
ನಾಗಭೂಷಣ ೭೦, ೧೭೧
ನಾಗರಾಜ ಗುರಿಕಾರ ೧೬೬
ನಾಗರಿಕ ೨೦೫
ನಾಡವರು ೨೦೬
ನಾಡಿಗೀರರು ೧೬, ೧೬೨
ನಾಥೂರಾಂ ಗೋಡ್ಸೆ ೭೩, ೧೩೯
ನಾರಾಯಣ ಗುರು ೨೨೯
ನಾರಾಯಣ ರೆಡ್ಡಿ ಬಿ.೩೭, ೩೭೧
ನಿಜಲಿಂಗಪ್ಪ ಎಸ್. ೪೪, ೧೪೫, ೧೪೬
ನಿಜಾಂ ಶಾಹಿ ೨೩೨
ನಿರಂಜನ ೧೫೯, ೧೯೦, ೨೦೦
ನಿರ್ಮಲಾ ಕಾರಂತ ೨೧೪
ನಿವೇಶನ ರಹಿತರ ಆಂದೋಲನ ೧೩೧, ೧೫೪, ೧೫೬, ೧೬೨, ೧೬೫
ನೀಲಗಂಗಯ್ಯ ಪೂಜಾರ ೧೪-೧೭, ೨೯, ೩೮, ೨೨೮
ನೆಹರೂ ಜವಹರಲಾಲ ೨೮
ಪಂಚಮಡಿ ೩೦, ೩೨
ಪಟೇಗಾರರು ೧೭೯, ೧೮೧
ಪಟ್ಟಂಥಾನ್ ಪಿಳ್ಳೆ ೧೪೯, ೧೫೦, ೧೮೯, ೨೨೨
ಪಟ್ಟಾಭಿರಾಮ ರೆಡ್ಡಿ ೭೬
ಪಟೇಲ ಜೆ.ಎಚ್. ೩೬, ೭೦, ೯೫
ಪಟೇಲ ವಲ್ಲಭಬಾಯಿ ೪, ೨೮, ೬೪, ೬೫, ೬೬, ೧೩೪, ೨೨೨
ಪದಕಿ ಗಂಗಾಧರ ೧೩೫, ೧೪೮
ಪಾಟೀಲ ಎಸ್.ಕೆ. ೧೪೩
ಪಾಟೀಲ ಕೆ.ಹೆಚ್ ೧೭೧
ಪಾಟೀಲ ಪುಟ್ಟಪ್ಪ ೨೧೭, ೨೬೭, ೨೯೦
ಪಾರೀಖ್ ಜೆ.ಡಿ.೨೨೦
ಪಾರ್ವತಿ ೮೯
ಪೊನ್ನಮ್ಮಾಳ್ ೧೪, ೨೨, ೪೨, ೧೦೧, ೧೬೪, ೧೭೧
ಪ್ರಕಾಶ ಎಂ.ಪಿ. ೨೦, ೯೮, ೧೦೩
ಪ್ರಗತಿಶೀಲ ಲೇಖಕರ ಸಂಘ ೧೫೯
ಪ್ರಜಾಪಕ್ಷ ೭, ೭೫
ಪ್ರಜಾಮಿತ್ರ ಮಂಡಳಿ ೭೧
ಪ್ರಜಾ ಸಂಯುಕ್ತ ಪಕ್ಷ ೭, ೭೫
ಪ್ರಜಾ ಸಮಾಜವಾದಿ ಪಕ್ಷ ೩೧, ೩೨, ೩೪, ೪೪
ಪ್ರಹ್ಲಾದ ಜೋಷಿ ೧೮೦
ಫಜಲ್ ಅಲಿ ಆಯೋಗ ೧೪೩
ಫ್ಯಾಸಿಸಂ ೨೨೪
ಬಕ್ಕನೆತ್ತಿ ಮೆರವಣಿಗೆ ೨೨೨
ಬಂಗಾರಪ್ಪ ಎಸ್. ೩೩, ೩೬, ೩೭, ೧೫೫, ೧೬೮, ೨೪೬
ಬದರಿನಾರಾಯಣ ಅಯ್ಯಂಗಾರ್ ೧೪, ೩೮, ೫೮, ೧೭೦
ಬದ್ರಿ ವಿಶಾಲ ಪತ್ತಿ ೧೦೭
ಬನ್ಸಿಲಾಲ್ ೨೨೧
ಬಸವರಾಜ ಇಮ್ಮಡಿ ೧೮೫
ಬಸವರಾಜ ಕಟ್ಟೀಮನಿ ೧೫೯, ೨೫೭, ೨೬೦, ೨೬೧, ೨೬೩
ಬಾಂಬೆ ಟೆನೆನ್ಸಿ ಅಂಡ್ ಅಗ್ರಿಕಲ್ಚರಲ್
ಆಯಕ್ಟ್ ೧೪೬, ೧೪೭, ೧೫೨
ಬಾಪೂಹೆದ್ದೂರ ಶೆಟ್ಟಿ ೩೬, ೧೨೫
ಬಾಬರಿ ಮಸೀದಿ ೧೭೫, ೨೭೮
ಬಾಬಾಬುಡನ್ ಗಿರಿ ೨೮೦
ಬಾಬೂಸಾಬ ಎಲಿಗಾರ ೩೪
ಬಾಳಪ್ಪ ಅಮ್ಮೆಂಬಳ ೯, ೪೫, ೧೮೪, ೨೧೭, ೨೨೭
ಬಿಂದು ಮಾಧವ ಬುರ್ಲಿ ೨೧೬
ಬೀಡಪ್ಪ ಆರ್.ವಿ. ೨೦೦, ೨೩೦
ಬೀದರ್ ೪೧
ಬುದ್ಧದೇವ ಭಟ್ಟಾಚಾರ್ಯ ೨೨೫
ಬುಶ್ ಜಾರ್ಜ್ ೮೮
ಬೆಳಗಾವಿ ೧೪೩
‘ಬೆಳಕು’ ೨೦೧
ಬ್ರಾಹ್ಮಣರು ೭, ೮೪, ೧೪೭, ೧೫೮, ೧೬೮, ೧೭೮, ೧೭೯, ೨೦೧, ೨೩೨, ೨೪೯, ೨೮೪
ಭರಣಯ್ಯ ೮೪
ಭಾರತೀಯ ಜನತಾಪಾರ್ಟಿ ೨೭, ೩೩, ೩೪
ಭಾರತೀಯ ಜನಸಂಘ ೭೨, ೩೩, ೩೪, ೭೬, ೧೩೮, ೧೫೦, ೧೬೫, ೧೭೩, ೧೭೯
ಭಾವುಸಾಹೇಬ ಹೀರೆ ೧೬, ೧೭, ೧೪೨
ಭಾಸ್ಕರ ಗೋಖಲೆ ೨೬೫
ಭೂಗ್ರಹಣ ಚಳವಳಿ ೨೨, ೪೧, ೧೨೪
ಭೂದಾನ ಚಳವಳಿ ೨೪, ೨೬, ೨೭, ೨೯, ೨೨೧, ೨೨೬
ಭೂಪಾಳಂ ೬೧, ೮೧, ೮೨
ಭೂಮಿ ಮುಕ್ತಿ ಆಂದೋಲನ ೨೩೬,
ಭೂಸುಧಾರಣೆ ೧೧, ೨೩, ೪೧, ೪೫, ೧೩೦, ೧೫೮, ೧೬೨, ೧೬೩, ೧೬೮, ೨೧೫, ೨೨೧, ೨೩೪, ೨೪೦, ೨೯೦
ಭೂಹೋರಾಟ ೧೧, ೨೪, ೩೧
ಮಂಜಪ್ಪ ಕಡಿದಾಳ್ ೩೭
ಮಧುಲಿಮಯೆ ೯೭, ೧೦೬, ೧೧೩, ೧೪೯, ೧೭೬, ೨೨೪
ಮಮ್ಮಿಗಟ್ಟಿ ದೇಸಾಯಿ ೧೫, ೧೬
ಮರಾಠರು ೨೪೦
ಮಲೆನಾಡು ಗೇಣಿದಾರರ ಸಂಘ ೧೨
ಮಲೆನಾಡು ರೈತ ಸಂಘ ೧೨
ಮಸಾನಿ ಎಂ.ಆರ್.೨೨೦
ಮಹದೇವ ದೇಸಾಯಿ ೧೩೯
ಮಹಮ್ಮದ್ ಟಿ.ಕೆ ೧೯೪
ಮಹೇಶ್ವರಪ್ಪ ಕೆ.ಜಿ, ೨೦, ೨೨, ೩೫, ೩೮, ೪೨
ಮಾಧವರಾವ್ ಸಿಂಧ್ಯ ೨೨೪
‘ಮಾನವಂತ’ ೨೮೪
ಮಾರ್ಕ್ಸ್‌ವಾದ ೨, ೪, ೫, ೯, ೨೪, ೨೭, ೩೨, ೧೩೨, ೧೩೩, ೧೪೯, ೧೭೬, ೨೨೩, ೨೫೨, ೨೫೪
ಮಾರ್ತಾಂಡ ೫೫
ಮಿಶ್ರವಾಲ ಕೆ.ಜಿ. ೧೩೯
ಮುಧೋಳ ಎ.ಜೆ.೧೫೨, ೧೫೯
ಮುನವಳ್ಳಿ ಆರ್.ಎಸ್.೧೩೫
ಮುರಾರ್ಜಿ ದೇಸಾಯಿ ೧೪೩, ೧೪೪, ೨೦೭
ಮುಲಾಯಂಸಿಂಗ್ ಯಾದವ ೧೫೮
ಮುಲ್ಕಾ ಗೋವಿಂದ ರೆಡ್ಡಿ ೩೦, ೪೪, ೭೩, ೭೫
ಮೃಣಾಲ್ ಗೋರೆ ೧೦೬, ೧೮೩
‘ಮೈ ಪಿಕ್ಚರ್ ಆಫ್ ಸೋಷಲಿಸಂ’ ೮, ೯
ಯಜಮಾನ ಶಾಂತರುದ್ರಪ್ಪ ೨೦, ೩೫, ೯೫, ೯೬
ಯಡಿಯೂರಪ್ಪ ೭೭
ಯಲ್ಲಪ್ಪ ಕ್ಷೌರಿಕರ ೩೪, ೨೨೭
ರಂಗರಾಜ ಕುಲಕರ್ಣಿ ೨೬೭
ರಚಾಕಾರರು ೨೩೨
ರಬಿರಾಯ್ ೭೯, ೧೦೬, ೧೧೩
ರಮಾನಂದ ತೀರ್ಥ ೨೩೧, ೨೮೬
ರಮಾನಂದ ಮಿಶ್ರ ೧೦, ೧೨-೧೪
ರಮೇಶ ಬಂದಗೆದ್ದ ೨೧
ರಾಚಯ್ಯ ಬಿ. ೮೦
ರಾಜಾಜಿ ೪, ೫, ೨೮, ೧೩೪
ರಾಜೇಸಾಬ್ ಜಾಲಿಹಾಳ್ ೩೪, ೨೬೮
ರಾಮಕೃಷ್ಣ ಕಾರಂತ ೨೦೩, ೨೧೭
ರಾಮಕೃಷ್ಣರಾಯ ಹೆಗಡೆ ೯೩, ೧೦೪, ೧೦೭,
೧೫೬, ೧೬೨, ೧೮೧, ೨೪೬
ರಾಮಣ್ಣ ದೇವಂಗಿ ೫೭
ರಾಮಾನಾಯಕ ಬಾವಿ ೨೦೮
ರಾಯ್ ಎಂ.ಎನ್. ೧೬೭
ರಾಷ್ಟ್ರೀಯ ಸೇವಾದಳ ೫೨, ೧೮೩
ರಿಲಿಜಿಯನ್ ಅಂಡ್ ರೈಸ್ ಆಫ್ ಕ್ಯಾಪಿಟಿ
ಲಿಸಂ ೨೭೬
ರೆಡ್ಡಿ ಸಿ.ಜಿ.ಕೆ. ೧೩, ೧೪
ರೈತರ ಆತ್ಮಹತ್ಯೆ ೧೧೮, ೨೨೮
ರೋಣ ೧೩೦
ಲಂಕೇಶ್ ಪಿ.೩೯
ಲಿಂಗಾಯತರು ೩೫, ೧೧೦, ೧೧೬, ೧೭೯, ೧೮೦, ೧೮೧, ೨೩೫, ೨೩೯, ೨೪೦, ೨೪೧, ೨೪೪, ೨೪೯, ೨೫೮
‘ಲೆಟರ್ಸ್ ಟು ದಿ ಫ್ರೀಡಂ ಫೈಟರ‍್ಸ್’ ೧೯೭
ಲೋಕದಳ ೧೫೦
ವಜೀರಸಾಬ ನಾಲಬಂದ್ ೩೪, ೨೬೫
ವರ್ಗಪ್ರಜ್ಞೆ-ಹೋರಾಟ ೨, ೯, ೧೫, ೨೫, ೨೬, ೨೮, ೩೧, ೪೨, ೪೩, ೧೩೩, ೧೬೮, ೧೭೬, ೨೪೧, ೨೯೦, ೨೯೬
ವಾಜಪೇಯಿ ಅಟಲ್‌ ಬಿಹಾರಿ ೧೫೧, ೨೩೩
ವಾಸುದೇವ ಪಿ. ೪೫
ವಿನೋಬ ಭಾವೆ ೨೪, ೨೫, ೨೬, ೧೭೬, ೧೮೭
ವಿಶಾಲ ಕರ್ನಾಟಕ ೨೧೭
ವಿಷ್ಣುನಾಯ್ಕ ೧೮೮, ೧೯೩, ೨೦೪, ೨೦೮, ೨೧೦
ವೆಂಕಟಸ್ವಾಮಿ ಆಯೋಗ ೨೯೪
ವೇದಾಂತ ಹೆಮ್ಮಿಗೆ ೮, ೩೦
ವೈ ಸೋಷಲಿಸಂ’ ೮, ೩೦
ಶಿವಮೊಗ್ಗ ೧೫, ೩೦, ೩೪, ೪೦ ೫೩, ೧೬೮, ೨೦೯
ಶಿವಶಂಕರಪ್ಪ ಶ್ಯಾಮನೂರು ೧೨೮
ಶಿವಾನಂದಸ್ವಾಮಿ ಬಾಗಳಿ ೧೨೪
ಶೆಟ್ಟಿ ಕೆ.ಕೆ. ೧೮೪, ೨೧೮
ಶೇಷಗಿರಿ ಪಿಕಳೆ ೨೦೬
ಶ್ರೀಕಂಠಪ್ಪ ೮, ೩೦, ೧೮೯, ೨೧೬
ಶ್ರೀನಿವಾಸ ಮಲ್ಯ ೧೩೬, ೨೧೮
ಸಂಡೂರು ಭೂಹೋರಾಟ ೧೯, ೨೧, ೨೨, ೩೫, ೩೭, ೪೪, ೯೧, ೯೪, ೯೫, ೯೮, ೧೭೦, ೨೩೦, ೨೪೫
ಸಂಡೂರು ವಿಮೋಚನಾ ಸಮರ ೩೦
ಸಂಪೂರ್ಣ ಕ್ರಾಂತಿ ೩೩, ೨೨೧
ಸಂಯುಕ್ತ ಸಮಾಜವಾದಿ ಪಕ್ಷ ೩೪, ೭೫
ಸಂಸ್ಥಾ ಕಾಂಗ್ರೆಸ್‌ ೯೬, ೧೬೨
‘ಸಕಾಲಿಕ’ ೧೯೩
ಸದಾಶಿವರಾಯ ೧೨, ೧೦೧
ಸಪ್ತಕ್ರಾಂತಿ ೧, ೪, ೨೨೧
ಸಮಾಜವಾದಿ ಚಳವಳಿ ೧, ೧೧, ೧೨, ೧೩, ೧೯, ೨೩, ೨೭, ೩೪, ೩೫, ೪೧, ೪೪, ೪೬, ೮೯, ೨೪೮, ೨೫೯
ಸಮಾಜವಾದಿ ಪಕ್ಷ ೩೧, ೩೨, ೩೪
ಸಮಾಜವಾದಿ ಯುವಜನ ಸಭಾ ೪೧, ೧೮೨, ೨೦೮
ಸರ್ದಾರ್‌ ವಿಂಚೂರ್‌ಕರ್‌ ೧೬, ೧೭, ೫೨, ೧೪೪
ಸರ್ದಾರ್‌ ವೀರನಗೌಡ ೧೫, ೧೬, ೧೩೫, ೨೧೯
ಸರ್ದಾರ್ ವೆಂಕಟರಾಮಯ್ಯ ೬೧
ಸಾಕೇತ ರಾಜನ್ ೨೭೯
ಸಾಗರ ತಾಲೂಕು ರೈತ ಸಂಘ ೧೨
ಸಾನೆ ಗುರೂಜಿ ೧೮೩
ಸಾಮ್ರಾಜ್ಯಶಾಹಿ ೮೭, ೧೩೨, ೧೩೬, ೧೩೭
ಸಾವರ್ಕರ್ ೫೨, ೮೧, ೮೨, ೨೫೬
ಸಿಂಗ್‌ ವಿ.ಪಿ. ೨೪೮
ಸಿದಮ್ಮ ಬಳ್ಳಾರಿ ೯೯
ಸಿದ್ಧರಾಮಯ್ಯ ಎಸ್‌. ೯೩, ೧೧೧, ೧೧೨, ೧೨೦, ೧೫೭, ೧೮೨
ಸಿ.ಪಿ.ಐ. ೧೯, ೨೩೮
ಸಿ.ಪಿ.ಐ.ಎಂ. ೨೨೬, ೨೩೮
ಸಿರಿಗೆರೆ ಮಠ ೧೦೫, ೧೧೦, ೧೨೧
ಸೀತಾರಾಂ ಅಯ್ಯಂಗಾರ್‌ ೮೩
ಸುಬ್ಬಣ್ಣ ಕೆ.ವಿ. ೮೪
ಸುಬ್ರಹ್ಮಣ್ಯಂ ಟಿ. ೧೨೫
ಸುರೇಂದ್ರ ಮೋಹನಬ ೨೨೫, ೨೪೮
ಸುಶೀಲ ಕುಮಾರ ಶಿಂಧೆ ೨೨೪
ಸೋನಿಯಾ ಗಾಂಧಿ ೧೧೫
ಸೇವಾದಳ ೫೫, ೧೬೭, ೨೬೨
ಹಮೀದ ದಲವಾಯಿ ೨೭೬
ಹವ್ಯಕರು ೨೦೭
ಹರಿಜನ ಬುಡ್ಡಮ್ಮ ೩೫
ಹರಿಜನ ಮಾರಮ್ಮ ೩೫
ಹಳ್ಳಿಕೇರಿ ಗುದ್ದೆಪ್ಪ ೧೬೭
ಹಾವನೂ ವರದಿ ೨೭೧, ೧೧೬, ೧೮೪
ಹಿಂದೂ ಮಹಾ ಸಭಾ ೬೨, ೮೧, ೧೩೯
ಹಿಂದ್‌ ಕಿಸಾನ್‌ ಪಂಚಾಯತ್‌ ೧೦, ೧೨, ೧೭, ೧೨೮
ಹಿಟ್ಲರ್‌ ೧೧೩, ೨೭೮
ಹಿರೇನಲ್ಲೂರು ವೀರಶೈವ ಮಂಡಳಿ ೧೨
ಹಿರೇನಲ್ಲೂರು ದೀವ ಮಂಡಳಿ ೧೨
ಹುಚ್ಚ ಮಾಸ್ತಿಗೌಡ ೪೫, ೧೬೩
ಹುಚ್ಚೇಗೌಡ ೧೭೩
ಹುಬ್ಬಳ್ಳಿ ೧೮೫
ಹುಳಿಮಾವಿನ ಮರ ೩೯
ಹೆಗ್ಗಡೆ ವೀರೇಂದ್ರ ೧೬೨, ೧೬೩
ಹೆಡಗೇವಾರ್‌ ೨೨೪, ೨೭೭
ಹೊಸಪೇಟೆ ೨೯, ೧೮೫, ೧೮೮, ೧೯೮, ೨೦೯, ೨೧೩
ಹೈದ್ರಾಬಾದ್‌ ೭೨, ೨೪, ೧೪೮, ೧೫೦
ಹೈದ್ರಾಬಾದ್‌ ವಿಮೋಚನಾ ಹೋರಾಟ ೨೮೫
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ಅನುಬಂಧಗಳು-೩. ಛಾಯಾಚಿತ್ರಗಳು (೧)
[image: ಪೊನ್ನಮ್ಮಾಳ್]
ಪೊನ್ನಮ್ಮಾಳ್
[image: ಕೆ.ಜಿ. ಮಹೇಶ್ವರಪ್ಪ]
ಕೆ.ಜಿ. ಮಹೇಶ್ವರಪ್ಪ
[image: ಅಮ್ಮೆಂಬಳ ಆನಂದ]
ಅಮ್ಮೆಂಬಳ ಆನಂದ
[image: ನೀಲಗಂಗಯ್ಯ ಪೂಜಾರ ]
ನೀಲಗಂಗಯ್ಯ ಪೂಜಾರ
[image: ಕೆ.ಎಸ್.ಕಾರಂತ]
ಕೆ.ಎಸ್.ಕಾರಂತ
[image: ಕಾಶೀನಾಥ ಬೇಲೂರೆ ]
ಕಾಶೀನಾಥ ಬೇಲೂರೆ
[image: ಅಬ್ಬಿಗೇರಿ ವಿರೂಪಾಕ್ಷಪ್ಪ]
ಅಬ್ಬಿಗೇರಿ ವಿರೂಪಾಕ್ಷಪ್ಪ
[image: ಅಮ್ಮೆಂಬಳ ಬಾಳಪ್ಪ ]
ಅಮ್ಮೆಂಬಳ ಬಾಳಪ್ಪ
[image: ಡಾ. ರಾಮಮನೋಹರ ಲೋಹಿಯಾ]
ಡಾ. ರಾಮಮನೋಹರ ಲೋಹಿಯಾ
[image: ಶಾಂತವೇರಿ ಗೋಪಾಲಗೌಡರು ]
ಶಾಂತವೇರಿ ಗೋಪಾಲಗೌಡರು
[image: ಲೋಹಿಯಾ ಅವರ ಜತೆ ಪೊನ್ನಾಮ್ಮಳ್]
ಲೋಹಿಯಾ ಅವರ ಜತೆ ಪೊನ್ನಾಮ್ಮಳ್
[image: ಕೇರಳದ ವೀರೆಂದ್ರಕುಮಾರ್ ಅವರ ಜತೆ ಕೆ.ಜಿ.ಮಹೇಶ್ವರಪ್ಪ ]
ಕೇರಳದ ವೀರೆಂದ್ರಕುಮಾರ್ ಅವರ ಜತೆ ಕೆ.ಜಿ.ಮಹೇಶ್ವರಪ್ಪ
[image: ಎಸ್.ವೆಂಕಟರಾಂ, ಟಿ.ಪಿ.ಮಾಧವನ್, ಅಜೀಜ್ ಸೇಠ್ ಹಾಗೂ ಬಿಹಾರದ ರಮಣಿಕಾಗುಪ್ಪ ಅವರ ಜತೆ ಕೆ.ಜಿ ಮಹೇಶ್ವರಪ್ಪ ]
ಎಸ್.ವೆಂಕಟರಾಂ, ಟಿ.ಪಿ.ಮಾಧವನ್, ಅಜೀಜ್ ಸೇಠ್ ಹಾಗೂ ಬಿಹಾರದ ರಮಣಿಕಾಗುಪ್ಪ ಅವರ ಜತೆ ಕೆ.ಜಿ ಮಹೇಶ್ವರಪ್ಪ
[image: ಕಾಡಜ್ಜಿ ಸತ್ಯಾಗ್ರಹದಲ್ಲಿ ಜೆ.ಎಚ್.ಪಟೇಲ್, ಕೆ.ಜಿ.ಮಹೇಶ್ವರಪ್ಪ ಮುಂತಾದವರು ]
ಕಾಡಜ್ಜಿ ಸತ್ಯಾಗ್ರಹದಲ್ಲಿ ಜೆ.ಎಚ್.ಪಟೇಲ್, ಕೆ.ಜಿ.ಮಹೇಶ್ವರಪ್ಪ ಮುಂತಾದವರು
[image: ಬಾವಿಹಾಳ್ ಗೋಮಾಳ ಆಕ್ರಮಿಸಿಕೊಳ್ಳುವ ಹೋರಾಟದಲ್ಲಿ ಕೆ.ಜಿ ಮಹೇಶ್ವರಪ್ಪ ]
ಬಾವಿಹಾಳ್ ಗೋಮಾಳ ಆಕ್ರಮಿಸಿಕೊಳ್ಳುವ ಹೋರಾಟದಲ್ಲಿ ಕೆ.ಜಿ ಮಹೇಶ್ವರಪ್ಪ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ಅನುಬಂಧಗಳು-೩. ಛಾಯಾಚಿತ್ರಗಳು (೨)
[image: ಸಮಾಜವಾದಿ ಪಕ್ಷದ ಸಭೆಯಲ್ಲಿ ವೆಂಕಟರಾವ್, ಟಿ.ಪಿ.ಮಾಧವನ್, ರಮಣಿಕಾಗುಪ್ತ ಮುಂತಾದವರು ]
ಸಮಾಜವಾದಿ ಪಕ್ಷದ ಸಭೆಯಲ್ಲಿ ವೆಂಕಟರಾವ್, ಟಿ.ಪಿ.ಮಾಧವನ್, ರಮಣಿಕಾಗುಪ್ತ ಮುಂತಾದವರು
[image: ಅಂಕೋಲೆಯ ಗೋಖಲೆ ಸೆಂಟಿನರಿ ಕಾಲೇಜಿನ ಕಾರ್ಯಕ್ರಮದಲ್ಲಿ ಗೌರೀಶ ಕಾಯ್ಕಿಣಿ, ಪಾಟೀಲ್ ಪುಟ್ಟಪ್ಪ ಹಾಗೂ ಅಮ್ಮೆಂಬಳ ಆನಂದ ]
ಅಂಕೋಲೆಯ ಗೋಖಲೆ ಸೆಂಟಿನರಿ ಕಾಲೇಜಿನ ಕಾರ್ಯಕ್ರಮದಲ್ಲಿ ಗೌರೀಶ ಕಾಯ್ಕಿಣಿ, ಪಾಟೀಲ್ ಪುಟ್ಟಪ್ಪ ಹಾಗೂ ಅಮ್ಮೆಂಬಳ ಆನಂದ
[image: ಜಿ.ಎಚ್.ನಾಯಕ, ಮೋಹನ ಹಬ್ಬು ಅವರೊಂದಿಗೆ ಅಮ್ಮೆಂಬಳ ಆನಂದ ]
ಜಿ.ಎಚ್.ನಾಯಕ, ಮೋಹನ ಹಬ್ಬು ಅವರೊಂದಿಗೆ ಅಮ್ಮೆಂಬಳ ಆನಂದ
[image: ಲಕಮನಹಳ್ಳಿ ನಿವೇಶನ ರಹಿತರ ಹೋರಾಟದಲ್ಲಿ ನೀಲಗಂಗಯ್ಯ ಪೂಜಾರ ]
ಲಕಮನಹಳ್ಳಿ ನಿವೇಶನ ರಹಿತರ ಹೋರಾಟದಲ್ಲಿ ನೀಲಗಂಗಯ್ಯ ಪೂಜಾರ
[image: ಹುಬ್ಬಳ್ಳಿಯಲ್ಲಿ ನಿವೇಶನ ರಹಿತರ ಕೊಡಲಿ ಮೆರವಣಿಗೆ ]
ಹುಬ್ಬಳ್ಳಿಯಲ್ಲಿ ನಿವೇಶನ ರಹಿತರ ಕೊಡಲಿ ಮೆರವಣಿಗೆ
[image: ಕಾಡಿಜ್ಜಿಕೆರೆ ಭೂಆಕ್ರಮ ಹೋರಾಟಗಾರರನ್ನು ಬಂಧಿಸಿ ಕರೆದೊಯುತ್ತಿರುವುದು ]
ಕಾಡಿಜ್ಜಿಕೆರೆ ಭೂಆಕ್ರಮ ಹೋರಾಟಗಾರರನ್ನು ಬಂಧಿಸಿ ಕರೆದೊಯುತ್ತಿರುವುದು
[image: ಹುಬ್ಬಳ್ಳಿ ನಿವೇಶನ ರಹಿತರು ಅರ್ಪಿಸಿದ ಬೃಹತ್ ಗಾತ್ರದ ಮನವಿ ಪತ್ರ ೧೯೯೦ ]
ಹುಬ್ಬಳ್ಳಿ ನಿವೇಶನ ರಹಿತರು ಅರ್ಪಿಸಿದ ಬೃಹತ್ ಗಾತ್ರದ ಮನವಿ ಪತ್ರ ೧೯೯೦
[image: ಹರಿಹರದಲ್ಲಿ ನಡೆದ ಜನತಾ ಪಕ್ಷದ ಬಹಿರಂಗ ಸಭೆಯಲ್ಲಿ ಮುರಾರ್ಜಿ ದೇಸಾಯಿ ಜೊತೆ ಸಮಾಜವಾದಿ ಮುಖಂಡರು ]
ಹರಿಹರದಲ್ಲಿ ನಡೆದ ಜನತಾ ಪಕ್ಷದ ಬಹಿರಂಗ ಸಭೆಯಲ್ಲಿ ಮುರಾರ್ಜಿ ದೇಸಾಯಿ ಜೊತೆ ಸಮಾಜವಾದಿ ಮುಖಂಡರು
[image: ಬೆಂಗಳೂರಿನ ವುಡ್ ಲ್ಯಾಂಡ್ ಹೋಟೆಲಿನಲ್ಲಿ ನಡೆದ ಪಕ್ಷದ ಸಭೆಯಲ್ಲಿ ಲೋಹಿಯಾ, ಜೆ.ಎಚ್.ಪಟೇಲ್, ಗೋಪಾಲಗೌಡ ಮುಂತಾದವರು ]
ಬೆಂಗಳೂರಿನ ವುಡ್ ಲ್ಯಾಂಡ್ ಹೋಟೆಲಿನಲ್ಲಿ ನಡೆದ ಪಕ್ಷದ ಸಭೆಯಲ್ಲಿ ಲೋಹಿಯಾ, ಜೆ.ಎಚ್.ಪಟೇಲ್, ಗೋಪಾಲಗೌಡ ಮುಂತಾದವರು
[image: ಪುಸ್ತಕಗಳ ನಡುವೆ ಅಧ್ಯಯನ ನಿರತ ಅಬ್ಬಿಗೇರಿಯವರು ]
ಪುಸ್ತಕಗಳ ನಡುವೆ ಅಧ್ಯಯನ ನಿರತ ಅಬ್ಬಿಗೇರಿಯವರು
[image: ಉಪ್ಪಿನ ಸತ್ಯಾಗ್ರಹ ಹಾಗೂ ಕರನಿಕಾರಣ ಚಳವಳಿ ಸುವರ್ಣ ಮಹೋತ್ಸವ ಕಾರ್ಯಕ್ರಮ ೧೯೮೩ ]
ಉಪ್ಪಿನ ಸತ್ಯಾಗ್ರಹ ಹಾಗೂ ಕರನಿಕಾರಣ ಚಳವಳಿ ಸುವರ್ಣ ಮಹೋತ್ಸವ ಕಾರ್ಯಕ್ರಮ ೧೯೮೩
[image: ನೀಲಗಂಗಯ್ಯ ಪೂಜಾರರ ಜತೆಯಲ್ಲಿ ಸಂದರ್ಶಕರು ]
ನೀಲಗಂಗಯ್ಯ ಪೂಜಾರರ ಜತೆಯಲ್ಲಿ ಸಂದರ್ಶಕರು
[image: ಹುಬ್ಬಳ್ಳಿಯ ನಿವೇಶನರಹಿತರ ಜತೆ ನೀಲಗಂಗಯ್ಯನವರು ]
ಹುಬ್ಬಳ್ಳಿಯ ನಿವೇಶನರಹಿತರ ಜತೆ ನೀಲಗಂಗಯ್ಯನವರು
[image: ನೀಲಂ ಸಂಜೀವರೆಡ್ಡಿ ಅವರ ಜತೆ ಕಾಶಿನಾಥ ಬೇಲೂರೆ ಅವರು ]
ನೀಲಂ ಸಂಜೀವರೆಡ್ಡಿ ಅವರ ಜತೆ ಕಾಶಿನಾಥ ಬೇಲೂರೆ ಅವರು
[image: ಕಾಶೀನಾಥ ಬೇಲೂರೆ ಅವರ ಜೊತೆ ಸಂದರ್ಶಕ]
ಕಾಶೀನಾಥ ಬೇಲೂರೆ ಅವರ ಜೊತೆ ಸಂದರ್ಶಕ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ಸಂಚಾಲಕರ ಮಾತು
ಕರ್ನಾಟಕದ ಸಮಾಜವಾದಕ್ಕೆ ಸಂಬಂಧಪಟ್ಟ ಅಧ್ಯಯನ ಚಟುವಟಿಕೆಗಳನ್ನು ಹಮ್ಮಿಕೊಳ್ಳಲೆಂದು ಡಾ. ರಾಮಮನೋಹರ ಲೋಹಿಯಾ ಅಧ್ಯಯನ ಪೀಠವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ಸ್ಥಾಪನೆಯಾಗಿದೆ. ರಾಮಮನೋಹರ ಲೋಹಿಯಾ ಅವರು ಧೀಮಂತ ರಾಜಕಾರಣಿಗಳಲ್ಲಿ ಒಬ್ಬರು. ಮಾತ್ರವಲ್ಲ, ೨೦ನೇ ಶತಮಾನದ ಭಾರತದ ಪ್ರಮುಖ ಚಿಂತಕರಲ್ಲಿ ಒಬ್ಬರು ಕೂಡ. ಅವರ ಸಂಪರ್ಕವು ಕರ್ನಾಟಕಕ್ಕೆ ೧೯೫೦ರ ದಶಕದಲ್ಲಿ ಹಲವು ಚಾರಿತ್ರಿಕ ಕಾರಣಗಳಿಂದ ಒದಗಿ ಬಂದಿತು. ಮುಂದೆ ಅದೊಂದು ದೊಡ್ಡ ಪ್ರಭಾವವಾಗಿ ಕರ್ನಾಟಕದ ರಾಜಕಾರಣ, ಚಳುವಳಿ, ತಾತ್ವಿಕ ಚಿಂತನೆ ಹಾಗೂ ಸಾಹಿತ್ಯವನ್ನು ವ್ಯಾಪಿಸಿತು. ಈ ಪ್ರಭಾವವು ೨೦ನೇ ಶತಮಾನದ ಕೊನೆಯ ಅರ್ಧಭಾಗದ ಕರ್ನಾಟಕದ ರಾಜಕಾರಣ, ಚಿಂತನೆ, ಸಾಹಿತ್ಯ ಹಾಗೂ ಸಾಂಸ್ಕೃತಿಕ ಜಗತ್ತನ್ನು ಲೋಹಿಯಾ ಅವರನ್ನು ಕೈಬಿಟ್ಟು ಚರ್ಚಿಸಲು ಸಾಧ್ಯವಿಲ್ಲ ಎಂಬಂತೆ ಆವರಿಸಿಕೊಂಡಿದೆ. ಲೋಹಿಯಾ ಪೀಠವು ಲೋಹಿಯಾವಾದಿ ಪ್ರಭಾವವನ್ನು ಒಳಗೊಂಡಂತೆ ಎಲ್ಲ ಬಗೆಯ ಸಮಾಜವಾದಿ ಚಿಂತನೆಗಳಿಗೆ ಒಂದು ವಿಶಾಲ ನೆಲೆಯ ವೇದಿಕೆ ಆಗಬೇಕೆಂಬುದು ವಿಶ್ವವಿದ್ಯಾಲಯದ ಉದ್ದೇಶವಾಗಿದೆ. ಈ ನಿಟ್ಟಿನಲ್ಲಿ ಅದು ಕಳೆದ ಕೆಲವು ವರ್ಷಗಳಿಂದ ಹಲವಾರು ಉಪಯುಕ್ತವಾದ ಕಮ್ಮಟಗಳನ್ನೂ ವಿಚಾರ ಸಂಕಿರಣಗಳನ್ನೂ ಹಮ್ಮಿಕೊಂಡು ಬಂದಿದೆ. ಹಲವು ಪ್ರಕಟಣೆಗಳನ್ನೂ ಮಾಡಿಕೊಂಡು ಬಂದಿದೆ. ಈ ಪರಂಪರೆಯನ್ನು ಮುಂದುವರೆಸಿ, ೨೦೦೫ – ೦೭ನೇ ಸಾಲಿನಲ್ಲಿ ಎರಡು ಬಗೆಯ ಯೋಜನೆಗಳನ್ನು ಕೈಗೆತ್ತಿಕೊಳ್ಳಲಾಯಿತು. ಅವುಗಳಲ್ಲಿ ಮೊದಲನೆಯದು ಉಪನ್ಯಾಸ ಯೋಜನೆ. ಎರಡನೆಯದು ಸಂಶೋಧನ ಯೋಜನೆ. ಈ ಯೋಜನೆಗಳನ್ನು ಕೈಗೆತ್ತಿಕೊಳ್ಳುವಲ್ಲಿ, ಪೀಠಕ್ಕೆ ಎರಡು ಮುಖ್ಯ ಆಶಯಗಳಿದ್ದವು. ೧. ಈ ಯೋಜನೆಗಳು ಕರ್ನಾಟಕ ಸಮಾಜವಾದಿ ಚಿಂತನೆ ಚಳುವಳಿ ಸಾಹಿತ್ಯ ಹಾಗೂ ರಾಜಕಾರಣಕ್ಕೆ ಸಂಬಂಧಿಸಿದಂತೆ ಹೆಚ್ಚು ಚರ್ಚೆಗೆ ಬಾರದ, ಆದರೆ ತಾತ್ವಿಕವಾಗಿ ಮಹತ್ವದ ಸಂಗತಿಗಳ ಮೇಲೆ ಬೆಳಕು ಚೆಲ್ಲುವಂತಿರಬೇಕು. ೨ ಈ ಯೋಜನೆಗಳು ಕರ್ನಾಟಕದ ಸಮಕಾಲೀನ ರಾಜಕೀಯ ಸಾಮಾಜಿಕ ಬದುಕಿಗೆ ಲಗತ್ತನ್ನು ಪಡೆದುಕೊಂಡು ಒಂದು ಬಗೆಯ ಚಲನಶೀಲತೆಯನ್ನು ಪ್ರೇರಿಸುವಂತಿರಬೇಕು.
ಈ ಹಿನ್ನೆಲೆಯಲ್ಲಿ ಮೊದಲ ಹಂತದಲ್ಲಿ ‘ಕರ್ನಾಟಕದಲ್ಲಿ ಹಿಂದುಳಿದ ಸಮುದಾಯಗಳ ಹೊಸ ರಾಜಕೀಯ ಸಮೀಕರಣಗಳು’ ಎಂಬ ವಿಷಯ ಕುರಿತು ೧೯.೧೦.೨೦೦೬ರಂದು ವಿಶ್ವವಿದ್ಯಾಲದ ಆವರಣದಲ್ಲಿ ಈ ಉಪನ್ಯಾಸ ಕಾರ್ಯಕ್ರಮವನ್ನು ಏರ್ಪಡಿಸಲಾಯಿತು. ಲೋಹಿಯಾ ಚಿಂತನೆಗಳನ್ನು ಅನುವಾದ ಮಾಡಿಸಿ ಸಂಪಾದಿಸಿ ಕೊಟ್ಟಿರುವ ಹಾಗೂ ಲೋಹಿಯಾ ಸಮಾಜವಾದದ ಹಿನ್ನೆಲೆಯಲ್ಲಿ ಕರ್ನಾಟಕದ ಸಾಹಿತ್ಯ ರಾಜಕಾರಣ ಸಮಾಜಗಳನ್ನು ಸೂಕ್ಷ್ಮವಾಗಿ ಸೈದ್ಧಾಂತಿಕ ಪ್ರಬುದ್ಧತೆಯಲ್ಲಿ ವಿಶ್ಞೇಷಿಸುವ ಡಾ. ನಟರಾಜ ಹುಳಿಯಾರ್ ಅವರು ಈ ಉಪನ್ಯಾಸ ನಡೆಸಿಕೊಟ್ಟರು. ಎರಡನೆಯ ಹಂತದಲ್ಲಿ ಮೂರು ಸಂಶೋಧನ ಯೋಜನೆಗಳನ್ನು ಹಂಪಿ ಪರಿಸರದ ಪ್ರತಿಭಾವಂತರೂ ಹೊಸ ತಲೆಮಾರಿನ ಲೇಖಕರೂ ಆದ ಮೂರು ಯುವಕರಿಗೆ ನೀಡಲಾಯಿತು. ಆ ಯೋಜನೆಗಳೆಂದರೆ ೧. ಸಮಾಜವಾದಿ ಚಳುವಳಿಗಾರರ ಸಂದರ್ಶನ ಸಂಪುಟ ೧ – ಬಿ. ಪೀರಬಾಷ, ೨. ಸೊಂಡೂರು ಭೂಹೋರಾಟ ಅರುಣ್ ಜೋಳದಕೂಡ್ಲಿಗಿ, ೩. ಹೆಬ್ಬಳ್ಳಿ ಭೂಹೋರಾಟ – ಡಾ ಸತೀಶ ಪಾಟೀಲ್ ಈ ಮೂರು ಯೋಜನೆಗಳು ಪೂರ್ಣಗೊಂಡು ಈಗ ಪುಸ್ತಕ ರೂಪದಲ್ಲಿ ಪ್ರಕಟವಾಗುತ್ತಿವೆ.
ಪ್ರಸ್ತುತ ಸಮಾಜವಾದಿ ಹೋರಾಟಗಾರರ ಸಂದರ್ಶನ ಸಂಪುಟ ಕೃತಿಯನ್ನು ಸಿದ್ಧಪಡಿಸಿಕೊಟ್ಟಿರುವ ಬಿ.ಪೀರ್ ಬಾಷ ಅವರು ಕನ್ನಡದ ಹೊಸ ತಲೆಮಾರಿನ ಕವಿ ಹಾಗೂ ಪತ್ರಕರ್ತರು. ನಾಡಿನ ಜನಪರ ಹೋರಾಟಗಳಲ್ಲಿ ತಮ್ಮನ್ನು ತೊಡಗಿಸಿಕೊಂಡಿರುವ ಅವರು ಅನೇಕ ಲೇಖಕರನ್ನು ಹಾಗೂ ಚಳುವಳಿಗಾರರನ್ನು ಸಂದರ್ಶನ ಮಾಡಿದ ಅನುಭವವುಳ್ಳವರು. ಶ್ರೀಯುತರು ತಮಗೆ ವಹಿಸಲಾದ ಕೆಲಸವನ್ನು ಬಹಳ ಕಷ್ಟಪಟ್ಟು ಹಾಗೂ ಜವಾಬ್ದಾರಿಯಿಂದ ನಿರ್ವಹಿಸಿದ್ದಾರೆ. ಅವರು ಈ ಸಂಪುಟದಲ್ಲಿ ಎಂಟು ಜನ ಹೋರಾಟಗಾರರನ್ನು ಸಂದರ್ಶನ ಮಾಡಿ, ಸಂಪಾದಿಸಿ ಕೊಟ್ಟಿದ್ದಾರೆ. ಅವರು ಸಂದರ್ಶನ ಮಾಡಿರುವ ಹಿರಿಯ ತಲೆಮಾರಿನ ಹೋರಾಟಗಾರರು ಎಂಬತ್ತು ವರ್ಷದ ಆಸುಪಾಸಿನಲ್ಲಿರುವವರು. ನೇರವಾಗಿ ಲೋಹಿಯಾ ಅವರ ಜತೆ ಸಂಬಂಧವಿದ್ದವರು. ಲೋಹಿಯಾ ಅವರ ವ್ಯಕ್ತಿತ್ವದಿಂದಲೂ ವಿಚಾರಧಾರೆಯಿಂದಲೂ ಆಕರ್ಷಿತರಾಗಿ ತಮ್ಮ ಬದುಕಿನ ದೊಡ್ಡ ಭಾಗವನ್ನು ಜನಪರವಾದ ಚಳುವಳಿಗಳಲ್ಲಿ ಸವೆಸಿದವರು. ಈಗ ದೇಶದ ನಾನಾ ಭಾಗದಲ್ಲಿ ಅಜ್ಞಾತರಾಗಿ ವಾಸ ಮಾಡುತ್ತಿರುವ ಈ ಮಹನೀಯರನ್ನು ಪತ್ತೆಹಚ್ಚಿ, ಅವರಿರುವ ಕಡೆ ಹೋಗಿ ಇವರು ಭೇಟಿಯಾಗಿದ್ದಾರೆ. ಇದಕ್ಕಾಗಿ ಅವರು ದೂರದ ಮುಂಬೈನಿಂದ ಹಿಡಿದು ಯಲಬುರ್ಗ ತಾಲೂಕಿನ ಪುಟ್ಟ ಗ್ರಾಮವಾದ ಸೂಡಿಯ ತನಕ ತಿರುಗಾಡಿದ್ದಾರೆ. ಸಮಾಜವಾದಿ ಹೋರಾಟಗಾರರು ತಮ್ಮ ನೆನಪನ್ನು ಮರುಕೊಳಿಸಿಕೊಳ್ಳುವಂತೆ ಮಾಡಿ ಅವರ ಅನುಭವ ಮತ್ತು ಚಿಂತನೆಗಳನ್ನು ಸಂದರ್ಶನಗಳಲ್ಲಿ ಸಂಗ್ರಹ ಮಾಡಿದ್ದಾರೆ. ತೀವ್ರ ಆದರ್ಶವಾದಿಗಳಾದ ಈ ಹೋರಾಟಗಾರರನ್ನು ರಾಜಕೀಯ ಪ್ರಜ್ಞೆಯ ಕೆಣಕು ಪ್ರಶ್ನೆಗಳ ಮೂಲಕ ಚರ್ಚೆಗೆ ಎಳೆದು ಅವರ ಚಿಂತನೆಯನ್ನು ಪಡೆದಿದ್ದಾರೆ. ತಮ್ಮ ಸಂದರ್ಶನಗಳಿಗೆ ವಿಸ್ತಾರವಾದ ಪ್ರಾಸ್ತಾವನೆಯನ್ನು ಬರೆದು ಸಮಾಜವಾದಿ ರಾಜಕಾರಣ ಹಾಗೂ ಚಳುವಳಿಗಳ ಬಗ್ಗೆ ಒಂದು ಚಾರಿತ್ರಿಕ ನೋಟವನ್ನು ಒದಗಿಸಿದ್ದಾರೆ. ಅಪರೂಪದ ಫೋಟೊಗಳನ್ನು ಒದಗಿಸಿದ್ದಾರೆ. ಪರಿಚಯಾತ್ಮಕ ಟಿಪ್ಪಣಿಗಳನ್ನು ಒದಗಿಸಿದ್ದಾರೆ. ಒಟ್ಟಿನಲ್ಲಿ ಈ ಕೃತಿಯು ಕರ್ನಾಟಕದ ಆಧುನಿಕ ರಾಜಕೀಯ ಚರಿತ್ರೆಯ ಒಂದು ಮರೆಯಾದ ಮುಖವನ್ನು ಅನಾವರಣ ಮಾಡುತ್ತದೆ ಎನ್ನಬಹುದು. ಇಂತಹದೊಂದು ಉಪಯುಕ್ತವಾದ ಕೆಲಸವನ್ನು ಅಚ್ಚುಕಟ್ಟಾಗಿ ನಿರ್ವಹಿಸಿಕೊಟ್ಟಿದ್ದಕ್ಕಾಗಿ ಪೀರಬಾಷ ಅವರನ್ನು ಪೀಠದ ಪರವಾಗಿ ಅಭಿನಂದಿಸುತ್ತೇನೆ. ಈ ಕೃತಿಯು ಕರ್ನಾಟಕದ ಚರಿತ್ರೆ, ರಾಜಕಾರಣ ಹಾಗೂ ಚಳವಳಿಗಳ ಅಧ್ಯಯನದಲ್ಲಿ ಒಂದು ಆಕರಗ್ರಂಥವಾಗಿ ಬಳಕೆಯಾಗುವುದು ಎಂದು ಭಾವಿಸುತ್ತೇನೆ.
ಇಲ್ಲಿನ ಸಂದರ್ಶನಗಳ ವಿಶಿಷ್ಟತೆಯೆಂದರೆ, ಇಲ್ಲಿ ಬರುವ ನಿರ್ದಿಷ್ಟ ವ್ಯಕ್ತಿಯ ಅಥವಾ ಪಕ್ಷದ ಕಥೆಯು ಹಲವು ವ್ಯಕ್ತಿಗಳ ಹಲವು ಪಕ್ಷಗಳ ಕಥೆಯಾಗಿ ಸಂಕೀರ್ಣವಾಗಿ ಹೆಣೆದುಕೊಳ್ಳುವುದು. ಈ ಅರ್ಥದಲ್ಲಿ ಇದು ಭಾರತದ ರಾಜಕಾರಣ, ಚಳುವಳಿ ಹೋರಾಟಗಳ ಪರಿಮಿತಿ ಹಾಗೂ ಸಾಧನೆಗಳನ್ನು ಸಾದರಪಡಿಸುವ ಕೃತಿಯಾಗಿದೆ. ಇಲ್ಲಿ ಬರುವ ಏಕೈಕ ಮಹಿಳೆಯೆಂದರೆ ಪೊನ್ನಮ್ಮಾಳ್ ಅವರು. ಲೋಹಿಯಾ ಯಾವಾಗಲೂ ಭಾರತದ ಅರ್ಧದಷ್ಟು ಜನಸಂಖ್ಯೆ ಇರುವ ಮಹಿಳೆಯ ಚೈತನ್ಯವು ಹೇಗೆ ಭಾರತದ ಜಾತಿ ಮತ್ತು ಪುರುಷ ಪ್ರಧಾನ ವ್ಯವಸ್ಥೆಯು ನಾಶ ಮಾಡಿದೆ ಎಂದು ಚಿಂತನೆ ಮಾಡಿದವರು. ವ್ಯಂಗ್ಯವೆಂದರೆ ಕರ್ನಾಟಕದ ಸಮಾಜವಾದಿ ಚಳುವಳಿಯಲ್ಲಿ ಮಹಿಳೆಯರ ಸಂಖ್ಯೆಯೇ ಕಡಿಮೆ. ಸಿನಿಮಾ ನಟಿಯಾಗಿದ್ದ ಸ್ನೇಹಲತಾ ರೆಡ್ಡಿ, ಅಂತಹವರಲ್ಲಿ ಒಬ್ಬರು. ತುರ್ತು ಪರಿಸ್ಥಿತಿಯ ಸಮಯದಲ್ಲಿ ಜೈಲುವಾಸ ಅನುಭವಿಸಿ ಅವರು ನಂತರ ಆರೋಗ್ಯ ಬಿಗಡಾಯಿಸಿ ಬೇಗನೆ ತೀರಿಕೊಂಡರು. ಪೊನ್ನಮ್ಮಾಳ್ ಈಗಲೂ ಗಟ್ಟಿಮುಟ್ಟಾಗಿದ್ದಾರೆ ಹಾಗೂ ತಮ್ಮ ಚಿಂತನೆಯನ್ನು ಪ್ರಖರವಾಗಿ ಇರಿಸಿಕೊಂಡಿದ್ದಾರೆ. ಈಗಲೂ ರಾಜಕೀಯ ಕ್ರಿಯಾಶೀಲತೆಯನ್ನು ಇಟ್ಟುಕೊಂಡವರಲ್ಲಿ ಒಬ್ಬರಾಗಿದ್ದಾರೆ. ಒಬ್ಬ ಹೋರಾಟಗಾರ್ತಿಯು ಹೆಣ್ಣದ ಕಾರಣದಿಂದಲೇ ಪ್ರಕಟಿಸುವ ಸಂವೇದನೆಗಳು ಎಂತಹವು, ಅವು ನಮ್ಮ ಗಂಡಸರೇ ಪ್ರಧಾನವಾಗಿರುವ ರಾಜಕೀಯ ಸಂಸ್ಕೃತಿಯಲ್ಲಿ ಹೇಗೆ ವಿಶಿಷ್ಟವಾಗಿರಬಲ್ಲವು ಎಂಬುದನ್ನು ಅವರ ಸಂದರ್ಶನ ಸೂಚಿಸುತ್ತದೆ. ಇಲ್ಲಿನ ಸಂದರ್ಶನಗಳಲ್ಲಿ ಮತ್ತೆ ಮತ್ತೆ ಪ್ರಸ್ತಾಪಕ್ಕೆ ಬರುವ ಮುಖ್ಯ ವಿಷಯಗಳೆಂದರೆ ತುರ್ತು ಪರಿಸ್ಥಿತಿ, ಸಮಾವಾದಿ ಚಳುವಳಿಯ ಅಧಃಪತನ, ದೇವರಾಜ ಅರಸರ ಭೂಸುಧಾರಣೆ, ನಕ್ಸಲೈಟ್ ಚಳುವಳಿ, ಕೋಮುವಾದ ಹಾಗೂ ಜಾಗತೀಕರಣ. ಇವು ಕಳೆದ ಐವತ್ತು ವರುಷಗಳಲ್ಲಿ ಕರ್ನಾಟಕದ ರಾಜಕೀಯ ಆರ್ಥಿಕ ಬದುಕಿನಲ್ಲಿ ಅನೇಕ ಬಗೆಯ ಚಲನಶೀಲತೆ, ಪ್ರತಿರೋಧ, ಆತಂಕಗಳನ್ನು ಸೃಷ್ಟಿಸಿರುವ ವಿದ್ಯಮಾನಗಳಾಗಿವೆ. ಈ ವಿದ್ಯಮಾನಗಳ ಬಗೆಗಿನ ಚಿಂತನೆಯ ಕೃತಿಯಾಗಿದೆ. ೩. ಇಲ್ಲಿನ ಚಳುವಳಿಗಾರರು ಸಕ್ರಿಯ ರಾಜಕಾರಣಕ್ಕಿಂತಲೂ ಚಳುವಳಿಗಳಲ್ಲಿ ಇದ್ದವರು. ಲೋಹಿಯಾ ಅವರ ಚಿಂತನೆ ಹಾಗೂ ಪ್ರಭಾವಶಾಲಿಯಾದ ಅವರ ವ್ಯಕ್ತಿತ್ವದಿಂದ ಪ್ರಭಾವಿತರಾದವರು. ಗಾಂಧಿವಾದಿಗಳು ಕೂಡ. ಹೀಗಾಗಿ ಒಂದು ಬಗೆಯ ಆದರ್ಶವೂ ನೈತಿಕವೂ ಆದ ವ್ಯಕ್ತಿತ್ವವನ್ನು ಉಳಿಸಿಕೊಂಡವರು. ಇದರಿಂದ ಗತಕಾಲದ ಹಾಗೂ ಸಮಕಾಲೀನವಾದ ರಾಜಕಾರಣದ ಮೇಲೆ, ಕೆಲವು ಸಂಘಟನೆ, ಪಕ್ಷ ಹಾಗೂ ವ್ಯಕ್ತಿಗಳ ಮೇಲೆ ನೈತಿಕ ಆಕ್ರೋಶದಿಂದಲೂ ಮುಕ್ತವಾಗಿಯೂ ದಿಟ್ಟವಾಗಿಯೂ ಮಾತನಾಡಿದ್ದಾರೆ. ಅವರ ಚಿಂತನೆ ಹಾಗೂ ಅಭಿಪ್ರಾಯಗಳು ಅವರ ಸ್ವಂತದವು. ವಿಶ್ವವಿದ್ಯಾಲಯದವಲ್ಲ. ಅವನ್ನು ಓದುಗರು ಒಂದು ಚಾರಿತ್ರಿಕ ಸಂದರ್ಭದಲ್ಲಿ ಇಟ್ಟುಕೊಂಡು ಓದಬೇಕೆಂದು ಕೋರಿದೆ.
ಈ ಸಂಪುಟದ ಮುಂದುವರಿಕೆಯಾಗಿ ಎರಡನೆಯ ಸಂಪುಟವನ್ನು ತರುವ ಉದ್ದೇಶವೂ ಪೀಠಕ್ಕೆ ಇದೆ. ಇದರಲ್ಲಿ ಕರ್ನಾಟಕದ ಸಮಾಜವಾದಿ ಚಳುವಳಿಯ ಎರಡು ಮತ್ತು ಮೂರನೆಯ ತಲೆಮಾರಿಗೆ ಸೇರಿದ, ಜಾರ್ಜ್ ಫರ್ನಾಂಡಿಸ್, ಯು. ಆರ್. ಅನಂತಮೂರ್ತಿ, ಕೆ. ರಾಮದಾಸ್, ಕಾಗೋಡು ತಿಮ್ಮಪ್ಪ, ಕೋಣಂದೂರು ಲಿಂಗಪ್ಪ, ದೇವನೂರ ಮಹಾದೇವ, ಚಂಪಾ, ರಾಜಶೇಖರ ಕೋಟಿ, ಕಾಳೇಗೌಡ ನಾಗವಾರ, ಎಂ. ಪಿ. ಪ್ರಕಾಶ್, ಬಾಬುರೆಡ್ಡಿ ತುಂಗಳ್, ರವಿವರ್ಮ ಕುಮಾರ್, ಡಿ.ಎಸ್. ನಾಗಭೂಷಣ ಮುಂತಾದವರ ಸಂದರ್ಶನಗಳನ್ನು ಅಳವಡಿಸಬಹುದು. ಈಗ ನಮ್ಮ ಜತೆಯಿಲ್ಲದ ಕೆ.ವಿ.ಸುಬ್ಬಣ್ಣ, ಪಿ. ಲಂಕೇಶ, ಪೂರ್ಣಚಂದ್ರ ತೇಜಸ್ವಿ, ಎಂ. ನಂಜುಂಡಸ್ವಾಮಿ, ಕೆ.ಎಂ.ಶಂಕರಪ್ಪ, ಸುಂದರೇಶ್, ಸದಾಶಿವರಾವ್, ಜೆ.ಎಚ್. ಪಟೇಲ್, ಎಸ್.ಎಸ್. ಕುಮುಟ, ಎಲಿಗಾರ ತಿಮ್ಮಪ್ಪ, ಯಜಮಾನ್ ಶಾಂತರುದ್ರಪ್ಪ, ಖಾದ್ರಿಶಾಮಣ್ಣ, ಗರುಡಶರ್ಮ, ಎಸ್. ವೆಂಕಟರಾಂ, ಶ್ರೀ ಪದಕಿ ಮುಂತಾದವರ ಜೀವನ, ಹೋರಾಟ, ಚಿಂತನೆಗಳನ್ನು ಕುರಿತ ಲೇಖನಗಳನ್ನು ಒಳಗೊಂಡ ಸಂಪುಟವನ್ನು ತರಬಹುದು. ಈ ಸಂಪುಟಗಳು ಪೀಠದ ವತಿಯಿಂದ ಈಗಾಗಲೇ ಶಾಂತವೇರಿ ಗೋಪಾಲಗೌಡರನ್ನು ಕುರಿತು ತಂದಿರುವ ಕೃತಿಯ ಮುಂದುವರಿಕೆ ಆಗಿರುತ್ತದೆ.
ಲೋಹಿಯಾ ಪೀಠದ ಯೋಜನೆಗಳ ಹಿಂದೆ ಆಡಳಿತಾತ್ಮಕವಾಗಿಯೂ ಸೈದ್ಧಾಂತಿಕವಾಗಿಯೂ ಬೆಂಬಲವಾಗಿ ನಿಂತವರು. ಮಾನ್ಯ ಕುಲಪತಿಯವರಾದ ಡಾ. ಬಿ.ಎ.ವಿವೇಕ ರೈ ಅವರು. ಸಮಾಜವಾದಿ ಹಿನ್ನೆಲೆಯ ಅವರು ಪೀಠದ ಯೋಜನೆಗಳನ್ನು ರೂಪಿಸಲು ಬೇಕಾದ ಎಲ್ಲ ಮಾರ್ಗದರ್ಶನವನ್ನು ನೀಡಿದರು. ಅವರ ವಿಶ್ವಾಸ ಹಾಗೂ ಬೌದ್ಧಿಕ ನೆರವನ್ನು ಕೃತಜ್ಞತೆಯಿಂದ ನೆನೆಯುತ್ತೇನೆ. ಪ್ರಸ್ತುತ ಸಂದರ್ಶನ ಸಂಪುಟವು ಹೀಗೆ ಉಪಯುಕ್ತವಾಗಿ ರೂಪುಗೊಳ್ಳಲು ಕಾರಣಕರ್ತರಾದವರು ಪೀಠದ ಸಲಹಾ ಸಮಿತಿ ಸದಸ್ಯರಾದ ಡಾ. ಕಾಳೇಗೌಡ ನಾಗವಾರ ಹಾಗೂ ಪ್ರೊ. ಕೆ. ಫಣಿರಾಜ ಅವರ. ಅದರಲ್ಲೂ ಫಣಿರಾಜ್ ಅವರು ಮೂರು ದಿನಗಳ ಕಾಲ ಸಂದರ್ಶಕರಾದ ಪೀರಬಾಷ ಅವರನ್ನು ಜತೆಗೆ ಕುಳ್ಳಿರಿಸಿಕೊಂಡು, ಇಡೀ ಹಸ್ತಪ್ರತಿಯನ್ನು ಓದಿ ಚರ್ಚಿಸಿ ಸೂಕ್ತ ಸೂಚನೆಗಳನ್ನು ನೀಡಿದರು. ಈ ಇಬ್ಬರು ಚಿಂತಕರ ನೆರವನ್ನು ಇಲ್ಲಿ ನೆನೆಯುತ್ತೇನೆ. ಈ ಪುಸ್ತಕದ ಅಕ್ಷರಜೋಡಣೆ ಮಾಡದವರು ಹೊಸಪೇಟೆಯ ಯಾಜಿ ಗ್ರಾಫಿಕ್ಸನ ಸವಿತಾ ಯಾಜಿ ಅವರು. ಪುಟವಿನ್ಯಾಸವನ್ನೂ ಮುಖಪುಟವನ್ನೂ ನಮ್ಮ ಪ್ರಸಾರಾಂದದ ಶ್ರೀ ಸುಜ್ಞಾನಮೂರ್ತಿ ಹಾಗೂ ಮಕಾಲಿ ಅವರು ಮಾಡಿದ್ದಾರೆ. ಈ ಪುಸ್ತಕವನ್ನು ಪ್ರೀತಿಯಿಂದಲೂ ವಿಶ್ವಾಸದಿಂದಲೂ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರು ಸುಂದರವಾಗಿ ಪ್ರಕಟಿಸುತ್ತಿದ್ದಾರೆ. ಇವರೆಲ್ಲರನ್ನು ಗೌರವದಿಂದ ನೆನೆಯುತ್ತೇನೆ. ಈ ಪುಸ್ತಕವನ್ನು ಪ್ರೀತಿಯಿಂದ ಬರಮಾಡಿಕೊಳ್ಳಬೇಕು ಎಂದು ಓದುಗರಲ್ಲಿ ವಿನಂತಿಸುತ್ತೇನೆ.
ರಹಮತ್ ತರೀಕೆರೆ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ಮಾತಿಗೂ ಮೊದಲು
ಕನ್ನಡ ವಿಶ್ವವಿದ್ಯಾಲಯದ ಆರಂಭದ ದಿನಗಳಿಂದಲೂ ಇದರ ಜೊತೆಗೇ ಇದ್ದು ನನ್ನ ತಿಳವಳಿಕೆಯನ್ನು ರೂಪಿಸಿಕೊಂಡವನು ನಾನು. ವಿದ್ಯಾರಣ್ಯಕ್ಕಿನ್ನೂ ಬುನಾದಿ ಹಾಕುತ್ತಿದ್ದ ಹೊತ್ತಿನಲ್ಲಿ ಕಮಲಾಪುರದಲ್ಲಿ ಕಣ್ಣುಬಿಟ್ಟಿದ್ದ ವಿ.ವಿ.ವಲಯದಲ್ಲಿ ಆಗ ಇದ್ದ ಎಸ್.ಎಸ್. ಹಿರೇಮಠ, ಪುರಷೋತ್ತಮ ಬಿಳಿಮಲೆ, ಟಿ.ಎಸ್. ಸತ್ಯನಾಥ್, ಎಚ್. ಎಸ್. ರಾಘವೇಂದ್ರರಾವ್ ಹಾಗೂ ರಹಮತ್ ತರೀಕೆರೆಯವರ ನಡುವೆ ನಡೆಯತ್ತಿದ್ದ ಚರ್ಚೆ ಸಂವಾದ ಸೃಜನಶೀಲ ಹರಟೆಗಳ ನಡುವೆ ನನ್ನ ಬೌದ್ಧಿಕ ಬೇರುಗಳಿಗೆ ಹಸಿ ತಾಗಿಸಿಕೊಂಡವನು. ಅಲ್ಲಿಂದ ಈವರೆಗೆ ಕನ್ನಡ ವಿಶ್ವವಿದ್ಯಾಲಯದ ಚಿಂತನಾಕ್ರಮದ ಭಾಗವಾಗಿಯೇ ಇರುವ, ನಾನು ಇದರ ನಿರಂತರ ಸಂಪರ್ಕದಲ್ಲಿರುವ ಒಬ್ಬ ನಿರಪೇಕ್ಷಿತ ವಾರಸುದಾರ. ಈ ವಿಶ್ವವಿದ್ಯಾಲಯದ ಹಲವು ಪ್ರಾಧ್ಯಾಪಕ ಸಿಬ್ಬಂದಿ ಮಿತ್ರರ ಪ್ರೀತಿ ವಿಶ್ವಾಸಗಳು ನನ್ನನ್ನು ಬೆಳೆಸಿವೆ. ಒಂದಲ್ಲ ಒಂದು ರೀತಿಯಲ್ಲಿ ಅನುವಾದ ಎಲ್ಲರನ್ನೂ ಈ ಹೊತ್ತು ನಾನು ಸ್ಮರಿಸುತ್ತೇನೆ.
ಈ ವಿಶ್ವವಿದ್ಯಾಲಯ ವಿದ್ಯೆ ಕಲಿಸುವ ವಿಶ್ವವಿದ್ಯಾಲಯವಲ್ಲ, ವಿದ್ಯೆ ಕಲಿಯಲು ಅವಕಾಶ ಮಾಡಿಕೊಡುವ ಸಂಸ್ಥೆ ಎಂಬುದನ್ನು ನಾನು ನನ್ನ ಅನುಭವದಿಂದ ಅರಿತಿದ್ದೇನೆ. ವಿಶ್ವವಿದ್ಯಾಲಯ ನನಗೆ ಈ ಯೋಜನಾಕಾರ್ಯವನ್ನು ವಹಿಸಿಕೊಡುವ ಮೂಲಕ ನಾನು ಕಲಿಯಲು ಅವಕಾಶ ಮಾಡಿಕೊಟ್ಟಿದೆ. ಇಲ್ಲಿ ನನಗೆ ಸಂದರ್ಶನ ನೀಡಿದ ಹಿರಿಯ ಸಮಾಜವಾದಿ ಚಿಂತಕರು, ಹೋರಾಟಗಾರರು, ಈ ಕಾರ್ಯಕ್ಕೆ ಮಾರ್ಗದರ್ಶನ ನೀಡಿದ ಲೋಹಿಯಾ ಪೀಠದ ಸಂಚಾಲಕರು, ಜೊತೆಗೂಡಿ ಕೆಲಸ ಮಾಡಿದ ಗೆಳೆಯರು ನನ್ನ ಜ್ಞಾನದ ಮಿತಿಯನ್ನು ಕಾಣಿಸಿದ್ದಾರೆ. ಹೀಗೆ ನಮ್ಮ ಮಿತಿಯನ್ನು ಕಾಣಿಸುವ ಜ್ಞಾನ, ಕಲಿಕೆಯ ಪ್ರಕ್ರಿಯೆಯಲ್ಲಿ ಪ್ರಾಥಮಿಕ ಅಗತ್ಯ ಎಂದು ಭಾವಿಸಿ ಅಂತಹ ಕಾಣ್ಕೆ ನೀಡಿದ ಎಲ್ಲರಿಗೆ ವಿನೀತನಾಗಿ ವಂದಿಸುತ್ತೇನೆ.
ನಮಿಸುವುದಾದರೆ ನಾನು ಮೊದಲಿಗೆ, ನನಗೆ ಈ ಲೋಕಮಾನ್ಯ ಸಮಾಜವಾದಿಗಳ ದರ್ಶನಾವಕಾಶ ಮಾಡಿಕೊಟ್ಟ ಕನ್ನಡ ವಿಶ್ವವಿದ್ಯಾಲಯದ ಮಾನ್ಯ ಕುಲಪತಿಗಳಾದ ಡಾ. ಬಿ.ಎ. ವಿವೇಕರೈ ಅವರನ್ನು, ಅವರು ಈ ಯೋಜನಾಕಾರ್ಯವನ್ನು ನನ್ನಂತಹ ಒಬ್ಬ ಕಾರ್ಯಕರ್ತನಿಗೆ ನೀಡಿದ್ದಾರೆ. ಅವರ ಔದಾರ್ಯಕ್ಕೆ ನಾನು ಕೃತಜ್ಞನಾಗಿದ್ದೇನೆ. ಅಂತೆಯೇ ರಾಮಮನೋಹರ ಲೋಹಿಯಾ ಪೀಠದ ಸಂಚಾಲಕರಾದ ಡಾ. ರಹಮತ್ ತರೀಕೆರೆಯವರ ವಿಶ್ವಾಸ ಬಹಳ ಧೈರ್ಯದ್ದು. ಅವರು ನನ್ನಂತಹ ಓಡಾಟಗಾರನ ಕೊರಳಿಗೆ ಜವಾಬ್ದಾರಿ ತೂಗುಹಾಕಿ ಕೆಲಸ ಮಾಡಿಸಿದ್ದಾರೆ. ಅವರಿಗೆ ನಾನು ಋಣಿಯಾಗಿದ್ದೇನೆ. ಪೀಠದ ಸದಸ್ಯರಾದ ಕಾಳೇಗೌಡ ನಾಗವಾರ, ನಟರಾಜ್ ಹುಳಿಯಾರ್ ಹಾಗೂ ಮಾರ್ಗದರ್ಶನ ನೀಡಿ ಹಸ್ತಪ್ರತಿ ಪರಿಶೀಲಿಸಿದ ಕೆ. ಫಣಿರಾಜ ಅವರುಗಳನ್ನು ಗೌರವಯುತವಾಗಿ ಸ್ಮರಿಸುತ್ತೇನೆ. ಕಿರಿಯ ಮಿತ್ರ ಅರುಣ್ ಜೋಳದಕುಡ್ಲಿಗೆ ಈ ಕೃತಿ ಬರೆಹದ ಪೂರ್ಣಾವಧಿ ತನ್ನ ಗೂಡಿನಲ್ಲಿ ಜಾಗ ಕೊಟ್ಟು ಆಸರೆಯಾಗಿದ್ದಾನೆ. ಭಾವೈಕ್ಯತಾ ವೇದಿಕೆಯ ಸದಸ್ಯರು ಹಾಗೂ ಪಿ. ಅಬ್ದುಲ್ಲಾ ಅವರುಗಳೂ ಈ ಕಾರ್ಯದ ನಡುವೆ ಉಪಚರಿಸಿದ್ದಾರೆ. ಇಲ್ಲಿನ ಸಾಲುಗಳ ಹಿಂದೆ ಇವರೆಲ್ಲರ ತಾಳ್ಮೆ ಪ್ರೀತಿಗಳಿವೆ. ವಿಶ್ವವಿದ್ಯಾಲಯದ ನನ್ನ ಸಂಪರ್ಕದ ನಿರಂತರತೆಗೆ ಸೇತುವೆಯಂತಿರುವ ಆತ್ಮೀಯ ಮಿತ್ರ ಎ.ಎಸ್. ಪ್ರಭಾಕರ ಹಲವು ರೀತಿಯಿಂದ ನೆರವಾಗಿದ್ದಾರೆ. ಬಿ.ಎಂ. ಪುಟ್ಟಯ್ಯ ಕರಡು ಓದಿ ಚರ್ಚಿಸಿದ್ದಾರೆ. ಮೊಗಳ್ಳಿ ಗಣೇಶ್, ಹಿ.ಚಿ. ಬೋರಲಿಂಗಯ್ಯ ಹಿತೈಷಿಗಳಾಗಿದ್ದಾರೆ. ಪ್ರಿಯ ಮಿತ್ರ ಶ್ರೀಕಾಂತ ಸತತ ಫೋನಾಯಿಸಿ ಬರೆಹದ ಪ್ರಗತಿ ವಿಚಾರಿಸಿಕೊಂಡಿದ್ದಾನೆ. ಚಳವಳಿಯ ಸಂಗಾತಿ ಬಸವರಾಜ ಸೂಳಿಭಾವಿ ಈ ಕಾರ್ಯನಿಮಿತ್ತ ಭೂಮಿ ಬೇಕು ಆಂದೋಲನದ ಹೋರಾಟಗಳಲ್ಲಿನ ನನ್ನ ಗೈರು ಹಾಜರಾತಿಯನ್ನು ಮನ್ನಿಸಿದ್ದಾರೆ. ಗೆಳೆಯ ಹು.ಬಾ. ವಡ್ಡಟ್ಟಿ ಸಂದರ್ಶನದ ವೀಡಿಯೋಕರಣ ಮಾಡಿ ಕೊಟ್ಟಿದ್ದಾರೆ. ಸತೀಶ್ ಪಾಟೀಲ ಜೊತೆಗೂಡಿ ಹುರುಪಿನಿಂದ ಕೆಲಸ ಮಾಡಿದ್ದಾರೆ. ಕ್ಷೇತ್ರಕಾರ್ಯದ ಕಾಲಕ್ಕೆ ಮಂಜುಳಾ, ಇರ್ಫಾನ್ ಮುದಗಲ್, ನಾಗರಾಜ ಗುರಿಕಾರ, ಎಂ.ಡಿ. ಒಕ್ಕುಂದ, ಎಂ.ಡಿ. ಕುಲಾಲ್, ದಸ್ತಗಿರ್ ಸಾಬ್ ದಿನ್ನಿ, ಭೀಮನಗೌಡ, ಆನಂದ ಋಗ್ವೇದಿ, ಇಸ್ಮಾಯಿಲ್ ಜಬೀರ್, ಶಿವಕುಮಾರ ನಾಗವಾರ…. ಏಸೊಂದು ಮಂದಿ! ಎಲ್ಲರನ್ನೂ ಈ ಹೊತ್ತು ಮನಸಾರೆ ಸ್ಮರಿಸುತ್ತೇನೆ.
ಅತಿಮುಖ್ಯವಾಗಿ ಈ ಕೃತಿಗಾಗಿ ಸಂದರ್ಶನ ನೀಡಿದ ಈ ಎಂಟು ಮಂದಿ ಸಮಾಜವಾದಿಗಳು ಸಂದರ್ಶಿಸುವ ನನ್ನ ಪ್ರಸ್ತಾಪಕ್ಕೆ ತಕ್ಷಣ ಸಕಾರಾತ್ಮಕವಾಗಿ ಸ್ಪಂದಿಸಿದ್ದಾರೆ. ನನ್ನ ಭೇಟಿಗೆ ಅವಕಾಶ ಹಾಗೂ ತುಂಬು ಪ್ರೀತಿಯ ಆದರಾತೀಥ್ಯ ಸಹಿತ ಸಂದರ್ಶನ ನೀಡಿದ ಈ ಮಹನೀಯರನ್ನು ನಾನು ಕೃತಜ್ಞತಾಪೂರ್ವಕವಾಗಿ ನಮಿಸುತ್ತೇನೆ. ಈ ಹಿರಿಯರ ಕುಟುಂಬದ ಸದಸ್ಯರುಗಳೂ ಸಂದರ್ಶನಕ್ಕೆ ಹಲವು ಬಗೆಯಲ್ಲಿ ನೆರವಾಗಿ ಸ್ಪಂದಿಸಿ ಸಂದರ್ಶನದ ಯಶಸ್ಸಿಗೆ ಕಾರಣರಾಗಿದ್ದಾರೆ. ಅದರಲ್ಲೂ ಶ್ರೀಮತಿ ಅಮ್ಮೆಂಬಳ ಆನಂದ ಹಾಗೂ ಶ್ರೀಮತಿ ನಿರ್ಮಲಾ ಕಾರಂತ ಅವರುಗಳು ತುಂಬು ಪ್ರೀತಿಯನ್ನು ಉಣಬಡಿಸಿದ್ದಾರೆ. ಈ ಹಿರಿಯ ಜೀವಗಳು, ಮತ್ತವರ ಪರಿವಾರಗಳ ಸ್ಪಂದನೆ ಇರದೇ ಹೋಗಿದ್ದರೆ ಇಷ್ಟು ಕಾರ್ಯ ಮಾಡಲು ಖಂಡಿತ ಸಾಧ್ಯವಾಗುತ್ತಿರಲಿಲ್ಲ. ಅವರೆಲ್ಲರನ್ನೂ ಗೌರವದಿಂದ ಸ್ಮರಿಸುತ್ತೇನೆ.
ನಾನು ಸಂದರ್ಶಿಸಿದ ಸಮಾಜವಾದಿಗಳ ಬಗ್ಗೆ ಹಾಗೂ ಕರ್ನಾಟಕದ ಸಮಾಜವಾದಿ ಚಳವಳಿಯ ಬಗ್ಗೆ ಹಲವು ಹಿರಿಯ ಸಮಾಜವಾದಿ ಚಿಂತಕರನ್ನು ಭೇಟಿ ಮಾಡಿ ಚರ್ಚಿಸಿದ್ದೇನೆ. ಮಾನ್ಯರಾದ ರಾಯಚೂರಿನ ಕೆ. ನಾಗಪ್ಪ, ಅಂಕೋಲೆಯ ವಿಷ್ಣು ನಾಯ್ಕ, ಶಂಕರಘಟ್ಟದ ಪ್ರೊ.ಸಣ್ಣರಾಮ, ಗಜೇಂದ್ರಗಢದ ಪ್ರೊ. ಕೆಂಚರೆಡ್ಡಿ, ರಾಯದುರ್ಗದ ಹಸನ್ ನಯೀಂ ಸುರಕೋಡ್, ಕತೆಗಾರರಾದ ಜಂಬಣ್ಣ ಅಮರಚಿಂತ, ಲೋಹಿಯಾ ಪ್ರಕಾಶನದ ಸಿ. ಚನ್ನಬಸವಣ್ಣ, ಮಹಾಬಲೇಶ್ವರ ಕಾಟ್ರಹಳ್ಳಿ, ಬಾಬುರಾವ್ ಹೊನ್ನ ಇವರುಗಳು ಚರ್ಚಿಸಿ ಮಾಹಿತಿ ಹಾಗೂ ಸಲಹೆಗಳನ್ನು ನೀಡಿದ್ದಾರೆ. ಇವರೆಲ್ಲರನ್ನೂ ಗೌರವದಿಂದ ಸ್ಮರಿಸುತ್ತೇನೆ.
ಈ ಕೃತಿ ಪ್ರಕಟಿಣೆಯ ಔದಾರ್ಯ ತೋರಿದ ಪ್ರಸಾರಾಂಗದ ಮಾನ್ಯ ನಿರ್ದೇಶಕರಾದ ಪ್ರೊ. ಮಲ್ಲೇಪುರಂ ಜಿ. ವೆಂಕಟೇಶ ಅವರಿಗೆ ನಾನು ಕೃತಜ್ಞನಾಗಿದ್ದೇನೆ. ಸವಿತಾ ಯಾಜಿ, ಗಣೇಶ ಯಾಜಿ ಹಾಗೂ ಶ್ರೀಮತಿ ಭಾಗ್ಯ ಅವರು ಸುಂದರವಾಗಿ ಡಿ.ಟಿ.ಪಿ. ಮಾಡಿದ್ದಾರೆ. ಹೀಗೆ ಈ ಕೃತಿ ರೂಪು ತಳೆಯಲು ಕಾರಣವಾದ ಎಲ್ಲರನ್ನೂ ಮನಸಾರೆ ವಂದಿಸುತ್ತೇನೆ.
ಈ ಕೃತಿಯು ಕರ್ನಾಟಕದ ಜನಪದ ಚಳವಳಿಗಳ ಭಾಗವಾಗಿ ಕಿಂಚಿತ್ತಾದರೂ ಪ್ರಯೋಜನಕಾರಿಯಾದರೆ ನನ್ನ ಶ್ರಮ ಸಾರ್ಥಕವೆಂದು ಭಾವಿಸುತ್ತೇನೆ. ಚಳವಳಿಗಳ ಕಾರ್ಯಕರ್ತರಿಗೆ, ಹೋರಾಟಗಾರರು ಹಾಗೂ ಅಧ್ಯಯನಕರರಿಗೆ ಈ ಕೃತಿ ನೆರವಾಗಬಹುದೆಂದು ಆಶಿಸಿದ್ದೇನೆ.
ಬಿ. ಪೀರಬಾಷ
ಹೂವಿನಹಡಗಲಿ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ಬಯಲನು ತುಂಬುವ ಆಲಯದ ಬೆಳಕಿನ ಬೀಜಗಳು
ಕನ್ನಡ ವಿಶ್ವವಿದ್ಯಾಲಯವು ಕನ್ನಡ ಸಂಸ್ಕೃತಿಯ ಬಹುತ್ವದ ನೆಲೆಗಳನ್ನು ಹುಡುಕುವ, ಗಟ್ಟಿಗೊಳಿಸುವ, ಹರಡುವ ಕಾಯಕವನ್ನು ನೋಂಪಿಯಂತೆ ನಡೆಸಿಕೊಂಡು ಬರುತ್ತಿದೆ. ಕನ್ನಡ ಸಂಸ್ಕೃತಿಯನ್ನು ಮತ್ತೆ ಮತ್ತೆ ನಿರ್ವಚನ ಮಾಡಿಕೊಳ್ಳುವ ಪ್ರಕ್ರಿಯೆಯಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಒಂದು ಆಡುಂಬೊಲವಾಗಿ ಕಾರ್ಯನಿರ್ವಹಿಸುತ್ತಿದೆ. ನಮಗೆ ಗೊತ್ತಿರುವ ಸಂಸ್ಕೃತಿಯ ಅರ್ಥಗಳ ಆಚೆಗೆ ಅನೂಹ್ಯ ಲೋಕಗಳ ಕಡೆಗೆ ತನ್ನನ್ನು ಮತ್ತು ಕನ್ನಡಿಗರನ್ನು ಒಯ್ಯುವ ಪಯಣದ ದಾರಿಗಳನ್ನು ರೂಪಿಸುವ ಮಹತ್ವದ ಸಾಹಸದ ಹೆಜ್ಜೆಗಳು ಮೂಡಿಬಂದಿವೆ. ಇದು ನಿರಂತರ ನಡೆಯಬೇಕಾದ ಬಹುದಾರಿಗಳ ಮಹಾಯಾನ.
ಇಪ್ಪತ್ತೊಂದನೆಯ ಶತಮಾನದ ಆರಂಭದಲ್ಲಿ ಜಾಗತೀಕರಣದ ಈ ಸಂಕ್ರಮಣ ಸ್ಥಿತಿಯಲ್ಲಿ ಕನ್ನಡ ವಿಶ್ವವಿದ್ಯಾಲಯದ ರಚನೆ ಮತ್ತು ಕಾರ್ಯಗಳು ಸವಾಲಿನವು ಮತ್ತು ಜವಾಬ್ದಾರಿಯವೂ ಆಗಿವೆ. ‘ಕನ್ನಡ’ ಎನ್ನುವ ಪರಿಕಲ್ಪನೆಯನ್ನು ಭಾಷೆ, ಸಾಹಿತ್ಯ, ಬದುಕು ಮತ್ತು ಅದರ ಆಧುನಿಕ ಸನ್ನಿವೇಶಗಳಲ್ಲಿ ಅರ್ಥೈಸುವ ಮತ್ತೆ ಕಟ್ಟುವ ಕೆಲಸವನ್ನು ಕನ್ನಡ ವಿಶ್ವವಿದ್ಯಾಲಯ ಒಂದು ಕಾಯಕದಂತೆ ಕೈಗೆತ್ತಿಕೊಂಡಿದೆ. ಕನ್ನಡ ಮತ್ತು ಅಭಿವೃದ್ಧಿ ಎನ್ನುವ ಎರಡು ಪರಿಕಲ್ಪನೆಗಳು ಎದುರುಬದುರಾಗುವ ಆತಂಕ ಒಂದು ಕಡೆಯಾದರೆ, ಅವು ಒಂದನ್ನೊಂದು ಪ್ರಭಾವಿಸಿ ನೆರವಾಗುವ ಆವರಣವನ್ನು ನಿರ್ಮಾಣ ಮಾಡುವುದು ಇನ್ನೊಂದೆಡೆ ಇರುತ್ತದೆ. ಇಂತಹ ಸಂದರ್ಭದಲ್ಲಿ ಕನ್ನಡ ವಿಶ್ವವಿದ್ಯಾಲಯವು ಈ ಸಂಬಂಧಿಯಾದ ಹೊಸ ಆಲೋಚನೆಗಳ ಸಂವಾದ ಮತ್ತು ಅದರ ಆನ್ವಯಿಕ ಸಾಧನೆಗಳಲ್ಲಿ ತನ್ನನ್ನು ತೊಡಗಿಸಿಕೊಳ್ಳಲು ಬಯಸಿದೆ.
ಕನ್ನಡವು ಕಾಗದರಹಿತ ಮಾಧ್ಯಮದಲ್ಲಿ ಕಾಣಿಸಿಕೊಳ್ಳುತ್ತಿರುವಾಗಲೂ ಪುಸ್ತಕ ರೂಪದಲ್ಲಿ ಕನ್ನಡ ಕೃತಿಗಳ ಪ್ರಕಟಣೆ ಸಮಾನಾಂತರವಾಗಿ ಕ್ರಿಯಾಶೀಲವಾಗಿ ನಡೆಯುವುದು ಬಹಳ ಮುಖ್ಯವಾದದ್ದು. ತಾಂತ್ರಿಕ – ಮೌಖಿಕ ಮಾಧ್ಯಮದಲ್ಲಿ ಕನ್ನಡವು ಬಳಕೆಯಾಗುತ್ತಿರುವಾಗಲೇ ಕಾಗದಲ್ಲಿ ಕನ್ನಡ ಅಕ್ಷರಗಳು ಮುದ್ರಣಗೊಂಡು ಕಣ್ಣಿಗೆ, ಕಿವಿಗೆ ಮತ್ತು ಮನಸ್ಸಿಗೆ ಕನ್ನಡವನ್ನು ಸಂವಹನಗೊಳಿಸುವ ಪ್ರಕ್ರಿಯೆ ನಿರಂತರವಾಗಿ ನಡೆಯಬೇಕಿದೆ. ಇಲ್ಲಿ ಪ್ರಕಟಗೊಳ್ಳುವ ಮಾಧ್ಯಮದೊಂದಿಗೆ ಅಭಿವ್ಯಕ್ತಗೊಳ್ಳುವ ಚಿಂತನಾಶರೀರವೂ ಮುಖ್ಯವಾದದ್ದು. ಭಾಷೆ, ಸಾಹಿತ್ಯ, ಕಲೆಗಳು, ವಿಜ್ಞಾನ, ತಂತ್ರಜ್ಞಾನ, ಸಮಾಜವಿಜ್ಞಾನ ಎನ್ನುವ ಬೌದ್ಧಿಕ ಗಡಿರೇಖೆಗಳನ್ನು ಕಳಚಿಕೊಂಡು ಕನ್ನಡ ಜ್ಞಾನವು ಕನ್ನಡ ವಿಶ್ವವಿದ್ಯಾಲಯದಲ್ಲಿ ರೂಪುಗೊಳ್ಳುವ ಮತ್ತು ಪ್ರಕಟಗೊಳ್ಳುವ ಪ್ರಕ್ರಿಯೆ ನಡೆಯುತ್ತಿದೆ.
ಕನ್ನಡ ವಿಶ್ವವಿದ್ಯಾಲಯದ ಡಾ. ರಾಮಮನೋಹರ ಲೋಹಿಯಾ ಅಧ್ಯಯನ ಪೀಠದ ಮಹತ್ವದ ಯೋಜನೆಯಾದ ಸಮಾಜವಾದಿ ಹೋರಾಟಗಾರರ ಸಂದರ್ಶನವು ಅಪೂರ್ವ ಮಾಹಿತಿ ಮತ್ತು ಚಿಂತನೆಗಳ ಶರೀರವಾದ ಪುಸ್ತಕ ರೂಪದಲ್ಲಿ ಪ್ರಕಟವಾಗುತ್ತಿರುವುದು ತುಂಬಾ ಧನ್ಯತೆಯ ಸಂಗತಿ. ಕರ್ನಾಟಕದ ಸಮಾಜವಾದಿ ಚಿಂತನಗೆ ನೆಲೆಬೆಲೆಗಳನ್ನು ತಂದುಕೊಟ್ಟ ಡಾ. ರಾಮಮನೋಹರ ಲೋಹಿಯಾ ಅವರ ಸಮಾಜವಾದಿ ಚಿಂತನೆಯ ಪ್ರಭಾವ ಅನೇಕ ಕ್ಷೇತ್ರಗಳಲ್ಲಿ ಆಳವಾಗಿ ಬೇರೂರಿದೆ. ಕನ್ನಡ ಸಾಹಿತ್ಯಕ್ಕೆ ಸಾಮಾಜಿಕ ಹೋರಾಟದ ಶಕ್ತ ಆಯಾಮವನ್ನು ದೊರಕಿಸಿಕೊಟ್ಟದ್ದು ಲೋಹಿಯಾ ಚಿಂತನೆ. ಹಣ, ಅಧಿಕಾರ ಮತ್ತು ಭೋಗ ಇವು ಕರ್ನಾಟಕದ ಆಧುನಿಕ ಸಮಾಜದ ಪ್ರಭುತ್ವಾತ್ಮಕ ಧೋರಣೆಯಾಗಿರುವ ಇಂದಿನ ಸಂದರ್ಭದಲ್ಲಿ ಭೂಗತವಾಗಿರುವ ಲೋಹಿಯಾ ಚಿಂತನೆಯ ಹೋರಾಟದ ನೆನಪುಗಳನ್ನು ಉತ್ಖನನ ಮಾಡಿ ಮತ್ತೆ ಕಟ್ಟುವ ಸಾಹಸವನ್ನು ನಮ್ಮ ಲೋಹಿಯಾ ಪೀಠ ಕೈಗೆತ್ತಿಕೊಂಡಿದೆ. ಸಮಾಜವಾದಿ ಹೋರಾಟಗಾರರ ಸಂದರ್ಶನ ಎನ್ನುವ ಈ ಗ್ರಂಥ ಅಂಥ ಸಾಹಸಮಯ ಉತ್ಖನನದ ಫಲ. ಲೋಹಿಯಾ ಅಧ್ಯಯನ ಪೀಠದ ಸಂಚಾಲಕರಾದ ಡಾ. ರಹಮತ್ ತರೀಕೆರೆ ಅವರು ತಮ್ಮ ಸಮಾಜವಾದಿ ಚಿಂತನೆ ಮತ್ತು ಕಾರ್ಯಕ್ಷಮತೆಯ ಫಲವಾಗಿ ಈ ಯೋಜನೆಯ ಕನಸನ್ನು ನನಸಾಗಿಸಿದ್ದಾರೆ. ತುಂಬಾ ಮಹತ್ವದ ಹೋರಾಟವೊಂದರ ಸಮಗ್ರ ಚಿತ್ರಣ ಮೌಖಿಕ ಪರಂಪರೆಯಿಂದ ಲಿಖಿತ ಪರಂಪರೆಗೆ ರೂಪಾಂತರಗೊಂಡಿದೆ. ದಾಖಲಾಗದ ನೂರಾರು ಸಂಗತಿಗಳು ಈ ಯೋಜನೆಯ ಫಲವಾಗಿ ಮೊದಲ ಬಾರಿಗೆ ಬೆಳಕು ಕಾಣುತ್ತಿದೆ. ಇದು ತುಂಬಾ ಜವಾಬ್ದಾರಿಯ ಹಾಗೂ ಅಪಾಯಕಾರಿಯಾದ ಕೆಲಸವೂ ಹೌದು. ಸತ್ಯದ ಅನೇಕ ಕಠೋರ ಸಂಗತಿಗಳು ದಾಖಲೆಗೆ ಒಳಗಾಗಲು ಹಿಂಜರಿಯುತ್ತವೆ. ಆದರೆ ಈ ಎಲ್ಲ ಭಯ ಆತಂಕಗಳನ್ನು ನಿವಾರಿಸಿಕೊಂಡು ಈ ಯೋಜನೆ ಪೂರ್ಣಗೊಂಡಿದೆ ಮತ್ತು ಅದರ ಫಲವಾಗಿ ಈ ಗ್ರಂಥ ಪ್ರಕಟವಾಗುತ್ತಿದೆ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ ಎನ್ನುವ ಈ ಗ್ರಂಥವನ್ನು ಸಿದ್ಧಪಡಿಸಿದವರು ಕನ್ನಡದ ಒಳ್ಳೆಯ ಕವಿ, ಪತ್ರಕರ್ತ, ಹೋರಾಟಗಾರ ಮತ್ತು ಸಮಾಜವಾದಿ ಚಿಂತಕ ಶ್ರೀ ಬಿ. ಪೀರಬಾಷ ಅವರು. ರಾಮಮನೋಹರ ಲೋಹಿಯಾ ಅವರ ನೇರ ಸಂಪರ್ಕವಿದ್ದ, ಸಮಾಜವಾದಿ ಚಳವಳಿಯಲ್ಲಿ ಪೂರ್ಣವಾಗಿ ತೊಡಗಿಸಿಕೊಂಡಿದ್ದ ಮತ್ತು ಈಗಲೂ ಲೋಹಿಯಾ ಚಿಂತನೆಗಳನ್ನು ತಮ್ಮ ಬದುಕಿನಲ್ಲಿ ಜೀವಂತವಾಗಿ ಇಟ್ಟುಕೊಂಡಿರುವ, ಲೌಕಿಕ ಆಸೆಗಳಿಂದ ದೂರವಿರುವ ಎಂಟು ಮಂದಿ ಹಿರಿಯರನ್ನು ಸಂದರ್ಶಿಸಿ ಈ ಸಂಪುಟವನ್ನು ಸಿದ್ಧಪಡಿಸಿದ್ದಾರೆ. ಶ್ರೀಮತಿ ಟಿ.ಎಸ್. ಪೊನ್ನಮ್ಮಾಳ್, ಶ್ರೀ ಕೆ.ಜಿ. ಮಹೇಶ್ವರಪ್ಪ, ಶ್ರೀ ಅಮ್ಮೆಂಬಳ ಆನಂದ, ಶ್ರೀ ನೀಲಗಂಗಯ್ಯ ಪೂಜಾರ, ಶ್ರೀ ಕೆ. ಸದಾಶಿವ ಕಾರಂತ, ಶ್ರೀ ಕಾಶಿನಾಥ ಬೇಲೂರೆ, ಶ್ರೀ ಅಬ್ಬಿಗೆರೆ ವಿರೂಪಾಕ್ಷಪ್ಪ, ಶ್ರೀ ಅಮ್ಮೆಂಬಳ ಬಾಳಪ್ಪ ಇವರುಗಳ ಸಂದರ್ಶನದ ಮಾತುಗಳನ್ನು ಓದುತ್ತಾ ಇದ್ದರೆ, ಕರ್ನಾಟಕದ ಅದ್ಭುತ ಲೋಕವೊಂದು ಅನಾವರಣಗೊಳ್ಳುತ್ತದೆ. ಕರ್ನಾಟಕ ಇಂದು ಏನಾಗುತ್ತಿದೆ ಎನ್ನುವ ಭಯದ ಛಾಯೆ ಕಣ್ಣಮುಂದೆ ಕಾಣಿಸಿಕೊಳ್ಳುತ್ತದೆ. ತುಂಬಾ ಮುಕ್ತವಾಗಿ ಧೈರ್ಯವಾಗಿ, ಪ್ರಾಮಾಣಿಕವಾಗಿ ಎಲ್ಲ ಹಿರಿಯರು ತಮ್ಮ ಅನುಭವಗಳನ್ನು, ನೋವುಗಳನ್ನು ತೋಡಿಕೊಂಡಿದ್ದಾರೆ. ಇವು ಅವರದೇ ಮಾತುಗಳಾಗಿರುವುದರಿಂದ ಅವನ್ನು ಯಾರೂ ತಪ್ಪಾಗಿ ಭಾವಿಸಬಾರದೆಂದು ವಿನಂತಿಸುತ್ತೇನೆ. ಕರ್ನಾಟಕದ ರಾಜಕೀಯ ಮತ್ತು ಸಾಮಾಜಿಕ ಕ್ಷೇತ್ರಗಳು ತುಂಬಾ ಬದಲಾಗಿರುವ ಇಂದಿನ ಸಂದರ್ಭದಲ್ಲಿ ಇವರ ಮಾತುಗಳನ್ನು ಟೀಕೆ ಎಂದಾಗಲೀ ಆರೋಪವೆಂದಾಗಲೀ ಭಾವಿಸಬಾರದೆಂದು ಕೋರುತ್ತೇನೆ. ಲೋಹಿಯಾ ಪೀಠ ಯೋಜನೆಯ ಈ ಸಂದರ್ಶನ ಸಂಪುಟಕ್ಕೆ ತಮ್ಮ ಅಪೂರ್ವ ಅನುಭವಗಳನ್ನು ಅಂತರಂಗದಿಂದ ಹೊರಹೊಮ್ಮಿಸಿದ ಎಲ್ಲ ಹಿರಿಯರಿಗೂ ಗೌರವದ ನಮನಗಳನ್ನು ಸಲ್ಲಿಸುತ್ತೇನೆ. ಆಧುನಿಕ ಕರ್ನಾಟಕಕ್ಕೆ ಈ ಹಿರಿಯರ ಆಶಯ ಮತ್ತು ಕನಸುಗಳು ಹೊಸ ದಿಕ್ಕನ್ನು ತೋರಿಸಲಿ ಎಂದು ಹಾರೈಸುತ್ತೇನೆ.
ಶ್ರೀ ಬಿ. ಪೀರಬಾಷ ಅವರ ಈ ಸಂದರ್ಶನದ ಕೆಲಸ ಎಷ್ಟು ಸವಾಲಿನದ್ದು, ಕಷ್ಟವಾದದ್ದು ಮತ್ತು ಅಮೂಲ್ಯವಾದುದು ಎನ್ನುವುದು ವಿವರಿಸಲು ಸಾಧ್ಯವಿಲ್ಲ. ಲೋಹಿಯಾ ಚಿಂತನೆಗಳನ್ನು ಮತ್ತು ಕರ್ನಾಟಕದ ರಾಜಕೀಯ ಹಾಗೂ ಸಾಮಾಜಿಕ ಇತಿಹಾಸವನ್ನು ತುಂಬಾ ಸೂಕ್ಷ್ಮವಾಗಿ ಗ್ರಹಿಸಿರುವ ಶ್ರೀ ಬಿ. ಪೀರಬಾಷ ಅವರು ಅವಕ್ಕನುಗುಣವಾಗಿ ಪ್ರಶ್ನೆಗಳನ್ನು ಸಿದ್ಧಪಡಿಸಿ ಕೇಳಿ ಅಪೂರ್ವ ಸಂಗತಿಗಳನ್ನು ಮೊತ್ತ ಮೊದಲ ಬಾರಿಗೆ ಹೊರಕ್ಕೆಳೆದಿದ್ದಾರೆ. ಅಧ್ಯಯನ ಮತ್ತು ಅನುಭವಗಳ ಪಕ್ವ ಫಲವಾಗಿ ಇದು ರೂಪುತಾಳಿದೆ. ಕನ್ನಡ ವಿಶ್ವವಿದ್ಯಾಲಯದ ಈ ಮಹತ್ವದ ಯೋಜನೆಯನ್ನು ಸಾಧ್ಯವಾಗಿಸಿದ ಮತ್ತು ತಮ್ಮ ಆತ್ಮೀಯ ಬರವಣಿಗೆಯ ಮೂಲಕ ಇದಕ್ಕೆ ಗ್ರಂಥ ರೂಪವನ್ನು ತಂದುಕೊಟ್ಟ ಶ್ರೀ ಬಿ. ಪೀರಬಾಷ ಅವರಿಗೆ ಕನ್ನಡ ವಿಶ್ವವಿದ್ಯಾಲಯದ ಪರವಾಗಿ ವಿಶೇಷವಾಗಿ ವಂದನೆಗಳನ್ನು ಸಲ್ಲಿಸುತ್ತೇನೆ.
ಈ ಯೋಜನೆಯ ಮಾರ್ಗದರ್ಶಕರಾಗಿ ಹೆಜ್ಜೆ ಹೆಜ್ಜೆಗೂ ಸಲಹೆ ಸೂಚನೆಗಳನ್ನು ಕೊಟ್ಟು ತುಂಬಾ ಅಪೂರ್ವವಾದ ಇಂತಹ ಸಂಪುಟವೊಂದು ನಿರ್ಮಾಣವಾಗಲು ಕಾರಣಕರ್ತರಾದ ಲೋಹಿಯಾ ಪೀಠದ ಸಂಚಾಲಕರಾದ ಡಾ. ರಹಮತ್ ತರೀಕೆರೆ ಅವರ ಪ್ರಯತ್ನ ಸಾಧನೆ ಮತ್ತು ಪರಿಶ್ರಮಕ್ಕಾಗಿ ವಿಶೇಷ ಕೃತಜ್ಞತೆಗಳನ್ನು ಸಲ್ಲಿಸುತ್ತೇನೆ. ಲೋಹಿಯಾ ಪೀಠದ ಸಲಹಾ ಸಮಿತಿ ಸದಸ್ಯರಾದ ಡಾ. ಕಾಳೇಗೌಡ ನಾಗವಾರ ಮತ್ತು ಕೆ. ಫಣಿರಾಜ್ ಅವರು ಈ ಯೋಜನೆಯ ರೂಪುರೇಷೆಗಳಲ್ಲಿ ತಮ್ಮ ಅಮೂಲ್ಯವಾದ ಸಲಹೆ ಸಹಕಾರವನ್ನು ಕೊಟ್ಟಿದ್ದಾರೆ. ಅವರನ್ನು ಪ್ರೀತಿಯಿಂದ ನೆನೆಯುತ್ತೇನೆ. ಪ್ರಾದೇಶಿಕವಾಗಿ ಲೋಹಿಯಾ ಚಿಂತನೆಯೊಂದು ಉತ್ಖನನಗೊಂಡು ಸಾಕಾರಗೊಂಡ ಸಂಕಥನವೊಂದರ ಅಪೂರ್ವ ದಾಖಲೆಯಾದ ಸಮಾಜವಾದಿ ಹೋರಾಟಗಾರರ ಸಂದರ್ಶನ ಗ್ರಂಥವು ಜಾಗತೀಕರಣದಿಂದ ದಿಕ್ಕು ತಪ್ಪಿರುವ ಆಧುನಿಕ ಕರ್ನಾಟಕಕ್ಕೆ ಮಾರ್ಗದರ್ಶಿಯಾಗಲಿ ಎಂದು ಹಾರೈಸುತ್ತೇನೆ.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರತರುತ್ತಿರುವ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ.ಮಲ್ಲೇಪುರಂ ಜಿ. ವೆಂಕಟೇಶ ಮತ್ತು ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೆ ಆಭಾರಿಯಾಗಿದ್ದೇನೆ.
ಬಿ. ಎ. ವಿವೇಕ ರೈ
ಕುಲಪತಿ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೧. ಆ ಒಂದು ದೃಢ ಹೆಜ್ಜೆ ಸಾಕು ನನಗೆ (೧)
ಡಾ. ರಾಮಮನೋಹರ ಲೋಹಿಯಾ ಅವರು ಯೂರೋಪು ಮೂಲದ ರಾಜಕೀಯ ಪರಿಕಲ್ಪನೆಯಾಗಿದ್ದ ಸಮಾಜವಾದವನ್ನು ಭಾರತದ ಸಾಂಸ್ಕೃತಿಕ ಚರಿತ್ರೆ ಮತ್ತು ಸಮಾಜೋ ಆರ್ಥಿಕ ವಾಸ್ತವಗಳ ಹಿನ್ನೆಲೆಯಲ್ಲಿ ಮರುರೂಪಿಸಿದ ಅನನ್ಯ ರಾಜಕೀಯ ಚಿಂತಕ. ಭಾರತದ ಸಂದರ್ಭದಲ್ಲಿ ಸಮಾಜವಾದ ಎಂದರೆ ಲೋಹಿಯಾ ಅವರ ಚಿಂತನೆಗಳೇ ಆಗಿವೆ. ಕಳೆದ ಶತಮಾನದ ಉತ್ತರಾರ್ಧದ ರಾಜಕೀಯ ಸಂದರ್ಭಗಳೇ ಲೋಹಿಯಾರ ಚಿಂತನೆಗಳನ್ನು ಲೋಹಿಯಾವಾದವನ್ನಾಗಿಸಿದವು. ಆಧುನಿಕ ಭಾರತದ ಚರಿತ್ರೆಯಲ್ಲಿ ಲೋಹಿಯಾವಾದ ರಾಜಕೀಯ ಸಿದ್ಧಾಂತವಾಗಿ ಖಚಿತ ಸ್ವರೂಪವನ್ನು ಪಡೆಯದಾದರೂ ಸಾಂಸ್ಕೃತಿ ಪರಂಪರೆ ಹಾಗೂ ಸಮಕಾಲೀನ ರಾಜಕೀಯ ಸಂದರ್ಭಗಳೊಂದಿಗೆ ಮುಖಾಮುಖಿಯಾಗುವ ಮೂಲಕ ಸೃಷ್ಟಿಗೊಂಡ ಲೋಹಿಯಾವಾದಿ ‘ತಾತ್ವಿಕತೆ’ ನಿರ್ವಹಿಸಿದ ಪಾತ್ರ ಚಾರಿತ್ರಿಕವಾದುದು. ಭಾರತದ ಅನುಭವಗಳಿಂದ ಭಿನ್ನವಾಗದ ಕರ್ನಾಟಕದ ಸಂದರ್ಭದಲ್ಲಿಯೂ ಲೋಹಿಯಾ ಸಮಾಜವಾದಿ ಚಳವಳಿ ಇಲ್ಲಿನ ಸಾಂಸ್ಕೃತಿಕ ಹಾಗೂ ರಾಜಕೀಯ ಸ್ವರೂಪವನ್ನು ನಿರೂಪಿಸಿತು. ಆರಂಭದ ಕಾಲಘಟ್ಟದ ಮೊದಲ ತಲೆಮಾರಿನ ಸಮಾಜವಾದಿಗಳ ಸಂದರ್ಶನದ ಮೂಲಕ ಸಮಾಜವಾದಿ ಚಳವಳಿಯ ಸ್ವರೂಪ, ಹೋರಾಟಗಳ ಕಾರಣ – ಪರಿಣಾಮಗಳು ಎದುರಿಸಿದ ಸವಾಲು ಹಾಗೂ ಆತಂಕ ಇತ್ಯಾದಿಗಳ ಮೇಲೆ ಬೆಳಕು ಬೀರಲು ಈ ಕೃತಿಯ ಮೂಲಕ ಪ್ರಯತ್ನಿಸಲಾಗಿದೆ. ಸಪ್ತಕ್ರಾಂತಿ ಮತ್ತು ಚತುಷ್ತಂಭ ರಾಷ್ಟ್ರದ ಪರಿಕಲ್ಪನೆಗಳ ಮೂಲಕ ಭಾರತದಲ್ಲಿ ಸಮಾಜವಾದವನ್ನು ಸಾಧಿಸಲು ಮೂರು ದಾರಿಗಳನ್ನು ಲೋಹಿಯಾ ಸೂಚಿಸಿದರು. ಅವುಗಳಲ್ಲಿ ಮೊದಲನೆಯದು ರಚನಾತ್ಮಕ ಕಾರ್ಯಗಳನ್ನು ಸಾಂಕೇತಿಸುವ ‘ಸಲಿಕೆ.’ ಎರಡನೆಯದು ಸಂಸದೀಯ ರಾಜಕಾರಣವನ್ನು ಸೂಚಿಸುವ ಮತದಾನ ಹಾಗೂ ಮೂರನೆಯದು ವ್ಯವಸ್ಥೆ ವಿರೋಧಿ ಹೋರಾಟಗಳನ್ನು ಪ್ರತಿಪಾದಿಸುವ ಜೈಲು. ಈ ಮೂರು ದಾರಿಗಳ ಮೂಲಕ ಲೋಹಿಯ ತಮ್ಮ ರಾಜಕೀಯ ಸಿದ್ಧಾಂತವನ್ನು ಕಾರ್ಯಗತ ಮಾಡಬಯಸಿದರು. ಹಾಗಾಗಿ ಸಮಾಜವಾದಿ ಚಳವಳಿಯ ಕರ್ನಾಟಕದ ಅನುಭವವನ್ನು ಈ ಮೂರು ವಿಭಾಗಗಳ ಮೂಲಕ ಅಧ್ಯಯನ ಮಾಡಲು ಪ್ರಯತ್ನಿಸಲಾಗಿದೆ. ಈ ಪ್ರಸ್ತಾವನೆಯಲ್ಲಿ ಸಮಾಜವಾದಿ ಚಳುವಳಿಯು ರೂಪುಗೊಂಡ ಬಗೆ, ಹೋರಾಟಗಳು ಹಾಗೂ ಚುನಾವಣಾ ರಾಜಕಾರಣದ ಸ್ವರೂಪ ಇತ್ಯಾದಿಗಳನ್ನು ಕ್ರಮವಾಗಿ ಸಲಕೆ, ಜೈಲು ಹಾಗೂ ಓಟು ಈ ಮೂರು ವಿಭಾಗಗಳಲ್ಲಿ ಇಲ್ಲಿ ಚರ್ಚಿಸಲಾಗಿದೆ.
ಭಾಗ – ೧ : ಸಲಕೆ
ಮಾರ್ಕ್ಸ್‌ಗಾಂಧಿ ಕೂಡುಕಟ್ಟು
“ರಾಷ್ಟ್ರೀಯತಾವಾದ ಮತ್ತು ಮಾರ್ಕ್ಸ್‌ವಾದಗಳು ಆಧುನಿಕ ಭಾರತದ ಎರಡು ಪ್ರಮುಖ ಚಿಂತನೆಗಳಾಗಿ ಇತಿಹಾಸದಲ್ಲಿ ಕಾಣಿಸಿಕೊಂಡವು. ಅವೆರಡೂ ಯುರೋಪನಲ್ಲಿ ಜನ್ಮ ತಳೆದು ೨೦ನೇ ಶತಮಾನದಲ್ಲಿ ಏಷಿಯಾದ ಕಡೆ ಸಂಚರಿಸಿದವು.” ಭಾರತವನ್ನಾಳುತ್ತಿದ್ದ ವಸಾಹತುಶಾಹಿ, ರಾಷ್ಟ್ರೀಯತಾವಾದ ಎಂಬ ಸ್ವಯಂ ಪ್ರತಿರೋಧವನ್ನು ನಿರ್ಮಿಸಿಕೊಂಡರೆ, ವಸಾಹತುಶಾಹಿಯ ಅಸ್ತಿತ್ವನಾಶಕ ಸಿದ್ಧಾಂತವಾಗಿ ಮಾರ್ಕ್ಸ್‌ವಾದ ಪ್ರವೇಶ ಪಡೆಯಿತು. ಭಾರತ ರಾಷ್ಟ್ರೀಯ ಕಾಂಗ್ರೆಸ್ಸಿನ ಹೆಸರಿನಲ್ಲಿ ರಾಷ್ಟ್ರೀಯತಾವಾದವು ವಸಾಹತುಶಾಹಿಯ ಜೊತೆ ಸಖ್ಯ ಬೆಳೆಸಿಯೇ ಸಾತ್ವಿಕ ಪ್ರತಿರೋಧವನ್ನು ತೋರಿದರೆ ಕಮ್ಯುನಿಸ್ಟ್ ಚಳವಳಿಯ ಮೂಲಕ ಮಾರ್ಕ್ಸ್‌ವಾದ ವಸಾಹತುಶಾಹಿಯೊಂದಿಗೆ ಸಂಘರ್ಷಕ್ಕಿಳಿಯಿತು. ಈ ಸಖ್ಯದ ಮತ್ತು ಸಂಘರ್ಷದ ಭಿನ್ನ ತಾತ್ವಿಕತೆಗಳೇ ಸಾಮಾಜಿಕ ಸುಧಾರಣೆಯ ಮತ್ತು ಸಾಮಾಜಿಕ ಕ್ರಾಂತಿಯ ಮಾರ್ಗಗಳು ಎನಿಸಿಕೊಂಡವು.
“ರಾಷ್ಟ್ರೀಯ ವಿಮೋಚನೆ ಮತ್ತು ಸಾಮಾಜಿಕ ಕ್ರಾಂತಿಗಳ ನಡುವೆ ಯಾವ ವಿರೋಧಭಾಸವನ್ನು ಕಾಣದ, ಅವೆರಡೂ ಒಂದಕ್ಕೊಂದು ಪೂರಕ”ವೆಂದು ಪರಿಗಣಿಸಿದ ಮೂರನೆಯ ಧೋರಣೆಯೊಂದು ಕಾಣಿಸಿಕೊಂಡಿತು. ಸಂಕುಚಿತ ರಾಷ್ಟ್ರೀಯತೆ ಮತ್ತು ಹಿಂಸೆಯ ಅನಿವಾರ್ಯತೆ ಎರಡನ್ನೂ ನಿರಾಕರಿಸಿದ ಈ ಧೋರಣೆ ರಾಜಕೀಯ ಅಧಿಕಾರವನ್ನು ವಶಪಡಿಸಿಕೊಂಡು ಸಮಾಜವಾದಿ ಸಮಾಜ ನಿರ್ಮಾಣವನ್ನು ಪ್ರತಿಪಾದಿಸಿತು. ಈ ಧೋರಣೆಯೇ ಮುಂದುವರಿದ ಚರ್ಚೆಗಳಲ್ಲಿ ಭಾರತೀಯ ಸಂದರ್ಭದಲ್ಲಿ ಸಮಾಜವಾದ ಎಂದು ಕರೆಸಿಕೊಂಡಿತು. ಆಚಾರ್ಯ ನರೇಂದ್ರದೇವ ಈ ಭಾರತೀಯ ಸಮಾಜವಾದ ಪ್ರತಿಪಾದಿಸಿದವರಲ್ಲಿ ಮೊದಲಿಗರಾಗಿದ್ದರು.
ಭಾರತದ ಸಮಾಜವಾದದ ಸ್ವರೂಪವನ್ನು ಆಚಾರ್ಯ ನರೇಂದ್ರದೇವ, ಗಾಂಧೀಜಿ ಹಾಗೂ ರಾಮಮನೋಹರ ಲೋಹಿಯಾ ಅವರ ತಾತ್ವಿಕ ಸಂವಾದಗಳ ಮೂಲಕ ಗ್ರಹಿಸಬಹುದು. ಆಚಾರ್ಯ ನರೇಂದ್ರದೇವ ಗಾಂಧೀಜಿಯ ಸತ್ಯಾಗ್ರಹ ಮತ್ತು ಅಹಿಂಸೆಯ ವಿಧಾನವನ್ನು ಒಪ್ಪಿಕೊಂಡರೂ ಮಾರ್ಕ್ಸ್‌ವಾದಿ ನಿಷ್ಠೆಯನ್ನು ಬಿಡಲಿಲ್ಲ. ಗಾಂಧೀಜಿ ಸಹ ಕೊನೆಕೊನೆಗೆ ‘ಹಿಂಸೆ’ಯನ್ನು ಹೊರತುಪಡಿಸಿ ಆಚಾರ್ಯರ ಮಾರ್ಕ್ಸ್‌ವಾದಿ ನಿರ್ವಚನವನ್ನು ಒಪ್ಪಿಕೊಂಡರು. ಆದರೆ ಆಚಾರ್ಯರು ಗಾಂಧೀ ವಿಚಾರಗಳನ್ನು ಒಪ್ಪಕೊಂಡರಾದರೂ ತಮ್ಮ ಮಾರ್ಕ್ಸ್‌ವಾದಿ ಚಿಂತನೆಯನ್ನು ಗಾಂಧಿ ಚಿಂತನೆಗೆ ಅನುಗುಣವಾಗಿ ಮಾರ್ಪಡಿಸಲು ನಿರಾಕರಿಸಿದರು.
“ನಾವು ಬದುಕುತ್ತಿರುವ ಸಮಾಜವು ವರ್ಗಗಳಿಂದ ಕೂಡಿದೆ. ಈ ವರ್ಗೀಕೃತ ಸಮಾಜವು ಆಸಕ್ತಿಗಳ ಸಂಘರ್ಷವನ್ನು ಹುಟ್ಟುಹಾಕಿದೆ ಮತ್ತು ವರ್ಗ ಸಂಘರ್ಷ ಹಾಗೂ ವರ್ಗ ಪ್ರಜ್ಞೆಯನ್ನು ನಿರ್ಮಿಸಿದೆ” ಎಂದು ಆಚಾರ್ಯ ನರೇಂದ್ರದೇವ ದೃಢವಾಗಿ ನಂಬಿದ್ದರು. “ಈ ವರ್ಗ ಹೋರಾಟದಲ್ಲಿ ಸಮಾಜವಾದವು ಖಂಡಿತವಾಗಿಯ ತುಳಿತಕ್ಕೊಳಗಾದ ವರ್ಗಗಳ ಪರವಾಗಿದೆ” ಎಂಬ ಖಚಿತತೆಯನ್ನು ಹೊಂದಿದ್ದರು. ಯಾವ ಒತ್ತಡಕ್ಕೂ ಮಣಿಯದ ನೈತಿಕ ಕರೆಗಳಿಗೆ ಓಗೊಟ್ಟು ತಮ್ಮ ವರ್ಗಗಳ ಪ್ರಾಬಲ್ಯ ಮತ್ತು ಹಕ್ಕುಗಳನ್ನು ಬಿಟ್ಟುಕೊಡಲು ತಮ್ಮ ಮನೋಭಾವ ಮತ್ತು ದೃಷ್ಟಿಕೋನಗಳನ್ನು ಬದಲಿಸಿಕೊಂಡ ಶ್ರೀಮಂತವರ್ಗದ ನಿದರ್ಶನವು ಇತಿಹಾಸದಲ್ಲಿ ದಾಖಲಾಗಿಯೇ ಇಲ್ಲ ಎಂಬುದು ಅವರ ಮಾರ್ಕ್ಸ್‌ವಾದಿ ಸಮರ್ಥನೆಯಾಗಿತ್ತು. ಆದರೆ ಭಾರತದ ಸಂದರ್ಭದಲ್ಲಿ ವರ್ಗ ಹೋರಾಟವನ್ನು ಗಾಂಧಿಯ ಅಹಿಂಸಾತ್ಮಕ ಹೋರಾಟ ಹಾಗೂ ಸತ್ಯಾಗ್ರಹಗಳ ಮೂಲಕ ಸಾಧಿಸಬಹುದೆಂದು ಭಾವಿಸಿದರು.
ವರ್ಗ ಹೋರಾಟದಲ್ಲಿ ಹಿಂಸೆಯನ್ನು ಬಳಸುವುದಕ್ಕೆ ನೈತಿಕ ತಕರಾರು ಇಲ್ಲದ ಆಚಾರ್ಯ ನರೇಂದ್ರದೇವರು, ಹಿಂಸೆಯು ಅನಿವಾರ್ಯ ಎಂಬ ಧೋರಣೆಯನ್ನು ತಳ್ಳಿಹಾಕಿದರು. ಅವರು ವರ್ಗಹೋರಾಟ ಮತ್ತು ವರ್ಗರಹಿತ ಸಮಾಜ ನಿರ್ಮಾಣ ಸಿದ್ಧಾಂತವನ್ನು ಪರಿಶುದ್ಧ ಗುರಿಗೆ ಪರಿಶುದ್ಧ ಮಾರ್ಗ ಎಂಬ ವಾದದೊಂದಿಗೆ ಅನ್ವಯಿಸಿದರು. ವರ್ಗರಹಿತ ಸಮಾಜದ ಪರಿಕಲ್ಪನೆ ಒಪ್ಪಿಕೊಂಡರು. ಹಿಂಸೆಯು ಅನಿವಾರ್ಯವಲ್ಲವಾದರೂ ವರ್ಗಸಂಘರ್ಷದ ಕಾಲಕ್ಕೆ ಅದು ‘ಅಗತ್ಯ’ ಎಂಬ ಆಚಾರ್ಯರ ನಿಲುವಿಗೆ ಗಾಂಧಿ ಭಿನ್ನಾಭಿಪ್ರಾಯ ವ್ಯಕ್ತಪಡಿಸಿದರು. ಅಷ್ಟೇ ಅಲ್ಲ ಮುಂದುವರಿದು ಕಾಂಗ್ರೆಸ್ ಸಮಾಜವಾದಿ ಪಕ್ಷ ಹಿಂಸೆಯ ವಿಧಾನವನ್ನು ತ್ಯಜಿಸಿದರೆ ಅದರ ಸದಸ್ಯನಾಗಲು ಗಾಂಧೀಜಿ ಒಪ್ಪಿಕೊಂಡಿದ್ದರು.
ಗಾಂಧೀಜಿಯವರ ಟ್ರಸ್ಟೀಶಿಪ್ ಪರಿಕಲ್ಪನೆಯನ್ನು ಒಪ್ಪಿಕೊಳ್ಳದ ನರೇಂದ್ರದೇವರು, ಬಲತ್ಕಾರವಿಲ್ಲದೇ ಶ್ರೀಮಂತವರ್ಗವು ತನ್ನ ಆಸ್ತಿಯನ್ನು ಬಿಟ್ಟುಕೊಡಲಾರದು ಎಂದೇ ನಂಬಿದ್ದರು. ಅಂತೆಯೇ ಭಾರತದ ಸಾಂಸ್ಕೃತಿಕ ಸಂಬಂಧಗಳನ್ನು ‘ವರ್ಗಸಂಬಂಧ’ಗಳ ಮೂಲಕ ವಿಶ್ಲೇಷಿಸಿದ್ದರು. ಮಾರ್ಕ್ಸ್‌ವಾದಿ ದೃಷ್ಟಿಕೋನದಿಂದ ಭಾರತದ ಜಾತಿ ವ್ಯವಸ್ಥೆಯ ಹಿಂದಿನ ವರ್ಗವಾಸ್ತವಗಳನ್ನು ಅರಿತಿದ್ದರು.
ಈ ತಾತ್ವಿಕ ಸಂವಾದದಲ್ಲಿ ನಂತರ ಪ್ರವೇಶಿಸಿದ ರಾಮಮನೋಹರ ಲೋಹಿಯಾ ತಾವು ಮಾರ್ಕ್ಸ್‌ವಾದಿಯೂ ಅಲ್ಲ ಮಾರ್ಕ್ಸ್ ವಿರೋಧಿಯೂ ಅಲ್ಲ, ಆದರೆ ಸಮಾಜವಾದಿ ಎಂಬ ಧೋರಣೆ ತಳೆಯುವುದರ ಮೂಲಕ, ಸಮಾಜವಾದದ ತಳಹದಿಯಾಗಿದ್ದ ವರ್ಗಸಿದ್ಧಾಂತವನ್ನು ಪುನರ್‌ರೂಪಿಸಿ ಪರ್ಯಾಯ ಸಿದ್ಧಾಂತವಾಗಿಸುವ ನಿಟ್ಟಿನಲ್ಲಿ ಆಲೋಚಿಸಲಾರಂಭಿಸಿದರು. ಮಾರ್ಕ್ಸ್‌ವಾದದ ಪರ್ಯಾಯ ನೆಲೆಗಳನ್ನು ಗಾಂಧಿಯಲ್ಲಿ ಕಂಡುಕೊಂಡರು. ಗಾಂಧೀಜಿಯವರ ‘ಉಪ್ಪಿನ ಸತ್ಯಾಗ್ರಹದ ಆರ್ಥಿಕತೆ’ ಅವರನ್ನು ಪ್ರಭಾವಿಸಿತ್ತು.
“ಗಾಂಧಿವಾದಿಯಾಗುವುದು ಮತ್ತು ಮಾರ್ಕ್ಸ್‌ವಾದಿಯಾಗುವುದು ಎರಡನ್ನೂ ಬಾಲಿಶತನ ಎಂದೇ ಕರೆದರೂ ಮಾರ್ಕ್ಸ್ ಕುರಿತು ತಾಳಿದ ವಸ್ತುನಿಷ್ಠ ಅಂತರ ಗಾಂಧಿಯವರ ವಿಷಯದಲ್ಲಿ ಅವರಿಗೆ ಸಾಧ್ಯವಾಗಿರಲಿಲ್ಲ.” ಲೋಹಿಯಾ ತಾವು ಗಾಂಧಿವಾದಿ ಎಂದು ಪ್ರಜ್ಞಾಪೂರ್ವಕವಾಗಿ ಹೇಳಿಕೊಳ್ಳಲು ನಿರಾಕರಿಸಿದರಾದರೂ ಗಾಂಧಿ ಚಿಂತನೆಗಳು ಅವರ ಪ್ರಜ್ಞೆಯ ಭಾಗವೇ ಆಗಿದ್ದವು. ಆದರೆ ಗಾಂಧಿ ವಿಚಾರಗಳಿಗೆ ಮಾರುಹೋಗದ ಲೋಹಿಯಾರಿಗೆ ಗಾಂಧೀಜಿಯನ್ನು ಗೌರವಿಸುತ್ತಲೇ ಅವರ ಚಿಂತನೆಗಳನ್ನು ವಿಮರ್ಶಿಸಿ, ಅವುಗಳ ಮಿತಿಯನ್ನು ಕಂಡುಕೊಳ್ಳಲು ಸಾಧ್ಯವಾಯಿತು. ಮಿತಿಗಳನ್ನು ಗುರುತಿಸಿ, ತಮ್ಮ ಚಿಂತನೆಗಳ ಮೂಲಕ ಗಾಂಧಿವಾದವನ್ನು ಸಮಕಾಲೀನಗೊಳಿಸುವ ಪ್ರಯತ್ನ ಮಾಡಿದರು, ವಿಸ್ತ್ರತಗೊಳಿಸಿದರು.
ಕಾರ್ಲಮಾರ್ಕ್ಸ್‌ನ ವೈಜ್ಞಾನಿಕ ಸಮಾಜವಾದದ ಅಂಗಭಾಗಗಳಾದ ‘ದುಡಿಮೆ ಮತ್ತು ಬಂಡವಾಳ’ ಹಾಗೂ ‘ರಾಜಕೀಯ ಅರ್ಥಶಾಸ್ತ್ರ’ಗಳ ನೆಲೆಯಿಂದ ಗಾಂಧಿ ಚಿಂತನೆಗಳನ್ನು ಮರು ವಿಶ್ಞೇಷಿಸಿ, ಭಾರತೀಯ ಸಂದರ್ಭದ ಸಮಾಜವಾದವನ್ನು ರೂಪಿಸಿದರು. ಹೀಗೆ ಮರುರೂಪಿಸಲ್ಪಟ್ಟ ಲೋಹಿಯಾರ ಸಮಾಜವಾದ ಸಾಂಸ್ಕೃತಿಕ ವಾಸ್ತವಗಳ ಗ್ರಹಿಕೆಯಲ್ಲಿ ವಹಿಸಿದ ಎಚ್ಚರ ವರ್ಗಸ್ವರೂಪವನ್ನು ವಿಶ್ಞೇಷಿಸುವಾಗ ತಿಳಿಯಾಯಿತು. ಇದು ಆಚಾರ್ಯ ನರೇಂದ್ರ ದೇವರ ಗ್ರಹಿಕೆಗಿಂತ ಭಿನ್ನವಾದುದೇ ಆಗಿತ್ತು. ಲೋಹಿಯಾರ ಚಿಂತನಾ ವಿಶಿಷ್ಟತೆ, ಆತನಕ ಇದ್ದ ಸಮಾಜವಾದದ ನೆಲೆಯನ್ನು ಮಾರ್ಕ್ಸವಾದದಿಂದ ಗಾಂಧಿವಾದಕ್ಕೆ ಬದಲಿಸಿತು. ಹೀಗೆ ಮರುನಿರೂಪಿಸಲ್ಪಟ್ಟ ಗಾಂಧಿವಾದವೇ ಭವಿಷ್ಯದಲ್ಲಿ ಲೋಹಿಯಾ ಸಮಾಜವಾದ, ಲೋಹಿಯಾವಾದವಾಗಿ ಮಾನ್ಯತೆ ಪಡೆಯಿತು.
ಲೋಹಿಯಾ ಅವರು ಗಾಂಧೀಜಿಯವರ ನಾಗರಿಕ ಅವಿಧೇಯತೆಯ ಪರಿಕಲ್ಪನೆಯನ್ನು ಬಂದ್ ಮತ್ತು ಘೇರಾವಗಳ ಮೂಲಕ ಮರುರೂಪಿಸಿದರು. ಗಾಂಧೀಜಿಯವರ ಚರಕಾ ಪರಿಕಲ್ಪನೆಯನ್ನಾಧರಿಸಿ ಸಣ್ಣ ಘಟಕ ಯಂತ್ರದ ಅಗತ್ಯ ಬಿಂಬಿಸಿದರು. ಗಾಂಧೀಜಿಯವರ ಗ್ರಾಮಸ್ವರಾಜ್ಯ ಲೋಹಿಯಾರಲ್ಲಿ ಚತುಷ್ ಸ್ಥಂಭ ರಾಷ್ಟ್ರದ ಪರಿಕಲ್ಪನೆಯಾಧರಿಸಿ ಗ್ರಾಮಸ್ವರಾಜ್ಯ ಸ್ವರೂಪ ಪಡೆಯಿತು. ಸಪ್ತಕ್ರಾಂತಿಯ ಕಲ್ಪನೆಯೂ ಗಾಂಧಿ ಕಲ್ಪನೆಗಿಂತ ಭಿನ್ನವಾಗಿರಲಿಲ್ಲ. ಹೀಗೆ ಜಾಗತಿಕ ಬಂಡವಾಳ ವ್ಯವಸ್ಥೆ ಮತ್ತು ಆಧುನಿಕ ಸಂದರ್ಭದಲ್ಲಿ ಅಪ್ರಸ್ತುತ ಅಥವಾ ‘ಶುದ್ಧ ಆದರ್ಶ’ದ ಸಿದ್ಧಾಂತವಾಗಲಿದ್ದ ಗಾಂಧಿವಾದಕ್ಕೆ ಲೋಹಿಯಾ ಸಮಾಜವಾದಿ ಮಧ್ಯಪ್ರವೇಶದ ಮೂಲಕ ಮರುಜೀವ ನೀಡಿದರು. “ಗಾಂಧಿವಾದ ನಿರಂತರವಾಗಿ ಮರುಹುಟ್ಟು ಪಡೆಯಬೇಕಾದ ಹಾಗೂ ಮರುರೂಪ ಪಡೆಯಬಲ್ಲ ಸಿದ್ಧಾಂತವೆಂಬುದನ್ನು ಸಮಾಜವಾದದ ಮೂಲಕ ಪ್ರಸ್ತುತ ಪಡಿಸಿದರು. ಈ ಸೈದ್ಧಾಂತಿಕ ಪರಿಕ್ರಮದಲ್ಲಿ ಮಾರ್ಕ್ಸವಾದವನ್ನು ಗಂಭೀರವಾಗಿ ಪರಿಗಣಿಸಿ ಅದಕ್ಕೆ ಪ್ರತಿಕ್ರಿಯಾತ್ಮಕವಾಗಿ ಹುಟ್ಟಿದ ವಾದಗಳು, ಗಾಂಧೀವಾದದ ಮೂಲಕ ಸಮರ್ಥಿಸಲ್ಪಟ್ಟವು. ಹೀಗೆ ಮಾರ್ಕ್ಸವಾದ ಮತ್ತು ಗಾಂಧಿವಾದಗಳೆರಡರ ನಡುವಿನ ಲೋಹಿಯಾರ ಗುದ್ದಾಟ ಸಮಾಜವಾದವನ್ನು ರೂಪಿಸಿತು. ಮುಂದೆ ‘ಲೋಹಿಯಾವಾದ’ ಎನಿಸಿಕೊಂಡಿತು.
ವಸಾಹತುಶಾಹಿ ವಿರೋಧಿ ಚಳವಳಿಯನ್ನು ರಾಷ್ಟ್ರೀಯ ವಿಮೋಚನಾ ಚಳವಳಿ ಎಂದೇ ಪರಿಗಣಿಸಿ ರಾಷ್ಟ್ರೀಯವಾದಿಯಾಗಿದ್ದ ಕಾಂಗ್ರೆಸ್ ತನ್ನ ಲಕ್ಷಣಗಳಲ್ಲಿಯೇ ಒಳ ವೈರುಧ್ಯಗಳನ್ನು ಪ್ರಕಟಿಸಿತ್ತು. ನೆಹರೂ ಮೊದಲಾದವರು ಸಮಾಜವಾದಿ ಒಲವನ್ನು ಹೊಂದಿದವರಾಗಿದ್ದರು. ಇನ್ನೊಂದೆಡೆ ಪುನರುತ್ಥಾನವಾದಿ ಒಲವಿನ ವಲ್ಲಭಬಾಯಿಪಟೇಲ್ ಹಾಗೂ ರಾಜಾಜಿ ಪ್ರಭಾವಶಾಲಿ ವ್ಯಕ್ತಿಗಳಾಗಿದ್ದರು. ಕಾಂಗ್ರೆಸನ ಒಳಗಿದ್ದ ಎಡಪಂಥೀಯ ಸಮಾಜವಾದಿಗಳನ್ನು ಅದರ ಬಲಪಂಥೀಯ ಪುನರುತ್ಥಾನವಾದಿಗಳು ವಿರೋಧಿಸುವುದರೊಂದಿಗೆ ಸಮಾಜವಾದಿಗಳು ಕಾಂಗ್ರೆಸನಿಂದ ಕಳಚಿಕೊಂಡು ಸಮಾಜವಾದಿ ಪಕ್ಷವಾಗಿ ಸ್ವತಂತ್ರ ಅಸ್ತತ್ವವನ್ನು ಪಡೆದುಕೊಂಡರು. ವಸಾಹತುಶಾಹಿಯಿಂದ ಮುಕ್ತಗೊಂಡು ರಾಜಕೀಯ ಸ್ವಾತಂತ್ರ್ಯ ಪಡೆದ ಭಾರತದ ರಾಜಕಾರಣ ಆ ಮೂಲಕ ಕಾಂಗ್ರೆಸ್ – ಕಮ್ಯುನಿಸ್ಟ್ ನಂತರದ ಮೂರನೆಯ ಪಾತ್ರವನ್ನು ಕಂಡುಕೊಂಡಿತು. ಸಮಾಜವಾದಿ ಪಕ್ಷದ ಸ್ಥಾಪನೆಯಲ್ಲಿ ಪ್ರಧಾನ ಆಸಕ್ತಿ ವಹಿಸಿದ್ದ ಆಚಾರ್ಯ ನರೇಂದ್ರದೇವ, ಜನತಾಂತ್ರಿಕ ಸಮಾಜವಾದವನ್ನು ಪ್ರತಿಪಾದಿಸಿದರು. ಕ್ರಮೇಣ ಸಮಾಜವಾದಿ ಪಕ್ಷದಲ್ಲಿ ಮಾರ್ಕ್ಸ್‌ವಾದಿಗಳಾಗಿದ್ದ ನರೇಂದ್ರದೇವ ಮತ್ತು ಜಯಪ್ರಕಾಶರಿಗಿಂತ, ಮಾರ್ಕ್ಸ್‌ವಾದಿಯೂ ಅಲ್ಲದ ಮಾರ್ಕ್ಸ್‌ವಾದದ ವಿರೋಧಿಯೂ ಅಲ್ಲದ ರಾಮಮನೋಹರ ಲೋಹಿಯಾ ಪ್ರಾಧ್ಯಾನತೆ ಪಡೆಯುವುದರೊಂದಿಗೆ ಎಡಪಕ್ಷವಾಗಿದ್ದ ಸಮಾಜವಾದಿ ಪಕ್ಷ ಕ್ರಮೇಣ ಮಧ್ಯಮಪಕ್ಷವಾಗಿ ಪಥ ಬದಲಿಸಿತು. ಸ್ವತಃ ಲೋಹಿಯಾ ಅವರೇ “ಎಡಕ್ಕಿದ್ದರೇನು, ಬಲಕ್ಕಿದ್ದರೇನು, ಹೃದಯ ಇದ್ದರೆ ಸಾಕು” ಎನ್ನುವಂತಾಯಿತು. ವರ್ಗ ಸಂಘರ್ಷದ ನಿಲುವಿನಿಂದ ಹೊರಬಂದ ಹೋರಾಟದ ಮಾದರಿ ಮತ್ತು ಆರ್ಥಿಕ ಪರ್ಯಾಯವನ್ನು ಗಾಂಧಿ ನೆಲೆಯಲ್ಲಿ ಕಂಡುಕೊಂಡ ಸಮಾಜವಾದಿ ಪಕ್ಷ ತನ್ನ ಮಧ್ಯಮ ಮಾರ್ಗದ ಮೂಲಕ ಭವಿಷ್ಯದ ರಾಜಕೀಯ ಬೆಳವಣಿಗೆಗಳನ್ನು ನಿರೂಪಿಸಲಾರಂಭಿಸಿತು.
ಕರ್ನಾಟಕದಲ್ಲಿ, ಆರಂಭದಿಂದಲೂ ರಾಷ್ಟ್ರೀಯ ಚಳವಳಿಯು ಹೆಚ್ಚು ತೀವ್ರವಾಗಿದ್ದುದು ಮುಂಬೈ ಕರ್ನಾಟಕ ಪ್ರಾಂತದಲ್ಲಿ. ಇದಕ್ಕೆ ಕಾರಣಗಳೂ ಇದ್ದವು. ಉತ್ತರ ಕರ್ನಾಟಕವು ಹೈದ್ರಾಬಾದ್ ನಿಜಾಮಶಾಹಿ ಆಡಳಿತಕ್ಕೊಳಪಟ್ಟಿದ್ದರೆ, ಇತ್ತ ಮೈಸೂರು ಕರ್ನಾಟಕವೂ ಮಹಾರಾಜರ ಅಧೀನದಲ್ಲಿತ್ತು. ರಾಜ್ಯದ ಒಳಭಾಗದಲ್ಲೂ ಜಮಖಂಡಿ ಸಂಸ್ಥಾನ ಹಾಗೂ ಸಂಡೂರು ಸಂಸ್ಥಾನಗಳಿದ್ದವು. ಈಗ ಕನಾಟಕವೆಂದು ಕರೆಯಲ್ಪಡುವ ಬಹುತೇಕ ಭಾಗ ವಸಾಹತುಶಾಹಿಯ ನೇರ ಆಡಳಿತಕ್ಕೆ ಒಳಪಡದೇ ಅದರ ಮಧ್ಯವರ್ತಿ – ಏಜೆಂಟರಾಗಿದ್ದ ಸಂಸ್ಥಾನಿಕ ದೊರೆಗಳ ಅಧೀನದಲ್ಲಿತ್ತು. ವಸಾಹತು ಆಡಳಿತದ ಅನುಭವವಿಲ್ಲದ ಪ್ರದೇಶಗಳು ಊಳಿಗಮಾನ್ಯ ಸಾಮಾಜಿಕ ಸಂಬಂಧಗಳನ್ನು ಹೊಂದಿದ್ದ ಪರಿಣಾಮವಾಗಿ ರಾಷ್ಟ್ರೀಯತಾವಾದದ ಗ್ರಹಿಕೆಗೆ ಅಡ್ಡಿಯಾಗಿದ್ದವು. ವಸಾಹತುಶಾಹಿ ನೀಡಿದ ‘ಆಧುನಿಕತೆ’ಯ ಅನುಭವವನ್ನು ಕೆಲಕಾಲ ತಡೆಯಲು ಇವು ಯಶಸ್ವಿಯಾದವು. ರಾಷ್ಟ್ರೀಯವಾದದ ಜೊತೆಯಲ್ಲಿಯೇ ಸಮಾಜವಾದ ಪ್ರವೇಶ ಪಡೆಯಬೇಕಿದ್ದ ಅನಿವಾರ್ಯತೆಯನ್ನು ಸಮಾಜವಾದಿಗಳು ಗ್ರಹಿಸಿದರು. ಪರಿಣಾಮವಾಗಿ ಕಮಲಾದೇವಿ ಚಟ್ಟೋಪಾಧ್ಯಾಯ ಮತ್ತು ಜಯಪ್ರಕಾಶ ನಾರಾಯಣ ಮೈಸೂರು ಸಂಸ್ಥಾನದಲ್ಲಿ ‘ರಾಜಶಾಹಿ’ಯ ವಿರುದ್ಧ ರಾಷ್ಟ್ರೀಯತಾವಾದದ ನೆಲೆಯಲ್ಲಿ ಹೋರಾಟ ಸಂಘಟಿಸಿದರು.
ಜಮೀನ್ದಾರ ಮತ್ತು ಸಾಮಂತರ ಒಕ್ಕೂಟವಾಗಿದ್ದ ‘ರಾಷ್ಟ್ರೀಯ ಕಾಂಗ್ರೆಸ್’ ಸಮಾಜವಾದಿಗಳ ಸಂಸ್ಥಾನ ವಿರೋಧಿ ಹೋರಾಟಕ್ಕೆ ಮುಕ್ತ ಸಹಮತ ವ್ಯಕ್ತಪಡಿಸಲಿಲ್ಲ. ರಾಷ್ಟ್ರೀಯ ಕಾಂಗ್ರೆಸ್ಸಿನ ಅಗ್ರ ನಾಯಕರಾಗಿದ್ದ ಗಾಂಧೀಜಿ, ಮೈಸೂರು ಸಂಸ್ಥಾನ ವಿರೋಧಿಸುವ ಸಮಾಜವಾದಿಗಳ ಹೋರಾಟದ ಪ್ರಸ್ತಾಪವನ್ನು ವಿರೋಧಿಸಿದ್ದರು. ಈ ಕುರಿತು ೧೯೩೦ರಿಂದಲೇ ಗಾಂಧೀಜಿಯವರೊಂದಿಗೆ ಚರ್ಚಿಸುತ್ತಿದ್ದ ಕಮಲಾದೇವಿ, ಅವರ ಧೋರಣೆಯನ್ನು ಅನುಮೋದಿಸಲೇ ಬೇಕಿದ್ದ ಅನಿವಾರ್ಯತೆಯು ಸಮಾಜವಾದಿಗಳನ್ನು ‘ರಾಜಶಾಹಿ ವಿರೋಧಿ ಹೋರಾಟ’ಕ್ಕೆ ಕೆಲಕಾಲ ತಡೆಯುಂಟು ಮಾಡಿತು. ಮುಂದೆ ಕಾಂಗ್ರೆಸನಿಂದ ಕಳಚಿ ಸಮಾಜವಾದಿ ಪಕ್ಷವಾಗಿ ಸ್ವತಂತ್ರಗೊಂಡ ನಂತರದಲ್ಲಿ ಅದು ಮೈಸೂರು ಹೋರಾಟವನ್ನು ಮುಕ್ತವಾಗಿ ಸಂಘಟಿಸಿತು.
ರಾಜಶಾಹಿಯ ಅನುಭವದಿಂದ ಎಂದೋ ಕಳಚಿಕೊಂಡಿದ್ದ ಮುಂಬೈ ಕರ್ನಾಟಕ ಪ್ರಾಂತವು ಆರಂಭದಿಂದಲೇ ನೇರ ವಸಾಹತು ಆಳ್ವಿಕೆಗೆ ಒಳಪಟ್ಟಿತ್ತು. ಸಹಜವಾಗಿಯೇ ವಸಾಹತುಶಾಹಿ ವಿರೋಧಿ ಪ್ರಜ್ಞೆಯೂ ರಾಷ್ಟ್ರೀಯತಾ ಚಳವಳಿಯೂ ಈ ಪ್ರಾಂತದಲ್ಲಿ ಕರ್ನಾಟಕದ ಉಳಿದ ಪ್ರಾಂತಗಳಿಗಿಂತ ಮೊದಲೇ ಕಾಣಿಸಿಕೊಂಡಿತು. ೧೯೦೭ರಲ್ಲಿ ಸೂರತನಲ್ಲಿ ನಡೆದ ಕಾಂಗ್ರೆಸ್ ಅಧಿವೇಶನದಲ್ಲಿ ಬೆಳಗಾವಿಯ ಗಂಗಾಧರರಾವ್ ದೇಶಪಾಂಡೆ, ಗೋವಿಂದರಾವ್ ಯಾಳಗಿ, ಧಾರವಾಡದ ಆಲೂರು ವೆಂಕಟರಾಯ, ಅಣ್ಣಾಚಾರ್ಯ ಹೊನಕೇರಿ, ಬಿಜಾಪುರದ ಶ್ರೀನಿವಾಸ ಕೌಜಲಗಿ ಅವರುಗಳು ಭಾಗವಹಿಸಿದ್ದರು. ಮಹಾರಾಷ್ಟ್ರದ ಬಾಲಗಂಗಾಧರ ತಿಲಕರ ಬಲಪಂಥೀಯ ತೀವ್ರಗಾಮಿತನ ಮತ್ತು ಗೋಪಾಲಕೃಷ್ಣ ಗೋಖಲೆಯವರ ಅಸಹಕಾರ ತತ್ವಗಳಿಂದ ಬೆಳಗಾವಿ, ಧಾರವಾಡ ಜಿಲ್ಲೆಗಳ ಯುವಕರು ಆಕರ್ಷಿತರಾಗಿದ್ದರು. ೧೯೨೦ರಲ್ಲಿ ಮಹಾರಾಷ್ಟ್ರದ ನಾಗಪುರದಲ್ಲಿ ನಡೆದ ಕಾಂಗ್ರೆಸ್ ಮಹಾ ಅಧಿವೇಶನಕ್ಕೆ ಕರ್ನಾಟಕದಿಂದ ೮೦೦ ಪ್ರತಿನಿಧಿಗಳು ಭಾಗವಹಿಸಿದ್ದರು. ಈ ಅಧಿವೇಶನದ ನಂತರವಷ್ಟೇ ‘ಮೈಸೂರು ಜಿಲ್ಲಾ ಕಾಂಗ್ರೆಸ್ ಸಮಿತಿ’ ಅಸ್ತಿತ್ವಕ್ಕೆ ಬಂದಿತು.
ಶತಮಾನದ ಆರಂಭದಲ್ಲಿ ವ್ಯವಸ್ಥೆಯ ಪ್ರತಿರೋಧಗಳು, ಮುಂಬೈ ಕರ್ನಾಟಕ ಪ್ರಾಂತದಲ್ಲಿ ವಸಾಹತುಶಾಹಿ ವಿರುದ್ಧವಾಗಿದ್ದರೆ ಮೈಸೂರು ಪ್ರಾಂತದಲ್ಲಿ ಊಳಿಗಮಾನ್ಯ ರಾಜಶಾಹಿ ವಿರುದ್ಧವಾಗಿದ್ದವು. ಊಳಿಗಮಾನ್ಯ ವ್ಯವಸ್ಥೆಯ ಗಟ್ಟಿ ನಿರ್ಮಿತಿಯಾಗಿದ್ದ ಜಾತಿ ವ್ಯವಸ್ಥೆಯನ್ನು ದಮನಿತ ಸಮುದಾಯಗಳು ಪ್ರಶ್ನಿಸಲಾರಂಭಿಸಿದ್ದವು. ಸಂಸ್ಥಾನದ ಹುದ್ದೆಗಳ ಮೂಲಕ ಬ್ರಾಹ್ಮಣಶಾಹಿ ಆಳುವ ವರ್ಗವಾಗಿತ್ತು. ಸಾಮಾಜಿಕ ನ್ಯಾಯದ ಪ್ರಶ್ನೆಯನ್ನಿಟ್ಟುಕೊಂಡು ಹಿಂದುಳಿದ ವರ್ಗಗಳು ಚಳವಳಿಯನ್ನೇ ರೂಪಿಸಿದ್ದವು. ಈ ಚಳವಳಿಯ ಆಶಯಗಳು ಸಮಾಜವಾದದ ಆಶಯಗಳೇ ಆಗಿದ್ದವು. ಈ ಅಂಶವೂ ಭವಿಷ್ಯದಲ್ಲಿ ಮೈಸೂರು ಪ್ರಾಂತದಲ್ಲಿ ಸಮಾಜವಾದೀ ಚಳವಳಿ ಮೂಡಿ ಬರಲು ಕಾರಣವಾಯಿತು.
ಹಿಂದುಳಿದ ವರ್ಗಗಳ ಚಳವಳಿ ತನ್ನ ಹೋರಾಟದ ಮೂಲಕ ಸಂಸ್ಥಾನದ ಹುದ್ದೆಗಳಲ್ಲಿ ಶೇಕಡ ೨೫ರಷ್ಟು ಮೀಸಲಾತಿ ಪಡೆದು ಫಲಪ್ರದವಾಗಿತ್ತು. ಆದರೆ ಶೇಕಡ ೨೫ರಷ್ಟು ಪಾಲು ತೀರಾ ಕಡಮೆ ಎಂಬ ಸಾಮಾಜಿಕ ಪ್ರಜ್ಞೆ, ರಾಜಕೀಯ ಪ್ರಜ್ಞೆಯಾಗಿ ಪಕ್ವಗೊಂಡು ೧೯೧೭ರಲ್ಲಾದ ‘ಪ್ರಜಾಮಿತ್ರ ಮಂಡಲಿ’ ಪಕ್ಷದ ಉಗಮ, ರಾಜಶಾಹಿ ಆಡಳಿತಕ್ಕೆ ಪ್ರಜಾ ಸತ್ತಾತ್ಮಕ ಪರ್ಯಾಯವಾಗಿ ವ್ಯಕ್ತಗೊಂಡಿತ್ತು. ಬ್ರಾಹ್ಮಣ ಜಾತಿಯ ರೂಪದಲ್ಲಿದ್ದ ಮಧ್ಯಮ ವರ್ಗಗಳು ‘ಪ್ರಜಾಮಿತ್ರ ಮಂಡಲಿ’ಯ ಮೂಲಕ ರಾಜಕೀಯ ಸಾಮರ್ಥ್ಯವನ್ನು ಧಾರಣ ಮಾಡಿದವು. ಆದರೆ ಪ್ರಜಾಮಿತ್ರ ಮಂಡಲಿಯು ಹೊಂದಿದ್ದ ಹಿಂದುಳಿದ – ಮಧ್ಯಮ ವರ್ಗದ ಹಿತಾಸಕ್ತಿ ಕೆಳವರ್ಗವಾಗಿದ್ದ ಶೂದ್ರ ಜಾತಿ ಸಮುದಾಯಗಳನ್ನು ಕಡೆಗಣಿಸಿದ ಅರಿವು, ಕೆಳಜಾತಿಗಳಲ್ಲಿ ಜಾಗೃತಗೊಂಡಿತು. ಈ ಪ್ರಕ್ರಿಯೆಯ ಭಾಗವಾಗಿ ೧೯೩೦ರಲ್ಲಿ ರಾಜಸಂಸ್ಥಾನದಲ್ಲಿ ಜವಾಬ್ದಾರಿ ಸರ್ಕಾರದ ಹೋರಾಟಕ್ಕೆ ಚಾಲನೆ ಸಿಕ್ಕು ‘ಪ್ರಜಾಪಕ್ಷ’ದ ಉದಯವಾಯಿತು.
ರಾಜಶಾಹಿಯ ಬಗ್ಗೆ ಮೆದುಧೋರಣೆ ತಾಳಿದ್ದ ಕಾಂಗ್ರೆಸ್ಸಿನ ವರ್ಗ ಹಿತಾಸಕ್ತಿಯನ್ನೂ ಮೈಸೂರು ಪ್ರಾಂತದ ಹಿಂದುಳಿದ ಮಧ್ಯಮ ವರ್ಗಗಳ ಚಳಿವಳಿ ಗಮನಿಸಿತಲ್ಲದೆ, ಕಾಂಗ್ರೆಸ್ಸನ್ನು ಬ್ರಾಹ್ಮಣ ಪಕ್ಷ ಎಂದು ಗುರುತಿಸಿತು. ರಾಜಶಾಹಿ, ಬ್ರಾಹ್ಮಣವರ್ಗ ಮತ್ತು ಕಾಂಗ್ರೆಸ್ ಪಕ್ಷಗಳನ್ನು ಒಂದಾಗಿ ಗ್ರಹಿಸಿದ ಈ ಹೋರಾಟ, ಭವಿಷ್ಯದಲ್ಲಿ ಕಾಂಗ್ರೆಸ್ಸಿನ ವಿರೋಧಿ ರಾಜಕೀಯ ನೆಲೆಯಾಗಿದ್ದ ‘ಪ್ರಜಾ ಸಂಯುಕ್ತ ಪಕ್ಷ’ದಲ್ಲಿ ತನ್ನ ಮೂರ್ತರೂಪ ಕಂಡುಕೊಂಡು ರೈತ ವರ್ಗವನ್ನು ಸಂಘಟಿಸಲಾರಂಭಿಸಿತು.
ಸಾಂಸ್ಕೃತಿಕವಾಗಿ ಯಜಮಾನ್ಯ ಸಾಧಿಸಿದ್ದ ಬ್ರಾಹ್ಮಣವರ್ಗವೇ ರಾಜಕೀಯವಾಗಿಯೂ ಆಳುವ ವರ್ಗವಾಗಿದ್ದ ಹಿನ್ನೆಲೆಯಲ್ಲಿ ರೈತರನ್ನು ಸಂಘಟಿಸುವ ಅಗತ್ಯ ಮನಗಂಡ ಈ ಚಳವಳಿ ಸಮಾಜವಾದಿ ಧೋರಣೆಗಳನ್ನು ಅಂತರ್ಗತಗೊಳಿಸಿಕೊಂಡಿತ್ತು. ಈ ಧೋರಣೆಯೇ ಭೂಮಾಲಿಕರ ಒಕ್ಕೂಟ ಮತ್ತು ರಾಜಶಾಹಿಯ ಮಿತ್ರನಂತಿದ್ದ ರಾಷ್ಟ್ರೀಯ ಕಾಂಗ್ರೆಸ್ಸನ್ನು ವಿರೋಧಿಸಿತು. ರಾಷ್ಟ್ರೀಯ ಕಾಂಗ್ರೆಸ್ ಮತ್ತು ಬ್ರಾಹ್ಮಣ್ಯವನ್ನು ಸಮೀಕರಿಸಿ ಅವುಗಳ ವಿರೋಧಕ್ಕೆ ಕಾರಣವಾದ ಅಂಶಗಳೇ ಮುಂದೆ ಮೈಸೂರಿನಲ್ಲಿ ಸಮಾಜವಾದಿ ಚಳವಳಿ ರೂಪುಗೊಳ್ಳಲು ಕಾರಣವಾದವು.
ರಾಷ್ಟ್ರೀಯ ಕಾಂಗ್ರೆಸ್ ನೇತ್ರತ್ವದ ಬ್ರಿಟೀಶ್ ಆಡಳಿತ ವಿರೋಧಿ ಹೋರಾಟ ನಿರ್ಣಾಯಕ ಘಟ್ಟ ತಲುಪುವ ಹಂತದಲ್ಲಿ ಆತಂಕಗೊಂಡ ಮೈಸೂರು ರಾಜಶಾಹಿ ಕಾಂಗ್ರೆಸ್ಸನ್ನು ತನ್ನ ಪ್ರಾಂತದಲ್ಲಿ ದಮನಿಸುವ ಪ್ರಯತ್ನ ಆರಂಭಿಸಿತು. ಬದಲಾದ ಈ ಬೆಳವಣಿಗೆಗಳಲ್ಲಿ ರಾಜಶಾಹಿಯನ್ನು ಕಿತ್ತೊಗೆಯಲು ಕಾಂಗ್ರೆಸ್ಸನ್ನು ಬೆಂಬಲಿಸುವ ಸಾಂದರ್ಭಿಕ ಅಗತ್ಯವನ್ನು ಮನಗಂಡ ಕಾಂಗ್ರೆಸ್ಸೇತರ ಪಕ್ಷಗಳು ಕಾಂಗ್ರೆಸ್ಸಿನಲ್ಲಿ ವಿಲೀನಗೊಂಡವು. ಇದು ದೇಶಮಟ್ಟದಲ್ಲಿ ಕಾಂಗ್ರೆಸ್ ಸಮಾಜವಾದಿ ಪಕ್ಷದ ಆಲೋಚನೆಯ ಕರ್ನಾಟಕದ ಮಾದರಿ ಎಂಬಂತಿತ್ತು. ಈ ಮೂಲಕ ವಸಾಹತು ರಾಜಶಾಹಿ ಒಕ್ಕೂಟ ಮತ್ತು ‘ಕಾಂಗ್ರೆಸ್ ಒಕ್ಕೂಟ’ಗಳೆಂಬ ಸಂಘರ್ಷದ ನೆಲೆಗಳು ನಿರ್ಮಾಣಗೊಂಡವು. ಮೈಸೂರು ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯ ವಿಧಾಯಕ ಸಭೆ ಚುನಾವಣೆಗಳಲ್ಲಿ ರಾಷ್ಟ್ರೀಯ ಕಾಂಗ್ರೆಸನ ಪರವಾಗಿ, ಕಾಂಗ್ರೆಸ್ ಸಮಾಜವಾದಿ ಪಕ್ಷದ ಕಮಲಾದೇವಿ ಪ್ರಚಾರ ಕೈಗೊಂಡರು.
ಕಮಲಾದೇವಿಯವರ ಪ್ರಚಾರದಿಂದಾಗಿ ಭಯಗ್ರಸ್ತಗೊಂಡ ರಾಜಶಾಹಿ, ಅವರ ಪ್ರಚಾರಕ್ಕೆ ನಿರ್ಬಂಧಗಳನ್ನು ಹೇರಿತು. ಇದರ ಪರಿಣಾಮವಾಗಿ ಉಂಟಾದ ಸಂಘರ್ಷದಲ್ಲಿ ಯುವವರ್ಗ, ಕಮಲಾದೇವಿಯ ಬೆಂಬಲಕ್ಕಿಳಿಯಿತಲ್ಲದೇ, ಪ್ರಾಂತದಲ್ಲಿ ‘ಕಾಂಗ್ರೆಸ್ ಸಮಾಜವಾದಿ ಪಕ್ಷ’ ಸ್ಥಾಪಿಸುವ ಒತ್ತಡ ಸೃಷ್ಟಿಯಾಯಿತು. ವಿದ್ಯಾರ್ಥಿಗಳಾದ ಎಂ.ಪಿ. ಈಶ್ವರಪ್ಪ, ವೇದಾಂತ ಹೆಮ್ಮಿಗೆ, ಎಂ.ಎಸ್.ಗುರುಪಾದಸ್ವಾಮಿ, ಶ್ರೀಕಂಠಪ್ಪ ಮೊದಲಾದವರನ್ನು ಒಳಗೊಂಡು ಕಮಲಾದೇವಿ ಮೈಸೂರು ಪ್ರಾಂತದ ನಂಜನಗೂಡಿನಲ್ಲಿ ವಿದ್ಯಾರ್ಥಿ ಕಾಂಗ್ರೆಸ್ ಸಮ್ಮೇಳನವನ್ನು ಸಂಘಟಿಸಿದರು. ಈ ಸಮ್ಮೇಳನ ಕರ್ನಾಟಕದಲ್ಲಿ ಕಾಂಗ್ರೆಸ್ ಸಮಾಜವಾದಿ ಪಕ್ಷ ಸ್ಥಾಪನೆಯ ಮೊದಲ ಸಂಘಟಿತ ರೂಪವಾಗಿತ್ತು
ಈ ಮೊದಲು ದೇಶಮಟ್ಟದ ಸಮಾಜವಾದಿ ಧುರೀಣರಾಗಿದ್ದ ಜಯಪ್ರಕಾಶ ನಾರಾಯಣ ಅವರನ್ನು ಮೈಸೂರು ಸಂಸ್ಥಾನದಲ್ಲಿ ಜವಾಬ್ದಾರಿ ಸರ್ಕಾರ ಸ್ಥಾಪನೆಗೆ ಒತ್ತಾಯಿಸಿ ನಡೆದ ಹೋರಾಟದಲ್ಲಿ ಮೈಸೂರು ರಾಜಶಾಹಿ ಬಂಧಿಸಿತ್ತು. ಜೆ.ಪಿ. ಸಂಸ್ಥಾನ ವಿರೋಧಿ ಹೋರಾಟದಿಂದಾರಂಭಿಸಿ ಕರ್ನಾಟಕದ ಹಲವು ಕಡೆ ಪ್ರವಾಸ ಮಾಡಿ, ೧೯೪೬ರಲ್ಲಿ ‘ಕಾಂಗ್ರೆಸ್ ಸಮಾಜವಾದಿ ಪಕ್ಷ’ ಕಟ್ಟಲು ಬಹುವಾಗಿ ಪ್ರಭಾವಿಸಿದ್ದರು. ಹುಬ್ಬಳ್ಳಿ, ಮಂಗಳೂರು, ಬೆಳಗಾವಿ, ಮೈಸೂರು, ಶಿವಮೊಗ್ಗಗಳಲ್ಲಿನ ಕಾರ್ಯಕ್ರಮಗಳು ಸಂಚಲನವನ್ನು ಸೃಷ್ಟಿಸಿದವು. ಬಹಿರಂಗ ಸಭೆಗಳಷ್ಟೇ ಅಲ್ಲದೆ ಆಂತರಿಕ ಸಭೆಗಳನ್ನು ನಡೆಸಿ ಜೆ.ಪಿ. ವಸಾಹತು – ಸಾಮ್ರಾಜ್ಯ ಶಾಹಿಯ ಗ್ರಹಿಕೆಗಳು ಸಮಾಜವಾದದ ಚಿಂತನೆಗಳು ಹಾಗೂ ಕಾಂಗ್ರೆಸನ ಒಳಗಿದ್ದೇ ಸಮಾಜವಾದಿಗಳು ನಡೆಸಬೇಕಿರುವ ಕಾರ್ಯತಂತ್ರಗಳನ್ನು ಚರ್ಚಿಸಲಾರಂಭಿಸಿದ್ದರು. ಈ ಕಾರ್ಯತಂತ್ರದ ಭಾಗವಾಗಿ ವಿದ್ಯಾರ್ಥಿ ಕಾಂಗ್ರೆಸ್ ಸಮಾವೇಶಗಳ ಮೂಲಕ ‘ಕಾಂಗ್ರೆಸ್ ಸಮಾಜವಾದಿ ಪಕ್ಷ’ವನ್ನು ಸಂಘಟಿಸುವ ಪ್ರಯತ್ನ ಆರಂಭವಾಯಿತು.
ಎರಡನೇ ಜಾಗತಿಕ ಯುದ್ಧದ ಸಂದರ್ಭದಲ್ಲಿ ಜೆ.ಪಿ. ವಸಾಹತುಶಾಹಿಯನ್ನು – ಸಾಮ್ರಾಜ್ಯಶಾಹಿ ಎಂದು ವಿಶ್ಲೇಷಿಸಿದರು. ಸಮಾಜವಾದಿಗಳ ಸಾಮ್ರಾಜ್ಯಶಾಹಿ ವಿರೋಧಿ ಹೋರಾಟದ ಸ್ವರೂಪವು, ಕಾಂಗ್ರೆಸ್ಸಿನ ಹೋರಾಟದ ಸ್ವರೂಪಕ್ಕಿಂತ ಭಿನ್ನವಾಗಿತ್ತು. ಜೆ.ಪಿ. ವಿಧ್ವಂಸಕಾರಿ ಚಟುವಟಿಕೆಗಳಿಗೆ ಕರೆಕೊಟ್ಟರು. ಲೋಹಿಯಾ ಕೂಡ ಅಗತ್ಯಬಿದ್ದರೆ ಕೈಬಾಂಬುಗಳ ಬಳಕೆ ಹಾಗೂ ರಹಸ್ಯ ರೇಡಿಯೋ ಕೇಂದ್ರಗಳ ಸಂಪರ್ಕಗಳ ಮೂಲಕ ಹೋರಾಟಗಳನ್ನು ಸಂಘಟಿಸಿ ಸಾಮ್ರಾಜ್ಯಶಾಹಿಯನ್ನು ಹಿಮ್ಮೆಟ್ಟಿಸಬೇಕೆಂದು ಕರೆ ನೀಡಿದರು. ಜೆ.ಪಿ. ಪ್ರಕಟಿಸಿದ ‘ಮೈಪಿಕ್ಚರ್ಸ್ ಆಫ್ ಸೋಷಲಿಸಂ’, ಕಿರುಪುಸ್ತಕಗಳು ಕನ್ನಡಕ್ಕೆ ಆನುವಾದಗೊಂಡು ಕರ್ನಾಟಕದ ಯುವಕರನ್ನು ಪ್ರೇರೇಪಿಸಿದವು. ಡಾ. ಕೆ.ಸದಾಶಿವ ಕಾರಂತರು ಜೆ.ಪಿ.ಯವರ ಅಂತಹದ್ದೊಂದು ನಿಷೇಧಿತ (ಕರ)ಪತ್ರವನ್ನು ಬೆಳಗಾವಿಯ ರಹಸ್ಯ ಕೋಣೆಯೊಂದರಲ್ಲಿ ಓದಿ ತಾವು ಸ್ಫೂರ್ತಿಗೊಂಡಿದ್ದಾಗಿ ಹೇಳುತ್ತಾರೆ.
ಎರಡನೇ ಜಾಗತಿಕ ಯುದ್ದದ ಸಂದರ್ಭದಲ್ಲಿ ಜಪಾನ್, ಜರ್ಮನಿ ಮೈತ್ರಿಕೂಟದ ಫ್ಯಾಸಿಸ್ಟ್ ಪಡೆ ಸಮಾಜವಾದಿ ದೇಶವಾಗಿದ್ದ ರಷ್ಯಾವನ್ನು ಆಕ್ರಮಿಸಿದ್ದರಿಂದ ಭಾರತ ಕಮ್ಯುನಿಷ್ಟ್ ಪಕ್ಷವು, ಜಾಗತಿಕ ಸಮಾಜವಾದದ ಹಿತಾಸಕ್ತಿಯಿಂದ, ರಷ್ಯದ ಅಸ್ತಿತ್ವ ಮುಖ್ಯವೆಂದು ಮನಗಂಡಿತು ಮತ್ತು ಫ್ಯಾಸಿಸ್ಟ್ ಜರ್ಮನಿಯನ್ನು ಸೋಲಿಸಲು, ರಷ್ಯಾವನ್ನು ಬೆಂಬಲಿಸಿತು. ಬ್ರಿಟನ್, ರಷ್ಯಾದ ಮೈತ್ರಿಕೂಟದಲ್ಲಿದ್ದ ದೇಶವಾದ್ದರಿಂದ ಜಾಗತಿಕ ಯುದ್ಧ ಕಾಲದಲ್ಲಿ ಭಾರತದಲ್ಲಿ ‘ಬ್ರಿಟೀಶ್ ವಿರೋಧಿ’ ಹೋರಾಟ ಸರಿಯಲ್ಲವೆಂದು ಭಾವಿಸಿತು. ಈ ವಿಷಯದಲ್ಲಿ ಭಾರತದ ಎಡಪಂಥೀಯರಲ್ಲಿ ಎರಡನೇ ಬಾರಿಗೆ ಭಿನ್ನಾಭಿಪ್ರಾಯ ಬಲಗೊಂಡಿತು. ‘ಮಾರ್ಕ್ಸವಾದವೇ ಮೂಲ ಸಿದ್ಧಾಂತ’ವೆಂದು ಎರಡೂ ಪಕ್ಷಗಳು ವಿಶ್ವಾಸಪಟ್ಟಿದ್ದರೂ ಜಾಗತಿಕ ರಾಜಕಾರಣದ ಗ್ರಹಿಕೆಗಳಲ್ಲಾದ ಭಿನ್ನತೆಗಳು ಎಡವಾದ ಒಕ್ಕೂಟವಾಗದಂತೆ ತಡೆದವು. ಎರಡನೇ ಕಮ್ಯುನಿಸ್ಟ್ ಅಂತಾರಾಷ್ಟ್ರೀಯ ಸಮ್ಮೇಳನದ ನಿರ್ಣಯದ ಹಿನ್ನೆಲೆಯಲ್ಲಿ ಭಾರತದ ಕಮ್ಯುನಿಸ್ಟರಿಂದ ಬೇರೆಯಾಗಿದ್ದ ಸೋಷಲಿಸ್ಟರು ಎರಡನೇ ಜಾಗತಿಕ ಮಹಾಯುದ್ಧದ ವಿಶ್ಲೇಷಣೆಗಳಲ್ಲಿ ಇನ್ನಷ್ಟು ದೂರಾದರು. ಮಾರ್ಕ್ಸ್‌ವಾದವು ಕಮ್ಯುನಿಸ್ಟ್ ಮತ್ತು ಸೋಷಲಿಸ್ಟಗಳಾಗಿ ವಿಭಜನೆಗೊಂಡಿದ್ದು ಕಾಂಗ್ರೆಸ್ ಹಿತಾಸಕ್ತಿಗೆ ಪೂರಕವಾಗಿದ್ದಿತು. ಈ ಸೈದಾಂತಿಕ ವಿಭಜನೆಗಳು ಕರ್ನಾಟಕದ ಯುವಕರ ಮೇಲೆಯೂ ಪರಿಣಾಮ ಬೀರಿದವು.
ಕಾಂಗ್ರೆಸ್ ಸಮಾಜವಾದಿ ಪಕ್ಷದ ಪ್ರಾಂತೀಯ ಕಾರ್ಯದರ್ಶಿಯಾಗಿದ್ದ ಕೆ.ಎಸ್.ಕಾರಂತರು “ಆಗ ನಾವು ಮಾರ್ಕ್ಸ್‌ವಾದಿಗಳೆಂದು ಹೇಳಿಕೊಳ್ಳಲು ಸಂತಸಪಡುತ್ತಿದ್ದೆವು. ಆಗಿನ ಸಿ.ಪಿ.ಐ. ಪಕ್ಷವನ್ನು ಟೀಕಿಸುತ್ತದ್ದೆವಲ್ಲದೆ ನಮ್ಮದೇ ನಿಜವಾದ ಮಾರ್ಕ್ಸವಾದವೆಂದೂ ಸಿ.ಪಿ.ಸಿ. ಮಾರ್ಕ್ಸ್‌ವಾದವನ್ನು ತಪ್ಪಾಗಿ ಅಥೈಸಿಕೊಂಡಿದೆ ಎಂದೂ ಆ ಪಕ್ಷದ ಕಾರ್ಯಕರ್ತರೊಂದಿಗೆ ಚರ್ಚೆಗಿಳಿಯುತ್ತಿದ್ದೆವು. ಜೆ.ಪಿ.ಯವರ ಲೇಖನ ‘ಮೈಪಿಕ್ಚರ್ಸ್ ಆಫ್ ಸೋಷಲಿಸಂ’ ಸಿ.ಪಿ.ಐ. ಪಕ್ಷದ ವಿರುದ್ಧ ಸಿಡಿಸಲು ಹೊಸಮದ್ದನ್ನು ನಮಗೆ ನೀಡಿತು. ಮಾರ್ಕ್ಸ್‌ವಾದ ನಿಜವಾಗಿಯೂ ವಿಜ್ಞಾನವೇ ಆಗಿದ್ದರೆ, ಮಾರ್ಕ್ಸ್ ಅಂತಿಮ ಸತ್ಯದ ಪ್ರತಿಪಾದಕನಾಗಲಾರ, ಮುಂತಾದ ಲೇಖನದ ಮಾತುಗಳು ನಮಗೆ ಅಸ್ತ್ರವಾಗಿದ್ದವು” ಎಂದು ತಮ್ಮ ‘ಆಸ್ಪೆಕ್ಟ್ಸ ಆರ್ಫ ಸೋಷಲಿಸ್ಟ್ ಮೈಂಡ್’ ಪುಸ್ತಕದಲ್ಲಿ ನೆನಪಿಸಿಕೊಳ್ಳುತ್ತಾರೆ.
ಹೀಗೆ ಆರಂಭವಾದ ಕಮ್ಯುನಿಸ್ಟರು ಹಾಗೂ ಸಮಾಜವಾದಿಗಳ ಭಿನ್ನಾಭಿಪ್ರಾಯಗಳ ನಡುವಿನ ಅಂತರ ಭವಿಷ್ಯದಲ್ಲಿ ಬೆಳೆಯುತ್ತಲೇ ಹೋಯಿತು. ಎರಡೂ ಪಕ್ಷಗಳು ವರ್ಗ ಹೋರಾಟದ ಅಗತ್ಯವನ್ನು ಮನಗಂಡಿದ್ದರಿಂದ ಹುಬ್ಬಳ್ಳಿ, ಮಂಗಳೂರು ಮೊದಲಾದ ಕಡೆ ‘ವರ್ಗ ಸಂಘಟನೆ’ಯ ಕಾಲಕ್ಕೆ ಸ್ಪರ್ಧಾತ್ಮಕ ಮನೋಭಾವ ಕಾಣಿಸಿಕೊಂಡಿತು. ಈ ಸ್ಪರ್ಧೆ ಒಮ್ಮೊಮ್ಮೆ ಎರಡೂ ಪಕ್ಷಗಳ ಸಂಘಟನೆಗಳು ದುರ್ಬಲಗೊಂಡು ಮಾಲಕ ವರ್ಗವು ಸಮಾಧಾನ ಪಟ್ಟುಕೊಳ್ಳುವಂತಾಯಿತು. ಬಳ್ಳಾರಿಯಲ್ಲಿ ದಾಸನ್ ಸಾಲೋಮನ್, ಬೆಂಗಳೂರಿನಲ್ಲಿ ಪಿ. ಕಣ್ಣನ್, ವೆಂಕಟರಾಮ್, ಮಂಗಳೂರಿನಲ್ಲಿ ಅಮ್ಮೆಂಬಳ ಬಾಳಪ್ಪ, ಜಾರ್ಜ್‌ ಫರ್ನಾಂಡೀಸ್, ಕಾರ್ಮಿಕವರ್ಗ ಸಂಘಟನೆಗಳನ್ನು ಕಟ್ಟಿ ಬೆಳೆಸಿದರು. ಹುಬ್ಬಳ್ಳಿಯಲ್ಲಿಯೂ ಚಳಗೇರಿಯವರಿಂದ ಆರಂಭಗೊಂಡ ಕಾರ್ಮಿಕ ಸಂಘಟನೆ ಸಮಾಜವಾದಿಗಳಿಗೆ ಹಸ್ತಾಂತರಗೊಂಡಿತು. ಈ ಎಲ್ಲ ಕಡೆ ಸಮಾಜವಾದಿಗಳ ಕಾರ್ಮಿಕ ಸಂಘಟನೆಗಳಿಗೆ ಕಮ್ಯುನಿಸ್ಟರ ಕಾರ್ಮಿಕ ಸಂಘಟನೆಗಳು ಸ್ಪರ್ಧೆಯೊಡ್ಡಿದವು.
ಕಾಂಗ್ರೆಸ್ ಸೋಷಲಿಸ್ಟ್ ಪಾರ್ಟಿಯ ಸ್ಥಾಪಕರಲ್ಲಿ ಒಬ್ಬರಾಗಿದ್ದ ಕಮಲಾದೇವಿ ಚಟ್ಟೋಪಾಧ್ಯಾಯರು ಕರ್ನಾಟದವರೇ ಆಗಿದ್ದರು. ಕೇಂದ್ರ ಕಾರ್ಯಕಾರಿ ಸಮಿತಿಯು ಅವರಿಗೆ ದಕ್ಷಿಣ ಭಾರತದಲ್ಲಿ ಪಕ್ಷವನ್ನು ಸಂಘಟಿಸುವ ಜವಾಬ್ದಾರಿಯನ್ನು ವಹಿಸಿತ್ತು. ೧೯೧೭ರಲ್ಲಿ ಗಾಂಧೀಜಿ ಮಂಗಳೂರಿಗೆ ಬಂದಾಗ ಅವರ ಭೇಟಿಯಿಂದಾಗಿ ಪ್ರಭಾವಿತರಾಗಿದ್ದ ಕಮಲಾದೇವಿ ೧೯೨೬ರಲ್ಲಿ ಅಖಿಲ ಭಾರತ ಮಹಿಳಾ ಪರಿಷತ್ ಆಂದೋಲನ ಸ್ಥಾಪಿಸಿದ್ದರು. ದಂಡಿಯಾತ್ರೆಯಲ್ಲಿ ಭಾಗವಹಿಸಿ ನಂತರದಲ್ಲಿ ಡಾ. ಹರ್ಡೇಕರ್ ಅವರೊಂದಿಗೆ ರಾಷ್ಟ್ರೀಯ ಸೇವಾದಳ ಸ್ಥಾಪಿಸಿ ಅದರ ಆದೇಶಾಧ್ಯಕ್ಷರೂ ಆಗಿದ್ದರು. ಆನಂತರದಲ್ಲಿ ‘ಕಾಂಗ್ರೆಸ್ ಸೋಷಲಿಸ್ಟ್ ಪಾರ್ಟಿ’ ಸ್ಥಾಪನೆಯಲ್ಲಿ ತೊಡಗಿಸಿಕೊಂಡಿದ್ದರು. ಕರ್ನಾಟಕದಲ್ಲಿ ಪಕ್ಷದ ಸಂಘಟನೆಗೆ ರೈತ ವರ್ಗವನ್ನು ಸಂಘಟಿಸುವ ಅಗತ್ಯವನ್ನು ಕಮಲಾದೇವಿ ಮನಗಂಡಿದ್ದರು. ಕ್ವಿಟ್ ಇಂಡಿಯಾ ಚಳವಳಿಯಲ್ಲಿ ಭಾಗವಹಿಸಿದ್ದ ಉತ್ಸಾಹಿ ಯುವಕರನ್ನು ‘ವಿದ್ಯಾರ್ಥಿ ಕಾಂಗ್ರೆಸ್’ ಹೆಸರಿನಲ್ಲಿ ಸಮಾವೇಶಗಳಲ್ಲಿ ಸಂಘಟಿಸಿ ೧೯೪೬ರಲ್ಲಿ ರೈತ ಸಂಘಟನೆಗೆ ತೊಡಗಿಸಿದರು. ಈ ಪ್ರಯತ್ನದಿಂದಾಗಿ ಗದಗ ಹಾಗೂ ತೀರ್ಥಹಳ್ಳಿಗಳಲ್ಲಿ ರೈತ ಸಮಾವೇಶಗಳಾದವು. ಗದಗದಲ್ಲಿ ‘ಎಡಪಂಥೀಯ ಸಮಾವೇಶ’ವೂ ಜರುಗಿತು. ಅಶೋಕ ಮೆಹ್ತಾ, ರಮಾನಂದ ಮಿಶ್ರ, ಜಿ.ಪಿ ಹಾಗೂ ಲೋಹಿಯಾರ ಸಂಪರ್ಕಗಳಿಂದಾಗಿ ಕರ್ನಾಟಕದಲ್ಲಿ ಸಮಾಜವಾದಿ ಪರಿಸರ ನಿರ್ಮಾಣಗೊಂಡಿತು. ಗೋವಾ ವಿಮೋಚನಾ ಚಳವಳಿಯನ್ನು ಕಟ್ಟಿದ ಲೋಹಿಯಾ ಆ ಮೂಲಕ ಕರ್ನಾಟಕದಲ್ಲಿ ಪ್ರಭಾವ ಬೀರಿದರು. ೧೯೪೮ರಲ್ಲಿ ಆರಂಭವಾದ ‘ಹಿಂದ್ ಕಿಸಾನ್ ಪಂಚಾಯತ್’ ಕರ್ನಾಟಕದಲ್ಲಿ ರೈತವರ್ಗವನ್ನು ಸಂಘಟಿಸುವ ಅಗತ್ಯವನ್ನು ಮನಗಾಣಿಸಿತು.
ಭಾಗ – ೨ : ಜೈಲು
೧೯೪೭ನೇ ವರ್ಷ, ಆಗಸ್ಟ್ ೧೫ನೇ ತಾರೀಕು, ‘ಬ್ರಿಟಿಷ್ ಚಕ್ರಾಧಿಪತ್ಯದ ಬಾವುಟ’ವನ್ನು ಕೆಳಗಿಳಿಸಿ ಧರ್ಮಚಕ್ರವನ್ನೊಳಗೊಂಡ ಮೂರು ಬಣ್ಣದ ಬಾವುಟವನ್ನು ಮೇಲೇರಿಸಿದ ಅವತ್ತು ‘ರಾಜಕೀಯ ಸ್ವಾತಂತ್ರ್ಯದ ಅಸ್ಥಿಪಂಜರ ಬಂತು. ಆದರೆ ಆರ್ಥಿಕ ಸ್ವಾತಂತ್ರ್ಯದ ರಕ್ತಮಾಂಸ ತುಂಬಿ ಬರಲಿಲ್ಲ’ ಎನ್ನುವ ಲೋಹಿಯಾ ಆ ದಿನದ ಒಂದು ವಾರ ಮುಂಚೆ ಸರ್ಕಾರಕ್ಕೆ “ಭೂ ಒಡೆತನವನ್ನು ತೆಗೆದುಹಾಕುವ ಘೋಷಣೆಯನ್ನು ಹೊರಡಿಸಿ” ಎಂದು ಹೇಳಿದ್ದರಂತೆ. ಆ ಮಾತಿಗೆ ಸರ್ಕಾರ ಕಿವಗೊಡಲಿಲ್ಲವೆಂದೂ, ಹೀಗೆ ಕಳೆದುಕೊಂಡ ಸದಾವಕಾಶವನ್ನು ವಿಪತ್ಕಾರಕ ವಿಶ್ವಾಸಘಾತವೆಂದೂ ಅವರು ವಿಷಾದದಿಂದ ಸ್ಮರಿಸಿಕೊಳ್ಳುತ್ತಾರೆ. ಆರ್ಥಿಕ ಸ್ವಾತಂತ್ರ್ಯವಿಲ್ಲದ ರಾಜಕೀಯ ಸ್ವಾತಂತ್ರ್ಯ ರಕ್ತಮಾಂಸಗಳಿಲ್ಲಿದ ಅಸ್ಥಿಪಂಜರ ಎನ್ನುವ ಲೋಹಿಯಾ ಈ ಮೇಲಿನ ಮಾತುಗಳ ಮೂಲಕ ಆರ್ಥಿಕ ಸ್ವಾತಂತ್ರ‍್ದ ರಕ್ತಮಾಂಸ ತುಂಬಿದ ಸ್ವಾತಂತ್ರ್ಯ ಭೂಒಡೆತನವನ್ನು ತೆಗೆದು ಹಾಕುವ, ಅಥವಾ ‘ಭೂಮಿಯಲ್ಲಿ ಬೆವರು ಸುರಿಸುವವನಿಗೆ ಬೆಳೆಯ ಒಡೆತನ’ ನೀಡುವ ಮೂಲಕ ಮಾತ್ರ ಸಾಧ್ಯ ಎಂಬ ತೀರ್ಮಾನಕ್ಕೆ ಬರುತ್ತಾರೆ. ಸಾಗುವಳಿಯಾಗದ ಭೂಮಿಗೆ ಕೃಷಿಸೇನೆ, ಸಣ್ಣ ಯಂತ್ರ ಘಟಕಗಳ ಮೂಲಕ ತಂತ್ರಜ್ಞಾನ, ಒಂದು ಸಂಸಾರಕ್ಕೆ ಒಂದು ಹಸು ಹಾಗೂ ಕನಿಷ್ಟ ಮೂವತ್ತು ಎಕರೆ ಭೂಮಿ, ಹಾಗೂ ಕೈಗಾರಿಕೆ ಮತ್ತು ಕೃಷಿಬೆಲೆಗಳಲ್ಲಿ ಸಮಾನತೆ, ಇವುಗಳನ್ನು ಈ ದೇಶದ ರೈತರ ಹೆಬ್ಬಯಕೆಗಳು ಎಂದು ಗುರುತಿಸುತ್ತಾರೆ. ಈ ಹೆಬ್ಬೆಯಕೆಗಳ ಪೈಕಿ ಚತುಷಸ್ಥಂಭ ರಾಷ್ಟ್ರದ ಪರಿಕಲ್ಪನೆಯನ್ನು ಕೊನೆಯ ಸ್ಥಾನದಲ್ಲಿ ನಮೂದಿಸುತ್ತಾರೆ.
ಲೋಹಿಯಾ ಮಂಡಿಸುವ ಸಮಾಜವಾದದಲ್ಲಿ ಭೂಮಿ ಅಥವಾ ರೈತನ ಪ್ರಶ್ನೆ ಪ್ರಧಾನವಾಗಿ ಚರ್ಚೆಯಾಗುತ್ತದೆ. ಭೂಮಾಲಕ ಅಥವಾ ಜಮೀನ್ದಾರಿ ಪದ್ಧತಿಯನ್ನು ನಾಶಮಾಡಬೇಕೆನ್ನುವ ಲೋಹಿಯಾ ಈ ಉದ್ದೇಶವನ್ನು ಜೈಲು ಮತ್ತು ಮತಪೆಟ್ಟಿಗೆ ಮೂಲಕ ಸಾಧಿಸಬೇಕು ಎನ್ನುತ್ತಾರೆ. ಸಮಾಜವಾದವು ಭಾರತದಲ್ಲಿ ಅಥವಾ ಕರ್ನಾಟಕದಲ್ಲಿ ನಡೆಸಿದ ‘ಭೂ ಹೋರಾಟಗಳು’ ಲೋಹಿಯಾರ ಈ ‘ಗುರಿ’ಯನ್ನು ಖಚಿತಪಡಿಸುವ ಪ್ರಯತ್ನಗಳು ಹಾಗೂ ‘ದಾರಿ’ಯನ್ನು ಪ್ರಮಾಣೀಕರಿಸುವ ಪ್ರಯೋಗಗಳೇ ಆಗಿವೆ.
ಅರ್ಧಸೇರಿನ ನ್ಯಾಯ
ಕರ್ನಾಟಕದಲ್ಲಿ ಸಮಾಜವಾದಿ ಚಳವಳಿ ಎಂದರೆ ಕಾಗೋಡು ಸತ್ಯಾಗ್ರಹ ಎಂಬಂತಾಗಿದೆ. ಕಾಗೋಡು ಸತ್ಯಾಗ್ರಹವನ್ನೇ ಕಾಗೋಡು ಚಳವಳಿ ಎಂದಿದ್ದೂ ಇದೆ. ಕರ್ನಾಟಕದಲ್ಲಿ ಸಮಾಜವಾದ, ಚಳವಳಿಯಾಗಿ ರೂಪುಗೊಳ್ಳಲು ಕಾಗೋಡು ಸತ್ಯಾಗ್ರಹದ ಪಾತ್ರವನ್ನು ಪ್ರಮುಖವಾಗಿ ಪರಿಗಣಿಸಬಹುದಲ್ಲದೆ ಅದನ್ನು ಸಮಾಜವಾದಿ ಸತ್ಯಾಗ್ರಹ ಎನ್ನಲಾಗದು. ಸಮಾಜವಾದಿ ದೃಷ್ಟಿಕೋನಗಳಿಲ್ಲದ, ಅನ್ಯ ಹಿತಾಸಕ್ತಿಗಳಿಂದ ಶುರುವಾದ ಕಾಗೋಡು ಸತ್ಯಾಗ್ರಹದ ಒಂದು ನಿರ್ಣಾಯಕ ಹಂತದಲ್ಲಿ ಸಮಾಜವಾದಿಗಳು ಅದನ್ನು ತಮ್ಮ ಕೈಗೆತ್ತಿಕೊಳ್ಳುವುದರೊಂದಿಗೆ ಅದರ ಗತಿಯೇ ಬದಲಾಯಿತು. ಲೋಹಿಯಾರ ಪ್ರವೇಶ ಅದಕ್ಕೆ ವಿಶೇಷ ಮಹತ್ವವನ್ನು ತಂದುಕೊಟ್ಟಿತು. ರಾಜ್ಯದಲ್ಲಿ ಒಂದು ವಿಶಿಷ್ಟ ಸಂಚಲನ ಸೃಷ್ಟಿಸಿ ದೇಶದಲ್ಲಿ ಒಂದು ವಿಶೇಷ ಸುದ್ದಿಯಾಗಿ ಹೊಮ್ಮಿದ ಕಾಗೋಡು ಯಾವೊಂದು ಗಟ್ಟಿ ಫಲವನ್ನು ಕೊಡದೇ ಕ್ರಮೇಣ ತಣ್ಣಗಾಯಿತು. ಸಮಾಜವಾದಿಗಳು ಅಧಿಕಾರ ರಾಜಕಾರಣದಲ್ಲಿ ಪ್ರಾಧ್ಯಾನ್ಯತೆ ಪಡೆಯುವಂತೆ ರಾಜಕೀಯ ಪರಿಣಾಮ ಸೃಷ್ಟಿಸುವಲ್ಲಿ ಕಾಗೋಡು ಯಶಸ್ವಿಯಾಯಿತೆಂದು ಖಂಡಿತವಾಗಿ ಹೇಳಬಹುದು.ಆದರೆ ಆರ್ಥಿಕ ಪರಿಣಾಮಗಳ ದೃಷ್ಟಿಯಿಂದ ಅಷ್ಟೊಂದು ಯಶಸ್ವಿ ಎನ್ನಲಾಗದು. ಜಮೀನ್ದಾರಿಕೆಯನ್ನು ನಾಶಮಾಡಿ, ಭೂಮಿಯ ಒಡೆತನವನ್ನು ರೈತರಿಗೆ ಹಂಚುವ ಕ್ರಾಂತಿಕಾರಕ ಆಲೋಚನೆ ಹೊಂದಿದ್ದ ‘ಸಮಾಜವಾದ’ ಕಾಗೋಡಿನಲ್ಲಿ ಸಾಧಿಸಿದ್ದು ಗೇಣಿಯನ್ನು ಕೊಡದಿರುವುದೂ ಅಲ್ಲ, ಕೊಡುವ ಗೇಣಿಗೆ ನ್ಯಾಯಯುತ ‘ಮಾಪನ’ ಒದಗಿಸುವುದಷ್ಟೇ. ಮೂರೂವರೆ ಸೇರಿನ ಕೊಳಗದ ಬದಲಿಗೆ, ಮೂರು ಸೇರಿನ ಕೊಳಗದಲ್ಲಿ, ಜಮೀನುದಾರನಿಗೆ ಕೊಡುವ, ಗೇಣಿಯ ಅರ್ಧಸೇರಿನ ಅನ್ಯಾಯವನ್ನು ಸರಿಪಡಿಸುವಲ್ಲಿ ಮಾತ್ರ ಅದು ಯಶಸ್ವಿಯಾಯಿತು. ನಂತರದಲ್ಲಾದ ಭೂಸುಧಾರಣಾ ಕಾನೂನು ರಚನೆ ಮತ್ತು ಭೂಸುಧಾರಣೆ ಜಾರಿಗೊಳಿಸುವ ‘ಒತ್ತಡ’ವನ್ನು ಸೃಷ್ಟಿಸಲು ಕಾಗೋಡು ಪರಿಣಾಮಕಾರಿ ಕಾರಣವಾಯ್ತು.
ಕಾಗೋಡು ಸತ್ಯಾಗ್ರಹಕ್ಕೂ ಐದಾರು ವರ್ಷ ಮೊದಲಿನಿಂದಲೇ ಸಮಾಜವಾದಿಗಳು ರಾಜ್ಯದಲ್ಲಿ ರೈತರನ್ನು ಸಂಘಟಿಸುವ ಪ್ರಯತ್ನಗಳನ್ನು ನಡೆಸಿದ್ದರು. ೧೯೪೭ರಲ್ಲಿ ಕರ್ನಾಟಕದ ಅನೇಕ ಕಡೆಗಳಲ್ಲಿ ರೈತ ವಿದ್ಯಾರ್ಥಿ ಸಭೆ ಸಮಾವೇಶಗಳನ್ನು ಸಂಘಟಿಸುವ ಕಮಲಾದೇವಿ ಚಟ್ಟೋಪಾಧ್ಯಾಯ ಅವರು ಸಮಾಜವಾದಿ ಚಳವಳಿ ಕಟ್ಟುವ ಕನಸು ಕಂಡಿದ್ದರು. ಕಾಂಗ್ರೆಸ್ ಸಮಾಜವಾದಿ ಪಕ್ಷದ ರಾಷ್ಟ್ರೀಯ ಕಾರ್ಯಕಾರಿಣಿಯ ಸದಸ್ಯರಾಗಿದ್ದ ಕಮಲಾದೇವಿ ಪಕ್ಷವನ್ನು ದಕ್ಷಿಣ ಭಾರತದಲ್ಲಿ ಕಟ್ಟುವ ಜವಾಬ್ದಾರಿಯನ್ನು ವಹಿಸಿಕೊಂಡಿದ್ದರು. ೧೯೪೬ರಲ್ಲಿ ನಂಜನಗೂಡಿನ ವಿದ್ಯಾರ್ಥಿ ಕಾಂಗ್ರೆಸ್ ಸಮ್ಮೇಳನದ ಉತ್ಸಾಹದಿಂದ ಮರಳಿದ ಗೋಪಾಲಗೌಡರು ತೀರ್ಥಹಳ್ಳಿಯಲ್ಲಿ ಮಲೆನಾಡು ಗೇಣಿದಾರರ ಸಂಘ ಕಟ್ಟಿದರು. ಕಾಂಗ್ರೆಸ್ಸಿನ ಜೊತೆಗೂಡಿಯೇ ಸಮಾಜವಾದಿಗಳು ಇದ್ದರಿಂದ ಭೂಮಾಲಕ ಕೆ. ಜೆ. ಒಡೆಯರ್ ರಂಥವರು ‘ಮಲೆನಾಡು ಸಂಘ’ದ ಭಾಗವಾಗಿಯೇ ಇದ್ದ ವೈರುಧ್ಯಗಳು ಆರಂಭದಲ್ಲಿಯೇ ಕಾಣಿಸಿಕೊಂಡವು. ಗೇಣೀರೈತ ಕುಟುಂಬದ ಕಡಿದಾಳ ಮಂಜಪ್ಪ ಮತ್ತು ಜಮೀನ್ದಾರ ಕೆ.ಜಿ. ಒಡೆಯರ್ ಇಬ್ಬರೂ ಕಾಂಗ್ರೆಸ್ಸಿಗರಾಗಿದ್ದರು. ಸಮಾಜವಾದಿಗಳು ಸಂಘಟಿಸಿದ ‘ಮಲೆನಾಡು ಗೇಣಿದಾರರ ಸಂಘ’ ಇವರನ್ನೂ ಒಳಗೊಂಡಿತ್ತು. ೧೯೪೮ರಲ್ಲಿ ‘ಹಿಂದ್ ಕಿಸಾನ್ ಪಂಚಾಯತ್’ ಆರಂಭವಾಯತಾದರೂ ತೀರ್ಥಹಳ್ಳಿಯ ‘ಮಲೆನಾಡು ಗೇಣಿದಾರರ ಸಂಘ’ ತನ್ನ ಸ್ವಂತ ಅಸ್ತತ್ವ ಉಳಿಸಿಕೊಂಡು ಕಾಂಗ್ರೆಸ್ಸಿಗರ ಕೈಯಲ್ಲಿ ಉಳಿಯಿತು. ಹೀರೇನಲ್ಲೂರು ವೀರಶೈವ ಮಂಡಳಿಗೆ ಪ್ರತಿಯಾಗಿ ಹುಟ್ಟಿಕೊಂಡಿದ್ದ ಹಿರೇನಲ್ಲೂರು ದೀವ ಮಂಡಳಿ, ದೀವರ ಸಂಘವಾಗಿ ಆ ಮೂಲಕ ‘ಸಾಗರ ತಾಲೂಕು ರೈತ ಸಂಘ’ವಾಗಿ ಒದಲಾಗಿತ್ತು. ಹೀಗೆ ಜಾತಿ ಭಿನ್ನಾಭಿಪ್ರಾಯದಿಂದ ಜನ್ಮತಳೆದ ಶೋಷಿತ ಜಾತಿ ಸಂಘ, ಶೋಷಿತ ವರ್ಗ ಸಂಘವಾಗಿ ರೂಪಾಂತರಗೊಳ್ಳುವ ಹಂತದಲ್ಲಿ ಖಾದ್ರಿ ಶಾಮಣ್ಣ, ಗೋಪಾಲಗೌಡ, ರಮಾನಂದನ ಮಿಶ್ರ, ಸದಾಶಿವರಾಯ ಮೊದಲಾದವರು ಅವರೊಂದಿಗಿದ್ದರು. ಆದರೆ ಸಮಾಜವಾದಿಗಳದ್ದೇ ಆದ ‘ಹಿಂದ್ ಕಿಸಾನ್ ಪಂಚಾಯತ್’ ಕಟ್ಟಲು ಸಾಧ್ಯವಾಗಿರಲಿಲ್ಲ. ಸಾಗರ ತಾಲೂಕು ರೈತ ಸಂಘಕ್ಕೆ ದೀವರ/ರೈತರ ಒಕ್ಕಲುಗಳ ಸ್ಥಿತಿ ಸುಧಾರಣೆಯ ಉದ್ದೇಶವಾಗಿತ್ತೇ ಹೊರತು ಮೂಲಭೂತ ಬದಲಾವಣೆಗಳ ಉದ್ದೇಶವಲ್ಲ. ಕೊನೆಗೆ ಕಾಂಗ್ರೆಸ್ಸಿಗರ ಹಿಡಿತಲ್ಲಿದ್ದ ಮಲೆನಾಡು ಗೇಣಿದಾರರ ಸಂಘ ಮತ್ತು ದೀವರದ್ದೇ ಆಗಿದ್ದ ಸಾಗರ ತಾಲೂಕು ರೈತ ಸಂಘಗಳು ವಿಲೀನಗೊಂಡು ‘ಮಲೆನಾಡು ರೈತ ಸಂಘ’ವಾಯಿತಾದರೂ ಸಮಾಜವಾದಿಗಳು ಇದರಿಂದ ಹೊರಗಿದ್ದೇ ಹಿತೈಷಿಗಳಾಗಿ ಉಳಿದರು.
ಕಾಗೋಡಿನ ಜಮೀನ್ದಾರರ ವಿರುದ್ಧವಾಗಿ ಮಲೆನಾಡು ರೈತಸಂಘ ಗೇಣಿ ಮಾಪನದಲ್ಲಾದ ಅನ್ಯಾಯ ಸರಿಪಡಿಸಲು ಹೋರಾಟ ಆರಂಭಿಸಿತು. ಕಾಂಗ್ರೆಸ್ ಆಡಳಿತದ ಸರಕಾರವಿದ್ದ ಸಂದರ್ಭದಲ್ಲಿ ಗೇಣಿದಾರರ ಪರವಾದ ಹೋರಾಟದ ನಾಯಕತ್ವವೂ ಕಾಂಗ್ರೆಸ್ಸಿಗರಾಗಿದ್ದ ಕಡಿದಾಳ ಮಂಜಪ್ಪನವರದ್ದಾದರೆ, ಜಮೀನ್ದಾರರೂ ಕಾಂಗ್ರೆಸ್ಸಿಗರೇ ಆಗಿದ್ದರು. ಗೇಣಿದಾರರ ಹೋರಾಟ ಜಮೀನ್ದಾರರು ಹಾಗೂ ಸರಕಾರದ ವಿರುದ್ಧ ನಿರ್ಣಾಯಕ ಸಂಘರ್ಷದ ಹಂತ ತಲುಪಿದಾಗ ಕಡಿದಾಳ ಮಂಜಪ್ಪನವರಿಗೆ ರೈತ ಹಿತಾಸಕ್ತಿಗಿಂತ ಪಕ್ಷದ ಹಿತಾಸಕ್ತಿಯೇ ಮುಖ್ಯವಾಗಿ ಹೋರಾಟದಿಂದ ಹಿಂದಕ್ಕೆ ಸರಿದರು. ಈ ಹಂತದಲ್ಲಿ ಸಮಾಜವಾದಿಗಳು ‘ಕಾಗೋಡಿನ ಸತ್ಯಾಗ್ರಹ’ವನ್ನು ಪ್ರವೇಶಿಸಿ ನಾಯಕತ್ವ ವಹಿಸಿಕೊಂಡರಾದರೂ ಅದು ಗೋಪಾಲಗೌಡರ ಅತೀವ ರೈತ ಕಾಲಜಿಯ ವೈಯಕ್ತಿಕ ತೀರ್ಮಾನವೇ ಆಗಿತ್ತು. ರೈತಹೋರಾಟಗಳಿಗಿಂತ ಕಾರ್ಮಿಕ ಹೋರಾಟಗಳ ಮೂಲಕ ಸಮಾಜವಾದಿ ಪಕ್ಷ ಕಟ್ಟಬೇಕೆಂಬ ಧೋರಣೆ ತಳೆದಿದ್ದ ಪಕ್ಷದ ರಾಜ್ಯಾಧ್ಯಕ್ಷರಾಗಿದ್ದ ಸಿ.ಜಿ.ಕೆ.ರೆಡ್ಡಿಯವರೂ ಮೊದಲಿಗೆ ಈ ಹೋರಾಟದ ಬಗ್ಗೆ ಒಲವು ತೋರಿಸಿರಲಿಲ್ಲ. ಆದರೆ ಗೋಪಾಲಗೌಡರು ಅವರೊಂದಿಗೆ ಸಾಕಷ್ಟು ಚರ್ಚಿಸಿ, ಮನವೊಲಿಸಿ ರಾಜ್ಯಾಧ್ಯಕ್ಷರಾಗಿದ್ದು ಅವರ ಒಪ್ಪಿಗೆ ಪಡೆದು ಕಾಗೋಡು ಸತ್ಯಾಗ್ರಹಕ್ಕೆ ನಾಯಕತ್ವ ನೀಡಿದರು. ಆದರೆ ಸಮಾಜವಾದಿ ಪಕ್ಷದ ದೃಷ್ಟಿಯಿಂದಲೂ ಇದು ಬಲಾಬಲ ಅಳೆದು ಪಕ್ಷದಲ್ಲಿ ಪ್ರಜಾಸತ್ತಾತ್ಮಕ ಚರ್ಚೆಯಾಗಿ ತೆಗೆದುಕೊಂಡ ತೀರ್ಮಾನವಾಗಿರದೆ ರಾಜ್ಯಾಧ್ಯಕ್ಷ ಸಿ.ಜಿ.ಕೆ.ರೆಡ್ಡಿ ಮತ್ತು ಗೋಪಾಲಗೌಡರ ವೈಯಕ್ತಿಕ ನಿರ್ಧಾರವಾಗಿತ್ತು.
ಸಣ್ಣದಾಗಲಿ, ದೊಡ್ಡದಾಗಲಿ ಎಲ್ಲ ರೀತಿಯ ಅನ್ಯಾಯ ಕೃತ್ಯಗಳನ್ನೂ ವಿರೋಧಿಸಬೇಕೆಂದು ಆಗಷ್ಟೇ ಜೂನ್ ೩ನೇ ತಾರೀಖು (೧೯೫೧) ರಾಜಘಾಟಿನಲ್ಲಿ ಜನಗಳಿಗೆ ಲೋಹಿಯಾ ಬೋಧಿಸಿದ್ದರು. ಆ ಮರುದಿನಗಳಲ್ಲಿಯೇ ಕಾಗೋಡಿನ ಅನ್ಯಾಯದ ವಿರುದ್ಧ ಕರೆ ಬಂದಾಗ ಓಗೊಟ್ಟಿದ್ದು ಅವರಾಡಿದ ಮಾತಿಗೆ ಅವರು ತೋರಿದ ಬದ್ಧತೆಯೇ ಆಗಿತ್ತು. ೩ನೇ ತಾರೀಖು ತಾವಾಡಿದ್ದನ್ನು ೧೧ ದಿನಗಳ ನಂತರ (ಜೂನ್ ೧೪) ಮಾಡಿ ತೋರಿಸಬೇಕಾಗುತ್ತದೆ ಎಂದು ಸ್ವತಃ ತಾವು ಯೋಚಿಸಿರಲಿಲ್ಲವೆಂದು ಲೋಹಿಯಾ ಅವರೇ (ಪ್ರಜಾವಾಣಿ ೨೭.೬.೫೧) ಹೇಳಿಕೊಂಡರು. ಲೋಹಿಯಾ ಕಾಗೋಡಿನ ಹೋರಾಟದಲ್ಲಿ ಭಾಗವಹಿಸಿದ ಕಾರಣವಾಗಿ ‘ಕಾಗೋಡು ಸತ್ಯಾಗ್ರಹ’ ಸಮಾಜವಾದಿ ಹೋರಾಟ ಎಂಬ ವ್ಯಾಪಕತೆಯನ್ನು ಪಡೆಯಿತು. ಲೋಹಿಯಾ ಬಂದು ಹೋದ ನಂತರ ಸೋಷಲಿಸ್ಟರ ಶಕ್ತಿ ತೀರಿತ್ತು ಎಂಬ ಅಭಿಪ್ರಾಯವೂ ಇದೆ. ಈ ಮೊದಲು ತಾವಾಡಿದ್ದ ಹಕ್ಕುಭಾದ್ಯತೆಗಳನ್ನು ಶಾಸನ ಸಭೆಯ ಹೊರಗೆ ಈಡೇರಿಸಿಕೊಳ್ಳಬೇಕು ಎಂದಿದ್ದ ಸಮಾಜವಾದಿ ಪಕ್ಷದ ರಾಷ್ಟ್ರೀಯ ಮುಖಂಡರಾಗಿದ್ದ ಬಿಹಾರದ ‘ರಮಾನಂದನ ಮಿಶ್ರ’ ಸತ್ಯಾಗ್ರಹದ ನಿರ್ಣಾಯಕ ಹಂತದಲ್ಲಿ ಟ್ರಿಬ್ಯೂನಲ್ ಮೂಲಕ ಸಮಸ್ಯೆ ಬಗೆಹರಿಸಿಕೊಳ್ಳುವ ಮಾತುಗಳನ್ನಾಡಿದ್ದರು.
ಕಾಗೋಡು ಸತ್ಯಾಗ್ರಹದ ನಂತರದಲ್ಲೂ ಹೋರಾಟ ಮಾಡಿದ್ದ ಎಲ್ಲ ರೈತರೂ ಜಮೀನ್ದಾರರ ಒಕ್ಕಲುಗಳೇ ಆದರು. ಹೋರಾಟದ ಮುಖ್ಯ ಬೇಡಿಕೆಯಾಗಿದ್ದ ಮೂರು – ಮೂರೂವರೆ ಸೇರಿನ ವಿವಾದ ನ್ಯಾಯಯುತವಾಗಿ ಬಗೆಹರಿದ ಬಗ್ಗೆಯೂ ಭಿನ್ನಾಭಿಪ್ರಾಯಗಳಿವೆ. ಹೋರಾಟ ಮಾಡಿ ಮುಗಿಸುವ ಹೊತ್ತಿಗೆ ರೈತರು ಉಳಲು ಭೂಮಿ ಸಿಕ್ಕರೆ ಸಾಕು ಎಂಬ ಅನಿವಾರ್ಯ ಸ್ಥಿತಿ ತಲುಪಿದ್ದರು. ಜಮೀನ್ದಾರರ ಭೂಮಿ ಬಿಟ್ಟರೆ ಜೀವನೋಪಾಯಕ್ಕೆ ಬೇರೆ ದಾರಿಯಿರದ ಕಾರಣ ಮೂಡಿದ ಅಸಹಾಯಕತೆ ‘ಸಂಧಾನ’ಕ್ಕೆ ಬದ್ಧರಾಗುವಂತೆ ಮಾಡಿತ್ತು. ಈ ಅಂಶಗಳು ಸಮಾಜವಾದೀ ನಾಯಕತ್ವಕ್ಕೂ ಬಿಡಿಸಲಾರದ ಒಗಟಾಗಿ ಅನಿವಾರ್ಯ ಕೊನೆ ತಲುಪಿತ್ತು.
ಸಮಾಜವಾದಿಗಳು ಅತ್ಯಂತ ಪ್ರಾಮಾಣಿಕವಾಗಿ ಸತ್ಯಾಗ್ರಹಕ್ಕೆ ನಾಯಕತ್ವ ನೀಡದ್ದರು. ಗೇಣಿ – ರೈತರ ಬಗೆಗಿನ ಕಾಳಜಿ ಮತ್ತು ‘ಬೇಸಾಯ ರಂಗ’ದ ಬಗೆಗಿನ ಗೋಪಾಲಗೌಡರ ಬದ್ಧತೆ’ ಸಾಮಾಜವಾದಿ ಪಕ್ಷ’ ಗೇಣಿರೈತರ ಹೋರಾಟದಲ್ಲಿ ತೊಡಗಿಸಿಕೊಳ್ಳುವಂತೆ ಮಾಡಿತ್ತು. ಕಾರ್ಮಿಕ ವರ್ಗವೇ ಸಾಮಾಜಿಕ ಬದಲಾವಣೆಗೆ ವಾಹಕ ಎಂದು ಮನಗಂಡಿದ್ದ ರಾಜ್ಯಾಧ್ಯಕ್ಷ ಸಿ.ಜಿ.ಕೆ. ರೆಡ್ಡಿಯವರೂ, ರೈತ ವರ್ಗದ ಹೋರಾಟದ ಅವಶ್ಯಕತೆಯನ್ನು ಮನಗಾಣುವಂತೆ ಮಾಡುವಲ್ಲಿಯೂ ಕಾಗೋಡು ಯಶಸ್ವಿಯಾಗಿತ್ತು. ಬಿಹಾರದ ಮುಖಂಡ ರಮಾನಂದನ ಮಿಶ್ರ ಕಾಗೋಡು ಸತ್ಯಾಗ್ರಹದೊಟ್ಟಿಗೇ ಇದ್ದರು. ದೇಶ ಮುಟ್ಟದ ನಾಯಕ, ಲೋಹಿಯಾ ಕಾಗೋಡಿನ ರೈತರ ಪರವಾಗಿ ಹೋರಾಟಕ್ಕಿಳಿದದ್ದು ಅವರ ಚಾರಿತ್ರಿಕ ಬದ್ಧತೆಯೇ ಆಗಿತ್ತು. ನಂತರದಲ್ಲಿ (ಸೆಪ್ಟೆಂಬರ್) ಜೆ.ಪಿ.ಯವರೂ ಸಾಗರದ ಜೈಲಿಗೆ ಭೇಟಿ ನೀಡಿ ಸತ್ಯಾಗ್ರಹಿಗಳೊಂದಿಗೆ ಮಾತಾಡಿದ್ದರು. ಈ ಎಲ್ಲ ಅಂಶಗಳೂ ಕಾಗೋಡನ್ನು, ಕರ್ನಾಟಕದ ಸಮಾಜವಾದಿ ಚಳವಳಿಯ ಪ್ರಧಾನ ಭಾಗವಾಗಿ ರೂಪಿಸಿದವು.
ಚಳವಳಿ ಕೊನೆಗೊಳ್ಳುತ್ತಲೇ ಆರಂಭವಾದ ಪ್ರಥಮ ಸಾರ್ವತ್ರಿಕ ಚುನಾವಣೆಗಳಲ್ಲಿ ಕಾಗೋಡಿನ ವಿದ್ಯಮಾನದ ಮೂಲಕ ರಾಜ್ಯದ ರಾಜಕಾರಣದಲ್ಲಿ ಆಡಳಿತ ಪಕ್ಷಕ್ಕೆ ಪ್ರತಿಯಾಗಿ ವಿರೋಧ ಪಕ್ಷ – ವಿರೋಧ ಬಣವನ್ನು ರೂಪಿಸುವಲ್ಲಿ ‘ಕಾಗೋಡು’ ಪ್ರಭಾವ ಬೀರಿತು. ಪ್ರಥಮ ಚುನಾವಣೆಯಲ್ಲಿ ಸಮಾಜವಾದಿ ಪಕ್ಷ ಗಮನಾರ್ಹ ಸ್ಥಾನಗಳನ್ನು ಪಡೆಯಲಿಲ್ಲವಾದರೂ, ಕಾಗೋಡು ಚಳವಳಿಯ ಮೂಲಕ ವ್ಯಾಪಿಸಿದ ಚಿಂತನೆಗಳು ರಾಜ್ಯಾದ್ಯಂತ ಕಾಂಗ್ರೆಸ್ಸ್ ವಿರೋಧಿ ರಾಜಕೀಯ ಪ್ರಜ್ಞೆಯನ್ನು ಬೆಳೆಸಲು ಕಾರಣವಾದವು.
ಇಲ್ಲಿ ಸಂದರ್ಶಿಸಲ್ಪಟ್ಟಿರುವ ಸಮಾಜವಾದಿಗಳಲ್ಲಿ ಯಾರೊಬ್ಬರು ನೇರವಾಗಿ ಕಾಗೋಡು ಸತ್ಯಾಗ್ರಹದಲ್ಲಿ ಭಾಗವಹಿಸಿರಲಿಲ್ಲವಾದರೂ, ಎಲ್ಲರೂ ಆ ಕುರಿತು ಪ್ರತಿಕ್ರಿಯಿಸಿದ್ದಾರೆ, ವಿಶ್ಲೇಷಿಸಿದ್ದಾರೆ. ಕಾಗೋಡು ಸತ್ಯಾಗ್ರಹಕ್ಕೆ ಭೌತಿಕವಾಗಿ ಹೆಚ್ಚು ಹತ್ತಿರವಿದ್ದವರೆಂದರೆ ಪೊನ್ನಮ್ಮಾಳ್ ಅವರು. ಆದರೆ ಶಿವಮೊಗ್ಗದಲ್ಲಿಯೇ ಇದ್ದರೂ ಇವರು ಕಾಗೋಡಿಗೆ ಹೋಗಿರಲಿಲ್ಲ. ಕಾಗೋಡು ಸತ್ಯಾಗ್ರಹದಲ್ಲಿ ತಮ್ಮ ಪಾತ್ರದ ಬಗ್ಗೆ ಕೇಳಿದ ಪ್ರಶ್ನೆಗೆ ಅದಕ್ಕೆ ಸಂಬಂಧಿಸಿದ ಕೆಲಸ ಮಾಡುವುದು ಎಂಬರ್ಥದಲ್ಲಿ ಮಾತಾಡುತ್ತಾರೆ. ‘ಎಲ್ಲರೂ ಕಾಗೋಡಿಗೆ ಹೋಗಿದ್ದರೆ, ಶಿವಮೊಗ್ಗದಲ್ಲಿದ್ದು ಸಂಪರ್ಕ ಕಲ್ಪಿಸುವ ಕೆಲಸವಾಗುತ್ತಿರಲಿಲ್ಲ. ಆ ಕೆಲಸ’ ತಾವು ಮಾಡಿದ್ದುದಾಗಿ ಹೇಳುತ್ತಾರೆ. ಅಷ್ಷು ಬಿಟ್ಟರೆ ನಿರ್ದಿಷ್ಟ ಕಾರ್ಯಸ್ವರೂಪ, ಅಥವಾ ಜವಾಬ್ದಾರಿ ವಹಿಸಿದ್ದನ್ನಾಗಲಿ, ಅದರ ಬಗ್ಗೆ ಗಂಭೀರವಾಗಿ ಸ್ವಯಂಸ್ಫೂರ್ತಿಯಿಂದ ಮಾತಾಡದಿರುವ ಅಂತರ ಎದ್ದುಕಾಣುತ್ತದೆ.
ನೀಲಗಂಗಯ್ಯ ಪೂಜಾರ್ ಅವರಂತೂ, “ಗಣಪತಿಯಪ್ಪನವರ ಕೈಸೋತು ನಿಂತಾಗ ಇವ್ರು ಸೇರ್ಕೊಂಡು ಹೋರಾಟ ಮಾಡಿದ್ರು, ಅದರ ಸಾಧನೇನೂ ಭಾಳಾ ಏನ್ ಆಗಿಲ್ಲ. ಅದು ಹೋರಾಟ ಅಂಥಾ ಯಶಸ್ಸಿನಲ್ಲೇನೂ ಮುಕ್ತಾಯವಾಗಲಿಲ್ಲ ಎಂದು ಅಭಿಪ್ರಾಯಪಡುತ್ತಾರೆ. “ಸಾಗರದ ಬದರಿನಾರಾಯಣ ಅಯ್ಯಂಗಾರರು ಕಾಗೋಡಿನ ಜಮೀನ್ದಾರರಿಗಿಂತ ದೊಡ್ಡ ಜಮೀನ್ದಾರರು. ಆದ್ರೆ ಅಲ್ಲಿ ಸಂಘಟನೆ ಮಾಡ್ಡಿಲ್ಲ ಈ ಜನ” ಎಂದು ಸತ್ಯಾಗ್ರಹದ ಹಿಂದಿನ ತಮ್ಮ ಸಂಗಾತಿಗಳ ಇಂಟಿಗ್ರಿಟಿಯನ್ನು ಪ್ರಶ್ನಿಸುತ್ತಾರೆ. ಸಮಕಾಲೀನರೂ, ಕ್ರಿಯಾಶೀಲರೂ ಆಗಿದ್ದ ಸಮಾಜವಾದಿ ಪೂಜಾರರು ಕಾಗೋಡು ಸತ್ಯಾಗ್ರಹದ ಚರ್ಚೆ ಮತ್ತು ಹೋರಾಟಗಳಿಂದ ದೂರವೇ ಇದ್ದರು.ಇನ್ನುಳಿದವರಿಗಂತೂ ಕಾಗೋಡು ದೂರದ ಮಾತು, ಆಗದ ಅನುಭವ ಮಾತ್ರ.
ಈ ಹಿನ್ನೆಲೆಯಲ್ಲಿ ಕಾಗೋಡು ಸತ್ಯಾಗ್ರಹ ಕುರಿತಂತೆ ಈ ಸಂದರ್ಶನಗಳ ಸಂದರ್ಭದಲ್ಲಿ ಇಷ್ಟು ಚರ್ಚಿಸುವ ಅವಶ್ಯಕತೆ ಇತ್ತೆ ಎಂಬ ಪ್ರಶ್ನೆ ನನಗೂ ಕಾಡಿದೆ. ಆದರೆ ರಾಜ್ಯದ ಸಮಾಜವಾದಿ ಚರಿತ್ರೆಯಲ್ಲಿ ಪ್ರಮುಖವಾದ ಈ ಹೋರಾಟವನ್ನು ಹೊರತುಪಡಿಸಿ ಚಳವಳಿಯ ಆಯಾಮಗಳನ್ನು ಕಂಡುಕೊಳ್ಳಲಾಗುವುದಿಲ್ಲ. ಇಲ್ಲಿರುವ ಸಂದರ್ಶಿತರು ಆಡಿದ ಮಾತುಗಳ ಹಿಂದಿನ ಮೌನದಲ್ಲಿ ಕಾಗೋಡು ಜೀವಂತವಾಗಿದೆ. ಆ ಮೌನದ ಅರ್ಥಕ್ಕಾಗಿ ತಡಕಾಡಬೇಕಾಗುತ್ತದೆ. ಕಾಗೋಡು ಸತ್ಯಾಗ್ರಹ, ಸಮಾಜವಾದಿ ಚಳವಳಿಯನ್ನು ನಿರೂಪಿಸುವ ಬಹು ಆಯಾಮಗಳನ್ನು ಅಂತರ್ಗತವಾಗಿಟ್ಟುಕೊಂಡು ಚರಿತ್ರೆಯನ್ನು ಅರ್ಥೈಸಲು ಪ್ರೇರೇಪಿಸುತ್ತದೆ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೧. ಆ ಒಂದು ದೃಢ ಹೆಜ್ಜೆ ಸಾಕು ನನಗೆ (೨)
ಸರದಾರರ ಸಿರಿಯೆದಿರು
ಕರ್ನಾಟಕದಲ್ಲಿ ಕಾಂಗ್ರೆಸ್ ಸೋಷಲಿಸ್ಟ್ ಪಾರ್ಟಿ ಆರಂಭವಾಗುತ್ತಲೇ ಗದಗ ಹಾಗೂ ತೀರ್ಥಹಳ್ಳಿಗಳಲ್ಲಿ ನಡೆದ ರೈತ ಸಮಾವೇಶಗಳು ಸಮಾಜವಾದಿಗಳು ಕರ್ನಾಟಕದಲ್ಲಿ ಸಂಘಟಿಸಿದ ಮೊದಲ ವರ್ಗ ಸಮಾವೇಶಗಳಾಗಿದ್ದವು. ಗರಗ ಕ್ವಿಟ್ ಇಂಡಿಯಾ ಚಳವಳಿಯಲ್ಲಿ ತೀವ್ರವಾಗಿ ಪಾಲ್ಗೊಂಡು ಪೋಲೀಸ್ ಕಾರ್ಯಚರಣೆಯನ್ನು ಎದುರಿಸಿದ ಇತಿಹಾಸವನ್ನು ಹೊಂದಿತ್ತು. ಗರಗ ಹಾಗೂ ಸುತ್ತಲಿನ ಗ್ರಾಮಗಳಾದ ಮುಮ್ಮಿಗಟ್ಟಿ, ತಡಕೋಡ, ಉಪ್ಪಿನಬೆಟಗೇರಿ, ಹಂಗರಕಿ ಗ್ರಾಮಗಳ ರೈತರು ಗರಗದಲ್ಲಿ ಸಮಾವೇಶಗೊಂಡಿದ್ದರು. ಈ ಸಮಾವೇಶ ಜಮೀನ್ದಾರ – ಕಾಂಗ್ರೆಸ್ಸಿಗರನ್ನು ಸಹಜವಾಗಿಯೇ ಬೆಚ್ಚಿ ಬೀಳಿಸಿತ್ತು.
ಜಮೀನ್ದಾರರಾಗಿದ್ದ ‘ಸರ್ದಾರ ವೀರನಗೌಡ’ ಆ ಹೊತ್ತಿಗೆ ಕಾಂಗ್ರೆಸ್ಸಿನ ಕಿಸಾನ್ ಸೆಲನ ಮುಖಂಡರಾಗಿದ್ದರು. ಹೇಗಾದರೂ ಮಾಡಿ ಸಮಾಜವಾದಿಗಳ – ರೈತ ಸಮಾವೇಶವನ್ನು ಕೆಡಿಸಬೇಕೆಂಬ ಉದ್ದೇಶದಿಂದ ವೇದಿಕೆಗೆ ನುಗ್ಗಿ “ಕಾಂಗ್ರೆಸ್ ಕಿಸಾನ್ ಸೆಲನ ತಮ್ಮನ್ನು ಉಪೇಕ್ಷಿಸಿ ಈ ಸಮಾವೇಶ ನಡೆಸಲಾಗುತ್ತಿದೆ ಎಂಬ ನೆಪದಿಂದ ಸಮಾವೇಶ ತಡೆಯುವ ಪ್ರಯತ್ನ ಮಾಡಿದ್ದರು. ಅಂತೆಯೇ ಕಲಹವೇರ್ಪಟ್ಟು ತಳ್ಳಿಸಿಕೊಂಡು ನಿರ್ಗಮಿಸಿದ್ದರು.
ಈ ಘಟನೆ, ವರ್ಗ ಸಂಘಟನೆಯು ಸೃಷ್ಟಿಸುವ ‘ಸಂಘರ್ಷ’ದ ಆರಂಭಿಕ ಸ್ವರೂಪವನ್ನು ಸ್ಪಷ್ಟವಾಗಿ ವ್ಯಕ್ತಗೊಳಿಸುತ್ತದೆ. ಸಮಾಜವಾದಿ ಪಕ್ಷವು ಹುಬ್ಬಳ್ಳಿ ಪ್ರಾಂತದಲ್ಲಿ ಮೊದಲ ಮೂರು ವರ್ಷಗಳಲ್ಲಿ ಗಮನಾರ್ಹವಾಗಿ ರೈತ ಕಾರ್ಮಿಕ ವರ್ಗಗಳನ್ನು ಸಂಘಟಿಸಿ, ಚಳವಳಿ ನಿರ್ಮಾಣದ ಗಟ್ಟಿ ಲಕ್ಷಣಗಳನ್ನು ಮೂಡಿಸಿದ್ದಕ್ಕೆ ಅನೇಕ ಉದಾಹರಣೆಗಳು ಸಿಗುತ್ತವೆ. ನೀಲಗಂಗಯ್ಯ ಪೂಜಾರ, ಕೆ.ಎಸ್. ಕಾರಂತ, ಅಮ್ಮೆಂಬಳ ಆನಂದ ಮತ್ತು ಅವರ ಸಂಗಾತಿಗಳು ರೂಪಿಸಿದ್ದ ಚಳವಳಿ ಸ್ಪಷ್ಟವಾಗಿ ಕಾಂಗ್ರೆಸ್ ಮತ್ತು ಸಮಾಜವಾದಿಗಳು ಪ್ರತಿನಿಧಿಸಿದ್ದ ಭಿನ್ನವರ್ಗ ನೆಲೆಗಳನ್ನೂ, ಅವುಗಳ ಮುಖಾಮುಖಿಯ ಸ್ವರೂಪವನ್ನೂ ಕಾಣಿಸುತ್ತದೆ. ಜಮೀನ್ದಾರಿಕೆ ವಿರುದ್ಧ ರೈತರನ್ನು, ಮಾಲಕರ ವಿರುದ್ಧ ಬೀಡಿ ಕಾರ್ಮಿಕರನ್ನು, ಹೊಟೇಲ್ ಕಾರ್ಮಿಕ, ಸಾರಿಗೆ ಕಾರ್ಮಿಕ ಮತ್ತು ಪೌರ ಕಾರ್ಮಿಕರನ್ನು ಸಂಘಟಿಸುವ ಸಮಾಜವಾದಿಗಳು ಎದುರಿಸುವುದು ಮಾಲಕರ ಸ್ಥಾನದಲ್ಲಿದ್ದ ಕಾಂಗ್ರೆಸ್ಸಿಗರನ್ನು, ಬೀಡಿ ಕಾರ್ಮಿಕರ ಪ್ರಕರಣದಲ್ಲಿ ಬೀಡಿ ಮಾಲಕರ ಪರವಾಗಿ ವಾದಿಸುವ ‘ತಂಬಾಕದ ವಕೀಲ್ರು’ ಕಾಂಗ್ರೆಸ್ಸಿಗರು, ನಂತರ ಇವರು ಶಾಸಕರೂ ಆಗುತ್ತಾರೆ. ರೈತ ಸಮಾವೇಶ ವಿರೋಧಿಸಿ ಕಾರಂತರನ್ನು ಕಾಂಗ್ರೆಸಗೆ ಸೆಳೆಯಲು ಆಮಿಷ ಒಡ್ಡೆದ ಜಮೀನ್ದಾರ ಸರ್ದಾರ ವೀರನಗೌಡರು ಕಾಂಗ್ರೆಸ್ ಪ್ರಮುಖರು. ಪೌರ ಕಾರ್ಮಿಕರ ಹೋರಾಟವನ್ನು ಸಂಘಟಿಸಿದವರು ಸಮಾಜವಾದಿಗಳಾದರೆ, ಇವರ ಹೋರಾಟ ಮುರಿಯಕಬೇಕೆಂದು ಮುಷ್ಕರದ ಕಾಲಕ್ಕೆ, ಕಕ್ಕಸ್ಸುಗಳನ್ನು ಬಳಿಯಲಿಕ್ಕೂ ಮುಂದಾದ ನರಸಿಂಹ ದಾಬಡೆ ಕಾಂಗ್ರೆಸ್ಸಿಗರು ಕೆ.ಸಿ.ಸಿ.ಬ್ಯಾಂಕ್ ಮೂಲಕ ಪ್ರತಿ ಗ್ರಾಮದ ಸಹಕಾರಿ ಸಂಘಗಳ ಮೇಲೆ ಹಿಡಿತವಿಟ್ಟುಕೊಂಡಿದ್ದ ಶ್ರೀಮಂತ – ಜಮೀನ್ದಾರರಾದ ಇನಾಮತಿಯವರು ಕಾಂಗ್ರೆಸ್ಸಿಗರು ಇವರ ವಿರುದ್ಧ ಸ್ಪರ್ಧಿಸಿ ಗೆದ್ದ ನೀಲಗಂಗಯ್ಯ ಪೂಜಾರ ಸಮಾಜವಾದಿಗಳು.
ನೀಲಗಂಗಯ್ಯ ಪೂಜಾರರ ಗಮನ ನಿರಂತರವಾಗಿ ಜಮೀನ್ದಾರಿ ಪದ್ಧತಿಯ ವಿರುದ್ಧವಿದ್ದುದು ಅವರ ಸಂದರ್ಶನದಲ್ಲಿ ಕಂಡುಬರುತ್ತದೆ. ಮಮ್ಮಿಗಟ್ಟಿ ದೇಸಾಯಿ, ಸರ್ದಾರ ವೀರನಗೌಡ, ಸರ್ದಾರ್ ವಿಂಚೂರಕರ, ನಾಡಗೀರರು, ಇನಾಮತಿಯವರು, ಹೆಬ್ಬಳ್ಳಿ ಜಾಗೀರದಾರರು… ಮೊದಲಾದ ಭೂಮಾಲಕರೊಟ್ಟಿಗಿನ ಸಂಘರ್ಷದ ಅನುಭವ ಇವರನ್ನು ಕೊನೆವರೆಗೂ ಭೂರಹಿತ ಪರ ಹೋರಾಟಗಾರನನ್ನಾಗಿಸಿತು. ಈ ಎಲ್ಲ ಜಮೀನುದಾರರೂ ಕಾಂಗ್ರೆಸ್ಸಿಗರೇ ಆಗಿದ್ದನ್ನು ಗಮನಿಸಬೇಕು. ಸಮಾಜವಾದಿ ಪೂಜಾರರ ರಾಜಕೀಯ ಸಂಘರ್ಷದ ಹಿಂದಿನ ವರ್ಗ ಸ್ವರೂಪಗಳನ್ನು ಗಮನಿಸಿದಾಗ ‘ಭೂರಹಿತ – ವಸತಿ ರಹಿತರ’ ಕುರಿತಾದ ಅವರ ನೈಜ ಕಾಳಜಿ ಎದ್ದು ಕಾಣುತ್ತದೆ. ಜಮೀನ್ದಾರಿಕೆ ವಿರುದ್ಧದ ಪೂಜಾರರಿಗೆ ತಳಹದಿ ಹಾಕಿಕೊಟ್ಟಿದ್ದೇ ಗರಗದ ರೈತ ಸಮಾವೇಶ. ಆ ಮೂಲಕ ಸರ್ದಾರ್ ವೀರನಗೌಡರನ್ನು ಗರಬಡಿಸಿದ ಹಿನ್ನೆಲೆಯಲ್ಲಿ ಮಹಾರಾಷ್ಟ್ರದ ಕಾಂಗ್ರೆಸ್ ನಾಯಕ ಸರ್ದಾರ್ ವಿಂಚೂರಕರ್ ಅವರಿಂದ ಹಜಾಮನೆಂದು ನಿಂದನೆಗೆ ಒಳಗಾಗಿದ್ದ ಭಾವುಸಾಹೆಬ್ ಹೀರೆಯವರ ಸಾಂಗತ್ಯ ಬೆಳೆಸುತ್ತದೆ. ಪೂಜಾರ್ ಹಾಗೂ ಹೀರೆ ಇಬ್ಬರೂ ಎದುರಿಸಿದ್ದು ಸರ್ದಾರರನ್ನೇ. ಮುಂಬೈ ಕುರಿತಾದ ವಿವಾದದಲ್ಲಿ ಪೂಜಾರರು ಹೀರೆಯವರ ನಿಲುವನ್ನು ಬೆಂಬಲಿಸಿದ್ದು, ಅವರ ಆತ್ಮೀಯತೆಗೆ ಇಂಬು ನೀಡಿರುವುದಾದರೂ, ಮುಂಬೈ ಸರಕಾರದಲ್ಲಿ ಮಂತ್ರಿಗಳಾಗಿ, ಕಾನೂನು ರಚಿಸಿ ಆ ಮೂಲಕ ಜಮೀನ್ದಾರಿಕೆಯ ನಾಶಕ್ಕೆ ಮುಂದಾದ ಹೀರೆಯವರ ಧೋರಣೆಯೂ ಪೂಜಾರರ ನಿಲುವಿಗೆ ಪೂರಕವಾಗೇ ಇತ್ತು. ಈ ಸಮಾನ ಆಶಯಗಳಿಂದಾಗಿಯೇ ಮುಂಬೈ ಸರಕಾರದಲ್ಲಿ ಕಂದಾಯ ಮಂತ್ರಿಗಳಾಗಿದ್ದ ಹೀರೆಯವರು ಕೊಟ್ಟ ಸುಳಿವಿನ ಮೂಲಕ ಹೆಬ್ಬಳ್ಳಿ ಜಾಗೀರುದಾರಿಕೆ ವಿರುದ್ಧ ಪೂಜಾರರು ಹೋರಾಟ ನಡೆಸಿ ಭೂರಹಿತ ಗೇಣಿದಾರರು ಭೂಮಿ ಪಡೆಯುವಂತಾಯಿತು. ಈ ‘ಭೂವಿಕಾರಣ’ವೇ ಪೂಜಾರರನ್ನು ೮೦ರ ದಶಕದಲ್ಲಿ ನಿವೇಶನರಹಿತ ಆಂದೋಲನ ಸಂಘಟಿಸಲು ಪ್ರೇರೇಪಿಸುತ್ತದೆ.
೧೯೪೬ರಲ್ಲಿ ಕಾಂಗ್ರೆಸ್ ಸಮಾಜವಾದಿ ಪಕ್ಷ ಸ್ಥಾಪನೆಯಾದ ಮರು ವರ್ಷವೇ ನಡೆದ ‘ಗರಗ’ದ ಸಮಾವೇಶದಲ್ಲಿ ಭಾಗವಹಿಸಿದ್ದು ನೂರಿನ್ನೂರು ಜನ. ಆ ಸಮಾವೇಶ ನಂತರ ಏನನ್ನು ಸಾಧಿಸಿತು ಎಂಬುದಕ್ಕೆ ೫೮ರಲ್ಲಿ ಹೆಬ್ಬಳ್ಳಿ ಹೋರಾಟ ಬಿಟ್ಟರೆ ಆ ನಡುವಿನ ಯಾವ ಬೆಳವಣಿಗೆಗಳು ಕಂಡುಬರುವುದಿಲ್ಲ. ಹಿಂದ್ ಕಿಸಾನ್ ಪಂಚಾಯತ್ ಬಹುತೇಕ ಮಿಂಚಿಮರೆಯಾಯಿತೆನ್ನಬೇಕು. ಗರಗದ ಸಮಾವೇಶದಲ್ಲಾದ ಚರ್ಚೆಗಳಾಗಲಿ, ಅದು ತೆಗೆದುಕೊಂಡ ತೀರ್ಮಾನಗಳಾಗಲಿ ಮುಂದಿನ ದಿನಗಳಲ್ಲಿ ರೈತ ಹೋರಾಟಗಳನ್ನು ಹುಟ್ಟು ಹಾಕುವುದಿಲ್ಲ. ಹಾಗಾಗಿ ಗರಗದ ಸಮಾವೇಶ ಆಗಿಹೋದ ಘಟನೆಯಾಗುತ್ತದೆ ಹೊರತು ಸಮಾಜವಾದೀ ರೈತ ಹೋರಾಟಗಳಿಗೆ ಪ್ರೇರಕ ಶಕ್ತಿಯಾಗುವುದಿಲ್ಲ. ಈ ಸಮಾವೇಶ ಸಂಘಟನೆಗೆ ಕರ್ನಾಟಕದ ಸಮಾಜವಾದಿ ನೇತಾರರಲ್ಲಿ ಒಬ್ಬರಾದ ಗರುಡ ಶರ್ಮರು ಬೆಂಗಾವಲಾಗಿದ್ದರು. ೧೯೫೮ರಲ್ಲಿ ನೀಲಗಂಗಯ್ಯ ಪೂಜಾರರು ‘ಹೆಬ್ಬಳ್ಳಿ’ಯಲ್ಲಿ ಜಾಗೀರು ಜಮೀನನ್ನು ಹೋರಾಟದ ಮೂಲಕ ಉಳುವವರಿಗೆ ಕೊಡಿಸುತ್ತಾರಾದರೂ ಬಹುತೇಕ ಅದು ಅವರ ವೈಯಕ್ತಿಕ ಆಸಕ್ತಿಯಾಗಿಯೋ, ಹೋರಾಟವಾಗಿಯೋ ಕಾಣಿಸುತ್ತದೆ ಮತ್ತು ಸಮಾಜವಾದಿ ಪಕ್ಷ ದೂರವೇ ಉಳಿಯುತ್ತದೆ. ಕನಿಷ್ಟ ಪಕ್ಷ ರಾಜ್ಯಮಟ್ಟದ, ಪಕ್ಷದ ಒಬ್ಬ ನಾಯಕರೂ ಬರುವುದಿಲ್ಲ. ಅಷ್ಟೇ ಅಲ್ಲ ಈ ಹೋರಾಟವನ್ನು ಬೆಂಬಲಿಸಿ ನೀಡಿದ ಒಂದು ಹೇಳಿಕೆಯೂ ಇಲ್ಲ.
ಹೆಬ್ಬಳ್ಳಿಯಲ್ಲಿ ಹನ್ನೊಂದು ಸಾವಿರ ಎಕರೆ ಜಹಗೀರು ಜಮೀನು ಉಂಟೆಂದು ಪೂಜಾರರಿಗೆ ತಿಳಿಯುವುದೂ ಮುಂಬೈ ಸರಕಾರದಲ್ಲಿ ಮಂತ್ರಿಗಳಾಗಿದ್ದ ಭಾವುಸಾಹೇಬ್ ಹೀರೆಯವರಿಂದ. ಹೀರೆಯವರು ತಮ್ಮ ಕ್ಷೇತ್ರದ ಜಾಗೀರದಾರರಾಗಿದ್ದ ಸರ್ದಾರ ವಿಂಚೂರಕರ್ ಅವರ ಜಾಗೀರು ಜಮೀನನ್ನು ಕೇವಲ ಒಂದು ‘ಅಡ್ಮಿನಿಸ್ಟ್ರೇಶನ್ ರೂಲ್ಸ್’ ಮೂಲಕ ಸರಕರದ ವಶ ಮಾಡಿಕೊಂಡಿದ್ದರು. ತಮ್ಮ ಅನುಭವವನ್ನೇ ಪೂಜಾರರಿಗೆ ಹೇಳಿ, ಹೆಬ್ಬಳ್ಳಿ ಮತ್ತು ಗಜೇಂದ್ರಗಡಗಳಲ್ಲಿಯೂ ಇಂತಹ ಜಹಗೀರುದಾರರ ಜಮೀನುಗಳಿವೆ ಎಂದೂ ಅದರ ಬಗ್ಗೆ ಹೋರಾಟ ಕೈಗೆತ್ತಿಕೊಳ್ಳಬೇಕೆಂದೂ ಹೇಳಿದ್ದರು. ಮುಂಬೈ ಸರ್ಕಾರ ಹೊರಡಿಸಿದ್ದ ಅಡ್ಮಿನಿಸ್ಟ್ರೇಟಿವ್ ಆರ್ಡರ್ ಪ್ರಕಾರ ಹೆಬ್ಬಳ್ಳಿ ಜಾಗೀರು ಜಮೀನು, ಪೂಜಾರರು ಹೋರಾಟ ಕೈಗೆತ್ತಿಕೊಳ್ಳುವ ಹೊತ್ತಿಗಾಗಿಲೇ ಸರಕಾರದ ವಶವಾಗಿತ್ತು. ಆದರೆ ಜಾಗೀರುದಾರರೇ ಅದನ್ನು ಉಳುಮೆ ಮಾಡಿಸಿ ರೈತರಿಂದ ಗೇಣಿ ಪಡೆಯುತ್ತಿದ್ದರು. ಈ ಹಂತದಲ್ಲಿ ಪೂಜಾರರು ವಿಷಯ ಕೈಗೆತ್ತಿಕೊಂಡು ಕಾನೂನಿನ ಪ್ರಕಾರ ಸರಕಾರದಾಗಿದ್ದ ಭೂಮಿಯ ಒಡೆತನವನ್ನು ಜಾಗೀರುದಾರರಿಂದ ಕಸಿದು, ಅದನ್ನು ಉಳುಮೆ ಮಾಡುತ್ತಿದ್ದ ರೈತರಿಗೆ ಕೊಡಿಸಲು ಸ್ಥಳೀಯ ರೈತ ಕೂಲಿಕಾರರನ್ನು ಸಂಘಟಿಸಿದ್ದರು. ಆ ಹೊತ್ತಿಗಾಗಲೇ ಕಾನೂನಿನ ಪ್ರಕಾರ ಭೂಮಿ ತಮ್ಮ ಕೈಬಿಟ್ಟಿದ್ದರಿಂದ”ಹೆಬ್ಬಳ್ಳಿ ಜಾಗೀರುದಾರ’ರೂ ಸಂಘರ್ಷಕ್ಕೆ ಸಿದ್ಧರಿರಲಿಲ್ಲವಷ್ಟೇ ಅಲ್ಲ ಭೂಮಿಯ ಆಸೆಯನ್ನೇ ಕೈಬಿಟ್ಟಿದ್ದರು. ಆ ಭಾಗದ ರೈತರ ದೃಷ್ಟಿಯಲ್ಲಿಯೇ ‘ಸಂಪನ್ನ ಜನ’ರೆಂಬ ಅಭಿಪ್ರಾಯ ಜಾಗೀರುದಾರರ ಬಗ್ಗೆಯಿತ್ತು. ಸರಕಾರ ಒಂದು ಕಾನೂನು ಮಾಡಿದ್ದರೆ ಸಾಕಾಗುವ ಹಂತದಲ್ಲಿದ್ದ ಈ ವಿಷಯಕ್ಕೆ ಸಂಬಂಧಿಸಿದಂತೆ ಸರಕಾರದೊಟ್ಟಿಗೂ ಸಂಘರ್ಷಕ್ಕಿಳಿಯಬೇಕಾದ ಪರಿಸ್ಥಿತಿ ಇರಲಿಲ್ಲ. ಬಹುತೇಕ ಸ್ನೇಹಮಯ ಸಂಬಂಧವೇ ಇತ್ತು.
ಹೀಗೆ ಸ್ಥಳೀಯ ಭೂಮಾಲಿಕ ಶಕ್ತಿಯ ಜೊತೆಗಾಗಲಿ, ಆಳುವ ‘ಪ್ರಭುತ್ವ’ದ ಜೊತೆಗಾಗಲಿ ‘ಸಂಘರ್ಷ’ವಿಲ್ಲದ ಹೋರಾಟದ ಉದ್ದೇಶ ಸರಕಾರದ ಗಮನವನ್ನು ಸೆಳೆಯುವ ಮೂಲಕ ಗುರಿ ಸಾಧಿಸುವುದು ಎಂದೇ ತೋರುತ್ತದೆ. ಈ ವಿಷಯದಲ್ಲಿ ಯಶಸ್ವಿಯಾದ ನೀಲಗಂಗಯ್ಯ ಪೂಜಾರರು ಮುಖ್ಯಮಂತ್ರಿಗಳಾಗಿದ್ದ ಬಿ.ಡಿ. ಜತ್ತಿಯವರೊಂದಿಗೆ ಒಂದು ಫೋನ್ ಕಾಲನಲ್ಲಿ ಮಾತಾಡಿ ಆಶ್ವಾಸನೆ ಪಡೆದು ಹತ್ತು ದಿನಗಳ ಪ್ರತಿ ದಿನದ ‘ಶಾಂತಿಯುತ’ ಪಿಕೆಟಿಂಗಗಳನ್ನು ಹನ್ನೊಂದನೇ ದಿನ ಹಿಂತೆದುಕೊಂಡಿದ್ದರು. ಆನಂತರದಲ್ಲಿ ಬಿ.ಡಿ.ಜತ್ತಿಯವರ ಸರಕಾರ ಅಧಿಕಾರಿಗಳ ಮಟ್ಟದಲ್ಲಿ ಚರ್ಚಿಸಿ, ಆಡಳಿತ ವಿಧಿ – ವಿಧಾನಗಳ ಮೂಲಕ ರೈತರಿಗೆ ಭೂಮಿ ಹಂಚಿತ್ತು.
ಈ ಹೋರಾಟ ಮತ್ತು ಸಮಾಜವಾದಕ್ಕೆ ಸಂಬಂಧವಿರುವುದಾದರೆ ಈ ಹೋರಾಟದ ಆಶಯದಲ್ಲಿ ಮಾತ್ರ ಸಮಾಜವಾದಿಯಾಗಿದ್ದ ನೀಲಗಂಗಯ್ಯ ಪೂಜಾರರು ಈ ಹೋರಾಟದ ನಾಯಕತ್ವ ವಹಿಸಿದ್ದರು ಎಂಬುದನ್ನು ಗಮನಿಸಬಹುದಷ್ಟೇ ಹೊರತು ಈ ಹೋರಾಟ ಸಮಾಜವಾದಿ ಚಳವಳಿಯ ಭಾಗವಾಗಿಯಾಗಲಿ, ಅಥವಾ ಸಮಾಜವಾದಿ ಚಳವಳಿಗೆ ಕೊಡುಗೆ ನೀಡುವ ಬಗೆಯಲ್ಲಾಗಲಿ ನಡೆದಿಲ್ಲ ಎಂಬುದು ಸ್ಪಷ್ಟ. ಈ ಹೋರಾಟ ೧೯೫೦ರ ದಶಕದ ಸಮಾಜವಾದಿ ಪಕ್ಷದ ಸ್ವರೂಪ ಮತ್ತು ಸ್ಥಿತಿಯ ಬಗ್ಗೆಯೂ ಬೆಳಕು ಬೀರುತ್ತದೆ.
ರಾಜ್ಯದಲ್ಲಿ ಸಮಾಜವಾದಿ ಅಲೆಯನ್ನೇ ಎಬ್ಬಿಸಿದ್ದ ಕಾಗೋಡು ಸತ್ಯಾಗ್ರಹವಾದ ನಾಲ್ಕೈದು ವರ್ಷಗಳಲ್ಲೇ ನಡೆದ ಹೆಬ್ಬಳ್ಳಿ ಭೂಹೋರಾಟದಿಂದ ಸಮಾಜವಾದಿ ಪಕ್ಷ ಏಕೆ ದೂರ ಉಳಿಯಿತು? ಗೇಣಿ ಅನ್ಯಾಯ ಸರಿಪಡಿಸಲು ನಡೆದ ಹೋರಾಟ ಚಾರಿತ್ರಿಕವಾಗಿ ಅಷ್ಟೊಂದು ಮಹತ್ವ ಪಡೆಯಿತಾದರೆ ಹನ್ನೊಂದು ಸಾವಿರ ಎಕರೆಯ ಭೂಮಿ ಒಡೆತನವನ್ನು ರೈತರಿಗೆ ನೀಡಿದ ಈ ಹೋರಾಟ ಯಾಕೆ ಉಪೇಕ್ಷೆಗೊಳಗಾಯಿತು? ಸಮಾಜವಾದಿಗಳೊಬ್ಬರು ನಾಯಕತ್ವ ವಹಿಸಿಯೂ, ಸಮಾಜವಾದಿ ಪಕ್ಷ ಇದರಲ್ಲಿ ಪ್ರವೇಶಿಸದೇ ಇರಲು ಕಾರಣಗಳೇನು? ಇಂತಹ ಹಲವು ಪ್ರಶ್ನೆಗಳಿಗೆ ಉತ್ತರವನ್ನು ಕಂಡುಕೊಳ್ಳಬೇಕಾಗುತ್ತದೆ.
ರಾಜಕೀಯಾರ್ಥಿಕ ಚಿಂತನೆಯಾದ ಸಮಾಜವಾದವನ್ನು ಬರೀ ಆಶಯದ ಮಟ್ಟಿಗೆ ಸೀಮಿತಗೊಳಿಸಲು ಸಾಧ್ಯವಿಲ್ಲ. ಒಂದು ಪರಿಪೂರ್ಣ ರಾಜಕೀಯ ಸಿದ್ಧಾಂತವು ತನ್ನೊಳಗೇ, ತಾನು ಸಾಧಿಸಬೇಕಾದ ಗುರಿಯ ಮಾರ್ಗವನ್ನೂ ಖಚಿತಪಡಿಸಿಕೊಂಡಿರುತ್ತದೆ ಹಾಗೂ ಆ ಮಾರ್ಗದಲ್ಲಿ ಕ್ರಮಿಸಬೇಕಾದ ಕಾರ್ಯಕ್ರಮಗಳನ್ನೂ ಹೊಂದಿರುತ್ತದೆ. ಈ ಹಿನ್ನೆಲೆಯಲ್ಲಿ ಲೋಹಿಯಾರ ಸಮಾಜವಾದವನ್ನೂ ನೋಡಬೇಕಾಗುತ್ತದೆ. ಕಾಗೋಡು ಹೆಬ್ಬಳ್ಳಿ, ಸಂಡೂರು, ಹೋರಾಟಗಳನ್ನು ಒಳಗೊಂಡ ಸಮಾಜವಾದೀ ಚರಿತ್ರೆ ಹಾಗೆ ಯೋಚಿಸಲು ಪ್ರೇರಣೆಗಳನ್ನು ನೀಡುತ್ತದೆ.
ಹೆಬ್ಬಳ್ಳಿ ಹೋರಾಟವನ್ನು ‘ಸಮಾಜವಾದೀ ಹೋರಾಟ’ ಎನ್ನಬಹುದೇ? ಈ ಹೋರಾಟದ ಚಾಲಕ ಶಕ್ತಿ ಸಮಾಜವಾದಿ ಪೂಜಾರರೇ ಹೊರತು ಸಮಾಜವಾದಿ ವಿಚಾರಗಳಾಗಲಿ, ಸಂಘಟನೆಯಾಗಲಿ ಅಲ್ಲ. ‘ಉಳುವ ರೈತನಿಗೆ ಭೂಮಿಯ ಒಡೆತನ’ ನೀಡುವ ಉದ್ದೇಶ ಈ ಹೋರಾಟಕ್ಕಿತ್ತಾದರೂ ಅದೊಂದು ರಾಜಕೀಯ ವಿಚಾರವಾಗಿ ಹೋರಾಟದಲ್ಲಿ ಪಾತ್ರವಹಿಸಿತು ಎಂದು ಹೇಳಲಾಗದು.ಹೀಗೆ ಉದ್ದೇಶ ಸಾಧನೆಗೆ ಅಣಿಗೊಂಡ ಜನವರ್ಗದಲ್ಲಿ ಸಮಾಜವಾದಿ ವಿಚಾರ ಪ್ರವೇಶಿಸದೇ, ಅದು ನಾಯಕತ್ವದ ಆಶಯ ಮಾತ್ರವಾಗಿದ್ದ ಹಿನ್ನೆಲೆಯಲ್ಲಿ, ಹೋರಾಟದ ಯಶಸ್ಸು ಭೂಮಿ ಪಡೆಯುವುದರಲ್ಲಿ ಪರ್ಯಾವಸಾನವಾಯಿತೆ ಹೊರತು ಆ ಜನವರ್ಗದಲ್ಲಿ ರಾಜಕೀಯ ಪ್ರಜ್ಞೆಯನ್ನು ಮೂಡಿಸಲಿಲ್ಲ.
ಸಮಾಜವಾದ, ಆಶಯ ಮಾತ್ರವಲ್ಲ, ಅದು ರಾಜಕೀಯಾರ್ಥಿಕ ಪ್ರಜ್ಞೆಯೂ ಹೌದು. ಸಮಾಜವಾದ ಆಶಯವಾಗಿ ನಾಯಕತ್ವದಲ್ಲಿ ಕಾಣಿಸಿಕೊಂಡು ಆರ್ಥಿಕ ಫಲಿತಗಳನ್ನು ಕಂಡುಕೊಂಡರೂ ರಾಜಕೀಯ ಪ್ರಜ್ಞೆಯಾಗಿ ಜನವರ್ಗದಲ್ಲಿ ಗೈರುಹಾಜರಾದರೆ ಅಂತಹ ಹೋರಾಟ, ಯಶಸ್ವಿ ಹೋರಾಟ ಆಗಬಹುದಾದರೂ ಸಮಾಜವಾದೀ ಹೋರಾಟ ಎನ್ನಲು ಸಾಧ್ಯವೇ ?
ಯಜಮಾನರ ಕದನ
೧೯೭೩ರಲ್ಲಿ ಸಂಡೂರು ಭೂ ಹೋರಾಟ ನಡೆವ ಹೊತ್ತಿಗೆ ಕರ್ನಾಟಕದಲ್ಲಿ ಸಮಾಜವಾದಿ ಚಳವಳಿ ಆರಂಭವಾಗಿ ಕಾಲು ಶತಮಾನ ಗತಿಸಿತ್ತು. ಕಾಗೋಡು ಸತ್ಯಾಗ್ರಹವಾಗಿಯೂ ಎರಡು ದಶಕಗಳಾಗಿದ್ದವು. ಸಮಾಜವಾದದ ‘ಕ್ರಾಂತಿಕಾರಕ’ ಸ್ವರೂಪ ಅಧಿಕಾರ ರಾಜಕಾರಣದ ಸ್ವರೂಪಕ್ಕೆ ಬದಲಾಗಿತ್ತು. ದೇಶಮಟ್ಟದ ನಾಯಕ ಲೋಹಿಯಾ ಮತ್ತು ರಾಜ್ಯದಲ್ಲಿ ಗೋಪಾಲಗೌಡರು ನಿಧನರಾಗಿ ಕರ್ನಾಟಕದ ಜಾರ್ಜ್‌ಫರ್ನಾಂಡಿಸ್ ದೇಶಮಟ್ಟದ ಸಮಾಜವಾದೀ ಧುರೀಣರಾಗಿ ಹೊರಹೊಮ್ಮಿದ್ದರು. ಸಂಡೂರು ಹೋರಾಟದ ಮೂಲಕ ರಾಜ್ಯದಲ್ಲಿ ಸಮಾಜವಾದಿ ಪಕ್ಷವನ್ನು ಬಲಪಡಿಸುವ ಆಶಯಗಳಿದ್ದವು.
ಸ್ವತಂತ್ರ ಭಾರತದಲ್ಲಿ ವಿಲೀನಗೊಳ್ಳಲೂ ಒಂದು ವರ್ಷ ಭಾರತ ಸರ್ಕಾರದೊಂದಿಗೆ ಚೌಕಾಸಿ ಮಾಡಿದ ಸಂಡೂರಿನ ದೊರೆ ರಾಜತ್ವ ಕಳಕೊಂಡು ಆಳುವ ಪಕ್ಷವಾಗಿದ್ದ ಕಾಂಗ್ರೆಸ್ ಸೇರಿದ್ದರು. ರಾಜಶಾಹಿಯ ಬಗ್ಗೆ ಉದಾರ ಧೋರಣೆ ತಾಳಿದ್ದ ಮಾಜಿ ರಾಜ – ಜಮೀನ್ದಾರರ ಒಕ್ಕೂಟವಾಗಿದ್ದ ಕಾಂಗ್ರೆಸ್ ತನ್ನೊಳಗೆ ವಿಲೀನವಾಗಿದ್ದ ವರ್ಗದ ಹಿತಾಸಕ್ತಿ ರಕ್ಷಿಸಲು ಧಾರಾಳ ರಾಜಧನ, ಬೇಟೆಹಕ್ಕು, ಇನ್ನಿತರೆ ಐಷಾರಾಮಿ ಸೌಲಭ್ಯಗಳನ್ನು ನೀಡಿ ಪೋಷಿಸಿತ್ತು. ವಸಾಹತುಶಾಹಿ ಪ್ರಭುತ್ವ ಪ್ರಜಾಪ್ರಭುತ್ವವಾಗಿ ಬದಲಾದಾಗಲೂ ಘೋರ್ಪಡೆಯರು ರಾಜರಾಗಿಯೇ ಮಾನ್ಯತೆ ಪಡೆದಿದ್ದರು. ಕಾರ್ತೀಕಸ್ವಾಮಿ ದೇವಸ್ಥಾನದ ಹೆಸರಲ್ಲಿ ಎಂಟು ಸಾವಿರ ಎಕರೆ ಭೂಮಿಗೆ ಒಡೆಯರಾಗಿದ್ದರು.
ಹೋರಾಟ ಆರಂಭಿಸುವ ಹೊತ್ತಿಗೆ ಮಾಜಿ ದೊರೆ ಎಂ.ವೈ. ಘೋರ್ಪಡೆ ಕಾಂಗ್ರೆಸ್ ಸರಕಾರದಲ್ಲಿ ಹಣಕಾಸು ಮಂತ್ರಿಯಾಗಿದ್ದರು. ಆ ತನಕ ಕಾಂಗ್ರೆಸನಲ್ಲೇ ಇದ್ದು ನಂತರ ಸಂಸ್ಥಾ ಕಾಂಗ್ರೆಸಗೆ ಬಂದಿದ್ದ ಎಲಿಗಾರ ತಿಮ್ಮಪ್ಪ ಕಾರ್ತಿಕಸ್ವಾಮಿ ದೇವಸ್ಥಾನದ ‘ಟ್ರಸ್ಟೀಶಿಪ್’ನಿಂದ ಘೋರ್ಪಡೆಯವರನ್ನು ಕಿತ್ತು ಹಾಕುವ ಹಾಗೂ ದೌರ್ಜನ್ಯವನ್ನು ವಿರೋಧಿಸುವ ಬೇಡಿಕೆಗಳನ್ನಿಟ್ಟುಕೊಂಡು ಹೋರಾಟವನ್ನ ಹಮ್ಮಿಕೊಂಡರು. ‘ಟ್ರಸ್ಟೀಶಿಪ್’ನ ಬದಲಾವಣೆಯ ಬೇಡಿಕೆಯು ಮೂಲದಲ್ಲಿ ೪೦ರ ದಶಕದಿಂದಲೇ ಇದ್ದ ‘ಸಂಡೂರು ವಿಮೋಚನಾ ಸಮರ ಸಮಿತಿ’ಯಿಂದ ಬಂದುದಾಗಿತ್ತು. ಈ ಸಮಿತಿಯ ಏಕೈಕ ಹೋರಾಟಗಾಗ ಯಜಮಾನ ಶಾಂತರುದ್ರಪ್ಪ, ದಶಕಗಳಿಂದ ಘೋರ್ಪಡೆ ಮನೆತನದ ವಿರುದ್ಧ ವ್ಯಕ್ತಿಗತ ನೆಲೆಯಲ್ಲಿ ಹೋರಾಟ ನಡೆಸಿದ್ದರು.
ಹೀಗೆ ‘ಘೋರ್ಪಡೆಗಳ ವಿರುದ್ಧವಾಗಿ ಮೂಡಿದ ಹೋರಾಟಕ್ಕೆ ಆರಂಭದಲ್ಲಿ ‘ಉಳುವವರಿಗೆ ಭೂಮಿ ಕೊಡಿಸುವ’ ಕಲ್ಪನೆಯೇ ಇರಲಿಲ್ಲ. ಬದಲಾಗಿ ಕಾರ್ತಿಕಸ್ವಾಮಿ ದೇವಸ್ಥಾನದ ಭೂಮಿಯನ್ನು ಘೋರ್ಪಡೆಗಳ ಹಿಡಿತದಿಂದ ತಪ್ಪಿಸಬೇಕು ಎಂಬುದಷ್ಟೇ ಆಗಿ ತತ್ಸಂಬಂಧೀ ಬೇಡಿಕೆಗಳ ಹೋರಾಟವನ್ನು ತೀವ್ರಗೊಳಿಸುವ ಬಯಕೆ ಹೊಂದಿತ್ತು. ಈ ಹೋರಾಟವನ್ನು ಗಮನಿಸಿದ ಸಮಾಜವಾದಿ ಪಕ್ಷ ರಾಜ್ಯ ಮತ್ತು ರಾಷ್ಟ್ರೀಯ ಕಾರ್ಯಕಾರಿ ಸಭೆಗಳಲ್ಲಿ ಚರ್ಚಿಸಿ ಹೋರಾಟವನ್ನು ತಾನು ಕೈಗೆತ್ತಿಕೊಳ್ಳುವುದಾಗಿ ನಿರ್ಧರಿಸಿತು. ರಾಜ್ಯದಲ್ಲಿ ಪಕ್ಷದ ಆರ್ಥಿಕ ವ್ಯವಹಾರಗಳನ್ನು ನಿರ್ವಹಿಸುವಲ್ಲಿ ಪ್ರಧಾನ ಪಾತ್ರ ವಹಿಸಿದ್ದ ರಾಜ್ಯಾಧ್ಯಕ್ಷ ಕೆ.ಜಿ. ಮಹೇಶ್ವರಪ್ಪ ಅವರಿಗೆ ರಾಜ್ಯ ಕಾರ್ಯಕಾರಿ ಸಮಿತಿ ಹೋರಾಟದ ಜವಾಬ್ದಾರಿಯನ್ನು ವಹಿಸಿತು.
ಈ ಹೋರಾಟಕ್ಕೆ ಸಂಬಂಧಿಸಿದಂತೆ ಮಾತನಾಡುವಾಗ, ಕೆ.ಜಿ. ಮಹೇಶ್ವರಪ್ಪ ‘ನಾನು ಈ ಹೋರಾಟದ ಸರ್ವಾಧಿಕಾರಿಯಾಗಿದ್ದೆ’ ಎಂದು ಧನ್ಯತೆಯ ಭಾವದಿಂದ ಹೇಳಿಕೊಳ್ಳುತ್ತಾರೆ ಹಾಗೂ ಜಾರ್ಜ್ ಫರ್ನಾಂಡೀಸರ ಭಾಷಣವನ್ನು ಕೊಂಡಾಡುತ್ತಾರೆ. ಚರ್ಚೆಯ ಕಾಲಕ್ಕೆ ಅವರಿಗೆ, ಈ ಹೋರಾಟದ ವಿವರಗಳೆಲ್ಲವೂ ಮರೆತು ಹೋಗಿರುವವಾದರೂ, ತಾವೆಂತಹ ದುಃಸ್ಥಿತಿಯ ಬಂಧನದಲ್ಲಿದ್ದೆವೆಂದು ವಿವರಿಸುವ ‘ಜೈಲಿನ ನೆನಪುಗಳು’ ಇನ್ನೂ ಮಾಸಿಲ್ಲ.
ಈ ಹೋರಾಟಕ್ಕೆ ಜಾರ್ಜ್‌ಫರ್ನಾಂಡೀಸ್‌ರ ಚಾಲನಾ ಭಾಷಣದ ಮೂಲಕ ಸಂಡೂರಿನಲ್ಲಿ ಸಂಚಲನ ಸೃಷ್ಟಿಯಾಯಿತು. ಮಾಜಿ ದೊರೆ ಘೋರ್ಪಡೆಯವರ ಕಾರು ರಸ್ತೆಯಲ್ಲಿ ಸಂಚರಿಸುವಾಗಲೂ ತಲೆತಗ್ಗಿಸಿ ನಿಲ್ಲಬೇಕಾಗಿದ್ದ ಕಾಲ ಪರಿಸರದಲ್ಲಿ, ಪಟ್ಟಣದ ಮಧ್ಯಭಾಗದಲ್ಲಿ ಜಾರ್ಜ್ ‘ಟೇಬಲ್ ಹತ್ತಿ’ ನಿಂತು ಮಾತಾಡಿದ್ದೇ ಧೀರೋದಾತ್ತ ಕಾರ್ಯ ಎನಿಸಿತ್ತು. ‘ಆತನಕ ಯಾರೂ ಸಂಡೂರಿನಲ್ಲಿ ಎತ್ತರದಲ್ಲಿ ನಿಂತು, ಬಹಿರಂಗ ಭಾಷಣ ಮಾಡಿರಲಿಲ್ಲ’ ಎಂಬ ವಿವರಗಳ ಹಿನ್ನೆಲೆಯಲ್ಲಿಯೂ ಜಾರ್ಜ್‌ರ ಭಾಷಣಕ್ಕೆ ಐತಿಹಾಸಿಕ ಪ್ರಾಪ್ತಿಯಾಗುತ್ತದೆ.
ಜಾರ್ಜ್ ಈ ಹೋರಾಟವನ್ನು ‘ರಾಷ್ಟ್ರೀಯವಾಗಿ’ ಬಿಂಬಿಸಿದರಾದರೂ ಭಾಷಣದ ಆ ದಿನ ಬಿಟ್ಟರೆ ಮತ್ತೆ ಈ ಹೋರಾಟದಲ್ಲಿ ಭಾಗವಹಿಸಲಿಲ್ಲ. ಮಹಾರಾಷ್ಟ್ರ, ಬಿಹಾರಗಳಿಂದ ಕರ್ನಾಟಕದ ಬೀದರಿನಿಂದ ಕಾಶಿನಾಥ ಬೇಲೂರೆಯವರು ಹಲವು ದಿನ ಭಾಗವಹಿಸಿದ್ದರು. ಪಕ್ಷದ ಜಿಲ್ಲಾ ಅಧ್ಯಕ್ಷರಾಗಿದ್ದ ಎಂ.ಪಿ. ಪ್ರಕಾಶ ಈ ಹೋರಾಟದಲ್ಲಿ ಭಾಗವಹಿಸಿದ್ದು ಒಂದು ದಿನ ಮಾತ್ರ ಎಂದು, ಅಂದಿನ ರಾಜ್ಯಾಧ್ಯಕ್ಷರಾಗಿದ್ದ ಕೆ.ಜಿ. ಮಹೇಶ್ವರಪ್ಪ ಹೇಳುತ್ತಾರೆ. ಇಂತಹ ಸಂಗತಿಗಳೂ ಸಂಡೂರು ಹೋರಾಟ ಕಾಗೋಡಿನ ಮಾದರಿಯಲ್ಲಿ ಸಮಾಜವಾದಿ ರಾಜಕೀಯ ಸಂಚಲನ ಮೂಡಿಸಲು ಸಾಧ್ಯವಾಗದಿರಲು ಕಾರಣಗಳಾದವು.
೪೬ ದಿನಗಳ ಕಾಲ ಪ್ರತಿದಿನ ಹಲವು ಹಳ್ಳಿಗಳಿಂದ ಬಂದು ಬಂಧಿತರಾಗುತ್ತಿದ್ದ ಹೋರಾಟ ಸಮಾಜವಾದಿ ಚಳವಳಿಯ ಇತಿಹಾಸದಲ್ಲಿ ಬಹುಮಹತ್ವದ್ದಾಗಿತ್ತು. ಹಾಗೆ ನೋಡಿದರೆ ಕಾಗೋಡಿನ ನಂತರ ಇದೇ ಮೊದಲನೆಯದಾಗಿತ್ತು. ರಾಷ್ಟ್ರಮಟ್ಟದ ಧುರೀಣರೂ ಚಳವಳಿಯಲ್ಲಿ ಭಾಗವಹಿಸಿದ್ದರು. ಆದರೆ ಸ್ಥಳೀಯ ನಾಯಕತ್ವ ಈ ಹೋರಾಟವನ್ನು ಬೇಡಿಕೆಗಳ ಈಡೇರಿಕೆಯ ಮಟ್ಟಕ್ಕೆ ಇಳಿಸಿತೇ ಹೊರತು ಸಮಾಜವಾದಿ ಚಳವಳಿಯ ಮುಂಚಲನೆಗೆ ಅನುವಾಗುವಂತೆ ನಿರ್ವಹಿಸಲಿಲ್ಲ ಎಂಬುದು ಸ್ಪಷ್ಟವಾಗುತ್ತದೆ.
ಕಾಗೋಡಿನ ಸತ್ಯಾಗ್ರಹದ ನಂತರ ಅಲ್ಲಿಂದ ರಾಜಕೀಯ ನಾಯಕತ್ವ ಹೊರಹೊಮ್ಮಿದಂತೆ ಸಂಡೂರು ಹೋರಾಟದ ನಂತರ ಯಾಕೆ ಮೂಡಿಬರಲಿಲ್ಲ? ಯಾವ ರಾಜಶಾಹಿ ಪಳಿಯುಳಿಕೆಗಳ ವಿರುದ್ಧ ಸಮಾಜವಾದಿ ಪಕ್ಷ ಪ್ರಖರ ಹೋರಾಟವನ್ನು ಜಾರಿಯಲ್ಲಿಟ್ಟಿತ್ತೋ, ಅಂತಹ ಶಕ್ತಿಗಳ ಜೊತೆ ಜಿಲ್ಲೆಯ ನಾಯಕತ್ವ ಆಂತರಿಕ ಸೌಹಾರ್ದ ಸಂಬಂಧವನ್ನು ಹೊಂದಿತ್ತು ಎಂಬ ಸಂದೇಹವನ್ನೂ ಸಮಾಜವಾದಿಗಳನೇಕರು ವ್ಯಕ್ತಪಡಿಸುತ್ತಾರೆ. ಹೋರಾಟದ ೪೫ನೇ ದಿನ ಲಾಠಿ ಚಾರ್ಜ್ ಆಗಿ, ಪೋಲೀಸ್ ಹಿಂಸಾಚಾರ ನಡೆದು, ರಮೇಶ್ ಬಂದಗದ್ದೆ ಮೊದಲಾದವರು ಗಾಯಗೊಂಡು, ತೀವ್ರ ಸಂಘರ್ಷವನ್ನು ಸಮಾಜವಾದಿ ಹೋರಾಟ ಸೃಷ್ಟಿಸಿತು. ಆದರೆ ‘ಪ್ರಭುತ್ವ ಮತ್ತು ಜನತೆ’ಯ ನಡುವಿನ ಈ ಸಂಘರ್ಷವನ್ನು ರಾಜಕೀಯವಾಗಿ ಪರಿವರ್ತಿಸುವಲ್ಲಿ ಸಾಧ್ಯವಾಗದಾಯಿತು. ಸಮಾಜವಾದಿ ಮನೋಭಾವ ಹಾಗೂ ಊಳುವವರಿಗೆ ಒಡೆತನ ಭೂಮಿ ನೀಡುವಲ್ಲಿ ಆಸಕ್ತರಾಗಿದ್ದ ಮುಖ್ಯಮಂತ್ರಿ ದೇವರಾಜ ಅರಸು, ಭೂಮಿಯ ಒಡೆತನ ಊಳುವವರಿಗೆ ನೀಡಲು ಭರವಸೆ ನೀಡುವುದರೊಂದಿಗೆ ಚಳವಳಿ ಯಶಸ್ಸನ್ನು ಕಂಡಿತು. ಹೋರಾಟವು ಹೊಂದಿದ್ದ ಹಲವು ಬೇಡಿಕೆಗಳಲ್ಲಿ ‘ಭೂಮಿ’ಯ ಬೇಡಿಕೆ ಈಡೇರಿತಾದರೂ ಇನ್ನುಳಿದವು ಹಾಗೇ ಉಳಿದವು. ಉಳಿದ ಬೇಡಿಕೆಗಳ ಆಧಾರದಲ್ಲಿ ಮತ್ತೆ ಹೋರಾಟವನ್ನು ನಿರಂತರವಾಗಿ ಚಾಲನೆಯಲ್ಲಿಡುವ ಸಂಘರ್ಷದ ಮನೋಭಾವದಿಂದ ಪಕ್ಷ ಹಿಂದಕ್ಕೆ ಸರಿದ ಪರಿಣಾಮವಾಗಿ ನಂತರದಲ್ಲಿ ನಡೆದ ಚುನಾವಣೆಗಳಲ್ಲಿ ಮತ್ತೆ ಅದೇ ಘೋರ್ಪಡೆ ವಿಧಾನಸಭೆಗೆ ಆಯ್ಕೆಯಾದುದನ್ನು ಗಮನಿಸಿದಾಗ ಸಮಾಜವಾದಿ ಹೋರಾಟಗಳು ಸಮಾಜವಾದಿ ರಾಜಕೀಯ ಪ್ರಜ್ಞೆ ಮೂಡಿಸುವಲ್ಲಿ ವಿಫಲವಾಗಿ, ಸಮಾಜವಾದ ಚಳವಳಿಯ ಸ್ವರೂಪ ಪಡೆಯದಾಯ್ತು.
ಸಮಾಜವಾದಿ ಹೋರಾಟಗಳನ್ನು ‘ಫಾಲೋ ಅಪ್’ ಮಾಡಿ, ಚಳವಳಿ ರೂಪಿಸುವ ಅವಕಾಶ ಕಳೆದುಹೋದದ್ದಕ್ಕೆ ಸಂಡೂರು, ಹೆಬ್ಬಳ್ಳಿ, ಹೋರಾಟಗಳು ಉದಾಹರಣೆಯಾಗಿ ನಿಲ್ಲುತ್ತವೆ. ಹೆಬ್ಬಳ್ಳಿಯ ಬಗ್ಗೆ ಮಾತಾಡುವ ಪೂಜಾರರು ‘ನಾನೂ ಒಪ್ಕೊಳ್ತೇನೆ. ನಮಗೆ ನಂತರ ಫಾಲೋ ಅಪ್ ಮಾಡ್ಲಿಕ್ಕೆ ಆಗ್ಲಿಲ್ಲ, ಸಮಸ್ಯೆ ಬಗೆಹರಿದ ನಂತರ ಆ ವಿಷಯದಿಂದಲೇ ದೂರ ಸರಿದ್ವಿ ನಾವು. ಯಾರಿಗೆ ಭೂಮಿ ಸಿಕ್ಕಿದೆ? ಅವರು ಉಳುತ್ತಿದ್ದಾರೋ ಇಲ್ಲವೋ? ಅದಕ್ಕೆ ಸಂಬಂಧಿಸಿ ಮತ್ತೇನು ಸಮಸ್ಯೆಗಳಿವೆ? ಅವುಗಳ ಬಗ್ಗೆ ನಾವು ಯೋಚಿಸೋಕ್ಕಾಗ್ಲಿಲ್ಲ’ ಎನ್ನುತ್ತಾರೆ. ಅಷ್ಟೇ ಅಲ್ಲ ಮುಂದುವರಿದು ‘ಕೇಸ್ ವಿತ್ ಡ್ರಾ ಮಾಡ್ರಿ’ ಅಂತಾ ಕೂಡ ನಮ್ಮ ಕಡೆಯಿಂದ ಎಜಿಟೇಶನ್ ಆಗ್ಲಿಲ್ಲ. ಸರಕಾರವೇ ಸ್ವಯಂ ಆಸಕ್ತಿಯಿಂದ ಹಿಂದಕ್ಕೆ ತಗೊಳ್ತು ಎಂಬ ಮಾತುಗಳಿಂದ ಹೋರಾಟದ ನಂತರ ಉಂಟಾದ ‘ಮೌನ’ದ ಅರಿವಾಗುತ್ತದೆ. ಇಂತಹ ‘ಮೌನ’ವನ್ನು ವಿಶ್ಲೇಷಿಸಿ ಅರ್ಥ ಕಂಡುಕೊಳ್ಳುವಲ್ಲಿ ‘ಹೋರಾಟ ಮಾಡಿ ದಣಿದ’ ಸಮಾಜವಾದಿ ಚಳವಳಿಗೆ ಕೊನೆಗೂ ಸಾಧ್ಯವಾಗಲಿಲ್ಲ ಎಂದೇ ತೋರುತ್ತದೆ. ಹಳೆಯ ಅನುಭವಗಳಿಂದ ಅರ್ಥ ಕಂಡುಕೊಳ್ಳದ ಹೊಸ ಪ್ರಯತ್ನಗಳು ಹೊಸ ಅನುಭವಗಳನ್ನೇನೂ ಸೃಷ್ಟಿಸಲಾರವು. ಅನುಭವಕ್ಕೆ ಹೊಸತನ ದಕ್ಕದೇ ಅರಿವು ಅಭಿನವ ಜ್ಞಾನಕ್ಕೆ ಜನ್ಮ ನೀಡದು.
ಸಂಡೂರು ಹೋರಾಟ ತಾನು ಹೊಂದಿದ್ದ ಉದ್ದೇಶದ ಹಿನ್ನೆಲೆಯಲ್ಲಿ ಹೋರಾಟವು ಒಳಗೊಂಡಿದ್ದ ಭಿನ್ನ ಗ್ರಹಿಕೆಗಳ ಒಟ್ಟು ಸಾರ ಅದು ‘ಊಳಿಗಮಾನ್ಯ ವ್ಯವಸ್ಥೆ’ಯ ವಿರೋಧವೇ ಆಗಿತ್ತು. ಸಮಾಜವಾದಿ ಪಕ್ಷ ಅದನ್ನು ಭೂಮಿ ಹೋರಾಟವಾಗಿ ರೂಪಿಸಿತು. ಸಮಾಜವಾದಿಗಳು ಈ ಹೋರಾಟವನ್ನು ಸಂಘರ್ಷದ ಅಂಚಿಗೆ ಒಯ್ದರಾದರೂ, ಈ ಸಂಘರ್ಷದ ಆಳದ ನೆಲೆಗಳು ಜೀವಂತವಿದ್ದ ಊಳಿಗಮಾನ್ಯ ವ್ಯವಸ್ಥೆಯಲ್ಲಿಯೇ ಬೇರು ಬಿಟ್ಟಿದ್ದವು. ಆ ಬೇರುಗಳಲ್ಲಿಯೇ ಕಾಂಡ ಕತ್ತರಿಸಲು ಬಂದ ಸಮಾಜವಾದವೂ ಸಿಕ್ಕಿ ಕೊಂಡಿತು.
ಕರ್ನಾಟಕದ ಸಮಾಜವಾದಿ ಚರಿತ್ರೆಯಲ್ಲಿ ಮೂಡಿ ಬಂದ ಮೂರು ಮುಖ್ಯ ಹೋರಾಟಗಳೆಂದರೆ ಕಾಗೋಡು, ಹೆಬ್ಬಳ್ಳಿ ಮತ್ತು ಸಂಡೂರುಗಳಲ್ಲಿ ನಡೆದ ಭೂ ಹೋರಾಟಗಳು. ಸಂಡೂರು ಹೋರಾಟದ ನಂತರದಲ್ಲಿ ಸಮಾಜವಾದಿ ಪಕ್ಷವು ಕರೆಕೊಟ್ಟ, ‘ಭೂಗ್ರಹಣ ಚಳವಳಿ’ ಅಂತಹ ಇನ್ನೊಂದು ಮಹತ್ವದ ಚಳವಳಿ. ಹಾಗೆ ನೋಡಿದರೆ ರಾಜ್ಯಮಟ್ಟದ ವ್ಯಾಪಕತೆಯನ್ನು ಪಡೆದ ಮೊದಲ ಚಳವಳಿ ಇದು ಎಂದೆನಿಸುತ್ತದೆ. ಸಮಾಜವಾದಿ ಪಕ್ಷ ಕ್ರಿಯಾಶೀಲವಾಗಿದ್ದ ಬಹುತೇಕ ಜಿಲ್ಲೆಗಳಲ್ಲಿ ಭೂಗ್ರಹಣ ಚಳವಳಿ ನಡೆಯಿತು. ಚಿತ್ರದುರ್ಗ ಜಿಲ್ಲೆಯಲ್ಲಿ ಕೆ. ಜಿ. ಮಹೇಶ್ವರಪ್ಪ, ರಾಯಚೂರು ಜಿಲ್ಲೆಯಲ್ಲಿ ಕೆ. ನಾಗಪ್ಪ, ಬೀದರನ ಕಾಶಿನಾಥ ಬೇಲೂರೆ, ಭೂಗ್ರಹಣ ಚಳವಳಿಯನ್ನು ಯಶಸ್ವಿಯಾಗಿ ಸಂಘಟಿಸಿದರು. ಸಾವಿರಾರು ಎಕರೆ ಸರಕಾರಿ ಜಮೀನನ್ನು ಆಕ್ರಮಿಸಿದರು. ಶಿವಮೊಗ್ಗದಲ್ಲಿ ಪೊನ್ನಮ್ಮಾಳ್ ರೈತರ ಹಕ್ಕುದಾರಿಕೆಗಾಗಿ ಹೋರಾಟ ಮಾಡಿ ಬಂಧಿತರಾಗಿದ್ದರು. ಈ ಚಳವಳಿಯಲ್ಲಿ ಸಾವಿರಾರು ರೈತರು ಭೂಮಿ ಆಕ್ರಮಿಸಿಕೊಂಡರಾದರೂ ನಂತರದಲ್ಲಿ ಅಧಿಕೃತವಾಗಿ ಅದರ ಒಡೆತನ ಪಡೆಯುವಲ್ಲಿ ತೊಂದರೆಗಳನ್ನು ಅನುಭವಿಸಿದರು. ಅಧಿಕಾರಶಾಹಿ ಕಿರುಕುಳ ನೀಡಿದ ಕಡೆ ರೈತರಿಗೆ ಕಷ್ಟವಾಯಿತು. ಚಿತ್ರದುರ್ಗದಲ್ಲಿ ‘ಭೂಗ್ರಹಣ ಕಾಲಕ್ಕೆ’ ಪಡೆದ ಭೂಮಿಯನ್ನು ಸರಕಾರ ನಂತರದಲ್ಲಿ ಬೇರಾವುದೋ ಅಗತ್ಯಕ್ಕೆಂದು ಕಸಿದುಕೊಂಡಿತು. ಭೂ ಗ್ರಹಣ ಚಳವಳಿ ಯಶಸ್ವಿಯಾಯಿಯಾದರೂ, ಸಮಾಜವಾದಿ ಪಕ್ಷ ನಂತರದಲ್ಲಿ ರೈತರು ಅಧಿಕಾರಶಾಹಿಯಿಂದ ಎದುರಿಸುತ್ತಿದ್ದ ಸಮಸ್ಯೆಗಳನ್ನು ನಿವಾರಿಸಲು, ಸಿಕ್ಕಿದ್ದ ಭೂಮಿಯನ್ನು ದಕ್ಕಿಸಿಕೊಳ್ಳಲು ‘ಫಾಲೋಆಪ್’ ಮಾಡದಾಯಿತು.
ಉತ್ತರ ಕನ್ನಡ ಜಿಲ್ಲೆಯಲ್ಲಿ ಸಮಾಜವಾದಿ ಪಕ್ಷದ ಬಗ್ಗೆ ಸಹಮತವಿದ್ದು, ತಾತ್ವಿಕವಾಗಿ ಸಮಾಜವಾದಿಯಾಗಿದ್ದ ಆದರೆ ಸಮಾಜವಾದೀ ಪಕ್ಷದ ಜೊತೆ ಗುರುತಿಸಿಕೊಳ್ಳದ ದಿನಕರ ದೇಸಾಯಿಯವರೊಂದು ವಿಶಿಷ್ಟ ಮಾದರಿ. ಸರ್ವೆಂಟ್ಸ್ ಆಫ್ ಇಂಡಿಯಾ ಸೊಸೈಟಿಯ ಸದಸ್ಯರಾಗಿದ್ದರಿಂದ ಯಾವುದೇ ರಾಜಕೀಯ ಪಕ್ಷದ ಸದಸ್ಯರಾಗಬಾರದೆಂಬ ಸೊಸೈಟಿಯ ನಿಯಮಕ್ಕೆ ಬದ್ಧರಾಗಿದ್ದರು. ಆದರೆ ಚುನಾವಣೆಗಳಿಗೆ ಸ್ಪರ್ಧಿಸುತ್ತಿದ್ದರು. ಅವರು ಸಮಾಜವಾದೀ ಧೋರಣೆಗಳನ್ನೇ ಹೊಂದಿದ್ದರಾದ್ದರಿಂದ ಹಾಗೂ ಸಮಾಜವಾದಿಗಳು ಮಾಡಬೇಕಿದ್ದ ಹೋರಾಟಗಳನ್ನೇ ಮಾಡುತ್ತಿದ್ದರಿಂದ ಉತ್ತರ ಕನ್ನಡದಲ್ಲಿ ಸಮಾಜವಾದಿ ಪಕ್ಷ ರಾಜಕೀಯವಾಗಿ ಪ್ರವೇಶ ಪಡೆಯಲಿಲ್ಲ. ೧೯೫೦ರ ದಶಕದ ಮಧ್ಯ ಭಾಗದಲ್ಲಿ ಹುಬ್ಬಳ್ಳಿ ಧಾರವಾಡದ ಸಮಾಜವಾದಿ ಪಕ್ಷದ ಚಟುವಟಿಕೆಗಳಿಗೆ ವಿದಾಯ ಹೇಳಿ ದಿನಕರ ದೇಸಾಯಿಯವರ ಕರೆಯಮೇರೆಗೆ ‘ಜನಸೇವಕ ಪತ್ರಿಕೆ’ಯ ಸಂಪಾದಕರಾಗಿ ಕೆಲಸ ಶುರುಮಾಡಿದ ಅಮ್ಮೆಂಬಳ ಆನಂದರು ಉತ್ತರ ಕನ್ನಡ ಜಿಲ್ಲೆಯ ಹೋರಾಟಗಳೊಂದಿಗೆ ಗುರುತಿಸಿಕೊಂಡರು, ಸಂಘಟಿಸಿದರು. ಆದರೆ ಸಮಾಜವಾದಿ ಪಕ್ಷ ರಾಜಕಾರಣದಿಂದ ದೂರ ಉಳಿದರು. ರೈತರ ಹಿತಾಸಕ್ತಿಗಾಗಿ ರಾಜೀರಹಿತ ಹೋರಾಟಗಳನ್ನು ಮಾಡಿದ ‘ದಿನಕರದೇಸಾಯಿ ಕೇಂದ್ರಿತ’ ಉತತರ ಕನ್ನಡ ಜಿಲ್ಲೆಯ ಚಳವಳಿ ನೇರ ಸಮಾಜವಾದಿ ರಾಜಕಾರಣ ನಿರ್ಮಿಸದೇ ಹೋಯಿತು. ಆಶಯದಲ್ಲಿ ಶುದ್ಧತೆ ಮತ್ತು ಹೋರಾಟಕ್ಕೆ ಬದ್ಧತೆಯನ್ನು ಹೊಂದಿದಾಗ್ಯೂ ವಿಶಾಲ ಕಣ್ಣೋಟದಲ್ಲಿ ರಾಜಕೀಯ ಚಳವಳಿಯ ಭಾಗವಾಗದೇ ಸ್ಪಷ್ಟ ಸುಧಾರಣಾವಾದಿ ಲಕ್ಷಣಗಳನ್ನು ಹೊಂದಿತ್ತು. ಆದರ್ಶದ ಚೌಕಟ್ಟನ್ನು ಸೃಷ್ಟಿಸಿಕೊಂಡಿತ್ತು.
ಭೂಮಿ ರೈತರಿಗೆ ವೋಟು ಅರಸರಿಗೆ
ಕರ್ನಾಟಕದಲ್ಲಿ ಸಮಾಜವಾದಿ ಚಳವಳಿಗೆ ಬಹುತೇಕ ಅಂತ್ಯ ಹಾಡಿದ್ದು ದೇವರಾಜ ಅರಸು ಮುಖ್ಯಮಂತ್ರಿಯಾಗಿದ್ದ ಕಾಂಗ್ರೆಸ್ ಸರಕಾರ. ಈ ಸರಕಾರ ಜಾರಿಗೆ ತಂದ ಭೂಸುಧಾರಣೆಗಳು ಸಮಾಜವಾದಿಗಳ ಅಜೆಂಡಾವನ್ನೇ ಈಡೇರಿಸಿದ್ದರಿಂದ ಸಮಾಜವಾದಿಗಳಿಗೆ ಇನ್ನು ತಮಗೆ ಮಾಡಲು ಕೆಲಸವಿಲ್ಲವೆಂದೂ, ತಾವಂದುಕೊಂಡಿದ್ದೆಲ್ಲಾ ಸಾಕಾರವಾಯಿತೆಂದು ಬಹುತೇಕ ಭಾವಿಸಿದರು. ಭೂಸುಧಾರಣೆ ಜಾರಿಯಿಂದ ರಾಜ್ಯದ ರೈತವರ್ಗವನ್ನು ಕಾಂಗ್ರೆಸ್ ಪಕ್ಷ ತನ್ನೆಡೆ ಸೆಳೆದುಕೊಂಡಿತು. ಭೂಸುಧಾರಣಾ ನೀತಿಯ ಮಿತಿಗಳನ್ನು ಸಮಾಜವಾದಿ ಪಕ್ಷ ಸರಿಯಾಗಿ ಗುರುತಿಸದಾಯಿತು. ಅದರ ‘ಮಿತಿ’ಗಳನ್ನು ಗುರುತಿಸಿ ಚಳವಳಿಯನ್ನು ಮುನ್ನಡೆಸುವ ಅನಂತ ಸಾಧ್ಯತೆಗಳಿದ್ದವು. ಆದರೆ ಅಂತಹ ಪ್ರಯತ್ನಗಳಿಗೆ ಕೈಹಾಕದೇ ಅನಂತರದ ‘ಆರ್ಥಿಕ ಹೋರಾಟ’ಗಳನ್ನು ಸಂಘಟಿಸದೇ ಸಮಾಜವಾದಿ ಚಳವಳಿ ಸ್ಥಗಿತಗೊಂಡಿತು.
ಇಲ್ಲಿ ಸಂದರ್ಶಿಸಲಾದ ಸಮಾಜವಾದಿಗಳೆಲ್ಲರೂ ದೇವರಾಜ ಅರಸರ ಭೂಸುಧಾರಣೆಗಳನ್ನು ಶ್ಲಾಘಿಸಿದ್ದಾರೆ. ಕೆಲವರು ಅರಸು ‘ನೈಜ ಸಮಾಜವಾದಿ’ ಎಂದಿದ್ದಾರೆ. ಭೂಸುಧಾರಣೆಗಳ ನಂತರದ ದಿನಗಳಲ್ಲಿ ಚಳವಳಿ ಕಟ್ಟುವ ಒತ್ತಡವೇ ಇರಲಿಲ್ಲವೆಂದು, ಭೂಸಮಸ್ಯೆಗಳು ಬಹುತೇಕ ಬಗೆಹರಿದವು ಎಂಬುದಾಗಿ ತಮ್ಮ ಅಭಿಪ್ರಾಯವನ್ನು ವ್ಯಕ್ತಪಡಿಸಿದ್ದಾರೆ.
ಜಮೀನುದಾರರಿಗೆ ಜೀವದಾನ
ವಿನೋಬಾ ಭಾವೆ ಆರಂಭಿಸಿದ ‘ಭೂದಾನ ಚಳವಳಿ’ ಸಮಾಜವಾದಿಗಳ ಭೂ ಹೋರಾಟಕ್ಕೆ ಹಿನ್ನಡೆಯನ್ನುಂಟು ಮಾಡಿದ ದೇಶಮಟ್ಟದ ಕಾರಣವಾಗಿತ್ತು. ವಸಾಹತೋತ್ತರ ಭಾರತದಲ್ಲಿ ಊಳಿಗಮಾನ್ಯ ವ್ಯವಸ್ಥೆ ನಾಶಕ್ಕೆ ಭಾರತದ ಮಾರ್ಕ್ಸವಾದಿಗಳು ಹಾಗೂ ಸಮಾಜವಾದಿಗಳ ತೀವ್ರ ತರಹದ ಹೋರಾಟಗಳನ್ನು ದಮನಿಸುವ ಉದ್ದೇಶವನ್ನು ಭೂದಾನ ಚಳವಳಿಯ ಸಾಂದರ್ಭಿಕ ಲಕ್ಷಣಗಳೇ ಸಾಬೀತು ಪಡಿಸಿದ್ದವು. ಜಮೀನ್ದಾರ ವರ್ಗವು, ಎಡವಾದಿಗಳ ಹೋರಾಟಕ್ಕೆ ಸಿಕ್ಕು ತನ್ನ ಆಸ್ತಿ ನಾಶವಾಗುವ ಭಯದಲ್ಲಿ ದಾನರೂಪದಲ್ಲಿ ಒಂದಿಷ್ಟನ್ನು ಕೊಟ್ಟು, ತನ್ನ ಆಸ್ತಿ ಅಸ್ತಿತ್ವ ಉಳಿಸಿಕೊಳ್ಳುವ ತಂತ್ರವಾಗಿ ಭೂದಾನ ಚಳವಳಿಯನ್ನು ಬೆಂಬಲಿಸಿತು. ವಿನೋಬಾರ ಧೋರಣೆಯು ರೈತವರ್ಗದ ಹೋರಾಟದ ಮನೋಭಾವವನ್ನು ಕುಂದಿಸಿ, ದಾನ ಪಡೆವ ಮೂಲಕ ಮತ್ತೆ ಯಜಮಾನ ವರ್ಗದ ಕೃಪಾಕಟಾಕ್ಷದಲ್ಲಿ ಉಳಿಯುವ ಋಣ ಪ್ರಜ್ಞೆಯನ್ನು ಜಾಗೃತಗೊಳಿಸಿತು. ‘ಭೂಮಿ’ ಉಳುವ ರೈತನ ‘ಹಕ್ಕು’ ಎಂಬ ಸಮಾಜವಾದಿ ತತ್ವಕ್ಕೆ ಪ್ರತಿಯಾಗಿ ಭೂಮಿ, ಒಡೆಯ ನೀಡಿದ ‘ದಾನ’ ಎಂಬ ಊಳಿಗಮಾನ್ಯ ಮೌಲ್ಯವನ್ನು ಮರುಸ್ಥಾಪಿಸಲಾಯಿತು. ಆಳುವ ಪಕ್ಷವಾಗಿದ್ದ ಕಾಂಗ್ರೆಸ್ಸನ್ನೂ, ಮತ್ತು ಆಳುವ ವರ್ಗವಾಗಿದ್ದ ‘ಜಮೀನ್ದಾರ ಅರೆಬಂಡವಾಳಿಗ’ರನ್ನೂ ಏಕಕಾಲಕ್ಕೆ ರಕ್ಷಿಸುವ ಈ ‘ರಾಜತಂತ್ರ’ಕ್ಕೆ ಸಮಾಜವಾದಿಯಾಗಿದ್ದ ಜಯಪ್ರಕಾಶ ನಾರಾಯಣ ಅವರೂ ಅನುಮೋದನೆ ನೀಡಿದರು. ಜೆ.ಪಿ. ಭೂದಾನ ಚಳವಳಿಯ ಪ್ರವೇಶದ ನಂತರ ದೇಶಮಟ್ಟದಲ್ಲಿ ಭೂಹೋರಾಟ ನಿರತ ಸಮಾಜವಾದಿಗಳು ಉತ್ಸಾಹಗುಂದಿದರು, ಇಲ್ಲವೇ ವಿಚಲಿತರಾದರು.
ಇಂತಹ ಪರಿಣಾಮಗಳು ಕರ್ನಾಟಕದಲ್ಲಾದವು. ವಿನೋಬಾಭಾವೆ ಕರ್ನಾಟಕದಲ್ಲಿಯೂ ಸಂಚರಿಸಿದರು. ಅವರ ಸರ್ವೋದಯ ಕಲ್ಪನೆ, ಸಮಾಜವಾದಿ ಪರಿಕಲ್ಪನೆಯ ಮೇಲೆ ಮೌನ ಪ್ರಹಾರ ಮಾಡಿತು.
ಇಲ್ಲಿನ ಸಂದರ್ಶನದಲ್ಲಿ ಮಾತಾಡಿರುವ ಕೆ.ಸದಾಶಿವ ಕಾರಂತರು “ಜೆ.ಪಿ. ಸಮಾಜವಾದಿ ಚಳವಳಿಯನ್ನು ಬಿಟ್ಟು ಭೂದಾನ ಮತ್ತು ಸರ್ವೋದಯಕ್ಕೆ ಹೋದಾಗ ನಮ್ಮಲ್ಲಿ ಬಹುತೇಕರು ವಿಶೇಷವಾಗಿ ಯುವಕರು ಅನಾಥ ಪ್ರಜ್ಞೆಯಿಂದ ದುಃಖಿತರಾದೆವು. ವೈಯಕ್ತಿಕವಾಗಿ ಹೇಳುವುದಾದರೆ ಡಾಕ್ಟರ್ ಲೋಹಿಯಾ ಅವರ ಪ್ರೀತಿ – ಒಲವುಗಳಲ್ಲಿ ಬೆಳೆದ ನಾನು ಜೆ.ಪಿ.ಯವರೂ ಅತ್ತ ಹೋದಾಗ, ರಾಜಕೀಯವಾಗಿ ಏನಾಗ್ತಿದೆ, ಏನು ಮಾಡಬೇಕೆಂಬುದೇ ತಿಳಿಯದೇ ಹೋಯ್ತು. ಹಾಗಾಗಿ ಭಾಗಶಃ ರಾಜಕೀಯವಾಗಿ ನಾನು ಸಿನಿಕನಾಗಿ ಉಳಿದೆ” ಎನ್ನುತ್ತಾರೆ. ಈ ಅನುಭವ ಕೇವಲ ಕಾರಂತರದು ಮಾತ್ರ ಆಗಿರಲಿಲ್ಲ. ಲೋಹಿಯಾ ಅವರಿಗೂ ಮೊದಲು ಜೆ.ಪಿ. ಕರ್ನಾಟಕದಲ್ಲಿ ಪ್ರವಾಸ ಮಾಡಿದ್ದರು. ಹೋರಾಟ ಮಾಡಿದ್ದರು. ಕರ್ನಾಟಕದ ಸಮಾಜವಾದಿಗಳನೇಕರು ಜೆ. ಪಿ. ಯವರ ಧೋರಣೆಗಳನ್ನು ಗಮನಿಸುತ್ತಿದ್ದರು. ಜೆ. ಪಿ. ಭೂದಾನಕ್ಕೆ ಹೋದದ್ದರಿಂದ ಕರ್ನಾಟಕದ ಸಮಾಜವಾದಿಗಳೂ ಭೂಚಳವಳಿಯಲ್ಲಿ ಭರವಸೆ ಕಳೆದುಕೊಂಡರು.
೧೯೧೬ರಿಂದಲೇ ಗಾಂಧೀಜಿಯ ಆಶ್ರಮ ವಾಸಿಗಳಾಗಿದ್ದ ವಿನೋಬಾಭಾವೆ ಸ್ವಾತಂತ್ರ್ಯ ಚಳವಳಿಯಿಂದ ಹೊರತಾದ ರಚನಾತ್ಮಕ ಕಾರ್ಯಗಳಲ್ಲಿ ತೊಡಗಿಸಿಕೊಂಡಿದ್ದರು. ವಿನೋಭಾವೆಯವರ ‘ಆಧ್ಯಾತ್ಮಿಕ’ ನೆಲೆ ಸಮಾಜವಾದದ ಚಳವಳಿಯ ತಳಹದಿಯ ಮೇಲೆ ಮಾರಕ ಪರಿಣಾಮ ಬೀರುವಂಥದ್ದೇ ಅಗಿತ್ತು. ಜಮೀನ್ದಾರಿ ಪದ್ಧತಿಯ ನಾಶಕ್ಕಾಗಿ ೧೯೫೦ರ ದಶಕದಲ್ಲಿ ಭಾರತಾದ್ಯಂತ ಭಿನ್ನ ಮಾರ್ಗಗಳಲ್ಲಿ ಚಳವಳಿ ಆರಂಭಗೊಂಡಿತ್ತು. ಭೂರಹಿತ ರೈತರು ಮತ್ತು ‘ಗೇಣಿ ರೈತರು’ ಜಮೀನ್ದಾರರ ವಿರುದ್ಧ ಭೂಮಿ ಪಡೆಯುವ ಮೂಲ ಉದ್ದೇಶದಿಂದ ಸಂಘಟಿತರಾಗಲಾರಂಭಿಸಿದ್ದರು. ಭೂಮಿಯ ಪ್ರಶ್ನೆ, ರಾಜಕೀಯ ಸ್ವಾತಂತ್ರ್ಯ ನಂತರದ ‘ಆರ್ಥಿಕ ಸ್ವಾತಂತ್ರ್ಯದ’ ಹೋರಾಟದ ಕೇಂದ್ರವೇ ಆಗಿತ್ತು. ರಾಷ್ಟ್ರೀಯತೆಯ ಆಧಾರದಲ್ಲಿ ‘ಆಳುವ ಅಧಿಕಾರ’ ಪಡೆದ ಕಾಂಗ್ರೆಸ್ ‘ಆರ್ಥಿಕ ಸ್ವಾತಂತ್ರ್ಯ’ಕ್ಕಾಗಿ ನಡೆದ ಚಳವಳಿಯನ್ನು ಮುಖಾಮುಖಿಯಾಗಬೇಕಿತ್ತು. ಸ್ವಾತಂತ್ರ‍್ಯಾ ನಂತರವೂ ಕಾಂಗ್ರೆಸ್ ಪಾಳೆಯಗಾರಿ ಭೂಮಾಲಕತ್ವದ ಬಗ್ಗೆ, ಕೃಷಿ ಕೂಲಿಗಳ ಕಡುಬಡತನದ ಬಗ್ಗೆ, ಹಳ್ಳಿಗಳಿಂದ ನಗರಗಳಿಗೆ ಅಟ್ಟುವ ನಿರುದ್ಯೋಗ, ಅರೆಉದ್ಯೋಗ ಕಡುಬಡತನಗಳ ಬಗ್ಗೆ ಯಾವ ಕ್ರಿಯಾಶೀಲವಾದ ಕಾರ್ಯಕ್ರಮವನ್ನೂ ರೂಢಿಸಿಕೊಳ್ಳಲಿಲ್ಲ. ಈ ಇಚ್ಛೆಯನ್ನೂ ತೋರಿಸಲಿಲ್ಲ.
ಕಾಂಗ್ರೆಸ್ಸಿನ ಈ ಜನ ವಿರೋಧಿ ಧೋರಣೆಯ ವಿರುದ್ಧ ಹೋರಾಡುವ ಸೈದ್ಧಾಂತಿಕ ನೆಲೆ ವಾಮಪಂಥೀಯ ಪಕ್ಷಗಳಿಗೆ ಮಾತ್ರ ಇದ್ದುದರಿಂದ ನಲವತ್ತು ಮತ್ತು ಐವತ್ತರ ದಶಕಗಳಲ್ಲಿ ದೇಶದಲ್ಲಿ ನಡೆದ ಅನೇಕ ರೈತ ಹೋರಾಟಗಳನ್ನು ಕಮ್ಯುನಿಸ್ಟ್ ಅಥವಾ ಸೋಷಲಿಸ್ಟ್ ಪಕ್ಷಗಳೇ ಪ್ರಚೋದಿಸಿದವು. ಸಂಸದೀಯ ವ್ಯವಸ್ಥೆಯಲ್ಲಿ ಆಳುವ ಸರಕಾರಕ್ಕೆ ಪ್ರತಿಯಾಗಿ ‘ವಿರೋಧ ಪಕ್ಷಗಳು’ ಭೂಮಿ ಪ್ರಶ್ನೆಯನ್ನಿಟ್ಟುಕೊಂಡೇ ವಸಾಹತ್ತೋತ್ತರ ಚಳವಳಿಯನ್ನು ಸಂಘಟಿಸಲಾರಂಭಿಸಿದ್ದವು. ಊಳಿಗಮಾನ್ಯ ಆರ್ಥಿಕ ಸಂಬಂಧಗಳನ್ನು ಹೊಂದಿದ್ದ ಭಾರತದ ‘ಆರ್ಥಿಕ ಸ್ವಾತಂತ್ರ್ಯ’ದ ಮೂಲನೆಲೆ ‘ಭೂಮಿ’ ಎಂದೇ ಗುರುತಿಸಿದ್ದ ಕಮ್ಯುನಿಸ್ಟರು ‘ಭೂಮಾಲಿಕ’ ವರ್ಗ ನಾಶವಾಗದೇ ಆರ್ಥಿಕ ಸಮಾನತೆ ಸಾಧ್ಯವಾಗದೆಂದು ಮನಗಂಡಿದ್ದರು. ಭಾರತದಲ್ಲಿ ‘ದುಡಿಯುವ ವರ್ಗ’ವಾಗಿದ್ದ ರೈತ ಸಮೂಹದ ಆರ್ಥಿಕ ಸ್ವಾತಂತ್ರ್ಯ ‘ಭೂಮಿಯ ಮೇಲೆ ಹಕ್ಕು’ ಸ್ಥಾಪಿಸಿಕೊಳ್ಳುವ ಮೂಲಕ ಮಾತ್ರ ಸಾಧ್ಯವೆಂದು ಅರಿತಿದ್ದರು. ಕೆಲವೇ ಜಮೀನ್ದಾರರ ಕೈಯಲ್ಲಿ ಕೇಂದ್ರೀಕೃತಗೊಂಡಿದ್ದ ಬಹುಪಾಲು ಭೂಮಿಯನ್ನು ಭೂರಹಿತ ರೈತವರ್ಗದ ಪಾಲಾಗಿಸಲು ಸಂಘರ್ಷಾತ್ಮಕ ಹೋರಾಟಗಳನ್ನು ಜಾರಿಯಲ್ಲಿಟ್ಟಿದ್ದರು. ಈ ಬಗೆಯ ‘ತೀವ್ರಗಾಮಿ ಸಂಘರ್ಷ’ದಿಂದ ತೆಲಂಗಾಣದ ಜಮೀನ್ದಾರ ವರ್ಗ ತತ್ತರಿಸಿತ್ತು. ಭೂಸಂಘರ್ಷ ಕ್ರಾಂತಿಯ ಸ್ವರೂಪ ತಾಳಿ ಭೂಮಿ ಹಕ್ಕಿನ ಗುರಿ ಹಿಂಸೆಯ ಮಾರ್ಗವನ್ನು ಕಾಣಿಸಿತ್ತು. ಇನ್ನೊಂದೆಡೆ ಸಮಾಜವಾದಿಗಳು ಅನೇಕ ರಾಜ್ಯಗಳಲ್ಲಿ ಹಿಂಸಾತ್ಮಕವಲ್ಲದ ‘ನಾಗರಿಕ ಅವಿಧೇಯತೆ’ ಮತ್ತು ‘ಕಾನೂನು ಭಂಗ’ದ ಮಾದರಿಯಲ್ಲಿ ಭೂಹೋರಾಟಗಳನ್ನು ಸಂಘಟಿಸಿದ್ದರು. ಕರ್ನಾಟಕದಲ್ಲಿ ಆಗಷ್ಟೇ ‘ಗೇಣಿ’ ಸಮಸ್ಯೆಯಿಂದ ಆರಂಭವಾದ ಹೋರಾಟ ‘ಉಳುವವನೇ ಭೂಮಿ ಒಡೆಯ’ ಎಂಬ ಚರ್ಚೆಗೆ ತೀವ್ರತೆಯನ್ನು ನೀಡಿತ್ತು. ಈ ಚಿಂತನೆಯಿಂದ ಭೂಮಾಲಿಕ ವರ್ಗ ಕರ್ನಾಟಕದಲ್ಲಿಯೂ ವಿಚಲಿತಗೊಂಡಿತ್ತು. ಮುಂಬೈ ಸರಕಾರ ‘ಇನಾಂ ಭೂಮಿ’ ಹಾಗೂ ‘ಜಹಗೀರು ಭೂಮಿ’ ಒಡೆತನವನ್ನು ಕಾನೂನುನ ಮೂಲಕವೆ ಕಸಿದುಕೊಂಡಿತ್ತು. ದೇಶದೆಲ್ಲೆಡೆ ಕಾಣಿಸಿಕೊಂಡ ಇಂತಹ ವ್ಯಾಪಕ ಕ್ರಿಯಾತ್ಮಕ ಕಾಲಘಟ್ಟದಲ್ಲಿ ವಿನೋಬಾ ಭಾವೆ ‘ಆಧ್ಯಾತ್ಮಿಕ ಮಾರ್ಗ’ದಲ್ಲಿ ಜಮೀನ್ದಾರರ ಮನ ಒಲಿಸಿ, ಅವರಿಂದ ದಾನದ ರೂಪದಲ್ಲಿ ಭೂಮಿ ಪಡೆದು ಭೂರಹಿತರಿಗೆ ವಿತರಿಸುವ ನಿಲುವು ಆರ್ಥಿಕ ಸ್ವಾತಂತ್ರ್ಯಕ್ಕೆ ವಿರುದ್ಧವಾದುದೇ ಆಗಿತ್ತು. ಕಮ್ಯುನಿಸ್ಟರ ಕ್ರಾಂತಿ ಹಾಗೂ ಸಮಾಜವಾದಿಗಳ ಚಳವಳಿಗಳೆರಡನ್ನೂ ಏಕಕಾಲದಲ್ಲಿ ನಿಃಸತ್ವಗೊಳಿಸುವ, ಅಂತರ್ಗತ ಉದ್ದೇಶವನ್ನು ಹೊಂದಿತ್ತು. ಹಾಗೆಂದೇ ಲೋಹಿಯಾ ‘ಭೂದಾನ’ದ ವಿನೋಬಾ ಕರೆಯನ್ನು ನಿರಾಕರಿಸಿದರು ಮತ್ತು ಟೀಕಿಸಿದರು. ಆದರೆ ಜಯಪ್ರಕಾಶ್ ನಾರಾಯಣ ವಿನೋಬಾ ಕರೆಗೆ ಓಗೊಟ್ಟರು. ಈ ಮೂಲಕ ಸಮಾಜವಾದಿ ಚಳವಳಿಯ ಇಬ್ಬರು ಪ್ರಮುಖ ವ್ಯಕ್ತಿಗಳು ವಿರೋಧಿ ನಿಲುವುಗಳನ್ನು ತಾಳುವ ಮೂಲಕ ಚಳವಳಿಯ ಶಕ್ತಿಯೂ ವಿಭಜನೆಗೊಳ್ಳುವಲ್ಲಿ ಭೂದಾನದ ಸುಪ್ತ ಉದ್ದೇಶ ಫಲ ನೀಡಿತ್ತು.
ಕರ್ನಾಟಕದಲ್ಲಿಯೂ ಭೂದಾನ ಚಳವಳಿ ಸಮಾಜವಾದಿ ಚಳವಳಿಯನ್ನು ಒಡೆಯುವಲ್ಲಿ ಯಶಸ್ವಿಯಾಯ್ತು. ಖಾದ್ರಿ ಶಾಮಣ್ಣ, ಬಾ.ಸು.ಕೃಷ್ಣಮೂರ್ತಿ, ಗರುಡ ಶರ್ಮ, ಅವರನ್ನು ಒಳಗೊಂಡಂತೆ ಅನೇಕ ಸಮಾಜವಾದಿಗಳು ಭೂದಾನವನ್ನು ಒಪ್ಪಿಕೊಂಡು, ವಿನೋಬಾ ಅವರ ಹಿಂದೆ ಹೋದರು. ಹಾಗೆ ಹೋದ ಸಂಗಾತಿಗಳ ಬಗ್ಗೆ ಗೋಪಾಲಗೌಡರು, “ಭೂಮಾಲಿಕರ ಭೋಜನದ ರುಚಿಯನ್ನು ಬಲ್ಲವರಿಗೆ ಉಳುವವರ ಕಷ್ಟ ಗೊತ್ತಾಗುವುದಿಲ್ಲ” ಎಂದು ಕಟುವಾಗಿ ಟೀಕಿಸಿದರು.
೧೯೫೭ರ ಭೂದಾನ ಚಳವಳಿಯ ನಂತರದ ದಿನಗಳಿಂದಲೇ ಕರ್ನಾಟಕದಲ್ಲಿ ಸಮಾಜವಾದವು ಚಳವಳಿಯ ಓಘವನ್ನು ಕಡಿಮೆ ಮಾಡಿಕೊಂಡು, ಅಧಿಕಾರ ರಾಜಕಾರಣದಲ್ಲಿ ತನ್ನತನವನ್ನು ಗುರುತಿಸಿಕೊಂಡಿತು. ಸಮಾಜವಾದಕ್ಕೆ ಚಳವಳಿಯ ಸ್ವರೂಪ ನೀಡಿದ್ದೇ ಭೂ ರೈತ ಹೋರಾಟಗಳು. ಕಾರ್ಮಿಕ ವರ್ಗವನ್ನು ಸಮಾಜವಾದ ಸಂಘಟಿಸಿದ್ದು ತುಂಬಾ ಕಡಿಮೆಯೇ. ಬಳ್ಳಾರಿಯಲ್ಲಿ ದಾಸನ್ ಸಾಲೋಮನ್, ಬೆಂಗಳೂರಿನಲ್ಲಿ ವೆಂಕಟರಾಂ, ಹುಬ್ಬಳ್ಳಿಯಲ್ಲಿ ಒಂದಿಷ್ಟು ರೈಲ್ವೆ ನೌಕರರ ಸಂಘಟನೆ ಇದಿಷ್ಟು ಬಿಟ್ಟರೆ ಗಮನಾರ್ಹವಾಗಿ ‘ಕಾರ್ಮಿಕ ವರ್ಗ’ವನ್ನು ಸಮಾಜವಾದಿ ಚಳವಳಿ ಒಳಗೊಳ್ಳಲಿಲ್ಲ. ಹಾಗಾಗಿ ಸಮಾಜವಾದಿ ಚಳವಳಿಯ ‘ವರ್ಗ ಸಂಘಟನೆ’ಯ ಭಾಗವಾಗಿದ್ದ ಭೂ – ರೈತ ಹೋರಾಟಗಳು ದುರ್ಬಲಗೊಳ್ಳುತ್ತಲೇ ಸಮಾಜವಾದ, ಚಳವಳಿಯ ಲಕ್ಷಣದಿಂದ ‘ಮತಪೆಟ್ಟಿಗೆ’ಯ ಲಕ್ಷಣಕ್ಕೆ ಬದಲಾಯಿತು. ಮತಪೆಟ್ಟಿಗೆಗೆ ನಿಷ್ಠವಾಗುತ್ತಲೇ ಚಳವಳಿ ತನ್ನ ಅಸ್ತಿತ್ವವನ್ನು ಕಳೆದುಕೊಂಡು ‘ರಾಜತಾಂತ್ರಿಕ’ ಪ್ರಕ್ರಿಯೆಗಳೇ ಪ್ರಧಾನ ಭೂಮಿಕೆಯಾದವು. “ಲೋಹಿಯಾರ ನಿಧನದ ಬಳಿಕ ಸಮಾಜವಾದಿಗಳು ಜೈಲು – ಗುದ್ದಲಿಯನ್ನು ಮರೆತೇಬಿಟ್ಟರು. ಕೇವಲ ಚುನಾವಣೆಗಳನ್ನು ಬೆನ್ನಟ್ಟಿದ್ದರು” ಎಂದು ಸಮಾಜವಾದಿ ನಾಯಕರಲ್ಲೊಬ್ಬರಾದ ಕಿಶನ್ ಪಟ್ನಾಯಕ್ ಆತ್ಮ ವಿಮರ್ಶೆಯ ಮಾತುಗಳನ್ನಾಡುತ್ತಾರೆ. ಪಟ್ನಾಯಕರ ದೃಷ್ಟಿಯಲ್ಲಿ “ರೈತ ಸಂಘ, ದಲಿತಸಂಘಗಳೂ ರೈತ ದಲಿತರಿಗೆ ಮೀಸಲಾದ ಹೋರಾಟಗಳೇ ಹೊರತು ಚುನಾವಣಾ ರಾಜಕೀಯ ಚಳವಳಿಗಳಲ್ಲ. ಟ್ರೇಡ್ ಯೂನಿಯನ್ ಗಳಂತೆ ಕೆಲಸ ಮಾಡಿದ್ದರಿಂದ ಅವು ಸಮಾಜವಾದಿ ಚಳವಳಿಗಳಾಗಲಿಲ್ಲ.”
ಭೂದಾನ ಚಳವಳಿಯ ನಂತರದಿಂದ ತನ್ನ ಬಿರುಸಿನ ಹೆಜ್ಜೆಗಳನ್ನು ನಿಧಾನಗೊಳಿಸಿದ್ದ ಸಮಾಜವಾದಿ ಚಳವಳಿ, ಕರ್ನಾಟಕದಲ್ಲಿ ದೇವರಾಜು ಅರಸು ಅವರ ಭೂಸುಧಾರಣೆಗಳ ನಂತರದಲ್ಲಿ ನಿಂತೇ ಬಿಟ್ಟಿತು. ಲೋಹಿಯಾರ ನಿಧನಾ ನಂತರ ಸಮಾಜವಾದವೂ ಬಹುತೇಕ ಅಸ್ವಸ್ಥಗೊಂಡು ತುರ್ತುಪರಿಸ್ಥಿತಿಯ ಪರಿಣಾಮವಾಗಿ ಕಾಂಗ್ರೆಸ್ಸನ್ನು ಚುನಾವಣಾ ರಾಜಕಾರಣದ ಪ್ರತಿಸ್ಪರ್ಧಿ ಪಕ್ಷವಾಗಿ ಮಾತ್ರ ಗ್ರಹಿಸಿತು. ಕಾಂಗ್ರೆಸ್ಸಿನ ವರ್ಗ ಸ್ವರೂಪವನ್ನು ಅರಿತು ಚಳವಳಿಯ ಮೂಲಕ ಪರ್ಯಾಯ ಶಕ್ತಿಯಾಗಬಹುದಾಗಿದ್ದ ಅವಕಾಶಗಳನ್ನು ಕಳೆದುಕೊಂಡು ರಾಜಕಾರಣವನ್ನೇ ಪ್ರಧಾನವಾಗಿಸಿಕೊಂಡು ವಿರೋಧಾಭಾಸಗಳ ಒಕ್ಕೂಟವಾಗಿ ‘ಜನತಾ ಪಕ್ಷ’ದಲ್ಲಿ ಕರಗಿತು. ಹುಟ್ಟಿನ ಸಂದರ್ಭದಲ್ಲಿ ‘ಎಡಪಂಥೀಯ’ವಾಗಿದ್ದು ನಂತರದಲ್ಲಿ ‘ಮಧ್ಯಪಂಥೀಯ’ವಾಗಿದ್ದ ಸಮಾಜವಾದ ರಾಜಕೀಯ ಮೈತ್ರಿಗಳ ಮೂಲಕ ಬಲಕ್ಕೆ ವಾಲಿತು. ‘ಜನತಾ ಪಕ್ಷ’ದ ರಚನೆ, ಮತ್ತು ಆ ನಂತರದ ವಿಭಜನೆಗಳಲ್ಲಿ ಇದು ವ್ಯಕ್ತವಾಗಿ, ‘ಜನತಾ ಪಕ್ಷ’ದ ಭಾಗವಾಗಿದ್ದ ಬಲಪಂಥೀಯ ಬಣ, ಜನತಾ ಪಕ್ಷದಲ್ಲಿ ಶಕ್ತಿ ವೃದ್ಧಿಸಿಕೊಂಡು ಅದರಿಂದ ಸಿಡಿದು ‘ಭಾರತೀಯ ಜನತಾ ಪಕ್ಷ’ ಸೃಷ್ಟಿಯಾಗುವ ಪ್ರಕ್ರಿಯೆಯಲ್ಲಿ ಭಾರತದ ಸಮಾಜವಾದಿ ಚಳವಳಿ ಸಂಪೂರ್ಣವಾಗಿ ತಾನು ಬಲಿಯಾಯಿತು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೧. ಆ ಒಂದು ದೃಢ ಹೆಜ್ಜೆ ಸಾಕು ನನಗೆ (೩)
ಭಾಗ ೩ : ಓಟು
ಭಾರತದ ಸಮಾಜವಾದದ ಇತಿಹಾಸ ತಾತ್ವಿಕವಾಗಿ ಮಾರ್ಕ್ಸ್‌ವಾದ ಇಲ್ಲವೇ ಕಮ್ಯುನಿಸ್ಟ್ ನೀತಿಗಳೊಂದಿಗಿನ ಮುಖಾಮುಖಿಯ ಇತಿಹಾಸವಾದರೆ, ಸಮಾಜವಾದಿ ‘ಪಕ್ಷದ’ ಇತಿಹಾಸ ಕಾಂಗ್ರೆಸ್ ಧೋರಣೆಗಳು ಹಾಗೂ ಬಲಪಂಥೀಯ ರಾಜಕೀಯ ತಂತ್ರಗಾರಿಕೆಗಳೊಂದಿಗಿನ ಮುಖಾಮುಖಿಯ ಇತಿಹಾಸವೆ ಆಗಿದೆ. ಭಿನ್ನ ವಿರೋಧಿಗಳೊಂದಿಗೆ ಸಮಾನ ಅಂತರದಲ್ಲಿ ನಿಲ್ಲುವ ರಾಜಕೀಯ ನಿಲುವು ಸಮಾಜವಾದಿ ಪಕ್ಷವನ್ನು ಏಕಕಾಲಕ್ಕೆ ಇಬ್ಬರು ಶತ್ರುಗಳನ್ನು ಎದುರಿಸುವ ಅನುಭವವನ್ನು ನೀಡಿತು. ಸಮಾನಾಂತರ ಶತ್ರುಗಳಲ್ಲಿ ಬಲಿಷ್ಠ ಶತ್ರುವಿನ ದಮನಕ್ಕೆ ಎರಡನೆಯ ಶತ್ರುವಿನ ಜೊತೆ ಮೈತ್ರಿಯಂತಹ ತಂತ್ರಗಾರಿಕೆಯನ್ನು ಖಾಯಂಗೊಳಿಸಿತು. ಸಂಸದೀಯ ರಾಜಕಾರಣದ ಈ ನಿರಂತರ ಪ್ರಕ್ರಿಯೆಯಲ್ಲಿ ಸಮಾಜವಾದ ತಾತ್ವಿಕವಾಗಿ ಮತ್ತು ಕ್ರಿಯಾತ್ಮಕವಾಗಿ ಮಾರ್ಗ ಮತ್ತು ಗುರಿಗಳೆರಡರಲ್ಲೂ ತನ್ನ ಮೂಲ ಪರಿಕಲ್ಪನೆಯನ್ನು ಸ್ವಯಂ ಭಂಜಿಸಿತು.
ಚಳವಳಿ ಮತ್ತು ಸಂಸದೀಯ ರಾಜಕಾರಣಗಳೆರಡನ್ನೂ ಜೊತೆ ಜೊತೆಯಾಗಿ ಮುನ್ನಡೆಸುವ ಸಾಮರ್ಥ್ಯ ಸಮಾಜವಾದಿ ಪಕ್ಷಕ್ಕೆ ಸೈದ್ಧಾಂತಿಕವಾಗಿ ಲಭಿಸಿದ್ದರೆ, ಸಮಾಜವಾದವು ವಿರೋಧ ರಾಜಕಾರಣದಾಚೆ ಆಡಳಿತ ರಾಜಕಾರಣವನ್ನು ಪ್ರವೇಶಿಸಬಹುದಿತ್ತು. ಆದರೆ ಸಮಾಜವಾದ ತಾನು ಹೊಂದಿದ್ದ ಸಿದ್ಧಾಂತವನ್ನು ಜಾರಿಗೆ ತರುವ, ಚಳವಳಿಯನ್ನು ರೂಪಿಸುವ ನಿರ್ದಿಷ್ಟ ಕಾರ್ಯಕ್ರಮಗಳನ್ನು ಹೊಂದಿರದ ಕಾರಣ ರಾಜತಾಂತ್ರಿಕ ವಿಧಾನವನ್ನೇ ಅನಿವಾರ್ಯವಾಗಿಸಿ ಕೊಂಡಿತು. ಆಗಾಗ ನಡೆಯುತ್ತಿದ್ದ ಸಮ್ಮೇಳನಗಳಲ್ಲಿ ಮಂಡಿಸಲ್ಪಡುತ್ತಿದ್ದ ಥೀಸಿಸ್ ಗಳು ಸಾಂದರ್ಭಿಕ ರಾಜಕಾರಣವನ್ನು ಚರ್ಚಿಸಿದವಲ್ಲದೇ, ಸಮಾಜವಾದಿ ಸಮಾಜ ರಚನೆಯ ದೂರಗಾಮಿ ಪಥವನ್ನು ವಿವರಿಸಿಕೊಳ್ಳದಾದವು. ಸಿದ್ಧಾಂತ ಆಧಾರಿತ ಕಾರ್ಯಕ್ರಮಗಳನ್ನು ರೂಪಿಸಿಕೊಳ್ಳುವ ಪ್ರಜಾಸತ್ತಾತ್ಮಕ ವ್ಯವಧಾನದ ಕೊರತೆ, ನಾಯಕತ್ವವನ್ನು ವ್ಯಕ್ತಿ ಸ್ವಾತಂತ್ರ್ಯದ ಅತಿಗೆ ತಲುಪಿಸಿದವು. ಸ್ವಾತಂತ್ರ್ಯ, ಪ್ರಜಾಪ್ರಭುತ್ವಗಳ ಸಾಪೇಕ್ಷ ಸಂಬಂಧ, ಸಂಘಟನೆಯ ಒಳಪ್ರಕ್ರಿಯೆಗಳಲ್ಲಿ ‘ವೈರುಧ್ಯತೆ’ಯಾಗಿ ಮಾರ್ಪಟ್ಟು ಇವುಗಳಿಗೆ ಉತ್ತರ ಕಂಡುಕೊಳ್ಳದ ಹಾಗೂ ಹೊರಬರದ ಪಕ್ಷ ಆಶಯದ ಹಂತದಲ್ಲೇ ನಿರಶನಗೊಂಡಿತು. ‘ಸಮಾಜವಾದ’ ವೈಜ್ಞಾನಿಕ ಸಿದ್ಧಾಂತವಾಗುವುದಕ್ಕಿಂತ ವೈಯಕ್ತಿಕ ಆದರ್ಶವಾಗುಳಿಯಿತು. ಸಂಘಟನೆ ಅರಾಜಕತೆಯನ ಅಂಚನ್ನು ತಲುಪಿತು.
ಜಮೀನ್ದಾರರು, ಮಾಜಿ ಸಂಸ್ಥಾನಿಕರು ಹಾಗೂ ಅರೆಬಂಡವಾಳಿಗ ವರ್ಗಗಳ ಒಕ್ಕೂಟವಾಗಿದ್ದ ಕಾಂಗ್ರೆಸ್, ರೂಪಾಂತರಗೊಂಡಿದ್ದ ರಾಜಕೀಯ ವ್ಯವಸ್ಥೆಯಲ್ಲಿ ತಾನು ಆಳುವ ಪಕ್ಷವಾಗಿ ಪ್ರತಿಪಕ್ಷವನ್ನು ಎದುರಿಸಬೇಕಿತ್ತು. ಕಮ್ಯುನಿಸ್ಟ್ ಹಾಗೂ ಸಮಾಜವಾದಿ ಪಕ್ಷಗಳು ಅಂತಹ ಪ್ರತಿಸಾಮರ್ಥ್ಯವನ್ನು ಹೊಂದಿದ್ದವು. ಸಮಾಜವಾದಿ ಪಕ್ಷವನ್ನು ‘ಸ್ವಾಹ’ ಮಾಡುವ ಪ್ರಯತ್ನವನ್ನೂ ನೆಹರೂ ಆರಂಭಿಸಿದ್ದರು. ಕಾಂಗ್ರೆಸ್ ಸೋಷಲಿಸ್ಟ್ ಪಾರ್ಟಿಯಾಗಿದ್ದಾಗ, ಸಮಾಜವಾದಿಗಳು ಕಾಂಗ್ರೆಸ್ಸಿನೊಳಗಿದ್ದೆ ಪ್ರತ್ಯೇಕ ಅನನ್ಯತೆಯನ್ನು ಪಡೆಯುತ್ತಿದ್ದದ್ದನ್ನು ಕಾಂಗ್ರೆಸ್ಸಿನಲ್ಲಿದ್ದ ಪುನರುತ್ಥಾನವಾದಿ ಬಣ ಗುರುತಿಸಿ ಅದನ್ನು ಕಾಂಗ್ರೆಸ್ಸಿನಿಂದ ಹೊರಹಾಕಿ ದುರ್ಬಲವಾಗಿಸುವಲ್ಲಿ ಯಶಸ್ವಿಯಾಗಿತ್ತು. ಈ ಕ್ರಿಯೆ ಕಾಂಗ್ರೆಸ್ ಒಳಗಿನ ‘ಎಡವಾದಿ ಮತ್ತು ಬಲವಾದಿ’ ಧೋರಣೆಗಳ ಸಂಘರ್ಷವೇ ಆಗಿತ್ತು. ನೆಹರೂ ಮಧ್ಯಮ ಧೋರಣೆ ಅಥವಾ ತಟಸ್ಥ ಧೋರಣೆ ತಾಳುವುದರೊಂದಿಗೆ ಬಲಪಂಥೀಯರಾದ ರಾಜಾಜಿ ಹಾಗೂ ಪಟೇಲರು ಮೇಲುಗೈ ಸಾಧಿಸಿದ್ದರು. ಸ್ವಾತಂತ್ರ್ಯಾನಂತರ ವರ್ಗ ಸಂಘಟನೆಯ ಶಕ್ತಿಯ ಮೂಲಕ ಸಮಾಜವಾದಿಗಳು ಮತ್ತು ಕಮ್ಯುನಿಸ್ಟರು ಪ್ರಬಲ ವಿರೋಧಿ ಶಕ್ತಿಯಾಗುತ್ತಿದ್ದದನ್ನು ಗಮನಿಸಿದ ಕಾಂಗ್ರೆಸ್, ಎಡ ಪ್ರತಿರೋಧವನ್ನು ದುರ್ಬಲಗೊಳಿಸಲು ಸಮಾಜವಾದಿಗಳನ್ನು ತನ್ನೊಳಗೆ ಲೀನಮಾಡಿಕೊಳ್ಳುವ ಪ್ರಸ್ತಾಪ ಸಲ್ಲಿಸಿತು.
ನೆಹರೂ ಅವರ ಪ್ರಸ್ತಾಸಕ್ಕೆ ಸ್ಪಂದಿಸುವ ಜೆ.ಪಿ. ಕಾಂಗ್ರೆಸ್‌ನೊಂದಿಗೆ ಮಾತುಕತೆಗೆ ಮುಂದಾದರು. ‘ಸರಕಾರದ ಮೂಲಕ ಸಮಾಜವಾದವನ್ನು ಜಾರಿಗೆ ತರುವ’ ದೃಷ್ಟಿಕೋನದಲ್ಲಿ ದುರ್ಬಲರಿಗೆ ಭೂಒಡೆತನ ಹಾಗೂ ಬ್ಯಾಂಕು ರಾಷ್ಟ್ರೀಕರಣಗಳನ್ನು ಒಳಗೊಂಡಂತೆ ೧೪ ಅಂಶಗಳನ್ನು ನೆಹರೂ ಅವರಿಗೆ ಸಲ್ಲಿಸಿದರು. ‘ಭೂಮಿ’ಯ ಪ್ರಶ್ನೆ ಸಹಜವಾಗಿಯೇ ಕಾಂಗ್ರೆಸ್ ನ ವರ್ಗಹಿತಾಸಕ್ತಿಗೆ ಪೆಟ್ಟು ಕೊಡಲಿದ್ದರಿಂದ ಅದನ್ನು ಕೈಬಿಟ್ಟ ನೆಹರು ‘ಬ್ಯಾಂಕು’ಗಳ ರಾಷ್ಟ್ರೀಕರಣ ಕುರಿತಂತೆ ಸಕಾರಾತ್ಮಕವಾಗಿ ಸ್ಪಂದಿಸಿದರು. ನೆಹರೂ ಅವರ ಸ್ಪಂದನದಿಂದ ಅಶೋಕ ಮೆಹ್ತಾ ಮಾರು ಹೋದರು. ಆದರೆ ಕಾಂಗ್ರೆಸ್ಸನ್ನು ಸಂಸದೀಯವಾಗಿ ದುರ್ಬಲಗೊಳಿಸುವ ಉದ್ದೇಶವನ್ನು ಹೊಂದಿದ್ದ ಲೋಹಿಯಾ, ಕಾಂಗ್ರೆಸ್ ವಿರುದ್ಧ ಬಲಿಷ್ಠ ವಿರೋಧಿ ಶಕ್ತಿ ರೂಪಿಸುವ ಆಶಯ ಹೊಂದಿದ್ದರು. ತಾನು ಹುಟ್ಟಿದ ವರ್ಷವೇ ಆಂತರಿಕ ಭಿನ್ನಾಭಿಪ್ರಾಯಗಳನ್ನು ತಾಳಿದ ಸಮಾಜವಾದಿ ಪಕ್ಷ, ಕಾಂಗ್ರೆಸ್‌ನೊಳಗೆ ಲೀನವಾಗಿ ಸಮಾಜವಾದಿತತ್ವ ಅನುಷ್ಠಾನ ಮಾಡಬೇಕೆಂಬ ವಾದದೊಂದಿಗೆ ಪ್ರಭುತ್ವದೊಂದಿಗೆ ಸೇರಿದ ಅಶೋಕ ಮೆಹ್ತಾ ಅವರಿಂದಾಗಿ ಭಾಗಶಃ ದುರ್ಬಲಗೊಂಡಿತು. ಮೆಹ್ತಾ ಅವರ ನಿಲುವಿಗೆ ಜೆ.ಪಿ.ಯವರ ಸಹಾನುಭೂತಿ ಇತ್ತು. ಹಾಗಾಗಿ ಪ್ರಬಲ ವಿರೋಧವಾಗಬೇಕಿದ್ದ ಸಮಾಜವಾದ ತಾನು ಖಚಿತಪಡಿಸಿಕೊಂಡಿರದ ಸೈದ್ಧಾಂತಿಕ ಕಾರಣಗಳಿಂದಾಗಿ ರೂಪುಗೊಳ್ಳುತ್ತಲೇ ಬಿರುಕು ಬಿಟ್ಟಿತು. ಜೆ.ಪಿ.ಯವರ ಇಂತಹ ‘ಡೋಲಾಯಮಾನ’ ನಿಲುವುಗಳೇ ಮುಂದೆ ಅವರು ‘ಭೂದಾನ’ವನ್ನು ಬೆಂಬಲಿಸಲು ಕಾರಣವಾದವು. ಸಮಾಜವಾದಿ ಪಕ್ಷ ಲೋಹಿಯಾ ಚಿಂತನೆಗಳಲ್ಲಿ ತನ್ನ ಕೇಂದ್ರವನ್ನು ಕಂಡುಕೊಂಡಿತು. ಲೋಹಿಯಾ ಸಮಾಜವಾದಿ ಪಕ್ಷದ ಕೇಂದ್ರಬಿಂದುವಾದರು.
ದೇಶಮಟ್ಟದ ಈ ತಾಕಲಾಟಗಳು ಕರ್ನಾಟಕದ ಮೇಲೆ ವಿಶೇಷ ಪರಿಣಾಮಗಳನ್ನು ಬೀರಿದವು. ‘ಅಶೋಕ ಮೆಹ್ತಾ, ಜೆ.ಪಿ., ಲೋಹಿಯಾ’ರ ಭಿನ್ನವಾದಗಳ ಪಕ್ಷದ ಆಂತರಿಕ ಸಂಘರ್ಷ, ದಕ್ಷಿಣ ಭಾರತದಲ್ಲಿ ಪಕ್ಷವನ್ನು ಬಲಪಡಿಸುವ ಜವಾಬ್ದಾರಿ ಪಡೆದಿದ್ದ ಕಮಲಾದೇವಿಯವರನ್ನು ವಿಚಲಿತರನ್ನಾಗಿಸಿತು. ಇಂತಹ ತಾತ್ವಿಕ ಸಂಘರ್ಷವನ್ನು ಎದುರಿಸದ ಕಮಲಾದೇವಿಯವರ ರಾಜಕೀಯ ಸಂಘರ್ಷದಿಂದ ಹಿಂದಕ್ಕೆ ಸರಿಯುವ ತೀರ್ಮಾನದ ಪ್ರಭಾವ ಕರ್ನಾಟಕದಲ್ಲಿ ಆಗಷ್ಟೇ ಸಂಘಟನೆಗೊಳ್ಳುತ್ತಿದ್ದ ಪಕ್ಷದ ಮೇಲೆ ವ್ಯತಿರಿಕ್ತ ಪರಿಣಾಮ ಬೀರಿತು. ಇದೇ ಹೊತ್ತಿಗೆ ಹುಬ್ಬಳ್ಳಿ ಪ್ರಾಂತದಲ್ಲಿ ‘ಜಾಗೃತಿ’ ಪತ್ರಿಕೆ ಕುರಿತಾಗಿ ಆಂತರಿಕ ಭಿನ್ನಾಭಿಪ್ರಾಯಗಳು ಉಲ್ಬಣಿಸಿದ್ದವು. ಖಾದ್ರಿಶಾಮಣ್ಣ, ಪತ್ರಿಕೆಯ ಹಣ ಬಳಕೆಯಲ್ಲಿ ಲೋಪವೆಸಗಿದ್ದಾರೆ ಎಂದು ಆರಂಭಗೊಂಡ ಚರ್ಚೆ, ಸೂಕ್ತ ಪರಿಹಾರ ಕಂಡುಕೊಳ್ಳದೆ ಹೊಸಪೇಟೆಯಲ್ಲಿ ನಡೆದ ಪಕ್ಷದ ಸಮಾವೇಶದಲ್ಲಿ ಸ್ಫೋಟಗೊಂಡಿತು. ಕ್ರಿಯಾಶೀಲವಾಗಿದ್ದ ಬಣ ತಟಸ್ಥವಾಗುವ ತೀರ್ಮಾನ ಕೈಗೊಳ್ಳುವುದರೊಂದಿಗೆ ಹುಬ್ಬಳ್ಳಿ ಪ್ರಾಂತದಲ್ಲಿ ೧೯೪೯ರಲ್ಲಿಯೇ ಸಮಾಜವಾದಿ ಚಟುವಟಿಕೆಗಳು ಹಿನ್ನಡೆ ಅನುಭವಿಸಿದವು. ಈ ಬಗ್ಗೆ ಹುಬ್ಬಳ್ಳಿ ಪ್ರಾಂತೀಯ ಕಾರ್ಯದರ್ಶಿಯಾಗಿದ್ದ ಕಾರಂತರು “ನನ್ನ ಬೆಂಬಲಿಗ ಗೆಳೆಯರೆಲ್ಲಾ ಆಗ ಪಕ್ಷದ ಸಂಘಟನೆಗೆ ಕೆಲವೊಂದು ರಾಜಸೂತ್ರವನ್ನು ಸಭೆಯ ಮುಂದಿಟ್ಟರು. ಅದರಲ್ಲಿ ಮುಖ್ಯವಾಗಿದ್ದ ಆರ್ಥಿಕ ಸಂಪನ್ಮೂಲಗಳ ಕ್ರೋಢೀಕರಣ ಅದು ಕಾರ್ಯಸಾಧು ಅಲ್ಲ ಎಂದು ಕಮಲಾದೇವಿ ತಿರಸ್ಕರಿಸಿದರು. ಆಗ ನಾವೆಲ್ಲ ಪಕ್ಷದ ನಿಷ್ಠೆಯನ್ನು ಅಬಾಧಿತವಾಗಿಟ್ಟು ನಮ್ಮ ನಮ್ಮ ಕ್ಷೇತ್ರದಲ್ಲಿ ಕೆಲಕಾಲ ನಿಷ್ಕ್ರಿಯರಾಗುವುದೆಂದು ತೀರ್ಮಾನಿಸಿದೆವು” ಎನ್ನುತ್ತಾರೆ. ನಿಷ್ಕ್ರಿಯರಾಗುವ ತೀರ್ಮಾನ ತಳೆದ ಕಾರಂತರು ಮುಂಬೈಗೆ, ನೀಲಗಂಗಯ್ಯ ಪೂಜಾರ್ ಬೆಳಗಾವಿಗೆ ವಿದ್ಯಾಭ್ಯಾಸಕ್ಕೆಂದು ಹೋದರು. ಅಮ್ಮೆಂಬಳ ಆನಂದ ಅಸಹಾಯಕ ಸ್ಥಿತಿಯಲ್ಲಿ ಕೆಲಕಾಲ ಹುಬ್ಬಳ್ಳಿಯಲ್ಲಿ ಉಳಿದು ನಂತರ ಅಂಕೋಲಕ್ಕೆ ತೆರಳಿದರು. ಜಮೀನ್ದಾರರ ವಿರುದ್ಧ ಭೂ ಹೋರಾಟಗಳನ್ನೂ, ಕಾರ್ಮಿಕ ಸಂಘಟನೆಗಳನ್ನೂ ಸಂಘಟಿಸುತ್ತಿದ್ದ ಸಮಾಜವಾದಿ ಪಕ್ಷ ಕುಸಿಯುವುದರೊಂದಿಗೆ ಯಜಮಾನ್ಯ ಶಕ್ತಿಗಳು ನಿಟ್ಟುಸಿರು ಬಿಟ್ಟವು. ಕಾಂಗ್ರೆಸ್ ನಿರಾತಂಕವಾಗಿ ಅವಿರೋಧ ರಾಜಕೀಯ ಚಲನೆ ಕಂಡುಕೊಂಡಿತು.
ಮೈಸೂರು ಸಂಸ್ಥಾನದಲ್ಲಿ ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯ ವಿಧಾಯಕ ಸಭೆಗಳಿಗೆ ನಡೆದ ಹೋರಾಟದಲ್ಲಿ ಉತ್ಸಾಹ ತಳೆದಿದ್ದ ಎಂ.ಪಿ. ಈಶ್ವರಪ್ಪ, ವೇದಾಂತ ಹೆಮ್ಮಿಗೆ, ಎಂ.ಎಸ್. ಗುರುಪಾದಸ್ವಾಮಿ, ಶ್ರೀಕಂಠಪ್ಪ ಮೈಸೂರು ಪ್ರಾಂತದಲ್ಲೂ, ಗೋಪಾಲಗೌಡ ಶಿವಮೊಗ್ಗದಲ್ಲೂ ಪಕ್ಷವನ್ನು ಸಂಘಟಿಸಿದ್ದರು. ಶಿವಮೊಗ್ಗದಲ್ಲಿ ನಡೆದ, ಸಮಾಜವಾದಿ ಪಕ್ಷದ ಪ್ರಥಮ ಸಮ್ಮೇಳನವನ್ನು ಅಶೋಕ ಮೆಹ್ತಾ ಉದ್ಘಾಟಿಸಿದ್ದರು. ಗರಗ – ಗದಗಗಳಲ್ಲಿ ನಡೆದ ರೈತ ಸಮಾವೇಶ, ಎಡಪಂಥೀಯ ಸಮಾವೇಶಗಳನ್ನು ಅಶೋಕ ಮೆಹ್ತಾ ಉದ್ಘಾಟಿಸಿದ್ದರು. ಪಕ್ಷದ ಆರಂಭದ ಎಲ್ಲ ಬೆಳವಣಿಗೆಗಳಿಗೆ ಕಮಲಾದೇವಿ ಕಾರಣಕರ್ತ ರಾಗಿದ್ದರು. ಆದರೆ ಅದರ ಬೆನ್ನಿನಲ್ಲೇ ಅಶೋಕ ಮೆಹ್ತಾ ಕಾಂಗ್ರೆಸ್ಸಿಗೆ ಹೋಗಿ, ಕಮಲಾದೇವಿ ನಿವೃತ್ತಿಯೂ ಆದದ್ದು ಕರ್ನಾಟಕದಲ್ಲೂ ತಳಮಳಗಳನ್ನು ಉಂಟುಮಾಡಿತ್ತು.
೧೯೫೨ರ ಮೊದಲ ಸಾರ್ವತ್ರಿಕ ಚುನಾವಣೆಗಳಲ್ಲಿ ಸಮಾಜವಾದಿ ಪಕ್ಷವು ಆಚಾರ್ಯ ಕೃಪಲಾನಿಯವರ ಕಿಸಾನ್ ಮಜ್ದೂರ ಪ್ರಜಾಪಾರ್ಟಿಯೊಂದಿಗೆ ಮೈತ್ರಿ ಮಾಡಿಕೊಂಡಿತ್ತು. ಸಮಾಜವಾದಿ ಪಕ್ಷಗಳು ಒಂದಾಗಿ ದೇಶವನ್ನು ಸಂಪೂರ್ಣವಾಗಿ ಕ್ರಾಂತಿಯತ್ತ ಕೊಂಡೊಯ್ಯುವ ತೀರ್ಮಾನವನ್ನು ಪಂಚಮಡಿ ಸಮ್ಮೇಳನವು ಕೈಗೊಂಡಿತ್ತು.ಆ ವರ್ಷವಷ್ಟೇ ಆಚಾರ್ಯ ಕೃಪಲಾನಿಯವರ ನೇತೃತ್ವದಲ್ಲಿ ಕಿಸಾನ್ ಮಜ್ದೂರ್ ಪ್ರಜಾಪಾರ್ಟಿ (ಕೆ.ಎಂ.ಪಿ.ಪಿ.) ಅಸ್ತಿತ್ವಕ್ಕೆ ಬಂದಿತ್ತು. ಅದೇ ವರ್ಷ ನಡೆದ ಪ್ರಥಮ ಸಾರ್ವತ್ರಿಕ ಚುನಾವಣೆಗಳಲ್ಲಿ ಕೆ.ಎಂ.ಪಿ.ಪಿ. ಕರ್ನಾಟಕದ ೧೫ ವಿಧಾನಸಭಾ ಕ್ಷೇತ್ರಗಳಲ್ಲಿ ತ್ನನ ಅಭ್ಯರ್ಥಿಗಳನ್ನು ಚುನಾವಣೆಗೆ ನಿಲ್ಲಿಸಿತು. ೬ ಜನ ಅಭ್ಯರ್ಥಿಗಳು ವಿಧಾನಸಭಾ ಸದಸ್ಯರಾಗಿ ಆಯ್ಕೆಯಾದರು. ಸಮಾಜವಾದಿ ಪಕ್ಷದಿಂದ ಲೋಕಸಭೆಗೆ ಸ್ಪರ್ಧಿಸಿದ್ದ ಮೂವರು ಅಭ್ಯರ್ಥಿಗಳೂ ಸೋತರು. ಕರ್ನಾಟಕದ ವಿಧಾನಸಭೆಗೆ ಹೊಸನಗರ ಕ್ಷೇತ್ರದಿಂದ ಶಾಂತವೇರಿ ಗೋಪಾಲಗೌಡರು, ಹಾಗೂ ಚಿತ್ರದುರ್ಗ ಕ್ಷೇತ್ರದಿಂದ ಮುಲ್ಕಾಗೋವಿಂದರೆಡ್ಡಿ ಕಾಂಗ್ರೆಸ್ ಅಭ್ಯರ್ಥಿಗಳನ್ನು ಸೋಲಿಸಿ ವಿಧಾನಸಭಾ ಸದಸ್ಯರಾಗಿ ಆಯ್ಕೆಯಾದರು.
೧೯೪೬ರಲ್ಲಿ ಕರ್ನಾಟಕದಲ್ಲಿ ಆರಂಭಗೊಂಡ ‘ಕಾಂಗ್ರೆಸ್ ಸಮಾಜವಾದಿ ಪಕ್ಷ’ ಚುನಾವಣಾ ರಾಜಕೀಯವಾಗಿ ಮೊದಲಿಗೆ ಎದುರಿಸಿದ್ದು ಮೈಸೂರಿನ ರಾಜಶಾಹಿಯನ್ನು, ಬ್ರಿಟೀಷ್ ಆಡಳಿತದ ಮಧ್ಯವರ್ತಿ ಸಂಸ್ಥೆಯಾಗಿ ಅಸ್ತಿತ್ವ ಉಳಿಸಿಕೊಂಡ ರಾಜಶಾಹಿಗೆ ಮೊದಲಿಗೆ ಕಾಂಗ್ರೆಸ್ ಗಿಂತಲೂ ಸಮಾಜವಾದಿಗಳು ಶತ್ರುಗಳಾಗಿದ್ದರು. ಇದಕ್ಕೆ ಕಾರಣವೂ ಇತ್ತು. ಕಮಲಾದೇವಿ ಚಟ್ಟೋಪಾಧ್ಯಾಯ ಹಾಗೂ ಜೆ.ಪಿ. ರಾಜಶಾಹಿ ವಿರೋಧಿ ನಿಲುವು ತಾಳಿದ್ದರು. ಆದರೆ ಸಂಸ್ಥಾನಿಕರ ಬಗ್ಗೆ ಗಾಂಧೀಜಿ ಮೆಚ್ಚುಗೆ ತೋರಿಸಿದ್ದರಾದ್ದರಿಂದ ‘ರಾಜ’ರಿಗೆ ಕಾಂಗ್ರೆಸ್ ಬಗ್ಗೆ ದ್ವೇಷವಿರಲಿಲ್ಲ. ಪ್ರೀತಿಯೂ ಇತ್ತು.
ಮೈಸೂರು ಪ್ರಾಂತದಲ್ಲಿ ‘ಪ್ರಜಾಸಂಯುಕ್ತ ಪಕ್ಷ’ ಸಂಸ್ಥಾನದಲ್ಲಿ ‘ಜವಾಬ್ದಾರಿ ಸರ್ಕಾರ ರಚನೆಗೆ’ ಒತ್ತಾಯಿಸಿ ಹೋರಾಟ ನಡೆಸಿತು. ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯವಿಧಾಯಕ ಸಭೆಗಳು ನಾಮಮಾತ್ರವಾಗಿದ್ದು ಸಂಸ್ಥಾನದ ಆಡಳಿತದಲ್ಲಿ ಜನಪ್ರತಿನಿಧಿಗಳ ಅಗತ್ಯವನ್ನು ಪ್ರಜಾಸಂಯುಕ್ತ ಪಕ್ಷ ಎತ್ತಿ ಹಿಡಿಯಿತು. ಜವಾಬ್ದಾರಿ ಸರ್ಕಾರ ರಚನೆಯ ಹೋರಾಟವನ್ನು ತೀವ್ರಗೊಳಿಸುವ ಕಾರ್ಯತಂತ್ರದ ಭಾಗವಾಗಿ ‘ಪ್ರಜಾಸಂಯುಕ್ತ ಪಕ್ಷ’ ಕಾಂಗ್ರೆಸ್ಸ್ ನಲ್ಲಿ ವಿಲೀನವಾಗಿ, ‘ಮೈಸೂರು ಕಾಂಗ್ರೆಸ್’ ಮೂಲಕ ರಾಜ – ಸಂಸ್ಥಾನವನ್ನು ವಿರೋಧಿಸಿತು. ಮೊದಲಿನಿಂದಲೂ ರಾಜಶಾಹಿಯನ್ನು ವಿರೋಧಿಸುತ್ತಿದ್ದ ಕಾಂಗ್ರೆಸ್ ನಲ್ಲಿದ್ದ ಸಮಾಜವಾದಿ ಕಮಲದಾದೇವಿ, ಮೈಸೂರು ಪ್ರಜಾಪ್ರತಿನಿಧಿ ಸಭೆ ಮತ್ತು ನ್ಯಾಯವಿಧಾಯಕ ಸಭೆ ಚುನಾವಣೆಗಳನ್ನು ಕಾಂಗ್ರೆಸ್ ಪರವಾಗಿ ಪ್ರಚಾರ ಕೈಗೊಂಡರು. ರಾಜಸಂಸ್ಥಾನವು ಕಮಲಾದೇವಿಯವರ ಚುನಾವಣಾ ಭಾಷಣಗಳನ್ನು ನಿರ್ಬಂಧಿಸಿತ್ತಾದರೂ ಕಾಂಗ್ರೆಸ್ ಈ ಚುನಾವಣೆಗಳಲ್ಲಿ ವಿಜಯಿಯಾಯಿತು.
ಚುನಾವಣೆಯಂತಹ ಪ್ರಜಾಸತ್ತಾತ್ಮಕ ವಿಧಾನಗಳ ಅನುಷ್ಠಾನ ರಾಜಶಾಹಿಗೆ ಮಾರಣಾಂತಿಕ ಪೆಟ್ಟನ್ನು ನೀಡಿತು. ವಸಾಹತುಶಾಹಿಯಿಂದ ಭಾರತದ ವಿಮೋಚನೆಯ ನಂತರ ಭಾರತದ ಆಳುವ ಪಕ್ಷವಾಗಲಿದ್ದ ಕಾಂಗ್ರೆಸ್ ತಾನು ಎದುರಿಸಬೇಕಿದ್ದ ವಿರೋಧ ಎಡಪಂಥೀಯ ರಾಜಕಾರನದಲ್ಲಿರುವುದನ್ನು ಗಮನಿಸಿತು. ಭೂ ಹೋರಾಟಗಳು ಹಾಗೂ ವರ್ಗ ಸಂಘಟನೆಯ ಮೂಲಕ ಕ್ರಿಯಾಶೀಲರಾಗಿದ್ದ ಕಮ್ಯುನಿಸ್ಟ್ ರಿಗಿಂತ ಸಂಸದೀಯ ಪ್ರತಿಸ್ಪರ್ಧಿಯಾಗಲಿದ್ದ ಸಮಾಜವಾದಿ ಪಕ್ಷವನ್ನು ರಾಜತಾಂತ್ರಿಕವಾಗಿ ಮಣಿಸುವುದು ಅಗತ್ಯ ಎಂಬುದನ್ನು ಕಂಡುಕೊಂಡಿತು.
೧೯೫೦ – ೫೨ರಲ್ಲಿ ಕಾಗೋಡು ಸತ್ಯಾಗ್ರಹ ನಡೆದ ಮರು ವರ್ಷವೇ ನಡೆದ ಚುನಾವಣೆಗಳಲ್ಲಿ, ಕಾಗೋಡು ಹೋರಾಟದ ನಾಯಕತ್ವ ವಹಿಸಿದ್ದ ಗೋಪಾಲಗೌಡರು ಆಯ್ಕೆಯಾಗಿದ್ದು ಸಹಜವೇ ಆಗಿತ್ತು. ಒಟ್ಟಿನಲ್ಲಿ ಇಬ್ಬರು ಸದಸ್ಯರು ಮಾತ್ರ ವಿಧಾನಸಭೆಗೆ ಆಯ್ಕೆಯಾಗಿದ್ದರು. ಕರ್ನಾಟಕದ ರಾಜಕೀಯ ಭವಿಷ್ಯಕ್ಕೆ ಇದು ಮಹತ್ವದ ಪರಿಣಾಮ ಬೀರಿತು. ಹುಬ್ಬಳ್ಳಿ ಪ್ರಾಂತದಲ್ಲಿ ಹಾಗೂ ಉತ್ತರ ಕರ್ನಾಟಕದಲ್ಲಿ ಸಮಾಜವಾದಿ ಪಕ್ಷ ಸ್ಪರ್ಧಿಸಲೂ ಸಾಧ್ಯವಾಗಲಿಲ್ಲ. ಹಳೇ ಮೈಸೂರು ಪ್ರಾಂತದಲ್ಲಿ ಮಾತ್ರ ‘ಸಮಾಜವಾದಿ ಪಕ್ಷ’ ಪ್ರಭಾವಲಯವನ್ನು ಸೃಷ್ಟಿಸಿಕೊಂಡಿತ್ತು.
ದೇಶಮಟ್ಟದಲ್ಲಂತೂ ಲೋಹಿಯಾ ನಾಯಕತ್ವದ ‘ಸಮಾಜವಾದಿ ಪಕ್ಷ’ ಮೊದಲ ಸಾರ್ವತ್ರಿಕ ಚುನಾವಣೆಗಳಲ್ಲಿ ನಿರೀಕ್ಷೆಗಿಂತ ತೀರಾ ಕಡಿಮೆ ಕ್ಷೇತ್ರಗಳಲ್ಲಿ ‘ಲೋಕಸಭೆ’ಗೆ ಪ್ರಾತಿನಿಧಿತ್ವ ಪಡೆಯಿತು. ಕೆ.ಎಂ.ಪಿ.ಪಿ.ಯ ಸ್ಥಿತಿಯೂ ಇದಕ್ಕಿಂತ ಭಿನ್ನವಾಗೇನಿರಲಿಲ್ಲ. ಚುನಾವಣೆಗಳ ಮೂಲಕ ಮಹತ್ವದ್ದನ್ನು ಸಾಧಿಸಬಹುದೆಂಬ ನಿರೀಕ್ಷೆ ಹುಸಿಹೋದ ಹಿನ್ನೆಲೆಯಲ್ಲಿ ೧೮೫೩ರಲ್ಲಿ ಕೆ.ಎಂ.ಪಿ.ಪಿ. ಮತ್ತು ಸಮಾಜವಾದಿ ಪಕ್ಷಗಳು ವಿಲೀನಗೊಂಡು ‘ಪ್ರಜಾ ಸಮಾಜವಾದಿ ಪಕ್ಷ’ ರೂಪ ಪಡೆಯಿತು.
‘ಪ್ರಜಾ ಸಮಾಜವಾದಿ ಪಕ್ಷ’ ಭಾರತದ ರಾಜಕೀಯ ಚರಿತ್ರೆಯಲ್ಲಿ ಹಲವು ಕಾರಣಗಳಿಂದ ಮುಖ್ಯವಾಗುತ್ತದೆ. ಇದು ವಸಾಹತೋತ್ತರ ಭಾರತದ ‘ಧೃವೀಕರಣ ರಾಜಕಾರಣ’ದ ಮೊದಲ ಉದಾಹರಣೆ ಎನ್ನಬೇಕು. ಸಮಾನ ಧ್ಯೇಯ ರಾಜಕೀಯ ಹಿತಾಸಕ್ತಿಗಾಗಿ ಭಿನ್ನ ಸೈದ್ಧಾಂತಿಕ ನೆಲೆಗಳ ಸಮನ್ವಯವೆಂಬ ಹೊಸ ರಾಜನೀತಿ ಸೃಷ್ಟಿಯಾಗಿದ್ದು ಈ ರಾಜನೀತಿಯ ಮೂಲಕ. ವಾಸ್ತವದಲ್ಲಿ ಇದು ವಿರೋಧಾಭಾಸಗಳ ಸಂಗಮವೇ ಆಗಿತ್ತು. ಕೆ.ಎಂ.ಪಿ.ಪಿ.ಯ ಆಚಾರ್ಯ ಕೃಪಲಾನಿಯವರು ಗಾಂಧಿವಾದಿಯಾಗಿದ್ದರೆ, ಸಮಾಜವಾದಿ ಪಕ್ಷ ಇನ್ನೂ ಮಾರ್ಕ್ಸವಾದಿ ತಳಹದಿಯಿಂದ ಪೂರ್ಣ ಕಳಚಿರಲಿಲ್ಲ. ಆ ಹೊತ್ತಿಗೂ ಇದ್ದ ಸಮಾಜವಾದಿ ಪಕ್ಷ ಅದು ‘ಮಾರ್ಕ್ಸ್‌ವಾದಿ’ಯೇ ಆಗಿತ್ತು ಎಂದು ಹಲವರು ಗುರುತಿಸುತ್ತಾರೆ. ಹಾಗೆಂದೇ ಮಾರ್ಕ್ಸ್‌ವಾದದ ಸಂಕೇತವಾಗಿ ಕೆಂಪು ಬಣ್ಣದ ಧ್ವಜವನ್ನೂ ಗಾಂಧಿವಾದದ ಸಂಕೇತವಾಗಿ ಚರಕ ಹಾಗೂ ಚಕ್ರದ ಚಿತ್ರಗಳನ್ನೂ ಹೊಂದಿ ಪ್ರಜಾ ಸಮಾಜವಾದಿ ಪಕ್ಷದ ಧ್ವಜ ಆಕಾರ ಪಡೆಯಿತು.
೧೯೫೨ರಲ್ಲಿ ಪಂಚಮಡಿಯಲ್ಲಿ ನಡೆದ ಸಮಾಜವಾದಿ ಪಕ್ಷದ ಸಮ್ಮೇಳನದಲ್ಲಿ ಸಮಾಜವಾದಿ ಪಕ್ಷಗಳು ಜೊತೆಗೂಡಿ ದೇಶವನ್ನು ಸಂಪೂರ್ಣ ಕ್ರಾಂತಿಯತ್ತ ಕೊಂಡೊಯ್ಯಬೇಕೆಂದು ನಿರ್ಣಯ ಕೈಗೊಳ್ಳಲಾಗಿತ್ತಾದರೂಈ ಕ್ರಾಂತಿಯ ಸ್ವರೂಪ ಮತ್ತು ಸಿದ್ಧತೆಗಳ ಬಗ್ಗೆ ಸಾಕಷ್ಟು, ಸ್ಪಷ್ಟನೆಗಳ ಕೊರತೆಯಿತ್ತು. ಇಲ್ಲದಿದ್ದರೆ ವರ್ಷದೊಳಗಾಗಿ ಗಾಂಧೀವಾದಿ ಕೆ.ಎಂ.ಪಿ.ಪಿ. ಜೊತೆ ಮೈತ್ರಿಯಾಗಬೇಕಿರಲಿಲ್ಲ. ಕೆ.ಎಂ.ಪಿ.ಪಿ.ಯನ್ನು ‘ಸಮಾಜವಾದಿ’ ಪಕ್ಷ ಎಂದು ವ್ಯಾಖ್ಯಾನಿಸಲೂ ಸಾಧ್ಯವಿರಲಿಲ್ಲ. ಬದಲಾಗಿ ಲೋಹಿಯಾ ಅವರು ‘ಮತಪೆಟ್ಟಿಗೆ’ ರಾಜಕಾರಣಕ್ಕೆ ನೀಡಿದ ಪ್ರಾಧಾನ್ಯತೆಯ ಪರಿಣಾಮವಾಗಿ ‘ಪ್ರಜಾ ಸಮಾಜವಾದಿ’ ಪಕ್ಷ ಪ್ರಕಟಗೊಂಡಿತ್ತು ಎನಿಸುತ್ತದೆ. ದೇಶವನ್ನು ಸಂಪೂರ್ಣ ಕ್ರಾಂತಿಯೆಡೆಗೆ ಕೊಂಡೊಯ್ಯುವ ಮಾರ್ಗ ಚುನಾವಣೆಗಳೆಂದೂ ಲೋಹಿಯಾ ಭಾವಿಸಿರಲಿಕ್ಕೂ ಸಾಕು. ರಾಜಕೀಯ ಚರಿತ್ರೆಯಲ್ಲಿ ಕ್ರಾಂತಿಯ ಪರಿಕಲ್ಪನೆಯೂ ಉದಾರವಾಗಿ ವ್ಯಾಖ್ಯಾನಿಸಲ್ಪಟ್ಟಿದ್ದಕ್ಕೂ ಪ್ರಜಾಸಮಾಜವಾದಿ ಪಕ್ಷದ ಸಂದರ್ಭ ಉಲ್ಲೇಖಾರ್ಹ. ನಂತರದಲ್ಲಿ ಜಯಪ್ರಕಾಶ ನಾರಾಯಣರ ಸಂಪೂರ್ಣ ಕ್ರಾಂತಿಯ ಪರಿಕಲ್ಪನೆ ಇಂತಹ ಸರಳ ತೀರ್ಮಾನದಿಂದಲೇ ಹೊರಹೊಮ್ಮಿತ್ತು ಎನಿಸುತ್ತದೆ. ರಷ್ಯಾದ ಸಮಾಜವಾದಿ ಕ್ರಾಂತಿಯ ಪ್ರೇರಣೆ ಪಡೆದಿದ್ದ ಭಾರತೀಯ ಸಮಾಜವಾದ ಕ್ರಮೇಣ ಸಂಸದೀಯ ಪ್ರಜಾಪ್ರಭುತ್ವಕ್ಕೆ ಜನತಾಂತ್ರಿಕ ಪ್ರಜಾಪ್ರಭುತ್ವವನ್ನು ಅನ್ವಯಿಸಿತು. ‘ಮತ ಪೆಟ್ಟಿಗೆ’ ಸೈದ್ಧಾಂತಿಕ ರಾಜಕಾರಣವನ್ನು ಹಿಂದಕ್ಕಟ್ಟಿ ರಾಜನೀತಿಯನ್ನು ‘ತಂತ್ರಗಾರಿಕೆ’ಯಾಗಿಸಿತು. ಸಾಮ್ರಾಜ್ಯಶಾಹಿ ಆರ್ಥಿಕತೆಯ ಜಾಗತೀಕರಣಕ್ಕೊಳಪಟ್ಟಿ ಭವಿಷ್ಯದ ಭಾರತದಲ್ಲಿ ಪ್ರಜಾಪ್ರಭುತ್ವ ರಾಜಕೀಯ ಮಾರುಕಟ್ಟೆಯಾಗಿ ಮಾರ್ಪಟ್ಟ ಹಿನ್ನೆಲೆಯಲ್ಲಿ ಚರಿತ್ರೆಯಲ್ಲಾದ ಪ್ರಜಾಪ್ರಭುತ್ವ ಮತ್ತು ಕ್ರಾಂತಿಯ ಪರಿಕಲ್ಪನೆಗಳ ಸರಳೀಕರಣಗಳು ನೀಡಿರಬಹುದಾದ ಕೊಡುಗೆಯನ್ನೂ ಕಂಡುಕೊಳ್ಳಬೇಕಾಗುತ್ತದೆ.
ಸಮಾಜವಾದಿ ಪಕ್ಷದ ಪ್ರಮುಖರಲ್ಲಿ ಒಬ್ಬರಾಗಿದ್ದ ಅಶೋಕ ಮೆಹ್ತಾ ೧೯೬೩ರ ನಂತರ ‘ಹಿಂದುಳಿದ ಆರ್ಥಿಕತೆಯ ಒತ್ತಡಗಳು’ ಎಂಬ ಹೊಸ ಸಿದ್ಧಾಂತವನ್ನು ಪ್ರತಿಪಾದಿಸಿದರು. ಅವರ ಪ್ರಕಾರ ಆಳುವ ಪಕ್ಷವಾಗಿದ್ದ ಕಾಂಗ್ರೆಸ್ಸಿನ ಜೊತೆಗಿದ್ದು ಸಮಾಜವಾದಿಗಳು ಆಡಳಿತಾತ್ಮಕವಾಗಿ ಸಹಕರಿಸಬೇಕಿತ್ತು. ಹಿಂದುಳಿದ ಆರ್ಥಿಕತೆಯಲ್ಲಿ ವಿರೋಧ ಪಕ್ಷದಿಂದಾಗಿ ಆರ್ಥಿಕಾಭಿವೃದ್ಧಿ ಕುಂಠಿತಗೊಳ್ಳುತ್ತದೆ ಎಂದು ಹೊಸ ‘ಸಿದ್ಧಾಂತ’ ಮಂಡಿಸಿದ ಅಶೋಕ ಮೆಹ್ತಾ ಆಳುವ ಕಾಂಗ್ರೆಸ್ ಮತ್ತು ಸಮಾಜವಾದಿ ಪಕ್ಷದ ನಡುವೆ ‘ಸಂಧಾನ ವಲಯ’ದ ಕಲ್ಪನೆ ಪ್ರಸ್ತುತಪಡಿಸಿದರು. ದೇಶದ ಆರ್ಥಿಕಾಭಿವೃದ್ಧಿಗಾಗಿ ‘ಈ ಸಂಧಾನದ ವಲಯ’ದಲ್ಲಿ ಸಮಾಜವಾದಿಗಳು ಆಳುವ ಕಾಂಗ್ರೆಸ್ ಗೆ ಸಹಕರಿಸಬೇಕೆಂಬ ನೀತಿ ಸಮಾಜವಾದಿಗಳ ನಡುವೆ ವಿಪರೀತ ಗೊಂದಲವನ್ನು ಸೃಷ್ಟಿಸಿತು. ಕೊನೆಗೆ ಅಶೋಕ ಮೆಹ್ತಾ ತಮ್ಮ ಬೆಂಬಲಿಗ ಸಮಾಜವಾದಿಗಳೊಡನೆ ಕಾಂಗ್ರೆಸ್ ಗೆ ವಲಸೆ ಹೋಗುವುದರೊಂದಿಗೆ ಸಮಾಜವಾದಿಪಕ್ಷ ಗಮನಾರ್ಹವಾಗಿ ಶಕ್ತಿಗುಂದಿತು. ಅಶೋಕ ಮೆಹ್ತಾರ ಬೆಂಬಲಿಗರಲ್ಲಿ ಕರ್ನಾಟಕದ ವೈ. ಈಶ್ವರಪ್ಪ ಕೂಡ ಒಬ್ಬರಾಗಿದ್ದರು. ಅಶೋಕ ಮೆಹ್ತಾ ಮುಂದಿನ ದಿನಗಳಲ್ಲಿ ಕಾಂಗ್ರೆಸ್ ಗೆ ವಲಸೆ ಹೋಗುವ ಅನೇಕ ಸಮಾಜವಾದಿಗಳಿಗೆ ‘ಉಲ್ಲೇಖ’ವಾದರು. ಮೆಹ್ತಾ ಪ್ರತಿಪಾದಿಸಿದ ‘ಸಂಧಾನ ವಲಯ’ ಪಕ್ಷಾಂತರಿ ಸಮಾಜವಾದಿಗಳ ಸಮರ್ಥನೆಯಾಗುವಂತಾಯಿತು.
ಅಶೋಕ ಮೆಹ್ತಾ ಕಾಂಗ್ರೆಸ್ಸಿಗೆ ಹೋದ ಮಾದರಿಯಲ್ಲಿಯೇ ಕರ್ನಾಟಕದಲ್ಲಿ ಕಾಗೋಡು ತಿಮ್ಮಪ್ಪ ಎಸ್. ಬಂಗಾರಪ್ಪ ಆದಿಯಾಗಿ ಹಲವರು ಸಮಾಜವಾದಿ ಪಕ್ಷಕ್ಕೆ ತಿಲಾಂಜಲಿ ಹೇಳಿ ಆಳುವ ಕಾಂಗ್ರೆಸ್ಸಿನ ಭಾಗವಾದರು. ಸಮಾಜವಾದಿ ಹಿನ್ನೆಲೆಯ ಮುಂಚೂಣಿಯ ಹೋರಾಟಗಾರರು ವಿರೋಧ ಪಕ್ಷವಾಗಿದ್ದ ಕಾಂಗ್ರೆಸ್ಸಿಗೆ ಹೋಗುವ ಪ್ರಕ್ರಿಯೆ ರಾಜಮಾರ್ಗವನ್ನೇ ಸೃಷ್ಟಿಸಿತು. ಇಂತಹ ಪರಿಣಾಮಗಳಿಂದಾಗಿ ಸಮಾಜವಾದಿ ಚಳವಳಿ ೧೯೬೦ರ ದಶಕದಲ್ಲಿ ಸಮಾಜವಾದಿ ರಾಜಕಾರಣ ಮಾತ್ರವಾಗಿ ಮಾರ್ಪಟ್ಟಿತು.
ದೇಶಮಟ್ಟದಲ್ಲಿ ಸಮಾಜವಾದಿ ಪಕ್ಷಕ್ಕೆ ಚರಿತ್ರೆಯುದ್ದಕ್ಕೂ ದೀರ್ಘ ಕಾಲದ ಸ್ಥಿರತೆ ಸಾಧ್ಯವಾಗಲೇ ಇಲ್ಲ. ಪಕ್ಷದ ವಿಘಟನೆ ಮತ್ತು ಪುನರ್ರಚನೆಗಳಿಗೆ ಸೈದ್ಧಾಂತಿಕ ಸಮರ್ಥನೆಯ ಆಳದಲ್ಲಿ ವ್ಯಕ್ತಿಗತ ಧೋರಣೆಗಳು ಪ್ರಧಾನ ಪಾತ್ರ ನಿರ್ವಹಿಸಿದವು. ಬಹಮತದ ಪ್ರಜಾಸತ್ತಾತ್ಮಕ ತೀರ್ಮಾನಕ್ಕೆ ಬದ್ಧವಾಗ ಬೇಕಿರುವ ಕಡೆ ವೈಯಕ್ತಿಕ ಭಿನ್ನಾಭಿಪ್ರಾಯಗಳನ್ನು ಜಾರಿಯಲ್ಲಿಡುವ ಮನೋಭಾವ ಅಧಿಕಾರ ರಾಜಕೀಯದ ಸೆಳೆತದಿಂದ ಸೃಷ್ಟಿಸಲ್ಪಟ್ಟಿತ್ತು. ಅಶೋಕ ಮೆಹ್ತಾರ ವಲಸೆ ಒಂದು ಉದಾಹರಣೆ ಮಾತ್ರ. ಲೋಹಿಯಾ ಪ್ರಜಾ ಸೋಷಲಿಸ್ಟ್ ಪಕ್ಷವನ್ನು ಬಿಟ್ಟು ಹೊರ ನಡೆದು ಮತ್ತೊಮ್ಮೆ ಸಮಾಜವಾದಿ ಪಕ್ಷ ಕಟ್ಟಿಕೊಂಡರು. ಮರಳಿ ಪ್ರಜಾ ಸೋಷಲಿಸ್ಟ್ ಪಕ್ಷದ ಜೊತೆ ವಿಲೀನಗೊಂಡು ಸಂಯುಕ್ತ ಸಮಾಜವಾದಿ ಪಕ್ಷ ರಚನೆಯಾಯಿತು. ಅದೇ ವರ್ಷ ಪ್ರಜಾ ಸಮಾಜವಾದಿ ಪಕ್ಷ ಮತ್ತೆ ತನ್ನ ಪ್ರತ್ಯೇಕತೆ ಉಳಿಸಿಕೊಳ್ಳಲು ಹೆಣಗಿತು. ೧೯೭೧ರಲ್ಲಿ ಮತ್ತೊಮ್ಮೆ ‘ಸಮಾಜವಾದಿ ಪಕ್ಷ’ ರಚನೆಯಾಯಿತು. ಪಕ್ಷ ರಾಜಕಾರಣದಿಂದ ದೂರವಿದ್ದ ಜೆ.ಪಿ. ಸಂಪೂರ್ಣಕ್ರಾಂತಿ ಆಂದೋಲನ ಶುರು ಮಾಡಿದರು. ಸಮಾಜವಾದಿ ಪಕ್ಷದ ನಾಯಕ ಕಾರ್ಯಕರ್ತರೆಲ್ಲ ಸಂಪೂರ್ಣ ಕ್ರಾಂತಿ ಆಂದೋಲನದಲ್ಲಿ ಮುಳುಗಿದರು. ತುರ್ತುಪರಿಸ್ಥಿತಿ ನಂತರ ಭಾರತೀಯ ಜನಸಂಘದ ಜೊತೆಗೂಡಿ ಜನತಾ ಪಕ್ಷ ಕಟ್ಟಿಕೊಂಡರು. ಜನತಾ ಪಕ್ಷ ಸಿಡಿದು ‘ಭಾರತೀಯ ಜನತಾ ಪಕ್ಷ’ ಕಟ್ಟಿಕೊಂಡ ನಂತರದಲ್ಲಿ ಸಮಾಜವಾದಿಗಳು ‘ಜನತಾ ದಳ’ದಲ್ಲಿ ಒಂದುಗೂಡಿದರು. ಮತ್ತೆ ಜನತಾ ದಳದಲ್ಲೂ ವಿಭಜನೆಗಳಾಗಿ ಜನತಾದಳ ಸಂಯುಕ್ತ ಜನತಾ ದಳ, ಜಾತ್ಯಾತೀತ ಜನತಾ ದಳ, ಸಮತಾ ಪಕ್ಷ ಹೀಗೆ ಮತ್ತೆ ತುಂಡುರಿಸಿತು. ಭಾರತದ ಸಮಾಜವಾದ ಚಳವಳಿಯ ಸ್ವರೂಪ ೬೦ರ ದಶಕದಲ್ಲಿ ಕೊನೆಗೊಂಡು, ರಾಜಕೀಯ ರಂಗದಲ್ಲಿ ಸೈದ್ಧಾಂತಿಕ ಸ್ವರೂಪ, ಸ್ಥಿರತೆಗಳು ಮಾಯವಾದವು.
ಸಮಾಜವಾದ ಈ ಎಲ್ಲ ಮಿತಿಗಳು ಮತ್ತು ದೋಷಗಳ ಸಹಿತ ಭಾರತದ ರಾಜಕಾರಣದಲ್ಲಿ ಮೂಡಿಸಿದ ಸಮಾಜ ನಿಷ್ಠೆ ಹಾಗೂ ಜನಸಾಮಾನ್ಯ ವರ್ಗದ ಹಿತಾಸಕ್ತಿಯನ್ನು ಕಾಪಾಡುವಲ್ಲಿ ನಿರ್ವಹಿಸಿದ ರಾಜಕೀಯ ಪಾತ್ರವೂ ಮಹತ್ತರವಾದುದು. ಕಮ್ಯುನಿಷ್ಟ್ ಪಕ್ಷಗಳು ಶ್ರಮಿಕವರ್ಗ ಅಥವಾ ತಳಸಮುದಾಯಗಳ ಪರವಾಗಿ ವರ್ಗ ಸಂಘಟನೆಗಳ ಮೂಲಕ ಹೋರಾಟ ಮತ್ತು ಚುನಾವಣಾ ರಾಜಕೀಯ ಪ್ರಕ್ರಿಯೆಗಳಲ್ಲಿ ನಿರ್ದಿಷ್ಟ ಪ್ರದೇಶಗಳಲ್ಲಿ ಕ್ರಿಯಾಶೀಲವಾಗಿದ್ದ ಸಂದರ್ಭದಲ್ಲಿ, ಸಮಾಜವಾದಿ ಪಕ್ಷಗಳು ಬಹುಸಂಖ್ಯಾತ ಮಧ್ಯಮ ವರ್ಗದ ಹಿತಾಸಕ್ತಿಯ ವಿಷಯಾಧಾರಿತ ರಾಜಕೀಯ ಚಟುವಟಿಕೆಗಳನ್ನು ದೇಶವ್ಯಾಪಿಗೊಳಿಸಿದವು. ಭಾರತದ ಸಾಂಸ್ಕೃತಿಕ ಚರಿತ್ರೆಯ ನೆಲೆಯಲ್ಲಿ ಜನಸಮುದಾಯಗಳ ಬದುಕನ್ನು ನಿರ್ವಚಿಸಿದ ಲೋಹಿಯಾ ರಾಜಕೀಯವನ್ನೂ ಪರ್ಯಾಯ ಸಾಂಸ್ಕೃತಿಕ ದೃಷ್ಟಿಕೋನದ ಮೂಲಕವೇ ನಿರೂಪಿಸಿದರು. ಕೆಳ ಸಮುದಾಯಗಳಿಗೆ ಆದ್ಯತೆ ನೀಡುವ ಸಾಂಸ್ಕೃತಿಕ ಧೋರಣೆಯನ್ನು ರಾಜಕಾರಣಕ್ಕೂ ಅನ್ವಯಿಸಿದರು. ಆ ಮೂಲಕ ಕೆಳವರ್ಗವೇ ಆಗಿ ಹೋದ, ಕೆಳಜಾತಿಗಳ ಆರ್ಥಿಕ ಸ್ವಾತಂತ್ರ್ಯ ಸಾಧ್ಯವಾದೀತೆಂದು ಭಾವಿಸಿದ್ದರು. ಲೋಹಿಯಾರ ಈ ಬಗೆಯ ಸಾಂಸ್ಕೃತಿಕ ಪ್ರಜ್ಞೆಯಿಂದ ಹೊಮ್ಮಿದ ರಾಜಕೀಯ ಧೋರಣೆಗಳಿಂದಾಗಿ ಕೆಳವರ್ಗವನ್ನು ಪ್ರತಿನಿಧಿಸಿ ಪಕ್ಷದಲ್ಲಿ ನಾಯಕತ್ವ ಕಾನಿಸಿಕೊಂಡಿತು. ಎರಡನೆಯ ತಲೆಮಾರಿನ ‘ಕಾರ್ಯಕರ್ತರು ಭವಿಷ್ಯದ – ಭಾರತದ ರಾಜಕಾರಣದಲ್ಲಿ ನಿರ್ಣಾಯಕ ಸಾಮರ್ಥ್ಯ ಪಡೆದರು. ಕರ್ಪೂರಿ ಠಾಕೂರ್ ರಂತಹ ಕ್ಷೌರಿಕ ಸಮುದಾಯದ ಪ್ರಾತಿನಿಧಿಕ ವ್ಯಕ್ತಿತ್ವ ಸಮಾಜವಾದಿ ಪಕ್ಷದ ಸರಕಾರದಲ್ಲಿ ಮುಖ್ಯಮಂತ್ರಿಯಾಗಲು ಸಾಧ್ಯವಾಯಿತು. ಈ ಅಂಶಗಳು ಕರ್ನಾಟಕವನ್ನೂ ಪ್ರಭಾವಿಸಿದವು.
ಚಳವಳಿಯಲ್ಲಿ ಸಕ್ರಿಯವಾಗಿದ್ದ ಹುಬ್ಬಳ್ಳಿ ಭಾಗದ ಕಾರ್ಯಕರ್ತ “ಕ್ಷೌರಿಕರ ಯಲ್ಲಪ್ಪನನ್ನು ನಾನು ಲೋಹಿಯಾರಿಗೆ ಪರಿಚಯಿಸಬೇಕಿತ್ತು. ಪರಿಚಯಿಸದೇ ತಪ್ಪು ಮಾಡಿದೆ” ಎಂದು ಕೆ.ಎಸ್. ಕಾರಂತರು ಪಶ್ಚಾತ್ತಾಪ ಪಡುತ್ತಾರೆ. ಒಬ್ಬ ಯಲ್ಲಪ್ಪ ಮಾತ್ರವಲ್ಲ, ಕರ್ನಾಟಕದ ಸಮಾಜವಾದಿ ಚಳವಳಿ ಇಂತಹ ಅನೇಕರನ್ನು ಒಳಗೊಂಡಿತ್ತು. ರಾಜೇಸಾಬ್ ಜಾಲಿಹಾಳ್, ಬಾಬೂಸಾಬ ಎಲಿಗಾರ್, ವಜೀರೆಸಾಬ್ ನಾಲಬಂದ್ ಇಂತಹ ಅಲ್ಪಸಂಖ್ಯಾತ ಹಿನ್ನೆಲೆಯ ಕಾರ್ಯಕರ್ತರು ಚಳವಳಿಯಲ್ಲಿ ಕ್ರಿಯಾಶೀಲವಾಗಿ ತೊಡಗಿಸಿಕೊಂಡಿದ್ದರು. ಶಿವಮೊಗ್ಗದಲ್ಲಿ ಅಗಸರ ಭರಮಪ್ಪ ಜನರ ನಡುವಿನ ನಾಯಕನಾಗಿ ಹೊರಹೊಮ್ಮಿದ್ದ. ಆತ ಮುನ್ಸಿಪಲ್ ಕೌನ್ಸಿಲರ್ ಕೂಡ ಆಗಿದ್ದ. ಆದರೆ ಕರ್ನಾಟಕದ ಸಾಂಸ್ಕೃತಿಕ ವಾಸ್ತವ ಮತರಾಜಕಾರಣದಲ್ಲಿ ಕೆಳವರ್ಗ ಮತ್ತು ಹಿಂದುವಳಿದ ವರ್ಗಗಳನ್ನು ಹಿಂದಕ್ಕೆ ತಳ್ಳಿತು. ಮಧ್ಯಮ ವರ್ಗ ಮತ್ತು ಪ್ರಧಾನ ಸಾಂಸ್ಕೃತಿಕ ಹಿನ್ನೆಲೆಯ ನಾಯಕತ್ವ ಸಮಾಜವಾದಿ ರಾಜಕಾರಣವನ್ನು ನಿರ್ದೇಶಿಸಿತು.
ಕೆಳಜಾತಿ ಸಮುದಾಯಗಳಿಗೆ ಅಧ್ಯತೆ ನೀಡುವ ಲೋಹಿಯಾರ ಚಿಂತನೆಗಳು ಕರ್ನಾಟಕದ ‘ಅಧಿಕಾರ ರಾಜಕಾರಣದಲ್ಲಿ’ ವಾಸ್ತವಕ್ಕಿಳಿಯದೇ ಹೋದವು. ಸ್ವಲ್ಪ ಮಟ್ಟಿಗೆ ಹಿಂದುಳಿದ ಹಾಗೂ ಮಧ್ಯಮ ಮತ್ತು ಬಹುಸಂಖ್ಯಾತ ಜಾತಿ ಸಮುದಾಯದಿಂದ ಬಂದ ನಾಯಕತ್ವ ಕಾಣಿಸಿಕೊಂಡ ಪರಿಣಾಮ ಕೆಳಜಾತಿ ಸಮುದಾಯಗಳು ಕಾಂಗ್ರೆಸ್ ಜೊತೆ ಶಾಶ್ವತವಾಗಿ ಗುರುತಿಸಿಕೊಂಡವು. ಬಹುಸಂಖ್ಯಾತ ಜಾತಿ ಸಮುದಾಯಗಳಿಗಿದ್ದ ‘ಸಾಂಸ್ಕೃತಿಕ ಯಜಮಾನ್ಯ’ ಚಳವಳಿಯಲ್ಲಿಯೂ ಪ್ರಭಾವ ಬೀರಿತು. ಪಾಳೇಗಾರಿ ಭೂಸಂಬಂಧಗಳಿದ್ದ ಗ್ರಾಮೀಣ ಪ್ರದೇಶಗಳಲ್ಲಿ ಈ ಮಧ್ಯಮ ಮತ್ತು ಮುಂದುವರಿದ ಜಾತಿಗಳೇ ಭೂಮಾಲಕ ವರ್ಗವಾಗಿದ್ದವು. ಭೂವಂತ ಜಾತಿಗಳಿಗೆ ಭೂರಹಿತ ಜಾತಿಗಳು ಅವಲಂಬಿತ ಆರ್ಥಿಕತೆಯನ್ನು ಹೊಂದಿದ್ದವು. ವರ್ಗಸ್ವರೂಪದಲ್ಲಿ ಕಾಂಗ್ರೆಸ್ಸು ಭಿನ್ನವಾಗಿರಲಿಲ್ಲವಾದರೂ ರಾಜಕಾರಣದಲ್ಲಿ ಈ ವರ್ಗಗಳನ್ನು ಹಿಡಿದಿಟ್ಟಿತು. ಅಲ್ಲದೇ ಕಾಂಗ್ರೆಸ್ ಹಲವು ಬಗೆಯಲ್ಲಿ ‘ತಳಸಮುದಾಯ’ಗಳಿಗೆ ಅವಕಾಶ ಕಲ್ಪಿಸಿತು.
ಚಳವಳಿಯ ಸಂದರ್ಭದಲ್ಲಿಯೂ ತಳಜಾತಿ ಸಮುದಾಯಗಳು ದೂರವೇ ಉಳಿದವು. ಇಲ್ಲವೇ ಸಾಂಕೇತಿಕವಾಗಿ ಬಿಂಬಿಸಲಾಯಿತು. ಕಾಗೋಡು ಸತ್ಯಾಗ್ರಹದ ತೀವ್ರತೆಯ ಸಂದರ್ಭದಲ್ಲಿಯೂ ಅಲ್ಲಿಯ ದಲಿತ ಸಮುದಾಯ ಸತ್ಯಾಗ್ರಹದಿಂದ ದೂರವೇ ಉಳಿದಿತ್ತು. ಅವರು ಗೇಣಿರೈತರೂ ಆಗಿರಲಿಲ್ಲ ಎಂಬುದು ಮುಖ್ಯ ಕಾರಣವಾದರೂ, ಜಾತಿ ಸಂಬಂಧಗಳೂ ಕಾರಣವಾದದ್ದನ್ನು ನಿರಾಕರಿಸುವಂತಿಲ್ಲ. ಸಂಡೂರು ಭೂಹೋರಾಟದ ನಾಯಕತ್ವ ಲಿಂಗಾಯತ ಸಮಾಜವಾದಿಗಳ ಕೈಯಲ್ಲಿತ್ತು. ಯಜಮಾನ ಶಾಂತರುದ್ರಪ್ಪ, ಎಲಿಗಾರ ತಿಮ್ಮಪ್ಪ, ಕೆ.ಜಿ. ಮಹೇಶ್ವರಪ್ಪ, ಎಲ್ಲರೂ ಲಿಂಗಾಯಿತರು. ಎಂ. ಪಿ. ಪ್ರಕಾಶ್ ಜಂಗಮರು. ಸಂಡೂರು ರಾಜ ಮರಾಠನೆಂಬುದೂ, ಹೋರಾಟ ಆರಂಭಗೊಂಡ ಕಾರಣಗಳಲ್ಲಿ ಒಂದಾಗಿತ್ತು. ಹೋರಾಟದ ನಂತರ ಹೆಚ್ಚು ಪಾಲು ಭೂಮಿ ಪಡೆದವರೂ ಲಿಂಗಾಯಿತರು. ಎರಡನೆಯ ಸ್ಥಾನ ಬೇಡ ಜನಾಂಗ. ಬೇಡ ಸಮುದಾಯ ನಂತರದಲ್ಲಿ ಭೂಮಿ ಪಡೆಯಿತಾದರೂ ಹೋರಾಟದಿಂದ ನಿಗದಿತ ಅಂತರದಲ್ಲಿತ್ತು. ಹೀಗಿದ್ದ ಸ್ವರೂಪಕ್ಕೆ ‘ಆದರ್ಶ’ದ ಚಹರೆ ನೀಡುವ ಪ್ರಯತ್ನವಾಗಿ ಹರಿಜನ ಬುಡ್ಡಮ್ಮ, ಹರಿಜನ ಮಾರಮ್ಮರನ್ನು ಕರೆತರಲಾಗಿತ್ತು. ಹೋರಾಟದ ಕೊನೆವರೆಗೂ ಇದ್ದ ಇವರಿಬ್ಬರೂ ಭೂರಹಿತರಾಗಿದ್ದರು. ಹೋರಾಟದ ನಂತರವೂ ಇವರಿಗೆ ಭೂಮಿ ಸಿಗಲಿಲ್ಲ. ಹೆಬ್ಬಳ್ಳಿ ಹೋರಾಟದಲ್ಲಿ ಅದರ ನಾಯಕರಾಗಿದ್ದ ಪೂಜಾರರು “ಎದ್ದು ಕಾಣುವಂತೆ ನಮ್ಮ ಎಲ್ಲ ಸತ್ಯಾಗ್ರಹಗಳ ಮುಂದುಗಡೆಯಲ್ಲಿ ಹರಿಜನ, ಹುಲಸೇರ, ಬೋವಿಗಳನ್ನು ನಿಲ್ಲಿಸಲು ನಾವು ಮರೆತಿರಲಿಲ್ಲ. ಮೊದಲು ಬಂಧಿತರಾಗುತ್ತಿದ್ದವರೂ ಅವರೇ” ಎನ್ನುತ್ತಾರೆ. ಆದರೆ ಇವರು ಕೃಷಿ ಕೂಲಿಕಾರರಾಗಿದ್ದರು. ಅವರಿಗೆ ಹೋರಾಟದ ನಂತರ ಭೂಮಿ ಸಿಕ್ಕಿತೋ ಇಲ್ಲವೋ ತಿಳಿಯದು. “ಸಮಾಜವಾದಿ ಚಳವಳಿಗೆ ಸ್ವಲ್ಪಮಟ್ಟಿಗೆ ಹಿಂದುಳಿದ ಜಾತಿಗಳ ಬೆಂಬಲವಿದ್ದರೂ ಮಧ್ಯಮ ಜಾತಿಗಳ ಬೆಂಬಲವೇ ಅದರ ಆಧಾರವಾಗಿತ್ತು. ಮುಖಂಡತ್ವ ಮಾತ್ರ ಮಧ್ಯಮ ವರ್ಗದ ಕೈಯಲ್ಲಿ ಇತ್ತು ಎಂಬ ಬಾಪು ಹೆದ್ದರೂರ ಶೆಟ್ಟಿಯವರ ಅವಲೋಕನವನ್ನು ಇಲ್ಲಿ ಗಮನಿಸಬಹುದು.
ಕರ್ನಾಟಕದ ಸಮಾಜವಾದಿ ಚಳವಳಿಯ ಸಾಂಸ್ಕೃತಿಕ – ರಾಜಕೀಯ ಸ್ವರೂಪವನ್ನು ತಳಮೂಲಕ್ಕಿಳಿದು ನೋಡಲು ಈಗ ಲಭ್ಯವಾದ ಚಿತ್ರಣ ಪ್ರೇರೇಪಿಸುತ್ತದೆ. ಈ ಚರ್ಚೆಯು ಅನೇಕ ಸೂಕ್ಷ್ಮ ವಿವರಗಳನ್ನೂ ಒಳಗೊಂಡಿದೆ. ಸಮಾಜವಾದವೆಂಬುದು ಲೋಹಿಯಾರ ದೃಷ್ಟಿಯಲ್ಲಿ ಆರ್ಥಿಕ ಸಿದ್ಧಾಂತ ಮಾತ್ರ ಆಗಿರಲಿಲ್ಲ. ಅದು ‘ಸಾಂಸ್ಕೃತಿಕ ವಿವೇಕ’ವೂ ಜವಾಬ್ದಾರಿಯೂ ಆಗಿತ್ತು. ಈ ‘ವಿವೇಕ – ಜವಾಬ್ದಾರಿ’ಗಳು ಕರ್ನಾಟಕದಲ್ಲಿ ಹೇಗೆ ತಮ್ಮ ಪಾತ್ರ ನಿರ್ವಹಿಸಿದವು? ಚಳವಳಿಯ ಯಶಸ್ಸು ಮತ್ತು ಹಿನ್ನಡೆಯ ಮೇಲೆ ಈ ‘ಸಾಂಸ್ಕೃತಿಕ ಸೂಕ್ಷ್ಮತೆ’ಗಳು ಬೀರಿದ ಪ್ರಭಾವಗಳೇನು? ಇವುಗಳು ಪ್ರತ್ಯೇಕ ಅಧ್ಯಯನವನ್ನೇ ಬಯಸುತ್ತವೆ. ಕರ್ನಾಟಕದ ಸಮಾಜವಾದಿ ಚರಿತ್ರೆಯು ಈ ಬಗೆಯ ಅಧ್ಯಯನವಿಲ್ಲದೆ ಪರಿಪೂರ್ಣವೆನಿಸುವುದಿಲ್ಲ.
ಕರ್ನಾಟಕ ‘ಚುನಾವಣಾ ರಾಜಕಾರಣ’ದ ಹಿನ್ನೆಲೆಯಲ್ಲಿ ಈ ಸಾಂಸ್ಕೃತಿಕ ವಾಸ್ತವಗಳೆಡೆ ಇಲ್ಲಿ ಗಮನ ಹರಿಸಲಾಗಿದೆ. ಚುನಾವಣಾ ರಾಜಕಾರಣದಲ್ಲಿ ೬೦ರ ದಶಕದಿಂದಲೇ ‘ಜಾತಿ ಮತ್ತು ಹಣ’ದ ಪ್ರಭಾವ ಕಾಣಿಸಿಕೊಂಡಿತ್ತು ಎಂಬ ಹೇಳಿಕೆಗಳಿವೆಯಾದರೂ, ಭಾರತದಂತಹ ಸಮಾಜದಲ್ಲಿ ಸಾಮಾನ್ಯವಾಗಿ ಇವೆರಡರ ನಡುವೆ ಹೆಚ್ಚು ಅಂತರ ಉಳಿದಿಲ್ಲ. ಜಾತಿಯ ಯಜಮಾನ್ಯಕ್ಕೆ ವರ್ಗದ ಲಕ್ಷಣಗಳೂ ಇರುವ ಹಿನ್ನೆಲೆಯಲ್ಲಿ, ಚುನಾವಣಾ ಮಾರ್ಗದ ಮೂಲಕ ‘ಆಳುವ ಅಧಿಕಾರ’ ಪಡೆಯುವಲ್ಲಿ ಈ ‘ಯಜಮಾನ’ ಶಕ್ತಿಗಳೇ ಮುಂಚೂಣಿಯಲ್ಲಿರುವುದೂ ಚಾರಿತ್ರಿಕ ವಾಸ್ತವ. ಆದರೆ ಪ್ರಶ್ನೆ ಇರುವುದು ಜಾತಿಯನ್ನು ಭಿನ್ನ ನೆಲೆಯಲ್ಲಿ ಗ್ರಹಿಸಿದ, ಮತ್ತು ದುರ್ಬಲ ಜಾತಿಗೆ ಆದ್ಯತೆ ನೀಡುವ ಹಾಗೂ ದುರ್ಬಲ ವರ್ಗಕ್ಕೆ ಆರ್ಥಿಕ ಸ್ವಾತಂತ್ರ್ಯದ ಸ್ವಾವಲಂಬನೆಯ ಭರವಸೆ ನೀಡುವ ಸಮಾಜವಾದ ತಾನು ಚುನಾವಣಾ ರಾಜಕಾರಣದ ಮೂಲಕ ಹೇಗೆ ಭಿನ್ನವಾಯಿತು ಎಂಬುದನ್ನು ಕಂಡುಕೊಳ್ಳಬೇಕಿದೆ. ಜೊತೆಗೆ ‘ತಾತ್ವಿಕ ಬದ್ಧತೆ ಮತ್ತು ನೈತಿಕತೆ’ಯಂತಹ ಅಂಶಗಳು ಚುನಾವಣಾ ರಾಜಕಾರಣದ ಹಿನ್ನೆಲೆಯಲ್ಲಿ ಎಷ್ಟರ ಮಟ್ಟಿಗೆ ಸ್ಫುಟಗೊಂಡವು ಎಂಬುದನ್ನೂ ಕಂಡುಕೊಳ್ಳಬೇಕಾಗುತ್ತದೆ.
ಚಳವಳಿಯ ಮೂಲಕ ಮೂಡಿ ಬಂದ ವ್ಯಕ್ತಿತ್ವವಾಗಿ ಗ್ರಹಿಸಲಾಗುತ್ತಿರುವ ಸೊರಬದ ಬಂಗಾರಪ್ಪನವರ ಪ್ರಸ್ತಾಪದಲ್ಲಿ ನೀಲಗಂಗಯ್ಯ ಪೂಜಾರರು ವಿವರಿಸಿದ ಸಂದರ್ಭ ೬೦ರ ದಶಕದಲ್ಲಿಯೇ ಸಮಾಜವಾದಿ ರಾಜಕಾರಣ ಪಡೆದಿದ್ದ ಸ್ವರೂಪದ ಮೇಲೆ ಬೆಳಕು ಚೆಲ್ಲುತ್ತದೆ. “ಬಂಗಾರಪ್ಪನವರನ್ನು ಪಕ್ಷದೊಳಗೆ ತಗೋಬೇಕೋ, ಬ್ಯಾಡವೋ ಅನ್ನೋ ವಿಚಾರ ಬಂದಾಗ ಗೋಪಾಲಗೌಡ್ರು, ಪಟೇಲ್ರು, ತಿಮ್ಮಪ್ಪ ವಿರೋಧಿಸಿದ್ರು. ಅಂವ ನಂಬಿಕಸ್ಥ ಅಲ್ಲ, ಅವನ ನಿಷ್ಠೆ ಭಾಳಾ ಪ್ರಶ್ನಾರ್ಹ ಅಂತ. ಬಂಗಾರಪ್ಪ, ನನ್ನ ಕಡೆ ಬಂದು, ಅವರೇನೇ ಮಾಡಿದ್ರೂ ನಾನು ಚುನಾವಣೆಗೆ ನಿಲ್ಲಾಂವ, ನಿಂತ್ರೆ ನಾನು ಗೆಲ್ತೀನಿ. ಒಂದು ಪಕ್ಷ ನಾನು ಗೆಲ್ಲದಿದ್ರೂ ಸೋಷಲಿಸ್ಟ್ ಕ್ಯಾಂಡಿಡೇಟ್, ಕುಪ್ಪಗಡ್ಡೆ ಮರಿಯಪ್ಪ ಅಂತೂ ಗೆಲ್ಲಾದಿಲ್ಲ. ಈ ಸ್ಥಿತಿ ಅದಾ. ನೀವು ಹೇಳಿ ನನ್ನನ್ನು ಪಕ್ಷಕ್ಕೆ ಸೇರಿಸ್ಕೊಂಡು ಟಿಕೇಟ್ ಕೊಡ್ರೀ ಅಂತ. ನಾನು ಪಕ್ಷದೊಳಗೆ ಪ್ರಸ್ತಾಪ ಮಾಡಿದೆ. ಭಾಳಷ್ಟು ವಾದ – ವಿವಾದ ಆಗಿ ತಗೊಳ್ಳದಕ್ಕೆ ಒಪ್ಪಿದ್ರು. ಕಾರಣ ಏನಂತಂದ್ರೆ ಹ್ಯಾಗಿದ್ರೂ ನಾವು ಸೋಲ್ತೀವಿ. ಈ ಒಂದು ಕಾನ್ ಸ್ಟುಯೆನ್ಸಿಯೊಳಾಗ, ಬಂಗಾರಪ್ಪ ಆರಿಸಿ ರ್ತಾಬರ್ತಾನ ಅಂದ್ರ ಪಕ್ಷಕ್ಕೆ ತಗೊಳ್ಳಾನ ಅಂತಾ….” ಈ ಮಾತುಗಳು ಏನೆಲ್ಲಾ ಅರ್ಥಗಳನ್ನು ಸೂಚಿಸುತ್ತಿವೆಯಲ್ಲವೇ?
ಸಮಾಜವಾದಿ ಚುನಾವಣಾ ರಾಜಕಾರಣವನ್ನು ಅಥೈಸಿಕೊಳ್ಳಲು ಈ ಘಟನೆಯನ್ನು ಉದಾಹರಣೆಯನ್ನಾಗಿಸಿಕೊಳ್ಳಬಹುದೇ? ಹೀಗೆ ಚುನಾವಣೆಯಲ್ಲಿ ಸ್ಪರ್ಧಿಸಿ ಆಯ್ಕೆಯಾಗಿ ವಿಧಾನಸಭಾ ಸದಸ್ಯರಾದ ಬಂಗಾರಪ್ಪ, ಸಂಡೂರು ಭೂಹೋರಾಟದ ಚರ್ಚೆ ಮತ್ತು ಆ ಹೋರಾಟದ ನಾಯಕತ್ವ ವಹಿಸಿದ್ದ ಎಲಿಗಾರ ತಿಮ್ಮಪ್ಪನವರನ್ನು ಪೋಲೀಸರು ಅಪಹರಿಸಿ, ಹಿಂಸೆ ನೀಡಿದ್ದ ಬಗ್ಗೆ ವಿಧಾನಸಭೆಯಲ್ಲಿ ತೀವ್ರ ವಾಗ್ವಾದಗಳಾದ ಸದಸ್ಯರಾಗಿದ್ದರು. ಆಗ ವಿಧಾನ ಸಭೆಯಲ್ಲಿ ಇದ್ದ ಮೂವರು ಸದಸ್ಯರ ಪೈಕಿ ಕಾಗೋಡು ತಿಮ್ಮಪ್ಪ ಮತ್ತು ಕೋಣಂದೂರು ಲಿಂಗಪ್ಪನವರು ಮಾತ್ರ ಗಂಭೀರವಾಗಿ ಅಧಿವೇಶನದಲ್ಲಿ ಚರ್ಚಿಸಿದ್ದರು.
ಕಾಗೋಡು ಸತ್ಯಾಗ್ರಹದ ಹಿನ್ನೆಲೆಯಿಂದ ಬಂದು ಚಾರಿತ್ರಿಕ ಪಾತ್ರ ನಿರ್ವಹಿಸಿದ ತಿಮ್ಮಪ್ಪ ಲಿಂಗಪ್ಪನಂಥವರು ಮತ್ತು ಬಂಗಾರಪ್ಪ ಕೂಡ, ಇವರೆಲ್ಲ ಸಮಾಜವಾದಿ ಪಕ್ಷದ ರಾಜಕೀಯ ವೈರಿಯಾಗಿದ್ದ ‘ಕಾಂಗ್ರೆಸ್ ಪಕ್ಷ’ಕ್ಕೆ ವಲಸೆ ಹೋಗಲು ಕಾರಣವೇನು? ಯಾಕವರು ಸಮಾಜ ವಾದದ ಭವಿಷ್ಯದ ಮೇಲೆ ಭರವಸೆ ಕಳೆದುಕೊಂಡರು ಎಂಬುದನ್ನೂ ಗಮನಿಸಬೇಕಾಗುತ್ತದೆ.
ಬದ್ಧತೆ ಮತ್ತು ಪ್ರಾಮಾಣಿಕತೆಗಳ ವಿಷಯದಲ್ಲಿ ಎಷ್ಟೇ ಪ್ರಾಮಾಣಿಕರಿದ್ದರೂ ಕೂಡ ಗೋಪಾಲಗೌಡರು ಕೂಡ ಚುನಾವಣೆ ರಾಜಕಾರಣದ ಹಿನ್ನೆಲೆಯಲ್ಲಿ ಪ್ರಶ್ನಾತೀತವಾಗೇನೂ ಉಳಿಯುವುದಿಲ್ಲ. ಗೋಪಾಲಗೌಡರು ಕಟ್ಟಾ ಸಮಾಜವಾದಿಯಾಗಿದ್ದರೂ, ಅಷ್ಟೇ ಕಟ್ಟಾ ಕಾಂಗ್ರೆಸ್ಸಿಗರಾಗಿದ್ದ ಕಡಿದಾಳ ಮಂಜಪ್ಪನವರ ಜೊತೆ ಪಕ್ಷ ನಿಷ್ಠೆ ಮೀರಿದ ಸ್ನೇಹ ಸಂಬಂಧಗಳಿದ್ದವು. ಕಡಿದಾಳ ಮಂಜಪ್ಪ ಕಾಗೋಡು ಹೋರಾಟ ತೀವ್ರತೆ ಪಡೆಯುತ್ತಿದ್ದ ಹೊತ್ತಿನಲ್ಲಿ ಅದರಿಂದ ಹಿಂದೆ ಸರಿದವರು. ಆದರೆ ಗೌಡರಿಗೆ ಮಂಜಪ್ಪನವರ ಮೇಲೆ ಅತೀವ ಅಭಿಮಾನವಿತ್ತು. ಆ ಕಾರಣಕ್ಕಾಗಿ ಕಡಿದಾಳ ಮಂಜಪ್ಪನವರ ಪ್ರತಿಸ್ಪರ್ಧಿಯಾಗಿ ನಿಲ್ಲಲು ನಿರಾಕರಿಸಿ ಬೇರೊಂದು ಮತಕ್ಷೇತ್ರವನ್ನು ಆರಿಸಿಕೊಂಡು ಸೋತರು. ಇಂತಹ ಹೊಂದಾಣಿಕೆಗಳು ಚಳವಳಿಗೆ ಪೆಟ್ಟು ನೀಡಿಲ್ಲವೆಂದು ಹೇಳುವುದಾದರೂ ಹೇಗೆ? ಯಾವ ರಾಜಕೀಯ ಪಕ್ಷದ ವಿರುದ್ಧ ಸಮರಶೀಲವಾಗಿ ಹೋರಾಡಬೇಕಾಗಿರುತ್ತದೋ ಅಂತಹ ಪಕ್ಷವನ್ನು ಪ್ರತಿನಿಧಿಸಿದವರೊಂದಿಗೆ ವೈಯಕ್ತಿಕ ಸ್ನೇಹ ಉಳಿಸಿಕೊಳ್ಳುವುದು ತಪ್ಪಲ್ಲವಾದರೂ ಚಳವಳಿಯ ಮೇಲೆ ಅಡ್ಡ ಪರಿಣಾಮ ಉಂಟು ಮಾಡಿದರೂ ಸಮರ್ಥನೀಯವೇ? ಗುಡಿಬಂಡೆಯ ಜಮೀನ್ದಾರ ಬಿ. ನಾರಾಯಣ ರೆಡ್ಡಿಯವರನ್ನು ರಾಜ್ಯಸಭಾ ಸದಸ್ಯರನ್ನಾಗಿಸಲು ಗೋಪಾಲಗೌಡರು ತೋರಿಸಿದ ಆಸಕ್ತಿ, ಪಟ್ಟ ಶ್ರಮ ಸಮಾಜವಾದದ ಜಮೀನ್ದಾರ ವಿರೋಧಿ ಹೋರಾಟವನ್ನೇ ಅಣಕಿಸುತ್ತದೆ. ಕಾಗೋಡಿನ ಕೆ. ಜಿ. ಒಡೆಯರ್ ವಿರುದ್ಧ ನಡೆದಂತೆ ಹತ್ತಿರವೇ ಇದ್ದ ಬದರಿನಾರಾಯಣರಂತಹ ಭೂಮಾಲಕರ ವಿರುದ್ಧ ಗೌಡರು ಧ್ವನಿ ಎತ್ತದೇ ಇರುವುದರ ಬಗ್ಗೆ ಪೂಜಾರ್ ಗಮನ ಸೆಳೆಯುತ್ತಾರೆ. ಯಾಕೆ ಸಮಾಜವಾದಿಗಳು ದೂರ ದೃಷ್ಟಿ ಹಾಯಿಸಲಿಲ್ಲ? ಕೈಕಾಲುಗಳನ್ನು ಹರಡಲಿಲ್ಲ? ಧಾರವಾಡಕ್ಕೆ ಬಂದಾಗ ಕಾಂಗ್ರೆಸ್ ಗೆಳೆಯರನ್ನು ಕಾಣಲು ಹೋಗುತ್ತಿದ್ದ ಗೌಡರು ಸಮಾಜವಾದಿ ಮಿತ್ರರ ಬಳಿ ಹೋಗುತ್ತಿರಲಿಲ್ಲ. ಇಂತಹ ‘ವಿರೋಧಿ ಬಾಂಧವ್ಯಗಳು’ ಬೆಳವಣಿಗೆಯ ಮೇಲೆ ಪರಿಣಾಮ ಬೀರಿದವು ಎಂಬ ಪೂಜಾರರ ಮಾತಿನಲ್ಲಿ ಹುರುಳಿಲ್ಲವೇ? ಅಂತಿಮವಾಗಿ ಪಕ್ಷ ಮುಖ್ಯವೋ, ಸ್ನೇಹ ಮುಖ್ಯವೋ? ಇಂತಹ ಪ್ರಶ್ನೆಗಳಿಗೆ ‘ಸೈದ್ಧಾಂತಿಕ ರಾಜಕಾರಣ’ ಖಚಿತ ತೀರ್ಮಾನ ತೆಗೆದುಕೊಳ್ಳಬೇಕಾಗುತ್ತದೆ. ಸ್ನೇಹ ಮುಖ್ಯವೆಂಬ ವಿಶಾಲ ಭಾವನೆಯ ಆದರ್ಶ, ಚಳವಳಿಯನ್ನು ಕಬಳಿಸಿದ್ದಕ್ಕೆ ಗೋಪಾಲ ಗೌಡರಾದಿಯಾಗಿ ಅನೇಕರಲ್ಲಿ ಉದಾಹರಣೆಗಳೂ ಸಿಗುತ್ತವೆ. ನೀಲಗಂಗಯ್ಯ ಪೂಜಾರರು ಶಾಸಕರಾಗಲು ‘ಸಮಾಜವಾದ’ ಎಷ್ಟೂ ಕಾರಣವಾಗದೆ ಅಂದಾನಪ್ಪನವರ ಬೆಂಬಲ ಮತ್ತು ಕಾಂಗ್ರೆಸ್ಸಿಗರಿಗೆ ಇನಾಮತಿಯವರ ಮೇಲಿದ್ದ ಸಿಟ್ಟು ಇವಷ್ಟೇ ಕಾರಣವಾಗಿದ್ದವು.
ಕೆಲವೊಮ್ಮೆ ಸಮಾಜವಾದಿ ಪಕ್ಷ ‘ಧಾರಾಳತನ’ದಿಂದ ಬೇರೆ ಪಕ್ಷದವರನ್ನು ತಮ್ಮೊಳಗೆ ಕರೆಸಿಕೊಂಡು ಬೆಳೆಸಿದ್ದು, ತಮ್ಮೊಳಗೆ ಬೆಳೆದವರು ಹೊರಹೋಗಲು ಬಾಗಿಲು ತೆರೆದಿದ್ದೂ ಇದೆ. ಹಾಗೆ ತೆರೆದ ಬಾಗಿಲ ಮೂಲಕ ಬಂದವರಲ್ಲಿ ಅಜೀಜ್ ಸೇಠ್ ಕೂಡ ಒಬ್ಬರು. ಸಮಾಜವಾದಿ ಪಕ್ಷಕ್ಕೆ ಅಜೀಜ್ ಸೇಠ್ ಬರಲು ತಾತ್ವಿಕ ನೈತಿಕತೆ ಮತ್ತು ಅರ್ಹತೆಗಳೇ ಇರಲಿಲ್ಲ. “ಮೈಸೂರಿನಿಂದ ನಮಗೊಂದು ಕ್ಯಾಂಡಿಡೇಟ್ ಬೇಕಾಗಿತ್ತು. ರ್ತೀಬರ್ತೀರಾ ಅಂದ್ವಿ ಬಂದ್ರು. ಅವರ್ನ್ ದೊಡ್ಡ ಲೀಡರ್ ಮಾಡಿದ್ವಿ ಎಂದು ನಿರುಮ್ಮಳ ನಗೆ ನಗುತ್ತಾರೆ, ಆಗಿನ ಪಕ್ಷದ ರಾಜ್ಯಾಧ್ಯಕ್ಷರಾಗಿದ್ದ ಕೆ.ಜಿ. ಮಹೇಶ್ವರಪ್ಪ.
ಕೆ.ಜಿ. ಮಹೇಶ್ವರಪ್ಪ, ಪಕ್ಷದ ಆರ್ಥಿಕ ಸ್ವರೂಪಗಳ ಮೇಲೆ ಬೆಳಕು ಚೆಲ್ಲುತ್ತಾರೆ. ಗೋಪಾಲಗೌಡರ ಪಕ್ಷದ ಓಡಾಟಕ್ಕೆ ಹಣದ ಆಸರೆ ನೀಡುತ್ತಿದ್ದವರು ಕೆ.ಜಿ. ಮಹೇಶ್ವರಪ್ಪ. ಅಷ್ಟೇ ಅಲ್ಲ ಪಕ್ಷದ ರಾಜ್ಯ ಕಛೇರಿಗೆ ಬಾಡಿಗೆ ಕೊಡಲು ಆಗದ್ದಕ್ಕಾಗಿ ತಾವೇ ಬಾಡಿಗೆ ನೀಡುತ್ತಿದ್ದೆನೆಂದೂ, ಪಕ್ಷದ ಕಾರ್ಯಕರ್ತರಿಗೂ ಹಣ ನೀಡುತ್ತಿದ್ದೆನೆಂದು, ಪಕ್ಷಕ್ಕೆ ಬರುವ ಹೋಗುವವರ ಎಲ್ಲ ಖರ್ಚುಗಳನ್ನೂ ತಾವು ನೋಡಿಕೊಳ್ಳುತ್ತಿದ್ದುದಾಗಿ ಅಭಿಮಾನದಿಂದ ಹೇಳಿಕೊಳ್ಳುವ ಕೆ. ಜಿ. ಮಹೇಶ್ವರಪ್ಪನವರು ಒಂದರ್ಥದಲ್ಲಿ ಆರ್ಥಿಕ ವ್ಯವಹಾರಗಳ ನಾಯಕರು. ಲೀಡಿಂಗ್ ಲಾಯರ್ ಆಗಿದ್ದ ಅವರು ಆಗ ಧಾರಾಳ ಹಣ ಗಳಿಸುತ್ತಿದ್ದರು. ಆ ಹಣದಲ್ಲಿ ಪಕ್ಷದ ವೆಚ್ಚವನ್ನೂ ನೋಡಿಕೊಳ್ಳುತ್ತಿದ್ದರು. ಹಾಗಾಗಿ ಕೆ.ಜಿ. ಯವರ ಹಣ ಗಳಿಕೆಯ ನೈತಿಕತೆ ಪಕ್ಷಕ್ಕೆ ಸಂಬಂಧಿಸಿದ್ದಾಗಿರಲಿಲ್ಲ, ಅದು ವೃತ್ತಿ ಧರ್ಮವಾಗಿತ್ತು. ಕೆ. ಜಿ. ಮಹೇಶ್ವರಪ್ಪ ಬಳ್ಳಾರಿ ಜಿಲ್ಲೆಯ ಸಾರಿಗೆ ರಾಷ್ಟ್ರೀಕರಣವನ್ನು ಛಾಲೆಂಜ್ ಮಾಡಿ, ಖಾಸಗೀ ಸಾರಿಗೆ ಕಂಪನಿಗಳ ವಕೀಲರಾಗಿ ಸುಪ್ರೀಂ ಕೋರ್ಟಿನಲ್ಲಿ ವಾದಿಸಿದ್ದರು. ರಾಷ್ಟ್ರೀಕರಣದಿಂದ ಜನರಿಗೆ ತೊಂದರೆಯಾಗ್ತದೆ, ಖಾಸಗೀಕರಣದಿಂದ ಉತ್ತಮಸೇವೆ ಲಭ್ಯವಾಗ್ತದೆ ಎಂಬುದು ಇವರ ವಾದವಾಗಿತ್ತು. ಈ ವಾದದಲ್ಲಿ ಗೆದ್ದಿದ್ದರೂ ಕೂಡ. ತತ್ಫಲವಾಗಿ ಸಾಕಷ್ಟು ಗಳಿಸಿದ್ದರು. ರಾಷ್ಟ್ರೀಕರಣ ವಿರೋಧಿಸಿ ಖಾಸಗೀ ವಾಹನ ಮಾಲಕರ ಪರವಾಗಿ ವಾದಿಸಿ ಮತ್ತೆ ಮಾಲಕತ್ವವನ್ನು ಖಾಸಗಿ ಧಣಿಗಳಿಗೆ ಒಪ್ಪಿಸುವಲ್ಲಿ ಸಮಾಜವಾದದ ತಾತ್ವಿಕತೆ ಅಡ್ಡಿಯಾಗಿರಲಿಲ್ಲ. ಏಕೆಂದರೆ ಅದು ವೃತ್ತಿಯಾಗಿತ್ತು! ಪಕ್ಷಕ್ಕೂ ಇದಕ್ಕೂ ಸಂಬಂಧವಿಲ್ಲವೇ?
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೨. ಸಾರ್ವಕರ್ ತಲೆಗೆ ರೆಡ್ ಕ್ಯಾಪ್ ಹಾಕಿದ್ದೆ (೧)
ಪೊನ್ನಮ್ಮ, ಸಿಟ್ಟಿಗೆದ್ದರೆ ಯಾರೂ ಉಳಿಯುವುದಿಲ್ಲ! ತುಟಿಗಳ ನಡುವಿಂದ ಕಿಡಿ ಸಿಡಿಯುತ್ತಿರುವಂತೆ ಭಾಸವಾಗುತ್ತದೆ. ಶಾಂತವಾದರೆ, ಮನೆ ಮುಂದಿನ ಹೂಗಿಡದ ಮೇಲೆ ಕುಳಿತ ಪುಟ್ಟ ಹಕ್ಕಿಯೊಂದನ್ನು ಕಿಟಕಿಯಿಂದಲೇ ತೋರಿಸಿ… ಹೇಳುತ್ತಾರೆ: “ಈ ಹಕ್ಕಿಯನ್ನು ನೋಡಿ, ಪ್ರತಿ ದಿನ ಇದೇ ಟೈಮಿಗೆ ಸರಿಯಾಗಿ ಇಲ್ಲಿ ಕೂಡಲು ಬರುತ್ತದೆ. ಅದೆಷ್ಟು ಮುದ್ದಾಗಿ ಕೂಗ್ತದೆ ಗೊತ್ತಾ?”
ಅಪಾರ ಮಾನವತೆ ಮತ್ತು ಉಗ್ರ ನೈತಿಕತೆಯ ಸಂಗಮದಂತಿರುವ ಸಮಾಜವಾದಿ ಪೊನ್ನಮ್ಮಾಳ್ ಅವರ ಸೈದ್ಧಾಂತಿಕ ಪರಿಕ್ರಮ ಗಾಂಧಿ, ಲೋಹಿಯಾರನ್ನು ಹಾದು ‘ನಕ್ಸಲ್ ವಾದ’ದವರೆಗೆ ಚಲನಶೀಲವಾದುದು. ಹಿಂಸೆಯನ್ನು ವಿರೋಧಿಸುವ ಇವರು ನಕ್ಸಲೈಟರನ್ನು ಕೊಲ್ಲುವ ಹಿಂಸೆಯನ್ನು ಪ್ರಶ್ನಿಸುತ್ತಾರೆ. ನಕ್ಸಲೈಟರು ಬಂದೂಕು ಹಿಡಿಯಬೇಕಾದ ಅಗತ್ಯವನ್ನೂ ಕಾರಣಗಳನ್ನೂ ವಿಶ್ಲೇಷಿಸುತ್ತಾರೆ.
ಗಾಂಧೀಜಿ ಬೆಂಗಳೂರಿಗೆ ಭೇಟಿಕೊಟ್ಟಾಗ ಅವರ ತೊಡೆ ಮೇಲೆ ಕುಳಿತು, ಅವರ ಸೇವೆ ಮಾಡಿ, ಅವರಿಂದ ಚರಕಾವನ್ನು ಕೊಡುಗೆಯಾಗಿ ಪಡೆದವರು ಪೊನ್ನಮ್ಮ, ಸಾವರ್ಕರ್ ಶಿವಮೊಗ್ಗಾಕ್ಕೆ ಬಂದಾಗ ಸ್ವಯಂ ಸೇವಕಿಯಾಗಿ ಕಾರ್ಯಕ್ರಮದಲ್ಲಿ ಕೆಲಸ ಮಾಡಿ, ವೇದಿಕೆ ಮೇಲಿದ್ದ ಸಾವರ್ಕರ್ಗೆ ಕೆಂಪು ಟೊಪ್ಪಿಗೆ’ ಹಾಕಿದ್ದರಂತೆ. ನೀವೇಕೆ ಎಲೆಕ್ಷನ್ನಿಗೆ ನಿಲ್ಲಬಾರದು, ಎಂದು ಒಮ್ಮೆ ಲೋಹಿಯಾ ಕೇಳಿದರೆ, “ಏನು ಹಣ ಬಹಳ ಗಳಿಸಿದ ಹಾಗಿದೆ ನೀವು” ಎಂದು ಮರು ಪ್ರಶ್ನಿಸಿ ಬಾಯಿ ಕಟ್ಟಿದ್ದರಂತೆ.
೧೯೨೩ರಲ್ಲಿ ಹುಟ್ಟಿದ ಪೊನ್ನಮ್ಮಾಳ್ ಅವರ ತಂದೆ ಮೊದಲಿಗೆ ಶಿವಮೊಗ್ಗದಲ್ಲಿ ಖಾದಿ ಭಂಡಾರ ಆರಂಭಿಸಿದವರು. ರಾಷ್ಟ್ರೀಯ ಚಳವಳಿಯ ಹೋರಾಟಗಾರರೆಲ್ಲ ಇವರ ತಂದೆಯ ಸ್ನೇಹಿತರು. ಹಾಗಾಗಿ ಬಾಲ್ಯದಿಂದಲೇ ಹೋರಾಟಗಾರರ ಪರಿಸರದಲ್ಲಿ ಬೆಳೆದು, ವಿದ್ಯಾರ್ಥಿ ದೆಸೆಯಲ್ಲಿ ರಾಷ್ಟ್ರೀಯ ಸೇವಾದಳ ಸೇರಿದರು. ಕಾಲೇಜು ದಿನಗಳಲ್ಲಿ ಬೆಂಗಳೂರಿನಲ್ಲಿ ಕ್ವಿಟ್ ಇಂಡಿಯಾ ಚಳುವಳಿಯಲ್ಲಿ ಭಾಗವಹಿಸಿದರು. ಚಳವಳಿಯ ಸಂಘಟನೆಗಾಗಿಯೂ ಶ್ರಮಿಸಿದರು.
ಕೌಟುಂಬಿಕ ಅನಿವಾರ್ಯತೆಗಾಗಿ ೧೯೪೪ರಲ್ಲಿ ‘ರಿನ್’ ಸೇನೆ ಸೇರಿ ಪೂನಾ, ಅಹಮದಾಬಾದ್, ಬಾಂಬೆ ಮತ್ತು ಆಗ್ರಾಗಳಲ್ಲಿ ಸೇವೆ ಸಲ್ಲಿಸಿದರು. ಸ್ವಾತಂತ್ರ ನಂತರ ಕೇಂದ್ರ ಸರ್ಕಾರದ ಕಾರ್ಮಿಕ ಇಲಾಖೆ ಸೇರಿ ಕೆಲಕಾಲ ಸೇವೆ ಸಲ್ಲಿಸಿ ಹೆಚ್ಚು ದಿನ ಇರಲಾಗದೇ ಮತ್ತೆ ಶಿವಮೊಗ್ಗಾಕ್ಕೆ ಮರಳಿದರು. ಸಮಾಜವಾದಿ ಪಕ್ಷದ ಮಹಿಳಾ ವಿಭಾಗಕ್ಕೆ ದಕ್ಷಿಣ ಭಾರತದ ಸಂಚಾಲಕರಾಗಿದ್ದರು.
ಕಾಗೋಡು ಸತ್ಯಾಗ್ರಹದ ಸಂದರ್ಭದಲ್ಲಿ ಶಿವಮೊಗ್ಗಾದಲ್ಲಿದ್ದೇ ಅದರ ಭಾಗವಾಗಿ ಕೆಲಸ ಮಾಡಿದ ಇವರು, ಕರ್ನಾಟಕದ ಸಮಾಜವಾದಿ ಪಕ್ಷದ ರಾಜ್ಯ ಕಾರ್ಯಕಾರಿ ಸಮಿತಿಯ ಸದಸ್ಯರಾಗಿದ್ದರು. ಮೈಸೂರು ಪ್ರಾಂತದ ಪ್ರಜಾ ಸರ್ಕಾರದ ರಚನೆಗೆ ಒತ್ತಾಯಿಸಿ ನಡೆದ ಹೋರಾಟದಲ್ಲಿ ಭಾಗವಹಿಸಿ ಬಂಧಿತರಾಗಿದ್ದರು. ರೈತರ ಹಕ್ಕುದಾರಿಕೆಗಾಗಿ ನಡೆದ ಹೋರಾಟದಲ್ಲಿಯೂ ಬಂಧಿತರಾಗಿ ಎರಡು ತಿಂಗಳು ಜೈಲಿನಲ್ಲಿದ್ದರು. ಸಮಾಜವಾದ ಪಕ್ಷವು ಮಾಡಿಕೊಂಡ ಮೈತ್ರಿಗಳ ಬಗ್ಗೆ ಅಸಮಾಧಾನಗೊಂಡು ತುರ್ತುಪರಿಸ್ಥಿತಿಯ ನಂತರ ಸಮಾಜವಾದಿ ಸಂಘಟನೆಯಿಂದ ದೂರ ಸರಿದರು.
ಅನಂತರವೂ ಪೊನ್ನಮ್ಮಾಳ್ ಹಲವಾರು ಸಮಿತಿ, ವೇದಿಕೆ, ಸಂಘಟನೆಗಳ ಸದಸ್ಯರಾಗಿ ಸಾರ್ವಜನಿಕ ಜೀವನದಲ್ಲಿ ತೊಡಗಿಸಿಕೊಂಡಿದ್ದಾರೆ. ೧೯೫೩ರಿಂದಲೇ ಮಹಿಳಾ ಸಮಾಜಗಳನ್ನು ರಚಿಸಿ, ಮಹಿಳೆಯರ ಸ್ವಾವಲಂಬನೆಗಾಗಿ ತರಬೇತಿ ನೀಡಿದ್ದಾರೆ. ಶಿಕ್ಷಣ ಸಂಸ್ಥೆಯ ಜವಾಬ್ದಾರಿ, ಗ್ರಾಹಕ ಹಿತರಕ್ಷಣೆಯ ಕೆಲಸ, ಪೋಲೀಸ್ ಹಿತ ಚಿಂತನೆ, ವಿದ್ಯಾರ್ಥಿ ವೇತನ ಪರಿಷ್ಕರಣೆ. ಹೀಗೆ ಯಾವುದರಲ್ಲೂ ಹಿಂದೆ ಬೀಳದ ಇವರು ಒಂದು ಅವಧಿಗೆ ತಾಲೂಕು ಬೋರ್ಡ ಸದಸ್ಯರೂ ಆಗಿದ್ದರು. ಬಹಳಷ್ಟು ಕಾಲ ‘ಮಹಿಳಾ ಜಾಗೃತಿ’ ಚಟುವಟಿಕೆಗಳೊಂದಿಗಿದ್ದ ಪೊನ್ನಮ್ಮ, ಸ್ವಾತಂತ್ರ ಹೋರಾಟಗಾರರ ಪಿಂಚಣಿಯನ್ನು ನಿರಾಕರಿಸಿರುವವರು. ಅವಿವಾಹಿತರಾಗಿಯೇ ಉಳಿದ ಪೊನ್ನಮ್ಮ ನಮ್ಮ ಸಹೋದರಿಯೊಂದಿಗೆ ಶಿವಮೊಗ್ಗದಲ್ಲಿ ವಾಸಿಸುತ್ತಿದ್ದಾರೆ. ಮ. ಮ. ಪಾಟೀಲ್ ಪ್ರತಿಷ್ಠಾನದಿಂದ ೨೦೦೭ರ ಜನಸೇವಕ ಪ್ರಶಸ್ತಿಯನ್ನು ಪಡೆದಿದ್ದಾರೆ. ರಾಜ್ಯ ಸರ್ಕಾರವು ಇವರಿಗೆ ಸುವರ್ಣ ಕರ್ನಾಟಕ ಏಕೀಕರಣ ಪುರಸ್ಕಾರ ಪ್ರಶಸ್ತಿ ನೀಡಿ ಗೌರವಿಸಿದೆ.
*
ಮೇಡಂ, ನಿಮ್ಮ ಬಾಲ್ಯದ ದಿನಗಳನ್ನು ನೆನಪಿಸ್ಕೊಂಡು ಹೇಳ್ತೀರಾ? ನಿಮ್ಮ ಬಾಲ್ಯ, ಶಿಕ್ಷಣ, ಸ್ವಾತಂತ್ರ ಹೋರಾಟಗಾರರ ಪ್ರಭಾವ ಇವುಗಳ ಬಗ್ಗೆ?
ಎಷ್ಟು ವರ್ಷ ಹಿಂದಕ್ಕೆ ಹೋಗ್ಬೇಕು ಗೊತ್ತಾ, ೮೦ ಇಯರ್ಸ್ ಬ್ಯಾಕ್. ಈಗ ಓದಿದ್ದು ಈಗ್ಲೇ ಜ್ಞಾಪಕ ಇರಲ್ಲ ಈಗಿನ ಜನಕ್ಕೆ… (ನಗು)
ನೆನಪಿಗೆ ಸಿಕ್ಕಷ್ಟು ಹೇಳಿ… ಸಾಕು?
ಪರವಾಗಿಲ್ಲ, ನೆನಪಿನ ಶಕ್ತಿ ಚೆನ್ನಾಗೇ ಇದೆ, ಹೇಳ್ತೀನಿ… ಹಳೇ ಮೈಸೂರು ಸಂಸ್ಥಾನದ ತುಮಕೂರು ಜಿಲ್ಲೆ ಮಧುಗಿರೀಲಿ ನಾನು ಹುಟ್ಟಿದ್ದು. ನನ್ನ ತಾಯಿಯವರ ತವರು ಮನೇಲಿ. ೧೯೨೩ ಅಕ್ಟೋಬರ್ ಹದಿನೇಳನೇ ದಿನ ನನ್ನ ಜನ್ಮದಿನ. ನನ್ನ ಸೋದರ ಮಾವಂದ್ರು ಜಸ್ಟೀಸ್ ನಾಗೇಶ್ವರಯ್ಯ ಅವರು ಮೈಸೂರು ಸಂಸ್ಥಾನದ ಹೈಕೋರ್ಟನಲ್ಲಿ ಜಸ್ಟೀಸ್ ಆಗಿದ್ದರು. ತಮ್ಮ, ಜಸ್ಟೀಸ್ ಸೋಮನಾಥ ಅಯ್ಯರ್ ಸ್ವಲ್ಪ ದಿವಸ ಯ್ಯಾಕ್ಟಿಂಗ್ ಗವರ್ನರ್ ಆಫ್ ಕರ್ನಾಟಕ ಗವರ್ನಮೆಂಟ್ ಎ ಪರ್ಸನ್ ಹೂ ಲೇಡ್ ದ ಫೌಂಡೇಶನ್ ಫಾರ್ ಅವರ್ ಕೋರ್ಟ. ಇದೆಲ್ಲಕ್ಕಿಂತ ಹೆಚ್ಚಾಗಿ ನಮ್ಮ ತಾತ ಅವರು ಆಗಿನ ಕಾಲದಲ್ಲಿ ಬರೀ ಎಸ್. ಎಸ್. ಎಲ್. ಸಿ. ಪಾಸಾಗಿದ್ರು. ಅವರಿಗೆ ಅವಕಾಶ ಇತ್ತು, ಪ್ಲೀಡರ್ ಶಿಪ್ ಅಂತಾ ಆಗಿದ್ರು. ಹನ್ನೊಂದು ಗ್ರಾಮ ಜಹಗೀರು ತಗೊಂಡಿದ್ರು. ಇನ್ನೊಬ್ಬ ಸೋದರ ಮಾವ ಮದ್ರಾಸ್ ಪಾಲಿಟೆಕ್ನಿಕ್ ಇನ್ ಸ್ಟಿಟ್ಯೂಟ್ ಓಪನ್ ಮಾಡಿದ್ರು. ಇಂತಹ ಪರಿಸರದಲ್ಲಿ ನಮ್ಮ ತಾಯಿಯವರು ಆವಾಗ ಮಧುಗಿರಿನಲ್ಲಿ ಅವ್ರ ಸೋದರ ಮಾವನ ಮಗಳ ಜೊತೆ ಓದ್ತಿದ್ರು. ಮಧುಗಿರೀಲಿ ಸ್ಕೂಲಿರ್ಲಿಲ್ಲ. ಮಿಡ್ಲ ಸ್ಕೂಲಿತ್ತು. ಲೋಯರ್ ಸೆಕೆಂಡರಿ ಪರೀಕ್ಷೆಗೆ ಎತ್ತಿನಗಾಡೀಲಿ ಕುರಿತು ತುಮಕೂರಿಗೆ ಹೋಗ್ಬೇಕಿತ್ತು. ಹಾಗೆ ಎತ್ತಿನ ಗಾಡೀಲಿ ತುಮಕೂರಿಗೆ ಬಂದು ಲೋಯರ್ ಸೆಕೆಂಡರಿ ಪರೀಕ್ಷೆ ಪಾಸ್ ಮಾಡಿದ್ರು. ಆಮೇಲೆ… ಎರಡನೇ ದೊಡ್ಡಮ್ಮ ಅವ್ರ ಮದುವೆಯಾಗಿ ಮೂರು ತಿಂಗಳಿಗೆ ಅವರ ಗಂಡ ಹೋಗ್ಬಿಟ್ರು. ವಿಡೋ ಅವರು. ಅವರ ಸೋದರ ಮಾವ ಒಬ್ರು ರಿಜಿಸ್ಟ್ರಾರ್ ಆಫ್ ಸೊಸೈಟೀಸ್ ಏನೋ ಆಗಿದ್ರು. ಆತ ತುಂಬಾ ಎನ್ ಕರೇಜ್ ಮಾಡಿದ್ರು. ಸುಂದರಮ್ಮ ಅತ್ತೆ ಅಂತಾ, ಬಂಗಾಳಿ ಸ್ಟೋರೀಸ್, ಡ್ರಾಮಾಸ್ ಎಲ್ಲ ಟ್ರಾನ್ಸ್ ಲೇಟ್ ಮಾಡಿದ್ರು ಕನ್ನಡಕ್ಕೆ. ಅವಾಗ ನಮ್ಮ ತಾಯಿಯವರು ಮದುವೆ ಆಗಲ್ಲ ಅಂತಾ ಹಠಹಿಡಿದು ಕೂತಿದ್ರಂತೆ. ಇಬ್ರೂ ಅಕ್ಕಂದ್ರು ಪಾಪ ವಿಡೋಸ್ ಆಗಿದ್ರಲ್ಲ ಆವಾಗ ಯಾವ್ದೋ ಒಂದು ವರ ಬಂದಾಗ ಅವರು ಅಟ್ಟದ ಮೇಲೆ ಸೂರು ಹತ್ತಿ ಕುಳಿತ್ಬಿಟ್ರು. ಯಾರಾದ್ರೂ ಬಂದ್ರೆ ಮೇಲಿಂದ ಬಿದ್ದು ಸತ್ತೋಕ್ತೀನಿ ಅಂತಾ. ಅಷ್ಟು ಮುಂದುವರೆದಿದ್ರು ಅವ್ರು ಆವಾಗ (ನಗು) ಇಮ್ಯಾಜಿನ್, ಆ ಟೈಮು ಮಧುಗಿರಿ ವಾಸ್ ನಾಟ್ ಎ ಬಿಗ್ ಸಿಟಿ ಆರ್ ಎನಿಥಿಂಗ್, ಹಳ್ಳಿ. ಅಂಥಾ ವಾತಾವರಣದಲ್ಲಿ ಅದು. ಆ ಮೇಲೆ ಅವ್ರು ಬಂದವರು ಪರವಾಗಿಲ್ಲ ಇಳಿದು ಬಾರಮ್ಮ. ಮಾತಾಡಿ ಹೊರಟು ಹೋಗ್ತೀವಿ ಅಂತಾ, ವಾಪಾಸು ಹೋಗಿದ್ದಾರೆ.
ನಮ್ಮ ತಂದೆಯವರನ್ನ ಪ್ರಪೋಸ್ ಮಾಡಿದಾಗ ಅವರ ತಂದೆ ಹೋಗಿ ಬಿಟ್ಟಿದ್ರಂತೆ. ಒಬ್ರೇ ಮಗ ಅವರಿಗೆ. ನಮ್ಮಜ್ಜನ ಊರು ತಿರುಪತ್ತೂರು, ವೇಲೂರು ಡಿಸ್ಟ್ರಿಕ್ಟ್. ಅವರಿಗೂ ನಮ್ಮ ತಂದೆ ಒಬ್ರೇ ಮಗ. ನಮ್ಮಜ್ಜ ಪ್ರೆಸ್ ಇಟ್ಟಿದ್ರು. ಫಸ್ಟ್ ಪ್ರಿಂಟಿಂಗ್ ಪ್ರೆಸ್ ಇನ್ ಮದ್ರಾಸ್ ಪ್ರೆಸಿಡೆನ್ಸಿ. ಅದ್ರೊಳಗೆ ಸುಬ್ರಮಣ್ಯಂ ಭಾರತಿಯವರು ಬರೆದ ಸಾಂಗ್ಸ್ ಅನ್ನ ಪ್ರಿಂಟ್ ಹಾಕಿದ್ದರು. ಚಂದ್ರ ಅಯ್ಯರ್ ಅಂತಾ ಅವ್ರ ಹೆಸರು. ಎಲ್ಲರೂ ರೆಫ್ಯೂಸ್ ಮಾಡಿ ಬಿಟ್ರಂತೆ, ಹೆದರಿಕೆ ಇತ್ತು ಪ್ರಿಂಟ್ ಹಾಕೋಕು. ಏನು ಮಾಡಿ ಬಿಡ್ತಾರೋ ಏನೋ ಬ್ರಿಟೀಶರು ಅಂತಾ. ಆವಾಗ ಇವ್ರು ಇಸ್ಕೊಂಡು ಅಷ್ಟನ್ನೂ ಪ್ರಿಂಟ್ ಮಾಡಿ ಪಬ್ಲಿಷ್ ಮಾಡಿದಾರೆ. ಅದನ್ನ ನಾನು ಭಾಳ ದಿನದ ನಂತರ ಯೂನಿವರ್ಸಿಟಿಗೆ ಕೊಟ್ಟುಬಿಟ್ಟೆ. ಇಟ್ಕೊಂಡು ಏನು ಮಾಡೋದು ಹಾಳಾಗಿ ಬಿಡ್ತವೆ ಅಂತ. ಆ ಥರದ ಕನೆಕ್ಷನ್ ನನಗೆ. ನನ್ನ ತಂದೆಯವರ ತಂದೆಯಿಂದ. ಅವರಿಂದ ಈ ಬಳುವಳಿ ಬಂದಂಗೆ. ಅವ್ರು ಬೇಗ ಹೋಗಿಬಿಟ್ರು. ಹೋದಾಗ ನಮ್ಮ ಸೋದರಮಾವ, ತಂಗೀನ ಮತ್ತು ಸೋದರ ಅಳಿಯಾನ ಕರ್ಕೊಂಡು ಬಂದು ಬೆಂಗಳೂರಲ್ಲಿ ಇಟ್ಕಂಡು ಪ್ರೆಸ್ ಶುರು ಮಾಡಿದ್ರು. ‘ಬೆಂಗಳೂರು ಪ್ರಿಂಟಿಂಗ್ ಪ್ರೆಸ್’ ಮೊದ್ಲು ಶುರು ಮಾಡಿದ್ದು ಅವ್ರೇ. ನನ್ನ ತಂದೆಗೆ ಸೇಂಟ್ ಜೋಸೆಫ್ ಕಾಲೇಜಿಗೆ ಸೇರ್ಸಿ ಓದ್ಸಿದ್ದಾರೆ. ಅಷ್ಟೊತ್ತಿಗೆ ಆಲ್ ಇಂಡಿಯಾ ಸ್ಪಿನ್ನರ್ಸ್ ಅಸೋಷಿಯೇಷನ್ ಆಗಷ್ಟೇ ಸ್ಟಾರ್ಟಾಗಿತ್ತು. ಅವಾಗ ಕಾಂಗ್ರೆಸ್ ಅಂತಾ ಇರ್ಲಿಲ್ಲ. ಅಷ್ಟೊತ್ತಿಗೆ ಇವ್ರು ಇಂಟರ್ ಮೀಡಿಯೇಟ್ ಪಾಸ್ ಮಾಡಿದ್ರು. ಆಮೇಲ ಏನಾದ್ರೂ ಮಾಡ್ಬೇಕು ಅಂತಾ ಕರೆ ಬಂದಿತ್ತಂತೆ. ಅಲ್ಲಿಗೆ ಹೋಗಿ ೨ ವರ್ಷ ಕೆಲಸ ಮಾಡ್ಬಿಡು ಅಂತಾ. ಅಲ್ಲಿದ್ದಾಗ ಇವರಿಗೆ ಈ ಕನೆಕ್ಷನ್ ಅಲ್ಲಿ ಏನೋ ಏನೋ ಕೆಲಸಕ್ಕೆ ರಾಜಿನಾಮೆ ಕೊಟ್ಟು ಬಂದ್ಬಿಟ್ರು. ಅಷ್ಟೊತ್ತಿಗೆ ನನ್ನ ಎಲ್ಡರ್ ಸಿಸ್ಟರ್ ಒಬ್ರು ಹುಟ್ಟಿ ಸತ್ತೋಗಿದ್ರು. ಅಲ್ಲಿಂದ ಬೆಂಗಳೂರಿಗೆ ಬಂದ್ವಿ. ಅಲ್ಲಿ ನಮ್ಮ ಸೋದರಮಾವನವರ ಪ್ರಿಂಟಿಂಗ್ ಪ್ರೆಸ್ ಇತ್ತು. ಆಗತಾನೆ ಹಿಂದುಸ್ತಾನಿ ಸೇವಾದಳ ತಲೆ ಎತ್ತುತ್ತಾ ಇತ್ತು. ಇವರಿಗೆ ಅವರದೆಲ್ಲಾ ಪರಿಚಯ ಸ್ಪಿನ್ನರ್ಸ್ ಅಸೋಷಿಯೇಷನ್ ನಿಂದ. ಕರಮರಕರ್, ಹರ್ಡೇಕರ್, ದಿವಾಕರ್, ಕೌಜಲಗಿ, ತಗಡೂರು ರಾಮಚಂದ್ರರಾಯರು ಅವರೆಲ್ಲಾ ಹಿಂದುಸ್ತಾನಿ ಸೇವಾದಳದಲ್ಲಿ ಸೇರ್ಕೊಂಡು, ಕಲ್ತ್ಕೊಂಡು, ಲಾಠಿ ಹಿಡ್ಕಂಡು ಸುಮಾರು ಎರಡು ವರ್ಷ ಮನೇನೇ ಸೇರಿದ್ದಿಲ್ಲಂತೆ. ಫುಲ್ ಟೈಮರ್ಸ್, ಅಷ್ಟೋತ್ತಿಗೆ ನಮ್ಮ ತಾಯಿಯವರ ತಂದೆ ಹೋಗ್ಬಿಟ್ರು. ಆವಾಗ ಈ ಖಾದಿ ಭಂಡಾರವನ್ನ ಫಸ್ಟ್ ನಂಜನಗೂಡಿನಲ್ಲಿ ೧೯೨೪ – ೨೫ರಲ್ಲಿ ಓಪನ್ ಮಾಡಿದ್ರು. ಅಲ್ಲಿ ೨ ವರ್ಷ ಕೆಲಸ ಮಾಡಿದ್ರು. ಅವಾಗ ನಾನು ನನ್ನ ತಮ್ಮ ಇಬ್ರೇ ಮಕ್ಳು. ಆವಾಗ ಇವ್ರು ಹೋಗೋರು ಓಡಾಟಕ್ಕೆ. ೧೯೨೮ಕ್ಕೆ ಇಲ್ಲಿ (ಶಿವಮೊಗ್ಗ) ಖಾದಿ ಭಂಡಾರ ಓಪನ್ ಆಯ್ತು. ಗುರುಮೂರ್ತಿಶಾಸ್ತ್ರಿಗಳು ಅಂತಾ, ಅವರ ಮನೆಯ ಒಂದು ಪೋರ್ಷನ್ ನಲ್ಲಿ ಬಾಡಿಗೆ. ತುಂಬಾ ಒಳ್ಳೇ ಜನಾರೀ ಆಗಿನ ಮಲೆನಾಡಿನ ಜನ. ಅವರ ಮನೇಲಿ ನಾನೇ ಮಗು. ಅಷ್ಟೊತ್ತಿಗೆ ‘ಮಾರ್ತಾಂಡ್’ ಅಂತ ಷಿಲ್ಲಾಂಗ್ ಕಡೆಯಿಂದ ಬಂದೋರು, ಅವರೇ ‘ಹಿಂದೂಸ್ತಾನಿ ಸೇವಾದಳ’ ಸ್ಟಾರ್ಟ್ ಮಾಡಿದ್ದು, ಎಸ್.ಪಿ.ಎಂ. ರೋಡ್ನಲ್ಲಿ. ಚಿಕ್ಕ ಬ್ರಾಹ್ಮಣರ ಬೀದಿ ಅಂತಾ, ಐದೇ ರೋಡ್ ಆವಾಗ.
೧೯೨೪ರಲ್ಲಿ ತುಂಗಾ, ನೆರೆ ಹಾವಳಿ ಬಂದು ಮುಗಿದಿತ್ತು. ಇಲ್ಲಿ ಸಿದ್ದೋಜಿರಾವ್ ಅಂತಾ ಕಾಂಟ್ರ‍್ಯಾಕ್ಟ್ರು ಇದ್ರು. ಆತನಿಗೆ ಮಕ್ಳು ಇರ್ಲಿಲ್ಲ. ಅಲ್ಲಿಗೆ ಶಿಫ್ಟ್ ಆದ್ವಿ. ಮಧ್ಯದಲ್ಲಿ ಒಂದು ವರ್ಷ ನಮ್ಮ ತಂದೆಯವರು ವಾಪಾಸು ಬೆಂಗಳೂರಿಗೆ ಹೋಗಿದ್ರು. ಆ ಟೈಮಿನಲ್ಲಿ ಒಂದು ವರ್ಷ ಬೆಂಗಳೂರಿನಲ್ಲಿ ಓದ್ತಿದ್ವಿ. ಅಲ್ಲಿಂದ ಮತ್ತೆ ಇಲ್ಲಿಗೆ ವಾಪಾಸ್ ಬಂದ್ವಿ. ನಮ್ಮ ತಾಯಿ ಭಾಳಾ ಶಿಸ್ತು. ಬೆಳಗಿನಜಾವ ಎಬ್ಬಿಸಿ ಮಗ್ಗೀ, ಬಾಯಿಪಾಠ ಹೇಳಿ ಕೊಡೋರು. ನಮ್ಮ ತಂದೆ ಸಂಜೆಗೆ, ಆವಾಗ ಪ್ರತಿನಿತ್ಯ ಐದುಪದ ಇಂಗ್ಲೀಷ್ ಕಲಿಸೋರು. ಆ ಪದಗಳ ಸ್ಟೆಲಿಂಗ್, ಅದರ ವರ್ಬ್‌ಫಾರ್ಮ್, ಅಡ್ ವರ್ಬ್‌ಫಾರ್ಮ್, ಅಡ್ಜೆಕ್ಟಿವ್ ಫಾರ್ಮ್ ಎಲ್ಲಾ ಹುಡುಕ್ಬೇಕು ನಾವು. ಡಿಕ್ಷನರಿ ಕೊಟ್ಟಿದ್ರು ನಮ್ಮಪ್ಪ ಇದೆಲ್ಲಾ ಸೆಕೆಂಡ್ ಸ್ಟ್ಯಾಂಡರ್ಡ್‌ನಲ್ಲೇ ಟ್ರೈನಿಂಗ್ ಥರಾ. ನಮ್ಮಪ್ಪ ಹೋಂವರ್ಕ್ ಮಾಡಿಸೋರು, ಶಾಲೆಯಲ್ಲಿ ಕಲಿತದ್ದನ್ನು ಚೆಕ್ ಮಾಡೋರು, ನಮ್ಮ ತಂದೆಯ ತಾಯೀನೂ ಇದ್ರು ಮನೇಲಿ.
ಸ್ವಾತಂತ್ರ್ಯ ಹೋರಾಟಾನು ಶುರು ಆಗಿತ್ತು ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಸಮ್ ಪಾರ್ಟ್ ಆಫ್ ಇಟ್. ಉತ್ತರಕನ್ನಡ ಜಿಲ್ಲೆ ನಮ್ಮ ತಂದೆಗೆ ತುಂಬಾ ಪರಿಚಯ. ಅಲ್ಲಿ ಈ ಮೂವ್ ಮೆಂಟ್ ಸ್ವಲ್ಪ ಜೋರು. ಶಿರ್ಸಿ, ಸಿದ್ದಾಪುರ, ಅಂಕೋಲ, ಆ ಕಡೆ. ಅವರೆಲ್ಲಾ ನನ್ನ ತಂದೆಗೆ ಕ್ಲೋಸ್ ಫ್ರೆಂಡ್ಸ್ ಆಮೇಲೆ ಇವ್ರೆಲ್ಲ ಕದ್ದು ಮುಚ್ಚಿ ಓಡಾಡೋರಲ್ಲ ರಾತ್ರಿಹೊತ್ತು….
ನಮ್ಮಜ್ಜಿಗೆ ಪಾಪ! ಅವರ‍್ನೆಲ್ಲಾ ನೋಡ್ಬಿಟ್ಟು ಭಾಳಾ ವ್ಯಥೆ. ಊರೂರು ತಿರುಗ್ತಾರೆ, ಆರೋಗ್ಯ ಹೇಗೋ, ಪಾಪ ಅಂತೆಲ್ಲಾ ಬೆಳಗಿನ ಜಾವ ಎಬ್ಬಿಸಿ ನೀರು ಕಾಯ್ಸಿ, ಎಣ್ಣೆ ನೀರು ಹಾಕೋರು. ನಮಗೆಲ್ಲಾ ತಮಾಷೆಯಾಗಿರೋದು. ಇವ್ರಿಗೆ ಎಂಥಾ ನೀರು ಹಾಕೋದು ಅಂತಾ. ನಾವೆಲ್ಲಾ ಸಣ್ಣ ಹುಡುಗ್ರು ನೀರು ಹಾಕಿಸಿಕೊಳ್ತೀವಿ. ಅವ್ರೆಲ್ಲಾ ದೊಡ್ಡದೊಡ್ಡೋರು ಅಂತಾ. ಆಗ, ಹಾಗಲ್ಲಮ್ಮ, ಊರು ಊರು ತಿರುಗಾಡುತ್ತಾರೆ, ಕಷ್ಟಪಡ್ತಾರೆ, ಊಟ ಮಾಡ್ತಾರೋ ಇಲ್ವೋ, ತಲೆಗೆ ಎಣ್ಣೆ ಕಂಡಿರುತ್ತೋ ಇಲ್ವೋ ಇದೆಲ್ಲಾ ಸುಃಖ ದುಃಖ ವಿಚಾರಿಸೋರು. ಬೇಜಾರೇ ಇರ್ಲಿಲ್ಲ ಅವರಿಗೆ. ಅಡಿಗೆ ಮಾಡಿ ಬಡಿಸಿ, ಇವ್ರಿಗೆ ಎಣ್ಣೆ ನೀರು ಹಾಕೋದು… ಚೆನ್ನಾಗಿತ್ತು ಅದೆಲ್ಲಾ. ದಟ್ ಅಟ್ ಮಾಸ್ ಫಿಯರ್ ಇಟ್ ಹ್ಯಾಸ್ ಇಟ್ಸ್ ಓನ್ ಎಫೆಕ್ಟ್. ಆ ಒಂದು ಜೊತೆಗೆ ಆ ವಿಶ್ವಾಸ ಇತ್ತಲ್ಲ ಅದೆಲ್ಲಾ ಈಗ್ಲೂ ನನಗೆ ಪ್ರಭಾವಿಸ್ತದೆ.
ದಿವಾಕರ್, ಕರಮರಕರ್ ಅವರಿಗೆ ಮನೇಲಿ ಕೈತುತ್ತು ಹಾಕೋರು ಅಜ್ಜಿ. ಅಟ್ ಲೈಫ್ ವಾಸ್ ವೆರೀನೈಸ್. ಸಾಧಾರಣವಾಗಿ ನಮ್ಮ ತಂದೆ ಕಾಂಟ್ಯಾಕ್ಟಗೆ ಬಂದ ಎಲ್ಡರ್ಸ್ ಇದ್ದಾರಲ್ಲ ಅವರಲ್ಲಿ ಸುಮಾರು ಜನರಿಗೆ ಮಕ್ಕಳಿರ್ಲಿಲ್ಲ. ಕ್ಯಾನ್ ಯು ಬಿಲೀವ್ ಇಟ್? ಅವರೆಲ್ಲರ ಮನೆ ಮಗಳು ನಾನು. ಚನ್ನಗಿರಿ ಸೋಮಣ್ಣ ಶೆಟ್ರು ಅಂತಾ. ಅವರೆಲ್ಲಾ ನಮ್ಮ ತಂದೇನಾ ಬೈಯೋರು. ಸಂಘ ಅದೆಲ್ಲಾ ಅಂತಾ ಮಗಳ್ನ ಕೆಡಿಸ್ತಾನೆ ಅಂತಾ. ಅಷ್ಟೆಲ್ಲಾ ಪ್ರೀತಿ. ಎಸ್. ವಿ. ಕೃಷ್ಣಮೂರ್ತಿಯವರ ತಾಯಿಯವರಂತೂ ತುಂಬಾನೇ ಬೈಯೋರು… ಚೆನ್ನಾಗಿತ್ತು ಅದೆಲ್ಲಾ…
ಸೇವಾದಳದ ಬಗ್ಗೆ ಹೇಳಿ?
ಬರೀ ಗಂಡು ಹುಡುಗ್ರು. ನಾನು ಒಬ್ಳೇ.
ಎಷ್ಟು ವರ್ಷ ಆಗಿತ್ತು ಸೇರಿದಾಗ?
ಸೆವೆಂತ್ ಇಯರ್ ಏನೋ. ಇಲ್ಲಿ ಹಾರ್ಟಿಕಲ್ಚರ್ ಪಾರ್ಕ್ ಇದೆಯಲ್ಲ, ಅಲ್ಲಿ ಎರಡು ಬುಗರಿ ಮರ ಇದ್ದು. ಅದರ ಕೆಳಗೇ ನಮಗೆ ಟ್ರೈನಿಂಗ್. ಸ್ವಲ್ಪ ದಿವಸ ಮಾರ್ತಾಂಡ್ ಇದ್ರು. ಸರದಾರ್ ವೆಂಕಟರಾಮಯ್ಯ ಬರೋದಿಕ್ಕೂ ಮುಂಚೆ ಹರ್ಡೇಕರ್ ಇದ್ರು. ಅಪ್ಪ ಹೋದ್ಮೇಲೆ ಅವ್ರು ನಮ್ಮನ್ನು ಅಪ್ಪಿ ಅತ್ತೋರು.
ತಂದೆಯವರು ಹೋದಾಗ ನಿಮಗೆಷ್ಟು ವರ್ಷ?
೧೯೫೫ ಅವ್ರು ಹೋಗಿದ್ದು. ನಾನ್ ಹುಟ್ಟಿದ್ದು ೧೯೨೩.
ಸೇವಾದಳದ ಚಟುವಟಿಕೆ ಏನೇನ್ ನಡೀತಿದ್ದು, ಮೇಡಂ?
ಅವಾಗೆಲ್ಲ ಲೇಜಿಂ, ಲಾಠಿ ತಿರುಗಿಸೋದು, ಕತ್ತಿವರಸೆ, ಆಮೇಲೆ ಪ್ರಭಾತ್ ಪೇರಿ ಹೋಗ್ತಿದ್ವಿ.
ಲಾಠಿವರಸೆ ಮತ್ತು ಕತ್ತಿ ವರಸೆ ಇವನ್ನೆಲ್ಲಾ ಕಲಿಸೋ ಉದ್ದೇಶ ಏನಾಗಿತ್ತು?
ಸೇಫ್ ಗಾರ್ಡ್ ಯುವರ್ ಸೆಲ್ಪ್
ಗಾಂಧೀಜಿಯವರೇನು ಲಾಠಿ – ಕತ್ತಿ ಬಗ್ಗೆ ಹೇಳಿರ್ಲಿಲ್ಲ ಅಲ್ವಾ?
ಹೇಳ್ದೇ ಇದ್ರೂನೂ, ನಾವು ಬರೀ ಮನುಷ್ಯರ ಜೊತೆಗಷ್ಟೇ ಮೂವ್ ಮಾಡ್ತಿರಲಿಲ್ಲ. ಅವಾಗೆಲ್ಲ ದಟ್ಟ ಕಾಡುಗಳಿರೋದು. ದರೋಡೆಕೋರರು ಅವ್ರೂ ಇವ್ರೂ ಓಡಾಡೋರು. ಆದ್ರೆ ಅದನ್ನ ಯಾವತ್ತೂ ಬಳಸ್ಲೇ ಇಲ್ಲ. ಇವತ್ತು ಈ ಅರೆಸ್ಸಿಸ್ಸಿನವರು ಬಳಸಿದ ಹಾಗೆ ಆವತ್ತು ಬಳಸ್ಲಿಲ್ಲ. ಕೈನಲ್ಲಿ ಇರೋದು ಬಿಸಾಕಿ ನಿಂತ್ಕೋಳ್ಕೋರು ಮಾತಾಡೋವಾಗ. ಆ ಸೆಲ್ಫ್ ಕಂಟ್ರೋಲ್ ಇದೆಯಲ್ಲ ಅದನ್ನ ಸಂತೋಷ ಪಡಬೇಕು. ಇವತ್ತು ನನಗೆ ಆ ಕಂಟ್ರೋಲ್ ಇಲ್ಲ. ಯಾವನಾದ್ರೂ ಏನಾದ್ರೂ ಅಂದ್ರೆ ಬೈತೀನಿ ನಾನು. ಆದ್ರೆ ಆ ಏಜ್ನಲ್ಲಿ ನಮಗದು ಇತ್ತು. ಕೈಯಲ್ಲಿ ಇರೋದನ್ನ ಬಿಟ್ಟು ಮಾತಾಡ್ತಿದ್ದವಿ.
ಸೇವಾದಳದ ಲಾಠಿ – ಕತ್ತಿವರಸೆಗೆ ಗಾಂಧೀಜಿಯವರ ಸಹಮತ ಇತ್ತಾ?
ಹ್ಞಾಂ! ಇತ್ತಲ್ಲ ಅವರೇ ಒಂದು ಲಾಠಿ ಹಿಡ್ಕಂಡು ಓಡಾಡೋರು. (ನಗು)
ಅಂದ್ರೆ ಊರುಗೋಲಾಗಿ?
ಹೌದು… ಊರುಗೋಲಾಗೀನೇ. ಸೆಲ್ಪಡಿಫೆನ್ಸ್, ಅಗೆನಸ್ಟ್ ನೇಚರ್ ಇದು. ಅಷ್ಟೇನೇ. ಅಂದ್ರೆ ಹೆದರಿಕೆ ಇರೋದು ಜನಕ್ಕೆ, ದೇವಂಗಿ ಮಾನಪ್ಪ ಗೌಡ ಹೇಳೋರು ನನಗೆ ‘ಬಜಾರಿ ಬಂದ್ಲಪ್ಪಾ’ ಅಂತಾ. ಮಾನಪ್ಪ ಗೌಡ್ರು ಒಬ್ರೇ ಅಲ್ಲ, ಊರಿನ ಜನಾನೂ ಅಂದ್ರೆ ಅಭಿಮಾನದಿಂದ. ಆತ್ಮೀಯತೆ ಅಷ್ಟು. ನನಗಿವತ್ತು ಬುಕ್ಸ್ ಓದೋದು ಅದರ ಇಂಟ್ರೆಸ್ಟ್ ಕಲಿಸಿದ್ದೇ ಮಾನಪ್ಪಗೌಡ. ಕುವೆಂಪುಗೆ ಭಾವಮೈದ. ಅವರ ಲೈಬ್ರರಿ ನೋಡ್ಬೇಕಿತ್ತು. ವಿಪರೀತ ಬುಕ್ಸ್ ಕಲೆಕ್ಟ್ ಮಾಡಿಟ್ಟಿದ್ರು. ವಾರಕ್ಕೆ ಮೂರು ಸರ್ತಿ ಬುಕ್ಸ್ ತರ್ತಿದ್ದೆ ನಾನು.
ಕುವೆಂಪು ಅವರ ಜೊತೆಗೆ ನಿಮಗೆ ಬಾಲ್ಯದಲ್ಲಿ ಒಡನಾಟವಿತ್ತಾ?
ನನಗೆ ಮೇಷ್ಟ್ರು ಅವರು, ಸೆಂಟ್ರಲ್ ಕಾಲೇಜ್ ಗೆ ಬಂದ ನಂತರ. ಅಂದ್ರ ಕುವೆಂಪು ಮದುವೆ ಆದ್ಮೇಲ್ ನಮ್ಮ ಅವರ ಒಡನಾಟ. ಈ ಮಾನಪ್ಪಗೌಡ ಹೇಣ್ತೀನೂ, ಕುವೆಂಪು ಅವರ ಹೇಣ್ತೀನೂ…. ಮಾನಪ್ಪ ಗೌಡರ ತಂಗೀನೇ ಹೇಮ. ನಾವು ಹೋಗು ಬಾ ಅಂತೆಲ್ಲ ಮಾತಾಡೋರು. ಕಂಡೀಷನ್ ಕುವೆಂಪುದು ಏನಂತಂದ್ರೆ, ಹೇಮನ್ನ ನಾನು ಮದುವೆ ಮಾಡಿ ಕೊಳ್ಳೋದಾದ್ರೆ ಮಾನಪ್ಪ ಈ ಇವಳನ್ನ ಮಾಡ್ಕೋಬೇಕು ಅಂತ ಹಾಗೆ. ಮಾನಪ್ಪ ಗೌಡರ ಮದುವೇನೆ ಮುಂಚೆ ಆಗಿತ್ತು. ಆಮೇಲೆ ಹೇಮಂದು. ನಮಗೆ ದೇವಂಗಿ ರಾಮಣ್ಣನವರ ಬಳಕೆ ಬಹಳ ಚಿಕ್ಕಂದಿನಲ್ಲೇ ಇತ್ತು. ಮನೇಲೆಲ್ಲ ಓಡಾಡ್ಕಂಡು ತಿಂಡಿತಿಂದ್ಕೊಂಡು ಜಗಳಾಡ್ತಿದ್ವಿ. ಎಲ್ಲಾ ಮಾಡ್ತಿದ್ವಿ. ಅದೇ ಹೇಳ್ತೀನಿ… ಯಾರೂ ನಂಬೋದೇ ಇಲ್ಲ ಈಗ ಹೀಗಂದ್ರೆ (ನಗು) ಹೌದು ಅಂತಾರೆ.
ಪ್ರಾಥಮಿಕ ಶಾಲೆ ಅದೆಲ್ಲಾ ಹೇಗಿತ್ತು?
ತುಂಬಾ ಚೆನ್ನಾಗಿತ್ತು. ಈಗದು ಮಠ ಇದೆಯಲ್ಲ ಅಲ್ಲಿ.
ಶಿಕ್ಷಕರು… ಪಾಠ…. ಅದೆಲ್ಲಾ?
ಶಿಕ್ಷಕರು ನಮ್ಗೆ ಕುಕ್ಕೆ ಕೃಷ್ಣಶಾಸ್ತ್ರಿಗಳು ಅಂತಾ, ಸುಬ್ರಮಣ್ಯ ಶಾಸ್ತ್ರಿಗಳ ಬ್ರದರ್. ಆ ಮಮತೆ ಇದೆಯಲ್ಲ ಹೇಳಿಕೊಡುವಾಗ ನನಗೆ ಡಬಲ್ ಪ್ರಮೋಷನ್. ಅಂದ್ರೆ ಫಸ್ಟ್ ಸ್ಟ್ಯಾಂಡರ್ಡ್ ನಾನು ಓದ್ಲೇ ಇಲ್ಲ. ನೇರವಾಗಿ ಸೆಕೆಂಡ್ ಸ್ಟ್ಯಾಂಡರ್ಡ್. ಅಲ್ಲಿ ಮುಗಿಸ್ಕಂಡು ಅಷ್ಟೋತ್ತಿಗೆ ಗರ್ಲ್ಪ ಮಿಡ್ಲ್ ಸ್ಕೂಲ್ ಶುರುವಾಗಿತ್ತು. ಆಂಗ್ಲೋ ವರ್ನಾಕ್ಯುಲರ್ ಮಿಡ್ಲ್ ಸ್ಕೂಲ್. ಅಲ್ಲೂ ಅಷ್ಟೇ ನಾನು ಪೋರ್ತ್ ಸ್ಟ್ಯಾಂಡರ್ಡ್ ಓದ್ಲೇ ಇಲ್ಲ. ಅಲ್ಲೂ ಪ್ರಮೋಷನ್.
ಖಾದಿ ಮಾರಾಟ ಮಾಡ್ತಿದ್ದೆಲ್ಲ ಯಾವಾಗ್ಲಿಂದ?
ಆವಾಗ್ಲೇ. ಅಂದ್ರೆ ಸೇವಾದಳದಲ್ಲಿ ಬೆಳಿಗ್ಗೆ ಪ್ರಭಾತ್ ಪೇರಿ ಮಾಡ್ತಿದ್ದೆವಲ್ಲ. ಅವಾಗ ಹೆಗಲ ಮೇಲೆ ಕರ್ಚೀಫ್ ಗಳು. ಬಟ್ಟೆಗಳು ಹಾಕ್ಕೊಂಡು ಹೋಗೋದು. ದಾರೀಲಿ ಯಾರಾದ್ರೂ ಕೊಂಡುಕೊಂಡ್ರೆ ಅಲ್ಲೇ ಮಾರೋದು. ಅದು ಊರೊಳಗಿಂದು. ಆಮೇಲೆ ೧೦ನೇ ವರ್ಷ ಶುರುವಾದಾಗ ಹಳ್ಳಿಗಳ ಮೇಲೆ ಹೋಗಿ ಮಾರಾಟ ಮಾಡ್ತಿದ್ವಿ. ಏನ್ ಮಾಡೋರಂದ್ರೆ ಹಳ್ಳೀನಲ್ಲಿ… ಕೃಷ್ಣರಾಯರು ಗೊತ್ತಲ್ಲ…. ಕತೆ….
ಅ.ನ. ಕೃಷ್ಣರಾಯರು?
ಹ್ಞಾಂ! ಅವರ ಅಕ್ಕ. ಇಕ್ಕೇರಿ ಇದೆಯಲ್ಲ, ಸಾಗರ ತಾಲ್ಲೂಕು ಅಲ್ಲಿ ಅವರ ಮನೆ. ಅವರಿಗೆ ಮಕ್ಕಳಿಲ್ಲ. ಅಲ್ಲೇನಾಗಿತ್ತಂದ್ರೆ… ಬದ್ರೀ ನಾರಾಯಣ ಅಯ್ಯಂಗಾರ್ ಅವರ ಮಾವನವರ ಮನೆ ಅದೂ ಅಲ್ಲೇ ಸಾಗರದಲ್ಲೇ. ನಮ್ಮ ತಂದೆಗೆ ಅವರೆಲ್ಲಾ ಪರಿಚಯ ಅಲ್ಲಿ. ಖಾದಿ ಬಟ್ಟೆಗಂಟು ಕಟ್ಟಿ ಡ್ರೈವರ್ ಗೆ ಹೇಳೋದು, ನೋಡಪ್ಪಾ ಇಲ್ಲಿ ಇಳಿಸ್ಪಿಡು ಅಂತಾ. ಆ ಹಳ್ಳಿಗಳ ಮೇಲೆ ನಾವು ಹೋದಾಗ ಕೊಂಡು ಕೊಳ್ಳೋರು ಬರೀ ಗಂಡು ಮಕ್ಳು. ಆಗಿನ ಕಾಲದಲ್ಲಿ ಗಂಡು ಮಕ್ಳೀಗೂ ಕೂದಲುಗಳು ಇರೋದು. ಎಷ್ಟು ಚೆನ್ನಾಗಿ ಇರೋದ್ರೀ ಕೂದ್ಲು ಅವ್ರಿಗೆ. ಪ್ರತೀ ಮನೆಯವರೂ ಕಾಂಪಿಟೀಶನ್ ಮೇಲೆ ಜಡೆ ಹಾಕೋರು ನಮಗೆ. ಜಡೆ ಹಾಕಿ, ಬೇಲಿನಲ್ಲಿ ಬಿಟ್ಟಿರ್ತಾವಲ್ಲ ಹೂವು ಅವನ್ನ ಮುಡಿಸಿ, ಆ ಮೇಲೆ ಚಕ್ಕೋತ್ನೆ ಕಾಯಿ ಬಿಡಿಸಿ ಕೊಟ್ಟು ಉಪ್ಪು ಖಾರ ಕೊಟ್ಟು ಪ್ಯಾಕ್ ಮಾಡಿ ಕೊಟ್ಟು ಗಂಟು ಕಟ್ಟಿ ಕಳಿಸಿ ಕೋಡೋರು.
ಖಾದಿ ಯಾರು ಹೆಚ್ಚಾಗಿ ಕೊಂಡು ಕೊಳ್ತಾ ಇದ್ರು?
ಅವ್ರು ಇವ್ರು ಅಂತಾ ಏನೂ ಇಲ್ಲ ಅದ್ರಲ್ಲಿ. ಏನೋ ಖಾದಿ ಕೊಳ್ಳೋದೇ ಒಂದು ಸಂಭ್ರಮ ಅವರಿಗೆ ಆವಾಗ.
ವಿದ್ಯಾವಂತರ ಮನೆಯವ್ರು ಹೆಚ್ಚು ಖಾದಿಕೊಳ್ಳುತ್ತಿದ್ದರೇನೋ?
ಎಲ್ಲಿ ಇದೆ ನಿಮಗೆ ಮಲೆನಾಡ ಹಳ್ಳಿಗಳಲ್ಲಿ ವಿದ್ಯೆ. ವೆರಿ ಫ್ಯೂ ಎಜುಕೇಟೆಡ್ ಫ್ಯಾಮಿಲೀಸ್. ಆದ್ರೆ ಆ ಭಾವನೆ ಇತ್ತು ಅವರಿಗೆ. ಗಾಂಧೀಜಿ ಬಗ್ಗೆ ಎಲ್ಲ ಕಡೆ ಗೊತ್ತಿತ್ತು. ಖಾದಿ ಅಂದ್ರೆ ಗಾಂಧೀ ಅಂತಾ. ಹುಡುಗ್ರು ಖಾದಿ ತರ್ತಾರೆ. ಅದನ್ನ ಕೊಂಡು ಕೊಳ್ಳಬೇಕು ಅಷ್ಟೇ.
ಅಂದ್ರೆ ಬಹುತೇಕ ಊರಿನ ಮುಖ್ಯಸ್ಥರ ಮನೆಯವ್ರಾ ಅಥವಾ ಸಾಮಾನ್ಯ ಜನಾನು ಕೊಂಡು ಕೊಳ್ತಾ ಇದ್ರಾ?
ಸಾಮಾನ್ಯ ಜನಾನೇ ಜಾಸ್ತಿ ತಗೊಳ್ತಾ ಇದ್ದದ್ದು. ಅವರು ಇಂಥಾ ಬಟ್ಟೆ ಅಂತಾ ತಗಂಡು, ಅವರೇ ಬಿಲ್ಲು ಬರ್ದು ದುಡ್ಡು ನಮ್ಮ ಜೇಬಿನಲ್ಲಿ ಹಾಕಿ ಬಟ್ಟೆಗಂಟು ಪ್ಯಾಕ್ ಮಾಡಿ ಬಿಟ್ಟು ಕಳಿಸಿಕೊಡೋರು.
ಇದೆಲ್ಲಾ ಎಷ್ಟು ದಿವ್ಸ ಮಾಡಿದ್ರೀ?
ಸುಮಾರು ಲೋಯರ್ ಸೆಕೆಂಡರಿ ಪಾಸಾದ ಮೇಲೂ ಒಂದು ಸ್ವಲ್ಪ ದಿವಸ ಮಾಡಿದ್ವಿ.
ಇದಾದ ಮೇಲೆ ಬೆಂಗಳೂರಿಗೆ ಹೋದ್ರಾ?
ಇಲ್ಲಪ್ಪಾ. ಇಲ್ಲೇ ಕಾನ್ವೆಂಟ್ ಶುರುವಾದ ದಿವಸ ಅದು. ಇಲ್ಲೀ ಪ್ರೈಮರಿ ನಡೀತಿತ್ತು. ಗರ್ಲ್ಸ್‌ಗೆ ಹೈಸ್ಕೂಲು ಇರ್ಲಿಲ್ಲ. ಈ ಗವರ್ನ್ ಮೆಂಟ್ ಬಾಯ್ಸ್ ಹೈಸ್ಕೂಲ್ ಇದೆಯಲ್ಲ ಅಲ್ಲಿ ಮೂರೇ ಜನ ಹೆಣ್ಮಕ್ಳು ಓದೋರು. ಆಗ ನಾವು ಅವರನ್ನ ಆಶ್ಚರ್ಯದಿಂದ ನೋಡ್ತಿದ್ವಿ. ಒಬ್ರು ಹೈಸ್ಕೂಲ್ ಹೆಡ್ ಮಿಸ್ಸೆಸ್ ಮಗಳು. ಇನ್ನೊಬ್ರು ಹನುಮಂತರಾವ್ ಅಂತಾ ಇದ್ರು ಸೂಪರಿಂಟೆಂಡೆಂಟ್ ಅವರ ಮಗಳು. ಇನ್ನೊಬ್ರು ಶಾರದಾದೇವಿ ಹೈಸ್ಕೂಲ್ ಇದೆಯಲ್ಲ ಅವ್ರ ಜನರ ಕಡೆಯವ್ರು. ಅಷ್ಟೋತ್ತಿಗೆ ಕಾನ್ವೆಂಟ್ ಹೈಸ್ಕೂಲ್ ಶುರು ಆಯ್ತು. ಫಸ್ಟ್ ಬ್ಯಾಚ್ ನಾವೇನೇ. ಐದೇ ಜನ. ಅದ್ರಲ್ಲಿ ಎಸ್. ಎಸ್. ಎಲ್. ಸಿ. ಬರೋ ಹೊತ್ತಿಗೆ ಇನ್ನಿಬ್ರು ಬಿಟ್ಟು ಹೋಗಿದ್ರು. ಮೂರೇ ಜನ ಉಳಿದದ್ದು. ನಮಗೆ ಪಾಠ ಮಾಡೋರು ಫಾರೆನರ್ಸ್. ಬೆಲ್ಜಿಯಂ, ಫ್ರಾನ್ಸ್, ಅಲ್ಲಿಂದ ಬಂದವ್ರು. ಅವರು ನಮ್ಮನ್ನು ಮೈಚೈಲ್ಡ್, ಮೈಚೈಲ್ಡ್ ಅಂತಾನೇ ಅಡ್ರಸ್ ಮಾಡೋರು ನೋಡಿ.
ನೀವು ಸೇವಾದಳದಲ್ಲಿದ್ದು ಬ್ರಿಟೀಷ್ ವಿರೋಧಿ ವಿಚಾರಗಳನ್ನು ಕಲೀತಿದ್ರೀ. ಇಲ್ಲಿ ಶಾಲೇಲಿ ವಿದೇಶಿ ಶಿಕ್ಷಕಿಯರಿರ್ತಿದ್ರು. ಇವೆರಡರ ನಡುವೆ ಕಾನ್ ಫ್ಲಿಕ್ಟ್?
ನೋ ಕಾನ್ ಫ್ಲಿಕ್ಟ್. ಏಕೆಂದ್ರೆ ಅದಕ್ಕೂ ಮುಂಚೆಯೇ ಗರ್ಲ್ಸ್‌ಗೈಡ್ ಟ್ರೇನಿಂಗ್ ಆಗಿತ್ತು. ರೆಡ್ ಕ್ರಾಸ್ ಟ್ರೈನಿಂಗ ಆಗಿತ್ತು. ನಾನು ಫಸ್ಟ್ ಏಡ್ ಕಲ್ತಿದ್ದೆ. ಅಷ್ಟಕ್ಕೂ ಅದು ಫಸ್ಟ್ ಬ್ಯಾಚ್ ರೀ. ಅದ್ಕೇ ಜನ ಹಂಗೆ. ಅಷ್ಟೊತ್ತಿಗಾಗ್ಲೆ ಹೆಣ್ಮಕ್ಳು ಹೊರಗೆ ಬರೋಕೆ ಶುರು ಮಾಡಿದ್ರು.
ಈ ಟೀಚರ್ಸ್ ನಿಮ್ಮ ಸೇವಾದಳದ ತರಬೇತಿ ಬಗ್ಗೆ ಸಣ್ಣ ಅಸಹನೆಯಾಗಲಿ, ಅಥವಾ ತಮ್ಮ ಇಂಗ್ಲೀಷ್ ಸಂಸ್ಕೃತೀನಾ ನಿಮ್ಮ ಮೇಲೆ ಪ್ರಭಾವ ಬೀರೋದಾಗಲಿ ಮಾಡ್ತಿದ್ರಾ?
ಇಲ್ಲ. ಯಾವ್ದೂ ಇಲ್ಲ. ಇಂಗ್ಲೀಷ್ ಮೀಡಿಯಂ ಶುರುವಾಗಿದ್ದೇ ಹೈಸ್ಕೂಲ್ ನಲ್ಲಿ. ಅಲ್ಲೀತನ ಇಂಗ್ಲೀಷ್ ಮೀಡಿಯಂ ಇರ್ಲಿಲ್ಲ. ಒಂದು ಬುಕ್ ಮಾತ್ರ ಓದಿದ್ವಿ ಅಷ್ಟೇ. ಅವ್ರು ಯಾವ ಬಗ್ಗೇನೂ ಡಿಸ್ಕರೇಜ್ ಮಾಡ್ಲಿಲ್ಲಪ್ಪ.
ಎಸ್. ಎಸ್. ಎಲ್. ಸಿ. ಪಾಸಾದ ನಂತರ?
ನಾನು ಹೋಗಿ ಇಂಟರ್ ಮೀಡಿಯೇಟ್ ಮಾಡಿದೆ ಮಹಾರಾಣಿಯಲ್ಲಿ. ಕಾಲೇಜ್ ಪೂರ್ತಿ ಬೆಂಗಳೂರಿನಲ್ಲಿ. ಸಿ. ಬಿ. ಜಡ್ ಮೆಡಿಕಲ್ ಗೆ ಹೋಗ್ಬೇಕು ಅಂತಾ ಭಾಳಾ ಆಸೆ ಇತ್ತು. ಮೈಸೂರಿನಲ್ಲಿ ಎಂ.ಬಿ.ಬಿ.ಎಸ್. ಕಾಲೇಜ್ ಇತ್ತು. ಅದ್ರಲ್ಲೂ ಹೆಣ್ಮಕ್ಳಿಗೆ ಮೂರೇ ಸೀಟು. ಆ ಮೂರರಲ್ಲಿ ಒಂದು ವಿಡೋ. ಒಂದು ಡೆಸರ್ಟೆಡ್ ವೈಫ್, ಇನ್ನೊಂದು ಇತರೆ ಜಾತಿ. ಆ ಮೂರಕ್ಕೂ ನಾವು ಅರ್ಹರಲ್ಲ. ಹಂಗಾಗಿ ಫಸ್ಟ್ ಇಯರ್ನಲ್ಲಿ ನನಗೆ ಅಡ್ಮಿಪನ್ ಸಿಗ್ಲಿಲ್ಲ. ಸೆಕೆಂಡ್ ಇಯರಲ್ಲಿ ಒನ್ ಇಯರ್ ಏಜ್ ಕಮ್ಮೀ ಆತು. ಥರ್ಡ್ ಟೈಮು ನಾನೇ ಅಪ್ಲೇ ಮಾಡ್ಲಿಲ್ಲ. ಡಾ. ರಾಬಿನ್ ಸನ್ ಅಂತಾ ನನ್ನ ತಂದೆಯ ಫ್ರೆಂಡು ಮೆಡಿಕಲ್ ಕಾಲೇಜ್ ಪ್ರಿನ್ಸಿಪಾಲ್ರು. ನಿನಗೆ ಈ ಸಾರಿ ಸೀಟು ಕೊಡ್ತೇವೆ ಬಾರಮ್ಮ ಅಂತಾ ಹೇಳಿ ಕಳ್ಸಿದ್ರು. ಆದ್ರೆ ನಾನು ಮೆಡಿಕಲ್ ಓದೀನೇ ಜನಸೇವೆ ಮಾಡೋ ಅಗತ್ಯ ಇಲ್ಲ ನನಗೆ, ನಾನು ಹಾಗೇ ಮಾಡ್ತೀನಿ ಅಂತಾ…. ಆ ಇದು ಬೆಳಿಯೋಕೆ ಅವಕಾಶ ಇತ್ತು ಆಗ. ಐ ಫೀಲ್ ರಿಯಲಿ ಹ್ಯಾಪಿ ದಟ್ ಐ ರೆಫ್ಯೂಜ್ ಟು… ಆಫ್ ದಟ್ ಟೈಮ್. ಯಾಕಂದ್ರೆ ಇಷ್ಟು ವೈಡ್ ಎಕ್ಸ್ ಪೋಜರ್ ಅವಾಗ ಸಿಗ್ತಾ ಇರ್ಲಿಲ್ಲ.
ಬಿ. ಎಸ್ಸಿ ಯಲ್ಲಿ?
ಚಂಪಾ ಬಾಯಿ ಅಂತಾ ಇದ್ರು ಕನ್ನಡಕ್ಕೆ, ವಿಡೋ. ವಂಡರ್ ಪುಲ್ ಟೀಚರ್. ದೇವಿ ಚೌಧುರಾಣಿ ನಮಗವಾಗ ಟೆಕ್ಸ್ಟ. ನಾವು ಪುಸ್ತಕಾನೇ ಓಪನ್ ಮಾಡ್ಲಿಲ್ಲ. ಅಷ್ಟು ಚೆನ್ನಾಗಿ ಪಾಠ ಮಾಡ್ತಿದ್ರು. ಸೆಂಟ್ರಲ್ ಕಾಲೇಜಿನಲ್ಲಿ ಮಿಸ್ ಸ್ಟಾಮ್ಯುಸ್ ಅಂತಾ ಇದ್ರು. ನಮ್ಮ ಎಕ್ಸಪ್ರೆಶನ್ ಗೆ ತುಂಬಾ ಅವಕಾಶ ಕೊಡ್ತಿದ್ರು ಮಹಾರಾಣಿನಲ್ಲಿ. ಅವ್ರು ಕೇಳಿದ ‘ಸೆಕ್ಸ್’ ಬಗೆಗಿನ ಒಂದು ಪ್ರಶ್ನೆಗೆ ಯಾರಿಂದ್ಲೂ ಉತ್ತರ ಕೊಡೋಕೆ ಆಗಿರ್ಲಿಲ್ಲ. ಈಗಿನವರಾ….
ಇವತ್ತಿನ ಆಧುನಿಕತೆಯ ಪ್ರಭಾವ?
ಆಧುನಿಕತೆ ಅಂತಾ ಅಂದ್ಕೋತೀವಿ. ಮೆನಿ ಮೆನಿ ಟೈಮ್ಸ್ ಇಟ್ ಮಿಸ್ ಲೀಡ್ಸ್ ಯು. ಟೂ ಮಚ್ ಆಫ್ ಎಕ್ಸ ಪೋಜರ್ . ಆವಾಗ ಏನೂ ಗೊತ್ತಿಲ್ಲ ನಮಗೆ.
ಕುವೆಂಪು ಹೇಗೆ ಪಾಠ ಮಾಡ್ತಿದ್ರು ಮೇಡಂ?
ಕುವೆಂಪುಗೆ ಪಾಠ ಮಾಡೋಕೇ ಬರ್ದು. ನಿಮಗೆ ಗೊತ್ತಿಲ್ವಾ ಅದು.
ಇಲ್ಲ ಮೇಡಂ?
ನಮಗೆ ಅವರೇ ಬರೆದ ರಾಮಕೃಷಣ ಪರಮಹಂಸ ಮತ್ತು ಸ್ವಾಮಿ ವಿವೇಕಾನಂದ ಎರಡೂ ನಮಗೆ ಟೆಕ್ಸ್ವು ಬಿಎಸ್ಸಿಗೆ. ನಮಗೆ ಅವರ ಪರಿಚಯ ಇತ್ತಲ್ಲ ಮೊದ್ಲೇ. ಈ ಕುವೆಂಪು ಹೆಂಗೆ ಪಾಠ ಮಾಡ್ತಾರೆ ಅಂತ ಕುತೂಹಲ. ಅವರು ಬಂದದ್ದೇ ಪುಸ್ತಕಾನ ಬಿಚ್ಚಿ ಮುಖಕ್ಕೆ ಅಡ್ಡಾ ಹಿಡ್ಕಂಡು ಹತ್ತು ಹದಿನೈದು ಪೇಜ್ ಓದ್ಬಿಟ್ಟು ಇದಿಷ್ಟನ್ನೂ ನಾಳೆ ನೀವು ಓದ್ಕಂಡ್ ಬನ್ನಿ ಅಂತ್ಹೇಳಿ ಹೊರಟು ಬಿಡೋರು. (ನಗು) ಅವತ್ತಿನ ದಿವಸ ಅವರಿಗೆ ಭಾಷಣ ಮಾಡೋಕೂ ಬರ್ದು. ಪಾಠ ಮಾಡೋಕೂ ಬರ್ದು. ಆದ್ರೆ ಅವರ ಬರವಣಿಗೆ ಇದೆಯಲ್ಲ …. ಅಬ್ಬಾ ಇನ್ನೆಂತ ಬರವಣಿಗೆ ಅದು! ಆಮೇಲೆ “ಮಾನಪ್ಪ, ಭಾವ ಭಾಳ ಚೆನ್ನಾಗಿ ಪಾಥ ಮಾಡಿದ್ರು” ಅಂತಾ ನಗೋದು ನಾವು. ಅವರಿಗೂ ಬರ್ದು, ಬಿ. ಎಂ, ಶ್ರೀಕಂಠಯ್ಯನವರಿಗೂ ಬರ್ದು ಚೆನ್ನಾಗಿ ಪಾಠ ಮಾಡೋಕೆ. ಆದ್ರೆ ಅವರು ಶೇಕ್ಸ್ ಪಿಯರ್ಸ್ ಟ್ರ್ಯಾಜಿಡೀಸ್ ಗೆ ಎಲ್ಲಾ ಮಾಸ್ಟರು. ನಮಗೆ ಅವರು ಒಥೆಲೋ ಒಂದನ್ನು ಬಿಟ್ಟು ಎಲ್ಲವನ್ನೂ ಮಾಡೋರು. ಅವರ ತಮ್ಮ ಶಿವರಾಮಯ್ಯನವರ ಮಗಳು ನಮ್ಮ ಕ್ಲಾಸಮೇಟು. ಎಷ್ಟು ಚೆನ್ನಾಗಿ ಎಲ್ಲಾ ಟ್ರಾಜಿಡಿಗಳನ್ನು ಡೀಲ್ ಮಾಡೋರು ಅಂದ್ರೆ ಆಶ್ಚರ್ಯ ಆಗೋದು. ಆ ಜ್ಞಾಪಕ ಶಕ್ತಿ, ಆ ಲಾಂಗ್ವೇಜ್ ವಂಡರ್ ಫುಲ್.
ಕಾಲೇಜ್ ದಿನಗಳು ಮುಗಿದ ಮೇಲೆ ಚಳವಳಿಯಲ್ಲಿ ಹೇಗೆ ತೊಡಗಿಸಿಕೊಂಡ್ರಿ?
ಮುಗಿದೇ ಇರ್ಲಿಲ್ಲ. ಫೈನಲ್ ಬಿ. ಎಸ್ಸಿನಲ್ಲಿ ಆಗಸ್ಟ್ ವರೆಗೂ ಅಷ್ಟೇ. ನಾನು ಕ್ಲಾಸ್ ಗೆ ಹೋಗಿದ್ದು. ನಂತರ ಸ್ಟೂಡೆಂಟ್ ಮೂವ್ ಮೆಂಟ್ ಬಂತಲ್ಲ. ಕ್ವಿಟ್ ಇಂಡಿಯಾ ೪೨ನಲ್ಲಿ. ಆವಾಗ ಕಾಲೇಜ್ ಬಿಟ್ಟಿಟ್ಟೆ ನಾನು. ಆಮೇಲೆ ಪರೀಕ್ಷೆಗೆ ಕುತ್ಕೋ ಅಂತ ಎಲ್ಲರೂ ಬಹಳ ಹೇಳಿದ್ರು. ಆದ್ರೆ ನಂತರ ಟೂ ಇಯರ್ಸ್ ಒಂಥರಾ ಭೂಗತರಾಗಿ ಓಡಾಡ್ದಂಗೆ.
ಭೂಗತವಾಗಿದ್ದಾಗ ತುಂಬಾ ಯ್ಯಾಕ್ಟಿವ್ ಆಗಿ ನಿಮಗೆ ಕೆಲ್ಸ ಮಾಡೋಕೆ ಆಗ್ತಿತ್ತಾ?
ಆಗ್ತಿತ್ತಪ್ಪಾ ಮಾಡೋಕೆ. ಆದ್ರೆ ಸರ್ದಾರ್ ವೆಂಕಟರಾಮಯ್ಯನವರೂ ಭೂಗತವೇ. ನಾವು ಫಂಡ್ಸ್ ಕಲೆಕ್ಟ್ ಮಾಡ್ತಿದ್ವಿ. ಮೂವ್ ಮೆಂಟ್ ಗೆ, ಅಲ್ಲಿ ಮಲ್ಲೇಶ್ವರಂನಲ್ಲಿ ರಸ್ತೆ ಪಕ್ಕದಲ್ಲಿ ತರಕಾರಿ ಮಾರಾಟ ಮಾಡ್ತಿದ್ದವರೆಲ್ಲ ಫಂಡ್ಸ್ ಕೊಡೋರು ಚಳವಳಿಗೆ. ಅದೇನೋ… ಆ ಮನೋಭಾವವನ್ನು ಮೆಚ್ಚಬೇಕು. ಆ ಜನ ಸ್ವಾತಂತ್ರ್ಯ ಹೋರಾಟ, ಅದಕ್ಕೆ ಗಾಂಧೀಜಿ ಉಪವಾಸ ಕುತ್ಕೊಂಡಿದ್ದು. ಇದನ್ನೆಲ್ಲ ಕೇಳಿಸ್ಕಂಡು ಕಣ್ಣಲ್ಲಿ ನೀರು ತುಂಬ್ಕೊಂಡು ಹಣ ಕೊಡೋರು. ಯು ನೋ ಒನ್ ಟೈಮ್ ಹತ್ತು ಸಾವಿರಕ್ಕೆ ಹತ್ತೊ ಹನ್ನೊಂದೋ ರೂಪಾಯಿ ಕಡಿಮೆ ಆಗಿತ್ತು ಅಷ್ಟೇ. ಅಷ್ಟು ಹಣ ಕೂಡಿಸಿದ್ವಿ. ಅಷ್ಟನ್ನೂ ತೆಗೆದುಕೊಂಡು ಹೋಗಿ ಸರ್ದಾರ್ ವೆಂಕಟರಾಮಯ್ಯ ಅವರ ಹತ್ರ ಕೊಟ್ಟಿದ್ವಿ. ಮಲ್ಲೇಶ್ವರನಿಂದ ಬಸವೇಶ್ವರಕ್ಕೆ ನಾವು ಸುರೋಟ್ ನಲ್ಲಿ ಹೋಗ್ತಿದ್ವಿ. ಪೋಲಿಸ್ನೋರಿಗೂ ನಮ್ಮ ಬಗ್ಗೆ ಗೊತ್ತಿತ್ತು. ಮುಸ್ಲಿಮ್ಸು ಮತ್ತೆ, ನಾವ್ ಸುಮ್ನೆ ಮುಸ್ಲೀಮ್ಸ್ ಮುಸ್ಲೀಮ್ಸ್ ಅಂತಾ ಇವರೆಲ್ಲಾ ಆಡ್ತಾರೆ. ಅವರೆಷ್ಟು ರೆಸ್ಪೆಕ್ಟು ಕೊಡೋರು ನಮಗೆ. ನಮಗೆ ಮೊದ್ಲೇ ಇನ್ ಫಾರ್ಮೇಶನ್ ಕೊಟ್ಬಿಟ್ಟು ಅವರು ಬೇರೆಲ್ಲೋ ಕಾಯೋರು.
ದೊಡ್ಡ ದೊಡ್ಡ ವ್ಯಾಪಾರಿಗಳೂ ಹಾಗೇನೆ ಧಾರಾಳ ಹಣ ಕೊಡ್ತಿರಲಿಲ್ವಾ?
ಕೊಡೋರು. ಆದರೆ ಒಂಥರಾ ದಾಕ್ಷಿಣ್ಯಕ್ಕೆ ಕಟ್ಟುಬಿದ್ದು ಕೊಡ್ತಾರೇನೋ ಅನ್ನಿಸ್ತಿತ್ತು ನಮಗೆ. ಯಾಕಂದ್ರೆ ಎಲ್ಲರೂ ಎಲ್ಲರಿಗೂ ಪರಿಚಯ. ಕೊಡ್ಲಿಲ್ಲ ಅಂದ್ರೆ ಎಲ್ಲಿ ಅವಮಾನ ಆಗ್ತದೋ ಅಂತಾ ಕೊಡೋರು. ಚೆನ್ನಗಿರಿ ಫ್ಯಾಮಿಲಿ, ಭೂಪಾಲಂ ಫ್ಯಾಮಿಲಿ, ಅಶೋಕ ನಾರಾಯಣ ಶೆಟ್ರು ಅವರೆಲ್ಲಾ ಚೆನ್ನಾಗೇ ಕೊಡೋರು. ಭೂಪಾಳಂ ಬ್ರದರ್ ಕಪನೀಪತಿ ಅಂತಾ.
ಭೂಪಾಳಂನವರು ಹಿಂದೂ ಮಹಾಸಭಾದಲ್ಲಿದ್ರು ಅಲ್ವಾ?
ಮೊದ್ಲಿಂದ್ಲೇ ಅವರು ಹಿಂದೂ ಮಹಾಸಭಾ. ನಮಗೆ ಹಿಂದೂ ಮಹಾಸಭಾ ಅಂದ್ರೆ ಅಷ್ಟೇನು ಇದು ಕಾಣಿಸ್ತಿದ್ದಿಲ್ಲ. ಅವ್ರೂ ಖಾದಿ ಹಾಕೋರು, ಅವ್ರು ಬೇರೆ, ನಾವು ಬೇರೆ ಅಂತಾ ಅನ್ನಿಸ್ತಿದ್ದಿಲ್ಲ. ಅವರು ಒಂದು ಕಾನಫೆರನ್ಸ್ ಮಾಡಿದ್ರು, ಹಿಂದೂ ಮಹಾಸಭಾದ್ದು. ಪಂಜಾಬ್ ನಿಂದ… ಆ ಹೆಸರು ನೆನಪಾಗ್ತಿಲ್ಲ ಅವ್ರು ಬಂದಿದ್ರು. ನಾವು ಆ ಕಾನ್ಫರೆನ್ಸನಲ್ಲಿ ವಾಲಂಟಿಯರ್ಸ್ ಆಗಿ ಕೆಲ್ಸ ಮಾಡಿದ್ದಿ. ನಾವು ಹಾಗೆ ವಾಲಂಟಿಯರ್ಸ್ ಆಗಿ ಕೆಲ್ಸ ಮಾಡಿದ್ದು ನೋಡಿ ಆತ. “ನೀವೆಲ್ಲ ಬಂದ್ಬಿಡಿ ನಿಮಗೆ ಅಮೃತಸರದಲ್ಲಿ ಟ್ರೈನಿಂಗ್ ಕೊಡ್ತೀವಿ” ಅಂದ್ರು. ಅದೇನು ಉದ್ಧಟತನವೋ ಏನೋ ನಾನು ಎಲ್ಲರಿಗೂ ಹಾಗೇ ಮಾತಾಡ್ತಿದ್ದೆ. “ನಾವು ಕರ್ನಾಟಕಾನೇ ಸರಿಯಾಗಿ ನೋಡಿಲ್ಲ, ಇನ್ನು ಅಮೃತಸರಕ್ಕೆ ಬರೋದು ಯಾಕೆ ಹೋಗಿ ಸಾರ್” ಅಂದು ಬಿಟ್ಟಿದ್ದೆ. ಪಾಪ ಕಡೇವರೆಗೂ ತುಂಬಾ ಜ್ಞಾಪಿಸಿಕೊಳ್ಳೋರು ಅವ್ರು.
ಗಾಂಧಿ ವಿಚಾರಗಳಿಗೂ ಹಿಂದೂ ಮಹಾಸಭಾಕ್ಕೂ ತಾತ್ವಿಕವಾಗಿ ವ್ಯತ್ಯಾಸವಿದ್ದವಲ್ಲ?
ಜಾತಿ ವಿಚಾರದಲ್ಲಿ ಇತ್ತು. ಜಾತೀನೇ ಹೆಚ್ಚು ಪ್ರಮೋಟ್ ಮಾಡ್ತೀರಾ ಅಂತಾ. ಅಷ್ಟೋತ್ತಿಗಾಗ್ಲೇ ಅದೇ ಕಸಿವಿಸಿ ಶುರು ಆಗಿತ್ತು. ನಮಗೇನು ಅಂದ್ರೆ ವರ್ಕ್ ಮಾಡೋದು ಅಷ್ಟೇ. ಅಥವಾ ಹೋದ್ರೆ ಯಾವ್ದೇ ಕೆಲ್ಸ ಮಾಡೋಕೆ ಆಗ್ತಿರಲಿಲ್ಲ ಇಲ್ಲಿ. ಯಾವ್ದೇ ಸಮಾರಂಭ ನಡೀಲಿ ಪಬ್ಲಿಕ್ ದು, ಸತ್ಯನಾರಾಯಣ ಪೂಜೆ…. ಬೇಟಾ ನಾರಾಯಣ ಮಹಾರಾಜ್ರು ಅವ್ರೂ ಚರಕದಿಂದ ನೂಲು ತೆಗೀತಿದ್ರು. ಅವ್ರು ಒಂದುವಾರ ಸತ್ಯನಾರಾಯಣ ಪೂಜೆ ಮಾಡಿಸಿದ್ರು. ಅದ್ರಲ್ಲೂ ನಾವು ವಾಲಂಟಿಯರ್ಸ್, ರಾಮಕೃಷ್ಣರಾಯರು ಅದಕ್ಕೆ ಸಂಚಾಲಕರು. ಆನೆಕಿವಿ ರಾಮಕೃಷ್ಣರಾಯರು ಅಂತಾ ಹೆಸರಿಟ್ಟಿದ್ವಿ. ಕಿವಿ ಪಾಪ ದೊಡ್ಡದಿದ್ದುದಕ್ಕೆ. ಆಗ ಎಲ್ಲರಿಗೂ ಬೆಳ್ಳಿಲೋಟ ಕೊಟ್ರು. ನಾನು ಅದರ ಬದಲಿಗೆ ದುಡ್ಡು ಇಸ್ಕೊಂಡೆ. ಬೆಂಗಳೂರಿಗೆ ಹೋಗೋದಕ್ಕೆ ಒಂದು ರೂಪಾಯಿ ಎರಡಾಣೆ ಚಾರ್ಜ್. ನಮಗೆ ಆ ಚಾರ್ಜ್ ಕೊಡೋ ಶಕ್ತಿನೂ ಇರಲಿಲ್ಲ. ಇಂಟರ್ ಮೀಡಿಯೇಟ್ ಹೋಗಿ ಸೇರೋವಾಗ ಅದು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೨. ಸಾರ್ವಕರ್ ತಲೆಗೆ ರೆಡ್ ಕ್ಯಾಪ್ ಹಾಕಿದ್ದೆ (೨)
ಚಳವಳಿ ಕೆಲ್ಸ ಮಾಡೋಕೆ ಅಮ್ಮ ಒಪ್ತಿದ್ರಾ?
ನನಗೆ ಯಾರೂ ಆಬ್ಜೆಕ್ಷನ್ ಮಾಡ್ಲಿಲ್ಲಪ್ಪಾ. ಯಾವುದಕ್ಕೂ ಅಮ್ಮಾನೇ ಪಾಪ ಅಡಿಗೆ ಮಾಡಿಟ್ಟುಕೊಂಡು ಕಾಯ್ತಾ ಕೂತಿರೋರು. ಒಂದು ದಿವ್ಸಾನೂ ಎಲ್ಲಿಗೆ ಹೋಗಿದ್ದೆ. ಯಾಕೆ ಹೋಗಿದ್ದೆ. ಅಂತಾ ಕೇಳಿದವರಲ್ಲ. ಆ ಮನೋಬಲ ಆ ನಂಬಿಕೆ ಇದೆಯಲ್ಲ ಅವರು ಬಹಳ ದೊಡ್ಡದು. ಒಂದು ದಿವಸ ಅದೇನು ಮಗಳನ್ನ ಹಿಂಗೆ ಫ್ರೀ ಬಿಟ್ಟಿದ್ದೀರಲ್ಲಾ ಏನ್ ಬಸವೀ ಬಿಡ್ತೀರಾ ಅಂತಾ ಕೇಳಿಬಿಟ್ಟಿದ್ದಾರೆ. ಆವಾಗ ಅಮ್ಮ ಏನು ಹೀಗೆ ಕೇಳ್ತಿದ್ದಾರೆ ಅಂತಾ ಬಂದ್ಬಿಟ್ಟಿದ್ದಾರೆ. ನಿಜ ಅಂದ್ರೆ ನೀವು ನಂಬ್ತೀರೋ ಬಿಡ್ತೀರೋ ನಮಗೆ “ಬಸವಿ ಬಿಡೋದು” ಅಂದ್ರೇನು ಗೊತ್ತಿರ್ಲಿಲ್ಲ. ಹಂಗದ್ರೇನು ಅಪ್ಪಾ ಅಂತಾ ಅಪ್ಪಂಗೆ ಕೇಳಿದ್ದೆ. “ಏ…. ಸುಮ್ನೆ ಹೋಗಮ್ಮ ತಲೆ ಕೆಟ್ಟೋರು ಏನೋ ಕೇಳಿದ್ರು ಅಂದ್ರೆ ಅದನ್ನ ಬಂದು ಕೇಳ್ತೀಯಾ” ಅಂದ್ರು. ಆಮೇಲೆ ಮಾನಪ್ಪಂಗೆ ಬಂದು ಕೇಳ್ದೆ. ಆವಾಗ ಅವ್ರು ಏಕ್ಸ್ ಪ್ಲೇನ್ ಮಾಡಿದ್ರು, ಈ ಥರಾ ಅದೊಂದು ಪದ್ಧತಿ ಇದೆ ಅಂತಾ. ಅವಾಗ ನಾನು ಮತ್ತದನ್ನೂ ಪ್ರಶ್ನೆ ಮಾಡಿದೆ. ಅದ್ಯಾಕೆ ಹಂಗಿರ್ಬೇಕು ಅಂತಾ… (ನಗು) ರಿಯಲಿ ವಿ ಹ್ಯಾವ್ ವೆರಿಗುಡ್ ಪಬ್ಲಿಕ್ ಸಪೋರ್ಟ್ ಯಾವತ್ತೂ ನಮ್ಮನ್ನು ಮಿಸ್ ಅಂಡರ್ ಸ್ಟ್ಯಾಂಡ್ ಮಾಡ್ಕಳ್ಳಿಲ್ಲ.
ಆಮೇಲೆ?
ಆಮೇಲೆ ಏನ್ಮಾಡಿದೆ ಅಂದ್ರೆ ಮಿಲಿಟರಿ ಸೇರ್ದೆ ಎರಡು ವರ್ಷ. ರಿನ್ ಅಂತಾ ( ) ಅದ್ರಲ್ಲಿ ವಿಮೆನ್ಸ್ ವಿಂಗ್ ಗೆ.
ಬ್ರಿಟೀಶ್ ಮಿಲಿಟರಿ ಅಲ್ವಾ ಅದು?
ಬ್ರಿಟೀಶ್ ಅಲ್ಲಾ, ರಾಯಲ್ ಇಂಡಿಯನ್ಸ್ ನೇವಿ ಅಂತಾ.
ಇಡೀ ರಾಜ್ಯಾಡಳಿತವೇ ಅವ್ರುದು ಆಗಿತ್ತಲ್ಲ. ಬಟ್ ವಿಂಗ್ ಇಂಡಿಯನ್ ನೇವಿ. ಇಂಡಿಯನ್ ನೇವಿ, ಇಂಡಿಯನ್ ಆರ್ಮಿ, ಇಂಡಿಯನ್ ಏರ್ ಪೋರ್ಸ್….. ಹೀಗೆ. ನಮ್ಮ ತಂದೆ ಬಳಗ, ಸೋದರತ್ತೆ ಮಗ ಒಬ್ರು ತುಂಬಾ ಹೈಪೋಸ್ಟ್ ನೇವಿಯಲ್ಲಿ. ಅವ್ರು ಸುಮ್ನೆ ತಮಾಷೆಯಾಗಿ ಯಾಕೆ ಸುಮ್ನೆ ಅದೂ ಇದೂ ಮಾಡ್ಕಂಡು ಅಲೆದಾಡ್ತೀರಾ ಅಲ್ಲಾದ್ರೂ ಸೇರ್ಯೋ ಅಂದ್ರು. ಕಾಲ್ ಫಾರ್ ಆಯ್ತು. ಅಪ್ಲಿಕೇಷನ್ ಹಾಕ್ಕೊಂಡೆ. ಸೆಲೆಕ್ಟ್ ಆಯ್ತು. ನಾ ಹೋಗ್ತೀನಿ ಅಂದೆ. ಆಗ್ಲೇ ನಮ್ಮ ತಂದೆಯವರ ಫೈನಾನ್ಷಿಯಲ್ ಪೊಜಿಶನ್ ವಾಸ್ ವೆರೀ ಬ್ಯಾಡ್. ತಮ್ಮ ತಂಗೀರು ಇಬ್ರು ಓದಬೇಕಿತ್ತು. ಅಲ್ಲಿ ಸೇರಿದ ಮೇಲೆ ಪೂನಾ, ಅಹಮದಾಬಾದ್, ಬಾಂಬೆ, ಆಗ್ರಾ, ಅಲ್ಲೆಲ್ಲಾ ಸರ್ವೀಸ್ ಕಂಪ್ಲೀಟ್ ಆಯ್ತು. ಅಷ್ಟೊತ್ತಿಗೆ ನಾನಿದ್ದ ಸೆಕ್ಷನ್ ಕ್ಲೋಸ್ ಆಯ್ತು. ಆ ಸೆಕ್ಷನ್ ಗೆ ಪೂನಾದಲ್ಲಿ ಟ್ರೈನಿಂಗ್ ಕೊಟ್ಟಿದ್ರು. ಟ್ರೈನಿಂಗು, ಶಾರ್ಟ್ ಹ್ಯಾಂಡು, ಅದೆಲ್ಲಾ ಐ ವಾಸ್ ರಿಯಲಿ ಲಕ್ಕೀ ಇನ್ ಸರ್ಟನ್ ಥಿಂಕ್ಸ್ (ನಗು) ಚೆನ್ನಾಗಿತ್ತು.
ಆ ಮೇಲೆ ಬಾಂಬೆನಲ್ಲಿ ರಿಕ್ರೂಟ್ ಮೆಂಟ್ ಆಗಿತ್ತು ಆಗ್ರಾದಲ್ಲಿ ಟು ಇಯರ್ಸ್ ಕಂಪ್ಲೀಟ್ ಆಗಿ ಕ್ಲೋಸ್ ಆಯ್ತು. ಆವಾಗ ಏನ್ಮಾಡೋದು, ಅಷ್ಟೊತ್ತಿಗೆ ಡೆಲ್ಲಿನಲ್ಲಿ ಕರ್ ಮಣ್ ಕರ್, ದಿವಾಕರ್, ಅವರೆಲ್ಲಾ ಬರ್ತಾ ಇದ್ರಲ್ಲ. ಅಮ್ಮು ಸ್ವಾಮಿನಾಥನ್ ಅವರೆಲ್ಲಾ ಕ್ಲೋಸ್ ಫ್ಯಾಮಿಲಿ ಫ್ರೆಂಡ್ಸ್ ಇದ್ದಂಗೆ ಇರೋರು. ನನ್ನನ್ನು ವಿಚಾರಿಸ್ಕೋಳ್ಳೋರು.
ಬ್ರಿಟೀಷ್ ಮಿಲಿಟರಿಯಲ್ಲಿ ಇದ್ದೇ ಸ್ವಾತಂತ್ರ್ಯ ಹೋರಾಟಗಾರರ ಜೊತೆ ಸಂಪರ್ಕ ಉಳಿಸಿಕೊಳ್ಳೋಕೆ ಸಾಧ್ಯವಾಗ್ತಿತ್ತಾ?
ಆಗ್ತಿತ್ತು. ನಾನು ಸಂಪರ್ಕ ಉಳಿಸಿಕೊಂಡಿದ್ದೆ. ರಾಯಲ್ ಇಂಡಿಯನ್ ನೇವಿಯಲ್ಲಿ ಮಿಸೆಸ್ ಮಾರ್ಟಿಸ್ ಹೆಡ್ ಅಂತಾ ಸ್ಕಾಟ್ ಲೆಂಡಿನವರು. ಆಕೆ ಭಾಳಾ ಒಳ್ಳೆಯವರಿದ್ಲು. ಅಲ್ಲಾ…. ಫಾರೆನ್ನರ್ಸು ನಾಟ್ ವೆರಿಬ್ಯಾಡ್, ಏನಂದ್ರೆ ಅವರು ಸ್ಟ್ರಿಕ್ಟ್ ಆಗಿ ಇರೋರು. ನನ್ನ ರಿಕ್ರೂಟ್ ಮಾಡೋವಾಗ ಬೆಂಗಳೂರಿನಲ್ಲಿ. ನೀವು ಇದಕ್ಕೆ ಬಂದು ಸೇರ್ತಾ ಇದ್ದೀರಲ್ಲ. “ಯೂಫಾಟ್ ಅಗೆನಸ್ಟ್ ಬ್ರಿಟೀಷ್ ಎಂಪೈರ್ ಆರ್ ಯು ಟೇಕಿಂಗ್ ಸ್ಯಾಲರಿ ಫ್ರಂದೇರ್” ಅಂತಾ. ಯುವರ್ ಸ್ಯಾಲರಿ ಅಂತಾ ಯಾಕಂತೀರಾ ಅಂತಾ ಜಗಳಾಡ್ದೆ. “ಇಟ್ ಈಸ್ ಇಂಡಿಯನ್ ಮನಿ. ಯು ಆರ್ ಟೇಕಿಂಗ್ ಅವೇ ಫ್ರಂ ಹಿಯರ್. ಔಟ್ ಆಫ್ ದಟ್ ಮನಿಯು ಆರ್ ಗಿವಿಂಗ್ ದಿ ಸ್ಯಾಲರಿ” ಅಂತಾ ಜಗಳಾಡ್ದೆ. “ಇಟ್ ಈಸ್ ಎ ಅವರ್ ಮನಿ ಯು ವರ್ ಮೇಕಿಂಗ್ ದಿಸ್” ಅಂತಾ. “ಯು ಸೀಮ್ ಟುಬಿ ವೆರೀ ಹಾರ್ಡ್ ಹಿಟ್ಟಿಂಗ್” ಅಂತಾ ಅಂದ್ರು. “ವೈ. ವೈ ನಾಟ್ ಶುಡ್ಂಟುಬಿ…. ಬಿಕಾಸ್ ಯು ವರ್ ಟೇಕಿಂಗ್ ದಿ ಅಡ್ವಂಟೇಜ್ ಆಫ್ ಅವರ್ ವರ್ಕ್…” ಅಂತಾ. ಫೈಲ್ ನಲ್ಲಿ ನಾನು ರೆಡ್ ಲೆಟರ್ ನಲ್ಲಿದ್ದೆ. ಡೇಂಜರಸ್ ಅಂತಾ ಅಂದ್ರೆ ಪಾಪ ಅವರೇನೂ ಮಾಡ್ಲಿಲ್ಲ. ತುಂಬಾ ಚೆನ್ನಾಗಿ ನೋಡ್ಕಂಡ್ರು. ೬೦ ಜನರಲ್ಲಿ ಮಲೆಯಾಳೀಸು, ಬೆಂಗಾಳೀಸೂ, ನಾನು.
‘ರಿನ್’ ಅನ್ನ ಯಾಕೆ ಬಿಟ್ರೀ?
ಆಫೀಸ್ ಕ್ಲೋಸ್ ಆತು ಅದಕ್ಕೆ ಬಿಟ್ಟೆ. ಇಲ್ದಿದ್ರೆ ಕಂಟಿನ್ಯೂ ಆಗ್ತಿದ್ದೆನೇನೋ. ಅಷ್ಟೋತ್ತಿಗೆ ಬ್ರಿಟಿಷಸ್ ವರ್ ವಾಕಿಂಗ್ ಔಟ್. ಸೆಕೆಂಡ್ ವರ್ಲ್ಡ್ ವಾರ್ ಕ್ಲೋಸ್ ಆಯ್ತಲ್ಲ. ಅದು ಮುಗಿದ ಮೇಲೆ ಈ ಆಫೀಸ್ ಗಳೆಲ್ಲ ಬೇಡವಾಗಿತ್ತು ಅವ್ರಿಗೆ.
ಅಂದ್ರೆ ‘ರಿನ್’ ಸೆಕೆಂಡ್ ವರ್ಲ್ಡ್ ವಾರ್ ನ ಭಾಗವಾಗಿತ್ತು ಅಲ್ವಾ?
ಹೌದು.
ಮೇಡಂ ನೀವು ಗಾಂಧೀಜಿಯವರ ತೊಡೆ ಮೇಲೆ ಕುಳಿತವರು ಅಂತಾ ಕೇಳಿದ್ದೇನೆ?
ಅದೇ ಗಾಂಧೀಜಿ ಫಸ್ಟ್ ಇಲ್ಲಿಗೆ ಬಂದು ಇಳಿದಾಗ. ಬೆಂಗಳೂರಿನಲ್ಲಿ ಫಸ್ಟ್ ಮೀಟ್ ಆಗಿದ್ದು. ಅವ್ರು ಇಳ್ಕಂಡಿದ್ದ ಮನೆಗೆ ನಾನು ನನ್ನ ತಂದೆ ಜೊತೆಗೆ ಹೋದಾಗ ಬೆಂಗಳೂರಿನಲ್ಲಿ ಅವರು ಕರ್ದು ತೊಡೆಯಮೇಲೆ ಕೂರಿಸ್ಕೊಂಡಿದ್ರು. ಆ ಮೇಲೆ ಗಾಂಧೀಜಿ ಇಲ್ಲಿಗೆ ಬಂದಾಗ ಆವರಿಗೆ ನೂಲೋದಿಕ್ಕೆ, ಮಲಗೋದಿಕ್ಕೆ ಎಲ್ಲಾ ಖಾದಿ ಬೇಕಿತ್ತು. ಹಾಸಿಗೆ, ಹೊದಿಕೆ ಎಲ್ಲಾ ವ್ಯವಸ್ಥೆ ನಾನು ನೋಡ್ಕೋತಿದ್ದೆ. ಆ ಹಾಸಿಗೆ ಅವ್ರು ಹೋಗೋವಾಗ ನನಗೇ ಕೊಟ್ರು. ಆಮೇ ಚರಕಕೊಟ್ರು, ಸುದರ್ಶನ ಚರಕ. ಈ ಚರಕ ಅಲ್ಲ, ಸುದರ್ಶನ ಚರಕ ಅದು. ತುಂಬಾ ವರ್ಷ ಇತ್ತು. ಈಗೆರಡು ವರ್ಷದ ಹಿಂದೆ ಧರ್ಮಸ್ಥಳದ ಮ್ಯೂಸಿಯಂಗೆ ಕೊಟ್ಟೆ. ಮನೇಲಿ ಇಟ್ಕೊಂಡು ಏನು ಮಾಡೋದು ಅದನ್ನ ಅಲ್ಲಾದ್ರೆ ಬಂದೋರು, ಹೋಗೋರು ಎಲ್ಲಾ ನೋಡ್ತಾರೆ ಅದನ್ನ. ೧೯೨೮ರಲ್ಲಿ ಅದು, ಅವ್ರು ಬಂದಿದ್ದು. ಆವಾಗ್ಲೆ ಅವ್ರು ಎರಡು ತೆಂಗಿನ ಮರಗಳನ್ನು ನೆಟ್ರು. ಬೃಂದಾವನ ಹೋಟೆಲ್ ಈಗಿದೆಯಲ್ಲಾ ಅದರ ಮುಂದುಗಡೆ ಕಸ್ತೂರಬಾ ಒಂದು, ಗಾಂಧೀಜಿ ಒಂದು.
‘ರಿನ್’ ಮುಗಿದ ಮೇಲೆ ಎನ್ ಮಾಡಿದ್ರಿ?
ಆ ಮೇಲೆ ಡೆಲ್ಲಿಗೆ ಹೋಗಿದ್ದೆ ಅಮ್ಮು ಸ್ವಾಮಿನಾಥನ್ ಇದ್ರು. ಸೋಶಿಯಲ್ ಸರ್ವೀಸ್ ನಲ್ಲಿ (ಕೇಂದ್ರ ಸರ್ಕಾರದ ಒಂದು ಇಲಾಖೆ) ಸೆಕ್ರೆಟರಿ ಥರಾ ಕೆಲ್ಸ ಮಾಡ್ತಿದ್ದೆ. ಅವರ ಮಗಳೇನೇ ಸುಭಾಷ್ ಚಂದ್ರ ಭೋಸ್ ಅವರ ಜೊತೆಗೆ ವರ್ಕ್ ಮಾಡಿದ್ದು. ಅವಳ ತಂಗಿ ಇದ್ಲು ಒಬ್ಳು. ಸ್ವಾಮಿನಾಥನ್ ಅವರು ಅಯ್ಯರ್ಸ್, ಇವ್ರು ಇಲ್ಲಾ ಮಲಿಯಾಳೀಸು. ರಿಫಾರ್ ಮರ್ಸ್ ಅವ್ರೆಲ್ಲ. ಕರಮಣಕರ್ ಅವ್ರು ನನ್ನ ಸ್ವಾಮಿನಾಥನ್ ಹತ್ರ ಕಳಿಸಿದ್ರು. ಆವಾಗ ಜಗಜೀವನರಾಮ್ ಮಿನಿಸ್ಟ್ರಿಯಲ್ಲಿ (ಲೇಬರ್ ಮಿನಿಸ್ಟ್ರಿ) ಸಿಂಗನೇನಿನಲ್ಲಿ ಅವರ ಆಫೀಸ್ ನಲ್ಲಿ ಕೆಲಸ ಮಾಡಿದ್ದೀನಿ. ಆಫ್ಟರ್ ಇಂಡಿಪೆಂಡೆನ್ಸ್ ಅದು. ತುಂಬಾ ಒಳ್ಳೇ ಮನುಷ್ಯಾ ಏನೂ ಗೊತ್ತಿಲ್ಲ. ತುಂಬಾ ಸಂಭಾವಿತ.
ಕ್ವಿಟ್ ಇಂಡಿಯಾ ಮೂವ್ ಮೆಂಟ್ ನಲ್ಲಿ ಸೀರಿಯಸ್ಸಾಗಿದ್ದ ಹೊತ್ತಿಗೇ ‘ರಿನ್’ಗೆ ಹೋಗ್ಬೇಕನಿಸಿದ್ದು?
ಅಲ್ಲ, ಅಷ್ಟೋತ್ತಿಗೆ ಮೂವ್ ಮೆಂಟ್ ಆಗ್ಲೇ ಒಂಥರಾ ತಣ್ಣಗಾಗಿತ್ತು. ೪೪ ಎಂಡ್ ಗೆ ನಾನು ರಿನ್ ಗೆ ಹೋಗಿದ್ದು.
ಅಷ್ಟೊತ್ತಿಗೆ ಅಂದ್ರೆ ೪೪ರ ನಂತರ ಚಳವಳಿಯ ತೀವ್ರತೆಯ ದಿನಗಳು ಅಲ್ವಾ?
ಅಷ್ಟೊತ್ತಿಗಾಗ್ಲೆ ಗಾಂಧೀಜಿ ವಾಸ್ ಬೀಯಿಂಗ್ ಡೌಟೆಡ್ ಬೈ ಜವಹರಲಾಲ್ ನೆಹರು ಅಂಡ್ ಅದರ್ಸ್, ಅಂದ್ರೆ ನಿಮಗೆ ಅದು ಹಿಸ್ಟರಿ ಗೊತ್ತಿರಬೇಕಲ್ಲ.
ಅಲ್ಲಿ ಪಟೇಲ್ ಅಂಡ್ ನೆಹರು ಡ್ಯೂಪಡ್ ಗಾಂಧೀಜಿ. ಅಷ್ಟೊತ್ತಿಗೆ ಗಾಂಧೀಜೀನಾ ಮೂಲೆಗುಂಪು ಮಾಡೋಕೆ ಶುರು ಆಗಿತ್ತು. ನೆಹರೂ ಈಸ್ ದ ಕಾಸ್ ಆಫ್ ದೀಸ್ ಫೇಲೂರ್ಸ್, ನಿಮ್ಗೆ ಅದು ಅರ್ಥಾ ಆಗ್ಬೇಕಂದ್ರೆ ನೀವು ಆ ಹಿಸ್ಟರೀನಾ ಡೀಪ್ ಆಗಿ ಸ್ಟಡೀ ಮಾಡ್ಬೇಕು. ಮ್ಯಾನ್ ಹು ಸ್ಟ್ರಗಲ್ ಫಾರ್ ದಿ ಹೋಲ್ ಥಿಂಗ್, ಆತನ ಬೆಂಬಲದಿಂದ ನಾವಿಷ್ಟು ಜನ ಮೇಲಕ್ಕೆ ಬಂದ್ವಿ ಅಂತಾ ಯೋಚನೆ ಇರ್ಬೇಕಾಗಿತ್ತು. ಆ ಮೇಲೆ ಸ್ಯಾಕ್ರಿಫೈಸ್ ಏನು ಸಾಮಾನ್ಯ ಸ್ಯಾಕ್ರಿಫೈಸ್ ಮಾಡಿದ್ರಾ. ಅಂಥಾ ಮನುಷ್ಯಾನಿಗೆ ಕೇಳದಾನೇನೆ ನೀವು ಆಯ್ತು ಒಪ್ಕೋತೀವಿ ನಾವು ಅಂತಾ ಹೇಳ್ಬೇಕಾದ್ರೆ ಸ್ವಾತಂತ್ರ್ಯ. ಸ್ವಾತಂತ್ರ್ಯ ಅಲ್ಲ ಅದು. ಆವತ್ತು ಬಂದಿದ್ದು. ಅವರ ಗೈಡೆನ್ಸ್ ನಲ್ಲಿ ನಾವು ಒಪ್ಕಂಡಂಗೆ. ಏನೋ ದಾನ ಕೊಟ್ಟಂಗೆ ಅವ್ನು. ಕ್ಯಾನ್ ಯು ಇಮ್ಯಾಜಿನ್ ಇಟ್? ಇವತ್ತು ನಾವು ಹೋಲ್ ಹಾರ್ಟೆಡ್. ಆ ಮನುಷ್ಯನಿಗೆ ಹೇಗಾಗಿರ್ಬೇಕು? ಆ ಮನುಷ್ಯಾ ಆವಾಗ ಯರವಾಡ ಜೈಲಿನಲ್ಲಿದ್ರು. ಇವ್ರು ಅಗ್ರಿಮೆಂಟ್ ಗೆ ಸೈನ್ ಹಾಕಿದಾಗ. ಆ ಹೊತ್ತು ಒಂದು ಮಾತು ಗಾಂಧೀಜಿಯವರನ್ನು ಕೇಳಬೇಕಿತ್ತೋ ಇಲ್ಲೋ, ಏನ್ಬೇಕು, ಏನ್ಬೇಡ ಅಂತ?
ಅಂದ್ರೆ ಗಾಂಧೀಜಿಯವರ ಗಮನಕ್ಕೆ ತಾರದೇ ಸ್ವಾತಂತ್ರ್ಯ ಘೋಷಣೆಗೆ ಸಹಿ ಮಾಡಿದ್ರು ಅಂತೀರಾ?
ಇಗ್ನೋರ್ ಮಾಡಿದ್ರು, ಅದು ಇಟ್ಸ್ ಹಿಮ್. ಆಫ್ಟರ್ ಆಲ್ ಐ ವಾಸ್ ಯೂಸ್ಡ್ ಕಾಯಿನ್ ಅಂತಾ ಎಕ್ಸ್ ಪ್ರೆಸ್ ಮಾಡೋವಷ್ಟು ಗಾಂಧೀಜಿನ ಡಿಸಪಾಯಿಂಟ್ ಮಾಡಿದ್ರು. ನೆಹರು, ಎ ಮ್ಯಾನ್ ಆಫ್ ಫ್ಯಾಶನಬಲ್ ಸ್ಟೈಲ್ ಆಂಡ್ ಅದರ್ ಥಿಂಗ್ಸ್ ಅದೇನಾಗ್ಬಿಡ್ತು ಅದು ಇವರನ್ನ ಉಬ್ಬಿಸಿಬಿಟ್ರು. ಉಬ್ಬಿಸಿದ್ರು ಅಂತಾ ಹೋಗಿ ಸೈನ್ ಹಾಕಿ ಬಂದು ಬಿಡೋದಾ?
ಅಂದ್ರೆ ನೆಹರು ಸಹಿ ಹಾಕಿದ್ದು ವ್ಯಕ್ತಿಗತವಾಗಿ ತೆಗೆದುಕೊಂಡ ತೀರ್ಮಾನ ಅಂತೀರಾ?
ಆಲ್ ಮೋಸ್ಟ್ ಇಟ್ ವಾಸ್ ಯ್ಯಾನ್ ಇಂಡ್ಯುವಿಶುಯಲ್ ಒಪೀನಿಯನ್. ಆವಾಗ ಗಾಂಧೀಜಿಯ ಪರಮಶಿಷ್ಯ ನೆಹರು. ಬಟ್ ಪಟೇಲ್ ವಾಸ್ ಮೋಸ್ಟ್ ಔಟ್ ಸ್ಪೋಕನ್. ಸೀದಾ ಸೀಸಾ. ಈವನ್ ಡಾಕ್ಟರ್ ಲೋಹಿಯಾ ವಾಸ್ ವೆರಿಮಚ್ ಅಪ್ ಸೆಟ್. ಬಿಕಾಸ್ ನೆಹರು ಡಿಡ್ ದಿಸ್. ಹೇಳೋರು ಡಾಕ್ಟ್ರು. “ಎ ಮ್ಯಾನ್ ಹು ಸ್ಪಾಯಿಲ್ ಎವೆರಿಥಿಂಗ್” ಅನ್ನೋ ಥರಾನೇ ಮಾತಾಡೋರು ಒಂದೊಂದ್ಸರ್ತಿ. ಇವರು ನಡಕೊಂಡಿದ್ದೂ ಹಾಗೇನೇ. ಯಾರನ್ನೂ ಕೇಳದೇ ಓವರ್ ನೈಟ್ ಸಿಗ್ನೇಚರ್ ಹಾಕಿ ಬಂದ್ಬಿಟ್ರಿ. ಆಮೇಲೆ ಗಾಂಧೀಜಿಯವರನ್ನ ಪತ್ರಕರ್ತರು ಕೇಳಿದಾಗ ‘ಆಫ್ಟರ್ ಆಲ್ ಐ ವಾಸ್ ಯೂಸ್ಟ್ ಕಾಯಿನ್ ಟುಡೇ’ ಅಂದ್ರು.
ಓಪನ್ ಆಗಿ ಗಾಂಧಿ ಎಕ್ಸ್ ಪ್ರೆಸ್ ಮಾಡಿದ್ದಾರೆ. ದಟ್ ವಾಸ್ ರೆಕಾರ್ಡೆಡ್. ಭಾಳಾ ಬೇಜಾರಾಗ್ತದೆ, ಒಂದೊಂದ್ಸಲ ನೆನಸ್ಕೊಂಡ್ರೆ. ನನಗೆ ಅನ್ನಿಸ್ತದೆ ಒಂದೊಂದ್ಸಲ ಬೇಸಿಕ್ ಆಗಿ ನಾವು ಒಂಟೀ ಕಾಲಲ್ಲಿ ನಿಂತಂಗೆ. ಈ ಕಡೆ ಫುಲ್ ಫ್ರೀಡಮ್ಯೂ ಅಲ್ಲ, ಫುಲ್ ಇದೂ ಅಲ್ಲ…. ಅದಕ್ಕೆ ಕಾರಣ ನೆಹರು. ಆಮೇಲೆಲ್ಲಾ ಭಾಷಣ ಮಾಡಿದ್ರು ಎಲ್ಲಾ ಮಾಡಿದ್ರು.
ಲೋಹಿಯಾ ಹೇಗೆ ಪ್ರತಿಕ್ರಿಯಿಸಿದ್ರು?
ಲೋಹಿಯಾ ಗಾಂಧೀಜಿಯವರ ಶಿಷ್ಯರು ತಾನೇ? ಹಿ ವಾಸ್ ವಿಥ್ ಗಾಂಧೀಜಿ. ಡಾ. ಲೋಹಿಯಾ ಇವ್ರೆಲ್ಲಾ ಮೆಂಬರ್ಸ್ ಆದ್ರಲ್ಲ. (ಪಾರ್ಲಿಮಂಟ್ ಗೆ) ಆವಾಗ ಒಂದು ಇನ್ಸಿಡೆಂಟ. ಚೀನಾದ ಆರ್ಮಿ ತ್ರಿಪುರಾ ಕಡೆ ೧೪೫ ಚದರ ಮೈಲಿ ಉದ್ದಕ್ಕೆ ಬಂದು ಇಳೀತಿದೆ. ಅದು ಫ್ಲೈ ಮಾಡ್ತಾ ಇದ್ರೆ ಇವರು ಯಾರೂ ಗಮನಿಸಲಿಲ್ಲ. ಸೋಶಲಿಸ್ಟ್ರು ಆಗ್ಲೇ ಫಾರ್ಮ್ ಆಗಿದ್ರು ಆವಾಗ. ಅದನ್ನ ನಾವೇ ನೋಡೊದೀವಿ ನೀವು ಆಯಕ್ಷನ್ ತಗೋತಿಲ್ಲ, ಅಂದ್ರೆ ಪಾರ್ಲಿಮೆಂಟಿನಲ್ಲಿ “ಯು ಆರ್ ಎ ಫೂಲ್, ಸಿಟ್ ಡೌನ್” ಅಂದ್ರು. ಅವೆಲ್ಲ ದಾಖಲೆ ಆಗಿದೆ. ಆಮೇಲೆ ಗಾಂಧೀಜಿಗೂ ಯಾವಾಗ ಗೌರವ ಕೊಡಲಿಲ್ಲೋ ಆಮೇಲೆ ಲೋಹಿಯಾ ಅವರಿಂದ ಸೆಪರೇಟ್ ಅದ್ರು. ಫಸ್ಟ್ ಸೌತ್ ಈಸ್ಟ್ ಏಶಿಯನ್ ಕಾನ್ಪರೆನ್ಸ್ ಅಂತಾ ಒಂದು. ಸಮ್ಮೇಳನ ನಡೀತು. ದಟ್ ವಾಸ್ ದ ಲಾಸ್ಟ್ ಟೈಂ ಐ ಸಾ ಗಾಂಧೀಜಿ. ನಾನಲ್ಲಿದ್ದೆ ಆವಾಗ. ಅಟೆಂಡ್ ಮಾಡಿದ್ದೆ. ಸರೋಜಿನಿ ನಾಯ್ಡು ಆವಾಗ ಅರೆಸ್ಟ್ ಆಗಿದ್ರು. ಪಾಕಿಸ್ತಾನ ನೆಪರೇಶನ್ ಆಯ್ತಲ್ಲ. ಅದು ಇವರಿಗೆ ಹರ್ಟ್ ಆಗಿತ್ತು. ಆವಾಗ ಗಾಂಧೀಜಿ ನಕ್ಸಲ್ ಬರಿಗೆ ಹೋಗಿದ್ರು. ಅಲ್ಲಿ ಜನ ಎಲ್ಲಾ ಸಾಯ್ತಾ ಇದ್ರು. ಕೊಲೆಗಳು ಆಗ್ತಾ ಇದ್ವು. ಅಲ್ಲಿ ಪಾರ್ಟೇಶನ್ ವಿರುದ್ಧ ಉಪವಾಸ ಮಾಡಿದ್ರು. ನನ್ನ ತಪ್ಪನ್ನ ನಾನು ತಿದ್ದಿಕೊಳ್ಳೋಕೆ ಅಂತ.
ಅಂದ್ರೆ ವಿಭಜನೆಗೆ ತಾವು ಒಪ್ಪಿಗೆ ಕೊಟ್ಟಿದ್ದು ತಪ್ಪು ಅಂತಾ ಗಾಂಧೀಜಿಗೆ ಅನ್ತಿತ್ತು ಅಂತೀರಾ?
ಹೌದು. ಗಾಂಧೀಜಿಗೆ ಎಲ್ಲೋ ನಾನ್ ತಪ್ ಮಾಡಿಬಿಟ್ಟೆ ಅನ್ನಿಸಿ ಅದರ ರಿಯಲೈಸೇಶನ್ ಗೆ ಅಂತ, ಜನ ನನ್ನನ್ನು ಮನ್ನಿಸಬೇಕು ಅಂತಾ ಉಪವಾಸ ಕೂತಿದ್ರು. ಆಮೇಲೆ ನಕ್ಸಲ್ ಬರಿಗೆ ಹೋಗಿ ವಾಪಾಸು ಬಂದ್ರು. ನೀವೆಲ್ಲಾ ನಂಬಲ್ಲ ಹೇಳಿದ್ರೆ, ಅವರ ತೊಡೆ ಇಷ್ಟು ದಪ್ಪಾ (ತಮ್ಮ ಮುಂಗೈ ತೋರಿಸಿ) ಆಗಿದ್ದು.
ಒಣಕ್ಕಂಡು ಬಂದಿದ್ರು. ನಾನು ಕಾನ್ ಫರೆನ್ಸ್ ಗೆ ಹೋದಾಗ ಖುದ್ ಕಂಡಿದ್ದು. ಒಣಗಿ, ಕರ್ರಗೆ ಆಗಿ, ವಾಯ್ಸೂ ಇರ್ಲಿಲ್ಲ. ಸರೋಜಿನಿ ನಾಯ್ಡು ಪೆರೋಲ್ ಮೇಲೆ ಬಂದ್ರು ಗಾಂಧೀಜೀನಾ ನೋಡೋಕ್ಕೆ. ಶಿ ಪ್ರಿಸೈಡೆಡ್ ಓವರ್ ಇಟ್. ೪೮ರಲ್ಲಿ. ಆ ಪುಸ್ ಪುಸ್ ಅಂತಾ ಮಾತು ಗಾಂಧಿಯವರದ್ದು. ಅದನ್ನು ಸರೋಜಿನಿ ನಾಯ್ಡು ರಿಪೀಟ್ ಮಾಡೋರು, ಇವರು ಹೇಳಿದ್ದನ್ನ. ಅಷ್ಟೊಂದು ಉಸಿರು ಹೋಗಿಬಿಟ್ಟಿತ್ತು. ಮನಸ್ಸಿನಲ್ಲಿ ಭಾರ ಇತ್ತಲ್ಲ ದುಃಖದ್ದು ಅದು ಎದ್ದು ಕಾಣೋದು. ಆಕಡೆ ಈಕಡೆ ಇಬ್ರು ಹಿಡ್ಕೋಬೇಕು, ಎಬ್ಬಿಸ್ಬೇಕು ಹಾಗಾಗಿತ್ತು. ಹಿಡಿದು ನಡೆಸ್ಕೊಂಡು ಬರೋರು. ೪೭ ಎಂಡ್ ಅದು. ಅದು ಆದ ೨ ತಿಂಗಳಿಗೇ ಹೋಗೇ ಬಿಟ್ರಲ್ಲ. ನಾನ್ ಆವಾಗ ವಾಪಸ್ಸು ಬಂದಿದ್ದೆ ಇವರ ಗವರ್ನ್‌ಮೆಂಟ್ ನಲ್ಲಿ ನಾನ್ಯಾಕೆ ಇರೋದು ಅಂತಾ.
ನಿಮಗೆ ಹಾಗನ್ನಿಸಿದ್ದಕ್ಕೇ ಬಂದ್ರಾ?
ಹೌದು, ಹಾಗನ್ನಿಸಿತ್ತು. ಯಾರ ಮಾತು ಲಕ್ಷ್ಯಾ ಇಲ್ಲ. ನಾನು ಸರ್ವಾಧಿಕಾರಿ. ನಾನೇನು ಹೇಳಿದ್ರೂ ಆಗ್ಬೇಕು ಅಂತಾ…. ಒಟ್ಟಾರೆ ವಾತಾವರಣಾನೇ ಚೆನ್ನಾಗಿರ್ಲಿಲ್ಲ. ಒಂಥರಾ ಅಧಿಕಾರದಾಹಿಗಳು. ನಾನು ಹರ್ಡೇಕರ್ ಗೆ ಅದನ್ನೇ ಹೇಳ್ದೆ. ಆಗಲ್ಲಪ್ಪ ನನ್ನ ಕೈಲಿ ಇರೋದು ನಮಗೆ ಫ್ರೀಡಂ ಇಲ್ಲ, ಯಾವುದಕ್ಕೂನೂ ಹೋಗಿ ಬೀಡ್ತೀವಿ ಎಂದರು.
ಆಗಲೇ ಅಧಿಕಾರಶಾಹಿ ಲಕ್ಷಣ ಬಂದಿತ್ತಾ?
ಅಯ್ಯೋ….. ಬರೀ ಹೋಗಳುಭಟ್ರು,
ಪಾರ್ಲಿಮೆಂಟ್ ನಲ್ಲಿ?
ಎಲ್ಲಾ ಕಡೆನೂ. ಈವನ್ ಆಫೀಸರ್ಸ್. ಅಲ್ಲಿ ಒಳಗೂ ಗುದ್ದಾಟ ಇದ್ವು. ಒರಿಸ್ಸಾ ಜನ, ಬಂಗಾಳದ ಜನರ, ಹೀಗೆಲ್ಲಾ ಕಿತ್ತಾಟ. ಅವರವರ ನಡುವೇನೇ ಕಿತ್ತಾಡ್ತಾ ಇದ್ರು. ಅವರ ನಡುವೆ ನಮ್ಮಂಥೋರು ಸಿಕ್ಕಿ ಹಾಕಿಕೊಂಡಂತಾಗಿತ್ತು. ವರ್ಕೇನು ನಂದು ತುಂಬಾ ಒಳ್ಳೇ ವರ್ಕು. ಅಂದ್ರೆ ಮೈನಿಂಗ್ ಇರೋ ಕಡೆ ಸೋಶಿಯಲ್ ವರ್ಕ್‌ಮಾಡಿ ಆ ಜನಕ್ಕೆ ಹೇಗೆ ಹೆಲ್ಫ್ ಮಾಡಬೇಕು ಅನ್ನೋದು. ಒನ್ ಆಫ್ ಅವರ್ ಮದ್ರಾಸಿ ಲೇಡೀ ಆಕೆ ಅದಕ್ಕೆ ಹೆಡ್. ಜಗಜೀವನರಾಂ ಹೇಳಿದ್ದಾರೆ ನೀವು ಸಿಂಗನೇನಿ ಹೋಗಿ ಅಂದ್ರು. ನಾನು ಸಿಂಗನೇನಿ ಹೋಗೋದಿಲ್ಲ, ಒರಿಸ್ಸಾ ಕಡೆ ಯಾವುದಾದ್ರೂ ಅವಕಾಶ ಇದ್ರೆ ಹೋಗ್ತೀನಿ ಅಂದೆ. ಅಷ್ಟೊತ್ತಿಗೆ ನನ್ನ ತಾಯಿಗೆ ತುಂಬಾ ಹುಷಾರಿರ್ಲಿಲ್ಲ. ಅಪರೇಷನ್ ಆಗ್ಬೇಕಿತ್ತು. ಎರಡು ತಿಂಗಳು ರಜೆ ಕೇಳ್ದೆ. ರಜೆ ಕೊಡಲಿಲ್ಲ. ನಿಮ್ಮ ಕೆಲಸಾನೇ ಬೇಡ ಅಂತಾ ರಾಜೀನಾಮೆ ಕೊಟ್ಟು ಈ ಕಡೆ ಬಂದು ಬಿಟ್ಟೆ. ಒಂದು ಇನ್ಸಿಡೆಂಟ್ ಹೇಳ್ತೀನಿ, ಅದೇ ಹಳೇದು ಖಾದಿ ಮಾರಾಟ ಮಾಡೋವಾಗಿನದು. ಅವಾಗೆಲ್ಲ ಮಾರಾಟ ಮಾಡ್ತಿದ್ದೆವಲ್ಲ ಆಗ ಎರಡಾಣೆ ಕರ್ಚೀಫ್ ಕೂಡ ಕೊಳ್ಳಲಾರದವು. ಅವತ್ತು ಏನೂ ಅಲ್ಲ ಆತ. ಆಮೇಲೆ ಕರ್ನಾಟಕದಲ್ಲಿ, ಮೈಸೂರು ಗೌರ್ನಮೆಂಟ್ ನಲ್ಲಿ ಮಿನಿಸ್ಟ್ರು ಅದ್ರು! ಎರಡಾಣೆ ಖಾದೀದು ಕರ್ಚೀಪು ಕೊಂಡುಕೊಂಡಿರ್ಲಿಲ್ಲ.
ಯಾರು ಮೇಡಂ?
ಹೆಸರು ಬೇಡ. ರೆವಿನ್ಯೂ ಮಿನಿಸ್ಟ್ರು. ಎರಡು ಆಣೆ ರೀ ಕರ್ಚೀಫ್ ಗೆ ತಗೊಳ್ಳಿ ಅಂದ್ರೆ ಅದ್ಯಾಕೆ ಅಂತಿದ್ರು. ಮತ್ತೆ ಅವರ ಹೆಸರಿನಲ್ಲಿ ಇವತ್ತು ಒಂದು ರಸ್ತೇನೇ ಇದೆ…. (ಮೌನ) ನಾನು ಅಂತವ್ನೆಲ್ಲಾ ಮುಚ್ಚಿಟ್ಟುಕೊಂಡು ನಡೀತೀನಿ. ಭೈರಪ್ಪ ಅಂತಾ ನಮ್ಮಲ್ಲಿ ಒಬ್ರು ಖಾದಿ ಭಂಡಾರ ನಡೆಸ್ಕೊಂಡು ಬಂದವ್ರು. ಅವರ ಮೊದಲ ಸತ್ಯಾಗ್ರಹಿ. ಶೆಟ್ಟರಲ್ಲ. ಆದ್ರೆ ಅವರ ಹೆಸರು ಮೂಲೆಗುಂಪು ಆಯ್ತು. ಈಗ ಶೆಟ್ಟರೆಲ್ಲ ತಾವೇ ಸತ್ಯಾಗ್ರಹಿಗಳು ಅಂತಾ ಜೈ ಅಂತಾರಿವತ್ತು. ಅವನಿಗೇನು ಮಕ್ಕಳಿರಲಿಲ್ಲ. ಅವನು ಜೈಲಿನಿಂದ ಬಂದಾಗ, ಆತ ಇಟ್ಕೊಂಡಿದ್ದ ಲಾಂಡ್ರಿ ಎಲ್ಲಾ ಛಿದ್ರ ಆಗಿತ್ತು. ಇವನು ಎಲ್. ಎಸ್. ಎಲ್. ಸಿ. ಆಗಿದ್ದಾನೆ. ಇವನು ಫಸ್ಟ್ ಸತ್ಯಾಗ್ರಹಿ, ಇವನಿಗೆ ಟೀಚರ್ ಪೋಸ್ಟ್ ಕೊಡಿ ಅಂತಾ ನಮ್ಮ ತಂದೆ ಹೇಳಿ ಕಳಿಸಿದ್ರು, ಹೌದಾ, ಇವನಿಗೆ ಇನ್ನೇನೋ ಪಾಸಾಗಿಲ್ವಲ್ಲ ಅಂತಾ ಇನ್ನೇನೋ…. ಅಂತಾ ಅಂದ್ರು. ಇದೇ ಸಿದ್ದಯ್ಯನವರು. ಆಯ್ತು ನೀ ಏನೂ ಯೋಚ್ನೆ ಮಾಡ್ಬೇಡ ಅಂತ ಹೇಳಿ ನಮ್ಮವ್ರೇ ಒಬ್ರು ಐ.ಓ.ಎಸ್.ಗೆ ಹೇಳಿ ಇಮ್ಮಡಿಯೇಟ್ ಆಗಿ ಆ ಅಗಸರ ಭೈರಪ್ಪನಿಗೆ ಟೀಚರ್ ಪೋಸ್ಟ್ ಕೊಡಿಸಿದ್ರು. ಅವನೂ ಆ ಥರಾ ಟೀಚ್ ಮಾಡ್ದಾ. ಅವನಿಗೆ ಜೈಲಿಗೆ ಹೋಗಿ ಬಂದ ಸ್ವಾತಂತ್ರ್ಯ ಯೋಧರಿಗೆ ಸಿಗೋ ಎರಡು ಎಕರೆ ಸಿಗ್ತು. ಅವನು ತನಗೆ ಬಂದ ಎರಡೆಕರೆಯನ್ನು ಸರ್ವೋದಯಕ್ಕೆ ಕೊಟ್ಟ. ಇವ್ರು…..? (ಮೌನ)
ಕಾಗೋಡು ರೈತ ಹೋರಾಟದಲ್ಲಿ ನೀವು ಹೆಗೆ ತೊಡಗಿಸಿಕೊಂಡ್ರೀ?
ನಾವು ರೈತರ ಪರಪ್ಪಾ. ಕೆ. ಜಿ. ಒಡೆಯರ್ ನಮ್ಮ ತಂದೆ ಫ್ರೆಂಡು. ಅವರು ಎಲೆಕ್ಷನ್ನಿಗೆ ನಿಂತಿದ್ರು. ನಮ್ಮನೆಗೆ ಬಂದಿದ್ರು. ನೀನು ಬರ್ಬೇಕಮ್ಮ ಎಲೆಕ್ಷನ್ ಕ್ಯಾಂಪೇನ್ ಗೆ ಅಂತಾ ಕರೆದ್ರು. ಯಾಕ್ರೀ ನಿಮ್ಮನೇರು ಇಲ್ವಾ ಅಲ್ಲಿ. ನಿಮ್ಮನೆಯವರನ್ನ ಕಳ್ಸಿ, ಕಂಡವರು ದುಡಿದದ್ದನ್ನೆಲ್ಲಾ ತಿಂದ್ಕೊಂಡು ಕುತ್ಕೊಂಡು ಎಲೆಕ್ಷನ್ ಕ್ಯಾಂಪೇನ್ ಗೆ ಕರೀತೀರಾ. ಯಾವ ಮುಖ ಇಟ್ಕೊಂಡು ಬರೋಣ. ಅದನ್ನೆಲ್ಲಾ ಬಿಟ್ಕೊಟ್ಟು ಬಿಡಿ. ಆಮೇಲೆ ಬರ್ತೀನಿ, ಅಂದ್ರೆ. ಅದನ್ನು ಚೆನ್ನಾಗೇ ತೆಗೆದುಕೊಂಡ್ರು. ಕೋಪ ಏನು ಮಾಡ್ಕೊಳ್ಳಿಲ್ಲ. ಹಾಗೆ, ನಮ್ಮ ಪಾತ್ರ ಅಲ್ಲಿ ಸೀರಿಯಸ್ಸಾಗಿ ಏನ್ ಇರ್ಲಿಲ್ಲ.
ಗಣಪತಿಯಪ್ಪನವರ ಜೊತೆಗೆಲ್ಲಾ ನೀವು ಇರಲಿಲ್ಲಾ?
ಅವರೆಲ್ಲಾ ಪ್ರಮುಖರು. ನಮಗೆ ಯಾವಾಗ ಬಂತು ಅಂದ್ರೆ ತಿಮ್ಮಪ್ಪನ ಮನೆಯವರ ಕಡೆಯಿಂದ.
ಕಾಗೋಡು ತಿಮ್ಮಪ್ಪನವರು?
ತಿಮ್ಮಪ್ಪ ಅಲ್ಲ, ಅವರ ಮನೆಯವರ ಕಡೆಯಿಂದ, ನಮಗೆ ಕ್ಲೋಸ್ ಕಾಂಟ್ಯಾಕ್ಟ್ ಬಂತು ಆ ಮೂವ್ ಮೆಂಟ್ ಗೆ.
ಇಲ್ಲಿಗೆ ಲೋಹಿಯಾ ಬಂದಿದ್ರಲ್ಲ, ಆವಾಗ ನೀವು ಅವರ ಜೊತೆ ಇರ್ಲಿಲ್ವಾ?
ಅವರು ಅರೆಸ್ಟಾಗಿದ್ದರಲ್ಲ.
ಅವರ ಜೊತೆ ಸತ್ಯಾಗ್ರಹದಲ್ಲಿ ನೀವಿರ್ಲಿಲ್ಲ?
ನಾನಿಲ್ಲೇ ಇದ್ದೆನಲ್ಲ
ಎಲ್ಲಿ?
ನಮ್ಮ ಮನೆ ಮುಂದೇ ಲೋಹಿಯಾ ಬಿಡುಗಡೆ ಆಗಿ ಜೈಲಿನಿಂದ ಇಲ್ಲಿಂದಾನೇ ಹೋಗಿದ್ದು. ಲೋಹಿಯಾ ಕಾಗೋಡು ಮೂವ್ ಮೆಂಟನ್ನು ಸೀರಿಯಸ್ಸಾಗಿ ತಗೊಂಡ್ರು.
ಅಂದ್ರೆ ನೀವು ಸತ್ಯಾಗ್ರಹಿಗಳಾಗಿ ಅದ್ರಲ್ಲಿ ಇರ್ಲಿಲ್ಲ?
ಆಕ್ಚುವಲಿ ಐ ವಾಸ್ ಪಾರ್ಟ್ ಟು ಇಟ್. ಬೇರೆ ಬೇರೆ ಕೆಲಸ ಎಲ್ಲಾ…. ಪೇಪರ್ಸ್ ತಗೊಂಡು ಹೋಗೋದು, ಡಿಸ್ಟ್ರಿಬ್ಯೂಟ್ ಮಾಡೋದು…. ಅಂಥವ್ನೆಲ್ಲ ಮಾಡ್ತಿದ್ದೆ ಅಷ್ಟೇ.
ಅದೇ ಸತ್ಯಾಗ್ರಹಕ್ಕೆ ಕೂಡ್ಲಿಲ್ಲ?
ಇಲ್ಲ.
ಒಟ್ಟಾರೆ ನಿಮ್ಮ ಕೆಲಸದ ಸ್ವರೂಪ ಏನು ಕಾಗೋಡು ಹೋರಾಟದಲ್ಲಿ?
ಹೋರಾಟಕ್ಕೆ ಸಂಬಂಧಿಸಿದಂಗೆ ಡಿಸ್ಟ್ರಿಬ್ಯೂಶನ್ ಆಫ್ ಪಾಂಪ್ಲೆಂಟ್ಸು, ರೌಂಡ್ ಅಬೌಟ್ ಆಫ್ ಕಾಗೋಡು ಕೆಲ್ಸ, ಅದೂ ಇದೂ ಹಾಗೆ.
ಕೆ. ಜಿ. ಒಡೆಯರ್ ಅವರ ಜೊತೆಗೆ ನಿಮ್ಮ ತಂದೆಯವರ ಸಂಬಂಧ ಹೇಗಿತ್ತು?
ಅವ್ರು ಎಲ್ಲರ ಜೊತೆಗೆ ಫ್ರೆಂಡ್ಲಿಯಾಗೇ ಇದ್ರು.
ಅಲ್ಲ ಹೋರಾಟಕ್ಕೆ ಸಂಬಂಧಿಸಿದಂತೆ?
ರೈತರ ಪರವಾಗಿದ್ರು. ‘ಹಿಂದೂ’ ಪತ್ರಿಕೆ ಕರೆಸ್ಟಾಂಡೆಂಟ್ ಆಗಿದ್ರಲ್ಲ. ಪೇಪರ್ನಲ್ಲಿ ಬರೆಯೋರು.
ಜಯಪ್ರಕಾಶ ನಾರಾಯಣ ಬಂದಾಗ ನೀವು ಜೊತೆ ಇದ್ರಾ?
ನನಗೇನು ಅಷ್ಟು ಇಂಪ್ರೆಸಿವ್ ಆಗಿ ಕಾಣ್ಲಿಲ್ಲಪ್ಪ. ಅವ್ರು ಲೋಹಿಯಾರಷ್ಟು ಸಿಂಪಲ್ ಆಗಿ ಮೂವ್ ಮಾಡೋದು ಅದೆಲ್ಲಾ ಇರ್ಲಿಲ್ಲ. ಜೆ. ಪಿ. ಗಿಂತ ಅಶೋಕ್ ಮೆಹ್ತಾನೇ ಸ್ಟಿಫ್. ಅವರೇ ಸೋಷಲಿಸ್ಟ್ ಪಾರ್ಟೀನಾ ಫಸ್ಟ್ ಬಿಟ್ಟಿದ್ದು. ಲೋಹಿಯಾ ಯಾರನ್ನೂ ತಮಗಿಂತ ಕೆಳದರ್ಜೆ ಯವರು ಅಂತಾ ಕಾಣ್ಲಿಲ್ಲ. ಆ ಕ್ಲೋಸ್ ರಿಲೇಷನ್ ಶಿಪ್ ಇತ್ತಲ್ಲಾ. ಅದು ಜನರನ್ನ ಅಟ್ರ್ಯಾಕ್ಟ್ ಮಾಡೋದು. ಒಂದು ಇನ್ಸಿಡೆಂಟ್ ನಿಮಗೆ ಹೇಳ್ತೀನಿ.
ಅನಂತಕೃಷ್ಣ ಅಂತಾ ಒಬ್ರು ನಮ್ಮ ಪಾರ್ಟಿಯವರು ಮೇಯರ್ ಆಗಿದ್ರು. ಅವರ ಮನೆಗೆ ಡಾಕ್ಟ್ರು ಬಂದಿದ್ರು. ಹೇಳಿ ಕಳ್ಸಿದ್ರು. ನಾನು ಬರ್ತಾ ಇದ್ದೀನಿ ಬಂದು ಹೋಗಿ ಅಂತಾ. ನಾನು ಮುಂಚೇನೇ ಹೋಗಿ ಬಿಟ್ಟಿದ್ದೆ. ಡಾಕ್ಟರರ ಜೊತೆಗೆ ಮಾರ್ವಾಡಿ ಒಬ್ಬರು ಬಂದಿದ್ರು. ನಾನು ಅನಂತಕೃಷ್ಣ ಅವರ ಅಸಿಸ್ಟಂಟ್ ಅವರ ಜೊತೆ ಮಾತಾಡ್ತಾನೆ ಇದ್ದೀನಿ. ನನಗೆ ಡಾಕ್ಟರ್ ಬಂದಿದ್ದೇ ಗೊತ್ತಾಗಿಲ್ಲ. ಆ ಮೇಲೆ ಹಿಂದುಗಡೆ ನಿಂತಿದ್ದಾನೆ. ಪೊನ್ನಮ್ಮ ಕುತ್ಕೊಳ್ರಿ ಅಂದ್ರು. ಕೊನೆಗೆ ನಾನು ಕೂಡೋವರೆಗೂ ಅವರು ಕೂಡಲಿಲ್ಲ. ಅಂದ್ರೆ ಆ ಮಟ್ಟಕ್ಕೆ ಅವರು ಗೌರವಿಸೋರು. ಯಾವ್ದೇ ಸಂದರ್ಭದಲ್ಲಿ ಅವರು ಸಹಜವಾಗಿ ತೋರಿಸಿದ್ರಲ್ಲ. ಅದರಲ್ಲಿ ಬೂಟಾಟಿಕೆ ಇರಲಿಲ್ಲ. ಅದೇ ಆ ಗುಣ ಅಶೋಕ ಮೆಹ್ತಾ, ಮತ್ತು ಜಯಪ್ರಕಾಶ್ ನಾರಾಯಣ ಅವರ ಹತ್ರ ಇರ್ಲಿಲ್ಲ. ಅವರ್ದು ದರ್ಬಾರ್. ಒಂದ್ಸಲ ನಾನು ಅಶೋಕ್ ಮೆಹ್ತಾರಿಗೆ ಹೇಳಿದ್ದೆ “ಒನ್ ಗ್ರೇಟೆಸ್ಟ್ ಡಿಫರೆನ್ಸ್ ಬಿಟ್ವೀನ್ ಡಾಕ್ಟರ್ ಅಂಡ್ ಯೂ ಹಿ ಗಿವ್ಸ್ ದ ರೆಸ್ಟೆಕ್ಟ್ ಟು ಎವೆರಿಒನ್, ವ್ಹೇರ್ ಯ್ಯಾಸ್ ಯೂ ಎಕ್ಸ ಪೆಕ್ಟ್ ರೆಸ್ಟೆಕ್ಟ್ ಫ್ರಮ್ ಅದರ್ಸ್ ಅಂದಿದ್ದೆ.”
ನೀವು ಒಂದ್ಸಲ ಸ್ವಾತಂತ್ರ ಹೋರಾಟ ಸಂದರ್ಭಕ್ಕೆ ಅರೆಸ್ಟ್ ಆಗಿದ್ರಲ್ಲ?
ಹೌದು
ಎಷ್ಟು ದಿನ ಜೈಲಿನಲ್ಲಿದ್ರಿ?
ಟೂ ಮಂಥ್ಸ್
ಯಾವಾಗದು?
೪೩ರಲ್ಲಿ
ನಂತರ ಮತ್ತ್ವಾವಾಗ ಅರೆಸ್ಟ್ರ ಆದ್ರಿ?
ನಮ್ಮ ಸೋಷಲಿಸ್ಟ್ ಪಾರ್ಟಿ ಮೂವ್ ಮೆಂಟ್ ಆಯ್ತು, ಜಯಚಾಮರಾಜೇಂದ್ರ ಒಡೆಯರ್ ಬಂದಾಗ. ಅಗನೆಸ್ಟ್ ಆಗಿ ಬ್ಲ್ಯಾಕ್ ಫ್ಯಾಗು ಡಮಾನ್ ಸ್ಟ್ರೇಷನ್ನು ಅಂತಾ ಎಲ್ಲ ತಯಾರಿ ಮಾಡ್ಕಂಡಾಗ ಊರಿಗಿಂತ ಮುಂಚೇ ನಮ್ಮನ್ನ ಅರೆಸ್ಟ್ ಮಾಡಿ ಒಳಗೆ ಕೂಡಿಸಿದ್ರು. ಜೆ. ಹೆಚ್. ಪಟೇಲ್, ಶಂಕರ ನಾರಾಯಣ ಮತ್ತು ನಾನು. ನಾವು ಮೂವರೇ.
ಆಮೇಲೆ, ರೈತರ ಹಕ್ಕುದಾರಿಕೆ ಬಗ್ಗೆ ಟೂ ಅಂಡ್ ಹಾಫ್ ಮಂಥ್ಸ್ ಇದ್ದೆ ಸೆಂಟ್ರಲ್ ಜೈಲಿನಲ್ಲಿ.
ಗೇಣಿ ರೈತರ ಮೂವ್ ಮೆಂಟ್?
ಆಫ್ಟರ್ ಕಾಗೋಡ್ ಒಂದು ವಾರ ಮೆಗ್ಗಾನ್ ಆಸ್ಪತ್ರೆಯಲ್ಲಿಟ್ಟು ಆಮೇಲೆ ಸೆಂಟ್ರಲ್ ಜೈಲಿಗೆ ಕಳಿಸಿದ್ರು. ಆಗ ನಮ್ಮ ಜೊತೆ ಟಿ. ಟಿ. ಶರ್ಮಾ, ಅವರೆಲ್ಲಾ ಇದ್ರು.
ಸೋಷಲಿಸ್ಟ್ ಪಾರ್ಟಿಯ ಆರಂಭದ ದಿನಗಳು ಹೇಗಿದ್ದವು?
ಚೆನ್ನಾಗಿತ್ತು. ಆಲ್ ಮೋಸ್ಟ್ ಸ್ಟೂಡೆಂಟ್ಸ್ ನಾಗಭೂಷಣ ಅಂತಾ ಮೈಸೂರು ಹುಡುಗ ಒಬ್ರು. ಹಿವಾಸ್ ಹೂ ಸ್ಟಾರ್ಟೆಡ್ ದಿಸ್ ಮೂವ್ ಮೆಂಟ್, ಇನ್ ಕರ್ನಾಟಕ. ಅವನು ಬನಾರಸ್ ಹಿಂದೂ ಯೂನಿವರ್ಸಿಟಿಯಲ್ಲಿ ಹಿಸ್ಟರಿ ಸ್ಟಡೀ ಮಾಡಿದ್ದ. ಅವನು ಕಡೆಗೆ ಹುಚ್ಚ ಆಗಿ ಸತ್ತಾ. ಮೂವ್ ಮೆಂಟ್ ಗಾಗೇ ಹುಚ್ಚ ಆಗಿ ಸತ್ತಾ. ಕೆರೆ ಇದೆಯಲ್ಲ ಮೈಸೂರಲ್ಲಿ ಅದಕ್ಕೆ ಎಲ್ಲರ ಹೆಸರು ಹೇಳಿ ಹೇಳಿ ಕಲ್ಲು ಎಸೀತಿದ್ದ. ಅಷ್ಟು ಡಿಸಪಾಯಿಂಟ್ ಆಗಿದ್ದ. ಅಷ್ಟು ಹುಚ್ಚ ಆಗಿದ್ದ.
ಅದಾದ ಮೇಲೆ ಕೆ. ಕಣ್ಣನ್ ಅಂತಾ, ಲೇಬರ್ ಲೀಡರ್ ವೆಂಕಟರಾಮ್, ಸದಾಶಿವ ರಾಯರು, ಖಾದ್ರಿ ಶಾಮಣ್ಣ, ಬಾ. ಸು. ಕೃಷ್ಣಮೂರ್ತಿ, ಸಿ.ಜಿ.ಕೆ. ರೆಡ್ಡಿ, ಈ ಗ್ರೂಪ್ ಬಂತು. ಅವರ ಜೊತೆಗೆ ನಮ್ಮ ಕಡೆಯಿಂದ ವೈ. ಆರ್. ಪರಮೇಶ್ವರಪ್ಪ, ಗೋಪಾಲಗೌಡ್ರು, ಚಂದ್ರಶೇಖರ್ ಅಂತಾ, ಆಮೇಲೆ ಸಾಗರದ ಹುಡುಗ್ರು ದೀಸ್ ಆರ್ ದಿ ಪೀಪಲ್ ಹೂ ಬಿಲ್ಡ್ ಇ ಸೋಷಲಿಸ್ಟ್ ಪಾರ್ಟಿ ಇನ್ ಕರ್ನಾಟಕ. ಅಂದ್ರೆ ನಾವು ಬೆಳೆಸಿಬಿಟ್ಟಿರೋ ಜನ ಒಂದಿಷ್ಟು ಹ್ಯಾಂಡ್ ಫುಲ್. ಅಂದ್ರೆ ಈಗ ಚಂದ್ರಶೇಖರ್, ವೈ. ಆರ್. ಪರಮೇಶ್ವರಪ್ಪ, ಎ. ವಿ. ಶ್ರೀನಿವಾಸ ಇವರೆಲ್ಲ ಬೆಳೆಸಿದಂಗೆ ಪಾರ್ಟೀನಾ ಅವರಿಗೆಲ್ಲಾ ಬೆಳೆಸೋಕೆ ಆಗ್ತಿರಲಿಲ್ಲ. ಇವ್ರೆಲ್ಲಾ ಏನಂದ್ರೆ ಒಂಥರಾ ಬ್ಯಾಕ್ ಗ್ರೌಂಡ್ ನಲ್ಲಿ ಇದ್ಕೊಂಡು ಪಾರ್ಟಿಗೆ ಬೆಂಬಲ, ಒಂಥರಾ ಬೇಸ್. ಅಣ್ಣಯ್ಯ ಬಂದ್ರೆ ನಮಗೆ ಏನೋ ಒಂಥರಾ ಅನುಕಂಪ, ಒಂಥರಾ ಭ್ರಮೆ, ಅಣ್ಣಯ್ಯ ಅಂದ್ರೆ ವೈ. ಆರ್. ಪರಮೇಶ್ವರಪ್ಪ. ನಮ್ಮ ಭರಮಪ್ಪ ಯಂಗೆಸ್ಟ್ ಆಫ್ ಆಲ್ ಆಫ್ ಅಸ್ ಅವ್ರು. ಭರಮಪ್ಪ ಬಂದ ಅಂದ್ರೆ ಓ… ಹೋ ಅವ್ನು ಬಂದ್ರೆ ಸಾವಿರಾರು ಜನ ಅವನ ಹಿಂದೆ ಬರೋರು. ಅವ್ನು ಫಸ್ಟ್ ಮುನ್ಸಿಪಲ್ ಕೌನ್ಸಿಲರ್ ಆಗಿದ್ದು. ಹೆಚ್ಚು ಮಾತಾಡ್ತಿರಲಿಲ್ಲ. ಹೆಚ್ಚು ಕೆಲ್ಸ ಮಾಡ್ತಿದ್ದ. ಅಷ್ಟು ಸಿನ್ಸಿಯಾರಿಟಿ ಏನಿದೆ… ಅದು ಅವನ ಅಟ್ರ‍್ಯಾಕ್ಷನ್. ಅವನು ಮಾಡೋ ಕೆಲ್ಸದಲ್ಲಿ ಸಿನ್ಸಿಯಾರಿಟಿ ಇತ್ತು. ಅವನು ಸತ್ತಾಗ ನೀವು ನೋಡ್ಬೇಕಿತ್ತು. ಇಡೀ ನೆಹರೂ ರೋಡ್ ಟೈಟ್ ಲೀ ಪ್ಯಾಕ್ಟ್, ಅವನ ಹೆಣ ಎತ್ತೋವಾಗ ಅಷ್ಟೇ, ಜನ ಅವನ ಬಗ್ಗೆ ಅನುಕಂಪ. ಅವನ್ನ ಡ್ಯೂಪ್ ಮಾಡಿದವರು ನಮ್ಮಲ್ಲಿದ್ದಾರೆ. ಇವರೆಲ್ಲಾ ಹಾರಾಡ್ಕೊಂಡು ತಿರುಗ್ತಾರೆ. ಒಂದೊಂದ್ಸಲ ಅನ್ಸುತ್ತೆ ಹಿಡಿದು ನಿಲ್ಲಿಸಿ ‘ನೀವೆಲ್ಲಾ ಮಾಡಿದ್ದು ಏನ್ರೋ ಅವತ್ತು ಅಂತಾ ಕೇಳೋಣ’ ಅಂತಾ. ಬಿಕಾಸ್ ಆಫ್ ದೀಸ್ ಪೀಪಲ್… ಕುಡುಕ ಆದ ಅವ್ನು. ಆಮೇಲೆ ಅವನ ಮೇಲೆ ಒಂಥರಾ ಒತ್ತೆ ತಂದು ಕುಡಿಯೋದು ಬಿಡಿಸಿದ್ವಿ. ಒಂದು ವರ್ಷ ಅವನು ಕುಡೀತಾ ಇರ್ಲಿಲ್ಲಾರೀ.
ಆಮೇಲೆ ಜನಸಂಘದವರು ನಮ್ಮ ಜೊತೆಗೆ ಸೇರಿದರಲ್ಲ. ಈ ಜನಸಂಘದವರು ಇವರು ತಮ್ಮದೇನನ್ನೂ ಬಿಟ್ಟು ಕೊಡಲಿಲ್ಲ. ಇವತ್ತು ನಾನು ಹೇಳ್ತಾ ಇದ್ದೀನಿ, ಎಷ್ಟು ಸಂಕಟ ಆಗ್ತದೆ ಇವರನ್ನೆಲ್ಲ ನೆನಸ್ಕೊಂಡ್ರೆ ಅಂದ್ರೆ… ಏನನ್ನೂ ಬಿಟ್ಟುಕೊಡಲಿಲ್ಲ. ಅವರ ಆಫೀಸ್ ಹಾಗೇ ಉಳಿಸ್ಕಂಡ್ರು. ಅವರ ರಿಕಾರ್ಡ್ಸ ಎಲ್ಲಾ ಮುಚ್ಚಿಟ್ರು. ಅವರ ಪ್ರಾಪರ್ಟಿ ಎಲ್ಲಾ ಬಂದೋಬಸ್ತ್ ಮಾಡ್ಕಂಡ್ರು, ಜನಸಂಘದವರು, ಇವತ್ತು ಮೆರೀತಾರಲ್ಲ ಭಾಳಾ ದೊಡ್ಡದಾಗಿ ಆದ್ರೆ ನಮ್ಮ ಸೋಷಲಿಸ್ಟ್ ಪಾರ್ಟಿಯವರು ಎಲ್ಲಾ ತಂದು ಆಫೀಸ್ ನಲ್ಲಿಟ್ರು. ಇದನ್ನ ನಾನು ‘ನೀವು ಯಾಕೆ ಒಪ್ಕೊಂಡ್ರೀ’ ಅಂತಾ ಐ ವಾಸ್ ಅಗನೆಸ್ಟ್ ಇಟ್. ಆದ್ರೆ ಡಾಕ್ಟ್ರು ಇದ್ದಾರಲ್ಲ. ಇಲ್ಲ ಹಾಗೆಲ್ಲ ಮಾಡೋಕ್ಕಾಗಲ್ಲ, ಅವರು ಮಿಸ್ ಗೈಡೆಡ್ ಇರಬಹ್ದು ಅವರಲ್ಲಿ ಇರೋ ಒಳ್ಳೆದನ್ನೆಲ್ಲ ತಗೊಂಡು ನಾವೂ ಸೇರ್ಕಂಡು ವಿ ಬಿಲ್ಡ್ ಅಪ್ ಎ ಸಿಂಗಲ್ ಪಾರ್ಟಿ. ದಟ್ ವಾಸ್ ಹಿಸ್ ಐಡಿಯಾ. ಅವರು ಬದುಕಿದ್ದಿದ್ರೆ. ಅವರ ಕೈಲಿ ಏನಾದ್ರೂ ಮಾಡ್ಲಿ ಕ್ಕಾಗ್ತಿತ್ತೋ ಏನೋ… ಆದ್ರೆ ಅದೇನು ನಮ್ಮ ಅದೃಷ್ಟವೋ ದುರದೃಷ್ಟವೋ ಹಿ ವಾಸ್ ಮೇಕ್ ಟು ಡೈ. ಅವರಿಗೆ ಆಪರೇಷನ್ ಮಾಡಿದ್ರಲ್ಲ ಅವಾಗ ನಮ್ಮ ಸಿ.ಜಿ.ಕೆ. ರೆಡ್ಡಿ ಎಲ್ಲಾ ಹೋಗಿದ್ರು. ಅಪರೇಷನ್ ಮಾಡಿದ ಮೇಲೆ ಬ್ಯಾಂಡೇಜೇ ಮಾಡಿರ್ಲಿಲ್ಲ. ಯಾಕ್ಹೀಗೆ ಅಂತ ಕೇಳಿದ್ರೆ. ‘ವಿಲ್ ಯೂ ಪ್ಲೀಸ್ ಫೈಂಡ್ ಔಟ್ ವ್ಹೆದರ್ ದ ವೂಂಡ್ ಈಸ್ ಪ್ಲೋಸ್ ಆರ್ ನಾಟ್. ಜರ್ಮನಿ ಡಾಕ್ಟ್ರು ಹೇಳ್ತಾನೆ ಹಾಗೆ. ಕಾಂಟ್ಯಾಕ್ಟ್ ಆಗಿದ್ದಕ್ಕೆ. ಅಷ್ಟೊತ್ತಿಗಾಗಲೇ ಮೂರು ದಿನ ಅಗಿ ಹೋಗಿದೆ. ಓಪನ್ ವೂಂಡ್, ದೆ ಕಿಲ್ಡ್ ಹಿಮ್ ಇಂಟೆನ್ಷ್ ನಲಿ. ಇದು ಇಂದಿರಾ ಗಾಂಧಿಯವರ ಪವಿತ್ರತೆ. ನಿಜವಾಗ್ಲೂ ಒಮ್ಮೊಮ್ಮೆ ಇದನ್ನೆಲ್ಲ ನೆನಪಿಸ್ಕೊಂಡ್ರೆ…. ಭಾಳಾ ನೋವಾಗುತ್ತೆ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೨. ಸಾರ್ವಕರ್ ತಲೆಗೆ ರೆಡ್ ಕ್ಯಾಪ್ ಹಾಕಿದ್ದೆ (೩)
ಎಮರ್ಜೆನ್ಸಿ ಟೈಮಲ್ಲಿ ನೀವು ಪ್ರೊಟೆಸ್ಟ್ ಮಾಡಿದ್ರಾ?
ಮಾಡಿದ್ದೆವಲ್ಲ, ಇಲ್ಲೆಲ್ಲಾ. ಈ ಜನಸಂಘದವರು ತಾವೆಲ್ಲ ಅರೆಸ್ಟ್ ಆಗಿದ್ದು ಹಾಗೆ ಹೀಗೆ ಅಂತೆಲ್ಲ ಹೇಳ್ತಾರಲ್ಲ. ಅವ್ರು ಅರೆಸ್ಟ್ ಆಗಿದ್ರು ಎಮರ್ಜೆನ್ಸಿಗಲ್ಲ. ಇದು ಎಂಥಾದ್ದೋ ಕದ್ದು ವ್ಯಾಪಾರಾ ಮಾಡ್ತಿದ್ರಲ್ಲ ಅಷ್ಟೊತ್ತಿಗೆ ಎಲ್ಲಾ ಶುರು ಆಗಿತ್ತು. ಆವಾಗ ಅದೇನೋ ಇತ್ತು ಕಳ್ಳ ವ್ಯಾಪಾರ. ಆ ಇದ್ರೊಳಗೆ ಅರೆಸ್ಟ್ ಆಗಿದ್ದು ಇವರೆಲ್ಲ. ನಮ್ಮಲ್ಲಿ ಭಾಳಾ ಪ್ರಾಮಾಣಿಕರು ಇವರು! ಅದು ದುಡ್ಡು ಕಟ್ಟಬೇಕಾಗಿತ್ತು. ಅದಕ್ಕೆ ಅದನ್ನ ಕನ್ ವರ್ಟ್ ಮಾಡ್ಕಂಡ್ರು ಇದನ್ನ, ಎಮರ್ಜೆನ್ಸಿ ಕಾರಣಕ್ಕೆ ಅರೆಸ್ಟ್ ಆಗಿದ್ದು ಅಂತಾ. ಅವಾಗ್ಲೂ ದುಡ್ಡು ತಿಂದು ಮಾಡೋರು ಇದ್ರು. ಅವರ ಮನೆ ಮಕ್ಳು ಡಿ.ವಿ.ಎಸ್. ನಲ್ಲಿ ಓದುತ್ತಿದ್ದೋರು ೪ ಜನ ಸೇರ್ಕೊಂಡು ಅರೆಸ್ಟ್ ಆಗಿ ಬಿಟ್ರು. ಚಾರ್ಜ್ ಹಾಕಿದ್ರು. ಸ್ಕೂಲಿನವರೇನು ಮಾಡಿದ್ರು ಇವರನ್ನ ಡಿಬಾರ್ ಮಾಡಬೇಕು ಅಂತಾ ಶುರು ಆತು. ಡಿಬಾರ್ ಮಾಡಿದ್ರೆ ಓದ್ ಹಾಳಾಗ್ತಿತ್ತು. ಅದ್ರಲ್ಲಿ ಒಂದು ಹುಡುಗೀಗೇ ತಂದೆ ತಾಯಿ ಇರ್ಲಿಲ್ಲ. ಅವಾಗ ಹೀಗಾಗಿದೆ ಏನ್ಮಾಡೋದು ಅಂತಾ. ನಾನು ಕರ್ದು ಕೇಳ್ತೆ. ಏನಾತು ಅಂತ. ಆವಾಗ ಹೇಳಿದ್ರು ಹಿಂಗೆಲ್ಲಾ ಆಗಿದೆ ಜಾಮೀನು ಕೊಟ್ರೆ ಕ್ಯಾನ್ಸಲ್ ಆಗಬಹುದು ಅಂದ್ರು. ಅವಾಗ ನಾನು ಜಾಮೀನು ನೀಡಿ ಬರ‍್ಕೊಟ್ಟು ಬಿಡಿಸ್ಕೊಂಡು ಬಂದೆ.
ಸೋಷಿಯಲಿಸ್ಟ್ ಪಾರ್ಟಿಯ ಆರಂಭದ ಚಟುವಟಿಕೆಗಳೇನು?
ಈ ವ್ಯಾಪಾರಗಳು ಎಜುಕೇಷನ್ ಪಾಲಿಸಿ, ಎಂಪ್ಲಾಯ್ ಮೆಂಟ್ ಪಾಲಿಸಿ, ಫಾರೆನ್ ಕಾನ್ಫ್ ರೆನ್ಸ್ ಗಳ ಒಪ್ಪಂದಗಳಿಗೆ ಅಗೆನಸ್ಟು…… ನಮಗೇನು ಬೇಕಿತ್ತಂದ್ರೆ ಸೆವೆನ್ ಇಯರ್ಸ್ ಇಚ್ ಅಂತಾ ಇತ್ತು ಡಾಕ್ಟರ್ ದು. ನೀನಾಸಂಗೆ ಕೊಟ್ಟೆ ಆ ಪುಸ್ತಕಾನಾ ಬ್ಯಾಕ್ ವರ್ಡ್ ಕ್ಯಾಸ್ಟ್ ಗಳಿಗೆ ಎಲ್ಲಾ ಫೆಸಿಲಿಟೀಸ್ ಕೊಡಿ, ದೇಶಾದ್ಯಂತ ಒಂದು ಕುಟುಂಬಕ್ಕೆ ಒಂದು ಕಡ್ಡಾಯ ಉದ್ಯೋಗ ಕೊಡಿ, ಅವರಿಗೆ ಸಂಬಳ ನಾಟ್ ಮೋರ್ ದ್ಯಾನ್ ಫೈವ್ ಥೌಸೆಂಡ್, ನಾಟ್ ಲೆಸ್ ದ್ಯಾನ್ ಥೌಸಂಡ್. ಅವತ್ತಿನ ಬೆಲೆ ಹಾಗಿತ್ತು. ಅಂದ್ಕೊಳ್ಳಿ. ಹೀಗೆ ಕಡ್ಡಾಯವಾಗಿ ೫ ವರ್ಷ. ಅದಾದ ಮೇಲೆ ಎಲ್ರೂ ಒಂದು ಲೆವೆಲ್ ಗೆ ಬಂದಾಗ ಎಲ್ಲರನ್ನೂ ಕ್ಯಾನ್ಸ ಲ್ ಎಲ್ಲರೂ ಸಮಾನ ಆಗ್ತಾರೆ. ಇದನ್ನು ಸೆವೆನ್ ಇಯರ್ಸ್ ಇಚ್ ಅಂದ್ರು. ಅದಕ್ಕೆ ಅವಕಾಶ ಕೊಡ್ಲೇ ಇಲ್ಲ. ಹೈದ್ರಾಬಾದ್ ಕಾನ್ಫ್ ರೆನ್ಸ್ ನಲ್ಲಿ ಅದನ್ನು ನಾವು ತೀರ್ಮಾನ ತಗೊಂಡ್ವಿ.
ಗಾಂಧೀಜಿ ಕೊಲೆ ಆದ ದಿನ ನಾನು ಅಲ್ಲಿ ಇದ್ದಿದ್ರೆ…. ಅಂತಾ ನೀವು ಒಂದು ಕಡೆ ಮಾತು ನಿಲ್ಲಿಸಿದ್ದೀರಿ, ಇದ್ದಿದ್ರೆ ಏನ್ಮಾಡ್ತೀದ್ರೀ?
ಅದೇ ಹೈದ್ರಾಬಾದ್ ಕಾನ್ಫರೆನ್ಸ್ ಅಂದ್ನೆಲ್ಲಾ ಅದಾದ ಸೆಕೆಂಡ್ ಮಂಥ್. ಐ ವಾಸ್ ಇನ್ ಅರಸೀಕೆರೆ. ಒಂಥರಾ ನ್ಯೂಸ್ ಕೇಳಿದ ತಕ್ಷಣ ಧುಮ್ಮಂತ ಎಲ್ಲಾ ಬ್ಲಾಕೆಂಡ್. ತೀರಾ ಗಾಂಧೀಜಿಗೆ ಹೋಗಿ ಒಬ್ಬ ಶೂಟ್ ಮಾಡಿದ್ದು ಅಂದ್ರೇನು? ಯಾರಿಗೆ ಏನು ದ್ರೋಹ ಮಾಡಿದ್ರು ಅವ್ರು? ನೀವು ಬರೀ ಈ ಥರಾ ಭ್ರಮೆ ಇಟ್ಕೊಂಡು, ಇವತ್ತೂ ಅವ್ರು ಹೇಳ್ತಾರೆ. ಆರ್. ಎಸ್. ಎಸ್. ನೋರು ತಾವು ಅಲ್ಲೇ ಅಲ್ಲ ಮಾಡಿದ್ದು ಅಂತಾ. ಅವತ್ತು ಅವ್ನು ನಾನು ಆರ್. ಎಸ್.ಎಸ್. ನವ್ನು ಅಂತಾ ಡಿಕ್ಲರೇಷನ್ ಕೊಟ್ಟ ನಾಥೂರಾಂ. ನೀವು ಅದ್ಹೆಂಗೆ ಇವತ್ತು ಅಲ್ಲ ಅಂತೀರಾ…. ಇಲ್ಲ ಯಾವನೋ ಒಬ್ಬ ಹಂಗೆ ಮಾಡಿದ್ದು ಅಂತೀರಿ. ಯಾವನೇ ಆಗಿರ್ಲಿ, ಹೀ ಬಿಲಾಂಗ್ಸ್ ಟು ಯು ಹೌದೋ ಅಲ್ವೋ. ಹೋಗ್ಲಿ ಸ್ವಲ್ಪ ರಿಗ್ರೆಟ್ ಕೂಡ ಎಕ್ಸ್ ಪ್ರೆಸ್ ಮಾಡೋದು ಬೇಡ್ವಾ? ಹೌದು ನಮ್ಮಿಂದ ತಪ್ಪಾಗಿದೆ ದಯವಿಟ್ಟು ಕ್ಷಮಿಸಿ ಅಂದಿದ್ರೆ? ಮೇಲೆ ಮೇಲೆ ಎಲ್ಲರ್ನೂ ಶೂಟ್ ಮಾಡ್ತಾ ಬಂದ್ರು….
ಅವರ (ಜನಸಂಘ) ಜೊತೆಗೆ ತಾತ್ವಿಕ ಚರ್ಚೆ ಸಾಧ್ಯವಾಗ್ತಿತ್ತಾ?
ಏನು ಮಾಡಿದ್ರು ಗೊತ್ತಾ ಬಂದು ಸೇರಿದ್ರಲ್ಲಾ ಆಗ್ಲೇ ಅವರದ್ದು ತೋರಿಸಿದ್ರು. ಫಾರ್ಚುನೇಟ್ಲಿ ಆರ್ ಅನ್ ಫಾರ್ಚುನೇಟ್ಲಿ ದೆನ್ ಐ ವಾಸ್ ಒನ್ ಆಫ್ ದಿ ಮೆಂಬರ್ ಇನ್ ಕಮಿಟಿ.
ಯಾವ ಕಮಿಟಿಗೆ?
ಸೋಷಲಿಸ್ಟ್ ಪಾರ್ಟಿಯಿಂದ ರೆಪ್ರೆಸೆಂಟೇಶನ್ ಹೋದಾಗ. ಅಂದ್ರೆ ಜಾಯಿಂಟ್ ವರ್ಕಿಂಗ್ ಕಮಿಟಿಯಾಯ್ತಲ್ಲ…. ಅದಕ್ಕೆ.
ಕರ್ನಾಟಕ ರಾಜ್ಯದಿಂದನಾ?
ಹ್ಞಾಂ. ಕಾಗೋಡು ತಿಮ್ಮಪ್ಪ, ಜೆ, ಹೆಚ್. ಪಟೇಲ್, ಆಮೇಲೆ…. ಸದಾಶಿವರಾಯರು ಇರ್ಲಿಲ್ಲ. ಅವ್ರು ರೆಫ್ಯೂಸ್ ಮಾಡಿದ್ರು. ಆಮೇಲೆ ಮುಲ್ಕಾಗೋವಿಂದ ರೆಡ್ಡಿ ನಂದು ಒಂದು ಪ್ರಶ್ನೆ ಇತ್ತು. ನಮ್ಮನ್ನು ಕೇಳ್ದೇ ನೀವು ಜೈಲಿನಲ್ಲೇ ಕುಂತು ನೀವು ಹ್ಯಾಗೆ ಒಪ್ಗೆ ಕೊಟ್ರೀ ಅಂತಾ.
ಯಾವುದಕ್ಕೆ?
ಈ ಎರಡೂ ಪಾರ್ಟಿ ಸೇರಿ ಕಮಿಟಿ ಮಾಡ್ಬೇಕು ಅಂತಾ ಆಗಿತ್ತಲ್ಲ ಅದಕ್ಕೆ. ಇವರೆಲ್ಲಾ ಜೈಲಿನಲ್ಲಿದ್ರು. ಒಂದೇ ಜೈಲಿನಲ್ಲಿ. ಎಮರ್ಜೆನ್ಸಿ ಟೈಮ್ನಲ್ಲಿ ಒಂದೇ ಕಡೆ ಕುತ್ಕೊಂಡು ಮಾತಾಡಿದ್ರು, ಆಯ್ತು ಮಾಡಿ ಬಿಡೋಣ ಎಂದ್ರು. ಡಾಕ್ಟ್ರು ಒಪ್ಕೊಂಡು ಬಿಟ್ರು. ಅದಕ್ಕೆ ನನ್ನ ಪ್ರಶ್ನೆ ಇದ್ದದ್ದು, ಆಯ್ತು ನಾವು ಎಲ್ಲಿ ಹೋಗಿದ್ದಿ. ನೀವು ನಮ್ಮನ್ನು ಕೂಡಿಸಿಕೊಂಡು ಕೇಳಿ ಮೀಟಿಂಗ್ ಮಾಡ್ಬೇಕಿತ್ತು. ಫಸ್ಟ್ ಮೀಟಿಂಗ್ ಅದು. ಸೋಷಲಿಸ್ಟ್ ರದು ಲಾಸ್ಟ್ ಮೀಟಿಂಗ್. ಅವಾಗ ನಾನು ಕೇಳ್ದೆ. “ಅಲ್ಲಿ ಎಲ್ಲ ನಿಮ್ಮಂಗೆ ಇರ್ಲಿಲ್ವಲ್ಲ” ಅಂದ್ರು. “ಹೌದು ನನ್ನಂಗೆ ಇರ್ಲಿಲ್ಲ. ನನಗೆ ಅರ್ಥ ಆಗುತ್ತೆ. ನಿಮಗೆ ಯಾರಾದ್ರೂ ಊಟ ಮಾಡಿಸ್ತಾ ಇದ್ರೆ ಊಟ ಮಾಡ್ಕೋತ ಇರ್ತೀರಿ. ನಿಮಗೆ ಯಾರಾದ್ರೂ ಊಟ ಮಾಡಿಸ್ತಾ ಇದ್ರೆ ಊಟ ಮಾಡ್ಕೋತ ಇರ್ತೀರಿ. ನಿಮಗೆ ಅದು ಅಭ್ಯಾಸ ಆಗಿದೆ. ಆದರೆ ನಾನು ಹಾಗಲ್ಲ. ಆ ಊಟದಲ್ಲಿ ಏನು ಹಾಕಿದ್ದಾರೆ, ಏನಿಲ್ಲ ಅಂತಾ ನೋಡ್ಕಂಡು ತಿಂತೀನಿ” ಅಂದೆ ಪಟೇಲ್ಗೆ. ಅಲ್ಲಾ…. ಅಂದ. ಅಲ್ಲಾ ಅಲ್ಲ ಬೆಲ್ಲ ಅಲ್ಲ. ಇವತ್ತು ಕಮಿಟಿ ಫಾರ್ಮೇಷನ್ ಆಗ್ತಾ ಇದೆ. ಸೋಷಲಿಸ್ಟರನ್ನು ಮೆಂಬರ್ಸ್ ಮಾಡ್ಸಿದೀರಾ? ನಮ್ಮನ್ನೆಲ್ಲಾ ಎನ್ರೋಲ್ ಮಾಡಿದ್ದೀರಾ? ಎನ್ರೋಲ್ ಮೆಂಟ್ ಬುಕ್ಸ್ ಕೊಟ್ಟಿದ್ದೀರಾ? ಏನ್ ಮಾಡ್ತಿದ್ದೀರಾ ಹೇಳಿ ಎಂದೆ. ಆಗ ಪೇಚಾಡಿಬಿಟ್ರು.
ಸೋಷಲಿಸ್ಟ್ ಪಾರ್ಟಿಗೆ ಮೆಂಬರ್ ಶಿಪ್, ಎನ್ರೋಲ್ ಈ ಪ್ರೊಸೆಸ್ ಇರ್ಲಿಲ್ವಾ?
ಸೋಷಲಿಸ್ಟ್ ಪಾರ್ಟಿಗೆ ಇತ್ತು. ಅದ್ರೆ ಈ ಜನತಾ ಪಕ್ಷ ಆಯ್ತಲ್ಲ. ಅದಕ್ಕೆ ಅವಾಗ ನಮ್ಮನ್ನೆಲ್ಲಾ ಹೊಸ ಪಕ್ಷದ ಸದಸ್ಯತ್ವ ಮಾಡಿಸಬೇಕಿತ್ತಲ್ಲ. ಪುಸ್ತಕಾನೇ ಕೊಡ್ಲಿಲ್ಲ ಜನಸಂಘದವರು, ಗೊತ್ತಾ? ಎಲ್ಲಾ ಅದನ್ನ ತೆಗೆದಿಟ್ಟುಕೊಂಡು ಬಿಟ್ರು. ಆ ಮೇಲೆ ನಾನೇನು ಮಾಡ್ದೆ. ನಾನಿದನ್ನ ಒಪ್ಪೋಕಾಗಲ್ಲ. ಐ ವಾಂಟ್ ಟು ಬಿ ಯ್ಯಾನ್ ಅಫಿಷಿಯಲ್ ಮೆಂಬರ್ ಆಫ್ ದಿ ಪಾರ್ಟಿ. ಇಲ್ದಿದ್ರೆ ಯಾವನೋ ಬರ್ತಾನೆ, ಏನೋ ಆಗ್ತಾನೆ, ಹೋಗ್ತಾನೆ ವ್ಹೇರ್ ಈಸ್ ದಿ ನೆಸೆಸಿಟಿ. ಆಮೇಲೆ ತೀರ್ಥಹಳ್ಳಿ ಜನ ಬಂದಿದ್ರು. ನೀವದನ್ನೆಲ್ಲ ನಂಬಲ್ಲ. ಬಿಳೀ ಹಾಳೆ ಹರಿದು ಅದರ ಮೇಲೆ ಬರ್ದು ಸೈನು ಮಾಡಿಕೊಟ್ಟು ಮೆಂಬರ್ ಆಗಿದೀವಿ ಅಂತಾ ಬರ‍್ಕೊಟ್ಟು ಅದನ್ನ ರಿಜಿಸ್ಟರ್ ಮಾಡಿಸ್ದೆ. ಹ್ಞುಂ. ನಾವು ಬೇಡವಾಗಿತ್ತು ಅವರಿಗೆ. ಆದರೆ ನಾವು ಸಂಪಾದನೆ ಮಾಡಿದ್ದೆಲ್ಲ ಬೇಕಿತ್ತು ಅವರಿಗೆ. ಅಂಥಾ ಕೆಟ್ಟ ಬುದ್ದಿಯವ್ರು, ಜನಸಂಘದೋರು. ಇದೆಲ್ಲ ಹೇಳಿದ್ರೆ ನಮ್ಮ ಪಟೇಲ್ ಗೆ, ಅವ್ರಿಗೆ ಇದು ಅರ್ಥ ಆಗ್ಲಿಲ್ಲ. ಆಮೇಲೆ ನಮ್ಮ ಲೀಡರ್ಸುಗಳೆಲ್ಲಾ ಬಂದ್ರು. ಅವ್ರು ಬಂದಾಗ ಇವ್ರೆಲ್ಲಾ ಅವರನ್ನ ಸುತ್ತುವರೆದು ಬಿಡೋರು. ನಮ್ಮನ್ನು ರ್ತಅವರ್ಹತ್ರ ಮಾತಾಡೋಕೇ ಬಿಡ್ತಾ ಇರಲಿಲ್ಲ….
ಸರೀ….. ಆದ್ರೆ ಜನಸಂಘದವರ ಜೊತೆಗೆ ನಿಮ್ಮ ಸೈದ್ಧಾಂತಿಕ ಭಿನ್ನಾಭಿಪ್ರಾಯಗಳೇನಿದ್ವು?
ಒಂದು ಜಾತಿವಾದ. ಇನ್ನೊಂದು ಜಮೀನ್ದಾರಿಕೆ. ಅದನ್ನು ಬಿಟ್ಟುಕೊಡೋಕೇ ಅವ್ರು ತಯಾರಿರ್ಲಿಲ್ಲ. ಆ ಮೇಲೆ ರಿಸ್ಟ್ರಕ್ಷನ್ಸ್, ಇವ್ರೇ ಬರ್ಬೇಕುಮ, ಅವ್ರೇ ಹೋಗ್ಬೇಕು ಎಲ್ಲಾ ಪವರ್ರೂ ಅವರ ಕೈಯಲ್ಲೇ ಇರ್ಬೇಕು. ದೇ ವರ್ ನಾಟ್ ವಿಲ್ಲಿಂಗ್ ಟು ಶೇರ್ ಎನಿಥಿಂಗ್. ಆಮೇಲೆ ಅವರ ಜಾತಿವಾದ ಇದೆಯಲ್ಲ, ಹೊಲಸು ಅದು. ನಮ್ಮಗಳಿಗಷ್ಟು ಅದು ಸರಿಬರಲ್ಲ. ನಮ್ಮ ಪಾರ್ಟಿಯಲ್ಲಿ ಹಳ್ಳಿಜನ… ಪಾಪ, ಕೆಳಜಾತಿಯವರು ಅವರೇ ಜಾಸ್ತಿ ನಮಗೆ. ಅವರಿಗೆ ವ್ಯಾಪಾರಿ ಪರಿವಾರ. ಅಲ್ಲಿ ಏನ್ ಬಂದ್ಬಿಡುತ್ತೆ, ಅಲ್ಲಿ ಓನರ್ ಶಿಪ್ ಪ್ರವೃತ್ತಿ ಬಂದ್ಬಿಡುತ್ತೆ. ಅದು ನಮಗೆ ಟಾಲ್ ರೇಟ್ ಮಾಡೋಕ್ಕಾಗ್ಲಿಲ್ಲ. ಹೇಗೋ…. ಬಾರೋ…. ಅಂತಾ.
ಇಷ್ಟೆಲ್ಲಾ ಇದ್ದು ಹೊಂದಿಕೊಂಡು ಹೋಗಲು ಹೇಗೆ ಸಾಧ್ಯವಾಯ್ತು? ಅಥವಾ ತಾಕಲಾಟಗಳು ಇದ್ವಾ?
ಇತ್ತು. ಅದಾದ ಮೇಲೆ ಏನಾಯ್ತು. ಹೈದ್ರಾಬಾದ್ ಕಾನ್ ಫರೆನ್ಸ್ ಮಾಡಿದ್ವಿ. ದೇ ಬ್ರೋಕ್ ಅಪ್ ವೇ. ನಾವು ಪಾರ್ಟ್ ಆಫ್ ಅಸ್ ಕಮ್ ಔಟ್ ಇಟ್. ಸಂಯುಕ್ತ ಸೋಷಲಿಸ್ಟ್ ಪಾರ್ಟಿ ಅಂತಾ ಆಯ್ತು. ಡಾ. ಲೋಹಿಯಾ ಅಧ್ಯಕ್ಷರಾಗಬೇಕು ಅದಕ್ಕೆ ಅಂತಾ ಆಯ್ತು ಗೊತ್ತಾ ಅದು.
ಎರಡು ವರ್ಷ ಆಗಿತ್ತೇನಪ್ಪಾ, ಜನತಾ ಪಕ್ಷ ಆಗಿ. ಆವಾಗ ಸಂಯುಕ್ತ ಸೋಷಲಿಸ್ಟ್ ಪಕ್ಷಾ ಅಂತಾ ಬ್ರೇಕ್ ಅಪ್ ಆದ್ವಿ. ಆವಾಗ ಹೈದ್ರಾಬಾದ್ ನಲ್ಲಿ ಅಫೀಸು ನಮ್ಮ ತೆಲುಗು ದೇಶಂನವರೆಲ್ಲಾ ಇದ್ರು. ಪ್ರಜಾಪಾರ್ಟಿ ಅಂತೇನೋ ಇತ್ತು. ಅವ್ರು ಸೋಷಲಿಸ್ಟರ ಜೊತೆ ಸೇರ್ಕಂಡಾಗ ಪ್ರಜಾ ಸೋಶಲಿಸ್ಟ್ ಪಾರ್ಟಿ ಆಯ್ತು. ಈ ಮುಲ್ಕಾ ಗೋವಿಂದ ರೆಡ್ಡಿ ಅವರೆಲ್ಲ ಬಂದಿದ್ದು ಅದ್ರಿಂದ.
ಪ್ರಜಾ ಪಾರ್ಟಿಯಿಂದ?
ಪ್ರಜಾಪಾರ್ಟಿಯಿಂದ ಆಮೇಲೆ ಜನಸಂಘದ ಇದು ಆದ ಮೇಲೆ ಸಂಯುಕ್ತ ಸೋಷಲಿಸ್ಟ್ ಪಾರ್ಟಿ ಅಂತಾ ಬ್ರೇಕ್ ಅಪ್ ಆಯ್ತು. ಆವಾಗ ಈ ವೆಸ್ಟ್ ಬೆಂಗಾಲ್ ಅಲ್ಲಿಂದೆಲ್ಲಾ ಬಂದ ಜನ ಎಲ್ಲ ಸೇರಿದ್ರು. ಇವತ್ತಿಗೂ ಪಾರ್ಟಿ ಹೈದ್ರಾಬಾದ್ ನಲ್ಲಿದೆ. ತುಂಬಾ ಚೆನ್ನಾಗಿತ್ತು. ಪಿ.ಯು.ಜಿ. ರಾಜು ಅವ್ರೆಲ್ಲಾ ಅದಕ್ಕೆ ಬಂದ್ರು. ಆಮೇಲೆ ನಾವು ಬ್ರೇಕ್ ಅಪ್ ಆದ್ವಿ. ಜನಸಂಘ ನಮಗೆ ಸರಿಬರಲ್ಲ ಅಂತಾ. ನಾವೊಂದು ೬೮ ಜನ ಹೊರಗಡೆ ಬಂದ್ವಿ. ಬಂದು ಹೈದ್ರಾಬಾದ್ ನಲ್ಲಿ ಕಾನ್ಫರೆನ್ಸ್ ಮಾಡಿದ್ವಿ. ಅವಾಗ ಲೋಹಿಯಾರವರು ಅದಕ್ಕೆ ಪ್ರೆಸಿಡೆಂಟ್ ಆಗಬೇಕೆಂತಾಯ್ತು. ಅದಕ್ಕೆ ನಾನೇ ಈ ಆಪೋಸ್ ಮಾಡ್ದೆ. ಪಾರ್ಟಿ ಅಧ್ಯಕ್ಷ ಆದ್ರೆ ಕೆಲವೊಂದು ಕಟ್ಟುಪಾಡುಗಳಿರ್ತವೆ. ಇಂಡಿಪೆಂಡೆಂಟ್ ಆಗಿ, ಥಿಂಕ್ ಮಾಡಿ ಇಂಥಾದ್ದು ಮಾಡೋಣ ಅಂತಾ ಹೇಳ್ಬೇಕಾದ್ರೆ ಡಾಕ್ಟ್ರೇ ಪ್ರೆಸಿಡೆಂಟ್ ಆಗ್ಬಾರ್ದು. ಶುಲ್ಡ್ ಬಿ ಒನ್ ಆಫ್ ಅಸ್. ಅಲ್ಲಿ ಅಪೋಸ್ ಮಾಡಿದ್ರು ನಮ್ಮನ್ನು. ನಾವು ೬೮ ಜನ ಒಂದ್ಕಡೆ. ಡಾಕ್ಟ್ರು ನಮ್ಮಡೆ. ಅಲ್ಲಿ ಸೋಷಲಿಸ್ಟ್ ಪಾರ್ಟಿ ಆದ್ಮೇಲೆ ಡಾಕ್ಟ್ರು ಅಧ್ಯಕ್ಷ ಆಗಿ ಓಡಾಡಿದ್ರು. ಒಮ್ಮೆ ಅವ್ರು ಟ್ರಾವೆಂಕೂರ್ ಹೋಗಿದ್ರು. ಅಲ್ಲಿ ಶೂಟ್ ಆಗಿತ್ತು. ಆಗ ಸೋಶಲಿಸ್ಟ್ ಪಾರ್ಟಿ ವಾಸ್ ರೂಲಿಂಗ್. ನಮ್ಮವರೇ ಆಗ ಅಧಿಕಾರದಲ್ಲಿದ್ದರು. ಅವರು ಜನರ ಮೇಲೆ ಶೂಟ್ ಮಾಡಿಸಿದ್ರು.
ಯಾವ ಇಶ್ಯೂಗೆ ಅದು?
ಅದೇನೋ ಇಳಿಸ್ತಾರಲ್ಲ ಅವಾಗ ಲೋಹಿಯಾ ನಾವೇ ನಮ್ಮ ಜನರ ಮೇಲೆ ಶೂಟ್ ಮಾಡಿಸೋದು ಅಂದ್ರೇನು ಅಂತಾ ಬೇಜಾರಾಗಿ ರಾಜಿನಾಮೆ ಕೊಟ್ರು. ಅಧ್ಯಕ್ಷ ಸ್ಥಾನಕ್ಕೆ ಅದಾದ ಸ್ವಲ್ಪ ದಿನಕ್ಕೇ ಹಿ ಫೆಲ್ ಇಲ್ ಅಂಡ್ ಡೈಡ್.
ಪಕ್ಷದಲ್ಲಿ ನಿಮಗಿದ್ದ ಸ್ಥಾನವೇನು?
ದಕ್ಷಿಣ ಭಾರತ ಪಾರ್ಟಿಗೆ ಮಹಿಳಾ ಸೋಷಲಿಸ್ಟ್ ವಿಂಗ್ ಗೆ ನನ್ನನ್ನು ಸಂಚಾಲಕಿ ಅಂತಾ ಮಾಡಿದ್ರು.
ಯಾವಾಗ ಅದು?
ಹೈದ್ರಾಬ್ರಾದ್ ಕಾನ್ಫರೆನ್ಸ್ ಆಗ್ತಿದ್ದಾಗ್ಲೇ ಇದೆಲ್ಲ. ಅಷ್ಟೊತ್ತಿಗಾಗ್ಲೆ ಕೆಲವು ಕಡೆ ಚೆನ್ನಾಗಿ ಬೆಳಕೊಂಡು ಬಂದಿತ್ತು. ಸೋಷಲಿಸ್ಟ್ ಪಾರ್ಟಿ. ಆವಾಗ ನನ್ನನ್ನು ದಕ್ಷಿಣ ಭಾರತ ಸಂಚಾಲಕಿ ಅಂತಾ ಮಾಡಿ ತಿಂಗಳಿಗೆ ಇನ್ನೂರು ರೂಪಾಯಿ ಟ್ರಾವೆಲಿಂಗ್ ಚಾರ್ಜ್‌ಗೆ ಅಂತಾ ಹೈದ್ರಾಬಾದ್ ನಿಂದ ಬರೋದು, ಯಾವ ಮಟ್ಟಕ್ಕೆ ನಾವು ಬೆಳ್ದಿದ್ವಿ. ಅದೇ ಹಾನೆಸ್ಟಿ ನಮ್ಹತ್ರ ಇದ್ದಿದ್ರೆ ಇವ್ರಿಗಿಂತ ಮುಂಚೆ ನಾವು ಆಳ್ತಿದ್ವಿ. ಪಟ್ಟಾಭೀನೂ ಹೋಗಿ ಆಯ್ತು…. (ದೀರ್ಘ ಮೌನ, ಕಣ್ಣು ಒದ್ದೆಯಾದವು)
ಕರ್ನಾಟಕದಲ್ಲಿ ಒಂದು ಕಾಲಕ್ಕೆ ಸಮಾಜವಾದಿ ಪಕ್ಷದಲ್ಲಿ ನಾಯಕತ್ವದ ಪಡೆಯೇ ಬಂತು ಅದು ಸಾಧ್ಯವಾಗಿದ್ದುದು ಹೇಗೆ?
ಬಂತು. ಅದೊಂದು ಫೋರ್ಸ್ ಇತ್ತಲ್ಲ. ಡಾಕ್ಟ್ರು ಪರ್ಸನಲ್ ಆಗಿ ಎರಡು ಮೂರು ಸರ್ತಿ ಬಂದು ಹೋದ್ರಲ್ಲ ಅದರ ಎಫೆಕ್ಟು. ಆಮೇಲೆ ನಮ್ಮಲ್ಲಿ ಆ ಉತ್ಸಾಹ ಇಲ್ಲ. ಗುದ್ದಾಟ, ನನಗೇ ಎಲ್ಲಾ ಬೇಕು ಅನ್ನೋದು ಅದೆಲ್ಲಾ. ಹಂಚ್ಕೊಳ್ತಿದ್ವಿ. ಹಳಬರೆಲ್ಲಾ ಪವರ‍್ರು. ಐಡಿಯಾಸು ಎಲ್ಲಾ ಹಂಚ್ ತಿದ್ರು, ಅದ್ರಿಂದ ಪಾರ್ಟಿ ಬೆಳೀತು. ಇಲ್ಲಿ ಶಿವಮೊಗ್ಗಾದಲ್ಲಿ ಕಾಂಗ್ರೆಸ್ ಗೆ ಸರಿಸಮಾನವಾಗಿ ಹೊಡೆದಾಡಿದ ದಿವ್ಸ ಇದೆ.
ಆ ಶಕ್ತಿ ಕ್ರಮೇಣ ಕುಗ್ಗಲು ಕಾರಣವೇನು?
ಅದೇ ಕ್ರಮೇಣ ಬೆಳೀಲಿಲ್ಲ. ಎಲ್ಲಿ ತಪ್ಪಾಯ್ತಂದ್ರೆ ಜನಸಂಘದ ಜತೆ ಸೇರ್ಕಂಡು ಜನತಾ ಪಕ್ಷ ಆಗಿದ್ದೇ ದೊಡ್ಡ ತಪ್ಪಾಗಿದ್ದುದು. ಯಾಕೆ ಅಂದ್ರೆ ಅಲ್ಲಿ ಸೆಲ್ಫಲೆಸ್ ಇಲ್ಲ, ಸೆಲ್ಫಿಷ್, ನಮ್ಮನ್ನು ಉಪಯೋಗಿಸ್ಕೊಂಡು ತಾವೆಲ್ಲ ಬೆಳೆಯೋಕೆ, ದುಡ್ಮಾಡೋಕೆ ಶುರುವಾತು.
ಉಪಯೋಗಿಸಿಕೊಂಡವರು ಅಂದ್ರೆ ಯಾರು?
ಯಾರು ಅಂತಲ್ಲ, ಜನಸಂಘದೋರು. ಅದನ್ನೇ ಹೇಳಿದ್ನಲ್ಲ. ಅವರ್ದು ಅಂತ ಅವ್ರು ಎಲ್ಲಾ ಇಟ್ಕಂಡಿದ್ರು. ಗಾಂಧಿ ಮಂದಿರದ ಹತ್ತಿರ ಅವರ ಆಫೀಸ್. ಒಂದು ತುಂಡು ಪೇಪರ್ ಕೂಡ ಅವ್ರು ಇಲ್ಲಿಗೆ ಶಿಫ್ಟ್ ಮಾಡ್ಲಿಲ್ಲ. ನಾವು ಧಡ್ರು, ಸೋಷಲಿಸ್ಟ್ ಪಾರ್ಟಿಯವ್ರು. ಕನ್ಯಕಾ ಪರಮೇಶ್ವರಿ ದೇವಸ್ಥಾನದ ಹತ್ರ ನಮ್ಮ ಆಫೀಸು. ಅಲ್ಲಿಂದ ಎಲ್ಲಾ ಗಾಡೀಲಿ ತುಂಬ್ಕೊಂಡು ತಳ್ಕೊಂಡು ಬಂದು ಎಲ್ಲಾ ಇಟ್ಟಿ ಇಲ್ಲಿ, ತಗೊಳ್ರಪ್ಪಾ ಅಂತಾ.
ಅದನ್ನೇ ನಾನು ಹೇಳಾದು. ನಮ್ಮದೊಂದು ಮೆಂಬರ್ ಶಿಪ್ ಅಂತಾ ಮಾಡ್ಬೇಕಾದ್ರೆ ಬಿಳೀ ಪೇಪರ್ ಕತ್ತರಿಸಿ, ನಮ್ಮ ಹೆಸರೆಲ್ಲ ಬರ್ಸಿ, ಹಳಬರು ಎಷ್ಟು ಜನ ಇದ್ರೋ ಅಷ್ಟು ಜನರ ಹೆಸರು ಬರ್ಸಿ ಸೀಲ್ ಹಾಕಿಸಿದ್ವಿ. ಇವತ್ತು ನಮಗೆ ಅವರ್ನ ಕಂಡ್ರೆ ಮರ್ಯಾದೆ ಕೊಡ್ಬೇಕು ಅಂತಾ ಹೆಂಗನ್ಸುತ್ತೆ.
ಸೋಷಲಿಸ್ಟ್ ಪಾರ್ಟಿಯ ಅಗ್ರ ನಾಯಕತ್ವ ಕಾಂಗ್ರೆಸ್ ಪಾರ್ಟಿಗೆ ಹೋಗೋ ಪರಂಪರೆ ಶಿವಮೊಗ್ಗ ಜಿಲ್ಲೆಯಲ್ಲಿಯೇ ಶುರುವಾದದ್ದು ಅಥವಾ ಹೆಚ್ಚಿನ ಪ್ರಮಾಣದ್ದು, ಯಾಕಾಗಿರಬಹುದು?
ಅಲ್ಲೇನಾಗುತ್ತೆ ಗೊತ್ತಾ, ನೀವ್ಯಾರೆ ಏನೇ ಹೇಳಿದ್ರೂ ಅದೊಂಥರಾ ಮೂಲಭೂತವಾಗಿ ಐಡಿಯಾಲಜಿ ಏನಿತ್ತು ಕಾಂಗ್ರೆಸ್ ಪಾರ್ಟೀದು, ಸೋಷಲಿಸ್ಟ್ ಪಾರ್ಟೀದೂ ಒಂದೆ. ಅದನ್ನ ಕಾರ್ಯರೂಪಕ್ಕೆ ತರೋವಾಗ ಹೆಚ್ಚು ಕಮ್ಮಿಯಾಗಿದೆ. ಇವತ್ತಿಗೂ ನಾನು ಕಾಂಗ್ರೆಸ್ ನವರ್ನ ನಂಬ್ತೀನಿ. ಆದ್ರೆ ಇವರಿಗೆ ಬಿ.ಜೆ,ಪಿ. ಆ ಐಡಿಯಾಲಜಿ ಅಂತೇನೂ ಗೊತ್ತಿಲ್ಲ. ಇವತ್ತು ಬೇಕಂದ್ರೆ ಮುಂದೆ ಯಡಿಯೂರಪ್ಪನವ್ರು ಎಲ್ಲ ದೇವ್ರಿಗೆ, ಎಲ್ಲ ಸ್ವಾಮಿಗಳ ಕಾಲಿಗೆ ಬಿದ್ದು ಬರ್ತಾರೆ. ಇದೇ ಯಡಿಯೂರಪ್ಪನವರು ಮೊದ್ಲು ಯಾವ ಸ್ವಾಮಿಗೂ ಕೇರ್ ಮಾಡ್ತಿರಲಿಲ್ಲ. ಯಾಕೋ ಆವಾಗ ಇದ್ದಿದ್ದೇ ಎರಡು ಸ್ವಾಮಿಗಳಯ, ಶಿಕಾರಿಪುರದಲ್ಲಿ. ಇವತ್ತು ಹಳ್ಳಿಹಳ್ಳಿಗೂ ನೀವು ಸ್ವಾಮಿಗಳನ್ನ ಹುಟ್ಟು ಹಾಕಿದ್ದೀರಲ್ಲ?
ಅಧಿಕಾರ ರಾಜಕಾರಣ ಧಾರ್ಮಿಕ ನಾಯಕರನ್ನ ಹುಟ್ಟು ಹಾಕಿದೆ ಅಂತೀರಾ?
ಹೂಂ ಅಷ್ಟೇ. ಇವತ್ತು ಸ್ವಾಮಿಗಳು ನಿಂತ್ಕೋಂಬಿಟ್ರೆ ಎಲ್ಲರೂ ಕಾಲಿಗೆ ಬೀಳ್ತಾರೆ. ಅದನ್ನ ಯೂಸ್ ಮಾಡ್ಕೋಬೇಕು ಅವ್ರಿಗೆ. ಹೆಸರೇ ಕೇಳಿಲ್ರೀ ನಾನು. ಶಿಕಾರಿಪುರ, ಸಾಗರ, ಸೊರಬ, ಹೊಸನಗರ, ಪಾರ್ಟ್ ಆಫ್ ತೀರ್ಥಹಳ್ಳಿ ತಾಲ್ಲೂಕು ಇಲ್ಲೆಲ್ಲಾ ನಡ್ಕಂಡು ಸುತ್ತಿರೋಳು ನಾನು. ಎಲ್ಲಿದ್ರು ಸ್ವಾಮಿಗಳು. ಎರಡೇ ಸ್ವಾಮಿಗಳು ಇದ್ದದ್ದು.
ಈ ರೀತಿ ಧರ್ಮ ಮತ್ತು ರಾಜಕಾರಣ ಧೃವೀಕರಣದ ಸಾಮಾಜಿಕ ಸಂದರ್ಭವನ್ನು ಹೇಗೆ ವಿಶ್ಲೇಷಿಸ್ತೀರಿ?
ಇವತ್ತು ಪಾಲಿಟಿಕ್ಸ್ ಗೆ ಬಂದಿರೋ ಜನ ಈವನ್ ದಿ ಕಾಮನ್ ಮ್ಯಾನ್ ಈಸ್ ಡ್ಯೂಪ್ ಡ್. ಒಂದು ಥರಾ ವಾಂಟ್ ಆಫ್ ಥಿಂಕ್ಸ್, ಆಮೇಲೆ, ಗೈಡೆನ್ಸೇ ಇಲ್ದೇ ಇರೋದು. ಪ್ರಾಪರ್ ಗೈಡೆನ್ಸ್ ಈಸ್ ನಾಟ್ ದೇರ್. ಸೆಲ್ಫಿಷ್ ನೆಸ್. ಹೇಗಾದ್ರೂ ನಾನು ಜೀವನ ನಡೆಸ್ಬೇಕು. ಯಾವನು ಹಾಳಾದ್ರೂ ಹಾಳಾಗ್ಲೀ ಲೆಟ್ ಮಿ ಬಿ ಆಲ್ ರೈಟ್, ಆ ಮನಸ್ಥಿತಿ ಬಂದಾಗ ಅಲ್ಲಿ ಅನಿಮಲ್ ಬಿಹೇವಿಯರ್ ಶುರು ಆಗುತ್ತೆ. ಇಲ್ದಿದ್ರೆ ಒಬ್ಬ ಚೀಫ್ ಮಿನಿಸ್ಟ್ರು ಆಗೋನು ೧೬೦೦ ಕ್ರೋರ್ಸ್ ಕಲೆಕ್ಟ್ ಮಾಡಿ ಬದುಕ್ಬೇಕಾದ ಅವಶ್ಯಕತೆ ಏನ್ರಿ ಇತ್ತು? ಇವತ್ತು ಹೋಗಿ ಖಾಯಿಲೆ ಬಿದ್ದಿದ್ದಾನೆ. ತಗೊಂಡು ಏನ್ಮಾಡ್ತೀರಿ ದುಡ್ಡು? ಇವತ್ತು ಯಡಿಯೂರಪ್ಪನವರನ್ನೇ ತಗೊಳ್ರೀ ನನಗೆ ಗೊತ್ತಿರೋ ಹಂಗೆ, ಫಸ್ಟ್ ಅಟ್ರ‍್ಯಾಕ್ಟೆಡ್ ಸೋಷಲಿಸ್ಟ್ ಪಾರ್ಟಿಗೆ ಶಿಕಾರಿಪುರದಲ್ಲಿ, ಶಿರಾಳಕೊಪ್ಪದಲ್ಲಿ ಐ ಹ್ಯಾವ್ ಸೀನ್ ಹಿಮ್ ಫಸ್ಟ್. ಶಿಕಾರಿಪುರದಲ್ಲಿ ನಾವ್ ಮೂವ್ ಮೆಂಟ್ ಗೆ ಹೋಗಿರ್ತಿದ್ವಿ. ನನ್ನೆದುರಿಗೇ ಹುಡುಗ ನಿಂತ್ಕೋಂಡಿರ್ತಿದ್ದ. ಏನೂ ಇರ್ಲಿಲ್ಲ. ಏನೂ ಅಂದ್ರೆ ಏನೂ ಇರ್ಲಿಲ್ಲ. ಇವತ್ತು….? ಎಲ್ಲಿಂದ ಬಂತು ನಿಮ್ಗೆ? ಆಮೇಲೆ ಇಲ್ಲಿ ಒಂದು ಸೊಸೈಟಿ ಮಾಡಿದ್ದಾರೆ. ಇಟ್ ಈಸ್ ಎ ಫ್ಯಾಮಿಲಿ ಸೊಸೈಟಿ. ಯಾಕೆ? ಬೇರೆ ಜನ ಇರ್ಲಿಲ್ವ. ನಿಮ್ಮ ಹಂಗೇ ಬಡವರು ಇರ್ಲಿಲ್ವ. ಎಲ್ಲರ್ನೂ ಸೇರಿಸ್ಕೊಂಡು ಸೊಸೈಟಿ ಮಾಡಿದ್ರೆ ಇನ್ನೂ ೧೫ ಫ್ಯಾಮಿಲೀಸು ಮುಂದಕ್ಕೆ ಬರ್ತಿದ್ದು. ಯಾಕೆ ಮಾಡ್ಲಿಲ್ಲ? ಇವತ್ತು ಖಜಾನೆನಲ್ಲಿ ದುಡ್ಡೇ ಇಲ್ಲ. ಕೇಳೋರಿಲ್ಲ, ಹೇಳೋರಿಲ್ಲ. ಇಂಥದ್ರಲ್ಲಿ ೩೪ ಸಾವಿರ ಸೈಕಲ್ ಕೊಡ್ತೀನಿ ಅಂದ್ರೆ ಅರ್ಥ ಏನು. ಫ್ರೀ ಸೈಕಲ್ಸ್, ಹೂ ವಾಂಟೆಡ್ ಇಟ್. ಯಾತಕ್ಕೆ ಕೊಡ್ಬೇಕು ನೀವದನ್ನ ಅವ್ರು ಸಂಪಾದನೆ ಮಾಡಿ ತಗೊಳ್ಳಲಿ. ಏನು, ಹೆಣ್ಮಕ್ಳೇನು ಅಷ್ಟೊಂದು ಗತಿಗೆಟ್ಟು ಹೋದ್ರೇ. ನೀವು ಕರೆದು ಸೈಕಲ್ ಕೊಡಿಸೋವಷ್ಟು. ಯಾಕೆ ಈ ಥರಾನೆಲ್ಲ ಮೋಸ ಮಾಡ್ತೀರಿ ಜನಕ್ಕೆ.
ಸೆಲ್ಫಲೆಸ್ ಆಗಿರಬೇಕಾಗಿದ್ದವರನ್ನ ಯಾತಕ್ಕೂ ಬರ್ದೆ ಇರೋಹಂಗೆ ಮಾಡಿ, ನಾಳೆ ಅವನು ಉಸಿರೆತ್ತೋಹಂಗೆ ಇಲ್ಲ. ನಾಳೆ, ನನ್ನ ಮಗಳಿಗೆ ಸೈಕಲ್ ಕೊಟ್ಟಿದ್ದಾನೆ ಕಣಪ್ಪಾ…. ಸೋ ಬಾಯಿ ಮುಚ್ಕೊಂಡು ಬಿದ್ದಿರ್ಬೇಕಾ? ಅವನೇನು ಮಾಡಿದ್ರೂ. ಸ್ವಾಭಿಮಾನ ಅಳಿಸಿ, ಅವರಿಗೆ ಒಂಥರಾ ಮಾರಲ್ ಬೈಂಡಿಂಗ್. ಸರ್ಕಾರ ಸೈಕಲ್ ಕೊಡಿಸಿದೆ, ಹಂಗಾಗಿ ನಾವು ಸ್ಕೂಲ್ ಗೆ ಹೋಗ್ತೀವಿ ಅಂತಾ. ನೀವು ರೋಡೇ ಮಾಡಿಲ್ಲ. ಸೈಕಲ್ ಯೋಚ್ನೆ ಎಲ್ಲಿಂದ? ಆ ಹೆಣ್ಮಕ್ಳಿಗೆ ಇರೋಕೆ ಮನೆಗಳೇ ಇಲ್ಲ ಪಾಪ. ಸೈಕಲ್ ಹಂಗಿಟ್ರೇ ಉಳಿಯುತ್ತಾ ಒಂಥರಾ…. ಪ್ರೆಸೆಂಟು, ಪ್ಯೂಚರು ಹ್ಯಾಗೆ ಅಂತಾ ಯೋಚ್ನೆ ಮಾಡಿದ್ರೆ ಇವತ್ತಿನಿಂದ ಹುಟ್ಟಿದ ಹೆಣ್ಮಕ್ಳಿಗೆಲ್ಲಾ ಹಣಾ ಹಾಕ್ತೀರಿ. ಯಾಕೆ ಹಾಕ್ತಾ ಇದ್ದೀರಿ. ಹತ್ತು ಸಾವಿರ ನೀವಿಡ್ತೀರಿ. ೧೮ನೇ ವರ್ಷಕ್ಕೆ ಅದನ್ನು ಯೂಸ್ ಮಾಡೋ ಹಕ್ಕು ಬರುತ್ತೆ. ಅಲ್ಲೀವರೆಗೂ ಅದರ ಬಡ್ಡೀ ಬೆಳೀತಾ ಇರ್ಬೇಕು ತಾನೆ? ನೀವು ಹೆಸರಿಗೆ ಕೊಟ್ಟಂಗಾತು, ಹಣ ಅವರಿಗೆ ಖರ್ಚು ಮಾಡೋಕೆ ಸಿಗಲ್ಲ. ಆ ೧೮ ವರ್ಷ ಮುಗಿದು ಅದನ್ನು ಉಪಯೋಗಿಸೋ ಹಕ್ಕುದಾರಿಕೆ ಬರೋದ್ರೊಳಗೆ ಅವ್ರು ಬೇಕಾದಷ್ಟು ಸಾಲಗಾರರು ಆಗಿರ್ತಾರೆ.
ನಿಮ್ಮ ಈ ಶರಹದ ನಿಷ್ಠುರದ ನುಡಿಗಳಿಂದಾಗೀನೇ ನೀವು ಒಂಟಿತನ ಅನುಭವಿಸ್ಬೇಕಾತು ಅನಿಸಲ್ವಾ?
ನಾನಾಗೇ ಬಿಟ್ಟಿದ್ದು ಅಲ್ವಾ. ಈಗ ನೋಡಿ ಸೆಂಟ್ರಲ್ ಸೋಷಿಯಲ್ ಬೋರ್ಡ್‌ನಲ್ಲಿ ಒತ್ತಾಯ ಮಾಡಿ ಕರೆದ್ರು. ಐ ಸೆಡ್ ಐ ಹ್ಯಾವ್ ಮೈ ಒನ್ ಸ್ಟೇಟ್ ಟು ಲುಕ್ ಆಫ್ಟರ್. ಐ ಹ್ಯಾವ್ ಮೈ ಓನ್ ಪೀಪಲ್ ಹಿಯರ್. ನೀವು ಬನ್ನೀ ಅಂತಾ, ನಾವು ಬಂದು ಕುಂತುಬಿಟ್ರೆ ನೀವ್ನು ಕೆಲವೊಂದಷ್ಟು ಕಾಯಿದೆಗಳನ್ನು ಹಾಕ್ತೀರಿ, ಆಮೇಲೆ ನನ್ನ ಪಾರ್ಟಿಯವರೇ ನನ್ನನ್ನು ಅಸೆಂಬ್ಲಿ ಮೆಂಬರ್ ಆಗು, ಅದಾಗು, ಇದಾಗು ಅಂತ ಡಾಕ್ಟ್ರೇ ಹೇಳಿದ್ರು ವೈ ಡೋಂಟ್ ಯು ಕಂಟೆಸ್ಟ್ ಅಂತಾ. ಅದಕ್ಕೆ ನಾನಂದೆ ‘ಐ ಡೋಂಟ್ ವಾಂಟ್ ಟು ಬಿ ಬೌಂಡ್ ವಿತ್ ಆಲ್ ದೀಸ್ ರೂಲ್ಸ್ ಅಂಡ್ ರೆಗ್ಯುಲೇಷನ್ಸ್ ಡಾಕ್ಟರ್. ಐ ವಾಂಟ್ ಟು ಬಿ ಫ್ರೀ, ಟು ಚೂಸ್ ಮೈ ಓನ್ ವೇ ಟು ಡು ಎವೆರಿಥಿಂಗ್ ಡಾಕ್ಟರ್. “ಓ ಹೋ…” ಅಂದು ಹೋಗಿ ಮಲಗಿಬಿಟ್ರು. ಆ ಇದು ಇತ್ತಲ್ಲ ಅವರ್ಹತ್ರ, ಬೇರೆಯವರ ಅಭಿಪ್ರಾಯವನ್ನು ಗೌರವಿಸೋದು…. ದಟ್ ಈಸ್ ವಂಡರ್ ಫುಲ್.
ಶಾಸನಸಭೆಗಳಲ್ಲಿ ನಿಮ್ಮಂಥವರು ಇದ್ರೆ ಜನಪರವಾಗಿ ಯೋಜನೆ ನೀತಿಗಳನ್ನು ಮಾಡೋಕೆ ಸಾಧ್ಯವಾಗ್ತಿತ್ತು ಅನ್ನಿಸಲ್ವಾ?
ಏನಾಗಿತ್ತು ಗೊತ್ತಾ, ನಾನು ಒಬ್ಳೇ ಆಗ್ತಿದ್ದೆ.
ಅಭಿಪ್ರಾಯವನ್ನ ರೂಪಿಸೋ ಅವಕಾಶಗಳೂ ಇರರ್ತಿದ್ಳು?
ಅಷ್ಟು ಸುಲಭ ಅಲ್ಲ. ಇವತ್ತಿನ ಪಾಲಿಟೆಕ್ಸ್ ಆಗ್ಲೇ ಶುರುವಾಗಿಬಿಟ್ಟಿತ್ತು. ನಮ್ಮವರೇ, ತಿಮ್ಮಪ್ಪ, ಪಟೇಲ್, ಇವರೆಲ್ಲ, ನಮ್ಮ ಜೊತೆಯವರೇ. ಇವರ ಒಪಿನಿಯನ್ನೇ ಛೇಂಜ್ ಆಗ್ತಿತ್ತು.
ಎಲ್ಲಿ ಢಿಫರೆನ್ಸ್ ಬಂತು ಗೊತ್ತೇನು? ಜಾರ್ಜ್ ಬಂದಾಗ. ಈ ಜನಸಂಘದವರು ಅವರನ್ನ ಗುಂಪು ಕಟ್ಟಿಕೊಂಡು ಬಿಟ್ರು. ಇವತ್ತು ಜಾರ್ಜವಾಟ್ ಈಸ್ ಹೀ? ಎಷ್ಟು ಆತ ಸ್ಯಾಕ್ರಿಫೈಸ್ ಮಾಡಿದ್ದಾನೆ ಅಂತಂದ್ರೆ ಈವನ್ ಹಿಸ್ ಓನ್ ಲೈಫ್. ಅವತ್ತು ಹೋಗಬೇಕಾದ್ರೆ ನೋಡಬೇಕಾಗಿತ್ತು. ಕೈಗೆ ಕೋಳ ಹಾಕ್ಕೊಂಡು, ಕಾಲಿಗೆ ಕೋಳ ಹಾಕ್ಕೊಂಡು ಬೀದೀಲಿ ನಡೆಸಿದ್ರಲ್ಲ, ಅವತ್ತು ಇವ್ರೆಲ್ಲಾ ಇದ್ರಾ?
ತುರ್ತುಪರಿಸ್ಥಿತಿಯಲ್ಲಿನಾ?
ಹೌದು, ಡೆಲ್ಲಿನಲ್ಲಿ, ರಸ್ತೆಗಳಲ್ಲಿ ನಡೆಸ್ಕೊಂಡು ಹೋದ್ಲು ಅವ್ಳು ಕೋರ್ಟಿಗೆ, ಇಂದಿರಾ ಗಾಂಧಿ. ಬಾಯಿ ಕೈ ಮುಚ್ಚಿಕೊಂಡು ಇವ್ರು ಹೇಳಿದ್ದಕ್ಕೆಲ್ಲಾ ಎಸ್. ಎಸ್. ಅನ್ನೋಕೆ…. ಆ ಪಾತ್ರ ನಮಗೆ ಬೇಡ.
ತುರ್ತುಸ್ಥಿತಿ ಹೇರಿದ ಕಾಂಗ್ರೆಸ್ಸನ್ನು ವಿರೋಧಿಸಿ, ಜಾರ್ಜ ಎನ್. ಎಇ. ಎ. ಯನ್ನು ಆಯ್ಕೆ ಮಾಡಿಕೊಂಡಿದ್ದು ಸರಿಯಾದ ಕ್ರಮ ಅಂತೀರಾ?
ಅದೇನೇ, ಅಲ್ಲಿ ತಾನು ಏನೋ ಮಾಡ್ತೇನೆ ಅಂತಾ ಮಾಡೋಕ್ಕೆ ಹೋಗಿದ್ದು. ಟುಡೇ ಹೀ ಈಸ್ ನೋಬಡಿ. ನಾನು ಒಪ್ಪಲ್ಲ ಅದನ್ನು, ಅದನ್ನ ಒಪ್ಪೋದಾದ್ರೆ ನಾನೇ ಹೋಗಿ ಸೇರ್ಕೊಂಡು ಬಿಡ್ತಿದ್ದೆ. (ನಗು) ಅಲ್ವಾ. ಅವತ್ತೂ ಒಪ್ಪಿಲ್ಲ. ಇವತ್ತೂ ಒಪ್ಪಲ್ಲ. ಯಾಕಂದ್ರೆ ಅವ್ರು ಅಂತಾ ಜನ. ಅವರು ಯಾರನ್ನ ಬೇಕಾದ್ರೂ ಹಾಳುಮಾಡಿ ತಾವು ಮುಂದಕ್ಕೆ ಬರ್ತಾರೆ. ಅವ್ರ ಸ್ವಭಾವನೇ ಅಂಥಾದ್ದು.
ಜಾರ್ಜ್ ನಿಮ್ಮ ಜೊತೆ ಈಗ್ಲೂ ಸಂಪರ್ಕದಲ್ಲಿ ಇದ್ದಾರಾ?
ಕಡೇವರೆಗೂ ಇತ್ತು. ಆದ್ರೆ ನಾನು ಯಾರಿಗೂ ಕಾಗದ ಬರೆಯೋಲ್ಲ. ಪೊಸಿಶನ್ನು ಕಷ್ಟ ಆಗುತ್ತೆ. ಪತ್ರಗಳಿಗೆ ಆ ಪೋಸ್ಟೇಜು ಅದೆಲ್ಲಾ ಎಲ್ಲಿಂದ ತರೋದು? ಮನೆಯವರಿಗೆ ದುಡ್ಡು ಕೊಡು ಅಂತಾ ಕೇಳ್ಬೇಕಾಗುತ್ತೆ. ನಾನು ನಿಮ್ಮ ಸ್ವಾತಂತ್ರ್ಯ ಹೋರಾಟಗಾರರ ಸಂಭಾವನೆ, ಅದೂ ಇದೂ ಏನನ್ನೂ ತಗೊಂಡಿಲ್ಲ. ಸಂಪರ್ಕ ಇಟ್ಕೊಂಡಿದ್ದಾರೆ. ಈವನ್ ರಬಿರಾಯ್ ಕೂಡ. ರಬಿರಾಯ್ ಒಂದ್ಸಲ ಬಂದಾಗ ಆ ಗಾಂಧಿ ಭವನದ ಹತ್ರ… ಹತ್ರ ಬರೋಕೆ ಬಿಡವಲ್ರು. ಆ ಮೇಲೆ ಕೂಗಿದೆ ನಾನು. ಈ ಕಡೆ ರಸ್ತೆಯಿಂದ ಆ ಕಡೆಗೆ ‘ರಬೀ… ಇಫ್ ಯು ಆರ್ ದೇರ್, ಇನ್ ಪರ್ಸನ್ ಆಲೈವ್, ಕಮ್ ಔಟ್ ಹಿಯರ್ ವಿಥ್ ಔಟ್ ಆಲ್ ದೀಸ್ ಪರ್ಸನ್ಸ್’ ಅಂತಾ. ‘ಏ ಪೊನ್ನಮ್ಮ ವ್ಹೇರ್ ಯೂ ಆರ್ ಅಂತಾ….’ ಬಾ ನೀನು ಇಲ್ಲಿಗೆ. ನಾನು ಅಲ್ಲೆಲ್ಲ ಬರಲ್ಲ. ಮಾತಾಡ್ಬೇಕು ಅನ್ನಂಗಿದ್ರೆ ಬಾ ಅಂದೆ, ಬಂದ ಆತ.
ಕಾಗೋಡು ತಿಮ್ಮಪ್ಪ, ಬಂಗಾರಪ್ಪ ಅವರೆಲ್ಲಾ ಸಮಾಜವಾದಿ ಪಾರ್ಟಿಯಿಂದ ಬೇರೆ ಕಡೆ ಹೋಗಿ ಮಾಡಿದ ಕೆಲಸಗಳ ಬಗ್ಗೆ ನಿಮ್ಮ ಅಭಿಪ್ರಾಯವೇನು?
ನಾನೀಗ ಬಂಗಾರಪ್ಪನ್ನೂ, ತಿಮ್ಮಪ್ಪನ್ನೂಒಂದೇ ತಕ್ಕಡೀಲಿ ಇಡಲ್ಲ. ಸೀ… ಬಂಗಾರಪ್ಪ ಈಸ್ ಎ ವೆರೀ ಡಿಫರೆಂಟ್ ಪರ್ಸನ್. ಅವನೇನೇ ಮಾಡಿರ್ಲಿ ಬೇರೆ ವಿಷಯದಲ್ಲಿ, ಬಟ್, ಸೋಷಿಯಲ್ ಲೈಫ್ ನಲ್ಲಿ ಅವನು ಕುಡಿಯಲ್ಲ, ಸಿಗರೇಟು ಸೇದಲ್ಲ, ಎಲೆ ಅಡಿಕೆ ಹಾಕಲ್ಲ, ನಶ್ಯ ಹಾಕಲ್ಲ, ಏನಂದ್ರೆ ಅವನು ಬೆಳಿಗ್ಗೆ ಅಚ್ಚುಕಟ್ಟಾಗಿ ಎಕ್ಸಸೈಜ್ ಮಾಡ್ಕಂಬರ್ತಾನೆ. ಸ್ಟಿಮ್ಮಿಂಗ್ ಮಾಡ್ತಾನೆ. ಆಟ ಆಡ್ತಾನೆ. ಟೈಮಿಗೆ ಕರೆಕ್ಟ್ ಆಗಿ ಊಟ ಮಾಡ್ತಾನೆ. ಆಮೇಲೆ ಅವ್ನು ಬೇರೆ ಏನೇ ಇರ‍್ಲೀ ಮರ್ಯಾದೆ ಕೊಟ್ಟು ಮಾತಾಡಿಸ್ತಾನೆ. ನಾನಿಷ್ಟು ವರ್ಷ ಇದ್ರಲ್ಲಿ ನಮ್ಮ ಜನಕ್ಕೆ ಅಂತಾ ಏನಾದ್ರೂ ಕೇಳಿ ಮಾಡಿಸ್ಕೊಂಡಿದ್ರೆ ಅವನು ಚೀಫ್ ಮಿನಿಸ್ಟ್ರು ಆಗಿದ್ದಾಗ.
ನಮ್ಮ ಶಿಶುವಿಹಾರದ ಮೇಡಂಗಳಿಗೆ ಪೆನ್ಷನ್ ಸ್ಕೀಮ್ ಇರ್ಲಿಲ್ಲ. ಅವ್ರು ಸೇವೆ ಮಾಡಿದಷ್ಟು ದಿನ ಗ್ರ‍್ಯಾಂಟ್ ಅಂತಾ ಕೊಡೋರು. ಆಮೇಲೆ ನಿಲ್ಲಿಸಿ ಬಿಡೋರು. ‘ಬೇರ್ ಹೆಡ್ಡೆಡ್’ ಪಾಪ. ಆಮೇಲೆ ಏನೂ ಇರ್ತಿರಲಿಲ್ಲ ಅವರಿಗೆ. ಇದೇನು ಹೀಗಾಯ್ತಲ್ಲ. ೨೦.೨೫ ವರ್ಷ ಸರ್ವೀಸ್ ಮಾಡಿ ಬರೀ ಕೈಲಿ ಹೋಗ್ಬಿಟ್ರಲ್ಲ ಅಂತಾ ಕಡೆಗೊಮ್ಮೆ ಯೋಚ್ನೆಮಾಡಿ ಅವಾಗ ಇವ್ನು ಚೀಫ್ ಮಿನಿಸ್ಟ್ರು. ಅದೇ ಚೌಧರಿ ಅವಾಗ ಡೈರೆಕ್ಟ್ರಿದ್ರು. ರಾಚಯ್ಯನವರು ಎಜುಕೇಷನ್ ಮಿನಿಸ್ಟ್ರು. ಆಗ ರಾಚಯ್ಯನವರಿಗೆ ಹೇಳ್ದೆ. ಈ ಥರಾ ಒಂದು ಡಿಫರೆನ್ಸ್ ಇದೆ. ಇದನ್ನೇನಾದ್ರೂ ಮಾಡಿ ಸರಿಮಾಡ್ರೀ ಅಂತಾ. ಒಂದು ಪ್ರಪೋಸಲ್ ಕೊಡಮ್ಮಾ ಅಂದ್ರು ಕೊಟ್ಟಿದ್ದೆ. ಆಮೇಲೆ ನಾನು ಆವಾಗ್ಲೆ ಬ್ರಿಗೇಡ್ ರೋಡ್ ನಲ್ಲಿ ಹೊರಟಿದ್ದೆ. ನಾನು, ಡಿ. ಬಿ. ಗಂಗಮ್ಮ ನಡ್ಕಂಡು ಹೋಗ್ತಿದ್ದಿ. ಇದಕ್ಕಿದ್ದಂಗೆ ಇವರ ಇದು ಇದೆಯಲ್ಲ (ನಗು) ಕ್ಯಾರವಾನ್… ನಿಂತು ಬಿಟ್ತು. ನಾವು ಯಾಕೆ ಹಿಂಗೆ ಇದ್ದಕ್ಕಿದ್ದಂಗೆ ಆಗಿ ಬಿಡ್ತು ಅಂತಾ ತಿರುಗ್ತೀವಿ… ಅವಾಗ ಇವ್ನು. ಚೀಫ್ ಮಿನಿಸ್ಟ್ರು! ಇಳೀದು ಬರ್ತಿದಾನೆ. ನಮಸ್ಕಾರ ಪೊನ್ನಮ್ಮ ಅಂದಾ. ಏ ಬುದ್ಧಿ ಇದೆ ಏನೋ ನಿಂಗೆ. ಚೀಫ್ ಮಿನಿಸ್ಟ್ರು ಕಣೋ ನೀನು ಇವತ್ತು. ಆಮೇಲೆ ಬಂದು ಮಾತಾಡ್ತಾ ಇದ್ದೆ ನಿನ್ನನ್ನ. ನೋಡಲ್ಲಿ. ಹೇಗೆ ನಿಲ್ಲಿಸಿದ್ದೀಯಾ ಇದೆಲ್ಲಾ ಜನಕ್ಕೆ ಅವಮಾನ ಮಾಡಿದಂಗೆ ಅಲ್ವೇನೋ… ಹೇಗೋ… ನಾಳೆ ‘ಕೃಷ್ಣಾ’ಗೆ ಬಂದು ಕಾಣ್ತೀನಿ ಅಂದೆ.
ಆಮೇಲೆ… ಬೆಳಿಗ್ಗೆ ನಾನು ಕಂಡು, ಈ ಶಿಶುವಿಹಾರದ ಮೇಡಂಗಳಿಗೆ ಪೆನ್ಷನ್ ಸ್ಕೀಮ್ ಹಾಕು ಅಂದೆ. ಸರಿ ಬಿಡು ಮಾಡೋಣ ಅಂದು, ಮೂರೇ ದಿವ್ಸಾರೀ, ಥರ್ಡ್ ಡೇ, ಐ ವಾಸ್ ಕಾಲ್ಡ್ ಫ್ರಂದಿ ಸಿ.ಎಂ.ಸ್ ಆಫೀಸ್. ನೋಡಿ ಈ ಥರಾ ಫ್ರೇಂ ಮಾಡಿದೀವಿ ಆಗಬಹುದಾ ಎಂದ. ಆಮೇಲೆ ವಿಶ್ವನಾಥ್ ಗೆ ಕರ್ದು. ಇದನ್ನ ಫೈನಲ್ ಮಾಡಿ ಪೊನ್ನಮ್ಮಗೆ ಒಂದು ಕಾಪಿ ಕಳಿಸ್ಕೊಟ್ಟು ಆರ್ಡ್‌ರ್ ಹಾಕಿಬಿಡಿ ಅಂದ. ಯಾರ್ ಮಾಡ್ತಾರ‍್ರೀ. ಹಾಗೆ ಯಾರೂ ಮಾಡಲ್ಲ. ನಾನು, ಅವನು ಕಾಂಗ್ರೆಸ್ ಸೇರಿದ ಅಂತಾ ಎರಡು ವರ್ಷ ಮಾತಾಡಿಸಿರ್ಲಿಲ್ಲ ಅವನ ಹತ್ರ. ಅಂಥವನು ಅಷ್ಟು ಮಾಡ್ತಾ. ಇವತ್ತು ಥ್ರೂ ದಿ ಬ್ಯಾಂಕ್ಸ್ ಅವ್ರೆಲ್ಲರಿಗೂ (ಶಿಶುವಿಹಾರದ ಶಿಕ್ಷಕಿಯರು) ಹಣ ಬರುತ್ತೆ.
ಆದ್ರೆ…. ಸಮಾಜವಾದಿ ಆಶಯಗಳನ್ನ, ಇವ್ರು ಅಧಿಕಾರದಲ್ಲಿದ್ದು ಜಾರಿ ಮಾಡೋಕೆ ಆಯ್ತಾ?
ಆವತ್ತು ಆಗ್ತಿರಲಿಲ್ಲ. ಬಿಕಾಸ್ ಮೆಜಾರಿಟಿ ವಾಸ್ ನಾಟ್ ವಿಥ್ ದೆಮ್. ಆಗುತ್ತೇನೋ ಅಂತಾ ಭಾವನೇಲಿ ಇವ್ರೆಲ್ಲ ಬೀರೂರಿಗೆ ಹೋಗಿ ಕಾಂಗ್ರೆಸ್ ಸೇರ್ಕಂಡ್ರು. ನಮ್ಮ ಸೀತಾರಾಂ ಅಯ್ಯಂಗಾರ್, ಇವ್ನು…. ಇವ್ರೆಲ್ಲ…
ಮೈಸೂರು ಪ್ರಜಾಸರ್ಕಾರಕ್ಕಾಗಿ ಮಾಡಿದ ಹೋರಾಟದಲ್ಲಿ ನಿಮ್ಮ ಅನುಭವಗಳೇನು?
ನಾವು ಊರಿಗೆ ಮುಂಚೇ ಜೈಲಿನಲ್ಲಿ ಕುಂತಿದ್ದೇ ನಮ್ಮ ಅನುಭವ. (ನಗು). ಪ್ರಜಾಸರ್ಕಾರ ನಮಗೆ ಬೇಕು ಅಂತ್ಲೇ ನಿಯರ್ಲೀ ಥ್ರೀಮಂತ್ಸ್….. ಜೈಲಿನಲ್ಲಿ ಇದ್ದದ್ದು ಆವಾಗ.
ಆ ಹೋರಾಟದ ಸ್ವರೂಪ ಹೇಗಿತ್ತು?
ನಾವು ಶುರೂನಲ್ಲೇ ಹೋಗ್ಬಿಟ್ಟಿದ್ದೆವಲ್ಲ. ಹಾಗಾಗಿ ಅದರ ಕಷ್ಟ ಅಷ್ಟು ಗೊತ್ತಾಗ್ಲಿಲ್ಲ. ಯಾಕಂದ್ರೆ, ಫಸ್ಟ್ ಬ್ಯಾಚ್ ಆಫ್ ದಿ ವುಮೆನ್ ನಾವು ಹೋಗಿದ್ದು. ಅಷ್ಟೊತ್ತಿಗೆ ನಾಯಕರು ಅಂತ್ಹೇಳಿ ಎಂ. ಆರ್. ಲಕ್ಷ್ಮಮ್ಮ ಅವರನ್ನೂ ಸೇರ್ಸಿ ಏಳು ಜನರನ್ನ ಅರೆಸ್ಟ್ ಮಾಡಿಬಿಟ್ಟಿದ್ರು. ಯಾರ್ಯಾರೆಂದ್ರೆ ಎಂ. ಆರ್. ಲಕ್ಷ್ಮಮ್ಮ, ಸುಬ್ಬಮ್ಮ, ಸಾವಿತ್ರಮ್ಮ…. ಅಂತ್ಹೇಳಿ ಐದು ಜನರನ್ನು ಮೊದ್ಲೇ ಅರೆಸ್ಟ್ ಮಾಡಿಬಿಟ್ರು. ಫ್ರಿಕಾಶನೆರಿ ಮೆಸರ್ಸ್ ಅಂತ. ರತ್ನಮ್ಮ ಮಧುರಾವ್ ನಮ್ಮ ಜೊತೆಗೆ ಬಂದಿದ್ರು. ಇಲ್ಲಿ ಡಿ. ಸಿ. ಆಫೀಸ್ ಇದೆಯಲ್ಲ, ಹಳೇದು ಅಲ್ಲಿ. ನಮ್ಮನ್ನು ಒಳಗೆ ಬಿಡಿದೇನೆನೇ ಬ್ಲಾಕ್ ಮಾಡಿದ್ರು. ಅವಾಗ ನಾವು ಪ್ರತಿಭಟಿಸಿದ್ವಿ. ಮುನ್ಸಿಫ್ ಮ್ಯಾಜಿಸ್ಟ್ರೇಟ್ ಕೋರ್ಟ್‌ನಲ್ಲಿ ನಮ್ಮ ಮೇಲೆ ಕೇಸ್ ಇತ್ತದು. ಪೋಲಿಸ್ನೋರನ್ನ ದಬ್ಬೀ…. ಎಲ್ಲ ಮಾಡಿದ್ವಿ. ನಾವು ಒಂದು ಹನ್ನೊಂದು ಜನ ಒಟ್ಟಿಗೇ ಅರೆಸ್ಟ್ ಆಗಿದ್ವಿ. ನಮ್ಮ ಜೊತೆಗೆ ರತ್ನಮ್ಮ ಮಾಧವರಾವ್ ಇದ್ರು. ಹೊಸನಗರದಿಂದ ಇಬ್ರು ಇದ್ರು. ಪದ್ಮಾವತಿ, ಪದ್ಮಾ….. ಅಂತಾ… ಎಂಥದೋ ಜಯತೀರ್ಥಚಾರ್ ಲಾಯರ್ ಅವರ ಮಕ್ಳು ಇಬ್ರು ನಮ್ಜೊತೆ ಇದ್ರು.
ಆರಂಭದಲ್ಲಿ ಹತ್ತಿ ದಿವಸ ಮೆಗ್ಗಾನ್ ಆಸ್ಪತ್ರೆಯ ಕೆಲ ವಾರ್ಡ್‌ಗಳನ್ನು ಜೈಲಾಗಿ ಕನ್ ವರ್ಟ್‌ಮಾಡಿ, ಡಿಸ್ಟ್ರಿಕ್ಟ್ ಮೆಡಿಕಲ್ ಆಫೀಸರ್ ಇದ್ರಲ್ಲ ಅವ್ರೇ ಜೈಲಿನ ಸೂಪರಿಂಟೆಂಡೆಂಟ್ ಆಗ.
ಭೂಪಾಳಂ ಚಂದ್ರಶೇಖರಯ್ಯನವರನ್ನ ನೀವು ತುಂಬ ಗೌರವಿಸ್ತಿದ್ರೀ, ಅವರೂ ನಿಮ್ಮ ಮೇಲೆ ಅಷ್ಟೇ ಅಭಿಮಾನ ಇಟ್ಕೊಂಡಿದ್ರು ಅಂತಾ ಕೇಳಿದ್ದೇನೆ. ನೀವಾಗ ತಾನೇ ಸಮಾಜವಾದಿಗಳಾಗಿ ಉತ್ಸಾಹದಿಂದ ಚಟುವಟಿಕೆ ಮಾಡ್ತಿರೋ ಕಾಲಕ್ಕೆ ಚಂದ್ರಶೇಖರಯ್ಯನವರು ಶಿವಮೊಗ್ಗಕ್ಕೆ ಸಾವರ್ಕರ್ ರನ್ನ ಕರೆಸಿದ್ರು. ಸಮಾಜವಾದಿಗಳ ಯೋಜನೆಯ ನೀವೆಲ್ಲ ಆ ‘ಹಿಂದೂ ಮಹಾಸಭಾ’ ದ ಸಮ್ಮೇಳನದಲ್ಲಿ ಕಾರ್ಯಕರ್ತರಾಗಿ ಕೆಲಸ ಮಾಡಿದ್ದು, ಎ.ಐ.ಸಿ.ಸಿ. ಸದಸ್ಯರಾಗಿದ್ದ, ಭೂಪಾಳಂ ಸಾವರ್ಕರ್ ಗೆ ಕರೆಸಿದ್ದು ಇವೆಲ್ಲ ‘ವೈರುಧ್ಯತೆ’ಗಳನ್ನು ಹೇಗೆ ವಿಶ್ಲೇಷಿಸ್ತೀರಿ?
ಸಮಾಜವಾದಿ ಪಾರ್ಟಿ ಆಗತಾನೇ ಹುಟ್ಕೊಳ್ತಾ ಇತ್ತು. ವೈರುಧ್ಯತೆಗಳನ್ನು ಗುರುತಿಸೋದಕ್ಕಿಂತ ಹೆಚ್ಚಾಗಿ, ನಮಗೇನಾಗಿತ್ತು ಅಂದ್ರೆ…. ನಮ್ಮೂರಿನಲ್ಲಿ ಒಂದು ದೊಡ್ಡ ಕಾನ್ಫರೆನ್ಸ್ ನಡಿಯುತ್ತೆ. ಅದಕ್ಕೆ ಸ್ವಯಂ ಸೇವಕರು ಬೇಕಿತ್ತು. ನಿಮಗೆ ಆಶ್ಚರ್ಯ ಆಗ್ಬಹ್ದು, ನಾವು ಅಡಿಗೆ ಪಾತ್ರೆಗಳನ್ನು ತಗೊಂಡೋಗಿ ಉಜ್ಜಿ, ತೊಳೆದು ತಂದುಕೊಡ್ತಾ ಇದ್ವಿ. ಆ ಸ್ವಯಂ ಸೇವಕರು ನಾವು. (ನಗು) ನಾವು ಎನ್ಜಾಯ್ ಮಾಡಿದ್ವಿ ಅದನ್ನ, ಇಡೀ ದಿನ ಅವರಿಗೆ ಬಡಿಸೋದು, ಓಡಾಡೋದು ಎಲ್ಲ. ಅವರಾಗ ಇನ್ನೂ ಆ ‘ವಾದಿ’ಗಳು ಹೀಗೆಲ್ಲಾ ಗುರ್ತಿಸಿ ಕೊಂಡಿರಲಿಲ್ಲ. ಚಂದ್ರಶೇಖರಯ್ಯ, ಹಿವಾಸ್ ಎ ಗಾಂಧಿವಾದೀ. ಅದನ್ನೇ ಅರ್ಥ ಮಾಡ್ಕೋಬೇಕು ನೀವದನ್ನ ಅವತ್ತು ಆಲ್ ಇಂಡಿಯಾ ಸ್ಪಿನ್ನರ್ಸ್ ಅಸೋಷಿಯೇಷನ್ ಅಂತಾ. ಅದ್ರಲ್ಲಿ ತಯಾರಾದವರು ಅವರೆಲ್ಲ. ನಮ್ಮ ತಂದೆ ಅದನ್ನು ಇಲ್ಲಿ ಸ್ಥಾಪನೆ ಮಾಡಿದವರು. ಆಮೇಲೇನಾಯ್ತು ಸಾವರ್ಕರ್ ಬಂದು ಹಿಂದೂ ಮಹಾಸಭಾದ ಕಾನ್ಫರೆನ್ಸ್ ಆದ್ಮೇಲೆ ಇದ್ದಕ್ಕಿದ್ದಂಗೆ ಇವರೆಲ್ಲ ಹಿಂದೂವಾದಿಗಳಾದರು. (ನಗು). ಏಕೆಂದ್ರೆ ದೇ ವಾಟೆಂಡ್ ದ ಪಬ್ಲಿಸಿಟಿ…. (ನಗು). ನಾವವಾಗ ಇನ್ನೂ ಚಿಕ್ಕವರಲ್ಲ, ನಾರಾಯಣ ಮಹಾರಾಜ ಅಂತ್ಹೇಳಿ ಅವ್ರು ಬಂದಿದ್ರು. ಅವ್ರು ಒಂದು ವಾರ ಪ್ರತಿನಿತ್ಯ ಸತ್ಯನಾರಾಯಣ ಪೂಜಾ ಮಾಡಿಸಿದ್ರು. ಅಲ್ಲಿ ನಾವು ಫಸ್ಟು ಸ್ವಯಂ ಸೇವಕರಾಗಿ ಕೆಲಸ ಮಾಡಿದ್ದು, ಇನ್ ಫ್ಯಾಕ್ಟು ನಾನು ಬೆಂಗಳೂರಿಗೆ ಶಿಫ್ಟ್ ಆಗಿ ನನ್ನ ಎಜುಕೇಷನ್ ಮಾಡಿದ್ದು, ಅವತ್ತು ನನಗವರು ಕೊಟ್ಟರಲ್ಲ ಬಳುವಳಿ ಅದ್ರಲ್ಲಿ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೩. ಮಠ ಅಂದ್ರೆ ಸೋಷಲಿಸ್ಟ್ ಪಾರ್ಟೀನೆ (೧)
ಲೋಹಿಯಾ ಅವರ ಹೆಸರು ಕೇಳುತ್ತಲೇ ಪುಳಕಗೊಳ್ಳುವ, ಅವರೊಂದಿಗಿನ ಸಭೆ ಓಡಾಟಗಳನ್ನು ಮಕ್ಕಳಷ್ಟು ಉತ್ಸಾಹದಿಂದ ವಿವರಿಸುವ ಕೆ. ಜಿ. ಮಹೇಶ್ವರಪ್ಪ ಸೈದ್ಧಾಂತಿಕ ರಾಜಕಾರಣ ಮತ್ತು ಅಧಿಕಾರ ರಾಜಕಾರಣಗಳೆರಡರ ಒಳಹೊರಗನ್ನು ಬಲ್ಲವರು. ಸಮಾಜವಾದಿ ಪಕ್ಷದ ರಾಜ್ಯಾಧ್ಯಕ್ಷರಾಗಿದ್ದ ಇವರು ಶಾಂತವೇರಿ ಗೋಪಾಲಗೌಡ. ಜೆ. ಹೆಚ್. ಪಟೇಲ್ ಮೊದಲಾದವರಿಗೆ ಆಪ್ತರಾಗಿದ್ದರು. ಇತ್ತೀಚಿನ ರಾಜ್ಯ ರಾಜಕಾರಣದಲ್ಲಿ ಸಿದ್ಧರಾಮಯ್ಯನವರೊಂದಿಗೆ ಗುರುತಿಸಿಕೊಂಡು ಅಲ್ಲಿಯೂ ಈಗ ನೇಪಥ್ಯಕ್ಕೆ ಸರಿದಿರುವವರು.
“ನಮ್ಮಪ್ಪ ವೆರಿ ಫವರ್ ಫುಲ್ ಮ್ಯಾನ್” ಎಂದು ಹೇಳುವ ಮಹೇಶ್ವರಪ್ಪನವರ ತಂದೆ ಮೈಸೂರು ಪ್ರಜಾಪ್ರತಿನಿಧಿ ಸಭೆಯ ಸದಸ್ಯರಾಗಿದ್ದರು. ಭೂಮಾಲಕ ಕುಟುಂಬದಲ್ಲಿ ಹುಟ್ಟಿ ಬೆಳೆದ ಮಹೇಶ್ವರಪ್ಪ ಕಾನೂನು ವ್ಯಾಸಂಗ ಮುಗಿಸಿದ ಬಳಿಕ ಸಮಾಜವಾದಿ ಪಕ್ಷದ ಸಂಪರ್ಕಕ್ಕೆ ಬಂದರು. ಬಹುಕಾಲ ಬೆಂಗಳೂರಿನಲ್ಲಿದ್ದು ಹೈಕೋರ್ಟ್ ನಲ್ಲಿ ವಕೀಲವೃತ್ತಿ ನಡೆಸಿ ಬಂದ ಆದಾಯದ ಒಂದು ಪಾಲನ್ನು ಪಕ್ಷದ ಸಂಘಟನೆಗೆ ವಿನಿಯೋಗಿಸಿದವರು.
ತುರ್ತುಪರಿಸ್ಥಿತಿ ವಿರೋಧಿ ಹೋರಾಟದಲ್ಲಿ ಬಹುವಾಗಿ ತೊಡಗಿಸಿಕೊಂಡ ಮಹೇಶ್ವರಪ್ಪ ಜಾರ್ಜ್ ಫರ್ನಾಡೀಸ್ ರ ನಿರಂತರ ಸಂಪರ್ಕದಲ್ಲಿದ್ದು ಡೈನಮೇಟ್ ಸಂಗ್ರಹಿಸಿ ವಿದ್ವಂಸಕ ಕೃತ್ಯಗಳಿಗೆ ಹೊರ ರಾಜ್ಯಗಳಿಗೆ ಸಾಗಿಸಿದ ಖ್ಯಾತಿಯಲ್ಲಿ ಪಾಲುದಾರರು. ಸಕ್ರಿಯ ವಕೀಲರಾಗಿದ್ದ ಕಾರಣದಿಂದ ಬಂಧಿತರಾಗದೆ ರಾಜ್ಯದ ಸಮಾಜವಾದಿಗಳ ಕೊಂಡಿಯಾಗಿ ಕಾರ್ಯನಿರ್ವಹಿಸಿದವರು.
ಕಾಗೋಡು ಸತ್ಯಾಗ್ರಹದ ನಂತರದ ದಿನಗಳಲ್ಲಿ ಸಮಾಜವಾದಿ ಪಕ್ಷ ಸೇರಿದ ಇವರು ನಂತರದ ಭೂಗ್ರಹಣ ಚಳವಳಿಯಲ್ಲಿ ಸಕ್ರಿಯವಾಗಿ ತೊಡಗಿಸಿಕೊಂಡು ರಾಜ್ಯಾದ್ಯಂತ ಸಂಚರಿಸಿ ಪಕ್ಷ ಸಂಘಟಿಸಿದರು. ವಿಧಾನ ಸಭಾ ಸದಸ್ಯರಾಗಿದ್ದ ಇವರು ರಾಮಕೃಷ್ಣ ಹೆಗಡೆ ಅವರ ಮಂತ್ರಿಮಂಡಲದಲ್ಲಿ ಪಕ್ಷದ ಚೀಫ್ ವಿಪ್ ಆಗಿ, ಕೆಲವರ್ಷ ಪಕ್ಷದ ಸಂಸದೀಯ ಸಮಿತಿಯ ಸದಸ್ಯರಾಗಿಯೂ ಕಾರ್ಯನಿರ್ವಹಿಸಿದರು.
ಸಂಡೂರು ಹೋರಾಟದ ಬಗ್ಗೆ ಈವರೆಗೆ ಹೆಚ್ಚು ಮಾಹಿತಿಗಳಿಲ್ಲ. ಆ ಹೋರಾಟವನ್ನು ಸ್ವಲ್ಪ ವಿವರಿಸ್ತೀರಾ ಸಾರ್?
ಅದು ಕಾಗೋಡಿಗಿಂತ ದೊಡ್ಡ ಹೋರಾಟ. ಅಲ್ಲೀದು ಪ್ರೈವೇಟ್ ಲ್ಯಾಂಡ್ ಲಾರ್ಡ್ ವಿರುದ್ಧ, ಗೇಣಿ ವಸೂಲಿ ವಿರುದ್ಧ ಮಾಡಿದ್ದು. ಇಲ್ಲಿ ಸಾವಿರಾರು ಎಕರೆ ಭೂಮಿ ದೇವರ ಹೆಸರ್ಲೆ ರಾಜರು ಬಳಸಿಕೊಂಡಿದ್ರು. ಅದರ ಲಾಭವೆಲ್ಲ ರಾಜರಿಗೆ. ಇನ್ ದ ನೇಮ್ ಆಫ್ ಟೆಂಪಲ್. ದೆನ್ ಐ ವಾಸ್ ಬೆಂಗಳೂರಿನಲ್ಲಿ ಲೀಡಿಂಗ್ ಅಡ್ವಕೇಟ್. ಅದನ್ನು ಬಿಟ್ಟು ನಾನೂ ಕುಮಟಾ (ಸಮಾಜವಾದಿ ಎಸ್. ಎಸ್. ಕುಮಟಾ) ಅಲ್ಲಿ ಹೋಗಿ ಟೆಂಟ್ ಹಾಕ್ಕೊಂಡು, ಪ್ರತಿದಿನ ನೂರು – ಐವತ್ತು ಮಂದೀನ ಸೇರ್ಸಿ, ತಾಲ್ಲೂಕು ಆಫೀಸ್ ಮುಂದೆ ಸ್ಟ್ರೈಕ್ ಮಾಡ್ತಿದ್ವಿ. ನಮ್ಮನ್ನು ಅರೆಸ್ಟು ಮಾಡಿ, ಕೂಡ್ಲಿಗಿ ಜೈಲಿಗೆ ಕಳಿಸ್ತಿದ್ರು. ಮ್ಯಾಜಿಸ್ಟ್ರೇಟ್ ಮುಂದೆ ಪ್ರೊಡ್ರೂಸ್ ಮಾಡಿದಾಗ ಅವರು ಕೇಳಿದ್ರು; ಎನ್ ಹಿಂಗೆಲ್ಲ ಮಾಡಿದ್ರಂತಲ್ಲಾ, ಅಂತ. ಹೌದು ಮಾಡಿದ್ದು ನಿಜ. ರೈತರ ಭೂಮಿ ರಾಜರು ಬಳಸಿಕೊಂಡಿದ್ದಕ್ಕೆ ಹೀಗೆ ಮಾಡಿದ್ವಿ ಅಂದ್ವಿ. ಅವಾಗ ಕೂಡ್ಲಿಗಿ ಜೈಲು ಹೆಂಗಿತ್ತಂದ್ರೆ ಕಕ್ಕಸಿಗೆ ಹ್ವಾಗಾ ಸ್ವಾರ್ಯಾಗ, ಕುಡಿಯೋಕೂ ಬಳಸ್ಬೇಕಿತ್ತು. ಅವಾಗ ಘೋರ್ಪಡೆಯವರು ನನಗ ಭಾಳಾ ಟೆಂಪ್ಟ್ ಮಾಡಿದ್ರು. ಅವಾಗ ಹಿ ವಾಸ್ ಎ ಮಿನಿಸ್ಟರ್. ಅವ್ರು: ‘ನೋಡ್ರೀ, ನೀವು ಬೆಂಗಳೂರಿನ್ಯಾಗ ಲೀಡಿಂಗ್ ಅಡ್ವಕೇಟ್, ಬೆಂಗಳೂರಿನಲ್ಲಿ ಪ್ರ್ಯಾಕ್ಟೀಸು ಮಾಡೋದು ಬಿಟ್ಟು ಇಲ್ಲಿಗೆ ಬಂದಿದೀರಿ. ಸರ್ಕಾರ ನೀವು ಏನು ಕೇಳಿದ್ರೂ ಇಲ್ಲಾ ಅನ್ನಾದಿಲ್ಲ, ಕೇಳ್ರೀ ಅಂದ್ರು.
ಸಂಡೂರು ಹೋರಾಟಾನ ಜಾರ್ಜ್ ಫರ್ನಾಂಡೀಸ್ ಅವರೇ ಉದ್ಘಾಟನೆ ಮಾಡಿದ್ರು. ಅದೂ ಸಂಡೂರಿನಲ್ಲೇ ಫಸ್ಟ್ ಪಬ್ಲಿಕ್ ಮೀಟಿಂಗ್ ಬಸ್ ಸ್ಟ್ಯಾಂಡಿನಲ್ಲಿ. ಆವಾಗ ಯಾರೂ ಮಾತಾಡ್ತಿರಲಿಲ್ಲ. ಮಹಾರಾಜರ ಹೆದ್ರಿಕಿ ಇತ್ತು. ಆವಾಗ ಸೋಷಲಿಸ್ಟ್ ಪಾರ್ಟಿಗೆ ನಾನು ಅಧ್ಯಕ್ಷ ಆಗಿದ್ದೆ, ಉಳಿದ ಲೀಡರ್ ಗಳು ಒಂದೊಂದು ದಿನ ಬಂದು ಮೀಟಿಂಗ್ ಮಾಡಿ ಹೋಗೋದು. ಆದ್ರೆ ಅಲ್ಲಿ ಪೂರ್ತಿ ಸಕ್ಸಸ್ ಆಗೋವರ‍್ಗೂ ಇದ್ದದ್ದು ನಾನೂ, ಕುಮುಟಾ. ಒಂದೊಂದ್ ದಿವ್ಸ್ ಒಂದೊಂದು ಬ್ಯಾಚ್ ಬಂದು ಸತ್ಯಾಗ್ರಹ ಮಾಡಿ ಹೋಗ್ತಿತ್ತು.
ಬ್ಯಾಚ್ ಅಂದ್ರೆ ಯಾವುವು?
ಅಲ್ಲಿನ ರೈತರವು. ಒಂದೊಂದು ಹಳ್ಳೀವು. ಅಲ್ಲಿ ತಿಮ್ಮಪ್ಪ ಇದ್ನಲ್ಲ. ಸಂಡೂರು ತಿಮ್ಮಪ್ಪ.
ಎಲಿಗಾರ್ ತಿಮ್ಮಪ್ಪ?
ಹೂಂ ಎಲಿಗಾರ್ ತಿಮ್ಮಪ್ಪ ಅವನಾ ನಮ್ಮನ್ನು ಕರ್ಕೊಂಡು ಹೋಗಿದ್ದು. ಹಿಂಗೆಲ್ಲಾ ಅದೆ, ಭಾಳಾ ಅನ್ಯಾಯ ಆಗಿದೆ. ಕುಮಾರಸ್ವಾಮಿ ಪ್ರಾಪರ್ಟೀನೆಲ್ಲ ಹಿಂಗೆಲ್ಲಾ ಮಾಡಿದ್ದಾರೆ. ಅಂತಾ ಹೇಳಿ, ಆವಾಗ ಘೋರ್ಪಡೆ ಫೈನಾನ್ಸ್ ಮಿನಿಸ್ಟರು ಆಗಿದ್ರು, ದೇವರಾಜ ಅರಸು ಗೌರ್ಮೆಂಟ್ ಇತ್ತು.
ನೀವು ಹೋಗೋದಿಕ್ಕೂ ಮುಂಚೆ ಎಲಿಗಾರ್ ತಿಮ್ಮಪ್ಪ ಹೋರಾಟ ಮಾಡ್ತಾ ಇದ್ರಾ?
ಪ್ರಯತ್ನ ಮಾಡ್ತಿದ್ದ. ಜನರನ್ನ ಸಂಘಟನೆ ಮಾಡಿ, ಹೋರಾಟ ಮಾಡೋದು ಕಷ್ಟ ಆಗ್ತಿತ್ತು. ಆವಾಗ ನಮ್ಮ ಹತ್ರ ಬಂದ. ನಾವು, ಇದಕ್ಕಿಂತ ಐಡಿಯಲ್ ಹೋರಾಟ ಯಾವ್ದೂ ಇಲ್ಲ ಅಂತಂದು ಇಲ್ಲಿಗೆ ಬಂದ್ವಿ. ಪ್ರತಿ ದಿವ್ಸಾ ತಿಮ್ಮಪ್ಪ ನೂರು, ಐವತ್ತು ಜನ್ರನ್ನ ಕರ್ಕೊಂಡು ಹಳ್ಳಿಗಳಿಗೆ ಹೋಗ್ಬೇಕು ಮತ್ತು ಬಂದು ಮುಂದೆ ಕುತ್ಕಾಬೇಕು. ಅವರೆಲ್ಲರನ್ನೂ ಅರೆಸ್ಟ್ ಮಾಡೋದು. ಪ್ರತೀ ಬ್ಯಾಚನ್ನೂ ನಾನು ಕರ್ಕೊಂಡು ಹೋಗ್ತಿದ್ದೆ.
ಈ ಹೋರಾಟದಲ್ಲಿ ಪಕ್ಷ ಆಸಕ್ತಿ ವಹಿಸಿತ್ತಾ ಅಥವಾ ನೀವೂ ಕುಮಟಾ – ತಿಮ್ಮಪ್ಪ ಮಾಡ್ತಿದ್ರಾ?
ನಾನವಾಗ ಪಾರ್ಟಿ ಸ್ಟೇಟ್ ಅಧ್ಯಕ್ಷ ಆಗಿದ್ದೆ. ಅವ್ರು ಬಂದು, ಕೇಳಿದಾಗ ನಾನು ಬರೀ ಪಾರ್ಟಿ ಅಂತಲ್ಲ, ದಾಸನ್ ಸಾಲೋಮನ್ ಅಂತಾ ಲೇಬರ್ ಯೂನಿಯನ್ ಲೀಡ್ರ್ ಇದ್ದ. ಬಳ್ಳಾರ್ಯಾಗ, ಅವನೂ ಬಂದ ಇದಕ್ಕೆಲ್ಲ.
ಈ ಹೋರಾಟದಲ್ಲಿ ನಿಮ್ಮ ಪಾರ್ಟಿ ಸ್ಟೇಟ್ ಕಮಿಟಿಯಿಂದ ಯಾರ್ಯಾರು ಇದ್ರು ಹೋರಾಟದಲ್ಲಿ?
ಗೋಪಾಲ್ ಗೌಡ್ರು ಇದ್ರು. ವೆಂಕಟರಾಮ್ ಇದ್ರು, ಜೆ. ಹೆಚ್. ಪಟೇಲ್ರು ಇದ್ರು. ಆಮ್ಯಾಲೆ… ಅಲ್ಲಿ ಬೆಂಗಳೂರಿನವರು ಮತ್ತೆ ಮೈಸೂರಿನವರು ಇದ್ರು, ಇನ್ನು ಹಿಂಗ ಸ್ಟೇಟ್ ಕಮಿಟಿ ಡಿಸ್ಕಷನ್ ಮಾಡಿ, ಡಿಸೈಡ್ ಮಾಡಿದ್ವಿ. ಆದ್ರೆ ಬೇರೆಯವರಿಗೆ ಇಲ್ಲಿಗೆ ಬರ್ಬೇಕು, ಸಂಘಟನೆ ಮಾಡ್ಬೇಕು, ಇಲ್ಲೇ ಇರ್ಬೇಕು ಅನ್ನೋದೆಲ್ಲಾ ಆಗ್ತಿರಲಿಲ್ಲ.
ಆವಾಗ ಜಾರ್ಜ್ ಫರ್ನಾಂಡಿಸ್ ಪಕ್ಷದಲ್ಲಿ ಏನಾಗಿದ್ರು?
ಅವ್ರು ಆಲ್ ಇಂಡಿಯಾ ಜಾಯಿಂಟ್ ಸೆಕ್ರಟರಿ ಆಗಿದ್ರು. ಅವರಿಗೆ ನಾನು ಈ ಹೋರಾಟದ ಬಗ್ಗೆ ಹೇಳ್ದೆ. ಅವ್ರು ಇದಕ್ಕಿಂತ್ಲೂ ಒಳ್ಳೇ ಹೋರಾಟ ಬೇರ್ಯಾವ್ದೂ ಇಲ್ಲ, ಮಾಡ್ರೀ ಅಂದ್ರು. ಅದು ಫಸ್ಟ್ ಪಬ್ಲಿಕ್ ಮೀಟಿಂಗ್ ನಲ್ಲಿ ಬಂದು ಭಾಷಣ ಕೂಡ ಮಾಡಿದ್ರು. ಅಲ್ಲಿ ಘೋರ್ಪಡೆ ಅಂದ್ರೆ ಸಂಡೂರು. ಎಲ್ಲಾ ಅವ್ರು ಹೇಳಿದಂಗೆ ನಡೀಬೇಕಿತ್ತು. ರಾಜಕೀಯ ಆಗ್ಲೀ, ಇನ್ನೇನರಾ ಆಗ್ಲೀ. ಆ ಮ್ಯಾಲೆ ಕುಮಾರಸ್ವಾಮಿ ದೇವಸ್ಥಾನ, ಫಾರೆಸ್ಟ್ ಲ್ಯಾಂಡ್ ಎಲ್ಲಾ ಕಂಟ್ರೋಲ್ ನ್ಯಾಗಾ ಇತ್ತು. ಅವರಂದಂಗ ನಡೀತಿತ್ತು.
ನಿಮ್ಮ ಸ್ಟೇಟ್ ಕಮಿಟಿಯಾಗ ಈ ಬಗ್ಗೆ ಏನಂತ ಚರ್ಚೆ ಆಯ್ತು?
ಪಾರ್ಟಿ ಎಕ್ಸಿಕ್ಯುಟಿವ್ ಮೀಟಿಂಗ್ ನ್ಯಾಗ ಡಿಸ್ಕಸ್ ಆಗಿ, ಐವಾಸ್ ಅಪಾಯಿಂಟೆಡ್ ಯ್ಯಾಸ್ ಡಿಕ್ಟೇಟರ್ ಆಫ್ ದಿ ಸಂಡೂರ್ ಸ್ಟ್ರಗಲ್. ಈವನ್ ಕಾಗೋಡು ಸತ್ಯಾಗ್ರಹ ಒಬ್ಬ ಜಮೀನ್ದಾರನ ವಿರುದ್ಧದ ಸಣ್ಣ ಹೋರಾಟ. ಆದ್ರಿಲ್ಲಿ ಸಾವಿರಾರು ಎಕ್ರೆ ದೇವಸ್ಥಾನದ ಜಮೀನು ಅಕ್ಯುಪೈ ಮಾಡಿಕೊಡಿದ್ದ ರಾಜಮನೆತನದ ವಿರುದ್ಧ ಹೋರಾಟ. ಆಮ್ಯಾಲೆ ಬಳ್ಳಾರಿಯಲ್ಲಿ ಶಾಂತರುದ್ರಪ್ಪ ಅಂತಾ ಇದ್ರು. ಅವ್ರೂ ಮತ್ತು ತಿಮ್ಮಪ್ಪ ಭಾಳಾ ಇಂಟ್ರೆಸ್ಟ್ ತಗೋಂಡಿದ್ರು. ಅವರಿಬ್ಬರೇ ನನಗೆ ಪ್ರೇರಣೆ. ಶಾಂತರುದ್ರಪ್ಪ ಆಗ್ಲೇ ವೈಯಕ್ತಿಕವಾಗಿ ಪೆಟೆಶನ್ ಕೊಡ್ತಾ ಇದ್ರು. ಅವರಿಬ್ರೂ ಡಿಸೈಡ್ ಮಾಡ್ಕಂಡು ಕಾಗೋಡು ಸತ್ಯಾಗ್ರಹದ ಹಿನ್ನೆಲೆ ಇತ್ತಲ್ಲ. ಆ ಸೋಷಿಯಲಿಸ್ಟ್ ಪಾರ್ಟಿನಾ ಕೇಳ್ಕಬೇಕು ಅಂತಾ ಡಿಸೈಡ್ ಮಾಡಿ ಬಂದಿದ್ರು.
ಆವಾಗ್ಲೂ ಅಸೆಂಬ್ಲಿ ಎಲೆಕ್ಷನ್ ನಡೀತಿದ್ವಲ್ಲ. ಆವಾಗ ಘೋರ್ಪಡೆ ವಿರುದ್ಧ ಎಲೆಕ್ಷನ್ನಿಗೆ ಯಾರು ನಿಲ್ತಿದ್ರು?
ಎಲಿಗಾರ್ ತಿಮ್ಮಪ್ಪ ಇದ್ರು, ಇವ್ರೆ ನಿಂತು ಸೋತಿದ್ರು. ಎಲಿಗಾರ ತಿಮ್ಮಪ್ಪ ೫೭ – ೫೮ ರಲ್ಲಿ ಘೋರ್ಪಡೆಯವರ ಜೊತೆಗೇ ಇದ್ರು. ಅವ್ರ ಪರವಾಗಿ ರಾಜಕೀಯ ಮಾಡ್ತಿದ್ರು. ೬೦ ರ ನಂತರ ವಿರುದ್ಧ ಆದ್ರು. ಸಂಸ್ಥಾ ಕಾಂಗ್ರೆಸ್ ಗೆ ಬಂದು ಫೈಟ್ ಮಾಡಿದ್ರು, ಸೋತ್ರು. ಒಳ್ಳೇ ಮನುಷ್ಯ. ಆದ್ರೆ ಪೈನಾನ್ಷಿಯಲಿ ಸೌಂಡ್ ಇರ್ಲಿಲ್ಲ. ಮತ್ತ ಆ ಹೋರಾಟಕ್ಕೆ ಹಿನ್ನೆಲೆಯಾಗಿದ್ದೋರು, ಆ ದೇವಸ್ಥಾನದ ದಾಖಲೆಗಳು, ಘೋರ್ಪಡೆಯವರ ಇತಿಹಾಸವನ್ನೇ ಬಲ್ಲೋರು, ಎಲ್ಲಾ ಡಾಕ್ಯುಮೆಂಟ್ಸ್ ಇಟ್ಕೊಂಡು ಹಿಂದಿನಿಂದ ಫೈಟ್ ಮಾಡ್ತಾ ಇದ್ದೋರು ಆ ಓಲ್ಡ್ ಮ್ಯಾನ್ ಶಾಂತರುದ್ರಪ್ಪನವರು. ೮೨ರಲ್ಲಿ ತೀರ್ಕೊಂಡ್ರು. ಒಂದು ದೊಡ್ಡ ಬಂಡಲ್ ಅನ್ನೇ ಇಟ್ಕೊಂಡಿದ್ರು. ಈ ಘೋರ್ಪಡೆ ಮನೆತನದ ಅತ್ಯಾಚಾರ, ಇವ್ರು ಅನುಭವಿಸಿದ ಪ್ರಾಪರ್ಟಿ, ಅವ್ರು ಏನೇನು ಅನ್ಯಾಯ ಮಾಡಿದ್ರು, ಇದನ್ನೆಲ್ಲ ಥ್ರೀ – ಫೋರ್ ಹವರ್ಸ್ ನನಗೆ ಅವ್ರು ಗೈಡ್ ಮಾಡಿದ್ರು. ಅವ್ರು ಬಳ್ಳಾರಿಯವ್ರು. ಬ್ಯಿಸಿನೆಸ್ ಕಮ್ಯುನಿಟಿ ಮ್ಯಾನ್. ಹಿ ವಾಸ್ ಎ ಓಲ್ಡ್ ಮ್ಯಾನ ಆಫ್ ಎಯ್ಟೀ ಇಯರ್ಸ್, ಸೋ ಮಚ್ ಆಫ್ ಇಂಟ್ರೆಸ್ಟ್. ಅವರಾಗಲಿ, ತಿಮ್ಮಪ್ಪ ಆಗಲಿ ಅವರೇ ಹೋರಾಟಕ್ಕೆ ಮುಖ್ಯ ಕಾರಣ. ನಮ್ಮನ್ನು ಇನ್ ಸ್ಪ್ಯೆಯರ್ ಮಾಡಿದ್ದೇ ಅವ್ರು.
ಶಾಂತರುದ್ರಪ್ಪ ಅವ್ರ ಹಿನ್ನೆಲೆ ಏನು? ಅವರ್ಯಾಕೆ ಇಲ್ಲಿ ಆಸಕ್ತಿ ತಗೊಂಡಿದ್ರು?
ಅವ್ರು ಆ ಕಾಲಕ್ಕೇ ಒಳ್ಳೇ ವ್ಯಾಪಾರಸ್ಥರು. ಪ್ರಿಂಟಿಂಗ್ ಪ್ರೆಸ್ ಇಟ್ಕೊಂಡಿದ್ರು. ಅವ್ರು ಸಂಡೂರು ಬಗ್ಗೆ ಇಂಟ್ರೆಸ್ಟ್ ತಗೊಂಡಿದ್ರು. ನನಗನ್ನಿಸ್ತದೆ. ಇವ್ರು ಶಾಂತರುದ್ರಪ್ಪ ಅವರಾಗಲಿ, ಕಾಶಿನಾಥ ಬೇಲೂರೆ ಬೀದರಿನವರು. ಅವರಾಗಲೀ, ಎಸ್. ಎಸ್. ಕುಮಟಾ ಅವರಾಗಲಿ, ನಮ್ಮ ತಿಮ್ಮಪ್ಪ ಆಗಲಿ ಇವ್ರು ಹೋರಾಟ ಮಾಡಿದ ದಿನಗಳು ಏನದಾವಲ್ಲ ಅವು ಕರ್ನಾಟಕದ ಯಾವ್ದೇ ರಾಜಕೀಯ ಪಕ್ಷ ಹೋರಾಟ ಮಾಡಿದ್ದಕ್ಕಿಂತ ಹೆಚ್ಚಿನವು. ಅದಕ್ಕಿಂತ ಮುಖ್ಯವಾಗಿ ಒಂದು ತಾತ್ವಿಕ ನೆಲೆಯವು. ಅವಾಗ ಏನ್ರೀ ಕೂಡ್ಲೀಗಿ ಜೈಲು ಭಾಳಾ ಸಣ್ಣದು. ಈಗ ಜೈಲಿಗೆ ಹೋಗೋದು ಸುಖ.
ಸಾರ್ ಈ ಹೋರಾಟದ ಹಿಂದಿನ ಪ್ರಕ್ರಿಯೆ ಬಗ್ಗೆ ಹೇಳ್ರೀ?
೧೯೭೧ರಾಗ ಒಂದು ಮೀಟಿಂಗ್ ಆಗಿತ್ತು. ಆ ಮೀಟಿಂಗ್ ನ್ಯಾಗ ಗೋಪಾಲಗೌಡ್ರು ಇದ್ರು. ಅದ್ರಾಗ ಈ ಹೋರಾಟಾನ ಕೈಗೆತ್ತಿಕೋ ಬೇಕು ಅಂತಾ ಡಿಸೈಡ್ ಆಗಿತ್ತು ಆಗ. ಗೋಪಾಲಗೌಡ್ರು ಇನ್ನೂ ಬದುಕಿದ್ರು. ೭೨ರಲ್ಲಿ ತೀರ್ಕೊಂಡ್ರು. ಅವಾಗ ಕುಮಟಾ ಅವರು ೩೦ ದಿನಗಳವರೆಗೆ ಮನೆಗೆ ಹೋಗಿರಲಿಲ್ಲ. ಅವರ ಮಕ್ಕಳ ಶಾಲೆ ಫೀಸ್ ಗೆ ತೊಂದರೆಯಾಗಿತ್ತು. ಕೊನೆಗೆ ಅನಂತಮೂರ್ತಿಯವರು ಲೆಟರ್ ಕೊಟ್ಟು, ಜೆ. ಹೆಚ್. ಪಟೇಲ್ರು ಫೀಸ್ ಕೊಟ್ಟಿದ್ರು. ಆ ದಿನಗಳಲ್ಲಿ ತೀರಾ ಬಡತನದಲ್ಲಿದ್ದು ಹೋರಾಡಿದವರೆಂದರೆ ಎಸ್. ಎಸ್. ಕುಮಟಾ ಅವರು. ಆವಾಗ ದೇವರಾಜ ಅರಸು ಚೀಫ್ ಮಿನಿಸ್ಟ್ರು. ಅವರು ಗೇಣಿದಾರರ ಪರವಾಗಿದ್ರು. ಅದೂ ಘೋರ್ಪಡೆ ಅವರಿಗೆ ಭಾಳಾ ಸಂಕಟ ಕೊಟ್ಟಿತ್ತು. ಹಂಗಾಗಿ ನನ್ಹತ್ರ ಬಂದಿದ್ರು. ಏನೋ ಮಾಡಿ ಸೆಟ್ಲ್ ಮಾಡಿ ಬಿಡಾನ ಅಂತಾ. ಆವಾಗ ನಾನು “ನೀನೇನು ಕೊಡ್ತೀಯಾ ನನಗೆ. ನನಗೆ ಟೆಮ್ಟ್ ಮಾಡಾಕ ಬಂದೀಯಾ. ಇದೆಲ್ಲಾ ಬಿಟ್ಟಿಡು ಅಂತ್ಹೇಳಿ ಕಳಿಸಿದೆ.
ನಿಮ್ಮ ಮೇಲೆ ಸಮಾಜವಾದೀ ಪ್ರಭಾವ ಆದದ್ದು ಹೇಗೆ?
ನಾನು ಲೋಹಿಯಾ, ಜಾರ್ಜ್, ಮಧುಲಿವಯೆ, ಜೆ. ಪಿ. ಅವರ ಬಗ್ಗೆ ಕಾಲೇಜಿನ್ಯಾಗ ಇರೋವಾಗ್ಲೇ ತಿಳ್ಕೊಂಡಿದ್ದೆ. ನಾನು ಸಣ್ಣವನಿರುವಾಗ್ಲೇ ಸ್ಕೂಲ್ ನ್ಯಾಗ ಇದ್ದಾಗ್ಲೇ ೪೨ರ ಮೂವ್ ಮೆಂಟ್ ನ್ಯಾಗ ಇದ್ದೆ.
ಆವಾಗ ನೀವು ಹೈಸ್ಕೂಲ್ ಸ್ಟೂಡೆಂಟ್ ಆಗಿದ್ರಾ?
ಅಲ್ಲಾ, ಮಿಡ್ಲ್ ಸ್ಕೂಲ್ ಸ್ಟುಡೆಂಟ್. ಆವಾಗ ಈ ಸತ್ಯಾಗ್ರಹಗಳಿಗೆಲ್ಲ ಊಟಸಪ್ಲೆ ಮಾಡ್ತಿದ್ವಿ. ಈ ತಂತಿ ಕತ್ತರಿಸೋದು, ಹಳಿ ಕೀಳೋದು ಮಾಡ್ತಿದ್ವಿ. ಸತ್ಯಾಗ್ರಹಿಗಳು ನಮ್ಮೂರಿಗೆಲ್ಲ ಬಂದಿದ್ರು.
ಯಾವೂರು ಸಾರ್?
ಕುಕ್ಕೆ ಅಂತ. ದಾವಣಗೆರೆ ತಾಲ್ಲೂಕು. ಆ ಹಿನ್ನೆಲೆಯಲ್ಲಿ ವಕೀಲ ಆಗೋ ಟೈಮಿಗೆ ಅಧಿಕಾರದಾಗ ಇರೋ ಪಾರ್ಟೀಗೆ ಅಂತಾಗ್ಲೀ, ಸ್ಥಾನ ಸಿಗತೈತಿ ಅಂತಾಗ್ಲೀ ಬಿಟ್ಟು ಒಂದು ತತ್ವ ಸಿದ್ಧಾಂತ ಇಟ್ಕೊಂಡು ಹೋರಾಟ ಮಾಡೋ ನಾಯಕರು ಇರೋ ಪಾರ್ಟಿಗೆ ಹೋಗ್ಬೇಕು ಅಂತಾ….. ಯಾಕೋ ತೀರ್ಮಾನ ತಗೊಂಡೆ. ಲೋಹಿಯಾ ನನಗೆ ಜೆ.ಪಿ.ಗಿನ ಹತ್ರಾ. ಒಂದ್ಸಲ ಉಡ್ ಲ್ಯಾಂಡ್ ಹೋಟೇಲ್ ನಲ್ಲಿ ಅವರಿಗೆ ಒಂದು ಸಣ್ಣ ಸತ್ಕಾರ ಇತ್ತು. ಅಲ್ಲಿ ಪಟೇಲ್ರು, ಗೋಪಾಲಗೌಡ್ರು, ನಾನು ಇದ್ದೆ. ಲೋಹಿಯಾ ಅವರೇ ನಾನು ಪಕ್ಷ ಸೇರೋದಿಕ್ಕೆ ಕಾರಣ. ಮಧುಲಿಮಯೆ ಕೂಡ ಬರ್ತಾ ಇದ್ರು ಆವಾಗ. ಅವರಿಗೂ ನಮ್ಮ ಮೇಲೆ ಭಾಳಾ ವಿಶ್ವಾಸ.
ಮೊದ್ಲು ನಿಮ್ಗೆ ಅವರೆಲ್ಲರ ಸಂಪರ್ಕ ಆಗಿದ್ದು ಹೇಗೆ?
ಅಯ್ಯೋ ಆಗ ಸೋಷಲಿಸ್ಟ್ರು ಲೀಡರ‍್ರು ಬಂದ್ರೆ ಕರ್ಕೊಂಡು ಹೋಗೋರು, ಅಕಾಮಡೇಷನ್ ಮಾಡೋರು ಯಾರಿದ್ರು ಆವಾಗ? ಯಾರೂ ದಿಕ್ಕಿರ್ಲಿಲ್ಲ. ಪಟೇಲ್ರು ಶಿವಮೊಗ್ಗ ದಾಗಿರೋರು. ಗೋಪಾ ಗೌಡ್ರ ಕೈಯಾಗ ರೊಕ್ಕಿರಲಿಲ್ಲ. ಎಸ್. ವೆಂಕಟರಾಮು ಲೇಬರ್ ಲೀಡ್ರು. ಆವಾಗ ಸೋಷಲಿಸ್ಟ್ ಪಾರ್ಟಿ ಅಂದ್ರೆ ನಾನೇ. ಸೋಷಲಿಸ್ಟ ಪಾರ್ಟಿ ಅಂತಾ ಬೆಂಗಳೂರಾಗ ಆದ್ಮೇಲೇ ಪಾರ್ಟಿ ಆಫೀಸಿಗೆ ಸುಬೇದಾರ್ ಛತ್ರ ರೋಡ್ ನ್ಯಾಗ ಎರಡು ರೂಂ ತಗಂಡು, ಪಾರ್ಟಿ ಆಫೀಸ್ ಅಂತಾ ಮಾಡ್ದೆ. ಆಮೇಲೆ ಎಷ್ಟೋ ಮಂದಿ ಪಾರ್ಟಿಯವರಿಗೆ ಮಂತ್ಲೀ ಪೇಮೆಂಟ್ ಅಂತಾ ಕೊಡ್ತೀದ್ದೆ. ಐ ವಾಸ್ ಎ ಲೀಡಿಂಗ್ ಅಡ್ವಕೇಟ್ ಆವಾಗ.
ಲೋಹಿಯಾ ಎಂಟೈರ್ ಹಿಸ್ ಲೈಫ್ ಅವರು ಜೇಬಿನ್ಯಾಗ ದುಡ್ಡು ಇಟ್ಕಂಡಿರ್ಲಿಲ್ಲ. ಹೈಯರ್ ಕ್ಲಾಸನಲ್ಲಿ ಪ್ರಯಾಣ ಮಾಡಿದವರಲ್ಲ. ಒಂದ್ಸಾರಿ ಲೋಹಿಯಾರ ಜೊತೆಗೆ ಸೆಕೆಂಡ್ ಕ್ಲಾಸ್ ಟ್ರೈನ್ ನ್ಯಾಗ ಬೆಂಗಳೂರಿಗೆ ಬರ್ಬೇಕಾದ್ರೆ ಚಿಕ್ಕ ಜಾಜೂರಿನಲ್ಲಿ ರೈಲು ಕೆಟ್ಟೋಗಿತ್ತು. ಅಲ್ಲಿ ಕೆಳಾಗ ಇಳ್ದು, ಅಲ್ಲೊಂದು ಮೆ, ಪ್ಲಾಟ್ ಫಾರ್ಮ್‌ನ್ಯಾಗ ಬಗ್ಗಿತ್ತು. ಆಮ್ಯಾಲೆ ಲೋಹಿಯಾ ನನಗೊಂದ್ಸಲ ಗುದ್ದಿ ‘ಆ ಮರಾನ್ನ ಕೈಮುಟ್ಟಲಾರದಂಗ ಹತ್ತಬೇಕು’ ನೀನು, ಅಂದ್ರು. ಕೈಲೆ ಮುಟ್ಟಲಾರದಂಗ ಹೆಂಗ ಹತ್ತಾಕಾಗ್ತೈತಿ ಸಾರ್ ಅಂದೆ. ಏನೂ ಆಗಲ್ಲ ಹತ್ತು, ನೀನು ಮನುಸು ಮಾಡಿದ್ರೆ ಏನ್ ಬೇಕಾದ್ರೂ ಮಾಡ್ತೀ ಅಂದ್ರು, ಅದ್ಹೆಂಗೆ ಹತ್ತಿದ್ನೋ… ಹತ್ತಿದೆ. ದೀಸ್ ಆರ್ ಥಿಂಗ್ಸ್ ನನ್ನನ್ನು ಇನ್ ಸ್ಪೈಯರ್ ಮಾಡಿದ್ದು. ಲೋಹಿಯಾನಂತೋರು, ಜೆ. ಪಿ. ನಂತೋರು, ಮಧುಲಿಮಯೆ, ಜಾಜ್ ಫರ್ನಾಂಡೀಸ್ ನಂಥವರು ಅವರ ಸಂಪರ್ಕ ಭಾಳಾ ಕ್ಲೋಸ್ ನನಗೆ. ಜೆ.ಹೆಚ್. ಪಟೇಲ್ರು ಆಲ್ ಇಂಡಿಯಾದಾಗ ಎಲ್ಲಿ ಹೋದ್ರೂ ನನ್ನ ಬಿಟ್ಟು ಹೋಗ್ತಿದ್ದಿಲ್ಲ. ಅವರ ಜತೀಗೆ ಹೋಗಿಬಿಡ್ತಿದ್ದೆ.
ಅವರೆಲ್ಲ ಪವರ್ ಪಾಲಿಟಿಕ್ಸ್ ನಲ್ಲಿ ಮ್ಯಾಲೆ ಬಂದುಬಿಟ್ರು. ನೀವ್ಯಾಕ ಹಿಂದ ಉಳ್ಕಂಡ್ರೀ?
ನನಗ ಪ್ರಚಾರಕ್ಕ ಮುಜುಗರ ಆಗಿಬಿಡ್ತು. ಅವ್ರು ಎಂ. ಎಲ್. ಎ. ಆದ್ರು, ಆವಾಗ ಪಾರ್ಲಿಮೆಂಟ್ ಎಲೆಕ್ಷನ್ನಿಗೆ ನನಗೆ ನಿಲ್ಲು ಅಂತಂದ್ರು. ಆವಾಗ ತಾನೇ ನಮ್ಮ ಫಾದರ್ ಸತ್ತು ಹೋಗಿದ್ರು. ಅವಾಗ ತಾನೇ ಮದವಿ ಮಾಡ್ಕಂಡು ಬೆಂಗಳೂರಿಗೆ ಹೋಗಿ ಒಂದು ಮನಿ ಮಾಡಿದ್ದೆ. ಆ ಟೈಮಲ್ಲಿ ನನಗೆ ಚಿತ್ರದುರ್ಗದಿಂದ ಟಿಕೇಟ್ ಕೊಡ್ತೀನಿ ಅಂದ್ರು. ಆದ್ರೆ ಅವತ್ತಿನ ಪರಿಸ್ಥಿತೀಲಿ ನನಗೆ ನಿಲ್ಲಾಕೆ ಆಗ್ಲಿಲ್ಲ. ಜೆ. ಹೆಚ್. ಪಟೇಲ್ರು ನಿಂತ್ರು. ಆಮೇಲೆ ಎಂ. ಎಲ್. ಎ. ಎಲೆಕ್ಷನ್ನಿಗೆ ಮಾಯಾಕೊಂಡ ಕಾನ್ ಸ್ಟ್ಯುಯೆನ್ಸಿಗೆ ನಿಂತೆ. ಅಲ್ಲಿ ಸೋಷಲಿಸ್ಟ್ ಪಾರ್ಟಿ ಎಂದ್ರೆ ಯಾರಿಗೂ ಗೊತ್ತಿರಲಿಲ್ಲ. ಸೋತೆ. ಮತ್ತೆ ಆಮ್ಯಾಲೆ ಮಾಯಾಕೊಂಡದಾಗ ಗೆದ್ದೆ.
ಯಾವ ವರ್ಷ ಸಾರ್ ಅದು?
ಅದು ನೆನಪಾಗವಲ್ದು. ಅದು ಜನತಾ ಪಾರ್ಟಿ ಆದ್ಮೇಲೆ. ರಾಮಕೃಷ್ಣ ಹೆಗಡೆ ಗೌರ್ಮೆಂಟ್ ನಲ್ಲಿ. ಆವಾಗ ಯಾರ್ಯಾರ ಬಂದು ಕೇಳ್ಕೊಂಡು ಮಿನಿಸ್ಟ್ರು ಅದ್ರು. ಆಮ್ಯಾಲೆ ಅಸೆಂಬ್ಲಿ ಫುಲ್ ಪೀರೀಡ್ ಇರ್ಲಿಲ್ಲ. ಎರಡು ವರ್ಷಕ್ಕೂ ಡಿಸಾಲ್ವ್ ಆತು.
ಪಾರ್ಲಿಮೆಂಟ್ ನಲ್ಲಿ ನಿಂತು ನ್ಯಾರೋಲೀ ಐ ಲಾಸ್ಟ್. ಆಮ್ಯಾಲೆ ನನಗೆ ಮಾಯಕೊಂಡಕ್ಕ ನಿಂತ್ಕಳ್ರೀ ಅಂದ್ರು. ನಾನು, ಪಾರ್ಲಿಮೆಂಟಿಗೆ ಜನ ನನಗ ರಿಜೆಕ್ಟ್ ಮಾಡ್ಯಾರ. ಬ್ಯಾಡ ಅಂದೆ. ನಿಂತ್ಯ ಅಂದ್ರು, ನಿಂತೆ ಗೆದ್ದೆ.
ನೀವು ಎಂ. ಎಲ್. ಎ. ಆಗಿದ್ದಾಗ್ಲೇ ಎಂ. ಪಿ. ಪ್ರಕಾಶರು ಮಿನಿಸ್ಟ್ರೂ ಆಗಿದ್ರು, ಅಲ್ಲಾ?
ಹೌದು, ಅವ್ರೇನು ಅಲ್ಲಿ, ಇಲ್ಲಿ, ನಾಟ್ಯ ಗೀಟ್ಕ ಆಡಿಸ್ಕೆಂಡ್ ಇದ್ದರು. ನಾನು ಕರ್ಕಂಡು ಬಂದು, ಪಟೇಲ್ರ ಹತ್ರ ಹೋಗಿ ಸೀಟ್ ಕೊಡಿಸಿದೆ.
ಸೀಟ್, ನೀವ್ ಕೊಡಿಸಿದ್ರಾ?
ಹೌದು, ಐ ವಾಸ್ ದಿ ಪಾರ್ಲಿಮೆಂಟರಿ ಬೋರ್ಡ್ ಛೇರ್ಮನ್. ಅದೂ ಪಟೇಲ್ರು ಟುಕ್ಸ್ ಇಂಟ್ರೆಸ್ಟ್. ಹಡಗಲಿಯಾಗ ಒಂದು ಪಾರ್ಟಿವರ್ಕರ್ಸ್ ಮೀಟಿಂಗ್ ಅಂತಾ ಮಾಡಿದ್ವಿ. ಅದೊಂದು ನಾಟಕದ್ದೋ ಸಿನಿಮಾದ್ದೋ ಒಂದು ಶೆಡ್ ಇತ್ತು. ಅದ್ರಾಗ ಕಾನಫರೆನ್ಸು ಮಾಡಿಸಿದ್ರು ಇವ್ರು. ಆವಾಗ ನಾವೆಲ್ಲ ಅಲ್ಲಿ ಹೋಗಿ, ಐ ಮೇಡ್ ಹಿಮ್ ಎ ಡಿಸ್ಟ್ರಿಕ್ಟ್ ಪ್ರೆಸಿಡೆಂಟ್ ಆಫ್ ದಿ ಸೋಷಲಿಸ್ಟ್ ಪಾರ್ಟಿ. ಐ ವಾಸ್ ದಿ ಸ್ಟೇಟ್ ಪ್ರಸಿಡೆಂಟ್ ಆವಾಗ. ಅವ್ರು ಬರೀ ವಕಾಲತ್ತು ಮಾಡಾದು ಅದೂ ಇದೂ ಮಾಡ್ತಿದ್ರು. ಸಂಡೂರು ಹೋರಾಟದಾಗೂ ಸತ್ಯಾಗ್ರಹಕ್ಕ ಒಂದು ದಿವ್ಸ ಒತ್ತಾಯ ಮಾಡಿ ಕರ್ಕಂಡು ಬಂದೆ. ಪ್ರತೀ ದಿವಸ ಹೋರಾಟ ಆರ್ಗನೈಸ್ ಮಾಡ್ತಿದ್ದವನು ನಾನು. ಆವಾಗ ಇವ್ರು ಇನ್ನೂ ವಕಾಲತ್ ಮಾಡ್ಕೆಂತ ಕೋರ್ಟಿಗೆ ಹೋಗಿದ್ದಾತ ಹಂಗೇ ಕರೇಕೋಟ್ ಹಾಕ್ಕೊಂಡು ಸತ್ಯಾಗ್ರಹಕ್ಕೆ ಒಂದು ದಿನ ಬಂದ್ರು. ಅದೂ ಇವ್ರು ತಾವಾ ಎಲ್ಲಾ ಮುಂಚೂಣಿಯಾಗ ನಿತ್ಕಂಡು ಮಾಡಿದ್ವಿ, ಅಂತೆಲ್ಲಾ ಹೇಳ್ಕಳ್ತಾರ. ಆವಾಗ ನಾನು, ನಮ್ಮ ಪಾರ್ಟಿಯವರು ಎಲ್ಲರೂ ಒಂದೊಂದು ದಿವ್ಸ ಬರ್ಲೇ ಬೇಕು ಅಂತ ಕಂಪಲ್ಸರಿ ಮಾಡಿದ್ದಕ್ಕ ಬಂದ್ರು. ಬಂದ್ರೂ ಅರೆಸ್ಟ್ ಆಗ್ಲಿಲ್ಲ. ಹಿವಾಸ್ ಮೋರ್ ಇಂಟ್ರೆಸ್ಟೆಡ್ ಇನ್ ಡ್ರಾಮಾ ಅದೂ ಇದೂ ಅಂತ. ಪೊಲಿಟಿಕಲ್ ಅದೂ ಇದೂ ಇರ್ಲಿಲ್ಲ. ಅಡ್ವಕೇಟ್, ಡ್ರಾಮಾಟಿಸ್ಟ್ ಅಷ್ಟೇ. ಅಲ್ಲೇ ಹಡಗಲಿಯಾಗ ಅಷ್ಟಾ. ಆ ಮೇಲೆ ಪಟೇಲ್ರು ಅವ್ರೂ, ಇವ್ರು ಸೇರಿ ಟಿಕೇಟ್ ಕೊಟ್ವಿ. ಅಲ್ಲಿ ಹಡಗಲಿ ತುಂಬಾ ಬ್ಯಾಕ್ ವರ್ಡ್ ಇತ್ತು. ಆ ಮ್ಯಾಲ ಇವರ ಕಮ್ಯುನಿಟಿಗೆ ಬೆಂಬಲ ಇತ್ತು. ಆ ಮ್ಯಾಲ ಭಾಳಾ ವಾಚಾಳಿತನ ಇತ್ತು….
ಅಷ್ಟೋತ್ತಿಗಾಗ್ಲೇ ಅವರ ತಂದೆ ಎಂ. ಎಲ್. ಎ. ಆಗಿದ್ರಲ್ಲ, ಬ್ಯಾಕ್‌ಗ್ರೌಂಡ್ ಇತ್ತು?
ಆಗಿದ್ರು. ಕಾಂಗ್ರೆಸ್ ಎಂ. ಎಲ್ಲೆ ಆಗಿದ್ರು. ನನಗೊಂದ್ಸಲ ನಮ್ಮ ಬ್ರದರ್ ಇನ್ ಲಾ, ಕೊಂಡಜ್ಜಿ ಬಸಪ್ಪಾ ಅಂತಾ ಅವ್ರೂ ಇವ್ರೂ ಸೇರಿ ಕಾಂಗ್ರೆಸ್ ಟಿಕೆಟ್ ಕೊಡಿಸ್ತೀವಿ ನಿಂತುಬಿಡು ಪಾರ್ಲಿಮೆಂಟ್ ಎಲೆಕ್ಷನ್ ಗೆ ಅಂತಾ ಒತ್ತಾಯ ಮಾಡಿದ್ರು. ನನಗೆ ಆವಾಗ ಒಂಥರಾ ಹುಚ್ಚು ಆದರ್ಶ. ಪಕ್ಷ ಸಿದ್ಧಾಂತಕ್ಕೆ ಹೋರಾಟ ಮಾಡ್ಬೇಕು. ಸಮಾಜವಾದಾನೇ ಆಗ್ಬೇಕು. ಸುಮ್ನೆ ಎಲೆಕ್ಷನ್ ಗೆ ನಿಲ್ಲಬಾರ್ದು. ಅಂತೆಲ್ಲಾ ಏನೋ ಒಂಥರಾ.
ನಿಮ್ಗೆ ಈ ಸಮಾಜವಾದದ ಸಂಪರ್ಕ ಬಂದ ಮೊದಲ ದಿನಗಳ ಬಗ್ಗೆ ಹೇಳ್ರಿ?
ನಾನು ಸಣ್ಣವನಿದ್ದಾಗ ನಮ್ಮೂರಾಗ ಸ್ವಾತಂತ್ರ ಹೋರಾಟ ಮಾಡಾಕ ಬರ್ತಿದ್ದವರಿಗೆ ಕರ್ಕೊಂಡು ಹೋಗಿ ಊಟ ಮಾಡಿಸ್ತಿದ್ದೆ.
ಅವ್ರ ಹೆಸರುಗಳೇನಾದ್ರೂ ನೆನಪದಾವ?
ಕೊಟ್ರನಂಜಪ್ಪಾ ಅಂತಾ, ಇದ್ರು ಅವ್ರು, ಇಟಗಿ ವೇದಮೂರ್ತಿಯವರು ಅಂತ, ಚಿದಾನಂದಯ್ಯ ಅಂತಾ, ಕೊಟ್ಟಿಗಿ ಸಿದ್ಧಲಿಂಗಪ್ಪ, ಬಳ್ಳಾರಿ ಸಿದ್ದಮ್ಮ, ಆಮ್ಯಾಲ ಗಾಂಜೀ ವೀರಪ್ಪ… ಆವಾಗ ನಾನಿನ್ನೂ ಸಣ್ಣ ಹುಡುಗ, ಆವಾಗ ನಾನು ಚಳವಳಿ ಸೇರ್ದೆ.
ಸ್ವಾತಂತ್ರ್ಯ ಬಂದಾಗ ನಿಮಗೆಷ್ಟು ವರ್ಷ ಸಾರ್?
೧೯೪೨ದಾಗ ಆ ಮೂವ್ ಮೆಂಟ್ ದಾಗ ನಾನು ಮಿಡ್ಲ್ ಸ್ಕೂಲ್ ನ್ಯಾಗ ಓದ್ತಿದ್ದೆ. ಆವಾಗಿನ್ನೂ ನಮಗೆ ನೀರಾವರಿ ಬಂದಿರ್ಲಿಲ್ಲ. ಆವಾಗ ನಮ್ಮ ಬ್ರದರ‍್ಸೂ ಜೀವನಾ ಮಾಡಾದು ಭಾಳಾ ಕಷ್ಟ ಇತ್ತು. ಹಂಗಾಗಿ ಅವ್ರೂ ನನಗೆ ಸಪೋರ್ಟ್ ಮಾಡಾಕ್ಕಾಗ್ಲಿಲ್ಲ. ಆದ್ರೂ ಎಜುಕೇಷನ್ ಮಾಡ್ಸಿದ್ರು. ನಮ್ಮಪ್ಪ ಭಾಳಾ ಮಹತ್ವಕಾಂಕ್ಷಿಯಾಗಿದ್ರು. ಆವಾಗಿನ ಮೈಸೂರು ಮಹಾರಾಜರ ಕಾಲ್ದಾಗ ನಮ್ಮಪ್ಪ ಎಂ. ಆರ್. ಎ. (ಮೆಂಬರ್ ಆಫ್ ದಿ ರೆಪ್ರೆಸೆಂಟಿಟಿವ್ ಅಸೆಂಬ್ಲಿ) ಆಗಿದ್ರು, ಲಿಮಿಟೆಡ್ ಓಟ್ ನ್ಯಾಗ ಗೆದ್ದಿದ್ರು. ನಾನು ಹುಟ್ಟಿದಾಗ, ಸಣ್ಣ ಮಗುವಾಗಿದ್ದಾಗ ಆಗಿದ್ರು ಅವ್ರು.
ನಿಮ್ಮ ಮನೆತನದ ಹಿನ್ನೆಲೆ ಏನ್ಸಾರ್?
ಪಟೇಲ್ರು ನಾವೂ ಊರಿಗೆ. ನಮ್ಮಪ್ಪ ವೆರಿ ಪವರ್ ಫುಲ್ ಮ್ಯಾನ್. ಅವಾಗಿನ ಕಾಲದ ಗೌಡ್ರು. ಆವಾಗ ಲಿಮಿಟೆಡ್ ಫ್ರಾಂಚೈಸ್ ಇತ್ತು. ಎಲೆಕ್ಷನ್ನಿಗೆ ಗೆಲ್ಲಾಕ ಆವಾಗ ಯಾರೂ ಇರ್ಲಿಲ್ಲ. ಗೆಲ್ಲೋರು. ಗೌಡ್ರಿಗೆ ಹಿಡ್ಕಂಡ್ ಬಿಡಾರು. ದಿವಾನರ ಆಡಳಿತ ಆವಾಗೆಲ್ಲ. ಮಿರ್ಜಾ ಅವರೆಲ್ಲ ಇವರಿಗೆ ಕ್ಲೋಸ್ ಇದ್ರು. ಇವ್ರು ಎಂ.ಆರ್.ಎ. ಮಾಡಿ, ಲೋಕಲ್ ನ್ಯಾಗ ಕಾಂಗ್ರೆಸ್ ಬೇಳಿಲಾರ‍್ದಂಗ, ಯಾವ್ದುನೂ ಬೇಳೀಲಾರ‍್ದಂಗ ಇವ್ರನ್ನ ಉಪಯೋಗಿಸ್ತಿದ್ರು. ಒಂದಿವ್ಸ, ಒಂದೀಸ್ ಮಂದಿ ಕಾಶೀ ಶ್ರೀನಿವಾಸಶೆಟ್ರು ಅಂತಾ ಅವ್ರು. ಒಂದು ಪಬ್ಲಿಕ್ ಮೀಟಿಂಗ್ ಮಾಡಿದ್ರು ಗಾಂಧಿ ಮೈದಾನದಾಗ. ಆವಾಗ ಅಲ್ಲೊಂದು ಬಾಂಬೆ ಕಂಪನಿ ಇತ್ತು. ಇದೆಲ್ಲ ನನ ಮ್ಯಾಲ ಪ್ರಭಾವ ಬೀರ್ದು.
ಫಸ್ಟ್ ಇಂಡಿಪೆಂಡೆನ್ಸ್ ಡೇದ್ದು ನೆನಪು ಐತಾ ಸಾರ್? ಹೆಂಗ ಮಾಡಿದ್ರೀ ಅಂತಾ?
ಫಾರ್ಟಿಸೆವೆನ್ ಅದು ಅದೂ ಆವಾಗ ನಾನಿನ್ನೂ ಮೈಸೂರು ಮಹಾರಾಜ ಕಾಲೇಜಿನ್ಯಾಗ ಇದ್ದೆ. ಆವಾಗಿನ್ನೂ ಫಾರ್ಟಿಟೂ ಮೂವ್ ಮೆಂಟೇ ನನಗೆ ಪರಿಣಾಮ ಬೀರಿದ್ದು. ಆ ಮ್ಯಾಲೆ ಓದಿನ ಕಡೆ ಲಕ್ಷ್ಯಾ ಕೊಟ್ಟೆ. ಏನಾರ ಮಾಡಿ ನಾನು ವಕೀಲ ಆಗ್ಬೇಕು ಅನ್ನೋದಿತ್ತು. ಮೈಸೂರು ಮಹಾರಾಜ ಕಾಲೇಜ್ ನ್ಯಾಗ ಕಾನೂನು ಓದಾ ಟೈಮಿಗೆ ಜೆ. ಹೆಚ್. ಪಟೇಲರ ಸಂಪರ್ಕ ಬಂತು. ಅವ್ರು ಒಂದ್ವರ್ಷ ಜ್ಯೂನಿಯರ್ ನನಗೆ. ಆವಾಗ ನಾನು ಓದಾದು ಮುಗಿಸಿ ಬೆಂಗಳೂರಿಗೆ ಬಂದು, ಅಣ್ಣಮ್ಮ ದೇವಸ್ಥಾನದ ಎದುರು ಎರಡು ರೂಮು ಮಾಡಿ ಪಾರ್ಟಿಗೆ ಆಫೀಸಂತ ಮಾಡಿದ್ದೆ.
ನಿಮಗೆ ಪಕ್ಷಕ್ಕೆ ಸೇರಿಸಿದವ್ರು ಯಾರು?
ಅವಾಗೆಲ್ಲ ಮಧುಲಿಮಯೆ, ಜಾರ್ಜ್, ಲೋಹಿಯಾ, ಓಡಾಟ ನೋಡಿ. ಗೋಪಾಲಗೌಡ್ರು ಎಂ. ಎಲ್. ಎ. ಆಗಿದ್ರು, ಅವರ ಹೋರಾಟದ ಆಕರ್ಷಣೆ ಇತ್ತು. ಆವಾಗ ಅವರ ಎಲೆಕ್ಷನ್ನಿಗೆ ಹೋಗಿ, ತೀರ್ಥಹಳ್ಳಿಗೆ ಹೋಗಿ, ಅವರ ಎಲೆಕ್ಷನ್ ಜವಾಬ್ದಾರೀನೆಲ್ಲ ನಾನ್ ತಗಂತಿದ್ದೆ. ಅವರತ್ರ ಏನು ಇಪ್ಪತ್ತೈದು ರೂಪಾಯಿ ಜೇಬಿನ್ಯಾಗ ಇರ್ತಿರಿಲ್ಲ. ನಾನು ವಕೀಲ್ರು, ಎಲ್ಲರತ್ರ ಕಲೆಕ್ಟ್ ಮಾಡಿ ಎಲೆಕ್ಷನ್ನಿಗೆ ಒಯ್ತಿದ್ದೆ. ದಟ್ಸ್ ವೈ ಐ ಬಿಕೇಮ್ ವೆರೀ ಕ್ಲೋಸ್ ಟು ಗೋಪಾಲಗೌಡ, ಫಿಫ್ಟೀವನ್ ನಲ್ಲೇ ನಾನು ವಕಾಲತ್ತು ಶುರು ಮಾಡಿದ್ದು.
ಅಷ್ಟೊತ್ತಿಗೆ ಜೆ. ಹೆಚ್. ಪಟೇಲ್ರು ವಕೀಲ್ಕಿ ಶುರುಮಾಡಿದ್ರೇನೋ?
ಬೋರ್ಡ್ ಹಾಕಿದ್ರು ಒಂದ್ಸಲ ಬೆಂಗಳೂರಿನ್ಯಾಗ. ಆದ್ರೆ ಅವ್ರ ಇಂಟ್ರೆಸ್ಟು ಭಾಳಾ ಪಾಲಿಟೆಕ್ಸ್ ಕಡೀಗೆ ಇತ್ತು. ಅವರು ದೊಡ್ಡ ಗೌಡ್ರು. ಅವರಪ್ಪನ ಪ್ರೀತಿ ಮಗ ಇವ್ರು. ನಮ್ದು ನೂರು ಎಕ್ರೆ ಇರಬಹ್ದು ನಮ್ಮಪ್ಪಗೆ, ಡ್ರೈಲ್ಯಾಂಡ್ ಅದು. ಅವಾಗ ನೀರಾವರಿ ಇರ್ಲಿಲ್ಲ.
ಗೋಪಾಲಗೌಡ್ರ ಎಲೆಕ್ಷನ್ನಿಗೆ ಎಷ್ಟು ಖರ್ಚು ಬಂತು?
ಏ…. ಅವಾಗೆಲ್ಲ ಎಲ್ಲಿ? ಜಾಸ್ತಿ ಖರ್ಚಾಗ್ತಿರಲಿಲ್ಲ.
ಆದ್ರೂ ಮ್ಯಾಕ್ಸಿಮಂ ಅಂದ್ರೆ?
ಒಂದೈದ್ ಸಾವಿರ ಬರ್ತಿತ್ತು. ಅವರಿಗೆಲ್ಲಿ ದುಡ್ಡು. ನಮ್ಮಂಥವರು ಯಾರಾದ್ರೂ ಕೊಡಬೇಕು.
ಗೋಪಾಲಗೌಡ್ರ ಪ್ರಭಾವ ಶಿವಮೊಗ್ಗದ ಸುತ್ತಮುತ್ತಾನೇ ಬೆಳೀತು. ಸಮಾಜವಾದಿ ಪಕ್ಷ ರಾಜ್ಯದ ತುಂಬಾ ವ್ಯಾಪಿಸಲಿಲ್ಲ ಯಾಕಿಂಗಾತು?
ಆವಾಗ ಪಕ್ಷ ಅಷ್ಟು ಬೆಳ್ದಿರಲಿಲ್ಲ. ಗೋಪಾಲಗೌಡ್ರು ಅವ್ರ ಕಾನ್ ಸ್ಟುಯೆನ್ಸಿಗೆ ಹೆಚ್ಚು ಲಕ್ಷ್ಯಾ ಕೊಡೋರು. ಬೆಂಗಳೂರಿನ್ಯಾಗ ಸೆಟ್ಸ್ ಆಗಿದ್ರು, ಭಾಳಾ ಬಡತನ ಇತ್ತು.
ಪಾರ್ಟಿ ಇತ್ತಲ್ಲ?
ಪಾರ್ಟಿ ಇದ್ರೂ ಭಾಳಾ ರೊಕ್ಕ ಇರ್ಲಿಲ್ಲ. ಹುಬ್ಬಳ್ಳಿಗೋ ಬಳ್ಳಾರಿಗೋ ಹೋಗ್ಬೇಕಂತ್ರಂದ್ರೆ ನಾನು ಕರ್ಕೊಂಡು ಹೋಗ್ತಿದ್ದೆ. ಅವಾಗ ನಾನೊಬ್ನೇ ಕಾರಿಟ್ಟಿದ್ದು. ಅದೇನೋ ಫಾರ್ಚುನೇಟ್ಲಿ ಅವಾಗೇನು ಟ್ರಾನ್ಸ್ ಪೋರ್ಟ್ ಕೇಸುಗಳು, ಮೋಟಾರ್ ವೆಹಿಕಲ್ಸ್ ಕೇಸ್ ಗಳು ಅವಾಗ ಸಿದ್ದವೀರಪ್ಪ ಟ್ರಾನ್ಸ್ ಪೋರ್ಟ್ ಮಿನಿಸ್ಟ್ರು ‘ಆಗಿದ್ರ’. ಅವಾಗ ಒಳ್ಳೇ ಪ್ರ್ಯಾಕ್ಟ್ರೀಸು ಡೆವಲಪ್ ಮಾಡ್ದೆ. ಅವಾಗ ಮೂರ‍್ನಾಲ್ಕು ಮಂದಿ ಪ್ರಮುಖ ವಕೀಲರಲ್ಲಿ ನಾನೂ ಒಬ್ಬನಾಗಿದ್ದೆ. ಟ್ರಾನ್ಸ್ ಪೋರ್ಟ್ ಕೇಸ್ ಗಳಲ್ಲಿ ಐ ಅರ್ನಡ್ ಎ ಲಾಟ್ ಯ್ಯಾಸ್ ಯ್ಯಾನ್ ಅಡ್ವಕೇಟ್.
ಧಾರವಾಡದಾಗ ಅಷ್ಟೋತ್ತಿಗೆ ಪಾರ್ಟೀ ಇತ್ತಲ್ಲ?
ಬಾಳಷ್ಟು ಸಪೋರ್ಟ್ ಇರ್ಲಿಲ್ಲ. ನೀಲಗಂಗಯ್ಯ ಪೂಜಾರ್ ಅಂತಿದ್ರು. ಆಮ್ಯಾಲೆ ಅಲ್ಲಿ ಇಲ್ಲೀ ಹಳೇ ಸಮಾಜವಾದಿಗಳು ಇದ್ರು. ಅಲ್ಲೇ ಕಾಗೋಡಿನಲ್ಲಿ ಒಂದಿಷ್ಟು ಇತ್ತು. ಅದು ಬಿಟ್ರೆ ಸ್ಟೇಟ್ ನಲ್ಲಿ ಎಲ್ಲಿತ್ತು? ಆಮ್ಯಾಲೆ ಗೋಪಾಲಗೌಡ್ರು, ಪಟೇಲ್ರು, ಆಮ್ಯಾಲೆ ನಮ್ಮ ಆಲ್ ಇಂಡಿಯಾ ಲೀಡರ್ಸು ಸ್ವಲ್ಪ ಇಂಟ್ರೆಸ್ಟ್ ತಗೊಂಡ್ರು.
ಕಾಗೋಡು ತಿಮ್ಮಪ್ಪ ಅಷ್ಟೊತ್ತಿಗೆ ಕೆಲ್ಸ ಮಾಡ್ತಿದ್ರು ಪಾರ್ಟಿದು?
ಅವ್ರು ಇನ್ನೂ ಯಂಗ್ ಸ್ಟರ್. ಅವರು ಎಂ.ಎಲ್.ಎ. ಆದ್ರಲ್ಲ ಒಂದ್ಸಲ.
ಬಂಗಾರಪ್ಪ ಇದ್ರು?
ಅವರನ್ನ ನಾನು ಅಧ್ಯಕ್ಷ ಆಗಿದ್ದಾಗ ಸೇರಿಸಿಕಂಡಿದ್ದೆ. ಅವಾಗೆಲ್ಲ ಭಾಳಾಜನ ಗೋಪಾಲ ಗೌಡ್ರು ಅವರೆಲ್ಲ ವಿರೋಧ ಮಾಡ್ತಿದ್ರು.
ಯಾರಿಗೆ, ಬಂಗಾರಪ್ಪನವರಿಗಾ?
ಹೂಂ. ಬಂಗಾರಪ್ಪ ಅವ್ನು ಈಗ ಬಂದಾನ, ಸ್ಟಂಟ್ ಮಾಸ್ಟರ್ ಇದ್ದಂಗದಾನ ಅಂತಿದ್ರು. ಆಮ್ಯಾಲೆ ಕುಪ್ಪಗಡ್ಡೆ ಮರಿಯಪ್ಪ ಅಂತಿದ್ರು. ಹಳೇ ಸಮಾಜವಾದಿಗಳು. ಅವರಿಗೆ ಎಲೆಕ್ಷನ್ ಟಿಕೇಟ್ ಕೊಡಬೇಕು ಅಂತಾಗಿತ್ತು. ಸೊರಬದಾಗೆ. ಆದ್ರೆ ಕಾಗೋಡು ತಿಮ್ಮಪ್ಪ ಬಂಗಾರಪ್ಪಗೆ ಭಾಳಾ ಸಪೋರ್ಟ್ ಮಾಡಿದ್ದು. ಇಲ್ಲಾ, ದೀವರ ಕಮ್ಯುನಿಟಿಯವನು ಈಗ ವಕಾಲತ್ತು ಶುರು ಮಾಡ್ಯಾನ, ಭಾಳಾ ಚಾಲಾಕ್ ಅದಾನ ಅವನಿಗೇ ಟಿಕೇಟ್ ಕೊಡಬೇಕು ಅಂದ್ರು. ಪಟೇಲ್ರೂ ಸಪೋರ್ಟ್ ಮಾಡಿದ್ರು. ಆಮೇಲೆ ಲೋಹಿಯಾ ಬಂದ್ರು “ಏ… ಐ ಡೋಂಟ್ ಲೈಕ್ ದಟ್ ಫೆಲೋ, ಕುಪ್ಪಗಡ್ಡೆ ಮರಿಯಪ್ಪಗೇ ಕೊಡ್ಬೇಕು” ಅಂದ್ರು. ಅವಾಗ ಲೋಹಿಯಾ ಹೋದ್ಮೇಲೆ, ನಾನೂ ಪಟೇಲ್ರೂ ಸೇರಿ, ಮರಿಯಪ್ಪಗೆ ಕಷ್ಟ ಆಗ್ತೈತಿ, ಗೆಲ್ಲಾಕ. ಯಂಗ್ ಸ್ಟಾರ್ಸ್ ಮೇಲೆ ಬರ‍್ಲೀ. ಅಲ್ಲಿ ಬೇರೆ ಮುರಹರಿರಾಯರು ಅಂತಾ ಇದ್ರು. ನಮ್ಮ ಪಾರ್ಟಿ ಸೀನಿಯರ‍್ರು. ಅವರನ್ನ ಬಿಟ್ಟು ಕುಪ್ಪಗಡ್ಡೆ ಮರಿಯಪ್ಪಗೆ ಟಿಕೇಟ್ ಕೊಡ್ಬೇಕು ಅಂತಾ ಡಿಸೈಡ್ ಮಾಡಿ ಅದನ್ನ ರಿಪೋರ್ಟ್ ಮಾಡ್ಬೇಕು ಅಂತಾ ಅಂದು ಬಿಟ್ಟಿದ್ರು ಲೋಹಿಯಾ. ಆದ್ರೆ ನಾನೂ, ತಿಮ್ಮಪ್ಪ, ಪಟೇಲ್ರು ಸೇರಿ ಯಂಗ ಸ್ಟಾರ್ ಇವನು ಗೆಲ್ಲಲೀ ಅಂತಾ ಇವನಿಗೆ ಟಿಕೇಟ್ ಕೊಟ್ವಿ.
ಕಾಗೋಡ್ ಹೋರಾಟದ ನಂತರ ಆ ಭಾಗದ ನಾಯಕತ್ವ ಬಂತು, ಪಾರ್ಟೀ ಬೆಳೀತು. ಹಂಗೆ ಇಲ್ಲಿ ಸಂಡೂರಿನ ಹೋರಾಟದಿಂದ ಯಾಕ ಆಗ್ಲಿಲ್ಲ?
ಆಫ್ಟರ್ ಆಲ್ ಲ್ಯಾಂಡ್ ಲಾರ್ಡ್ ಗಳು ಮತ್ತು ಗೇಣಿದಾರರ ಹೋರಾಟ ಅದು. ಅಷ್ಟೇ ಆದ್ರೂ ಲೋಹಿಯಾ ಬಂದು ಅರೆಸ್ಟ್ ಆದ್ರು. ಇನ್ ಸ್ಪಯರ್ ಮಾಡಿದ್ರು. ಆಮೇಲೆ ಗೋಪಾಲ ಗೌಡ್ರು ಭಾಳಾ ಮುಖ್ಯ, ಅವರು ನಾಯಕತ್ವ ಕೊಟ್ರು. ಸಾಮಾನ್ಯ ಜನರ ಕಣ್ಮಣೀಯಾಗಿದ್ದವರು ಅವರು, ಬಡವ. ಅವರ ತಾಯಿ ಒಬ್ರೇ ಇದ್ರು. ಇಷ್ಟಿದ್ದೂ ಅವ್ರು ಹೋರಾಟ ಮಾಡ್ತಿದ್ರು ಹಂಗಾಗಿ ಅಲ್ಲಿ ಪಾರ್ಟಿ ಪ್ರಭಾವ ಬಿಟ್ಟಿತ್ತು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೩. ಮಠ ಅಂದ್ರೆ ಸೋಷಲಿಸ್ಟ್ ಪಾರ್ಟೀನೆ (೨)
ಅಂದ್ರೆ ಗೋಪಾಲಗೌಡರ ವ್ಯಕ್ತಿತ್ವ ಮತ್ತು ವರ್ಚಸ್ಸು ಕಾರಣ ಅಂತೀರಾ?
ಹೌದು. ಶಿವಮೊಗ್ಗಾ ಜಿಲ್ಲೆಯಲ್ಲಿ ಸದಾಶಿವರಾವ್ ಅಂತಾ ಇದ್ರು. ಸಾಗರದಲ್ಲಿ ಅವರು ಗೋಪಾಲಗೌಡ್ರಿಗೆ ಭಾಳಾ ಎನ್ ಕರೇಜ್ ಮಾಡಿದ್ರು. ಆಮೇಲೆ ಇನ್ನೊಬ್ರು ಲೇಡಿ ಇದ್ರು ಅಲ್ಲಿ. ಯಾರಪ್ಪಾ ಅದು…..
ಪೊನ್ನಮ್ಮಾಳ್?
ಹಾಂ, ಹಾಂ…. ಪೊನ್ನಮ್ಮಾಳ್ ಅಂತಾ. ಅವರೆಲ್ಲ ಕಾಂಟೆಂಪರರೀಸ್, ಪೊನ್ನಮ್ಮಾಳ್, ಸದಾಶಿವರಾವ್, ಕುಪ್ಪಗಡ್ಡೆ ಮರಿಯಪ್ಪ, ಆಮೇಲೆ ಚಂದ್ರಶೇಖರ ಅಂತ ಸಾಗರದವರು, ಕಾಗೋಡು ತಿಮ್ಮಪ್ಪ, ಜೆ. ಹೆಚ್. ಪಟೇಲ್ರು ಆಮ್ಯಾಲೆ ನಾನು.
ಆದ್ರೆ ಗೋಪಾಲಗೌಡ್ರು ಸಿದ್ಧಾಂತಕ್ಕೆ ಮತ್ತು ಹೋರಾಟಗಳಿಗೆ ಕಮಿಟ್ ಆದಂಗೆ ಬೇರೆ ಯಾರೂ ಆಗ್ಲಿಲ್ಲ, ಯಾಕೆ?
ಅವರೂ ಅವರಿಗೆ ಆಸ್ತಿ ಇರಲಿಲ್ಲ. ಏನೂ ಇರಲಿಲ್ಲ. ಒಳ್ಳೇ ವಾಚಾಳಿತನ ಇತ್ತು. ಫಸ್ಟ್ ಟೈಮಿಗೇ ಎಂ.ಎಲ್.ಎ. ಆದ್ರು. ಅವರಿಗೆ ಆಲ್ ಇಂಡಿಯಾ ಸಂಪರ್ಕ ಇತ್ತು. ಆಲ್ ಇಂಡಿಯಾ ಲೀಡರ್ಸ್ ಕರ್ನಾಟಕಕ್ಕೆ ಬಂದ್ರೆ ಫಸ್ಟ್ ಗೋಪಾಲಗೌಡ್ರು ಅಂತಿದ್ರು. ಗೋಪಾಲಗೌಡ್ರು, ಜೆ. ಹೆಚ್. ಪಟೇಲರನ್ನು ಎನ್ ಕರೇಜ್ ಮಾಡಿದ್ರು.
ಆಮ್ಯಾಲೆ ನಾನು, ಈ ಪಕ್ಷದಲ್ಲಿ ಮಧುಲಿಮಯೆ, ಜೆ.ಪಿ., ಜಾರ್ಜ್, ಲೋಹಿಯಾ ಎಲ್ಲಾ ಇದ್ದಾರೆ. ನಾನ್ಯಾಕೆ ಕಾಂಗ್ರೆಸ್ ನ ಬಾಲ ಹಿಡ್ಕಂಡು ಹೋಗ್ಬೇಕು ಅಂತಾ ದೆನ್ ಐ ಜಾಯಿನ್ಡ್ ದಿ ಪಾರ್ಟಿ. ಇವ್ರೆಲ್ಲ ಬೇರೆ ಬೇರೆ ಏರಿಯಾದಲ್ಲಿದ್ದೋರು. ಬಟ್ ಐ ಬೇಸ್ಡ್ ಇನ್ ಬೆಂಗಳೂರು.
ಸರ್ ನನ್ನ ಪ್ರಶ್ನೆ ಅಲ್ಲೇ ಉಳೀತು, ಏನಂದ್ರೆ…. ಕಾಗೋಡು ಹೋರಾಟಕ್ಕಿಂತ ಸಂಡೂರು ಹೋರಾಟ ಮಹತ್ವದ್ದಾದ್ರೂ, ಕಾಗೋಡಿನ ಮುಖಾಂತರ ಬೆಳೆದಂಗೆ, ಸಂಡೂರು ಮುಖಾಂತರ ಪಾರ್ಟಿ ಯಾಕೆ ಬೆಳೀಲಿಲ್ಲ ಅಂತ?
ಅದೇನೋ…. ನನಗೆ ಚಿಕನ್ ಗುನ್ಯಾ ಆಗಿ ಎಲ್ಲಾ ಮರ್ತು ಹೋಗಿ ಬಿಟ್ಟಿದೆ.
(ಸಂದರ್ಶನ ನಡೆವ ಕಾಲಕ್ಕೆ ಶ್ರೀಯುತರು ಚಿಕನ್ ಗುನ್ಯಾ ಕಾಯಿಲೆಯಿಂದ ಆಗಷ್ಟೇ ಚೇತರಿಸಿಕೊಳ್ಳುತ್ತಿದ್ದರು)
ಅಂದಾಜು ಎಷ್ಟು ಭೂಮಿಸಾರ್ ಸಂಡೂರಿನ ಹೋರಾಟದಿಂದ ರೈತರಿಗೆ ಸಿಕ್ಕಿದ್ದು?
ಅದೇನೋ ಮರ್ತು ಹೋಗೇತಪ್ಪಾ (ಒಟ್ಟು ಮೂರು ಸಾವಿರ ಎಕ್ರೆ)
ಸಾರ್, ಅಷ್ಟೊಂದು ಭೂಮಿ ರೈತರಿಗೆ ಸಿಕ್ಕು ಸ್ವಲ್ಪ ಫಾಲೋಅಪ್ ಮಾಡಿದ್ರೆ ಇಲ್ಲಿ ಪಾರ್ಟಿ ಗಟ್ಟಿಯಾಗಿ ಬೆಳೆಸಬಹುದಿತ್ತಲ್ಲ?
ಅಲ್ಲಾ, ಅಲ್ಲಿ ಲೋಕಲ್ ಆಗಿ ಇಂಟ್ರೆಸ್ಟ್ ತಗೊಂಡಿದ್ರೆ ಇಫ್ ಹೀ ಫೀಲ್ಸ್ ಆಗ್ತಿತ್ತು, ಅವರು ಹೂವಿನ ಹಡಗಲಿಯವರು, ಅವ್ರಿಗೆ ಅದೇನ್ ಖಯಾಲ್ ಏನೋ. ನಾಟಕ ಮಾಡೋದು ಅದೂ ಇದೂ ಜಾಸ್ತಿ. ಮಾಡ್ತಿದ್ದರು. ಇದನ್ನ ಬಿಟ್ಟು ಹಿ ಈಸ್ ಫೇಲ್ ಟು ಫೀಲ್ ಹಿಸ್ ರೆಸ್ಪಾನ್ಸಿಬಿಲಿಟಿ. ಸಂಡೂರು ಹೋರಾಟ ಆದ್ಮೇಲೆ ಫಾಲೋ ಆಪ್ ಮಾಡಿದ್ರೆ ಅಲ್ಲಿ ಪಾರ್ಟಿ ಕಟ್ಟಬಹುದಿತ್ತು. ನಾವು ಬೆಂಗಳೂರಾಗ ಇದ್ದವರು. ಇಲ್ಲಿ ಪ್ರಕಾಶ ಇದ್ರಲ್ಲ. ಬಳ್ಳಾರಿಯಾಗ ದಾಸನ್ ಸಾಲೋಮನ್ ಇದ್ರು, ಲೇಬರ್ ಲೀಡ್ರು. ಅವ್ರೂ ಹಾರ್ಡೆಂಡ್ ಸೋಷಲಿಸ್ಟ್, ಹೋರಾಟದ ಹಿನ್ನೆಲೆಯಿಂದ ಬಂದವರು ಅವ್ರು.
ನೀವು ರಾಜ್ಯ ಅಧ್ಯಕ್ಷರಾಗಿದ್ರೀ. ನೀವು ಮನಸ್ಸು ಮಾಡಿದ್ರೆ ಅವ್ರೆಲ್ಲರನ್ನೂ ತಗಂಡು ಪಾರ್ಟೀ ಇನ್ನೂ ಬೆಳೆಸ್ಲಿಕ್ಕೆ ಸಾಧ್ಯ ಇತ್ತೇನೋ?
ನಾನು ಅಧ್ಯಕ್ಷನಾಗಿದ್ರೂ ಬಾಸಿಸಂ ಮಾಡ್ಲಿಲ್ಲ. ಎಸ್. ವೆಂಕಟರಾಮ್, ಗೋಪಾಲಗೌಡ್ರು, ಅವರೆಲ್ಲ ಸೀನಿಯರ್ಸ್ ಅಂತಾ ಭಾವಿಸಿದ್ದೆ. ಪಟೇಲ್ರು ಜತೀಗೂ ನನಗೆ ವೈಯಕ್ತಿಕ ಸ್ನೇಹ. ಅವ್ರು ವಕಾಲತ್ತು ಗಿಕಾಲತ್ತು ಏನೂ ಮಾಡ್ಲಿಲ್ಲ. ಪೂರ್ತಿ ರಾಜಕೀಯ ಮಾಡಿದ್ರು. ನಾನು ಹಂಗೆ ಮಾಡಿದ್ರೆ ಏನಾದ್ರೂ ಆಗ್ತಿದ್ದೆನೇನೋ, ನಾನು ವಕಾಲತ್ತು ಮಾಡಿ ಅರ್ನಿಂಗ್ ನ್ಯಾಗ ಸೋಷಲಿಸ್ಟ್ ಪಾರ್ಟಿ ಬಿಲ್ಡಪ್ ಮಾಡಿ, ಮೂಮೆಂಟ್ ಜೊತೀಗೂ ಇದ್ದ ನಾನು ಒನ್ ಆಫ್ ದಿ ಮೋಸ್ಟ್ ಯ್ಯಾಕ್ಟಿವ್ ಸೋಷಲಿಟ್ಟ್ಸ್, ದೊ ಐ ವಾಸ್ ಲೀಡಿಂಗ್ ಅಡ್ವಕೇಟ್. ನನ್ನ ಕೇಸುಗಳ ಭಾಳಾ ಇರಾವು ಹೈಕೋರ್ಟ್‌ನಲ್ಲಿ. ಎಷ್ಟೋ ಸಲ ನಾನು ಯಾರಿಗೂ ಹೇಳಲಾರದೇ ಗೈರು ಹಾಜರಾಗ್ತಿದ್ದೆ.
ನೀವು ಎಲ್ಲೆಲ್ಲಿ ಓಡಾಡ್ತಿದ್ರಿ, ಪಕ್ಷದ ಸಂಘಟನೆಗಂತ?
ಇಡೀ ಕರ್ನಾಟಕದಾಗ ಓಡಾಡಿದವ ನಾನು. ನನ್ನಷ್ಟು ಯಾರೂ ಓಡಾಡಿಲ್ಲ. ಗುಲ್ಬರ್ಗಾ, ಬೀದರ್, ಅಲ್ಲೆಲ್ಲ. ಈಶ್ವರಪ್ಪ ಚಕ್ಕೋತಿ, ಬೇಲೂರೆ, ಎಂ. ನಾಗಪ್ಪ ಅಂತ ಎಕ್ಸ್ ಎಂ.ಎಲ್.ಎ. ಅವ್ರು ನಮ್ಮ ಪಾರ್ಟಿಯಿಂದ ಗೆದ್ದಿದ್ರು. ಹೈದ್ರಾಬಾದ್ ಕರ್ನಾಟಕದಾಗ ನನಗಿರೋವಷ್ಟು ಕಾಂಟ್ಯಾಕ್ಟ್ ಯಾರಿಗೂ ಇರಲಿಲ್ಲ.
ಸಾರ್, ಈ ಮೂವ್ ಮೆಂಟ್ ನ್ಯಾಗ ಕಮಿಟೆಡ್ ಆಗಿ ಕೆಲಸ ಮಾಡಿದ ದೊಡ್ಡವರೆಲ್ಲ ಐಸೋಲೇಟ್ ಆದ್ರು. ಉದಾಹರಣೆಗೆ ಬೇಲೂರೆಯವ್ರು, ಅಮ್ಮೆಂಬಳ ಬಾಳಪ್ಪನವ್ರು…. ಅವ್ರೆಲ್ಲಾ ಅಷ್ಟೇನೂ ಒಳ್ಳೆ ಸ್ಥಿತಿಯಲ್ಲಿ ಇಲ್ಲ ಇವತ್ತು?
ಇಲ್ಲ ಅವರೀಗ. ಇದ್ದಾರ?
ನಾನು ನಿನ್ನೆ ಕಂಡು ಮಾತಾಡಿ ಬಂದೀನಿ ಸಾರ್?
ಅವರಿದ್ದಾರಾ ಇನ್ನೂ! ಕೇಳಬೇಕಿತ್ತು ನನ್ನ ಬಗ್ಗೆ. ನನಗೆ ಆ ಜನರೇಷನ್ ಮ್ಯಾಲೆ ಭಾಳಾ ಪ್ರೀತಿ. ನನ್ಹೆಸ್ರು ಕೇಳ್ಬೇಕಾಗಿತ್ತು ನೀವು ಅವರ್ಹತ್ರ. ಭಾಳಾ ದೊಡ್ಡ ಮನುಷ್ಯ.
ಅವರ ನೆನಪಿನ ಶಕ್ತಿ ಭಾಳಾ ಕಡಿಮೆ ಆಗೈತಿ ಈಗ?
ನನಗೂ ಹಂಗಾ ಆಗ್ತಿದೆ ಈಗ. ನಂದೇನಾದ್ರೂ ಪಬ್ಲಿಷ್ ಮಾಡಾನ ಅಂದ್ರೆ, ನನಗೂ ಆಗವಲ್ದು.
ವಿಶ್ವವಿದ್ಯಾಲಯ ಮಾಡ್ತೈತಲ್ಲಾ ಈಗ, ನಿಮ್ಮ ಬಗ್ಗೆ ಎಲ್ಲಾ ಹೇಳ್ರಿ?
ರಾಮಕೃಷ್ಣ ಹೆಗಡೆ ಸರಕಾರದಾಗ ನಾನು ವಂದನಾ ನಿರ್ಣಯ ಮಂಡಿಸಿದ್ದೀನಿ. ಅದು ನನ್ನ ಜೀವಿತಕಾಲದ ಒಳ್ಳೇ ಭಾಷಣ. ನೀವು ಕಲೆಕ್ಟ್ ಮಾಡ್ಕೊಳ್ರೀ. ನನ್ನ ದುರದೃಷ್ಟ ನೋಡ್ರೀ. ಹೆಗಡೆ ಸಿ. ಎಂ. ಆದ್ರು. ಪಟೇಲ್ರು ಸಿ. ಎಂ. ಆದ್ರು. ಹೆಗಡೆ ಕ್ಯಾಬಿನೆಟ್ ಗೆ ನನ್ನನ್ನು ತಗೋಬಹುದಿತ್ತು. ಬೇರೆ ಯಾರನ್ನೋ ತಗಂಡ್ರು. ಆಮೇಲೆ ಹೆಗಡೆ ನನಗೆ ಕರೆದ್ರು. ಚೀಫ್ ವಿಪ್ ಆಗಿ ನೀನು ವರ್ಕ್ ಮಾಡು ಅಂದ್ರು. ದುರದೃಷ್ಟಕ್ಕ ೫ ವರ್ಷ ಪೂರ್ತಿ ಆಗ್ಲೇ ಇಲ್ಲ. ಡಿಸಾಲ್ಟ್ ಆಗಿಬಿಡ್ತು. ಕೆಲವ್ರು ಎಲ್ಲೆಲ್ಲಿ ಅವಕಾಶಗಳಿವೆ ಅವನ್ನು ಪಡ್ಕೊಂಡ್ರು. ಬರ್ತೀಯಾ ಅಂದಕೂಡ್ಲೆ ಹೋದ್ರು. ಮಂತ್ರಿಯಾದ್ರು. ಅವಾಗ ಅಜೀಜ್ ಸೇರ್ ಸೋತಿದ್ರು. ಮೈಸೂರಿನಿಂದ ನಮಗೊಂದು ಕ್ಯಾಂಡೇಟ್ ಬೇಕಾಗಿತ್ತು. ಬರ್ತೀರಾ ಅಂದ್ವಿ. ಬಂದ್ರು. ಅವರ್ನ ದೊಡ್ಡ ಲೀಡರ್ ಮಾಡಿದ್ವಿ. (ನಗು) ಹಿಂಗಾ. ಕೆಲವರು ಪಕ್ಷಾಂತರ ಮಾಡಿ ದೊಡ್ಡ ಲೀಡರ್ ಆಗ್ಯಾರ. ನಾನು ಕಾಂಗ್ರೆಸ್ ಗೆ ಹೋಗಿದ್ರೆ ಬೇಕಾದಷ್ಟು ಹಣ ಮಾಡಬಹುದಿತ್ತು. ನಮ್ಮ ಭಾಗದಾಗ ಸಿದ್ಧವೀರಪ್ಪನಂಥೋರು, ಕೊಂಡಜ್ಜಿ ಬಸಪ್ಪನಂಥೋರು ಮಠಗಳ ಸಪೋರ್ಟ್ ತಗಂಡ್ರು. ನನ್ನ ಲೈಫ್ ನಲ್ಲಿ ಮಠ ನನಗೆ ಸಪೋರ್ಟ್ ಮಾಡ್ಲಿಲ್ಲ. ವಿರೋಧ ಮಾಡ್ತು. ನಾನು ಸಪೋಸ್ ಟು ಬಿ ಸಾಧು ಲಿಂಗಾಯತ. ಅಂತಾ ಪವರ್ ಫುಲ್ ಏರಿಯಾ. ಸ್ವಾಮಿ ಒಬ್ರೇ ಮನಸ್ಸು ಮಾಡಿದ್ರೂ ಈ ಏರಿಯಾದಾಗ ಶಾಶ್ವತ ಎಂ.ಎಲ್.ಎ. ಆಗಿರಬಹುದಿತ್ತು. ಆದ್ರೆ ಸ್ವಾಮಿ ನನಗೆ ವಿರುದ್ಧ, ಇವನಿಗೆ ಏನರಾ ಮಾಡಿ ಸೋಲಿಸಬೇಕು ಅಂತಾ. ಯಾಕಂದ್ರೆ ನಾನು ಮಠಕ್ಕೆಂದೂ ಹೋಗ್ಲಿಲ್ಲ. ಇವರ್ನ್ ಕಟ್ಕೊಂಡು ತಿರುಗಾಡ್ಲಿಲ್ಲ. “ಭಾರತೀಯ ಸಮಾಜ ನಂದು, ಸಾದು ಲಿಂಗಾಯತ ಸಮಾಜ ಕಟ್ಟೊಂಡು ಏನ್ಮಾಡ್ಲಿ” ಅಂತಾ ತಿರುಗಿದೆ. ಜೀವಮಾನದಾಗ ಕ್ಯಾಸ್ಟ್ ಪಾಲಿಟಿಕ್ಸ್ ಮಾಡ್ಲಿಲ್ಲ. ಈಗ ವಯಸ್ಸಾದ ಮೇಲೆ ಕ್ಯಾಸ್ಟ್ ಪಾಲಿಟಿಕ್ಸ್ ಮಾಡ್ತಿದ್ದೀನೇನೋ ಅಂತಾ ಗಿಲ್ಟಿ ಕಾನ್ಷಿಯಸ್ ಶುರು ಆಗೇತಿ. ಈಗೆಲ್ಲ ಯಾರಾದ್ರೂ ಈ ಹಿಂದೂ ಸ್ವಾಮಿಗಳು ಕರೆದ್ರೆ ಹೋಗಾಕತ್ತೀನಿ. ಮೊದ್ಲೆಲ್ಲ ಈ ಜೆ.ಹೆಚ್. ಪಟೇಲ್ರು. ಮಂತ್ರಿ ಆದ್ಮೇಲೆ ಮುಖ್ಯಮಂತ್ರಿ ಆದ್ಮೇಲೆ ನಾನೂ ಮಠಗಳಿಗೆ ಹೋದ್ರೆ ಜಾತಿವಾದ ಆಗ್ತೈತಿ ಅಂತಾ ಹೋಗ್ತಿದ್ದಿಲ್ಲ. ವಿರೋಧ ಮಾಡ್ತಿದ್ವಿ. ಆದ್ರೆ ಕೊನೆಕೊನೆಗೆ ಜೆ.ಹೆಚ್. ಪಟೇಲ್ರು ಮಂತ್ರಿ ಮುಖ್ಯಮಂತ್ರಿ ಆದ್ಮೇಲೆ ಸ್ವಾಮಿಗಳನ್ನ, ಮಠಗಳನ್ನ ಹಿಡಕಂಡ್ರು.
ಎಲ್ಲಿ ಯಾವ ಸ್ವಾಮಿಗಳನ್ನ ಹಿಡ್ಕಂಡ್ರು?
ಎಲ್ಲಿ, ಒಂದು ಕಡಿಯಾಕ, ಎಲ್ಲ ಕಡೀಗೂ. ಅವರ್ನ ಮಠಗಳು ಸಪೋರ್ಟ್ ಮಾಡಿದ್ವು. ಸಿರಿಗೆರೆ ಮಠ ಸಾಧು ವೀರಶೈವರದು. ಇವರ ತಂದೆಯವ್ರು ಚೆನ್ನಗಿರಿ ಪಾಲಿಟಿಕ್ಸ್ ನಲ್ಲಿ ತಮ್ಮ ಮಗನನ್ನು ಬೆಳೆಸಲು ಎಲ್ಲ ಪ್ರಯತ್ನ ಮಾಡಿದರು. ಎಲ್. ಸಿದ್ಧಪ್ಪನವರು ಅಂದ್ರೆ ಸಿರಿಗೆರೆ ಮಠ. ಅವ್ರು ಹೇಳಿದ್ದೇ ವೇದವಾಕ್ಯ. ಆ ಸಾಧು ವೀರಶೈವರ ಓಟುಗಳನ್ನೆಲ್ಲ ಹೇಳಿ, ಜೆ. ಹೆಚ್. ಪಟೇಲ್ರಿಗೆ ಹಾಕಿಸಿದ್ರು. ಅಂಥ ಒಂದು ಕಾಂಪ್ರಮೈಸ್ ನನ್ನ ಲೈಫ್ ನಲ್ಲಿ ಮಾಡಿದ್ರೆ, ಐ ಉಡ್ ಹ್ಯಾವ್ ಬೀನ್…. ಬಿಕಾಸ್ ಅವರ ಫಾಧರ್ ಈಸ್ ವೆರಿ ಪವರ್ ಫುಲ್ ಮ್ಯಾನ್. ಅವರ ಮಗನ್ನ ಏನಾದ್ರೂ ಮಾಡಿ ಎಂ.ಎಲ್.ಎ. ಮಾಡ್ಬೇಕು, ಮಂತ್ರಿ ಮಾಡ್ಬೇಕು ಅನ್ನೋ ಆಸೆ ಇತ್ತು. ಅಂಥಾ ಗಾಡ್ ಫಾದರ್ಸ್ ನನಗೆ ಯಾರೂ ಇರಲಿಲ್ಲ. ಅಷ್ಟೋತ್ತಿಗೆ ನಮ್ಮಪ್ಪ ಆಗ್ಲೆ ತೀರಿಕೊಂಡು ಹೋಗಿದ್ರು.
ಅಂದ್ರೆ ಸೋಷಲಿಸ್ಟ್ ಪಾರ್ಟಿ, ಜಾತಿ ರಾಜಕಾರಣ ಮೈಗೂಡಿಸಿಕೊಂಡ್ತೇನು?
ಇಲ್ಲ, ಹಂಗೆ ಮಾಡ್ಲಿಲ್ಲ. ಅದಕ್ಕಾಗೀನೇ ಅದು ಬೆಳೀಲಿಲ್ಲ. ಮಠಗಳು ಪವರ್ ಫುಲ್ ನಮ್ಮ ಕರ್ನಾಟಕದಲ್ಲಿ. ಸಿರಿಗೆರೆ ಸ್ವಾಮಿಯಾಗಬಹುದು, ಮುರುಘಾರಾಜೇಂದ್ರ ಸ್ವಾಮಿಯಾಗಬಹುದು. ಸುತ್ತೂರು ಸ್ವಾಮಿ ಅವರ ಆಶ್ರಯದಲ್ಲಿದ್ದ ಇವರೆಲ್ಲ ಸಮಾಜವಾದ, ಅದೂ ಇದೂ ಅಂತ ಹೇಳ್ಕಂಡು ತಿರುಗಿದ್ರು. ಇಲ್ಲಂದ್ರೆ ಭಾಳಾ ಕಷ್ಟ. ನಮ್ಮಂಥವರು ಮಠಗಳನ್ನು ವಿರುದ್ಧ ಹಾಕಿಕೊಂಡ್ವಿ….
ನೀವು ಯಾವ ಪಾರ್ಟಿ? ಪಿ.ಎಸ.ಪಿ.ನೋ, ಎಸ್. ಎಸ್. ಪೀ.ನೋ?
ನಾವು ಎಸ್. ಎಸ್. ಪಿ., ಪಿ.ಎಸ್.ಪಿ.ನ ವಿರೋಧ ಮಾಡ್ತಿದ್ವಿ. ಅವಾಗ ಮುಲ್ಕಾ ಗೋವಿಂದ ರೆಡ್ಡಿ ಇದ್ದರು. ನಮ್ದು ಲೋಹಿಯಾ ಪಾರ್ಟಿ.
ಅಷ್ಟೋತ್ತಿಗೆ ಜೆ. ಪಿ. ಯಾವ ಪಾರ್ಟಿಲಿದ್ರು?
ಜೆ.ಪಿ. ಅಷ್ಟೋತ್ತಿಗೆ ಎಲ್ಲಾ ಪಾರ್ಟಿಗಳಿಗೆ ಅಡ್ವೈಸ್ ಮಾಡ್ತಿದ್ರು. ಅಷ್ಟೋತ್ತಿಗಾಗ್ಲೇ ಅವರಿಗೆ ವಯಸ್ಸು ಆಗಿತ್ತು. ಲೋಹಿಯಾರೇ ಎಲ್ಲ ಪಕ್ಷಗಳ ಕೇಂದ್ರ.
ಜನತಾ ಪಕ್ಷ ಅಂತಾ ಆಯ್ತಲ್ಲ, ಜನಸಂಘದವರೂ ಸೇರಿಕೊಂಡು.?
ಅವಾಗೆಲ್ಲ ಸೋಷಲಿಸ್ಟ್ರು ಸೇರಿದ್ರು. ಅವಾಗ ಲೋಹಿಯಾನಂಥವ್ರು ಬಿ.ಜೆ.ಪಿ.ನಾ ಜನಸಂಘಾನ ದೂರಿಡಾಕ ಹೋಗ್ಲಿಲ್ಲ. ಅವತ್ತೇನಂದ್ರೆ ಕಾಂಗ್ರೆಸ್ ಗೆ ಆಲ್ಟರ್ ನೇಟ್ ಆಗಿ ಒಂದು ಪ್ರಬಲ ಶಕ್ತಿ ನಿರ್ಮಾಣ ಮಾಡ್ಬೇಕು ಅನ್ನೋ ಉದ್ದೇಶದಿಂದ. ವಿ ಕ್ಯಾನ್ ಜಾಯಿನ್ ಹ್ಯಾಂಡ್ಸ್ ಈವನ್ ವಿತ್ ದ ಡೆವಿಲ್ ಅನ್ನೋರು. ಇನ್ ಫ್ಯಾಕ್ಟ್ ಬಿ.ಜೆ.ಪಿ. ಸಪೋರ್ಟ್ ನಿಂದಾನೇ ಲೋಹಿಯಾ ಗೆದ್ದಿದ್ದು ಆವಾಗ, ಪಾರ್ಲಿಮೆಂಟ್ ಗೆ.
ಆ ಅಲೆಯನ್ಸ್ ನಿಂದ ಯಾರಿಗೆ ಹೆಚ್ಚು ಹೆಲ್ಪ್ ಆತು. ಬಿ.ಜೆ.ಪಿ.ಗೋ ಸೋಷಲಿಸ್ಟರಿಗೋ?
ಸೋಷಲಿಸ್ಟರಿಗೇನೂ ಹೆಲ್ಪ್ ಆಗ್ಲಿಲ್ಲ. ಆದ್ರೆ ಬಿ. ಜೆ. ಪಿ.ಯವರೇ ಲೋಹಿಯಾರ ಮುಖಾಂತರ ತಮ್ಮ ಪಾರ್ಟಿ ಬೇಸನ್ನ ವೈಡೆನ್ ಮಾಡ್ಕಂಡ್ರು. ಅವರವು ಹಿಂದುತ್ವ ಅದೂ ಇದೂ ಅವೆಲ್ಲ ಸಾಮಾನ್ಯ ಜನರಿಗೆ ಬೇಗ ಮುಟ್ತವೆ. ನಾವು ಅದನ್ನು ವಿರೋಧ ಹಾಕ್ಕೊಳ್ಳಬೇಕು, ಮಠಾಧೀಶರನ್ನು ವಿರೋಧ ಹಾಕ್ಕೊಳ್ಳಬೇಕು, ಆಮೇಲೆ ಹೋರಾಟ ಮಾಡ್ಬೇಕು. ಹಿಂಗೆಲ್ಲಾ ಇವ್ರೆಲ್ಲಾ ಲೋಹಿಯಾ ‘ಹುಚ್ಚ’ ಅನ್ನೋ ಟೈಮ್ ನ್ಯಾಗ ನಾವು ಲೋಹಿಯಾರ ಶಿಷ್ಯರಾದ್ವಿ.
ಬಿ.ಜೆ.ಪಿ. ಜೊತೀಗೆ ಹೊಂದಾಣಿಕೆ ಮಾಡ್ಕೊಳ್ಳೋ ವಿಚಾರದಾಗ ನಿಮ್ಮ ಪ್ರತಿಕ್ರಿಯಾ ಏನಿತ್ತು?
ಆವಾಗ ಆಯ್ಯಂಟಿ ಕಾಂಗ್ರೆಸ್ ಅನ್ನೋದೇ ಮುಖ್ಯವಾಗಿದ್ದು. ನಾವು ಯಾರ ಜೊತೆಗಾದ್ರೂ ಕೂಡಿಕೊಂಡು ಕಾಂಗ್ರೆಸ್ಸನ್ನ ಸೋಲಿಸಬೇಕು ಅನ್ನೋದಾಗಿತ್ತು. ಈವನ್ ಕತ್ತೇನ ನಿಲ್ಸಿದ್ರು ಕಾಂಗ್ರೆಸ್ ಗೆಲ್ಲೋದು ಅನ್ನಂಗಿತ್ತಲ್ಲ. ಅಂತಹ ಪರಿಸ್ಥಿತೀನಾ ಎದುರಿಸೋಕೆ ಒಂಟಿಯಾಗಿ ಗೆಲ್ಲೋಕೆ ಕಷ್ಟವಾಯ್ತು ನೋಡ್ರೀ ನಮ್ಮ ಸಂಘಟ           ನೆಗೆ ಆಲ್ ಇಂಡಿಯಾ ಲೆವಲ್ ನಲ್ಲೇ ಹಣ ಇರ್ಲಿಲ್ಲ. ಲೋಹಿಯಾ ಬರೀ ಕೈಯಲ್ಲಿರೋರು. ಮಧುಲಿಮಯೆ, ಜಾರ್ಜ್, ರಬಿರಾಯ್, ಇವ್ರೆಲ್ಲ ದೊಡ್ಡ ಪವರ್ ಫುಲ್ ಇದ್ರು. ಮೃಣಾಲ್ ಗೋರೆ ಆವ್ರಿನ್ನೂ ಇದ್ದಾರೆ. ಅವ್ರು ಸಂಡೂರಿಗೂ ಬಂದಿದ್ರು. ಕಾಂಗ್ರೆಸನ್ನು ಸೋಲಿಸೋದಕ್ಕ ನಾವು ಬಿ.ಜೆ.ಪಿ. ಜೊತೆ ಸೇರ್ಕೊಂಡಿದ್ದಕ್ಕೆ ‘ನೋಡಪ್ಪ ಇವ್ರು ಜಾತಿವಾದಿಗಳ ಜತೆ ಸೇರ್ಕೊಂಡ್ರು’ ಅನ್ನೋ ಪ್ರಚಾರ ಅವಾಗಿಂದ ಇದ್ದೇ ಇದೆ. ಸೋಷಲಿಸ್ಟರದೇ ಒಂದು ವಿಚಿತ್ರವಾದ ರೋಲ್ ಇಂಡಿಯನ್ ಪಾಲಿಟಿಕ್ಸ್ ನಲ್ಲಿ…..
ಜನತಾದಳ, ಎನ್.ಡಿ.ಎ. ದಾಗ ಸೇರ್ಕೋಬೇಕು, ಸೇರ್ಕೋಬಾರ್ದು ಅನ್ನೋ ವಿಚಾರ ಬಂದಾಗ್ಲೂ ಪಾರ್ಟಿ ಒಡೀತು. ಜೆ. ಹೆಚ್. ಪಟೇಲ್ರು ಸಪೋರ್ಟ್ ಅಂದ್ರು, ದೇವೇಗೌಡ್ರು ಬೇಡ ಅಂತ ಸೆಕ್ಯುಲರ್ ಪಾರ್ಟಿ ಕಟ್ಟಿದ್ರು. ಅವಾಗ ನಿಮ್ಮ ವಿಚಾರ ಏನಾಗಿತ್ತು?
ನಾನು ಯಾವಾಗ್ಲೂ ಜೆ. ಹೆಚ್. ಪಟೇಲರ ಹಿಂದೆ ಹೋಗೋ ಸಂಪ್ರದಾಯ ಬೆಳಸ್ಕೊಂಡು ಬಿಟ್ಟಿದ್ದೆ. ಐ ಅಕ್ಸಪ್ಟೆಡ್ ಹಿಮ್ ಹೀ ವಾಸ್ ಮೈ ಲೀಡರ್ ಅಂತಾ. ಅವ್ರು ಲೋಹಿಯಾಗೆ ಹತ್ತಿರ ಇದ್ರು.
ಅಷ್ಟೋತ್ತಿಗಾಗ್ಲೆ ಲೋಹಿಯಾ ತೀರ್ಕಂಡಿದ್ರು?
ತೀರ್ಕಂಡ್ರೂ, ಲೋಹಿಯಾರ ಲೈನು…. ಆ ಥಿಂಕಿಂಗು ಪಟೇಲ್ರುದು. ಅವ್ರು ಫುಲ್ ಟೈಂ ಪೊಲಿಟಿಶಿಯನ್. ನಾನು, ಜೆ.ಹೆಚ್. ಪಟೇಲ್ರು ಕೆಲವರ್ಷ ಇನ್ ಸೆಪರೇಬಲ್ ಇದ್ವಿ. ಆದ್ರೆ ಕೊನೆ ಕೊನೆಗೆ ಅವ್ರಿಗೆ ಅಧಿಕಾರ ಹೆಚ್‌ಉ ಬಂದಾಗ ಅವರು ಮೌಲ್ಯಗಳಿಗೆ ಕಡಿಮೆ ಬೆಲೆ ಕೊಟ್ರೇನೋ…, ಅದು ಅನಿವಾರ್ಯ ಆಗಿತ್ತೇನೋ ಒಂದು ಸರ್ಕಾರ ನಡೆಸೋ ಸಂದರ್ಭದಲ್ಲಿ. ಮುಖ್ಯಮಂತ್ರಿಯಾಗ್ಬೇಕು, ಸರ್ಕಾರ ನಡೆಸ್ಬೇಕು, ಜೊತೀಗೆ ಎಲ್ಲರ್ನೂ ಕಟ್ಕೊಂಡು ಹೋಗಬೇಕಾಗಿತ್ತಲ್ಲ.
ಹಂಗಂತ್ಹೇಳಿ, ಸಮಾಜವಾದಿಗಳು ಬರಬರ್ತಾ ಸಿದ್ಧಾಂತದ ಜೊತೆ ತೀರಾ ರಾಜೀ ಮಾಡ್ಕೊಂಡ್ರಾ ಅಂತಾ?
ಅದೇ (ನಗು) ಅಧಿಕಾರ. ಅಧಿಕಾರ ಹಿಡಿಬೇಕಿತ್ತು. ಅಧಿಕಾರಬಿಟ್ರೆ ಏನ್ ರಾಜಕೀಯ ಮಾಡೋದು, ಅನ್ನೋ ಸ್ಥಿತಿ. ಆ ಒಂದು ಜನರೇಷನ್ ಆಫ್ ಲೀಡರ್ಸ್ ಅಧಿಕಾ ಇದ್ರೇನು, ಇಲ್ಲಂದ್ರೇನು, ಜೆ.ಪಿ.ಯಂಥವ್ರು. ಜೀವಮಾನದಲ್ಲೇ ಎಲೆಕ್ಷನ್ನಿಗೆ ನಿಲ್ಲಲಿಲ್ಲ. ಪ್ರೈಂಮಿನಿಸ್ಟ್ರು ಮಾಡ್ತೀವಿ ಬರ‍್ರೀ ಅಂದ್ರೂ ಹೋಗ್ಲಿಲ್ಲ. ‘ಇವತ್ತು ಜೆ.ಪಿ.ನ್ನ ಯಾರು ನೆನಸ್ಕಂತಾರ. ಕುಮಾರಸ್ವಾಮಿನಾ ನೆನಸ್ಕಂತಾರ(ನಗು). ಏನಾರ ಸಿಕ್ಕೀತೇನೋ…. ಥೌಸಂಡ್ಸ್ ಆಫ್ ಕ್ರೋರ್ಸ್ ರೊಕ್ಕ ಇದೆ ಅವನ್ಹತ್ರ, ಅವರಪ್ಪನ್ಹತ್ರ ಏನಾರ ಸಿಕ್ಕೀತಾ ಅಂತಾ. ಅವ್ರೆದುರಿಗೆ ಜನ ನಮ್ಮನ್ನು ನೋಡಿ ನಗ್ತಾರ.
ಅಂದ್ರೆ ಅಧಿಕಾರ ರಾಜಕಾರಣದಲ್ಲಿ ಅಸ್ತಿತ್ವಾನೇ ಮುಖ್ಯ…. ಅಂದಂಗಾತಲ್ಲ?
ಹೌದು. ದೊಡ್ಡದೊಡ್ಡ ಲೀಡರ್ಸೆಲ್ಲಾ ಹೋಗ್ಯಾರ…..
ಅಂದ್ರೆ ಸೈದ್ಧಾಂತಿಕ ರಾಜಕಾರಣ ಹೋಯ್ತು ಅಂತಾನಾ ಅರ್ಥಾ?
ಆ ಸ್ಟೆಮಿನಾ ಇಲ್ದಂಗಾತು. ಬಹಳ ಮೊದ್ಲಿಂದಾನೂ ಅನುಕೂಲಸ್ಥರಲ್ಲದವ್ರು ಇದ್ದದ್ದು ಸೋಷಲಿಸ್ಟ್ ಪಾರ್ಟಿನಲ್ಲಿ. ಹಣಕಾಸಿನ ತೊಂದ್ರಿ ಇತ್ತು. ಯಾರೋ ಒಬ್ರು ನೋಡ್ಕಂತಿದ್ರು. ಅಷ್ಟೇನೇ. ಬದ್ರಿ ವಿಶಾಲಪತ್ತಿ ಅಂತಾ ಹೈದ್ರಾಬಾದ್ ನವರಿದ್ರು. ಅವರು ನಮ್ಮ ಸೋಷಲಿಸ್ಟ್ ಪಾರ್ಟಿಗೆ ದುಡ್ಡು ಕೊಡೋರು. ಅದೇನೋ ಲೋಹಿಯಾ ಹೋದ್ರೆ ಅವರ ಮನ್ಯಾಗಾ ಇರ್ತಿದ್ರು. ಹಿ ವಾಸ್ ಮಲ್ಟಿಮಿಲಿಯನರ್ ಅವಾಗ್ಲೇ. ಈಗ್ಲೂ ಅದಾರ. ಅವ್ರು ಭಾರೀ ರಿಚ್ಚು. ಸೋಷಲಿಸ್ಟ ಪಾರ್ಟಿಗೆ ಅವ್ನು ದುಡ್ಡು ಕೊಡೋನು. ಅವ್ನಿಗೇನೋ ಇತ್ತು ಕನೆಕ್ಷನ್ನು.
ಜೆ.ಡಿ.ಯು, ಜೆ.ಡಿ.ಎಸ್. ಆದವಲ್ಲ. ಆವಾಗೇನಾದ್ರೂ ದೇವೇಗೌಡ್ರು ಕರೆದ್ರಾ ನಿಮಗೆ?
ದೇವೇಗೌಡ್ರೇನು ನಮಗಿಂತ ರಾಜಕೀಯದಾಗ ಸೀನಿಯರ್ ಏನಲ್ಲಲ್ಲ. ಜೆ.ಡಿ.ಯು ದೊಡ್ಡ ಪಾರ್ಟಿ ಆಗ್ತೈತಿ ಅಂತಾ ಇದ್ವಿ ಎಲ್ಲಾರೂ. ದೇವೇಗೌಡ್ರು ಯಾರನ್ನ ಯಾವ ಟೈಮಿಗೆ ಕರೀತಾರ. ಯಾವ ಟೈಮಿಗೆ ತುಳೀತಾರ ಅಂತಾ ಹೇಳಾಕಾಗಲ್ಲ.
ಇವತ್ತಿಗೂ ಐ ಫೀಲ್ ರೆಸ್ಟೆಕ್ಟ್ ಫಾರ್ ಹೆಗಡೆ. ಆತನಿಗೆ ಪಾಪುಲಾರಿಟಿ ಇತ್ತು. ಈ ದೇವೇಗೌಡ್ರಾ. ಇವನ್ ಚೀಫ್ ಮಿನಿಸ್ಟ್ರು ಆದಾಗ್ಲೂ ಹೆಗಡೆ ಸೋಷಲಿಸ್ಟ್ ಅಲ್ದಿದ್ರೂ ಸೋಷಲಿಸ್ಟ್ ಪಾರ್ಟಿಗೆ ಹಾನೆಸ್ಟ್ ಆಗಿ ಹೋರಾಟ ಮಾಡಿದವ್ರನ್ನ ಕಡೆಗಣಿಸ್ತಿರ್ಲಿಲ್ಲ ಈ ದೇವೇಗೌಡರಂಗ. ಇವ್ರು ತಮ್ಮ ಹಿಂದೆ ಬಂದ್ರೆ ದೊಡ್ಡಾರು, ಇಲ್ಲಂದ್ರ ತುಳಿಯಾದು.
ಹೆಗಡೆ ಸಿ.ಎಂ. ಆಗೋವಾಗ ನಜೀರ್ ಸಾಬ್ ಆಗ್ಲೀ ಅಥವಾ ರಾಚಯ್ಯ ಆಗ್ಲಿ ಅಂತಾ ಒಂದು ಪ್ರಪೋಸಲ್ ಇತ್ತಂತಲ್ಲ?
ಮೊಬಲೈಜೇಷನ್ ನಲ್ಲಿ ಕಷ್ಟಾ ಆಗಾದು. ರಾಚಯ್ಯ ಕರ್ನಾಟಕದಾಗ ಅಷ್ಟು ಪಾಪ್ಯುಲರ್ ಇರ್ಲಿಲ್ಲ.
‘ಪಾಪ್ಯುಲರ್’ ಮಾನದಂಡದ ಮೂಲಕ ಹೋದ್ರೆ ಸಮಾಜವಾದೀ ಸಿದ್ಧಾಂತದ ಬುಡಕ್ಕೆ ಪೆಟ್ಟು ಬೀಳಾದಿಲ್ವಾ?
ಅರೆ! ಸರ್ವೈಲ್ ಆಗ್ಬೇಕು ಅನ್ನೋ ದೃಷ್ಟಿಯಿಂದ ಅನಿವಾರ್ಯ. ಈಗ ಎಷ್ಟಂತ ಗುಡ್ಡಕ್ಕ ಕಲ್ಲು ಹೋರ್ಬೇಕು.
ಹಂಗ್ಮಾಡಿಮಾಡಿ ಕಡೀಗೇನಾತು?
(ದೊಡ್ಡ ನಗು) ಈಗೇನಾಗೇತೋ ಅದು.
ಹಿಂದೆ ‘ಸಮಾಜವಾದ’ ಅಂತಾ ಅಷ್ಟೆಲ್ಲಾ ಸಂಘಟನೆ, ಹೋರಾಟ ಮಾಡ್ದೋರು ನೀವು. ಇವತ್ತಿನ ಸ್ಥಿತಿ ನೋಡಿದ್ರೆ ಏನನ್ನಿಸ್ತದೆ?
ಡೆಫನೇಟ್ಲೀ ಫೇಲ್ಯೂರು. ನಾಟ್ ಓನ್ಲೀ ಸೋಷಲಿಸ್ಟ್ ಮೂವ್ ಮೆಂಟ್, ಎವೆರಿ ಪಾರ್ಟಿನಲ್ಲಿ.
ಆದ್ರೆ ಲೆಫ್ಟ್ ಪಾರ್ಟಿಗಳು ಮತ್ತು ಬಿ.ಜೆ.ಪಿ. ಅವ್ರು ತಮ್ಮ ಮೂಲ ಸಿದ್ಧಾಂತ ಉಳಿಸ್ಕಂಡೇ ಮಾಡ್ತಿದಾರೇ ಅನ್ನಿಸಲ್ವ?
ವೆದರ್ ಇಟ್ ಈಸ್ ಕ್ವಾಲಿಫಿಕೇಶನ್ ಆರ್ ಡಿಸ್ ಕ್ವಾಲಿಫಿಕೇಶನ್ ಐ ಕಾಂಟ್ ಸೇ. (ನಗು) ಬಟ್ ಎನಿವೇ ಹ್ಯಾಟ್ಸ್ ಆಫ್ ದೇರ್ ಕನ್ ಸಿಸ್ಟೆನ್ಸಿ.
ಹಂಗಿರಾದಕ್ಕ ಬಿ.ಜೆ.ಪಿ. ಕೇಂದ್ರ ಸರ್ಕಾರದಲ್ಲಿ ಅಧಿಕಾರ ನಡೆಸ್ತು. ಕಮ್ಯುನಿಸ್ಟ್ರು ಬಂಗಾಳದಲ್ಲಿ ೨೬ ವರ್ಷದಿಂದ್ಲೂ ಆಡಳಿತ ನಡೆಸ್ತಾದಾರಾ. ಹಂಗಾ ಯಾಕ ಸೋಷಲಿಸ್ಟ್ ಪಾರ್ಟಿ ಬೆಳಿಯಾಕ ಆಗ್ಲಿಲ್ಲ?
ಯಾಕಂದ್ರ ಅಲ್ಲಿ ಮಾಸ್ ಸಪೋರ್ಟು ಕಡಿಮೀ ಆಗ್ತಾ ಬಂತು. ಫೇಮಸ್ ಲೀಡರ್ಸು, ಜೆ.ಪಿ. ಮಧುಲಿಮಯೆ ಹೋದ್ರು.
ಸಿದ್ಧಾಂತದ ಬಗ್ಗೆ ಹೇಳ್ರೀ… ಅಲ್ಲೇನಾದ್ರೂ ಪ್ರಾಬ್ಲಂ ಐತಾ?
ಸಿದ್ಧಾಂತದಾಗ ಏನೂ ಪ್ರಾಬ್ಲಂ ಇಲ್ಲ. ಸೋಷಲಿಸ್ಟ್ ಪಾರ್ಟಿಗೆ ಇರೋ ಸಿದ್ಧಾಂತ ಯಾವ ಪಾರ್ಟೀಗೂ ಇಲ್ಲ.
ಹಂಗಂದ್ರ ಪಕ್ಷ ಬೆಳೀಬೇಕಿತ್ತು?
ಬೆಳೀಬೇಕಂದ್ರೆ ಅದಕ್ಕ ಹಣದ ಕೊರತೆ ಇತ್ತು. ಸಂಘಟನೆ ಮಾಡೋ ಶಕ್ತಿ ಕಡಿಮೀ ಆತು. ಆಮ್ಯಾಲೆ ಲೋಹಿಯಾ ಹೋದ್ರು, ಜೆ.ಪಿ. ಹೋದ್ರು.
ಅವ್ರಗುಂಟ ಹೋರಾಟದ ಮನೋಭಾವಾನೂ ಹೋತು!
ಹೋತು. ಈವನ್ ಸೋಷಲಿಸ್ಟ್ ಮೂವ್ ಮೆಂಟ್ ನಿಂದ ಬಂದೋರು ಹೋರಾಟ ಅಂದ್ರೆ…. ಯಾಕ್ ಬೇಕು ಸಾರ್ ಅದೆಲ್ಲಾ, ಸುಲಭವಾಗಿ ಮಾಡೋ ಕೆಲ್ಸ ಮಾಡ್ಕೆಂಡು ಬಿಟ್ರಾತು (ನಗು) ಅಂತಾರ, ಹಂಗಾಗಿ ಹೋರಾಟಕ್ಕೆ ಬೆಲೀ ಇಲ್ದಂಗಾಗೇತಿ, ಏನ್ಮಾಡೋದು.
ರಾಜ್ಯದಾಗ ಸೋಷಲಿಸ್ಟ್ ವಿಚಾರ ಇಟ್ಕಂಡು ರೈತ ಹೋರಾಟ ನಡೆದ್ದು, ನರಗುಂದ – ನವಲಗುಂದದಾಗ?
ನರಗುಂದ, ನವಲಗುಂದದಾಗ ನಾವು ಪಾರ್ಟಿಸಿಪೇಟ್ ಮಾಡೀವಿ. ಅವ್ರೂ ಬೆಂಗಳೂರಿಗೆ ಬರುವಾಗ ಅವರ ಜೋತೀಗೇ ಇದ್ದೆ. ಅಲ್ಲಿ ಲೋಕಲ್ ನ್ಯಾಗ ಹೋಗಿ ನಮಗೇನೂ ಮಾಡಾಕಾಗ್ತಿಲ್ಲ. ಐ ಥಿಂಕ್ ನಾನು ಅವಾಗ ಬ್ಯುಸಿ ಅಡ್ವಕೇಟ್ ಆಗಿದ್ದೆ. ನಾನು ಇಲ್ಲಿಂದ ಬಿಟ್ಟು ಹೋಗಿ ಮನಿಮಾಡ್ಕಂಡು, ಸಂಸಾರ, ನನ್ನ ಮಗನ ಎಜುಕೇಷನ್ ಮಾಡಿಸಬೇಕಿತ್ತು, ಆಮ್ಯಾಲೆ ಸಮ್ ಹೌ ಐ ಆರ್ನ್‌ರ್ಡ ಲೈಕ್ ಎವೆರಿಥಿಂಗ್. ಅದ್ರಲ್ಲಿ ಪಾರ್ಟಿಗೂ ಖರ್ಚು ಮಾಡ್ತಿದ್ದೆ. ಈಗ್ಲೂ ನಾನು ನನ್ನ ಹಳ್ಳಿಗೆ ಹೋಗ್ತೀನಿ. ಆ ಹಳ್ಳ್ಯಾಗ ಒಂದು ಸ್ಕೂಲ್ ನಡೆಸ್ತೀದ್ದೀನಿ. ಇಲ್ಲೊಂದು ಸ್ಕೂಲ್ ನಡೆಸ್ತಾ ಇದ್ದೆ. ೧೫ ವರ್ಷ. ಸಿಟಿನಲ್ಲಿ ಮಾಡಾದ್ಕಿಂತ ಅಲ್ಲಿ ಕೋ ಆಪರೇಟಿವ್ ಜಾಸ್ತಿ. ನಾನು ಈಗ ರಾಜಕೀಯದಾಗ ಇರಾಕ ಆಗಾದಿಲ್ಲ. ಜ್ಞಾಪಕ ಶಕ್ತಿ ಕಡಿಮೆ ಆಗಿದೆ. ಎಫಿಶಿಯನ್ಸಿ ಕಡಿಮೆ ಆಗಿದೆ. ಈಗ ಇನ್ ವಾಲ್ಟ್ ಮೆಂಟ್ ಏನು ಅಂದ್ರೆ, ಅಗ್ರಿಕಲ್ಚರ್, ನೌ ಐಯಾಮ್ ಯ್ಯಾನ್ ಯ್ಯಾಕ್ಟಿವ್ ಅಗ್ರಿಕಲ್ಚರಿಸ್ಟ್. ತೋಟ ಮಾಡಿದ್ದೀನಿ. ಅಲ್ಲಿ ದಿವ್ಸಾ ಹೋಗಿ ಬರ್ತೀನಿ. ಆಮ್ಯಾಲ ಏನರಾ ಸಾರ್ವಜನಿಕ ಕೆಲಸ ಇದ್ರೆ, ಅಲ್ಲೊಂದು ನೂರಾರು ವರ್ಷದ ದೇವಸ್ಥಾನ ಹಾಳು ಬಿದ್ದಿದೆ. ಅದನ್ನು ರಿನೋವೇಟ್ ಮಾಡಿಸ್ದೆ….
ನೀವು ಸಮಾಜವಾದಿಗಳು, ಈ ದೇವ್ರು, ದೇವಸ್ಥಾನ?
ಅಯ್ಯಾ….. ಮತ್ತೆ? ಅದು ಭಾಳಾ ದಿವ್ಸ ಬಿದ್ದು ಹೋಗಿ, ಕಟ್ಟೋರ್ಯಾರೂ ಇಲ್ಲ. ಐಡಿಯಾಲಜಿ ಅಂತಾ ಹೋದ್ರೆ….?
ಲೋಹಿಯಾ….?
ಲೋಹಿಯಾ ಕಟ್ರೀ ಅಂತಾನೂ ಹೇಳಿಲ್ಲ. ಕೆಡವ್ರೀ ಅಂತಾನೂ ಹೇಳಿಲ್ಲ (ನಗು). ಇವತ್ತು ಜಾರ್ಜ್ ಕುಂತ್ರೂ ಹಾಯ್ ರಾಮ್ ಅಂತಾನಾ, ನಿಂತ್ರೂ ಹಾಯ್ ರಾಮ್ ಅಂತಾನಾ…
ರಾಮ್ ಅಂದ್ರೆ ಅದೊಂದು ರೂಢಿ ಬಿಡ್ರೀ…. ಆದ್ರೆ ಎನ್. ಡಿ. ಎ. ದಾಗ ಸೇರ‍್ಕಳ್ಳಾದು ಅಂದ್ರೇನು?
ಆತ ಬೇಕಾದಾಗ ಪವರ್ ಗೆ ಹೋಗಬಲ್ಲ, ಪವರನ್ನೂ ಬಿಡರಲ್ಲ. ಹಿ ಈಸ್ ಯ್ಯಾನ್ ಎಕ್ಟ್ರಾರ್ಡಿನರಿ ಕ್ಯಾರೆಕ್ಟ್ರು.
ಆದ್ರೆ ಸಿದ್ಧಾಂತದ ಜೊತೆ ಸ್ವಲ್ಪ ಕಾಂಪ್ರಮೈಸ್ ಮಾಡಿಕೊಂಡ್ರು ಅನ್ಸುತ್ತೆ?
ಕಾಂಪ್ರಮೈಸ್ ಅಂತಲ್ಲ. ಅಡ್ಜಸ್ಟ್ ಮೆಂಟ್ ಅಂತಾರಲ್ಲ ಹಂಗ. ಅವ್ನ್ರು ಒಬ್ಬ ಕ್ರಿಶ್ಚಿಯನ್ನು. ಒಬ್ಬ ಮೈನಾರಿಟಿ. ಇಷ್ಟು ಪ್ರಾಮಿನೆಂಟ್ ಆಗಿ ಇಂಡಿಯನ್ ಪಾಲಿಟಿಕ್ಸ್ ನಲ್ಲಿ ಬಿಹಾರ ಪಾಲಿಟಿಕ್ಸ್ ನ್ಯಾಗ ಸರ್ವೈವಲ್ ಆಗ್ಬೇಕು, ಎಫೆಕ್ಟಿವ್ ಆಗಿರ್ಬೇಕು ಅಂದ್ರೆ, ಹಿಸ್ ಪಾಯಿಂಟ್ ಆಫ್ ವ್ಯೂವ್ ಮೆ ಬಿ ರೈಟ್.
ಅವರು ಕರ್ನಾಟಕದಾಗ ಪಾರ್ಟಿ ಕಟ್ಟೋದಕ್ಕ ಒಂದಿಷ್ಟು ಲಕ್ಷ್‌ಯ ಕೊಟ್ಟಿದ್ರೆ?
ಕರ್ನಾಟಕದಾಗ ಎಂಥಾ ಜನ ಅದಾರಂದ್ರೆ, ಒಬ್ಬ ಕ್ರಿಶ್ಚಿಯನ್ ನ ತಲೆಮ್ಯಾಲ ಹೊತ್ಕಂಡು ಮೆರಿಸ್ತಾ ಇದ್ರು ಅಂತಾ ನನಗೇನು ಅನಸಲ್ಲ. ಬಿಹಾರದಾಗ ಪೊಲಿಟಿಕಲ್ ಕಾನ್ಷಿಯಸ್ ಕಡಿಮೆ ಇತ್ತು. ಜಾರ್ಜ್ ಹೋಗಿ ಲೀಡರ್ ಶಿಪ್ ಕೊಟ್ರು ಅಲ್ಲಿ. ಆದ್ರಿಲ್ಲಿ ಕರ್ನಾಟಕದಾಗ ಏ… ಇವ್ನು ಕ್ರಿಶ್ಚಿಯನ್ ಅದಾನಾ, ಇವನೇನು ಲಿಂಗಾಯತಾನಾ? ಲಿಂಗಾಯತ್ರಾಗೂ ಎರಡು ಆಗ್ಯಾವ. ಅದೆಲ್ಲಾನೂ ಮೀರಿ ಇಲ್ಲಿನೇ ಬೇಸ್ ಮಾಡಿ, ಒಂದ್ ಐಡಿಯಾಲಜಿ ಸ್ಟ್ರೆಡ್ ಮಾಡಿ ಸಂಘಟನೆ ಮಾಡಿ, ಹೋರಾಟ ಮಾಡಿ… ಅದೆಲ್ಲಾ ಮಾಡ್ಬೇಕಿತ್ತು. ಅಲ್ಲಿ ಬಿಹಾರದಾಗ ಮಾಡ್ದಾ ಅಂತ್ಹೇಳಿ ಇಲ್ಲಿ ತಲಿಮ್ಯಾಲೆ ಹೊತ್ಕೊಂಡು ಕುಣಿಯಾಕ ಜನ ಇರ್ಲಿಲ್ಲ. ಆದ್ರೂ ಹಿವಾಸ್ ಇಂಪಾರ್ಟೆಂಟ್ ಮ್ಯಾನ್. ಕರ್ನಾಟಕದಾಗ ಈ ಮಠಗಳು, ಈ ಜಾತಿಗಳು ಇವೆಲ್ಲವೂ ಸೇರ್ಕಂಡು ಅಷ್ಟು ಸುಲಭವಾಗಿ ಅವರನ್ನು ‘ಮುಖ್ಯಮಂತ್ರಿ’ ಮಾಡ್ತಿದ್ವ. ಹಿ ಮೆ ಬಿ ಬ್ರಿಲಿಯಂಟ್.
ಮಠಗಳು ಕರ್ನಾಟಕದಲ್ಲಿ ಪ್ರಗತಿಪರವಾಗಿ ಇಲ್ಲಾ ಅಂತೀರಾ?
ಅದಾವು ಅಂತಾ ಹೇಳೋದೂ ಕಷ್ಟ, ಇಲ್ಲ ಅಂತ ಹೇಳೋದೂ ಕಷ್ಟ. ಅವರ ಮಠದ್ದೇ ಒಂದು ಪಕ್ಷ. ಅವ್ರ ಮಠದ್ದೇ ಒಂದು ಪ್ರಪಂಚ. ಆ ಮಠದ ಆ ಎಮೋಷನ್ಸ್ ಆ ಭಕ್ತರಿಗೆ ಉಂಟು ಮಾಡಿದ್ರೆ ಆ ಮಠಕ್ಕೆ ಬೇಕಾದಷ್ಟು ಸಂಪತ್ ಬರ‍್ತೈತಿ. ಸಿರಿಗೆರೆ ಸ್ವಾಮಿಗಳು ಆಗ್ಲೀ, ಸುತ್ತೂರು ಸ್ವಾಮಿಗಳು ಆಗ್ಲೀ, ಮುರುಘಾರಾಜೇಂದ್ರ ಸ್ವಾಮಿಗಳು ಆಗ್ಲೀ, ತುಮಕೂರು ಸ್ವಾಮಿಗಳಾಗ್ಲೀ.
ಅವರು ಜಾತಿ ಭಾವನೆಯನ್ನು ಮಾಡಿಸೋದರ ಮೂಲಕ ಭಕ್ತರನ್ನ ಎಕ್ಸ್ ಪ್ಲಾಯ್ಟ್ ಮಾಡ್ತದಾರ ಅಂತಾನ?
ಹೌದು. ಟು ಸಮ್ ಎಕ್ಸ್ ಟೆಂಟ್. ಅವ್ರು ಒಂದೊಂದ್ಸಲ ತಮ್ಮಷ್ಟಕ್ಕೆ ತಾವೇ ಗ್ರೇಟ್ ಸೋಷಿಯಲ್ ರಿಫಾರ್ಮರ್ಸ್, ಗ್ರೇಟ್ ಥಿಂಕರ್ಸ್ ಅಂದ್ಕಳ್ತಾರಾ ಕೆಲವು ಮಠಗಳು ಒಳ್ಳೇ ಕೆಲಸ ಮಾಡ್ತದಾವ. ನನಿಗೆ ಎಲ್ಲಾ ಮಠಗಳು ದೂರ ಇಟ್ಟಾವ. ಅವಾಗೆಲ್ಲ ಹೇಳೋರು ಸಿರಿಗಿರೆ ಸ್ವಾಮಿಗಳು : “ಹತ್ರ ಬಂದ್ಬಿಡು ನಿನಗಾ ಸೀಟು ಗ್ಯಾರಂಟಿ. ಪ್ರತೀ ಎಲೆಕ್ಷನ್ನು ಮನ್ಯಾಗ ಕುತ್ಕಂಡು ಗೆಲ್ಬಹ್ದು” ಅಂತಾ. ಇಲ್ಲಾ ನನಿಗೆ ಮಠ ಅಂದ್ರೆ ಸೋಷಲಿಸ್ಟ್ ಪಾರ್ಟಿನೇ. ಈ ಮಠಕ್ಕೆ ನಾನು ಬರಾದಿಲ್ಲ. ಅಂತಾ ಅಂದ್ಬಿಟ್ಟೆ. ನಾನು ಸಪೋಸ್ ಟು ಬಿ ಎ ಸಾಧು ವೀರಶೈವ ಲಿಂಗಾಯ್ತು. ನಾ ಯಾವ್ದುಕ್ಕೂ ಹೋಗಿಲ್ಲ ಅವ್ರೂ ನನಗೆ ಯಾವುದರಲ್ಲೂ ಎನ್ ಕರೇಜ್ ಮಾಡಿಲ್ಲ.
ಇವತ್ತಿಗೂ ಕರ್ನಾಟಕದ ಬಹುಪಾಲು ರಾಜಕೀಯ ನಿರ್ಧಾರಗಳನ್ನ ಮಠಗಳು ನಿರ್ದೇಶಿಸ್ತವೆ ಅಂತಾರಲ್ಲಾ?
ಹೌದೌದು. ಮಠಗಳೇ, ಮಠಗಳು ಭಾಳಾ ಪವರ್ ಫುಲ್. ಬೇರೆ ಕಮ್ಯುನಿಟಿಗಳೂ ಮಠಕ್ಕೆ ಸರಂಡರ್ ಆಗಿದ್ದಾವ.
ಈ ಬಗೆಯ ಬೆಳವಣಿಗೆಗಳ ಪರಿಣಾಮ ಏನಾಗ್ಬಹ್ದು ಅಂತೀರಿ?
ನಾನು ರಾಜಕೀಯ ಪಂಡಿತ ಅಂತ ಅನಿಸಿಲ್ಲ ನನಗೆ. ಅದನ್ನ ಹೆಂಗ ಹೇಳಾದು. ಐ ಕಾಂಟ್ ಹ್ಯಾವ್ ಎ ಡೆಫಿನೆಟ್ ವ್ಯೂವ್ ಆನ್ ಢಿಫಿಕಲ್ಟ್ ಕ್ವಶ್ಚನ್ ಲೈಕ್ ಯು. ಅದ್ರಿಂದ್ ಏನೂ ಪ್ರಯೋಜನ ಇಲ್ಲ. ಅಂಥ ಹೋರಾಟ ಮಾಡಾ ಶಕ್ತಿನೂ ಇಲ್ಲ. ಅದು ಸರಿ ಅಂತಾ ಅದ್ರ ಹಿಂದೆ ಹೋಗೋಕೂ ಆಗಾದಿಲ್ಲ.
ಜಸ್ಟ್ ನಿಮ್ಮ ತಾತ್ವಿಕ ನಿಲುವು ಹೇಳ್ರೀ?
ಐಡಿಯಾಲಜಿಕಲಿ ಐಡೋಂಟ್ ಅಗ್ರೀ ದಟ್ ಮಠಾಸ್ ಅಂಡ್ ದೇರ್ ಗೋಯಿಂಗ್ ವೇ ಆಫ್… ಅದು ಧರ್ಮ ಅದೂ ಮಾಡ್ಕಂಡು ಇರ್ಬೇಕು. ಎಲ್ಲದ್ರಾಗೂ ಇಂಟರ್ ಫಿಯರ್ ಎಜುಕೇಷನ್ ನ್ಯಾಗೂ, ಕ್ಯಾಂಡಿಡೇಟ್ ಸೆಲೆಕ್ಷನ್ ಮಾಡಾಕ್ಕೂ ಇಂಟರ್ ಫಿಯರ್ ಆಕ್ಕಾರೇ, ಸಂಸ್ಥೆಗಳನ್ನು ಕಟ್ಟೋಕೂ ಅವರೇ, ಹೆಚ್ಚು ಪ್ರಭಾವಶಾಲಿಗಳು.
ನೀವು ಪವರ್ ಪಾಲಿಟಿಕ್ಸ್ ನಲ್ಲಿ ಸಕ್ರಿಯವಾಗಿ ತೊಡಗಿಸಿಕೊಂಡಿರೋರು; ಇವತ್ತಿನ ಕರ್ನಾಟಕದ ರಾಜಕಾರಣದ ಬಗ್ಗೆ ಏನೇಳ್ತೀರಿ?
ಕರ್ನಾಟಕದಲ್ಲಿ ಕಾಂಗ್ರೆಸ್ ಪಾರ್ಟಿ ಅಧಿಕಾರ ಕಳ್ಕೊಂಡ ಮ್ಯಾಲೆ ಒಂದು ರಾಜಕೀಯ ಪಕ್ಷಕ್ಕೆ ಇರಬೇಕಾದ ಹಟ, ಛಲ, ಕಡಿಮೆ ಇದೆ. ಪುನಃ ಅವರು ಮತ್ತೆ ಹಿಂದಿನ ಕಾಂಗ್ರೆಸ್ ಆಗಿ ಎಮರ್ಜ್‌ಆಗೋದಕ್ಕೆ ಕಷ್ಟ ಇದೆ ಅಂತ ಅನ್ನಿಸ್ತದೆ. ಭಾಳಾ ವರ್ಷ ಅಧಿಕಾರದಲ್ಲಿದ್ದಂತವರೇ ಮುಂಚೂಣಿಯಲ್ಲಿದ್ದಾರೆ ಇವತ್ತೂ. ಜನರಲ್ಲಿ ಒಂದು ಪ್ರೇರಣೆ ಬರಬೇಕಾದ್ರೆ ಯುವಕರು ಬರ್ಬೇಕು. ಹೊಸ ಹೊಸ ವಿಚಾರಧಾರೆಗಳು, ಹೋರಾಟ ಪ್ರವೃತ್ತಿ ಇವೆಲ್ಲ ಇರ್ಬೇಕು. ಕಾಂಗ್ರೆಸ್ ವಿರೋಧ ಪಕ್ಷವಾಗಿದೆ. ವಿರೋಧ ಪಕ್ಷಕ್ಕೆ ಹೋರಾಟ ಭಾಳ ಮುಖ್ಯ. ಅದನ್ನು ಇವ್ರು ಮಾಡ್ತಾ ಇಲ್ಲ. ಬರೇ ಪತ್ರಿಕೆ ಹೇಳಿಕೆ ಕೋಡೋದು, ಬರೀ ಹಿಂದಿನ ವೈಭವ ನೆನಪಿಸ್ಕೊಂಡು ಮಾತಾಡೋದ್ರಿಂದ ಏನೂ ಆಗಲ್ಲ. ಈಗ ನಾವೆಲ್ಲರೂ ಸಿದ್ಧರಾಮಯ್ಯ, ನಾನು, ದೇವೇಗೌಡರ ಜೊತೆಯಲ್ಲಿದ್ದೋರು, ಅದನ್ನು ಬಿಟ್ಟು ಈಗ ಕಾಂಗ್ರೆಸ್ ನಲ್ಲಿ ಮರ್ಜ್ ಆಗಿ ಬಿಟ್ಟೀವಿ. ಸಿದ್ಧರಾಮಯ್ಯನವರೂ ‘ನೀರಿನಿಂದ ಹೊರಗೆತೆಗೆದ ಮೀನಿನಂತಾಗಿದ್ದಾರೇನೋ’ ಅಂತನ್ನಿಸ್ತದೆ ಒಂದೊಂದ್ಸಲ ನನಗೆ. ಒಂದು ಗುಂಪಿನಲ್ಲಿದ್ದವರೆಲ್ಲ ಕಾಂಗ್ರೆಸ್ಸಿಗೆ ಹೋದ್ಮ್ಯಾಲೆ ಅದರ, ಅಲ್ಲಿರ ನಾಯಕತ್ವ, ಅಲ್ಲಿರೋ ಕಾರ್ಯಕರ್ತರು ಒಟ್ಟಿಗೇ ಇರ್ಬೇಕು ಅಂದ್ರೆ ಹೊಸ ಮೂಮೆಂಟ್ ಮಾಡ್ಬೇಕು, ಹೊಸ ಪ್ರಚಾರ ನಡೆಸ್ಬೇಕು ಅನ್ನೋ ತಿಳಿವಳಿಕೆ ಕಮ್ಮಿ ಆಗಿಬಿಟ್ಟಿದೆ. ಪುನಃ ಅಧಿಕಾರಕ್ಕೆ ಬರೋಕೆ ಏನ್ಮಾಡ್ಬೇಕು ಅನ್ನೋದೆ ಚಿಂತೀನೋ ಹೊರ್ತು ಸಾಮಾನ್ಯವಾಗಿ ವಿರೋಧ ಪಕ್ಷಕ್ಕೆ ಇರ್ಬೇಕಾದ ಹೋರಾಟದ ಮನೋಭಾವವಾಗಲಿ, ತ್ಯಾಗ ಭಾವನೆಯಾಗಲಿ, ಸಾಮಾನ್ಯ ಜನರ ಭಾವನೆಗಳಿಗೆ ಸ್ಪಂದಿಸುವುದಾಗಲಿ ಇವೆಲ್ಲ ಇಲ್ಲವೇ ಇಲ್ಲ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೩. ಮಠ ಅಂದ್ರೆ ಸೋಷಲಿಸ್ಟ್ ಪಾರ್ಟೀನೆ (೩)
ಸಿದ್ಧರಾಮಯ್ಯನವರು ‘ಅಹಿಂದ’ ಚಳವಳಿಗೆ ಒಂದು ತೀವ್ರತೆಯನ್ನು ಕೊಟ್ಟು ಈ ವರ್ಗಗಳಲ್ಲಿ ಒಂದು ಆಶಾಭಾವನೆಯನ್ನು ಮೂಡಿಸಿದ ವ್ಯಕ್ತಿ. ಅಂತಹವರು ಈಗ ಕಾಂಗ್ರೆಸ್ಸಿಗೆ ಹೋಗಿರೋದನ್ನ ನೋಡಿದ್ರೆ ತಮ್ಮ ಬಲ ಪ್ರದರ್ಶನಕ್ಕೆ ಈ ಚಳವಳಿಯನ್ನು ಬಳಸಿಕೊಂಡ್ರಾ ಅಂತ?
ಅದರಲ್ಲಿ ನನಗೆ ಒಂದ್ಸೊಲ್ಪ ಗೊಂದಲ ಇದೆ. ನಾವು ಜಾತ್ಯಾತೀತ ಜನತಾದಳದಲ್ಲಿದ್ದು, ಅಲ್ಲಿ ದೇವೇಗೌಡರ ಕುಟುಂಬ ವಾತ್ಸಲ್ಯವನ್ನು ವಿರೋಧಿಸಿ ಹೊರಗೆ ಬಂದವರು. ಸಿದ್ಧರಾಮಯ್ಯನವರ ಮೇಲೆ ನಾವ್ಯಾಕೆ ವಿಶ್ವಾಸವಿಟ್ಟಿದ್ವಿ. ಅಂದ್ರೆ ಅವ್ರು ಎಂದೂ ಕಾಂಗ್ರೆಸ್ಸಿಗೆ ಹೋದವರಲ್ಲ. ನಾನು ಪಾರ್ಟಿಗೆ ಅಧ್ಯಕ್ಷನಾಗಿದ್ದಾಗ ಅವನನ್ನ ಸೋಷಲಿಸ್ಟ್ ಪಾರ್ಟಿಗೆ ಸೇರ್ಸಿದೆ. ಗೋಪಾಲಗೌಡ್ರು ಇದ್ರು. ರಾಮನಗರಕ್ಕ ಕರ್ಕೊಂಡ್ಹೋಗಿ ಹಿ ಫಸ್ಟ್ ಜಾಯಿನ್ಡ್ ಅವರ್ ಪಾರ್ಟಿ. ಅವತ್ತಿನಿಂದಲೂ ನನಗೆ ಅವನಂದ್ರೆ ಏನೋ ಆತ್ಮೀಯತೆ…
ತುರ್ತು ಪರಿಸ್ಥಿತಿಯಲ್ಲಿ ನೀವು ಹೆಂಗ ಅದನ್ನ ವಿರೋಧಿಸಿದ್ರೀ….. ಏನೇನ್ ಮಾಡಿದ್ರೀ?
ಜಾರ್ಜ್ ಫರ್ನಾಂಡೀಸ್ ಗೂ ನನಗೂ ಭಾಳಾ ಕ್ಲೋಜು. ಅವ್ರು ಎಮರ್ಜೆನ್ಸಿಯಲ್ಲಿ ಹೋರಾಟ ಮಾಡ್ತಿರೋವಾಗ ಅಂಡರ್ ಗ್ರೌಂಡ್ ನಲ್ಲಿ ನಾನು ಕೆಲಸ ಮಾಡ್ತಿದ್ದೆ. ಇಡೀ ಭಾರತಕ್ಕೆ ಡೈನಮೇಟ್ ಸಪ್ಲೆ ಮಾಡೀನಿ ನಾನು. ಅದೂ ಕರೆಕೋಟು ಹಾಕ್ಕೊಂಡು. ದಿವ್ಸಾ ಕೋರ್ಟಿಗೆ ಹೋಗ್ತಿದ್ದೆ. ನೋಡಿದವರೆಲ್ಲ ದಿವ್ಸಾ ಕೋರ್ಟಿಗೆ ಹೋಕ್ತಾನ, ಅನ್ನಂಗ. ರಾತ್ರಿಯಾದ ಕೂಡ್ಲೆ ನಾನೂ, ಜಾರ್ಜ್, ವೆಂಕಟರಾಮ್, ಕಬ್ಬನ್ ಪಾರ್ಕ್‌ದಾಗ ಸೇರಿ ಯಾವ್ಯಾವ ಊರಿಗೆ ಎಷ್ಟೆಷ್ಟು ಕಳಿಸ್ಬೇಕು ಎಲ್ಲಾ ತೀರ್ಮಾನ ಮಾಡ್ತಿದ್ವಿ. ಎಲ್ಲೆಲ್ಲಿ ಹೋರಾಟ ಹೆಂಗೆಂಗ ನಡಿಯಾಕ ಹತ್ತೇತಿ ಚರ್ಚೆ ಮಾಡ್ತಿದ್ವಿ. ಜಾರ್ಜ್ ಗಡ್ಡ ಬಿಟ್ಕೊಂಡು, ಉದ್ದನ ಕಾವಿ ನಿಲುವಂಗಿ ಹಾಕಿ ವೇಷ ಮರೆಸಿದ್ರು. ಅವ್ರು ದೇಶ ತುಂಬ ಹಿಂಗ ವೇಷ ಮರೆಸಿ ತಿರುಗ್ತಿದ್ರು. ಅವರದೇನು, ದೇಶದ ತುಂಬ ಡೆಮಾಕ್ರಸಿ ಅಪಾಯದಲ್ಲಿದೆ. ಜರ್ಮನಿಯಲ್ಲಿ ಹಿಟ್ಲರ್ ನ ವಿರುದ್ಧ ಫೈಟ್ ಮಾಡೋಕೆ ಯಾವ್ಯಾವ ವಿಧಾನಗಳಿದ್ವು ಅದನ್ನ ತಗಂಡು, ಎನಿಮೆಥೆಡ್ ಈಸ್ ಗುಡ್ ಟು ಡಿಸ್ಟ್ರಾಯ್ ಡೆಕ್ಟೇಟರ್ ಶಿಪ್ ಅಂತಾ. ಇಲ್ಲಂದ್ರ ಒಂದ್ಸಲ ದೇಶದಾಗ ಡಿಕ್ಟೇಟರ್ ಶಿಪ್ ಎಸ್ಟಾಬ್ಲಿಷ್ ಆಯ್ತು ಅಂದ್ರೆ ಅದನ್ನ ಕಿತ್ತೊಗಿಯಾದು ಭಾಳಾ ಕಷ್ಟ. ಅದನ್ನು ಮನದಟ್ಟು ಮಾಡೋಹಂಗ ಪ್ರಚಾರ ನಡೆಸಿದ ಜಾರ್ಜ್. ಎನಿ ಮೆಥೆಡ್ ಈಸ್ ಗುಡ್ ಅಂದ. ಆದ್ರೆ ವಾಯಲೆನ್ಸ್ ಎಂದೂ ಮಾಡ್ಲಿಲ್ಲ. ಅದು ಬ್ರಿಡ್ಜ್ ಒಡೀಬೌದು, ಡೈನಮೇಟ್ ಹಾರಿಸ್ಬಹ್ದು. ಡೈನಮೇಟ್ ಸ್ಟಾಕಿಸ್ಸ್ ನಾನು. ಒಂದ್ಸಲ ಬೆಂಗಳೂರಿನ್ಯಾಗ ಅಮರ್ ಹೋಟೆಲ್ ಅಂತಾ ಇತ್ತು. ಅಲ್ಲಿ ಒಂದು ರೂಮು ಬಾಡಿಗಿ ತಗಂಡು ಅಲ್ಲಿ ಡೈನಮೇಟನ್ನು ಸ್ಟಾಕ್ ಮಾಡ್ಕಂಡು ಜಾರ್ಜ್ ಯಾರ್ಯಾರಿಗೆ ಎಷ್ಟು ಕೊಡ್ಬೇಕು ಅಂತಾನ ಅದನ್ನೆಲ್ಲ ಮಾಡ್ತಿದ್ದೆ. ಬಾಂಬೆ, ಕಲ್ಕತ್ತಾಕ್ಕೆ ದೇಶದ ತುಂಬ ಅಮರ ಹೋಟೆಲ್ ನಿಂದ ಕಳಿಸ್ತಿದ್ದೆ. ಅವಾಗ ನಾನು ಬ್ಯುಸಿ ಅಡ್ವಕೇಟ್. ಅದನ್ನ ಮಾಡ್ಕಂತಾನ ನಾನು ಇದನ್ನೂ ಮಾಡ್ತಿದ್ದೆ.
ಯಾಕ ನಾವು ರಬಿರಾಯ್, ಮಧುಲಿಮಯೆ, ಕಿಶನ್ ಪಟ್ನಾಯಿಕ್, ಲೋಹಿಯಾ ಇವರ ಜೊತೆಗೆ ಇರ್ತಿದ್ದೆ ಅಂದ್ರೆ, ಅವ್ರು ಯಾವ ವೈಯಕ್ತಿಕ ಆಶೋತ್ತರಗಳು ಇಲ್ದಂಗೆ ಹೋರಾಟ ಮಾಡಿದ್ರಲ್ಲ. ಇವ್ರಂಗ ಅವ್ರು ವೈಭವದ ಜೀವನ ನಡೆಸಿದವರಲ್ಲ. ಜಾರ್ಜ್ ಕ್ರಿಶ್ಚಿಯನ್ ಅಲ್ದೇ ಹೋಗಿದ್ರೆ ಭಾರೀ ದೊಡ್ಡ ಇನ್ನೇನು ಮಾಡ್ತಿದ್ರೋ ಏನೋ. ಸರ್ವಾಧಿಕಾರದ ವಿರುದ್ಧ ಏನಾದ್ರೂ ಮಾಡ್ರಿ ಅಂತಿದ್ದ. ಕಡೀಗೆ ಪೋಸ್ಟ್ ಬಾಕ್ಸ್ ನ್ಯಾಗ ಬೆಂಕಿ ಹಾಕಿದ್ರೂ ಅದು ಸರ್ವಾಧಿಕಾರದ ವಿರುದ್ಧ ಪ್ರತಿಭಟಿಸಿದಂಗ ಅನ್ನೋ ಹಿಟ್ಲರನ ವಿರುದ್ಧದ ಹೋರಾಟದ ಮಾದರಿ ಪರಿಚಯಿಸಿದ್ದ.
ಡೈನಮೇಟ್ ಗಳನ್ನು ನೀವು ಹೇಗೆ, ಎಲ್ಲಿಂದ ಸಂಗ್ರಹಿಸ್ತಿದ್ರೀ?
ಮೈನರ್ಸ್ ಇರ್ತಿದ್ರಲ್ಲ, ಕ್ವಾರಿಯವ್ರು ಅವ್ರಿಂದ ಕಲೆಕ್ಟ್ ಮಾಡ್ತಿದ್ದೆ. ಥ್ರೋ ಔಟ್ ಇಂಡಿಯಾ ಎಲ್ಲ ಕಡೆಗೂ ಸಪ್ಲೈ ಮಾಡ್ತಿದ್ದೆ ನಾನು. ಅವಾಗ ಎಲ್ಲರ್ನೂ ಅರೆಸ್ಟ್ ಮಾಡಿದ್ರೂ ನನ್ನನ್ನು ಅರೆಸ್ಟ್ ಮಾಡ್ಲಿಲ್ಲ.
ಹೀಗೆ ನೀವು ಕಾಂಗ್ರೆಸ್ ವಿರುದ್ಧಾ ತೀವ್ರವಾದ ಹೋರಾಟ ಮಾಡಿದವ್ರು. ಈಗ ನೀವೇ ಕಾಂಗ್ರೆಸ್ ಜೊತೆ ಗುರುತಿಸಿಕೊಳ್ಳೋ ಅನಿವಾರ್ಯತೆ ಏನಿದೆ?
ಸಿದ್ರಾಮಯ್ಯನ ಗುಂಪು ಹೋಗಿ ಕಾಂಗ್ರೆಸ್ ನ್ಯಾಗ ಮರ್ಜ್ ಆತು. ಹೋಗ್ಬಾರದಿತ್ತು ಅಂತಾ ನನಗೇನೋ ಅನ್ನಿಸೈತಿ. ಆದ್ರೆ ಎಲ್ಲರೂ ಒಂದು ತೀರ್ಮಾನಕ್ಕೆ ಬಂದ್ಮೇಲೆ ನಾನೂ ಅದನ್ನು ಒಪ್ಕೊಂಡ್ಬಿಟ್ರಾಯ್ತು ಅಂತಾ ಒಪ್ಪೀನಿ. ಆದ್ರ ನಾನೇನು ಅವರ ಜೊತೆ ಯ್ಯಾಕ್ಟಿವ್ ಆಗಿ ಇಲ್ಲ. ಕಾಂಗ್ರೆಸ್ ನ್ಯಾಗ ಈಗ ಹೊಸ ಹೊಸ ಕಾರ್ಯಕರ್ತರು, ಲೀಡರ್ಸು ಬಂದಾರ. ಅವರಿಗ್ಯಾರಿಗೂ ನಾವು ಹಿಂದೆ ಹೆಂಗ ಹೋರಾಟ ಮಾಡೀವಿ, ಏನು ಅನ್ನೋ ಗುರ್ತಾ ಇಲ್ಲ. ಅವರು ನಮ್ಮನ್ನು ಸರಿಯಾಗಿ ರೆಕಗ್ನೈಸ್ ಮಾಡಾದಿಲ್ಲ. ಪೊಲಿಟಿಕಲೀ ಅವ್ರಿಗೆ ವಿಶನ್ನೇ ಇಲ್ಲ. ಅದ್ರಿಂದ ಈ ಪಾರ್ಟಿಯೊಳಾಗ ನಮಗ ಭವಿಷ್ಯಾನೇ ಇಲ್ಲೇನೋ ಅಂತಾ ಒಂದೊಂದ್ಸಲ ಅನಿಸ್ತೈತಿ. ಇರಬಹ್ದು ಭಾಳಾ ಜನ ಇರಬಹ್ದು, ದೊಡ್ಡ ದೊಡ್ಡ ಮೀಟಿಂಗ್ ಮಾಡ್ಬಹ್ದು. ಆದ್ರ ಇವರ ತಪ್ಪಿನಿಂದಾನ ಕುಮಾರಸ್ವಾಮಿಯಂಥವ್ರು ಮೇಲಕ್ಕ ಬರಾಕ್ಹತ್ತಿರಾದು. ದೇವೇಗೌಡ್ರು, ಅವರ ಮಕ್ಳು ಮಾಡ್ತಿರಾ ರಾಜಕೀಯಾನ್ನ ಯಾರೂ ಕ್ಷಮಿಸಾಕ್ಕ ಆಗಿಲ್ಲ.
ಕುಮಾರಸ್ವಾಮಿ ಇನ್ನೂ ಹುಟ್ಟಿದ್ನಾ ಇಲ್ಲೋ ನಾವು ರಾಜಕೀಯ ಮಾಡ್ತಿರಬೇಕಾದ್ರೆ. ಅವನ ಹಿನ್ನೆಲೆ ಏನು? ಒಬ್ಬ ಫಿಲಂ ಡಿಸ್ಟ್ರಿಬ್ಯೂಟರ್ ಆದೋನು ಒಂದಾಸಲಕ್ಕ ಚೀಪ್ ಮಿನಿಸ್ಟ್ರು ಆಗಿಬಿಡಾದ. ಅದರ ಜತೀಗೆ ಅವರಣ್ಣ ಮಂತ್ರಿ. ಅವರಪ್ಪ ಆಲ್ ಇನ್ ಆಲ್. ಈ ಬಿ.ಜೆ.ಪಿ.ಯವ್ರಿಗೆ ಯಾವತ್ತೂ ಅಧಿಕಾರ ಸಿಕ್ಕಿದ್ದಿಲ್ಲ ಅವ್ರೂ ಇವರ ಜತೀಗೆ ಹೊಕ್ಕಂಡಾರ. ಇಂಥಾ ಒಂದು ವಿಷಮಯ ಪರಿಸ್ಥಿತಿ ನಮ್ಮ ಕರ್ನಾಟಕದಲ್ಲಿ ಇವತ್ತು. ಇವತ್ತು ಯುವಕರೂ ಅಧಿಕಾರ ಇರೋ ಪಕ್ಷದ ಹಿಂದನ ಹೋಗ್ತಾರ. ಏನಾರ ಸಿಗ್ತೈತೇನೋ ಅಂತಾ. ಒಂದು ಮೂವ್ ಮೆಂಟ್ ಕಟ್ಬೇಕು, ಸ್ಯಾಕ್ರಿಫೈಸ್ ಮಾಡ್ಬೇಕು, ಅನ್ನಾದಾ ಇಲ್ಲ. ಇದೇನು ದುರದೃಷ್ಟವೋ ಏನೋ.
ಇಂಥಾ ವಿಷಮಯ ಪರಿಸ್ಥಿತಿಯಲ್ಲಿ ‘ಸಮಾಜವಾದಿ ಪರ್ಯಾಯ’ವನ್ನು ಕಟ್ಟೋದು ಹೆಂಗ ಅಂತಾ?
ನಾವೆಲ್ಲ ವಯಸ್ ನ್ಯಾಗ ಸಂಘಟನೆ ಬಲವಾಗಿರ್ಲಿ. ಇಲ್ಲದಿರ‍್ಲೀ, ಯಾರರ ಬರ‍್ಲೀ ಬಿಡ್ಲೀ ಹೋರಾಟಕ್ಕ ಇಳಿಯಾದು ಇಂಕ್ಕಿಲಾಬ್ ಜಿಂದಾಬಾದ್ ಅನ್ನೋದು ಹಂಗೆಲ್ಲ ಮಾಡಿದ್ವಿ. ಬೆಂಗಳೂರಿನ್ಯಾಗ ನಾನವಾಗ ಎಲ್ಲದ್ರಾಗೂ ಮುಂದೆ ಇರ್ತಿದ್ದೆ. ಈಗ ಹಂಗ ತತ್ವ ಸಿದ್ಧಾಂತ ಇಟ್ಕೊಂಡಿರೋ ಒಂದು ಮೂವ್ ಮೆಂಟ್ ಸ್ಟಾರ್ಟ್ ಆಗ್ತಾ ಇಲ್ಲ. ಇದಾ ಖರ್ಗೆ, ಧರ್ಮಸಿಂಗ್ ಅವರಿಗೆ ಅಧಿಕಾರ ಅನುಭವಿಸಿ ಮೈ ಜಡ್ಡು ಗಟ್ಟಿ ಹೋಗೇತಿ. ಅವ್ರು ತಿಳ್ಕಾಬೇಕು. ಅನ್ಯಾಯ ಮಾಡಕ್ಕತ್ತೀವಿ ಯುವಕರಿಗೆ ಅಂತಾ. ಅವ್ರು ಹಿನ್ನೆಲೆಯಲ್ಲಿದ್ದು ಯುವಕರಿಗೆ ಪ್ರೋತ್ಸಾಹ ಕೊಡಬೇಕು. ಎಲ್ಲದ್ರಾಗೂ ಅವರ‍್ದೇ. ಇವತ್ತು ಯುವಕರಿಗೆ ಸಮಾಜವಾದದ ಬಗ್ಗೆ ಆಗ್ಲೀ, ಪ್ರಗತಿಪರ ಚಿಂತನೆ ಬಗ್ಗೆ ಆಗ್ಲೀ ಟ್ರೈನಿಂಗೇ ಇಲ್ಲ. ಅದ್ರಿಂದ ಈಗ ಬಿ.ಜೆ.ಪಿ.ಯಂಥಾ ಕಮ್ಯುನಲ್ ಆರ್ಗನೈಜೇಶನ್ಸ್ ಬೆಳಿಯಾಕ ಅವಕಾಶ ಮಾಡಿಕೊಟ್ಟಂಗ ಆಗೇತಿ.
ಈ ಬಿ. ಜೆ. ಪಿ. ಯವ್ರು ಪ್ರಬಲರಾದಷ್ಟು ಈ ದೇಶಕ್ಕೆ ಭವಿಷ್ಯ ಇಲ್ಲ. ಅವರ ಐಡಿಯಾಲಜಿ, ಅವರ ತತ್ವ, ಅವರ ಕಾರ್ಯಕರ್ತರ ಮಾನಸಿಕ ಸ್ಥಿತಿ ಸುಧಾರಣೆ ಮಾಡ್ಲಿಕ್ಕೇ ಆಗದಷ್ಟು ಪರಿಸ್ಥಿತಿಗೆ ರೀಚ್ ಆಗಿಬಿಟ್ಟಿದೆ. ಆದ್ರೆ ಜನ ಜಾಸ್ತಿ ಅದಾರ ಅವರಿಗೆ. ಹಿಂದೂಗಳದಾರ, ಫೆನಟಿಕ್ಸ್ ಅದಾರ, ಜಾತಿವಾದಿಗಳದಾರ, ಮಠಾಧಿಪತಿಗಳದಾರ ಅವ್ರಿಗೆ. ಇಂಥದ್ರಾಗ ಪ್ರೊಗ್ರೆಸ್ಸಿವ್ ಮೂಮೆಂಟ್ ಕಟ್ಟಾಕ ಯಾರು ಬರ್ಬೇಕು ಹೇಳ್ರಿ, ಹೂ ಈಸ್ ಟು ಲೀಡ್?
ಇಡೀ ಇಂಡಿಯಾದಲ್ಲಿ ಈ ಪರಿಸ್ಥಿತಿ ಇವತ್ತು ನಿರ್ಮಾಣ ಆಗೋಕೆ ಕಾರಣಗಳನ್ನು ಹೇಗೆ ಕಂಡುಕೊಳ್ತೀರಿ ನೀವು?
ಜೆ.ಪಿ.ಯಂಥಾ, ಲೋಹಿಯಾರಂಥ ಲೀಡರ್ಸು ಇಲ್ಲ ಈಗ. ಜೆ.ಪಿ.ಯಾಕ ಆ ವಯಸ್ಸಿನಲ್ಲಿ ಒಂದು ‘ನವನಿರ್ಮಾಣ ಕ್ರಾಂತಿ’ಯ ಕರೆ ಕೊಟ್ಟು ದೇಶದ ‘ಯುವಕರನ್ನೆಲ್ಲ ಹುರಿದುಂಬಿಸಿ ತಯಾರುಮಾಡ್ದ. ಜೆ.ಪಿ.ನ್ನ ನೆನಪಿಸ್ಕೊಳ್ಳಾಕ ಯುವಕರಿಗೆ ಪುರಸೊತ್ತಿಲ್ಲ.
ಅದೇ ಪ್ರಶ್ನೆ. ಹೀಗಾಗೋದಕ್ಕೆ ಇತಿಹಾಸದಲ್ಲಿರೋ ಕಾರಣಗಳಾವುವು ಅಂತಾ.?
ಹೇಳಿದ್ನೆಲ್ಲಾ ಮಧುಲಿಮಯೆ, ಜೆ.ಪಿ. ಲೋಹಿಯಾ ಅಂಥ ಲೀಡರ್ಸ್ ಇಲ್ದಂಗಾತು. ಜಾರ್ಜ್‌ಗೆ ವಯಸ್ಸಾಗ್ತಾ ಬಂತು. ಸಂಘಟನೆ ಇಲ್ದಂಗಾತು. ಸಮಾಜವಾದಿ ಶಿಬಿರಗಳು, ಮೊದ್ಲು ನಡೀತಿದ್ದು. ಈಗ ಅದೂ ಇಲ್ದಂಗಾತು.
ಇಂಥಾ ಸಂದರ್ಭದಲ್ಲಿ ರಾಜಕೀಯವಾಗಿ ಸಮಾಜವಾದಿವಾದಿಗಳಿಗೆ ಕಾಂಗ್ರೆಸ್ಸೇ ಅನಿವಾರ್ಯನಾ, ಅಥವಾ ಮೂರನೇ ಒಂದು ಶಕ್ತಿಯನ್ನು ಕಟ್ಟಿಕೋ ಬೇಕೋ?
ಕಾಂಗ್ರೆಸ್ ನಲ್ಲಿ ರ್ಯಾಡಿಕಲ್ ರಿಫಾರ್ಮ್ ಏನರ ಆದ್ರೆ ಇಟ್ ಈಸ್ ಆಲ್ ರೈಟ್. ಹಿಂದಿನದೆಲ್ಲ ಮರ‍್ತು ಬಿಡಬಹ್ದು. ಇಂದಿರಾಗಾಂಧಿ ಸರ್ವಾಧಿಕಾರ, ಎಮರ್ಜೆನ್ಸಿ, ವಂಶಾಡಳಿತ ಇವನ್ನೆಲ್ಲ ನೆನಪಿಸಿಕೊಂಡ್ರೆ ಕಾಂಗ್ರೆಸ್ ಪ್ರಗತಿಪರ ಶಕ್ತಿಯಾಗಿ ಹೊರ ಹೊಮ್ಮೋದು ನನಗೇನು ಅನುಮಾನ.
ಆದ್ರೂನೂ ಈಗ ಕಾಂಗ್ರೆಸ್ ನಲ್ಲಿ ಪ್ರೊಗ್ರೆಸ್ಸಿವ್ ಆಗಿ ಚಿಂತನೆ ಮಾಡೋರ ಕೊರತೆ ಎದ್ದು ಕಾಣಿಸ್ತಾ ಇದೆ. ಈಗ ‘ಸೋಷಲಿಸ್ಟ್ ಮೂಮೆಂಟ್ ಕೂಡ ಆಲ್ ಮೋಸ್ಟ್ ಸತ್ತು ಹೋದಂಗಾಗಿದೆ. ಕಮ್ಯುನಿಸ್ಟರನ್ನೂ ನಾವೂ ನಂಬಂಗಿಲ್ಲ. ಯಾಕಂದ್ರೆ ದೇಶವ್ಯಾಪಿ ಸಂಘಟನೆ ಮಾಡೋಕೆ ಅವರ ಕೈಲಿ ಆಗಾದಿಲ್ಲ. ಹೀಗಿದ್ದಾಗ ಏನು ಮಾಡೋದು. ಈಗ ಯಾವ್ದರ ಮಠಾ, ಸ್ವಾಮಿಗಳು ಇದ್ರೆ ಗುಂಪು ಬೇಗ ಕಲೀತದೆ. ಅಥವಾ ಜಾತಿ ಆಧಾರದಲ್ಲಿ ಸಂಘಟನೆ ಕಟ್ಟಿದ್ರೂ ಬೇಗ ಆಗ್ತದೆ. ಆದ್ರೆ ಪ್ರೊಗ್ರೆಸ್ಟಿವ್ ಆಗಿ ಜೆ. ಪಿ. ಲೋಹಿಯಾ, ಗಾಂಧಿಯಂಥವರು ಯಾರಾದಾರ ಹೇಳ್ರೀ, ಸೋನಿಯಾಗಾಂಧೀ ಪಾಪ ಆಕ್ಯಾರ ಏನ್ಮಾಡ್ತಾಳ. ಕಾಂಗ್ರೆಸ್ ನ್ಯಾಗ ಎಲ್ಲಾ ಅಧಿಕಾರ ಅನುಭವಿಸಿ ಇರೋ ಜನ. ಕಾಂಗ್ರೆಸ್ ಆದ್ರೂ ಈಗ ಒಂದು ಯೂಥ್ ಬೆಟಾಲಿಯನ್ ತಯಾರು ಮಾಡ್ಬೇಕು.
ಸಮಾಜವಾದಿಗಳ ಶಕ್ತಿ ಕುಸಿದು, ಕಾಂಗ್ರೆಸ್ಸು ಬಲಿಷ್ಠಾ ಆಗೋದಕ್ಕೆ ‘ಬಡತನ ನಿರ್ಮೂಲನ, ಮತ್ತು ಭೂಸುಧಾರಣೆಯಂತಹ ಸಮಾಜವಾದಿ ಪರಿಕಲ್ಪನೆಗಳನ್ನು ಕಾಂಗ್ರೆಸ್ಸು ತನ್ನ ಯೋಜನೆಗಳನ್ನಾಗಿಸಿಕೊಂಡದ್ದೂ ಮುಖ್ಯ ಕಾರಣವಾಗಿರಬಹುದಲ್ವಾ?
ಅರಸು ಅಂಥಾ ಜನರಿಂದ ಕಾಂಗ್ರೆಸ್ಸಗೆ ಶಕ್ತಿ ಬಂತು ಆ ಕಾಲ್ದಲ್ಲಿ. ಅವ್ರು ಹಳೇ ಕಾಂಗ್ರೆಸ್ಸಿಗರ ಥರಾ ಇರ್ಲಿಲ್ಲ. ಅವರು ಒಂದಿಷ್ಟು ಕ್ರಾಂತಿಕಾರಕ ಕಾಂಗ್ರೆಸ್ಸಿಗರಾಗಿದ್ದರು. ಆವಾಗ ನಾನು ಅರಸು ಜೊತೆಗೆ ಟೂರ್ ಮಾಡ್ದೆ. ಅವಾಗ ಹೇಳೋರು. “ಕೆ.ಜಿ., ಆವಾಗ ಅಧಿಕಾರ ಇದ್ದಾಗ ಎಷ್ಟು ಜನ ನನ್ನ ಹಿಂದೆ ಬರ್ತಿದ್ರು. ಈಗ ಅಧಿಕಾರ ಹೋದಕೂಡ್ಲೆ ಎಲ್ಲರೂ ನನ್ನನ್ನು ಬಿಟ್ಟು ಹೋದ್ರು. ಆದ್ರೆ ಅಧಿಕಾರ ಹೋದ ಮ್ಯಾಲೂ ನನ್ನ ಜೊತೆ ಇದೀಯಲ್ಲಪ್ಪ ಯಾಕೆ” ಅಂತಾ. ನಾವಿಬ್ರೂ ಹಾವೇರಿಯೊಳಗ ಒಂದು ಪಬ್ಲಿಕ್ ಮೀಟಿಂಗ್ ಮುಗಿಸಿ ವಾಪಾಸ್ ಬರ್ತಿದ್ದಾಗ ಹೇಳಿದ್ರು. ಅರಸು ಈ ಖರ್ಗೆ, ಧರ್ಮಸಿಂಗ್ ಮಾಡ್ಕೆಂಡಂಗ ಆಸ್ತಿ ಮಾಡ್ಕೋಳ್ಲಿಲ್ಲ.
ಅರಸು ಅವರ ಜನಪ್ರಿಯತೆ ಕೂಡ ಕರ್ನಾಟಕದಲ್ಲಿ ಸಮಾಜವಾದಿ ಚಳವಳಿಗೆ ಹಿನ್ನಡೆಯನ್ನುಂಟು ಮಾಡಿರಬಹುದಲ್ಲವೇ?
ಸ್ವಲ್ಪಮಟ್ಟಿಗೆ ಆಗಿರಬಹ್ದು. ಸಮಾಜವಾದಿ ಸಿದ್ಧಾಂತವನ್ನು ನಂಬಿದವರೂ ಕರ್ನಾಟಕದಲ್ಲಿ ಭಾಳಾ ಮಂದಿ ಇರ್ಲಿಲ್ಲ. ಗೋಪಾಲಗೌಡ್ರು, ಸದಾಶಿವರಾವು, ಇಂಥವ್ರೆಲ್ಲ ಹೋದ್ಮೇಲೆ… ವೈ.ಆರ್. ಪರಮೇಶ್ವರಪ್ಪ ಅಂತಾ ಇದ್ರ ಶಿವಮೊಗ್ಗದಲ್ಲಿ ಕಟ್ಟಾ ಸಮಾಜವಾದಿಗಳು. ಅವ್ರು ಕೊನೀಗೆ ಜೀವನ ಮಾಡೋದೆ ಕಷ್ಟ ಆಗಿ ಸತ್ರು. ದೊಡ್ಡ ಮನೆತನದಿಂದ ಬಂದೋರು. ಅವರಿಗೆ ಹೆಣ್ಣು ಕೊಟ್ಟ ಮಾವನೂ ದೊಡ್ಡ ಮನೆತನದವ್ರು. ಅವ್ರು ಎಂ.ಎಲ್.ಸಿ. ಆದಾಗ ಲುಂಗಿಗಳು, ಖಾದಿ ಬಟ್ಟೆಗಳನ್ನು ನಾನು ಕೊಡಿಸ್ಬೇಕಿತ್ತು. ಗೋಲಾಗೌಡ್ರೂ ಏನು ಆಸ್ತಿ ಮಾಡಿದ್ರು. ಅವರು ಸೋತಾಗ ಪೂರ್ತಿ ಐದು ವರ್ಷ ಅವರ್ದು ನಾನು ನೋಡ್ಕಂತಿದ್ದೆ ಬೆಂಗಳೂರಿನ್ಯಾಗ. ಹೇಳ್ಕಬೇಕು ಅನ್ನಾದೇನಲ್ಲ. ಪಟೇಲ್ರು ಒಂಥರಾ ಭೋಗ ಜೀವನಕ ಹೋದವ್ರು. ಅದೇನೋ ನಮಗೂ ಅವರಿಗೂ ರಿಲೇಶನ್ಸ್ ಚೆನ್ನಾಗಿತ್ತು. ಅವ್ರು ಬೆಂಗಳೂರಿಗೆ ಬಂದ್ರೆ ರಾಯಲ್ ಲಾಡ್ಜ್ ನ್ಯಾಗ ಉಳಿಸ್ತಿದ್ದೆ. ಅವರಪ್ಪಾನೂ ಹಿಂದೆ ಎಂ. ಆರ್. ಎ. ಆಗಿದ್ರು, ನಮ್ಮಪ್ಪಾನೂ ಎಂ. ಆರ್. ಎ. ಆಗಿದ್ರು.
ರಾಷ್ಟ್ರಮಟ್ಟದಲ್ಲಿ ‘ಭಯೋತ್ಪಾದನೆ’ ಅನ್ನೋದು ಹೆಚ್ಚು ಚರ್ಚೆಯಾಗ್ತಿದೆ. ಅದ್ರಲ್ಲೂ ವಿಶೇಷವಾಗಿ ಒಂದು ಧರ್ಮದ ಜನ ಹೆಚ್ಚು ಭಯೋತ್ಪಾದಕರಾಗ್ತಿದ್ದಾರೆ ಅಂತಾ ಮಾತುಗಳು ಬರ್ತಿದ್ದಾವೆ. ನೀವೇನಂತೀರಿ?
ಅಂಥದೇನು ಭಾರೀ ಅಪಾಯಕಾರಿಯಾಗಿ ‘ಭಯೋತ್ಪಾದನೆ’ ಬೆಳೀತಿದೆ ಅಂತೇನೂ ನನಗನ್ನಿಸ್ತಿಲ್ಲ. ಕೆಲವು ಪಾಕೆಟ್ಸ್ ಗಳಲ್ಲಿ ಅವರು ಇದ್ದಾರ ಹೋರ್ತು ದೇಶವ್ಯಾಪೀ ಅಪಾಯಕಾರಿ ಯಾಗ್ತಾರೆ ಅಂತಾ ಅನಿಸಾದಿಲ್ಲ. ಡೆಸ್ಟರೇಟ್ಸ್ ಎಲಿಮೆಂಟ್ಸ್ ಇರ್ತಾವಲ್ಲ ಅವ್ರು ಟೆರರಿಸ್ಟ್ ಆಗ್ತಾರ. ಗಂಡು ಹೆಣ್ಣು ಎಲ್ಲ. ಈಗ ಕಾಡಿನ್ಯಾಗ ಇದ್ದು ಟೆರ್ರರಿಸಂ ಮಾಡೋರು ಕಾಡಿನ್ಯಾಗ ಇದ್ದು ಏನು ಟೆರರಿಸಂ ಮಾಡ್ತಾರೆ. ಯಾರ‍್ದರ ನಾಕು ತೆಲೀತಗ್ದು, ಸಾಹಿಸಿದ್ರೆ ಈ ದೇಶದಾಗ ಕ್ರಾಂತಿ ಆಗ್ತೈತಾ. ಇದು ಭಾಳಾ ಅಪಾಯಕಾರಿ ಟೆರರಿಸಂ ಅನ್ನೋದು. ಏನಿದ್ರೂ ನಾವೂ ಡೆಮಾಕ್ರಟಿಕ್ ಸೆಟ್ ಆಪ್ ನೊಳಗಾ ಕ್ರಾಂತಿಯನ್ನ ಮಾಡ್ಬೇಕು.
ನೀವು ನಕ್ಸಲೈಟರನ್ನ ‘ಟೆರ್ರರಿಸ್ಟ್’ ಅಂತಾ ಪರಿಗಣಿಸ್ತೀದ್ದೀರಿ ಅಂತಾ ಕಾಣಿಸ್ತಿದೆ. ನಾನು ಹೇಳ್ತಿರೋದು ‘ಧರ್ಮ’ದ ಹೆಸರಲ್ಲಿ ಅದೂ ‘ಇಸ್ಲಾಂ’ ಧರ್ಮದ ಹೆಸರಲ್ಲಿ ಭಯೋತ್ಪಾದನೆ ಬೆಳೇತದೆ ಅನ್ನೋಮಾತಿದೆ. ಅದನ್ನು ನಾನು ಕೇಳಿದ್ದು?
ಅದೂ ಇದೆ. ಆದ್ರೆ ಅಷ್ಟೊಂದು ಅಪಾಯಕಾರಿಯಾಗಿ ಬೆಳೀತಿದೇನಾ? ಹಾಗಂತ ನನಗನ್ನಿಸ್ತಿಲ್ಲ. ಬೇಸಿಕಲಿ ಈ ಮುಸ್ಲೀಂರು ಈಗ ಸ್ವಲ್ಪ ಇಂಪ್ರೂ ಆಗಿದಾರೆ. ಅವರಿಗೆ ರಿಲೀಜಿಯಸ್ ಸೆಂಟಿಮೆಂಟ್ಸ್ ಬಹಳ. ಅವರಲ್ಲಿ ಸೆಕ್ಯುಲರ್ ಮುಸ್ಲೀಂಸು ಏನು ಕಮ್ಮೀ ಇಲ್ಲ, ದೇಶದಲ್ಲಿ. ಅವರು ನಮ್ಮ ಫ್ರೀಡಂ ಮೂಮೆಂಟ್ ನ ಪಾರ್ಟ್ ಆಗಿ ಇದ್ದೋರು. ಆದ್ರೆ ಇತ್ತೀಚೆಗೆ, ಎಲ್ಲ ಜಾತಿಯ ಕಮ್ಯುನಲ್ ಎಲಿಮೆಂಟ್ಸು ಇಂಟಿಗ್ರೇಟೆಡ್ ಇನ್ ಪೊಲಿಟಿಕಲ್ ಯ್ಯಾಕ್ಟಿವಿಟೀಸ್,. ಬರೇ ಮುಸ್ಲೀಂಸ್ ಅಂತಾ ಬ್ಯಾಡ. ಈ ಲಿಂಗಾಯಿತ್ರನ್ನ ತಗಳ್ರೀ. ದ ಪೊಲರೈಸೇಷನ್ ಅರೌಂಡ್ ದಿ ಮಠ್ಸ್, ಆಂಡ್ ದ ಕಂಟ್ರೋಲ್ ಆಫ್ ಮಠಾಧೀಶ್ವರ ಓವರ್ ದಿ ಫಾಲೋಯರ್ಸ್. ಅದೂ ರಾಜಕೀಯ ತತ್ವ ಸಿದ್ಧಾಂತಕ್ಕಿಂತ ಅವ್ರು ಹೇಳಿದ್ದಕ್ಕೇನೆ ಹೆಚ್ಚು ಪ್ರಾಶಸ್ತ್ಯ ಸಿಗ್ತಾ ಇದೆ. ಇವತ್ತು ನಾನು ಸ್ವಾಮಿಗೋಳ ಹತ್ರ, ಮಠಕ್ಕೆ ಹೋಗ್ಲಿಲ್ಲಂದ್ರ ನನ್ನನ್ನು ಕಡೆಗಣಿಸ್ತಾರ. ಅಲ್ಟಿಮೇಟ್ ವರ್ಡ್ ಈಸ್ ಅವರ ಸ್ವಾಮೀಜಿ. ನಾನು ಸಾಧು ಲಿಂಗಾಯಿತ್ರೋನು ಅಂತಾ ತಿಳ್ಕಳ್ರೀ…. ಅಲ್ಲೀ ಮಠದ ಸ್ವಾಮಿಗಳ ಆದೇಶಗಳಿಗೆ ಹೆಚ್ಚು ಪ್ರಾಶಸ್ತ್ಯನೋ ಹೊರ್ತು ನಿಮ್ಮ ಪಾರ್ಟಿ ತತ್ವ, ಸಿದ್ಧಾಂತಗಳಿಗೇನು ಹೆಚ್ಚು ಬೆಲೆಯಿಲ್ಲ. ಹಿಂಗಾ ಮುಸ್ಲೀಂಸೂ ಅವರವರ ಇಂಟ್ರೆಸ್ಟು ನೋಡ್ಬೇಕ್ಕಾಗ್ತದೆ. ದೆ ಹ್ಯಾವ್ ಟು ಸರ್ವ್ಯೆವ್ ಇನ್ ದಿಸ್ ಕಂಟ್ರೀ. ಅವ್ರು ಸಂಘಟನೆಯಾಗದೇ ಇದ್ರೆ. ಅವರು ಕಷ್ಟದಲ್ಲಿದ್ದಾಗ ಯಾವ ಹಿಂದೂನೂ ಹೋಗಿ ಅವರಿಗೆ ಸಹಾಯ ಮಾಡಾದಿಲ್ಲ. ಈವನ್ ಹಿಂದೂಸ್ ಗೆ ಮಾನಸಿಕವಾಗಿ, ಧಾರ್ಮಿಕವಾಗಿ ಆಯ್ಯಂಟೀ ಮುಸ್ಲೀಂ ಮನೋಭಾವ ಬೇರೂರಿಬಿಟ್ಟಿದೆ. ಮತ್ತೆ ಅವರ‍್ಗೆ ಫೈಟ್ ಮಾಡ್ಬೇಕಂದ್ರೆ ಅವರಿಗೆ ಸಂಘಟನೆ ಬೇಕೇ ಬೇಕಾಗ್ತದೆ. ಆದ್ರೆ ಅವರಿಗೆ ಮಾರ್ಗದರ್ಶನ ಮಾಡೋಕೆ ಮೌಲಾನ ಅಜಾದ್ ನಂತಹ ಮುಸ್ಲೀಂ ಲೀಡರ್ಸ್ ಯಾರದಾರ ಈಗ. ಆಲ್ ಇಂಡಿಯಾದಾಗ ನಮ್ಮ ಸೋಷಲಿಸ್ಟ್ ಪಾರ್ಟ್ಯಾಗ ಎಂಥೆಂಥಾ ಮುಸ್ಲೀಂಸ್ ಇದ್ರು.
ಅಂತಾ ಸೆಕ್ಯುಲರ್ ಮುಸ್ಲೀಂಸು ಕಮ್ಯುನಲ್ಸ್ ನ್ನ ಕಂಟ್ರೋಲ್ ಮಾಡ್ಬೇಕು. ಎಜುಕೇಟ್ ಮಾಡ್ಬೇಕು. ಅಟ್ ಲಾಸ್ಟ್ ಸೆಕ್ಟ್ರೆರೀಯನ್ ಆಗಿ ತೀರಾ ಕಮ್ಯುನಲ್ಸ್ ಆಗಿಬಿಟ್ರಿ ನಾಳೆ ಈ ದೇಶಕ್ಕೆ ಭವಿಷ್ಯವಿಲ್ಲ. ಇವರೂ ಕಮ್ಯುನಲ್ಸ್ ಆಗಿಬಿಟ್ಟು ಹಿಂದೂಗಳೂ ಕಮ್ಯುನಲ್ಸ್ ಆಗಿ ಹಿಂದುತ್ವ ಆಗಿ ಪ್ರೊಗ್ರೆಸ್ಸಿವ್ ರಾಜಕೀಯಾನಾ ಬರದೇ ಹೋದ್ರೆ… ಅಪಾಯ ಅದು. ಹಂಗಾಗಿ ಯೂಥ್ಸಗೆ ಮಾರ್ಗದರ್ಶನ ಮಾಡ್ಬೇಕು ಈಗ.
ಸಾರ್, ಈ ಹೊತ್ತು ‘ಜಾಗತೀಕರಣ’ ಎಂಬ ಸಂದರ್ಭದಲ್ಲಿ ನಾವಿದ್ದೀವಿ. ಬಂಡವಾಳಿಗ ರಾಷ್ಟ್ರಗಳು ಭಾರತದ ಆರ್ಥಿಕತೆಯನ್ನು ನಿಯಂತ್ರಿಸ್ತಿವೆ, ನೀತಿ ನಿರೂಪಿಸ್ತಿವೆ. ಇದರ ಪ್ರಭಾವದಿಂದಾಗಿ ಇಂಡಿಯಾದಲ್ಲಿ ಈ ಬಗೆಯ ರಾಜಕೀಯ ಅಸ್ಥಿರತೆ ಮತ್ತು ಜನಾಂಗಿಯವಾದ ಆರ್ಥಿಕ ದುಷ್ಪರಿಣಾಮಗಳು ಆಗಿದೆ ಅಂತಾರಲ್ಲ?
ನನಗೇನು ಹಂಗನ್ನಿಸಾದಿಲ್ಲ. ಅಷ್ಟೊಂದು ಸುಲಭವಾಗಿ ಭಾರತದ ಜನ ಬಂಡವಾಳಿಗ ರಾಷ್ಟ್ರಗಳ ಪ್ರಭಾವಕ್ಕೆ ಸಿಲುಕೋದಿಲ್ಲ. ಇದು ತಾತ್ಕಾಲಿಕ ಸ್ಥಿತಿ. ಮಾಧ್ಯಮಗಳು ಜಾಗತೀಕರಣದ ಅಪಾಯ ಅಂತಾ ಬಹಳ ಹೈಲೇಟ್ ಮಾಡ್ತಿವೆ. ಅವರಷ್ಟಕ್ಕೆ ಅವರು ಅವರ ಆರ್ಥಿಕ ಹಿತಾಸಕ್ತಿ ಕಾಪಾಡಿಕೊಳ್ತಾರೆ, ವಾಣಿಜ್ಯ ನೀತಿಗಳನ್ನ ರೂಪಿಸ್ತಾರೆ. ಇಂಟರ್ ನ್ಯಾಷನಲ್ ಹೆಜಿಮನಿ ಕಾಪಾಡಿಕೊಳ್ತಾರೆ. ಅದರ ಪ್ರಭಾವ ಇಂಡಿಯಾದ ಮೇಲೆ ಏನಾಗಿದೆ? ನನಗೇನು ಅಂತಹದ್ದು ಆಗಿದೆ ಅಂತನ್ನಿಸೋದಿಲ್ಲ.
ಬಹುರಾಷ್ಟ್ರೀಯ ಬಂಡವಾಳ ಅತೀ ಹೆಚ್ಚಿನ ಪ್ರಮಾಣದಲ್ಲಿ ಹೂಡಿಕೆಯಾಗ್ತಿದೆ. ವ್ಯಾಪಾರ ಮತ್ತು ಉದ್ಯಮದ ಭರಾಟೆಯಲ್ಲಿ ಕೃಷಿಕ್ಷೇತ್ರ ನಾಶವಾಗ್ತಿದೆ. ಭೂಮಿ ಸಗಟಾಗಿ ಅವರ ಕೈಗೆ ಹೋಗ್ತಿದೆ. ಇದೆಲ್ಲಾ ಮತ್ತೇನನ್ನ ಸೂಚಿಸ್ತವೆ?
ಇದೆಲ್ಲದರ ಬಗ್ಗೆ ಮಾತನಾಡಬೇಕು ಅಂದ್ರೆ ನಾನು ಆರ್ಥಿಕ ತಜ್ಞನಲ್ಲ. ಆದ್ರೂ ಇದೆಲ್ಲ ‘ಮಾಡ್ರನ್ ಎಕಾನಮಿ’, ಇದೆಲ್ಲ ಅನಿವಾರ್ಯ ಪ್ರಕ್ರಿಯೆ. ಅನಿವಾರ್ಯ ಅಭಿವೃದ್ಧಿ. ಯೂ ಕಾಂಟ್ ಸ್ಟಾಪ್ ಇಟ್. ಇವತ್ತು ಅಂತರ ರಾಷ್ಟ್ರೀಯ ಪರಿಸ್ಥಿತಿ ಹಾಗಿದೆ. ಅದರ ಜೊತೆಗೇ ಹೋಗ್ಬೇಕು. ಅದಕ್ಕೆ ಹೊರತಾಗಿ ನಿಮ್ಮದೇ ಒಂದು ಏನನ್ನೋ ಮಾಡೋಕೆ ಸಾಧ್ಯವಾಗಲ್ಲ. ಇದರಿಂದ ಭಾರೀ ಅಪಾಯ ಅಂತಾ ನನಗನ್ನಿಸೋದಿಲ್ಲ. ಆಗಲಿ, ಪ್ರೋ. ಅಮೇರಿಕನ್ ಎಕಾನಮಿಕ್ ಪ್ರೋಗ್ರೇಸ್ ಆದ್ರೆ ಆಗ್ಲಿ. ಒಟ್ಟಾರೆ ಭಾರತದ ಬಡತನ ನಿರ್ಮೂಲನ ಆದ್ರೆ ಸಾಕು. ಬಂಡವಾಳ ಯಾರ‍್ದರ ಆಗ್ಲಿ, ಅಭಿವೃದ್ಧಿ ಅವರ‍್ದೇ ಆದ್ರೂ ನಮ್ಮ ಬಡತನ ಹೋದ್ರೆ ಸಾಕು. ಇಂಡಿಯಾ ಉದ್ಧಾರ ಆದ್ರೆ ಸಾಕು.
ಜಾಗತೀಕರಣದಿಂದ ಇಂಡಿಯಾದ ಬಡತನ ಹೆಚ್ಚಾಗ್ತಿದೆ. ಆರ್ಥಿಕ ಅಂತರ ಹೆಚ್ತಿದೆ, ನಿರುದ್ಯೋಗದ ಪ್ರಮಾಣ ಹೆಚ್ಚಿದೆ. ಇಂಥದ್ದರಲ್ಲಿ ಇಂಡಿಯಾದ ಉದ್ಧಾರ ಹೇಗಾಗಕೆ ಸಾಧ್ಯ?
ಬಡತನ ನಿವಾರಣೆ ಒಮ್ಮಿಂದೊಮ್ಮಿಗೆ ಆ ಪ್ರಮಾಣದಲ್ಲಿ ಆಗಲ್ಲ. ಆದರೆ ಯುವಕರಲ್ಲಿ ಸಾಹಸ ಪ್ರವೃತ್ತಿ ಹೆಚ್ಚಿದೆ. ದುಡಿಯುವ ಮನೋಭಾವ ಹೆಚ್ಚಿದೆ. ನನಗಂತೂ ಇವತ್ತಿನ ಯಂಗ್ ಸ್ಟರ್ಸ್ ಮೋರ್ ಅಡ್ವಂಚರಿಸ್ಟ್ಸ್ ದ್ಯಾನ ಎನಿ ಅದರ್ ಟೈಮ್. ನೋಡ್ರಿ ಬೆಂಗಳೂರಾಗ ಎಲ್ಲೆಲ್ಲಿಂದ್ಲೋ, ಏನೇನೋ ಓದಿದೋರು ಏನೇನೋ ದುಡೀತಾರೆ, ಗಳಿಸ್ತಾರೆ. ಹಳ್ಳಿ ಬಿಟ್ಟು ಬಂದು ದುಡೀತಿದ್ದಾರೆ. ಒಂದೊಂದು ದೊಡ್ಡ ಉದ್ಯಮದಲ್ಲಿ ಸಾವಿರಾರು ಯುವಕರು ಕೆಲಸ ಮಾಡ್ತಿದ್ದಾರೆ.
ಆದ್ರೆ ಇವತ್ತಿನ ಹಳ್ಳಿಗಳ ಸ್ಥಿತಿ ಏನಾಗಿದೆ?
ಅದಕ್ಕಾ ಬೆಂಗಳೂರಿಗೆ ಹೋಗ್ತಾರ…. ಹೋಗ್ಲೀ. ನೋಡ್ರೀ ಟೆಕ್ನಿಕಲ್ ಎಜುಕೇಷನ್ ತಗೊಂಡವ್ರು ನಿರುದ್ಯೋಗಿಗಳಾಗಗೋದು ಕಡಿಮೆ. ಎಲ್ಲಾದ್ರೂ ಉದ್ಯೋಗ ಕಂಡುಕೊಳ್ತಾರೆ. ಅಂತಹ ಶಿಕ್ಷಣ ಯುವಕರಿಗೆ ಸಿಕ್ರೆ ಉದ್ಯೋಗ ಸಿಗ್ತದೆ. ನಾನು ಎಕನಾಮಿಸ್ಟ್ ಅಲ್ಲ. ಅದ್ರೂ ಜಾಗತೀಕರಣದಿಂದ, ತಾಂತ್ರಿಕ ಶಿಕ್ಷಣದಿಂದ ಉದ್ಯೋಗಗಳು ಸಿಗ್ತವೆ, ಹಳ್ಳಿಗಳೂ ಅಭಿವೃದ್ಧಿಯಾಗ್ತಿವೆ ಅಂತಾ ಅನ್ನಿಸ್ತದೆ ನನಗೆ.
ವಿದೇಶೀ ಉತ್ಪನ್ನದ ಎದಿರು ಸ್ಪರ್ಧಿಸಲಾರದ ದೇಶೀ ಉತ್ಪನ್ನಗಳ ಬೆಲೆ ಕುಸಿತದ ಪರಿಣಾಮವಾಗಿ ರೈತರು ಆತ್ಮಹತ್ಯೆ ಮಾಡಿಕೊಳ್ಳುವಂತಹದ್ದು ಏನನ್ನು ಸೂಚಿಸ್ತದೆ?
ಆತ್ಮಹತ್ಯೆ ಮಾಡಿಕೊಳ್ಳುವ ಪ್ರವೃತ್ತಿ ಮೊದಲಿನಿಂದಲೂ ಇದೆ. ಈಗ ಸ್ವಲ್ಪ ಜಾಸ್ತಿ ಆಗಿರ‍್ಬಹ್ದು ಅಂತಾ ನನಗನ್ನಿಸ್ತದೆ. ಅದೊಂದು ದೊಡ್ಡ ಪ್ರಾಬ್ಲಂ ಅಂತಾ ನನಗನ್ನಿಸೋದಿಲ್ಲ. ಆತ್ಮಹತ್ಯೆ ಮಾಡಿಕೊಳ್ಳೋದಕ್ಕೆ ಬರೀ ಆರ್ಥಿಕ ಕಾರಣ ಅಂತಾ ನಾನು ಹೇಳೋದಿಲ್ಲ. ಆತ್ಮಹತ್ಯೆ ಮಾಡಿಕೊಂಡೋನು ಹೋಗ್ತಾನ. ಲೈಫ್ ಫೇಸ್ ಮಾಡಿಕೊಳ್ಳದ ಹೇಡಿಗಳು ಆತ್ಮಹತ್ಯೆ ಮಾಡಿಕೊಳ್ತಾರೆ. ಅವರ ಬಗ್ಗೆ ಚಿಂತನೆ ಮಾಡೋದಕ್ಕಿಂತ ಯುವಕರ ಬಗ್ಗೆ ಯೋಚಿಸ್ಬೇಕು. ಪ್ರಗತಿ ಆಗ್ತಾ ಇದೆ. ನಿಧಾನಕ್ಕಾ ಆಗ್ತಾ ಇದೆ. ಹಳ್ಳಿಗಳನ್ನು ನೋಡ್ರೀ. ಈಗ ಹತ್ತು – ಹದಿನೈದು ವರ್ಷಗಳ ಹಿಂದೆ ಇದ್ದಂಗ ಅದಾವೇನು? ಸುಧಾರಣೆ ಆಗಿಲ್ಲೇನು? ಊರಲ್ಲಿ ಲೈಟ್ ಗಳು, ರೋಡ್ ಗಳು ಎಷ್ಟು ಚೆನ್ನಾಗಿ ಆಗ್ಯಾವು.
ಆದ್ರೆ ಲೋಹಿಯಾ ಅವರು ಹೇಳ್ತಾ ಇದ್ದದ್ದು ಸಣ್ಣ ಕೈಗಾರಿಕೆ ಮತ್ತು ಗುಡಿ ಕೈಗಾರಿಕೆಗಳ ಬಗ್ಗೆ. ಈ ಬಗೆಯ ಬೃಹತ್ ಯಂತ್ರಗಳು ಮತ್ತು ಉದ್ಯಮವನ್ನು ವಿರೋಧಿಸಿರ್ಲಿಲ್ವಾ. ಮೂಲತಃ ಲೋಹಿಯಾ ಕೂಡ ‘ಕೃಷಿಕ ಭಾರತ’ದ ಬಗ್ಗೆ ಚಿಂತಿಸಿದವರು?
ಈಗ ಆ ವಿಚಾರ ಎತ್ಕೊಂಡು ರಾಜಕೀಯ ಕಾರ್ಯಕ್ರಮದಲ್ಲಿ ಸೇರಿಸಿ, ಸರಕಾರದಲ್ಲಿ ಪರಿಣಾಮಕಾರಿಯಾಗಿ ಕಾರ್ಯಗತ ಮಾಡೋ ಲೀಡರ್ ಶಿಪ್ ಹೋಯ್ತು. ಅದು ಹೋಗೇ ಬಿಟ್ಟಿದೆ. ಲೋಹಿಯಾರವರು ಹೇಳಿದ್ದು. ಅದೆಲ್ಲಾ…
ಹಾಗನ್ನೋದಾದ್ರೇ ಲೋಹಿಯಾರ ಚಿಂತನೆಗಳು ಈಗ ಅಪ್ರಸ್ತುತವಾ?
ಅಪ್ರಸ್ತುತ ಅಂದ್ರೆ ಅದರಿಂದ ಈಗ ಇಮ್ಮಿಡಿಯಟ್ ಬೆನಿಫಿಟ್ ಸಿಗಲ್ಲ. ಈಗ ಅದನ್ನ ಚಿಂತಿಸಿ, ಕೆಲಸ ಮಾಡಕ್ಕ ಹೋದ್ರೆ ಹುಚ್ಚರು ಅಂತಾರ. ಅದನ್ನೆಲ್ಲ ತರಾಕ ಲೀಡರ್ ಶಿಪ್ ಬೇಕು. ಸ್ಯಾಕ್ರಿಫೈಸ್ ಮಾಡ್ಬೇಕು. ಇವತ್ತಿನ ಪರಿಸ್ಥಿತಿ ನೋಡಿದ್ರೆ ಅದೆಲ್ಲ ಅರಣ್ಯರೋದನ ಅನ್ನಿಸಿದೆ.
ಜಾರ್ಜನಂತವರು ಮಾಡ್ಬಹ್ದು. ಅವನಿಗೂ ವಯಸ್ಸಾಯ್ತು ಈಗ ಏನು ಮಾಡ್ತಾನ. ಹಿಂಗಾಗಿ ಈಗ ಅಂತರರಾಷ್ಟ್ರೀಯ ಮಟ್ಟದಾಗ ಏನು ಚಾಲ್ತೀ ನಡೀತದೆ ಅದಕ್ಕ ಹೊಂದ್ಕೊಂಡೋದ್ರೆ ನಮ್ಮ ಆರ್ಥಿಕ ಪರಿಸ್ಥಿತಿ ಸಾಮಾಜಿಕ ಪರಿಸ್ಥಿತಿ ಸುಧಾರಿಸುತ್ತದೆ.
ಅಂತರರಾಷ್ಟ್ರೀಯ ಪರಿಸ್ಥಿತಿಗೆ ಹೊಂದಿಕೊಂಡ್ರೆ ಅಭಿವೃದ್ಧಿನಾ?
ಅಭಿವೃದ್ಧಿ ಆಗ್ಲೀಬಿಡ್ಲಿ ಅನಿವಾರ್ಯ ಅಂತನ್ನಿಸ್ತದೆ. ಬೇರೆ ದಾರಿ ಹಿಡ್ಕಂಡು ಹೋದ್ರೆ ಗುಡ್ಡಕ ಕಲ್ಲು ಹೊರಾ ಕೆಲಸ. ಪ್ರ್ಯಾಕ್ಟಿಕಲ್ ಆಗಿ ಯೋಚ್ನೆ ಮಾಡ್ಬೇಕು. ಇದಕ್ಕೆ ತದ್ವಿರುದ್ಧವಾಗಿ ಒಂದು ಐಡಿಯಾಲಜಿ ಬೆಳೆಸಬೇಕು ಅಂದ್ರೆ ಎಷ್ಟು ಸಂಘಟನೆ ಬೇಕು, ಎಷ್ಟು ಪ್ರಚಾರಬೇಕು, ಎಷ್ಟು ಮ್ಯಾನ್ ಪವರ್ ಬೇಕು? ಇವತ್ತು ಒಂದು ಐಡಿಯಾಲಜಿ ಇಟ್ಕಂಡು ಒಂದು ಮೂವ್ ಮೆಂಟ್ ಗೆ ಹೋರಾಟ ಮಾಡ್ಬೇಕು ಅನ್ನೋ ಜನಾ ಎಲ್ಲಿ ಸಿಗ್ತಾರ. ಹುಚ್ಚ ಅಂತಾರ ನಮಗೆ… (ನಗು).
ಐಡಿಯಾಲಜಿ ಇಟ್ಕಂಡು ಇವತ್ತು ಕಮ್ಯುನಿಸ್ಟ್ ಪಕ್ಷಗಳು ಇಂಡಿಯಾದಲ್ಲಿ ಇನ್ನೂ ಹೋರಾಟ ಮಾಡ್ತಿವೆ. ನಕ್ಸ್ ಲೈಟರು ಜಾಗತೀಕರಣದ ವಿರುದ್ಧ ತೀವ್ರವಾಗಿ ಸಂಘರ್ಷಕ್ಕಿಳಿದಿದ್ದಾರೆ?
ಅವರು ಹಿಂಸೆಯನ್ನು ನಂಬ್ತಾರ. ಗಾಂಧೀ ಇದ್ದ ಈ ನಾಡಿನಲ್ಲಿ ಹಿಂಸೆಯಿಂದ ಗುರಿ ಸಾಧಿಸೋ ಕೆಲಸ ಆಗಾದಿಲ್ಲ. ನಕ್ಸ್ ಲೈಟ್ರು ಡಿಸಾರ್ಟೆಡ್ ಯಂಗ್ ಸ್ಟರ್ಸ್. ಅವ್ರು ನಾಲ್ಕು ಜನರನ್ನು ಕೊಲ್ಲಬಹುದು. ಒಂದಿಷ್ಟು ಸಂಘಟನೆ ಮಾಡಬಹುದು. ಆದರೆ ಭಾರತದಲ್ಲಿ ನಕ್ಸಲಿಸಂ ಸಮಾನತೆ ಸಮಾಜ ತರ್ತದೆ ಅಂತಾ ಹೇಳೋದಕ್ಕೆ ಸಾಧ್ಯವೇ ಇಲ್ಲ. ಅಲ್ಲಿ ಡೆಸ್ಟರೇಟ್ ಆಗಿ ಹೋಗಿರೋರೆ ಜಾಸ್ತಿ. ಅಲ್ಲಿ ಆ ಹೆಣ್ಮಕ್ಳೆಲ್ಲ ಹೋಗಿದ್ದಾರೆ. ಅವರೆಲ್ಲ ಡೆಸ್ಟರೇಟ್ ಆಗೇ ಹೋಗಿರಾದು. ನನಗೆ ಅವರ ಬಗ್ಗೆ ಜಾಸ್ತಿ ಏನೂ ಗೊತ್ತಿಲ್ಲ. ಆದ್ರೂ ಒಂದೊಂದ್ಸಲ ಅವರನ್ನ ವೆಲ್ ಕಮ್ ಮಾಡಾನ ಅನ್ನಿಸ್ತೈತಿ. ಅದೇ ಸರಿ ಏನೋ ಈ ದೇಶಕ್ಕೆ ಅಂತಾ. ಆದ್ರೆ ಆ ಸಂಘಟನೆ ಬಲ ಆಗಾದು ಕಷ್ಟ. ಧರ್ಮ, ಜಾತಿ ಇರೋ ದೇಶದಾಗ ಅದು ಸರ್ವವ್ಯಾಪಿ ಆಗಿ ಬೆಳಿಯಾದು ಕಷ್ಟ. ಆದ್ರೆ ನಾವು ಬುದ್ಧ, ಗಾಂಧಿಯಿಂದ ಪ್ರಭಾವಿತ ರಾಗಿರೋರು. ಮಾನಸಿಕವಾಗಿ ಅವರನ್ನು ಒಪ್ಪೋಕೆ ಆಗಾಲ್ಲ. ಅಹಿಂದ ಮೂವ್ ಮೆಂಟೂ ನನಗೇನು ಅಷ್ಟು ಅಟ್ರಾಕ್ಟಿವ್ ಆಗಿ ಕಾಣಿಸ್ಲಿಲ್ಲ. ನಾನೂ ಅದರಲ್ಲಿ ಭಾಗವಹಿಸೇ ಹೇಳ್ತಿದೀನಿ. ಅದನ್ನು ರಾಜಕೀಯ ಪಕ್ಷದೊಳಗಿದ್ದೇ ಮಾಡಕ್ಕೆ ಆಗಾದಿಲ್ಲಾ. ಅದೊಂದು ಹೊಸ ಕ್ಲಾಸ್ ಸ್ಟ್ರಗಲ್ ಮಾಡೋವಂಗಾದ್ರೆ ಅದಕ್ಕೆ ಡೆಡಿಕೇಟೆಡ್ ಆಗಿ ಈ ತುಳಿತಕ್ಕೊಳಗಾದ ಜನ, ಹಿಂದುಳಿದವರನ್ನ ಸಂಘಟಿಸಿ, ಅವರ ಜೊತೆಗಿದ್ದು ಸಾಯಾಕ ತಯಾರಿರವ್ರು ಮಾಡ್ಬೇಕು. ಅದನ್ನು ಜಸ್ಟ್ ಪೆರಿಫೆರಿಯಲ್ ಆಗಿ ಉಪಯೋಗಿಸಿ ರಾಜಕೀಯವಾಗಿ ಅಲ್ಲಿ ಇಲ್ಲಿ ಬೆನಿಫಿಟ್ ತಗೊಂಡು, ಅದು ಬದಕ್ತೋ ಇಲ್ಲೋ ಅಂತಾ ನೋಡ್ದಂಗಿರೋ ಮೂವ್ ಮೆಂಟ್ ಯಾತಕ್ಕ? ಹಂಗಾ ಆಗಿದೆ ಈಗ.
ಅಂದ್ರೆ ಸಿದ್ಧರಾಮಯ್ಯರಂಥವರು ಮಾಡೋವಂತಹ ಮೂವ್ ಮೆಂಟ್ ಅಲ್ಲ ಅದು, ಹೋರಾಟಗಾರರು ಮಾಡ್ಬೇಕು?
ಹೌದು ಈಗ ಅದನ್ನ ಅವರಕೈಲಿ ಮಾಡಾಕಾಗಾದಿಲ್ಲ. ಮಾತಾಡಾದು ಬಿಡಾದಿಲ್ಲ. (ನಗು) ಅಲ್ಲ, ನಾನು ಕ್ಲೋಸ್ ಟು ಹಿಮ್. ಅದಕ್ಕ ಹೇಳಾಕ್ಹತ್ತೀನಿ. ಇದನ್ನು ಮಾಡೋವಷ್ಟು ಶಕ್ತಿ, ಐಡಿಯಾಲಜಿಕಲ್ ಕಮಿಟ್ ಮೆಂಟ್ ಅದೆಲ್ಲ ಇಲ್ಲ ಇವ್ರಿಗೆ. ಕಾಂಗ್ರೆಸ್ ಗೆ ಹೋಗ್ಬೇಕು, ಅಧಿಕಾರಾನೂ ಬೇಕು, ಅಹಿಂದ ಅಂತ್ಹೇಳಿ ಹೋರಾಟಾನೂ ಮಾಡ್ಬೇಕು ಅಂದ್ರೆ ಭಾಳಾ ಕಷ್ಟ. ಇಂಥಾ ಮೂಮೆಂಟ್ ರಾಜಕೀಯ ಪಕ್ಷದಾಗ ಇದ್ಕಂಡು ಮಾಡಾಕ ಆಗಲ್ಲ. ನಮ್ಮಂಥವ್ರು ಸೋಷಲಿಸ್ಟ್ ಹಿನ್ನೆಲೆಯಿಂದ ಬಂದವರು ಹೋಗ್ಬಹ್ದು. ಆದ್ರೆ ಬೇರೆಯವರಿಗೆ ಅದು ಹಿಡಿಸಾದಿಲ್ಲ. ಈವನ್ ಬ್ಯಾಕ್ ವರ್ಡ್‌ನವರೂ ಅವರಾಗ್ಲೆ ಅಪರ್ಚುನಿಟೀಸ್ ಹುಡುಕ್ಕೆಂಡು ಬೇರೆ ಕ್ಯಾಸ್ಟ್ ನವರಿಗೆ ಸರಂಡರ್ ಆಗ್ತಾರ. ಸುಮ್ನೆ ನಾಮಕಾವಾಸ್ತೆ ಜಯಕಾರ ಹಾಕಾಕ ಹೋಗ್ತಾರ. ಮೂವ್ ಮೆಂಟ್ ನ್ಯಾಗ ಬ್ಯಾಕ್ ವರ್ಡ್ ಕಮ್ಯುನಿಟಿ ಒಳಗಾ ಸ್ಯಾಕ್ರಿಫೈಸ್ ಮಾಡಿ ಹೋರಾಟ ಮಾಡೋವಂಥ ಜನಾ ಬರ್ಲಿಲ್ಲ. ಕೆಲವರಾದ್ರೂ ತಮ್ಮ ಜೀವನವನ್ನ ಅರ್ಪಣೆ ಮಾಡಿ ಮಾಡಬೇಕದನ್ನ. ಲೋಹಿಯಾ ಹೇಳ್ತಿದ್ರು ನಮಗೆ, ನೀವು ಗೊಬ್ಬರ ಆಗಬೇಕು, ಅವ್ರು (ದಲಿತರು) ಬೀಜ ಆಗ್ಬೇಕು ಅಂತ. ಮೊದ್ಲು ‘ನೀವು ಸಾರಿನಲ್ಲಿ ಉಪ್ಪು ಆಗಿ ಇರ್ಬೇಕು’ ಅಂತಾ ಹೇಳಿದ್ರು. ಆಮ್ಯಾಲೆ ತಿದ್ದಿಕೊಂಡ್ರು. ಸಾರಿನಲ್ಲಿ ಉಪ್ಪು ಆಗಿ ಇರ್ಬೇಕು. ಅಂತಾ ಹೇಳಿದ್ರೆ, ಉಪ್ಪು ಇಲ್ಲಿದ್ರೆ ಸಾರಿಗೆ ರುಚಿನೇ ಇರಾದಿಲ್ಲ ಎನ್ನೋ ಅಹಮಿನ ಅರ್ಥ ಬರ್ತದೆ, ಅದಕ್ಕೆ ಆ ಹೋಲಿಕೆ ಸರಿಯಲ್ಲ ಅಂತ ಲೋಹಿಯಾ ಅವರು ‘ಮೇಲ್ಜಾತಿಯವ್ರು ಗೊಬ್ಬರ ಆಗಿರಬೇಕು, ಕೆಳ ಜಾತಿಯವರು ಬೀಜಾಗಿರ್ಬೇಕು’ ಅಂತಾ ಅಂದ್ರು. ಇವೆಲ್ಲಾ ಈಗ ಯಾವನ್ ಮಾಡ್ತಾನ? ಈಗ ಇವರೆಲ್ಲ ಬ್ಯಾಕ್ ವರ್ಡ್ಸ್ ಸಪೋರ್ಟ್ ತಗೊಳ್ಳೋಕ್ಕೋಸ್ಕರ ಸಾಮಾಜಿ ನ್ಯಾಯ ಸಮಾಜವಾದ ಅಂತಾ ಮಾತಾಡ್ತಾರ ಇವ್ರು. ಯಾರಂಥ ಪರ್ಸನಾಲಿಟಿ ಅದಾರ ಹೇಳ್ರಿ. ಈಗ ಇಡೀ ಇಂಡಿಯಾದಲ್ಲೇ. ನಮ್ಮ ಪಕ್ಷದ ಮ್ಯಾನಿಫೆಸ್ಟೋ ಕಾರ್ಯಕ್ರಮದಲ್ಲಿನೇ ಸಾಮಾಜಿಕ ನ್ಯಾಯದ ಅಂಶಗಳಿದ್ದವು. ಪ್ರತ್ಯೇಕವಾಗಿ ಇನ್ನೊಂದು ಚಳವಳಿ ಮಾಡೋ ಅಗತ್ಯ ಇರ್ಲಿಲ್ಲ. ಸೋಷಲಿಸ್ಟ್ ಪಾರ್ಟಿ ಇಟ್ ಸೆಲ್ಫ್ ಈಸ್ ಎ ಛಾಂಪಿಯನ್ ಆಫ್ ದಲಿತ್ಸ್ ಆಂಡ್ ಬ್ಯಾಕ್ ವರ್ಡ್ಸ್.
ಹಾಗೆ ಹೇಳಿದ ಲೋಹಿಯಾ ಅವರು ಕಟ್ಟಿದ ಪಕ್ಷವನ್ನು ಗಮನಿಸೋದಾದ್ರೆ ಕರ್ನಾಟಕದಲ್ಲಿ ಕೆಳಜಾತಿಗಳು ಬಹುತೇಕ ಸೋಷಲಿಸ್ಟ್ ಪಾರ್ಟಿಯಿಂದ ದೂರ ಉಳಿದು, ಕಾಂಗ್ರೆಸ್ ಜೊತೆಗೆ ಗುರುತಿಸಿಕೊಂಡವು. ಸೋಷಲಿಸ್ಟ್ ಪಕ್ಷ, ಮೇಲ್ಜಾತಿ ಹಿನ್ನೆಲೆಯ ವ್ಯಕ್ತಿಗಳ ಕೈಗೆ ಹೋಯ್ತು. ನೀವು, ಪಟೇಲ್ರು, ಹೀಗೆ ಬಹಳಷ್ಟು ಉದಾಹರಣೆಗಳು. ಕೆಳಜಾತಿಯ ಪ್ರಾತಿನಿಧ್ಯ ಸೋಷಲಿಸ್ಟ್ ಚಳವಳಿಯಲ್ಲಿ ಯಾಕೆ ತೀರಾ ಕಡಿಮೆಯಾಯ್ತು?
ಯಾಕಂದ್ರೆ, ಅವರು ಸಾಮಾಜಿಕವಾಗಿ, ಆರ್ಥಿಕವಾಗಿ ಭಾಳಾ ಕಷ್ಟದಲ್ಲಿರೋರು. ಅವರಿಗೆ ಎಜುಕೇಷನ್ ಇರ್ಲಿಲ್ಲ. ಅವರೇ ಮಾಡ್ಬೇಕಂತಾ ಏನಿಲ್ಲ. ಅವರ ಪರವಾಗಿ ಉಳಿದವ್ರು ಮಾಡಬಹುದು. ಪ್ರಯತ್ನಗಳು ನಡೀತಿದ್ವು. ಅವರಿಗೇ ಅಧ್ಯಕ್ಷರನ್ನ ಮಾಡ್ಬೇಕು ಅಂತ ಹಾಗೆಲ್ಲಾ ಇತ್ತು. ನಲ್ಲಶಿವನ್ ಅಂತಾ ಮದ್ರಾಸಿನಲ್ಲಿ ಲೀಡರ್ ಶಿಪ್ ಕೊಟ್ಟಿತ್ತು. ಕರ್ಪೂರಿ ಠಾಕೂರ್ ಇದ್ರು….
ಬಿಹಾರ್, ಉತ್ತರ ಪ್ರದೇಶ ಅದೆಲ್ಲ ಸರಿ. ಆದ್ರೆ ಕರ್ನಾಟಕದಲ್ಲಿ ಬಹುತೇಕ ಸಮಾಜವಾದಿ ಪಕ್ಷ ‘ಲಿಂಗಾಯತರು – ಬ್ರಾಹ್ಮಣ’ರ ಮೇಲುಗೈಯಲ್ಲಿತ್ತು. ಆದ್ರೆ ಹಿಂದುಳಿದವರು, ದಲಿತರ ಕೈಗೆ ಯಾಕೆ ಹೋಗ್ಲಿಲ್ಲ? ಏನಂತ ಅಡ್ಡಿಯಿತ್ತು?
ಅಡ್ಡಿ ಏನಂದ್ರೆ, ಮೇಲ್ಜಾತಿಗಳ ಲೀಡರ್ ಶಿಪ್ ಇರೋವಲ್ಲಿ ಬೇರೆಯವ್ರಿಗೆ ಅಷ್ಟು ಸುಲಭವಾಗಿ ಬಿಟ್ಟು ಕೊಡಾದಿಲ್ಲ…. (ನಗು) ಈ ಮಠಮಾನ್ಯಗಳು ಇರೋ ವ್ಯವಸ್ಥೆಯಲ್ಲಿ ಸರ್ವೈವಲ್ ಗೋಸ್ಕರನಾದ್ರೂ ಬ್ಯಾಲೆನ್ಸ್ ಮಾಡಬೇಕು. ಟೈಂ ಬಂದಾಗ ಮಠಾನೂ ಆಗಬಹ್ದು, ಭಾಷಣಕ್ಕೆ ಹಿಂದುಳಿದವರೂ ಆಗಬಹ್ದು.
ಹಂಗಾಗಿ ಕರ್ನಾಟಕದಲ್ಲಿ ಆಳದಲ್ಲಿ ಬೇರೂರಿದ ಲಿಂಗಾಯತ ಅಸ್ತಿತ್ವ ಪ್ರಜ್ಞೆ, ಸಮಾಜವಾದಿ ಸಂಘಟನೆಯ ಮುಂಚೂಣಿಯಲ್ಲಿ ನಿಲ್ತಾ?
ಅದು ಅಪಾಯಕಾರಿಯಾಗಿ ನಿಲ್ತು ಅಷ್ಟೇನೆ. ಆದ್ರೆ ಅದು ಅಪಾಯಕಾರಿ ಅಂತಾ ಯಾರಿಗೂ ಗೊತ್ತಾಗಾದಿಲ್ಲ. ಈ ಕಾವಿಪೋಷಾಕಿನಲ್ಲಿ ಬಂದವರು ದೇವ್ರೇ ಆವ್ರು ಅಂತಾ ಪೂಜೆ ಮಾಡೋ ಸಮಾಜ ನಮ್ಮದು. ಮಠಗಳು ರಾಜಕೀಯದಲ್ಲಿ ಪ್ರವೇಶ ಮಾಡ್ತದಾವು. ಕಂಟ್ರೋಲ್ ಮಾಡ್ತದಾವು.
ಅಂದ್ರೆ…. ಕರ್ನಾಟಕದಲ್ಲಿ ಸಮಾಜವಾದಿ ಮೂಮೆಂಟ್ ನಲ್ಲಿ ದಲಿತರ ಭಾಗಿದಾರಿಕೆ ಕಡಿಮೆ ಯಾಗೋಕೆ, ಇಲ್ಲಿನ ಮಠಗಳ ಪ್ರಭಾವವೇ ಕಾರಣ ಅನ್ನಬಹುದಾ?
ಅದೂ ಒಂದು ಕಾರಣ ಇರಬಹ್ದು. ಅಲ್ಲಿನೂ ಪ್ರಗತಿ ಪರವಾಗಿ ಚಿಂತನೆ ಮಾಡೋ ಸ್ವಾಮಿಗಳು ಅದಾರ. ಸ್ವಲ್ಪ ಮಟ್ಟಿಗೆ ಮುರುಘಾರಾಜೇಂದ್ರೆ ಸ್ವಾಮಿಗಳು ಎಲ್ಲಾ ಜಾತಿಯವರ್ನ ಪ್ರೀತಿಸ್ತಾರ. ಆದ್ರೆ ಅವರಿನ್ನೂ ನನಗೆ ಪೂರ್ತಿಯಾಗಿ ಅರ್ಥಾ ಆಗಿಲ್ಲ. ಅದೇನು ‘ಸ್ಟ್ರಾಟಿಜಿಕ್ಕೋ’ ಅಥವಾ ಕನ್ ವಿಕ್ಷನ್ ಮಾಡ್ತಾರೋ, ಆ ಸಮಾಜದಲ್ಲಿ ಅಷ್ಟೊಂದು ಪ್ರಗತಿಪರವಾಗಿ ಚಿಂತನೆ ಮಾಡೋರು ಕಮ್ಮಿ. ಸ್ವಾಮಿಗಳೊಬ್ರೇ ಹಂಗಿರೋದು. ಅವರಿಗೂ ಇನ್ನೂ ಪಕ್ವವಾದ ಚಿಂತನೆ, ಐಡಿಯಾಲಜಿ ಇಲ್ಲ ಅಂತಾ ಅನ್ನಿಸ್ತೈತಿ. ಏನೋ ಎಲ್ಲರನ್ನೂ ಪಕ್ಕದಾಗ ಇಟ್ಕೋಬೇಕು, ಬೆಳೆಸ್ಬೇಕು ಅಂತಾ ಹೊಂಟಾರ. ಆದ್ರೂ ಟು ದಟ್ ಎಕ್ಸ್ ಟೆಂಟ್ ಹಿ ಈಸ್ ಗ್ರೇಟ್. ಬೇರೆ ಯಾವ ಸ್ವಾಮಿಗಳು ಮಾಡ್ಯಾರ ಹೇಳ್ರೀ ಅವ್ರಥರಾ. ಭಾಷಣ ಮಾಡ್ತಾರ ಅಷ್ಟಾ.
ಈ ಮಠಗಳನ್ನ ಇಲ್ಲದಂಗ ಮಾಡಾದಂತೂ ಆಗಾದಿಲ್ಲ. ಅದರಲ್ಲಿ ಈ ಮುರುಘಾ ರಾಜೇಂದ್ರ ಸ್ವಾಮಿಗಳಂಥೋರು ಎಲ್ಲಾ ಕಡೆಗೂ ಬಂದ್ರೆ ಒಂದು ಸ್ವಲ್ಪ ಇಂಪ್ರೂ ಆಗಬಹ್ದು. ಈ ಮಠಗಳು ಪ್ರಬಲ ಆಗ್ತಾ ಆಗ್ತಾ ಹೋದ್ರೆ ನಿಮ್ಮ ರಾಜಕೀಯ ಪಕ್ಷಗಳದ್ದು ಏನೂ ನಡಿಯಾದಿಲ್ಲ. ಅಲ್ಟಿಮೇಟ್ ವರ್ಡ್ ಈಸ್ ಮಠ. ಅವರ ಸಪೋರ್ಟ್ ಇದ್ರೆ ಗೆಲ್ತೀವಿ, ಇಲ್ಲಂದ್ರೆ ಗೆಲ್ಲಾದಿಲ್ಲ ಅನ್ನೋ ವಾತಾವರಣ ನಿರ್ಮಾಣ ಮಾಡ್ಯಾರ. ನಾವು ಎಂ. ಎಲ್. ಎಗೆ ನಿಂತಾಗ ಹಿಂದಿನ ಸ್ವಾಮಿಗಳು ಇದ್ರು. ‘ನಮಗೆ ಸಪೋರ್ಟು ಮಾಡ್ಬೇಕು ಬುದ್ದೀ, ನಾನು ನಿಂತೀನಿ ಸೊಷಲಿಸ್ಟ್ ಪಾರ್ಟಿಯಿಂದ’ ಅಂದೆ. ನಾವ್ ನಿಮಗೆ ಮಾಡಾಕಾಗಾದಿಲ್ಲಪ್ಪ ಅಂದ್ರು. ನನ್ನ ವಿರುದ್ಧ ನಿಂತಿದ್ದ ಗಂಗಾಧರಯ್ಯ ಅನ್ನೋನು. ಬೆಳಿಗ್ಗೆಯಿಂದ ರಾತ್ರಿಯವರೆಗೂ ಸ್ವಾಮಿಗಳ ಕಾಲಹತ್ರಾ ನಿಲ್ಲೋನು. ಅವ್ನಿಗೆ ಸಪೋರ್ಟು ಮಾಡಿದ್ರು. ನನಿಗೆ ಮಾಡ್ಲಿಲ್ಲ.
ಯಾರು?
ನಮ್ಮ ಸ್ವಾಮಿಗಳು, ಸಿರಿಗೆರೆ ಸ್ವಾಮಿಗಳು. ಹಿಂದಿನವ್ರು. ಈಗಿರೋ ಸ್ವಾಮಿಗಳು ಬುದ್ಧಿವಂತಿಕೆಯಿಂದ ಮಾಡ್ತಿದ್ರು. ಹಿಂದಿನವರು ಓಪನ್ ಆಗಿ ಹೇಳ್ತಿದ್ರು. ಗಂಗಾಧರಯ್ಯಂದು ಡಿಪಾಸಿಟ್ ಹೋಯ್ತು. ಕಾಂಗ್ರೆಸ್ ಕ್ಯಾಂಡಿಡೇಟ್ ಗೆದ್ದ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೩. ಮಠ ಅಂದ್ರೆ ಸೋಷಲಿಸ್ಟ್ ಪಾರ್ಟೀನೆ (೪)
ಗಂಗಾಧರಯ್ಯ ಯಾವ ಪಾರ್ಟಿಯಿಂದ ನಿಂತಿದ್ರು?
ದೇವೇಗೌಡ ಒಂದು ಪಾರ್ಟಿ ಮಾಡಿದ್ದ ನೋಡ್ರಿ ಅವಾಗ ಅದು. ನನಿಗೆ ಸೋಲಿಸಬೇಕೆಂತಾನ ಹಂಗ ಮಾಡಿದ್ರು. ಇವ್ನು ಸಮಾಜವಾದ ಅಂತಾ ಹೋಗ್ಯಾನ ಮಠಕ್ಕ ಬರಾದಿಲ್ಲ ಅಂತಾ. ನಮ್ಮ ಸಂಘಟನೆ ಪರಿಸ್ಥಿತಿ ಭಾಳಾ ಕಷ್ಟ ಇತ್ತು. ಒಂದು ಆಫೀಸ್ ನಡಸಾದು ಕಷ್ಟ ಇತ್ತು. ಆಫೀಸಿನ ಸಾಮಾನೆಲ್ಲ ಹೋರಾಗ್ಹಾಕಿದ್ರು, ಬೆಂಗಳೂರಿನ್ಯಾಗ.
ಅದ್ಯಾಕೆ ಸಾರ್? ಅಂಥಾದ್ದು ಏನಾಗಿತ್ತು?
ಅಲ್ಲಿ ತುಳಸೀತೋಟ ಅಂತಿದೆಯಲ್ಲಿ ಬೆಂಗಳೂರಿನಲ್ಲಿ. ಅಲ್ಲಿ ಪಾರ್ಟಿ ಆಫೀಸ್ ಇತ್ತು. ಗೋಪಾಲಗೌಡ್ರು. ಅಲ್ಲೇ ಇರ್ತಿದ್ರು. ಮಲಗ್ತಿದ್ರು. ಅದರ ಬಾಡಿಗೆ ಕೊಟ್ಟಿದ್ದಿಲ್ಲ. ಅಲ್ಲಿ ಕಣ್ಣನ್ ಅಂತಾ ಮೊದ್ಲು ಇದ್ರು. ಅವ್ರು ಸತ್ಹೋದ ಮೇಲೆ ಕಷ್ಟಾಗಿತ್ತು. ಬಾಡಿಗೆ ಯಾರೂ ಕೊಡ್ತಿರಲಿಲ್ಲ. ಪಟೇಲರು ತಮ್ಮ ಊರಾಗ ಇರ್ತಿದ್ರು. ಬಾಡಿಗಿ ಏನೂ ಕೊಡ್ತಿರಲಿಲ್ಲ. ಪಾಪ ವೆಂಕಟರಾಮ್ ಟ್ರೇಡ್ ಯೂನಿಯ್ ಲೀಡ್ರು. ಎಷ್ಟಂತ ಕೊಡಾರು. ಸೋಷಲಿಸ್ಟ್ ಪಾರ್ಟಿ ಎಕ್ಸಿಕ್ಯೂಟಿವ್ ಮೀಟಿಂಗ್ ಕರೆದ್ರೆ ಮೂರು ಜನ, ನಾಲ್ಕು ಜನ ಅದೇ ಗೋಪಾಲಗೌಡ್ರು, ಪಟೇಲ್ರು, ನಾನು, ಎಸ್. ವೆಂಕಟರಾಮ್. ಅವಾಗ ಬಾಡಿಗೆ ಕೊಡಾಕ ಆಗಲಾರದ್ದಕ್ಕೆ ಓನರ್ ಸಾಮಾನು ಹೊರಾಗ ಹಾಕಿದ್ದ.
ಅವಾಗ ಸುಪಟೂರು ಕೃಷ್ಣಮೂರ್ತಿ ಅಂತಾ ಒಬ್ರು ಹಳೇ ಕಾರ್ಯಕರ್ತು ಅವ್ರು ಒಂದು ಕೈಗಾಡಿ ತಗಂಡು ಬಂದು, ಹೊರಾಗ ಬೀಸಾಕಿದ್ದನ್ನೆಲ್ಲಾ ಹೇರ್ಕಂತು, ಇಲ್ಲಿ ಸುಬೇದಾರ್ ಛತ್ರಂ ರೋಡ್, ಅಣ್ಣಮ್ಮ ದೇವಸ್ಥಾನದ ಎದುರಿಗೆ ತಂದು ಅಲ್ಲಿ ಎರಡೂ ರೂಮು ನನ್ನ ಹೆಸರಿಗೆ ತಗಂಡೆ. ಪಾರ್ಟಿ ಹೆಸರಿಗೆ ಕೊಡಾದಿಲ್ಲಪ್ಪ ನಿಮ್ಮ ಹೆಸರಿಗೆ ತಗಳ್ರೀ ಅಂದ್ರು. ಅವಾಗ ಒಂದು ನನ್ನ ಆಫೀಸು, ಪಕ್ಕದಾಗ ಸೋಷಲಿಸ್ಟ್ ಪಾರ್ಟಿ ಆಫೀಸ್ ಮಾಡಿದ್ವಿ.
ನಿಮ್ಮ ‘ಕಾಡಜ್ಜಿ ಕೆರೆ ಭೂಮಿ’ ಹೋರಾಟದ ಬಗ್ಗೆ ಹೇಳ್ರೀ… ಶುರುವಾಗಿದ್ದು ಯಾವಾಗ?
ಅದು ಪಾರ್ಟಿ ಕಾರ್ಯಕ್ರಮ. ಬಡವರಿಗೆ ಭೂಮಿ ಕೊಡೋದು. ವೇಸ್ಟ್ ಲ್ಯಾಂಡ್ ಆಗಿರ‍್ಬಹ್ದು. ಸರಕಾರಿ ಜಮೀನನ್ನು ಭೂಹೀನರಿಗೆ ಕೊಡತಕ್ಕಂಥದ್ದು.
ಫಸ್ಟು, ಇಲ್ಲಿ ಕಾಡಜ್ಜಿ ಅಂತಾ ಒಂದು ಹಳ್ಳಿ ಇದೆ. ಆರೇಳು ಮೈಲಿ ಇಲ್ಲಿಂದ. ಅಲ್ಲಿ ಕೆರೆ ಅಂಗಳ ವೇಸ್ಟ್ ಲ್ಯಾಂಡ್ ಅದು. ಅಲ್ಲೇನು ನೀರು ನಿಲ್ತಾ ಇರ್ಲಿಲ್ಲ. ಅಲ್ಲಿಗೆ ರೈತರ‍್ನೆಲ್ಲ ಕರ್ಕೊಂಡೋಹಿ, ನಾವೇ ಅಳತೆಮಾಡಿ ಒಂದೊಂದೆಕ್ರೆ, ಎರಡೆರಡೆಕ್ರೆ ಕೊಟ್ವಿ.
ಯಾವ ವರ್ಷ ಸಾರ್ ಅದು?
ನನಗೆ ಜ್ಞಾಪಕ ಶಕ್ತಿ ಹೋಗ್ಬಿಟ್ಟಿದೆ. ಆವಾಗ ಸೋಷಲಿಸ್ಟ್ ಪಾರ್ಟೀದು ಬಡವರಿಗೆ ಭೂಮಿಕೊಡೋ ಪ್ರೋಗ್ರಾಮ್ಮೇ ಇತ್ತು. ಅದರಂಗವಾಗಿ ಈ ಹೋರಾಟ ಮಾಡಿದ್ವಿ.
ಇದಕ್ಕೇನಂತ ಹೆಸರಿಟ್ಟಿದ್ರೀ?
ಭೂ ಆಕ್ರಮ ಚಳವಳಿ. ಕಾಡಜ್ಜಿ ಕೆರೆ ಭೂ ಆಕ್ರಮ ಚಳವಳಿ.
ಎಷ್ಟು ಎಕರೆ ಭೂಮಿ ವಶಪಡಿಸಿಕೊಂಡ್ರೀ?
ಅದು ನೂರಾರು ಎಕ್ರೆ, ಕೆರೆ ಅಂಗಳ ಪೂರ್ತಿ. ಒಂದು ಅರವತ್ತು ಎಪ್ಪತ್ತು ಎಕ್ರೆ ಆಗ್ಬಹ್ದು.
ಯಾವ ವರ್ಗದ ರೈತರು ಭೂಮಿ ಪಡೆದದ್ದು?
ಭೂಮಿ ಇಲ್ಲದವರು, ಬಡವರು, ಅದ್ರಲ್ಲೂ ಶೆಡ್ಯೂಲ್ಡ್ ಕ್ಯಾಸ್ಟನವರು ಜಾಸ್ತಿ. ನಾವೇ ನಿಂತ್ಕೊಂಡು ಹಂಚಿದ್ವಿ. ಭಾಳಾಜನ ಅರೆಸ್ಟಾಗಿದ್ವಿ.
ಅಂದಾಜು ಎಷ್ಟು ಮಂದಿ?
ನೂರಾರು ಜನ ಅರೆಷ್ಟು ಆದ್ರು. ಸತತ ಎರಡು – ಮೂರು ಸರ್ತಿ ನಡೀತು ಅದು. ಅಲ್ಲಿ ಊರ್ನಲ್ಲಿ ಬಹಿರಂಗ ಅಭೆಗಳನ್ನು ಮಾಡ್ತಿದ್ವಿ. ಊರಿನ ಜನ ಎಲ್ಲ ಸಹಕಾರ ಕೊಟ್ಟಿದ್ರು. ಊರ್ನಲ್ಲಿ ಅರೆಸ್ಟ್ ಮಾಡ್ಕೊಂಡು ನಮ್ಮನ್ನು ತಗಂಡು ಹೋಗಿ ಪೋಲೀಸ್ನೋರು ದಾವಣಗೆರೆ ಜೈಲ್ ನಲ್ಲಿ ಹಾಕಿದ್ರು.
ಎಷ್ಟು ದಿನ ಜೈಲಿನಲ್ಲಿದ್ರಿ, ನಿಮ್ಮ ಜೊತೆಗೆ ಮತ್ತ್ಯಾರ್ಯಾರಿದ್ರು?
ಒಂದು ವಾರ ಅಂತಾ ಕಾಣ್ತೈದೆ. ಅಲ್ಲಿ ಅವಾಗ ಎಸ್. ಹೆಚ್. ಪಟೇಲ್ ಇದ್ದಾ. ಜೆ. ಹೆಚ್. ಪಟೇಲ್ ತಮ್ಮಾ. ಬಾಗಳಿ ಶಿವಾನಂದ ಸ್ವಾಮಿ ಅಂತಾ ಇದ್ರು. ಆಮ್ಯಾಲೆ ವಕೀಲ ಬಸವನಗೌಡ, ರೇವಣಸಿದ್ದಪ್ಪ ವಕೀಲ ಇನ್ನೂ ಅನೇಕ ಪಾರ್ಟಿ ಕಾರ್ಯಕರ್ತರು. ಊರಿನ ಬಹಳಷ್ಟು ಜನ. ಇಡೀ ಊರಿನಲ್ಲಿ ದೊಡ್ಡ ಮೆರವಣಿಗೆ ಮಾಡಿದ್ವಿ. ಆಮ್ಯಾಲೆ, ಇಲ್ಲಿ ಬಾವಿಹಾಳ್ ಅಂತಿದೆ. ಅಲ್ಲಿ ಜಮೀನೆಲ್ಲ ಅಳತೆ ಮಾಡ್ಸಿ ಕೊಟ್ವಿ. ಅಲ್ಲಿ ಗೋಮಾಳ ಜಮೀನನ್ನು ಅಳತೆ ಮಾಡ್ಸಿ ಭೂಹೀನರಿಗೆ ಕೊಟ್ವಿ. ಆಮ್ಯಾಲೆ ಒಂದು ಲಂಬಾಣಿ ತಾಂಡ ಇತ್ತು. ಜಂಪಣ್ಣನ ಹಳ್ಳಿ ಅಂತ. ಅಲ್ಲಿ ಬರೀ ಲಂಬಾಣೀಸೇ ಇದ್ರು. ಅಲ್ಲಿನೂ ಗೋಮಾಳಾನ ಹಂಚಿದ್ವಿ. ಭೂ ಆಕ್ರಮಣ ಚಳವಳಿಯ ಅಂಗವಾಗಿ ಈ ಮೂರು ಕಡೆ ನನ್ನ ಲೀಡರ್ ಶಿಪ್ ನಲ್ಲಿ ಚಳವಳಿ ನಡೀತು. ಇವೆಲ್ಲ ಒಂದೇ ಸಲಕ್ಕೆ ಪಕ್ಷದ ಕರೆ ಪ್ರಕಾರ ನಮ್ಮ ಭಾಗದಲ್ಲಿ ನಾವು ನಡೆಸಿದ್ದು. ಬೇರೆ ಬೇರೆ ಯೂನಿಟ್ ನವರು ಬೇರೆ ಬೇರೆ ಕಡೆ ಮಾಡಿದ್ರು.
ಬಾವಿಹಾಳ್ದು ಎಷ್ಟು ಎಕರೆ ರೈತರು ಪಡೆದದ್ದು?
ಅದೊಂದು ೫೦ ಎಕ್ರೆ ಇರಬಹ್ದು. ಅದು ಭೂಮಿ ರೈತರಿಗೆ ಸಿಕ್ತು. ಆದ್ರೆ ಕಾಡಜ್ಜಿ ಕೇರೇದು ಅಮ್ಯಾಲ ಸರ್ಕಾರ ಅಲ್ಲಿ ರೆಸಿಡೆನ್ಷಿಯಲ್ ಸ್ಕೂಲೋ, ಆಗ್ರಿಕಲ್ಚರಲ್ ಸ್ಕೂಲ್ ಥರಾ ಮಾಡಿ ಭೂಮಿ ರೈತರಿಗ್ಯಾಕ ಕೊಡಬೇಕು ಅಂತಾ ಬಹುಪಾಲು ಮತ್ತೆ ವಶಪಡಿಸಿಕೊಂಡ್ರು. ಕೆಲವ್ರು ಅದೇನೋ ಅಗ್ರಿಕಲ್ಚರ್ ರಿಸರ್ಚ್ ಸೆಂಟರೋ ಏನೋ ಮಾಡಿದ್ರು.
ಜಂಪಣ್ಣನ ಹಳ್ಳಿಯಲ್ಲಿ ಎಷ್ಟು ಎಕರೆ ಭೂಮಿ ಸಾರ್?     
ಅದೊಂದು ಐವತ್ತು ಎಕ್ರೆ ಗೋಮಾಳ. ಅದು ಲಂಬಾಣೀಸ್ ಗೆ ಸಿಕ್ತು. ಲ್ಯಾಂಡ್ ಎಷ್ಟು ಅಂತ ಸರಿಯಾಗಿ ನೆನಪಿಲ್ಲ. ಆದ್ರೆ ಮೂವ್ ಮೆಂಟ್ ಇಂಪಾರ್ಟೆಂಟ್. ಕೆಲವರಿಗೆ ಸಿಕ್ತು. ಕೆಲವರಿಗೆ ಸಿಗಲಿಲ್ಲ. ಗೌರ್ನಮೆಂಟು ಭಾಳ ರೂತ್ ಲೆಸ್ ಆಗಿ ಇದನ್ನ ಮಾಡಿದ್ರು. ಲ್ಯಾಂಡ್ ಗ್ರ್ಯಾಬ್ ಮೂಮೆಂಟ್ ಅಂತ್ಲೇ ಅದು ರಾಜ್ಯಾದ್ಯಂತ ನಡೀತು. ಆಯಾಯ ಏರಿಯಾನಲ್ಲಿ. ಬೆಂಗಳೂರಿನಲ್ಲಿದ್ದಾಗ ಪೌರಸಮಿತಿ ಅಂತಾ ಮಾಡಿದ್ರು, ಕೆ. ಎಂ. ನಾಗಣ್ಣ, ಟಿ. ಸುಬ್ರಮಣ್ಯಂ,, ಅನಂತಕೃಷ್ಣ, ಎಸ್. ವೆಂಕಟರಾಮ್, ನಾನು ಎಲ್ಲ ಸೇರ್ಕಂಡು ಸೈಕಲ್ ತೆರಿಗೆ, ನೀರಿನ ತೆರಿಗೆ ವಿರುದ್ಧ ಇಡೀ ಬೆಂಗಳೂರಿನಲ್ಲಿ ಹೋರಾಟ ಮಾಡಿದ್ವಿ. ಸಂಡೂರಿಂದಂತೂ ನಿಮಗ ಗೊತ್ತಿದ್ದಿದ್ದಾ ಐತಿ.
ಈ ಎಲ್ಲ ಹೋರಾಟಗಳ ನಂತರ ನಿಮಗೆ ಈಗ ಅನಿಸೋದೇನು? ಒಬ್ಬ ಸಮಾಜವಾದಿಯಾಗಿ ಈ ಹೋರಾಟಗಳನ್ನ ಹೇಗೆ ವಿಶ್ಲೇಷಿಸ್ತೀರಿ?
ಅನಿಸೋದೇನು, ಹಿಂಗೆಲ್ಲಾ ಮಾಡೀವಿ, ಬಡಜನರಿಗಾಗಿ ಅಂತಾ ತೃಪ್ತಿ ಅನ್ನೋದಕ್ಕಿಂತ್ಲೂ ಜಾಗೃತಿ ಮೂಡ್ತು ಜನರಲ್ಲಿ. ಅದ್ರಲ್ಲೂ ಶೆಡ್ಯುಲ್ಡ್ ಕ್ಯಾಸ್ಟ್, ಬ್ಯಾಕ್ ವರ್ಡ್ಸ್, ಭೂ ಹೀನಗರಿಗೆ, ಒಂದೆಕ್ರೆ, ಎರಡೆಕ್ರೆ ಸಿಕ್ರೆ ಅದ್ರಲ್ಲೇ ಜೀವನ ಮಾಡೋಕೆ ಆಸರೆಯಾಯ್ತು. ಇಂಥಾ ಹೋರಾಟಗಳ ಮೂಲಕ ಜಾಗೃತಿ ಮಾಡೋಕೆ ಸಾಧ್ಯಾ ಆಯ್ತು.
ಈ ಹೋರಾಟಗಳನ್ನು ಸಂಘಟಿಸುವಾಗ ನೀವು ಎದುರಿಸಿದ ಸವಾಲುಗಳೇನು? ಸಂಘರ್ಷದ ಅನುಭವ ಎಂಥಾದ್ದು?
ಸವಾಲುಗಳೇನು? ಯಾರೂ ವಿರೋಧ ಮಾಡ್ಲಿಲ್ಲ ನಮಿಗೆ ಆವಾಗ. ಸಂಘರ್ಷ ಏನು? ಸರಕಾರಾನ ಈ ಕ್ರೆಡಿಟ್ಟನ್ನ ಸೋಷಲಿಸ್ಟ್ ಪಾರ್ಟಿಗೆ ಯಾಕೆ ಕೊಡ್ಬೇಕು. ಈ ಮೂವ್ ಮೆಂಟ್ ಫೇಲ್ ಮಾಡ್ಬೇಕು ಅಂತಾ ಅರೆಸ್ಟ್ ಮಾಡೋದು. ಅಲ್ಲೀತನಾ ಹಂಗಾ ಬೀಳ್ ಬಿಟ್ಟವ್ರು. ಅವಾಗ ಜಾಗೃತಿ ಆತು ಸರಕಾರಕ್ಕೆ, ಮತ್ತಾವುದಕ್ಕೋ ಬೇಕು ಅಂತಾ ಕಿತ್ತುಕೊಳ್ಳೋಕೆ ಶುರುಮಾಡಿದ್ರು, ಕಾಡಜ್ಜಿ ಕೆರೆ ಭೂಮಿ. ನಾವಾಗ್ಲೆ ರೈತರಿಗೆ ಭೂಮಿ ಹಂಚಿ ಕೊಟ್ಟಿದ್ವಿ. ಇವ್ರು ರೀಸರ್ಚ್‌ಗೆ ಅಂತಾ ಕಿತ್ತುಕೊಂಡ್ರು. ಇವ್ರೇನು ಭಾರೀ ರೀಸರ್ಚ್ ಮಾಡಿದ್ದು ಅಷ್ಟರಾಗ ಐತಿ.
ಇವೆಲ್ಲವೂ ನಾನು ಬ್ಯುಸಿ. ಪ್ರ್ಯಾಕ್ಟೀಸಿಂಗ್ ಅಡ್ವಕೇಟ್ ಆಗಿ ಬೆಂಗಳೂರಿನಲ್ಲಿ ಇದ್ದು ಅದರ ನಡುವೇನೇ ಮಾಡಿದ್ದು.
ಅದಕ್ಕ ನನ್ನ ಹೆಸರಿಗೆ ತಗಂಡು, ಪಾರ್ಟಿಗೆ ಆಫೀಸ್ ಮಾಡಿದ್ದೆ. ಆಮ್ಯಾಲ್ ಬಾಪು ಹೆದ್ದೂರ ಶೆಟ್ಟಿ ಬಂದು ತಾನು ಲಾಯರ್ ಗಿರಿ ಮಾಡ್ತೀನಿ ಅಂದಾ, ಬಿಟ್ಟು ಕೊಟ್ಟೆ. ಅಣ್ಣಮ್ಮ ದೇವಸ್ಥಾನ ಎದುರಿಗೆ ಇನ್ನೂ ನನ್ನ ಹೆಸರಿನ ಬೋರ್ಡ್ ಇದೆ. ಈಗಲ್ಲಿ ಯಾರ್ಯಾರೋ ಇರ್ತಾರ. ಈಗ ನಾನು ಹೋದ್ರೆ, ನನಗೇ ‘ಯಾರು ಬೇಕಿತ್ತು’ ಅಂತಾ ಕೇಳ್ತಾರ. ಆವಾಗ್ಲೇ ನಾನು ಬೇರೆಯಾರಿಗಾರ ಬಿಟ್ಟು ಕೊಟ್ಟಿದ್ರೆ ೨೫ – ೩೦ ಸಾವಿರ ಕೊಡ್ತಿದ್ರು. ನಾನು ಜ್ಯೂನಿಯರ್ಸ್ ಗೆ ಬಿಟ್ಟು ಬಂದೆ. ಮೂವ್ ಮೆಂಟ್ ನಡೆಸಿದ್ದು ಒಂದು ಪಿರಿಯಡ್ ಅದು. ಆಮ್ಯಾಲೆ ನನ್ನ ಫ್ಯಾಮಿಲಿನಾ ಬೆಂಗಳೂರಾಗ ಸೆಟ್ ಆಪ್ ಮಾಡ್ದೆ. ಅದಕ್ಕೆ ಅರ್ನಿಂಗ್ ಮಾಡ್ಬೇಕಾಯ್ತು. ಭಾಳಾ ಜೋರಾಗಿ ಪ್ರ್ಯಾಕ್ಟಿಸ್ಟ್ ಮಾಡ್ದೆ. ಅತ್ಯಂತ ಯಶಸ್ವಿಯಾಗಿ ನಾನು ವಕೀಲಿ ವೃತ್ತಿ ಮಾಡ್ದೆ, ಹೈಕೋರ್ಟ್ ನಲ್ಲಿ. ಈ ವನ್ ಸುಪ್ರೀಂಕೋರ್ಟ್‌ನಲ್ಲಿ. ಅಷ್ಟೋತ್ತಿಗೆ ಬಳ್ಳಾರಿ ಜಿಲ್ಲೆ ಎಲ್ಲ ಬಸ್ ನ್ಯಾಶನಲೈಜೇಶನ್ ಮಾಡಿದ್ರು. ಅದನ್ನ ಛಾಲೆಂಜ್ ಮಾಡಿ ನಾನು ಸುಪ್ರೀಂ ಕೋರ್ಟ್‌ಗೆ ಹೋಗಿ ಪುರುಷೋತ್ತಮದಾಸ್ ಅಂತ ಸೀನಿಯರ್ ಅಡ್ವಕೇಟ್ ಅವರ ಮುಖಾಂತರ ನಡೆಸಿದೆ. ನ್ಯಾಷನಲೈಜ್ ಮಾಡಿದ್ರೆ ಬಡವರಿಗೆ ತ್ರಾಸ್ ಆಗ್ತೈತಿ ಅಂತಾ.
ಬಸ್ ನ್ಯಾಷನಲೈಜೇಷನ್ ಬಗ್ಗೆ ನಿಮ್ಮ ಪಾರ್ಟೀ ಧೋರಣೆ ಏನಿತ್ತು?
ನಾನು ವಿರೋಧ ಮಾಡಿದ್ದು ಪಾರ್ಟಿ ಪ್ರೋಗ್ರಾಂ ಅಲ್ಲದು. ಲ್ಯಾಂಡ್ ಬಗ್ಗೆ ಅಷ್ಟೇ ಅದು ಪಾರ್ಟಿ ಹೋರಾಟ. ಸುಪ್ರೀಂಕೋರ್ಟ್‌ನಲ್ಲಿ ನಾನು ಛಾಲೆಂಜ್ ಮಾಡಿದ್ದು ಮೋಟಾರ್ ವೆಹಿಕಲ್ಸ್ ನ್ಯಾಶನಲೈಜೇಶನ್ ಅನ್ನ. ಅದರ ಬಗ್ಗೆ ಏನೂ ಪಾರ್ಟಿ ತೀರ್ಮಾನ ಇರಲಿಲ್ಲ. ಆವಾಗ ನಾನು ಅಲ್ಲಿ ಬಳ್ಳಾರಿ ಡಿಸ್ಟ್ರಿಕ್ಟ್ ಮೋಟಾರ್ ಆಪರೇಟರ್ಸ್ ಏನಿದ್ರು ಎಂ.ಜಿ. ಬ್ರದರ್ಸ್ ಮತ್ತು ದೊಡ್ಡ ದೊಡ್ಡವರೆಲ್ಲ ನನಗೆ ಈ ಕೇಸ್ ಕೊಟ್ಟಿದ್ರು.
ಮೋಟಾರ್ ವೆಹಿಕಲ್ ಗಳ ಪ್ರೈವೇಟ್ ಓನರ್ಸ್ ಗಳ ವಕೀಲರಾಗಿ ನೀವು ನ್ಯಾಶನಲೈಜೇಶನನ್ನು ಸುಪ್ರೀಂಕೋರ್ಟ್‌ನಲ್ಲಿ ಪ್ರಶ್ನಿಸಿದ್ರೀ….?
ಹೌದು. ಅವಾಗ ನಾನು ಮೋಟಾರ್ ವೆಹಿಕಲ್ಸ್ ಸ್ಪೆಶಲಿಸ್ಟ್ ಅಡ್ವಕೇಟ್ ಆಗಿ ನಾನು ಅಷ್ಟು ಹೊತ್ತಿಗೆ ಫೇಮಸ್ ಆಗಿದ್ದೆ. ಓನರ್ಸ್ ಅವಾಗ ಇದನ್ನ ನನಗೆ ಎಂಟ್ರಸ್ಟ್ ಮಾಡಿದ್ರು.
ಸುಪ್ರೀಂ ಕೋರ್ಟ್‌ನಲ್ಲಿ ಏನಾತದು ತೀರ್ಪು?
ನಮ್ಮಂತೇ ಆಯ್ತುದು ಫಸ್ಟು. ಆಮ್ಯಾಲೆ ಮತ್ತದು ರಿಫಾರ್ಮ್ ಆಗಿ ಏನೇನೋ ಆತು. ಆವಾಗ ಸುಪ್ರೀಂ ಕೋರ್ಟ್‌ನಲ್ಲಿ ಪುರುಷೊತ್ತಮದಾಸ್ ಅಂತಾ ಸೀನಿಯರ್ ಅಡ್ವಕೇಟನ್ನು ಎಂಗೇಜ್ ಮಾಡಿದ್ದೆ. ಅವರ ಜೊತೀಗೇ ನಾನು ಪಕ್ಕದಲ್ಲಿ ಕುತ್ಕೊಂಡು ಇನ್ ಸ್ಟ್ರಕ್ಷನ್ಸ್ ಕೊಡ್ತಾ ಇದ್ದೆ. ಆವಾಗ ಗಜೇಂದ್ರಗಡಕರ್ ಚೀಫ್ ಜಸ್ಟೀಸ್ ಇದ್ರು, ಆವಾಗ ಪುರುಷೋತ್ತಮದಾಸ್ ನನಗೆ, ನೀನು ಚೆನ್ನಾಗಿ ಇನ್ ಸ್ಟ್ರಕ್ಷನ್ಸ್ ಕೊಡ್ತೀಯಾ, ಬ್ರೀಫ್ ಮಾಡಿ ಕೊಡೋಕಂತ ಬಾ ಅಂತಾ ನನ್ನನ್ನು ಇಂಥದೇ ಕೇಸ್ ಸಂಬಂಧ ಚಂಡೀಗಡಕ್ಕೆ ಕರ್ಕೊಂಡು ಹೋಗಿದ್ರು. ಅವರ ಜೊತೆ ಚಂಡೀಗಡದಲ್ಲಿ ಎರಡು ದಿವ್ಸ ಇದ್ದೆ…. ಅಲ್ಲಿ ಕೋರ್ಟ್‌ನಲ್ಲಿ. ಪುರುಷೋತ್ತಮದಾಸ್ ಅವ್ರಿಗೆ, ಆರ್ಗ್ಯುಮೆಂಟ್ ಟೈಮ್ನಲ್ಲಿ ನಾನು ನಡುನಡುವೆ ಇನ್ ಸ್ಟ್ರಕ್ಷನ್ಸ್ ಕೊಡ್ತಾ ಇರೋದನ್ನ ನೋಡಿ ಗಜೇಂದ್ರಗಡಕರ್ “ಮಿ. ಪುರುಷೋತ್ತಮದಾಸ್, ಯುವರ್ ಯಂಗ್ ಅಸಿಸ್ಟೆಂಟ್ ಅಪಿಯರ್ಸ್ ಟು ನೋ ಬೆಟರ್ ದ್ಯಾನ್ ಯೂ, ಲೆಟ್ ಹಿಮ್ ಆರ್ಗ್ಯೂ” ಅಂದಿದ್ರು, ಗಜೇಂದ್ರಗಡಕರ್, ಚೀಫ್ ಜಸ್ಟೀಸ್ ಆಫ್ ದಿ ಸುಪ್ರೀಂ ಕೋರ್ಟು.
ಇದೆಲ್ಲಾ ಪಾರ್ಟಿ ನೀತಿಗನುಗುಣವಾಗಿ ಇತ್ತೋ ಇಲ್ವೋ ಅದು ಬೇರೆ ಮಾತು. ಯ್ಯಾಸ್ ಯ್ಯಾನ್ ಅಡ್ವಕೇಟ್ ಸಕ್ಸಸ್ ಫುಲ್ ಆಗಿ ಪ್ರತೀ ತಿಂಗಳು ಬಳ್ಳಾರಿ, ಶಿವಮೊಗ್ಗ, ಬೆಂಗಳೂರು, ಚಿತ್ರದುರ್ಗಗಳಿಗೆಲ್ಲ ಒಂದು ರೌಂಡ್ ಹೋಗಿ ಅಷ್ಟೊಂದು ದುಡ್ಡು ಆರ್ನ್ ಮಾಡ್ತಿದ್ದೆ.
ನಿಮ್ಮ ವೈಯಕ್ತಿಕ ಜೀವನದಲ್ಲಿ ‘ಸಮಾಜವಾದಿ’ ಆದರ್ಶಗಳನ್ನು ಅಳವಡಿಸಿಕೊಳ್ಳೋಕೆ ಸಾಧ್ಯಾ ಆಯ್ತಾ?
ಅದೇ ಜಾಸ್ತಿಯಾಗಿದ್ದು. ನಾನು ಲಾ ಆದಕೋಡ್ಲೇ…. ಯಾರ ಹತ್ರಾನೂ ಜ್ಯೂನಿಯರ್ ಆಗಿ ಕೆಲ್ಸ ಮಾಡ್ಲಿಲ್ಲ. ಮೈಸೆಲ್ಫ್ ಬೆಂಗಳೂರಿಗೆ ಹೋಗಿ, ಆಫೀಸ್ ಓಪನ್ ಮಾಡಿ, ಪ್ರೊಫೆಶನ್ ಶುರುಮಾಡೀನಿ, ಇವ್ರೆಲ್ಲ ಆರಾಮಾಗಿ ಇದ್ದಾಗ್ಲೂ ನಾನು ಯ್ಯಾಕ್ಟಿವ್ ಆಗಿ ಸೋಷಲಿಸ್ಟ್ ಮೂಮೆಂಟ್ ನ್ಯಾಗ ಕೆಲಸ ಮಾಡೀನಿ.
ಅದಲ್ಲ ಸಾರ್, ನೀವು ವೈಯಕ್ತಿಕವಾಗಿ ಸಮಾಜವಾದಿ ಚಿಂತನೆಗಳಿಗೆ ಎಷ್ಟು ಬದ್ಧರಾಗಿದ್ರೀ ಅಂತಾ?
ಅದರ್ ವೈಸ್….. ನನಗೆ ಭಾಳಾ ಜನ ನೀನು ಕಾಂಗ್ರೆಸ್ ಗೆ ಬಂದ್ಬಿಡು. ನಿನಗೆ ಕಾಂಗ್ರೆಸ್ ಎಂ.ಪಿ. ಟಿಕೇಟ್ ಕೊಡ್ತೀವಿ ಅಂದ್ರು. ನಾನು ಬೆಂಗಳೂರಿನಿಂದ ಇಲ್ಲಿಗೆ ಬಂದ್ಬಿಟ್ಟೆ. ನನಗೊಂದಿವ್ಸ ಇವ್ರು ಏನೋ ಮಾಡಿಬಿಡ್ತಾರ ಅಂತಾ ಹೋಗ್ಲಿಲ್ಲ ನಾನು.
ನಿಮಗೆ ಯಾವಾಗ್ಲೂ ಕಾಂಗ್ರೆಸ್ ಪಾರ್ಟಿ ಸೇರ್ಬೇಕು ಅಂತಾ ಅನ್ನಿಸಿಲ್ವಾ?
ಛೇ ಛೇ… ನಾನು ಒಂದೇ ಒಂದು ಎಂ.ಎಲ್.ಎ. ಇಲ್ಲದ ಕಾಲ್ದಾಗ ಸೋಷಲಿಸ್ಟ್ ಪಾರ್ಟಿ ಸೇರ‍್ದೋನು. ಅವಾಗ ಗೋಪಾಲಗೌಡ್ರು ಇದ್ರು. ರಾಮಮನೋಹರ್ ಲೋಹಿಯಾ ಅವರ ಭಾಳಾ ಇನ್ ಪ್ಲೂಯೆನ್ಸ್ ಇತ್ತು ನನಮ್ಯಾಗ. ಗೋಪಾಲಗೌಡ್ರು ಸೋತಿದ್ರು ಆವಾಗ. ಪೊಜಿಶನ್ ಬಗ್ಗೆ ಆಸೆ ಪಟ್ಟಿದ್ರೆ ನಾನು ಯಾವತ್ತೋ ಏನೋ ಆಗಿರ್ತಿದ್ದೆ. ಅದರ ಬಗ್ಗೆ ನನಗೆ ರಿಪೆಂಟೆನ್ಸ್ ಏನಿಲ್ಲ. ನನಗೆ ಐಡಿಯಾಲಜಿಕಲ್ ಕಮಿಟ್ ಮೆಂಟ್ ಇತ್ತು. ಐವಾಸ್ ಮೆಂಬರ್ ಆಫ್ ದಿ ಸೋಸಲಿಸ್ಟ್ ಪಾರ್ಟಿ, ಐ ವಾಸ್ ಸ್ಟೇಟ್ ಪ್ರಸಿಡೆಂಟ್ ಆಫ್ ದಿ ಸೋಷಲಿಸ್ಟ್ ಪಾರ್ಟಿ, ಐ ವಾಸ್ ಪಾರ್ಲಿಮೆಂಟರಿ ಛೇರ್ಮನ್ ಆಫ್ ದಿ ಸೋಷಲಿಸ್ಟ್ ಪಾರ್ಟಿ. ಎಲ್ಲದೂ ನನಗೆ. ಏನರ ಅಧಿಕಾರ ಇದ್ರೆ ಎಲ್ಲದು ನನಗೆ. ಪಾರ್ಟಿ ರನ್ ಮಾಡಾದು, ಪಾರ್ಟಿಗೆ ಫೈನಾನ್ಸ್ ಮಾಡಾದು ಎವೆರಿಥಿಂಗ್, ಎಂಥೆಂಥೋರು ನನಗೆ, ಮಧುಲಿಮಯೆ ನನಗೆ ಭಾಳಾ ಕ್ಲೋಸು. ಲೋಹಿಯಾ ಪರ್ಸನಲಿ ಹಿ ಲೈಕ್ಡ್ ಮಿ.
ಅಂದ್ರೆ….. ಕಾಂಗ್ರೆಸ್ ಗೆ ಹೋಗಿದ್ರೆ ಇಷ್ಟೆಲ್ಲಾ ಪೊಜಿಶನ್ ಸಿಗ್ತಿರಲಿಲ್ಲ?
ಬೇಕಾದಂಗ ಸಿಗ್ತಿತ್ತು. ಇದೆಲ್ಲ ಏನು ನಾನು ಮನಸ್ಸು ಮಾಡಿದ್ರೆ ಪಾರ್ಲಿಮೆಂಟರಿ ಮೆಂಬರ್ ಆಗಿರ್ತಿದ್ದೆ. ಕೊಂಡಜ್ಜಿ ಬಸಪ್ಪ ನನಿಗೆ ಬ್ರದರ್ ಇನ್ ಲಾ ಅಗ್ಬೇಕು. ಅವ್ರು ಒಂದ್ಸಲ ಇದೇ ದಾವಣಗೆರೆ ಟಿ.ಬಿ.ಯಲ್ಲಿ ಕರೆಸಿ, ನೀವು ಬಂದ್ಬಿಡಪ್ಪ ನಿನಗೇ ಪಾರ್ಲಿಮೆಂಟ್ ಸೀಟು ಕೊಡ್ತೀವಿ ಅಂದ್ರು. ಅವಾಗ ಕಾಂಗ್ರೆಸ್ ಕ್ಯಾಂಡಿಡೇಟ್ಸ್ ಎಲ್ಲಾ ಗೆದ್ ಬಿಡ್ತಿದ್ರಲ್ಲ. ಸೀಟ್ ಸಿಕ್ರೆ ಗೆದ್ದಂಗ, ಅವಾಗ ನಾನು ರೆಫ್ಯೂಜ್ ಮಾಡ್ದೆ. ಸೋಷಲಿಸ್ಟ್ ಪಾಟಿಯಿಂದ ಕಂಟೆಸ್ಟ್ ಮಾಡ್ದೆ. ಅದೇ ಕೊಂಡಜ್ಜಿ ಬಸಪ್ಪ ಕಾಂಗ್ರೆಸ್ ಕ್ಯಾಂಡಿಡೇಟ್ ಆಗಿದ್ರು. ಅವಾಗ ನಾನು ಬೆಂಗಳೂರಾಗ ಇರ್ತಿದ್ದೆ. ಇವ್ರೆಲ್ಲಾ ಬೇರೆ ಬೇರೆ ಊರಾಗ ಇರ್ತಿದ್ರು. ಪಟೇಲ್ರು ಕಾರಿಗನೂರಾಗ, ವೆಂಕಟರಾಮನ್ ಬೆಂಗಳೂರಾಗ ಇದ್ರು. ಅವರು ಲೇಬರ್ ಲೀಡ್ರು. ಅವಾಗ ಪಾರ್ಟಿದೆಲ್ಲ ಜವಾಬ್ದಾರಿ ನನಗೆ. ಯಾಕಂದ್ರೆ ನನಗೆ ಅವಾಗ ಅರ್ನಿಂಗ ಭಾಳಾ ಚೆನ್ನಾಗಿತ್ತು. ಲೀಡಿಂಗ್ ಅಡ್ವಕೇಟ್ ಆಗಿದ್ದೆ. ಪಾರ್ಟಿಗೆ ಯಥೇಚ್ಛವಾಗಿ ಖರ್ಚು ಮಾಡ್ತಿದ್ದೆ.
ನೀವು ಮೊದಲು ಸೇರಿದ್ದು ಯಾವ ಪಾರ್ಟಿಗೆ ಎಸ್. ಪಿ. ಗೋ., ಪಿ.ಎಸ್.ಪಿ.ಗೋ?
ಎಸ್ಟೀಗೆ. ಪಿ.ಎಸ್.ಪಿ.ಗೆ ನಾವು ವಿರೋಧಾನೇ.
ಪಿ.ಎಸ್.ಪಿ.ಗೆ ಯಾರಿದ್ರು ಆವಾಗ?
ಪಿ.ಎಸ್.ಪಿ.ಗೆ ಗುರುಪಾದಸ್ವಾಮಿ, ಅನಂತಕೃಷ್ಣ, ಇದ್ರು, ಅಧ್ಯಕ್ಷ ಆಗಿದ್ದಾಗ, ಶಿವಪ್ಪ ಪಿ.ಎಸ್.ಪಿ. ಅಧ್ಯಕ್ಷ.
ಎಸ್.ಪಿ.ಗೂ, ಪಿ.ಎಸ್.ಪಿ.ಗೂ ಏನು ಅಭಿಪ್ರಾಯಗಳಿದ್ವು?
ಭಿನ್ನಾಭಿಪ್ರಾಯಗಳೇನು ಅಂಥಾವಲ್ಲ. ಅವ್ರು ಪಿ.ಎಸ್. ಪಿನವ್ರು. ಲೋಹಿಯಾ ಅಂದ್ರೆ ಅಲರ್ಜಿ. ಅವ್ರುದ್ದೇ ಒಂಥರಾ.
ಲೋಹಿಯಾ ಅಂದರೆ ಅವರಿಗ್ಯಾಕೆ ಅಲರ್ಜಿ?
ಅವ್ರು ತೀವ್ರ ಕಾರ್ಯಕ್ರಮ ಹಾಕ್ಕೋಳ್ಳೋದು, ಸ್ಟಗಲ್ಸ್ ಸತ್ಯಾಗ್ರಹ, ಭಾಳಾ ಪ್ರೋಗ್ರೆಸ್ಸಿವ್ ಥಿಂಕಿಂಗ್ ಅವ್ರವು….
ಆದ್ರೆ ಐಡಿಯಾಲಜಿಕಲ್ ಡಿಫರನ್ಸಸ್ ಏನಾಗಿದ್ದವು
ಅಂಥಾವು ಏನಿಲ್ಲ. ಅವೆಲ್ಲ ಮರ್ಜ್ ಆಗಿ ಸಂಯುಕ್ತ ಸೋಷಲಿಸ್ಟ ಪಾರ್ಟಿ ಆಯ್ತಲ್ಲ.
ಆಮ್ಯಾಲ ಯಾರು ಅಧ್ಯಕ್ಷರಾದ್ರು?
ನಾನಾ
ಅಂದ್ರೆ ನೀವು ಎಸ್. ಪಿ. ಗೂ ಅಧ್ಯಕ್ಷರಾಗಿದ್ರೀ… ಎಸ್. ಎಸ್. ಪಿ. ಆದಾಗ್ಲೂ ನೀವಾ ಇದ್ರೀ
ಹೌದು.
ಎಲ್ಲೀವರೀಗೂ ಇದ್ರೀ?
ನೆನಪಿಲ್ಲ…. ಅವಾಗ ಗೆದ್ದಿದ್ದು ಪಟೇಲ್ರು, ಎಸ್. ಎಸ್. ಪಿ. ಆದಾಗ ಶಿವಮೊಗ್ಗದಾಗ ಅವಾಗ ಮೂವ್ ಮೆಂಟ್ ಸ್ಟ್ರಾಂಗಿತ್ತು. ಕಾಗೋಡು ಸತ್ಯಾಗ್ರಹದ ಹಿನ್ನೆಲೆ ಇತ್ತಲ್ಲ.
ಶಿವಮೊಗ್ಗ ಬಿಟ್ರೆ ಬೇರೆ ಯಾವ ಜಿಲ್ಲೆಯಲ್ಲಿ ಸ್ಟ್ರಾಂಗ್ ಇತ್ತು?
ಶಿವಮೊಗ್ಗ ಬಿಟ್ರೆ, ಹೈದ್ರಾಬಾದ್ ಕರ್ನಾಟಕದಾಗ ಬೀದರ್…. ರಾಯಚೂರು. ಅಲ್ಲಿ ನಾಗಪ್ಪ ಅಂತಾ ಇದ್ರು, ಮೈಸೂರು ಚೆನ್ನಾಗಿತ್ತು. ಶ್ರೀಕಂಠಶರ್ಮ ಅಂತ ಇದ್ರು. ಆಮ್ಯಾಲೆ ಬಳ್ಳಾರಿನಲ್ಲೂ ಕೆಲವು ಕಡೆ ಇತ್ತು. ಅಲ್ಲಲ್ಲಿ ಎಲ್ಲ ಕಡೆ ಇತ್ತು.
ಬಳ್ಳಾರಿಯಲ್ಲಿ ‘ದಾಸನ್ ಸಾಲೋಮನ್’ ಇದ್ರಲ್ಲ ಅವರ್ಯಾಕೆ ಮುಂಚೂಣಿಗೆ ಬರ್ಲಿಲ್ಲ.
ಒಳ್ಳೇ ಲೇಬರ್ ಲೀಡರದ ಅವ್ರು. ಆಂಡ್ ಕಮ್ಯುನಿಟಿ ಡಿಸ್ ಅಡ್ವವಂಟೇಜ್ ಇರ್ತದೆ. ಬಿಕಾಸ್ ಹಿ ವಾಸ್ ಎ ಕ್ರಿಶ್ಚಿಯನ್. ಬಟ್ ಹಿವಾಸ್ ಎ ವೆರಿಗುಡ್ ಲೀಡರ್. ಅವ್ರು ಭಾಳಾ ವರ್ಷ ಟ್ರೇಡ್ ಯೂನಿಯನ್ ನ್ಯಾಗ ಇದ್ರು. ಹಿಂದ್ ಮಜ್ದೂರ್ ಪಂಚಾಯತ್ ಗೆ ಜಿಲ್ಲಾ ಅಧ್ಯಕ್ಷರಾಗಿದ್ರು. ಬಳ್ಳಾರಿಯಲ್ಲಿ ಭಾಳಾ ಹೋರಾಟ ಮಾಡ್ಯಾರ ಅವ್ರು. ಒಳ್ಳೇ ಲೀಡರ್. ನಮ್ಮ ಸ್ಟೇಟ್ ನ ಟಾಪ್ ಮೋಸ್ಟ್ ಟ್ರೇಡ್ ಯೂನಿಯನ್ ಲೀಡರ್ ಅವ್ರು. ವೈಜನಾಥ್ ಪಾಟೀಲೂ ಒಳ್ಳೇ ಲೀಡರ‍್ರು. ರಾಯಚೂರಿನ ನಾಗಪ್ಪ ಲೀಡಿಂಗ್ ಅಡ್ವಕೇಟ್ ಆಗಿದ್ರು ಅವ್ರೂ ನಮ್ಮ ಪಾರ್ಟಿಯವ್ರು. ಎಂ. ಎಲ್. ಎ. ಆಗಿದ್ರು.
ಸಾರ್, ನಿಮ್ಮ ಕಬ್ಬು ಬೆಳಗಾರರ ಸಂಘ ಸ್ಥಾಪನೆ ಹೋರಾಟದ ಬಗ್ಗೆ ಹೇಳ್ರೀ?
ಅದು ಸ್ಥಾಪನೆಯಾದದ್ದು ೩೦ ವರ್ಷಗಳ ಹಿಂದೆ ದಾವಣಗೆರೆ ಸಕ್ಕರೆ ಕಂಪನಿ ಪ್ರಾರಂಭವಾದ ವರ್ಷವೇ ನಾನು ಇಲ್ಲಿ ರೈತರ ಮೀಟಿಂಗ್ ಮಾಡಿ ಕಬ್ಬು ಬೆಳೆಗಾರರ ಸಂಘ ಸ್ಥಾಪನೆ ಮಾಡಿದೆ. ಅವತ್ತಿನಿಂದ ಇವತ್ತಿನವರೆಗೂ ನಾನು ಅಧ್ಯಕ್ಷ ಅಲ್ಲಿ. ಪ್ರತೀವರ್ಷನೂ ಕ್ರಶಿಂಗ್ ಶುರುವಾಗೋಕಿನ ಮೊದ್ಲು ಬೆಲೆ ವಿಚಾರದ ಬಗ್ಗೆ, ಮ್ಯಾನೇಜ್ ಮೆಂಟ್ ಯಾರೇ ಇರ್ಲಿ, ಮೊದ್ಲು ಐ.ಎ.ಎಸ್. ಆಫೀಸರ್ಸು ಜಾಯಿಂಟ್ ಸೆಕ್ಟರ್ ನಲ್ಲಿತ್ತು ಅದು. ಕುಕ್ಕವಾಡ ಸಕ್ಕರೆ ಕಾರ್ಖಾನೆ. ಆಮ್ಯಾಲೆ ಬೇರೆ ಅಧಿಕಾರಿಗಳು ಬಂದ್ರು. ಕೊನೆ ಕೊನೆಗೆ ಈಗ ಶ್ಯಾಮನೂರು ಶಿವಶಂಕರಪ್ಪ ಅಂಥವರು ಅದಾರ. ಅವತ್ತಿನಿಂದ ಇವತ್ತಿನವರಿಗೂ ಕಬ್ಬ ಬೆಳೆಗಾರರ ಸಂಘಕ್ಕೆ ನಾನ್ ಅಧ್ಯಕ್ಷ.
ರೈತರ ಪರವಾಗಿ ಅಲ್ಲೇನು ಮಾಡೋಕಾಗಿದೆ ಸಾರ್?
ಬೆಲೆ, ಬೆಲೆ ನಿಗದಿ ಮಾಡೋದಕ್ಕೆ ಅಗ್ರೀಮೆಂಟ್ ಆಗೋವರಿಗೂ ಹೋರಾಟ ಮಾಡ್ತೀವಿ.ಈ ಕಬ್ಬಿನ ವಿಷಯದಲ್ಲಿ, ಸಕ್ಕರೆ ಕಾರ್ಖಾನೆ ಬಂದ್ ಮಾಡಿಸಿ ಹೋರಾಟ ಮಾಡೋದ್ರಲ್ಲಿ ಅರ್ಥವಿಲ್ಲ. ಯಾಕಂದ್ರೆ ರೈತರು ಹೊಲದಲ್ಲಿ ಕಬ್ಬು ಇಟಗೊಂಡು ಒಣಗಿಸಿಕೊಳ್ಳೋಕೂ ಆಗಲ್ಲ. ಕಬ್ಬಿನ ಮ್ಯಾನೇಜ್ ಮೆಂಟ್ ಕೂಡ, ಕಬ್ಬು ಇಲ್ಲದೇ ಕಾರ್ಖಾನೆ ನಡೆಸೋಕ್ಕೂ ಆಗಾದಿಲ್ಲ. ಅದರಿಂದ ಯಾವುದೋ ಒಂದು ಘಟ್ಟದಲ್ಲಿ ಅಂಡರ್ ಸ್ಟ್ಯಾಂಡಿಂಗ್ ನಲ್ಲಿ ಕಬ್ಬಿಗೆ ಒಂದು ರೀಜನಬಲ್ ಬೆಲೆ ಕೊಡಿಸೋದಿಕ್ಕೆ ಹೋರಾಟ ಮಾಡ್ಬೇಕು. ನಾನು ಆಮರಣಾಂತ ಉಪವಾಸ ಕುಂತಿದ್ದೆ. ಇವ್ರು ಒಪ್ಪಿದ್ದಿಲ್ಲ ಮ್ಯಾನೇಜ್ ಮೆಂಟು. ಈಗ ಮ್ಯಾನೇಜ್ ಮೆಂಟು ಶಿವಶಂಕರಪ್ಪ ಅವ್ರು ತಗೊಂಡಿರಬಹ್ದು. ಅವರ ಗುಂಪು, ಮೊದ್ಲು ಜಂಟಿವಲಯದಲ್ಲಿತ್ತು. ಆಗ್ರೋ ಇಂಡಸ್ಟ್ರೀಜ್ ಕಾರ್ಪೋರೇಷನ್ ಮೆಜಾರಿಟಿ ಇತ್ತು. ಗೌರ್ಮೆಂಟ್ ಷೇರ್ಸ್ ಇದ್ವು. ಆ ಫ್ಯಾಕ್ಟರಿ ಇರೋದು ಪಟೇಲರ ಊರಿಗೆ ಪಕ್ಕದಲ್ಲೇ. ಮೊದ್ಲು ನಾನು ಒಂದು ಟನ್ ಗೆ ೧೦ ಪೈಸೆ ವಸೂಲ್ ಮಾಡ್ತಿದ್ವೆ ಸಂಘಕ್ಕೆ ಈಗೀಗ ೨೫ ಪೈಸೆಗೆ ಬಂದಿದೆ. ಅದರಲ್ಲಿ ಕರ್ನಾಟಕದ ಯಾವ ಕಬ್ಬಿನ ಬೆಳೆಗಾರರ ಸಂಘವೂ ಕಟ್ಟಿದೇ ಇರುವ ಭವ್ಯವಾದ ಕಟ್ಟಡವನ್ನು ಕಟ್ಟಿದ್ದೀನಿ. ಅದೇ ೨೫ ಪೈಸೆಯಲ್ಲಿ, ಸ್ಥಾಪನೆಯಾದ ೩೦ ವರ್ಷದಲ್ಲಿ ನಾನು ನಯಾಪೈಸೆ ರೆಮ್ಯುನಿರೇಷನ್ ತಗಂಡಿಲ್ಲ. ಇವತ್ತಿನ ದಿವಸದವರೆಗೂ. ಇವತ್ತಿಗೂ ಬೆಳೆಗಾರರ ಸಂಘ ಮತ್ತು ಆಡಳಿತ ಮಂಡಳಿ ಜೊತೇಗೆ ಮಾತುಕತೆ ನಡೆಸಿ, ಒಪ್ಪಂದ ಆಗಿ ಎರಡೂ ಕಡೆಯವ್ರು ಸಹಿ ಮಾಡಿದ ಮೇಲೆ ಕ್ರಶಿಂಗ್ ಶುರು ಆಗ್ತದೆ. ಒಂದ್ಸಾರಿ ಭಾಳ ಹಟ ಮಾಡಿದ್ರು ಅವ್ರು. ಆಡಳಿತ ಮಂಡಳಿಯವ್ರು. ಆವಾಗ ಸ್ಟ್ರೈಕ್ ಮಾಡ್ಬೇಕು ಅಂದ್ರು ರೈತರು. ನಾನು, ಬೇಡ ಸ್ಟ್ರೈಕ್ ಮಾಡಿದ್ರೆ ನಮ್ಮ ಕಬ್ಬು ಹೊಲದಾಗ ಒಣಗಿದ್ರೆ ಏನೂ ಪ್ರಯೋಜನ ಆಗಾದಿಲ್ಲ. ಅದಕ್ಕ ನಾನು ಅಮರಣಾಂತ ಉಪವಾಸ ಕೂಡ್ತೀನಿ ಅಂತಾ ಕೂತು ಬಿಟ್ಟೆ. ಇದು ಇಷ್ಟು ಎಕ್ಸ್ ಟ್ರೀಂ ಸ್ಟೆಪ್ ತಗಳ್ತಾರ ಅಂತಾ ಅವ್ರು ಅಂದ್ಕಂಡದ್ದಿಲ್ಲ. ಆಮ್ಯಾಲೆ ರಾತ್ರೋರಾತ್ರಿ ಶಿವಶಂಕರಪ್ಪರ ಮಗ ಮನಿಗೆ ಬಂದು ಇಲ್ಲಾ ನೀವು ಹೇಳಿದ್ದಕ್ಕೆ ಒಪ್ಕೊಂತೀನಿ ಅಂತ್ಹೇಳಿ ಬೆಲೆ ನಿಗದಿ ಮಾಡಿದ್ರು… ಹಿಂಗಾ ಹೇಳ್ಕಂತ ಹೋದ್ರಾ….. ಇಷ್ಟು ಸಾಕ್ರಿ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೪. ಕಿಸೇರೊಕ್ಕ, ರೊಟ್ಟಿ ಭಿಕ್ಷಾ… (೧)
ತಮ್ಮ ೨೬ನೇ ವಯಸ್ಸಿನಲ್ಲಿ ಶಾಸಕರಾಗಿ, ನಂತರ ಭೂಹೋರಾಟ ಸಂಘಟಿಸಿ ೧೩ ಸಾವಿರ ಎಕರೆ ಭೂಮಿ ಉಳುವ ರೈತರಿಗೆ ದೊರಕಿಸಿ, ನಿವೇಶನರಹಿತರ ಆಂದೋಲನ ಸಂಘಟಿಸಿ ಕೊಡಲಿ ಮೆರವಣಿಗೆ, ಬೃಹತ್‌ ಗಾತ್ರದ ಮನವಿ ಪತ್ರ, ರಸ್ತೆಪಕ್ಕ ಅಡಿಗೆಮಾಡಿ ಪ್ರತಿಭಟನೆಗಳಂತಹ ವಿಭಿನ್ನ ಹೋರಾಟ ಮಾದರಿಗಳನ್ನು ಪರಿಚಯಿಸಿದ ನೀಲಗಂಗಯ್ಯ ಪೂಜಾರ್, ಒಬ್ಬ ಸಕ್ರಿಯ ಸಮಾಜವಾದಿ ಹೋರಾಟಗಾರರು.
೧೯೨೬ರಲ್ಲಿ, ರೋಣ ತಾಲೂಕು ಹೊಸಹಳ್ಳಿ ಗ್ರಾಮದ ಸಾಮಾನ್ಯ ಬೇಸಾಯಗಾರ ಕುಟುಂಬದಲ್ಲಿ ನೀಲಗಂಗಯ್ಯ ಪೂಜಾರ್‌ ಹುಟ್ಟಿದರು. ಧಾರವಾಡದಲ್ಲಿ ಕಾಲೇಜು ವ್ಯಾಸಂಗ ಮಾಡುವಾಗಲೇ ಕ್ವಿಟ್‌ ಇಂಡಿ ಚಳವಳಿಯಲ್ಲಿ ಭಾಗವಹಿಸಿ ಜೈಲುವಾಸವನ್ನು ಅನುಭವಿಸಿದರು. ಜೈಲಿನಿಂದ ಹೊರಬರುತ್ತಲೇ ಸದಾಶಿವ ಕಾರಂತರೊಡನೆ ಒಟ್ಟಾಗಿ ೧೯೪೬ರಲ್ಲಿ ಕಾಂಗ್ರೆಸ್‌ ಸಮಾಜವಾದಿ ಪಕ್ಷ ಸ್ಥಾಪಿಸಿದರು. ಅವಿಭಜಿತ ಧಾರವಾಡ ಜಿಲ್ಲೆಯಲ್ಲಿ ಸಮಾಜವಾದಿ ಚಟುವಟಿಕೆಗಳನ್ನು ನಡೆಸಿದ ಪೂಜಾರರು ಮುಖ್ಯವಾಗಿ ಜಮೀನ್ದಾರಿ ಪದ್ಧತಿಯ ನಾಶಕ್ಕಾಗಿ ರೈತ ಸಂಘಟನೆಗಳನ್ನು ಕಟ್ಟುವಲ್ಲಿ ಆಸಕ್ತಿ ತೋರಿದರು. ೧೯೪೯ರಲ್ಲಿ ಪಕ್ಷದ ಚಟುವಟಿಕೆಗಳಿಂದ ತಟಸ್ಥವಾಗುಳಿದರು ಹಾಗೂ ಕಾನೂನು ವ್ಯಾಸಂಕ್ಕಾಗಿ ಬೆಳಗಾವಿಗೆ ತೆರಳಿದರು.
೧೯೫೩ರಲ್ಲಿ ಮುಂಬೈ ವಿಧಾನಸಭಾ ಸದಸ್ಯರಾಗಿದ್ದ ಅಂದಾನಪ್ಪ ದೊಡ್ಡ ಮೇಟಿಯವರು ರಾಜಿನಾಮೆ ಸಲ್ಲಿಸಿದ್ದರಿಂದ ತೆರವಾದ ಸ್ಥಾನಕ್ಕೆ ನೀಲಗಂಗಯ್ಯ ಪೂಜಾರರು ಸಮಾಜವಾದಿ ಪಕ್ಷದ ಅಭ್ಯರ್ಥಿಯಾಗಿ ಸ್ಪರ್ಧಿಸಿದ್ದರು. ಕರ್ನಾಟಕ ಏಕೀಕರಣ ಚಳವಳಿಯ ಬೆಂಬಲದೊಂದಿಗೆ ಉಪಚುನಾವಣೆಯಲ್ಲಿ ಗೆದ್ದು, ಮುಂಬೈ ವಿಧಾನ ಸಭಾ ಸದಸ್ಯರಾಗಿ ಆಯ್ಕೆಯಾದರು. ೧೯೫೬ರಲ್ಲಿ ಅಸ್ತಿತ್ವಕ್ಕೆ ಬಂದ ಹೊಸ ರಾಜ್ಯಕ್ಕೆ ಕರ್ನಾಟಕ ರಾಜ್ಯವೆಂದು ಹೆಸರಿಡಬೇಕೆಂದು ರಾಜ್ಯ ಪುನರ್‌ರಚನಾ ಮಸೂದೆಗೆ ತಿದ್ದುಪಡಿಯಲ್ಲಿ ಮಂಡಿಸಿದರು. ೧೯೭೨ ಮತ್ತು ೭೮ರಲ್ಲಿ ಸಾರ್ವತ್ರಿಕ ಚುನಾವಣೆಗಳಲ್ಲಿ ವಿಧಾನಸಭಾ ಚುನಾವಣೆಗೆ ಸ್ಪರ್ಧಿಸಿ ಸೋತರು.
ನೀಲಗಂಗಯ್ಯ ಪೂಜಾರ ಅವರ ಜೀವನದ ಬಹುಮಹತ್ವದ ಹೋರಾಟವೆಂದರೆ ೧೯೫೯ರ ಹೆಬ್ಬಳ್ಳಿ ಭೂ ಹೋರಾಟ. ಜಾಗೀರುದಾರಿಕೆ ರದ್ದತಿಯಿಂದ ಸರಕಾರದ ವಶವಾದ ಭೂಮಿಯನ್ನು ಸಾಗುವಳಿದಾರ ರೈತರಿಗೆ ಹಂಚಬೇಕೆಂದು ನಡೆಸಿದ ಹೋರಾಟ ಯಶಸ್ವಿಯಾಗಿ ಸುಮಾರು ೧೩ ಸಾವಿರ ಎಕರೆ ಭೂಮಿ ರೈತರಿಗೆ ಹಾಗೂ ಭೂರಹಿತ ಕೃಷಿಕಾರ್ಮಿಕರಿಗೆ ದೊರಕಿತು.
೧೯೬೧ ಹಾಗೂ ೧೯೭೪ರ ಭೂಸುಧಾರಣಾ ಕಾಯ್ದೆಯ ಪರಿಣಾಮವಾಗಿ ಭೂಮಿ ಹಂಚಿಕೆಯ ಹೋರಾಟ ಮಹತ್ವ ಕಳೆದುಕೊಂಡಿತು ಎಂದು ಭಾವಿಸಿ ೧೯೭೯ರಲ್ಲಿ ನಗರವಾಸಿ ವಸತಿರಹಿತರ ಹೋರಾಟ ಮುಂದುವರಿಸಲು ನಿರ್ಧರಿಸಿದರು. ಈ ಉದ್ದೇಶಕ್ಕಾಗಿ ನಿವೇಶನ ರಹಿತರ ಆಂದೋಲ’ವನ್ನು ನಡೆಸಿ ಹುಬ್ಬಳ್ಳಿಯಲ್ಲಿ ದುರ್ಬಲ ವರ್ಗದವರಿಗಾಗಿ ೧೨೦೦ ನಿವೇಶನಗಳುಳ್ಳ ಆನಂದನಗರ ಸ್ಥಾಪಿಸುವಲ್ಲಿ ಯಶಸ್ವಿಯಾದರು. ನಂತರದಲ್ಲಿ ಈ ನಗರ ಎರಡುಸಾವಿರ ನಿವೇಶಗಳಿಗೆ ವಿಸ್ತಾರಗೊಂಡಿತು.
ಆನಂದನಗರದ ಯಶಸ್ಸಿನ ಹಿನ್ನೆಲೆಯಲ್ಲಿ ನಿವೇಶನ ರಹಿತರ ಆಂದೋಲನವನ್ನು ಮುನ್ನಡೆಸಿ ಸುದೀರ್ಘ ಹೋರಾಟ ಮಾಡಿ ದುರ್ಬಲ ವರ್ಗದವರಿಗಾಗಿ ಮತ್ತೆ ಮೂರು ಸಾವಿರ ನಿವೇಶನಗಳನ್ನು ದೊರಕಿಸಿ ರಾಮಮನೋಹರ ಲೋಹಿಯಾ ನಗರ ಸ್ಥಾಪಿಸಿದರು. ಹುಬ್ಬಳ್ಳಿ ಕೇಂದ್ರಿತ ನಿವೇಶನ ರಹಿತರ ಆಂದೋಲನವನ್ನು ಧಾರವಾಡ ನಗರಕ್ಕೂ ವಿಸ್ತರಿಸಿದ ಪೂಜಾರ್‌ ಅವರು ಲಕಮ್ಮನಹಳ್ಳಿ ಪ್ರದೇಶದಲ್ಲಿ ಹುಬ್ಬಳ್ಳಿ ಧಾರವಾಡ ನಗರಾಭಿವೃದ್ಧಿ ಪ್ರಾಧಿಕಾರದಿಂದ ೯೦೯ ನಿವೇಶನಗಳನ್ನು ನಿವೇಶನರಹಿತರಿಗಾಗಿ ದೊರಕಿಸಿ ಕೊಡುವಲ್ಲಿ ಯಶಸ್ವಿಯಾಗಿದ್ದಾರೆ. ಈ ನಡುವೆ ಧಾರವಾಡ ಜಿಲ್ಲೆಯಲ್ಲಿ ಶಿಕ್ಷಕರ ತರಬೇತಿ ಪಡೆದು ನಿರುದ್ಯೋಗಿಗಳಾಗಿ ಉಳಿದಿದ್ದ ಸುಮಾರು ಎರಡು ಸಾವಿರ ಯುವಕರಿಗೆ ಉದ್ಯೋಗ ದೊರಕಿಸಿ ಕೊಡುವಲ್ಲಿಯೂ ಅವರು ಹೋರಾಟ ಸಂಘಟಿಸಿ ಯಶಸ್ವಿಯಾದರು. ೧೯೮೦ರಲ್ಲಿ ಧಾರವಾಡ ಜಿಲ್ಲಾ ಪ್ರಾಥಮಿಕ ಶಾಲಾ ಶಿಕ್ಷಕರ ಸಂಘದ ಸ್ಥಾಪನೆಯನ್ನು ಮಾಡಿದ ಶ್ರೇಯಸ್ಸು ಇವರಿಗೆ ಸಲ್ಲುತ್ತದೆ. ರಾಜ್ಯ  ಸರ್ಕಾರವು ಇವರಿಗೆ ಸುವರ್ಣ ಕರ್ನಾಟಕ ಏಕೀಕರಣ ಪುರಸ್ಕಾರ ಪ್ರಶಸ್ತಿ ನೀಡಿ ಗೌರವಿಸಿದೆ.
ಲಲಿತ ಸಾಹಿತ್ಯಕ್ಕಿಂತ ಸಂಶೋಧನೆಯಲ್ಲಿ ಆಸಕ್ತಿ ಹೊಂದಿದ್ದೇನೆ ಎನ್ನುವ ನೀಲಗಂಗಯ್ಯ ಪೂಜಾರ ಗಂಭೀರ ಓದುಗರೂ ಹೌದು.
*
ನಿಮ್ಮ ಆರಂಭದ ದಿನಗಳ ಬಗ್ಗೆ ಹೇಳ್ರಿ ಸಾರ್‌? ಸಮಾಜವಾದಿ ಚಳವಳಿ ಪ್ರವೇಶಿಸೋದಿಕ್ಕೆ ನಿಮಗೆ ಪ್ರೇರಣೆ ನೀಡಿದ ಹೋರಾಟಗಳು, ಗೆಳೆಯರು ಮತ್ತು ಆ ಹೊತ್ತಿನ ಸೈದ್ಧಾಂತಿಕ ಚರ್ಚೆಗಳು ಇವುಗಳ ಬಗ್ಗೆ?
ನಾವು ಮೂಲತಃ ೧೯೪೨ರ ಕ್ವಿಟ್‌ ಇಂಡಿಯಾ ಮೂವ್‌ಮೆಂಟ್‌ನಿಂದ ಬಂದೋವ್ರು. ಅದಕ್ಕಾಗೀನಾ ಒಂದ್ವರ್ಷ ವಿದ್ಯಾಭ್ಯಾಸ ಸ್ಥಗಿತ ಕೂಡಾ ಆಯ್ತು. ಪುನಃ ನಾನು ವಿದ್ಯಾಭ್ಯಾಸ ಆರಂಭ ಮಾಡಾಕ, ಧಾರವಾಡಕ್ಕ ಬಂದಾಗ ಕೆ. ಸದಾಶಿವ ಕಾರಂತರ ಪರಿಚಯ ಆತು. ಅವ್ರು ಆವಾಗ ವಿದ್ಯಾಭ್ಯಾಸ ಮುಂದುವರಿಸಬೇಕಂತ ಮಂಗಳೂರಿನಿಂದ ಇಲ್ಲಿಗೆ ಬಂದವ್ರು. ಹಿಂಗ ಅವರಿಗೂ ನಮಗೂ ಪರಿಚಯ ಆದದ್ದು. ಕಾರಂತರಿಗೆ ಏನಾಗಿತ್ತು. ಅವರು ಜೈಲಿನ್ಯಾಗ ಇದ್ದಾಗ ಕಮ್ಯುನಿಸ್ಟರಿಗೂ ಅವರಿಗೂ ವಾಗ್ವಾದ ಚರ್ಚೆ ಗಿರ್ಚೆ ನಡೆದ್ವು. ಹೀಗಾಗಿ ಅವರು ಒಂದಿಷ್ಟು ಮಾರ್ಕ್ಸ್ ವಾದದ ಬಗ್ಗೆ ಓದಿದ್ರು. ನಮಗೆ ಮಾರ್ಕ್ಸ್ ವಾದದ ಬಗ್ಗೆಯಾಗಲಿ, ಎದ್ರ ಬಗ್ಗೆಯಾಗಲಿ ಗೊತ್ತಾ ಇದ್ದಿರ್ಲಿಲ್ಲ. ನಾವು ಗಾಂಧೀಜೀನಾ ನಂಬಿದವು. ಗಾಂಧೀಜಿಯವ್ರ ಮೇಲಿನ ಶ್ರದ್ದೆಯಿಂದ ಹೋರಾಟಕ್ಕೆ ಧುಮಿಕಿದವು, ಕಾರಂತರ ಜೊತೀಗೆ ನಾನು ಸ್ನೇಹ ಬೆಳೆಸಿಕೊಂಡಾಗ ಕಾರಂತರು ನನಗೆ ಹೇಳಿದ್ರು, ಸ್ವಾತಂತ್ರ್ಯ ಹೋರಾಟದಿಂದ ಬರೀ ರಾಜಕೀಯ ಸ್ವಾತಂತ್ರ ಸಿಕ್ರ ಮುಗೀಲಿಲ್ಲ. ಪುನಃ ಸಾಮಾಜಿಕ ಮತ್ತು ಆರ್ಥಿಕ ಸ್ವಾತಂತ್ರ್ಯಕ್ಕೂ ನಾವು ಹೋರಾಟ ಮುಂದುವರಿಸಿಕೊಂಡು ಹೋಗಬೇಕಾಗ್ತದ. ಅವ್ರು ಒಂದು ಉದಾಹರಣೆ ಹೇಳಿದ್ರು, ಜಯಪ್ರಕಾಶ್‌ ನಾರಾಯಣ, ಆಚಾರ್ಯ ನರೇಂದ್ರ ದೇವ ಮತ್ತು ಅಚ್ಯುತ ಪಟವರ್ಧನ್‌ ಇವರೆಲ್ಲ ಮಾರ್ಕ್ಸ್‌ವಾದಿಗಳು, ಆದ್ರೆ ಸಮಾಜವಾದಿಗಳು. ಕಾಂಗ್ರೆಸ್‌ ಸಮಾಜವಾದಿಗಳು. ಮಾರ್ಕ್ಸ್‌ವಾದಕ್ಕನೂ ನಾವು ನಂಬ್ಕಂಡಿರೋ ಸಮಾಜವಾದಕ್ಕನೂ ಅಂತ ಇದೆ, ಅಂತಂದು ಲೋಹಿಯಾರವರು ಹೇಳ್ತಿದ್ರು. ಪ್ರಾಣಾನಾ ಅಂಗೈಯಾಗ ಹಿಡ್ಕಂಡು ಏನೋ ತಪ್ಪಿದೆ ಅಂತನ್ನೋದನ್ನ ಲೋಹಿಯಾರವರು ಆಗ್ಲೇ ವಿಶ್ಲೇಷಿಸಿ ಅದನ್ನ ಕಾರ್ಯಕರ್ತರೆದುರಿಗೆ ಹೇಳ್ತಿದ್ರು. ಮೂಲತಃ ಬಂಡವಾಳದ ಶೇಖರಣೆ ಆಗೋದು ಕಾರ್ಮಿಕರ ದುಡಿತದ ಉಳಿತಾಯನ್ನ ಸರ್‌ಪ್ಲಸ್‌ ವ್ಯಾಲ್ಯೂ ಅಂತನ್ಕಂಡು. ಕ್ಯಾಪಿಟಲ್‌ ಅಕ್ಯುಮುಲೇಷನ್ನು ಅದರಿಂದ ಆಗ್ತದೆ ಅಂತ ತಿಳ್ಕೊಂಡಾರ ಅವ್ರು. ಇದು ಯುರೋಪಿಗೆ ಅನ್ವಯವಾಗೋ ಮಾತು ಇರ್‌ಬಹ್ದು. ಸಾರ್ವತ್ರಿಕವಾಗಿ ಇದು ಪ್ರೊಲೆಟಾರಿಯೇಟ್ಸ್‌ ಎಕ್ಸ್‌ಪ್ಲಾಯಟೇಶನ್‌ನಿಂದ ಕ್ಯಾಪಿಟಲ್‌ ಅಕ್ಯುಮುಲೇಟ್‌ ಆಗ್ತದೆ ಅನ್ನೋ ಮಾತು ಸುಳ್ಳು, ಈ ಇಂಡಸ್ಟ್ರೀಯಲೈಜೇಶನ್‌ ಆದಮ್ಯಾಲೆ, ಕ್ಯಾಪಿಟಲ್‌ ಅಕ್ಯುಮುಲೇಟ್‌ ಆಗೋದು ಅಂತಂದ್ರ, ವಸಾಹತುಗಳೇನದಾವ, ಇವ್ರನ್ನ ಎಕ್ಸ್‌ಪ್ಲಾಯಿಟ್‌ ಮಾಡಿ ಈ ಕ್ಯಾಪಿಟಲ್‌ ಬೇಳಿತೆ ಹೊರತಾಗಿ ಅಲ್ಲಿ ಪ್ರೋಲೆಟಾರಿಯೇಟ್‌ ಭಾಗ ಭಾಳಾ ಕಡಿಮೆ ಅದ. ಅದ್ರೊಳಗಾ ಲೆನಿನ್‌ ಹೇಳಿದ್ರು. “ಇಂಪೀರಿಯಲಿಸಂ ಈಸ್‌ ದಿ ಹೈಯೆಸ್ಟ್‌ ಸ್ಟೇಟ್‌ ಆಫ್‌ ಕ್ಯಾಪಿಟಲಿಸಂ” ಅಂತಿಳ್ಕೊಂಡು. ಹಾಗಲ್ಲದು ಇಂಪೀರಿಯಲಿಸಂ ಬೇಕಾದದ್ದು ಅವ್ರ ಬಂಡವಾಳ ಬೆಳೀಲಿಕ್ಕೆ, ಅವ್ರಿಗೆ ಮಾರ್ಕೆಟ್‌ ಬೇಕಾಗಿತ್ತು. ಸುಲಿಗೆಗೆ ವಸಾಹತುಶಾಹಿ ಬೇಕಾಗಿತ್ತು. ಈ ವಸಾಹತುಶಾಹಿಯಿಂದನಾ ಬಂಡವಾಳ ಬೆಳೀಲಿಕ್ಕೆ, ಅವ್ರಿಗೆ ಮಾರ್ಕೆಟ್‌ ಬೇಕಾಗಿತ್ತು. ಸುಲಿಗೆಗೆ ವಸಾಹತುಶಾಹಿ ಬೇಕಾಗಿತ್ತು. ಈ ವಸಾಹತುಶಾಹಿಯಿಂದನಾ ಬಂಡವಾಳಶಾಹಿ ಬೆಳೀತಾ ಹೊರ್ತಾಗಿ ಬಂಡವಾಳಶಾಹಿಯಿಂದ ವಸಾಹತುಶಾಹಿ ಅಥವಾ ಇಂಪೀರಿಯಲಿಸಂ ಬೆಳೆದದ್ದು ಸುಳ್ಳು” ಅಂತಾ ಲೋಹಿಯಾ ಅಂದ್ರು.
ಇನ್ನಾ ಕ್ಲಾಸ್‌ವಾರು. ಹ್ಯೂಮನ್‌ ಹಿಸ್ಟರಿ ಕ್ಲಾಸ್‌ವಾರ್‌ನಿಂದ ಆಯ್ತು ಅಂತಂದು ಹೇಳ್ತಾರ. ಪೂರ್ಣತಃ ಅದಾ ಸತ್ಯ ಅಲ್ಲ. ಈ ಕ್ಲಾಸ್‌ವಾರ್‌ಕ್ಕಿಂತಲೂ ಬೇರೆ ಬೇರೆ ಅಂಶಗಳೂ ಬೆಳವಣಿಗೆಗಳು ಪಾತ್ರವನ್ನು ವಹಿಸ್ತಾವ. ಫಿಲಾಸಫಿ ಇರ್ತದ, ಆಧ್ಯಾತ್ಮಿಕತೆ ಇರ್ತದ, ಕಲ್ಚರಲ್‌ ಡೈಮೆನ್ಷನ್ನೂ ಇರ್ತವ. ಅವೂ ಕೂಡಾ ಪರಿಣಾಮ ಬೀರ್ತವ. ಬರೇ ಆರ್ಥಿಕವಾಗಿ ವರ್ಗಸಂಘರ್ಷದ ಮೂಲಕಾನಾ ಸಮಾಜವಾದಕ್ಕೆ ನಾವು ಬರ್ಲಕ್ಕೆ ಆಗಾದಿಲ್ಲ. ಈ ಎಲ್ಲ ಮುಖಾಂತರ ಲೋಹಿಯಾರವರು ಮಾರ್ಕ್ಸ್‌ವಾದದ ಬೇರುಗಳಿಗೆ ಕತ್ರಿ ಹಾಕಲಿಕ್ಕತ್ತಿದ್ರು. ಇದನ್ನ ನಾವು ಭಾಳಾ ಒಪ್ಪಿದ್ವಿ. ಅದಕ್ಕ ಮರುಳಾದ್ವೊ, ಆಕರ್ಷಿತರಾದ್ವೊ… ಆದ್ವಿ, ಆಗಿ ೪೬ನೇ ಇಸ್ವೀ ಒಳಗಾ ನಮ್ಮ ಸೋಷಲಿಸ್ಟ್‌ ಗೆಳೆಯರ ಗುಂಪು ಮಾಡಿದ್ವಿ. ನಾವ್‌ ಕಾಂಗ್ರೆಸ್‌ನಿಂದಾನಾ ಬಂದವು. ಕಾಂಗ್ರೆಸ್ಸಿನೊಳಗಾ ಬೆರೆತ್‌ಕೊಂಡು ಇರತಿದ್ವಿ. ಆದ್ರ ನಾವು ಸೋಷಲಿಸ್ಟರು. ಬೇರೆ ಅದಿವಿ ಹೇಳ್ಬೇಕಂತಂದ್ರ ವರ್ಗ ಸಂಘರ್ಷಕ್ಕೆ ಕೆಲವರ್ಷದವರೆಗೆ ನಾವೂ ಬೆನ್ನಹತ್‌ ಬೇಕಾತು.
ಅಂದರೆ, ವರ್ಗ ಸಂಘಟನೆಗಳು ಕಟ್ಟಿ, ಹೋರಾಟಗಳನ್ನೇನಾದ್ರೂ ಮಾಡಿದಾ? ಅವುಗಳ ಸ್ವರೂಪ ಮತ್ತು ಪರಿಣಾಮಗಳೇನು?
ನಾವು ಧಾರವಾಡದಲ್ಲಿ ೧೯೪೬ರ ಸುಮಾರಿನಲ್ಲಿ ಈ ಕಾರ್ಮಿಕರ ಸಂಘಟನೆ ಮಾಡ್ಲಿಕ್ಕೆ ಶುರು ಮಾಡಿದ್ದಿ. ಧಾರವಾಡದೊಳಗೆ ಇದ್ದ ಹೋಟೆಲ್‌ ವರ್ಕರ್ಸು, ಬೀಡಿ ಕಾಮಗಾರರು, ಟ್ರಾನ್ಸ್‌ ಪೋರ್ಟ್‌ ವರ್ಕರ್ಸು, ಬೀಡಿ ಕಾಮಗಾರರು, ಟ್ರಾನ್ಸ್‌ ಪೋರ್ಟ್ ವರ್ಕರ್ಸು, ಪೌರ ಕಾರ್ಮಿಕರು ಹಿಂಗ ನಾಲ್ಕೈದು ಸಂಘಟನೆಗಳನ್ನು ಮಾಡಿದ್ವಿ. ಭಾಳಾ ಬಲವತ್ತಾಗೇ ಮಾಡಿದ್ವಿ. ವೇಜ್‌ ಇನ್‌ಕ್ರೀಜ್‌ ಸಲುವಾಗಿ ಹೋರಾಟ, ಸಾಧಾರಣ ಬೀಡಿ ವರ್ಕ್ಸ್‌ದು ಆತು, ಪೌರಕಾರ್ಮಿಕರ್ದು ಆತೂ, … ಇವೆಲ್ಲಾ ಭಾಳಾ ಸಕ್ಸಸ್‌ಪುಲ್‌ ಆಗಿ ಆದ್ವು. ಸಾಧಾರಣವಾಗಿ ಅವಾಗ ಕಾರ್ಮಿಕರು ಧಾರವಾಡದಾಗ ನಮ್ಮ ಸಂಘಟನೆಯಿಂದ ಬಂದವರು ಇದ್ರು. ಆದ್ರ ಇದ್ರ ಸಾರ್ವರ್ತಿಕ ಪರಿಣಾಮ ಏನ್‌ ಸಮಾಜದ ಮ್ಯಾಲೆ ಆಗ್ತಿರಲಿಲ್ಲ (ನಗು) ವರ್ಗ ಸಂಘಟನ ಅಂತಂದ್ರ ಪೌರಕಾರ್ಮಿಕರ್ದು ಒಂದು ದೊಡ್ಡ ಸ್ಟ್ರೈಕ್‌ ಮಾಡಿದ್ವಿ. ಸಾಧಾರಣ ಒಂದ್ಹತ್ತು ದಿವ್ಸಾ ನಡೀತು. ನಡದಾಗ ಜನರೆಲ್ಲ ನಮ್ಮನ್ನು ಬೈತಿದ್ರು, ಯಾಕಂದ್ರ ಅವ್ರ ಲೆಟ್ರಿನ್ನು ಸ್ವಚ್ಛ ಆಗ್ತಿರಲಿಲ್ಲ, ಅವ್ರ ಗಟಾರಗಳು ಸ್ವಚ್ಛ ಆಗ್ತಿರಲಿಲ್ಲ, ಬೀದಿಯಲ್ಲಿ ಕಸಾ ತುಂಬಿರಾದು, ಇದಕ್ಕೆಲ್ಲ ಉಪದ್ರವಕಾರಿಗಳು ಇವ್ರಾ ಅಂತಾ ತಿಳ್ಕಂಡು ನಮ್ಮನ್ನಾ ನಿಂದಾ ಮಾಡ್ತಿದ್ರು. ಹಿಂಗಾಗಿ ನಾವು ಸೋಷಲಿಸ್ಟ್ರು ಕಾಂಗ್ರೆಸ್‌ನಿಂದ ಪ್ರತ್ಯೇಕ ಅಂತ ಅನಿಸಿಕೊಂಡಿದ್ವಿ. ಈ ಪೌರಕಾರ್ಮಿಕರ ಹೋರಾಟದಲ್ಲಂತೂ ಕಾಂಗ್ರೆಸಿನ ಕೆಲವು ಈ ನರಸಿಂಹದಾಬಡೆ, ಈಗ್ಲೂ ಅದಾರೆ ಇವ್ರು ಮತ್ತು ಕೆಲವರು ನಮ್ಮ ಹೋರಾಟಾನಾ ಮುರೀಬೇಕು ಅಂತಿಳ್ಕೊಂಡು ಕಕ್ಕಸುಗಳನ್ನು ಬಳೀಲಿಕ್ಕೂ ಮುಂದಾದ್ರು. ನಾವು ಕಾಂಗ್ರೆಸ್‌ನಿಂದ ಬಂದವ್ರು ಆದ್ರೂ ಕೂಡಾ ನಮ್ಮ ಮತ್ತು ಕಾಂಗ್ರೆಸಿಗರ ನಡುವೆ ಭಾಳಾ ತಿಕ್ಕಾಟ ಇತ್ತು. ನಾವು ಪ್ರಾರಂಭ ಮಾಡಿದಾಗ ಇನ್ನೂ ಲೋಹಿಯಾ ಮತ್ತು ಜಯಪ್ರಕಾಶರು ಲಾಹೋರ್‌ ಜೈಲಿನ್ಯಾಗ ಇದ್ರು. ಸ್ವಾತಂತ್ರ ಪೂರ್ವದ್ದು ಇದು.
ಆಗಿನ ರಾಷ್ಟ್ರೀಯ ವಿದ್ಯಮಾನಗಳೇನಿದ್ದವು?
ಆಗ ಕ್ಯಾಬಿನೆಟ್ಟು ಮಿಶಸ್ಸು ಅವೆಲ್ಲ ಬರ್ಲಿಕ್ಕೆ ಹತ್ತಿದ್ವು, ಹಿಂದುಸ್ಥಾನಕ್ಕೂ ಸ್ವಾತಂತ್ರ್ಯ ಸಿಗಬೇಕು ಅಂತಾ ಚರ್ಚಿಲರ ಮ್ಯಾಲೆ ಅಮೇರಿಕಾದ ರೂಸ್‌ವೆಲ್ಟ್ ದೂ ಒತ್ತಡ ಬರ್ಲಿಕ್ಕೆ ಹtftತ್ತು, ಮುತ್ತು ಇಲ್ಲಿ ಸ್ಟ್ಯಾಫರ್ಡ್‌ ಕ್ರಿಪ್ಸ್‌ ಬ್ಯಾರೆ ಇದ್ರು – ವಾರ್‌ ಕ್ಯಾಬಿನೆಟ್‌ನೊಳಾಗ. ಕ್ರಿಪ್ಸ್‌ ಸ್ವಲ್ಪ ಭಾರತದ ಪರವಾಗಿ ಇದ್ದ. ಅವಾಗ ಜಯಪ್ರಕಾಶರ್ದು, ಲೋಹಿಯಾರ್ದು ಬಿಡುಗಡೆ ಆತು. ಆಮ್ಯಾಲೆ ಅವ್ರ ನೇತ್ರತ್ವದೊಳಗಾನ ಕಾಂಗ್ರೆಸ್‌ ಸೋಷಲಿಸ್ಟ್ ಪಾರ್ಟಿ ಆತು. ಆದಮ್ಯಾಲೆ ಯುದ್ಧದ ಸಂದರ್ಭ ಬಂತು, ಆ ಸಂದರ್ಭದೊಳಗ ಬ್ಯಾನಾ ಮಾಡ್ಬಿಟ್ರು. ಹೊಸ್ತಾಗಿ ಪ್ರಾರಂಭ ಮಾಡ್ಬೇಕಾಗಿ ನಾಸಿಕ್‌ದೊಳಗೇನಾ ಅಧಿವೇಶನ ಕರೆದಿದ್ರು. ಕೆ.ಎಸ್‌. ಕಾರಂತರನ್ನ ಮಾತ್ರ ಕಳಿಸಿ ಕೊಟ್ಟಿದ್ವಿ. ಕಾರಂತ್ರು ಅಲ್ಲಿಂದ ಲಿಟರೇಚರು ಅವೂ… ಇವೂ ತಂದಿದ್ರು.
ನೀವು ೪೬ ಕಾಂಗ್ರೆಸ್‌ನಲ್ಲೇ ಇದ್ದು, ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಚಟುವಟಿಕೆ ಮಾಡ್ತಿದ್ರಿ ನಂತರ ಸೋಷಲಿಸ್ಟ್‌ ಪಾರ್ಟಿ ಅಂತಾ ಬೇರೆ ಆಗೋಕೆ ಕಾರಣವಾದ ತಾತ್ವಿಕ ಭಿನ್ನಾಭಿಪ್ರಾಯಗಳೇನು?
ತಾತ್ವಿಕ ಭಿನ್ನಾಪ್ರಾಯ ಅಂದ್ರೆ ಬಹಳಷ್ಟು ಗಾಂಧೀ ನೆಹರು ತಾವು ಸಮಾಜವಾದಿಗಳು ಅಂತಾ ಹೇಳ್ಕೋತಿದ್ರು, ಅಷ್ಟಲ್ದೇನೇ ಕೆಲವು ಸಲ ಲೋಹಿಯಾರನ್ನ ಜಯಪ್ರಕಾಶರನ್ನ ತಮ್ಮ ಸ್ನೇಹಿತ್ರು ಅಂತಾ ಭಾವಿಸ್ತಿದ್ರು. ಅವ್ರನ್ನ ಕಾಂಗ್ರೆಸ್‌ ವರ್ಕಿಂಗ್‌ ಕಮಿಟಿಯೊಳಗೂ ತಗೊಂಡಿದ್ರು ಅಂತಾ ಕಾಣಿಸ್ತದ. ಕಾಂಗ್ರೆಸ್‌ನ್ಯಾಗ ಬಲಪಕ್ಷವಾದಿಗಳೂ ಇದ್ರು.
ಬಲಪಕ್ಷವಾದಿಗಳು, ಅಂದ್ರೆ ಯಾರು…?
ಸರ್ದಾರ್‌ ಪಟೇಲ್‌ರನ್ನು ಹೆಸರಿಸಬಹ್ದು, ರಾಜಾಜಿಯವರನ್ನು ಹೇಳಬಹ್ದು. ಅವು ತಕರಾರು ಮಾಡಿದ್ರು. ಕಾಂಗ್ರೆಸ್ಸಿನೊಳಗಾ ಇವ್ರು ಮತ್ತೊಂದು ವಿಭಾಗ ಮಾಡ್ತಾರ, ತಾವೇನಾದ್ರೂ ಮಾಡ್ಕೊಳ್ಳೋದಾದ್ರೆ ಕಾಂಗ್ರೆಸ್ಸಿನೊಳಗೆ ಇದ್ದು, ಮಾಡ್ಕೋಳ್ಳೋ ಅವಶ್ಯಕತೀ ಇಲ್ಲ. ತಮ್ಮ ಸಂಘಟನಾ ಏನೈತಿ ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಅಂತಾ, ಅದನ್ನ ವಿಸರ್ಜನೆಗೊಳಿಸಿ ಪೂರ್ಣ ಕಾಂಗ್ರೆಸ್ಸಿನೊಳಗ ಇರ್ಬೇಕೋ ಹೊರ್ತಾಗಿ ಅಲ್ಲೀ ಒಂದು ಗುಂಪು ಮಾಡ್ತೀವಿ ಅಂದ್ರ ನಾವದಕ್ಕ ಅವಕಾಶ ಮಾಡಿಕೊಡಾದಿಲ್ಲ ಅನ್ನೋ ಮಾತನ್ನ ಅಂದಿದ್ರು.
ಜಮೀನ್ದಾರೀ ಪದ್ಧತಿ ವಿರುದ್ಧದ ನಿಮ್ಮ ಆರಂಭದ ಪ್ರಯತ್ನಗಳು ಯಾವುವು?
ನೋಡ್ರಿ ಆಗ, ನಮ್ದು ಭಾಳಾ ರಿಸ್ಟ್ರಿಕ್ಟೆಡ್‌ ಏರಿಯಾ ಧಾರವಾಡ ಮತ್ತು ಧಾರವಾಡ ತಾಲ್ಲೂಕುಗಳಲ್ಲಿ ನಾವು ರೈತ ಸಂಘಟನೆ ಮಾಡ್ತಿದ್ವಿ. ನಮ್ಮ ಕೇಂದ್ರ ಏನಪಾ ಅಂತಂದ್ರ ಗರಗ – ಇಲ್ಲೇ ಧಾರವಾಡದ ಹತ್ರ. ಅಲ್ಲಿ ಗರುಡ ಶರ್ಮ ನಮ್ಮ ಜೊತೆಯಲ್ಲಿ ಇದ್ರು. ಧಾರವಾಡ ತಾಲೂಕಿನ್ಯಾಗ ಜಮೀನ್ದಾರು ಜಾಸ್ತಿ. ಎರಡೆರಡು ಮೂರ್ಮೂರು ಹಳ್ಳಿಗಳಿಗೆ ಒಬ್ಬೊಬ್ರೆ ಜಮೀನಾರ್ರು ಇರ್ತಿದ್ರು. ಹಂಗರಕಿ ಅಂತನ್ನಾದೋ ೧೪ ಹಳ್ಳಿಗಳಿಗೆ ಜಮೀನ್ದಾರರು. ಅವ್ರು (ಗರುಡಶರ್ಮ) ಜಮೀನ್ದಾರರ ವಿರುದ್ಧ ಇದ್ರು.
ಜಮೀನ್‌ ದಾರರ ಭೂಮಿ ನೂರಾರು ಎಕರೆ ಅಲ್ಲ ಸಾವಿರಾರು ಎಕ್ರೆ…!
ಹೌದು ಸಾವಿರಾರು ಎಕ್ರೆ ಇರ್ತಿತ್ತು.ಆಮ್ಯಾಲೆ ಮಮ್ಮಿ ಗಟ್ಟಿ ದೇಸಾಯ್ರು ಅಂತಿದ್ರು. ಅವ್ರ ವಿರುದ್ಧ ನಾವು ಸಂಘಟನೆ ಮಾಡ್ತಿದ್ವಿ. ಗರಗದಲ್ಲಿ ರೈತ ಸಮ್ಮೇಳನಗಳನ್ನೂ ಮಾಡಿದ್ವಿ, ಆವಾಗ ಕಮಲಾದೇವಿ ಚಟ್ಟೋಪಾಧ್ಯಾದಯ ಅವ್ರನ್ನ ಮುಖ್ಯ ಅತಿಥಿಯಾಗಿ ಕರೆಸಿದ್ವಿ. ೪೭ಕ್ಕೂ ಮೊದಲೇ ನಾವು ಒಂದು ಸಮ್ಮೇಳನ ಜರುಗಿಸಿದ್ವಿ ೧೯೪೨ರ ಹೋರಾಟದೊಳಗ ಗರಗ, ಮುಮ್ಮೀ ಗಟ್ಟಿ, ತಡಕೋಡ, ಉಪ್ಪಿನ ಬೆಟಗೇರಿ ಇಲ್ಲೆಲ್ಲಾ. ಸ್ವಾತಂತ್ರ್ಯ ಹೋರಾಟದಾಗ ಭಾಳಷ್ಟು ಭಾಗವಹಿಸಿ ಪ್ರಸಿದ್ಧಿಗೆ ಬಂದಂಥ ಹಳ್ಳಿಗಳಿದ್ದು. ಅವ್ರು ಆ ನಲವತ್ತೆರಡರ ಹೋರಾಟದ ಸಂಪರ್ಕದಿಂದಾಗ ಗರುಡಶರ್ಮರ ಜೊತೆಗಿರ್ತಿದ್ರು. ಹಂಗಾಗಿ ಗರದ ಸಮ್ಮೇಳನ ಭರ್ಜರಿಯಾಗಿ ನಡೀತ್ರಿ. ಅವಾಗ ಕಾಂಗ್ರೆಸ್‌ನ್ಯಾಗ ‘ಕಿಸಾನ್‌ಸೆಲ್‌’ ಏನೋ ಮಾಡಿದ್ರು ಅಂತಾ ಕಾಣಿಸ್ತದ. ಕಿಸಾನ್‌ ಸೆಲ್‌ನ ಪ್ರಮುಖರು ಇಲ್ಲಿ ಸರ್ದಾರ್‌ ವೀರನಗೌಡ್ರು ಅಂತಿದ್ರು. ಅವ್ರು ನಮ್ಮ ಪ್ಲಾಟ್‌ಪಾರ್ಮ್‌ ಮ್ಯಾಲೆ ಬಂದು, ನಿಮಗೆಲ್ಲ ರೈತ ಸಮ್ಮೇಳನ ಮಾಡ್ಲಿಕ್ಕೆ ಏನ್‌ ಅಧಿಕಾರವಿದೆ. ನೀವ್ಯಾರ್ ಇದನ್ನ ಮಾಡ್ಲಿಕ್ಕೆ. ಕಾಂಗ್ರೆಸ್‌ ನನ್ನನ್ನು ‘ಕಿಸಾನ್‌ ಸೆಲ್‌’ನ ಕನ್‌ವೀನರ್‌ ಅಂತಾ ನೇಮಿಸಿದೆ. ರೈತ ಸಂಘಕ್ಕ ನಾನು ಸಂಚಾಲಕ. ಕಾಂಗ್ರೆಸ್ಸಿನ ಪರವಾಗಿ ಹಾಗೆ ಹೀಗೆ ಅಂತಂದ್ರು ಆಮ್ಯಾಲೆ ಕೂಡಿದ ಜನ ಕೇಳ್ಲಿಲ್ಲ. ಅವ್ರನ್ನ ಎತ್ತಿ ಕೆಳಗಿಳಿಸಿದ್ರು, ಅವರಿಗೆ ಮುಖಭಂಗ ಆತು. ಹೋದ್ರು.
ಆ ಮಟ್ಟಕ್ಕೆ ಕಾಂಗ್ರೆಸ್‌ ಮತ್ತು ಸೋಷಲಿಸ್ಟರ ನಡವೆ ತಿಕ್ಕಾಟ ಇತ್ತಾ!
ಹೌದೌದು, ಪೌರಕಾರ್ಮಿಕರ ಸಂಘ ಮಾಡಿದ್ವಿ. ಕಾಂಗ್ರೆಸ್‌ನೋರು ಅದನ್ನ ವಿರೋಧಿಸಿದ್ರು. ಹೋರಾಟ ಮುರೀಬೇಕಂತಾನಾ ಪ್ರಯತ್ನ ಮಾಡಿದ್ರು ಆಮ್ಯಾಲೆ ಬೀಡಿ ವಿರೋಧಿಸಿದ್ರು. ಹೋರಾಟ ಮುರೀಬೇಕಂತಾನಾ ಪ್ರಯತ್ನ ಮಾಡಿದ್ರು. ಆಮ್ಯಾಲೆ ಬೀಡಿ ಕಾರ್ಮಿಕರ ಸಂಘಟನೆ ಮಾಡೋವಾಗ ಬೀಡಿ ಮಾಲಿಕರ ಪರವಾಗಿ ಕಾಂಗ್ರೆಸ್ಸಿನವರೂ ಇರ್ತಿದ್ರು. ಹೀಗೆಲ್ಲಾ ಬೆಳ್ಕಂಡಾ ಬಂದಿತ್ತು ಇದು. ನಿಮಗ ಹೆಸ್ರು ಹೇಳ್ಬೇಕಂತಂದ್ರ ಬೀಡಿ ಮಾಲಕರ ಪರವಾಗಿ ಇಲ್ಲಿ ತಂಬಾಕದ ವಕೀಲ್ರು. ಅಂತಿದ್ರೀ ಹಿಂದಗಡೆ ಅವರು ಎಂ. ಎಲ್ಲೋನೂ ಆದ್ರು. ಪ್ರಾಸಿಕ್ಯೂಷನ್ಯಾಗ ಅವ್ರು ಮಾಲಕರ ಪರವಾಗಿ ವಾದಿಸ್ಲಾಕಂತಾ ಬರ್ತಿದ್ದು, ನಾವು ನಮ್ಮಷ್ಟಕ್ಕ ನಾವಾ ವಾದಾಮಾಡ್ತಿದ್ವಿ.
ಈ ರೀತಿ ಟ್ರೈಡ್‌ ಯೂನಿಯನ್‌ಗಳನ್ನು ಕಟ್ಟೋ ಹೊತ್ತಿನಲ್ಲಿ ನಿಮ್ಮ ಜೊತೆಗೆ ಯಾರ್ಯಾರಿದ್ರು?
ನಮ್ಮ ಜೊತೇಗೆ ಗಂಗಾಧರ ಪದಕಿಯವ್ರು, ಆರ್‌.ಎಸ್‌. ಮುನವಳ್ಳಿ ಅಂತಿದ್ರು. ಆಮ್ಯಾಲೆ ಜಿ.ಎನ್‌.ನರಬೋಳಿ ಇದ್ರು. ಅವ್ರು ದೊಡ್ಡ ಅರ್ಥಶಾಸ್ತ್ರಜ್ಞರು. ಮೊದ್ಲ ಐ.ಐ.ಟಿ.ನೊಳಗ ಇದ್ರು, ಪ್ರೊಫೆಸರ್‌ ಆಗಿ. ಆಮ್ಯಾಲೆ ಅಮೇರಿಕಾಕ್ಕೆ ಹೋಗ್ಬಿಟ್ರು. ಅಲ್ಲೇ ಸಿಟಿಜನ್‌ ಶಿಪ್‌ ತಗೊಂಡ್ರು.
ಸದಾಶಿವ ಕಾರಂತ್ರು ಇದ್ರಾ ಅವಾಗ…?
ಕಾರಂತ್ರು ಇದ್ರು. ಆದ್ರ ಅವಾಗಿನ್ನೂ ಆನಂದ (ಸಮಾಜವಾದಿ ಅಮ್ಮೆಂಬಳ ಆನಂದ) ಅವ್ರು ಬಂದಿರಲಿಲ್ಲ. ಆಮ್ಯಾಲ ನಮ್ಮ ಗುಂಪು ವಿದ್ಯಾಭ್ಯಾಸಕ್ಕಂತ ಚದುರಬೇಕಾತು. ಅವಾಗ ಇಲ್ಲಿದ್ದಂಥ ಆಫೀಸ್‌ ಬಂದಾತು. ಇಲ್ಲೀ ಆಫೀಸ್ನಾ ಒಂದ್ ವರ್ಷದ ವರೆಗೂ ನಡೆಸಿದ್ವೀ ಅಂತಾ ಕಾಣಿಸ್ತದ. ಅದಕ್ಕಾಗಿ ಕಲೆಕ್ಷನ್‌ ಮಾಡಿ ಜಯ ಪ್ರಕಾಶರಿಗೆ ಅರ್ಪಿಸಿದ್ವಿ. ಅದು ನಲವತ್ತೇಳರ ಮೇದಲ್ಲಿ. ಒಂದು ಹತ್ತು ಸಾವಿರ ರೂಪಾಯಿ ಫಂಡ್ ಏನಾ ಕಲೆಕ್ಟ್ ಆಗಿತ್ತದು. ಅದನ್ನ ಕಮಲಾದೇವಿ ಚಟ್ಟೋಪಾಧ್ಯಾಯ ಅವ್ರು ಮ್ಯಾನೇಜ್‌ ಮಾಡಿದ್ರು. ನಮ್ಮಂತ ಸಣ್ಣ ಹುಡುಗ್ರಿಗೆ ಯಾರ್‌ ಕೊಡ್ತಾರ. ಮೈಸೂರು ಭಾಗದಲ್ಲಿ ಸಾವ್ಕಾರು ಚನ್ನಯ್ಯನವರ ಸಹಾಯ ತಗೊಂಡಿದ್ರು. ದಕ್ಷಿಣ ಕನ್ನಡ ಜಿಲ್ಲೆಯೊಳಗ ಶ್ರೀನಿವಾಸ ಮಲ್ಯ ಅವ್ರ ಸಹಾಯ ತಗೊಂಡಿದ್ರು. ಆಗ ಹತ್ತು ಸಾವಿರಂದ್ರ ಭಾಳಾ ದೊಡ್ಡ ಅಮೌಂಟು. ಆ ಅಮೌಂಟಿನ ಸಹಾಯದಿಂದ ಕಮಲಾದೇವಿ ಚಟ್ಟೋಪಾಧ್ಯಾಯ ಪತ್ರಿಕೇನಾ ಶುರು ಮಾಡಿಬಿಡ್ರೆಲ್ಲ ಒಂದು ಅಂತದ್ರು. ‘ಸಂಯುಕ್ತ ಕರ್ನಾಟಕ’ ಏನದ ಆ ಪತ್ರಿಕೆಗೆ ಕಟ್‌ ಆದ ಕಾಗದ ಏನಿರ್ತಾವ ಅದನ್ನ ನಮಗ ಪೂರೈಕೆ ಮಾಡ್ರಿ ಅಂತ ಶ್ರೀನಿವಾಸ ಮಲ್ಯ ಹೇಳಿದ್ರು. ಅವ್ರು ಹೇಳಿಕೆ ಮೇರೆಗೆ ‘ಸಂಯುಕ್ತ ಕರ್ನಾಟಕ’ ದ ವು ಕೊಡ್ತಿದ್ರು. ಮಲ್ಯ ಭಾಳಾ ಚಾಣಾಕ್ಷ ಮನುಷ್ಯ ಅವ್ರು. ಜವಹರಾಲಾಲ್‌ ನೆಹ್ರು ಅವರ ಪರ್ಸನಲ್‌ ಸೆಕ್ರಟರಿ ಆಗಿದ್ರು. ಅವ್ರ ಡೊಮೆಸ್ಟಿಕ್ ಅಫೇರ್ಸ್ ನೆಲ್ಲಾ ಅವ್ರು ನೋಡ್ತಿದ್ರು ಆವಾಗ.
ಅವ್ರು ಸೋಷಲಿಸ್ಟ್‌ ಪಕ್ಷದ ಪರವಾಗಿದ್ರಾ?
ಬಿಕಾಸ್‌ ಆಫ್ ಕಮಲಾದೇವಿ ಚಟ್ಟೋಪಾಧ್ಯಾಯ. ಅವ್ರು ಪ್ರಬಲ ಕಾಂಗ್ರೆಸ್ ನಾಯಕರು ಆಗಿದ್ರು ಕೂಡ. ಕಮಲಾದೇವಿ ಚಟ್ಟೋಪಾಧ್ಯಾಯರಿಗೂ ಅವ್ರಿಗೂ… ಸ್ವಲ್ಪ ಋಣಾನುಬಂಧ ಸಂಬಂಧ ಇತ್ತು ಅಂತಾ ಕಾಣಿಸ್ತದ. ಅವ್ರು ಕಮಲಾದೇವಿ ಚಟ್ಟೋಪಾಧ್ಯಯರ ಮಾತು ಕೇಳ್ಕಂಡು ನಮಗ ಸಹಾಯ ಮಾಡ್ತಿದ್ರು.
ಹುಬ್ಬಳ್ಳಿ ಧಾರವಾಡ ಭಾಗದಲ್ಲಿ ಸ್ವಾತಂತ್ರ್ಯ ಹೋರಾಟ ವಾತಾವರಣ ಹೇಗಿತ್ತು?
ಅಲ್ಲ… ನಲವತ್ತೆರಡರ ಹೋರಾಟ ಮುಗಿದ್ಮ್ಯಾಲಲ್ಲ ನಾವು ಸೋಷಲಿಸ್ಟ್ರು ಆಗಿದ್ದು. ನಲವತ್ತೆರಡರ ಹೋರಾಟದಾಗ ನಾವು ಭಾಗವಹಿಸಿದ್ವಿ. ಅವಾಗ ಧಾರವಾಡದಾಗ ನಮಗೆ ಭಾಳ ಸಹಾಯ ಆಗಿದ್ದಂದ್ರ ಗರುಡಶರ್ಮರಿಂದ.
೪೬ರಲ್ಲಂತೂ ನೀವು ಸ್ವಾತಂತ್ರ ಹೋರಾಟಕ್ಕಿಂತ ಸಮಾಜವಾದೀ ಸಂಘಟನೆಯಲ್ಲೇ ತೊಡಗಿಸಿಕೊಂಡಿದ್ರಿ ಅಂತಾ ಕಾಣಿಸುತ್ತೆ?
ಹಾಂ…ಹಾಂ…ಹಾಗಲ್ಲ, ಸ್ವಾತಂತ್ರ್ಯದ ಹೋರಾಟ, ಬರೇ ಸಂಧಾನದ ಮೂಲಕ ಆಗೋದಿಲ್ಲ. ಕ್ರಿಪ್ಸ್ ಸಂಧಾನ ಮುರಿದು ಬಿದ್ದ ಮ್ಯಾಲ ಇದು, ಅಸಾಧ್ಯದ ಮಾತು. ಚರ್ಚಿಲ್ ಸಂಧಾನ ಮಾಡ್ ಗೊಡಾದಿಲ್ಲ. ಹಿಂಗಾಗಿ ಇನ್ನೊಂದು ಹೋರಾಟ ನಾವು ಮಾಡಬೇಕಾಗ್ತದ. ಸಿದ್ಧತೆಗಳನ್ನೂ ಬೇರೆ ಮಾಡಬೇಕಾಗ್ತದ. ಅದರ ತಂತ್ರಗಾರಿಕೆಯನ್ನೂ ಬೇರೆ ಮಾಡಬೇಕಾಗ್ತದ. ನಾವು ಗ್ರಾಮ ಸ್ವರಾಜ್ಯದ ತಳಹದಿಮ್ಯಾಲೆ ಗ್ರಾಮಕ್ಕೂ ಮತ್ತು ದಿಲ್ಲಿಗೂ ಏನು ಸಂಪರ್ಕ ಇದೆ. ಆ ಸಂಪರ್ಕನ್ನ ಕಡಿದು ಹಾಕುವಂತಹ ಹೋರಾಟ ಮಾಡ್ಬೇಕು. ಪ್ರತೀ ಗ್ರಾಮಗಳನ್ನ ಸ್ವಾಯತ್ತ ಮಾಡ್ಬೇಕು ದಿಲ್ಲಿ ಮತ್ತು ಹಳ್ಳಿಗಳ ನಡುವಿನ ಸಂಪರ್ಕ ಏನದ ಅದು ಸಾಮ್ರಾಜ್ಯಶಾಹಿ. ಈ ಸಾಮ್ರಾಜ್ಯಶಾಹಿ ಸಂಬಂಧಗಳನ್ನು ಕತ್ತರಿಸೋವಂಥ ಕಾರ್ಯಕ್ರಮಗಳನ್ನ ನಾವು ರೂಪಿಸಬೇಕಾಗ್ತದ ಅಂತನ್ನೋ ವಿಚಾರ ನಮ್ಮ ಸೋಷಲಿಸ್ಟರದು. ಈ ವಿಚಾರ ಮೂಲತಃ ಲೋಹಿಯಾರವರ್ದು.
ನೀವು ಬಾಂಬ್ ಮಾಡ್ಲಿಕ್ಕೆ ಕಲೀರಿ. ನೀವು ರೇಡಿಯೋ ಕೇಂದ್ರಗಳನ್ನ ನಡೆಸೋಕ ಸಿದ್ಧರಾಗ್ರಿ. ತಾಲೂಕಿಗೊಂದರಂಗ ರೇಡಿಯೋ ಕೇಂದ್ರಗಳನ್ನು ಮಾಡ್ರೀ, ಹೀಗೆಲ್ಲಾ ಹೇಳ್ತಿದ್ರು. ಆದ್ರೆ ಪ್ರತ್ಯಕ್ಷದಲ್ಲಿ ನಮಗೆ ಮಾಡ್ಲಿಕ್ಕೆ ಆಗ್ತಿದ್ದಿಲ್ಲ ಬಿಡ್ರಿ. ಆದ್ರೆ ಇನ್ನೊಂದು ಸ್ವಾತಂತ್ರ್ಯ ಹೋರಾಟ ಬರ್ತದೆ. ಅದ್ರಾಗ ನಮ್ಮದು ಪ್ರಮುಖ ಪಾತ್ರ ಅದೆ ಅಂತಾ ಅಂದ್ಕೊಂಡಿದ್ವಿ.
ಅಂದ್ರೆ ನೀವು ಈ ಹೋರಾಟಕ್ಕ ಪೂರಕವಾಗಿ ಪೌರಕಾರ್ಮಿಕರ, ಬೀಡಿಕಾರ್ಮಿಕರ ಸಂಘಗಳಂತಹ ಟ್ರೆಡ್ ಯೂನಿಯನ್ ಮಾರ್ಕ್ಸ್ ವಾದೀ ಮಾದರಿಗಳನ್ನೇ ಅನುಸರಿಸಿದ್ರೀ?
ಇಲ್ಲ, ೧೯೪೨ರಲ್ಲಿ ಬಿಹಾರ ಮತ್ತು ಮಹಾರಾಷ್ಟ್ರದ ಸತಾರ ಜಿಲ್ಲೆಗಳಲ್ಲಿ ಪ್ರಯೋಗಗಳಾಗಿದ್ದವು. ಆ ಮಾದರಿ ಮ್ಯಾಲೆ ನಾವು ಸ್ವಾತಂತ್ರ್ಯ ಹೋರಾಟಕ್ಕೆ ಇಳಿದ್ವಿ. ಕಮ್ಯುನಿಸ್ಟ್ರೇನು ಸ್ವಾತಂತ್ರ್ಯ ಹೋರಾಟದ ಪರ ಏನಿದ್ವಿಲ್ಲ. ಅವ್ರು ಮೊದಮೊದಲು ಮಹಾಯುದ್ಧ ಪ್ರಾರಂಭವಾದ ದಿವಸಗಳಲ್ಲಿ ಮಿತ್ರರಾಷ್ಟ್ರಗಳಿಗೆ ಅಂದ್ರೆ ಸಾಮ್ರಾಜ್ಯಶಾಹಿ ರಾಷ್ಟ್ರಗಳಿಗೆ ವಿರುದ್ಧ ಇದ್ರು. ಮುಂದೆ ಹಿಟ್ಲರ್ ಗೂ ಮತ್ತು ಸ್ಟಾಲಿನ್‌ಗೂ ಒಪ್ಪಂದ ಆಗಿ ರಷ್ಯಾ ಮಿತ್ರ ರಾಷ್ಟ್ರಗಳನ್ನು ಸೇರಿದ ನಂತರ ಅವ್ರು ಮುಸಲೋನಿ ಮತ್ತು ಫ್ಯಾಸಿಸ್ಟ್ ಶಾಹಿ ವಿರುದ್ಧ ಪ್ರಜಾಸತ್ತಾತ್ಮಕ ರಾಷ್ಟ್ರಗಳ ಹೋರಾಟ ಅವರು ನೋಡಿದ್ರು. ಆದ್ರ ನಾವು ಸ್ವಾತಂತ್ರ ಹೋರಾಟವನ್ನ ಸಾಮ್ರಾಜ್ಯಶಾಹಿ ವಿರುದ್ಧದ ಪ್ರಜಾಸತ್ತಾತ್ಮಕ ಹೋರಾಟ ಅಂತ ನೊಡ್ತಿದ್ವಿ.
ಆ ಹೊತ್ತು ಹಿಟ್ಲರನ ಸೈನ್ಯವನ್ನು ರಷ್ಯಾ ತಡೆಯದೇ ಹೋಗಿದ್ದರೆ ಭಾರತವನ್ನೂ ಅದು ಆಕ್ರಮಿಸುವ ಸಾಧ್ಯತೆ ಇತ್ತು ಅನ್ನಿಸೋದಿಲ್ವೇ?
ಫ್ಯಾಸಿಸ್ಟ್ ಅಪಾಯಗಳನ್ನ ನಾವೂ ಮನಗಂಡಿದ್ವಿ. ಆದರೆ ನಾವು ಏನ್ ಹೇಳ್ತಿದ್ವಿ ಅಂದ್ರ ಏನು ಕಲೋನಿಗಳು ಅದಾವಾ, ಅವುಗಳನ್ನು ನಿಮ್ಮಿಂದ ರಕ್ಷಣೆ ಮಾಡ್ಲಿಕ್ಕೆ ಆಗೋದಿಲ್ಲ. ಈಗಾಗಲೇ ಪೂರ್ವದ ಕಲೋನಿಗಳಿದ್ದು. ಮಲಯ, ಜಾವಾ, ಸಿಂಗಾಪುರ ಇವುಗಳನ್ನು ಜಪಾನ್ ನುಂಗಿ ಹಾಕಿತ್ತು. ಅವುಗಳನ್ನ ನೀವು ರಕ್ಷಣಾ ಮಾಡ್ಲಿಲ್ಲ. ಬರ್ಮಾನೂ ಹೋಗಿತ್ತು. ಅವುನ್ನೂ ರಕ್ಷಣೆ ಮಾಡ್ಲಿಕ್ಕಾಗಿಲ್ಲ. ಅದಕ್ಕ ನಾವು ಹೇಳ್ತೀದ್ವಿ ನೀವ್ ಮೊದ್ಲು ಹೋಗ್ರೀ. ನಮ್ಮ ರಕ್ಷಣೆ ನಾವ್ ಮಾಡ್ಕೊಂತೀವಿ ಅಂತಾ. ಅದಕ್ಕಾಗಿ ಗಾಂಧಿ ಶಾಂತ ರೀತಿಯಿಂದ ತೊಲಗಿ ಹೋಗ್ರಿ ಅಂತಿದ್ರು.
ಕಮ್ಯುನಿಸ್ಟರು ಆ ಸಂದರ್ಭದಲ್ಲಿ ಜಾಗತಿಕ ಸನ್ನಿವೇಶವನ್ನು ಪರಿಗಣಿಸಿದ್ರು, ನೀವು ಭಾರತದ ಸ್ವಾತಂತ್ರವೇ ಪ್ರಧಾನ ಅಂತಾ ಮನಗಂಡಿದ್ರೀ ಅಲ್ವೇ?
ಜಾಗತಿಕ ಸನ್ನಿವೇಶದಲ್ಲಿ ವಸಾಹತು ರಾಷ್ಟ್ರಗಳೇನಿದ್ವು ಅವುಗಳಲ್ಲಿ ಅವ್ರೇನು ಅಂಥಾ ಜಾಗೃತಿ ಹುಟ್ಟಿಸೋದಾಗ್ಲೀ, ಹೋರಾಟ ಮಾಡೋದಾಗ್ಲಿ ಮಾಡ್ಲಿಲ್ಲ.
ವಸಾಹತುಶಾಹಿ ವಿರೋಧಿ ಹೋರಾಟದಲ್ಲಿ ಕಮ್ಯುನಿಸ್ಟರು ಬಂಧಿತರಾಗಿ ಜೈಲುಗಳಲ್ಲಿ ಹಿಂಸೆ ಅನುಭವಿಸಲಿಲ್ಲವೇ?
ಎಲ್ಲಿ, ಎಲ್ಲಿ ಮಾಡ್ಯಾರ ಅವ್ರು? ನನಗೇನನ್ನಿಸ್ತದೆ ಏಶಿಯನ್‌ ಮತ್ತು ಆಫ್ರಿಕನ್ ಕಲೋನಿಗಳೇನಿದ್ವು, ಆ ಕಲೋನಿಗಳಲ್ಲಿ ಅವರೇನು ಮಾಡ್ತಿರಲಿಲ್ಲ. ಈ ದಕ್ಷಿಣ ಆಫ್ರಿಕಾ ಮತ್ತು ಏಶ್ಯಾ ಈ ಯಾವ ರಾಷ್ಟ್ರಗಳಲ್ಲೂ ಇವರು ಸಾಮ್ರಾಜ್ಯಶಾಹಿಯನ್ನ ಮತ್ತು ಫ್ಯಾಸಿಸಂ ಅನ್ನ ವಿರೋಧಿಸಿ ಹೋರಾಟ ಮಾಡ್ತಿರಲಿಲ್ಲ. ಅವರ ತೆಲಂಗಾಣದ್ದು ಆತೂ, ಕೇರಳದ್ದೂ ಆತೂ ಆಂಟಿ ಪ್ಯೂಡಲಿಸಂ ಅವೆಲ್ಲ.
ನಲವತ್ತೇಳರ ಆಗಸ್ಟ್‌ ೧೫ ದಿನದ ಅನುಭವ ಏನು ನಿಮ್ಮದು. ಅವತ್ತಿನ ನಿಮ್ಮ ಆಚರಣೆ ಸ್ವರೂಪ ಮತ್ತು ಜನರ ಪ್ರತಿಕ್ರಿಯೆ ಹೇಗಿತ್ತು?
ಅದನ್ನ ನಾವು ಸ್ವಾಗತಿಸಿದ್ವಿ. ಎನ್ಜಾಯ್ ಮಾಡಿದ್ವಿ. ಮೆರಣಿಗೆ ಮಾಡಿದ್ವಿ. ಸ್ವಾತಂತ್ರ್ಯ ಸಿಕ್ಕಿದ್ದಕ್ಕ ಭಾಳ ಸಂತೋಷ ಪಟ್ಟೋರು ನಾವು. ಅವತ್ತು ನಾವಂದು ಬೇರೆ ಮೆರವಣಿಗೆ ಮಾಡಿದ್ವಿ… ಅವರೊಂದು ಬೇರೆ ಮೆರವಣಿಗೆ ಮಾಡಿದ್ರು.
ಅವ್ರು ಅಂದ್ರೆ?
ಕಾಂಗ್ರೆಸ್ಸಿನೋರು, ಅವರು ಬೇರೆ, ನಾವು ಸೋಷಲಿಸ್ಟ್ರು ಬೇರೆ.
ಸ್ವಾತಂತ್ರ್ಯದ ಪ್ರಥಮ ದಿನಾಚರಣೆನೇ ಪ್ರತ್ಯೇಕವಾಗಿ ಆಯ್ತು?
ಹೌದು, ನಮ್ಮ ನಾಲ್ಕಾರು ಕಾರ್ಮಿಕ ಸಂಘಟನೆಗಳ ಜನರನ್ನ ಕರ್ಕೊಂಡು ನಾವು ಮಾಡಿದ್ವಿ. ಅವ್ರು ಬೇರೆ ಮಾಡಿದ್ರು.
ನೀವು ಧ್ವಜ ಹಾರಿಸಿದ್ದೆಲ್ಲಿ?
ನಾವು ಕಡಪಾ ಮೈದಾನದಲ್ಲಿ ಹಾರಿಸಿದ್ವಿ. ಈಗಿನ ನಗರಸಭೆ ಐತಲ್ಲ ಅಲ್ಲಿ. ಅವ್ರು ಡಿ.ಸಿ.ಕಾಂಪೌಂಡ್‌ನಲ್ಲಿ ಮಾಡಿದ್ರು.
ಆನಂತರ ಗಾಂಧೀ ಕೊಲೆಯಾದಾಗ ಕೆಲವರು ಧಾರವಾಡದಲ್ಲಿ ಸಿಹಿ ಹಂಚಿದ್ರು ಅಂತಾ ನಿಮ್ಮ ಸಮಾಜವಾದೀ ಮಿತ್ರರಿಂದ ಕೇಳಿದ್ದೆ ನಾನು, ಹೌದಾ?
ಗಾಂಧೀ ಸತ್ತಾಗ ಸಾಧಾರಣ ಆರ್‌.ಎಸ್‌.ಎಸ್‌.ನವ್ರು ಹುಷಾರಾಗೇ ಇರ್ತಿದ್ರು. ಏನಾದ್ರೂ ಮಾಡಬೇಕಾಗಿತ್ತಪ್ಪಾ ಅಂದ್ರೆ ಸಾಮಾನ್ಯವಾಗಿ ರಾತ್ರಿ ಸಮಯದಲ್ಲಿ ಮಾಡಿರತಿದ್ರು. ಗೋಡೆ ಬರಹಗಳನ್ನು ಮಾಡ್ತಿರಬೇಕಾದ್ರೆ ಸೋಷಲಿಸ್ಟರು ನಾವು ಒಂದು ಸಂಘಟನೆ ಮಾಡ್ಕಂಡು ರಾತ್ರಿ ಗಸ್ತು ತಿರುಗ್ತಿದ್ವಿ. ಒಮ್ಮೆ ಗೋಡೆ ಬರಹಗಳನ್ನು ಅವ್ರು ಮಾಡ್ತಿರಬೇಕಿದ್ರೆ ವೈಎಸ್‌.ಪಾಟೀಲ್‌ ಅಂತಾ ಎಂ.ಎಲ್‌.ಸಿ ಆಗಿದ್ರು ಅವ್ರು. ಕೆಲವು ದಿವಸ ಭಾರತೀಯ ಜನಸಂಘದ ಅಧ್ಯಕ್ಷ ಇದ್ರು. ಅವರನ್ನ ಹಿಡ್ಕಂಡು ಅವರ ಕೈಯಿಂದ ಬಣ್ಣಗಿಣ್ಣ ಎಲ್ಲ ಕಸ್ಕಂಡು ಅದೆಲ್ಲ ಸುರುವಿದ್ವಿ… ಅಷ್ಟಾ ಅಲ್ಲ, ಅವ್ರು ಜಗನ್ನಾಥರಾವ್ ಜೋಷಿ ಅವರನ್ನ ಕರ್ನಾಟಕದ ಸಿಂಹ ಅಂತಿದ್ರು. ಇಲ್ಲೇ ಮುನ್ಸಿಪಲ್‌ ಮೈದಾನದಾಗ ಆರ್.ಎಸ್‌.ಎಸ್‌ ನಿಷೇಧದ ವಿರುದ್ಧ ನಾನು ಸತ್ಯಾಗ್ರಹ ಮಾಡ್ತೀನಿ ಅಂತಾ, ಮಾಡಿದ್ರು. ಸತ್ಯಾಗ್ರಹ ಅಂದ್ರೇನು ಘೋಷಣೆ ಕೂಗೋದು ನಮ್ಮನ್ನು ದೋಷಮುಕ್ತರನ್ನಾಗಿ ಮಾಡ್ರಿ, ಆರ್.ಎಸ್‌.ಎಸ್‌. ನಿಷೇಧ ತಗೀರಿ ಹಿಂಗೆಲ್ಲಾ ಘೋಷಣೆ ಕೂಗಿ ಅರೆಸ್ಟ್ ಆಗ್ಬೇಕು ಅನ್ನೋರು ಅವ್ರು. ಆದ್ರೆ ನಾವು ಸೋಷಲಿಸ್ಟ್ರು ಏನು ಮಾಡಿದ್ವಿ. ಅವರನ್ನೆಲ್ಲಾ ಮುತ್ತಿಗೆ ಹಾಕಿದ್ವಿ. ಅವರ್ನ ಘೋಷಣೆ ಹಾಕದಂತೆ ತಡೆದ್ವಿ. ಪೋಲೀಸ್ರನ್ನ ಕರ್ದು, ತಗಂಡು ಹೋಗ್ರೀ ಇವ್ರನ್ನ ಅಂತಂದು, ಜಗನ್ನಾಥ್ ರಾವ್ ಜೋಶೀನ ಪೋಲೀಸರ ವಶಕ್ಕೆ ಒಪ್ಪಿಸಿದ್ವಿ. ಸ್ವತಃ ನಾನ್‌ ಅದ್ರಾಗ ಇದ್ದೆ.
ಸಿಹಿ ಹಂಚಿದ್ರು ಅಂತಾ ನಾನೂ ಕೇಳಿದ್ದೆ. ಅವ್ರು ಮಾಡಿದ್ರೂ ಮಾಡಿರಬಹ್ದು. ಅಲ್ಲ ಅಂತನ್ನೋದಿಲ್ಲ. ಗಾಂಧೀಜಿಗೆ ಗುಂಡು ಹಾಕಿದ್ರು ಅಂತಾ ಆಗ ರೇಡಿಯೋ ಮೂಲಕ ಸುದ್ದಿ ಬಂದಿತ್ತು. ರೇಡಿಯೋ ಮೂಲಕ ಸುದ್ದಿ ತಿಳದಾಗ ಉಳಿದ ನಮ್ಮ ಸಂಗಾತಿಗಳೆಲ್ಲ ಮುಸ್ಲಿಂ ಲೀಗ್‌ನವ್ರು ಮಾಡಿರ್ಬೇಕು, ಅಂತೆಲ್ಲಾ ಅಂದ್ರು. ನಾನವಾಗ ಸ್ಪಷ್ಟವಾಗಿ ಹೇಳ್ದೆ. ಮುಸ್ಲಿಂರಿಂದ ಆದದ್ದೂ ಅಲ್ಲ, ಮುಸ್ಲಿಂ ಲೀಗ್‌ನಿಂದ ಆದದ್ದೂ ಅಲ್ಲ. ಗಾಂಧೀಜಿಯವ್ರನ್ನ ಕೊಲೆ ಮಾಡಿರ್ಭೇಕು, ಅಂತೆಲ್ಲಾ ಅಂದ್ರು. ನಾನವಾಗ ಸ್ಪಷ್ಟವಾಗಿ ಹೇಳ್ದೆ. ಮುಸ್ಲಿಂರಿಂದ ಆದದ್ದೂ ಅಲ್ಲ, ಮುಸ್ಲಿಂ ಲೀಗ್‌ನಿಂದ ಆದದ್ದೂ ಅಲ್ಲ. ಗಾಂಧೀಜಿಯವ್ರನ್ನ ಕೊಲೆ ಮಾಡಿರ್ಬೇಕು ಅಂದ್ರೆ, ಆರ್‌.ಎಸ್‌.ಎಸ್‌.ನವನೇ ಇರ್ತಾನ. ಆರ್. ಎಸ್‌.ಎಸ್‌. ನವರೇ ಮಾಡಿರ್ತಾನ ಅಂದೆ. ಆಗಾ ಐದ್‌ ನಿಮಿಷದಲ್ಲೇ ನ್ಯೂಸ್‌ ಬಂತು…ನಾಥೂರಾಂ ಗೋಡ್ಸೆ ಗುಂಡು ಹಾಕ್ಯಾನ ಅಂತ.
ಸ್ಪಷ್ಟ ಸುದ್ದಿ ಬರೋಕೂ ಮೊದ್ಲೇ ನಿಮಗೆ ಖಾತ್ರಯಾಗಿತ್ತಾ?
ಹೌದು, ಅಷ್ಟು ಹೊತ್ತಿಗೆ ಅವರೇ ಮಾಡ್ತಾರ ಅನ್ನಾದು ಖಾಯಂ ಆಗಿತ್ತು. ಒಂದಿಲ್ಲ ಒಂದಿವಸ ಅವ್ರೇ ಮಾಡೋದು ಅಂತಾ ಖಾತ್ರಿ ಇತ್ತು. ಕಾರಣ ಏನಪ್ಪಾ ಅಂದ್ರೆ ನೀವು ಕೆ.ಜಿ. ಮಿಶ್ರವಾಲ, ‘ಗಾಂಧೀಸ್‌ ಲಾಸ್ಟ್‌ ಫೇಜ್‌’ ಅಂತಾ ಪುಸ್ತಕ ಬರ್ದಾರ. ಅಂದ್ರೆ ಮಹಾದೇವ ದೇಸಾಯಿ ಕ್ವಿಟ್‌ ಇಂಡಿಯಾ ಮೂವ್‌ಮೆಂಟ್‌ ಕಾಲಕ್ಕಾ ಆಗಾಖಾನ್ ಅರಮನಿಯೊಳಗ ತೀರ್ಕೊಂಡ ನಂತರ, ಮಿಶ್ರವಾಲಾ ಅವ್ರು ಗಾಂಧೀಜೀಯವರ ಆಪ್ತಕಾರ್ಯದರ್ಶಿಯಾಗಿದ್ರು. ಅವ್ರು ‘ಲಾಸ್ಟ್ ಫೇಜ್’ ಅಂತಾ ಪುಸ್ತಕ ಬರ್ದಾರ. ಅಂದ್ರೆ ಮಹಾದೇವ ದೇಸಾಯಿ ಕ್ವಿಟ್ ಇಂಡಿಯಾ ಮೂವ್‌ಮೆಂಟ್‌ ಕಾಲಕ್ಕಾ ಆಗಾಖಾನ್ ಅರಮನಿಯೊಳಗೆ ತೀರ್ಕೊಂಡ ನಂತರ, ಮಿಶ್ರವಾಲಾ ಅವ್ರು ಗಾಂಧೀಜೀಯವರ ಆಪ್ತಕಾರ್ಯದರ್ಶಿಯಾಗಿದ್ರು. ಅವ್ರು ‘ಲಾಸ್ಟ್‌ ಫೇಜ್‌’ ಅಂತಿಳ್ಕಂಡು ಎರಡೋ ಮೂರೋ ಸಂಪುಟ ಮಾಡ್ಯಾರ. ಏನ ಅವ್ರು ಅಂತಂದ್ರೆ; ಪುಣೆ ನಗರಸಭೆಯವ್ರು ಗಾಂಧೀಜಿಯವರನ್ನ ಸತ್ಕರಿಸಬೇಕು ಅಂತ ೧೯೩೨ರ ಸುಮಾರಿನಲ್ಲಿ ವ್ಯವಸ್ಥೆ ಮಾಡಿದ್ರು. ಆಗ ಗಾಂಧೀಜಿಯವರ ಮೇಲೆ ಹಿಂದೂ ಸಂಘಟನೆಯವರು ಬಾಂಬ್‌ ಹಾಕಿದ್ರು, ಏನ್ರೀ. ಮೇಲೆ ಇವ್ರು ಹರಿಜನ ಫಂಡ್‌ಗೆ ಅಂತ ಗಾಂಧೀಜಿಯವರು ಪಾದಯಾತ್ರೆ ಕೈಗೊಂಡಾಗ ಇವರು ಗಾಂಧೀಜಿಯವರ ಮೇಲೆ ಪಾದರಕ್ಷೆ ತೊರಿದ್ರು. ಅದರ ನಂತರ ಕೊನೇಗೊಮ್ಮೆ…. ಸ್ಟಷ್ಟವಾಗಿ ನನಗೆ ಸಿಟ್ಟು ಇದ್ದಿದ್ದು ಅಂದ್ರ… ಗಾಂಧೀಜಿ ಜಿನ್ನಾ ಮಾತುಕತೆಗಳು ನಡದ್ದು. ಗಾಂಧೀಜಿ ಪ್ರತೀ ದಿನಾನೂ ಸೇವಾ ಗ್ರಾಮದಿಂದ ಹೊರಡಬೇಕು, ರೈಲು ಹತ್‌ಬೇಕು, ಮುಂಬೈಗೆ ಬರ್ಬೇಕು. ಮುಂಬೈನಲ್ಲಿ ಜಿನ್ನಾ ಗಾಂಧಿ ಮಾತುಕತೆಗಳು ನಡೀತಿದ್ವು ಅದನ್ನ ಹಿಂದೂ ಮಹಾಸಭಾದವ್ರು ಪ್ರತಿಭಟಿಸ್ತಿದ್ರು. ಗಾಂಧೀಜೀನ ಆಶ್ರಮದಿಂದ ಹೊರ ಬರದಂಗ ಮಾಡ್ಬೇಕು ಅಂತ. ಪೋಲಿಸ್ರು ಕಾಯೋದೂ ಅವರನ್ನ ಹಿಂದಕ್ಕ ಸರಸಾದೂ ಆಗ್ತಿತ್ತು. ಒಮ್ಮೇನು ಆಯ್ತಪ್ಪ ಅಂದ್ರ, ಗಾಂಧೀಜಿ ಆಶ್ರಮದಿಂದ ಹೊರಗೆ ಬರಬೇಕಾದ್ರೇನಾ ಒಂದು ಬಡಗೀ ಬೀಸಿ ಅವರ್ನ ಹೊಡೆಯಕ ಪ್ರಯತ್ನ ಮಾಡಿದ್ರು. ಅವಾಗ ಒಬ್ಬ ಪೋಲೀಸ್ ಅಧಿಕಾರಿ ಅವರ್ನ ಹಿಡ್ದು ಹಿಂದಕ್ಕೆ ಎಳದ್ ಗಾಂಧೀಜೀನ ಹೊಡ್ಡು ಸಾಯಿಸಬೇಕು ಅಂತಾ ಮಾಡಿದ್ದೇನಾ ಅಂತಾ ಬಾಯ್ ಮಾಡಿದಾಗ, ಗಾಂಧೀಜಿ ಕೊಲೆಗೆ ನಮ್ಮ ಜಮೇದಾರ ಅದಾನ. ಅವನ್ನಿಟ್ಟೀವಿ, ಅಂದಿದ್ದ. ಆ ಜಮೇದಾರ್‌ ಅಂತಂದ್ರ ಇಂವ ಗೋಡ್ಸೆ. ಗೋಡ್ಸೆ ಅವರ ಜಮೇದಾರ. ಇದನ್ನ ೧೯೪೬ದಾಗಾ ಹೇಳಿದ್ರು ಅವ್ರು. ಆವಾಗ ಘೋಷಣೆ ಮಾಡಿದ್ರು ಅವ್ರು. ಹಂಗಾಗಿ ಅವ್ರದು ಗಾಂಧೀಜಿನಾ ಕೊಲ್ಲೋದೂ ದೀರ್ಘಕಾಲದ ಸಂಚಿತ್ತು. ಗಾಂಧೀಜಿ ಕೊಲೆ ಆಗ್ತದೆ ಅಂತಾ ಕಲ್ಪನೇನೂ ಇರಲಿಲ್ಲದ ಹೊತ್ತನ್ಯಾಗ ಅವರ ಬಾಯಿಂದಾ ಗಾಂಧೀಜೀನ ಕೊಲ್ಲಾಕ ಬೇರೆ ಅದಾನ ಅನ್ನಾ ಮಾತು ಬಂದಿತ್ತು.
ಸ್ವಾತಂತ್ರ ಬಂದನಂತರ ಸೋಷಲಿಸ್ಟ್‌ ರ ಚಟುವಟಿಕೆಗಳು ಏನಾಗಿದ್ದವು?
ಆಮ್ಯಾಲೆ ನಮ್ಮನ್ನು ಕಾಂಗ್ರೆಸ್ಸಿನ್ಯಾಗ ಇದ್ದು ಕೆಲಸ ಮಾಡಾಕ ಕೊಡ್ಲಿಲ್ಲ. ಅವಾಗ ಪಟೇಲ್ರು ಜವಹರಲಾಲರ ಜನಪ್ರಿಯತೆಯನ್ನ ಮೀರ್ತಿರಲಿಲ್ಲ. ಆದ್ರ ಸಂಘಟನೆ ಮಾತ್ರ ನೂರಕ್ಕ ನೂರರಷ್ಟು ಪಟೇಲ್ರ ಹಿಡಿತದಾಗ ಇತ್ತು. ಅವ್ರು ನಮಗ ಹೇಳಿದ್ರು, ಗಾಂಧೀಜೀ ಸ್ವಾತಂತ್ರ್ಯ ಹೋರಾಟದ ಮಹಾಯಾತ್ರೆ ನಡದದ ಅಂದು, ಒಂದು ಉದಾಹರಣೆ ಹೇಳಿದ್ರು, “ರಥ ಹೋಗೋವಂತೆ ಹೋಗ್ತಿರ್ತದ. ಅದ್ರ ನೆರಳಿನ್ಯಾಗ ನಾಯಿ ಓಡ್ತಿರತದ” ಈ ರಥ ಓಡೋದು ನನ್ನಿಂದಾನ ಅಂತಾ ನಾಯಿ ತಿಳ್ಕೊಳ್ತದ. ಆ ರೀತಿ ಅದಾರ ಇವ್ರು ಸೋಷಲಿಸ್ಟ್ರು ಅಂತಿಳ್ಕಂಡು, ವಲ್ಲಭಬಾಯಿ ಪಟೇಲ್ರು ಹೇಳಿದ್ರು. ಹೊರಾಗ ನಿಂತು ಮಾಡು ಅನ್ನ ಅವ್ರನ್ನ ಕಾಂಗ್ರೆಸ್ ಪಾರ್ಟಿ ಬಿಟ್ಟು ಯಶಸ್ವಿ ಮಾಡಿ ತೋರಿಸ್ಲೀ. ಇಲ್ಲಿ ಕಾಂಗ್ರೇಸ್‌ನ ಹೋರಾಟದ ರಥ ನಡ್ದದ. ತಮ್ಮಿಂದಾನ ಈ ರಥ ನಡ್ದಾದ ಅಂತಿಳ್ಕೊಂಡು ಸೋಷಿಯಲಿಸ್ಟ್ರು ಅದಾರ. ಅವರು ಮೊದ್ಲು ಹೊರಾಗ ಹೋಗ್ಲಿ ಅಂದಿದ್ರು. ಹಂಗಾಗಿ ನಮಗ ಮುಂದೆ ಭಾಳಾ ದಿವ್ಸ ಕಾಂಗ್ರೆಸ್ಸಿನೊಳಗ ಇರಾಕ ಆಗ್ಲೇ ಇಲ್ಲ. ೧೯೪೮ರಾಗ ನಾವು ಹೊರಾಗ ಬಿದ್‌ ಬಿಟ್ಟಿ. ಹೊರಾಗ ಬಿದ್ದು ಸೋಷಲಿಸ್ಟ್‌ ಪಾರ್ಟಿ ಅಂತಾ ಮಾಡಿದ್ವಿ.
ಕರ್ನಾಟಕದಲ್ಲಿ ಈ ಸೋಷಲಿಸ್ಟ್ ಪಾರ್ಟಿಯ ಮೊದಲ ತಲೆಮಾರು ಅಂದ್ರೆ ಯಾವ್ದು?
ಮೊದಲ ತಲೆಮಾರು ಅಂದ್ರೆ, ಇಲ್ಲೇ ಧಾರವಾಡಕ್ಕಾನ. ಯಾಕಂದ್ರೆ ಅಷ್ಟೊತ್ತಿಗೆ ಕಾರಂತರು ಇಲ್ಲಿಗೆ ಬಂದು, ಇದನ್ನು ಮಾಡಿದ್ರು. ಆಮ್ಯಾಲೆ ಅವರೊಂದಿಗೆ ಗರುಡಶರ್ಮರು ಯಾವಾಗ ಸೇರ್ಕೊಂಡ್ರೋ, ಆವಾಗ ನಮಗ ಬಲಬಂತು. ‘ಜಾಗೃತಿ’ ಅಂತಾ ಒಂದು ವಾರಪತ್ರಿಕೇನೂ ನಡೆಸಿದ್ವಿ ಅದಕ್ಕೆ ಎಡಿಟರ್ ಅಂತಾ ಖಾದ್ರಿ ಶಾಮಣ್ಣನ್ನ ಕರ್ಕೊಂಡು ಬಂದಿದ್ವಿ. ಜಯಪ್ರಕಾಶರು ಕೊಟ್ಟ ಹತ್ತುಸಾವಿರ ರೂಪಾಯಿ ನಿಧಿ ಏನಿತ್ತು ಭಾಳಷ್ಟು ಅದಾ….
ಪತ್ರಿಕೇನಾ ನಡೆಸ್ತು?
ಅಲ್ಲ, ನುಂಗಿ ಬಿಟ್ಟಿತು ಪೂರಾ. ನುಂಗಿತು, ನಮ್ಮ ಹೋರಾಟಾನಾ.
ಅಂದ್ರೆ ಭಿನ್ನಾಭಿಪ್ರಾಯ ಹುಟ್ಟಿತ್ತಾ?
ಹೌದೌದು ಎರಡು ಪಂಗಡಗಳಾ ಆದ್ವು. ಒಮ್ಮೆ ಅದರ ಬಗ್ಗೆ ಅಶೋಕ ಮೆಹ್ತಾ ಇಲ್ಲಿಗೆ ಬಂದಾಗ ಪ್ರಸ್ತಾಪ ಮಾಡಿದ್ವಿ. ಅಶೋಕ್ ಮೆಹ್ತಾ ಒಂದು ರೀತಿ ಲೋಹಿಯಾ ಅವ್ರಿಗೆ ವಿರುದ್ಧ. ನಾವಾ ಅವಾಗ ಲೋಹಿಯಾ ಅವರಿಗೆ ಮನಸೋತಿದ್ದು. ಹೀಗಾಗಿ ಅವ್ರಿಂದಾನೂ ನಮಗೆ ನ್ಯಾಯ ಸಿಗ್ಲಿಲ್ಲ. ಹೀಗಾಗಿ ನಮ್ಮ ಪಕ್ಷದ ಆಫೀಸ್ ಮುಚ್ಕಂಡು ಹೋಗಬೇಕಾಯ್ತು. ಆಮೇಲೆ ನಾವು ನಮ್ಮನ್ನು ವಿದ್ಯಾಭ್ಯಾಸಕ್ಕಂತ ಬೇರೆ ಬೇರೆ ಕಡೆಗೆ ಹೋಗ್ಬಿಟ್ವಿ. ಒಬ್ಬೊಬ್ರು ಒಂದೊಂದು ಕಡೀಗೆ ಆಗಿಬಿಟ್ವಿ ಇಲ್ಲೆಲ್ಲ ನಿಂತ್ಹೋತು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೪. ಕಿಸೇರೊಕ್ಕ, ರೊಟ್ಟಿ ಭಿಕ್ಷಾ… (೨)
ಅಲ್ಲಿಂದ ಮುಂದೆ ಎಷ್ಟು ವರ್ಷ ಚಟುವಟಿಕೆ ಸ್ಥಗಿತ ಆಗಿದ್ದವು?
ಐದಾರು ವರ್ಷ ಆತ್‌ರೀ ಅದು. ಆ ಮ್ಯಾಲೆ ಪುನಃ ಧಾರವಾಡದ ಮಟ್ಟಿಗೆ ಹೇಳ್ಬೇಕು ಅಂತಂದ್ರೆ ನಾವು ಪ್ರಾರಂಭಿಸಿದ್ದು ನಾನು ಚುನಾವಣೇಲಿ ಗೆದ್ದನಂತರ. ನಾನ್‌ ಗೆದ್ದಿದ್ದೂ ಆಕಸ್ಮಿಕ. ಜನ ಓಟ ಹಾಕಿದ್ದು ನಾನು ಸೋಷಲಿಸ್ಟ್‌ ಅಂತಾ ಅಲ್ಲ. ರೋಣ ತಾಲ್ಲೂಕಿನ್ಯಾಗ ಒಂದ್ಸಲ ನಾವು ಪ್ರವಾಸ ಮಾಡಿದ್ದು ಅಷ್ಟೇನಾ ಹೊರತಾಗಿ ಭಾರಿ ಸಂಘಟನೆ ನಮ್ದೇನೂ ಇದ್ದಿದ್ದಿಲ್ಲ. ನಮ್ಮ ಕೇಡರ್ಸು ಇರ್ಲಿಲ್ಲ.
ಅಂಥಾದ್ರಲ್ಲಿ ನೀವು ಚುನಾವಣೆಗೆ ನಿಲ್ಲೋಕೆ ನಿರ್ಧರಿಸಿದ್ದು ಗೆದ್ದಿದ್ದು ಇದೆಲ್ಲ ಹೇಗಾಯ್ತು?
ಅಲ್ಲಿ ರೋಣ ಕ್ಷೇತ್ರದೊಳಗೆ ವಿಶೇಷ ಪ್ರಸಂಗಗಳಾದ್ವು… ಕಾಂಗ್ರೆಸ್ಸು ಸರಿಯಾದ ಹುರಿಯಾಳನ್ನ ನಿಲ್ಲಿಸಿರಲಿಲ್ಲ. ಕಾಂಗ್ರೆಸ್ಸಿನ ಹುರಿಯಾಳು ಆಗಿದ್ದೋರು ಆ ಮುಂಚೆ ಕಾಂಗ್ರೆಸ್‌ ಚಳವಳಿಯನ್ನ ವಿರೋಧಿಸಿದವ್ರು.. ಗಾಂಧೀ ಟೊಪ್ಪಿಗಿಗಳನ್ನ ಸುಟ್ಟವ್ರು ಹಿಂಗೆಲ್ಲಾ ಅವ್ರ ಚಾರಿತ್ರ್ಯ ಸರಿ ಇರಲಿಲ್ಲ. ಅದ್ರಿಂದ ನೊಂದುಕಂಡ ಕಾಂಗ್ರೆಸ್‌ ಕಾರ್ಯಕರ್ತರೆಲ್ಲ ನನ್ನ ಬೆನ್ನಹಿಂದೆ ನಿಂತು ‘ಹೆದರಬ್ಯಾಡ್ರೀ. ನೀವು ನಿಲ್ರೀ, ಮುಂದೆ ನೋಡಾನಾ’ ಅಂತಂದು ನಿಲ್ಸಿದ್ರು. ಹಿಂಗಾಗಿ ಈ ಇಂಥಾ ಒಂದು ಸಂದರ್ಭದಾಗ, ಇವರಿಗ್ಯಾರ್ಗೂ ತಾವು ನಿಲ್ಲಾಕ ಧೈರ್ಯಾ ಸಾಲ್‌ಲಿಲ್ಲ. ಯಾಕಂದ್ರ ಅವ್ರು ಒಂದೀಸು ಪ್ರಬಲ ಇದ್ರು.
ಯಾರ್‌ ಸಾರ್‌ ಅವ್ರು? ಅವರ ಹೆಸರೇನು?
ಇನಾಮತಿ ಅಂತಾ. ತಾಲೂಕಿನಲ್ಲಿ ಭಾಳಾ ಪ್ರಬಲರು. ಶ್ರೀಮಂತರು ಮತ್ತು ಜಮೀನ್ದಾರ್ರು. ಕೆ.ಸಿ.ಸಿ ಬ್ಯಾಂಕ್‌ ಮೂಲಕ ಪ್ರತೀಗ್ರಾಮ ಸಹಕಾರೀ ಸಂಘಗಳ ಮೇಲೆ ಹಿಡಿತ ಇದ್ದವ್ರು. ಅವ್ರು ಹಿಂದಕ್ಕ ಸ್ವಾತಂತ್ರ್ಯ ಹೋರಾಟ ಮಾಡವ್ರನ್ನ ಬಡಿಸಿಯೂ ಬಡಿಸಿದ್ರು.
ಸ್ವಾತಂತ್ರ್ಯ ಹೋರಾಟಗಾರರನ್ನ?
ಹೌದು. ಅವ್ರು ಗಾಂಧೀ ಟೊಪ್ಪಿಗಿಗಳನ್ನ ಕಸ್ಕಂಡಿದ್ರು. ಸುಟ್ಟಿದ್ರು. ಕಾಂಗ್ರೆಸ್ಸಿನ ತ್ರಿವರ್ಣ ಧ್ವಜಾನ್ನ ಸುಡಿಸಿದ್ರು, ಇನಾಮತಿಯವ್ರು. ಗಾಂಧೀ ಮಾರಾಜ್‌ಕೀ ಜೈ ಅಂತಾ ಕೂಗಿದ್ರೆ, ಲೇ ಮಕ್ಳಾ ಗಾಂಧೀಗೆ ಹುಟ್ಟೀರೇನ್‌ ನೀವು ಅಂತಾ ಅಂದವು. ಈ ಹಿನ್ನೆಲೆಯೊಳಗ ಅವ್ರು ವಿರುದ್ಧ ನಿಲ್ಲಾಕ ಯಾರಿಗೂ ಧೈರ್ಯ ಸಾಲದ ನನಗ ನಿಲ್ಲಿಸಿದ್ದರು. ನಾನ್‌ ನಿಂತೆ. ಕಾಂಗ್ರೆಸಿಗ್ರೂ ಸಾಮೂಹಿಕವಾಗಿ ನನಗ ಬೆಂಬಲಿಸಿದ್ರು. ಈ ಕರ್ನಾಟಕದ ಏಕೀಕರಣದ ಚಳವಳೀನೂ ಪ್ರಬಲ ಇತ್ತು ಇಲ್ಲಿ ಈ ಏಕೀಕರಣ ಸಮಿತಿಯವ್ರದೂ ಬೆಂಬಲ ಸಿಗ್ತು.
ಯಾವ ವರ್ಷ ಸಾರ್‌ ಅದು?
೧೯೫೩. ಉಪಚುನಾವಣೆ ಅದು. ಮುಂಬೈ ಪ್ರಾಂತದ್ದು. ಒಂದು ವರ್ಷದ ವರೆಗೆ ದೊಡ್ಡಮೇಟಿ ಅಂದಾನಪ್ಪನವರು ಇದ್ರು. ಅವ್ರು ಕರ್ನಾಟಕ ಏಕೀಕರಣದ ಸಲುವಾಗಿ ಭಾಳಷ್ಟು ತ್ಯಾಗ ಮಾಡಿದವ್ರು. ಭಾಳಾ ದೊಡ್ಡ ಮನುಷ್ಯಾ ಅವ್ರು. ಅವ್ರು ಯಾವ ಕಾರಣಕ್ಕಾಗೋ ರಾಜಿನಾಮೆ ಕೊಟ್ರು. ಹೀಗಾಗಿ ನಾನು ಗೆದಿಯೋ ಪ್ರಸಂಗ ಬಂತು. ಇಲ್ಲದಿದ್ರೆ ನಾನು ಯಾರು ಗೆದಿಯೋದಕ್ಕ?
ದೊಡ್ಡ ಮೇಟಿ ಅಂದಾನಪ್ಪನವರು ರಾಜೀನಾಮೆ ಕೊಡೋಕೆ ಕಾರಣ ಏನು?
ಅದನ್ನಾ ಕೊನೆವರೆಗೂ ಅವ್ರು ಬಿಚ್ಚಲಿಲ್ಲ. ನಾನ್ ತಿಳ್ಕೊಂಡಿದ್ದಪ್ಪಾ ಅಂದ್ರೆ ಕರ್ನಾಟಕ ಏಕೀಕರಣ ಚಳವಳೀನಾ ಪ್ರಬಲಗೊಳಿಸೋದಕ್ಕ ಅಂತಾ ಊಹಿಸ್ತೀನಿ. ಅದಕ್ಕ ಬೇರೆ ಬೇರೆ ಕಾರಣಾಗಳೂ ಇರಬಹ್ದು.
ಏನವು?
ಏನೋ… ಮುರಾರ್ಜಿ ದೇಸಾಯಿಯವರು ಅವರಿಗೆ ಹಾಸ್ಯ ಮಾಡಿದ್ರು. ಅವರಿಗೆ ಛೇಡಿಸಿದ್ರು ಏನೋ ಮಾಡಿದ್ರು.. ಅದಕ್ಕೆ ಬೇಸತ್ತು ಅವರು ರಾಜಿನಾಮೆ ಕೊಟ್ರು ಅಂತಾ ಕೆಲವರು ಹೇಳ್ತಾರ.
ಆಮ್ಯಾಲೆ ನೀವೆಷ್ಟು ವರ್ಷ ಇದ್ರೀ?
ನಾಲ್ಕು ವರ್ಷ.
ನೀವು ಸ್ಪರ್ಧಿಸಿದ್ದು ಸ್ವತಂತ್ರ ಅಭ್ಯರ್ಥಿ ಅಂತಾನಾ, ಸೋಷಲಿಸ್ಟ್ ಪಕ್ಷದ ಅಭ್ಯರ್ಥಿ ಅಂತಾನಾ?
ಸೋಷಲಿಸ್ಟ್ ಪಕ್ಷದ ಅಭ್ಯರ್ಥಿ ಅಂತ.
ಅಷ್ಟೊತ್ತಿಗಾಗ್ಲೇ ಕಾಗೋಡು ಸತ್ಯಾಗ್ರಹ ಆಗಿ ಹೋಗಿತ್ತಲ್ಲ. ಅದರ ಪ್ರಭಾವ ಏನಾದ್ರೂ ಆಯ್ತಾ ಈ ಭಾಗದಾಗ?
ಏನೇನೂ ಇಲ್ಲ… ಏನೂ ಇದ್ದಿದ್ದಿಲ್ಲ. ಕಾಗೋಡು ಚಳವಳಿ ನಡೆದಾಗ ನಾವು ಲಾ ಕಾಲೇಜ್ ಸ್ಟುಡೆಂಟ್ಸ್‌, ಬೆಳಗಾವಿಯಲ್ಲಿ.
ನೀವು ಪಟೇಲ್ರು ಎಲ್ಲರೂ ಒಂದೇ ಹೊತ್ತಿಗೆ ಇದ್ದವರಂತೆ ಬೆಳಗಾವಿಯಲ್ಲಿ?
ಹೌದು, ಹೌದು, ಎರಡು ವರ್ಷ ಒಂದೇ ಕಾಲೇಜಿನಲ್ಲಿ ಕೂಡಿ ಓದಿದವ್ರು. ಬೆಂಗಳೂರಿನಲ್ಲಿ ಲಾ ಕಾಲೇಜ್‌ ಇರ್ಲೇ ಇಲ್ಲ. ಮದ್ರಾಸ್‌ನಲ್ಲಿ ಒಂದಿತ್ತು.
ಬೆಳಗಾವಿಯಲ್ಲಿ ಸಮಾಜವಾದಿ ವಾತಾವರಣ ಇರಲಿಲ್ವಾ?
ಇಲ್ಲ, ಅಲ್ಲೇನಿರ್ಲಿಲ್ಲ. ಕಾಗೋಡ್‌ ಸತ್ಯಾಗ್ರಹದ ಸುದ್ದಿಗಳು ಬರ್ತಿದ್ವು ಪೇಪರಿನ್ಯಾಗ. ಅದಷ್ಟು ಓದ್ತಿದ್ವಿ.
ಹೆಬ್ಬಳ್ಳಿ ಹೋರಾಟ ಮಾಡಿದ್ರಲ್ಲ, ಅದರ ಹಿನ್ನೆಲೆ ಏನು?
ಹೆಬ್ಬಳ್ಳಿ ಹೋರಾಟಕ್ಕೆ ಹಿನ್ನೆಲೆ ಅಂತಂದ್ರೆ ನಾನು ಎಂ.ಎಲ್‌.ಎ ಆಗಿದ್ದೆ. ಪಕ್ಷದ ಸಂಘಟನೇನೂ ಕೈಗೊಳ್ಳಬೇಕಾಗಿತ್ತು. ನನ್ನ ಪ್ರಶ್ನೆ ಅಂದ್ರೆ, ರೋಣ ತಾಲೂಕಿನ್ಯಾಗ ನಾನು ಸಂಘಟನೆ ಕೈಗೊಳ್ಳೋ ಪರಿಸ್ಥಿತೀಲಿ ಇರ್ಲಿಲ್ಲ. ಯಾಕಂದ್ರ ನನ್ನ ಚುನಾವಣೇಯೊಳಗ, ಸೋಷಲಿಸ್ಟ್ರು ಅಲ್ಲದವರು ಇದ್ರು. ಕಾಂಗ್ರೆಸ್‌ನವರೂ ಏಕೀಕರಣ ಚಳವಳಿಯವ್ರೂ ಇದ್ರು. ಇವ್ರೆಲ್ಲ ಇರುವಾಗ ನನಗ ಅಲ್ಲಿ ಸರಿ ಕಾಣಲಿಲ್ಲ. ನಾನು ಧಾರವಾಡದಾಗ ನೆಲೆಸಿ, ಧಾರವಾಡದಾಗ ಸೋಷಲಿಸ್ಟ್‌ ಪಾರ್ಟಿನಾ ಕಟ್ಟಲಿಕ್ಕೆ ಶುರು ಮಾಡೋಣ, ಆಮ್ಯಾಲೆ ತಾನಾ ಬೆಳೀತದೆ ಅಂತನ್ಕೊಂಡು ಧಾರವಾಡಾನ ಕೇಂದ್ರ ಮಾಡ್ಕೊಂಡೆ. ಇಲ್ಲಿ ಸಾಧಾರಣವಾಗಿ ಹಳ್ಳಿಯೊಳಗ ಸಮಾಜವಾದಿ ಚಳವಳೀದು ಪ್ರಭಾವ ಮೂಡಿಸಿದ್ವಿ. ಕೆಲವು ಹಳ್ಳೀಯೊಳಾಗಂತೂ ನೂರಕ್ಕ ನೂರರಷ್ಟು ನಾವು ಮತ ತಗೋಬಹುದು ಅನ್ನೋ ಹಂಗ ಇತ್ತು. ಆವಾಗ ಗರಗ, ಮುಮ್ಮಿಗಟ್ಟಿ, ಉಪ್ಪಿನ ಬೆಟಗೇರಿ, ಸತ್ತೂರು ನಮ್ಮ ಸೋಷಲಿಸ್ಟ್‌ ಚಳವಳಿಯ ಕೇಂದ್ರಗಳು, ಆಮ್ಯಾಲೆ ನಾನು ಎಂ.ಎಲ್‌.ಎ ಇದ್ದಾಗ, ಭಾವುಸಾಹೇಬ್‌ ಹೀರೇ ಅವ್ರು ಮುಖ್ಯಮಂತ್ರಿಗಳಾಗಬೇಕಿತ್ತು. ಕಾಂಗ್ರೆಸ್‌ ಹೈಕಮ್ಯಾಂಡಿನವ್ರು ಮುರಾರ್ಜಿ ದೇಸಾಯಿಯವ್ರನ್ನ ತಂದು ಮುಖ್ಯ ಮಂತ್ರಿ ಮಾಡಿದ್ರು. ೧೯೫೨ನೇ ಮೊದಲನೇ ಅಸೆಂಬ್ಲೀ ಚುನಾವಣೆಯೊಳಗೆ ಮುರಾರ್ಜಿ ದೇಸಾಯಿ ಸೋತಿದ್ರು.
ಅಂದ್ರೆ… ಚುನಾವಣೆಯಲ್ಲಿ ಸೋತವರನ್ನ ಕರ್ಕೊಂಡು ಬಂದು ಮುಖ್ಯಮಂತ್ರಿ ಮಾಡಿದ್ರಾ?
ಹೌದೂ… ಇಲ್ದಿದ್ರೆ ಹೀರೆಯವರು ಮುಖ್ಯಮಂತ್ರಿ ಆಗಬೇಕಾಗಿದ್ದವ್ರು. ಹೀರೆಯವ್ರಿಗೆ ನನ್ನ ಬಗ್ಗೆ ಸ್ಪಲ್ಪ ಅಭಿಮಾನ. ಬಹಳಷ್ಟು ನಾವು ಮಾತಾಡೋರು. ಅದಕ್ಕ ಕಾರಣ ಏನಪ್ಪಾ ಅಂತಂದ್ರೆ, ಆವಾಗ ರಾಜ್ಯ ಪುನರ್‌ ಘಟನೆ ನಡೀಬೇಕಿತ್ತಲ್ಲ. ಅವಾಗ ಬೆಳಗಾವಿ ಕರ್ನಾಟಕದ್ದು ಅನ್ನೋ ವಾದನ್ನ ಅವ್ರು ಒಪ್ತಿದ್ರು. ನನ್ ಪ್ರಕಾರ ಬೆಳಗಾವಿ ಬಗ್ಗೆ ಮಹರಾಷ್ಟ್ರದವ್ರಿಗೆ ಆಸಕ್ತಿ ಇದ್ದಿದ್ದಿಲ್ಲ ಅಂದ್ರೆ ಇದ್ದಿದ್ದಿಲ್ಲ. ಆದ್ರೆ ಬೆಳಗಾವಿಯಿಂದ ಆರಿಸಿ ಹೋದ ಶಾಸಕರು ಏನು ಇದ್ರು ಅವರೆಲ್ಲ ಕಾಂಗ್ರೆಸ್ಸೇತರರು. ಮೂರು ಜನ ಬರ್ತಿದ್ರು ಅವ್ರು. ಮೂರೂ ಜನ ಕಾಂಗ್ರೆಸ್ಸೇತರರು. ಬೆಳಗಾವೀ ಕರ್ನಾಟಕಕ್ಕ ಸೇರಿಸಬೇಕು ಅಂತಾ ಅವರಿಗಷ್ಟು ಆಸಕ್ತಿ ಇರಾದು. ಇವ್ರು ಏನೇನೋ ನಕಾಶೆಗಳನ್ನು ತಯಾರು ಮಾಡ್ಕಂಡು ಹೋಗಿರತಿದ್ರು. ಹೀರೆಯವರಿಗಾತು, ಮಹಾರಾಷ್ಟ್ರದವರಿಗಾತು ವಿಚಾರ ಇದ್ದದ್ದು, ನಾವು ಬೆಳಗಾವಿ ಮುಟ್ಟಬೇಕಾದ್ರೆ, ಘಟಪ್ರಭಾ, ಹುಕ್ಕೇರಿ ಇಂತಾವೆಲ್ಲ ದಾಟಿ ಬೆಳಗಾವಿ ಮುಟ್ತೀವಿ. ಇವ್ರು ಬೆಳಗಾವೀನಾ ಯಾಕ ಕೇಳ್ತಾರ ಅಂತಾ ಅವ್ರಿಗೆ. ಅವ್ರ ತಲಿಯಾಗ ಇದ್ದದ್ದಪ್ಪ ಅಂದ್ರೆ, ಮುಂಬೈ, ಮಹಾರಾಷ್ಟ್ರಕ್ಕೆ ರಾಜಧಾನಿ ಆಗ್ಬೇಕು ಅನ್ನಾದು. ಈ ಕಾಂಗ್ರೆಸ್ಸಿನೊಳಾಗ ಎಸ್‌.ಕೆ.ಪಾಟೀಲ್ರು ಮತ್ತು ಮುರಾರ್ಜಿ ದೇಸಾಯಿ ಪ್ರಬಲ್ರು. ಆಗ ಮುರಾರ್ಜಿ ದೇಸಾಯಿ, ಎಸ್‌.ಕೆ. ಪಾಟೀಲ್ರು ಮುಂಬೈನ ಮಹಾರಾಷ್ಟ್ರಕ್ಕ ಸೇರಿಸಬಾರ್ದು ಅನ್ನೋ ಸಂಚಿತ್ತು. ಅದಕ್ಕಾಗಿ ರಾಜ್ಯ ಪುನರ್ಘಟನಾ ಆಯೋಗ ಫಜಲ್‌ ಅಲಿ ಆಯೋಗದೊಳಗೆ ಮುಂಬೈಗೆ ಕೇಂದ್ರಾಡಳಿತ ಪ್ರದೇಶ ಅಂತ ಇಟ್ಟಿರ್ಬೇಕು. ಇಲ್ಲಾ ಸೆಪರೇಟ್‌ ಸಿಟೀಸ್ಟೇಟ್‌ ಮಾಡ್ಬೇಕದನ್ನಾ ಅಂತ ಹೇಳ್ತಿದ್ರು. ಸಿಟೀಸ್ಟೇಟ್‌ ಅನ್ನಾದ್ಕಿಂತ ಕೇಂದ್ರಾಡಳಿತ ಪ್ರದೇಶ ಮಾಡ್ಬೇಕು ಅನ್ನಾ ವಿಚಾರಾನಾ ಹೆಚ್ಚಿತ್ತು. ಗೋವಾ, ಪಾಂಡಿಚೇರಿ ಇದ್ವಲ್ಲ ಆ ರೀತಿ. ಹಿಂದಿನಿಂದ ಇವೂ ಸ್ಟೇಟ್‌ ಆದ್ವು ಬಿಡ್ರಿ. ಮುಂಬೈ ಸಹಜವಾಗಿ ಮಹಾರಾಷ್ಟ್ರದ ಹೃದಯ ಭಾಗದೊಳಗೆ ಅದಾ. ಅದಕ್ಕ ಅದು ರಾಜಧಾನಿ ಆಗ್ಲಿ ಅಂತಾ ನಾನ್‌ ಹೇಳ್ತಿದ್ದೆ. ನಮ್ಮ ಕರ್ನಾಟಕದ ನಾಯಕರು ಏನಿದ್ರು, ಕಾಂಗ್ರೆಸ್ಸಿನವರು ಇಡೀಯಾಗೇ ಮುರಾರ್ಜಿ ದೇಸಾಯಿಯವ್ರನ್ನ ಅವಲಂಬಿತರಾಗಿದ್ರು. ಭಾಳಾ ಅಂದ್ರೇ… ನನಗೆ ನಾಚ್ಕೇ ಬರೋವಷ್ಟು ನಿಷ್ಠೇ ವ್ಯಕ್ತಪಡಿಸ್ತಿದ್ರು ಬಿಡ್ರೀ. ರಾಷ್ಟ್ರ ಪುನರ್ರಚನಾ ಆಯೋಗದ ವರದಿ ಚರ್ಚೆಗೆ ಬಂದಾಗ ನಾನು ಹೇಳ್ದೆ. ‘ಬೆಳಗಾವಿ ವಿಷಯಕ್ಕೆ ಬಂದ್ರೆ ಮಹಾರಾಷ್ಟ್ರದವ್ರಿಗೇನೂ ಹಕ್ಕಿಲ್ಲ. ಮೊದಲಿನಿಂದ ಅದನ್ನ ಎಲ್ಲಾರೂ ಒಪ್ಕೋತಾ ಬಂದಾರ. ಬೆಳಗಾವಿಯಲ್ಲಿ ಕಾಂಗ್ರೆಸ್‌ ಅಧೀವೇಶನ ಆಗ್ಬೇಕಾದ್ರಾ ಕರ್ನಾಟಕದವರಾ ಮಾಡಿದ್ದು ಅದು. ಉದಯವಾಗಲಿ ನಮ್ಮ ಚೆಲುವ ಕನ್ನಡ ನಾಡು, ಆ ಅಧಿವೇಶನದೊಳಾಗ ಹಾಡಿದ್ದಂತ ಹಾಡು ಅದು. ಇಲ್ಲೀತನಕ ಆಗಿತ್ತು. ಮಹಾರಾಷ್ಟ್ರದ ದೊಡ್ಡ ದೊಡ್ಡ ನಾಯಕರೆಲ್ಲ ಕೇಳ್ಕರ್ ನಂಥವ್ರು ಬೆಳಗಾವಿ ಕರ್ನಾಟಕದ ಪ್ರದೇಶ ಅಂತಿದ್ರು. ಆ ಪ್ರಶ್ನೆ ಮುಗಿದು ಹೋದ ಪ್ರಶ್ನೆ ಆಗಿತ್ತು.’
ಮುಂಬೈ ವಿಷ್ಯದೊಳಗೆ ಹೇಳ್ಬೇಕಪಾ ಅಂದ್ರ, ಮುಂಬೈ ಮಹಾರಾಷ್ಟ್ರದ ರಾಜಧಾನಿ ಆಗ್ಲೇಬೇಕು. ಅದರ ಮ್ಯಾಲೆ ನಾವು ಕರ್ನಾಟಕದವ್ರು. ಗುಜರಾತಿಯವ್ರು ಅದನ್ನ ಬೆಳಿಸ್ಲಿಕ್ಕೆ ನಮ್ದೂ ಪಾಲೈತಿ ಅಂತಿಳ್ಕೊಂಡ್ರಪ್ಪಾ ಅಂತಂದ್ರೆ ಆ ಮಾತು ಬಿಟ್ಬಿಡ್ರೀ ಅಂತಿದ್ದೆ. ನಮ್ಮ ಕರ್ನಾಟಕದಿಂದ ಹೋದ ಎಂ. ಎಲ್ಲೆಗಳು, ಪ್ರತಿಯೊಬ್ರೂ ಎದ್ದು ನಿಂತು ಮಾತಾಡೋರಾ ಮಾತಾಡೋರು. ಬೆಳಗಾವಿ ವಿಷಯ ಮಾತಾಡ್ತಿದ್ದಿಲ್ಲ, ಇವ್ರು ಹೇಳ್ತಿದ್ದದ್ದು. ಅಂದ್ರಾ ಮುಂಬೈ ಮಹಾರಾಷ್ಟ್ರಕ್ಕ ಸೇರಬಾರ್ದು ಅಂತನ್ನೋದು. ಮುಂಬೈ ಮಹಾರಾಷ್ಟ್ರಕ್ಕ ಸೇರ್ಬೇಕು ಅಂತಾ ಹೇಳೋನು ನಾನು ಒಬ್ಬಾಂವ ಆಗಿದ್ದೆ. ಹೀಗಾಗಿ ನಾನಂದ್ರ ಸ್ಪಲ್ಪ ಅಭಿಮಾನದ ಹೀರೆ ಅವ್ರಿಗೆ. ನಾನು ಭಾಷಣ ಮಾಡಿ ಹೊರಾಗ ಬಂದಾಗ ಅನಾಮತ್ತಾಗಿ ನನ್ನನ್ನ ಎತ್ತಿಕೊಂಡ, ಹೀರೆಯವ್ರು. ಭಾಳಾ ಚಲೋ ಮಾತಾಡ್ತೀ ನೀನು ಅಂತಂದು.
ಆ ಚರ್ಚೆ ಮಾಡೋ ಕಾಲಕ್ಕ ಹೀರೆಯವ್ರು ಪೀಸೆಂಟ್ಸ್‌ ಅಂಡ್‌ ವರ್ಕರ್ಸ್‌ ವಿಷಯದೊಳಾಗ ಹೆಚ್ಚು ಸಹಾನೂಭೂತಿ ಇದ್ರು. ಭೂಮಿ ಉಳುವವನ್ದೇ ಒಡೆತನ ಆಗ್ಬೇಕು ಅನ್ನೋದು ಅವ್ರುದ್ದು. ಅದಕ್ಕಾಂತಾನೇ ಒಂದು ಲೆಜಿಸ್ಲೇಶನ್ನೂ ತಂದಿದ್ರು. ಮುರಾರ್ಜಿ ದೇಸಾಯಿಯವ್ರು ಅದಕ್ಕ ವಿರೋಧ ಇದ್ರು. ಆದ್ರ ಮಹಾರಾಷ್ಟ್ರದ ಪ್ರತಿನಿಧಿಗಳೇನಿದ್ರು ಅವ್ರು ಸ್ವಲ್ಪ ಪ್ರಗತಿಶೀಲರಿದ್ರು. ಹೀಗಾಗಿ ಅವಾಗ ಹೀರೆಯವರು ಹೇಳಿದ್ರು. ಪೂಜಾರ್ ನಿಮಗೆ ಗೊತ್ತಿರಲಿಕ್ಕಿಲ್ಲ, ನಿಮ್ಮ ಧಾರವಾಡದೊಳಗೆ ಎರಡು ಜಾಗೀರ್‌ ಅದಾವ, ನನ್ನ ಕ್ಷೇತ್ರದೊಳಾಗ ಒಬ್ಬಾ ಜಾಗೀರ್‌ದಾರ ಅದಾನ. ನನ್ನ ವಿರುದ್ಧ ಹುರಿಯಾಳ್‌ ಆಗಿ ನಿಂತಿದ್ದ ಅಂವ, ಸರ್ದಾರ್‌ ವಿಂಚೂರ್‌ಕರ್‌ ಅಂತಂದು. ಅವನ್ದಾ ಒಂದು ದೊಡ್ಡ ಜಾಗೀರು ಇತ್ತು. ಚುನಾವಣೆಯೊಳಗ. ಅಂವಾ.ಇಂವಾ ಏನು ನನ್ನ ಕ್ಷೇತ್ರದ ಹಜಾಮ ಅಂದಿದ್ದ.
ಯಾರಿಗೆ?
ಹೀರೆಯವ್ರಿಗೆ ಬಾರ್ಬರ್ಸ್‌ ಅವ್ರು. ನಾಸಿಕ ಕ್ಷೇತ್ರದೊಳಗ ಹಜಾಮತಿ ಮಾಡೋ ಹಜಾಮ ನನ್ನ ವಿರುದ್ಧ ನಿಂತಾನ ಅಂತ ಛೇಡಿಸ್ತಿದ್ದನಂತ. ಆಮೇಲೆ ಇವ್ರು ಆರಿಸಿ ಬಂದು, ರೆವಿನ್ಯೂ ಮಿನಿಸ್ಟ್ರು ಆದ್ರಲ್ಲ, ಅವಾಗ ಇವರು ಕೈಕೊಂಡಿದ್ದು ಮೊದಲನೇ ಕ್ರಮ ಏನಪ್ಪಾ ಅಂತಂದ್ರ ಮುಂಬೈ ರಾಜ್ಯದೊಳಾಗೇನು ಆಗ ಜಾಗೀರು ಇದ್ವು, ಆ ಜಾಗೀರುಗಳನ್ನು ಒಟ್ಟಾರೆ ಸರ್ಕಾರ ವಶಪಡಿಸಿಕೊಳ್ಳೋದು. ಲೆಜಿಸ್ಲೇಶನ್‌ ಇಲ್ಲೇ ಇಲ್ಲ. ಬರೇ ಒಂದು ಅಡ್ಮೀನಿಸ್ಟ್ರೇಶನ್ ರೂಲ್ಸ್‌ ಮಾಡಿದ್ರು. ರೂಲ್ಸ್‌ ಮಾಡಿ ರಿಸ್ಯೂಮ್‌ ಮಾಡ್ಕಂಡ್‌ ಬಿಟ್ರು ಗೌರ್ಮೆಂಟಿಗೆ.
ಬರೀ ಒಂದು ಕಾನೂನು ಮೂಲಕ ಮುಟ್ಟುಗೋಲು ಹಾಕ್ಕೊಂಡ್ರಾ ಶಾಸನವಿಲ್ಲದೇ?
ಹೌದು ಮುಟ್ಟುಗೋಲಾ ಅದು. ಇದಕ್ಕ ಲೆಜೆಸ್ಲೇಶನ್‌ ಬೇಕಾಗಿರ್ಲಿಲ್ಲ. ಜಾಗಿರ್‌ ಅಂತಂದ್ರ ಮಹಾರಾಜರ ದರ್ಬಾರ್‌ದೊಳಗೆ ಡ್ರೆಸ್‌ ಹಾಕ್ಕೊಂಡು ಹೋಗಿ ಸರದಾರರಾಗಿ ನಿಂತಿರ್ತಿದ್ದ ಸೈನಿಕರು. ಅವರಿಗೆ ಕೊಟ್ಟ ಉಂಬಳಿ ಅದು. ಹಾಗಾಗಿ ರಾಜಕೀಯವಾಗಿ ನಾವದನ್ನ ತಗೋಳ್ಲಿಕ್ಕೆ ಬಂದ್‌ ಬಿಡ್ತದ. ಲಾ ಮಾಡಾದಾ ಬೇಕಾಗಿಲ್ಲ ಅಂತಂದು ಅಡ್ಮಿನಿಸ್ಟ್ರೇಟಿವ್‌ ಆರ್ಡರ್‌ ಮೂಲಕಾನಾ ತಗಂಡ್ರು ಹೀರೆಯವರು. ನನಗ ನಿಮ್ಮ ತಾಲೂಕಿನೊಳಗೆ ಎರಡು ಜಾಗೀರವ ಒಂದು ಹೆಬ್ಬಳ್ಳಿ, ಇನ್ನೊಂದು ಗಜೇಂದ್ರಘಡ ಅಂತಂದು, ಗೊತ್ತಿತ್ತು ಅವರಿಗೆ. ಅವ್ರಿಗೆ ಆ ವಿಂಚೂರ್‌ಕರ್‌ನ ಆಸ್ತಿ ಮುಟ್ಟುಗೋಲು ಹಾಕ್ಕೊಳ್ಳೋದು ಬೇಕಾಗಿತ್ತು. ಆ ಒಂದ್‌ ಹಾಕ್ಕೋಬೇಕ್‌ ಅಂದ್ರೆ ಸಾಮಾನ್ಯವಾಗಿ ಎಲ್ಲಕ್ಕೂ ಅನ್ವಯ ಆಗ್ತದಲ್ಲ ಅಂತಂದ್ರು, ನನ್ ಕೂಡ ಮಾತಾಡಿ ಧಾರವಾಡದ ಬಗ್ಗೆ ಹೇಳಿದ್ರು. ಅವ್ರು ಅಡ್ಮಿನಿಸ್ಟ್ರೇಟಿವ್‌ ಆರ್ಡರ್ಸ್‌ ಮಾಡಿದ್ರು ಬಿಡ್ರೀ, ಆರ್ಡರ್ಸ್‌ ಇಲ್ಲೆಲ್ಲಾ ಬಂದ್ದು. ಆಮ್ಯಾಲೆ ಆ ಭೂ ಹಂಚಿಕೆ ಬಗ್ಗೆ ಏನೂ ಕಾನೂನು ಇರ್ಲಿಲ್ಲ.
ಅವಾಗೆಲ್ಲ ಭೂಮಿ ಸರ್ಕಾರದ್ದು ಅಂತಾ ರೆಕಾರ್ಡ್‌ ಅಷ್ಟಾ ಆತು. ಜಾಗೀರ್‌ದಾರ್ರು ಭೂಮಿನ ತಮ್ಮ ಅಧೀನದಾಗ ಇಟ್ಕಂಡು ರೈತರಿಂದ ಉಳುಮೆ ಮಾಡ್ಸಿ ಅವರಿಂದ ಗೇಣಿ, ಅದೂ ಇದೂ ವಸೂಲಿ ಮಾಡ್ತಿದ್ರು. ತಿರುಗಿ ನಾನು ಇಲ್ಲಿಗೆ ಬಂದ ನಂತರ ರೈತ ಸಂಘಟನೆ ಮತ್ತು ಭೂ ರಹಿತ ರೈತ ಕಾರ್ಮಿಕರ ಸಂಘಟನೆ ಮಾಡಿ ಚಳವಳಿ ಮಾಡಿದ್ದು. ಅಷ್ಟೊತ್ತಿಗೆ ರಾಜ್ಯ ಪುನರ್ರಚನೆ ಆಗಿತ್ತು. ಇಲ್ಲಿಯವ್ರಿಗೆ ಅಡ್ಮಿನಿಸ್ಟ್ರೇಟಿವ್‌ ಆರ್ಡರನ ಕಲ್ಪನೇನಾ ಇದ್ದಿದ್ದಿಲ್ಲ.
ನಿಜಲಿಂಗಪ್ಪನವರು ಧಾರವಾಡಕ್ಕ ಬಂದಾಗ ರೈತರನ್ನೆಲ್ಲ ಕರ್ಕೊಂಡು ಬಂದು ಭಿನ್ನವತ್ತಳೆ ಒಪ್ಪಿಸಿದ್ವಿ. ಅವಾಗ ನಿಜಲಿಂಗಪ್ಪನವ್ರು ಏನ್‌ ಪೂಜಾರ್‌ ಇದ್ನೆಲ್ಲ ಏನ್‌ ಹೇಳ್ತೀರಿ ನಾನೂ ಹೊಸಬ. ಆರ್‌ ತಿಂಗ್ಳು ಆಗಿಲ್ಲ ನಾನು ಮುಖ್ಯಮಂತ್ರಿಯಾಗಿ. ಸ್ವಲ್ಪ ಸಮಯ ಬೇಕಾಗತ್ತ ಇದನ್ನೆಲ್ಲಾ ನೋಡ್ಲಿಕ್ಕೆ ಅಂದ್ರು. ನನಗೇನನ್ನಿಸ್ತೋ ಏನೋ… ನಾನಂದೆ : ‘ನಿಜಲಿಂಗಪ್ಪನವ್ರೇ, ನಿಮ್ಮ ಮಾತನ್ನ ನಾನು ನಂಬ್ತೀನಿ, ನಿಮಗ ಅವಕಾಶ ಕೊಡ್ತೀನಿ. ಆದ್ರೆ ನನಗ ನೀವೂ ಒಂದು ವಚನಾ ಕೊಡ್ರೀ. ಆರ್‌ ತಿಂಗಳವರೆಗೂ ನಾನು ಈ ರಾಜ್ಯದ ಮುಖ್ಯಮಂತ್ರಿ ಆಗಿ ಇರ್ತೀನಿ ಅಂತಾ’
ಅಂದಾ ಬಿಟ್ರೀ …?
ಅಂದಾ ಬಿಟ್ಟೆ. ಅದು ಏನ್‌ ಕರ್ಮಾನೋ ಏನೋ ಅದಕ್ಕವರು ಹ್ಞೂಂ ಅನ್ಲಿಲ್ಲ, ಹ್ಞಾಂ ಅನಲಿಲ್ಲ, ಹೋಗಿಬಿಟ್ರು. ನಾವು ಕಡೀಗೆ ಚಳವಳಿ ಮಾಡೋ ಸಂದರ್ಭ ಬಂತು. ಸತ್ಯಾಗ್ರಹ ಹೂಡಿದ್ವಿ ನಮ್ಮ ಸತ್ಯಾಗ್ರಹದ ತಂತ್ರ ಅಂದ್ರೆ ದಿನಾಲೂ ಹೆಬ್ಬಳ್ಳಿಯಿಂದ ಹತ್‌ ಜನ್ರದ್ದೋ, ಹದಿನೈದು ಜನ್ರದ್ದೋ ಒಂದು ಬ್ಯಾಚ್‌. ಮೊದಲು ಊರೊಳಗೆ ಒಂದು ಮೆರವಣಿಗೆ ಮಾಡೋದು, ಆ ಸತ್ಯಾಗ್ರಹಿಗಳನ್ನ ಊರ ಅಗಸೀಯೊಳಗ ಬೀಳ್ಕೊಡೋದು. ಅವರು ಧಾರವಾಡದ ಜಿಲ್ಲಾಧಿಕಾರಿಗಳ ಕಛೇರಿ ಎದುರಿಗೆ ಪಿಕೆಟಿಂಗ್‌ ಮಾಡೋದು.
ಈ ಭೂಮಾಲಿಕರ ಜಹಗೀರು ಜಮೀನು ಕೊಡ್ರೀ ಅಂತಲ್ಲ. ಯಾಕಂದ್ರ ಭೂಮಾಲಕರಿಂದ ಸರಕಾರ ಜಮೀನು ಕಸ್ಕೊಂಡಿತ್ತು ಅಗ್ಲೇ?
ಕಸ್ಕೊಂಡಿತ್ತು. ಹೌದು. ಅಷ್ಟೊತ್ತಿಗಾಗ್ಲೆ ಬಾಂಬೆ ಟಿನೆನ್ಸಿ ಅಂಡ್‌ ಅಗ್ರಿಕಲ್ಚರ್‌ ಆಕ್ಟ್‌ ಅಂತ ಇತ್ತು. ಅದರ ಪ್ರಕಾರ ಹೀರೆಯವ್ರು ಅಲ್ಲಿ ಸಿಲಿಂಗ್‌ ಫಾರ್ಟಿ ಎಯ್ಟ್‌ ಎಕರ್ಸ್‌ ಅಂತಂದು ಫಿಕ್ಸ್‌ ಮಾಡಿದ್ರು. ಅದನ್ನ ಇಟ್ಕಂಡು ಫಾರ್ಟಿ ಎಯ್ಟ್‌ ಎಕರ್ಸ್‌ ವರೀಗೂ ಸೀಲಿಂಗು ರೈತರಿಗೆ ಕೊಡ್ರೀ. ಹೆಚ್ಚುವರಿ ಏನ್‌ ಉಳೀತದೆ. ಅದನ್ನ ಲ್ಯಾಂಡ್‌ಲೆಸ್‌ ಲೇಬರ್ಸಿಗೆ ಹಂಚ್‌ರೀ. ಈ ಬೇಡಿಕೆ ಇಟ್ಕೊಂಡು ನಮ್ಮ ಹೋರಾಟ ಪ್ರಾರಂಭ ಆತು. ಇಲ್ಲಿ ಒಂದು ಹತ್‌ – ಹದಿನೈದು ದಿವ್ಸ ನಡೀತು. ಕಡೀಕ ಹತ್ತನೇ ತಾರೀಖಿನ ದಿವ್ಸ ಶುಕ್ರವಾರ ಬಂತು ಕಾಣಿಸ್ತದ. ಮುಂದ ಶನಿವಾರ ಮತ್ತ ಆದಿತ್ಯವಾರ ಎರಡು ದಿವ್ಸ ಸೂಟಿ ಇತ್ತು. ಸತ್ಯಾಗ್ರಹಿಗಳನ್ನು ಬೀಳ್ಕೊಡೋ ಮುಂದೆ ಹೇಳ್ದೆ. ಇವತ್ತು ನಿಮ್ಮ ಬ್ಯಾಚ್‌ ಏನ್‌ ಹೋಗ್ತದೆ. ಬಹುಶಃ ಇದಕ್ಕಾ ಕೊನೆ ಆಗ್ತದೆ. ಮುಂದ ಸೋಮವಾರಕ್ಕ ನಾವೇನು ಮಾಡ್ಲಿಕ್ಕಿಲ್ಲ ಅಂದನ್ನಿಸ್ತು. ಅದಾ ಹೊತ್ನಾಗ ನಿಜಲಿಂಗಪ್ಪನವರ ಸರಕಾರ ಉರುಳಿ ಹೋತು.
ಆ ಎರಡು ದಿನದೊಳಗಾನಾ?
ಹೌದು. ಅದನ್ನ ನೋಡಾ ನಾನಂದಿದ್ದು. ಮುಂದ ನಡೀಲಿಕ್ಕಿಲ್ಲ ಅಂತ ಜತ್ತಿಯವ್ರು ಮುಖ್ಯಮಂತ್ರಿ ಆದ್ರು. ಜತ್ತಿಯವ್ರು ತಾವು ಚಾರ್ಜ್‌ತಗಂಡ್‌ ಕೂಡ್ಲೆ. ಲಾ ಅಂಡ್‌ ಆರ್ಡರ್‌ ಸಿಚ್ಯುವೇಶನ್‌ ಡಿಸ್ಕಸ್‌ ಮಾಡೋವಾಗ, ಇಡೀ ರಾಜ್ಯದೊಳಗ ಒಂದು ಹೋರಾಟ ನಡದದ ಅಂದ್ರ ಹೆಬ್ಬಳ್ಳೀದು ಅಂತಂದು ಯಾರದು ನಡಸಾದು. ಎಂ.ಬಿ.ಪೂಜಾರ್‌ ಅಂತಂದು. ಏ ಪೂಜಾರ್ ಅಂತಂದ್ರೆ ನಮ್ಮ ಹುಡುಗಾ ಅಂವಾ ಅಂತಂದು ಡಿ.ಸಿ.ಗೆ ಪೋನ್‌ ಮಾಡಿದ್ರು. ಪೋನ್‌ ಮಾಡಿ ಆ ಪೂಜಾರ್‌ನ ಕರೆಸ್ರಿ ಅಂದ್ರು. ನಾನ್‌ ಹೆಬ್ಬಳ್ಳಿಯೊಳಗ ಇದ್ದೆ. ಸತ್ಯಾಗ್ರಹಿಗಳ ಶಿಬಿರಾನಾ ಮಾಡತಿದ್ವಿ. ಅಲ್ಲಿಂದ ಪೋಲೀಸ್‌ ಅಧಿಕಾರಿಗಳು ಬಂದ್ರು. ಬಂದು ಡಿ.ಸಿ. ಯವ್ರು ನಿಮ್ಮನ್ನು ಕರೀತಾರ ಅಂದ್ರು. ಯಾಕ ಅಂತಂದೆ. ಇಲ್ಲಾ ಚೀಫ್‌ ಮಿನಿಸ್ಟ್ರು ಏನಾ ಹೇಳ್ಯಾರಂತೆ ಅಂದ್ರು. ನಾನು ಹೋಬ್ಬೇಕು ಅಂತಂದ್ರೆ ಜನಾ ಬಿಡ್ಲಿಲ್ಲ. ಸುಮಾರು ನಾಕೈದು ಸಾವಿರ ಜನ ಕೂಡಿಬಿಟ್ತು. ಏ. ವಕೀಲರನ್ನ ಅರೆಸ್ಟ್‌ ಮಾಡಿ ಒಯ್ಯಾಕ ಬಂದ್‌ ಬಿಟ್ಟಾರ ಅಂತಂದು. ಬಿಡಾಕಾ ತಯಾರಾಗ್ಲಿಲ್ಲ. ಕೊನೀಗೆ ಎಸ್ಪೀನಾ ಬಂದ್ರು. ಬಂದು. ಬಂದು ‘ಇಲ್ಲಾ ಆ ಮಾತಿಲ್ಲ. ಯಾವ್ದೋ ಒಂದು ವಿಷಯಕ್ಕ ಕರಿತಾರ. ನಿಮ್ದು ಬಗೀಹರೀಯೋ ಲಕ್ಷಣ ಕಾಣಿಸ್ತದ’ ಅಂದ್ರು. ಅಮ್ಯಾಕ ಬಂದೆ. ಬಂದೆ, ಡಿ.ಸಿ. ಜತ್ತಿಯವ್ರಿಗೆ ಪೋನ್‌ ಹಚ್ಚಿಕೊಟ್ರು ‘ಯಾಕ್ಪಾ ಸ್ವಾಮೀ ಏನೇನೋ ನಡ್ಸೀದಂತಲ್ಲೋ ಹೆಬ್ಬಳ್ಳಿಯೊಳಗಾ’ ಅಂತಾ. ನಾನ್‌ ಹೇಳ್ದೆ ಇದೆಲ್ಲಾ ಪ್ರಸಕ್ತೀನಾ. ಬರೇ ಅಡ್ಮಿನಿಸ್ಟ್ರೇಟಿವ್‌ ಎಫರ್ಟ್‌ ಮ್ಯಾಲಾ ಅವರೊಂದು ಆರ್ಡರ್‌ ಮಾಡ್ಯಾರ. ಆ ಭೂಮಿ ಹಂಚಿಕೆ ಬಗ್ಗೆ ಒಂದ್‌ ಆರ್ಡರ್‌ ಇಲ್ಲ. ಇವತ್ತಿಗೂ ರೆಂಟ್‌ ರಿಕವರಿ ಮಾಡ್ಕೋತಾ ಇದ್ದಾರವ್ರು. ಯಾರ್‌ ಭೂಮಿ ಸಾಗ್‌ ಮಾಡ್ಬೇಕೋ ಅವ್ರು ಮಾಡ್ಕೋತಾ ಇದ್ದಾರಾ. ಆದ್ರ ಭೂಮಿ ಹಂಚಿಕೆ ಬಗ್ಗೆ ಏನೂ ಇಲ್ಲ ಅಂದೆ.
ಮತ್ತೇನ್ ಮಾಡ್ಬೇಕಂತಿದ್ದೀ ಅಂದ್ರು?
ಇಲ್ಲಾ ಬಾಂಬೆ ಟೆನೆನ್ಸಿ ಅಂಡ್‌ ಅಗ್ರಿಕಲ್ಚರ್‌ ಆಕ್ಟ್‌ ಅಂತಾ ಅದಾ. ಅದ್ರ ಪ್ರಕಾರ ಫಾರ್ಟಿಎಯ್ಟ್ ಎಕರ್ಸ್‌ ಸೀಲಿಂಗ್‌ ಅದಾ. ಫಾರ್ಟಿ ಎಯ್ಟ್‌ ಎಕರ್ಸ್‌ ಸೀಲಿಂಗ್‌ ಹಾಕಿ ಉಳಿದ ಹೆಚ್ಚುವರಿ ಲ್ಯಾಂಡ್‌ ಏನದಾ ಅದನ್ನ ಭೂರಹಿತ ಕಾರ್ಮಿಕರಿಗೆ ಹಂಚೋಣ ಅಂತಂದೆ. ಹನ್ನೊಂದು ಸಾವಿರ ಎಕ್ರೆ ಅದು. ಇದನ್ನ ಹ್ಯಾಂಗ ಮಾಡ್ಲಿಕ್ಕೆ ಬರ್ತದೋ…ಹ್ಯಾಂಗ ಮಾಡಾದ ಇದನ್ನ ಅಂದ್ರು?
ನಾಹೇಳ್ದೆ, ಅಲ್ರೀ ‘ಸ್ಟ್ಯಾಂಡಿಂಗ್‌ ಆರ್ಡರ್ಸ್‌ ಅದಾವ, ಗೌರ್ಮೆಂಟ್‌ ಲ್ಯಾಂಡ್‌ ರೂಲ್ಸ್‌ ಪ್ರಕಾರ ಅದನ್ನಾ ಅಪ್ಲೇ ಮಾಡಿ ಮಾಡಾಕ ಬರ್ತದೆ’ ಅಂತಂದೆ.
‘ಹಂಗಾರ ಕೇಳಿ ಮಾಡ್ತೀನಿ’ ಅಂತಂದು ‘ಮಾಡಾನಂತೆ ನಿಮ್ಮ ಸತ್ಯಾಗ್ರಹ ನಿಲ್ಲಿಸಿ ಬಿಡ್ರೆಪ್ಪಾ’… ಅಂತಾ ಹೇಳಿದ್ರು. ಹೇಳಿದ ನಂತ್ರ, ಸೋಮವಾರ ದಿವ್ಸ ಸತ್ಯಾಗ್ರಹ ಮಾಡ್ಲೇಇಲ್ಲ. ಹಿಂಗ ಅದನ್ನ ಇಂಪ್ಲೀಮೆಂಟ್‌ ಮಾಡಿದ್ರು. ಫಾರ್ಟಿ ಎಯ್ಟ್‌ ಎಕರ್ಸ್‌, ಆಕ್ಚುವಲ್‌ ಕಲ್ಟಿವೇಟರ್ಸ್‌ ಯಾರದಾರಾ ಅವ್ರಿಗೆ. ಮಾಲ್ಕಿ ಜಮೀನಾ ಯಾರಿಗೂ ಇದ್ದಿದ್ದಿಲ್ಲ.
ನಲವತ್ತೆಂಟು ಎಕ್ರೇ, ಅವರಿಗೆ ಕೊಟ್ಟು ಸರಪ್ಲಸ್‌ ಲ್ಯಾಂಡನ್ನು ಲ್ಯಾಂಡ್‌ ಲೆಸ್‌, ಲೇಬರ್ಸ್‌ಗೆ ಹಂಚಿದ್ವಿ.
ನೀವು ಹಿಂಗ ಸತ್ಯಾಗ್ರಹ ಮಾಡೋ ಹೊತ್ತಿಗಾಗ್ಲೀ, ಭೂ ಹಂಚಿಕೆ ಹೊತ್ತಿಗಾಗ್ಲೀ ಭೂಮಾಲಕರಿಂದ ಪ್ರತಿರೋಧಗಳೇನಾದ್ರೂ ಬಂದ್ವಾ?
ಬಂದ್ವು… ಆದ್ರಾ ಅಷ್ಟು ಪ್ರಬಲ್ರು ಇದ್ದಿದ್ದಿಲ್ಲ. ಊರ ಜನಾ ಎಲ್ಲಾ ನಮ್ಮ ಕಡೀಗಾ ಇದ್ದಿದ್ರಿಂದ ಅವರಿಗೇನೂ ಮಾಡ್ಲಿಕ್‌ ಆಗ್ಗಿಲ್ಲ.
ರಾಜಕೀಯವಾಗಿ ಅವರು ಪ್ರಬಲರಾಗಿರ್ಲಿಲ್ಲ ಅನ್ಸುತ್ತೆ?
ರಾಜಕೀಯವಾಗಿ ಏನೂ ಪ್ರಬಲ ಇರ್ಲಿಲ್ರೀ ಅವ್ರು, ಬ್ರಾಹ್ಮಣ್ರು ಅವ್ರು, ಊರಿನ ಜನ್ರೀಗೂ ಅವ್ರೀಗೂ ಸರೀನೂ ಬರ್ತಿದ್ದಿಲ್ಲ.
ಆದ್ರೆ ಅಷ್ಟೊಂದು ಜಮೀನಿನ ಗೇಣಿ ಆದಾಯ, ಸಂಪತ್ತು ಅವರತ್ರ ಇತ್ತಲ್ಲ. ಅದರ ಬಲದಿಂದ…?
ಇಲ್ಲ… ಇದ್ದಿದ್ದಿಲ್ಲ, ಇದ್ದಿದ್ದಿಲ್ಲ. ಸುಮಾರು ಆರೆಂಟು ತಿಂಗಳು ಅಲ್ಲಿದ್ದು, ಸಂಘಟನೆ ಮಾಡಬೇಕಾಗಿ ಬಂದಾಗ್ಲೂ ಅಷ್ಟೇನು ಅವರಿಂದ ಪ್ರಬಲ ವಿರೋಧ ಏನು ಬರ್ಲಿಲ್ಲ. ಯಾವನಾ ಒಬ್ಬಾಂವ ಪೂಜಾರಿ ಅಂತಾ ಬಂದಾನಂತಾ, ಅಂವಾ ನಮ್ಮ ಜಮೀನು ಕಸ್ಕೋತಾನಂತ ಅಂತ ಹಿಂಗ ಸಾಮಾನ್ಯವಾಗಿ ಕೂಡಿದ ಜನ್ರ ನಡುವೆ ಏನಾ ಮಾತಾಡ್ತಿದ್ರಂತ ಕಾಣಿಸ್ತದ. ಆದ್ರ ಬಹಿರಂಗವಾಗಿ ಏನೂ ಮಾಡ್ಲಿಲ್ಲ…ಸಾಧಾರಣ ಮುನ್ನೂರ ಇಪ್ಪತ್ತು ಜನ ರೈತ ಕುಟುಂಬಗಳಿಗೆ ನಲವತ್ತೆಂಟು ಎಕ್ರೆಗಳಂತೆ ಅದು, ಎರಡು ಸಾವಿರದ ಎರಡು ನೂರು ಎಕ್ರೆ ಸರ್‌ಪ್ಲಸ್‌ ಲ್ಯಾಂಡ್‌ ಉಳೀತು.
ಒಟ್ಟು ಹನ್ನೊಂದು ಸಾವಿರ ಎಕ್ರೆ ಅಲ್ವಾ?
ಹೌದು, ಹನ್ನೊಂದು ಸಾವಿರ ಎಕ್ರೆ. ಏಳು ಏಳೂವರಿ ಸಾವಿರ ಎಕ್ರೆ ಭೂಮಿ ರೈತರಿಗೆ ಹೋಗಿ, ಸರ್‌ಪ್ಲಸ್‌ ಭೂಮಿ ಭೂರಹಿತ ಕಾರ್ಮಿಕರಿಗೆ ಹಂಚಿದ್ವಿ. ಅಲ್ಲಿಗೂ ಕೆಲವು ಕುಟುಂಬಗಳು ಉಳಿದ್ವು. ಎಲ್ಲರಿಗೂ ಆಗ್ಗಿಲ್ಲ ಅದು. ಅವ್ರು ಒಂದು ನೂರಾ ಹನ್ನೆರಡು ಕುಟುಂಬಗಳು. ಪ್ರತಿಯೊಬ್ಬರಿಗೂ ಹದಿನಾರು ಎಕ್ರೆಯಂತೆ. ಹದಿನಾರು ಎಕ್ರೆ ಯಾಕ ಮಾಡಿದ್ವಪ್ಪಾ
ಅಂದ್ರೆ ಎರಡೆತ್ತಿನ ಕಮ್ತಕ್ಕೆ ಆಗ್ಲಿ ಅಂತಾ ಹದಿನಾರು ಎಕ್ರೆ ಗೊತ್ತು ಪಡಿಸಿದ್ವಿ ಅವ್ರಿಗೆ. ಹೀಗಾಗಿ ಇನ್ನೂ ಉಳ್ಕೊಂಡು ಬಿಟ್ರು ಜನ. ಇದು ಸಾಧಾರಣವಾಗಿ, ನನಗನ್ನಿಸ್ತದೆ ಸರಕಾರ ಯಾವುದಾದ್ರೂ ಭೂಮೀನಾ ಸರಿಯಾಗಿ ಹಂಚಿದೆಯಪ್ಪಾ ಅಂತಂದ್ರ ಹೆಬ್ಬಳ್ಳೀದಾ.
ಈ ಹೋರಾಟಕ್ಕೆ ಸಂದರ್ಭಕ್ಕೆ ಬೇರೆ ಯಾರಾದ್ರೂ ಸಮಾಜವಾದಿ ಮುಖಂಡರು ಬಂದಿದ್ರಾ?
ಯಾರಿದ್ರು, ಯಾರೂ ಇಲ್ಲ, ನಾನೂ ಮತ್ತ ಜಿ.ಟಿ. ಪದಕೀ ಅಂತಾ ವಕೀಲ್ರು. ಇಬ್ರಾ. ನಮಗ ಪ್ರಚಾರದ ಮಹತ್ವನಾ ಗೊತ್ತಿದ್ದಿಲ್ಲ. ನಮಗ ನಮ್ಮ ಕಾರ್ಯ ಮುಗಿದ್ರೆ ಸಾಕು ಅಂತಿದ್ವಿ. ಒಂದು ದಿವ್ಸನೂ ನಾವು ಪತ್ರಿಕೆಗೆ ಒಂದು ವರದಿ ಕಳಿಸ್ಲಿಲ್ಲ. ಪ್ರಚಾರದ ಬಗ್ಗೆ ನಮಗ ಎಷ್ಟೂ ಆಸಕ್ತಿ ಇರ್ತಿದ್ದಿಲ್ಲ.
ಕಾಗೋಡು ಚಳವಳಿಯಲ್ಲಿ ಗೇಣೇ ಪ್ರಶ್ನೆಯನ್ನು ಇಟ್ಕೊಂಡು ಒಂದು ರಾಜಕಾರಣ ಸೃಷ್ಟಿಸೋಕ್ಕೇ ಆತು. ಆದ್ರೆ ಹನ್ನೊಂದು ಸಾವಿರ ಎಕ್ರೆಗಳಷ್ಟು ದೊಡ್ಡ ಪ್ರಮಾಣದ ಭೂಮಿಯನ್ನ ರೈತ ಸಮುದಾಯಕ್ಕೆ ಹಂಚಿ, ಯಶಸ್ವಿ ಹೋರಾಟ ಮಾಡಿದ್ರೂ, ಈ ಮೂಲಕ ಈ ಭಾಗದಲ್ಲಿ ಒಂದು ಸಮಾಜವಾದಿ ರಾಜಕಾರಣ ಕಟ್ಟೋಕೆ ಆಗ್ಲಿಲ್ಲ, ಯಾಕೆ?
ಆಗ್ಲಿಲ್ಲ, ಯಾಕಂದ್ರೆ…ನಾವು ಯಾರ ಕಡೀಂದ್ಲೋ ಹಣ ಸಂಗ್ರಹಿಸಬೇಕು ಯಾರಿಗೋ ಕೊಡಬೇಕು ಅನ್ನೋರಲ್ಲ. ನಮ್ಮ ಕೀಸೇದಿಂದಾನಾ ಹಾಕಬೇಕು. ಅಡ್ಡಾಡಬೇಕು. ಇಡೀ ಹತ್ತೋ ಹನ್ನೆರಡು ದಿವ್ಸ ಈ ಹೆಬ್ಬಳ್ಳಿ ಹೋರಾಟ ನಡೀತು. ಅದಕ್ಕ ಒಟ್ಟು ಖರ್ಚಾಗಿದ್ದದ್ದು ಅಂದ್ರ ಎಂಬತ್ತು ರೂಪಾಯಿಗಳು ಮಾತ್ರ.
ಅದ್ಹೆಂಹ ಅಷ್ಟು ಕಡಿಮೀ ರೊಕ್ಕದಾಗ ಮಾಡಿದ್ರೀ?
ಏನ್‌ ಮಾಡ್ತಿದ್ವಿ ನಾವು, ಸತ್ಯಾಗ್ರಹ ಶಿಬಿರಕ್ಕ ಊರಿನಲ್ಲಿ ರೊಟ್ಟೀ ಭಿಕ್ಷೆ ಮಾಡಿಸ್ಬೇಕು. ನಮ್ಮ ಸ್ವಯಂ ಸೇವಕರಿಂದ. ತಗಂಡು ಬರ್ಬೇಕು. ಇಲ್ಲಿ ಶಿಬಿರದಲ್ಲಿ ಕೂತ್ಕೊಂಡು ಊಟ ಮಾಡ್ಬೇಕು. ಭಾಳಾ ನಾವು ಆವಾಗ, ಲಕ್ಸರೀ ಅಂತಂದ್ರೆ… ಮೆಣಸಿನ ಖಾರಕ್ಕ ಒಂದಿಷ್ಟು ಎಣ್ಣಿ ತರಿಸ್ಕೊಂತಿದ್ವಿ (ನಗು).
ಅದಾ ಲಗ್ಸುರಿ?
ಹ್ಞೂಂ (ನಗು) ಎಣ್ಣೀ ತರಿಸ್ಕೋತಿದ್ವೀ. ಚಾ…ಗೀ….ಏನೂ ಇರ್ಲಿಲ್ಲ. ನಂದು ಸ್ವಭಾವ ಏನಂದ್ರೆ ಒಂದು ನಯಾಪೈಸೆ ಯಾರಿಗೂ ಏನೂ ಕೇಳಿದವನಲ್ಲ. ರಾಜಕೀಯವಾಗಿ ಕಟ್ಟಬೇಕಂದ್ರೆ ಹಣ ಬೇಕಲ್ರೀ. ನಂದು ದೊಡ್ಡ ಡ್ರಾಬ್ಯಾಕ್‌ ಅಂದ್ರ ಹಣಾನಾ ಇಲ್ಲದ್ದು. ನಿಮಗ ಹೇಳ್ತೀನಿ ಹತ್ತೊಂಬತ್ತು ನೂರಾ ಐವತ್ತಾರರಲ್ಲಿ ಪಿ.ಎಸ್‌.ಪಿ.ಸ್ಪ್ಲಿಟ್‌ ಆತು. ಹೈದ್ರಾಬಾದ್‌ ಕನ್‌ವೆನ್‌ಶನ್‌ ಮೊದಲ್ನೇದು. ನಮ್ಮದೊಂದು ಬೇರೇನೇ ಸೋಷಲಿಸ್ಟ್‌ ಪಾರ್ಟಿ ಮಾಡಕೊಂಡ್ವೆಲ್ಲ. ಆ ಕನ್‌ವೆನ್‌ಶನ್‌ಗೆ ಬರಲಿಕ್ಕಂತ ಲೋಹಿಯಾ ಭಾಳಾ ಆಗ್ರಹ ಪಡಿಸಿದ್ರು. ಲೋಹಿಯಾ ಅವರಿಗೆ ಭಾಳಾ ಅಭಿಮಾನ ಏನಿತ್ತಂದ್ರೆ ಇಡೀ ಮುಂಬೈ ಅಸೆಂಬ್ಲಿಯೊಳಗ ಹನ್ನೆರಡು ಮಂದೀ ಏನಾ ಇದ್ವಿ. ಪಿ.ಎಸ್‌.ಪಿ. ಗುಂಪಿತ್ತು ಬಿಡ್ರೀ ಜೋಷಿಯವರು ಅವರೆಲ್ಲ ನಾಯಕರು ನಮಗ. ಗುಜರಾತಿಂದ ಒಂದ್‌ನಾಕಾರು ಜನ, ಕರ್ನಾಟಕದಿಂದ ಹೋದವನು ನಾನಾ. ಅವಾಗ ಪಿ.ಎಸ್‌.ಪಿ. ಆಗಿ ಸ್ಪ್ಲಿಟ್‌ ಆದಾಗ, ಲೋಹಿಯಾವಾದಿ ಆಗಿ ಹೊರಗ ಬಂದವನು ಮುಂಬೈ ಅಸೆಂಬ್ಲಿಯೊಳಾಗ ನಾನಾ. ಮಧುಲಿಮಯೆ ಸೆಕ್ರಟರಿ ಏನಾ ಇದ್ರು. ಇವ್ರು ಛೇರ್ಮನ್ನರು.
ಯಾಕ ಹೊರಾಗ್ಹಾಕಿದ್ರು?
ಇದಾ ಐಡಿಯಾಲಜಿಕಲ್‌ ಡಿಫರೆನ್ಸಸ್ಸು.
ಏನದು ಡಿಫರೆನ್ಸು?
ಅಂತಂದ್ರೆ… ಆ ಹೊತ್ನಲ್ಲಿ ಒಂದು ಪ್ರಸಂಗ ಏನಿತ್ತಲ್ಲ ಕೆಲವರಿಗೆ ಜವಹರಲಾಲ್‌ ನೆಹರು ಎಂದಾರ ಒಂದ್‌ ದಿನ ನಮ್ಮ ಕಡೆ ಬರ್ಬಹ್ದು. ಸೋಷಲಿಸ್ಟ್‌ ಅಂತಂದು ವಿಶ್ವಾಸವಿತ್ತು. ಅದಕ್ಕಾಗಿ ಅಶೋಕ್‌ ಮೆಹ್ತಾ ಒಂದು ಥೀಸೀಸ್‌ ಶುರು ಮಾಡಿದ್ರು. ‘ಏರಿಯಾಜ್‌ ಆಫ್‌ ಅಗ್ರಿಮೆಂಟ್‌ ‘ ಅಂತಿಳ್ಕೊಂಡು. ಅಂದ್ರೆ ನಮ್ಮ ಫಸ್ಟ್‌ ನ್ಯಾಷನಲ್‌ ಗೌರ್ಮೆಂಟ್‌ ಆಗಿರಾದ್ರಿಂದ ಅವರ ಜೊತೆ ಒಂದು ಸ್ವಲ್ಪ ಸಹಕರಿಸಬೇಕಾಗ್ತದೆ ಅಂತಂದು. ಲೋಹಿಯಾ ಅದಕ್ಕ ಸಂಪೂರ್ಣ ವಿರೋಧಿ. ಆ ಮ್ಯಾಲ ಮಾರ್ಕ್ಸ್ ವಾದಕ್ಕಂತೂ ಬದ್ದ ವಿರೋಧಿಗಳಾ ನಾವು. ಇದು ವಿರೋಧಿ. ಆ ಮ್ಯಾಲ ಮಾರ್ಕ್ಸ್‌ ವಾದಕ್ಕಂತೂ ಬದ್ದ ವಿರೋಧಿಗಳಾ ನಾವು. ಇದು ಮಧ್ಯಪ್ರದೇಶದ ಪಚಮಾಡಿಯೊಳಾಗ ಈ ಅಧಿವೇಶನ ನಡೆದಾಗ ಈ ತಿಕ್ಕಾಟ ಬಂದ್‌ಬಿಡ್ತು. ಅಷ್ಟೊತ್ತಿನ್ಯಾಗ ನಮ್ಮ ನಡುವ ಹಿರಿಯ ಸಮಾಜವಾದಿ ಅಂತಂದ್ರಪ್ಪಾ ಅಂದ್ರಾ ಆಚಾರ್ಯ ನರೇಂದ್ರ ದೇವ್ರು. ಹಿವಾಸ್‌ ಇನ್‌ ಸಿಕ್‌ ಬೆಡ್‌. ಡೆತ್‌ ಬೆಡ್‌ ಅಂದ್ರೂ ಅಡ್ಡೀ ಇಲ್ಲದು.ಈ ಅಶೋಕ್‌ ಮೆಹ್ತಾ ಮತ್ತು ಈ ಲೋಹಿಯಾರ ತಿಕ್ಕಾಟಾನ ಪರಿಹರಿಸ್ಲಿಕ್ಕೆ ಜೆ.ಪಿ. ಅವರಿಗೆ ಕೂಡ ಆಗ್ಲಿಲ್ಲ. ಹೀಗಾಗಿ ಅದ್ರಿಂದ ನಾವು ಬಿಟ್‌ ಬರೋ ಪ್ರಸಂಗ ಬಂದ್‌ ಬಿಟ್ತು. ಮುಖ್ಯ ಪ್ರಶ್ನೆ ಅಂತಂದ್ರೆ ಕೇರಳದಲ್ಲಿ ಮುಖ್ಯ ಮಂತ್ರಿ ಪಟ್ಟಂಥಾನ್‌ ಪಿಳ್ಳೇ, ಸಮಾಜವಾದೀ ಸರಕಾರ ಇತ್ತು. ಜನತೆಯ ಮೇಲೆ ಗೋಲಿಬಾರ್‌ ಆಗ್ಬಾರ್ದು ಅಂತಾ ನಮ್ಮದೊಂದು ಥೇರಿ. ಒಂದ್ವೇಳೆ ಗೋಲಿಬಾರ್‌ ಆತು ಅಂದ್ರೆ ಸರಕಾರ ರಾಜೀನಾಮೆ ಕೊಡ್ಬೇಕು. ಜ್ಯುಡಿಷಿಯಲ್‌ ಎನ್‌ಕ್ಟೈರಿ ಆಗ್ಬೇಕು. ಜ್ಯುಡಿಷಿಯಲ್‌ ಎನ್‌ಕ್ವೈರಿಯೊಳಾಗ ಅದು ಅನಿವಾರ್ಯವಾಗಿತ್ತು ಅಂತಾ ಆತು ಅಂತಂದ್ರಪಾ ಅಂದ್ರೆ ಮತ್ತ ಇವ್ರು ಬರ್ಬೇಕು. ಅದಕ್ಕಾಗಿ ಪಟ್ಟಂಥಾನ್‌ ಪಿಳ್ಳೆ ರಾಜೀನಾಂಎ ಕೊಡ್ಬೇಕು ಅಂತಾ ನಮ್ಮದು. ಪಿಟ್ಟಂಥಾನ್‌ ಮುಖ್ಯಮಂತ್ರಿಯಾಗಿ ಉಳೀಲೇ ಬೇಕು ಅಂತಾ ಅವ್ರುದ್ದು.
ಯಾರ್ದು?
ಅಶೋಕ್‌ ಮೆಹ್ತಾ, ಅವ್ರ ಗುಂಪಿಂದು. ಆ ಪ್ರಶ್ನೆದ ಮ್ಯಾಲೆ ನ್ಯಾಷನಲ್‌ ಎಕ್ಸಿಕ್ಯುಟಿವ್‌ ಒಳಾಗ ಮೆಚಾರಿಟಿ ಆತು ಅಂತಾ ಕಾಣಿಸ್ತದ. ಗೋಲಿಬಾರ್‌ ಮಾಡಿದ್ದನ್ನ ಪ್ರತಿಭಟಿಸಿದ್ದಕ್ಕ ಮಧುಲಿಮಯೆಯನ್ನ ಎಕ್ಸ್‌ಪೆಲ್‌ ಮಾಡಿದ್ರು. ಆಮ್ಯಾಲ ಅದಾ ಕಾರಣದ ಮ್ಯಾಲ ಲೋಹಿಯಾ ಪಾರ್ಟಿಗೇ ರಾಜಿನಾಮೆ ಕೊಟ್ರು. ನಾವು ಒಂದು ಬ್ಯಾರೆ ಗುಂಪು ಮಾಡೋಣಾಂತ ತಿಳ್ಕೊಂಡಾನ ಹೈದ್ರಾಬಾದ್‌ ದಾಗ ಕನ್‌ವೆನ್‌ಶನ್‌ ಕರೆದದ್ದು. ಅವಾಗ ಪಿ.ಎಸ್‌.ಪಿ. ಇದ್ದದ್ದು ಎಸ್‌.ಪಿ. ಆತು ಮತ್ತ ಮುಂದ ಪಿ.ಎಸ್‌.ಪಿ.ಯವ್ರು, ಎಸ್‌.ಪಿ. ಕೂಡ್ಕೊಂಡು ಎಸ್‌.ಎಸ್‌.ಪಿ. ಆತದು.ಅದೂ ಭಾಳಾ ದಿವ್ಸ ನಡೀಲಿಲ್ಲ.
ನೀವು ಯಾವ ಪಾರ್ಟಿಲೀ ಇದ್ರೀ…?
ಹೈದ್ರಾಬಾದ್‌ದಾಗ ಲೋಹಿಯಾವಾದಿಗಳದ್ದ ಒಂದು ಕನ್‌ವೆನ್ಷೆನ್‌ ಮಾಡಿ ನಾವಂದು ಪಾರ್ಟಿ ಮಾಡ್ಕಂಡ್ವಿ. ಅವಾಗ ಪಿ.ಎಸ್‌.ಪಿಗೆ ರಾಜಿನಾಮೆ ಕೊಟ್ಟು ನಾನು ಎಸ್‌.ಪಿ ಆಗಿಬಿಟ್ಟೆ. ಮುಂಬೈ ಅಸೆಂಬ್ಲಿಯೊಳಾಗ ನಾನಾ ಒಬ್ಬಾಂವ ಎಸ್ಪಿ ಅವ್ರು ಉಳಿದವರು, ಜೋಶಿ ಅವರೆಲ್ಲ ಪಿ.ಎಸ್‌.ಪೀನ. ಹೀಗಾಗಿ ಲೋಹಿಯಾಗ ನನ್ಮ್ಯಾಲ ಒಂದಿಷ್ಟು ಅಭಿಮಾನ.
ನಂತರದ ದಿನಗಳಲ್ಲಿ ನೀವು ಲೋಹಿಯಾನ ಕೆಲ ನಿರ್ಧಾರಗಳನ್ನ ಕಟುವಾಗಿ ವಿಮರ್ಶಿಸಿದ್ರಿ ಅಲ್ವಾ?
ವಿಮರ್ಶೆ ಮಾಡಾದೇನು ಪ್ರತಿಭಟಿಸೇಬಿಟ್ಟೆ.
‘ಪೂಜಾರೀ ಭಿ ಪಾಗಲ್‌ ಹೋಗಯಾ ಕ್ಯಾ’ ಅಂತಾ ಲೋಹಿಯಾರವರು ಹೇಳಿದ ಪ್ರಸಂಗವನ್ನೂ ನೀವು ಒಂದು ಕಡೆ ದಾಖಲಿಸಿದ್ದೀರಿ?
ಹೌದೌದು. ಅದು ನಾನ್‌ ಕಾಂಗ್ರೆಸ್ಸಿಸಮ್‌ ಕಾಂಟೆಕ್ಸ್ವಿನೊಳಗೆ.ಲೋಹಿಯಾರವರು ಈ ಕಾಂಗ್ರೆಸಿನ ಮೊನಾಪಲಿ ಏನದ ಅದಕ್ಕ, ನಾನ್‌ ಕಾಂಗ್ರೆಸ್‌ ಎಲಿಮೆಂಟ್ಸ್‌ ಏನವ ಅವೆಲ್ಲಾ ಕೂಡ್ಸಿ ಎಂಥದಾ ಒಂದು ಕಾಂಬಿನೇಷನ್‌ ಮಾಡಿದ್ರು. ಭಾರತೀಯ ಜನಸಂಘ, ಸ್ವತಂತ್ರ ಪಕ್ಷ, ಲೋಕದಳಾನೂ ಇತ್ತು ಕಾಣ್ತದ. ಅವೆಲ್ಲಾನೂ ಕೂಡ್ಸಿ ಅದೇನಾ ಒಂದು ಮಾಡಿದ್ರು ಮಹಾ ಮೈತ್ರಿಕೂಟ ಅಂತ. ಅವಾಗ ನಾನು ಹೇಳ್ದೆ, ಬಾಕೀದೆಲ್ಲಾ ಸರಿ…ಮುಖ್ಯಪ್ಪಾ ದೊಡ್ಡ ಎಲಿಮೆಂಟು ಅಂತಂದ್ರ ಭಾರತೀಯ ಜನಸಂಘ. ಹೋರಾಟಗಾರರು ನಾವ್‌ ಆಕ್ತೀವಿ. ನಮ್ಮ ಹೋರಾಟದ ಸಲುವಾಗಿ ಫಲ ಏನಾದ್ರೂ ಸಿಗ್ತಪ್ಪ ಅಂದ್ರ ಅವರಾಗ್ತಾರ. ಅವರನ್ನ ಬಿಟ್ಟು ನಾವ್‌ ಮಾಡ್ಬೇಕು ಅವರ ಕೂಡ ಎಂದೆಂದೂ ನಾವಿರಬಾರ್ದು.
ಅವರ ಜೊತೆ ಹೋಗ್ಲೇಬಾರ್ದು ಅನ್ನೋದು ಯಾವ ಕಾರಣಕ್ಕಾಗಿ?
ಮೊದಲಿಂದ್ಲೇ ಆ ಮನೋವೃತ್ತೀನಾ ಬೆಳಿಸಿಕೊಂಡು ಬಂದೋನ್‌ ನಾನು. ನಾನ್‌ ಹೇಳಿದ್ನೆಲ್ಲ. ಗಾಂಧೀಜೀನಾ ಮರ್ಡರ್‌ ಮಾಡಿದಾಂವ ಆರ್‌.ಎಸ್‌.ಎಸ್‌ನವ ಅಂತ. ಅವರೊಂದಿಗೆ ಎಂದೆಂದಿಗೂ ಸಾಧ್ಯವಿಲ್ಲ ನಮಗ, ಏನ್ಮಾಡಾದಿದ್ರೂ ಅವನ್ನ ಬಿಟ್‌ ಮಾಡ್ಬೇಕು. ಇಲ್ಲದಿದ್ರೆ ನಾನ್‌ ಒಲ್ಲೆ ಅಂತಾ ಅವಾಗ ಪ್ರತಿಭಟಿಸಿ ನಾನು ರಾಜಿನಾಮೇನಾ ಕೊಟ್ಟು ಬಿಟ್ಟೆ.
ಯಾವಾಗದು?
ಗ್ರೆಟರ್‌ ಅಲಾಯನ್ಸ್‌ ಏನಾತಲ್ಲ. ೧೯೬೭ ಎಲೆಕ್ಷನ್‌ದಾಗ. ಆ ಹೊತ್ನ್ಯಾಗ ನಾನು ಅವರೊಂದಿಗೆ ಹೊಂದಾಣಿಕೆ ಆಗದ ಬ್ಯಾಡಂತಾನ ರಾಜಿನಾಮೆ ಕೊಟ್ಟೆ. ಆಗ ಎಲೆಕ್ಷನ್‌ದಾಗ ಥಿನ್‌ ಮೆಜಾರಿಟಿ ಬಂತು ಕಾಂಗ್ರೆಸ್ಸಿಗೆ. ಕಮ್ಮುನಿಸ್ಟ್ರು ಬೆಂಬಲ ಕೊಟ್ರು ಅಂತಂದು ಇಂದಿರಾಗಾಂಧಿ ಪ್ರಧಾನಿಯಾಗಿ ಉಳೀಲಿಕ್ಕೆ ಸಾದ್ಯ ಆತು. ಇಲ್ಲದಿದ್ರೆ ಹೋಗಿದ್ಲಾಕಿ ಇವ್ರು ಐವತ್ತೆರಡು ಸೀಟೇನಾ ಬಂದ್ವು. ಜನಸಂಘದ್ವು. ಗ್ವಾಲಿಯರ್‌ ಮಹಾರಾಣಿಯಂತೂ ಆಕಿ ತನ್ನ ಇಡೀ ಸಂಸ್ಥಾನದೊಳಗಾನಾ ತಂದುಬಿಟ್ಲು. ಆ ರಾಣಿ ಸಂಸ್ಥಾನದ ಗ್ವಾಲಿಯರ್‌ನಿಂದಾನಾ ಆರಿಸಿ ವಾಜಪೇಯಿ ಬಂದಿದ್ದು. ಏನ್ರೀ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೪. ಕಿಸೇರೊಕ್ಕ, ರೊಟ್ಟಿ ಭಿಕ್ಷಾ… (೩)
ಕಾಗೋಡಿನ ವಿದ್ಯಮಾನಗಳ ಜೊತೆ ನೀವು ಸಂಬಂಧವನ್ನಿಟ್ಟುಕೊಂಡಿದ್ರಾ?
ಭಾಳಾ ಇತ್ತು. ನಾನ್‌ ಹೋಗ್ತಿದ್ದಿಲ್ಲ. ಗೋಪಾಲ್‌ ಗೌಡ್ರು ನಮ್ಮಲ್ಲೇ ಬರ್ತಿದ್ರು. ಅವ್ರು ಲಗ್ನ ಕೂಡ ನಾನಾ ಮಾಡ್ಬೇಕಾತು.
ನೀವು ಒಂದು ಕಡೆ ಹೇಳ್ತೀರಿ ಗೋಪಾಲಗೌಡ್ರು ಮತ್ತು ನನ್ನ ಸ್ನೇಹದಿಂದ ರಾಜಕೀಯವಾಗಿ ಏನೂ ಕೊಡೋಕಾಗ್ಲಿಲ್ಲ ಅಂತಾ?
ಹೌದೌದು…
ಯಾವ ರೀತಿ?
ಗೋಪಾಲಗೌಡ್ರು ಪಕ್ಷದ ಸಂಘಟನ ಸಲುವಾಗಿ ಭಾಳಾ ಕಷ್ಟ ಪಡತಿದ್ರು ಬಿಡ್ರೀ. ನನಗೆ ಅಸಮಾಧಾನ ಇದ್ದದ್‌ ಅಂದ್ರೆ ಬರೀ ತಿರುಗಾಟದಾಗಾ ಇರ್ತಿದ್ರು. ತಮ್ಮ ಕ್ಷೇತ್ರದಲ್ಲೇ ಆತು, ಶಿವಮೊಗ್ಗಾ ಜಿಲ್ಲೇದಾಗಾನಾ ಆಯ್ತು, ಹೊರಗಡೆ ಎಲ್ಲೇ ಆಯ್ತು ಒಂದು ಹೋರಾಟ ಸಂಘಟನೆ ಮಾಡ್ಲಿಲ್ಲ. ರೈತರ ಸಂಘಟನೆ ಮಾಡ್ಬೇಕಾಗಿತ್ತು. ಅವ್ರು. ಕಾಗೋಡಿಂದು ಒಂದಾ ಹೇಳ್ತಾ ಬರ್ತಿದ್ರು ಹೊರ್ತಾಗಿ ಮತ್ತೊಂದು ಎಲ್ಲೂ ಮಾಡ್ಲೇ ಇಲ್ಲ. ಜಮೀನ್ದಾರಿ ವಿರುದ್ಧ ಎಲ್ಲೂ ಹೋರಾಟ ಮಾಡ್ಲಿಲ್ಲ. ಇದು ನನಗ ಅಸಮಾಧಾನ ಇದ್ದದ್ದು. ನಾನು ಎಲ್ಲೇ ಜಮೀನ್ದಾರಿ ಇರ್ಲಿ ಅದರ ವಿರುದ್ಧ ರೈತರ ಹೋರಾಟ ಮಾಡ್ಬೇಕಂತಿಳ್ಕೊಂಡು ಅದರ ಬಗ್ಗೆ ಆಸಕ್ತಿ ವಹಿಸ್ತಿದ್ದೆ. ನಾವು ಧಾರವಾಡ ತಾಲೂಕಿನೊಳಾಗ ಆ ವಾತಾವರಣ ಬೆಳೆಸಿದ್ವಿ. ರೈತರನ ಪ್ರಚೋದಿಸ್ತಿದ್ವಿ. ಅವ್ರಿಗೆ ಗೇಣಿ ಕೊಡಬ್ಯಾಡ್ರಿ ಅಂತಿದ್ವಿ. ಸರಕಾರ ನಿಷ್ಕರ್ಷೆ ಮಾಡಿದ ಅಂದ್ರೆ ಭೂಕಂದಾಯದ ಆರುಪಟ್ಟು, ಅದನ್ನ ನೀವು ಸರ್ಕಾರಕ್ಕ ಕೊಡ್ರೀ ಹೊರತಾಗಿ ಅವ್ರೇ ಬೇಡಿದ್ರೂ ಕೊಡಬ್ಯಾಡ್ರೀ, ಬೆಳಿಯೊಳಾಗ ಪಾಲ್‌ ಕೊಡಬ್ಯಾಡ್ರೀ ಇಂಥಾದ್ದೆಲ್ಲ ಹೇಳ್ತಿದ್ವಿ. ಇವ್ರು ಇಂಥಾದ್ದನ್ನೆಲ್ಲ ಯಾಕ ಮರೆತ್ರು ಅಂತಾ ನನಗ ಅಸಮಾಧಾನ ಇತ್ತು.
ಬಹುಶಃ ಗೋಪಾಲಗೌಡ್ರು ಸಕ್ರಿಯ ರಾಜಕಾರಣದಲ್ಲಿ ತೊಡಗಿಸಿಕೊಂಡ ನಂತರ ರಾಜ್ಯಾದ್ಯಂತ ಒಂದು ಪ್ರಬಲ ರೈತ ಚಳವಳಿ ಕಟ್ಟಬೇಕು ಅನ್ನೋ ಇಚ್ಛೆ ಕುಸೀತು ಅಂತ ಅರ್ಥ ಇದೆಯಾ?
ಹೌಹೌದು. ಬರೇ ಸ್ನೇಹಿತ್ರನ್ನ ಕೂಡಿಸ್ತಿದ್ರು ಬಿಡ್ರೀ. ಇವ್ರು ಹೋಗ್ತಿದ್ರು, ಅವ್ರು ಕೂಡ್ತಿದ್ರು. ಅಷ್ಟರ ಹೊರತಾಗಿ ಸಂಘಟನೆಯ ತಳಹದಿ ಇರ್ತಿದ್ದಿಲ್ಲ. ಕಾರ್ಮಿಕರ ಸಂಘಟನೆ ಕೆಲವು ದಿವ್ಸ ಆತು ಬೆಂಗಳೂರಿನೊಳಗೆ ಮಿನರ್ವ ಮಿಲ್‌ ಕಾರ್ಮಿಕರ ಸಂಘ ಸೋಷಲಿಸ್ಟರ ಕೈಯಾಗ ಇತ್ತು. ಅದನ್ನು ಕಳ್ಕೊಂಡು ಬಿಟ್ರು.
ಅವರು ರೈತ ಕಾರ್ಮಿಕರ ಸಂಘಟನೆಗಿಂತ ಪಕ್ಷದ ಕಾರ್ಯಕರ್ತರನ್ನ ಸಂಘಟಿಸ ಬೇಕಂತ ಹೊರಟ್ರು ಅಂತಾ ಕಾಣಿಸ್ತದೆ. ಅಧಿಕಾರ ರಾಜಕಾರಣದ ಪ್ರಭಾವ ಇರಬಹುದಾ?
ಹೌದೌದು ಒಂದು ವೈಟ್‌ ಕಾಲರ್ಡ್‌ ಈ ಮುಖಾಂತರ ಹೊರಟು ಬಿಟ್ರು ಅವ್ರು.
ನನಗ ಈ ವೈಟ್‌ ಕಾಲರ್ಡ್‌ ಇವ್ರು ಅಂದ್ರ ನನಗ ಸೇರ್ಕಿ ಇರ್ತಿರ್ಲಿಲ್ಲ.
ನೀವು ಹೆಬ್ಬಳ್ಳಿ ಹೋರಾಟದ ನಂತರ ಬೇರೆ ಯಾವ ಹೋರಾಟ ಮಾಡಿದ್ರೀ?
ನನಗ ಇಸ್ವೀ ಗಿಸ್ವೀ ನೆನಪಿಲ್ಲ ಗೋಡೌನ್‌ ಅಂತಾ ಇತ್ತು ಈ ಆಹಾರ ಧಾನ್ಯಗಳ ಕೊರತೆ ಬಿದ್ದಾಗ, ಸರಿಯಾಗಿ ವಿತರಣ ಆಗ್ಲಿ ಅಂತ ಹುಬ್ಬಳ್ಳಿಯೊಳಾಗ ಸೆಂಟ್ರಲ್‌ ಗೋಡೌನ್‌ ಮೇಲೆ ದಾಳಿ ಮಾಡಿ ಗೋಡೌನ್‌ ಲೂಟ್‌ ಮಾಡ್ಬೇಕು ಅಂತಿಳ್ಕೊಂಡು ಒಂದು ಸಂಘಟನಾ ಮಾಡಿದ್ವಿ. ಅದ್ರೊಳಗೆ ಕಮ್ಯುನಿಸ್ಟ್ರು ಸಹಕಾರಾನೂ ತಗೊಂಡಿದ್ದೆ ನಾನು. ಮುಧೋಳ್‌ ಅಂತಾ ಇದ್ರು.
ಎ.ಜೆ. ಮುಧೋಳ್‌?
ಹೌದು. ಅವರ ಜೊತೀಗ ದೊಡ್ಡ ಸಂಘಟನೆ ಮಾಡಿ ಒಂದು ಮೂರು ತಿಂಗಳ ಹುಬ್ಬಳ್ಳಿಯೊಳಗ ಪ್ರತೀ ಆದಿತ್ಯವಾರ ಮೀಟಿಂಗ್‌ ಮಾಡೋದು. ಜನ್ರನ್ನ ಕೂಡಿಸ್ಕೊಂತ ಹೋಗೋದು. ಅಂತ್ಯದೊಳಗೆ ಗೋಡೌನ್‌ ಮ್ಯಾಲ ದಾಳಿ ಮಾಡಿ ಲೂಟಿ ಮಾಡ್ಬೇಕು ಅನ್ನೋ ಕಾರ್ಯಕ್ರಮ. ಹಾಗ ಮಾಡಬೇಕಾದ್ದ ಹಿಂದಿನ ದಿವ್ಸನೇ ಪೋಲೀಸ್ರಿಗೆ ತಿಳ್ದು ಮುಧೋಳ್ರನ್ನ ಅರೆಸ್ಟ್‌ ಮಾಡಿದ್ರು. ನಾನ್‌ ಮರುದಿವ್ಸ ಯಥಾ ಪ್ರಕಾರ ಜನಾ ಇತ್ತು. ಕರ್ಕೊಂಡು ಹೋದೆ. ಟೈಮಿಗೆ ಪೋಲೀಸ್ರು ಬಂದು ನಮ್ಮನ್ನೆಲ್ಲ ಅರೆಸ್ಟ್‌ ಮಾಡಿದ್ರು ಒಂದಾ ಕಡೀಗೆ ಇಡ್ಲಿಲ್ಲ ಎಲ್ಲೆಲ್ಲೋ ಇಟ್ರು. ಮ್ಯಾಜಿಸ್ಟ್ರೇಟರ ಎದುರ್ಗೆ ಹಾಜರಾನೂ ಮಾಡಿದ್ರು ನಮ್ಮನ್ನ.
ಎಷ್ಟು ದಿನ ಅರೆಸ್ಟು ಆಗಿದ್ರಿ ಅವಾಗ?
ಸುಮಾರು… ಒಂದು ವಾರ. ಅದು ಆಮ್ಯಾಲೆ, ಮುಮ್ಮಿಗಟ್ಟಿ ರೈತ ಸಂಘಟನೆಯನ್ನಾ ಬಲವಾಗಿ ಸಂಘಟನೆ ಮಾಡಿದ್ವಿ. ಸಾಧಾರಣ ನಾನಿದ್ದ ಐದಾರು ವರ್ಷ ಗೇಣಿ ಕೊಡಸೇ ಕೊಟ್ಟಿದ್ದಿಲ್ಲ. ಅಷ್ಟೇ ಅಲ್ಲ ನಮಗವಾಗ ಮುಂಬೈ ಟೆನೆನ್ಸಿ ಅಂಡ್‌ ಅಗ್ರಿಕಲ್ಚರ್‌ ಲ್ಯಾಂಡ್ಸ್‌ ಆಕ್ಟ್‌ ಏನಿತ್ತು. ಅದ್ರಾಗ ಸೆಕ್ಷನ್‌ ೨೫ ಅಂತ. ಒಂದು ಪ್ರಾವಿಜನ್‌ ಇತ್ತು. ಆ ಪ್ರಾವಿಜನ್‌ ಪ್ರಕಾರ, ಯಾರಾದ್ರೂ ಭೂಮಾಲಕ ಎರಡು ವರ್ಷದ ತನಕ ಭೂಮಿ ಸಾಗುವಳಿ ಮಾಡ್ಲಿಲ್ಲ ಅಂತಂದ್ರ ಆ ಭೂಮೀನಾ ಸರ್ಕಾರ ವಶಪಡಿಸ್ಕೊಂಡು ಭೂಮಿ ಇಲ್ಲದವ್ರಿಗೆ ಸಾಗುವಳಿ ಕೊಡಬೇಕು ಅಂತಾ ಇತ್ತು. ಆ ಪ್ರಕಾರ ಮುಮ್ಮಿಗಟ್ಟಿಯೊಳಾಗ ಹೋರಾಟನ್ನ ಮಾಡಿದ್ವಿ. ಅಲ್ಲಿ ಮುಮ್ಮಿಗಟ್ಟಿ ದೇಸಾಯಿಯವ್ರು ಐನೂರು ಎಕ್ರೆ ಭೂಮಿ ಸರ್ಕಾರಕ್ಕ ಕೊಡಿಸಿ, ಅದನ್ನ ಭೂರಹಿತ ಕಾರ್ಮಿಕರಿಗೆ ಹಂಚಿಕೆ ಮಾಡ್ಸಿದ್ವಿ. ಅದ್ರಲ್ಲೂನೂ ಪರಿಶಿಷ್ಟ ವರ್ಗದವರಿಗೆ ಪ್ರಾಮುಖ್ಯ ಕೊಟ್ಟು, ಅವರಿಗೆ ಭೂಮಿ ಕೊಡಿಸಿದ್ವಿ. ಈ ಕೆಲವು ದಿವಸದ ಹಿಂದಿನವರಿಗೂ ಮುಮ್ಮಿ ಗಟ್ಟಿ ಭೂಮಿ ಹರಿಜನರ ಸ್ವಾಧೀನದಲ್ಲೇ ಇತ್ತು. ಮುಂದೆ ಯಾವ ಯಾವುದೋ ಕಾರಣಕ್ಕ ನನಗ ಸಂಪರ್ಕ ಇಲ್ಲದಂಗಾತು. ಈಗ ಈ ಭೂಮಿ ಅವರ ವಶದಲ್ಲಿ ಐತೋ ಏನಾಗೇತೋ ಗೊತ್ತಿಲ್ಲ ನನಗ.
೧೯೪೬ರಲ್ಲಿ ಧಾರವಾಡದಾಗ ಬೀಡಿ ಕಾರ್ಮಿಕರ ಯೂನಿಯನ್‌, ಮುನ್ಸಿಪಲ್‌ ವರ್ಕರ್ಸ್‌ ಯೂನಿಯನ್‌ಗಳನ್ನ ಕಟ್ಟಿದ್ರೀ. ಕಾರ್ಮಿಕರ ಸಂಘಟನೆಗಳನ್ನು ಕಟ್ಟಿ ಹೋರಾಟಗಳನ್ನು ಮಾಡುವ ಉತ್ಸಾಹ ೬೦ – ೭೦ರ ನಿಮ್ಮ ಪ್ರವರ್ಧಮಾನದ ದಿನಗಳಲ್ಲೇ ಇರಲಿಲ್ಲ ಯಾಕೆ?
ಕಾರಣ ಏನಂದ್ರೆ ಈ ಕಾರ್ಮಿಕರು ಏನದಾರ. ಅವ್ರು A.I.T.U.C ಬಿಟ್ಟು ಇಂಟಕ್‌ ಕಡೆ ಹೊಂಟಿದ್ರು. ಏನ್‌ ಕಾರಣ ಅಂದ್ರೆ, ಅವರಿಗೆ ಒಂದ್‌ ಹತ್‌ ರೂಪಾಯಿ ಭತ್ತೆ ಹೆಚ್ಚು ಮಾಡಿದ್ರೆ ಅವರ ಹಿಂದೇನೇ ಹೋಗ್ಬಿಡೋದು ಕಾರ್ಮಿಕರ ಗುಣ. ಹಿಂಗ ಇವ್ರ ಲಾಯಲ್ಟಿ ನಂಬ್ಲಿಕ್ಕೆ ಆಗೋದಿಲ್ಲ ಅಂತಾ ನನ್ನ ಅನುಭವ. ಕಾರ್ಮಿಕರು ಹೋರಾಟಕ್ಕೆ ಲಾಯಲ್‌ ಆಗಿ ಇರೋದಿಲ್ಲ ಇವರಿಂದ ಕ್ರಾಂತಿ ಸಾಧ್ಯ ಆಗೋದಿಲ್ಲ. ಏನಾದ್ರೂ ಕ್ರಾಂತಿ ಆಗೋದಿತ್ತಂದ್ರೆ ರೈತ ಸಂಘದಿಂದ ಆಗ್ತದೆ. ರೈತರೇ ಕ್ರಾಂತಿ ಮಾಡೋರು.
ಕಾರ್ಮಿಕರಲ್ಲಿ ಹೋರಾಟದ ಗುಣ ಕಮ್ಮಿ ಇರ್ತದೆ. ಆದ್ರ ರೈತರಲ್ಲಿ ಹೆಚ್ಚರ್ತದ. ಮತ್ತ ಅವ್ರು ಹೋರಾಟಕ್ಕ ಫರ್ಮ್‌ ಇರ್ತಾರ. ಲಾಯಲ್‌ ಆಗಿ ಇರ್ತಾರ.
ಹಂಗನ್ನಂಗಿದ್ರೆ ಹೆಬ್ಬಳ್ಳಿ ಮೂಲಕ ಇದು ಸಾಬೀತಾಗಬೇಕಾಗಿತ್ತು. ಆ ರೈತರಿಗೆ ಹೋರಾಟ ಮಾಡಿ ಜಮೀನು ಕೊಡಿಸಿದ್ರಿ. ಆದ್ರೆ ಮುಂದೆ ಅವರು ಭೂಮಿ ಪಡೆದ ಮೇಲೆ ದೂರವಾದ್ರು. ಅಲ್ಲವಾ?
ಇಲ್ಲ ಹಾಗೇನಾಗಿಲ್ಲ. ಇಂದಿನವರೆಗೂ ಅವರು ಲಾಯಲ್‌ ಆಗೇ ಇದ್ದಾರೆ. ಹಿಂದಿನವ್ರು ಸತ್ತು ಹೋಗ್ಯಾರ ಬಿಡ್ರೀ. ಗರಗ, ಮಮ್ಮಿಗಟ್ಟಿ, ಹೆಬ್ಬಳ್ಳಿ ರೈತರು ಕೊನೀವರೆಗೂ ನಮಗ ಲಾಯಲ್‌ ಆಗೇ ಇದ್ರು.
ನಮಗ ಅಂದ್ರ ನಿಮ್ಮ ಪಾರ್ಟಿ ಐಡಿಯಾಲಜಿಗೋ ಇಂಡ್ಯುವಿಶಲ್‌ ಆಗಿ ನಿಮಗೋ?
(ನಗು) ಇಂಡ್ಯುವಿಶ್ಯುಯಲ್‌ ಆಗಿ ಇದ್ರು.
ನಿಮ್ಮ ಮೇಲಿನ ಅಭಿಮಾನ, ಗೌರವಗಳ ಕಾರಣ?
ಹೌದು. ರಾಜಕಾರಣದೊಳಗೂ ಹಿಂಗಿಂಗ ಅಂತ ನಾನ್ಹೇಳಿದ್ರೆ ಆಗ್ತಿತ್ತು.
ಆ ರೈತರಲ್ಲಿ ಹೋರಾಟದ ಮನೋಭಾವ ಬೆಳೆಸುವ ಅಥವಾ ಸಮಾಜವಾದಿ ವಿಚಾರಗಳನ್ನ ತಿಳಿಸುವ ಕೆಲಸ ಆಯಿತಾ?
ನಮಗಾ ಮೀನ್ಸ್‌ ಇದ್ದಿದ್ದಿಲ್ಲ ನೋಡ್ರೀ….ಅದಾ ಕೊರತೆ ಆಗಿದ್ದು.
ಹೋರಾಟದ ನಿರಂತರತೆಯಲ್ಲಿ ಆಗೋ ಕೆಲಸ ಅದು. ದುಡ್ಡಿನಿಂದಲೇ ಹೋರಾಟದ ಆಗ್ತದೆ ಅನ್ನಾಕಾಗಲ್ಲ. ಮೀನ್ಸ್ ಅಂದ್ರೆ ದುಡ್ಡೆ ಅಂತೇನಲ್ಲಲ್ಲ. ಜನರ ನಡುವೆ ಹೋದ್ರೆ… ಎಲ್ಲ ಲಭ್ಯವಾಗ್ತವೆ ಅಲ್ವಾ?
ಹೌದು… ಅದು ಆಗ್ಲಿಲ್ಲ
ಹೆಬ್ಬಳ್ಳಿ, ಮಮ್ಮುಗಟ್ಟಿಗಳಲ್ಲಿ ಜಮೀನ್ ದಾರರ ಭೂಮಿಯನ್ನ ಭೂರಹಿತರಿಗೆ ಹಂಚುವ ಹೋರಾಟಗಳು, ಕೃಷಿಕ್ಷೇತ್ರದಲ್ಲಿ ನೀವು ಮಾಡಿದ ಮಹತ್ವದ ಹೋರಾಟಗಳು. ಹಾಗೇನೆ ಹುಬ್ಬಳ್ಳಿ ಧಾರವಾಡದಂತಹ ಮಹಾನಗರಗಳಲ್ಲಿ ನೀವು ನಗರದ ಬಡವರಿಗೆ ನಿವೇಶನ ಕೊಡಿಸಲು ನಡೆಸಿದ ಆಂದೋಲನ ಕೂಡ ಅಷ್ಟೇ ಮಹತ್ವದ್ದು. ಆ ಹೋರಾಟದ ಬಗ್ಗೆ ವಿವರಿಸ್ತೀರಾ?
ನಾನು, ಇಲ್ಲಿ, ರೈತ ಸಂಘಟನೆಗೆ ಭಾಳಷ್ಟು ಅಡ್ದಾಡಲಿಕ್ಕೆ ಆಗ್ಲಿಲ್ಲ. ಆಮ್ಯಾಲೆ ಪಟ್ಟಣ ಪ್ರದೇಶದಲ್ಲಿ ನಾನು ಏನಾರ ಮಾಡ್ಬೇಕಲ್ಲ ಅಂತಿಳ್ಕೊಂಡು ಇಲ್ಲಿ ನಿವೇಶನ ರಹಿತರ ಸಂಘನೆಯನ್ನು ಹುಟ್ಟುಹಾಕಿದೆ. ಇದು ೧೯೭೮ರಲ್ಲಿ ನಿವೇಶನ ರಹಿತರನ್ನ ಸಂಘನೆ ಮಾಡ್ಲಿಕ್ಕೆ ಮೊದ್ಲು ಹುಬ್ಬಳ್ಳಿಯೊಳಗೆ ಶುರುಮಾಡಿದ್ದು. ಸಂಘನೆ ಭಾಳಾ ಬಲವಾಗಿ ಆತು. ಮೊದಲನೇ ಹಂತದೊಳಗ ಹತ್ತುಸಾವಿರ ನಿರಾಶ್ರಿತರಿಗೆ ಒಂದು ಕಾಲೋನಿ ಮಾಡಿ ಕೊಡಬೇಕು ಅಂತಿಳ್ಕಂಡು ಮುನ್ಸಿಪಲ್ ಕಾರ್ಪೋರೇಷನ್ ನವರ ಕೂಡ ಹೋರಾಟದ ಪ್ರಾರಂಭದ ಆದದ್ದು. ಮುನ್ಸಿಪಲ್ ಕಾರ್ಪೋರೇಷನ್ ಖಾಲಿ ಜಾಗ ಎಲ್ಲದಾವು ಅವುಗಳನ್ನ ಆಕ್ರಮಿಸಿಕೊಂಡು ನಾವು ವಸಾಹತುಗಳನ್ನು ಸ್ಥಾಪಿಸಿದ್ವಿ. ಕಾರ್ಪೋರೇಷನ್ ಅಧೀನದೊಳಗೆ ದೊಡ್ಡದೊಡ್ಡ ಸೈಟುಗಳನ್ನೇ ಮಾಡಿ ಹಂಚಲಿಕ್ಕೆ ತಯಾರಿ ಮಾಡಿಟ್ಟಿದ್ರು. ಅವನ್ನ ನಾವು ಆಕ್ರಮಿಸಿಕೊಂಡು ಬಿಟ್ಟಿ. ಸಾಧಾರಣ ಐದಾರು ಸಾವಿರ ಜನ ನಾವು ಅಲ್ಲಿ ಇದ್ರು, ಆದ್ರೆ ಅಧಿಕೃತವಾಗಿ ಅವು ನಮ್ಮವು ಆಗಬೇಕಲ್ಲ. ಪಟ್ಟಕೊಡ್ರೀ ಅಂತಾ ಹೋರಾಟದ ಶುರುಮಾಡಿದ್ವೀ… ಜನವರಿ ೨೬ನೇ ತಾರೀಖು ರಿಪಬ್ಲಿಕ್ ಡೇ ಅನ್ನ ಭಾಳಾ ಸಂಭ್ರಮದಿಂದ ಆಚರಿಸಿದ್ವಿ. ಆಚರಿಸಿ ನಾನು ಧಾರವಾಡಕ್ಕ ರಾತ್ರಿ ಬಂದೆ. ಅಲ್ಲಿ ಬರೇ ಜೋಪಡೀ ಹಾಕಿಕೊಂಡಂತಹ ಜನ ಉಳ್ಕಂಡು ಬಿಟ್ರು. ರಾತ್ರಿ ಕಾರ್ಪೋರೇಷನ್ ದವ್ರು, ಪೋಲಿಸರ ಸಹಾಯದಿಂದ ಕಿತ್ತೊಗಿಯಲಿಕ್ಕೆ ಶುರು ಮಾಡಿಬಿಟ್ರು. ಕೆಲವಕ್ಕ ಬೆಂಕೀನೂ ಹಚ್ಚಿ ಬಿಟ್ರು. ಅವಾಗ ಫೋನ್ ನ್ಯಾಗ ನನಗ ಸಂಪರ್ಕ ಮಾಡಿ ಹೀಗೀಗ ಆಗೇದ ಅಂತಾ ತಿಳಿಸಿದ್ರು. ನಾನು ಆಗ್ಗಾ ಹೋದೆ. ಪೋಲೀಸ್ರು ನನ್ನನ್ನ ೨೫ – ೩೦ ಜನ ಕಾರ್ಯಕರ್ತರ ಸಮೇತ ಅರೆಸ್ಟ್ ಮಾಡಿದ್ರು. ನಾನು ನೀವು ನಮ್ಮನ್ನ ಅರೆಸ್ಟ್ ಮಾಡಿದ್ರೀ, ಅಥವಾ ಏನಾರ ಡಿಸ್ಟರ್ಬ್ ಮಾಡಿದ್ರೀ ಅಂತಂದ್ರ ನಾನು ಅಮರಣ ಉಪವಾಸ ಕೈಕೊಳ್ತೀನಿ, ಏನಾದ್ರೂ ಬಗೆಹರಿಯೋದು ಇತ್ತಪ್ಪಾ ಅಂದ್ರ ಮಾತುಕತೀ ಮೂಲಕ ಬಗೆ ಹರಿಸ್ರೀ ಅಂತ ಮುಂಚೇನ ಹೇಳಿದ್ದೆ. ಅರೆಸ್ಟು ಮಾಡಿದ್ರು, ಮಾಡಿ ಕಸ್ಟಡಿಯೊಳಗಾನಾ ಉಪವಾಸ ಪ್ರಾರಂಭ ಮಾಡಿಬಿಟ್ಟೆ. ಮಾಡಿದ ೪ನೇ ದಿವ್ಸಕ್ಕ ನನ್ನ ಆಸ್ಪತ್ರೆಗೆ ಅಡ್ಮಿಟ್ ಮಾಡಿದ್ರು, ಆಸ್ಪತ್ರೆಗೆ ಅಡ್ಮಿಟ್ ಮಾಡಿದ ಮೇಲೇ…. ಅದೇನು ಸರಕಾರದ ಗಮನಕ್ಕೆ ಹೋತೋ ಏನೋ ಒಪ್ಪಂದಕ್ಕ ಬಂದರ್ ರೀ. ಒಪ್ಪಂದಕ್ಕ ಬಂದು ನಿವೇಶಗಳ್ದು ಜಾಗ ಎಪ್ಪತ್ತು ಎಕ್ರೆ ಇತ್ತೆನೋ ಕಾಣಿಸ್ತದ. ಅವನ್ನ ನಾವು ರೆವಿನ್ಯೂ ಮ್ಯಾಪ್ ನೋಡಿ ರೀ ಡ್ರಾ ಮಾಡ್ತೀವಿ. ನಿಮಗ ೨೦ – ೩೦, ರಂಗ ನಿವೇಶಗಳನ್ನ ಮಾಡಿ ಹಂಚ್ತೀವಿ. ನೀವು ಉಪವಾಸ ಕೈಬಿಡ್ರೀ ಅಂದ್ರು. ಗುಂಡುರಾವ್ ಚೀಫ್ ಮಿನಿಸ್ಟ್ರು. ಅಂದಾ ನನ್ನ ಕೂಡ ಸಂಪರ್ಕ ಮಾಡಿ ನಿವೇಶನ ಕೊಡ್ತೀವಿ. ಉಪವಾಸ ಕೈಬಿಡ್ರೀ ಅಂದ. ಮೊದ್ಲು ೧೨೦೦ ಜನಕ್ಕ ಮಾಡಿದ್ರು. ಅದ್ರ ಮುಂದ ಅದನ್ನ ಬೆಳೆಸ್ಕೋತ, ಬೆಳೆಸ್ಕೋತ ಬಂದು ಎರಡು ಸಾವಿರ ಜನ ಆತು. ಈಗ ಆನಂದ ನಗರ ಅಂತಿಳ್ಕೊಂಡು ಹುಬ್ಬಳ್ಳಿಯೊಳಗ, ಒಂದು ಕಾಲೋನಿ ಆಗ್ಯಾದ.
ನಂದು ಹತ್ತು ಸಾವಿರ ಜನ್ರದು ಗುರಿ ಐತಿ. ನಾನು ಬಿಡೋದಿಲ್ಲ. ಮುಂದೆ ಹೋರಾಟ ಮಾಡ್ತೀನಿ ಅಂತಾ ಇದ್ದೆ. ಆಮ್ಯಾಲೆ ಹುಬ್ಬಳ್ಳಿಯೊಳಗೆ ಒಂದು ಫಾರೆಸ್ಟ್ ಲ್ಯಾಂಡು ಅಂತಾ ಅವರಂದ್ರು. ನಾನೆಲ್ಲ ರೆಕಾರ್ಡ್ಸು ತೆಗೆಸಿದನಂತರ ಅದು ಫಾರೆಸ್ಟ್ ಅಲ್ಲ, ಗೌರ್ಮೆಂಟ್ ಲ್ಯಾಂಡು ಅಂತಾ ಸಿಗ್ತು. ಸಿಕ್ಕ ಮ್ಯಾಲೆ ಅದರ ಮ್ಯಾಲೆ ಹೋರಾಟ ಮಾಡ್ಬೇಕಲ್ಲ, ಆ ಪ್ರದೇಶ ನಮಗ ಬೇಕು ಅಂತಾ ಅದೂ ಒಂದು ಮೂರು ವರ್ಷಾನಾ ನಡೀತು. ಕೊನೆಗೆ ಬಂಗಾರಪ್ಪ ಚೀಫ್ ಮಿನಿಸ್ಟ್ರು ಆದಾಗ ಅವ್ರು ಕನ್ ಸಿಡರ್ ಮಾಡಿದ್ರು. ಇಲ್ಲಾ ಪೂಜಾರಿ ಯವ್ರು ಹೇಳೋದು ಖರೇ ಐತಿ. ಅವ್ರು ರೆಕಾರ್ಡ್ಸ್ ತಂದು ತೋರಿಸಿದ್ರು ನನಗ ಫಾರೆಸ್ಟ್ ಲ್ಯಾಂಡ್ ಅಲ್ಲ ಅದು. ಗೌರ್ಮೆಂಟ್ ಫೆಲೋ ಲ್ಯಾಂಡ್ ಅದು. ಒಂದು ನೂರ ನಲವತ್ ಎಕ್ರೀ ಅದು. ಅದನ್ನ ನಗರಾಭಿವೃದ್ಧಿ ಪ್ರಾಧಿಕಾರಕ್ಕ ಕೊಟ್ರು ಅವ್ರು. ಅವನ್ನ ಡೆವಲಪ್ ಮಾಡಿ ನಿವೇಶನ ರಹಿತರಿಗೆ ಹಂಚ್ರೀ ಅಂತಾ. ಅಲ್ಲೊಂದು ಮೂರ್ ಸಾವಿರ ಜನರಿಗೆ ಫ್ರೀಯಾಗಿ ನಿವೇಶನ ಸಿಗ್ತು. ಈಗದಾ ಅದು. ನೀವು ನೋಡುವಂತಾ ನಗರ, ಕಾಲೋನಿ ಅಂದ್ರಾ ಎಲ್ಲಾ ಸ್ಲಮ್ ಗಿಮ್ ನಂಗ ಏನಿಲ್ಲ. ಭಾರೀ ಚಂದ ಅದಾ ಅದು.
ನಿವೇಶನ… ಸಿಕ್ಕಿತು. ಆಮೇಲೆ ಮನೆಗಳನ್ನೂ ಅವರೇ ಕಟ್ಟಿಕೊಂಡರೋ ಅಥವಾ ಸರಕಾರ ಕಟ್ಟಿಸಿ ಕೊಟ್ಟಿತೋ ?
ಸರಕಾರ ಮನಿ ಕಟ್ಟಿಸಿ ಕೊಟ್ತು. ಮೊದ್ಲು ಹತ್ ಸಾವಿರ ತುಂಬ್ರಿ ಮನೀ ಕಟ್ಟಿಸಿ ಕೊಡ್ತೀವಿ. ಆ ಮ್ಯಾಲೆ ಉಳಿದದ್ದು ಕಟ್ಟರೀ ಅಂತ.
ನಾವದಕ್ಕ ಡಾ. ರಾಮಮನೋಹರ ಲೋಹಿಯಾ ನಗರ ಅಂತ ಹೆಸರಿಟ್ಟೀವಿ. ನೋಡುವಂತ ನಗರ ಆಗೈತದು. ಅದಾದ ನಂತರ ಈಗ ಎರಡು ವರ್ಷದಿಂದ ಧಾರವಾಡದಾಗ ನಡೇಸೀವಿ. ಭೂಮಿ ಮಂಜೂರು ಆಗಿ ಪ್ಲಾಟ್ ತಯಾರ್ ಆಗ್ಯಾವ. ಅಪ್ಲಿಕೇಶನ್ಸ್ ಕರದಾರ. ಜನ ಅಪ್ಲಿಕೇಶನ್ ಹಾಕ್ಯಾರ. ಪ್ರತೀ ಆದಿತ್ಯವಾರ ನಾವು ಮೀಟಿಂಗ್ ಮಾಡ್ತೀವಿ.
ಈಗಲೂ ಮೀಟಿಂಗ್ ಮಾಡ್ತಿದ್ದೀರೀ ?
ಹೌದು ಈಗ್ಲೂ ನಡದದ. ಇವತ್ತು ಆದಿತ್ಯವರಲ್ಲ. ಇವತ್ತು ಸಾಯಂಕಾಲ ಐದು ಗಂಟೆಕ್ಕ ಮೀಟಿಂಗ್ ಅದಾ. ಅವತ್ತೀನಿಂದ ಒಂದ್ ಏನ್ ಇಟ್ಟೀವಿ ಅಂದ್ರೆ ಪ್ರತೀ ಆದಿತ್ಯವಾರ ಮೀಟಿಂಗ್ ಮಾಡೋದು.
ಸಂಘಟನೆಯ ಹೆಸರೇನಿಟ್ಟೀರಿ ?
ನಿವೇಶನ ರಹಿತರ ಆಂದೋಲನ ಅಂತಾ. ಹುಬ್ಬಳ್ಳೀದು, ಹುಬ್ಬಳ್ಳಿ ನಿವೇಶನ ರಹಿತರ ಆಂದೋಲನ; ಧಾರವಾಡದ್ದು ಧಾರವಾಡ ನಿವೇಶನ ರಹಿತರ ಆಂದೋಲನ ಏನ್ರೀ. ಅಲ್ಲೀವು ಎರಡು ಮುಗಿದ್ವು. ಮೊದಲ್ನೇದು ಗುಂಡೂರಾಯರ ಕಾಲಕ್ಕಾದದ್ದು ಆನಂದ ನಗರ ಅಂತಾ ಆಯ್ತು. ಮತ್ತ ನಂತ್ರದ್ದು ರಾಮಮನೋಹರ ನಗರ. ಈಗ ಇದು ಧಾರವಾಡದ್ದು. ಅಪ್ಲಿಕೇಶನ್ಸು, ಸ್ಕ್ರೂಟಿನಿ ಎಲ್ಲ ಆಗಬೇಕಾಗೆದ ಈಗ.
ಈ ರೀತಿಯಾಗಿ ವಸತಿ ಹೀನರ ವಸತಿಗಾಗಿ ರಾಜ್ಯಾದ್ಯಾಂತ ಒಂದು ಆಂದೋಲನ, ಮಾಡೋದಕ್ಕೆ ಸಮಾಜವಾದಿ ರಾಜ್ಯ ಸಂಘಟನೆ ಯಾವತ್ತಾದ್ರೂ ಚರ್ಚಿಸಿದ್ದು, ಚಿಂತಿಸಿದ್ದು ಇದೆಯಾ?
ಇಲ್ರೀ… ಇಲ್ಲ. ಆಗಿಲ್ಲ. ನಾನು ಎಲ್ಲಾ ಪಾರ್ಟಿಯಿಂದ ಸೆವೆಂಟಿ ಎಯ್ಟ್ ಕ್ಕ ನಿವೃತ್ತ ನಾಗೀನಿ. ಅಲ್ಲಿವರೆಗೆ ಜನತಾ ಪಾರ್ಟಿಅಂತಾ ಇತ್ತು. ಏನೋ ಜಯಪ್ರಕಾಶ್ ನಾರಾಯಣರು ಮಾಡಿದ್ದಾರ, ಸಮಾಜವಾದಿಗಳು ಎಲ್ಲಾ ಅದಾರ ಅಂತಿಳ್ಕಂಡು ಇದ್ದೆ. ೧೯೭೮ರೊಳಗೆ ನಮ್ಮ ಹೆಗಡೆಯವ್ರು ಏನೋ ಕನ್ ವೆನ್ಷನ್ ಮಾಡಿ ದಳ ಮಾಡಿಬಿಟ್ರು. ನೋಡ್ರೀ ನಮಗೀಗ, ರಾಜಕೀಯಾನಾ ಬ್ಯಾಡಪ್ಪಾ ಅಂತಾ ಬಿಟ್ಟಿಟ್ಟೆ. ಮೊದ್ಲು ಸಿ.ಎಸ್.ಪಿ ಆದ್ವಿ. ಆಮ್ಯಾಲ ಎಸ್.ಪಿ ಆದ್ವಿ. ಆಮ್ಯಾಲ ಪಿ.ಎಸ್.ಪಿ ಆದ್ವಿ. ಮತ್ತ ಎಸ್.ಎಸ್.ಪಿ .ಆದ್ವೀ ಏನೇನೋ ಆಗಿ ಕಡೀಗೆ ಜನತಾ ಆದ್ವಿ ಇಲ್ಲಿ. ಇನ್ನ ಜನತಾದಾಳ ಆಗೋದು ನಮ್ ಕೈಯಾಗ ಆಗೋದಿಲ್ಲ. ಸಾಕಿಲ್ಲೀಗೆ ಅಂತಾ ಸೆವೆಂಟೀ ಎಯ್ಟೀನಿಂದ ನಾನು ಇಲ್ಲೆ ಇಲ್ಲ. ಇಲ್ಲ, ನಮಗ ಐಡಿಯಾಲಜಿಕಲ್ ಫೌಂಡೇನ್ ಕೊಟ್ಟೋರು ಲೋಹಿಯಾ. ಹೊಸ ಸಮಾಜವಾದಾನ ಅದು. ಕಮ್ಯುನಿಸ್ಟ್ ಸಿದ್ದಾಂತಕ್ಕೆ ಏನೂ ಸಂಬಂಧ ಇಲ್ಲದ ಹೊಸ ಸಮಾಜ ರಚನೆ, ಹೊಸ ನಾಗರೀಕತೇನಾ ದೃಷ್ಟಿಯೊಳಗಿಟ್ಕಂಡು ಒಂದು ಡಾಕ್ಟ್ರಿನ್ ನಮಗ ಕೊಟ್ಟೋರು ಅಂತಂದ್ರೆ ಲೋಹಿಯಾ. ಅವರ್ನ ಬಿಟ್ಟು ನಾನು ಯಾರನ್ನೂ ನಂಬಲ್ಲ. ಲೋಹಿಯಾ ಅವರಿಗೆ ಈ ಎಸ್.ಎಂ.ಜೋಶೀ ಎಂ.ಜಿ.ಗೋರೆ ನಾಥ ಪೈ ಇವರೆಲ್ಲರ ನಡುವೆ… ಒಂದು ಡಿಫರೆನ್ಸ್ ಬರೋದು ಏನಪಾ ಅಂದ್ರೆ, ಈ ಬ್ಯಾಕ್‌ವರ್ಡ್‌ನಸ್ ಏನದಾ ಇಲ್ಲಿ ಪ್ರಿಫರೆನ್ಸಿಯಲ್ ಟ್ರೀಟ್ ಮೆಂಟ್ ಕೊಡಬೇಕು ಅಂತಂದು. ಈಕ್ವಲ್ ಆಪರ್ಚುನಿಟೀಸ್ ಅಂತಂದು ಅವರ್ದು.
ಯಾರೂ…?
ಮೆಹತಾನ ಗುಂಪು ಆತು, ಎನ್.ಜಿ ಗೋರೆ, ಜೋಶಿ, ನಾಥ ಪೈ ಅವರೆಲ್ಲ ಈಕ್ಟಲ್ ಆಪರ್ಚುನಿಟೀಸ್ ಅಂತಿದ್ರು. ಲೋಹಿಯಾ ವಿರೋಧಿಸೋರು ಅದನ್ನ. ಇಲ್ಲಿ ಈಕ್ಟಲ್ ಆಪರ್ಚುನಿಟೀಸ್ ಅಂದ್ರೆ ಸಾವಿರಾರು ವರ್ಷಗಳಿಂದ ವಿದ್ಯಾ ಮತ್ತು ಸಂಸ್ಕಾರ ಏನದ ಅದ್ರಿಂದ ಮುಂದುವರಿದೋರು. ಈಕ್ಟಲ್ ಆಪರ್ಚುನಿಟೀಸ್ ಅಂತಾ ಬಂದಾಗ, ಎಲ್ಲಾ ಆಪರ್ಚುನಿಟೀಸ್ ಯಾರು ಸಾಂಸ್ಕತಿಕವಾಗಿ, ಆರ್ಥಿಕವಾಗಿ ಮುಂದದಾರ. ಅವರಿಗೆ ಹೋಗಿ ಬಿಡ್ತಾವ, ಅದಕ್ಕಾಗಿ ಪ್ರಿಫರೆನ್ಸಿಯಲ್ ಆಪರ್ಚುನಿಟೀಸ್ ಕೊಡಬೇಕು ಬ್ಯಾಕ್ ವರ್ಡ್ ಇದ್ದವರಿಗೆ ಅಂತಾ ಲೋಹಿಯಾ ಅವರ ವಿಚಾರ. ಇಂಥಾವು ಬಂದಾ ಬಿಡ್ತಾವ. ಏನ್ ಮಾಡ್ಬೇಕು ಹೇಳ್ರೀ. ಸ್ಪ್ಲಿಟ್ ಆಗೇ ಬಿಡ್ತಾದ.
ಲೋಹಿಯಾ ಒಬ್ಬಂವ ಪ್ರಿಫರೆನ್ಸಿಯಲ್ ಟ್ರೀಟ್ ಮೆಂಟ್ ಅಂದಿದ್ದಕ್ಕಾಗಿ ಬ್ಯಾಕ್ ವರ್ಡ್ ಕ್ಲಾಸ್ ನಿಂದ ಎದ್ದು ಬಂದ ಕರ್ಪೂರಿ ಠಾಕೂರ್ ಮುಖಂಡರಾದ್ರು. ಎಲ್ಲರಿಗೂ ಈಕ್ಟಲ್ ಆಪರ್ಚುನಿಟೀಸ್ ಅಂದ್ರ ಅವರು ಬರ್ಲಿಕ್ಕೆ ಆಗ್ತಿದ್ದಿಲ್ಲ. ಬಿಹಾರದಲ್ಲಿ ಲಾಲೂ ನಂಥವರು ಬರ್ಲಿಕ್ಕೆ ಆಗ್ತಿದ್ದಿಲ್ಲ.
ಈಗ್ಲೂ ಮೀಸಲಾತಿ ಕುರಿತು ಚರ್ಚೆ ನಡೆದೇ ಇದೆ. ಅದರ ಪ್ರಮಾಣದ ಬಗ್ಗೆ, ಖಾಸಗೀ ಕ್ಷೇತ್ರದ ಮೀಸಲಾತಿ ಬಗ್ಗೆ, ಮೀಸಲಾತಿಯ ಕೆನೆಪದರು ವರ್ಗ… ಇತ್ಯಾದಿ ಚರ್ಚೆಗಳಿವೆ. ಈ ಅಂಶಗಳ ಬಗ್ಗೆ ನಿಮ್ಮ ವಿಚಾರವೇನು?
ಆಗಾಬೇಕು ಬಿಡ್ರೀ. ಪ್ರಿಫರೆನ್ಸಿಯಲ್ ಕೊಡಾಕಬೇಕು. ನೀವೇನು ಆ ಕ್ರಿಮೀ ಲೇಯರ್ ಅಂತಾ ಹೇಳ್ತೀರಿ. ಇವ್ರನ್ನ ಮೇಲಿನ ವರ್ಗಕ್ಕಾ ಸೇರಿಸ್ಬೇಕು. ಇಡೀ ತಲೆಮಾರುಗಟ್ಟಲೇ ಅವ್ರೇ ಆದ್ರಪ್ಪಾ ಅಂದ್ರೆ ವೆಸ್ಟ್ ಡ್ ಆಗಿಬಿಡ್ತಾರಲ್ರೀ. ಆರ್ಥಿಕವಾಗಿ ಅವ್ರು ಸಬಲರಾದ್ರೆ ಅವರಿಗೆ ಕೊಡಬಾರದು.
ಆದ್ರೆ… ಸಾಮಾಜಿಕವಾಗಿ ಅವರು ಹಿಂದೇನೆ ಉಳಿದಿರ್ತಾರ. ಸಾಂಸ್ಕ್ರತಿಕ ಶೋಷಣೆಗೆ ಒಳಗಾಗಿರ್ತಾರ?
ಅವರಿಗೆ ತಮ್ಮ ಸಮಾಜದೊಂದಿಗೇ ಸಂಪರ್ಕ ಇರೋದಿಲ್ಲ. ಮ್ಯಾಲ ನೋಡ್ತೀರ್ತಾರ ಅವ್ರು, ಕೆಳಾಗ ನೋಡ್ತೀರದಿಲ್ಲ. ಅವರಿಗೆ ಮೀಸಲಾತಿ ನಿಲ್ಲಿಸಬೇಕು.
ಇಂಥ ಪ್ರಶ್ನೆಗಳನ್ನ ಇಟ್ಕೊಂಡಾ ಅಹಿಂದಾ ಚಳವಳಿ ನಡೀತಿದೆಯಲ್ಲ ಈ ಅಹಿಂದಾ ಬಗ್ಗೆ ಏನಂತೀರಿ?
ಅಹಿಂದಾ… (ನಗು.) ಸಿದ್ರಾಮಯ್ಯನವರಿಗೆ ಮೊದಲಿಂದ್ಲೇ ಮೈಸೂರಿನಲ್ಲಿ ಗೆಳೆಯರ ಗುಂಪುಗಳದಾವ. ಎಲ್ಲಾ ಇಂಟಲೆಕ್ಯುವಲ್ಸ್ ಅವ್ರು. ಮೊದಲು ಸಮಾಜವಾದಿ ಯುವಜನ ಸಭಾ ಏನಿತ್ತು ಅಲ್ಲಿ ಬೆಳೆದು ಬಂದವ್ರು. ರಾಮದಾಸ್, ಮಲ್ಲೇಶ್ ಇವ್ರು ಗುಂಪಿನಿಂದ ಬೆಳೆದು ಬಂದಂವ ಅಂವ. ಅಂವಗೊಂದು ದೃಷ್ಟಿಕೋನ ಅದಾ. ಅವ್ರಿಗೆ ಡೆಫಿನೆಟ್ ಆಗಿ ಇದರ ಪ್ರಭಾವ ಇರ್ತದ. ಅವ್ರು ಪ್ರಭಾವ ಸಿದ್ದರಾಮಯ್ಯನವರ ಮೇಲೆ ಭಾಳಾ ಅದೆ ಅವ್ರು ಗುಂಪಿನ್ಯಾಗ ಇದ್ದವ್ರ ಇವ್ರು.
ಅಹಿಂದದ ಮೂಲಕ ಸಿದ್ದ ರಾಮಯ್ಯನವರ ರಾಜಕೀಯ ಹಿತಾಸಕ್ತಿ?
ರಾಜಕೀಯ ಸ್ವಾರ್ಥ ಕೂಡ ಇರ್ತದ ಬಿಡ್ರೀ… (ನಗು.) ಇರ್ತದ. ಆದ್ರ ಅಹಿಂದ ಅದು ಜೆನ್ಯೂನ್ ಮೂವ್ ಮೆಂಟ್ ಅಂತಾ ಅನ್ನಿಸ್ತದ ನನಗ ಏನ್ರೀ…. ಕಾಲಾನಂತರದಲ್ಲಿ ಇದರ ಮೂಲಕ ನಾವು ಏನಾದ್ರೂ ಸಾಧಿಸಬಹ್ದು ಬಿಡ್ರೀ ಆಗ್ತದ.
ಈ ಚುನವಣಾ ರಾಜಕಾರಣದ ಹಿನ್ನಲೆಯಲ್ಲಿ ಹೇಳೋದದ್ರೇ, ಈ ಕೆಳವರ್ಗಗಳ ಮತಗಳನ್ನ ಸಮಾಜವಾದೀ ಪಕ್ಷಗಳಿಗಿಂತ ಹೆಚ್ಚಾಗಿ ಕಾಂಗ್ರೆಸ್ ಹಿಡಿದಿಟ್ಟುಕೊಂಡಿದೆ, ಅಲ್ಲವಾ?
ಹೌದು… (ನಗು)
ಕರ್ನಾಟಕದಲ್ಲಿ ಸಮಾಜವಾದಿ ಪಕ್ಷಗಳಿದ್ದಾಗ, ನಂತರ ಜನತಾಪಕ್ಷ, ಜನತಾದಳ, ಆದಾಗ ಕೂಡ ಪರಿಶಿಷ್ಟಜಾತಿ, ಪಂಗಡ, ಮತ್ತು ಅಲ್ಪಸಂಖ್ಯಾತರು ಕಾಂಗ್ರೆಸ್ಸನ್ನು ಬೆಂಬಲಿಸಿದರು. ಸಮಾಜವಾದದ ಹಿನ್ನಲೆಯಲ್ಲಿ ಸಾಮಾಜಿಕ ನ್ಯಾಯದ ಭರವಸೆ ನೀಡಿದರೂ ಸಮಾಜವಾದಿಗಳು ಆ ವರ್ಗಗಳ ವಿಶ್ವಾಸಗಳಿಸಿಕೊಳ್ಳೋಕೆ ಯಾಕೆ ಸಾಧ್ಯವಾಗಲಿಲ್ಲ?
ನನಗನ್ನಿಸೋದು ಏನಪಾ ಅಂತಂದ್ರೆ. ಗಾಂಧೀಜಿ ಹಿನ್ನಲೆ ಇದ್ದಿದ್ರಿಂದ ಹಿಂಗಾಗೇತೇನೋ ಅನ್ನಿಸ್ತದೆ. ಇಲ್ಲಪ್ಪ ಅಂದ್ರೆ ಬೇರೆ ಕಾರಣಾನಾ ಇಲ್ಲ. ಗಾಂಧೀಜೀ ಬಿಟ್ರೆ ಬೇರೆ ಕಾರಣ ಇಲ್ಲ.
ಇಂಡಿಯಾದ ಜನತೆ ಮೇಲೆ ಗಾಂಧೀಜಿಯ ಪ್ರಭಾವ, ಸಮಾಜವಾದೀ ಚಳವಳಿ ಕಟ್ಟೋಕೆ ಅಡ್ಡಿ ಆಯ್ತು ಅಂದಂಗಾತು?
(ನಗು…) ಅಡ್ಡಿ ಆದ್ರೂ ಆಗಿರ್ಬಹ್ದು… ಇದಕ್ಕ ಅಡ್ಡಿ ಆಗ್ಲೀ ಅಂತೇನೊ ಗಾಂಧೀಜಿ ಮಾಡಿರ್ಲಿಲ್ಲ. ಆದ್ರೆ … ಆಯ್ತು… ಆಯ್ತು.
ಯಾಕೆ ಸಮಾಜವಾದೀ ಚಳವಳಿ ದಲಿತರನ್ನ,ಅಲ್ಪಸಂಖ್ಯಾತರನ್ನ ಹೆಚ್ಚಿನ ಪ್ರಮಾಣದಲ್ಲಿ ಒಳಗೊಳಲಿಲ್ಲ?
ಅದೂ… ಹಿಂದುಳಿದ ವರ್ಗಗಳನ್ನ ಜಾಗೃತಗೊಳಿಸುವಾಗ ಮಧ್ಯಮ ಜಾತೀ ಅಂತಾ ಏನದಾವ ಅವರ ಕಡಿಗೆ ಮುಖಂಡತ್ವ ಹೋಯ್ತು. ಗ್ರಾಮೀಣ ಪರಿಸ್ಥಿತಿಯೊಳಗೆ ದಿನನಿತ್ಯದ ಸಂಪರ್ಕ ಬರೋದು ಅವೆರಡಕ್ಕ ಅಲ್ಲಿ ತಿಕ್ಕಾಟ ಇದ್ದೇ ಅದ. ದಲಿತರಿಗೂ ಮತ್ತು ಮಧ್ಯಮ ವರ್ಗದವರಿಗೂ, ಬ್ರಾಹ್ಮಣರು ದೂರ ಉಳೀತಾರಾ? ದಿನನಿತ್ಯದ ಸಂಘರ್ಷ ಈ ಇಬ್ಬರ ನಡುವೆ ಬಂದು ಬಿಡ್ತದ. ನಮ್ಮ ಹಿಂದುಳಿದ ವರ್ಗದ ಹೋರಾಟ ಇಲ್ಲಿ ಸಿಕ್ಕೊಂಡು ಬಿಟ್ಟದ. ದಲಿತ ವರ್ಗವನ್ನ ಒಳಗೊಳ್ಳಾಕ ಸಾಧ್ಯ ಆಗೋದಿಲ್ಲ ಅದು. ಯಾಕಂದ್ರೆ ಇವ್ರು ಅವರನ್ನ ತಮ್ಮ ಸೇವಕರು ಅಂತಾನಾ ನೋಡಾರು. ತಮ್ಮ ಸರಿ ಅಂತಾ ಯಾವತ್ತೂ ಭಾವಿಸೋದಿಲ್ಲ ಅವ್ರು. ಇವತ್ತು ಕುರುಬ್ರು ಅದಾರ. ಕುರುಬ ಆತು, ತಳವಾರ ಆತು, ದಲಿತ್ರನ್ನ ತಮ್ಮ ಸರಿಸಮಾನವಾಗಿ ನೋಡೋಕೆ ಸಾಧ್ಯಾನೇ ಆಗೋದಿಲ್ಲ. ದಿನನಿತ್ಯದ ಬಳಕೆ, ಕೊಡೋಕೊಳ್ಳೋ ವ್ಯವಹಾರ ಇದ್ರಲ್ಲಿ ಅವರ ನಡುವೆ ಸಂಘರ್ಷ ಇದ್ದೇ ಅದಾ. ಬ್ರಾಹ್ಮಣ ಮಾತ್ರ ನಿರ್ಲಿಪ್ತ ಅದಾನಾ. ಬೇಕು ಅಂತಂದ್ರ ಮಾಯವತಿ ಕೂಡಾ ಜೋಡ್‌ ಆಗಿ ಬಿಡ್ತಾರ ಅವ್ರು. ಅದನ್ನ ಮುಲಾಯಂಸಿಗ್‌ ಕೂಡಾ ಆಗು ಅಂದ್ರೆ, ಆಗೋದಿಲ್ಲ. ಬ್ರಾಹ್ಮಣ ಆಗ್ತಾನ. ಹೀಗೆ ಬಿ.ಜೆ.ಪಿ ಆಗ್ತದೆ.
ನಿಮಗೆ ಹೇಳ್ತೀನಿ ಬಿ.ಪಿ.ಮಂಡಲ್‌ ಸೋಷಲಿಸ್ಟ್‌ ಇದ್ದವ್ರು. ಅವರಿಗಿದು ಸರಿಬರಲಿಲ್ಲ. ಕಾಂಗ್ರೆಸ್ಸಿಗೆ ಹೋಗಿ ಬಿಟ್ರು.
ಭೂಸುಧಾರಣೆ ಬಂದಾಗ ಪಟೇಲ್ರು ತಮ್ಮ ಭೂಮಿನೇನು ಕಳ್ಕೊಂಡ್ರಾ? ಯಾಕಂದ್ರೆ ಅವರ್ದೂ ಭೂ ಮಾಲಕ ಕುಟುಂಬ ಅಂತಾ ಕೇಳೀನಿ?
ಏನೋ ನನಗ ಗೊತ್ತಿಲ್ಲ. ದೇವರಾಜ ಅರಸರ ಲ್ಯಾಂಡ್‌ ರಿಫಾರ್ಮ್‌ ಆಕ್ಟ್‌ ಬರೋವಾಗ ಪಟೇಲ್ರು ಆಗ್ಲೆ ದೂರ ಇದ್ರು ಬಿಡ್ರೀ. ಅವ್ರು… ಉರವಕೊಂಡ ಜಗದ್ಗುರು ಅಂತಾ ಇದ್ರು ಅವ್ರು ಶಿಷ್ಯ (ನಗು) ಅವ್ರು ಒಂದು ಸ್ಪಿರಿಚ್ಯುವೆಲ್‌ ಸೆಂಟರ್‌ ಅಂತಾ ಮಾಡಿದ್ರು. ಇವ್ರು ಆ ಸ್ಪಿರಿಚ್ಯುವೆಲ್‌ ಸೆಂಟರ್‌ ನಿವಾಸಿಗಳಾಗಿ ಬಿಟ್ಟಿದ್ರು.
ಯಾವಾಗ ಅದು?
ದೇವರಾಜು ಅರಸು ಅವರ ಮಂತ್ರಿಮಂಡಲ ಇದ್ದಾಗಿರ್ಬೇಕು. ಕುಮಾರ ಪಾರ್ಕ್‌ವೆಸ್ಟ್‌ ಏನಾ ಇರ್ಬೇಕು. ಅಲ್ಲಿತ್ತು ಆ ಸೆಂಟರ್‌.
ಹಾಗೆ ನೋಡಿದ್ರೆ ಪಟೇಲ್ರು ಧರ್ಮ, ಆಧ್ಯಾತ್ಮ ಇವುಗಳ ಕಡೆ ಅಷ್ಟು ಒಲವು ತೋರಿಸಿದವರಲ್ಲ?
ಆದ್ರ ಆಧ್ಯಾತ್ಮ ಅಲ್ಲಿ ಬ್ಯಾರೆ ನಡೀತಿತ್ರೀ. ಉರವಕೊಂಡ ಜಗದ್ಗುರುಗಳ್ದು. ಇವ್ರು ಆ ಹಾದಿಯೊಳಗ ಇದ್ದವ್ರು.
ಅಲ್ಲಿ ಭಾಳಾ ಆಸಕ್ತರಾಗಿದ್ರು ಆಗ.
ಉರವಕೊಂಡ ಜಗದ್ಗುರು ಮೊದಲ ಭಾಳಾ ಪ್ರಖ್ಯಾತರಾಗಿದ್ದವರು ಕರ್ನಾಟಕದ ಹೊಸ ವಿದ್ಯಾರಣ್ಯ ಅಂತಿಳ್ಕೊಂಡು ಗುಡ್‌ ಆರೇಟರ್‌ ಇದ್ದ. ರಾಜೇಂದ್ರ ಪ್ರಸಾದ್‌ ಅವರೆಲ್ಲರ ಮೆಚ್ಚುಗೆ ಗಳಿಸಿದ್ದ. ರಾಜಕೀಯ ಎಲ್ಲಾ ತಿಳ್ಕೊಂಡಿದ್ದ ಅಂಥಾವ ದೌರ್ಬಲ್ಯಕ್ಕೀಡಾಗಿ ಅಧಃ ಪತನಕ್ಕಾ ಈಡಾಗಿಬಿಟ್ಟ ಅಂವ.
ಪಟೇಲ್ರು ಜೊತೆಗೆ ಸೇರ್ಕೊಂಡ ನಂತರಾನ?
ಇಲ್ಲಾ… ಇಲ್ಲ. ನಮ್ಮ ಬಸವರಾಜ ಕಟ್ಟೀಮನಿ ಮಾಡಿದ್ದು ಇದನ್ನ. ‘ಜರತಾರೀ ಜಗದ್ಗುರು’ ಅಂತಂದು ಒಂದು ಕಾದಂಬರೀನಾ, ಬೆಳಗಾವೀದು ಒಂದು ದಿನಪತ್ರಿಕೆಯೊಳಾಗ ಸೀರಿಯಲ್ಲಾಗಿ ಬರ್ಕೋತಾ ಬಂದ್ರು. ಆ ಸೀರಿಯಲ್ಲು ಬಂದಾಗೆಲ್ಲ ಈ ಸ್ವಾಮೀ ಹಂಗಾ ಅಧಃಪತನಕ್ಕ ಹೋಗಿಬಿಟ್ಟ.
ಕಟ್ಟೀಮನಿಯವರು ಸಿ.ಪಿ.ಐ. ಜೊತೇಗೆ ಇದ್ರು ಕಾಣಿಸ್ತದ. ಒಂದಿಷ್ಟು ದಿವ್ಸ?
ಇಲ್ರೀ. ಇಲ್ಲ. ಇಲ್ಲಿ ಕುಳಕಂದ ಶಿವರಾಯ ಅಂತಾ ಇದ್ರು. ನೀವು ನಿರಂಜನ ಅಂತೀರಲ್ಲ ಅವ್ರು. ಅವ್ರು ಕಮ್ಯುನಿಸ್ಟ್‌ ಕಾರ್ಯಕರ್ತರಾಗಿ ಇದ್ರು ಇಲ್ಲಿ ಕೆಲವು ಕಾಲಕ್ಕ. ಅವ್ರಿಗೆ ಒಂದಿಷ್ಟು ಮೆತ್ತನ ಕೆಲ್ಸಾನ ಕೊಟ್ಟಿರತಿದ್ರು. ಲಿಟರೇಚರ್‌ ಬರೆಯೋದು, ಹಂಚೋದು… ಇಂಥಾದ್ದು ಸ್ವಭಾವಕ್ಕನುಸರಿಸಿ. ಅವ್ರೂ, ಇವ್ರೂ ಸ್ನೇಹಿತ್ರು. ಕೂಡಿದ್ದು ಏನಪ ಅಂದ್ರ ಪ್ರಗತಿಶೀಲ ಲೇಖಕರ ಸಂಘದೊಳಗ ಇದ್ರು ಹೊರತಾಗಿ ಸಾಧಾರಣ ಪೊಲಿಟಿಕಲ್‌ ಅಫಿಲಿಯೇಷನ್‌ ಅಂತಂದ್ರೆ ಸೋಷಲಿಸ್ಟ್‌ ಕಡಿಗೇ ಇತ್ತು. ನಮ್ಕೂಡೆ ಹೆಚ್ಚಿರತಿದ್ರು. ಕುಳಕುಂದ ಶಿವರಾಯರು ಆ ಕಡೆಗೆ ಇರತಿದ್ರು. ಇವ್ರು ಈ ಕಡಿಗೆ ಇರ್ತಿದ್ರು. ಪ್ರಗತಿಶೀಲ ಲೇಖಕರ ಸಂಘದಾಗ ಕೂಡಿರತಿದ್ರು.
ಧಾರವಾಡದಲ್ಲಿ ಕಮ್ಯೂನಿಸ್ಟ್‌ ಪಾರ್ಟಿ ಬೆಳವಣಿಗೆ ಹೇಗಿತ್ತು?
ಇಲ್ಲಿರ್ಲಿಲ್ಲ. ಹುಬ್ಬಳ್ಳಿಯೊಳಾಗ ಇತ್ತು. ಅಲ್ಲಿ ಮುಧೋಳ್‌ ಒಬ್ರು ಇದ್ರು.
ಮುಧೋಳ್‌ ಜೊತೆಗೆ ನಿಮ್ಮ ಸಂಪರ್ಕ ಇತ್ತಾ?
ಭಾಳಾ ಸ್ನೇಹಿತ್ರು ಆಗಿದ್ವಿ ನಾವು. ಆದ್ರ ಇವರು ಕಮ್ಯುನಿಸ್ಟ್ರು. ನಾನು ಸೋಷಲಿಸ್ಟು. ಒಮ್ಮೆ ಗೋಪಾಲಗೌಡ ಕೂಡ ಹೇಳಿದ್ರು. ಅವರ ಕೂಡ ನೀವು ಕೂಡಿಕಂಡು ಕೆಲಸ ಮಾಡಿದ್ರೆಪ್ಪಾ ಅಂದ್ರ ನೀವು ಮಾಡಿದ ಕೆಲಸಾನ ಎಲ್ಲಾ ಅವ್ರ ತಿಂದಬಿಡ್ತಾರ್ರೀ. ಅದ್ರ ಪ್ರಯೋಜನ ಪಡೆಯವ್ರು ಅವ್ರು. ನೀವು ಅವರ ಕೂಡ ಹೋಗಬ್ಯಾಡ್ರೀ ಅಂತಾ ಗೋಪಾಲಗೌಡ್ರು ನನ್ನನ್ನು ಎಚ್ಚರಿಸಿದ್ರು.
ವಾಸ್ತವದಲ್ಲಿ ಅದು ಸತ್ಯಾನ?
ಸತ್ಯಾ ಒಂದೊದ್ಸಲ ಆಗ್ತಿತ್ತು. ಕೆಲವು ಸಲ ನಾವು ಮೆರವಣಿಗೆ ಹೊರಡಿಸ್ತಿದ್ವಿ. ಅವ್ರು ಏನು ವಿಚಾರ ಮಾಡ್ತೀದ್ರೋ, ನಮ್ಮವು ಎಲ್ಲೋ ಒಂದು ಕಡೀಗೆ ಧ್ವಜಾ ಇರಾವು. ಇಡೀ ಮೆರವಣಿಗೆ ತುಂಬಾ ಧ್ವಜ ಅವ್ರವು ಕಾಣಾವು. ಸಂಘಟನೆ ನಮ್ದು. ಮ್ಯಾಲೆ ಎತ್ತರಂದೂ ತಮ್ಮದು ಧ್ವಜ ಇರ್ತಿತ್ತು. ಹಂಗ ನಮ್ಮ ಹೋರಾಟ ನುಂಗತಿದ್ರು.
ಕಮ್ಯುನಿಸ್ಟರು ಭೂ ಹೋರಾಟಗಳನ್ನು ಮಾಡ್ಲಿಲ್ಲವಾ?
ಇಲ್ಲ, ಮಾಡ್ಲಿಲ್ಲ. ಟ್ರೇಡ್‌ ಯೂನಿಯನ್‌ ಅಂದ್ರ ಅವರ್ದು ಬೀಡಿ ವರ್ಕರ್ಸ್‌ ಒಂದಿತ್ತು. ಹುಬ್ಬಳ್ಳಿಯಾಗ ಅಲ್ಲಿ ಪೌರ ಕಾರ್ಮಿಕರ್ದು ನಮ್ಮ ಕಡೀಗೇ ಇತ್ತು. ನಾನಾ ಅಧ್ಯಕ್ಷ ಆಗಿದ್ದೆ.
ರೈಲ್ವೇ ಕಾರ್ಮಿಕರ ಸಂಘಟನೆ?
ರೈಲ್ವೆ ಕಾರ್ಮಿಕರ್ದು ಇಂಟಕ್‌ದವ್ರ ಕೈಯಾಗಿತ್ತು. ರೈಲ್ವೆ ಕಾರ್ಮಿಕರು ಎಂದೂ ಕಮ್ಯುನಿಸ್ಟ್ರು ಆಗ್ಲಿಲ್ಲ ಅಲ್ಲಿ. ಆನಂತರ ಜಾರ್ಜ್‌ ಫರ್ನಾಂಡೀಸ್‌ ರೈಲ್ವೆ ಎಂಪ್ಲಾಯೀಸ್‌ ಫೆಡರೇಷನ್‌ ಅಧ್ಯಕ್ಷರಾದ್ರಲ್ಲ. ಆವಾಗ ಸೋಷಲಿಸ್ಟ್ರು ಆದ್ರು ಅವ್ರು.
ಜಾರ್ಜ್ ಭಾಳಾ ಬರ್ತಿದ್ರು. ಇಲ್ಲಿ ಪ್ರತೀ ತಿಂಗಳು ಬಂದು ಹೋಗ್ತಿದ್ರು. ಒಂದು ವರ್ಷ ನಡೆಸಿದ್ವಿ ಅದನ್ನ.
ಎಮರ್ಜೆನ್ಸಿ ಸಂದರ್ಭದ ನಿಮ್ಮ ಅನುಭವವೇನು?
ನಾನ್‌ ಭಾಳಷ್ಟು ಆದ್ರಾಗ ಭಾಗವಹಿಸಲಿಲ್ಲ. ಅಲ್ಲಿ ಬಂದವರಿಗೆ ಆಶ್ರಯ ಕೊಡೋದು. ಬಳ್ಳಾರಿ ಕಡೀಂದ ದಾಸನ್‌ ಅಂತಂದು ಬರ್ತಿದ್ರು.
ದಾಸನ್‌ ಸಾಲೋಮನ್‌?
ಹ್ಞಾಂ ಅವ್ರೂ, ಇವ್ರೂ, ಫರ್ನಾಂಡೀಸ್‌ ಯಾರ್ನರ ಕಳಿಸಿಕೊಡೋದು, ಅವರ್ನ ಜೋಪಾನ ಮಾಡಾದು. ಮತ್ತೇ…ಇಲ್ಲಿ ಡಿಫೆನ್ಸ್‌ ಆಫ್‌ ಇಂಡಿಯಾ ಆಕ್ಟ್‌ ಪ್ರಕಾರ ಯಾರ್ನಾರ ಅರೆಸ್ಟ್‌ ಮಾಡಿದ್ರು, ಜೈಲಿನ್ಯಾಗ ಇಟ್ರು ಅಂತಂದ್ರ ಅವ್ರಿಗ ವಕಾಲತ್‌ ಹಾಕೋದು, ಅವರಿಗೆ ಬಿಡಿಸೋದು…ಹಿಂಗಾ ಚಂಪಾ ಅವ್ರಿಗೆ ನಾನು ಬಿಡಿಸ್ಕೊಂಡು ಬಂದೀನಿ. ಚಂಪಾ ಅವ್ರು ಏನೇನೂ ಮಾಡಿದ್ದಿಲ್ಲ. ಅವ್ರುನ್ನ ಹಿಡೀಬೇಕು ಅಂತಾ ಏನಿತ್ತೋ ಏನೋ ಪೋಲೀಸ್ರಿಗೆ ಹಿಡಿದ್‌ಬಿಟ್ರು. ಅವರಮನ್ಯಾಗ ಏನೋ ಲಿಟರೇಚರ್‌ ಸಿಕ್ತು ಅಂತಿಳ್ಕೊಂಡು. ಆಮ್ಯಾಲ ನಾನಾ ವಕಾಲತ್‌ ವಹಿಸಿಕೊಂಡ ಒಂದ್‌ ಹದಿನೈದು ದಿವಸದಾಗ ಅವರ್ನ ಬಿಡಿಸ್ಕೊಂಡು ಬಂದೆ. ಪ್ರತೀನಿತ್ಯ ಅವರ ಮನಿಯವ್ರನ್ನ ಅವ್ರಿಗೆ ಭೆಟ್ಟಿ ಮಾಡ್ಸೋದು ಎಲ್ಲಾ. ಸಿದ್ದಲಿಂಗ ಪಟ್ಟಶೆಟ್ಟಿದೂ ಇತ್ತು. ಹೋಗಿ ಹೇಳ್ದೆ, ಮನ್ಯಾಗ ಏನೂ ಇಟ್ಕೊಳ್‌ಬ್ಯಾಡ. ಮನ್ಯಾಗ ಏನಾರ ಇತ್ತಪಾ ಅಂದ್ರ ಅವನ್ನ ಸುಟ್ಟುಬಿಡು. ನಿನ್ನ ಮ್ಯಾಲೆ ಕಣ್ಣೈತಿ ಅಂತ್ಹೇಳಿ. ಬರೇ ಬರೆಯೋರು. ಇಲ್ಲೇನಿತ್ತು. ಇಲ್ಲೊಬ್ಬ ಇಂಟಲಿಜೆನ್ಸಿ ಇನಸ್ಪೆಕ್ಟರ್‌ ಇದ್ದ. ಅಂವ ನನಿಗೆಲ್ಲಾ ಮಾಹಿತಿ ಕೊಡ್ತಿದ್ದ. ನಿಮ್ಮಲ್ಲಿ ಇವ್ರದ್ದು ಹಿಂಗಾಗ್ತದೆ. ಅವ್ರುದ್ದು ಹಿಂಗಾ ಅಂತೆಲ್ಲಾ. ನನ್ನ ವಿರುದ್ಧ ಏನೂ ರಿಪೋರ್ಟ್‌ ಕಳಿಸ್ಲೇ ಇಲ್ಲ ಅಂವಾ.
ಹಂಗಾಗಿ ನೀವು ಅರೆಸ್ಟ್‌ ಆಗ್ಲಿಲ್ಲ?
ನಾನ್‌ ಅರೆಸ್ಟ್‌ ಆಗ ಪ್ರಸಂಗಾನಾ ಬರ್ಲಿಲ್ಲ. ಅಷ್ಟ.
ಸಮಾಜವಾದಿ ಯುವ ಜನಾ ಸಭಾವ ಚಟುವಟಿಕೆಗಳು ಅವಾಗ ಜೋರಿದ್ವು ಕಾಣಿಸ್ತದ?
ಬರ್ತಿದ್ರು…ಬರ್ತಿದ್ರು. ಸಾಗರದಿಂದ ಯಾವ್ದೋ ಒಂದು ಹುಡಗ ಒಂದು ಹುಡುಗಿ ಓಡಿ ಬಂದಿದ್ರು. ಲಗ್ನ ಮಾಡಿ ಕಳಿಸಿದ್ವಿ ಅವರ್ನ ಇಲ್ಲೇ.
ಪಕ್ಷದ ಕಾರ್ಯಕರ್ತರಾ ಅವ್ರು?
ಹೌದು, ಬಂಗಾರಪ್ಪಗ ಸಂಬಂಧ ಇದ್ರವ್ರು ಅವ್ರು. ಚಿನ್ನೂರು ಬಂಗಾರಪ್ಪ ಅಂತೇನೋ ಇತ್ತು. ಅವನ್ಮಗ, ಮತ್ತ ಗಾಯತ್ರೀ ಅಂತಾ ಇತ್ತು ಹುಡುಗಿ. ಇಲ್ಲಿ ಬಂದು ಕೆಲವು ದಿವ್ಸ ಇಟ್ಕಂಡು, ಮದ್ವಿ ಮಾಡಿ ಕಳ್ಸಿದ್ವಿ.
ಕುಪ್ಪಗಡ್ಡೆಮರಿಯಪ್ಪ ಮತ್ತು ಬಂಗಾರಪ್ಪ ಇವರಿಬ್ಬರ ನಡುವೆ, ಸಮಾಜವಾದಿ ಪಕ್ಷದ ಟೀಕೆಟ್‌ಗಾಗಿ ಸ್ಪರ್ಧೆ ಇದ್ದಾಗ ಬಂಗಾರಪ್ಪನವರ ಪರವಾಗಿ ನೀವು ನಿಲುವು ತಾಳಿ, ಟಿಕೆಟ್‌ ಕೊಡಿಸಬೇಕಾದ ಸಂದರ್ಭದ ಬಗ್ಗೆ ಹೇಳ್ರೀ?
ಗೋಪಾಲಗೌಡ್ರು ವಿರುದ್ಧ ಇದ್ರು ಇವ್ರಿಗೆ. ನಾನ್‌ ಹೇಳ್ದೆ ಬಂಗಾರಪ್ಪ ನಿಲ್ಲೋದಂತೂ ನಿಂತೇ ನಿಲ್ತಾನ ಚುನಾಣೆಗೆ. ಅಂವ ಏನ್‌ ಬಿಡಾದಿಲ್ಲ. ಅಂವ ದೀವರಾಂವ. ಕುಪ್ಪಗಡ್ಡೆ ಮರಿಯಪ್ಪ ನಿಮ್ಮ ಕ್ಯಾಂಡಿಡೇಟ್‌. ಆರ್ಥಿಕವಾಗಿ ದುರ್ಬಲ ಆಗ್ತಾನ. ಅವ್ರು ಆಗ್ಲೇ ತಾಲೂಕ ಬೋರ್ಡ್‌ ಪ್ರೆಸಿಡೆಂಟ್‌ ಏನಾ ಇದ್ರು ಕಾಣಿಸ್ತದ ಕುಪ್ಪಗಡ್ಡೆ ಮರಿಯಪ್ಪ. ನೀವೆಷ್ಟೇ ಪ್ರಯತ್ನ ಮಾಡಿದ್ರೂ ಮರಿಯಪ್ಪಾ ಗೆಲ್ಲಾದಿಲ್ಲ. ಬಂಗಾರಪ್ಪಾನೂ ನಿಂತ್ರ ಅವರಿಬ್ಬರ ನಡುವೆ ಕಾಂಗ್ರೆಸ್‌ ಕ್ಯಾಂಡಿಡೇಟ್‌ ಆರಿಸಿ ಬರ್ತಾನ. ಹಟವಾದಿ ಅದಾನ ಅಂವಾ. ಅವಂಗ ಕೊಟ್ಟ್‌ ಬಿಡ್ರೀ. ಅಂತ್ಹೇಳಿ ಕೊಡಿಸಿದೆ, ಬಂಗಾರಪ್ಪಂಗೆ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೪. ಕಿಸೇರೊಕ್ಕ, ರೊಟ್ಟಿ ಭಿಕ್ಷಾ… (೪)
ಆದ್ರೆ ಅವ್ರು ಕಮಿಟೆಡ್‌ ಅಲ್ಲ, ಬ್ಯಾಡ ಅಂತಾ ಲೋಹಿಯಾ ಕೂಡ ಅಂದಿದ್ರಂತೆ ಹೌದಾ?
ಕಮಿಟೆಡ್‌ ಅಲ್ಲ ಅಂತಾ ಅದು ಯಾವಾಗೋ ಇತ್ತು ಬಿಡ್ರೀ. ಆದ್ರ ಅಂವ ಚುನಾವಣೆಗೆ ನಿಂತಾ ನಿಲ್ತೀನಿ ಅಂತಾ ಹಟ ಹಿಡಿದುಬಿಟ್ಟಿದ್ದ.
ಹಾಗಾದ್ರೆ ಪಕ್ಷಕ್ಕೆ ಸಿದ್ಧಾಂತಕ್ಕಿಂತ ರಾಜಕೀಯ ಅಧಿಕಾರವೇ ಮುಖ್ಯ ಎಂಬಂತಾಗಲಿಲ್ಲವೇ?
ಅದೂ ಆಯ್ತು. ಅದೂ ಖರೆ ಆಯ್ತು ರೀ.
ಸಾರ್‌ ನಿವೇಶನ ರಹಿತರ ಆಂದೋಲನ ರೂಪುಗೊಳ್ಳಲು ಕಾರಣವಾದ ಅಂಶಗಳನ್ನು ವಿವರಿಸ್ತೀರಾ?
ನಮ್ಮ, ಮೂರ್‌ಸಾವಿರಪ್ಪ ಕೊರ್ವಿ. ಅವರು, ಟೌನ್‌ಪ್ಲಾನಿಂಗ್‌ ಕಮಿಟಿ ಛೇರ್ಮನ್‌ ಇದ್ರು. ಅವ್ರು ಅಲ್ಲಿ ೧೪೦ ಎಕರೆ ಖಾಲಿ ಬಿದ್ದಿದೆ ಅದನ್ನ ಏನಾರ ಅಭಿವೃದ್ಧಿ ಪಡಿಸಬೇಕು ಅಂತಾ ಮಾತಾಡಿದ್ರು. ಬೊಮ್ಮಾಯಿ ರೆವಿನ್ಯೂ ಮಿನಿಸ್ಟ್ರು ಇದ್ರು ರಾಮಕೃಷ್ಣ ಹೆಗಡೆಯವರ ಮಂತ್ರಿ ಮಂಡಲದಲ್ಲಿ. ಅವರು ತಾವಾ, ಖಾಸಗಿಯಾಗೇ ಅಭಿವೃದ್ಧಿಪಡಿಸಬೇಕು ಅಂದ್ಕೊಂಡಿದ್ರೋ ಏನೋ, ರಾಮಕೃಷ್ಣ ಹೆಗಡೆಯವರನ್ನ ಕರೆಸಿ, ಅಲ್ಲೇ ಹುಬ್ಬಳ್ಳಿಯೊಳಗ ಫಂಕ್ಷನ್‌ ಮಾಡಿ ಅಲ್ಲಿ ನಗರಕ್ಕ ಕೋನಶಿಲೆ ಸ್ಥಾಪನೆ ಮಾಡಿದ್ರು. ಅವತ್ತಿನ ದಿವಸ ನಮ್ಮ ರಾಷ್ಟ್ರಪತಿ ಜೈಲ್‌ಸಿಂಗ್‌ ಅವ್ರೂ ಬಂದಿದ್ರು. ರಾಜೀವ್‌ ಗಾಂಧೀನಾ ಕೆಳಾಗಿಳಿಸ್ಬೇಕು ಅಂತನ್ನೋ ದುರಾಲೋಚನೆ ಮಾಡಾಕ್ಹತ್ತಿದ್ರು. ಇಲ್ಲೇ ಹುಬ್ಬಳ್ಳಿಯೊಳಾಗ ಮಾತಾಡ್ಲಿಕ್ಹತ್ತಿದ್ರು. ಮುಂದೆ ಅದನ್ನ ಪೂರಾ ನಾವು ದುರ್ಬಲವರ್ಗದ ನಿವೇಶನ ರಹಿತರಿಗೇ ನಿವೇಶಗಳನ್ನ ಮಾಡಿ ನಿವೇಶನ ಹಂಚಬೇಕು ಅಂತಾ ಹೋರಾಟ ಪ್ರಾರಂಭಿಸಿದಾಗ ಅನಿವಾರ್ಯ ಆಯ್ತೋ ಏನೋ ಅವರಿಗೆ, ಅದು ರಿಸರ್ವ್‌ ಫಾರೆಸ್ಟ್‌ ಲ್ಯಾಂಡು ಯಾರಿಗೂ ಕೊಡಾಕ ಬರಾದಿಲ್ಲ ಅಂತಾ ರಿಸರ್ವ್‌ ಫಾರೆಸ್ಟ್‌ ಅಂತಾ ದಾಖಲು ಮಾಡಿಸಿಬಿಟ್ರು. ಹೀಗಾಗಿ ಅದನ್ನ ಡೀ ಫಾರೆಸ್ಟ್‌ ಮಾಡಿಸ್ಲಾಕಾ ಭಾಳಾ ಹೋರಾಟ ಮಾಡಬೇಕಾತು. ಕೊನೆಗೆ ಅವರ್ನ ಸೋಲಿಸಿ ತಿರುಗಿ ಪಡೀಬೇಕಾತು. ಆದ್ರೆ ನಮ್ಹತ್ರ ಎಲ್ಲಾ ದಾಖಲೆ ಇದ್ವು. ಕುಂದಗೋಳ್‌ ತಾಲೂಕಿನಲ್ಲಿ ಮೂರು ಜಮೀನ್ದಾರಿ ಗ್ರಾಮಗಳಿದ್ದುವು. ಬೆನಕಹಳ್ಳಿ, ಇನಾಮುಕೊಪ್ಪ, ಮತ್ತು ಹಂಚಿನಾಳ್‌ಗಳಂತ. ಆ ರೈತರನ್ನ ಸಂಘಟನೆ ಮಾಡಿದ್ವಿ ನಾವು. ಸಾಧಾರಣ ಆ ಮೂರು ಹಳ್ಳಿಗಳಲ್ಲಂತೂ ಜಮೀನ್ದಾರ ಅಧೀನ ತಪ್ಪಿಸಾಬಿಟ್ಟಿ. ಆ ರೈತರು ಗೇಣೀ ಹಣ ಏನೂ ಕೊಡಲಾರದಂಗ ಸಂಘಟನೆ ಮಾಡಿದ್ದೆ ನಾನು. ಬೊಮ್ಮಾಯಿ ಕಾನ್ಟ್ಸುಯೆನ್ಸಿ ಅದು ಮೊದಲು. ಸೆವೆಂಟೀ ಟೂ ಎಲೆಕ್ಷನ್‌ ಒಳಾಗ ಬೊಮ್ಮಾಯಿ ಸಂಸ್ಥಾ ಕಾಂಗ್ರೆಸ್‌ ಪರವಾಗಿ ಚುನಾವಣೆಗೆ ನಿಂತ. ಆ ಮೂರು ಹಳ್ಳಿಗಳ ರೈತರಿಗೆ ಬೊಮ್ಮಾಯಿಗೆ ಮತ ಕೊಡ್ರೀ ಅಂತ ನಾ ಹೇಳಿದ್ದು ನಿಜಾ. ಆದ್ರೆ ಬೊಮ್ಮಾಯಿ ಆ ರೈತರ ಕೆಲಸ ಮಾಡ್ಲಿಲ್ಲ. ಮುಂದೆ ನಾ ಸಂಘಟೇನ್ನಾ ನನ್ನ ಕೈಯಾಗ ತಗಂಡು ಪೂರ್ತಿ ಮಾಡಿ ಮುಗಿಸಿದೆ ನಾನದನ್ನ. ಮೂರು ಹಳ್ಳಿಗಳು ಪೂರಾ ಜಮೀನ್ದಾರುವಶ ಇದ್ವು. ಈಗ ಲ್ಯಾಂಡ್‌ ರಿಫಾರ್ಮು ಆಕ್ಟ್‌ ಬಂದು ಅದು ಮುಗಿದಾ ಹೋತಲ್ರೀ.
ಆ ಪ್ರಸಂಗದೊಳಗ ಧರ್ಮಸ್ಥಳದ ಹೆಗಡೆಯವರ ಕೂಡ ಜಗಳ ಮಾಡ್ಬೇಕಾಯ್ತು. ಏನಾತು, ಬೆನಕಹಳ್ಳಿ ಜಮೀನ್ದಾರರು ನಾಡಗೀರರು ಅಂತಾ ಇದ್ರು. ಅವ್ರು ರೈತರಿಗೆ ಆ ಜಮೀನು ಸಿಗಬಾರ್ದು ಅನ್ನಾ ಉದ್ದೇಶದಿಂದ ಎರಡು ನೂರಾ ಐವತ್ತೆರಡರಷ್ಟು ಎಕರೆ ಭೂಮಿಯನ್ನು ಧರ್ಮಸ್ಥಳದ ಹೆಗಡೆಯವರು ಬರೋದಕ್ಕಿಂತ ಮುಂಚೆ ಇಲ್ಲಿ ಅವ್ರದು ಜನತಾ ಶಿಕ್ಷಣ ಸಮಿತಿ ಅಂತಾ ಇತ್ತು. ಅವ್ರಿಗೆ. ಆಮೇಲೆ ಕೆ.ಎಲ್‌.ಇ. ಸೊಸೈಟಿಯವರಿಗೆ ದಾನಪತ್ರ ಮಾಡಿ ಕೊಟ್ರು. ನಂತರ ಜನತಾ ಶಿಕ್ಷಣ ಸಮಿತಿ ವೀರೇಂದ್ರ ಹೆಗ್ಗಡೆಯವರ ವಶಆತು. ವೀರೇಂದ್ರ ಹೆಗ್ಗಡೆಯವ್ರು. ನನ್ನ ಕರೆಸಿಕೊಂಡು ಏನಾರ ಮಾಡ್ಬೇಕು ಅಂತಾ ಕರೆಸಿದ್ರು. ನಾನು ಮೂರ್ನಾಲ್ಕು ಸಲ ತಪ್ಪಿಸ್ದೆ. ಅವರ ಕೂಡ ಭೆಟ್ಟಿಯಾಗೋದು ಬ್ಯಾಡ ಅಂತಾ. ಕಡೀಗೂ ಒತ್ತಾಯದಿಂದ ಕಾರು ಕಳಿಸಿ ಕರಸ್ಕೊಂಡ್ರು. ಕರಸ್ಕೊಂಡು ಏನ್ರೀ ಪೂಜಾರ್‌ ನಮ್ಮವು ಜಮೀನದಾವ ಅಂದ್ರು. ನಿಮ್ಮವು ಎಲ್ಲದಾವ ಜಮೀನು ಅಂದೆ. ಇಲ್ಲಾ ಕುಂದಗೋಳ ನಾಡಿಗೇರ್ರು ಬರ್ದು ಕೊಟ್ಟಾರ ನಮ್ಗೆ ಅಲ್ಲಿ ಭೂಮಿ ಅದಾವ, ಆರ ರೈತರ ಕಡಿಂದ ಹಣ ಕೊಡಿಸಿ ಬಿಡ್ರೀ. ನಾನು ಅವರಿಗೆ ಭೂಮಿ ಕೊಟ್ಟ ಬಿಡ್ತೀನಿ ಅಂದ್ರು. ಇದೆಲ್ಲಾ ಆಗೋದಿಲ್ಲ ಅಂತಂದೆ. ಏ…ಆಗೋದಿಲ್ಲ ಅಂತಂದ್ರೆ. ಹ್ಯಾಗೆ ಮಾಡ್ಬೇಕು ಅಂತಾ ಗೊತ್ತದೆ ಅಂದ್ರು. ನಿಮಗೆ ಗೊತ್ತದಲ್ಲ. ಹಂಗಾರ ಅದೇ ರೀತಿ ಮಾಡ್ಕಳ್ರೀ ಅಂತ್ಹೇಳಿ ಎದ್ದು ಬಂದೆ.
ಮುಂದೇನಾತದು?
ಮುಂದೆಲ್ಲಾ ಲ್ಯಾಂಡ್‌ ರಿಫಾರ್ಮ್ ಆಕ್ಟ್ ನೊಳಗ ನಿಖಾಲಿ ಆದ್ವು ಬಿಡ್ರೀ.
ಅಂದ್ರೆ ರೈತರಿಗೆ ಉಳೀತಾ ಭೂಮಿ?
ಹೌದು … ಉಳೀತು
ಹಂಗ ನೋಡಿದ್ರೆ ದೇವರಾಜ ಅರಸರು ನಿಮ್ಮ ಸಮಾಜವಾದಿಗಳ ಆಶಯಾನ ಈಡೇರಿಸಿದ್ರು?
ಹೌದೌದು. ಆದ್ರೆ ಇಂಪ್ಲಿಮೆಂಟೇಶನ್‌ನೊಳಗ ಅಧಿಕಾರಿಗಳು ಬಾಳಷ್ಟು ಉಳಿಸ್ಕಂಡು ಬಿಟ್ರು. ಇನ್ನೂ ದೊಡ್ಡ ದೊಡ್ಡ ಜಮೀನ್‌ದ್ದಾರ್ರು. ಅದಾರ್ರೀ. ಐನೂರು ಎಕ್ರೀ, ಆರ್‌ನೂರು ಎಕ್ರೀ ಜಮೀನು ಇರೋರು ಈಗ್ಲೂ ಇದ್ದಾರ.
ಭೂಸುಧಾರಣೆಯಲ್ಲಿ ಕಾಂಗ್ರೆಸ್‌ ಪ್ರಾಮಾಣಿಕ ಆಸಕ್ತಿ ವಹಿಸಿತ್ತೂ ಅಂತಾ ಹೇಳ್ಲಿಕ್ಕಾಗ್ತದ?
ಅರಸು ಅವರು ಪ್ರಾಮಾಣಿಕ ಆಸಕ್ತಿ ಇತ್ತು. ಅವ್ರು ಕೆಲವು ಕಡೆಗೆ ಜಮೀನ್‌ದಾರಿ ಹಿತಾಸಕ್ತಿ ಇರೋವಂಥ ಜನ್ರನ್ನ ತಮ್ಮ ಕಡೆ ಇಟ್ಟಕೊಂಡೂ ಇಟ್ಕೊಂಡಿದ್ರು. ಉದಾಹರಣೆಗೆ ಯಡಿಹಳ್ಳಿ ದೇಸಾಯಿಯವ್ರು ಅಂತಿದ್ರು. ಅವ್ರು ದೇವರಾಜ ಅರಸು ಅವರಿಗೆ ಭಾಳಾ ಬೇಕಾದವರು. ಅವರನ್ನ ತಮ್ಮ ಬಲಗೈಯಾಗಾ.. ಇದ್ರು. ಅಂಥವರೆಲ್ಲ ಜಮೀನ್ದಾರೀ ಉಳ್ಕಂಡಾವ ನಮ್ಮಲ್ಲೇ ರೋಣದ ಗೌಡ್ರು….
ಭೂ ಹೋರಾಟಗಳ ಮೂಲಕ ಬೆಳೀತಾ ಇದ್ದ ಸಮಾಜವಾದದ ಪ್ರಭಾವವನ್ನ ದುರ್ಬಲಗೊಳಿಸೋದಕ್ಕೆ ಏನಾದ್ರೂ ಕಾಂಗ್ರೆಸ್‌ ಈ ಬಗೆಯ ರಾಜನೀತಿಯನ್ನು ಜಾರಿಗೆ ತಂದಿರಬಹುದಾ?
ಏ … ಅದು ಏನಿಲ್ಲ. ಆ ರೀತಿ ಇದ್ದಿದ್ದಿಲ್ಲ ಅದು. ದೇವರಾಜು ಅರಸರ ಕಾಳಜಿಯನ್ನು ನಾನು ಪ್ರಶ್ನೆ ಮಾಡ್ಲಾರೆ. ಪ್ರಾಮಾಣಿಕರು ಅವ್ರು. ಅದ್ರಲ್ಲೂ ಹುಚ್ಚು ಮಾಸ್ತಿಗೌಡ್ರು ಅವಾಗ ರೆವಿನ್ಯೂ ಮಿನಿಸ್ಟ್ರಲ್ಲ. ಹುಚ್ಚಮಾಸ್ತಿ ಗೌಡ್ರೂ ಆಗಾಗ ನನ್ನೊಂದಿಗೆ ಸಮಾಲೋಚನೆ ಮಾಡ್ತಿದ್ರು. ಸ್ವಲ್ಪ ಸ್ನೇಹ ಇತ್ತು. ಹುಚ್ಚುಮಾಸ್ತಿಗೌಡರ ಕೂಡ ನಂದು. ಅವ್ರೆಲ್ಲಾ ಪ್ರಾಮಾಣಿಕರಿದ್ರು ಬಿಡ್ರೀ.
ಆದ್ರೆ ಒಂದಂತೂ ಖರೆ. ಭೂ ಸುಧಾರಣೆ ಜಾರಿಯಾದ ಮೇಲೆ ಸಮಾಜವಾದಿಗಳಿಗೆ ಹೋರಾಟ ಮಾಡೋಕೆ ಗಟ್ಟಿ ಇಶ್ಯೂನೇ ಇರ್ಲಿಲ್ಲ?
(ನಗು…) ಅದೂ ಖರೆ. ಆದ್ರೆ ಇನ್ನಷ್ಟು ಭೂಮಿ ಇವ್ರಿಗೆ ಭೂರಹಿತರಿಗೆ ದೊರಕಿಸಿ ಕೊಡೋದಿಕ್ಕೆ ಸಾಧ್ಯ ಇತ್ತು. ಬಹಳಷ್ಟು ಜಮೀನುದಾರ್ರು ಕಳವಿನ ಮೂಲಕ, ಹೆಂಗೆಂಗೋ ಮಾಡಿ ಭೂಮಿನ್ನ ಉಳಿಸ್ಕೊಂಡು ಬಿಟ್ರು. ನನ್ಹತ್ರ ಬಹಳಷ್ಟು ಪ್ರಕರಣಗಳು ಬಂದಿದ್ವು ಏನ್ ಮಾಡೋದು….
ಕರ್ನಾಟಕದಲ್ಲಿ ಸಮಾಜವಾದಿಗಳು ಅಸ್ಪೃಶ್ಯತೆ ವಿರುದ್ಧ, ದಲಿತರ ಮೇಲಾದ ಹಲ್ಲೆಗಳ ವಿರುದ್ಧ ಇಂತಹ ವಿಷಯಗಳನ್ನು ಇಟ್ಕೊಂಡು ಹೋರಾಟ ಮಾಡಿದ್ದು ತೀರಾ ಕಡಿಮೆ ಅನ್ನಿಸಲ್ವಾ?
ಹೌದು.
ಒಂದು ಕಾಲದ ಸಮಾಜವಾದಿಗಳ ವಿರುದ್ಧಾನೇ ದಲಿತರ ಹೋರಾಟ ಮಾಡಬೇಕಾದ ಸಂದರ್ಭ ಬಂತು. ನಂತರದಲ್ಲಿ?
ಹೌದೌದು.
ಪೊನ್ನಮ್ಮಾಳ್ ಅಂಥವರನ್ನು ಹೊರತುಪಡಿಸಿದರೆ ಮಹಿಳೆಯರ ಭಾಗಿದಾರಿಕೆ ಕೂಡ ತೀರಾ ಕಡಿಮೆ ಇತ್ತು ಅನ್ನಿಸುತ್ತದೆ ಒಟ್ಟಾರೆಯಾಗಿ…?
ನಿವೇಶನ ರಹಿತರ ಹೋರಾಟ ಮಾತ್ರ ಬರೇ ಸ್ತ್ರೀಯರದ್ದೇ ಆಗಿತ್ರೀ. ನಮ್ದಂತೂ…(ನಗು). ಆದ್ರೆ ರೈತ ಹೋರಾಟದೊಳಗ ತೀರಾ ಕಡಿಮೆ. ನಮ್ಮಲ್ಲಿ ಒಬ್ಬರು ಕಾರ್ಯಕರ್ತರು ಇದ್ದರ‍್ರೀ. ಧಾರಾವಾಡ ಜಿಲ್ಲಾದೊಳಗೆ ಈಗೇನು ಇದ್ದಾಳೋ ಗೊತ್ತಿಲ್ಲ. ಗಂಗವ್ವ ಕುಂಬಾರಗೇರಿ ಅಂತ ಪಾರ್ಟಿ ಟಿಕೇಟಿನಿಂದಾನ ಆಕೀನ ಟಿ.ಡಿ.ಬಿ. ಮೆಂಬರ್ ಮಾಡಿದ್ವಿ.
ಯಾವ ಊರಿನಲ್ಲಿ?
ಗರಗದಾಗ….
ಆ ಎಲ್ಲಾ ದಾಖಲೆಗಳನ್ನು ಖರ್ಗೆಯವರ ಮುಂದಿಟ್ಟು, ನೊಡ್ರೀ ಇದು ಫಾರೆಸ್ಟ್ ಲ್ಯಾಂಡ್ ಅಲ್ಲೇ ಅಲ್ಲ, ರೆವಿನ್ಯೂ ಲ್ಯಾಂಡ್ ಅದಾ, ಅಂತಾ ಖಾತ್ರೀ ಪಡಿಸಿದ ನಂತರ ಅವ್ರು ಡಿ.ಸಿ.ಗೆ ಹೇಳಿದ್ರು, ಅದಕ್ಕೊಂದು ಕ್ಯಾಬಿನೆಟ್ ನೋಟ್ ತಯಾರ್ ಮಾಡ್ಲಕ್ಕ ಹೇಳಿ, ಇವರಿಗದನ್ನ ಹಂಚಿ ಬಿಡಾಣ ಅಂತ ಮಾಡಿದ್ರು. ಮೊದ್ಲು ನನಗ ಗೊತ್ತಾಗಿದ್ದು ಮೂರು ಸಾವಿರಪ್ಪ ಕೊರ‍್ವಿ, ಟೌನ್ ಪ್ಲಾನಿಂಗ್ ಛೇರ್ಮನ್‌ರಿಂದ, ಇವರ್ದು ಏನೋ ಯೋಜನೆ ಇತ್ತು. ಅದು ಅದನ್ನ ಸಾರ್ವತ್ರಿಕವಾಗಿ ಉಪಯೋಗ ಮಾಡೋ ಇಚ್ಛೆ ಇದ್ದಿಲ್ಲ ಅವರಿಗೆ ತಮಗೆ ಬೇಕಾದವರಿಗೆ ಹಂಚ್ಚೋಬೇಕು ಅಂತಾ ಯೋಚನಾ ಇತ್ತು.
ನಿವೇಶನರಹಿತರ ಆಂದೋಲನ ಮೂಲಕ ಮೂರ‍್ನಾಲ್ಕು ಸಾವಿರ ಜನರ ನಡುವೆ ಸತತ ೧೦ ವರ್ಷ ಸಂಪರ್ಕ ಇಟ್ಕೊಂಡು ನಂತರವೂ ನಿರ್ದಿಷ್ಟ ರಾಜಕ್ತ್ರೀಃಯ ಪ್ರಜ್ಞೆಯನ್ನು ಅವರ ನಡುವೆ ಮೂಡಿಸೋಕೆ ಆಯ್ತಾ?
ಮೂಡಿಸೋಕೆ ಆಗಿಲ್ಲ, ನಾವ್ ಮಾಡಿಲ್ಲ (ನಗು.) ಆದ್ರೆ ನಾವು ಲೋಹಿಯಾ ಮತ್ತು ಗಾಂಧೀ ಅವರ ಪೋಟೋ ಇಟ್ಕಂಡಾ ನಾವು, ಇವರಾ ನಮ್ಮ ಆದರ್ಶ ಅಂತ ಜನರ ನಡುವಾ.
ಯಾಕೋ ನೀವು ಅಷ್ಟು ಹೊತ್ತಿಗೆ ಆಸಕ್ತಿ ಕಡೀಮೆ ಮಾಡಿಕೊಂಡ್ರೀ ಅನಿಸ್ತದೆ?
ಹೌದು ಆಸಕ್ತಿ ಸ್ವಲ್ಪ ಕಡಿಮೆ ಆಯ್ತು.
ಪಕ್ಷ ಅಥವಾ ಸಂಘಟನೆಗಿಂತ ನಿಮ್ಮ ವೈಯಕ್ತಿಕ ಆಸಕ್ತಿಯಿಂದ ನಿಮ್ಮ ನಾಯಕತ್ವದಲ್ಲಿ ನಡೆದ ಹೋರಾಟ ಅದು ಅನ್ನಿಸೋದಿಲ್ವಾ?
ಹೌದು.
 
ಅದರ ಹಿಂದೆ ‘ಪಾರ್ಟಿ’ಯ ಇಂಟ್ರೆಸ್ಟ್ ಸ್ವ ಸ್ವಲ್ಪಾದ್ರೂ ಇತ್ತಾ?
ಇಲ್ಲಾ, ಇಲ್ಲಾ, ನಾನವಾಗ ಯಾವ ಪಾರ್ಟಿಯಲ್ಲೂ ಆಸಕ್ತಿ ಇಟ್ಕೊಂಡಿರ್ಲಿಲ್ಲ. ಸೋಷಲಿಸ್ಟ್ರು ಹೊರಟೂ ಆಗಿ ಹೋಗಿಬಿಟ್ಟಿದೆ. ನಮಗೇನು ಪಕ್ಷಕಟ್ಟೋಕೆ ಆಗಾದಿಲ್ಲ. ಜನತಾ ಪಕ್ಷದಾಗ ನಾಲ್ಕು ಜನ, ನಾಲ್ಕು ಪಕ್ಷ ಸೇರಿ ಜನತಾ ಪಕ್ಷ ಆಗಿದ್ದು. ಸ್ವತಂತ್ರಪಕ್ಷ ಇತ್ತು. ಈ ಭಾರತೀಯ ಜನಸಂಘದವ್ರೂ, ಸೋಷಲಿಸ್ಟ್ರು, ಸಂಸ್ಥಾ ಕಾಂಗ್ರೆಸ್ಸು ಎಲ್ಲಾ ಇವರ ಮಧ್ಯೆ ಇದ್ಕೊಂಡು ಇನ್ನೇನು ಸಮಾಜವಾದ ಸಾಧಿಸ್ಲಿಕ್ಕೆ ಆಗ್ತದ. ಆಯ್ತದು. ಅಂತಾ ನಾನು ಬಿಟ್ಟಿದ್ದು. ಅಷ್ಟೊತ್ತಿಗೆ ಲೋಹಿಯಾನೂ ಹೋಗಿಬಿಟ್ಟಿದ್ರು. ಏನಾ ಇನ್ನೊಬ್ಬ ನಾಯಕ ಅಂತಾ ನಾ ವಿಶ್ವಾಸ ಇಟ್ಟಿದ್ದು ಅಂದ್ರಾ ಮಧುಲಿಮಯೆ ಅವರು.ಅವ್ರೂ ನನ್ನ ಮ್ಯಾಲೆ ಅಷ್ಟಾ ವಿಶ್ವಾಸ ಇಟ್ಟಿದ್ರು.
ಸಂಪರ್ಕದಾಗ ಇದ್ರಾ…ಕೊನೆವರೆಗೂ?
ಭಾಳಾ ಸಂಪರ್ಕ ಇತ್ತು. ಹೋಗ್ತಿದ್ದೆ. ಮಾತಾಡ್ತಿದ್ದೆ. ಅವರಿಗೂ ಆಗ್ಲೇ ನಿರಾಶೆಯಾಗಿತ್ತು. ಯಾಕಂದ್ರೆ ಜನತಾ ಪಾರ್ಟಿ ಜನರಲ್ ಸೆಕ್ರೆಟರಿ ಆದ ನಂತರ, ಪಾರ್ಟಿಯೊಳಗ ಬೇರೆ ಬೇರೆ ಹಿತಸಾಧನೆ ಗುಂಪುಗಳು ಅದ್ರೊಳಗ ಇರಬಾರ್ದು ಅವ್ರು ಅಂದಾಗ ಪಕ್ಷ ಒಡದು ಹೋಯ್ತು. ಆರ್‌.ಎಸ್‌.ಎಸ್‌. ನವ್ರು ಐಡೆಂಟಿಟಿ ಇಟ್ಕೊಂಡೇ ತೀರ್ಬೇಕು ಅನ್ನೋವ್ರು. ಆ ವಿಷಯಕ್ಕ ಬಂದಾಗ ಪಕ್ಷ ಒಡದೂನೂ ಹೋತು.
ಜನಸಂಘದ ಜೊತೀಗೆ ಸೇರ್ಕಂಡು ಜನತಾ ಪಕ್ಷ ಕಟ್ಟಬೇಕು ಅನ್ನೋ ವಿಚಾರ ಬಂದಾಗ, ನಿಮ್ಮ ಅಭಿಪ್ರಾಯ ಏನಾಗಿತ್ತು?
ಜಯಪ್ರಕಾಶರ ವಿಚಾರ ಅದು. ಅದರ ಬಗ್ಗೆ ಭಾಳಾ ವಿಚಾರ ಮಾಡಾಕ ಅವಕಾಶಾನೂ ಇರಲಿಲ್ಲ. ಸಮಯಾನೂ ಇರಲಿಲ್ಲ. ಯಾಕಂದ್ರ ಎಲ್ಲಾ ನಾಯಕರದೂ ಈ ಎಮರ್ಜೆನ್ಸಿಯೊಳಗ ಅರೆಸ್ಟ್ ಆದವ್ರುದ ಬಿಡಗುಗಡೆ ಆತು, ಬಿಡುಗಡೆ ಆದ ಕೂಡ್ಲೆ ಚುನಾವಣೆಗಳನ್ನ ಡಿಕ್ಲೇರ್ ಮಾಡಿಬಿಟ್ರು. ಚುನಾವಣೆ ಬಂದಕೂಡ್ಲೆ ಈ ನಾಲ್ಕು ಪಕ್ಷಗಳನ್ನ ಮರ್ಜ್‌ ಮಾಡಿ, ಜನತಾ ಪಾರ್ಟಿ ಮಾಡೋನು ಅಂತಿಳ್ಕೊಂಡು ನಿರ್ಣಯ ಮಾಡಿದ್ರು. ಆಗ ವಿಚಾರ ಮಾಡ್ಲಿಕ್ಕೆ ಅವಕಾಶನೇ ಇರಲಿಲ್ಲ. ಜಯಪ್ರಕಾಶರು ಹೇಳಿದ್ರು, ಎಲ್ಲರೂ ಕೂಡಿದ್ರು ಮಾಡ್ಬಿಟ್ರು. ತಾವಾ ಮಾತಾಡ್ಕಂಡು ನಿರ್ಣಯ ಮಾಡಿದ್ರು.
ಅವಾಗ ಏನನ್ನಿಸ್ತು ನಿಮಗ?
ಎಮರ್ಜೆನ್ಸಿಯೊಳಗ ರಾಜಕೀಯ ಸ್ವಾತಂತ್ರಯ ಕಳ್ಕೊಂಡಿದ್ವಿ. ರಾಜಕೀಯ ಸ್ವಾತಂತ್ರಯ ಪಡದಂಗಾತು. ಭಾರತೀಯ ಜನಸಂಘದೊಂದಿಗೆ ನಾವು ಭಾಳಷ್ಟು ದಿನ ಕೂಡಿ ನಡೆಯೋಕ್ಕಾಗೋದಿಲ್ಲ ಅಂತ ಅನಿಸಿತ್ತು. ನಮಗೀಗಾಗಲೇ ಸಂಘಟನೆಯೊಳಗ ನಮ್ಮ ಜನಾನ ಬ್ಯಾರೆ ಇರಾದು. ಅವ್ರು ಬ್ಯಾರೇನ ಮಾಡ್ತಿದ್ರು. ನಾವು ಬ್ಯಾರೇನ ಮಾಡ್ತಿದ್ವಿ. ಕೂಡಿ ಕೆಲ್ಸ ಮಾಡ್ತಿದ್ದಾ ಇಲ್ಲ.
ನಿವೇಶಗಳನ್ನು ಮಾಡಿದ್ರೀ, ಸಂಘ ಕಟ್ಟಿದ್ರೀ, ಯಶಸ್ವೀ ಆದ್ರಲ್ಲ, ಆ ಸಮೂಹದಿಂದ ನಾಯಕತ್ವವನ್ನು ತರೋಕೆ ಆಯ್ತಾ ಸಾರ್?
ಏ.. ನನ್ನಿಂದಾಗ್ಲಿಲ್ಲ..(ನಗು.) ನಾ ಆ ಬಗ್ಗೆ ಪ್ರಯತ್ನಾನೂ ಮಾಡ್ಲಿಲ್ಲ. ನಾಯಕತ್ವಾನೂ ಬರ್ಲಿಲ್ಲ. ಇಲ್ಲ. ಸಿಕ್ಕಿದ್ದು ಅಂದ್ರೆ ನಾಗರಾಜ ಗುರಿಕಾರ್‌ ಒಬ್ರೇ. ಬಿಟ್ರೇ ಬ್ಯಾರೆ ಯಾರಿಲ್ಲ. ಶಿಕ್ಷಣ ಪಡೆದವರು. ರಾಜಕೀಯದೊಳಗೆ ಆಸಕ್ತಿ ಇದ್ದೋರು ಯಾರೂ ಇದ್ದಿದ್ದಿಲ್ಲ ಅದ್ರೊಳಗ.
ನಾನು ಲೋಹಿಯಾ ನಗರದಲ್ಲಿ ಸಮವಸ್ತ್ರಧಾರಿ ಆರ್.ಎಸ್.ಎಸ್. ಕಾರ್ಯಕರ್ತರನ್ನ ಕಂಡೆ. ಮೊದಲಿಂದನಾ ಅವರು ನಿಮ್ಮ ಹೋರಾಟದೊಳಗೆ ಇದ್ರಾ, ಅಥವಾ ಈಗ ಪ್ರವೇಶಿಸಿದ್ದಾರಾ?
ನಮ್ಮ ಹೋರಾಟದೊಳಗ ಈ ಖಾಕಿ ನಿಕ್ಕರ್ ಹಾಕ್ಕಂಡ ಜನ ಇರ್ಲಿದ್ದಿಲ್ಲ. ನಮ್ಮ ನಡುವೆ ಇರ್ತಿದ್ದೋರು ಬಡವರು, ನಿವೇಶನ ರಹಿತರು ನಿಷ್ಪಾಪಿ ಜನ ಇರ್ತಿದ್ರು ಅವ್ರು. ಆದ್ರೆ ಅದ್ರೊಳಗೆ ನನಗೆ ಸಂದೇಹ ಬರ್ತಿತ್ತು.. ಒಂದು ಒಂದಿಷ್ಟು ಜಾತಿಯ ಜನ್ರನ್ನ. ಕಂಡಾಗ ಒಂದಿಲ್ಲ ಒಂದಿವ್ಸ ಇವ್ರು ಆರ್.ಎಸ್. ಎಸ್. ಕೂಡ ಹೋಗೋರು ಅಂತ ಅನ್ನಿಸಿತ್ತು. ಈಗ ಆ ಜನ ಬಂದ್ ಬಿಟ್ಟಾರ, ಆದ್ರೆ ಭಾಳಾದಿನ ಅವರು ಅಲ್ಲಿ ಇರ್ಲಿಕ್ಕಿಲ್ಲ. ನಮಗ ಇನ್ನಿತರೆ ಸಾಮಾಜಿಕ ಚಟುವಟಿಕೆಗಳನ್ನ ಅಲ್ಲಿ ಹಮ್ಮಿಕೊಳ್ಳೋ ಯೋಚನೆ ಇದೆ. ಹೀಗಿರುವಾಗ ಅವ್ರು ಭಾಳಾ ದಿವ್ಸ ನಿಲ್ಲಿಕ್ಕಿಲ್ಲ. ಏನೋ ಕೆಲವರಿಗೆ ಆತುರತೆ ಇರ್ಬೇಕು ಬಂದಾರ.
ಈ ನಿವೇಶನ ಹೋರಾಟ ಸಂದರ್ಭಕ್ಕೆ ಬೊಮ್ಮಾಯಾಯಿಯವರಿಗೂ ನಿಮಗೂ ಭಾಳಾ ಸಂಘರ್ಷ ಕಾಣಿಸ್ತದೆ. ಅದಕ್ಕೆ ವ್ಯಕ್ತಿಗತ ಹಿನ್ನೆಲೆಗಳಿದ್ದಾವ?
ವ್ಯಕ್ತಿಗತವಾಗಿ, ಪ್ರಾರಂಭದಲ್ಲೇನು ಇರ್ಲಿಲ್ಲ. ಆದ್ರೆ ನಿವೇಶಕ್ಕಾಗಿ ಹೋರಾಟ ಮಾಡೋವಾಗ್ಲೇ ವೈಷಮ್ಯ ಹುಟ್ಟಿದ್ದು.
ನಿವೇಶನ ಹೋರಾಟ ಮಾಡಿದ್ರೆ ವೈಷಮ್ಯ ಯಾಕ ಹುಟ್ಬೇಕು?
ಅಷ್ಟೊತ್ತಿಗೆ ಆನಂದ ನಗರದಲ್ಲಿ ಹೋರಾಟ ಮಾಡಿದ್ವಿ. ಆ ಕಾಲಕ್ಕ ಅವ್ರು ದೊಡ್ಡ ನಿವೇಶಗಳನ್ನ ಮಾಡಿದ್ರು. ಹಣವಂತರಿಗೆ ಹಂಚಬೇಕಂತಾನಾ ಮಾಡಿದ್ರು ಮುನ್ಸಿಪಾಲ್ಟಿ ಕಾರ್ಪೋರೇಷನ್ ನವ್ರು. ಅಲ್ಲಿ ಜನರಿಗೆ ಜಾಗೃತಗೊಳಿಸಿ ನಾವು ಅದನ್ನು ಹೋರಾಟ ಮಾಡಿ, ಅದೇ ನಿವೇಶಗಳನ್ನ ತುಂಡು ಮಾಡಿ ನಮ್ಮ ಜನರಿಗೆ ಹಂಚಿಸಿದ್ದೆ. ಅದೇ ಬಗೆಯ ಹೋರಾಟವನ್ನ ಇಲ್ಲಿ ಮಾಡ್ತಾರ ಅನ್ನೋ ಹೆದ್ರಿಕೆ ಇಲ್ಲಿ ಬೊಮ್ಮಾಯಿ ಅವ್ರಿಗೆ ಇತ್ತು ಅಂತಾ ಕಾಣಿಸ್ತದೆ.
ಹಂಗಾಗಿ ಅವ್ರು ಜಲ್ದೀ ಆಗಗೊಡ್ಲಿಲ್ಲ?
ಜಲ್ದೀ ಆಗಗೊಡ್ಲಿಲ್ಲ ಅನ್ನಾದೇನು ಪೂರ್ಣಭೂಮಿನಾ ಫಾರೆಸ್ಟ್ ಲ್ಯಾಂಡ್ ಅಂತಾ ಮಾಡಿದ್ರು. ವ್ಯತಿರಿಕ್ತವಾಗದೇ ಇದ್ರು.
ಹಂಗ ನೋಡಿದ್ರೆ ನೀವಿಬ್ರೂ ಒಂದೇ ಪಕ್ಷದಲ್ಲಿದ್ದೋರು. ಜನತಾ ಪಕ್ಷದಲ್ಲಿ…?
ಎಲ್ಲಿ ಜನತಾ ಪಕ್ಷ? ಅಷ್ಟು ಬಾಂಧವ್ಯ ಬೆಳೆಸೋ ಪಕ್ಷ ಏನೂ ಆಗಿರ್ಲಿಲ್ರೀ ಅದು. ಆಗಿದ್ದಿದ್ದಿಲ್ಲ. ಯಾಕಂದ್ರ ಐಡಿಯಾಲಜೀಸ್ ಸಂಸ್ಥಾ ಕಾಂಗ್ರೆಸ್ಸಿನವ ಬ್ಯಾರೆ ಇರೋವು. ನಮ್ಮವಾ ಬ್ಯಾರೆ ಇರೋವು. ಭಾರತೀಯ ಜನಸಂಘದವ್ರುದೊಂದು ಬ್ಯಾರೇನೇ ಇರೋದು. ಇವ್ರು ಬಂದದ್ದು ಮಾತ್ರ ಸಂಸ್ಥಾ ಕಾಂಗ್ರೆಸ್ಸಿನಿಂದ ಬೊಮ್ಮಾಯಿಯವ್ರು. ಸಂಸ್ಥಾ ಕಾಂಗ್ರೆಸ್ಸಿನ ಜಿಲ್ಲಾ ಅಧ್ಯಕ್ಷ ಆಗಿದ್ರು ಕಾಣಿಸ್ತದ ಎಮರ್ಜೆನ್ಸಿ ಕಾಲಕ್ಕ. ಯಾಕಂದ್ರ ತಾತ್ಪೂರ್ತಿಕವಾಗಿ ಅದು ಆಗಿದ್ದು. ಹಳ್ಳಿಕೇರಿಯವರು ಆಗಿದ್ದಷ್ಟು ದಿನ ಇವರ್ನ ಬರಗೊಟ್ಟಿರಲಿಲ್ಲ. ಹಳ್ಳಿಕೇರಿ ಗುದ್ಲೆಪ್ಪ ಜಿಲ್ಲಾ ಮುಖಂಡ್ರು ಆಗಿರೋವಾಗ ಬೇಕಾದವರ್ನ ಮಾಡ್ಕೋತಾ ಬಂದಿದ್ರು. ಅಷ್ಟೊತ್ತಿಗೆ ಹಳ್ಳಿಕೇರಿಯವರು ತೀರ್ಕೊಂಡು ಬಿಟ್ಟಿದ್ರು. ಆ ಕಾಂಗ್ರೆಸ್ ಪಕ್ಷವನ್ನ ಜಿಲ್ಲೆಯೊಳಗ ನಡೆಸ್ಕೊಂಡು ಹೋಗುವಂಥವ್ರೂ ಇಲ್ಲಿ ಯಾರೂ ಇರಲಿಲ್ಲ. ಅದಕ್ಕಾಗಿ ಇವ್ರು ಕಾಂಗ್ರೆಸ್ ಸೇರಿ ಬಿಟ್ಟಿದ್ರು. ರಾಯಿಸ್ಟ್ ಅಂತಾ ಹೇಳ್ಕೋತಿದ್ರು. ಎಂ. ಎನ್. ರಾಯ್ ಆದ್ರೆ ಅವರದೇನು ಅಂಶ ಇವರತ್ರ ಕಾಣಿಸ್ತಿದ್ದಿಲ್ಲ. ಅದಕ್ಕೊಂದು ದೃಷ್ಟಿಕೋನ ಇರ್ತಎ ನೋಡ್ರೀ. ಇತಿಹಾಸದ ಘಟನೆಗಳನ್ನು ನೋಡೋವಂತ ದೃಷ್ಟಿಕೋನ. ಅದು ಇದ್ದಿದ್ದಿಲ್ಲ ಬೊಮ್ಮಾಯಿ ಅವರತ್ರ. ಅವರು ರೋಟರಿ ಕ್ಲಬ್ ಗೆ ಹೋಗ್ತಿದ್ರು. ಅದರ ಅಧ್ಯಕ್ಷರೂ ಆಗಿದ್ರು. ಆಮೇಲೆ ಛೇಂಬರ್ ಆಫ್ ಕಾಮರ್ಸ ಅವರೊಂದಿಗೆ ಸಂಬಂಧ ಇತ್ತು. ಅವರ ಗೆಳೆಯರು ಗಂಗಪ್ಪವಾಲಿ ಅಂತಿದ್ರು, ಆಮೇಲೆ ಜೆ.ಪಿ. ಜವಳಿ ಅಂತಿದ್ರು ಅವರೆಲ್ಲಾ ವ್ಯಾಪಾರಸ್ಥರು ಮತ್ತು ಛೇಂಬರ್ ಆಫ್ ಕಾಮರ್ಸ್‌ನಲ್ಲಿರ್ತಿದ್ರು. ಅವರ ಜೊತೆ ಇವ್ರಿರ್ತಿದ್ರು. ಇಲ್ಲಿ ಅವರನ್ನ ರಾಜಕಾರಣಿ ಅಂತ ಯಾರೂ ಗಂಭೀರವಾಗಿ ಪರಿಗಣಿಸ್ಲಿಲ್ಲ. ಪರಿಗಣಿಸಿದ್ದಿಲ್ಲ. ಜನತಾ ಪಕ್ಷ ಅಧಿಕಾರಕ್ಕೆ ಬಂದ ಮ್ಯಾಲಿನ, ರಾಜಕೀಯ ವ್ಯಕ್ತಿ ಅಂತಾ ಅವರಿಗೆ ಐಡೆಂಟಿಟಿ ಬಂದಿದ್ದು.
ನಿಮಗೆ ಈ ರಾಜ್ಯದ ಬೇರೆ ಬೇರೆ ಜಿಲ್ಲೆಗಳ ಸಮಾಜವಾದಿಗಳ ಜೊತೆ ಸಂಬಂಧ ಹೇಗಿತ್ತು?
ವೈಯಕ್ತಿಕವಾಗಿ ಹೇಳ್ಬೇಕಂದ್ರೆ ನನಗೆ ಭಾಳಷ್ಟು ಅಡ್ಡಾಡ್ಲಿಕ್ಕೆ ಆಗ್ತಿರಲಿಲ್ಲ. ಪ್ರವಾಸ ಮಾಡ್ಲಿಕ್ಕೆ ಆಗ್ತಿರಲಿಲ್ಲ. ಮೀಟಿಂಗ್ ಕರೆದ್ರೆ ಯಾವಾಗ್ಲೋ ವರ್ಷಕ್ಕ, ಎರಡು ವರ್ಷಕ್ಕೊಂದ್ಸಲ ಮೀಟಿಂಗ್ ಹೋಗ್ತಿದ್ದೆ ಅಷ್ಟೇ. ಅವರಾಗೀ ಬಂದಾಗ ಅವರಿಗಾಗಿ ಇಲ್ಲಿ ಕಾರ್ಯಕ್ರಮಗಳನ್ನು ಏರ್ಪಡಿಸ್ತಿದ್ದೆ. ಹೆಚ್ಚಾಗಿ ನಾನು ಇಲ್ಲೇ ಧಾರವಾಡ ಜಿಲ್ಲೆಯೊಳಗೇನಾ ಜಮೀನ್ದಾರಿಕೆ ವಿರುದ್ಧ ರೈತರನ್ನ ಸಂಘಟಿಸೋದ್ರಾಗ ಹೆಚ್ಚು ಶ್ರಮ ಹೋಗ್ತಿತ್ತು. ಹೀಗಾಗಿ ಅವರೆಲ್ಲಾ ಮೀಟಿಂಗ್ ಕರೆದ್ರು ಅಂದ್ರ ಅಲ್ಲಿ ಹೋರಾಟನೂ ಇರ್ತಿದ್ದಿಲ್ಲ. ಸಂಘಟನೇನೂ ಇರ್ತಿದ್ದಿಲ್ಲ. ಹರಟೆಗೋಷ್ಠಿ ನಡೀತದೆ. ಅಲ್ಲಿ ಹೋಗೋ ಅಗತ್ಯಾನೇ ಇಲ್ಲ ಅಂತ ಹೋಗ್ತೀದ್ದಿಲ್ಲ.
ಸಭೆಗಳಲ್ಲಿ ಪಕ್ಷದ ಸೈದ್ಧಾಂತಿಕ ಪ್ರಶ್ನೆ ಧೋರಣೆಗಳ ಬಗ್ಗೆ ಚರ್ಚೆಯಾಗಿತ್ತುರಲಿಲ್ವ?
ಸೈದ್ಧಾಂತಿಕತೆ, ಧೋರಣೆ ಅನ್ನೋದೆಲ್ಲ ವ್ಯರ್ಥ ಅನ್ನಿಸ್ತದೆ. ಯಾಕಂದ್ರೆ ಆಚರಣೆಯೊಳಗಂತೂ ಇಲ್ವೇ ಇಲ್ಲ. ಸಂಘಟನೆ ಮಾಡ್ಬೇಕು, ವರ್ಗ ಸಂಘಟನೆ ಮಾಡ್ಬೇಕು ಅನ್ನೋದಿಲ್ಲ. ಆಮ್ಯಾಲ ಯಾವ್ದಾದ್ರೂ ಹೋರಾಟ ಮಾಡ್ಬೇಕು ಅಂದ್ರೆ ಹೋರಾಟದ ಕಾರ್ಯಕ್ರಮಾನೂ ಇರ್ತಿದ್ದಿಲ್ಲ. ಮತ್ತ ಸಾಧಾರಣವಾಗಿ ನನಗ, ನನ್ನ ಇಂಪ್ರೆಶನ್ ಆದ್ ದಪ್ಪಾ ಅಂದ್ರೆ ಈ ಶಿವವೊಗ್ಗಾದ ಸೋಷಲಿಸ್ಟರು ಅಂತಂದ್ರಾ ಕುಡಿತಾ, ಜೂಜುಗಾರಿಕೆ ಇವುಗಳಲ್ಲಿ ಆಸಕ್ತರಾಗಿದ್ದಂಥ ಜನ ಅಂತಾ, ನನಗ ಆಗ್ತಿರಲಿಲ್ಲ. ಹಾಗೆ ಆಗಿತ್ತು ವಾತಾವರಣ. ಇಸ್ಪೀಟ್ ಕ್ಲಬ್ಬು. ಕುಡಿತ…ಇವಾ ಇದನ್ನ ನಾವು ಬೇರೆ ಕಡೆ ಕಾಣ್ಲಿಕ್ಕಾಗಲ್ಲ. ಗುಲ್ಬರ್ಗಾ ಜಿಲ್ಲೆಯೊಳಗ, ಮತ್ತ ಬೇರೆ ಜಿಲ್ಲೆಗಳಲ್ಲೂ ಈ ಶಿವವೊಗ್ಗಾದವರು ಯಾಕ ಹಂಗಾದ್ರೋ ಗೊತ್ತಿಲ್ಲ. ಇವ್ರನ್ನ ಕಾಣಬೇಕಾಗಿತ್ತಪ್ಪ ಅಂದ್ರಾ ಇಸ್ಫೀಟ್ ಕ್ಲಬ್ಬಿಗೆ ಹೋಗೇ ಕಾಣ್ಭೇಕು. ಈ ಸ್ಥಿತಿ ಗೋಪಾಲಗೌಡ್ರೀಗೂನೂ ಒಮ್ಮೊಮ್ಮೆ ಬಂದು ಬಿಡ್ತಿತ್ತು. ನಾನು ಸ್ಪಷ್ಟವಾಗಿ ಹೇಳಿದೆ. ಕುಡಿತದಿಂದ್ಲೇ ಸತ್ತಿದ್ದು ಅವ್ರು.
ಅದು ೧೯೬೫ ಅಕ್ಟೋಬರ್ ೩ ಅಂತಾ ಕಾಣಿಸ್ತದೆ. ಮೈಸೂರಿನ ಹೊಸ ಭೂ ಸುಧಾರಣೆ ಕಾನೂನನ್ನು ಜಾರಿಗೆ ತಂದ ದಿವ್ಸ ಅದು. ವೀರೇಂದ್ರ ಪಾಟೀಲರ ಮಂತ್ರಿ ಮಂಡಲ ಇತ್ತು. ಅಲ್ಲಿ ಒಂದು ಸಂಭ್ರಮ ಹಮ್ಮಿಕೊಂಡ್ರು. ಏ…ನಮ್ಮ ಕಾಗೋಡು ಹೋರಾಟಕ್ಕ ಜಯ ಆತು ಅಂತಂದು. ಅದಕ್ಕ ನನ್ನ ಅಧ್ಯಕ್ಷನ್ನ ಮಾಡಿ ಅವ್ರು ಆಹ್ವಾನಿಸಿದ್ರು. ಹೋಗಿದ್ವಿವಿ. ಅದಾ ಸಂದರ್ಭದೊಳಗನಾ ಬಂಗಾರಪ್ಪನವರನ್ನ ಪಕ್ಷದೊಳಗೆ ತಗೋಬೇಕೋ ಬ್ಯಾಡವೋ ಅನ್ನೋ ವಿಚಾರಾನೂ ಬಂತು. ಸ್ಟೇಟ್ ಎಕ್ಸಿಕ್ಯುಟಿವ್ ಒಳಾಗ. ಬಂದಾಗ ಗೋಪಾಲಗೌಡ್ರು, ಪಟೇಲ್ರು, ಕಾಗೋಡು ತಿಮ್ಮಪ್ಪ ವಿರೋಧಿಸಿದ್ರು ಅವಾಗ. ಅಂವ ನಂಬಿಕಸ್ಥ ಅಲ್ಲ. ಅವನ ನಿಷ್ಠೆ ಭಾಳಾ ಪ್ರಶ್ನಾರ್ಹ. ಅಂವ ಒಂದು ಕಡೆ ನಿಲ್ಲೋನಲ್ಲ. ತಗೊಳ್ಳೋದು ಬೇಡ ಅಂತ. ಬಂಗಾರಪ್ಪನವ್ರು ನನ ಕಡೆ ಬಂದಿದ್ರು. ಅವ್ರೆಲ್ಲ ನನ್ನನ್ನ ವಿರೋಧಿಸ್ತಿದ್ದಾರ, ಅವರೇನೇ ಮಾಡಿದ್ರೂ ನಾನು ಚುನಾವಣೆಗೆ ನಿಲ್ಲಂವ. ಚುನಾವಣೆಗೆ ನಿಂತ್ರೆ ನಾನು ಗೆಲ್ತೀನಿ. ಒಂದು ಪಕ್ಷ ನಾನು ಗೆಲ್ಲದಿದ್ರೂ ಸೋಷಲಿಸ್ಟ್ ಕ್ಯಾಂಡಿಡೇಟ್ ಅಂತೂ ಗೆಲ್ಲಾದಿಲ್ಲ, ಕುಪ್ಪಗಡ್ಡೆ ಮರಿಯಪ್ಪನವರು. ಒಂದು ವೇಳೆ ಕಾಂಗ್ರೆಸ್ ಬರಬಹ್ದು, ಇಲ್ಲಾ ನಾನು ಬರಬಹ್ದು, ಈ ಸ್ಥಿತಿ ಅದಾ. ನೀವು ಹೇಳ್ರೀ ಅವ್ರಿಗೆ ನನ್ನನ್ನ ಪಕ್ಷದೊಳಗೆ ಎನ್ರೋಲ್ ಮಾಡ್ರೀ ಅಂತ. ನಾನು ಪಕ್ಷದೊಳಗೆ ಪ್ರಸ್ತಾಪ ಮಾಡಿದೆ. ಬಾಳಷ್ಟು ವಾ ವಿವಾದ ನಡೆದ ನಂತರ ತಗೊಳ್ಳೋದಿಕ್ಕೆ ಒಪ್ಪಿದ್ರು. ಕಾರಣ ಏನಪ್ಪಾ ಅಂತಂದ್ರೆ ಹ್ಯಾಗಿದ್ರೂ ನಾವು ಸೋಲ್ತೀವಿ ಈ ಒಂದು ಕಾನ್ ಸ್ಟ್ಯಎನ್ಸಿಯೊಳಗ. ಬಂಗಾರಪ್ಪ ಆರಿಸಿ ಬರ್ತಾನ ಅಂದ್ರ ಪಕ್ಷಕ್ಕ ತಗೊಳ್ಳಾನ ಅಂತ ಅವತ್ತ ನಾನು ಬಂಗಾರಪ್ಪಗ ಹೇಳಿ ಕಳಿಸಿದೆ. ನೀವು ಸೊರಬಕ್ಕ ಹೋಗ್ರೀ ಇವ್ರೆಲ್ಲರ್ನ ಕರ್ಕೋಂಡು ಬರ್ತೀನಿ ಸಾಯಂಕಾಲ ಅಲ್ಲಿ ಒಂದು ಮೀಟಿಂಗ್ ಅರೇಂಜ್ ಮಾಡ್ರೀ. ಆ ಮೀಟಿಂಗ್ ನೊಳಗಾ ನಾವು ಡಿಕ್ಲೇರ್ ಮಾಡಿಬಿಡೋನು, ಬಂಗಾರಪ್ಪ ನಮ್ಮ ಪಕ್ಷ ಸೇರಿದ್ರು ಅಂತಾ. ಅಂತ್ಹೇಳಿ ಕಳಿಸ್ದೆ. ಆ ನಂತ್ರ ಇಲ್ಲಿಂದ ಒಂದು ಕಾರು ತಗೊಂಡು ಹೋದ್ವಿ.
ಅಲ್ಲಿ ಮೀಟಿಂಗ್ ನಡಿಯೋದಕ್ಕ ಸ್ವಲ್ಪ ತಡಾ ಇತ್ತು. ಅಲ್ಲಿ ಸೊರಬದೊಳಗ ಒಬ್ಬ ಅಮ್ಮ ಆಕಿ. ಬ್ರಾಹ್ಮಣ ಹೆಣ್ಮಗಳು. ವಿಧವೆ. ಆಕೀ ಮನೀಯೊಳಗೆ ಹೋಗಿ ಕುಂತ್ವಿ ನಾವು. ಆಕೀ ನಮಗೆ ಬಿಸಿಬಿಸಿ ದೋಸೆ ಗೀಸೆ ಮಾಡಿ ತಿನಿಸಿದ್ಲು. ತಿನಿಸಿ ಕಡೀಕೆ ನಾವು ಬರೋವಾಗ, ಗೋಪಾಲಗೌಡ್ರಿಗೆ ಆ ಅಮ್ಮಾ ಏನು ಹೇಳಿದ್ಲಪ್ಪಾ ಅಂದ್ರೆ, ಆಕೀ, ಇಷ್ಟೊಂದು ಇವರೊಂದಿಗೆ ತಾದ್ಯತ್ಮ ಹೊಂದಿದ ಹೆಣ್ಮಗಳು. ‘ಗೋಪಾಲಗೌಡ್ರೇ ಇದೆಲ್ಲಾ ಸೋಷಲಿಸ್ಟ್ ಪಾರ್ಟಿ….ಆ ಪಾರ್ಟಿ ಇದೆಲ್ಲಾ ಯಾಕ. ನೀವು ಭಾರತೀಯ ಜನಸಂಘಕ್ಕ ಯಾಕ ಸೇರಬಾರ್ದು. ಅದಾ ಒಳ್ಳೇದು’ ಅಂತಿಳ್ಕೊಂಡು ಹೇಳಿ ಬಿಟ್ಲು. ಅಂಥಾ ಜನಾನೂ ಇವ್ರ ಹೋರಾಟದೊಳಗ ಇದ್ರು ಅಂತಾ ಕಾಣಿಸ್ತದ ಆ ಮನೋವೃತ್ತಿ ಜನ.
ನಾ ಕೇಳ್ದೆ ಏನ್ರೀ. ಇಂಥಾ ಜನ ಅದಾರನಿಮ್ಮ ಜೋತೀಗೆ ಅಂತಾ. ಅವರು, ಹೋರಾಟದಾಗ ಎಂಥೆಂಥಾ ಜನ ಎಲ್ಲ ಬರ್ತಿರ್ತಾರ ಅಂದ್ರು. ಲಘವಾಗಿ.
ನಿಮ್ಮ ಹೋರಾಟಗಳಲ್ಲಿ ದಲಿತರ ಭಾಗಿದಾರಿಕೆಯ ಸ್ವರೂಪವೇನು?
ನಮ್ಮ ಹೆಬ್ಬಳ್ಳೀ ಕೃಷಿ ಕಾರ್ಮಿಕರ ಹೋರಾಟದೊಳಗ, ದಿನ ನಾವು ಮರೆವಣಿಗೆ ಮಾಡ್ತಿದ್ದೆವಲ್ಲ. ನಮ್ಮ ಮೆರಣಿಗೆಯೊಳಾಗ ಹರಿಜನ್ರನ್ನಾ ಮುಂದಿಟ್ಟುಕೊಂಡು ಮೆರವಣಿಗೆ ಮಾಡ್ತಿದ್ವಿ. ಅವ್ರನ್ನ ಬಿಡ್ತಿದ್ದಿಲ್ಲ ಅವ್ರು ನಮ್ಮನ ಭಾಳಾ ನಂಬಿದ್ರು. ಇದು ಉಳಿದ ಕಡೆ ಅವ್ರು ಮಾಡಿದ್ರೋ ಇಲ್ಲೋ ನನಗೊತ್ತಿಲ್ಲ ನಾನು ಮನಃ ಪೂರ್ವಕವಾಗಿ ಅವರನ್ನ ವಿಶ್ವಾಸಕ್ಕೆ ತಗೊಂಡು, ಅವರನ್ನಾ ಮುಂದಿಟ್ಕೊಂಡು ನಾವು ಆಗಾಗ ಬೇಡಿಕೆ ಮಂಡಿಸಲಿಕ್ಕೆ, ಮನವಿ ಅರ್ಪಿಸಲಿಕ್ಕೆ, ಜಿಲ್ಲಾಧಿಕಾರಿ ಕಛೇರಿಗೆ ಬರಬೇಕಾದ್ರೆ ಅವರನ್ನ ಮುಂದಿಟ್ಟಿರ್ತಿದ್ವಿ.
ನಿಮ್ಮದೇ ಆದ ವಿಶಿಷ್ಟ ಹೋರಾಟಗಳ ಅನುಭವದ ಹಿನ್ನೆಲೆಯಲ್ಲಿ ನೀವು ಕಾಗೋಡು ಸತ್ಯಾಗ್ರಹವನ್ನು ಹೇಗೆ ವಿಶ್ಲೇಷಿಸ್ತೀರಿ?
ಕಾಗೋಡು ಹೋರಾಟ ಮುಂಚೆ ಪ್ರಾರಂಭ ಮಾಡಿದವ ಗಣಪತಿಯಪ್ಪ ಅವ್ರು ಕೈಸೋತು ನಿಂತ್ರು. ಅವಾಗ ಇವ್ರು ಅವರನ್ನ ಹುರಿದುಂಬಿಸ್ಲಿಕ್ಕೆ ಅಂತ ಹೋದವ್ರು ಆ ಹೋರಾಟನ್ನ ತಮ್ಮದನ್ನಾಗಿ ಮಾಡ್ಕೊಂಡ್ರು. ಮೊದಮೊದಲು ಹೋರಾಟ ಪ್ರಾರಂಭಿಸಿದವ ಗಣಪತಿಯಪ್ಪ, ಆತ ಕಾಂಗ್ರೆಸ್ಸಿಗ. ಕಡಿದಾಳ ಮಂಜಪ್ಪನವರೂ ಕಾಂಗ್ರೆಸ್ಸಿನವ್ರು. ಕಡಿದಾಳ ಮಂಜಪ್ಪನವರನ್ನ ಗಣಪತಿಯಪ್ಪ ಇದನ್ನ ಮಾಡ್ತಿದ್ರು. ಹೀಗೆ ಗಣಪತಿಯೊಬ್ಬನಿಗೆ ಇದ್ದದ್ದು ತಮಿಗೆ ಜಾತಿಯಿಂದ ಕೀಳು ಅಂತಾ ಮಾಡ್ತಾರೆ. ಅವರ ಮನೀಗೆ ಹೋದ್ರೆ ನಮಗ ಹಾಸಿಗೆ ಹಾಸಿ ಕೂಡು ಅನ್ನಾದಿಲ್ಲ. ಕೂಡ್ಸಾದಿಲ್ಲ. ಕೆಳಗೆ ನಿಲ್ಲಿಸ್ತಾರೆ. ಹೀಗಾಗಿ ಕಾಗೋಡನಲ್ಲಿ ನೆಲೆನಿಂತು ಮಾಡಿದ್ರು.
ಅಂದ್ರೆ ಗಣಪತಿಯಪ್ಪ ಜಾತೀಯ ಅಪಮಾನದ ನೆಲೆಯಿಂದ ಆರ್ಥಿಕ ಹೋರಾಟವನ್ನ ಸಂಘಟಿಸಿದ್ರು?
ಹೌದೌದು. ಹಂಗಂತಾನಾ ಅವ್ರು ಹೋರಾಟ ಪ್ರಾರಂಭ ಮಾಡಿದ್ದು. ಅವರ ಕೈ ಸೋತು ನಿಂತಾಗ ಇವ್ರು ಸೇರ್ಕಂಡು ಹೋರಾಟ ಮಾಡಿದ್ರು. ಮೂಲತಃ ಅದರ ಸಾಧನೇನೂ ಭಾಳಾ ಏನ್ ಆಗ್ಲಿಲ್ಲ. ಲೋಹಿಯಾರವರು ಬಂದು ಭೂಮಿ ಊಳಲಿಕ್ಕೆ ಹೋಗಿ, ಬಂಧಿತರಾದ್ರೂ…ಅದು ಹೋರಾಟ ಅಂಥ ಯಶಸ್ಸಿನಲ್ಲೇನೂ ಮುಕ್ತಾಯವಾಗಲಿಲ್ಲ.
ಯಶಸ್ವಿ ಅಲ್ಲ ಅಂತಾ ತೀರ್ಮಾನಕ್ಕೆ ಬರೋದಾದ್ರೆ…ಅಲ್ಲಿಂದ ಒಂದು ರಾಜಕೀಯ ಮೂಡಿ ಬರೋದಕ್ಕೆ ಸಾಧ್ಯ ಆಯ್ತಲ್ಲ. ಒಂದು ಕಡೀಗೆ ಹೆಬ್ಬಳ್ಳಿ ನೂರಾರು ಕುಟುಂಬಗಳಿಗೆ ಶಾಶ್ವತವಾಗಿ ಭೂಮಿಕೊಟ್ಟ ಹೋರಾಟ. ಸಾವಿರಾರು ಜನರಿಗೆ ಬದುಕಿನ ಅನ್ನ ಕೊಟ್ಟ ಹೋರಾಟ ಅದು. ಯಶಸ್ವೀ ಹೋರಾಟಕ್ಕೆ ಆಗ್ದೇ ಇರೋ ರಾಜಕೀಯ ಪರಿಣಾಮ ಒಂದು ವಿಫಲ ಹೋರಾಟಕ್ಕೆ ಸಾಧ್ಯವಾಗಿದ್ದು ಹೇಗೆ ಅಂತಾ?
ಇದು…ಇದು ನನಗೆ ಹೇಳ್ಲಿಕ್ಕೆ ಆಗಲ್ಲ. ನನಗೂ ಈ ಪ್ರಶ್ನೆ ಬಗೆಹರಿಸ್ಲಿಕ್ಕೆ ಆಗವಲ್ದು.
ಕಾಗೋಡನ್ನ ಕೇಂದ್ರವಾಗಿಟ್ಟುಕೊಂಡು ಹೊಮ್ಮಿದ ರಾಜಕಾರಣ ಅದು ಸಮಾಜವಾದಿ ರಾಜಕಾರಣ ಅಂತಾ ಅನ್ನಿಸ್ತದ ನಿಮಗ?
ಆ ನಂತರ ಆ ಕೇಂದ್ರದಿಂದ, ಅಲ್ಲ ಅದಾ ಸಾಗರದಿಂದ ನಮ್ಮ ಈ ಬದರಿನಾರಾಯಣ ಅಯ್ಯಂಗಾರ್ ರದು, ಕಾಗೋಡಿನ ಜಮೀನ್ದಾರರಿಗಿಂತ ದೊಡ್ಡ ಜಮೀನ್ದಾರು. ಆದ್ರೆ ಅಲ್ಲಿ ಸಂಘಟನೆ ಮಾಡ್ಲಿಲ್ಲ ಈ ಜನ.
ಕೆ.ಜಿ. ಒಡೆಯರ್ ಜಮೀನ್ದಾರಿಕೆ ವಿರುದ್ಧ ಮಾಡಿದ್ರು?
ಹೌದು. ಬದ್ರಿ ನಾರಾಯಣ ಅಯ್ಯಂಗಾರರ ಜಮೀನ್ದಾರಿಕೆ ವಿರುದ್ಧ ಮಾಡ್ಲಿಲ್ಲ ಯಾಕ?
ಇವುಗಳ ಹಿಂದಿನ ಹಿತಾಸಕ್ತಿಗಳನ್ನ ಗುರುತಿಸ್ತೀರಾ?
ಇಲ್ಲ. ನನಗೂ ಅದೇ ಪ್ರಶ್ನೆ ಇರೋದು. ಯಾಕೆ ಮಾಡ್ಲಿಲ್ಲ ಅಂತಾ?
ಸಂಡೂರು ಹೋರಾಟದ ಬಗ್ಗೆ ನಿಮ್ಮ ವಿಶ್ಲೇಷಣೆ ಏನು?
ಎಸ್. ವೆಂಕಟರಾಮ್‌ ಅಂತಾ ಇದ್ರು. ಬುದ್ಧಿಶೀಲ ಸಮಾಜವಾದಿ ನಾಯಕರು. ಅವರು ನನ್ನ ಕೂಡ ಒಮ್ಮೆ ಚರ್ಚೆ ಮಾಡಿದ್ರು. ಹ್ಯಾಗೆ ಮಾಡ್ಬೇಕು, ಏನು ಅನ್ನೋದನ್ನ. ಆಮ್ಯಾಳೆ ಹೋರಾಟ ಹ್ಯಾಗ ಮುಂದುವರಿಸಿದ್ರು ಅನ್ನೋದು ನನಗ ಗೊತ್ತಿಲ್ಲ. ಅಲ್ಲಿ ಎಲಿಗಾರ್ ತಿಮ್ಮಪ್ಪ ಅಂತಾ ಒಬ್ರು, ರೈತ ನಾಯಕರು. ಘೋರ್ಪಡೆ ವಿರುದ್ಧ ನಿಖರವಾಗಿ ಹೋರಾಟ ಮಾಡ್ತಿದ್ದವ್ರು. ಅವರ್ನ ಮುಂದಿಟ್ಕೊಂಡು ಇವ್ರು ಹೋರಾಟ ಹಮ್ಮಿಕೊಳ್ಳೋದಿಕ್ಕೆ ಎಸ್. ವೆಂಕಟರಾಮ್‌ ಚರ್ಚಿಸಿದ್ರು. ಮುಂದೇನಾತೋ ನನಗ್ಗೋತ್ತಿಲ್ಲ.
ಹೋರಾಟ ಆಯ್ತು. ಭೂಮಿ ರೈತರಿಗೆ ಸಿಕ್ತು. ಫರ್ನಾಂಡೀಸ್ ಕೂಡ ಬಂದಿದ್ರು. ಅದೆಲ್ಲಾ ಆಯ್ತು.
ಹೌದಾ…?
ಆ ಹೋರಾಟದ ಮಾಹಿತಿ ನಿಮಗಿರ್ಲಿಲ್ವಾ?
ಇಲ್ಲ. ಅದು ಹೆಚ್ಚಿಗೆ ಗೊತ್ತಿಲ್ಲ.
ನಿಖರವಾಗಿ ಹೇಳೋದಾದ್ರೆ ನೀವು ಸಮಾಜವಾದಿ ಸಂಘಟನೆಯಿಂದ ಹಿಂದೆ ಸರಿದದ್ದು ಯಾವಾಗಿನಿಂದ?
ಮುಂಚೀನಿಂದ್ಲೂ ಹಾಗೇ ಇದ್ದೆ ಬಿಡ್ರೀ…(ನಗು)
ಗೋಪಾಲಗೌಡ್ರು ಬಗ್ಗೆ ಹೇಳ್ತಾ ನೀವು ‘ನನ್ನ ಮತ್ತು ಗೋಪಾಲಗೌಡ್ರ’ ನಡುವೆ ಒಳ್ಳೇಗೆಳೆತನ ಇದ್ರೂ ಅದ್ರಿಂದ ರಾಜಕೀಯವಾಗಿ ಏನೂ ಪ್ರಯೋಜನ ಆಗ್ಲಿಲ್ಲ ಅಂತೀರಲ್ಲ ಹೇಗೆ?
ಅವರ ಜೀವನ ರೀತಿಗಳೇ ಬೇರೆ, ನನ್ನ ಜೀವನ ರೀತಿಗಳೇ ಬೇರೆ, ಬಿಡ್ರೀ ಅವ್ರು ಈ ಕಡೆ ಬಂದಾಗ ಸಾಮಾನ್ಯವಾಗಿ… ನಾನು ಇದ್ರು. ಮತ್ತಾ ನಮ್ಮ ಕಾರ್ಯಕರ್ತರು ಹೆಬ್ಬಳ್ಳೀ ಹೋರಾಟದೊಳಗ ನನ್ನ ಜೊತೆಗಾರರಾಗಿದ್ದಂಥ ಕಾರ್ಯಕರ್ತರು ಗೋಪಾಲಗೌಡ್ರು ಬಂದಾರ ಅಂತಾ ಬಂದ್ರೆ ಅವರ್ನ ಸರಿಯಾಗೀನು ಅವ್ರು ಗುರ್ತಿಸ್ಲಿಲ್ಲ. ಅವರಿಗೆ ಬೇಕಾಗಿದ್ದಂಥ ಜನ ಆಗಿರ್ಲಿಲ್ಲೋ ಏನೋ ಅವ್ರು. ಅವ್ರು ಸ್ವಲ್ಪು ವಿದ್ಯಾವಂತ್ರು, ಮತ್ತು ಈ ಬೀಳೀಕಾಲರ್ ನ ಜನ ಇರ್ಬೇಕು ಅಂತಾ ಬಯಸ್ತಿದ್ರೋ ಏನೋ. ನಮ್ಮ ಜನರನ್ನ ಸರಿಯಾಗಿ ಗುರ್ತಿಸ್ತಿದ್ದಿಲ್ಲ. ಹಾಗೇ ನಾನು…
ಅಲ್ಲಿಯಾದ್ರೂ ಕೂಡಾನೂ. ಬೆಂಗಳೂರಿನಲ್ಲಿ ಮಿನರ್ವಾ ಮಿಲ್ಲಿನ ಕಾರ್ಮಿಕರು ನಮ್ಮ ಪಕ್ಷದ ಜೊತೆಗಿದ್ರು. ಮೊದ್ಲು ಸೋಗಲ್ ನಾಗಭೂಷಣ್ ಅಂತಿದ್ರು, ಭಾಳಾ ಒಳ್ಳೇ ಸಂಘಟಕ. ಅವನ ಜೊತೆಯಾಗಿ ದೊಡ್ಡ ಒಂದು ಗುಂಪೂನೂ ಇತ್ತು. ಸೊಗಲ್ ನಾಗಭೂಷಣ್ ಸತ್‌ಬಿಟ್ಟ ಬಿಡ್ರೀ. ಸತ್ತ ನಂತರ ಕೆ. ಕಣ್ಣನ್ ಅಲ್ಲಿ ಕಾರ್ಮಿಕರ ಸಂಘಟನೆ ನಡಿಸ್ತಿದ್ರು. ಹೋರಾಟಗಾರರೂ ಹೌದು ಕೆ. ಕಣ್ಣನ್. ಆದ್ರ ಅವ್ರನ್ ಇವ್ರು ಸಮೀಪಕ್ಕ ಬರಗೊಡಲಿಲ್ಲ. ಯಾಕೋ ಏನೋ. ಹಿಂಗಾಗಿ ಅಲ್ಲಿ ಕಾರ್ಮಿಕರು ಇದ್ರು ಕೂಡಾನೂ ಇವ್ರು ಕಳ್ಕೋಬೇಕಾತು. ಸೋಗಲ್ ನಾಗಭೂಷಣ ಮತ್ತು ಕೆ. ಕಣ್ಣನ್ ಕಟ್ಟಿದಂತಹ ಕಾರ್ಮಿಕರ ಸಂಘಟನೇನಾ ಕಳ್ಕೊಂಡ್ ಬಿಟ್ರು ಅವ್ರು ಅಲ್ಲಿ.
ಶಿವಮೊಗ್ಗಾದಲ್ಲಿ ಪೊನ್ನಮ್ಮಾಳ್ ಅವರ ಪರಿಚಯ, ಒಡನಾಟ, ನಿಮಗಿದೆಯಾ?
ಇಲ್ರೀ ಕೇಳೀನಿ ಅಷ್ಟಾ. ಆಕೀನ್ನ ನೋಡಿಲ್ಲ.
ಕಾಶಿನಾಥ ಬೇಲೂರೆಯವ್ರು ಗೊತ್ತಾ?
ಇವ್ರೆಲ್ಲಾ ಗೊತ್ತು. ಬೀದರ್ ಗುಲ್ಬರ್ಗಾ ಜಿಲ್ಲೆಯವ್ರು.
ಗುಲ್ಬರ್ಗಾ ಜಿಲ್ಲೆಯಿಂದ ಯಾವ ನಾಯಕತ್ವ ಬಂತು?
ಇವ್ರೆ ವೈಜನಾಥ ಪಾಟೀಲ್ರು, ಎಸ್.ಕೆ. ಕಾಂತಾ. ಆನಂತರ ನಮ್ಮ ವಕೀಲರೊಬ್ರು ನಮ್ಮ ಬೀಚಯವರ ತಂಗೀ ಗಂಡ ಇದ್ದ…. ವಕೀಲ್ರು ಅವರ ಹೆಸರು ನೆನಪಾಗವಲ್ದು ನನಗ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೫. ಒಂಟಿ ಕಂಬದ ಡೇರೆ (೧)
ಅಮ್ಮೆಂಬಳ ಆನಂದ ಅವರೊಂದಿಗೆ ಚರ್ಚೆಗೆ ಕೂತರೆ ಗೆಳೆಯನೊಬ್ಬನ ಜೊತೆ ಮಾತಿಗೆ ಕೂತಂತೆ, ಹರೆಯದ ದಿನಗಳನ್ನು ಪಕ್ಷದ ಕಛೇರಿ ಕಾರ್ಯದರ್ಶಿಯಾಗಿ ಹುಬ್ಬಳ್ಳಿಯಲ್ಲಿ ಕಳೆದು, ಸೈದ್ಧಾಂತಿಕ ತೀವ್ರತೆಯ ಕಾಲಕ್ಕೆ ವಿಧವಾ ಯುವತಿಯನ್ನು ಮದುವೆಯಾಗಿ ತುಂಬು ಸಂಸಾರ ನಡೆಸಿ, ವೃದ್ಧಾಪ್ಯದ ದಿನಗಳಲ್ಲೂ ಆನಂದದ ಬಾಳ್ವೆ ಸಾಗಿಸುತ್ತಿರುವ ಆನಂದ ಅವರು ಹಸನ್ಮುಖಿ, ಖಚಿತಮತಿ, ತತ್ವನಿಷ್ಠ ಸಮಾಜವಾದಿ.
ದಿನಕರ ದೇಸಾಯಿಯವರ ರೈತ ಚಳವಳಿಯನ್ನು ಅದರ ಭಾಗವಾಗಿದ್ದೇ ಅದನ್ನು ‘ಒಂಟಿ ಕಂಬದ ಡೇರೆ’ ಎಂಬ ರೂಪಕದಲ್ಲಿ ವಿಮರ್ಶಿಸುವ ಆನಂದ ಅವರು ತಾವು ದೇಸಾಯಿಯವರ ಕೈಯ ಬುಗುರಿಯಂತಿದ್ದೆ ಎಂದು ಸ್ವಮಿಮರ್ಶೆಯನ್ನೂ ಮಾಡಿಕೊಳ್ಳುತ್ತಾರೆ. ಕರ್ನಾಟಕದ ಸಮಾಜವಾದಿ ಚಳವಳಿಯ ಆರಂಭದಿಂದ ಈವರೆಗಿನ ಎಲ್ಲ ಘಟನೆ ವಿದ್ಯಮಾನಗಳನ್ನು ಅವಲೋಕಿಸುತ್ತಾರೆ. ಸಮಾಜದ ಕಣ್ಣೋಟದಲ್ಲೇ ಮಾವೋವಾದವನ್ನೂ ಗಮನಿಸಿ ಹಳೆರಕ್ತ ಹೋದರೆ ಹೊಸ ರಕ್ತ ಬರುತ್ತದೆ ಎಂಬ ಸೈದ್ಧಾಂತಿಕ ಅಂಚನ್ನು ತಲುಪಿ ಬಿಡುತ್ತಾರೆ.
ಅಮ್ಮೆಂಬಳ ಆನಂದ ಬರುತ್ತದೆ ಎಂಬ ಸೈದ್ಧಾಂತಿಕ ೧೯೨೭ರಂದು, ಬಂಟ್ವಾಳದ ಕುಲಾಲ/ಕುಂಬಾರ ಸಮುದಾಯದ, ರೈತ ಕುಟುಂಬದಲ್ಲಿ. ಗೆಳೆಯ ಜಾರ್ಜ್‌ ಫರ್ನಾಂಡೀಸ್ ಜೊತೆ ಪ್ರಾಥಮಿಕ ಶಿಕ್ಷಣ ಮುಗಿಸಿ, ೧೯೪೬ರಲ್ಲಿ ಎಸ್‌.ಎಸ್‌.ಎಲ್‌.ಸಿ. ಪೂರ್ಣಗೊಳ್ಳುತ್ತಲೇ ಸಮಾಜವಾದಿ ಚಳವಳಿ ಪ್ರವೇಶಿಸಿದರು. ಹುಬ್ಬಳ್ಳಿಯ ಕಾಂಗ್ರೆಸ್ ಸೋಷಲಿಸ್ಟ್ ಪಾರ್ಟಿಯ ಪಕ್ಷದ ಕಛೇರಿ ಕಾರ್ಯದರ್ಶಿಯಾಗಿ ಕೆಲಸ ಮಾಡಿದರು. ಗಾಂಧೀ ಕೊಲೆಯಾದಾಗ ಶಾಂತಿ ರಕ್ಷಣೆಗೆಂದು ಸ್ವಯಂ ಸೇವಕರಾಗಿ ಓಡಾಡಿದರು. ಹುಬ್ಬಳ್ಳಿಯದ್ದು ಕಾರ್ಮಿಕರನ್ನೂ ಸಂಘಟಿಸಿದರು.
೧೯೫೨ರಲ್ಲಿ ಮಂಗಳೂರಿನ ‘ನವಯುಗ’ ಪತ್ರಿಕೆಯ ಉಪಸಂಪಾದಕರಾಗಿ ಅನುಭವಗಳಿಸಿ, ೧೯೫೫ರಲ್ಲಿ ದಿನಕರ ದೇಸಾಯಿಯವರ ಮಾರ್ಗದರ್ಶನದಲ್ಲಿ ‘ಜನಸೇವಕ’ ಆರಂಭಿಸಿ ಸಂಪಾದಕಾಗಿ ೧೭ ವರ್ಷ ನಿರಂತರವಾಗಿ ಪತ್ರಿಕೆ ನಡೆಸಿದರು. ಅಂಕೋಲದಲ್ಲಿ ದೀರ್ಘಕಾಲವಿದ್ದು ರೈತ ಹೋರಾಟಗಳಲ್ಲೂ ತೊಡಗಿಸಿಕೊಂಡರು. ೧೯೫೦ರಲ್ಲಿ ಸಮಾಜವಾದಿ ಯುವಜನ ಸಭಾವನ್ನು ಸಂಘಟಿಸಿದ್ದ ಆನಂದ, ಅವರು ನಂತರದಲ್ಲಿ ‘ಕೆನರಾ ವೆಲ್‌ಫೇರ್ ಟ್ರಸ್ಟ್’ನ ಭಾಗವಾದರು.
೧೯೭೨ರಲ್ಲಿ ‘ಜನಸೇವಕ’ ಸ್ಥಗಿತಗೊಳ್ಳುತ್ತಲೆ, ಅಂಕೋಲೆಯ ಗೊಖಲೆ ಸೆಂಟಿನರಿ ಕಾಲೇಜಿನಲ್ಲಿ ನೌಕರಿ ಸೇರಿ, ೮೨ರಲ್ಲಿ ನಿವೃತ್ತರಾದರು. ಅಂಕೋಲ ಕರ್ನಾಟಕ ಸಂಘ, ಪರಿಸರ ಕೂಟ, ಮಧ್ಯಪಾನ ವಿರೋಧಿ ಚಳವಳಿಗಳಲ್ಲಿ ಸಾಕ್ಷರತಾ ಆಂದೋಲನಗಳ ಮೂಲಕ ಸಾಮೂಹಿಕ ಚಟುವಟಿಕೆಗಳಲ್ಲಿ ಕ್ರಿಯಾಶೀಲರಾದರು. ೧೯೮೩-೮೫ರ ಅವಧಿಗೆ ಕರ್ನಾಟಕ ವಿಶ್ವವಿದ್ಯಾಲಯದ ಸೆನೆಟ್ ಸದಸ್ಯರಾದರು. ದಾಮೋದರ ಚಿತ್ತಾಲ ಹಾಗೂ ದಿನಕರ ದೇಸಾಯಿ ಸ್ಮಾರಕ ಪ್ರತಿಷ್ಠಾನಗಳ ಅಧ್ಯಕ್ಷ ನಿರ್ದೇಶಕರಾಗಿ ಕಾರ್ಯನಿರ್ವಹಿಸಿದರು.
ಕರ್ನಾಟಕ ಪತ್ರಿಕಾ ಅಕಾಡೆಮಿಯಿಂದ ೧೯೮೭ರಲ್ಲಿ ಪ್ರಶಸ್ತಿ ಪಡೆದ ಆನಂದರು ೧೯೯೪ರಲ್ಲಿ ಖಾದ್ರಿ ಶಾಮಣ್ಣ ಪ್ರಶಸ್ತಿಯನ್ನೂ ಪಡೆದರು. ತಮ್ಮ ಜೀವಿತಾವಧಿಯ ಸುದೀರ್ಘಕಾಲ ಅಂಕೋಲದಲ್ಲಿ ಕಳೆದ ಅಮ್ಮೇಂಬಳ ಆನಂದ, ೨೦೦೩ರಿಂದ ಮಣಿಪಾಲದಲ್ಲಿ ತಮ್ಮ ಮಗಳ ಮನೆಯಲ್ಲಿ ಪತ್ನಿ-ಮೊಮ್ಮಕ್ಕಳೊಂದಿಗೆ ಚೆಂದದ ಜೀವನ ನಡೆಸುತ್ತಿದ್ದಾರೆ.
*
ನಿಮ್ಮ ಗೆಳೆಯ-ಸಹಪಾಠಿ ಜಾರ್ಜ್ ಫರ್ನಾಂಡೀಸ್ ಎನ್.ಡಿ.ಎ. ಸರ್ಕಾರದಲ್ಲಿ ರಕ್ಷಣಾ ಸಚಿವರಾಗಿದ್ರು. ನಿಮಗೆಲ್ಲಾ ಏನ್ ಅನ್ಸಿತ್ತು ಆವಾಗ?
ನಮಗೆಲ್ಲಾ ಒಂಥರಾ ಹೇಸಿಗೆ ಆಗಿತ್ತು. ಈಗಲೂ ಇದೆ ಹೇಸಿಗೆ. ಆ ದೃಷ್ಟಿಯಲ್ಲಿ ನಮಗೆ ತಿರಸ್ಕಾರ ಅಳಿಯೋದಿಲ್ಲ. ನಾವು ಬೆಳೆದ ರೀತಿಯೇ ಹಾಗೆ.
ಸ್ವಾತಂತ್ರ್ಯ ಚಳವಳಿಯಲ್ಲಿ ನೀವು ಭಾಗವಹಿಸಲು ನಿಮಗೆ ಪ್ರೇರಣೆ ದೊರೆತದ್ದು ಎಲ್ಲಿಂದ?
ನಮ್ಮ ಮೇಲೆ ಹೆಚ್ಚು ಪ್ರೇರಣೆ ಬೀರಿದ್ದು ಆಗಿನ ರಾಷ್ಟ್ರ ಸೇವಾದಳ. ಆರ್.ಎಸ್.ಡಿ. ಅದರ ನಾಯಕರೆಲ್ಲಾ ಮಹಾರಾಷ್ಟ್ರದವ್ರು. ಎಸ್‌.ಎಂ. ಜೋಷಿ, ಮೃಣಾಲ್ ಗೋರೆ, ಇಂಥವರೆಲ್ಲಾ. ಸಾಮಾನ್ಯವಾಗಿ ನಮ್ಮ ಲೀಡರ್ಸ್ ಏನಿದ್ದಾರೆ ಅವರು ಸೇವಾದಳ ಮೂವ್‌ಮೆಂಟಿನಿಂದ ಬಂದೋರು. ಸಾನೆ ಗುರೂಜಿಯವರ ಹೆಚ್ಚು ಪ್ರಭಾವ ಅವರಿಗೆ. ವಿಧಾಯಕ ಚಟುವಟಿಕೆಗಳನ್ನು ಮಾಡಬೇಕು, ಅನ್ನೋದು. ಹಳ್ಳಿಗಳಿಗೆ ಹೋಗಿ ಕೆಲಸ ಮಾಡಬೇಕು ಅಂತಾ ಸಾನೆ ಗುರೂಜಿ ಹೇಳ್ತಿದ್ರು. ಸಾನೆ ಗುರೂಜಿ ಅವರ ಪ್ರಭಾವ ನಮಗೆ ಹೆಚ್ಚು. ಸೇವಾದಳ ಸುಮ್ಮೆ ಸೇವಾದಳ ಅಲ್ಲ. ಬರೀ ಕವಾಯತು ಮಾಡೋದಲ್ಲ. ಮೊದ್ಲು ಒಂದು ತಿಂಗಳು ಟ್ರೈನಿಂಗ್ ಕೊಡ್ತಿದ್ರು. ಹಾಗೆ ಟ್ರೈನಿಂಗ್‌ ಪಡೆದವರ ಪೈಕಿ ನಾನೂ ಒಬ್ಬ. ಆ ಒಂದು ತಿಂಗಳಲ್ಲಿ ಬೌದ್ಧಿಕವಾಗಿ ಬಹಳಷ್ಟು ವಿಚಾರಗಳು ಅಲ್ಲಿ ಬರ್ತಿದ್ವು.
ಯಾವ ಯಾವ ವಿಚಾರಗಳನ್ನು ಅಲ್ಲಿ ಚರ್ಚಿಸಲಾಗ್ತಿತ್ತು?
ಎಲ್ಲ ಬರ್ತಿದ್ವು. ನ್ಯಾಷನಲ್ ಮೂವ್‌ಮೆಂಟ್‌ನಿಂದ ಲೆಫ್ಟಿಸ್ಟ್ ಮೂವ್‌ಮೆಂಟ್‌ವರೆಗೂ ಬರ್ತಿದ್ವು. ಲೆಫ್ಟಿಸ್ಟು ಲೇಟೆಸ್ಟ್ ಅಕ್ವೆಂಟ್‌ ಅದು. ಅವಾಗ ಫ್ರೀಡಂ ಫೈಟ್‌ ನಡೀತಿತ್ತಲ್ಲ. ಪ್ರೀ ಇಂಡಿಪೆಂಡೆನ್ಸ್ ನಾನು ಹೇಳ್ತಿರೋದು. ಅವಾಗ ನಾವೆಲ್ಲ ಸೇವಾದಳ. ಒಂದು ಹಂತದಲ್ಲಿ ನಮಗೊಬ್ಬ ಒಳ್ಳೆ ಸ್ನೇಹಿತ ಗೋಪಾಲ ಕೃಷ್ಣ ಅಂತ. ಬ್ರಿಲಿಯಂಟ್‌ ಸ್ಟುಡೆಂಟ್‌ ಅವಾಗ ಅವ್ರು. ಪ್ರಿನ್ಸಿಪಾಲ್‌ ಆಗಿ ರಿಟೈರ್‌ ಆದ್ರು. ನಾನು ಬ್ರಿಲಿಯಂಟ್‌ ಅಲ್ಲ. ಥರ್ಡ್‌ರ್ಯಂಕ್‌ ನಂದು. ಅವರೇ ನಮಗೆ ಹೆಚ್ಚು. ಅವರು ನಮಗೆ ಒತ್ತಾಯ ಮಾಡಿ ಆರೆಸ್ಸೆಸ್‌ಗೆ ಕರ್ಕೊಂಡು ಹೋದ್ರು. ಒಂದುವಾರ, ಹದಿನೈದು ದಿವಸ ನೋಡೋಣ ಅಂತಾ ಇದ್ದೆ. ಇಪ್ಪತ್ತು ದಿನಗಳ ನಂತರ ನಮಗೆ ತಿರಸ್ಕಾರ ಶುರು ಆಯ್ತು. ಅದೊಂದು ಥರಾ ಮೊನಾಟನಿ ಅನ್ನಿಸ್ತು. ಬರೇ ‘ಹಿಂದೂ’…. ಹಾಗೇ… ಅಂತ. ಕುದುರೆ ಕಣ್ಣಿಗೆ ಕಟ್ತಾರಲ್ಲ, ಹಾಗೆ. ಆಗ ಗೋಪಾಲ ಕೃಷ್ಣಗೆ ಹೇಳಿದ್ವಿ. ನಾವು ಬರೋದಿಲ್ಲ ಅಂತ. ಹಾಗೆ ನಾವು ಹೊರಗೆ ಬಂದೋರು. ಈ ವಿಚಾರಗಳು ನಮಗೆ ಒಗ್ಗೋದಿಲ್ಲ ಅಂತ. ಆಮೇಲೆ ಆರೆಸ್ಸೆಸ್‌ ಮತ್ತು ಆರ್.ಎಸ್‌.ಡಿ ರೈವಲರಿ ಪೋರ್ಸ್‌ಗಳು ಆದವು ಪ್ರಬಲವಾದ ಪೋರ್ಸ್‌ಗಳು.
ಆರ್‌.ಎಸ್‌.ಎಸ್‌. ಮತ್ತು ಆರ್‌.ಎಸ್‌.ಡಿ ಗಳ ನಡುವೆ ರೈವಲರಿ ತೀವ್ರವಾದ ವರ್ಷ ಯಾವುದು?
೧೯೪೫ – ೪೬ ನಾವವಾಗ ಎಸ್‌.ಎಸ್‌.ಎಲ್‌.ಸಿ. ಆರ್.ಎಸ್‌.ಡಿ. ನಲ್ಲಿ ದ್ದೋರೆಲ್ಲ ಗ್ರ್ಯಾಜುವೆಲಿ ಸೋಷಲಿಸ್ಟ್‌ ಆದ್ರು. ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ, ೧೯೩೪ರಲ್ಲಿ ಸ್ಥಾಪನೆ ಯಾಗಿತ್ತಲ್ಲ. ನಾವೆಲ್ಲ ಅದಕ್ಕೆ ಹೆಚ್ಚು ಒಲವು ಕೊಟ್ಟೆವು. ಆವಾಗ ಕಾಂಗ್ರೆಸ್‌ನಲ್ಲಿ ಎರಡು ಬಣ ಆಗಿತ್ತು. ೪೨ರಲ್ಲಿ ಮಿಲಿಟೆಂಟ್‌ ಗ್ರೂಪ್‌ ಬೇರೆ ಇತ್ತು. ಇನ್ನೊಂದು ಈಸೀಛೇರ್‌ ಪೊಲಿಟಿಶಿಯನ್ಸ್‌ ಏನಿದ್ರು ಅವರ್ದು ಒಂದು ಗ್ರೂಪ್‌ ಬೇರೇನೇ ಆಯ್ತು. ೪೨ ಆಗಸ್ಟ್‌ ಮೂವ್‌ಮೆಂಟ್‌ನಲ್ಲಿ ಗಾಂಧೀದು ಅರೆಸ್ಟ್‌ ಆಯ್ತಲ್ಲ. ಅವಾಗ ಮಂಗಳೂರು ಒಂದು ತಿಂಗಳು ಆದ್ರೂ ಪ್ರತಿಭಟನೆ ಇಲ್ಲ. ಅವಾಗ ಅಮ್ಮೆಂಬಳ ಬಾಳಪ್ಪ ಅಂಥವರೆಲ್ಲ ದೆ ಟುಕ್‌ ಲೀಡ್‌.
ಬಾಳಪ್ಪ ಆಗ ರಾಷ್ಟ್ರ ಸೇವಾದಳದಿಂದ ಮುನ್ನಡೆಸಿದರಾ?
ಹೌದು.ನಾವು ಮೊದಲು ಕಾಂಗ್ರೆಸ್‌ನಲ್ಲಿದ್ದು ಯೂಥ್‌ ಕಾಂಗ್ರೆಸ್‌ ಮಾಡಿದ್ವಿ. ಯುವ ಜನ ಕಾಂಗ್ರೆಸ್‌. ಅವಾಗ ಅದಕ್ಕೆ ಲೀಡರ್ರು ಕೆ.ಕೆ. ಶೆಟ್ಟಿ ಮಾಜಿ ಎಂ.ಪಿ. ಕರ್ನಾಟಕ ಅಸೆಂಬ್ಲಿಯಲ್ಲಿ ಸ್ವೀಕರ್‌ ಕೂಡ ಆಗಿದ್ರು. ಅವರು ಬಹಳ ಕ್ರಾಂತಿಕಾರಿಗಳು. ಒಳ್ಳೇ ನಾಟಕಕಾರ. ‘ವ್ಯಭಿಚಾರಿಣಿ ಯಾರು’ ಅಂತ ಆ ಕಾಲದಲ್ಲಿ ಒಂದು ನಾಟಕ ಬರೆದು ಕ್ರಾಂತೀನೇ ಮಾಡಿದ್ರು. ಈ ಸೋಷಿಯಲ್‌ ರಿಫಾರ್ಮ್‌ ಬಗ್ಗೆ, ವೇಶ್ಯಾ ಸಮಸ್ಯೆ ಬಗ್ಗೆ ಅವರು ಲೀಡರ್‌ಶಿಪ್‌ನಲ್ಲಿ ಯುವಜನ ಕಾಂಗ್ರೆಸ್‌ ಮಾಡಿದ್ವಿ.
ಸಮಾಜವಾದಿ ಪಕ್ಷ ಸಂಘಟನೆಯ ಆರಂಭದ ಪ್ರಯತನ್ನಗಳೇನು? ಆ ಹೊತ್ತಿನ ಚಟುವಟಿಕೆಗಳ ಬಗ್ಗೆ ಹೇಳಿ
ಆ ಹೊತ್ತಿನಲ್ಲಿ ಕರ್ನಾಟಕದಲ್ಲಿ ಸಮಾಜವಾದಿಪಕ್ಷ ಕಟ್ಲಿಕ್ಕೆ ಕಮಲಾದೇವಿ ಚಟ್ಟೋಪಾಧ್ಯಾಯರಿಗೆ ಜವಾಬ್ದಾರಿ ಕೊಟ್ಟಿದ್ರು. ಸ್ವಾತಂತ್ರ್ಯಕ್ಕಿಂತ ಒಂದು ವರ್ಷ ಮೊದಲು. ಕರ್ನಾಟಕದಲ್ಲಿ ಸಮಾಜವಾದಿ ಪಕ್ಷ ಸಂಘಟನೆಗೊಳ್ಳೋದಕ್ಕೆ ಕಮಲಾದೇವಿ ಚಟ್ಟೋಪಾಧ್ಯಾಯ ಬಂದರು. ಅವರ ಬಗ್ಗೆ ಕೆ.ಎಸ್‌. ಕಾರಂತ ಅವರು ಒಂದು ಲೇಖನ ಬರ್ದಿದ್ದರು. ಕಾರಂತ ಅವರನ್ನ ಇಟ್ಟುಕೊಂಡು ಹುಬ್ಬಳ್ಳಿಯಲ್ಲಿ ಒಂದು ಆಫೀಸ್‌ ಓಪನ್‌ ಮಾಡಿದ್ವಿ. ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟೀದು. ಸಿ.ಎಸ್‌.ಪಿ. ಅಂತಾ. ಆವಾಗ ಕರ್ನಾಟಕದ ರಾಜಕೀಯ ಪಕ್ಷಗಳ ಹೆಡ್‌ ಕ್ವಾರ್ಟರ್‌ ಹುಬ್ಬಳ್ಳಿ. ಈವನ್‌ ಕೆ.ಪಿ.ಸಿ.ಸಿ ಕೂಡ. ಈಗ ಬೆಂಗಳೂರಿಗೆ ಹೋಗಿದೆ. ಕಮಲಾದೇವಿ ಚಟ್ಟೋಪಾಧ್ಯಾಯ ಅದಕ್ಕೂ ಮುಂಚೆ ಗದಗ್‌ನಲ್ಲಿ ಶಿ ಆರ್ಗನೈಸ್ಡ್‌ ಎ ಲೆಫ್ಟಿಸ್ಟ್‌ ಕಾನ್ಫರೆನ್ಸ್‌. ಅದಕ್ಕೆ ಎನ್‌.ಬಿ. ಪೂಜಾರ್‌ ಹೀ ವಾಸ್‌ ಒನ್‌ ಆಫ್‌ ದಿ ಆರ್ಗನೈಜರ್‌. ನೀಲಗಂಗಯ್ಯ ಪೂಜಾರ್‌ ಮತ್ತು ಸದಾಶಿವ ಕಾರಂತ ಕ್ಲಾಸ್‌ಮೆಟ್ಸ್‌ ಕಾಲೇಜಿನಲ್ಲಿ. ಈ ಲೆಫ್ಟಿಸ್ಟು ಕಾನ್ಫರೆನ್ಸು ಕರ್ನಾಟಕದಲ್ಲಿ ಸಮಾಜವಾದಿಗಳ ಮೂವ್‌ಮೆಂಟ್‌ಗೆ ತಳಹದಿಯನ್ನು ಹಾಕಿಕೊಡ್ತು. ಅದರ ಬಗ್ಗೆ ಡೀಟೇಲ್ಸ್‌ ನೀಲಗಂಗಯ್ಯ ಪೂಜಾರ್‌ ಅವರಿಗೆ ಗೊತ್ತು.
ಅವಾಗ ಕೆ.ಎಸ್‌. ಕಾರಂತರು ಎಲ್ಲಿದ್ದರು?
ಅವರು ಕುಂದಾಪುರದಲ್ಲಿದ್ರು. ಕ್ವಿಟ್‌ ಇಂಡಿಯಾ ಮೂವ್‌ಮೆಂಟ್‌ ಟೈಮ್‌ನಲ್ಲಿ. ಹಿ ವಾಸ್‌ ಸ್ಟುಡೆಂಟ್‌ ಇನ್ ಮಂಗಳೂರು. ಕೋಣೆ ಅಂತ ಒಂದು ಸಣ್ಣ ಹಳ್ಳಿ ಇದೆ. ಕುಂದಾಪುರದ ಹತ್ರ ಆ ಊರಿನವರು. ಅವಾಗ ಅವರೆಲ್ಲ ಓದ್ಲಿಕ್ಕೆ ಅಂತಾ ಧಾರವಾಡಕ್ಕೆ ಬರ್ಬೇಕಿತ್ತು. ಕರ್ನಾಟಕ ಯೂನಿವರ್ಸಿಟಿಯಲ್ಲಿ ಸ್ಟೂಡೆಂಡ್‌ ಕಾಂಗ್ರೆಸ್‌ ಮಾಡಿದ್ದಾಗ ಇವರೆಲ್ಲ ಸಂಘಟಕರು. ಕಾರಂತರು ಲೆಫ್ಟಿಸ್ಟ್‌ ಕಾನ್ಫರೆನ್ಸ್‌ ಮಾಡುವಾಗ ಕಮಲಾದೇವಿ ಆಗ್ಲೆ ಅವರನ್ನು ಗುರ್ತಿಸಿದ್ದರು. ಸೋ ಹಿ ಟುಕ್‌ ಕಾರಂತ್‌ ಟು ಹುಬ್ಬಳ್ಳಿ. ನೀವು ಜವಾಬ್ದಾರಿ ತಗೋಬೇಕು ಅಂತಾ. ಮತ್ತು ಅವರನ್ನ ಸೆಕ್ರೆಟರಿ ಆಫ್‌ ದಿ ಕರ್ನಾಟಕ ಯೂನಿಟ್‌ ಅಂತಾ ಮಾಡಿದ್ರು. ಅದೊಂದು ಎರಡು ವರ್ಷ ನಡೆದು ಹೋಯ್ತು.
ದಿನಕರ ದೇಸಾಯಿಯವರು ಸಮಾಜವಾದಿ ಪಕ್ಷದಲ್ಲಿ ಇರಲಿಲ್ಲ ಅಲ್ವಾ?
ಹೇಳಿಕೊಳ್ಲಿಲ್ಲಾ. ಟೆಕ್ನಿಕಲಿ ಇರ್ಲಿಲ್ಲ. ಬಟ್‌ ಜನ ಅವರನ್ನ ಸೋಷಲಿಸ್ಟ್‌ ಲೀಡ್ರು ಅಂತಾನೆ ಹೇಳ್ತಿದ್ರು. ನಾವೆಲ್ಲಾ ಅವರನ್ನ ಹಾಗೇನೇ ಭಾವಿಸಿಕೊಂಡಿದ್ದೇವೆ.
ಆ ವ್ಯಕ್ತಿತ್ವದ ಪ್ರಭಾವವೇ ಹೆಚ್ಚಾಗಿ ಪಕ್ಷದ ಬೆಳವಣಿಗೆ ಮೇಲೆ ವ್ಯತಿರಿಕ್ತ ಪರಿಣಾಮ ಬೀರ್ಲಿಲ್ಲ ಅದು? ಅಂದ್ರೆ ಮೂವ್‌ಮೆಂಟ್‌ ಅಂದ್ರೆ ದೇಸಾಯಿಯವರು ಅವರಿಲ್ಲ ಅಂದ್ರೆ ಪಾರ್ಟಿ ಇಲ್ಲ ಅನ್ನೋ ಹಾಗೆ?
ಅದಿರ್ತದೆ. ಒಂಥರಾ ‘ಒಂದು ಕಂಬದ ಡೇರೆ’ ಯಾಗಿರ್ತವೆ ಕೆಲವು ಪಾರ್ಟಿಗಳು. ತಕ್ಕಮಟ್ಟಿಗೆ ನಾರ್ತ್‌ ಕೆನರದ ಮೂವ್‌ಮೆಂಟ್‌ ಕೂಡಾ ಹಾಗೇ ಆಗಿದೆ ಈಗ. ಈಗಿನ ಸ್ಥಿತಿ ನೋಡಿದ್ರೆ ಅದನ್ನ ಫಾಲೋ ಅಪ್‌ ಮಾಡ್ಲಿಕ್ಕೆ ಅಂತ ಇಶ್ಯೂಸ್‌ ಕೂಡಾ ಇಲ್ಲ. ನನ್ನ ಅಭಿಪ್ರಾಯ ಹೇಳ್ತೇನೆ. ಅಲಾಂಗ್‌ ವಿತ್‌ ಟ್ರಸ್ಟ್‌ ಆಕ್ಟಿವಿಟೀಸ್‌ ಐ ವಾಸ್‌, ಕಾಲೇಜ್‌ನಲ್ಲಿ ಕೆಲ್ಸ ಮಾಡ್ತಿದ್ದಾಗನೂ ನಾಲ್ಕು ಡೇಲಿ ಪೇಪರ್ಸ್‌ಗೆ ರಿಪೋರ್ಟು ಮಾಡ್ತಿದ್ದೆ. ಬಟ್‌ ನನ್ನ ಮೋರ್‌ಸ್ಟ್ರೆಸ್‌ ಫಾರ್‌ ದಿಸ್‌ ಮೂವ್‌ಮೆಂಟ್‌. ಕೆಲವೊಂದು ಪ್ರಸಂಗದಲ್ಲಿ ನಾನೇ ಇಶ್ಯೂಸ್‌ ಕ್ರಿಯೇಟ್‌ ಮಾಡಿದ್ದೂ ಉಂಟು.
ಮೂವ್‌ಮೆಂಟ್‌ ಬೆಳೀಲಿ ಅನ್ನೋ ಕಾರಣಕ್ಕೆ?
ಹ್ಞಾಂ. ಬೇಳಿಲಿ ಅನ್ನೋ ಕಾರಣಕ್ಕೆ. ನಮ್ಮ ಪತ್ರಿಕೋದ್ಯಮದಲ್ಲಿ ೪ ಥರಾ ಇರ್ತದೆ. ಸುದ್ದಿಯನ್ನು ಯಥಾವ್‌ ಪ್ರಕಟ ಮಾಡೋದು ಒಂದು. ಇನ್ನೊಂದು ಡಿಗ್‌ ಮಾಡಿ ತೆಗೆಯೋದು. ಇನ್ನೊಂದು ದೃಷ್ಟಿಕೋನ, ಯಾವುದೋ ಒಂದು ಧ್ಯೇಯ, ಗುರಿ ಇಟ್ಕೊಂಡು ಅದರ ಬೆನ್ನು ಹತ್ಲಿಕ್ಕೆ ಕ್ಯಾಂಪೇನ್‌ ನ್ಯೂಸ್‌. ಆ ಕ್ಯಾಂಪೇನ್‌ ನ್ಯೂಸನ್ನು ನನ್ನ ಕಾಲ್ದಲ್ಲಿ ನಾನು ಹೆಚ್ಗೆ ಮಾಡಿದ್ದೇನೆ. ಜನ್ರಿಗೆ ಗೋತ್ತಾಗೋದಿಲ್ಲ ಅದು. ನಮ್ಮ ವಿರೋಧಿಗಳು ಕಾಂಗ್ರೆಸ್‌… ನಾನು ಇಲ್ಲಾ ಅಂತಾ ಹೇಳೋದಿಲ್ಲ. ಆದ್ರೆ ಕೆಲವೊಂದು ವಿಷಯದಲ್ಲಿ ಮಾಡ್ಬೇಕಾಗ್ತದೆ. ನಮ್ಮದು ಅಂತಿಮ ಗುರಿ ಜನ ಕಲ್ಯಾಣ. ಅಲ್ಲಿ ಮುಟ್ಟೋತನಕ ನಾವು ಸುದ್ದಿಯನ್ನು ಕೂಡ ಸಾಧನ ಮಾಡ್ಬೇಕಾಗ್ತದೆ. ಅದಕ್ಕೆ ಬಣ್ಣ ಕೊಡ್ಬೇಕು. ಬಣ್ಣ ಅಂದ್ರೆ ಮಿಸ್‌ ಇಂಟರ್‌ಪ್ರಿಟ್‌ ಮಾಡೋದಲ್ಲ. ಯಥವತ್ತಾಗಿ ನಾವು ಜನ್ರಿಗೆ ಕೊಡ್ಬೇಕು. ಆ ದೃಷ್ಟಿಯಲ್ಲಿ ನನ್ನ ವೈಯಕ್ತಿಕವಾಗಿ ನಾನು ನನ್ನ ಮಾಧ್ಯಮ ಸೇವೆಯನ್ನು ಬಳಸಿಕೊಂಡಿದ್ದೇನೆ. ಅಂತ ನನಗೆ ಅನ್ನಿಸ್ತಾಯಿದೆ. ಪೀಪಲ್‌ ಮೆ ಡಿಸ್‌ಅಗ್ರೀ. ಐ ಡಿಡ್‌ ಇಟ್‌ ಬಿಕಾಸ್‌ ಐಯಾಮ್‌ ಎ ಸೋಷಲಿಸ್ಟ್‌.
ಸೋ… ಮೂರು ಹೇಳಿದ್ರೀ ಇನ್ನೊಂದು?
ಫೀಚರ್‌ ಆರ್ಟಿಕಲ್ಸ್‌.
ಇಷ್ಟಾದ್ರೂ ಯಾಕೆ ಜನಸೇವಕ ಪಕ್ಷದ ಮುಖವಾಣಿ ಆಗ್ಲಿಲ್ಲಾ?
ನಾವು ಮಾಡ್ಲಿಲ್ಲ. ವಿ ಹ್ಯಾವ್‌ ನಾಟ್‌ ಡನ್‌ಇಟ್‌ ಪರ್ಪಸ್‌ಲೀ. ಎನೀ ವೇ ವೀ ಹ್ಯಾವ್‌ ನಾಟ್‌ ಡಿಕ್ಲೇರ್ಡ್‌. ಹಾಗೆ ಮಾಡಿದ ಕೂಡ್ಲೇ ಉಳಿದವರು ಅದನ್ನ ಓದೋದಿಲ್ಲ. ಮತ್ತು ಪತ್ರಿಕೋದ್ಯಮ ಯಾವಾಗ್ಲೂ ಹಾಗಾಗ್ಬಾರ್ದು.
ಈವನ್ ಸೋಷಲಿಸ್ಟ್‌ ಮೂವ್‌ಮೆಂಟ್‌ಗೆ ವ್ಯತಿರಿಕ್ತವಾದ ಘಟನೆಗಳು ಏನಾದ್ರೂ ನಡ್ದಿದ್ರೆ ಅದನ್ನ ಪ್ರಕಟಿಸ್ತಿದ್ರಾ?
ಮಾಡೀದೀವಿ. ಸಾಕಷ್ಟು ಮಾಡಿದೀವಿ. ಫ್ಯೂಡಲ್ಸ್‌ ಆಕ್ವಿವಿಟೀಸ್‌, ಕಾಂಗ್ರೆಸ್‌ನ ಚಟುವಟಿಕೆಗಳು ನಡೀತಾ ಇದ್ರೆ ಮಾಡಿದ್ದೇವೆ. ಉದಾ. ದಿನಕರ ದೇಸಾಯಿ ಹಿ ಫಸ್ಟ್‌ ಆರ್ಗನೈಜಡ್‌ ನಾರ್ಥ್‌ ಕೆನರಾ ಡಿಸ್ಟ್ರಿಕ್ಟ್‌ ವಿದ್ಯಾರ್ಥಿ ಸಮ್ಮೇಳನ. ಕಾರಂತರ ಹೋಲ್‌ಡೇ ಕ್ಲಾಸಸ್, ಅಫ್‌ಕೋರ್ಸ್‌ ಇಟ್‌ ವಾಸ್‌ ಎ ಐಡಿಯಾ, ಬಟ್‌ ಸಂಘಟನೆ ನಂದು. ಅದು ಬಿಫೋರ್‌ ೧೯೬೦ – ೬೧ ಇರ್ಬೇಕು. ಆ ನಂತರ ರೈತರ ಸಮ್ಮೇಳನ ಅದು ನಡೀತಿತ್ತು ಬಿಡ್ರೀ. ಸಿದ್ಧಿ ಜನರ ಬಗ್ಗೆ ಲಕ್ಷ್ಯ ಸೆಳೀಲಿಕ್ಕೆ ದ ಫಸ್ಟ್‌ ಕಾನ್‌ಫರೆನ್ಸ್‌ ಆಫ್‌ದ ಡಿಸ್ಟ್ರಿಕ್ಟ್‌ ಸಿದ್ದೀಸ್‌, ಇಟ್‌ ವಾಸ್‌ ಹೆಲ್ಡ್‌ ಇನ್‌ ರಾಮನಗುಡಿ.
ಹಾಗೆ ನೋಡಿದ್ರೆ ದೇಸಾಯಿಯವರು ಹಾಲಕ್ಕಿಗಳ ಕಡೆ ಕೊಟ್ಟ ಗಮನ ತುಂಬಾ ಹೆಚ್ಚಾಗಿತ್ತು ಸಿದ್ಧಿಗಳಿಗಿಂತ?
ಸಿದ್ಧಿಗಳ ಬಗ್ಗೆ ಲಕ್ಷ್ಯ ಸೆಳೆದಿದ್ದೇ ನಾವು. ದೇಸಾಯಿ ಸಮ್ಮೇಳನ ಮಾಡಿ, ಸರ್ಕಾರಕ್ಕೆ ಒಂದು ಠರಾವು ಮಾಡಕಾಲಕ್ಕೆ ಅವ್ರು ಏನೇನಾಗ್ಬೇಕು ಅಂತ ಹೇಳಿದ್ರು. ಜನಸೇವಕ ಮುಖಪುಟಕ್ಕೆ ಬಂದಿದೆ ಅದು.
ಯಾವ ವರ್ಷ ಅದು?
ಬಿಫೋರ್‌ ೧೯೬೪.
ಈ ಸಮ್ಮೇಳನ ನಂತರ ಮತ್ತೇನು ಮಾಡ್ಲಿಕ್ಕೆ ಸಾಧ್ಯವಾಯ್ತು?
ನಂತರ ಸಿದ್ಧಿಗಳನ್ನು ವಿನೋಬ ಭಾವೆ ಬಂದಾಗ ನಾವೆಲ್ಲ ಇಡೀ ಜಿಲ್ಲೆಯ ಸಿದ್ಧಿಗಳನ್ನು ಕರ್ಸಿ ರಾಮನಗುಡಿಯಲ್ಲಿ ಫಾರೆಸ್ಟ್‌ ಬಂಗ್ಲೆಯಲ್ಲಿ ಕೂಡ್ಸಿ ಅವರ ಬಗ್ಗೆ ಎಲ್ಲಾ ಮಾಹಿತಿ ಕೊಟ್ಟೆವು, ವಿನೋಬಾ ಭಾವೆಗೆ. ದಟ್‌ ಈಸ್‌ ೧೯೬೨. ಆ ನಂತ್ರ ನಾವೇ ರಾಜೇಂದ್ರ ಪ್ರಸಾದ್ ಟೂರ್‌ ತಗೊಂಡಾಗ ನಾವು ಸಿದ್ಧಿಗಳನ್ನ ಕರ್ಸಿ ಪ್ರಸೆಂಟ್‌ ಮಾಡಿ ತೋರಿಸಿದೆವು. ಅದೂ ಸೇಮ್‌ ಇಯರ್‌.
ಮುಖ್ಯ ಬೇಡಿಕೆಗಳೇನಾಗಿದ್ದವು?
ಭೂಮಿ ಕೊಡ್ಬೇಕು ಅಂತಾ.
ಸಿದ್ಧಿಗಳಿಗೆ, ಅರಣ್ಯ ಭೂಮಿ?
ಹ್ಞಾಂ. ಭೂಮಿ ಕೊಡ್ಬೇಕು ಮತ್ತೆ ಅವ್ರಿಗೆ ಎಸ್‌.ಟಿ. ಅಂತಾ ಮಾಡ್ಭೇಕು. ಅವ್ರಿಗೆ ರೆಸಿಡೆನ್ಷಿಯಲ್‌ ಸ್ಕೂಲ್‌ ಕೊಡ್ಬೇಕು.
ಈ ಬೇಡಿಕೆ ಈಡೇರಿದವಾ?
ಕೆಲಮಟ್ಟಿಗೆ ಆಗಿದೆ. ಈಗ ಸಿದ್ಧಿ ಬಾಯ್ಸ್‌ ಫಾರ್‌ ಸ್ಟೋರ್ಟ್‌, ಈ ಥರವೆಲ್ಲ ಮಾಡ್ತಾ ಇದಾರೆ. ಸಿದ್ದಿ ಹಾಸ್ಟೆಲ್‌ ಆಗಿದೆ, ಯಲ್ಲಾಪುರದಲ್ಲಿ. ಈಗ ಎಲ್ಲ ಪಾರ್ಟಿಯವರೂ ಅವರನ್ನ ಉಪಯೋಗ ಮಾಡ್ಕೋಳ್ತಿದ್ದಾರೆ ಬಿಡಿ.
ಕಾಗೋಡು ಸತ್ಯಾಗ್ರಹ ಸಂಬಂಧಿಸಿದಂತೆ ನಿಮ್ ಅನುಭವ ಏನು?
ನಾನಾವಾಗ ಹುಬ್ಬಳ್ಳಿಯಲ್ಲಿದ್ದೆ. ಸೋಷಲಿಸ್ಟ್‌ ಪಾರ್ಟಿ ಆಫೀಸಿನಲ್ಲಿ. ಸತ್ಯಾಗ್ರಹಕ್ಕೆ ಬಂದೋರೆಲ್ಲ ನಮ್ಮಲ್ಲಿ ರಾತ್ರಿ ಕಳೆದು ಹೋಗುವವರಿದ್ರು. ಮತ್ತೆ ಮೈಸೂರು ಇಂಡಿಪೆಂಡನ್ಸ್‌ ಮೂವ್‌ಮೆಂಟ್‌ ಅದಕ್ಕೂ ಹಾಗೆ ಆಫೀಸ್‌ನಲ್ಲೇ ರಾತ್ರಿ ಕಳ್ದು ಅಲ್ಲಿ ಹೋಗಾರು. ಗೋವಾ ಮೂವ್‌ಮೆಂಟ್‌ ಕೂಡಾ ಹಾಗೇ. ಹುಬ್ಬಳ್ಳಿ ಆಫೀಸ್‌ ಅದು ಆಫೀಸ್‌ ಕಮ್‌ ಮನೆ ಇದ್ಹಾಗಿತ್ತು. ಹಾಗಾಗಿ ನನ್ಗೆ ಎಲ್ಲಾರ ಸಂಪರ್ಕ ಆಯ್ತು.
ನೀವು ಕಾಗೋಡು ಸತ್ಯಾಗ್ರಹಕ್ಕೆ ಹೋಗಿರ್ಲಿಲ್ಲವಾ?
ಇಲ್ಲ. ನನ್ಗೆ ಹೋಗೋಕಾಗ್ಲಿಲ್ಲ. ದಿನಕರ ದೇಸಾಯಿಯವರು ಹೋಗಿದ್ರು. ಒಂದು ಭಾಷಣ ಮಾಡಿದಾರೆ…ಅವ್ರು.
ಪಾರ್ಟಿಯಲ್ಲಿ ಏನು ಚರ್ಚೆ ಆಗ್ತಾ ಇತ್ತು ಇದರ ಬಗ್ಗೆ?
ಪಾರ್ಟಿ ಡಿಸ್ಕಷನ್‌ ಇಟ್‌ ವಾಸ್‌. ಅದು ಲೋಹಿಯಾ ವಾದದ ಮೇಲೆ. ಲೋಹಿಯಾ ಅಲ್ಲಿಗೆ ಬಂದ್ಮೇಲೆ ಇಟ್‌ ಬಿಕೇಮ್‌ ಎ ಆಲ್‌ ಇಂಡಿಯಾ ಇಶ್ಯೂ. ಐ ಥಿಂಕ್‌ ಆಲ್ ಮೋಸ್ಟ್‌ ಆಲ್‌ ಲೀಡರ್ಸ್‌ ಈಗಿನ ಉಡುಪಿಯ ಎಂ.ಪಿ. ಇದ್ದಾರಲ್ಲ ಮನೋರಮ, ಅವರ ಗಂಡ ಮಧ್ವರಾಜ್‌ ಉಡುಪಿಗೆ ಕಾರ್ಯದರ್ಶಿ ೧೯೫೨ರಲ್ಲಿ. ಅವಾಗ ನಮ್ಮ ಕ್ಯಾಂಡಿಡೇಟ್‌ ನಂದಳಿಕೆ ವಿಠ್ಠಲದಾಸ್‌ ಅಂತ್ಹೇಳಿ. ಟಿ.ಎ ಪೈ ವಿರುದ್ಧ ಕಂಟೆಸ್ಟ್‌ ಮಾಡದ್ವಿ ನಾವು. ನಾನು ಹುಬ್ಬಳ್ಳಿಯಿಂದ ಮಂಗಳೂರಿಗೆ ಬಂದು ಹದಿನೈದು ದಿವ್ಸ ಇದ್ದೆ. ನಮ್ಮೂರು ಮಂಗಳೂರು. ಅಲ್ಲಿಂದ ಬಂದು ಒಂದು ವಾರ ಮಧ್ವರಾಜ್‌ ಸಂಗಡ ಸಂಘಟನೆಯಲ್ಲಿ ನಾ ಎಲ್ಲಾ ಹೆಲ್ಪ್‌ ಮಾಡಿದೆ. ನಮಗೆ ಮತ್ತು ಟಿ.ಎ.ಪೈ ಅವರಿಗೆ ಫಸ್ಟ್‌ ಭೇಟಿ ಆಗೇನೇ. ಪ್ರಿಟಿಂಗ್‌ ಪ್ರೆಸ್‌ನಲ್ಲಿ ಅವ್ರು ತಮ್ಮ ದೇನೋ ಕೊಡೋಕೆ ಬಂದಿದ್ರು. ನಾವು ವಿಠ್ಠಲದಾಸರ ಬಗ್ಗೆ ಹೋಗಿದ್ವಿ. ಅಲ್ಲಿ ನಮ್ಮ ಕನ್‌ಪ್ರಂಟೇಶನ್‌ ಆಯ್ತು. ಬಟ್‌ ದಟ್‌ ಕನ್‌ಫ್ರಂಟೇಶನ್‌ ರಿಜಲ್ಟಡ್‌ ಇನ್‌ ಫ್ರೆಂಡ್‌ಶಿಪ್‌. ನನ್ನನ್ನ ಭಾಳಾ ಹಚ್ಚೊಂಡಿದ್ರು. ಎಂಟೈರ್‌ ಪೈ ಫ್ಯಾಮಿಲಿ. ಕೆ.ಕೆ. ಪೈ ಈಗ ನಮಗೆ ಭಾಳ ಬೇಕಾದವರು. ನೌ ದ ಪ್ರೆಸೆಂಟ್‌ ಯಜಮಾನ ಆಫ್‌ ಮಣಿಪಾಲ.
ಈ ಕಾಗೋಡು ಮತ್ತು ಉತ್ತರ ಕನ್ನಡ ಜಿಲ್ಲೆಗಳಲ್ಲಿ ಚಳವಳಿಯ ಚಟುವಟಿಕೆಗಳು ನಡೆಯುವಾಗ ಜಾಜ್‌ ಫರ್ನಾಂಡೀಸರ ತೊಡಿಗಿಸಿಕೊಳ್ಳುವಿಕೆ ಯಾವ ರೀತಿ ಇತ್ತು?
ಫರ್ನಾಂಡೀಸ್‌ ಅವರನ್ನ ಕೆಲವು ಸಲ ಸೌತ್‌ ಕೆನರಾಕ್ಕೆ ಕರೆಸ್ಕೊಂಡಿದ್ದೇನೆ. ನಾವು ನಾತ್‌ ಕೆನರಾಕ್ಕೆ ಕರಿಸ್ಕೊಳ್ಲಿಕ್ಕೆ ಆಗಿಲ್ಲ. ಬಟ್‌ ಹಿ ವಾಸ್‌ ವೆರಿ ಮಚ್‌ ಬ್ಯುಸಿ ಇನ್‌ ಬಾಂಬೆ. ನನ್ನ ಲೇಖನ ದಟ್‌ ಐ ವಿಲ್‌ ಗಿವ್‌ ಯು. ಐಯಾಮ್‌ ರೆಸ್ಟಾನ್ಸಿಬಲ್‌ ಫಾರ್‌ ಸೆಂಡ್‌ ಹಿಮ್‌ ಟು ಬಾಂಬೆ.
ದಕ್ಷಿಣ ಕನ್ನಡಕ್ಕೆ ಬರುತ್ತಿದ್ದ ಜಾರ್ಜ್‌ ಉತ್ತರ ಕನ್ನಡಕ್ಕೆ ಬರೋಕೆ ಯಾಕೆ ಸಾಧ್ಯ ವಾಗ್ತಿರಲಿಲ್ಲ?
ನಾ ಹೇಳಿದ್ನೆಲ್ಲ. ದಿನಕರ ದೇಸಾಯಿಯವರು ಇದ್ಮೇಲೆ ಬೇರೆ ಲೀಡರ್ಸ್‌ ಬೇಕಾಗಿರ್ಲಿಲ್ಲ.
ಈವನ್‌ ಲೋಹಿಯಾ ಅವರೂ ಬೇಕಾಗಿರ್ಲಿಲ್ಲ?
ಯಾರೂ ಬೇಕಾಗಿರ್ಲಿಲ್ಲ. ಸೋ ವಿ ನೆವರ್‌ ಫೆಲ್ಟ್‌ ದ ನೀಡ್‌ ಆಫ್‌ ಎನಿ ಅದರ್‌ ಲೀಡರ್ಸ್.
ಸೋ…. ಅದು ಆಲದ ಮರ?
(ನಗು…) ಎಕ್ಸ್ಯಾಕ್ವ್‌ ಲೀ
ತಮಾಷೆಗೆ ಹೇಳೋದಾದ್ರೆ… ಆಲದ ಮರದ ಕೆಳಗೆ ಏನೂ ಹಟ್ಟೋದಿಲ್ಲ?
ಇಲ್ಲ, ಕರಿಕೆ ಹುಲ್ಲು ಆಲದ ಮರದ ಕೆಳಗೂ ಹುಟ್ತದೆ, ವಿಷ್ಣು ನಾಯ್ಕನಂಥವರು.
ನಂತರದ ತಲೆಮಾರಿನ ಬಗ್ಗೆ ಹೇಳೋದಾದ್ರೇ ವಿಷ್ಣುನಾಯ್ಕ ನಂತರದ ತಲೆಮಾರು ಸಮಾಜವಾದದ ಕಡೆ ಒಲವೇ ಇಲ್ಲದ ಹಾಗಾಯ್ತಲ್ಲ. ಯಾಕೆ ಹೀಗಾಯ್ತು ಅಂತ. ಇಷ್ಟೆಲ್ಲಾ ಶ್ರಮ ಹಾಕಿದ್ದೀರಿ?
ಅದು ನಮಗೆಲ್ಲಾ ನೋವು ಕೊಡ್ತಾಯಿದೆ. ವಿ ಫೀಲ್‌ ಫಾರ್‌ ಇಟ್‌.
ಇತಿಹಾಸವನ್ನು ವಿಶ್ಲೇಷಣೆ ಮಾಡಿ ನೀವೇ ಹೇಳ್ಬೇಕು ಎಲ್ಲಿ ತಪ್ಪಾಗಿದೆ ಅಂತ?
ಅದೇ, ನೀವು ಹೇಳಿದ ಹಾಗೆ ಎರಡನೇ ತಲೆಮಾರನ್ನು ತಯಾರು ಮಾಡುವುದರಲ್ಲಿ.
ಟಾಪ್‌ ಲೀಡರ್‌ ದಿನಕರ ದೇಸಾಯಿ ಲಕ್ಷ್ಯ ಕೊಡಲಿಲ್ಲ. ಆಲದ ಮರಗಳು ಒಂದೇ ಅಲ್ಲ. ಊರಿಗೊಂದು ಆಲದ ಮರಗಳಿದ್ದವು. ಕ್ಷ್ಯ ಕೊಟ್ಟವರ ಪೈಕಿ ಲೋಹಿಯಾ ಒಬ್ರು. ಮತ್ತು ಜೆ.ಪಿ. ಸಾಕಷ್ಟು ಪ್ರಯತ್ನ ಪಟ್ಟಿದ್ದಾರೆ. ಕೆಲವರು ಪ್ರಯತ್ನ ಪಟ್ರು ಫೇಲ್‌ ಆದ್ರು. ಕಮಲಾದೇವಿ ಕುಡ್‌ ನಾಟ್‌ ಸಕ್ಸೀಡ್‌. ಷೀ ರಿಟೈರ್‌ ಫ್ರಮ್‌ ಪಾಲಿಟಿಕ್ಸ್‌ ಆಲ್ಸೋ ಕೊನೆಗೆ, ಹೊಸಪೇಟೆ ಘಟನೆಗಳು ಇವೆಲ್ಲ ಅವರಿಗೆ ನೋವು ಕೊಟ್ಟವು.
ತಾತ್ವಿಕತೆಗೆ ಬದ್ಧರಾಗಿದ್ದ ನಿಮ್ಮಂಥ ಸಮಾಜವಾದಿಗಳು ಹೋರಾಟ ಮಾಡಿ ಹಿಂದಕ್ಕೆ ಸರಿದ್ರೀ. ಆದ್ರೆ ಕಾಂಪ್ರಮೈಸ್‌ ಮಾಡ್ಕೊಂಡು ಬಂದವರು ಪವರ್‌ ಪಾಲಿಟಿಕ್ಸ್‌ ಗೆ ಬಂದು, ಅವ್ರು ಸಮಾಜವಾದಿಗಳು ಅಂತಾನೆ ಹೆಸರು ತಗೊಂಡ್ರು. ಇದು ವೈರುಧ್ಯ ಅಲ್ವ?
ವೈರುಧ್ಯ ಇದೆ. ಅದು, ಪರ್ಸನಲ್‌ ಕಲ್ಟ್‌. ವೈಯಕ್ತಿಕ ಪ್ರತಿಷ್ಠೆ ಉಂಟಲ್ಲ…
ರಾಜ್ಯದಲ್ಲಿ ಹೊರಾಟ ಮಾಡಿದ ಮತ್ತು ರಾಜಕಾರಣದಲ್ಲಿ ಉನ್ನತ ಮಟ್ಟಕ್ಕೇರಿದ ಸಮಾಜವಾದಿಗಳೆಂದು ಯಾರನ್ನು ಕರೀತಿರಿ?
ಜೆ.ಹೆಚ್‌. ಪಟೇಲರು. ನಮ್ಮಲ್ಲೇ ಬರ್ತಿದ್ರು ಅವ್ರು ವಿಜಯ ಕರಮರ್‌ಕರ್‌ ಬಂದಾಗೆಲ್ಲ ನಮ್ಮ ಜೊತೆಗೇ ಇರ್ತಿದ್ರು. ನಾವು ಕರ್ಸಿದೀವಿ, ಜಿಲ್ಲೆಗೆ ಬಂದಿದ್ರು ಅವ್ರು. ವೆಂಕಟರಾಮನ್‌ ಅಂತಾ ಕೇಳಿರ್ಬೇಕು ನೀವು. ಟಿ. ಕಣ್ಣನ್‌ ಎಂ.ಎಲ್‌.ಸಿ ಆಗಿದ್ರು. ಅವ್ರು ಬೆಂಗಳೂರಿನಲ್ಲಿ ಲೇಬರ್‌ ಲೀಡರ್‌ ಆಗಿದ್ರು. ಮಿಲ್‌ ಲೇಬರ್ಸ್‌ ಕೂಲಿ ಕಾಮಗಾರರ ಲೀಡರಾಗಿದ್ರು. ಮತ್ತು ಮೈಸೂರಿನಲ್ಲಿ ಕರ್ನಾಟಕ ಏಕೀಕರಣಕ್ಕೆ ಕೆಲಸ ಮಾಡಿದ್ರು. ಅಖಂಡ ಕರ್ನಾಟಕ ಏಕೀಕರಣ ಪರಿಷತ್‌ ಸಂಘಟನೆ ಮಾಡುವಲ್ಲಿ ಪ್ರಮುಖ ಪಾತ್ರ ವಹಿಸಿದ ವ್ಯಕ್ತಿ ಬಿ. ಶ್ರೀಕಂಠಪ್ಪ. ಬಹುಶಃ ಅವ್ರು ಈಗ ಇರ್ಲಿಕ್ಕಿಲ್ಲ. ಮೈಸೂರಿನವರು. ಅವರ್ಜೊತೆ ಒಂದು ದೊಡ್ಡ ಬಳಗಾನೇ ಇತ್ತು. ಅವರ ಜೊತೆ ಇನ್ನೊಬ್ರು ಕಾಳಯ್ಯ ಅಂತ್ಹೇಳಿ…ಇವ್ರೆಲ್ಲ ಪಟೇಲ್ರಿಗಿಂತ ಸೀನಿಯರ್ಸ್‌.
ರಾಷ್ಟ್ರಮಟ್ಟದಲ್ಲಿ ಸಮಾಜವಾದಿ ಚಳವಳಿಗೆ ತೀವ್ರವಾಗಿ ಪೆಟ್ಟು ನೀಡಿದ ರಾಜಕೀಯ ಸಂದರ್ಭ ಯಾವುದು ಅಂತೀರಿ?
ಇಂದಿರಾ ಗಾಂಧಿ, ಶೀ ಹ್ಯಾಡ್‌ ಗಿವನ್‌ ಎ ಟೆರಿಬಲ್‌ ಬ್ಲೋ.
ಸಮಾಜವಾದಿ ಪಕ್ಷವನ್ನು ಒಡೀಬೇಕು ಅಂತಾ ಅವರಿಗೆ ಉದ್ದೇಶ ಇತ್ತು ಅಂತೀರಾ?
ಇತ್ತು. ಸೋಷಲಿಸ್ಟ್‌ ಗವರ್ನ್‌ಮೆಂಟು ಮೊದ್ಲು ಕೇರಳದಲ್ಲಾಗಿತ್ತು. ಪಟ್ಟಂಥಾನ್‌ ಪಿಳ್ಳೆ ಸಿ.ಎಂ. ಆಗಿದ್ದಾಗ ಅಲ್ಲಿ ನಮ್ಮ ‘ರಿಸರ್ವೆಶನ್‌’ ತರಹ ವಿದ್ಯಾರ್ಥಿಗಳ ಆಂದೋಲನ ಶುರುವಾಯ್ತು. ಅದನ್ನೇ ಒಂದು ಬಂಡವಾಳ ಇಟ್ಕೊಂಡು ನೆಹರೂ ಇಂದಿರಾ ಗಾಂಧಿಯನ್ನು ಇಲ್ಲಿಗೆ ಕಳ್ಸಿದ್ರು, ಕೇರಳಕ್ಕೆ ಅವಳು ಬಂದು ಅಪ್ಪನಿಗೆ ಕಿವಿಯೂದಿದಳು. ದಟ್‌ ಮಿನಿಸ್ಟರ್‌ ವಾಜ್‌ ಡಿಸ್‌ಮಿಸ್ಡ್‌. ಅವಳಿಗೆ ಈ ಸೋಷಲಿಸ್ಟ್‌ ಪಾರ್ಟಿ ಮೇಲೆ ಅವಾಗಿಂದ ಸಿಟ್ಟಿತ್ತು. ಅದಕ್ಕೆ ಮೂಲ ಕಾರಣ ಅಂದ್ರೆ ಲೋಹಿಯಾ. ಲೋಹಿಯಾ ಪಾರ್ಲಿಮೆಂಟಿನಲ್ಲಿ ತೀಕ್ಷ್ಣವಾಗಿ ಅಪ್ಪನಿಗೂ ಹೌದು, ಮಗಳನ್ನೂ ಹೌದು, ತರಾಟೆಗೆ ತಗೊಳ್ತಿದ್ರು. ಅದಕ್ಕೆ ನಾನು ಪರ್ಸನಾಲಿಟಿ ಕಂಟೆಂಟ್‌ ಅಂದಿದ್ದು. ಆದ್ರೆ ಏನಾಗ್ತದೆ ನಮ್ಮ ಜನ ಇನ್ನೊ ರಾಜಕೀಯವನ್ನು ಅರ್ಥ ಮಾಡ್ಕೋಳ್ಳಿಕ್ಕೆ ಆಗಿಲ್ಲ. ಜನ ಹಾಗೆ ಯೋಚ್ನೇ ಮಾಡೋಕೆ ನಾವು ಅವಕಾಶವನ್ನೂ ಕೊಡೋದಿಲ್ಲ. ಪಾರ್ಟಿಯಲ್ಲಿ ಕೂಡ ಒಂದು ಸೀರಿಯಸ್‌ ಆಗಿ ಇಶ್ಯೂಸ್‌ ತಗಂಡು ಸ್ಟಡೀ ಮಾಡೋವಂತಹ ಪರಿಸರ ಇಲ್ಲ. ಮೊದ್ಲು ಉದಾ. ನಾನೇ ಸೋಷಲಿಸ್ಟ್‌ ಆಗ್ಬೇಕಾದ್ರೆ ನನಗೆ ಪುಸ್ತಕಗಳನ್ನು ಓದ್ಲಿಕ್ಕೆ ಹಚ್ಚಿದ್ರು ಕೆ.ಎಸ್‌. ಕಾರಂತರು ಅವರೆಲ್ಲ. ಕಮ್ಯುನಿಸ್ಟ್‌ ಪಾರ್ಟಿ ಬಗ್ಗೆ ಓದಿದೆವು. ರಷ್ಯನ್‌ ರೆವಲ್ಯೂಷನ್‌ ಓದಿದೆವು. ಲೆನಿನ್‌, ಸ್ಟಾಲಿನ್‌ ಇವ್ರನ್ನೆಲ್ಲಾ ಓದಿದೆವು. ಜೊತೆಗೇನೇ ನೆಹರೂನ ಓದಿದೆವು. ಆಟೋಬಯೋಗ್ರಫಿ, ಡಿಸ್ಕವರಿ ಆಫ್ ಇಂಡಿಯಾನಂತರ ಬಂತು ಅದು. ಇಂತಹವು ಓದುವುದಕ್ಕೆ ಕ್ಯಾಂಪ್‌ ನಡೀತಾ ಇತ್ತು. ವರ್ಕರ್ಸಗೆ ಅವಾಗೆಲ್ಲ. ನಾನು ಹುಬ್ಬಳ್ಳಿದ್ದಾಗ ಯಂಗ್‌ ಸೋಷಲಿಸ್ಟ್‌ ಲೀಗ್‌ ಮಾಡಿದೆವು. ಇಟ್‌ ವಾಸ್‌ ಇನ್‌ ೫೨ – ೫೩ ಆವಾಗ ಇದೇ ನಮ್ಮ ಕೆಲಸ, ಟು ಗಿವ್‌ ಪೊಲಿಟಿಕಲ್‌ ಎಜುಕೇಷನ್‌ ಟು ಯಂಗ್‌. ಅವಾಗ ನಾವು ಮೇಡ್‌ ಯೂಸ್‌ ಆಫ್ ಎವೆರಿಬಡಿ, ಇನ್‌ಕ್ಲೂಡಿಂಗ್‌ ಕುಳಕುಂದ ಶಿವರಾವ್‌. ವಾರಗಟ್ಟಲೆ ಕ್ಯಾಂಪ್‌ ಮಾಡ್ಬೇಕಾದ್ರೇ ಒಬ್ಬೊಬ್ರನ್ನೇ ಕರ್ಸಿ ನಾವು ಲೆಕ್ಚರ್‌ ಕೂಡಿಸ್ತಿದ್ದೆವು.
ಕುಳಕಂದ ಶಿವಾರಾವ್‌ ಕಮ್ಯುನಿಸ್ಟ್ರು ಅಲ್ವಾ? ಅವರನ್ನೂ ಕರೆಸ್ತಿದ್ರಾ?
ಹ್ಞಾಂ. ಎರಡೂ ತಿಳ್ಕೋಬೇಕು.
ಮಾಡಿದೆವು ನಾವು, ನಾಲೆಡ್ಜ್‌ ಈಸ್‌ ಓಪನ್‌, ಇಟ್ಸ್‌ ಜಸ್ಟ್‌ ಲೈಕ್‌ ವಿಂಡ್‌. ಹಿರೇಮಠರನ್ನು ಕರೆಸಿಕೊಂಡಿದ್ದೇವೆ ನಾವು. ಕುಳಕುಂದ ಶಿವರಾಜ್‌ ಒಂದು ತಾಸು ನಮ್ಮ ಪಕ್ಷದ ಬಗ್ಗೆ ಹೇಳಿದ್ರು, ಥೇರಿ ಬಗ್ಗೆ ಹೇಳಿದ್ರು, ನಮ್ಮ ತರುಣರು ಬಿಡ್ಲಿಲ್ಲ ಸಾಕಷ್ಟು ಪ್ರಶ್ನೆಗಳನ್ನು ಹಾಕಿದ್ರು ಅವ್ರಿಗೆ. ಸೋ ಅಂತಹ ಮಂಥನ ನಡೀವಂಥ ಪ್ರಮೇಯ ಅಥವಾ ಪದ್ಧತಿ ಈಗ ಯಾರೂ ಅನುಸರಿಸ್ತಿಲ್ಲ. ಯಾವ ಪಕ್ಷಯೂ ಮಾಡ್ತಿಲ್ಲ. ಅದು ವೇಸ್ಟ್‌ ಅಂತ ಅವರ ದೃಷ್ಟಿಯಲ್ಲಿ. ಈಗ ನಮ್ಮ ಲಕ್ಷ್ಯ ಅಂದ್ರೆ ಬರೀ ಮುಂದಿನ ಚುನಾವಣೆ ಅಷ್ಟೇ. ಬಟ್‌ ದಟ್‌ ಈಸ್‌ ನಾಟ್‌ ಪಾಲಿಟಿಕ್ಸ್‌.
ಲೆಫ್ಟ್‌ ಪಾರ್ಟಿಗಳಲ್ಲಿ ಸ್ವಲ್ಪ ಇದೆ. ನಕ್ಸಲೈಟರು ಆ ಕೆಲಸ ಮಾಡ್ತಾ ಇದ್ದಾರೆ. ನಕ್ಸ್‌ಲೈಟ್ಸ್‌ ಅವರ ಜೊತೆ ನಮ್ಮ ಡಿಫರೆನ್ಸ್‌ ಏನು ಅವರು ಹಿಂಸೆ ಹಿಡಿದಿದ್ದೇ ನಮ್ಮ ಡಿಫರೆನ್ಸ್‌.
ಅದಿಷ್ಟುನ್ನು ಬಿಟ್ರೆ ಅವ್ರನ್ನ ಒಪ್ಪಿಕೊಳ್ತೀರಾ?
ಸೀ, ನಮ್ಮ ಫಂಡಮೆಂಟಲ್‌ರೈಟ್ಸ್‌ನಲ್ಲಿ ಈಕ್ವಾಲಿಟಿ ಈಸ್‌ ಒನ್‌…ನಮ್ಮ ದೇಶದಲ್ಲಿ ಈಕ್ವಾಲಿಟಿ ಎಲ್ಲಿ ಬಂದಿದೆ. ಸಣ್ಣ ಶಬ್ದ ಅದು. ನಮ್ಮ ದೇಶದಲ್ಲಿ ಸಾಮಾಜಿಕವಾಗಿ ಈಕ್ವಾಲಿಟಿ ಇಲ್ಲ. ಈಗಂತೂ ಡಿಫರೆನ್ಸ್‌ ಹೆಚ್ಚಾಗ್ತಿದೆ. ಶ್ರೀಮಂತರು ಮತ್ತು ಬಡವರ ನಡುವೆ ಅಂತರ ಬೆಳೀತಾ ಇದೆ.
ಈ ಬಗೆಯ ಆರ್ಥಿಕ ಅಸಮಾನತೆಗೆ ನಮ್ಮ ಸರಕಾರಗಳು ತೆಗೆದುಕೊಂಡ ಯಾವ ನೀತಿಗಳು ಕಾರಣವಾದವು? ಎಲ್ಲಿ ತಪ್ಪಾಯ್ತು?
ಈ ಮಲ್ಟಿನ್ಯಾಷನಲ್‌ ಬಗ್ಗೆ ಉದಾರ ಅವಕಾಶ ನೀಡಿದ್ದು, ಅಡ್ವಾನ್ಸ್‌, ಟೆಕ್ನಾಲಜಿ ಅಂತಾ ಹೋಗಿದ್ದು ಇವೆಲ್ಲ ಅಂತರ ಬೆಳಿಸ್ತಾ ಇವೆ. ಜೊತೆಗೆ ಅಭಿವೃದ್ಧಿ. ನನಗೆ. ಎಂ.ವಿ.ಕಾಮತ್‌ ಅವರ ಬಗ್ಗೆ ದ್ವೇಷವಿತ್ತು. ವೈಯಕ್ತಿಕವಾಗಿ ಅಂದ್ರೆ ಅವರ ಲೇಖನಗಳನ್ನು ಓದಿ ಓದಿ ಬೇಜಾರು ಬರ್ತಿತ್ತು. ಟುಡೇ ಐ ಲೈಕ್‌ ಹಿಮ್‌. ಹಿ ಹ್ಯಾಸ್‌ ಗಿವನ್‌ ಫಿಗರ್ಸ ಆಫ್‌ ಆಲ್‌ ಸ್ಟೇಟ್ಸ್‌ ಅಭಿವೃದ್ಧಿ ಹೆಸರಿನಲ್ಲಿ ಎಷ್ಟು ಜನಗಳಿಗೆ ಗುಳೆ ಕಳ್ಸಿದೀರಿ ಅಂತಾ ಲೆಕ್ಕ ಕೊಟ್ಟಿದ್ದಾರ. ಅವರ ಲೆಕ್ಕದ ಪ್ರಕಾರ ನಮ್ಮಲ್ಲಿ ಏಳು ಕೋಟಿ ಜನ ಇವತ್ತು ನಿರಾಶ್ರಿರಾಗಿದ್ದಾರೆ. ೧೦೦ ಕೋಟಿ ಜನರಲ್ಲಿ ೭ ಕೋಟಿ ಸಣ್ಣದು ಹೌದು. ಆದ್ರೆ ಅದರ ಇಂಪ್ಯಾಕ್ಟ್‌ ಅದನ್ನೇ ನಕ್ಸಲೈಟ್ರು ಉಪಯೋಗ ಮಾಡ್ಕೋತಾರೆ ಈಗ. ನಕ್ಸಲಿಸಂ ಈಸ್‌ ನಥಿಂಗ್‌ ಬಟ್‌ ಕಮ್ಯುನಿಸ್ಟ್‌ ಮೂವ್‌ಮೆಂಟ್‌. ಅದು ನಕ್ಸಲ್‌ ಅನ್ನೋದು ಹೆಸರಷ್ಟೇ. ಬಿಕಾಸ್‌ ಇಟ್‌ ಬಾರ್ನ್‌ ಇನ್‌ ಎ ವಿಲೇಜ್‌ ಇನ್‌ ಬೆಂಗಾಲ್‌.
ಮಾವೋವಾದಿಗಳು ಅಲ್ವಾ?
ಎಸ್‌. ಮಾವೋ ಐಡಿಯಾಲಜಿ. ದೋಸ್‌ ಬಾಯ್ಸ್‌ ಕೇಮ್‌ ಫಸ್ಟ್‌ಟು ಅಂಕೋಲ ಆಲ್ಸೋ.
ನಿಮ್ಮಲ್ಲಿಗಾ?
ಬಂದಿದ್ರು, ದೆ ಕೇಮ್‌ ಇನ್‌ ಎ ಡಿಫರೆಂಟ್‌…ಆಮೇಲೆ ನನಗೆ ಮತ್ತು ಬಿ.ಜೆ.ಪಿ. ಆರ್‌.ಎಸ್‌.ಎಸ್‌.ಗೆ ಘರ್ಷಣೆ ಶುರು ಆಯ್ತು. ಪಾಪ ಆ ಮಕ್ಕಳಿಗೆ ಅವ್ರು ಓಡಿಸಿದ್ರು.
ಯಾರನ್ನ?
ಅದೇ ಪ್ರಗತಿಪರ ವಿದ್ಯಾರ್ಥಿ ಕೇಂದ್ರದವರನ್ನ. ಐ ಗೇವ್‌ ದೆಮ್‌ ಶೆಲ್ಟರ್‌ ಅಂಕೋಲದಲ್ಲಿ. ಶೆಲ್ಟರ್‌ ಇನ್‌ದ ಸೆನ್ಸ್ ಐ ಎನ್‌ಕರೇಜ್‌ ದೆಮ್‌ ಟು ಹ್ಯಾಮ್‌ ಸಮ್‌…ಒಂದು ಟಾರ್ಚ್‌ ಪ್ರೊಸೆಷನ್‌ ಮಾಡಿದೆವು.
ನೀವು ಅವರ ಜೊತೆ ಏನನ್ನು ಚರ್ಚಿಸಿದ್ರೀ? ಯಾಕೆ ಅವರನ್ನ ಈ ಭಾಗದಲ್ಲಿ ಬೆಂಬಲಿಸಬೇಕು ಅನ್ನಿಸ್ತು?
ಈ ಭಾಗದ ಬಡತನದ ಬಗ್ಗೆ ಚರ್ಚಿಸಿದ್ವಿ. ಅವರು ಇಲ್ಲಿನ ಬಡತನಕ್ಕೆ ಕಾರಣಗಳನ್ನು ಚರ್ಚಿಸಿದ್ರು. ಮೀನುಗಾರರ, ಒಕ್ಕಲುಗಳ ಸಮಸ್ಯೆಗಳ ಬಗ್ಗೆ ಅವರು ಕೆಲಸ ಮಾಡಿದ್ರು. ಉತ್ತರ ಕನ್ನಡದ ಸಮಸ್ಯೆಗಳನ್ನು ತಗೊಂಡ್ರು ಅವ್ರು. ದೆ ವೆಂಟ್‌ ವಿಲೇಜ್‌ ಅಂಡ್‌ ಸ್ಟಡೀಡ್‌. ದೆ ಸ್ಟೇಯ್ಡ್‌ ದೇರ್. ಸುದ್ದಿ ಗೌರ್ನಮೆಂಟ್‌ಗೆ ಗೊತ್ತಾಯ. ಐಯಾಮ್‌ ಸಪೋಟಿಂಗ್‌ ದೆಮ್‌ ಅಂತ್ಹೇಳಿ. ಸಿ.ಐ.ಡಿ. ಬಂದಿದ್ದ ನನ್ಮನೆಗೆ. ಆತ ಬ್ರಾಂಡ್‌ ಮಾಡಿದ ನನಗೆ (ನಗು) ಈಗ್ಲೂ ನನ್ನ ಹೆಸರು ಬಿದ್ದಿದೆ ಅಲ್ಲಿ. ಪೋಲೀಸ್‌ ರೆಕಾರ್ಡ್‌ನಲ್ಲಿ ತಾಸ್‌ಗಟ್ಟಿ ಚರ್ಚೆಮಾಡಿದ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೫. ಒಂಟಿ ಕಂಬದ ಡೇರೆ (೨)
ಆತ ನಿಮ್ಜೊತೆ ಯಾವ ಅಂಶಗಳನ್ನು ಚರ್ಚಿಸಿದ?
ಅಂದ, ನನ್ನ ಆರ್ಗುಮೆಂಟ್‌ ಹಿಡ್ಕಂಡು ಎಸ್‌ ಸರ್‌, ಯು ಆರ್‌ ಕರೆಕ್ಟ್‌ ಅಂದ. ನಮ್ಮ ರಾಜಕಾರಣಿಗಳೇ ಇದಕ್ಕೆಲ್ಲ ಕಾರಣ ಅಂತ ಒಪ್ಕೊಂಡ ಅಂವ. ಅಂಡ್‌ ಹಿ ಕೇಮ್‌ ಟು ಕಾಶ್ಮೀರ್‌ ಇಶ್ಯೂ. ಕಾಶ್ಮೀರದಲ್ಲಿ ನಾ ಇದ್ದೆ ಸಾರ್‌ ಎಷ್ಟೋ ವರ್ಷ, ಅದು ಟೆರರಿಸಂ ಅಲ್ಲ. ಇಟ್‌ ಈಸ್‌ ಎ ಪ್ರಾಬ್ಲಂ ಆಫ್‌ ಪೀಪಲ್‌ ದೇರ್‌ ಮತ್ತು ಅದು ನಾವು ಸೃಷ್ಟಿಸಿದ ಸಮಸ್ಯೆ ಅದು ಅಂದ. ನಾವು ಅಂದ್ರೆ ಗೌರ್ನ್‌ಮೆಂಟ್‌ ಅಂಡ್‌ ಮಿಲಿಟರಿ. ಓಪನ್ಲೀ ಮಾತಾಡಿದ್ರು. ನಾನು ನನ್ನ ಕೆಲ್ಸ ಮಾಡ್ಲೇಬೇಕು ಸಾರ್‌. ಡೋಂಟ್‌ ಮಿಸ್ಟೇಕ್‌ ಮೀ ಅಂತ್ಹೇಳಿದ. ಒಳ್ಳೇ ಅಭ್ಯಾಸ ಮಾಡಿದ್ದ ಅಂವ ನಕ್ಸಲೈಟರ ಬಗ್ಗೆ. ಆದ್ರೆ ಆತನ ಕೆಲಸ ಆತ ಮಾಡ್ಲೇಬೇಕಲ್ಲ ಪಾಪ. (ನಗು) ಅದೇನಾಗ್ತದೆ… ಕೆಲವರು ಪೋಲೀಸ್‌ ಮಾಹಿತಿದಾರರಿರ್ತಾರೆ. ಅವರು ಇಲಾಖೆಗೆ ವಿಷಯ ತಿಳಿಸಿಬಿಡ್ತಾರೆ. ಇವರ ಚಟುವಟಿಕೆ ಬಗ್ಗೆ ನಾನು ಅಧಿಕಾರಿಗಳು ಬರ್ತಾರೆ. ಇಲ್ಲಿ ಫಸ್ಟ್‌ ಒಂದು ಹುಡುಗೀದು ಸಾವಾಗಿದ್ದು ಹಾಗೇ ಅಂತೀನಿ ನಾನು. ಥ್ರೀ ಇಯರ್ಸ್ ಬ್ಯಾಕ್ ಇಲ್ಲಿ ಕಾರ್ಕಳದ ಹತ್ತಿರ, ಅವ್ರು ಎಲ್ಲೋ ಮನೇಲಿದ್ರು ಪಾಪ. ನಿನ್ನೆ ರಾತ್ರಿ ಬಂದಿದ್ಲಂತೆ ಅವ್ಳು. ಹೇ ಬಂದಾರೆ ಅಂತ ಸುದ್ದಿ ಬಂತು ಇವರಿಗೆ. ಪೋಲೀಸರಿಗೆ ಅವಳು ಹೊರಗೆ ಬರುವಾಗ ಇವ್ರು ಅಟ್ಯಾಕ್ ಮಾಡಿರಬೇಕು. ಇವ್ರು ಅವ್ರನ್ನ ಅರೆಸ್ಟ್‌ ಮಾಡಿ ಒಳಗೆ ತಂದು ಇಟ್ಕೊಬೇಕಿತ್ತು. ಅವರ್ಹತ್ರ ಶಸ್ತ್ರ ಉಂಟು. ಅಂತ್ಹೇಳಿ, ನಾನು ಜಸ್ಟ್‌ ಇಲ್ಲಿಗೆ ಬಂದಿದ್ದೆ ಅವಾಗ. ಐ ಲೈಕಡ್‌ ದೆಮ್‌. ಅದರ್ಬಗ್ಗೆ ಪ್ರತಿ ಕ್ರಿಯೆಗಳು, ಉಡುಪಿಯಲ್ಲಿ ಸುತ್ತಮುತ್ತ ನಮ್ಮ ಲೈಕ್‌ ಮೈಂಡೆಡ್‌ ನಮ್ಮಂತೆ ವಿಚಾರ ಮಾಡುವವರು ಹೆಲ್ತಿಯಾಗಿ ಚರ್ಚೆ ಮಾಡಿದ್ರು. ಈಗ್ಲೂ ಅವರು ದೇಶದ್ರೋಹಿಗಳು ಅಂತ ಹೇಳ್ಬೇಡಿ ಅಂತ ಕುಮಾರಸ್ವಾಮಿ ಅಸೆಂಬ್ಲಿಯಲ್ಲಿ ಹೇಳಿದ್ರು. ಇಟ್‌ ಈಸ್‌ ಎ ಸೋಶಿಯಲ್‌ ಪ್ರಾಬ್ಲಂ ಅಂತ. ಅವರ ಆಫೀಸರ್‌ ಚಿರಂಜೀವಿ ಸಿಂಗ್‌ ಹೀ ಆಲ್ಸೋ ಸೆಡ್‌, ದಿಸ್‌ ಈಸ್‌ ಸೋಶಿಯಲ್‌ ಪ್ರಾಬ್ಲಂ ಅಂತ. ಬಟ್‌ ಇಟ್‌ ಮೆಬಿ ಇನ್‌ ಡಿಫರೆಂಟ್‌ ಪಾರ್ಮ್‌, ನೇಮ್ಸ್‌, ಬ್ರಾಂಡ್ಸ್‌, ಬ್ರಾಂಡ್‌ ಈಸ್‌ ನಾಟ್‌ ಇಂಪಾರ್ಟೆಂಟ್‌. ಬಟ್‌ ಇಶ್ಯೂಸ್‌ ಅಲ್ಲಿ ನಾರ್ತ್‌ ಕೆನರಾದಲ್ಲಿ ಇದ್ದಾಗ ನಾನು ಸೋಶಿಯಲ್‌ ಮೂವ್‌ಮೆಂಟ್‌ ಅಂತಾ ಜನರ ನಡುವೆ ಹೋಗ್ಬೇಕು ಅಂತಾ ಸಾಕ್ಷರತಾ ಆಂದೋಲನದಲ್ಲಿ ಹೋದ್ವಿ. ಆ ಆಂದೋಲನಕ್ಕೊಂದು ಹಲ್ಲು ಮೂಡಿಸೋ ಪ್ರಯತ್ನ ಮಾಡಿದ್ವಿ. ಸಾಕ್ಷರತಾ ಆಂದೋಲನ ಬರೀ ಒಂದು ‘ರಿಚ್ಯುವೆಲ್‌’ ಆಗ್ಬಾರ್ದು ಅಂತಾ. ಅಂಡ್‌ ಇಟ್‌ವಾಸ್‌ ವರ್ಕ್‌ಡ್‌ ಔಟ್‌. ಅಂಡ್‌ ಇನ್‌ ಎ ವೇ ಸಕ್ಸಸ್‌ ಫುಲ್‌. ನಮ್ಮಲ್ಲಿ ಕುಸುಮಾ ಸೊರಬಾ ಇದ್ರು. ಶಿ ಈಸ್‌ ಮೇಧಾ ಪಾಟ್ಕರ್‌ ಆಫ್‌ನಾರ್ಥ್‌ ಕೆನರಾ. ಪಾಪ ಹೆಣ್ಮಗಳು ತೀರ್ಕೊಂಡ್ಲು ಆಕ್ಸಿಡೆಂಟ್‌ನಲ್ಲಿ. ಇಟ್‌ ಈಸ್‌ ಗ್ರೇಟ್‌ ಲಾಸ್‌.
ಏನೋ ಅನುಮಾನ ಇದೆಯಲ್ಲ ಅವರ ಸಾವಿನ ಬಗ್ಗೆ?
ಅನುಮಾನ ನಮಗೂ ಇದೆ. ಆದ್ರೆ ಅದನ್ನ ಯಾರೂ ಬಗೆಹರಿಸೋಕೆ ಆಗಿಲ್ಲ. ಯಾಕೆಂದ್ರೆ ಪಾಪ ಅವ್ರಿಗೆ ಯಾರೂ ಇಲ್ಲ. ಮಕ್ಕಳಾಗಿಲ್ಲ. ಮದುವೆ ಇಲ್ಲ, ಬೆನ್ಹತ್ತುವವರು ಯಾರೂ ಸಿಗ್ಲಿಲ್ಲ. ಮುಚ್ಚಿ ಹೋಯ್ತು ಬಿಡಿ ಅದು.
ಈ ನಕ್ಸಲ್‌ ಚಳವಳಿಯ ಕೈ ಮೇಲಾದ್ರೆ ಇಂಡಿಯಾದಲ್ಲಿ ಪರಿಣಾಮ ಏನಾಗ್ಬಹ್ದು?
ಕ್ರಾಂತಿ ಆಗಬಹ್ದು. ರಷಿಯನ್‌ ರೆವಲ್ಯುಷನ್‌ ಆಗ್ಲಿಲ್ವ, ಫ್ರೆಂಚ್‌ ರೆವಲ್ಯುಷನ್‌ ಆಗಿಲ್ವ. ಆಗ್ಬೇಕಂತೀನಿ ನಾನು.
ರಕ್ತ ಹರೀತದಲ್ಲ?
ಹೋಗ್ಲೀ, ಕೆಲವರ ರಕ್ತ ಹೋಗ್ತದೆ, ಕೆಲವು ರಕ್ತ ಬರ್ತದೆ (ನಗು) ಅಲ್ಲ, ಅಷ್ಟರ ಮಟ್ಟಿಗೆ ಆಗಲ್ಲ. ನಮ್ಮ ಡೆಮಾಕ್ರಸಿ ಈಸ್‌ ವೆರೀ ಸೌಂಡ್‌. ನಮ್ಮ ಕಾನ್‌ಸ್ಟಿಟ್ಯೂಶನ್‌ ಅಂಡ್‌ ಡೆಮಾಕ್ರಸಿ ಈಸ್‌ ವೆರೀ ಸೌಂಡ್‌. ಅದಕ್ಕೆ ಅವಕಾಶ ಕೊಡೋದಿಲ್ಲ.
ದಿನಕರ ದೇಸಾಯಿಯವರು, ಸಮಾಜವಾದಿಗಳು, ಪ್ರಭಾವ ಬೀರಿದ ಉತ್ತರಕನ್ನಡ ಜಿಲ್ಲೆಯಲ್ಲಿ ಇವತ್ತು ರಾಜಕೀಯವಾಗಿ ಬಿಜೆಪಿ. ಬಲಿಷ್ಠವಾಗಿದೆ. ಹೆಚ್ಚು ಶಾಸಕರಿದ್ದಾರೆ. ಈ ಸಾಮರ್ಥ್ಯ ಅವರಿಗೆ ಬಂದದ್ದು ಹೇಗೆ?
ಇಟ್‌ ಈಸ್‌ ಅವರ್‌ ಮಿಸ್ಟೇಕ್‌
ಹ್ಯಾಗೆ?
ನೀವು ಅವಾಗೊಂದು ಪ್ರಶ್ನೆ ಕೇಳಿದ್ರಿ. ಆಲದ ಮರ ಅಂತಂದು ಉದಾಹರಣೆ ಕೊಟ್ರೀ. ದಿನಕರ ದೇಸಾಯಿಯವರ ಸೋಲು ಉಂಟಾದ ಕೂಡ್ಲೇ ನಾವೆಲ್ಲ ಕೈಬಿಟ್ವಿ. ರಾಜಕಾರಣ ಬಿಟ್ವಿ. ಇದ್ರಲ್ಲಿ ಅರ್ಥ ಇಲ್ಲ ಅಂತ್ಹೇಳಿ ಅದು ಈಯಮ್ಮ ಇಂದಿರಾಗಾಂಧೀ ಬಂದ್ಮೇಲೆ, ಅದರ ಲಾಭವನ್ನು ಇವ್ರು ಪಡಕೊಂಡ್ರು.
ಇಷ್ಟೇನಾ, ಬೇರೆ ಕಾರಣಗಳೂ ಇದ್ದಾವ?
ಬೇರೆ ಕಾರಣ ಇದೆ, ಧರ್ಮ, ಜಾತಿ ಅವರ ಬಂಡವಾಳ ಇದ್ದೇ ಇದೆಯಲ್ಲ. ಒಂಥರಾ ವ್ಯಾಕ್ಯೂಮ್‌ ಆದಾಗ ವಿಷಗಾಳಿ ಬಂದಬಿಡ್ತದೆ. ಐ ಸೇ ವಿಷಗಾಳಿ.
ವಿಷಗಾಳಿ ಅಂತಾ ಗುರ್ತಿಸಿದ್ದೀರಿ ಅಂದ್ರೆ ಒಳ್ಳೇ ಗಾಳಿ ಬರೋದು ಹ್ಯಾಗೆ?
ಅದೆಲ್ಲಾ ಜನ ನೋಡ್ಕೋತಾರೆ, ಬಿಡಿ.
ಅಲ್ಲ ನೀವು ಸೂಚಿಸುವ ಪರಿಹಾರಗಳೇನು ಅಂತಾ?
ನಾವು ವೈಚಾರಿಕವಾಗಿ ನಾವು ಬಹಳಷ್ಟು ಪ್ರಯತ್ನ ಪಟ್ಟೆವು. ವಿಷ್ಣುನಾಯ್ಕ ಆಗಲಿ, ನಾವಾಗಲಿ, ನಾವು ಜನಸೇವೆ ಮಾಡಿದ್ವಿ. ಅವರು ‘ಸಕಾಲಿಕ’ ಮಾಡಿದ್ರು. ಇನ್‌ ಎವೇ ನೀವು ಸೆಕೆಂಡ್ ರ್ಯಾಂಕ್‌ ಬಿಲ್ಡಪ್‌ ಮಾಡಿ ಅಂತ್ಹೇಳಿ ನಮ್ಮ ಸೆಕೆಂಡ್‌ ರ್ಯಾಂಕ್‌ನಲ್ಲಿ ವಿಷ್ಣುನಾಯ್ಕ ಒಬ್ಬರು. ಆ ರೀತಿ ಅವರು ಸಾಹಿತ್ಯಕವಾಗಿ ಅವರು ಮಾಡ್ತಿದ್ದಾರೆ. ರಾಜಕೀಯವಾಗಿ ಮಾಡ್ಲಿಕ್ಕೆ ಅವರು ಯೋಗ್ಯನೋ, ಸಾರ್ಥಕನೋ ಅಂತಾ ಅವರಿಗೆ ಅನುಮಾನ ಇದೆ. ಆ ಅನುಮಾನ ಇರೋದು ಸಹಜ. ಯಾಕಂದ್ರೆ ಅವರು ಆ ಜಿಲ್ಲೆಯವರು. ಆ ಜಿಲ್ಲೆಯಲ್ಲಿ ಉಳೀತಾರೆ ಆದ್ರೆ ನಾನು ಅಂಗಡಿ ತಗಂಡು ಅಲ್ಲಿ ಹೋಗಿದ್ದೆ. ಅಂಗಡಿ ತಗಂಡು ಇಲ್ಲಿಗೆ ಬಂದೆ. ಬಟ್‌ ನಾನೇ ಅಲ್ಲಿ ಉಳಿದಿದ್ರೆ ಅಂತಹ ಅವಕಾಶ ಸಿಕ್ಕಿದ್ರೆ ಅದರ ಲಾಭ ಮಾಡ್ಕೋಳ್ತಿದ್ದೆ ಏನೋ. ಆದ್ರೆ ಅಂತಹ ಅವಕಾಶ ನನಗೆ ಸಿಗೋ ಸಂಭವ ಇದ್ದಿಲ್ಲ. ಒಂದು ಹಂತದಲ್ಲಿ ನನ್ನ ಗೆಳೆಯರೆಲ್ಲ ಕೂಡಿ ನನ್ನನ್ನು ಎಂ.ಎಲ್‌.ಸಿ. ಮಾಡ್ಲಿಕ್ಕೆ ಪ್ರಯತ್ನ ಮಾಡಿದ್ರು. ಟಿಕೆಟ್‌ ಕೊಟ್ಟು ಕಂಟೆಸ್ಟ್‌ ಮಾಡಿ ಅಂತಾ ದೇಸಾಯಿಯವರಿಗೆ ಕೇಳಿದೆ ನಾನು. ಆಫರ್‌ ಬಂದ್ರೆ ಏನ್ಮಾಡುವ ಅಂತ್ಹೇಳಿ. ಇಲ್ಲ ನನಗೆ ಸಾಧ್ಯ ಆಗ್ಲಿಕ್ಕಿಲ್ಲ ಸೋಲ್ತೀ ಅಂತ ಹೇಳಿದ್ರು.
ನಿಮಗೆ ಇಚ್ಛೆ ಇತ್ತಾ ಎಂ.ಎಲ್‌.ಸಿ ಆಗೋಕೆ?
ಇಚ್ಛೆ ಇತ್ತು, ಯಾಕಂದ್ರೆ ನಮ್ಮ ಆಂದೋಲನಕ್ಕೆ ಶಕ್ತಿ ಬರ್ಲೀ ಅಂತ. ಮತ್ತು ನಮ್ಮ ‘ಜನಸೇವಕ’ ಪತ್ರಿಕೆಗೆ ಕರ್ನಾಟಕದಾದ್ಯಂತ ಪ್ರಸಾರ ಮಾಡೋಣ ಅಂತ. ನಾನು ಎಂ.ಎಲ್‌.ಸಿ. ಆದ್ರೆ ‘ಜನಸೇವಕ’ ಅಂಕೋಲ ಪತ್ರಿಕೆ ಅಲ್ಲ. ರಾಜ್ಯಪತ್ರಿಕೆ ಮಾಡ್ತೀನಿ ಅಂತ ದೇಸಾಯಿಯವರಿಗೆ ಹೇಳಿದ್ದೆ ನಾನು.
ನಿಮ್ಮನ್ನ ಎಂ.ಎಲ್‌.ಸಿ. ಮಾಡೋದಿಕ್ಕೆ ಯಾರು ಹೆಚ್ಚು ಕಾಳಜಿ ತೋರ್ಸಿದ್ದು?
ಟಿ.ಕೆ. ಮೆಹಮೂದ್‌
ಯಾಕೆ ಆ ಪ್ರಯತ್ನ ಯಶಸ್ವಿ ಆಗ್ಲಿಲ್ಲ ಅದು?
ದೇಸಾಯಿಯವ್ರೇ ಬ್ಯಾಡ ಅಂತಂದ್ರಲ್ಲ. ಬಟ್‌ ಆಗುವುದು ಕಷ್ಟ ಇದ್ದಿಲ್ಲ. ದೇಸಾಯಿಯವರು ಸಪೋರ್ಟ್‌ ಮಾಡಿದ್ರೆ ಕಷ್ಟ ಇದ್ದಿಲ್ಲ. ಫ್ರೆಂಡ್ಸ್‌ ಇದ್ರು ನನಗೆ, ಈಗ್ಲೂ ಇದ್ದಾರೆ. ದೇಸಾಯಿಯವರು ಎಸ್‌ ಹೇಳಿಬಿಟ್ಟಿದ್ರೆ ಆಲ್‌ ಒವರ್‌ ಕರ್ನಾಟಕ ಬ್ಯಾಂಕ್‌ ಮಾಡಿಕೊಳ್ತಿದ್ದೆ ನಾನು. ಅಂಥಾ ಗುಡ್‌ವಿಲ್‌, ಫ್ರೆಂಡ್ಸ್‌ ಇದ್ರು.
ಯಾವ ವರ್ಷ ಸಾರ್‌ ಅದು?
ಭಾಳ ಹಿಂದೆ ಅದು. ಇನ್‌ ಬಿಟಿವೀನ್‌ ೬೭ ಟು ೭೦ ಅದು ಬಿಡಿ ಅದೇನೋ ಆಯ್ತು. ಒಂದು ಛಾನ್ಸ್‌ ಅಂತಾ ಇದು ಮಾಡಿದ್ದೆ. ಎಸ್‌ ಹೇಳಿದ್ರೆ ನಾನು ಮಹಮ್ಮದ್‌ಗೆ. ಆದ್ರೆ ಆಗ್ಲಿಲ್ಲ.
ದೇಸಾಯಿಯವ್ರು ಬ್ಯಾಡ ಅಂತ ಹೇಳದ್ಮೇಲೆ ಏನಾದ್ರೂ ಬೇಸರ ಆಯ್ತಾ?
ಇಲ್ಲ ನನಗೆ ಅಂಥಾದ್ದೆಲ್ಲ ಇಲ್ಲ. ನಾನು ಜಸ್ಟ್‌ ಲೈಕ್‌ ಎ ಬುಗುರಿ
ತದಡಿ ಉಷ್ಣ ಸ್ಥಾವರವನ್ನ ನೀವು ವಿರೋಧಿಸಿದ್ದು ಯಾಕೆ?
ಎಂಟೈರ್‌ ನಮ್ಮ ಸೌತ್‌ ಅಂಡ್‌ ನಾರ್ತ್‌ ಕೆನರಾ ಡಿಸ್ಟ್ರಿಕ್ಟ್‌ ಒಂಥರಾ ನಮ್ಮದು ಚಿನ್ನದ ಗಣಿ ಇದ್ದ ಹಾಗೆ. ಕಬ್ಬಿಣದ ಅದಿರು ತಗ್ದ ಹಾಗೆ ಇದಲ್ಲ. ಎಲ್ಲ ರೀತಿಯಿಂದ್ಲೂ ಮಾಡ್ತಾ ಹೋದ್ರೆ ನಾವು ಚಿನ್ನದ ಮೊಟ್ಟೆ ಇಡೋ ಕೋಳಿಯನ್ನೇ ಕೊಯ್ದ ಹಾಗಾಗ್ತದೆ. ಆಗ ನಮ್ಮ ದೇಶಪಾಂಡೆಯವರು ಮಿನಿಸ್ಟರ್‌ ಫಾರ್‌ ಇಂಡಸ್ಟ್ರಿ ಏನೋ ಇದ್ರು. ನಮ್ಮ ಉಸ್ತುವಾರಿ ಸಚಿವರು ಕೂಡ ನಾವು ಅವರ್ನ ಎದಿರು ಹಾಕ್ಕೊಂಡೀವಿ ನಮ್ದು ಉತ್ತರ ಕನ್ನಡ ಜಿಲ್ಲೆ ಪರಿಸರ ಸಂರಕ್ಷಣೆ ಅಂತಾ ಒಂದು ಯೂನಿಟಿ ಇತ್ತು.
ಕೈಗಾವನ್ನೂ ನೀವು ವಿರೋಧಿಸಿದಿರಿ ಅಲ್ಲವಾ?
ಹೌದು. ಆದ್ರೆ ಅದು ಯಶಸ್ವಿ ಆಗ್ಲಿಲ್ಲ. ಬಟ್‌ ಅದರ ಪರಿಣಾಮ ಏನಾಯ್ತು. ನಮ್ಮ ಮೂವ್‌ಮೆಂಟ್‌ನಿಂದ ಅದರಿಂದ ಆಗುವಂತಹ ಹಾನಿಯ ಬಗ್ಗೆ ಮುಂಜಾಗ್ರತೆ ತಗೊಳ್ಳಿಕ್ಕೆ ಅವ್ರನ್ನ ಎಚ್ಚರ ಹುಟ್ಟಿಸಿದಂತಾತು. ಆ ಮಟ್ಟಿಗೆ ನಾವು ಯಶಸ್ವಿ ಆಗಿದ್ದೇವೆ. ಮುಂದೆ ಅಲ್ಲಿ ಚರ್ನೋಬಿಲ್‌ ನಂತಹ ಘಟನೆ ಆಗಿಬಿಟ್ರೆ ನಮ್ಮ ಜಿಲ್ಲೆ ಉಳಿಯೋದಿಲ್ಲ. ಜಿಲ್ಲೆಯಷ್ಟೇ ಅಲ್ಲ ಇಡೀ ಸೌತ್‌ ಕರ್ನಾಟಕ ಹೋಗ್ಬೇಡ್ತದೆ. ಹಾಗೆ ಆಗೋದಿಲ್ಲ ಅಂತಾ ಭರವಸೆ ಕೊಟ್ಟಿದ್ದಾರೆ. ವಿಜ್ಞಾನಿಗಳ ಭರವಸೆ ಇದು ಹೇಳ್ಲಿಕ್ಕಾಗೋದಿಲ್ಲ. ಟುಥ್‌ ಅಂಡ್‌ ನೇಲ್‌ ವಿರೋಧ ಮಾಡಿದೇವೆ ನಾವದನ್ನ. ಇಷ್ಟೇ ಅಲ್ಲ ಬಹುಶಃ ಐದು ವರ್ಷದ ಹಿಂದೆ ಮೊದಲ ಸ್ಥಾವರ ಕೆಲಸ ಆರಂಭಿಸಿದಾಗ ವಿ ಸೆಲೆಬ್ರೇಟೆಡ್‌ ನವಂಬರ್‌ ೧, ರಾಜ್ಯೋತ್ಸವ, ಬ್ಲ್ಯಾಕ್‌ ಡೇ ಅಂತಾ. ಆಲ್‌ ಓವರ್‌ ಕರ್ನಾಟಕ ಸುಮಾರು ೩೦೦ – ೪೦೦ ಜನ ಕಾರ್ಯಕರ್ತರು ಅಲ್ಲಿಗೆ ಬಂದಿದ್ರು. ಕೈಗಾ ಗೇಟ್‌ನಲ್ಲಿ ಬೆಳಿಗ್ಗೆಯಿಂದ ಸಾಯಂಕಾಲ ತನಕ ಧರಣಿ ಮಾಡಿ ಅಲ್ಲಿ ಮೀಟಿಂಗ್‌ ಮಾಡಿ ತೀರ್ಮಾನ ತಗೊಂಡಿದ್ವಿ. ಅಲ್ಲಿ ನಾವು ಮೂರ್ತಿಂಗ್ಳು ವರ್ಕ್‌ಔಟ್‌ ಮಾಡಿದ ಮೇಲೆ ಅದು ಯಶಸ್ವಿ ಆಯ್ತು. ಇಟ್‌ ಈಸ್‌ ಒನ್‌ ವೇ ಆಫ್‌ ಎಜುಕೇಟಿಂಗ್‌ ದ ಪಬ್ಲಿಕ್‌, ಇಟ್‌ವಾಸ್‌ ಮೈ ಮೂವ್‌ಮೆಂಟ್‌.
ಜಿಲ್ಲೆಯಲ್ಲಿ ‘ಸೀಬರ್ಡ್‌’ ನಂತಹ ದೊಡ್ಡ ಯೋಜನೆಯೊಂದಿದೆ?
ಸೀಬರ್ಡ್‌ ಕೂಡಾ ಹಾಗೇ. ಸೀಬರ್ಡ್‌ ಅಷ್ಟೇ ಅಲ್ಲ, ಕೊಂಕಣ ರೈಲ್ವೇ ಬಂದಾಗ ಕೂಡ ನಾವು ಕುಸುಮ ಸೊರಬ ಅದನ್ನು ವಿರೋಧಿಸಿದ್ವಿ.
ಸೀಬರ್ಡ್‌ ವಿಷಯದಲ್ಲಿ ಆಗ ರಕ್ಷಣಾ ಮಂತ್ರಿಯಾಗಿದ್ದ ಜಾರ್ಜ್‌ ಫರ್ನಾಂಡೀಸ್‌ ನಿಮ್ಮ ವಿರೋಧಕ್ಕೆ ಹೇಗೆ ಪ್ರತಿಕ್ರಿಯಿಸಿದ್ರು?
ಅನ್ ಎಂಪ್ಲಾಯ್ಡ್‌ ಯೂತ್ಸ್‌ ಅನ್ನ ನಮ್ಮ ವಿರುದ್ಧ ಎತ್ತಿಕಟ್ಟಿದ್ರು. ಉತ್ತರ ಕನ್ನಡ ಜಿಲ್ಲಾ ಪರಿಸರ ಸಂರಕ್ಷಣಾ ಸಮಿತಿಯವರು ನಮ್ಮನ್ನು ವಿರೋಧ ಮಾಡ್ತಾರೆ ಅಂತೆಲ್ಲಾ ಹೇಳಿದ್ರು. ನಾವು ಅವರನ್ನ ಎದಿರು ಹಾಕಿಕೊಂಡ್ವಿ ಆಗ. ದೋ ವಿವರ್‌ ಕ್ಲಾಸ್‌ ಮೇಟ್ಸ್‌, ಫ್ರೆಂಡ್ಸ್‌. ಸೀಬರ್ಡ್‌ ಅದು ಹೇಗೆ ಬಂತೋ ಬಂದೇ ಬಿಡ್ತು. ಕಾರವಾರ ತಾಲೂಕು ಇಲ್ಲ ಈಗ. ಇನ್ನೊಂದು ಐದಾರು ವರ್ಷ ಹೋದ್ರೆ ನೀವು ಸಮುದ್ರವನ್ನ ನೋಡಲಾರಿರಿ. ಬರೀ ಸೈನಿಕರ ಓಡಾಟ. ಯುದ್ಧ ಹಡಗುಗಳ ಹರಿದಾಟ, ವಿಮಾನಗಳ ಹಾರಾಟ ಬಿಟ್ರೆ ನೀವು ಸಮುದ್ರ ನೋಡೋಕಾಗಲ್ಲ. ಇನ್ನೇನು ಆಕಡೆ ದೇವಬಾಗ ಅಂತಾ ಮಾಡಿದ್ದಾರೆ, ಟೂರಿಸಂ ಡಿಪಾರ್ಟ್‌ಮೆಂಟ್‌ನವರು ಅಲ್ಲಿಗೆ ಹೋಗಬೇಕಾಗ್ತದೆ. ಸಮುದ್ರ ನೋಡೋಕೆ.
ಅಂಕೋಲ ಯಾಕೆ ಬಿಟ್ರಿ. ಸುಮಾರು ಅರ್ಧ ಶತಮಾನ ಅಲ್ಲಿದ್ದೋರು ನೀವು. ಅಲ್ಲಿಂದ ಇಲ್ಲಿಗೆ ಮಣಿಪಾಲಕ್ಕೆ ಬರೋಕೆ ಏನು ಕಾರಣ?
ನಮ್ಮ ಮನೆಯವರ ಆರೋಗ್ಯ. ಶೀ ವಾಸ್‌ ವೆರಿ ಆಕ್ಟಿವ್‌ ವಿದ್‌ ಅಸ್‌ ಇನ್‌ ಆಲ್‌ ಮೂವ್‌ಮೆಂಟ್ಸ್‌. ನಮ್ಮ ಮಗಳು ಇಲ್ಲಿದ್ಲು. ಇದು ನಮ್ಮ ಮಗಳ ಮನೆ. ಭಾರತಿ ಅಂತ್ಹೇಳಿ, ಹಿರೇ ಮಗಳು. ಅವಳು ಕಟ್ಟಿದ್ದು. ಆಕೆ ಕೆ.ಎಂ.ಸಿ. ಹಾಸ್ಟಿಟಲ್‌ನಲ್ಲಿ ಸ್ಟ್ಯಾಫ್‌. ಗಂಡ ವಿಜಯ ಬ್ಯಾಂಕ್‌ನಲ್ಲಿ ಆಫೀಸರ್‌ ಆಗಿದ್ರು. ಬೈದಿ ಟೈಮ್‌ ನಮ್ಮ ಅಳಿಯ ತೀರಿಕೊಂಡ್ರು, ಹಾರ್ಟ್‌ ಅಟ್ಯಾಕ್‌ ಆಗಿ. ಅಲ್ಲಿಂದ ನಮ್ಮ ಸ್ಥಿತ್ಯಂತರಗಳು ಶುರು ಆದವು. ಇಂತಹ ಕೌಟುಂಬಿಕ ಸ್ಥಿತ್ಯಂತರಗಳೂ ನಾವು ಅಂಕೋಲ ಬಿಟ್ಟು ಬರೋದಕ್ಕೆ ಕಾರಣ. ಕೌಟುಂಬಿಕ ಕಾರಣ. ನಮ್ಗೆ ಅಲ್ಲಿ ಸಣ್ಣ ಪ್ರಾಪರ್ಟಿ ಇತ್ತು. ಅಂಕೋಲದಲ್ಲಿ. ನಾನೇ ಎಲ್ಲ ಪ್ರಯತ್ನಪಟ್ಟು ಆ ಬಗ್ಗೆ ಏನೇನೋ, ಯಾರ್ಯಾರ್ನೇಲ್ಲ ಎದುರು ಹಾಕಿಕೊಂಡು ಬಾಳಷ್ಟು ಕಷ್ಟ ಪಟ್ವಿ ನಾವು. ಸಣ್ಣ ದುಪ್ಪಡಿ ಬೇಕಂದ್ರೆ ಸಾಧ್ಯ ಆಗ್ಲಿಲ್ಲ ಅಲ್ಲಿ. ಆ ಕಾಲ್ದಲ್ಲಿ ಒಂದು ಏನಾದ್ರೂ ಮಾಡುವ ಅಂತ ತಗೊಂಡೆ ಮನೆಯೆಲ್ಲ ಹಳೆ ಮನೆ ಇತ್ತು. ದುರಸ್ತಿ ಮಾಡಿ ಅಲ್ಲಿ ಉಳೀಬೇಕು ಅಂತ್ಹೇಳಿ, ಮಾಡಿದ್ದೆ. ನಂತರ ಮತ್ತೆ ನಮ್ಮ ಮನೆಯವರ ಆರೋಗ್ಯ ಕೆಟ್ಟು ಹೋಯ್ತು. ಇಲ್ಲೇ ಕೆ.ಎಂ.ಸಿ ಹತ್ತಿರ ಆಗ್ತದಲ್ಲ. ನಮ್ಮ ಮಗಳೂ ಇಲ್ಲೇ ಇದ್ದಳು. ಶಿ ಈಸ್‌ ನಾಟ್‌ ಹಿಯರ್‌. ಶಿ ಈಸ್‌ ಇನ್‌ ಧಾರವಾಡ. ಮಕ್ಕಳೆಲ್ಲ ಬೆಂಗಳೂರಿನಲ್ಲಿ ಸೆಟಲ್‌ ಆದ್ರು. ಶಿ ಈಸ್‌ ವರ್ಕಿಂಗ್‌ ಇನ್‌ ಧಾರವಾಡ ಎಸ್‌.ಡಿ.ಎಂ. ಹಾಸ್ಪಿಟಲ್‌.
ಸಾರ್‌ ನಿಮ್ಮ ಕುಟುಂಬದ ಹಿನ್ನೆಲೆ, ಏನು?
ಐ ಬಿಲಾಂಗ್‌ ಟು ಬ್ಯಾಕ್‌ವರ್ಡ್‌ ಕಮ್ಯುನಿಟಿ, ವಾಟ್‌ ಯ ಕಾಲ್‌ ನಮ್ಮ ಕುಂ. ವೀರಭದ್ರಪ್ಪ ಇದ್ದಾರಲ್ಲ. ಕುಂಬಾರ ಜನಾಂಗಕ್ಕೆ ಸೇರಿದವರು ನಾವು. ಅಗ್ರಿಕಲ್ಚರಿಸ್ಟ್‌, ಪಾಟರಿ ಮಾಡುವುದಿಲ್ಲ. ಅಂಡ್‌ ಐ ಬಿಲಾಂಗ್ಸ್‌ ಟು ಅಮ್ಮೆಂಬಳ. ಅಮ್ಮೆಂಬಳ ಈಸ್‌ ಅವರ್‌ ನೇಟಿವ್‌ ಪ್ಲೇಸ್‌. ಅಮ್ಮೆಂಬಳ ಬಾಳಪ್ಪ, ನಾವೆಲ್ಲ ಒಂದೇ ಮನೆತನದವರು. ಅಗ್ರಿಕಲ್ಚರಿಸ್ಟ್‌ ಫ್ಯಾಮಿಲಿ. ಜಾಯಿಂಟ್‌ ಫ್ಯಾಮಿಲಿಯಲ್ಲಿ. ನಮ್ದು ಅಳಿಯ ಕಟ್ಟು. ಸೌತ್‌ ಕೆನರಾ ಎಲ್ಲಾ ಅಳಿಯ ಕಟ್ಟು. ಫ್ಯಾಮಿಲಿ ಬೆಳೇದಾ ಹಾಗೆ ಅದು ಒಡೀತಾ ಒಡೀತಾ ಹೋಗ್ತದೆ. ಮತ್ತೆ ನಮ್ಮ ಪರ್ಸನಲ್‌ ಪ್ರಾಪರ್ಟಿ ಹಿರೇರು ಮಾಡಿದ್ದು ಆಸ್ತಿ ಸುಮಾರು ೨೫ – ೩೦ ಎಕರೆ ಇತ್ತು. ಬೆಟ್ಟ, ಗದ್ದೆ, ಗಿದ್ದೆ ಎಲ್ಲ. ಜಾಯಿಂಟ್‌ ಫ್ಯಾಮಿಲಿ. ಜಾಯಿಂಟ್‌ ಫ್ಯಾಮಿಲಿ ಉಳಿಯೋದಿಲ್ಲ ಕೊನೆ ಕೊನೆಗೆ. ಅದೇ ರೀತಿಯ ನಮ್ಮ ತಂದೆಯವರೂ ಹಾಗೆ. ಫ್ರಮ್‌ ಸುರತ್ಕಲ್‌. ಹಿ ಆಲ್ಸೋ ಬಿಲಾಂಗ್ಸ್‌ ಟು ಎ ಜಾಯಿಂಟ್‌ ಫ್ಯಾಮಿಲಿ. ನಂತರ ಅಣ್ಣಂದಿರಿಂದ ಬೇರೆ ಆದ್ರು. ಸಣ್ಣ ಮಕ್ಕಳನ್ನು ತಗೊಂಡು ಬಂದ್ರು. ನಾನು, ನನ್ನ ತಮ್ಮಂದಿರನ್ನ ತಗಂಡು ಮಂಗಳೂರಿಗೆ ಬಂದ್ರು. ನೆನಪದೆ. ಜಸ್ಟ್‌ ಯಾವ ರೀತಿ ಬಂದು ಸೆಟ್ಲ್‌ ಆಗಿದೀವಿ ಮಂಗಳೂರಿಗೆ ಬಂದು ಅಂತ. ಅಂಡ್‌, ದೆ ವರ್ಕ್‌ ಜಸ್ಟ್‌ ಲೈಕ್‌ ಎ ಲೇಬರ್‌. ಟೈಲ್ಸ್‌ ಫ್ಯಾಕ್ಟ್ರೀ ಮಣ್ಣು ಹೊರಲಿಕ್ಕೆ ಹೋಗೋರು. ನಮ್ತಾಯಿ ಬೀಸ್ಲಿಕ್ಕೆ ಹೋಗ್ತಿದ್ರು. ಆದ್ರೂ ನಮ್ಮನ್ನು ಓದಿಸ್ಲಿಕ್ಕೆ ಪ್ರಯತ್ನ ಪಟ್ರು ಅವ್ರು. ಸೋ ನಾವು ಐದಾರು ಕ್ಲಾಸ್‌ ತನಕ ಒಟ್ಟಿಗೇ ಇದ್ದೆವು. ಐದನೇ ಕ್ಲಾಸ್‌ ತನಕ.
ಜಾರ್ಜ್‌ ಫರ್ನಾಂಡೀಸ್‌ ಮತ್ತು ನೀವು ಆಗ್ಲೇನಾ ಕ್ಲಾಸ್‌ಮೇಟ್ಸ್‌ ಆದದ್ದು?
ಹೌದು, ಮಂಗ್ಳೂರಿನಲ್ಲಿ. ಕೊನೆಗೆ ಅವರು ಹೈಯರ್‌ ಪ್ರೈಮರಿಗೆ ಹೋದ್ರು. ಬೇರೆ ಕಡೆ ಹೋದ್ರು. ನಾನು ಮತ್ತೊಂದು ಹೈಸ್ಕೂಲ್‌ಗೆ ಹೋದೆ. ಜನರಲ್‌ ಸ್ಕೂಲ್‌ಗೆ ಹೋದೆ. ಅವಾಗ ನಮ್ಮ ತಾಯಿಗೆ ಒಬ್ಬೇ ಹೆಣ್ಣು ಮಗಳು. ನಮ್ಮಲ್ಲಿ ಹೆಣ್ಣಿಗೆ ಹೆಚ್ಚು ಅಧಿಕಾರ, ಅಳಿಯ ಸಂತಾನದಲ್ಲಿ. ಪ್ರಾಪರ್ಟಿ ಬರೋದು ಹೆಣ್ಣಿಗೆ. ಒಬ್ಳೇ ಮಗಳು ನಮ್ತಾಯಿ. ಸೋ, ಅವರ ಮಾವ, ಸೋದರ ಮಾವ ಈ ಬಾಳಪ್ಪನವರ ತಂದೆ ಅವರ ಹಿರಿಯ ಅಣ್ಣನ ವಿರುದ್ಧ ಆದ್ರು. ಪ್ರಾಪರ್ಟಿ ಎಲ್ಲಾ ಪಾಲಮಾಡಿ ಇಟ್ಟಿದ್ದಾರೆ. ನೀನು ಬಾ ಅಂತ ಅಣ್ಣನಲ್ಲಿ ಸೋ ದೇ ವೆಂಟ್‌ ಅಂಡ್‌ ಮ್ಯಾನೇಜ್‌ ದ ಪ್ರಾಪರ್ಟಿ ಅಟ್‌ ದ ಗ್ರೇಟ್‌ ಡಿಫಿಕಲ್ಟೀ. ಅವಾಗ್ಲೇ ಸಾಕಷ್ಟು ಸಾಲಗಳಿದ್ದವು. ತೀರಿಸ್ಲಿಕ್ಕೇ ಆಗ್ಲಿಲ್ಲ. ಅವಾಗ ನಾನು ಓದ್ತಿದ್ದೆ ಹೈಸ್ಕೂಲ್‌ನಲ್ಲಿ.
ಮಂಗಳೂರಲ್ಲಿ. ಹೈಸ್ಕೂಲ್‌ ಓದ್ಲಿಕ್ಕೆ ಎಲ್ಲ ಸಹಕಾರ ಮಾಡಿದ್ರು. ಹೈಸ್ಕೂಲ್‌ ಓದುವಾಗ ನನಗೆ ಸೇವಾದಳ ಮೂವ್‌ಮೆಂಟ್‌ ಹೆಚ್ಚು ಪ್ರಭಾವ ಕೊಡ್ತು. ಅವಾಗ ೧೯೪೨ ಕ್ವಿಟ್‌ ಇಂಡಿಯಾ ಮೂವ್‌ಮೆಂಟ್‌. ನಾನು ಓದಿದ ಮೊದಲ ರಾಜಕೀಯ ಸಾಹಿತ್ಯ, ಜೆ.ಪಿ.ಯವರ ‘ಲೆಟರ್ಸ್ ಟು ದಿ ಫ್ರೀಡಂ ಫೈಟರ್ಸ್‌’ ಅವರು ಅಂಡರ್‌ ಗ್ರೌಂಡ್‌ನಿಂದ ಲೆಟರ್‌ ಬರೆದಿದ್ರು. ಆ ಪತ್ರ ನಮಗೆ ಸಿಕ್ಕಿತ್ತು. ನಾವದನ್ನ ಹೆಚ್ಚು ಪ್ರಚಾರ ಮಾಡಿದ್ವಿ.
ಅಮ್ಮೆಂಬಳ ಬಾಳಪ್ಪನವರು ನಮ್ಮಲ್ಲಿ ಭೂಗತರಾಗಿದ್ರು. ನಮ್ಮ ಮನೆಯಲ್ಲೇ. ಅವರ ಮೇಲೆ ಸಾಕಷ್ಟು ಚಾರ್ಜ್‌ಗಳು ಇದ್ವು. ಕೋರ್ಟ್‌ಗೆ ಬೆಂಕಿ ಹಾಕಿದ್ದು. ಸಂಕ ಸ್ಫೋಟಿಸಲು ಹೋಗಿದ್ದು. ಕಡೆಗೆ ಪ್ರೂವ್‌ ಆಗ್ಲಿಲ್ಲ. ಸಾಕಷ್ಟು ಟಾರ್ಚರ್‌ ತಿಂದಿದ್ದಾರೆ ಅವ್ರು. ಸೋ ಹಾಗೆ ಅವರ ಪ್ರಭಾವ ನನ್ನ ಮೇಲಾಯ್ತು. ೧೯೪೨ ಅದು. ೪೫ರ ತನಕ ಎಸ್‌.ಎಸ್‌.ಎಲ್‌.ಸಿ. ಮಾಡಿದೆ ಹೇಗಾದ್ರೂ ಮಾಡಿ. ಅನ್‌ ಎಂಪ್ಲಾಯ್‌ಮೆಂಟ್‌ ವಾಸ್‌ ಪ್ರಾಬ್ಲಂ. ಸೋ ಬಿಕಾಸ್‌ ಐ ವಾಸ್‌ ಎ ವೆರೀ ಆಕ್ಟಿವ್‌ ವಾಲಂಟಿಯರ್‌ ಇನ್‌ ದಿ ಆರ್‌.ಎಸ್‌.ಡಿ.
ನೀವು ಸಿ.ಎಸ್‌.ಪಿ. ಕಛೇರಿಯ ಕಾರ್ಯದರ್ಶಿಯಾಗಿ ಹುಬ್ಬಳ್ಳಿಗೆ ಬಂದ ಹಿನ್ನೆಲೆಯ ಬಗ್ಗೆ ಹೇಳಿ?
೧೯೪೨ರಲ್ಲಿ ಕಮಲಾದೇವಿ ಬಂದ್ರು. ಇಲ್ಲಿ ಸೌತ್‌ ಕೆನರಾಕ್ಕೆ ಕಮಲಾದೇವಿ ಬಂದು ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಆಫೀಸ್‌, ಹುಬ್ಬಳ್ಳಿಯಲ್ಲಿ ಸ್ಟಾರ್ಟ್‌ ಮಾಡಿ ಕಾರಂತರನ್ನು ಇಟ್ಟಿದ್ರು. ಅವರು ಒಂದಿನ ರಾತ್ರಿ ವರ್ಕರ್ಸ್‌ನ್ನೆಲ್ಲ ಮೀಟಿಂಗ್‌ ಕರ್ದಿದ್ರು. ಸಿ.ಪಿ.ಇ.ಸಿ ಗೆಸ್ಟ್‌ ಹೌಸ್‌, ದೊಡ್ಡ ಬಂಡವಾಳಶಾಹಿ ಕುಡುವ ಅವರ ಗೆಸ್ಟ್‌ ಹೌಸ್‌ನಲ್ಲಿ. ಹಿ ವಾಸ್‌ ವೆರೀ ಲಿಬರಲ್‌ ಟು ಬಿಕಾಸ್‌ ಆಫ್‌ ಕಮಲಾದೇವಿ. ಶೀ ವಾಸ್‌ ನ್ಯಾಷನಲ್‌ ಲೀಡರ್‌. ಸೋ ನಾವೆಲ್ಲ ಅಲ್ಲಿ ಕೂತು ರಾತ್ರಿ ೯ – ೧೦ ಗಂಟೆ ತನಕ ಮೀಟಿಂಗ್‌ ನಡೀತು.
ಅಲ್ಲಿ ಒಂದು ಆಫರ್‌ ಕೊಟ್ಟಿದ್ರು ಒಂದು, ನಮಗೆ ಹುಬ್ಬಳ್ಳಿಯಲ್ಲಿ ಕೆಲ್ಸ ಮಾಡ್ಲಿಕ್ಕೆ ಒಬ್ಬ ಕಾರ್ಯಕರ್ತ ಬೇಕು. ನಿಮ್ಮ ಪೈಕಿ ಯಾರನ್ನಾದ್ರೂ ಕಳಿಸ್ಕೊಡಿರಿ, ಕಾರಂತರು ಒಬ್ರೇ ಇದಾರೆ. ಅವರಿಗೆ ಹೆಲ್ಫ್ ಮಾಡ್ಲಿಕ್ಕೆ ಬೇಕು. ಸೋ ಇಮಿಡಿಯಟಲೀ ಬಾಳಪ್ಪ. ಫ್ರೆಂಡ್ಸ್‌ ಎಲ್ಲ ಕೂಡಿ ನನ್ನ ಹೆಸರು ಸೂಚಿಸಿದ್ರು. ಆಗಿನ ಒಕ್ವಾಡಿ ಶ್ರೀನಿವಾಸ ಶೆಟ್ಟಿ ಕುಂದಾಪುರದವರು. ಹೀಗೆ ಬಹಳಷ್ಟು ಜನ ಇದ್ರು ಸೋಷಲಿಸ್ಟ್‌ ಫ್ರೆಂಡ್ಸ್‌ ಎಲ್ಲ ಕೂಡಿ ನನ್ನ ಹೆಸರು ಸೂಚಿಸಿದ್ರು.
ಆಗಿನ ಒಕ್ವಾಡಿ ಶ್ರೀನಿವಾಸ ಶೆಟ್ಟಿ ಕುಂದಾಪುರದವರು. ಹೀಗೆ ಬಹಳಷ್ಟು ಜನ ಇದ್ರು ಸೋಷಲಿಸ್ಟ್‌ ಫ್ರೆಂಡ್ಸ್‌ ಎಲ್ಲ ಕೂಡಿ ನನ್ನ ಹೆಸರು ಸೂಚಿಸಿದ್ರು. ಸೋ, ಕಮಲಾದೇವಿ ಜಸ್ಟ್‌ “ಆನಂದ್‌ ಬರ್ತೀರೇನು” ಅಂತಾ ಕೇಳಿದ್ರು.
“ಆಯ್ತಮ್ಮ ಬರ್ತೀನಿ ಜಾಬ್‌ ಇಲ್ಲ, ಏನೂ ಇಲ್ಲ. ಜೀವನ ಸಾಗ್ಬೇಕಲ್ಲಾ”, ಐ ಸೆಡ್‌ ಎಸ್‌.
“ಇಲ್ಲ, ನೀವು ನಾಳೆ ಹೊರಡ್ಬೇಕು ಬೆಳಿಗ್ಗೆ ೫ ಗಂಟೆಗೆ ನೀವು ಮಂಗಳೂರು ಬಸ್‌ ಸ್ಟ್ಯಾಂಡ್‌ಗೆ ಬರ್ಬೇಕು.” ಅವಾಗ ನಮ್ಗೆ ಬಸ್ಸಸ್ಸೆಲ್ಲಾ ಕಡೂರಿಗೆ ಹೋಗಿ ಕಡೂರಿಂದ ಟ್ರೇನ್‌ ಹತ್ಬೇಕು. “ಕಡೂರಿಗೆ ಹೋಗಿ ನೀವು ಹುಬ್ಬಳ್ಳಿಗೆ ಹೋಗ್ಬೇಕು. ಹೋಗೋ ಖರ್ಚಿಗೆ ನಾನು ವ್ಯವಸ್ಥೆ ಮಾಡ್ತೀನಿ. ನೀವು ಬಸ್‌ಸ್ಟ್ಯಾಂಡಿನಲ್ಲಿ ಸಿಗ್ರೀ.” ಬಾಳಪ್ಪನವರಿಗೆ ನಾ ಹೇಳಿದೆ, ನಮ್ಮ ಮನೆಯಲ್ಲಿ ಹೇಳ್ಲಿಲ್ಲ. ನಮ್ಮ ತಾಯಿ ತಂದೆಗೆ ಹೇಳ್ಲಿಲ್ಲ. ಹಿ ಟುಕ್‌ ರೆಸ್ಬಾನ್ಸಿಬಿಲಿಟಿ. ನಾ ಇನ್‌ಫಾರ್ಮ್‌ ಮಾಡ್ತೀನಿ ಅಂತ.
ಸೋ ಲೈಕ್ ದಟ್‌ ಐ ಕೇಮ್‌ ಟು ಹುಬ್ಬಿ. ಮಧ್ಯೆ ಸಾಕಷ್ಟು ಬೇರೆ ಘಟನೆಗಳು ಇದೆ. ಹುಬ್ಬಳ್ಳಿ ಬಂದ ಕೂಡ್ಲೇ ಧೆನ್‌ ಇಮಿಡಿಯಟ್ಲೀ ಕೊಪ್ಪೀಕರ್‌ ರೋಡ್‌, ‘ಸಂಯುಕ್ತ ಕರ್ನಾಟಕ’ ಆಫೀಸಿನಲ್ಲಿ ಉಮಾಬಾಯಿ ಕುಂದಾಪುರ ಅಂತ್ಹೇಳಿ (ಕಾಂಗ್ರೆಸ್‌) ಅಲ್ಲಿ ಕಸ್ತೂರಿ ಬಾ ಸ್ಮಾರಕ ನಿಧಿಯ ಇನ್‌ಚಾರ್ಜ್‌ ಆಗಿದ್ರು. ಅವರು ಮತ್ತು ಕಮಲಾದೇವಿ ಫ್ರೆಂಡ್ಸ್‌. ಅವ್ರೂ ಮಂಗ್ಳೂರಿಗೆ ಬಂದಿದ್ರು. ಸೋ ಐ ಮೆಟ್‌ ಹರ್‌ ಆಲ್ಸೋ. ಅವರು ಮೈಸೂರಿಗೆ ಹೊರಟಿದ್ರು. ಅವ್ರು ಹೇಳಿದ್ರು ನೀವು ಹೋಗೋದು ಉಮಾಬಾಯಿ ಕುಂದಾಪುರ ಅವರ ಮನೆಗೆ. ಅವರ್ತಮ್ಮ ಇರ್ತಾನಲ್ಲಿ ಈ ಪತ್ರ ತಗೊಳ್ಳಿ ಅಂತ ಎಲ್ಲ ಕೊಟ್ಟಿದ್ರು ಬಿಡಿ. ನವಳಿ ಬಿಲ್ಡಿಂಗ್‌ನಲ್ಲಿ ಪಾರ್ಟಿ ಆಫೀಸ್‌ ಮಾಡಿದ್ವಿ. ಅಲ್ಲಿ ಕೆ.ಎಸ್‌. ಕಾರಂತರು ಇರ್ತಿದ್ರು. ನೆಕ್ಟ್ಸ್ ಮಾರ್ನಿಂಗ್‌ ಐ ವೆಂಟ್ ಟು ಕಾರಂತ. ಅವರು ಎಲ್ಲೋ ಹೋಗಿದ್ರು ಹೊರಗೆ. ನಂತರ ಬಂದ್ರು ಐ ವೇಟೆಡ್‌ ಫಾರ್‌ ಹಿಮ್‌. ಪತ್ರ ನೋಡಿದ್ರು. ಲೈಕ್‌ದಟ್‌ ವಿ ಬಿ ಕೇಮ್‌ ಬ್ರದರ್ಸ್‌ ಆಲ್‌ ಮೋಸ್ಟ್‌. ಕಾರಂತ ಆನಂದ ಅಂದ್ರೆ ಅಣ್ಣ ತಮ್ಮ ಅಂತಾ ಹೇಳ್ತಿದ್ರು. ಸೋಷಲಿಸ್ಟ್‌ ಕಾರಂತ, ಸೋಷಲಿಸ್ಟ್‌ ಆನಂದ ಅಂತಿದ್ರು ಹುಬ್ಬಿಯಲ್ಲಿ.
ಯಾವಾಗಿನಿಂದ ನೀವು ಹುಬ್ಬಳ್ಳಿಯಲ್ಲಿದ್ದು ಕೆಲ್ಸ ಮಾಡ್ತಿದ್ದುದ್ದು?
೪೨ರಿಂದ ಬಿಪೋರ್‌ ಇಂಡಿಪೆಂಡೆನ್ಸ್‌. ಗಾಂಧೀಜಿ ತೀರಿಕೊಂಡಿದ್ದು ನಾನು ಹುಬ್ಬಳ್ಳಿಲಿದ್ದಾಗ್ಲೇ. ಅವಾಗ ಮೌನ ಮೆರವಣಿಗೆಯನ್ನು ನಾನೇ ಸಂಘಟಿಸಿದೆ. ಮತ್ತೆ ಅಲ್ಲೆಲ್ಲ ಕಮ್ಯೂನಲ್‌ ರಾಯಟ್ಸ್‌ ಆಗದಂತೆ ಪೋಲೀಸರ ಸಂಗಡ ಹೋಗಿ ಕೆಲಸ ಮಾಡಿದೆವು.
ಆ ಘಟನೆಗಳನ್ನು ಸ್ವಲ್ಪ ವಿವರಿಸಿ?
ಅದು ಇಮ್ಮಿಡಿಯಟ್‌ ಸುದ್ದಿ ಸ್ಪ್ರೆಡ್‌ ಆಯ್ತಲ್ಲ ಗಾಂಧಿ ಕೊಲೆ ಆಯ್ತು ಅಂತ್ಹೇಳಿ, ಕೆಲವು ಕಡೆ ಹಾಲು ಕುಡ್ದದ್ದು, ಸ್ಟೀಟ್ಸ್‌ ಹಂಚಿಸೋದು ಶುರುವಾಯ್ತು. ಅವ್ರು ಹೋಗಿ ಮುಸ್ಸಿಂ ಏರಿಯಾದಲ್ಲಿ ಹೋಗಿ ಗಲಾಟೆ ಮಾಡೋದು. ಅವಾಗ ನಾವು, ಪೋಲೀಸ್ರು ವಾಲಂಟಿಯರ್ಸ್ ಹೋಗಿ ಅಲ್ಲಿ ನಿಂತು ಶಾಂತಿ ಪ್ರಚಾರ ಮಾಡ್ತಿದ್ವಿ. ಗಾಂಧಿ ಸತ್ತಿದ್ದಕ್ಕೆ ಖುಷಿಯಾಗಿ ಹಾಲ್ಕುಡಿದ, ಸ್ಟೀಟ್‌ ಹಂಚಿದ ಘಟನೆಗಳು, ಆರ್‌.ಎಸ್‌.ಎಸ್‌. ನಿಂದ ಆಗಿದ್ವು. ಅವರು ಭಾಳ ಖುಷಿ ಪಟ್ಟಿದ್ದಾರೆ. ಈಗವರು ಇಲ್ಲ ಅಂತಾರೆ ಬಿಡಿ. ಗಾಂಧಿ ವಾಸ್‌ ಫಸ್ಟ್‌ ಎನಮಿ ಅವ್ರಿಗೆ. ಈಗ ಹಿ ಬಿಕೇಮ್‌ ಮಹಾತ್ಮ. ಸತ್ಮೇಲೆ ಎಲ್ಲಾ ಗ್ರೇಟ್‌ ಬಿಡಿ. ಬಟ್‌ ಅಕಾಲದಲ್ಲಿ ಹಾಗೆ ಆಗಿತ್ತು.
ಸೈಡ್‌ ಬೈ ಸೈಡ್‌ ಐ ವಾಸ್‌ ವರ್ಕಿಂಗ್‌ ಎಂ.ಎಸ್‌.ಎಂ. ರೈಲ್ವೆ ಎಂಪ್ಲಾಯ್‌ ಯೂನಿಯನ್‌ದಲ್ಲಿ. ನನ್ನನ್ನ ಸೇರಿಸ್ಕಂಡ್ರು. ಈ ಮಧ್ಯದಲ್ಲಿ ನಿಮ್ಮ ಬಳ್ಳಾರಿ ಜಿಲ್ಲೆಯ ಹೊಸಪೇಟೆಯಲ್ಲಿ ಒಂದು ಸಮ್ಮೇಳನ ನಡೀತು. ನಮ್ಮ ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಸ್ಥಾಪನೆಯಾದ ೪ ನೇ ವರ್ಷದ ಕರ್ನಾಟಕದ ಎಲ್ಲ ಕಾರ್ಯಕರ್ತರ ಸಮ್ಮೇಳನ.
ಈ ಸಮ್ಮೇಳನವನ್ನು ಸಂಘಟಿಸಿದ ಪಕ್ಷದ ಸ್ಥಳೀಯರು ಯಾರು ಅಲ್ಲಿ ಯಾರಿದ್ದರು ಆಗ?
ಅಲ್ಲಿ ಅವ್ರು ಇದ್ದಾರೋ ಇಲ್ವೋ ಗೊತ್ತಿಲ್ಲ. ಇವಾಗ. ಅಸುಂಡಿ ತಿರುಮಲರಾಯರು ಅಂತಾ. ಅವ್ರು ಜವಾಬ್ದಾರಿ ತಗೊಂಡಿದ್ರು. ಆಮೇಲೆ ಹೊಸಪೇಟೆ ಆರ್‌. ವಿ.ದೇಸಾಯಿ ಅಂತಾ ರಿಪೋರ್ಟರ್‌ ಇದ್ರು. ಅವರು ಮತ್ತು ಬಳ್ಳಾರಿಯಲ್ಲಿ ಇಮ್ಮಡಿ ಬಸವರಾಜ ಅಂತಾ. ಅಲ್ಲಿ ಒಂದು ಘಟನೆಯಾಯ್ತು.
ಏನು ಆ ಘಟನೆ.. ಏನಾಯ್ತು ಹೇಳಿ?
ಏನಾಯ್ತು ಅಂದ್ರೆ ಕೆ.ಎಸ್‌. ಕಾರಂತರಿಗೆ ದುಡ್ಡು ಕೂಡಿಸಿ ಕೊಟ್ಟಿದ್ರು. ಅದನ್ನು ಹೇಗೆ ಬಳಸಬೇಕು ಅನ್ನೋ ವಿಷಯದಲ್ಲಿ ಭಿನ್ನಾಭಿಪ್ರಾಯ ಬಂತು. ಇಡೀ ಕರ್ನಾಟಕದಲ್ಲಿ ಸಂಚಾರ ಮಾಡಿ, ಹಮ್ಮಿಣಿ ಸಂಗ್ರಹ ಮಾಡಿ ಅದನ್ನ ಕಮಲಾದೇವಿಯವರಿಗೆ ಕೊಟ್ಟು, ಕಮಲಾದೇವಿಯವರು ಅದನ್ನು ಕಾರಂತರಿಗೆ ಕೊಟ್ಟರು, ಕರ್ನಾಟಕಕ್ಕೆ ಪಾರ್ಟಿಗೆ ಬಳಸೋದಕ್ಕೆ ಅಂತ. ಆ ನಡುವೆ ಕಾರಂತರಿಗೆ ಆರೋಗ್ಯ ಸರಿ ಇಲ್ಲಾಂತ ಊರಿಗೆ ಬಂದ್ರು ಅರೇಳು ತಿಂಗಳು. ಆ ಅವಧಿಯಲ್ಲಿ ದುರ್ವ್ಯವಹಾರ ಆಯ್ತು. ಅದರ ಬಗ್ಗೇನೇ ಹೆಚ್ಚು ತಿಕ್ಕಾಟವಾಗಿ ಕಾರಂತರು ಚಾಲೆಂಜ್‌ ಆಗಿ ಹೇಳಿದ್ರು. ನಾನು ಹೇಳಿದ ಪ್ರಕಾರ ಕೆಲಸ ಮಾಡೋದಾದ್ರೆ ಐ ವಿಲ್‌ ಕಂಟಿನ್ಯೂ ಆಯಸ್‌ ಎ ಸೆಕ್ರೆಟರಿ. ಅದರ್‌ ವೈಸ್‌ ಐ ಯ್ಯಾಮ್‌ ಔಟ್‌ ಆಫ್‌ ದಿಸ್‌…ಫ್ರಂದಿ ಪಾರ್ಟಿ. ಬಟ್‌ ವಿ ಹ್ಯಾವ್‌ ಥಿಂಕಡ್‌ ಅದರವೈಸ್‌. ಅಲ್ಲಿ ನಾವು, ಕಾರಂತರು ಮೀಟಿಂಗ್‌ ಮಾಡಿದ್ವಿ. ಕಾರಂತರು ಮತ್ತು ಅವರ ಫಾಲೋಯರ್ಸ್‌ ಸೇರಿ ಅವರಲ್ಲಿ ನಾನೂ ಒಬ್ಬ. ಸೋ ನಾವಂದು ೫೦ – ೬೦ ಜನ. ವಿ ಡಿಸೈಡೆಡ್‌ ಟು ಬಿ ನ್ಯೂಟ್ರಲ್‌. ಪಕ್ಷ ಬಿಡೋದು ಬೇಡ. ನಾವು ನಮ್ಮ ನಮ್ಮ ಸ್ಥಾನದಲ್ಲಿ ಹಾಗೇ ಇರೋಣ. ಇವ್ರು ಹ್ಯಾಗೆ ಮಾಡ್ತಾರೋ ನೋಡೋಣ ಅಂತಾ. ಆ ಪೈಕಿ ನಾನೂ ಹೌದು, ಬಾಳಪ್ಪನವರೂ ಹೌದು.
ಆ ಇನ್ನೊಂದು ಗುಂಪು ಅಂದ್ರೆ ಯಾರ್ಯಾರು?
ಇನ್ನೊಂದು ಗುಂಪು ಬೆಂಗಳೂರಿನ ಲೀಡರ್‌ ಶಿಪ್‌ನಲ್ಲಿತ್ತು. ಬಾ.ಸು ಕೃಷ್ಣಮೂರ್ತಿ, ಖಾದ್ರಿ ಶಾಮಣ್ಣ, ಶಿವಮೊಗ್ಗಾದ ಇನ್ನು ಕೆಲ ಫ್ರೆಂಡ್ಸ್‌ ಅವರೂ ಇದ್ರು. ಖಾದ್ರಿ ಶಾಮಣ್ಣರಿಗೆ ಜವಾಬ್ದಾರಿ ಕೊಟ್ಟಿತ್ತು. ‘ಜಾಗೃತಿ’ ಅಂತಾ ವೀಕ್ಲಿ ಮಾಡೋಕೆ. ಆ ‘ಜಾಗೃತಿ’ ತರೋಕ್ಕೆ ನಾವು ಕಲೆಕ್ಟ್‌ ಮಾಡಿದ ಹಣ ೧೦೦ಕ್ಕೆ ೫೦ರಷ್ಟು ಹೋಯ್ತು. ಅದೂ ನಮಗೆ ಸ್ವಲ್ಪ ಬೇಜಾರಾಯ್ತು. ಸೋ ವೈಯಕ್ತಿಕವಾಗಿ ದ್ವೇಷ ಕೂಡ ಆಯ್ತು ಬಿಡಿ. ಇವ್ರದ್ದು ದರ್ಬಾರ್ ಹೆಚ್ಚಾಯ್ತು ಅಂತ್ಹೇಳಿ, ಇವ್ರು ಸಮಾಜವಾದಿಗಳಲ್ಲ, ಐಷಾರಾಮಿ ಪೊಲಿಟಿಶಿಯನ್ಸ್‌ ಇವ್ರೆಲ್ಲಾ ಅಂತಾ. ದೇ ಡೊಂಟ್‌ ಮೀನ್‌ ವಾಟ್‌ ಮೂವ್‌ಮೆಂಟ್ ಈಸ್‌ ಅಂತಾ. ಹೀಗೆಲ್ಲಾ ಆಯ್ತು. ಸೋ ಕಾರಂತ ಸೆಡ್‌… ನಾವು ಹುಬ್ಬಳ್ಳಿಯಲ್ಲಿ ಇದ್ವಿ. ಅವ್ರು ಪ್ರಾಂತೀಯ ಕಾರ್ಯದರ್ಶಿ. ನಾನು ಆಫೀಸ್‌ ಸೆಕ್ರೆಟರಿ ಸೋ ಆಫೀಸ್‌ ಸೆಕ್ರಟರಿ ಆಗಿದ್ದಾಗ ನನಗೆ ಇವರ್ದೆಲ್ಲ ಸಂಪರ್ಕ. ದೇಸಾಯಿ ಹೌದು, ಬಸವರಾಜು, ತಿರುಮಲರಾವ್‌ ಹೀಗೆ ಅನೇಕ… ಬೆಂಗಳೂರಿನಿಂದ ಕೂಡ. ಆಮೇಲೆ ಕೆಲವರು ಎಂ.ಎಲ್‌.ಎ.ಗಳು ಆದ್ರು ನೋಡಿ ಕಣ್ಣನ್‌ ಆದ್ರೂ, ಎ. ಹೆಚ್‌. ಶಿವಾನಂದ ಸ್ವಾಮಿ ಆದ್ರು ದಾವಣಗೆರೆಯವ್ರು ನಂತರ ಎಂ.ಎಲ್‌.ಸಿ. ಆಗಿದ್ರು ನೋಡಿ. ಅವ್ರು ಮತ್ತೆ ಬೀದರಿನಲ್ಲಿ ಆರ್‌.ವಿ. ಬೀದರ್‌….
ಕಾಶಿನಾಥ್‌ ಬೇಲೂರೆ….ಇರ್ಬೇಕು?
ಅವ್ರು ನಂತರ ಬಂದಿರ್ಬೇಕು. ನಮ್ಮ ಸಂಪರ್ಕ ಆ ಕಾಲಕ್ಕೆ ಇರಲಿಲ್ಲ. ನಂತರ ಬೆಳಗಾವಿಯಲ್ಲಿ ಕರಮರಕರ್‌, ನಾಥಪೈ, ಚಿಕ್ಕೋಡಿಯಲ್ಲಿ ಎಂ.ವಿ. ಶೆಟ್ಟಿ ಅವರೊಂದ್ಸಲ ಎಂ.ಎಲ್‌.ಎ ಕೂಡ ಆಗಿದ್ರು ಹೀಗೆ ಅವರೆಲ್ಲ. ನಾರ್ಥ್‌ ಕೆನರದಲ್ಲಿ ಎಸ್‌.ಐ.ಕೆ. ಪೈ, ಮ.ಗಾ. ಶೆಟ್ಟಿ… ಇವರಿಗೆಲ್ಲ ನಾನೊಂದು ಥರಾ ಕೋಆರ್ಡಿನೇಟ್‌ ಮಾಡೋಥರಾ ಇದ್ದೆ ಅವಾಗ.
ನಿಮ್ಮಲ್ಲಿ ಭಿನ್ನಾಪ್ರಾಯ ಬಂದ ವರ್ಷ ಯಾವುದು?
೧೯೪೮ – ೪೯
ಅದರ ಪರಿಣಾಮ ಏನಾಯ್ತು ಮುಂದೆ?
ಸೋ ಒಂದು ಸೆಟ್‌ ಬ್ಯಾಕ್‌ ಬಂತು ಮೂವ್‌ಮೆಂಟ್‌ಗೆ. ಯಾರ ಫೋರ್‌ ಫ್ರಂಟ್‌ನಲ್ಲಿದ್ರು ಯಾರು ಟ್ರೇಡ್‌ ಯೂನಿಯನ್‌ಗಳಲ್ಲಿ ಲೇಬರ್‌ ಲೀಡರ್ಸು, ಕಿಸಾನ್‌ ಲೀಡರ್‌ ಅವರೆಲ್ಲ ತಟಸ್ಥವಾಗಿ ಉಳಿದ ಕೂಡ್ಲೆ ನ್ಯಾಚುರಲಿ ಸಮಾಜವಾದಿ ಪಕ್ಷಕ್ಕೆ ಪೆಟ್ಟು ಬಿತ್ತು ನೋಡಿ. ಅಂಥಾ ಪೆಟ್ಟುಗಳು ಸತತವಾಗಿ ಹತ್ತು ವರ್ಷಕ್ಕೊಮ್ಮೆ ಸಮಾಜವಾದಿ ಪಕ್ಷಕ್ಕೆ ಬಿದ್ದವು ಅಂತಾ ನನ್ನ ಭಾವನೆ, ಕರ್ನಾಟಕದಲ್ಲಿ ಅದೇ ಓಘದಲ್ಲಿ ಮುಂದೆ ಹೋಗಿದ್ರೆ ಇವತ್ತು ಸ್ಟೇಟ್‌ನಲ್ಲಿ ಅನ್‌ಕ್ಪಶ್ಚನಬಲ್‌ ಪಾರ್ಟಿ ಆಗಿರ್ತಿತ್ತು.
ಕರ್ನಾಟಕಕ್ಕೆ ಈ ಸೋಷಲಿಸ್ಟ್‌ ಚಿಂತನೆ ಬಂದಿದ್ದು ಲೋಹಿಯಾ ಅವರ ಮೂಲಕವೋ ಅಥವಾ ಬೇರೆ ಪ್ರಯತ್ನಗಳಾಗಿದ್ದವೋ?
ಏನು ಲೆಫ್ಟಿಸ್ಟ್‌ ಅಂತ ಹೇಳಿದ್ನೆಲ್ಲ. ವೈಬ್ರೆಂಟ್‌ ಆಗಿದ್ದವರಿಗೆಲ್ಲ ಲೋಹಿಯಾ ಪ್ರಭಾವನೇ. ಪಾಪ, ಜೇಪಿನೂ ಡಿಸ್‌ಗಸ್ಟ್‌ ಆಗಿ ಸರ್ವೋದಯ ಮೂವ್‌ಮೆಂಟ್‌ಗೆ ಹೋದ್ರು. ಸೋ ಅದು ಕೂಡ ಸೆಟ್‌ ಬ್ಯಾಕ್‌ಗೆ ಕಾರಣವಾಯ್ತು ಮೂವ್‌ಮೆಂಟ್‌ಗೆ.
ಲೆಫ್ವಿಸ್ಟ್‌ ಕಾನ್‌ಫರೆನ್ಸ್‌ ಅಂದ್ರಲ್ಲ… ಅದ್ರಲ್ಲಿ ಕಮ್ಯುನಿಸ್ಟರೂ ಇದ್ರಾ?
ಇಲ್ಲ, ಅವರದು ಬೇರೇನೇ ಇತ್ತಲ್ಲ. ಕಮ್ಯುನಿಸ್ಟ್‌ ಪಾರ್ಟಿ ಅಂತಾ ಕುಳಕುಂದ ಶಿವರಾಯರು ಇದ್ರು. ಅವ್ರು, ನಾವು ಪ್ಯಾರಲಲ್ ಇದ್ದಹಾಗೆ ಇದ್ವಿ. ಹುಬ್ಬಳ್ಳಿಯಲ್ಲಿ ಅವರದು ‘ಜನಶಕ್ತಿ’, ನಮ್ಮದು ‘ಜಾಗೃತಿ’ ಪತ್ರಿಕೆಗಳು. ಅವರು ‘ಜನಶಕ್ತಿ’ ರಸ್ತೇಲಿ ಹಿಡಿದು ಮಾರಾಟ ಮಾಡ್ತಿದ್ರು. ನಾವೂ ‘ಜಾಗೃತಿ’ ಹಿಡಿದು ರಸ್ತೇಲಿ ಮಾರ್ತಿದ್ವಿ. ಆಥರಾ ಇದ್ವಿ ನಾವು.
ಅವರ ಚಟುವಟಿಕೆಗಳು ಏನಿದ್ದವು?
ಅವರದು ಲೇಬರ್‌ ಮೂವ್‌ಮೆಂಟ್‌, ರೈಲ್ವೇ, ಗಿರಣಿ ಕಾಮಗಾರ್‌, ರೈಲ್ವೆ ಅವರಿಗೆ ಹೆಚ್ಚು ಇದು ಮಾಡ್ಲಿಕ್ಕಾಗ್ಲಿಲ್ಲ. ಅಲ್ಲಿ ನಾವು ಹೊಕ್ಕು ಬಿಟ್ಟೆವು. ಐ ವಾಸ್‌ ಮೇಡ್‌ ಆಯಸ್‌ದ ಆರ್ಗನೈಸರ್‌ ಆಫ್‌ದ ಎಂ.ಎಸ್‌.ಎಂ. ರೈಲ್ವೇ ಎಂಪ್ಲಾಯಿಸ್‌ ಯೂನಿಯನ್‌. ಆಗಿನ ಆಫೀಸ್‌ ಬೇರರ್ಸ್ ನನ್ನನ್ನ ಆರ್ಗನೈಸಿಂಗ್‌ ಸೆಕ್ರಟರಿ ಮಾಡಿದ್ರು ಅಲ್ಲಿ. ಸೋ ನ್ಯಾಚುರಲಿ ನಾವು ಹೊಕ್ಕು ಬಿಟ್ವಿದ್ವಿ. ಸೋ ನಮ್ಮ ಸ್ಥಾನದಲ್ಲಿ ಅವರಲ್ಲಿ ಎನ್‌.ಕೆ. ಉಪಾಧ್ಯಾಯ ಅಂತಿದ್ರ್ಝು ಈಗವರು ಬಿಜಾಪುರದಲ್ಲಿರಬೇಕು.
ಇಲ್ಲ್ಫ ತೀರಿಕೊಂಡ್ರು?
ಅವರಣ್ಣ ಎನ್‌.ಎಲ್‌. ಉಪಾಧ್ಯಾಯ ತೀರಿಕೊಂಡಿರ್ಬೆಕು.
ಇಲ್ಲ, ಇಬ್ರೂ ಹೋಗಿ ಬಿಟ್ರು?
ಹೌದಾ, ನಮಗದು ಗೊತ್ತೇ ಆಗೋದಿಲ್ಲ ಆ ಕಡೇದು. ನನಗೂ ಮುಂಚೆ ಎನ್‌.ಕೆ. ಉಪಾಧ್ಯಾಯ ಆರ್ಗನೈಸಿಂಗ್‌ ಸೆಕ್ರೆಟರಿ ಆಗಿದ್ರು. ಅವ್ರು ಯಾವ್ದೋ ಒಂದ್ರಲ್ಲಿ ಸಿಕ್ಕಿ ಹಾಕ್ಕೊಂಡು ಅವರನ್ನು ಹೊರಗೆ ಹಾಕಿದ್ರು. ಆ ಸ್ಥಾನದಲ್ಲಿ ನಾನು ತುಂಬ್ಕೊಂಡೆ. ನಂತರ ನಾನು ಸಂಘಟನೆ ಮಾಡ್ತಾ ಬಂದೆ. ಸೈಡ್‌ ಬೈಸೈಡ್‌ ಹೋಟೆಲ್‌ ಯೂನಿಯನ್ನೂ ಮಾಡೀವಿ ನಾವು. ಹೋಟೆಲ್‌ ವರ್ಕರ್ಸ್‌ ಯೂನಿಯನ್‌ ನಂತರ ಗಿರಣಿ ಕಾರ್ಮಿಕರ ಯೂನಿಯನ್‌ ಮಾಡಿದ್ವಿ. ಅವರಲ್ಲಿ ಹೆಚ್ಚಿನ ಪ್ರಭಾವ ರಾಯಿಸ್ಟರದ್ದು ಇತ್ತು.
ಎಂ. ಎನ್‌. ರಾಯ್‌?
ಹ್ಞಾಂ!
ರಾಯ್‌ ವಾದಿಗಳು ಯಾರ್ಯಾರಿದ್ರು ಧಾರವಾಡ ಹುಬ್ಬಳ್ಳಿಗಳಲ್ಲಿ?
ಎನ್‌.ಬಿ. ಹಿರೇಮಠ ಅಂತಿದ್ರು. ಒಳ್ಳೇ ಲೀಡರ್ರು. ಈಗ ತೀರ್ಕೊಂಡಿರಬೇಕು. ಹೀಗೆ ಲೆಫ್ಟಿಸ್ಟ್‌ ಮೂರು ಬಣಗಳಿದ್ದವು. ಒಂದು ಕಮ್ಯೂನಿಸ್ಟ್‌, ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ, ಇನ್ನೊಂದು ರಾಯಿಸ್ಟ್‌ ರಾಯಿಸ್ಟ್ ರಲ್ಲಿ ಅವರ ಬಣದಲ್ಲಿ ನಮ್ಮ ಕೆಲವರು ನಾರ್ಥ್‌ ಕೆನರಾದ ಜನ ಸೇರ್ಕೋಂಡ್ರು. ಉದಾಹರಣೆಗೆ ನಮ್ಮ ಗೌರೀಶ್‌ ಕಾಯ್ಕಿಣಿಯವರು ಇದ್ರು. ಡಿ.ವಿ. ಚಿತ್ತಾಲರು ಹೌದು. ಎಸ್‌.ಆರ್‌. ಬೊಮ್ಮಾಯಿ ಹೌದು. ಅವರು ‘ಬೆಳಕು’ ಅಂತಾ ಪತ್ರಿಕೆ ಮಾಡ್ತಿದ್ರು. ಇಟ್‌ ವಾಸ್‌ ಇನ್‌ ೫೧ ರಿಂದ ೫೩. ೫೨ ಕ್ಕೆ ನಾನು ಹುಬ್ಬಳ್ಳಿ ಬಿಟ್ಟೆ. ನನಗೆ ಅಲ್ಲಿ ಸೆಟ್‌ ಆಗೋದು ಕಷ್ಟ ಆಯ್ತು. ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಇದ್ರೂ ಕೂಡ ನಾವು ೧೯೪೮ನಲ್ಲಿ ಕಾಂಗ್ರೆಸ್‌ ಅಂತಾ ಬಿಟ್ಟೆವಲ್ಲ ನಾಸಿಕ್‌ ಅಧಿವೇಶನದಲ್ಲಿ. ಆ ಅಧಿವೇಶನದಲ್ಲಿ ನಾನೂ ಭಾಗವಹಿಸಿದ್ದೆ ಹುಬ್ಬಳ್ಳಿ ಪ್ರತಿನಿಧಿಯಾಗಿ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೫. ಒಂಟಿ ಕಂಬದ ಡೇರೆ (೩)
ನಾಸಿಕ್‌ ಸಮ್ಮೇಳನದ ಮುಖ್ಯ ಚರ್ಚೆ ಮತ್ತು ತೀರ್ಮಾನಗಳು ಏನಾಗಿದ್ದವು?
ಇವರು ಪವರ್‌ ಹಂಗರ್ಸ್‌ ಅಂತಾಗಿತ್ತಲ್ಲ.
ಯಾರು?
ಕಾಂಗ್ರೆಸ್‌ನ ಮುಂದೆ ಇದ್ರಲ್ಲ ಅವ್ರು. ಅಧಿಕಾರ ಲಾಲಸಿಗಳು ಅಂತಾ ಆಯ್ತು. ನಮಗೆ ಅಧಿಕಾರ ಬೇಡ ನಮಗೆ ಹೋರಾಟ ಬೇಕು ಅಂತಾ. ಫಂಡಮೆಂಟಲ್‌ ಡಿಫರೆನ್ಸ್‌ ಅಲ್ಲಿ ಬಂತು. ವಿ ಹ್ಯಾವ್‌ ಟು ವರ್ಕ್‌ ಫಾರ್‌ ದಿ ಡೌನ್‌ ಟ್ರೋಡನ್‌. ಇವ್ರು ಡೌನ್‌ ಟ್ರೋಡನ್‌ ಹೆಸರಿನಲ್ಲಿ ತಮ್ಮ ಬಂಡವಾಳ ಮಾಡ್ತಾ ಹೋಗ್ತಾ ಇದ್ದಾರೆ ಕಾಂಗ್ರೆಸ್‌ನವ್ರು. ಅದೂ ಜೆ.ಪಿ. ಕಾಂಗ್ರೆಸ್‌ನವರನ್ನು ಎಷ್ಟು ಟೀಕೆ ಮಾಡಿದ್ರು ಅಂದ್ರೆ. ಒಂದ್ಸಲ ಗಾಂಧೀ ಟೋಪಿ ಬೀಸಾಡಿ, ಕೆಂಪು ಟೋಪಿ ಹಾಕ್ಲಿಕ್ಕೆ ಶುರು ಮಾಡಿದ್ರು. ಈಗ ನಮ್ಮ ಬಂಗಾರಪ್ಪ ಹಾಕ್ತಾ ಇದ್ದಾರಲ್ಲ ಅಂಥಾದ್ದು (ನಗು)
ಜೆ.ಪಿ. ಗಾಂಧಿ ಟೋಪಿ ಕಿತ್ತು ಹಾಕಿದ್ದು ತುಂಬಾ ತೀಕ್ಷ್ಣ ಪ್ರತಿರೋಧ ಅನಿಸಲ್ವಾ?
ಹೌದು. ಕಿತ್ತು ಹಾಕಿದ್ರು. ಒಂದು ಸಭೆಯಲ್ಲಿ ಜನಿವಾರ ಕಿತ್ತು ಹಾಕಿದ್ದಾರೆ. ಜೆ.ಪಿ. , ಬ್ರಾಹ್ಮಣಿಸಂನ ವಿರೋಧಿಸಿ. ಇವೆಲ್ಲ ನಮಗೆ ಆ ಕಾಲದಲ್ಲಿ ಹೆಚ್ಚು ಪ್ರಭಾವ ಬೀರ್ತಿದ್ವು ನಮಗೆ.
ಅಂಥಾ ಸಂದರ್ಭ ಏನು ಬಂದಿತ್ತು ಜೆ.ಪಿ. ಜನಿವಾರ ಕಿತ್ತು ಹಾಕೋಕೆ?
ಅಲ್ಲ, ಆಗಿನ ಕಾಲದ ಮೂವ್‌ಮೆಂಟ್‌ ಹಾಗಿತ್ತು. ಬಿಹಾರದಲ್ಲಿ ಕಿಸಾನ್‌ ಪರಿಸ್ಥಿತಿ ಹಾಗೆ ಇತ್ತು. ಅದನ್ನ ಲಲ್ಲೂ ಪ್ರಸಾದ್‌ ಈಗ ಬ್ಯಾಂಕ್‌ ಮಾಡ್ಕೋಳ್ತಿದ್ದಾರೆ ಜೆ.ಪಿ.ಗೆ ಅದನ್ನು ನೋಡಿ ಸಹಿಸೋಕ್ಕೆ ಆಗಿರ್ಲಿಲ್ಲ.
ಅಂದ್ರೆ ಬಿಹಾರದಲ್ಲಿ ಬ್ರಾಹ್ಮಣಶಾಹಿ ಕಿಸಾನರ ಪಾಲಿಗೆ ಶೋಷಕ ಶಕ್ತಿಯಾಗಿದೆ ಅಂತಾ ಜೆ.ಪಿ. ಭಾವಿಸಿದ್ರಾ ಅಂತಾ?
ಹ್ಞಾಂ. ಆಗ್ತಿದೆ ಅಂತಾ ಅವರು ಮನಗಂಡಿದ್ರು. ದಟ್ ವಾಸ್‌ ಜೆ.ಪಿ. ಹಾಗೆ ಆ ಕಾಲದಲ್ಲಿ ಅವ್ರು. ನಮ್ಮ ಬನಾರಸ್‌ ವಿಶ್ವವಿದ್ಯಾಲಯಕ್ಕೆ ಉಪಕುಲಪತಿ ಆಗಿದ್ರಲ್ಲ ನಮ್ಮ ಸಮಾಜವಾದಿ ಅವರ ಹೆಸರು ಮರೆತು ಹೋಯ್ತು. ಹಿ ವಾಸ್‌ ನಮಗೆ ಐಡಿಯಾಲಜಿಕಲ್‌… ಈವನ್‌ ಜೆ.ಪಿ.ಕೂಡ ನಮಗೆ ಬಹಳ ಪ್ರಭಾವ ಬೀರಿದ್ರು. ಸೋ ನಾಸಿಕ್‌ ಅಧಿವೇಶನದಲ್ಲಿ ನಾವು ಬೇರೆ ಆದ್ವಿ. ಕಾರಂತರೂ ಅಲ್ಲಿಗೆ ಹೋಗಿದ್ರು. ಸಮಾಜವಾದಿಗಳಿಗೆ ಅದೊಂದು ಮುಖ್ಯ ಘಟನೆ, ೧೯೪೮. ಕಾಂಗ್ರೆಸ್ಸನ್ನು ಬಿಟ್ಟು ಬಂದಿದ್ದು, ನಾಸಿಕ್‌ ಅಧಿವೇಶನ ಮೊದ್ಲು. ಕಾಂಗ್ರೆಸ್‌ ಸೋಷಲಿಸ್ಟ್‌ ಪಾರ್ಟಿ ಇತ್ತಲ್ಲ. ನಂತರ ಬರೇ ಸೋಷಲಿಸ್ಟ್‌ ಪಾರ್ಟಿ ಆಯ್ತು ನಮಗೆ. ಆ ಅಧಿವೇಶನ ಮುಗಿಸಿ ಹಾಗೆ ಮುಂಬೈಗೆ ಬಂದೆ ನಾನು. ಆಮೇಲೆ ಮಾಧ್ಯಮ ಸೇರ್ಬೇಕು ಅಂತ ಪ್ರಯತ್ನಪಟ್ಟೆ. ಆವಾಗ ನಮಗೆ ಮಾಧ್ಯಮ ಸೇರ್ಲಿಕ್ಕೆ ಅಷ್ಟು ಅನುಕೂಲ ಆಗ್ಲಿಲ್ಲ. ನಮ್ಮ ಹೆಚ್‌. ವೈ.ಶಾರದಾ ಪ್ರಸಾದ್‌ ಗ್ರೇಟ್‌ ಜರ್ನಲಿಸ್ಟ್‌. ನಂತರ, ಸೋಷಲಿಸ್ಟ್‌ ಮೂವ್‌ಮೆಂಟ್‌ ದಿನಕರ ದೇಸಾಯಿ. ಈ ಭಾಗದಲ್ಲಿ ಅವರ ನಾಯಕತ್ವದಲ್ಲಿ ಸಂಘಟನೆಗೊಂಡಿತು.
ದಿನಕರ ದೇಸಾಯಿಯವರದು ಯಾವುದೇ ಪಕ್ಷ ಸಂಘಟನೆಗಿಂತ ಇಂಡ್ಯುವಿಶ್ಯುಲ್‌ ಲೀಡರ್‌ಶಿಪ್‌ ಆಗಿತ್ತು ಅನಿಸಲ್ವಾ?
ಡೆಫಿನೇಟ್ಲೀ. ಎ ಲೀಡರ್‌ ಈಸ್‌ ವೆರೀ ಇಂಪಾರ್ಟೆಂಟ್‌ ಟು ಎನೀ ಮೂವ್‌ಮೆಂಟ್‌ ಆ ಮೇಲೆ ಮಾಧ್ಯಮ ಸೇರ್ಬೇಕು ಅಂತ ಪ್ರಯತ್ನ ಪಟ್ಟೆ. ಅವಗ ನಮಗೆ ಮಾಧ್ಯಮ ಸೇರ್ಲಿಕ್ಕೆ ಅಷ್ಟು ಅನುಕೂಲ ಆಗ್ಲಿಲ್ಲ. ನಮ್ಮ ಹೆಚ್‌.ವೈ.ಶಾರದಾ ಪ್ರಸಾದ್‌ ಅವ್ರು ನಾವು ಫ್ರೆಂಡ್ಸ್‌. ಖಾದ್ರಿ ಶಾಮಣ್ಣನ ಗೆಳೆಯರು. ಅವರೆಲ್ಲ. ಖಾದ್ರಿ ಶಾಮಣ್ಣ ನನಗೆ ಲೆಟರ್‌ ಕೊಟ್ಟಿದ್ರು ಅವರನ್ನ ಭೆಟ್ಟಿ ಆಗ್ರಿ ಅಂತ್ಹೇಳಿ. ಅವರನ್ನ ಭೇಟಿಯಾದೆವು, ಅದೆಲ್ಲಾ ಆಯ್ತು. ಸುದ್ದಿ ಬಂತು ನಮ್ಮ ಊರಲ್ಲಿ ನಮ್ಮ ಕಸಿನ್ಸ್‌ ಹಳ್ಳಿಗೋಗಿದ್ರು, ಅಂತ ಹೇಳಿದದ್ನಲ್ಲ, ಹಳ್ಳಿಯಲ್ಲಿ ನನ್ನ ತಮ್ಮ ಇದ್ದ. ಅವನೂ ಮನೆ ಬಿಟ್ಟು ಹೋದ. ಈಗ ಅಲ್ಲೆಲ್ಲ ತೊಂದ್ರೆ ಆಗಿದೆ ಅಂದಕೂಡ್ಲೆ ನಾನು ಮರಳಿ ಹಳ್ಳಿಗೆ ಹೋಗಬೇಕಾಯ್ತು. ಇಟ್‌ ವಾಸ್‌ ಇನ್‌ ೧೯೫೨ – ೫೩ ಐ ಥಿಂಕ್‌. ಅಂಡ್‌ ಅವಾಗ ಆಕ್ಚ್ಯುವಲಿ ಐ ಬಿಕೇಮ್‌ ಎ ಅಗ್ರಿಕಲ್ಚರಿಸ್ಟ್‌ ಒನ್‌ ಇಯರ್‌.
ಎಲ್ಲಿ… ಅಮ್ಮೆಂಬಳದಲ್ಲಿ?
ಹೂಂ. ನಮ್ಮ ತಂದೆ ಸಂಗಡ. ಕೊನೆಗೆ ಅನ್ನಿಸ್ತು ಎಷ್ಟು ಓದಿದ್ದೆ ಮತ್ತೆ ಹಳ್ಳಿಯಲ್ಲಿ ಇರಬೇಕಾಯ್ತು ಅಂತಾ. ಸಪ್ಲಿಮೆಂಟ್‌ ಮಾಡ್ಲಿಕ್ಕೆ ಉತ್ಪನ್ನ ಬೇಕಲ್ಲ. ಅದಕ್ಕೆ ಅಗೇನ್‌ ಜಾಬ್‌ ಹುಡುಕ್ಬೇಕಾಯ್ತು. ಲಕ್ಕಿಲೀ ಐಗಾಟ್‌ ಎ ಜಾಬ್‌ ಇನ್‌ ಹೈಸ್ಕೂಲ್‌, ಡೀಸೆಂಟ್‌ ನ್ಯಾಷನಲ್‌ ಗರ್ಲ್ಸ್‌ ಹೈಸ್ಕೂಲ್‌
ಎಲ್ಲಿ?
ಮಂಗ್ಳೂರಲ್ಲಿ. ಒಂದು ವರ್ಷ ಅಲ್ಲಿ ಟೆಂಪರರಿ ಪೋಸ್ಟ್‌ ಮೇಲೆ ಕೆಲ್ಸ ಮಾಡಿದೆ. ಅನಂತರ ಐ ಜಾಯಿನ್ಡ್‌ ‘ನವಭಾರತ’. ಡೇಲಿ, ಮಂಗ್ಳೂರಲ್ಲಿ. ನಾನು ರೆಫರ್‌ ಮಾಡ್ದೆನಲ್ಲ ಕುಡುವ ಅವರದು ಸಿ.ಪಿ.ಸಿ. ಅಂದ್ರೆ ಕೆನರಾ ಪಬ್ಲಿಕ್‌ ಕನ್‌ವೇಯಿನ್ಸ್‌ ಅಂತ್ಹೇಳಿ. ಓನರ್ಸ್‌ ಅವ್ರು. ಬಸ್ಸಸ್ಸ್‌ ನಡೆಸ್ತಿದ್ರು. ಸೈಡ್‌ ಬೈ ಸೈಡ್‌ ಹಿ ವಾಸ್‌ ರನ್ನಿಂಗ್‌ ಎ ಡೈಲೀ ‘ನವಭಾರತ’. ಹಿವಾಸ್‌ ಗ್ರೇಟ್‌ ಸ್ಟಾಲ್‌ ವಾರ್ಟ್‌. ಅವರ ಡೈಲೀನಲ್ಲಿ ವರ್ಕ್‌ ಮಾಡಿದೆ. ಎರಡು ವರ್ಷ, ಅವಾಗ್ಲೇ ನಾವು ಮದುವೆ ಮಾಡ್ಕೊಂಡ್ವಿ. ಮದುವೆ ಆದ ವರ್ಷವೇ ದಿನಕರ ದೇಸಾಯಿ ಅಲ್ಲಿ ಬಂದಿದ್ರು.
ಎಲ್ಲಿಗೆ?
ಸೌತ್ ಕೆನರಾಕ್ಕೆ. ಅವರನ್ನ ಡಾ. ನಾಗಪ್ಪ ಆಳ್ವ, ಕೋಟ ರಾಮಕೃಷ್ಣ ಕಾರಂತ, ನೀವು ಹೇಳಿದ್ರಲ್ಲ ಪ್ರಜಾ ಸೋಷಲಿಸ್ಟ್‌ ಪಾರ್ಟಿ ಅವರು ಕಳಿಸಿದ್ರು, ಒಂದು ಸಮ್ಮೇಳನ ಡಿಸ್ಟ್ರಿಕ್ಟ್‌ ರೈತರ ಸಮ್ಮೇಳನ ಕುಂಬ್ಳೇಯಲ್ಲಾತದು. ಅದೀಗ ಕೇರಳದಲ್ಲಿದೆ. ಅದರ ಇನ್ಯಾಗುರೇಷನ್‌ಗೆ ದೇಸಾಯರು ಬಂದಿದ್ರು. ಹಿ ವಾಸ್‌ ಟೇಕನ್‌ ರೌಂಡ್‌ ದ ಡಿಸ್ಟ್ರಿಕ್ಟ್‌. ಅಂಡ್‌ ದೆ ಅರೇಂಜ್ಸ್‌ ಸ್ಪೆಷಲ್‌ ಪಬ್ಲಿಕ್‌ ಮೀಟಿಂಗ್‌ ಇನ್‌ ಮಂಗಳೂರ್‌ ಆಲ್ಸೋ, ಫಾರ್‌ ದಿನಕರ ದೇಸಾಯಿ. ದೇಸಾಯಿ ವೆರೀ ಪವರ್‌ ಫುಲ್‌ ಸ್ಪೀಕರ್‌ ಅವರು. ಅದು ಮಾಡೋ ಹೊತ್ತಿಗೆ ಐವಾಸ್‌ ಇನ್‌ ‘ನವಭಾರತ’, ವರದಿ ಮಾಡಿದೆ. ಮರುದಿನ ಪತ್ರಿಕೆಯಲ್ಲಿ ಪ್ರಕಟವಾಯ್ತು. ಅವರು ಓದಿದ್ರು. ಆ ದಿವ್ಸ ನೈಟ್‌ ಸಿ.ಪಿ.ಸಿ. ಗೆಸ್ಟ್‌ ಹೌಸಿನಲ್ಲಿ ದೇಸಾಯಿಯರ ಮೀಟಿಂಗ್‌ ನಮ್ಮ ಸಮಾಜವಾದಿ ಕಾರ್ಯಕರ್ತರದ್ದು. ಕೆನರಾ ವೆಲ್‌ಫೇರ್‌ ಟ್ರಸ್ಟ್‌ ಜಸ್ಟ್‌ ಸ್ಥಾಪನೆಯಾಗಿತ್ತು. ಹಿಸ್ಪೈಟ್‌ ಔಟ್‌ ದ ಪ್ಯೂಚರ್‌ ಪ್ರೊಗ್ರಾಂ, ಆಫ್‌ ಹಿಸ್‌ ಟ್ರಸ್ಟ್‌. ಇಮ್ಮಿಡಿಯಟ್ಲೀ ಐಯಾಮ್‌ ಗೋಯಿಂಗ್‌ ಟು ಸೆಟ್‌ ಅಪ್‌ ಎ ಪ್ರೆಸ್‌ ಅಂಡ್‌ ಎ ಪೇಪರ್‌. ನನಗೊಂದು ಜನಬೇಕು ಪೇಪರ್‌ ನಡೆಸೋಕ್ಕೆ ಅಂತ ಹೇಳಿದ್ರು. ಅವಾಗೆಲ್ಲ ಫ್ರೆಂಡ್ಸ್‌ ನನ್ನ ಹೆಸರು ಸೂಚನೆ ಮಾಡಿದ್ರು. ‘ನವಭಾರತ’ ಇತ್ತಲ್ಲ ಆ ಬ್ಯಾಕ್‌ ಗ್ರೌಂಡ್‌ ಮೇಲೆ. ಎಲ್ಲ ಮೀಟಿಂಗ್‌ ಆದ್ಮೇಲೆ ಹಿ ಕಾಲ್ಡ್‌ ಮೀ. ‘ಬರ್ತೀರೇನೋ’ ಅಂತಾ ಕೇಳಿದ್ರು. ‘ಯಾವಾಗ ಬರ್ಬೇಕು ಹೇಳಿ’ ಅಂದೆ. ‘ಇಲ್ಲ’, ಇಮ್ಮಿಡಿಯಟ್‌ ಅಲ್ಲ. ಇನ್ನೂ ಪ್ರೆಸ್‌ ಖರೀದಿ ಆಗಿದೆ. ಸೆಟ್‌ ಮಾಡ್ಬೇಕು. ಬಹುಶಃ ನೆಕ್ಟ್ಸ್ ಅಕ್ಟೋಬರ್‌ ನವಂಬರ್‌ದಾಗ ಆಗ್ಬಹ್ದು. ನೋಡಿ ವಿಚಾರ ಮಾಡಿ ಬರೀರಿ’ ಅಂತಂದ್ರು. ಹಿ ವೆಂಟ್‌ ಟು ಬಾಂಬೆ ಆಯಸ್‌ ಹಿ ಸೆಡ್‌ ಇನ್‌ ಅಕ್ಟೋಬರ್‌. ಅವರೇ ಲೆಟರ್‌ ಬರೆದ್ರು. ದಿಸ್‌ ಮೆ ಬಿ ಅಬೌಟ್‌ ಮಾರ್ಚ್‌ – ಏಪ್ರಿಲ್‌. ಪ್ರೆಸ್‌ ಬಂದು ಮುಟ್ಟಿದೆ. ನೀವು ಹೇಳಿದ ಹಾಗೆ ಬರ್ತೀರೇನು. ಬರ್ತೀರಾದ್ರೆ ಬರುವ ಪೂರ್ವದಲ್ಲಿ ನಿಮ್ಮ ಕೆಲವು ರೈಟಿಂಗ್ಸ್‌ ಈವರೆಗೂ ಬರ್ದಿದ್ದು ಇದ್ರೆ ಕಳಿಸ್ಕೊಡಬೇಕು. ಕಳಿಸ್ಕೊಟ್ಟೆ. ಅದೆಲ್ಲ ನೋಡಿದ ಮೇಲೆ ಮತ್ತೊಂದು ಲೆಟರ್‌ ಬಂತು. “ಎಸ್‌, ಪ್ಲೀಸ್‌ ಟೆಲ್‌ ಮೀ ವೆನ್‌ ಯು ಆರ್‌ ಗೋಯಿಂಗ್‌ ಟು ಜಾಯಿನ್‌” ಆ ಹೊತ್ತಿಗೆ ಮದುವೆ ಆಗಿದ್ದೆ ನಾನು. ಅಂಡ್‌ ಶಿ ಈಸ್‌ ಎ ನರ್ಸ್‌ ಅಂಡ್‌ ಲೈಕ್‌ ದಟ್‌ ಅಂತಾ. ಇನ್ನೊಂದು ಲೆಟರ್‌ ಬಂತು. ಎಸ್‌ ವೆರಿಗುಡ್‌ ಬೋಥ್‌ ಯೂ ಹ್ಯಾವ್‌ ಜಾಬ್‌ ಇನ್‌ ಅವರ್‌ ಟ್ರಸ್ಟ್‌. ಪ್ಲೀಸ್‌ ಕಮ್‌. ಲೈಕ್‌ ದಟ್‌… ವೆನ್‌ ಐ ವಾಸ್‌ ಇನ್ ಹುಬ್ಳಿ. ಆ ಕಾಲದಲ್ಲಿ, ದಿನಕರ ದೇಸಾಯಿಯವರಿಗೆ ಅಂಕೋಲಾಕ್ಕೆ ಬರ್ಬೇಕಂದ್ರೆ ಹುಬ್ಳಿ ಈಸ್‌ ದಿ ಔಟ್‌ಲೆಟ್‌. ಟ್ರೇನ್‌ಗೆ ಬಂದು, ಪ್ರವೇಟ್‌ ಬಸ್‌ ಹಿಡ್ಕೊಂಡು ಅಂಕೋಲಕ್ಕೆ ಬರ್ಬೇಕು ಅವರು. ಅವಾಗ ನಮ್ದು ಒಂದು ರಿಚ್ಯುವಲ್‌. ಯಾರೇ ಬರ್ಲೀ ಸೋಷಲಿಸ್ಟ್‌ ಲೀಡರ್ಸ್‌ ಅವರನ್ನ ರೀಸೀವ್‌ ಮಾಡೋದು, ನಮ್ಮ ವರ್ಕರ್ಸ್‌ನೆಲ್ಲ ಕರ್ಕಂಡೋಗಿ ಭೆಟ್ಟಿ ಮಾಡ್ಸೋದು, ಅವರ ಕೆಲ ಅಡ್ಟೈಸ್‌ ತಗೊಳ್ಳೋದು ಹೀಗೆ. ಆ ಪೈಕಿ ದಿನಕರ ದೇಸಾಯಿ ಕೂಡ ಹಾಗೆ. ಆಗ್ಲೇ ನನ್ಗೆ ಪರಿಚಯ ಆಗಿತ್ತು.
ಮಂಗಳೂರಿಗೆ ಬಂದಾಗ ಐ ಜಸ್ಟ್‌ ರಿಮೈಂಡೆಡ್‌ ಹಿಮ್‌. ನೆಕ್ವ್ಸ್ ಡೇ ಅರ್ಲೀ ಮಾರ್ನಿಂಗ್‌ ಟುಕ್‌ ಎ ಸ್ಟೀಮರ್‌ ಫ್ರಂ ಮಂಗಳೂರು ಟು ಕಾರವಾರ್‌. ಕಾರವಾದಿಂದ ಅಂಕೋಲಕ್ಕೆ ಬರುವುದು ಅರ್ಲೀ ಮಾರ್ನಿಂಗ್‌, ಬೀಳ್ಕೋಡೋದಕ್ಕೆ ಹೋಗಿದ್ವಿ. ಬಾಳಪ್ಪ ಕೂಡ ಇದ್ರು ಅವಾಗ. ಅಲ್ಲಿ ಪುನಃ ನೆನಪು ಮಾಡಿದ್ರು. “ಐ ಯಾಮ್‌ ರೈಟಿಂಗ್‌ ಟು ಯೂ” ಅಂತ ನೆನಪ್ಮಾಡಿ ಹೋದ್ರು ಅವ್ರು. ಅಂಡ್‌ ಐ ಜಾಯಿನ್ಡ್‌ ಹಿಸ್‌ ಪ್ರೆಸ್‌ ಇನ್ ೧೯೫೪. ಅಂಡ್‌ ಐ ರೀಚ್ಡ್‌ ಅಂಕೋಲ ೧೯೫೪. ಡಿಸೆಂಬರ್ ೬. ಜನವರಿ ೨೬ ಸ್ಟಾರ್ಟೆಡ್ ವೀಕ್ಲೀ, ‘ಜನಸೇವಕ’ ಇಮ್ಮಿಡಿಯಟ್ಲಿ. ಹದಿನೇಳುವರೆ ವರ್ಷ ನಡೀತು. ೯೧೩ ಇಶ್ಯೂಸ್‌. ಅವೆಲ್ಲ ವಿಷ್ಣು (ನಾಯ್ಕ) ಹತ್ತಿರ ಇವೆ. ಅಲ್ಲಿಯ ಮೂವ್‌ಮೆಂಟ್‌ಗೆ, ಜನಪರ ಮೂವ್‌ಮೆಂಟ್‌ಗೆ, ಜನಸೇವಕ ಒಳ್ಳೇ ಕಾಂಟ್ರಿಬ್ಯೂಶನ್‌. ಐಡಿಯಾಲಜಿಕಲ್‌ ಯ್ಯಾಜ್‌ ವೆಲ್‌ ಆಯಜ್‌ ಹೋರಾಟಮಯ.
ಪತ್ರಿಕೆಯ ಮೂಲಕ ಜನತೆಯ ನಡುವೆ ನಿಮ್ಮ ತಾತ್ವಿಕತೆಯನ್ನು ಪ್ರಸಾರ ಮಾಡ್ಲಿಕ್ಕೆ ಸಾಧ್ಯವಾಯ್ತಾ?
ಆಗಿದೆ. ಸಾಕಷ್ಟು ಆಗಿದೆ.
ಮುಖ್ಯ ಬರಹಗಾರರು ಯಾರಾಗಿದ್ರು ಅದ್ರಲ್ಲಿ?
ಬರಹಗಾರರಂತೂ, ನಾನು ಅಲ್ಲೇ ಇದ್ದೆ, ಎಂಟು ಪೇಜಸ್‌ ಇದ್ವು. ಆರಂಭದಲ್ಲಿ ಒಂದು ಏಳು ತಿಂಗಳು ನಾನೇ ಬರ್ದೇ ಎಲ್ಲ. ದೇಸಾಯಿ ಡಿಡ್‌ ನಾಟ್‌ ರೈಟ್‌. ನಾನು ಅಲ್ಲಿ ಇಲ್ಲಿ ಸಂಗ್ರಹ ಮಾಡಿ ಕೆಲವು ಅವರೇ ಕ್ಲಿಪಿಂಗ್‌ ಕಳಿಸ್ಕೊಡ್ತಿದ್ರು. ಸಂಪಾದಕೀಯ ಎಲ್ಲಾನೂ ನಾನೇ ಮಾಡ್ತಿದ್ದೆ. ಲೇಟರ್‌ ಆನ್‌ ಅವ್ರಿಗೆ ದೂರದೃಷ್ಟಿಯಿತ್ತು. ಪೊಲಿಟಿಕಲ್‌ ದೃಷ್ಟಿಕೋನ ಇತ್ತು. ಇನ್ನೊಬ್ರು ಕೈಯಲ್ಲಿ ಕೊಟ್ರೆ ನನ್ನಂತೆ ಹೋಗ್ಲಿಕ್ಕಿಲ್ಲ ಅಂತ ಒಂದು ಭಾವನೆ ಬಂತೋ ಏನೋ ದೆನ್‌ ಹಿ ಕೇಮ್‌ ಟು ರೈಟಿಂಗ್.
ತಾವೇ ಬರೀಲಿಕ್ಕೆ ಶುರು ಮಾಡಿದ್ರು?
ಹಾಂ ತಾವೇ ಬರೀಲಿಕ್ಕೆ ಶುರು ಮಾಡಿದ್ರು. ಹದಿನೇಳುವರೆ ವರ್ಷ ಆಯ್ತಲ್ಲ. ಅದ್ರಲ್ಲಿ ಆಲ್‌ಮೋಸ್ಟ್‌ ೧೫ ಇಯರ್ಸ್ ಅವ್ರು ಬರ್ದಿದ್ದಾರೆ. ಉಳಿದ ಎರಡೂವರೆ ವರ್ಷ ಅವರ ಆಬ್ಸೆನ್ಸಿಯಲ್ಲಿ ಅಥವಾ ಅವರ ಅನಾನುಕೂಲತೆಯಿದ್ದಾಗ ನಾನು ಮ್ಯಾನೇಜ್‌ ಮಾಡ್ತಿದ್ದೆ. ನಮ್ಗೆ ಬಲ್ಕ್ ಕಾಂಟ್ರಿಬ್ಯೂಷನ್‌ ಫ್ರಮ್‌ ಗೌರೀಶ ಕಾಯ್ಕಿಣಿ. ಗೌರೀಶ್‌ ಕಾಯ್ಕಿಣಿ ಆಲ್‌ ಇನ್‌ ಆಲ್‌. ಹಿ ವಾಸ್‌ ಎ ಕ್ರಿಟಿಕ್ ಆಫ್‌ ಇನ್‌ ದೋಸ್‌ ಡೇಸ್‌. ಅವ್ರಿಗೆ ಇನ್ನೊಂದು ಪತ್ರಿಕೆ ಆಫರ್‌ ಮಾಡಿ ಸಂಪಾದಕರು ಕೂಡ ಆದ್ರು. ನಾಗರಿಕ ಅಂತ್ಹೇಳಿ. ಅದನ್ನೂ ಲೇಟರ್ ಪಾಂಡೇಶ್ವರ್‌ ತಗೊಂಡ್ರು. ಹೋಯ್ತು ಬಿಡಿ ಅದು. ನಾಗರಿಕ ಇದ್ದಾಗ ಅವ್ರನ್ನ ದಿನಕರ ದೇಸಾಯಿ ಕರ್ದುರು. ನಮ್ಗೆ ಬರೀಬಾರ್ದು ಅಂತ್ಹೇಳಿ… ಜನ ಓದ್ತಾರೆ. ನೀವು ಬರೀರಿ ಅಂದ್ರು. ಅಂಡ ಹಿ ರೋಟ್‌. ಆಲ್‌ ಮೋಸ್ಟ್‌ ಔಟ್‌ ಆಫ್‌ ಎಯ್ಟ್‌ ಪೇಜಸ್‌, ಸಮ್‌ ಟೈಮ್ಸ್‌ ಇಟ್‌ ಈಜ್‌ ಟು ಪೇಜಸ್‌ ಅವರದ್ದು. ಕೆಲವೊಮ್ಮೆ ನಾವೇ ಕಟ್‌ ಮಾಡ್ತಿದ್ವಿ.
ಪತ್ರಿಕೆಯಲ್ಲಿ ‘ಸರ್ವೆಂಟ್ಸ್‌ ಆಫ್‌ ಇಂಡಿಯಾ’ ದ ವಿಚಾರಗಳನ್ನು ಹೆಚ್ಚು ಬಿಂಬಿಸ್ತಿದ್ರೋ ಅಥವಾ ಸಮಾಜವಾದಿ ವಿಚಾರಗಳನ್ನೋ?
ಸಮಾಜವಾದಿ ವಿಚಾರಗಳನ್ನೆ. ಆದ್ರೆ ‘ಸರ್ವೆಂಟ್ಸ್‌ ಆಫ್‌ ಇಂಡಿಯಾ’ ಚಟುವಟಿಕೆಗಳನ್ನು ಹೆಚ್ಚು ಪ್ರೊಜೆಕ್ಟ್‌ ಮಾಡ್ತಿದ್ವಿ. ಎ ಹಾಸ್ಟೆಲ್‌, ಅಂಡ್‌ ನರ್ಸಿಂಗ್ ಸೆಂಟರ್ಸ್‌, ಸ್ಟಾರ್ಟಿಂಗ್ ಆಫ್‌ ಸ್ಕೂಲ್ಸ್‌ ಅಂಡ್‌ ಹಿ ಸ್ಟಾರ್ಟೆಂಡ್‌ ಕೆಲವು ಬಾವಿಗಳನ್ನು ತೋಡಿದ್ರು. ರೈತರಿಗೆ ಉಪಯೋಗ ಆಗ್ಲಿ ಅಂತ್ಹೇಳಿ. ಅಂಡ್‌ ಹಿ ನೇಮ್ಡ್ ಆಫ್ಟರ್ ಆಲ್‌ ದ ಸೋಷಲಿಸ್ಟ್‌ ಆಕ್ವಿವಿಟೀಸ್‌ ಹಿ ನೇಮ್ಡ್ ಇಟ್‌ ಥಕ್ಕರ್‌ ಬಾಪ. ಥಕ್ಕರ್‌ ಬಾಪ ವಾಸ್‌ ಗ್ರೆಟ್‌ ಗಾಂಧಿಯನ್ ಅಂಡ್‌ ಹಿವಾಜ್‌ದ ವೈಸ್‌ ಪ್ರೆಸಿಡೆಂಟ್‌ ಆಫ್ ಸರ್ವಂಟ್ಸ್‌ ಸೊಸೈಟಿ. ಇವ್ರಿದ್ದಾಗ ಕುಂಜ್ರು ಇದ್ರು. ಅವರು ಥಕ್ಕರ್‌ ಬಾಪ ಇದ್ದಿಲ್ಲ. ಯೂ ಸೀ ಫಾರ್‌ ಎಕ್ಸಾಂಪಲ್‌ ಹಿ ನೇಮ್ಡ್ ದ ಕಾಲೇಜ್‌ ಆಫ್ಟರ್‌ ಗೋಖಲೆ ಸೆಂಟಿನರಿ, ಗೋಖಲೆ ಸೆಂಟಿನರಿ ಕಾಲೇಜ್‌ ಅಂತಾ. ಮೊದ್ಲು ರೂರಲ್‌ ಇಂಡಿಯಾ ಕಾಲೇಜ್‌ ಅಂತ ಬ್ರೋಚರ್‌ ಮಾಡಿ ಇಟ್ಟಿದ್ರು. ಆಲ್‌ ಆಫ್‌ ಎ ಸಡನ್‌ ವಿಚಾರ ಬಂತು ಅವ್ರಿಗೆ. ನೋ ಇಲ್ಲ. ಆನಂದ, ಔಟ್ ದಟ್‌ ಬ್ರೋಚರ್‌, ಐಯ್ಯಾಮ್‌ ಸೆಂಡಿಂಗ್ ಎ ಸೆಪರೇಟ್ ಒನ್‌. ವಿ ಆರ್‌ ನೇಮಿಂಗ್ ಇಟ್‌ ಆಫ್ಟರ್ ಅಂಡ್ ಗೋಖಲೆ ಕಾಲೇಜ್‌ ಸ್ಟಾರ್ಟ್ ಆಗುವಾಗ ಅದಕ್ಕೆ ಇನಾಗುರೇಷನ್‌ಗೆ ಫಂಕ್ಷನ್ ಮಾಡ್ಬೇಕು. ನಾನು ಬರೋದಿಲ್ಲ. ಕಾಲೇಜ್ ಶುರು ಮಾಡಿ ನನಗೆ ಲೆಟರ್ ಬರೀರಿ ಅಂದ್ರು. ಏನ್ಮಾಡ್ಬೇಕು. ಪಾರ್ಮಲ್ ಅಂದ್ರೆ ಫಾರ್ಮಲ್. ಯಾರಾದ್ರೂ ಒಳ್ಳೇ ಗೆಸ್ಟ್‌ ತಂದು ಮಾಡ್ರೀ… ಲಕ್ಕೀಲಿ ನಮ್ಮ ಹೆಚ್‌.ಕೆ. ರಂಗನಾಥ. ಆಕಾಶವಾಣಿಯಲ್ಲಿ ಇದ್ರು ಅವ್ರು. ನನಗೆ ನಮ್ಮ ಇದ್ರಲ್ಲಿ ಭಾವನ್ಸ್‌ ಕೇಂದ್ರದಲ್ಲಿ ಇದ್ರು ಅವ್ರು. ಹಿ ಡೈಡ್‌. ಹಿ ವಾಸ್‌ ಸನ್‌ ಇನ್‌ ಲಾ ಆಫ್‌ ಅಂಕೋಲ, ಹಿಸ್ ಮಿಸ್ಟ್ರೆಸ್‌ ಫ್ರಂ ಅಂಕೋಲ. ಐ ಕಾಟ್‌ ಹೋಲ್ಡ್‌ ಆಫ್‌ ಹಿಮ್‌. ರಂಗನಾಥ. ನೀವು ಒಂದು ಕೆಲ್ಸ ಮಾಡಬೇಕು. ವಿಥ್‌ ಪ್ಲೆಸರ್‌ ಹಿ ಅಗ್ರೀಡ್‌ ಅಂಡ್‌ ನಮ್ಮ ಪೀಪಲ್ಸ್‌ ಹೈಸ್ಕೂಲ್‌ ಹಾಲ್‌ನಲ್ಲಿ ಗೋಖಲೆಯವರ ಫೋಟೋ ಇಟ್ಟು, ಒಂದು ಫಾರ್ಮಲ್ ಇನಾಗ್ಯುರೇಷನ್ ಮಾಡಿದ್ವಿ. ಲೈಕ್ ದಟ್‌ ಕಾಲೇಜ್‌ ಸ್ಟಾರ್ಟೆಂಡ್‌ ಅಂಡ್‌ ಇಟ್‌ ಪ್ರೊವ್ಡ್ ಟು ಬಿಎಂ ವೆರೀ ಗುಡ್‌ ಕಾಲೇಜ್‌… ಒನ್‌ ಆಫ್ ದಿ ಐಡಿಯಲ್‌ ಇನ್‌ ದ ಯೂನಿವರ್ಸಿಟಿ. ಟಿಲ್‌ ದಟ್‌ ಕೆ.ಜಿ. ನಾಯಕ್‌ ವಾಸ್‌ ಪ್ರಿನ್ಸಿಪಾಲ್‌.
ಪೀಪಲ್ಸ್‌ ಎಜುಕೇಶನ್ ಸೊಸೈಟಿಯಲ್ಲಿ ‘ಭೂಮಾಲಕ’ ಹಿತಾಸಕ್ತಿ ಶೇಷಗಿರಿ ಪಿಕಳೆಯವರನ್ನ ಹೊರಗ್ಹಾಕ್ತಲ್ಲ?
ಆದಕಾರಣ ಈ ಟ್ರಸ್ಟ್‌ ಸ್ಥಾಪೆನಯಾಯ್ತು. ಲಕ್ಕೀಲಿ ಅವ್ರಿಗೆ ರೈತರೆಲ್ಲ ಟುಕ್‌ ಎ ಚಾಲೆಂಜ್‌. ಗಿರಿ ಮಾಸ್ತರರಿಗೆ ನಾವೇ ಒಂದು ಶಾಲೆ ಕಟ್ಟಿಸ್ಕೊಡ್ತೇವೆ ಅಂತ್ಹೇಳಿ. ಸೋ ದೇ ಲೇಬರ್ಡ್ ಥ್ರೀ ಮಂತ್ಸ್‌. ಅಂಡ್‌ ಬಿಲ್ಡ್‌ ಎ ಬಿಲ್ಡಿಂಗ್‌ ಅಂಡ್‌ ಕಾಂಟ್ರಿಬ್ಯೂಟೆಡ್‌ ರೂಪೀಸ್‌ ೬,೦೦೦ ಫ್ರಂ ಟ್ರಸ್ಟ್‌, ದಟ್ಸ್‌ ಹೌ ಟ್ರಸ್ಟ್‌ ಕಮ್‌ ಔಟ್‌.
ದೇಸಾಯಿಯವರು ಹೋರಾಟಕ್ಕೆ ನಾಡವರ ಬೆಂಬಲ ಇರ್ಲಿಲ್ಲ ಅಂತ ಜೆ.ಹೆಚ್‌. ನಾಯಕರು ಹೇಳ್ತಾರೆ?
ಇದ್ದಿಲ್ಲ. ಬಿಕಾಸ್ ದೆ ವರ್‌ ಆಲ್‌ ಕಾಂಗ್ರೆಸ್‌. ಅವ್ರು ಗಾಂಧಿಯನ್ನ ದೇವ್ರು ಅಂತ ನಂಬಿದ್ದ ಜನ ಅವಾಗ. ಇವ್ರೆಲ್ಲ ಗಾಂಧಿಗೆ ವಿರುದ್ಧ ಮಾಡ್ತಾರೆ. ಕಾಂಗ್ರೆಸ್‌ಗೆ ವಿರುದ್ಧ ಮಾಡ್ತಾರೆ, ದಿನಕರ ದೇಸಾಯಿ ಕಾಂಗ್ರೆಸ್‌ನ ಸಿಕ್ಕ ಹಾಗೆ ಬೈತಾನೆ…ಅಂತೆಲ್ಲ ಕಾರಣವಿತ್ತು.
ರೈತರು ಹೆಚ್ಚಾಗಿ ಗೇಣಿ ಮಾಡ್ತಾ ಇದ್ದದ್ದು ಯಾರ ಹೊಲಗಳಲ್ಲಿ?
ಕೊಂಕಣಿ ಬ್ರಾಹ್ಮಣರು, ಕರಾವಳಿಯ ಬ್ರಾಹ್ಮಣರು, ನಾಡವರು ಕೆಲವರು ಇದ್ರು ಶ್ರೀಮಂತರು.
ಅವ್ರೆಲ್ಲ ಯಾರಿಗೆ ಸಪೋರ್ಟ್‌ ಮಾಡ್ತಾ ಇದ್ರು?
ಕಾಂಗ್ರೆಸ್ ಕಡೆ ಇದ್ರು… ದಿನಕರ ದೇಸಾಯಿಯವರು ಎಜುಕೇಶನ್‌ ಇನ್ ಸ್ಟಿಟ್ಯೂಟ್‌ ಶುರು ಮಾಡಿದ್ರಲ್ಲ. ಅವಾಗ ಅವರ ಮಕ್ಕಳಿಗೆ ಎಜುಕೇಶನ್‌ ಬೇಕಿತ್ತು. ಆ ಕಾರಣಕ್ಕೆ ಅವ್ರು ದೇಸಾಯಿಯವರನ್ನ ಒಪ್ಕೊಂಡ್ರು.
ಶಿಕ್ಷಣದ ಹಿತಾಸಕ್ತಿ ಮಾತ್ರ ಇದೆ. ಆದ್ರೆ ರೈತರ ಹೋರಾಟ ಯಶಸ್ವಿಯಾದ್ರೆ ಅವ್ರು ಭೂಮಿ ಕಳ್ಕೋ ಬೇಕಿತ್ತಲ್ಲ, ಆ ಎಚ್ಚರ ಅವರಿಗೆ ಇದ್ದಿರಬೇಕಲ್ಲ?
ದೆ ವರ್‌ ರೆಡೀ. ಕಳ್ಕೊಂಡೋರು ಭಾಳ ಕಡಿಮೆ ಅಲ್ಲಿ. ಹವ್ಯಕರು ಯಾಕಂದ್ರೆ ಅವ್ರು ಸ್ವಂತ ಭೂಮಿ ಮಾಡ್ತಿದ್ರು ನೋಡ್ರಿ. ದಿನಕರ ದೇಸಾಯಿ ಶಬ್ದವುಂಟು. ‘ಇವ್ರೆಲ್ಲಾ ಗಂಜಿ ತಿಳಿಯ ಒಡೆಯ’ ಅಂತ. ಆ ಒಡೆಯರ ವಿರುದ್ಧ ನಮ್ಮ ಹೋರಾಟ ಇದು. ದೊಡ್ಡ ಶ್ರೀಮಂತರು ಇಲ್ಲ ನಮ್ಮ ಜಿಲ್ಲೆಯಲ್ಲಿ ರೈತರಿಗೆ ಭೂಮಿ ಕೊಡ್ಬೇಕಾದ್ರೆ ಭೂಮಿ ಕಳೆದು ಕೊಂಡವರಿಗೆ ಸರ್ಕಾರ ಸಾಕಷ್ಟು ಕೊಡ್ಬೇಕು. ಆ ಪರಿಹಾರ ಹಣವನ್ನು ಅವ್ರು ಇಲ್ಲಿ ವಿನಿಯೋಗ ಮಾಡ್ಬೇಕು. ಅವರ ಮಕ್ಕಳು ಮರಿ ಉದ್ದಾರ ಆಗ್ಬೇಕು. ಶಿಕ್ಷಣ ಪಡೀಬೇಕು. ಅಂತಾ ದೇಸಾಯಿ ಹೇಳ್ತಿದ್ರು.
ಈ ಮಧ್ಯಮ ವರ್ಗದ ಹಿಡುವಳಿದರಾರು ಯಾರಾಗಿದ್ರು… ಇದಕ್ಕೆ ಅವರ ಪ್ರತಿಕ್ರಿಯೆ ಯಾವ ರೀತಿ ಇತ್ತು?
ಕೆಲವು ಕಡೆ ವಿರೋದ ಮಾಡ್ತಿದ್ರು. ಮೆರಣಿಗೆ ತಗೀಲಿಕ್ಕೆ ಕೊಡ್ತಾಯಿದ್ದಿಲ್ಲ. ಕೊನೆಕೊನೆಗೆ ಅದು ರೂಢಿಯಾಯ್ತು. ದಿನಕರ ದೇಸಾಯಿ ಬಂದು ಮೀಟಿಂಗ್‌ ಮಾಡ್ಬೇಕಂದ್ರೆ ನಮಗೆ, ನಾನು ಬರ್ತೀದ್ದೇನೆ ಈಗ ಒಂದು ವಾರ ಅಥವಾ ಒಂದು ತಿಂಗಳು ಇರ್ತೀನೆ. ಇಂತಿಂಥ ಕಡೆ ೩ – ೪ ಸಭೆಗಳಾಗಬೇಕು. ಸಮಸ್ಯೆಗಳು ಇಂತಿಂಥವು ಇವೆ. ಅಂತಾ ಸೂಚನೆ ಕೊಡ್ತಿದ್ರು. ಅವರು ಆ ಪ್ರೋಗ್ರಾಂ ಇಟ್ಕೊಂಡೇ ಬರ್ತಿದ್ರು. ಅವಾಗ ನಾವೇನ್ಮಾಡ್ತಿದ್ವಿ, ಇಲ್ಲಿ ಒಂದು ದಿನಕರ ದೇಸಾಯಿಯವರ ಮೀಟಿಂಗ್‌ ಆಗ್ಬೇಕಾದ್ರೆ ಕನಿಷ್ಠ ೧೦ ವಿಲೇಜ್‌ ಮೀಟಿಂಗ್‌ ನಡೆಸ್ತಿದ್ವಿ.
ರೈತ ಕೂಟದ ಮುಖ್ಯ ಬೇಡಿಕೆ, ಭೂಮಿ ಪಡೆಯೋದೇ ಆಗಿತ್ತಾ?
ಹೌದು.
ಗೇಣಿ ಮಾಡ್ತಾ ಇರೋ ಭೂಮಿನ್ನ ಪಡೆಯೋ ಬೇಡಿಕೆ ಈಡೇರ್ತಾ?
ಆಯ್ತು, ದೇವರಾಜ ಅರಸು ಬಂದ್ಮೇಲೆ.
ಮುರಾರ್ಜಿ ಗೌರ್ನಮೆಂಟ್ ವಾಸ್‌ ರೆಡ್ಯುಸ್‌ ಟು ರೆಂಟಲ್‌ ಗುಂಟಗೆ ಎಂಟಾಣೆ. ಗುಂಟೆ ಅಂದ್ರೆ ಎರಡೂವರೆ ಸೆಂಟ್ಸ್. ಅದನ್ನೂ ಬಿಟ್ಟು ಎಕರೆಗೆ ಐದು ರೂಪಾಯಿ ಗೇಣಿ ಫಿಕ್ಸ್‌ ಮಾಡಿದ್ರು. ಇದಕ್ಕೆಲ್ಲ ಕಾರಣ ದಿನಕರ ದೇಸಾಯಿ ಮೂವ್‌ಮೆಂಟ್‌… ನಮ್ದೆಲ್ಲಾ ಹೋಯ್ತು. ಅದಕ್ಕೆ ಇವರು ಕಾರಣ ಅಂತ ಪಿಕಳೆಯವರನ್ನ ಹೊರಗ್ಹಾಹಿದ್ದು.
ಮುರಾರ್ಜಿ ದೇಸಾಯಿ ಕಡಿಮೆ ಮಾಡಿದ್ರಾ ಗೇಣಿನ್ನ?
ಹಾಂ. ಹಿ ವಾಸ್‌ ರಿಯಲಿ.
ನಿಮ್ಮ ಚಳವಳಿಯ ಒತ್ತಡ ಮುರಾರ್ಜಿಯವರ ಸರಕಾರದ ಮೇಲಾಗಿತ್ತಾ?
ಹಾಂ. ಅಲ್ಲಿ ಮಹಾರಾಷ್ಟ್ರದಲ್ಲಿ ಗೋದಾವರಿ ಪರುಳೇಕರ್‌ ನೇತೃತ್ವದಲ್ಲಿ ಕಮ್ಯುನಿಷ್ಠರ ಪ್ರಭಾವವಿತ್ತು. ಗೇಣಿ ರೈತರ ಬಗ್ಗೆ, ಗೇಣಿ ಕಡಿಮೆಗಾಗಿ ಆಯ್ತು. ಆದ್ರೆ ಭೂರಹಿತ ರೈತರ ಬಗ್ಗೆ, ಅವೆಲ್ಲ ಮುರಾರ್ಜಿ ದೇಸಾಯಿಯವರ ಸರಕಾರದ ಮೇಲೆ ಒತ್ತಡ ಸೃಷ್ಟಿಸಿದ್ದವು.
ಗೇಣಿಗೂ ಭೂಮಿ ಸಿಗದ, ಭೂರಹಿತ ಸಮುದಾಯವೆಂದರೆ ದಲಿತರು. ಇಂತಹ ಭೂರಹಿತರಿಗೆ ಭೂಮಿ ಕೊಡಿಸುವುದಕ್ಕಾಗಿ ಹೋರಾಟಗಳಾಗಿವೆಯೇ?
ಕೆಲವು ಲ್ಯಾಂಡನ್ನ ಸರಕಾರ ಖರೀದಿ ಮಾಡಿ ಈ ಜನರಿಗೆ ಹಂಚಿ ಕೊಡಬೇಕು. ಬರೀ ಭೂಮಿ ಅಷ್ಟೇ ಹಂಚಿ ಕೊಡೋದಲ್ಲ. ಭೂಮಿಗೆ ಬೇಕಾಗುವಂತಹ ಪರಿಕರಗಳು, ಎತ್ತು, ನೇಗಿಲು, ದುಡ್ಡು ಕೊಡಬೇಕು. ಭೂಮಿಯ ಪುನರ್ ಹಂಚಿಕೆ ಆಗಬೇಕು ಅಂತೆಲ್ಲಾ ಆಗಿದೆ.
ಆಗಿದೆ ಈ ವರ್ಗ ದೂರವೇ ಉಳೀತು ಅಂತಾ ಮಾತಿದೆ?
ದೂರ ಅಂದ್ರೆ ಅವ್ರಿಗೆ ಲ್ಯಾಂಡ್‌ ಶಿಪ್‌ ಇದ್ದಿಲ್ಲ. ನಾವು ಅವರನ್ನ ನಮ್ಮ ಟ್ರಸ್ಟ್ ನಿಂದ ಒಂದು ಕಾಲನಿ ಕೂಡ ಮಾಡಿಕೊಟ್ವಿ. ಅದು ಕಾಲನಿ ಈಗ್ಲೂ ಇದೆ. ಹರಿಜನ ಕಾಲೋನಿ ಅಂತ್ಹೇಳಿ. ಒಬ್ಬ ಹುಡುಗನನ್ನ ಅಡಾಪ್ಟ್‌ ಮಾಡಿ ಶಿಕ್ಷಣ ಕೂಡಾ ಕೊಟ್ರು.
ಕಾಂಗ್ರೆಸ್‌ನ ‘ರಾಮನಾಯಕರು’ ಕೂಡ ಉಳುವವನಿಗೆ ಭೂಮಿ ಸಿಗ್ಬೇಕು ಅಂತಾ ತುಂಬಾ ಪ್ರಯತ್ನ ಮಾಡಿದ್ರಂತೆ?
ದೇಸಾಯಿ ಸಂಗಡ ಇದ್ರು. ಭಾವಿ ‘ರಾಮನಾಯಕ’ ಅಂತ್ಹೇಳಿ. ದೇಸಾಯಿಯವರು ಗಡಿಪಾರು ಆಗಿದ್ರು, ೫ ವರ್ಷ, ವಾಪಾಸು ಅಂಕೋಲಕ್ಕೆ ಬಂದಾಗ (ಇಟ್‌ ವಾಸ್‌ ಇನ್‌ ೧೯೪೫). ರಾಮನಾಯಕ ಅವರನ್ನ ಸ್ವಾಗತ ಮಾಡ್ಲಿಕ್ಕೆ ದೊಡ್ಡ ಒಂದು ಸಮಾರಂಭ ಮಾಡಿದ್ರು. ಅವ್ರೂ ರೈತರ ಪರವಾಗಿ ತುಂಬಾನೆ ಕೆಲ್ಸ ಮಾಡಿದ್ದಾರೆ. ಅವ್ರು ಒಂದು ವಿಧಾಯಕ ಕೆಲ್ಸ ಮಾಡಿದ್ದಾರೆ. ಮುರಾರ್ಜಿ ಗೌರ್ನಮೆಂಟ್ ಇತ್ತಲ್ಲ. ಲ್ಯಾಂಡ್ಸ್ ತಗೊಂಡು ಕಾಲೋನಿ ಮಾಡ್ಸಿದ್ರು. ಅಲ್ಲಿ ಸೆಟ್ಲ್ ಮಾಡ್ಸಿದ್ರು, ರೈತರ್ನೆಲ್ಲ, ಭೂಮಿ ಇಲ್ಲದವರನ್ನ. ಅದು ಪ್ರೀ ಇಂಡಿಪೆಂಡೆನ್ಸ್‌.
ಸಮಾಜವಾದಿ ಯುವ ಜನಸಭಾ ಅಂತಾ ಶುರು ಮಾಡಿದ್ದು ಮೊದಲು ನಾವೇ, ಹುಬ್ಬಳ್ಳಿಯಲ್ಲಿ ಹಬ್ಬು ಅವರೆಲ್ಲ ಯುವ ಜನ ಸಭಾ ಕಾರ್ಯಕರ್ತರಾಗಿದ್ರು. ವಿಷ್ಣು ನಾಯ್ಕರು ಅದನ್ನು ಅಂಕೋಲೆಯಲ್ಲಿ ಮುಂದುವರೆಸಿದ್ರು. ವಿಷ್ಣು ನಾಯ್ಕರು ಅದನ್ನು ಅಂಕೋಲೆಯಲ್ಲಿ ಮುಂದುವರೆಸಿದ್ರು. ಚಿಟುಗುಪ್ಪ, ದೇಸಾಯಿ, ಹೀಗೆ ೮ – ೧೦ ಜನ ಇದ್ದರು. ಹುಬ್ಬಳ್ಳಿಯಲ್ಲಿ ಸ್ಟಡೀ ಸರ್ಕಲ್‌ ಅಭ್ಯಾಸವರ್ಗ ಮಾಡಿದೆವು ವೈಚಾರಿಕವಾಗಿ ಬೆಳೆಸೋಕ್ಕೆ.
ದಲಿತ ಸಮುದಾಯಗಳ ಬಗ್ಗೆ ಬಾಳಪ್ಪನವರು ಈ ಭಾಗದಲ್ಲಿ ಮಾಡಿದ ಕೆಲಸಗಳೇನು?
ದಲಿತರ ಬಗ್ಗೆ ತುಂಬಾ ಕೆಲಸ ಮಾಡಿದ್ದಾರೆ. ೧೯೭೪ರಲ್ಲಿ ಭೂಸುಧಾರಣೆ ಜಾರಿಯಾದಾಗ ದಲಿತರಿಗೆ ಭೂಮಿ ಕೊಡಿಸೋದಿಕ್ಕೆ ತುಂಬಾ ಪ್ರಯತ್ನ ಮಾಡಿದ್ದಾರೆ. ಡಿಕ್ಲರೇಷನ್‌ ಕೊಡೋಕೆ ದಲಿತರಿಗೆ ಧೈರ್ಯವಿರ್ತಿರಲಿಲ್ಲ. ಸರ್ವೇನಂಬರ್‌ ಕೊಡಬೇಕಿತ್ತು. ಸರ್ವೇನಂಬರ್‌ ಕೇಳೋಕೆ ವಿಲೇಜ್‌ ಅಕೌಂಟೆಂಟ್‌ ಹತ್ತಿರ ಹೋದ್ರೆ ಮರ್ಯಾದೇನಾ ಕೋಡ್ತಿರಲಿಲ್ಲ. ಅಂತಹ ಸಂದರ್ಭದಲ್ಲಿ ಬಾಳಪ್ಪ ಅವರಿಗೆ ಭಾಳಾ ಹೆಲ್ಪ್ ಮಾಡಿದ್ದಾರೆ. ದಲಿತರು ಮನೆ ಒಳಕ್ಕೆ ಬರ್ತೀರಲಿಲ್ಲ. ಹಾಗಿದ್ದಾಗ ಒಳಗೆ ಕರ್ದು. ಚಹಾ ಕುಡಿಸಿ, ಕೆಲಸ ಮಾಡಿಸಿ ಕಳಿಸಿ ಕೊಡ್ತಾ ಇದ್ರು.
ಅವರ ಹೋರಾಟದ ಪ್ರಮುಖ ಕ್ಷೇತ್ರ ಯಾವುದಾಗಿತ್ತು?
ಅವರ ಹೋರಾಟ ಕೃಷಿಕೂಲಿ ಮತ್ತು ಕಾರ್ಮಿಕ ಸಂಘ ಎರಡೂ ಆಗಿತ್ತು. ದಕ್ಷಿಣ ಕನ್ನಡದಲ್ಲಿ ಎರಡೂವರೆ ಲಕ್ಷ ಕುಲಾಲರಿದ್ದಾರೆ. ಅದು ಕೃಷಿ ಕೂಲಿ ಜನಾಂಗ. ಕೆಲವರು ಗೇಣಿಗಳು. ಅವರನ್ನು ಸಂಘಟಿಸಿದ್ದಾರೆ. ಪ್ರಮುಖವಾಗಿ ತೊಡಗಿಸಿಕೊಂಡಿದ್ದು ಕಾರ್ಮಿಕರ ಸಂಘಟನೆಗಾಗಿ ೧೯೪೯ – ೫೦ರ ಸುಮಾರಿಗೆ, ಮಂಗಳೂರಿನಲ್ಲಿ ಹೋಟೆಲ್‌ ಕಾರ್ಮಿಕರು, ಬಸ್‌ ಕಾರ್ಮಿಕರ ಹೀಗೆ. ನೇರ ಮಾರ್ಗದಲ್ಲಿ ಹೋರಾಟ ಮಾಡಿದ್ದರಿಂದ ಅವರು ಭೂಮಾಲಿಕರಿಂದ ಪೆಟ್ಟು ತಿಂದಿದ್ದಾರೆ. ಆರ್ಥಿಕವಾಗಿ ದುರ್ಬಲರಾದ್ದರಿಂದ ಅವರಿಗೆ ಅವಕಾಶಗಳು ದೊರೆಯಲಿಲ್ಲ. ಭೂಮಾಲಿಕರ ವಿಪರೀತ ಪ್ರಭಾವವಿದ್ದ ಆ ದಿನಗಳಲ್ಲಿ, ದಲಿತರ ಗೌರವ ಸ್ಥಾನಕ್ಕಾಗಿ, ಆರ್ಥಿಕ ಸ್ವಾವಲಂಬನೆಗಾಗಿ ಅವರು ಮಾಡಿದ ಹೋರಾಟಗಳಿಂದಾಗಿ ಅವರು ಬಹಳ ಮುಖ್ಯರಾಗ್ತಾರೆ.
ಶಾಮಣ್ಣವರ ಖರ್ಚಿನ ಬಗ್ಗೆ ಪಕ್ಷ ಪ್ರಶ್ನಿಸಲಿಲ್ವಾ?
ಎಲ್ಲಾ ಆಯ್ತು. ಆದ್ರೂ ಹೋಯ್ತು ದುಡ್ಡು, ಮತ್ತೊಮ್ಮೆ ಕೂಡಿಸ್ಕೊಳ್ಳಿ, ಇಲ್ಲ ನಾವ್‌ ಕೂಡಿಸಿ ಕೊಡ್ತೇವೆ, ಪತ್ರಿಕೆ ಸ್ಟಾಪ್‌ ಆಗೋದು ಬೇಡ ಅಂತೆಲ್ಲ ಹೇಳಿದ್ವಿ. ಬಟ್‌ ಕೆ.ಡಿ. (ಕಮಲಾದೇವಿ) ವಾಸ್‌ ನಾಟ್‌ ರೆಡಿ. ‘ನಾನಿಂತ ಪರಿಸ್ಥಿತಿಯನ್ನ ಇಷ್ಟಪಡೋದಿಲ್ಲ. ನಾನು ಕರ್ನಾಟಕವನ್ನೇ ಬಿಟ್‌ಹೋಗ್ತೀನಿ. ಮೂವ್‌ಮೆಂಟ್‌ನಿಂದ ಹೊರಗಿದ್ದೇ ಸಮಾಜವಾದಿ ಯಾಗಿರ್ತೀನಿ. ಇನ್‌ ಆಕ್ಟಿವ್‌ ಆಗ್ತೀನಿ.’ ಅಂದ್ರು. ಪೂಜಾರ್‌, ಪದಕಿ, ಗುಂಡಪ್ಪ ನರಿಬೋಳಿ ಹೀಗೆ ಧಾರವಾಡ ಒಂದು ಗುಂಪೇ ಇತ್ತು. ಆ ಗುಂಪು ಕಾರಂತರಿಗೆ ಸಪೋರ್ಟ್‌ ಮಾಡ್ತು.
ಕಮಾಲದೇವಿಯಂತಹ ಹಿರಿಯ ನಾಯಕರಿಗೆ ಅಷ್ಟೊಂದು ಬೇಸರ ಮೂಡಿಸುವಷ್ಟು ಗಂಭೀರತೆ ಪಡೆದಿತ್ತಾ ಈ ಪ್ರಕರಣ?
ಹೌದು ಅಷ್ಟು ಚರ್ಚೆಯಾಗಿತ್ತು. ಹೊಸಪೇಟೆ ಅಧಿವೇಶನದಲ್ಲಿ, ೫೧ – ೫೨ರಲ್ಲಿ.
ಶಾಮಣ್ಣನವರು ಏನೆಂದು ಉತ್ತರಿಸಿದ್ರು?
ಅವರ ಡೈರೆಕ್ಟ್ ಇನ್‌ವಾಲ್ವ್‌ ವೇ ಇರಲಿಲ್ಲ ಸಭೆಗಳಲ್ಲಿ. ಅವ್ರು ಹೊರಗೇ ಇದ್ರು. ಪಾರ್ಟಿ ಬೆಳವಣಿಗೆಯ ಹಂತದಲ್ಲಿದ್ದಾಗ ಹೊಸಪೇಟೆ ಅಧಿವೇಶನದಲ್ಲಿ ದೊಡ್ಡ ಹಿನ್ನಡೆಯಾಯ್ತು. ಶಿವಮೊಗ್ಗಾದ ತಂಡ ಆಗಷ್ಟೇ ಬೆಳೆದು ಬರ್ತಿತ್ತು. ಆದರೆ ಬಂಗಾರಪ್ಪನವರ ಮೂಲಕ ಅದೂ ಒಡೆದು ಹೋಯ್ತು.
೫೧ರಲ್ಲಿ ಕರ್ನಾಟಕದಲ್ಲಿ ಲೋಹಿಯಾ ಪ್ರವಾಸ ಕಾರ್ಯಕ್ರಮಗಳ ಪ್ರಭಾವವೇನಾಯ್ತು?
ಪ್ರವಾಸ ಕಾರ್ಯಕ್ರಮಗಳಾದ್ವು. ಆದ್ರೆ ಹುಬ್ಬಳ್ಳಿಯಲ್ಲಿ ಒಂದು ಇಂಟಲೆಕ್ಚುವಲ್ಸ್‌ ಮೀಟಿಂಗ್ ಮಾಡಿದ್ವಿ. ಲೋಹಿಯಾರವರಿಗೆ ಒಂದು ಟಿಫಿನ್‌ ಕೊಡಸಿದ್ವಿ. ಹಾಂ, ವಿಶೇಷ ಏನಂದ್ರೆ ಆ ಮನೆಯಾರ್ದು ಅಂದ್ರೆ ವೃತ್ತಿಪರ ವೇಶ್ಯೆಯದು, ದೇಶಪಾಂಡೆ ನಗರದಲ್ಲಿ. ಗಂಗೂಬಾಯಿ ಹಾನಗಲ್ ಅವರ ಮನೆ ಹತ್ತಿರ. ಕಾರವಾರ ಜಿಲ್ಲೆಯ ಫ್ಯಾಮಿಲಿಯವರು.
ಅವರು ಪಕ್ಷದ ಕಾರ್ಯಕರ್ತರಾಗಿದ್ರಾ?
ಅಲ್ಲ, ಅವರ ಮನೆಯ ನೇಬರ್ ಗುರುರಾಜ ಹಬ್ಬು, ನಮ್ಮ ಪಕ್ಷದ ಕಾರ್ಯಕರ್ತರಾಗಿದ್ರು.
ಉತ್ತರ ಕನ್ನಡ ಜಿಲ್ಲೆಯಲ್ಲಿ ಮುಖ್ಯವಾಗಿ ನೀವು ಯಾವ ಹೋರಾಟಗಳನ್ನು ಮಾಡಿದಿರಿ?
ಕೈಗಾ ಅಣುಸ್ಥಾವರ ವಿರೋಧಿಸಿ ಕಪ್ಪು ದಿನಾಚರಣೆ ಅಂತ ಮಾಡಿದ್ದೇವೆ. ಆ ಹೋರಾಟದಿಂದ ಕೈಗಾ ಸ್ಥಾವರ ನಿರ್ಮಾಣ ತಡೆಯೋಕೆ ಆಗದೇ ಇದ್ರು ಸಾಕಷ್ಟು ಮುನ್ನೆಚ್ಚರಿಕೆ ಕ್ರಮ ಈಗಲ್ಲಿ ಕೈಗೊಳ್ಳಲಾಗಿದೆ. ನಾವು ಮಾಡಿದ ಇನ್ನೊಂದು ಕೆಲಸ, ಸಾರಾಯಿ ವಿರೋಧಿ ಆಂದೋಲನ. ಕುಸುಮಾ ಸೊರಬ, ವಿಷ್ಣು ನಾಯ್ಕ, ಇವರೆಲ್ಲ ಇದರ ಮುಂಚೂಣಿಯಲ್ಲಿದ್ದವರು. ಸಾಕ್ಷರತಾ ಆಂದೋಲನದಲ್ಲಿ ಕೆಲಸ ಮಾಡಿದ್ದೇವೆ. ಮುಖ್ಯವಾಗಿ ಪರಿಸರಕ್ಕೆ ಸಂಬಂಧಿಸಿ, ಸೇವ್‌ ದಿ ಫಾರೆಸ್ಟ್ ಅಂತಾ ಮಾಡಿದ್ದೇವೆ. ಓಪನ್‌ ಲೆಟರ್‌ ಟು ಎಂ. ಪೀಸ್‌ ಅಂಡ್‌ ಎಂ.ಎಲ್‌.ಏಸ್‌… ಬರ್ದಿದ್ದೇವೆ. ಸಾರಾಯಿ ವಿರೋಧಿ ಹೋರಾಟದಲ್ಲಿ ಮಹಿಳೆಯರು ಹೆಚ್ಚಿನ ಪ್ರಮಾಣದಲ್ಲಿ ಬಂದರು. ಹೀಗೆ ಯಾವ ವರ್ಗಕ್ಕೆ ಸಮಸ್ಯೆ ಇರ್ತಿದೋ ಅಲ್ಲಿ ಹೋದರೆ ಜನ ಬರ್ತಾರೆ. ಚಳವಳಿಯಿಂದ ದೂರ ಸರಿಯಬಾರದು ಅಷ್ಟೇ.
ಮಹಿಳೆಯರು ಈಗ ‘ಸ್ತ್ರೀಶಕ್ತಿ – ಸ್ವಸಹಾಯ ಗುಂಪು’ಗಳಲ್ಲಿ ಸಂಘಟಿತರಾಗ್ತಿದ್ದಾರೆ. ಸ್ವಾವಲಂಬಿಗಳಾಗ್ತಿದ್ದಾರೆ. ಒಬ್ಬ ಸಮಾಜವಾದಿಯಾಗಿ ಮಹಿಳೆಯರ ಈ ಸ್ವಾವಲಂಬಿ ಯೋಜನೆಯನ್ನು ಹೇಗೆ ನೋಡ್ತೀರಿ?
ಟು ಸಮ್‌ ಎಕ್ಸ್‌ ಟೆಂಟ್‌ ಒಳ್ಳೇ ಕೆಲಸ ಅನ್ನಬೇಕು. ಆದರೆ ಇದಕ್ಕೆ ಹೆಚ್ಚು ಉತ್ತೇಜನ ಸಿಗ್ತದೆ ಅಂತಾ ಅನಿಸ್ತಿಲ್ಲ. ಧರ್ಮಸ್ಥಳದವರು ಒಂದಿಷ್ಟು ಪ್ರೊಡಕ್ಟ್ ಮಾಡ್ತಿದ್ದಾರೆ. ಆದರೆ ಸ್ತ್ರೀಶಕ್ತಿಯ ಆ ಪ್ರೊಡಕ್ಟ್ ಮಾರ್ಕೆಟ್‌ನಲ್ಲಿ ದೊಡ್ಡ ಕಂಪನಿ ಜೊತೆ ಕಾಂಪಿಟ್‌ ಮಾಡಿ ಉಳೀತದೆ ಅನ್ನೋದು ಅನುಮಾನ. ಸರಕಾರ ಸ್ಮಾಲ್ ಸ್ಕೇಲ್‌ ಅಂಡ್‌ ಹೋಂ ಇಂಡಸ್ಟ್ರೀಜ್ ಅನ್ನೇ ಮುಖ್ಯವಾಗಿಟ್ಟು ಪ್ರೊಡಕ್ಷನ್ ಮತ್ತು ಮಾರ್ಕೆಟಿಂಗ್‌ ಬಗ್ಗೆ ಯೋಜನೆ ರೂಪಿಸಿದ್ರೆ ಅದು ಲೋಹಿಯಾ ಹೇಳಿದ ಹಾಗೆ ಒಂದು ಪರ್ಯಾಯ ಎಕಾನಮಿ ಆಗ್ತಿತ್ತು. ಆದರೆ ಸರ್ಕಾರಕ್ಕೆ ಅಂತಹ ದೃಷ್ಟಿಕೋನ ಇಲ್ಲ. ಸ್ತ್ರೀಶಕ್ತಿ ಸಂಘಗಳನ್ನು ಮನಿ ಟ್ರ್ಯಾನ್ಸ್ ಫರಿಂಗ್‌ ಗ್ರೂಫ್ಸ್ ಥರಾ ಮಾಡಿದ್ದಾರೆ ಅಷ್ಟೇ. ಇಂಥಾ ಪ್ಲ್ಯಾನ್‌ಗಳು ಕ್ಯಾಪಿಟಲ್‌ ಓರಿಯೆಂಟೆಂಡ್‌ ಹೊರತು, ಪ್ರೊಡಕ್ಷನ್‌ ಓರಿಯಂಟೆಡ್‌ ಅಲ್ಲ.
ಸಮಾಜವಾದಿ ಚಳವಳಿಯ ಬೆಳವಣಿಗೆಯ ಜೊತೆಗಿದ್ದ ನಿಮಗೆ ಈವತ್ತಿನ ಸ್ವರೂಪದ ಬಗ್ಗೆ ಏನನ್ನಿಸ್ತದೆ?
ಇವತ್ತು ಚಳವಳಿಯಿಲ್ಲ. ಸಮಾಜವಾದ ಮಾತ್ರ ಇದೆ. ಅದು ಇದ್ದೇ ಇರ್ತದೆ ಬಿಡಿ. ಒಂದು ಸಿದ್ಧಾಂತವಾಗಿ ಆದರೆ ಜೀವ ತುಂಬುವ ಕೆಲಸ ಆಗಬೇಕಲ್ಲ. ಹೋರಾಟಗಳು ಜಾರಿಯಲ್ಲಿದ್ದರೆ ಚಳವಳಿಗೆ ಜೀವ ಬರ್ತದೆ.
ಈ ಹಿನ್ನಡೆಯಾಕಾಯ್ತು. ಸಮಸ್ಯೆ ಎಲ್ಲಿದೆ ಅನ್ನಿಸ್ತದೆ ನಿಮಗೆ. ಬದಲಾದ ಜಾಗತಿಕ ಸಂದರ್ಭದ ಹಿನ್ನೆಲೆಯಲ್ಲಿ ಸಿದ್ಧಾಂತವನ್ನ ಮರು ವಿಶ್ಲೇಷಣೆಗೊಳಪಡಿಸ್ಬೇಕು, ಸಮಕಾಲೀನಗೊಳಿಸಬೇಕು ಅಂತಾ ಅನಿಸುತ್ತಿದೆಯಾ?
ಸಿದ್ಧಾಂತದಲ್ಲೇನೋ ದೋಷವಿಲ್ಲ. ಚಳವಳಿ ಯಶಸ್ವಿಯಾಗದೇ ಇರೋದು ಸೈದ್ಧಾಂತಿಕ ವಿಫಲತೆಯಲ್ಲ. ಆದರೆ ಸಮಸ್ಯೆ ಇರೋದು ಅದನ್ನ ಅನುಷ್ಠಾನಗೊಳಿಸೋದರಲ್ಲಿ. ನೀವೇನೇ ಮರುವಿಶ್ಲೇಷಣೆಗೊಳಪಡಿಸಿದ್ರು ಇವತ್ತಿನ ಜಾಗತಿಕ ಸಂದರ್ಭದಲ್ಲೂ ಸಮಾಜವಾದ ಸರಿಯಾದ ಸಿದ್ಧಾಂತ ಅನಿಸ್ತದೆ. ಜಾಗತೀಕರಣಕ್ಕೆ ಉತ್ತರ ಇದೆ ಇದರಲ್ಲಿ.
ಮತ್ತ್ಯಾಕೆ ಚಳವಳಿಯಾಗಿ ಸಮಾಜವಾದ ಯಶಸ್ವಿಯಾಗ್ಲಿಲ್ಲ?
ಹೇಳಿದೆನಲ್ಲ. ಆಗಿನಂತಹ ಅರ್ಪಣಾ ಮನೋಭಾವದ, ಸ್ಪೂರ್ತಿ ನೀಡುವಂತಹ ಲೀಡರ್ಸ್‌ ಈಗಿಲ್ಲ. ಲೀಡರ್‌ ಶಿಪ್ಪಿನ ಕೊರತೆ ಇದೆ ಇವತ್ತು. ಒಂದು ಕಾಲಕ್ಕೆ ಲೀಡರ್ಸ್‌ ಇದ್ರು. ಆದ್ರೆ ನಂತರ ಬಂದವರು ರಾಜಕೀಯ ಅಧಿಕಾರ ಪಡೆದು ಇಂಪ್ಲಿಮೆಂಟ್ ಮಾಡಲು ಹಿಂಜರಿದರು. ಇದು ಹಿನ್ನಡೆಗೆ ಮುಖ್ಯ ಕಾರಣ. ಜನ ಈಗ್ಲೂ ಇದ್ದಾರೆ, ಚಳವಳಿಗೆ ಸಿದ್ಧವಾಗ್ತಾರೆ. ಆದ್ರೆ ಈಗಿರೋ ನಾಯಕರಿಗೆ ಆ ಶಕ್ತಿ ಇಲ್ಲ. ಜನಾನೂ ನಂಬಲ್ಲ. ಹೊಸ ಡೈನಮಿಕ್ ಲೀಡರ್ ಶಿಪ್‌ ಬರ್ಬೇಕು. ಆಗ ಚಳವಳಿ ಮತ್ತೆ ಮೊದಲಿನಂಗೆ ಬರ್ಬಹ್ದು. ಥಿಯರಿ ಇದೆ. ಅದನ್ನ ಅಪ್‌ಡೇಟ್‌ ಮಾಡ್ಬೇಕು ಬೈ ಆಕ್ಷನ್.
ಈ ಹೊತ್ತು ಜಾಗತಿಕ ಬಂಡವಾಳ ದೇಶದ ಆರ್ಥಿಕತೆಯನ್ನ ನಿಯಂತ್ರಿಸ್ತಾ ಇದೆ. ಇಂತಹ ಹೊತ್ತಿನಲ್ಲಿ ಹೋರಾಟಗಳ ವಿಷಯ ಏನಾಗಿರ್ಬೇಕು? ಮತ್ತು ಸ್ವರೂಪ ಹೇಗಿರ್ಬೇಕು ಅಂತೀರಿ?
ವಿಪ್ರೋ, ಇನ್‌ಪೋಸಿಸ್, ನಿಲೇಕಣಿ – ನಾರಾಯಣಮೂರ್ತಿ ಬೆಳೀತಿದ್ದಾರೆ. ಅದಿರು ವಿದೇಶಗಳಿಗೆ ಹೋಗ್ತಿದೆ. ನಮ್ಮ ಮಕ್ಕಳೂ ಹೋಗ್ತಿದ್ದಾರೆ. ಇದಕ್ಕೆ ನಿರ್ಬಂಧ ಹೇರಬೇಕು. ನೈಸರ್ಗಿಕ ಗಣಿ ಸಂಪತ್ತು ರಫ್ತಾಗೋದಕ್ಕೆ ಮಿತಿ ನಿಗದಿಪಡಿಸಬೇಕು. ಮತ್ತೆ ಇದೇನಾಗ್ತಿದೆಯಲ್ಲ. ಪ್ರತಿಭಾ ಪಲಾಯನ ಇದೂ ನಿಲ್ಲಬೇಕು. ಈಗ ಮಲ್ಟಿ ನ್ಯಾಷನಲ್ಸ್‌ ಕಂಪನಿ ಹಾಕಿ, ನಮ್ಮ ಯುವಕರನ್ನ ಯುವತಿಯರನ್ನ ಹೆಚ್ಚು ದುಡಿಸಿಕೊಳ್ತಾ ಇವೆ. ಇದಕ್ಕೆ ಒಳ್ಳೇ ಸಂಬಳವನ್ನೂ ಕೊಡ್ತಾ ಇದ್ದಾರೆ, ಇಲ್ಲ ಎನ್ನೋಕಾಗಲ್ಲ. ಆದರೆ ಅಲ್ಲಿನೂ ಶೋಷಣೇ ನಡೀತಿದೆ. ಇವುಗಳ ಬಗ್ಗೆ ಈಗ ಹೋರಾಟ ನಡೀಬೇಕು. ಈಗ ನೋಡಿ ಮಲೆನಾಡಿನಲ್ಲಿ ಈ ರೈಲ್ವೇ ಟ್ರ್ಯಾಕ್‌ ಬಂದು ಎಷ್ಟೊಂದು ಕಾಡು ಹಾಳಾಯ್ತು. ಕೈಗಾಕ್ಕೆ, ಮತ್ತು ವಿದ್ಯುತ್ ಕಂಬಗಳಿಗಂತಾನೂ ಕಾಡು ಹಾಳಾಯ್ತು. ಇಂತಹ ಅಭಿವೃದ್ಧಿಗಿಂತ ಲೋಹಿಯಾ ಹೇಳುವ ಸಣ್ಣಯಂತ್ರಗಳ ಬಳಕೆ ಈಗ್ಲೂ ಸರಿ ಅಂತಾ ಅನ್ನಿಸ್ತದೆ. ಆದರೆ ಇದೆಲ್ಲ ಜಾಗೃತಿ ಮೂಡಿಸೋರು ಯಾರು ಇದ್ದಾರೆ? ನಮಗೂ ಪ್ರಶ್ನೇನೆ. ಆದರೆ ಒಂದು ಸಾಧ್ಯವಿದೆ. ನಮ್ಮ ಕಾನೂನಿನ ಮೂಲಕವೇ ದೈನಂದಿನ ಉಪಯೋಗಿ ವಸ್ತುಗಳನ್ನು ಬೃಹತ್ ಕೈಗಾರಿಕೆಗಳು ಉತ್ಪಾದಿಸಬಾರದು. ಇದಕ್ಕೆ ಸರಕಾರ ನಿರ್ಬಂಧ ಹೇರಬೇಕು.
ಗ್ಯಾಟ್ ಅಂತಾ ಆಯ್ತಲ್ಲ. ಭಾರತ ಅದಕ್ಕೆ ಸಹಿ ಹಾಕಬಾರದಿತ್ತು. ಆ ಕರಾರಿಗೆ ಸಹಿ ಹಾಕಿ ಹಗ್ಗಕೊಟ್ಟು ಕೈಕಟ್ಟಿಸಿಕೊಳ್ಳಲಾಗಿದೆ. ಪ್ರೆಸ್‌ ಮಿಡಿಯಾಕ್ಕೂ ಫಾರೆನ್ ಇನ್‌ವೆಸ್ಟ್‌ ಮೆಂಟ್‌ ಬಂದ್ರೆ ಇನ್ನೇನು? ಮಾಧ್ಯಮಗಳು ಜಾಗೃತಿ ಮೂಡಿಸುವ ಕೆಲಸ ಮಾಡುತ್ತಿದ್ದವು. ಹೀಗಾದಾಗ ಅಲ್ಲೀನೂ ಸ್ಪರ್ಧೆಯಾಗಿ ಲಾಭದ ಉದ್ದೇಶ ಮುಖ್ಯ ಆಗ್ತದೆ.
ಇದಕ್ಕೆಲ್ಲ ಪರಿಹಾರವಿಲ್ಲವೇ?
ಎರಡನೇ ಸ್ವಾತಂತ್ರ್ಯ ಚಳವಳಿ ನಡೆಯಬೇಕಿದೆ. ಅದೇ ಪರಿಹಾರ. ಮಲ್ಟಿನ್ಯಾಷನಲ್ಸ್ ಗೆ ಪ್ರತಿರೋಧ ಒಡ್ಡುವ ಚಳವಳಿ ಆಗ್ಬೇಕು. ದೆ ಶುಡ್‌ ಬ್ಯಾನ್‌.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೬. ಸಮಾಜವಾದಿಗಳು ವಿದೇಶಿ ಕಾರುಗಳಲ್ಲಿ (೧)
ಲೋಹಿಯಾ ಯಾವತ್ತು ಹೋದರೋ, ಸಮಾಜವಾದಿ ಚಳವಳಿಯೂ ಅವತ್ತೇ ತೀರಿತು ಎನ್ನುವ ಕೆ. ಸದಾಶಿವ ಕಾರಂತರದು ಅಪ್ಪಟ ಬೌದ್ಧಿಕ ವ್ಯಕ್ತಿತ್ವ. ಲೋಹಿಯಾರ ಕೊನೆಯ ದಿನಗಳಲ್ಲಿ ಅವರ ಆಪ್ತ ಸಹಾಯಕರಾಗಿದ್ದು, ಅವರ ನಿಧನಾನಂತರ ಮುಂಬೈ ಸೇರಿ ಮುಂಬೈ ನನ್ನ ತಾಯಿ ಎಂದೇ ಅಪ್ಪಿಕೊಂಡ ಕಾರಂತರು ಮೂಲತಃ ದಕ್ಷಿಣ ಕನ್ನಡ ಜಿಲ್ಲೆಯ ಕೋಣೆ ಗ್ರಾಮದವರು.
ಗಾಂಧಿವಾಧಿಯಾಗಿದ್ದ ಚಿಕ್ಕಪ್ಪ ಅಣ್ಣಪ್ಪ ಕಾರಂತರ ಪ್ರಭಾವದಿಂದ ‘ರಾಷ್ಟ್ರೀಯ ಚಳವಳಿಗೆ’ ಆಕರ್ಷಿತರಾದ ಕಾರಂತರು ಹೈಸ್ಕೂಲ್‌ ದಿನಗಳಲ್ಲೇ ‘ಕ್ವಿಟ್‌ ಇಂಡಿಯಾ’ದಲ್ಲಿ ಭಾಗವಹಿಸಿ ೬ ತಿಂಗಳು ಬಂಧನಕ್ಕೊಳಗಾದರು. ಕಾಲೇಜು ವ್ಯಾಸಂಗದ ಹೊತ್ತಿಗೆ ಕಮಲಾದೇವಿ ಯವರ ಸಂಪರ್ಕ ಲಭಿಸಿ ೧೯೪೬ರಲ್ಲಿ ‘ಕಾಂಗ್ರೆಸ್‌ ಸೋಷಲಿಸ್ಟ್‌’ ಯ ಪ್ರಾಂತೀಯ ಕಾರ್ಯದರ್ಶಿಯಾಗಿ ಕರ್ನಾಟಕದ ಹುಬ್ಬಳ್ಳಿ ಭಾಗದಲ್ಲಿ ಸಮಾಜವಾದಿ ಚಟುವಟಿಕೆ ಆರಂಭಿಸಿದರು. ನೀಲಗಂಗಯ್ಯ ಪೂಜಾರ್, ಅಮ್ಮೆಂಬಳ ಆನಂದ ಅವರೊಂದಿಗೆ ಸೇರಿ ಧಾರವಾಡ ಜಿಲ್ಲೆಯ ಗರಗದಲ್ಲಿ ರೈತ ಸಮಾವೇಶ, ಗದಗದಲ್ಲಿ ಎಡಪಂಥಿಯ ಸಮಾವೇಶ, ಜೆ.ಪಿ. ಪ್ರವಾಸ ಕಾರ್ಯಕ್ರಮಗಳನ್ನು ಸಂಘಟಿಸಿದರು. ಜೆ.ಪಿ. ಹಮ್ಮಿಣಿಯಲ್ಲಿ ‘ಜಾಗೃತಿ’ ಪತ್ರಿಕೆಯನ್ನು ಆರಂಭಿಸಿದರು.
‘ಜಾಗೃತಿ’ ಪತ್ರಿಕೆಯಿಂದ ಪಕ್ಷದ ಸಂಗಾತಿಗಳಲ್ಲಿ ಭಿನ್ನಾಭಿಪ್ರಾಯ ಕಾಣಿಸಿಕೊಂಡು ಪಕ್ಷದ ಹೊಸಪೇಟೆ ಸಮಾವೇಶದ ನಂತರ ತಟಸ್ಥವಾಗಿ ಉಳಿದ ನಿಲುವು ತಾಳಿ ೧೯೪೯ರಲ್ಲಿ ಕರ್ನಾಟಕಕ್ಕೆ ವಿದಾಯ ಹೇಳಿ ಮುಂಬೈನಲ್ಲಿ ಶಿಕ್ಷಣ ಮುಂದುವರಿಸಿದರು.
ಖ್ಯಾತ ಸಮಾಜವಾದಿ ಚಿಂತಕ ಎಂ.ಎಲ್. ದಾಂತವಾಲರ ಮಾರ್ಗದರ್ಶನದಲ್ಲಿ ಪಿಹೆಚ್‌.ಡಿ. ಪಡೆದ ಕಾರಂತರು, ವಿದ್ಯಾರ್ಥಿ ದೆಸೆಯಲ್ಲಿಯೇ ಗುಜರಾತೀ ಸ್ನೇಹಿತೆ ನಿರ್ಮಲಾರನ್ನು ಮದುವೆಯಾದರು. ಜೀವನ ನಿರ್ವಹಣೆಯ ಅಗತ್ಯಕ್ಕೆಂದು ೧೯೬೪ರಲ್ಲಿ ದೆಹಲಿಯ ಪಂಜಾಬ್‌ ನ್ಯಾಷನಲ್‌ ಬ್ಯಾಂಕಿನಲ್ಲಿ ಅರ್ಥಶಾಸ್ತ್ರಜ್ಞರಾಗಿ ದುಡಿದರು. ಈ ಅವಧಿಯಲ್ಲಿಯೇ ರಾಮಮನೋಹರ ಲೋಹಿಯಾ ಅವರ ಆಪ್ತ ಸಹಾಯಕರಾಗಿದ್ದು, ದೇಶ ಮಟ್ಟದ ಸಮಾಜವಾದಿ ಧುರೀಣರೊಂದಿಗೆ ಬೌದ್ಧಿಕ ಸಂಬಂಧವನ್ನಿಟ್ಟುಕೊಂಡರು.
ಪತ್ರಿಕೆಗಳಿಗೆ ಹಲವಾರು ಲೇಖನಗಳನ್ನು ಬರೆದಿರುವ ಕಾರಂತರು ಮೂರು ಪುಸ್ತಕಗಳನ್ನೂ ಬರೆದು ಪ್ರಕಟಿಸಿದ್ದಾರೆ. ಮುಂಬೈನ ಸಿಂಧು ಪ್ರಕಾಶನ ಲೋಹಿಯಾ ಮಾಲಿಕೆಯ ಸಂಪಾದಕರಾಗಿಯೂ ಕೆಲಸ ನಿರ್ವಹಿಸಿದ್ದಾರೆ. ೧೯೮೪ರಲ್ಲಿ ಅನಾರೋಗ್ಯದಿಂದಾಗಿ ನೌಕರಿಗೆ ರಾಜೀನಾಮೆ ಸಲ್ಲಿಸಿದ ಕಾರಂತರು ಮುಂಬೈಯಲ್ಲಿಯೇ ನೆಲೆಸಿದ್ದಾರೆ. ನವದೆಹಲಿಯ ‘ಇಂಡಿಯಾ ಇಂಟರ್‌ನ್ಯಾಷನಲ್‌ ಫ್ರೆಂಡ್‌ಶಿಪ್‌ ಸೊಸೈಟಿ’ಯು ಇವರಿಗೆ ೨೦೦೭ರ ‘ರಾಷ್ಟ್ರೀಯ ಗೌರವ ಪ್ರಶಸ್ತಿ’ಯನ್ನು ನೀಡಿ ಗೌರವಿಸಿದೆ.
ಮುವ್ವತ್ತೆರಡರ ಹರೆಯದ ಇದ್ದೊಬ್ಬ ಮಗನ ಅಕಾಲಿಕ ಸಾವು ಈ ದಂಪತಿಗಳನ್ನು ಕೆಲವರ್ಷ ವಿಚಲಿತರನ್ನಾಗಿಸಿದರೂ ಮುಂಬೈ ಮಹಾನಗರದ ಅಪಾರ್ಟ್‌ಮೆಂಟ್‌ ಒಂದರಲ್ಲಿ ಕರ್ನಾಟಕದ ಕಾರಂತ, ಗುಜರಾತಿನ ನಿರ್ಮಲಾ ದಂಪತಿಗಳು ತಮ್ಮ ವೃದ್ಧ ಸ್ಥಿತಿಯಲ್ಲಿ ಸಂಗಾತಿಗಳಾಗಿ ಬಾಳುತ್ತಿದ್ದಾರೆ. ಕಾರಂತರಿಗೆ ‘ಕರ್ನಾಟಕ ಈಗ ನೆನಪು, ಸಮಾಜವಾದ ಈಗ ಚರಿತ್ರೆ ಮಾತ್ರ. ಬಿಡುವಾದಾಗ ಶ್ಲೋಕ ಪಠಿಸುತ್ತೇನೆ, ಪ್ರಾರ್ಥಿಸುತ್ತೇನೆ’ ಎನ್ನುವ ವರ್ತಮಾನದ ಕಾರಂತರು ಸಮಾಜವಾದದ ಸೈದ್ಧಾಂತಿಕ ಆಯಾಮಗಳ ಬಗ್ಗೆ ಈಗಲೂ ಖಚಿತವಾಗಿ ಮಾತನಾಡಬಲ್ಲರು.
*
ಸಾರ್‌, ನಿಮ್ಮ ಶಿಕ್ಷಣ, ಚಳವಳಿಯ ದಿನಗಳು, ಬದುಕಿನ ಅನುಭವಗಳು ಇವುಗಳ ಬಗ್ಗೆ ಹೇಳಿ?
ನೋಡಿ, ನಾನು ಹುಟ್ಟಿದ್ದು ಕೋಣಿ ಎನ್ನುವ ಒಂದು ಹಳ್ಳಿಯಲ್ಲಿ. ಇದು ಮಂಗಳೂರಿನಿಂದ ೬೦ – ೭೦ ಮೈಲು ದೂರದಲ್ಲಿದೆ. ನಾನು ಓದಿದ್ದು ಕುಂದಾಪುರ ಹೈಸ್ಕೂಲಿನಲ್ಲಿ. ನಂತರ ಎಲ್‌.ಎಸ್‌.ಎಸ್‌. ಕಾಲೇಜಿನಲ್ಲಿ. ಆ ನಂತರ ಓದಿನಲ್ಲಿ ತಡೆಯಾಯ್ತು. ಜೈಲಿಗೆ ಹೋದೆ. ಒಬ್ಬರು ಶೇಷಣ್ಣ ಬುರ್ಲಿ ಅಂತಿದ್ರು ಅವರು ಜೈಲಿನ ನನ್ನ ಸಂಗಡಿಗ, ಅವರು ನನಗೆ, ನೀನು ರಾಜಕೀಯ ಚಟುವಟಿಕೆ ಮಾಡಬೇಕು ಅನ್ನೋ ಹಾಗಿದ್ರೆ ಧಾರವಾಡಕ್ಕೆ ಹೋಗು ಅಂದ್ರು. ಆಗ ಧಾರವಾಡಕ್ಕೆ ಹೋಗಿ, ಕಾಲೇಜು ಸೇರಿದೆ.
ಯಾವ ವರ್ಷ ಅದು?
೧೯೪೫ – ೪೬ ‍ಇರ್ಬೇಕು.
ನಂತರದ ನಿಮ್ಮ ಕಾಲೇಜ್‌ ದಿನಗಳ ಅನುಭವವೇನು?
ಕೈಲಿ ದುಡ್ಡು ಇರ್ಲಿಲ್ಲ. ಬಿಟ್ಟಿಟ್ಟೆ. ಆಗ ಗಂಗಾಧರ ಕುಲಕರ್ಣಿಯವರ ಹತ್ರ ಹೇಳ್ಕೊಂಡೆ. ಅವರು ತಮ್ಮ ತಂದೆಯವರ್ಹತ್ರ ಕರ್ಕೊಂಡು ಹೋದ್ರು. ಅವರು, ನೀನು ಮುಂಬೈಗೆ ಹೋಗೋದಾದ್ರೆ ನನಗೆ ಹೇಳು ಅಂದಿದ್ರು. ಅವರ ಸಹಾಯದಿಂದ ಹೋದೆ. ವಿದ್ಯಾಭ್ಯಾಸಕ್ಕೆ ಹಣ ಇರಲಿಲ್ಲ. ಆಗ ಅವರೇ ಅಪ್ಲಿಕೇಷನ್‌ ಫಾರಂ ತುಂಬಿ ಕಾಲೇಜಿನ ವೈಸ್ ಪ್ರಿನ್ಸಿಪಾಲ್ ಎ.ಎನ್.ಮೂರ್ತಿರಾವ್ ಅವರ ಬಳಿ ಕಳಿಸಿದರು. ಅವರು ಸೇರಿಸಿಕೊಂಡರು. ಎಂ.ಎ. ಮುಗಿದ ಮೇಲೆ ನಾನು ಕೆಲಸ ಹುಡುಕಿಕೊಳ್ಳಬೇಕಿತ್ತು. ಟಿ.ಎಂ. ನಾಯಕ ಅಂತಾ ಇದ್ರು. ಅವರು ಒಂದು ಸಂಸ್ಥೆಯಲ್ಲಿ ನನಗೆ ಕೆಲಸ ಕೊಡಿಸಿದರು. ನಾನಲ್ಲಿ ಕೆಲಸ ಮಾಡುತ್ತಿರುವಾಗ ನನ್ನ ಹೆಂಡತಿಯ ಪರಿಚಯವಾಯ್ತು. ಆಕೆಯೂ ಅರ್ಥಶಾಸ್ತ್ರದಲ್ಲಿ ಎಂ.ಎ.ಮಾಡಿದ್ದಳು. ಪರಸ್ಪರ ಇಷ್ಟಪಟ್ಟು ೧೯೫೮ರಲ್ಲಿ ಮದುವೆ ಆದೆವು.
ನಿಮ್ಮ ಕುಟುಂಬದ ಹಿನ್ನೆಲೆ ಏನು?
ನಾವು ಸಣ್ಣ ರೈತರು.
ಸ್ವಂತದ ಜಮೀನು ಇತ್ತಾ?
ಸ್ವಲ್ಪ ಇತ್ತು. ದೇವರಾಜ ಅರಸು ಅವರ ಭೂಸುಧಾರಣಾ ನೀತಿ ಜಾರಿಯಾದಾಗ ಅದೂ ಹೋಯ್ತು. ನಮ್ಮದು ಒಂದು ಸಣ್ಣ ಬಡ ಬ್ರಾಹ್ಮಣ ಕುಟುಂಬ.
ಕುಟುಂಬದ ಪರಿಸರ ಸಾಂಪ್ರದಾಯಿಕವಾಗಿತ್ತೋ, ಅಥವಾ ನಿಮ್ಮ ಮೇಲೆ ವೈಚಾರಿಕ ಪ್ರಭಾವ ಬೀರುವಂತಹ ಹಿನ್ನೆಲೆ ಇತ್ತೋ?
ನಮ್ಮ ಚಿಕ್ಕಪ್ಪ ಅಣ್ಣಪ್ಪ ಕಾರಂತ ಅಂತಾ. ಅವರು ಮಹಾತ್ಮಾ ಗಾಂಧಿಯವರ ಪ್ರಭಾವಕ್ಕೆ ಒಳಗಾಗಿದ್ದರು. ಅವರು ಹರಿಜನರಿಗೆ ವಿದ್ಯಾಭ್ಯಾಸ ಹೇಳಿಕೊಡುತ್ತಿದ್ದರು.
ಅವರ ಪ್ರಭಾವ ನಿಮ್ಮ ಮೇಲೆ ತಕ್ಕಮಟ್ಟಿಗೆ ಆಗಿರಬೇಕು?
ಹಾಂ. ಅವರ ಪ್ರಭಾವ ನನ್ನ ಮೇಲೆ ಬಹಳಷ್ಟಾಗಿದೆ. ಅವರು ೧೯೩೦ರ ಉಪವಾಸ ಸತ್ಯಾಗ್ರಹದಲ್ಲಿ ಭಾಗವಹಿಸಿದ್ದರು. ಅವರೇ ನನ್ನನ್ನು ಪ್ರೋತ್ಸಾಹಿಸಿ ಕಾಲೇಜು ಶಿಕ್ಷಣಕ್ಕೆ ಕಳಿಸಿದ್ದು. ಆದರೆ ಇಲ್ಲಿಗೆ ಬರುತ್ತಲೇ ಆರು ತಿಂಗಳು ಜೈಲು ಸೇರಿದೆ. ೧೯೪೨ರಲ್ಲಿ ‘ಭಾರತ ಬಿಟ್ಟು ತೊಲಗಿ’ ಸಂದರ್ಭ.
‘ಭಾರತಬಿಟ್ಟು ತೊಲಗಿ ‘ ಹೋರಾಟದಲ್ಲಿನ ನಿಮ್ಮ ಅನುಭವ ಹೇಳಿ?
ಹೋರಾಟ ಏನೂ ಇಲ್ಲ. ನಾನಾವಾಗ ವಿದ್ಯಾರ್ಥಿ. ಕೋರ್ಟ್‌ ಪಿಕೆಟಿಂಗ್‌ನಲ್ಲಿ ಭಾಗವಹಿಸಿದ್ದೆ. ಅರೆಸ್ಟ್‌ ಆದೆ. ಆರು ತಿಂಗಳು ಬಳ್ಳಾರಿ ಜೈಲಿನಲ್ಲಿದ್ದೆ. ನನ್ನೊಟ್ಟಿಗೆ ಬಹುತೇಕ ವಿದ್ಯಾರ್ಥಿಗಳಿದ್ದರು. ಸತ್ಯೇಂದ್ರನಾಥ, ರೋಹಿದಾಸ್‌ ಪೈ, ಟೈಲರ್ ಭೋಜಾ, ರಾಮಚಂದ್ರ ಭಟ್‌, ಮುಕುಂದ ಭಟ್‌ ಇವರೆಲ್ಲ ಇದ್ದರು.
ಸಮಾಜವಾದಿ ಚಿಂತನೆ ನಿಮ್ಮಲ್ಲಿ ಮೂಡಿದ್ದು ಹೇಗೆ?
ನೋಡಿ, ನಾನು ೨೪ – ೨೫ ವರ್ಷದವನಾಗಿದ್ದಾಗ ಪಿ.ಎಸ್.ಪಿ. ಸೇರಿದೆ. ಆಗ ಗೋವಾ ವಿಮೋಚನಾ ಚಳವಳಿ ನಡೀತಾ ಇತ್ತು.
ಪಿ.ಎಸ್‌.ಪಿ ಸಂಪರ್ಕ ಸಾಧ್ಯವಾಗಿದ್ದು ಹೇಗೆ?
ಹೇಳೋದು ಕಷ್ಟ. ನನಗೆ ಬಾಲ್ಯದಿಂದಲೇ ಅಂತಹ ತುಡಿತಗಳಿದ್ದವು. ನಾವು ಹುಡುಗರು ಮಾವಿನ ಮರಗಳ ತೋಪಿನಲ್ಲಿ ಆಡಲು ಹೋದಾಗಲೂ ಸಿಕ್ಕ ಹಣ್ಣುಗಳನ್ನು ಸಮಾನವಾಗಿ ಹಂಚಿ ತಿನ್ನಬೇಕೆಂದು ನಾನು ಬಯಸ್ತಿದ್ದೆ.
ಪಿ.ಎಸ್‌.ಪಿ. ಸೇರುವಾಗಲೂ ಗೆಳೆಯರು, ಪರಿಸರ ಕಾರಣವಾಗಲಿಲ್ವ?
ಇಲ್ಲ, ಅಂತಹ ಗೆಳೆಯರ್ಯಾರೂ ನನಗಿರ್ಲಿಲ್ಲ. ಆಗ ವಿದ್ಯಾರ್ಥಿ ಚಳವಳಿ ಕಡೆ ಆಕರ್ಷಿತನಾಗಿದ್ದೆ. ಬಿ.ಶ್ರೀಕಂಠಪ್ಪ ಒಂದು ವಿದ್ಯಾರ್ಥಿ ಸಮ್ಮೇಳನ ಸಂಘಟಿಸಿದ್ದರು. ಅದರಲ್ಲಿ ನಾನು ಭಾಗವಹಿಸಿದ್ದೆ.
ಯಾವುದಕ್ಕಾಗಿ ಆ ವಿದ್ಯಾರ್ಥಿ ಸಮ್ಮೇಳನ?
ದೇಶದ ಸ್ವಾತಂತ್ರ್ಯಕ್ಕಾಗಿ. ನಾನಿನ್ನೂ ಎಸ್‌.ಎಸ್‌.ಎಲ್‌.ಸಿ. ಯಲ್ಲಿದ್ದಾಗಲೇ ಒಂದು ಸ್ಟುಪಿಡ್‌ ಕೆಲಸ ಮಾಡಿದ್ದೆ. ಗಾಂಧೀಜಿಗೆ ಪತ್ರ ಬರ್ದಿದ್ದೆ. (ನಗು) ಸ್ಟುಪಿಡ್‌, ಸ್ಟುಪಿಡ್‌ ಕೆಲಸ ಅದು. “ಸ್ವಾತಂತ್ರ್ಯ ಚಳವಳಿಯಲ್ಲಿ ವಿದ್ಯಾರ್ಥಿಗಳ ಪಾತ್ರ” ಅಂತ. ನನ್ನ ಒಬ್ಬ ವಿಜ್ಞಾನ ಶಿಕ್ಷಕರು ಕೆ.ಎಲ್‌.ಕಾರಂತರು (ಕೋಟ ಲಕ್ಷ್ಮೀನಾರಾಯಣ ಕಾರಂತ). ಅವರು ಖಾದಿ ಧರಿಸುತ್ತಿದ್ದರು. ಆ ದಿನಗಳಲ್ಲಿ ಧಾರವಾಡದ ‘ಮಿಂಚುಳ್ಳಿ’ ಪ್ರಕಾಶನದ ಬಿಂದುಮಾಧವ ಬುರ್ಲಿಯವರು ತಾವು ಬರೆದಿದ್ದ ‘ಸಮಾಜವಾದ’ ಅಂತ ಒಂದು ಪುಸ್ತಕ ಪ್ರಕಟಿಸಿದ್ದರು. ಅವರೂ ಸ್ವಾತಂತ್ರ್ಯ ಹೋರಾಟಗಾರರು.
ಅವರು ಪಿ.ಎಸ್‌.ಪಿ.ಯಲ್ಲಿದ್ರಾ?
ಇಲ್ಲ, ಅವರು ಸ್ವಾತಂತ್ರ್ಯ ಹೋರಾಟಗಾರರಷ್ಟೇ. ಪ್ರಗತಿಪರರಾಗಿದ್ದರು. ಆಗಲೇ ಬಿಂದು ಮಾಧವ ಅವರ ಸಂಗಡಿಗರಾದ ಬಿ.ಶ್ರೀಕಂಠಪ್ಪ ಮೈಸೂರಿನಲ್ಲಿರಬೇಕು, ಅಲ್ಲಿ ವಿದ್ಯಾರ್ಥಿ ಸಮ್ಮೇಳನ ಸಂಘಟಿಸಿದ್ದರು.
ಅದಾದ ಕೆಲದಿನಗಳ ನಂತರ ಜಯಪ್ರಕಾಶ ನಾರಾಯಣ ಅವರ ವೈ ‘ಸೋಷಲಿಸಂ’ ಅನ್ನು ಓದಿದೆ. ‘ಸಾಮ್ಯವಾದ ಏಕೆ’ ಅಂತ ಅದನ್ನು ಮುಳಿಯ ಗೋವರ್ಧನರಾವ್‌ ಕನ್ನಡಕ್ಕೆ ಅನುವಾದಿಸಿದ್ದರು. ಅವರು ದಕ್ಷಿಣ ಕನ್ನಡ ಜಿಲ್ಲೆಯವರು, ಮುಳಿಯ ತಿಮ್ಮಪ್ಪಯ್ಯನವರ ಬಂಧುಗಳು. ಬಹುಶಃ ಕಮಲಾದೇವಿ ಚಟ್ಟೋಪಾಧ್ಯಾಯ ಅವರು ಇದನ್ನು ಕನ್ನಡಕ್ಕೆ ಅನುವಾದಿಸಲು ಅವರಿಗೆ ಹೇಳಿರಬೇಕು.
ಇವೆಲ್ಲ ನಿಮ್ಮ ಹೈಸ್ಕೂಲ್‌ ದಿನಗಳಲ್ಲಿನ ಸಂಗತಿಗಳು?
ಹೌದು ಈ ‘ಸಾಮ್ಯವಾದ’ ಇದೆಲ್ಲ ಹೈಸ್ಕೂಲ್‌ ದಿನಗಳದ್ದು. ಹಾಂ, ನನ್ನ ಹೈಸ್ಕೂಲಿನಲ್ಲಿ ‘ಭಟ್ಟ’ ಅಂತ ಒಬ್ಬ ಶಿಕ್ಷಕರಿದ್ದರು. ಅವರ ಪೈಕಿ ಒಬ್ಬರು ಬೆಂಗಳೂರಿನಲ್ಲಿ ಹೋಟೆಲ್‌ ಮಾಡಿದ್ರು. ಅಲ್ಲಿ ಅವರು ಆ ಪುಸ್ತಕವನ್ನು ಖರೀದಿಸಿ ಕುಂದಾಪುರಕ್ಕೆ ತಂದಿರು. ಬಹುಶಃ ಕೋಟೇಶ್ವರದಿಂದ ಕುಂದಾಪುರಕ್ಕೆ ಬಂದಿರಬೇಕು. ಅದನ್ನು ತಗೊಂಡು ಓದಿದ್ದೆ ನಾನು.
ಜೆ.ಪಿ.ಯವರ ನಿಷೇಧಿತ ಪತ್ರವನ್ನು ನೀವು ಓದಿದ ಸಂದರ್ಭ ಯಾವುದು?
ಆಗ ನಾನು ಬೆಳಗಾವಿಯಲ್ಲಿದ್ದೆ ೧೯೪೪ರಲ್ಲಿ. ನನ್ನ ಗೆಳೆಯರು ಆಗ ಆ ಪತ್ರದ ಒಂದು ಪ್ರತಿಯನ್ನು ತಂದಿದ್ದರು. ಅದನ್ನು ನಾವು ಭೂಗತ ಕೋಣೆಯ ಮಂದಬೆಳಕಿನಲ್ಲಿ ಓದಿ ‘ಥ್ರೀಲ್‌’ ಆಗಿದ್ವಿ. ಅದು ಎರಡನೇ ಮಹಾಯುದ್ಧದ ಸಂದರ್ಭ. ಆ ಪತ್ರದ ಕೆಲವು ಸಾಲುಗಳು “…ನಾವಿಂದು ಸಾಮ್ರಾಜ್ಯಶಾಹಿಯನ್ನು ಸಂಪೂರ್ಣವಾಗಿ ಕಿತ್ತೊಗೆಯಬೇಕು. ರಾಜಿಯ ಮಾತೇ ಇಲ್ಲ…” ಇವು ನಮ್ಮನ್ನು ಬಹುವಾಗಿ ಪ್ರಭಾವಿಸಿದವು.
ಸಿ.ಎಸ್‌.ಪಿ.ಗೆ ನೀವು ಬಂದಾಗ ನಿಮ್ಮ ವಿದ್ಯಾಭ್ಯಾಸ ಹೇಗೆ ನಡೀತಿತ್ತು?
ನಾನವಾಗ ಏನೂ ವಿದ್ಯಾಭ್ಯಾಸ ಮಾಡ್ತಿರಲಿಲ್ಲ. ಹಣವಿಲ್ಲದ್ದರಿಂದ ಓದು ನಿಲ್ಲಿಸಿದ್ದೆ.
ಹುಬ್ಬಳ್ಳಿಗೆ ಬಂದಿದ್ದಾದರೂ ಯಾಕೆ?
ನಾನಾವಾಗ ಏನಾದ್ರೂ ಮಾಡಲೇ ಬೇಕಿತ್ತು. ಆ ಹೊತ್ತು ‘ಸಮಾಜವಾದ ಏಕೆ’… ಇದೆಲ್ಲ ಓದಿದ್ದೆ. ಪಿ.ಎಸ್‌.ಪಿ. ಸೇರಿದೆ. ಪಿ.ಎಸ್‌.ಪಿ.ಯ ಕರ್ನಾಟಕ ಸಮಿತಿಗೆ ಕಾರ್ಯದರ್ಶಿಯೂ ಆದೆ. ಕಮಲಾದೇವಿ ನನಗೆ ಮಾರ್ಗದರ್ಶಕರು.
ಕಮಲಾದೇವಿಯವರ ಪರಿಚಯವಾದದ್ದು ಹೇಗೆ?
ಸಿಟಿಜನ್‌ಶಿಪ್‌ ಕಾಲೇಜ್‌ ಅಂತಾ ಇತ್ತು. ಅಲ್ಲಿಗೆ ನಾನು ಬಂದೆ. ರಾಮಕೃಷ್ಣ ಪಣಜಿಗ ಅಂತಾ ಸಾರಸ್ವತ ಕುಟುಂಬದವರು. ಅವರು ನನಗೆ ಇಲ್ಲಿಗೆ ಬರೋದಕ್ಕೆ ಹಣ ನೀಡಿದ್ದರು. ಆಗ ನನಗೆ ಕಮಲಾದೇವಿಯವರ ಪರಿಚಯವಾಯ್ತು. ಅವರು ನನ್ನ ಹೆಸರು ‘ಕಾರಂತ’ ಅಂತಾ ಕೇಳಿದ ಕೂಡಲೇ ನೀವು ದಕ್ಷಿಣ ಕನ್ನಡ ಜಿಲ್ಲೆಯವರಾ ಅಂದ್ರು. ಹೌದು ಎಂದೆ. ಹಾಗೆ ಪರಿಚಯವಾಯ್ತು. ನಂತರ ಗದಗದಲ್ಲಿ ಕರ್ನಾಟಕದ ‘ಎಡಪಂಥೀಯವರ ಸಮ್ಮೇಳನದ ಅಧ್ಯಕ್ಷತೆ’ ವಹಿಸೋದಕ್ಕೆ ಕಮಲಾದೇವಿಯವರನ್ನು ನಾನು ಆಹ್ವಾನಿಸಿದೆ.
ಆ ಹೊತ್ತು ಅಮ್ಮೆಂಬಳ ಬಾಳಪ್ಪನವರೂ ಪಕ್ಷದಲ್ಲಿ ಗಂಭೀರವಾಗಿ ತೊಡಗಿಸಿಕೊಂಡಿದ್ರು ಅಲ್ವಾ?
ಅವರು ಸಿ.ಎಸ್‌.ಪಿ.ಯ ಕಾರ್ಯಕಾರಿ ಸಮಿತಿ ಸಭೆಗೆ ಹುಬ್ಬಳ್ಳಿಗೆ ಬರುತ್ತಿದ್ದರು. ಅಲ್ಲಿ ನಾನೂ ಅವರೂ ಭೇಟಿಯಾಗಿದ್ದು. ಅವರೂ ೧೯೪೨ರ ಚಳವಳಿಯಲ್ಲಿ ಭಾಗವಹಿಸಿದ್ರು. ನಿಮಗೆ ರಾಮಕೃಷ್ಣ ಕಾರಂತ ಗೊತ್ತಾ? ಅವರು ನಂತರ ಮಂತ್ರಿಯಾದರು. ಅವರೂ ಜೈಲಿನಲ್ಲಿದ್ದರು. ಅವರು ಬಾಳಪ್ಪನವರಿಗೆ ಇಂಗ್ಲೀಷ್‌ ಮತ್ತು ಹಿರಿಯ ಕಲಿಸಿದರು.
ಹುಬ್ಬಳ್ಳಿಯಲ್ಲಿ ನಿಮ್ಮ ಆರಂಭದ ಚಟುವಟಿಕೆಗಳೇನಾಗಿದ್ದವು?
ಹುಬ್ಬಳ್ಳಿಯಲ್ಲಿ ಕೆಲಸಕ್ಕೆ ಹುಡುಕಾಡ್ತ ಇದ್ದೆ. ಒಬ್ಬರು ಎಲಿಗಾರ ಅಂತಿದ್ರು, ಅವರು ನನಗೆ ‘ಕಾನ್ಪುರ ಸಮ್ಮೇಳನ’ದ ಪಾಲಿಸಿ ಸ್ಟೇಟಮೆಂಟನ್ನು ಅನುವಾದ ಮಾಡೋಕೆ ಕೊಟ್ರು. ಅದ ಪಾಟೀಲ ಪುಟ್ಟಪ್ಪನವರು ‘ವಿಶಾಲ ಕರ್ನಾಟಕ’ ಪತ್ರಿಕೆಯಲ್ಲಿ ಪ್ರಕಟವಾಯ್ತು. ಆ ಮುಖಾಂತರ ಸಮಾಜವಾದಿ ವಿಚಾರಗಳು ನಿಧಾನಕ್ಕೆ ಅಲ್ಲಿ ಹರಡಲಾರಂಭಿಸಿದವು. ಆಗ ನನ್ನ ನೆರವಿಗೆ ಎಂಬಂತೆ ಅಮ್ಮೆಂಬಳ ಆನಂದ ಹುಬ್ಬಳ್ಳಿಗೆ ಬಂದರು. ಅದೃಷ್ಟವಶಾತ್‌ ನನಗೆ ಎನ್‌.ಬಿ.ಚಳಗೇರಿಯವರ ಪರಿಚಯವಾಯ್ತು. ಅವರು ಮಾಜಿ ರೈಲ್ವೆ ಉದ್ಯೋಗಿ ಮತ್ತು ರೈಲ್ವೆ ಯೂನಿಯನ್‌ನ ಕಾರ್ಯದರ್ಶಿಯಾಗಿದ್ದರು. ಅವರು ಆನಂದ ಅವರಿಗೆ ರೈಲ್ವೆ ಯೂನಿಯನ್‌ ಕಛೇರಿಯಲ್ಲಿ ಟೈಪಿಸ್ಟ್‌ ಕೆಲಸ ಕೊಡಿಸಿದರು. ಸಣ್ಣಸಂಬಳ. ನನಗೆ ಕಮಲಾದೇವಿಯವರು ಪಕ್ಷದ ಪೂರ್ಣಾವಧಿ ಕಾರ್ಯಕರ್ತ ಅಂತ ಹಣ ನೀಡುತ್ತಿದ್ದರು.
‘ಜಾಗೃತಿ’ ಪತ್ರಿಕೆ ಆರಂಭವಾಗಿದ್ದು ಆಗ್ಲೇನಾ?
ಅದರ ಕತೆ ಬೇರೇನೆ ಇದೆ. ಜೆ.ಪಿ.ಮಂಗಳೂರಿಗೆ ಬಂದಿದ್ರು. ಆಗ ಒಂದಿಷ್ಟು ಹಣ ಸಂಗ್ರಹ ಮಾಡಿದ್ರು, ಶ್ರೀನಿವಾಸ ಮಲ್ಯ ಆಗ ಇಪ್ಪತ್ತೈದು ಸಾವಿರ ರೂಪಾಯಿಗಳನ್ನು ಸಂಗ್ರಹಿಸಿ ಜೆ.ಪಿ.ಗೆ ಕೊಟ್ಟರು. ಜೆ.ಪಿ. ಅದನ್ನು ಕಮಲಾದೇವಿಯವರಿಗೆ ನೀಡಿದರು. ಕಮಲಾದೇವಿ ಆ ಹಣವನ್ನು ‘ಜಾಗೃತಿ’ ಪತ್ರಿಕೆ ಪ್ರಾರಂಭಿಸಲು ತೊಡಗಿಸಿದರು.
ಆ ಹಣವನ್ನು ‘ಜಾಗೃತಿ’ ಪ್ರಾರಂಭಿಸಲೆಂದೇ ಸಂಗ್ರಹಿಸಿದ್ದಲ್ಲ?
ಅಲ್ಲ, ಆಗ ಜೆ.ಪಿ. ಚಳವಳಿಗೆಂದು ಸಂಗ್ರಹಿಸಿದ ಹಣ.
೨೫ ಸಾವಿರ ರೂಗಳನ್ನು ಶ್ರೀನಿವಾಸಮಲ್ಯ ಒಬ್ಬರೇ ಕೊಟ್ಟಿದ್ದರೋ, ಅಥವಾ ಸಂಗ್ರಹಿಸಿದ್ದರೋ?
ಸಾರ್ವಜನಿಕರಿಂದ ಸಂಗ್ರಹಿಸಿದ ಒಟ್ಟು ಮೊತ್ತ ಅದು.
‘ಜಾಗೃತಿ’ ಮುಂದೇನಾಯ್ತು?
ನಿಂತು ಹೋಯ್ತು.
ಯಾಕೆ?
ದುಡ್ಡಿಲ್ಲ.
೨೫ ಸಾವಿರ ಇತ್ತಿಲ್ಲ?
ಖರ್ಚಾಯ್ತು.
‘ಜಾಗೃತಿ’ಗೆ ಖಾದ್ರಿ ಶಾಮಣ್ಣ ಇದ್ರಂತೆ ಅವಾಗ?
ಹಾಂ. ಅವರೇ ಸಂಪಾದಕರು
ಒಟ್ಟು ಎಷ್ಟುದಿನ ನಡೀತು?
ಮೂರ್ನಾಲ್ಕು ತಿಂಗಳೋ, ಅಥವಾ ಆರು ತಿಂಗಳೋ. ದುಡ್ಡು ಖಾಲಿ.
ನಾನೊಂದು ಮಾತು ಕೇಳಿದ್ದೆ. ಆ ಹಣ ಸರಿಯಾಗಿ ಬಳಕೆಯಾಗ್ಲಿಲ್ಲ ಅಂತ?
ಅದೇನೋ….ಆ ಹಣ ಸಂಬಳ ಕೊಡೋಕ್ಕೆ, ಇತರೆ ಖರ್ಚಿಗಂತ ಖಾಲಿಯಾಯ್ತು.
ಸಂಬಳ, ಯಾರಿಗೆ?
ಸಂಪಾದಕರಿಗೆ, ಖಾದ್ರಿಶಾಮಣ್ಣ ಸಂಬಳ ತಗೊಳ್ತಿದ್ರು.
ಜೆ.ಪಿ.ಯವರ ಪ್ರವಾಸ ಕಾರ್ಯಕ್ರಮಗಳ ಸ್ವರೂಪವೇನಾಗಿತ್ತು?
‘ಕಾನ್ಪುರ ಸಮ್ಮೇಳನ’ದ ನಂತರ ಜೆ.ಪಿ. ದಕ್ಷಿಣ ಭಾರತದಲ್ಲಿ ಪಕ್ಷವನ್ನು ಬಲಪಡಿಸಲು ಬಯಸಿದ್ದರು. ರಾಷ್ಟ್ರೀಯ ಕಾರ್ಯಕಾರಿ ಈ ಜವಾಬ್ದಾರಿಯನ್ನು ಕಮಲಾದೇವಿಯವರಿಗೆ ವಹಿಸಿತ್ತು. ಪಕ್ಷದ ಬಲವರ್ಧನೆಗಾಗಿ ಜೆ.ಪಿ. ಹಮ್ಮಿಕೊಂಡ ಪ್ರವಾಸ ಕಾರ್ಯಕ್ರಮದ ಭಾಗವಾಗಿ ಕರ್ನಾಟಕದಲ್ಲಿ ಕಾರ್ಯಕ್ರಮಗಳಿದ್ದವು. ಆಗ ನಾವು ಮಂಗಳೂರಿನಲ್ಲಿ ‘ವಿಭಾಗೀಯ ಸಮ್ಮೇಳನ’ವನ್ನು ಸಂಘಟಿಸಿದ್ದೆವು. ಈ ಸಮ್ಮೇಳನದ ಅಂತರಿಕ ಸಭೆಯಲ್ಲಿ ಜೆ.ಪಿ.ಯವರು ಆಗಿನ ರಾಜಕೀಯದ ಸೂಕ್ಷ್ಮ ಬೆಳವಣಿಗೆಗಳ ಹಾಗೂ ಕಾಂಗ್ರೆಸ್‌ನ ಒಳಗಿದ್ದೇ ಮಾಡಬೇಕಾದ ಪಕ್ಷದ ಕಾರ್ಯತಂತ್ರಗಳ ಬಗ್ಗೆ ಚರ್ಚಿಸಿದ್ದರು. ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಕೆ.ಕೆ.ಶೆಟ್ಟಿ ಪಕ್ಷದ ಹಿರಿಯ ಸದಸ್ಯರು. ಅವರು ನೆಹರೂ ಅವರ ಪ್ರವಾಸ ಕಾರ್ಯಕ್ರಮಗಳಂತೆ, ಜೆ.ಪಿ.ಯವರ ಕಾರ್ಯಕ್ರಮಗಳನ್ನು ರೂಪಿಸಿ ಬಿಟ್ಟಿದ್ದರು. ದಿನಕ್ಕೆ ಅನೇಕ ಸಭೆಗಳು. ಒಂದೊಂದುಕಡೆ ೨ – ೩ ನಿಮಿಷ ಭಾಷಣ. ಈ ಸ್ವರೂಪ ಕೇಳುತ್ತಲೇ ಜೆ.ಪಿ. ‘ನಾನು ಜನರಿಗೆ ದರ್ಶನ ಕೋಡೋಕೆ ಬಂದಿಲ್ಲ’ ಎಂದು ಸಿಟ್ಟಿಗೆದ್ದು ಹೇಳಿಬಿಟ್ಟಿದ್ದರು. ಭಾಷಣಗಳಲ್ಲಿ ವಿಚಾರಗಳನ್ನು ಚರ್ಚಿಸಬೇಕೆಂದು ಅವರು ಬಯಸುತ್ತಿದ್ದರು.
ಆ ಹೊತ್ತಿಗೆ ನೀಲಗಂಗಯ್ಯ ಪೂಜಾರ್‌ ಪ್ರವಾಸಗಳಲ್ಲಿ ಇದ್ದರೇನೋ?
ಜೆ.ಪಿ.ಯವರ ಭಾಷಣವನ್ನು ಅವರೇ ದಾಖಲಿಸಿಕೊಳ್ಳುತ್ತಿದ್ದರು. ಭಾಷಣ ಮುಗಿದ ಮೇಲೆ ಅವರ ದಾಖಲೆ ಆಧಾರದಲ್ಲಿ ನಾನು ಸಾರಾಂಶ ಸಿದ್ಧಪಡಿಸಿ, ಜೆ.ಪಿ. ಅವರಿಗೆ ತೋರಿಸುತ್ತಿದ್ದೆ. ಅವರು ಇದನ್ನು ಬಹುವಾಗಿ ಮೆಚ್ಚಿ, ಸಣ್ಣಪುಟ್ಟ ಬದಲಾವಣೆಗಳನ್ನು ಸೂಚಿಸಿ, ಇದನ್ನು ಪಕ್ಷದ ಸದಸ್ಯರಿಗೆ ವಿತರಿಸಲು ಹೇಳುತ್ತಿದ್ದರು. ಎನ್‌.ಜಿ. ಗೋರೆಯವರು ಇದನ್ನು ಮರಾಠಿಗೆ ಅನುವಾದಿಸಿ ಮಹಾರಾಷ್ಟ್ರದ ಪಕ್ಷದ ಪತ್ರಿಕೆ ‘ಜನವಾಣಿ’ ಯಲ್ಲಿ ಪ್ರಕಟಿಸಿದ್ದರು.
ಕಾರ್ಮಿಕ ಹೋರಾಟವನ್ನು ಸಂಘಟಿಸುವ ಅಗತ್ಯವನ್ನು ನಿಮ್ಮ ಹೊತ್ತಿನ ಸಮಾಜವಾದಿ ಪಕ್ಷ ಮನಗಂಡಿತ್ತಾ?
ಗೋವಾ ವಿಮೋಚನಾ ಚಳವಳಿಗೆಂದು ಡಾಕ್ಟರ್‌ ಸಾಬ್‌ (ಲೋಹಿಯಾ) ಆಗ ಬೆಳಗಾವಿಗೆ ಬಂದಿದ್ದರು. ಆ ಸಂದರ್ಭದಲ್ಲಿ ಅವರು ಗೋವಾದಲ್ಲಿ ಕಾರ್ಮಿಕರ ಸಂಘಟನೆ ಮಾಡುವ ಅಗತ್ಯದ ಬಗ್ಗೆ ಹೇಳಿದ್ದರು.
ಕಾರ್ಮಿಕ ಸಂಘಟನೆ ಕಟ್ಟಲು ನಿಮಗೆ ಸಾಧ್ಯವಾಯ್ತೇ?
ಮುಂಬೈಗೆ ಬಂದಾಗ ರೈಲ್ವೆ ಯೂನಿಯನ್‌ ಕಾರ್ಮಿಕರ ಜೊತೆ ಒಂದಿಷ್ಟು ಕೆಲಸ ಮಾಡಿದೆ. ಹುಬ್ಬಳ್ಳಿಯಲ್ಲಿ ಎನ್‌.ಬಿ. ಚೆಳಗೇರಿಯವರು ಸಂಘಟಿಸಿದ್ದರು.
ಹುಬ್ಬಳ್ಳಿಯಲ್ಲಿ ಆಗ ‘ಕಮ್ಯುನಿಸ್ಟ್‌’ ಕಾರ್ಮಿಕ ಸಂಘಟನೆಗಳ ಚಟುವಟಿಕೆಗಳು ನಡೆಯತ್ತಿದ್ದವೇ?
ಹುಬ್ಬಳ್ಳಿಯಲ್ಲಿ ಅವರು ಪ್ರಬಲರಿದ್ದಿಲ್ಲ. ಅಲ್ಲಿ ಆಗಲೇ ಚೆಳಗೇರಿ ಸಂಘಟಿಸಿದ್ದರು.
ಚೆಳಗೇರಿ ಸಮಾಜವಾದಿಗಳಾಗಿದ್ದರೇ?
ಚೆಳಗೇರಿ ಸಮಾಜವಾದಿಗಳಲ್ಲ. ಆದರೆ ಆಧುನಿಕ ಚಿಂತನೆಗಳು ಅವರಲ್ಲಿದ್ದವು. ಅವರೊಬ್ಬ ಸಮಾಜ ಸುಧಾರಕರಾಗಿದ್ದರು. ಆಗ ಎಂಥದೋ… ಪ್ರಸಾದ್ ಅನ್ನುವರೊಬ್ಬರಿದ್ದರು. ಎನ್‌.ಎಂ. ಜೋಷಿ ಇದ್ದರು. ಹಾಗೆ ಚೆಳಗೇರಿ.
ರೈತರ ಸಂಘಟನೆ ಕಟ್ಟುವ ಪ್ರಯತ್ನಗಳು ನಡೆದವಾ?
ಹಾಂ. ನಾನು ಹುಬ್ಬಳ್ಳಿಯಲ್ಲಿದ್ದಾಗ ಕೃಷಿ ಕಾರ್ಮಿಕರನ್ನು ಸಂಘಟಿಸುವ ಪ್ರಯತ್ನ ಮಾಡಿದೆವು. ಗರಗದಲ್ಲಿ ಒಂದು ಸಮ್ಮೇಳನವನ್ನೂ ಮಾಡಿದೆವು. ಸರ್ದಾರ್‌ ವೀರನಗೌಡ ಅವರಿದ್ದರು. ಅವರು ನನ್ನನ್ನು ‘ಕರ್ನಾಟಕ ಕಾಂಗ್ರೆಸ್ ಕಮಿಟಿ’ಯ ಉಪಾಧ್ಯಕ್ಷರನ್ನಾಗಿಸುವ ಬಗ್ಗೆಯೂ ಮಾತನಾಡಿದ್ದರು! ಕಮಲಾದೇವಿಯವರೂ ಗರಗಕ್ಕೆ ಬಂದಿದ್ದರು.
ಗರಗದ ರೈತ ಸಮ್ಮೇಳನದಲ್ಲಿ ಅಂದಾಜು ಎಷ್ಟು ಜನ ರೈತರಿದ್ದರು?
೫೦ – ೬೦ ಜನ ಇದ್ದರು.
ಗೋವಾ ವಿಮೋಚನಾ ಹೋರಾಟದಲ್ಲಿ ನೀವು ಭಾಗವಹಿಸಿದ್ದಿರಾ?
ಇಲ್ಲ.
ಲೋಹಿಯಾ ಅವರನ್ನು ನೀವು ಮೊದಲು ಭೇಟಿ ಮಾಡಿದ್ದು ಎಲ್ಲಿ?
ಕಾನ್ಪುರ ಸಮ್ಮೇಳನದಲ್ಲಿ. ನಾನಾಗ ಕರ್ನಾಟಕ ಪಿ.ಎಸ್‌.ಪಿ. ಕಾರ್ಯದರ್ಶಿಯಾಗಿದ್ದೆ. ಲೋಹಿಯಾ ಕಾನ್ಪುರ ಸಮ್ಮೇಳನದ ಅಧ್ಯಕ್ಷರಾಗಿದ್ದರು. ಕಮಲಾದೇವಿ ನನ್ನನ್ನು ಲೋಹಿಯಾರಿಗೆ ಪರಿಚಯಿಸಿದ್ದರು. ಆಗ ಒಂದೇ ಒಂದು ಮಾತು ಅವರಾಡಿದ್ದು. ನಂತರ ನಾನು ಸಂಪರ್ಕಕ್ಕೆ ಬಂದದ್ದು ೧೯೬೪ರಲ್ಲಿ. ನನಗಾಗ ಉದ್ಯೋಗವಿರಲಿಲ್ಲ. ಆಗ ಲೋಹಿಯಾ ಅವರಿಗೆ ಒಂದು ಪತ್ರ ಬರೆದು ಭೇಟಿ ಮಾಡಿದೆ. ೧೯೬೪ರಿಂದ ಅವರ ಜೊತೆಗೇ ಇದ್ದೆ. ೧೯೬೭ರಲ್ಲಿ ಅವರು ನಿಧನರಾದರು. ಅವರು ಸಂಸತ್‌ ಸದಸ್ಯರಾಗಿದ್ದಾಗ ನಾನು ದೆಹಲಿಯಲ್ಲಿ ಅವರಿಗೆ ಸಹಾಯಕನಾಗಿದ್ದೆ. ಬಂದ ಪತ್ರಗಳಿಗೆ ಉತ್ತರಿಸುವುದು, ಕಡತಗಳನ್ನು ನೋಡಿ ಕೊಳ್ಳುವುದು ನನ್ನ ಕೆಲಸವಾಗಿತ್ತು. ಒಂದು ಸಲ ನಾನು ಡಾಕ್ಟರ್‌ ಸಾಬಾ ಅವರಿಗೆ, ‘ಕಮ್ಯುನಿಸ್ಟರ ಶಸ್ತ್ರಾಸ್ತ್ರಗಳು ವಿರುದ್ಧ ಇವೆ. ಪ್ರಜಾಪ್ರಭುತ್ವವಾದಿಗಳ ಶಸ್ತ್ರಾಸ್ತ್ರಗಳು ಪ್ರಜಾಪ್ರಭುತ್ವದ ವಿರುದ್ಧ ಇವೆ’ ಎಂದಿದ್ದೆ. ಇಂಡೋನೇಷಿಯಾ, ಪಾಕಿಸ್ತಾನ ಮತ್ತು ಭಾರತಗಳ ಉದಾಹರಣೆಯನ್ನಿಟ್ಟುಕೊಂಡು ಈ ಮಾತನ್ನು ಹೇಳಿದ್ದೆ. ಆಗ ಡಾಕ್ಟರ್‌ ಸಾಬ್‌ ನನಗೆ, ‘ನೀನೇ ಯಾಕೆ ಲೇಖನಗಳನ್ನು ಬರೆಯಬಾರದು’ ಎಂದಿದ್ದರು. ಆ ನಂತರ ಪತ್ರಿಕೆಗಳಿಗೆ ಲೇಖನ ಬರೆಯಲು ಆರಂಭಿಸಿದೆ. ಎಂ. ಆರ್‌. ಮಸಾನಿಯವರು ಮಿಶ್ರ ಆರ್ಥಿಕ ವ್ಯವಸ್ಥೆ ಬಗ್ಗೆ ಒಂದು ಪುಸ್ತಕ ಬರೆದಿದ್ದರು. ಆ ಪುಸ್ತಕವನ್ನು ನಾನು ‘ರಿವ್ಯೂ’ ಮಾಡಿದೆ. ಅದನ್ನು ಮೆಚ್ಚಿ ಕೊಂಡ ಡಾಕ್ಟರ್‌ ಅವರು ಪುಸ್ತಕಗಳಿಗೆ ರಿವ್ಯೂ ಮಾಡಲು ಹಚ್ಚಿದರು. ಮುಂದೆ ನಾನು ‘ಸಮಾಜವಾದಿ ಚಿಂತನೆಯ ಬೆಳವಣಿಗೆ’ ಎಂಬ ಧೀರ್ಘ ಲೇಖನವನ್ನು ಬರೆದೆ. ಇದರಲ್ಲಿ ‘ಭಾರತದಲ್ಲಿ ಸಮಾಜವಾದಿ ಪಕ್ಷದ ದುರಂತ’ದ ಬಗ್ಗೆ ಚರ್ಚಿಸಿದ್ದೇನೆ.
ತುರ್ತು ಪರಿಸ್ಥಿತಿಯಲ್ಲಿ ನಿಮ್ಮ ಅನುಭವವೇನು?
ತುರ್ತು ಪರಿಸ್ಥಿತಿಯಲ್ಲಿ ನಾನು ಜೈಲಿಗೇನೂ ಹೋಗಲಿಲ್ಲ. ಆಗ ನಾನು ಕೆಲಸ ಮಾಡಿ ಕೊಂಡು ಬಾಂಬೆಯಲ್ಲೇ ಇದ್ದೆ.
ತುರ್ತು ಪರಿಸ್ಥಿತಿ ವಿರೋಧಿಸಿ ಚಳವಳಿಗೆ ಇಳಿಯಬೇಕು ಅನ್ನಿಸಲಿಲ್ವಾ?
ತುರ್ತು ಪರಿಸ್ಥಿತಿ ವಿರೋಧಿಸಿ ನಾನೊಂದು ಪುಸ್ತಕವನ್ನೇ ಬರೆದಿದ್ದೇನೆ. ಆದರೆ ಜೈಲಿಗೆ ಹೋಗಲಿಲ್ಲ ಅಷ್ಟೇ. ಆಗ ನಾನು ನನ್ನ ಕುಟುಂಬದ ಕಡೆ ಲಕ್ಷ್ಯ ವಹಿಸಬೇಕಿತ್ತು. ನನ್ನ ಪತ್ನಿ ಬ್ಯಾಂಕ್‌ ಉದ್ಯೋಗಿಯಾಗಿದ್ದಳು. ನನ್ನ ಪುಸ್ತಕವನ್ನು ಗುರುಗಳಲ್ಲೊಬ್ಬರಾದ ಜೆ.ಡಿ. ಪಾರೀಖ್‌ ಅವರಿಗೆ ತೋರಿಸಿದ್ದೆ. ತುರ್ತು ಪರಿಸ್ಥಿತಿ ಕಾಲಕ್ಕೆ ಜೆ.ಪಿ.ಯವರು ಭಾಷಣಗಳು ಹರಿತವಾಗಿರುತ್ತಿದ್ದವು. ಅವರು ಇಂದಿರಾ ಗಾಂಧಿಯನ್ನು ಭ್ರಷ್ಟಾಚಾರದ ಗಂಗೋತ್ರಿ ಎಂದು ಕರೆದರು. ಇಂದಿರಾ ಸಂಪುಟದಲ್ಲಿ ರಕ್ಷಣಾ ಸಚಿವರಾಗಿದ್ದ ಬನ್ಸಿಲಾಲ್‌ರನ್ನು ‘ಇಂದಿರಾ ಗಾಂಧಿಯವರ ಹೊಲದಲ್ಲಿ ಬೆಳೆದ ಮೂಲಂಗಿ’ ಎಂದು ಲೇವಡಿ ಮಾಡುತ್ತಿದ್ದರು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೬. ಸಮಾಜವಾದಿಗಳು ವಿದೇಶಿ ಕಾರುಗಳಲ್ಲಿ (೨)
ತುರ್ತು ಪರಿಸ್ಥಿತಿಗೆ ಭೂಸುಧಾರಣೆ, ರಾಜಧನ ರದ್ದತಿ, ಬ್ಯಾಂಕುಗಳ ರಾಷ್ಟ್ರೀಕರಣ ಹೀಗೆ ರಾಷ್ಟ್ರೀಯ ಹಿತಾಸಕ್ತಿ ಇತ್ತು ಎಂಬ ವಾದವಿದೆಯಲ್ಲ?
ಈ ಯಾವ ಉದ್ದೇಶಗಳನ್ನು ಅದು ಹೊಂದಿರಲಿಲ್ಲ. ಇಂದಿರಾ ತಮ್ಮ ಆಡಳಿತದ ಮೇಲೆ ನಿಯಂತ್ರಣದ ಕಳೆದುಕೊಂಡಿದ್ದರು. ಅವರಿಗೆ ಜೆ.ಪಿ.ಯವರ ಭಯವಿತ್ತು ಅಷ್ಟೇ. ಉಳಿದುದೆಲ್ಲ ಸಮರ್ಥನೆಯ ಹುಸಿವಾದಗಳು.
‘ಸಂಪೂರ್ಣ ಕ್ರಾಂತಿ’ಯ ಜೆ.ಪಿ. ಕರೆ ಸಾಕಷ್ಟು ಸಿದ್ಧತೆಗಳನ್ನೊಳಗೊಂಡು, ಸಕಾಲಿಕ ಚಿಂತನೆಯಾಗಿ ಹೊಮ್ಮಿತ್ತೇ?
ಹೌದು. ಆದರೆ ಕ್ರಾಂತಿ ಆಗಲಿಲ್ಲ, ಅಷ್ಟೇ.
ಲೋಹಿಯಾರ ‘ಸಪ್ತಕ್ರಾಂತಿ’, ಜೆ.ಪಿ.ಯವರ ‘ಸಂಪೂರ್ಣ ಕ್ರಾಂತಿ’ ಇವೆರಡರ ನಡುವೆ ವ್ಯತ್ಯಾಸ – ವೈರುಧ್ಯತೆಗಳಿಲ್ಲವಾ?
ಅಂಥದ್ದೇನೂ ಇಲ್ಲ. ‘ಸಂಪೂರ್ಣಕ್ರಾಂತಿ’ ನಂತರದ್ದು. ಆ ಮೊದಲೇ ‘ಸಪ್ತಕ್ರಾಂತಿ’ ಬಗ್ಗೆ ಲೋಹಿಯಾ ಹೇಳಿದ್ದರು. ಬಹುಶಃ ಸಪ್ತಕ್ರಾಂತಿಯ ಮುಂದಿನ ಭಾಗ ಸಂಪೂರ್ಣ ಕ್ರಾಂತಿಯಾಗಿದ್ದಿರಬಹುದು. ವಾಸ್ತವದಲ್ಲಿ ಅವೆರಡೂ ಪ್ರಯೋಗಗಳೇ ಆಗಿದ್ದವು.
ಲೋಹಿಯಾರ ನಂತರ, ಇಂಡಿಯಾದಲ್ಲಿ ಜೆ.ಪಿ. ಸಮಾಜವಾದಿ ಚಳವಳಿಯನ್ನು ಮುನ್ನಡೆಸಿದ್ರು ಅಂತ ಹೇಳಬಹುದಾ?
ಜೆ.ಪಿ. ಸಮಾಜವಾದಿ ಚಳವಳಿಗೆ ವಿದಾಯ ಹೇಳಿ ‘ಭೂದಾನಕ್ಕೆ’ ಹೋದರು. ನಂತರ ಅವರು ‘ನನ್ನ ಆಯುಷ್ಯದ ಹಲವು ವರ್ಷಗಳನ್ನು ವೃಥಾ ನಷ್ಟ ಮಾಡಿಕೊಂಡೆ’ ಅಂದರು.
ಇಂಡಿಯಾದಲ್ಲಿ ಸಮಾಜವಾದಿ ಚಳವಳಿಯನ್ನು ಹಿನ್ನಡೆಯನ್ನು ಸೂಚಿಸಬಹುದಾದ ಯಾವ ಘಟನೆ ಅಥವಾ ವಿಷಯವನ್ನು ನೆನಪಿಸಿಕೊಳ್ಳಬಹುದು?
ಡಾಕ್ಟರ್ ಸಾಹೇಬ್‌ ಅವರ ಸಾವು. ಅವತ್ತೇ ಕೊನೆ. ಅಲ್ಲಿಂದ ಹಿನ್ನಡೆ ಶುರುವಾಯಿತು. ಸಮಾಜವಾದಿ ನೇತಾರ ಮಧುಲಿಮಯೆ, ಚೌಧರಿ ಚರಣಸಿಂಗರ ಪಕ್ಷ ಸೇರಿದ್ರು. ಹೀಗೆ… ಮುಂದೆ ಏನೇನೋ ಆದವು.
ಕೇರಳದಲ್ಲಿ ಪಿಟ್ಟಂಥಾನ್‌ ಪಿಳ್ಳೆ ಸರಕಾರ ರೈತರ ಮೇಲೆ ಗೋಲಿಬಾರ್‌ ನಡೆಸಿದ ಸಂದರ್ಭದಲ್ಲಿ ಪಕ್ಷದ ಪ್ರಜಾಸತ್ತಾತ್ಮಕ ತೀರ್ಮಾನಕ್ಕೆ ವ್ಯತಿರಿಕ್ತವಾಗಿ ಲೋಹಿಯಾ ರಾಜಿನಾಮೆ ನೀಡಿದ್ದು ಹಟಮಾರಿ ವರ್ತನೆ ಅನಿಸುವುದಿಲ್ಲವಾ?
ಇಲ್ಲ. ಲೋಹಿಯಾ ಅಪ್ಪಟ ಪ್ರಜಾಪ್ರಭುತ್ವವಾದಿಯಾಗಿದ್ದರು. ಅವರು ಉತ್ಕಟವಾಗಿ ಮೌಲ್ಯಗಳನ್ನು ನಂಬಿದ್ದರು. ಯಾವುದೇ ಕಾರಣಕ್ಕೂ ಜನತಾಂತ್ರಿಕ ಸರ್ಕಾರವೊಂದು ತನ್ನ ಪ್ರಜೆಗಳ ಮೇಲೆ ಗೋಲಿಬಾರ್ ಮಾಡಲೇಬಾರದು ಎಂಬ ಮೌಲ್ಯದ ತೀವ್ರತೆ ಅದು, ಹಟ ಅಲ್ಲ. ಅವರು ಒರಿಸ್ಸಾದಲ್ಲಿ ಮನುಷ್ಯ, ಮನುಷ್ಯರನ್ನು ಕೂಡಿಸಿಕೊಂಡು ಎಳೆಯುವ ರಿಕ್ಷಾ ಸಾರಿಗೆ ಕೊನೆಯಾಗಬೇಕೆಂದು ಬಯಸಿದ್ದರು. ನಾನೆಂದೂ ಮನುಷ್ಯರು ಎಳೆಯುವ ವಾಹನದಲ್ಲಿ ಕೂಡಲಾರೆ ಎಂದಿದ್ದರು.
ಪಕ್ಷದ ಒಬ್ಬ ಸದಸ್ಯನಾಗಿ ಪಕ್ಷದ ಬಹುಮತದ ತೀರ್ಮಾನಗಳಿಗೆ ಬದ್ಧನಾಗುವುದು, ಅಗತ್ಯ ಶಿಸ್ತಾಗಿರ್ತದೆ. ಕೆಲ ಹಿರಿಯ ನಾಯಕರು ಭಿನ್ನಾಭಿಪ್ರಾಯ ಇಟ್ಟುಕೊಂಡೇ, ಆ ತೀರ್ಮಾನಕ್ಕೆ ಹಾಗೆ ಬದ್ಧರಾಗಿದ್ದರಾ?
ಆದರೆ ಪಕ್ಷವೂ ತಪ್ಪು ಮಾಡುವ ಸಾಧ್ಯತೆಗಳಿರ್ತಾವಲ್ಲ. ಪಕ್ಷ, ಬಹುಮತದ ಮೂಲಕ ತಪ್ಪು ತೀರ್ಮಾನ ಕೈಗೊಂಡಾಗ ಏನು ಮಾಡಬೇಕು? ನಿಮಗೊಂದು ವಿಷಯ ಹೇಳ್ತೇನೆ. ಗಾಂಧಿ ಕೊಲೆಯಾದ ನಂತರ ಜೆ.ಪಿ. ಮತ್ತು ಕಮಲಾದೇವಿಯವರು ಒಂದು ಹೇಳಿಕೆಯನ್ನು ನೀಡಿದರು. ‘ಗೃಹಮಂತ್ರಿ ವಲ್ಲಭಾಯಿ ಪಟೇಲ್ ರಾಜಿನಾಮೆ ನೀಡಬೇಕು’ ಎಂದು. ಆಗ ಲೋಹಿಯಾ, ಅಚ್ಯುತ ಪಟವರ್ಧನ್ ಮತ್ತೆ ಕೆಲವರು ಬರೀ ಪಟೇಲ್ ಒಬ್ಬರೇ ಏಕೆ ಸರಕಾರವೇ ರಾಜಿನಾಮೆ ನೀಡಬೇಕು ಎಂದು ಹೇಳಿಕೆ ನೀಡಿದ್ದರು.
ಗಾಂಧಿ ಕೊಲೆಯಾದ ದಿನ ನೀವು ಎಲ್ಲಿದ್ರೀ?
ಹುಬ್ಬಳ್ಳಿಯಲ್ಲಿ
ಅಲ್ಲಿ ನೀವು ಕಂಡಿದ್ದೇನು?
ಕಂಡಿದ್ದೇನು, ಆರ್‌.ಎಸ್‌.ಎಸ್‌. ನವರು ಪೇಡಾ ಹಂಚಿದರು. ಅದನ್ನೇ ಕಂಡಿದ್ದು. ‘ಸಂಯುಕ್ತ ಕರ್ನಾಟಕ’ ಮತ್ತು ಕೆಲ ಇಂಗ್ಲೀಷ್‌ ಪತ್ರಿಕೆಗಳಲ್ಲೂ ಅದರ ಬಗ್ಗೆ ವರದಿಗಳು ಪ್ರಕಟವಾದವು.
ಇದನ್ನು ನೀವು ನೋಡಿದ್ದೀರಾ?
ನಾನೇ ನೋಡಿದ್ದೇನೆ. ನಾನೇ ಈ ಬಗ್ಗೆ ಲೇಖನವನ್ನೂ ಬರೆದೆ. ಆದರೆ ಪ್ರಕಟಗೊಳ್ಳಲಿಲ್ಲ. ಏಕೆಂದ್ರೆ ‘ಸಾಕ್ಷ್ಯಾಧಾರ’ಗಳನ್ನು ಎಲ್ಲಿಂದ ಹಾಜರುಪಡಿಸೋದು? ಉತ್ತರ ಕರ್ನಾಟಕದಲ್ಲಿ ಕೆಲವು ಕಡೆ ‘ಬಕ್ಕನೆತ್ತಿ ಮೆರವಣಿಗೆ’ಗಳೂ ನಡೆದವು.
ಬಕ್ಕನೆತ್ತ ಮೆರವಣಿಗೆ! ಯಾರು ಮಾಡಿದ್ದು?
ಬಹುತೇಕ ಮುಸಲ್ಮಾನರು. ಎಲ್ಲರೂ ಇದ್ರು. ಗಾಂಧೀಜಿಯವರ ಕೊಲೆಗೆ ಶೋಕದ ಸಂಕೇತವಾಗಿ ಅಲ್ಲಿ ಪೇಟ, ರುಮಾಲು, ಟೊಪ್ಪಿಗೆಗಳನ್ನು ತೆಗೆದು ಸಂತಾಪ ಸೂಚಿಸಿದರು.
ಆರ್‌.ಎಸ್‌.ಎಸ್‌. ನವರು ಆಗ ಕರಪತ್ರವೊಂದನ್ನು ರಹಸ್ಯವಾಗಿ ಹಂಚಿದ್ದ ರಂತಲ್ಲ ನಿಜವೇ?
ಅದು ನಮ್ಮ ಕೈಗೂ ಸಿಗಲಿಲ್ಲ. ಆದರೆ ಪೇಡಾವನ್ನಂತೂ ಹಂಚಿದ್ದರು.
ಆ ದಿನಗಳಲ್ಲಿ ಆರ್.ಎಸ್‌.ಎಸ್‌. ಮತ್ತು ಸಮಾಜವಾದಿಗಳ ನಡುವೆ ತಾತ್ವಿಕ ಮುಖಾಮುಖಿಯಾಗುವ ಸಂದರ್ಭಗಳೇನಾದರೂ ಬಂದಿದ್ದವಾ?
ನಾವು ಅವರನ್ನು ವಿರೋಧಿಸ್ತಿದ್ವಿ. ಅವರ ಪಕ್ಷವನ್ನು ‘ಭಾರತ್‌ ತೋಡೋ ಪಾರ್ಟಿ’ ಅಂತಾ ಕರೀತಿದ್ವಿ. ಈಗ್ಲೂ ನಾನವರನ್ನು ವಿರೋಧಿಸ್ತೀನಿ.
ನಂತರದಲ್ಲಿ ಅವರ ಜೊತೆಗೇ ಸೇರಿ ‘ಜನತಾ ಪಾರ್ಟಿ’ ಆಯಿತಲ್ಲ?
ಅದೆಲ್ಲಾ ಆದದ್ದು ನಂತರ. ಅದಕ್ಕೂ ಮೊದಲೇ ಡಾಕ್ಟರ್‌ ಜನಸಂಘದೊಂದಿಗೆ ಕಾಂಗ್ರೆಸ್‌ ವಿರೋಧಿ ಮೈತ್ರಿ ಮಾಡಿಕೊಂಡಿದ್ದರು. ಆಗ ನಾನು ಇದು ತಪ್ಪು ತೀರ್ಮಾನ ಅಂತಾ ಹೇಳಿದ್ದೆ. ಆಗ ಅವರು ‘ಐಸೀ ಎಮೋಷನಲ್‌ ಪಾಲಿಟಿಕ್ಸ್‌ ನಹೀ ಚಲೇಗಿ’ ಎಂದುಬಿಟ್ರು. ಯಾಕಂದ್ರೆ ಆಗ ಮುಖ್ಯ ಶತ್ರು ಕಾಂಗ್ರೆಸ್‌ ಪಕ್ಷವಾಗಿತ್ತು. ಚುನಾವಣೆಯಲ್ಲಿ ಕಾಂಗ್ರೆಸ್ಸನ್ನು ಸೋಲಿಸೋದಕ್ಕೆ ಈ ಭಾರತ್ ತೋಡೋ ಪಾರ್ಟಿ ಜೊತೆಗೂ ಸ್ಥಾನ ಹೊಂದಾಣಿಕೆ ಮಾಡಿಕೊಳ್ಳೋದು ಸರಿ ಎಂದು ಲೋಹಿಯಾ ಭಾವಿಸಿದ್ದರು. ಆ ಹೊತ್ತಿನಲ್ಲಿ ಕರುಣಾನಿಧಿ ಏನಾದ್ರೂ ಇಂದಿರಾ ಗಾಂಧಿಯನ್ನು ಬೆಂಬಲಿಸದೇ ಹೋಗಿದ್ದರೆ ಖಂಡಿತ ಕಾಂಗ್ರೆಸ್‌ ಕುಸಿಯುತ್ತಿತ್ತು. ಇಂದಿರಾ ಹೊರಟು ಹೋಗುತ್ತಿದ್ದರು.
ಜನತಾ ಪಾರ್ಟಿಯಾಗಿದ್ದು ನಂತರ. ಅದು ಜೆ.ಪಿ.ಯವರ ಇಚ್ಛೆಯಾಗಿತ್ತು. ದೀನ ದಯಾಳ್ ಹತ್ತಿರ ನಾನು ಮಾತಾಡಿ ಬಂದಿದ್ದೇನೆ ಎಂದು ಬಿಟ್ಟರು. ದೀನ್‌ದಯಾಳ್‌ ಆಗ ಜನಸಂಘದ ಮುಖ್ಯಸ್ಥರಾಗಿದ್ದರು.
ಈ ತೀರ್ಮಾನದಿಂದ ಭವಿಷ್ಯದ ಸಮಾಜವಾದಿ ಚಳವಳಿಯ ಮೇಲಾದ ಪರಿಣಾಮ ಎಂಥದು?
ನಂತರದಲ್ಲಿ ಸಮಾಜವಾದಿ ಸಂಘಟನೆಯೇ ಉಳಿಯಲಿಲ್ಲ. ಮುಂದಿನ ದಿನಗಳಲ್ಲಿ ಸುರೇಂದ್ರ ಮೋಹನ್‌ ಅವರ ನೇತೃತ್ವದಲ್ಲಿ ರಾಷ್ಟ್ರಾದ್ಯಂತ ಇದ್ದ ಸಮಾಜವಾದಿ ಕೇಂದ್ರಗಳ ಅಖಿಲ ಭಾರತ ಸಮ್ಮೇಳನವೂ ಆಯ್ತು. ಈ ಮುಖಾಂತರ ಮತ್ತೆ ಸಮಾಜವಧಿ ಚಟುವಟಿಕೆಗಳನ್ನು ವಿಸ್ತರಿಸಲು ಪ್ರಯತ್ನಗಳು ನಡೆದವು.
ಸಮಾವಾದಿಗಳು ಪಕ್ಷವನ್ನು ಪ್ರಣಾಳಿಕೆ ಮತ್ತು ಕಾರ್ಯಕ್ರಮಗಳ ಆಧಾರದಲ್ಲಿ ಕಟ್ಟಲು ಸಾಧ್ಯವಾಯ್ತಾ?
ಕಾನ್ಪುರ ಸ್ಟೇಟ್‌ಮೆಂಟ್‌ ಆಫ್‌ ಪಾಲಿಸಿ ಅಂತಾ ಇತ್ತು. ಇದಕ್ಕೂ ಮೊದಲು ಫೈಜಪುರ ಥೀಸಿಸ್‌, ಮೀರತ್‌ ಥೀಸಿಸ್ ಅವೆಲ್ಲಾ ಪಾಲಿಸಿ ಸ್ಟೇಟ್‌ಮೆಂಟ್‌ಗಳಾಗಿದ್ದವು. ಇವು ಸಮಾಜವಾದದ ತಳಹದಿಗಳಾಗಿದ್ದವು. ಪ್ರಣಾಳಿಕೆಗಳೆಂದರೆ ಪಾಲಿಸಿ ಸ್ಟೇಟ್‌ಮೆಂಟ್‌ಗಳೇ. ಫೈಜಪುರ ಮತ್ತು ಮೀರತ್‌ ಥೀಸಿಸ್‌ಗಳು ಮಾರ್ಕ್ಸ್ ವಾದಿ ದೃಷ್ಟಿಕೋನವನ್ನು ಹೊಂದಿದ್ದವು. ನಂತರದಲ್ಲಿ ಲೋಹಿಯಾರವರು ಮಾರ್ಕ್ಸ್ ವಾದಿ ವ್ಯಾಖ್ಯಾನ ಕ್ರಮದ ಬದಲಾಗಿ, ಗಾಂಧೀವಾದೀ ದೃಷ್ಟಿಕೋನವನ್ನು ಪರಿಗಣಿಸಿದರು. ಜೆ.ಪಿ. ಮೊದಲಿಗೆ ಮಾರ್ಕ್ಸ್ ವಾದಿಯೇ ಆಗಿದ್ದರು. ‘ಜನತಾ ಪತ್ರಿಕೆ’ಗೆ ನಾನೊಂದು ಲೇಖನವನ್ನು ಬರೆದೆ. “ಮಾರ್ಕ್ಸ್ ವಾದದಿಂದ ಸರ್ವೋದಯವರೆಗೆ, ಮತ್ತು ಅಂತ್ಯೋದಯದೆಡೆಗೆ” ಅಂತ. ಜೆ.ಪಿ.ಯವರನ್ನು ಉಲ್ಲೇಖಿಸಿಯೇ ಬರೆದ ಲೇಖನ ಇದು.
ಲೋಹಿಯಾರ ತಾತ್ವಿಕತೆ ಕೆಲವೊಮ್ಮೆ ಗಾಂಧೀವಾದದ ಮುಂದುವರೆದ ಭಾಗ ಅನಿಸಲ್ವಾ?
ನೋಡಿ, ಮೂರು ಬಗೆಯ ಗಾಂಧಿ ವಾದಗಳಿವೆ. ಮೊದಲನೆಯದು ‘ಸರಕಾರೀ ಗಾಂಧಿವಾದ’, ನೆಹರೂ ರೂಢಿಸಿಕೊಂಡಿದ್ದು. ಎರಡನೆಯದು ವಿನೋಬಾಭಾವೆ ಉಪದೇಶಿಸಿದ ‘ಮಠೀಯ ಗಾಂಧಿವಾದ’. ಮೂರನೆಯದು, ಲೋಹಿಯಾ ನಾಯಕತ್ವದ ಸಮಾಜವಾದಿಗಳು ಪ್ರತಿನಿಧಿಸಿದ ‘ಅಸಾಂಪ್ರದಾಯಕ’ ಗಾಂಧಿವಾದ. ಏನಾಯ್ತು ಅಂದ್ರೆ ಮಧುಲಿಮಯೆ ಮೊದಲಾದವರಿಗೆ ಸಮಾಜವಾದಿ ಪಕ್ಷವನ್ನು ಜನತೆಯ ನಡುವೆ ಕಟ್ಟುವ, ಹೋರಾಡುವ ಸಾಮರ್ಥ್ಯ ಉಳಿಯಲಿಲ್ಲ. ಕೆಲವರು ಅಧಿಕಾರಕ್ಕಾಗಿ ಬೇರೆ ಕಡೆ ಹೋದರು. ಹಾಗಾಗಿ ಸಮಾಜವಾದಿ ಪಕ್ಷ ಹಿನ್ನೆಡೆಯನ್ನು ಕಂಡಿತು. ಏನಾಗಿತ್ತು. ಒಂದು ಕಾಲಕ್ಕೆ ‘ನೆಹರು’ ಅಂದ್ರೆ ಭಾರತ ಸರ್ಕಾರ ಅನ್ನೋ ಹಾಗಿತ್ತು. ನೆಹರೂ ಅಂದ್ರೆ ದೇವರು ಅನ್ನೋರೂ ಇದ್ರು. ಅಂತಾ ಹೊತ್ತಿನಲ್ಲಿ ಲೋಹಿಯಾ ನೆಹರೂರವರನ್ನು ಪತ್ರಗಳ ಮೂಲಕ ಎಚ್ಚರಿಸುತ್ತಿದ್ದರು. ಒಮ್ಮೆ ದೆಹಲಿಯಲ್ಲಿ ಜೆ.ಪಿ. ಲೋಹಿಯಾ ಸಮಾಜವಾದದ ಕಾರ್ಯಕ್ರಮದಲ್ಲಿ ಭೂದಾನವೂ ಒಂದು ಹೊರತು, ‘ಭೂದಾನವೇ ಪ್ರಧಾನವಲ್ಲ’ ಎಂದು ಹೇಳಿದರು.
ಸಮಾಜವಾದಿ ಚಳವಳಿಯು ಆರಂಭದಲ್ಲಿ ಅದು ತನ್ನನ್ನು ಎಡಪಂಥೀಯವೆಂದೇ ಕರೆದು ಕೊಂಡಿತು. ಆದರೆ ಬರಬರುತ್ತಾ ಅದನ್ನು ಕೆಲವರು ‘ಮಧ್ಯಪಂಥೀಯ’ವೆಂದು ಕರೆದದ್ದು ಇದೆ. ಇವತ್ತಿನ ದಿನಗಳಲ್ಲಂತೂ ‘ಬಲಪಂಥೀಯರ ಜೊತೆ ಬಹುತೇಕ ಸಮಾಜವಾದಿಗಳು ಇದ್ದಾರೆ.’ ಆರಂಭದಿಂದ ಈವರಗೆ ರಾಜಕೀಯ ಬೆಳವಣಿಗೆಗಳನ್ನು ಗಮನಿಸುತ್ತಿರುವ ನೀವು ಈ ಚಲನೆಯನ್ನು ಏನೆಂದು ವಿಶ್ಲೇಷಿಸ್ತೀರಿ?
ಈ ಎಡಪಂಥ, ಮಧ್ಯಪಂಥ ಯಾವುದೂ ಇಲ್ಲ. ಮೊದಲು ಕಾಂಗ್ರೆಸ್ಸ್‌ನ್ನು ವಿರೋಧಿಸಬೇಕಿತ್ತು. ಈಗ ಈ ‘ಭಾರತ ತೋಡೋ ಪಾರ್ಟಿ’ಯನ್ನು ವಿರೋಧಿಸಬೇಕಿದೆ ಅಷ್ಟೇ.
ನೀವು ಕರೆವ ‘ಭಾರತ್‌ ತೋಡೋ ಪಾರ್ಟಿ’ಯ ಪರಿವಾರ ಇವತ್ತು ‘ಫ್ಯಾಸಿಸ್ಟ್‌’ ಲಕ್ಷಣಗಳನ್ನು ಹೊಂದಿದೆ ಎಂಬ ರಾಜಕೀಯ ವ್ಯಾಖ್ಯಾನವಿದೆ?
ಅದನ್ನು ಪೂರ್ತಿ ಫ್ಯಾಸಿಸ್ಟ್‌ ಅನ್ನೋಕಾಗಲ್ಲ. ಆದರೆ ಉಳಿದವರು ಸರಿಯಾಗಿ ಆಡಳಿತ ನಡೆಸದೇ ಹೋದರೆ, ಪ್ರತಿರೋಧ ಒಡ್ಡದೇ ಹೋದರೆ ಅವರು ಆ ಶಕ್ತಿ ಪಡೆಯುತ್ತಾರೆ. ಮಹಾರಾಷ್ಟ್ರದ ವಿದರ್ಭ ವಲಯದಲ್ಲಿ ಮೂವರು ನಾಯಕರು ಬಂದರು. ಹೆಡಗೇವಾರ್‌, ಮುತ್ತೆಂಬಾರ್‌, ಕನ್ನೆಂಬಾರ್‌. ಮುತ್ತೆಂಬಾರ ಕನ್ನೆಂಬಾರ ಇಬ್ಬರೂ ಕಾಂಗ್ರೆಸ್‌ ನಾಯಕರು. ಹೆಡಗೇವಾರ ಆರ್‌.ಎಸ್‌.ಎಸ್‌. ಸ್ಥಾಪಿಸಿದ್ದರು. ಈ ಆರ್‌.ಎಸ್‌.ಎಸ್‌.ನವರು ೧೯೪೨ರ ಕ್ವಿಟ್‌ ಇಂಡಿಯಾ ಚಳವಳಿ ವಿರೋಧಿಸಿ ಬ್ರಿಟೀಶರಿಗೆ ಸಹಾಯ ಮಾಡಿದರು. ಈ ಮಾತನ್ನು ಮಾಧವರಾವ್‌ ಸಿಂಧ್ಯಾ ಸಂಸತ್ತಿನಲ್ಲೇ ಪ್ರಸ್ತಾಪಿಸಿ ಅವರಿಗೆ ‘ನೀವು ದೇಶದ್ರೋಹಿಗಳು’ ಎಂದು ಹೇಳಿದರು. ದಾಖಲಾಗಿದೆ ಅದು. ಫ್ಯಾಸಿಸಂ ಎಂದರೆ ವಿರೋಧವನ್ನೇ ಸಹಿಸಲಾರದ್ದು, ಹೊಸಕಿ ಹಾಕುವಂಥಾದ್ದು. ಇವರು ತಮ್ಮ ಧರ್ಮವೇ ಶ್ರೇಷ್ಠ ಎಂದು ಹೇಳುತ್ತಿರುವವರು. ಕೆಲವರ್ಷಗಳ ಹಿಮದೆ ಪ್ರವೀಣ ತೊಗಾಡಿಯಾ ಮುಂಬೈಗೆ ಬರುವ ಕಾರ್ಯಕ್ರಮವಿತ್ತು. ಸುಶೀಲ ಕುಮಾರ ಸಿಂಧೆ ಆಗ ಮುಖ್ಯಮಂತ್ರಿಯಾಗಿದ್ದರು. ಅವರು ಅದಕ್ಕೆ ಅವಕಾಶ ಕೊಡಲಿಲ್ಲ. ಸುಶೀಲಕುಮಾರ ೪ನೇ ದರ್ಜೆ ನೌಕರರಾಗಿದ್ದವರು. ದಲಿತರು.
ಮುಂಬೈ ಮತೀಯವಾಗಿ ಮಾರ್ಪಟ್ಟಿರುವುದರ ಬೇರುಗಳು ಎಲ್ಲಿವೆ?
ಶಿವಸೇನೆಯಲ್ಲಿ. ಒಂದು ಅವಧಿಗೆ ಅವರು ರಾಜ್ಯವನ್ನು ಆಳಿದ್ದಾರೆ. ಅವರು ಈ ಭಾರತ್‌ ತೋಡೋ ಪಾರ್ಟಿ ಜೊತೆಗೆ ಹೊಂದಾಣಿಕೆ ಮಾಡಿಕೊಂಡಿದ್ದಾರೆ.
ಜಾಗತೀಕರಣದ ನಡೆ ಇಂಡಿಯಾದಲ್ಲಿ ತುಂಬ ವೇಗವಾಗಿರುವ ಹಿನ್ನೆಲೆಯಲ್ಲಿ ಇಂಡಿಯಾದ ಭವಿಷ್ಯದ ಬಗ್ಗೆ ಆತಂಕ ಹುಟ್ಟುವುದಿಲ್ಲವಾ?
ಬಂಡವಾಳಶಾಹಿ ರಾಷ್ಟ್ರಗಳು ಇಲ್ಲಿ ಉದ್ಯಮ ಸ್ಥಾಪಿಸಲು ಕ್ರಿಯಾಶೀಲವಾಗಿರ್ತವೆ. ಆದರೆ ಎಚ್ಚರದ ಸ್ಥಿತಿಯಲ್ಲಿರಬೇಕಾದವರು ನಾವು. ಅಮೇರಿಕಾ ಎಲ್ಲ ಕಡೆ ಬಂಡವಾಳ ಹೂಡಲು ಧಾವಿಸುತ್ತಿದೆ. ಯುರೋಪಿನಲ್ಲಿ ಕೂಡ. ಆದರೆ ಅಲ್ಲಿಯ ಜನ ಅಮೇರಿಕಾದ ಬಂಡವಾಳ ಹೂಡಿಕೆಯನ್ನು ವಿರೋಧಿಸಿದರು. ನೆಹರು ಕೂಡ ವಿದೇಶಿ ಬಂಡವಾಳದಿಂದ ಕಬ್ಬಿಣದ ಉದ್ಯಮ ಸ್ಥಾಪಿಸಬಯಸಿದ್ದರು. ರಾಷ್ಟ್ರದ ಅಭಿವೃದ್ಧಿ ದೃಷ್ಟಿಯಿಂದ ಆಗ ಅದು ಅತ್ಯಂತ ತುರ್ತಿನದಾಗಿತ್ತು. ಅದಕ್ಕಾಗಿ ಅವರು ವಿದೇಶಿ ಬಂಡವಾಳ ತಂದರು. ಭಿಲೈ ರೊರ್ಕೆಲಾದಲ್ಲಿ. ನನ್ನ ಪ್ರಕಾರ ಇಂಡಿಯಾ ಈಗಲೂ ಬಡರಾಷ್ಟ್ರ. ತೀರಾ ಬಡರಾಷ್ಟ್ರ. ನಾವಿದನ್ನು ಬದಲಿಸಬೇಕಿದೆ ಅನ್ನೋದು ಸರಿ. ಡಾಕ್ಟರ್‌ಸಾಬ್‌ ಹೇಳ್ತಿದ್ರು, ಇಂಡಿಯಾದ ಒಟ್ಟು ಆದಾಯವನ್ನು ಒಟ್ಟು ಜನಸಂಖ್ಯೆಗೆ ಭಾಗಿಸಬೇಕು ಅಂತ. ಆ ಅರ್ಥದಲ್ಲಿ ಭಾರತ ಈಗಲೂ ಬಡರಾಷ್ಟ್ರವೇ. ಈ ಸ್ಥಿತಿಯಲ್ಲಿ ಜಾಗತೀಕರಣವನ್ನು ತಾಳಿಕೊಳ್ಳಲು ದೀರ್ಘಕಾಲ ಬೇಕಾಗ್ತದೆ. ಅಂತಹ ಭರವಸೆ ತಾಳಬೇಕು.
ಜಾಗತೀಕರಣಕ್ಕೆ ಪ್ರತಿರೋಧದ ಬಗ್ಗೆ ಯೋಚಿಸೋದ್ರಾದ್ರೆ…?
ಕಾಲಬೇಕು, ಅಮೇರಿಕಾದ ಒಬ್ಬ ಅರ್ಥ ಶಾಸ್ತ್ರಜ್ಞ ಹೇಳ್ತಾನೆ. ಬಡರಾಷ್ಟ್ರಗಳ ಆಡಳಿತಗಾರರು ಪಾಶ್ಚಿಮಾತ್ಯ ದೇಶಗಳ ಜೀವನ ಶೈಲಿಯನ್ನು ಅನುಕರಣೆ ಮಾಡುತ್ತಿದ್ದಾರೆ ಇದು ಆ ದೇಶಗಳ ಹಿತಾಸಕ್ತಿಗೆ ಮಾರಕ ಅಂತಾ. ಸಮಾಜವಾದಿಗಳು ವಿದೇಶಿ ಕಾರುಗಳಲ್ಲಿ ತಿರುಗಾಡುತಿದ್ರೆ ಸಮಾಜವಾದ ಎಲ್ಲಿರ್ತದೆ? ಪ್ರತಿರೋಧ ಎಲ್ಲಿಂದ ಬರ್ಬೇಕು?
ಸಮಾಜವಾದದ ಅಂತಾರಾಷ್ಟ್ರೀಯ ಪರಿಸ್ಥಿತಿಯ ಬಗ್ಗೆ ಏನು ಹೇಳ್ತೀರಿ?
ಅಂತಾರಾಷ್ಟ್ರೀಯ ಸಮಾಜವಾದ ದೀನೇ ದುರ್ಬಲವಾಗ್ತಾ ಹೋಗ್ತಿದೆ. ರಷ್ಯಾದ ಅಧ್ಯಕ್ಷನಾಗಿದ್ದ ಬೋರಿಸ್‌ ಎಲ್ಸಿನ್‌ ಕಾಲದಿಂದ ಅದು ಹಿನ್ನಡೆ ಅನುಭವಿಸ್ತಾ ಹೋಯ್ತು. ಚೀನಾದ ಕೆಲ ಮುಖಂಡರು, ಬುದ್ಧದೇವ ಭಟ್ಟಾಚಾರ್ಯರಂಥವರು ಖಾಸಗೀ ಬಂಡವಾಳ ಹೂಡುವಿಕೆಗಾಗಿ ಟಾಟಾ, ಸಲೀಂರಂತಹ ದೊಡ್ಡ ಕಂಪನಿಗಳನ್ನು ಆಹ್ವಾನಿಸುತ್ತಿದ್ದಾರೆ. ಮಮತಾ ಬ್ಯಾನರ್ಜಿ ಅಲ್ಲಿ ರೈತರ ಪರವಾಗಿ ಹೋರಾಟ ಮಾಡಬೇಕಾದಂತಹ ಪರಿಸ್ಥಿತಿ ನಿರ್ಮಾಣವಾಗಿದೆ.
ಈ ವಿದ್ಯಮಾನಗಳ ಮೂಲಕ ನಿಮ್ಮ ವಿಶ್ಲೇಷಣೆ ಏನು?
ನನಗೆ ಈ ವಿದ್ಯಮಾನಗಳ ವಿವರ ಗೊತ್ತಿಲ್ಲ. ವಿವರಗಳಿಲ್ಲದೇ ವಿಶ್ಲೇಷಿಸೋದು, ವ್ಯಾಖ್ಯಾನಿಸೋದು ಸರಿಯಿರಲ್ಲ.
ಒಟ್ಟಾರೆಯಾಗಿ, ಜಾಗತಿಕಮಟ್ಟದಲ್ಲಿ ಸಮಾಜವಾದಿ ಚಳವಳಿ ಬಿಕ್ಕಟ್ಟಿನಲ್ಲಿದೆ ಅಂತಾ ನಿಮ್ಮ ಭಾವನೆ ಇದೆಯೇ?
ಇಲ್ಲ… ಜಗತ್ತಿನಲ್ಲಿ ಸಮಾಜವಾದಿ ಚಳವಳಿಯೇ ನಡೆಯುತ್ತಿಲ್ಲ.
‘ಕಮ್ಯುನಿಸ್ಟ್‌’ ಚಳವಳಿ?
ಇಲ್ಲ, ಇಲ್ಲ. ಅದೂ ಇಲ್ಲ. ಪಶ್ಚಿಮ ಬಂಗಾಳದಲ್ಲಿ ಸಿ.ಪಿ.ಐ (ಎಂ) ನೇತ್ರತ್ವದ ಎಡ ಸರ್ಕಾರವಿದೆ. ಅವರು ಪಾಲಿಟ್‌ ಬ್ಯೂರೋ ಮೂಲಕ ಆಡಳಿತ ನಡೆಸ್ತಿದ್ದಾರೆ. ಪಾಲಿಟ್‌ ಬ್ಯೂರೋ ಎಂಬುದು ‘ಸ್ಟಾಲಿನ್‌’ನ ರಚನೆಯಾಗಿತ್ತು. ಸ್ಟಾಲಿನ್ ಸಮಾಜವಾದಿ ಸಿದ್ಧಾಂತವನ್ನೇ ಬುಡಮೇಲು ಮಾಡಿದ. ತನಗನಿಸಿದ್ದೇ ಆಗಬೇಕು, ಅಂತಹ ಸರ್ವಾಧಿಕಾರಿ ಮನೋಭಾವ ಸ್ಟಾಲಿನ್‌ರದು. ಆ ಹೊತ್ತಿನಲ್ಲಿ ‘ಶ್ರಮಜೀವಿ ಸರ್ವಾಧಿಕಾರ’ದ ಹೆಸರಿನಲ್ಲಿ ವ್ಯಕ್ತಿ ಸರ್ವಾಧಿಕಾರ ಕಾಣಿಸಿಕೊಳ್ತದೆ ಅನ್ನೋ ಚರ್ಚೆ ಇಂಡಿಯಾದಲ್ಲಿ ಹೊಸ ಆಲೋಚನೆಗೆ ಹಚ್ಚಿತ್ತು. ಆಗ ‘ಜನತಾಂತ್ರಿಕ ಸಮಾಜವಾದ’ದ ಪರಿಕಲ್ಪನೆ ರೂಪ ಪಡೆಯಿತು. ಆದರಿವತ್ತು ಜನತಾಂತ್ರಿಕ ಸಮಾಜವಾದ ಸ್ಥಾಪಿಸುವುದೂ ಸಾಧ್ಯವಿಲ್ಲ. ಸಂಘಟನೆಯೇ ಇಲ್ಲ, ಜನತಾಂತ್ರಿಕ ಸಮಾಜವಾದ ಹೇಗೆ ಬರುತ್ತೇ?
ಇದು ಸಂಘಟನೆಯ ಸಮಸ್ಯೆ ಮಾತ್ರವೋ, ಅಥವಾ ಸಂಘಟನೆಯ ಸ್ವರೂಪವನ್ನು ನಿರ್ಧರಿಸುವ ಸಿದ್ಧಾಂತದ ಸಮಸ್ಯೆಯೋ?
ಸಿದ್ಧಾಂತದಲ್ಲಿ ಯಾವ ದೋಷವೂ ಇಲ್ಲ. ಸಂಘಟನೆಯಲ್ಲಿ ದೋಷವಿತ್ತು. ಸಮಾಜವಾದ ಎಂದರೆ ಎಲ್ಲ ಬಗೆಯ ಸಮಾನತೆಯ ಸಿದ್ಧಾಂತ. ಆರ್ಥಿಕ ಸಮಾನತೆ, ಸಾಮಾಜಿಕ ಸಮಾನತೆ, ಆಧ್ಯಾತ್ಮಿಕ ಸಮಾನತೆ, ಧಾರ್ಮಿಕ ಸಮಾನತೆ, ಎಲ್ಲ ಬಗೆಯ ಸಮಾನತೆ. ಈ ಎಲ್ಲವುಗಳನ್ನು ಆಚರಣೆಗೆ ತರಬಲ್ಲ, ಅದಕ್ಕಾಗಿ ಹೋರಾಡುವಂತಹ ಸಂಘಟನೆಯೊಂದು ಅಗತ್ಯ ಅಂತ ಇದರರ್ಥ. ಆದ್ರೆ ಆದದ್ದೇನು?
ಯಾಕಿಂತಹ ಪರಿಸ್ಥಿತಿ ಬಂತು?
ಲೋಹಿಯಾರ ನಂತರ ಸಮಾಜವಾದಿ ಸಂಘಟನೆಗೆ ನಾಯಕರೇ ಇರಲಿಲ್ಲ. ಒಳಜಗಳಗಳು ಕಾಣಿಸಿಕೊಂಡವು.
ಜಗಳಗಳೆಂದರೆ ಸೈದ್ಧಾಂತಿಕವಾಗಿ?
ಸಿದ್ಧಾಂತವೇ ಇರಲಿಲ್ಲ. ಜನತೆಗೆ ನಾಯಕತ್ವ ಕೊಡುವಂತಹ ಗುಣಗಳು ಯಾರಲ್ಲೂ ಇರಲಿಲ್ಲ.
ಜೆ.ಪಿ. ಇದ್ದರಲ್ಲ?
ಜೆ.ಪಿ. ಭೂದಾನಕ್ಕೆ ಶುರುವಿಟ್ಟುಕೊಂಡ ಮೇಲೆ ಸಮಾಜವಾದಿ ಚಳವಳಿಯಿಂದ ಹೊರ ಬಂದಂತೆಯೇ ಆಗಿತ್ತು. ಜೆ.ಪಿ.ಗೆ ರಾಷ್ಟ್ರದ ವ್ಯಾಪಕ ಪರಿಚಯವಿತ್ತು. ಗಾಂಧಿಯವರ ನಂತರ ಇಡೀ ಭಾರತವನ್ನು ಸುತ್ತಾಡಿದ ಇನ್ನೊಬ್ಬರೆಂದರೆ ಜೆ.ಪಿ.
ವಾಸ್ತವವಾಗಿ, ಜೆ.ಪಿ. ಮತ್ತು ಲೋಹಿಯಾನ ನಡುವೆ ಯಾವ ವಿಷಯಗಳ ಬಗ್ಗೆ ಭಿನ್ನಾಭಿಪ್ರಾಯಗಳಿದ್ದವು?
ಎರಡು ರೀತಿ. ಒಂದು, ವಿದೇಶಾಂಗ ನೀತಿ. ಕೋರಿಯಾವನ್ನು ಅಮೇರಿಕ ಆಕ್ರಮಿಸಿತು. ಜೆ.ಪಿ. ಅದನ್ನು ವಿರೋಧಿಸಬೇಕೆಂದರು. ಆದರೆ ಲೋಹಿಯಾ, ಅಮೇರಿಕಾ ಪ್ರಜಾತಂತ್ರ ರಾಷ್ಟ್ರವಾದ್ದರಿಂದ ಅದನ್ನು ಬೆಂಬಲಿಸಬೇಕೆಂದು ಹೇಳಿದರು. ಇನ್ನೊಂದು, ಕೇರಳ ಸರ್ಕಾರದ ರಾಜಿನಾಮೆ ಪ್ರಸಂಗ. ಲೋಹಿಯಾ ರಾಜಿನಾಮೆ ಪರ, ಜೆ.ಪಿ. ರಾಜಿನಾಮೆ ವಿರೋಧ. ಹೀಗೆ.. ಕೊನೆಗೆ ಭೂದಾನ. ಭೂದಾನ ಅನ್ನೋದು ಗಾಂಧೀಯವರ ‘ಟ್ರಸ್ಟೀಶಿಪ್‌’ ಸಿದ್ಧಾಂತದ ಫಲ. ಸೌಹಾರ್ದಯುತವಾಗಿ ವ್ಯವಸ್ಥೆ ಬದಲಾಗಬೇಕೆಂದು ಗಾಂಧೀ ಬಯಸಿದ್ದರು. ಹಾಗಾಗಿ ಅವರು ಟ್ರಸ್ಟೀಶೀಪ್ ಬಗ್ಗೆ ಹೇಳಿದರು. ಎಂ.ಎಸ್‌. ದಾಂತವಾಲ ನನ್ನ ಪಿಹೆಚ್‌.ಡಿ ಮಾರ್ಗದರ್ಶಕರು. ಅವರು ಒಮ್ಮೆ ಗಾಂಧೀಯನ್ನು ಭೇಟಿಯಾಗಿ ಟ್ರಸ್ಟೀಶಿಪ್‌ ವಿಫಲಗೊಂಡರೇನು ಮಾಡಬೇಕು ಎಂದಾಗ, ಗಾಂಧೀ ‘ಪ್ರಭುತ್ವ ಮಧ್ಯ ಪ್ರವೇಶಿಸಬೇಕು’ ಎಂದು ಕೊನೆಗೆ ಒಪ್ಪಿದ್ದರು. ಟ್ರಸ್ಟೀಶಿಪ್‌ ಅನ್ನು ಗಾಂಧೀ ಮರುಪರಿಶೀಲನೆ ಮಾಡಿ ದಾಂತವಾಲಾರ ಪ್ರಸ್ತಾವನೆಗಳಿಗೆ ಸಹಿ ಮಾಡಿದ ನಂತರ ಅದನ್ನು ಜೆ.ಪಿ.ಗೆ ನೀಡಿದರು. ಇದೆಲ್ಲದರ ನಂತರವೇ ದಾಂತವಾಲ, ‘ಗಾಂಧೀವಾದದ ಮರುಪರಿಶೀಲನೆ’ ಎಂದು ಪುಸ್ತಕ ಬರೆದರು. ಮಸಾನಿ ಈ ಮೊದಲು ಸೋವಿಯತ್‌ ಯೂನಿಯನ್‌ಗೆ ಹೋಗಿಬಂದು ‘ಸಮಾಜವಾದದ ಮರುಪರಿಶೀಲನೆ’ ಎಂದು ಬರೆದಿದ್ದರು.
ಕರ್ನಾಟಕದಲ್ಲಿ ಸಮಾಜವಾದಿ ಚಳವಳಿ ನಡೆವ ಹೊತ್ತಿಗೆ ಅದು ಕೆಳಜಾತಿ, ಕೆಳವರ್ಗಗಳನ್ನು ಗಣನೀಯವಾಗಿ ಒಳಗೊಂಡಿರಲಿಲ್ಲ ಎಂಬ ಅವಲೋಕನವಿದೆ?
ಬಹಳ ಪ್ರಯತ್ನಿಸಲಾಯ್ತು. ನಾನೇ ಉದಾಹರಣೆ. ಕ್ಷೌರಿಕರ ಯಲ್ಲಪ್ಪನನ್ನು ನಾನು ಪಕ್ಷದ ಸದಸ್ಯನನ್ನಾಗಿ ಮಾಡಿಸಿದೆ. ಆದರೆ ನಾನೊಂದು ದೊಡ್ಡ ತಪ್ಪು ಮಾಡಿದೆ. ಆತನನ್ನು ಜೆ.ಪಿ.ಯವರಿಗೆ ಪರಿಚಯಿಸಲು ಆಗಲೇ ಇಲ್ಲ. ಕರ್ಪೂರಿ ಠಾಕೂರ್ ಜನ್ಮತಃ ಬಿಹಾರದ ಕ್ಷೌರಿಕರು. ಅವರು ಸಮಾಜವಾದಿ ಪಕ್ಷದ ಮೂಲಕ ಅಲ್ಲಿ ಮುಖ್ಯ ಮಂತ್ರಿಯಾದರು. ಆದ್ರೆ ನಾನು ಯಲ್ಲಪ್ಪನನ್ನು ಪರಿಚಯಿಸಿದ್ರೆ ಏನಾಗ್ತಿತ್ತೋ ಏನೋ ನನ್ನಿಂದ ಅಂಥದ್ದೊಂದು ತಪ್ಪಾಗಿ ಹೋಯ್ತು.
ಜಾರ್ಜ್‌ಫರ್ನಾಂಡೀಸ್‌, ನಿಮ್ಮ ಕಾಲಕ್ಕೆ ಮುಂಬೈನಲ್ಲಿ ಕಾರ್ಮಿಕ ಸಂಘಟನೆಗಳನ್ನು ಕಟ್ಟಿದರು. ನಿಮಗೆ ಸಂಪರ್ಕವಿರಲಿಲ್ಲವಾ?
ಇಲ್ಲ. ಅವರು ರಾಷ್ಟ್ರೀಯ ಮಟ್ಟದಲ್ಲಿ ಸಂಘಟನೆ ಕಟ್ಟಿದರು. ರೈಲ್ವೆ ನೌಕರರನ್ನು ಸಂಘಟಿಸಿದರು. ಬಾಳಪ್ಪ ಅವರನ್ನು ಚಳವಳಿಗೆ ಕರೆತಂದದ್ದು. ಬಾಳಪ್ಪ ಮತ್ತು ಡಿಮೆಲ್ಲೋ ದಕ್ಷಿಣ ಕನ್ನಡ ಜಿಲ್ಲೆಯಲ್ಲಿ ಸಾರಿಗೆ ನೌಕರರ ಸಂಘಟನೆ ಮಾಡಿದ್ದರು. ಇವರಿಬ್ಬರು ಜಾರ್ಜ್‌ರನ್ನು ಬೆಳೆಸಿದರು. ನಂತರ ಅವರು ಕೇಂದ್ರ ಮಂತ್ರಿಗಳಾದರು. ಅವರು ಚುನಾವಣೆಗಳಿಗೆ ನಿಂತಾಗ ಲಕ್ಷಾಂತರ ರೂ. ಖರ್ಚು ಮಾಡಬೇಕಾಯ್ತು. ಅದನ್ನು ಯಾರು ಕೊಟ್ಟರೋ ನನಗಂತೂ ಗೊತ್ತಿಲ್ಲ.
ನಿಮಗೆ ಗೋಪಾಲ ಗೌಡರ ಪರಿಚಯವಿತ್ತಾ?
ನನಗವರು ಗೊತ್ತಿಲ್ಲ. ನಾನು ಕರ್ನಾಟಕ ಬಿಟ್ಟಿದ್ದು ೧೯೪೯ರಲ್ಲಿ. ಆದ್ರೆ… ಅವರು ಇನ್ನೊಬ್ರು ಕರ್ನಾಟಕದ ಮುಖ್ಯಮಂತ್ರಿಯಾಗಿದ್ದರಲ್ಲ…
ಜೆ.ಹೆಚ್‌. ಪಟೀಲ್‌?
ಹಾಂ. ಅವರನ್ನು ನೋಡಿದ್ದೇನೆ. ಲೋಹಿಯಾರ ಕೊನೆಯ ದಿನಗಳಲ್ಲಿ ಅವರು ಮಾತನಾಡಿಸಲು ಬಂದಿದ್ದರು. ಆಗ ನೋಡಿದ್ದೇನೆ. ಮತ್ತು… ಒಬ್ಬರು ಮಂತ್ರಿ ಇದ್ದರಲ್ಲ. ಗ್ರಾಮೀಣಾಭಿವೃದ್ಧಿಗೆ ಅದೇನೋ ಮುಸ್ಲೀಂ ಹೆಸರು… ಎತ್ತರಕ್ಕೆ ಇದರು.
ಅಬ್ದುಲ್‌ ನಜೀರ್‌ ಸಾಬ್‌?
ಹಾಂ, ಅವರು ಮಂತ್ರಿಗಳಾಗಿದ್ದಾಗ ನಮ್ಮ ಮನೆಗೆ ಬಂದಿದ್ದರು. ‘ಸಣ್ಣ ಯಂತ್ರಗಳ ಮೂಲಕ ಆರ್ಥಿಕಾಭಿವೃದ್ಧಿಯ’ಯ ನನ್ನ ವಿಚಾರಗಳನ್ನು ಓದಿಯೋ ಕೇಳಿಯೋ ಆ ಕುರಿತು ನನ್ನೊಂದಿಗೆ ಚರ್ಚಿಸಲು ಬಂದಿದ್ದರು.
ಕರ್ನಾಟಕದಲ್ಲಿ ಮತ್ತ್ಯಾರೊಂದಿಗೆ ಸಂಪರ್ಕವಿಟ್ಟುಕೊಂಡಿದ್ರೀ?
ಇಲ್ಲ, ಯಾರದೂ ಇಲ್ಲ. ಬಹಳ ಹಿಂದೆ ಒಮ್ಮೆ ನೀಲಗಂಗಯ್ಯ ಪೂಜಾರ್‌ ಒಂದು ಪತ್ರ ಬರೆದಿದ್ದರು. ಆನಂದ ಆಗಾಗ ಮಾತಾಡ್ತಿರ್ತಾರೆ. ಎನ್‌.ಬಿ. ಪೂಜಾರ್‌ ನನ್ನ ಕ್ಲಾಸ್‌ಮೇಟ್‌. ನೀಲಗಂಗಯ್ಯ ಬಸಯ್ಯಾ ಪೂಜಾರ್‌ ಅಂತ. ಬಹಳ ವರ್ಷಗಳಿಂದ ನಾನು ಕರ್ನಾಟಕಕ್ಕೆ ಹೋಗೇ ಇಲ್ಲ. ೧೯೭೭ರಲ್ಲಿ ನಮ್ಮ ಸಂಬಂಧಿಗಳ ಮನೆಯಲ್ಲಿ ಮದುವೆ ಇತ್ತು. ಅದಕ್ಕೆ ಹೋಗಿ ಬಂದೆ ಉಡುಪಿಗೆ. ಉದ್ಯಾವರದಲ್ಲಿ ನನ್ನ ಸಹೋದರಿಯ ಮನೆಯಲ್ಲಿ ಇದ್ದು ಬಂದೆ. ೧೯೯೭, ಅದೇ ಕೊನೆ.
ಕರ್ನಾಟಕದಲ್ಲಿ ಇತ್ತೀಚಿನ ವರ್ಷಗಳಲ್ಲಿ ರೈತರ ಆತ್ಮಹತ್ಯೆ ಮಾಡಿಕೊಳ್ತಿರೋದನ್ನು ನೀವು ಗಮನಿಸಿರಬಹುದು. ಆಂಧ್ರಪ್ರದೇಶದಲ್ಲಿಯೂ ಹೆಚ್ಚಿನ ಸಂಖ್ಯೆಯ ಆತ್ಮಹತ್ಯೆಗಳಾಗಿವೆ. ಒಬ್ಬ ಅರ್ಥಶಾಸ್ತ್ರಜ್ಞರಾಗಿ ಇದನ್ನು ಏನೆಂದು ವಿಶ್ಲೇಷಿಸ್ತೀರಿ?
ರೈತರು ಹಣ ಲೇವಾದೇವಿಗಾರರಿಗೆ, ಬ್ಯಾಂಕ್‌ಗಳಿಗೆ, ಸಾಲ ಮರುಪಾವತಿ ಮಾಡಲಾರರು. ಅದಕ್ಕೆ ಆತ್ಮಹತ್ಯೆ ಮಾಡ್ಕೊಳ್ತಾರೆ.
ಭೂಮಿ ಮತ್ತು ರೈತರ ಪ್ರಶ್ನೆ ಇಟ್ಕೊಂಡು ಕರ್ನಾಟಕದಲ್ಲಿ ‘ನಕ್ಸಲ್‌ವಾದೀ ಚಟುವಟಿಕೆ’ ಗಳು ನಡೀತಿರೋದನ್ನು ಕೇಳಿದ್ದೀರಾ?
ನಕ್ಸಲರು ಜನರನ್ನು ಕೊಲ್ಲುವುದರ ಮೂಲಕ ಜನಪ್ರಿಯರಾಗಲು ಬರುತ್ತಿದ್ದಾರೆ. ನಕ್ಸಲೈಟರದು ಮಾವೋವಾದ. ಇಂಡಿಯಾದಂತಹ ದೇಶದಲ್ಲಿ ಅದೊಂದು ಸಣ್ಣ ಚಳವಳಿ ಅಷ್ಟೇ. ಪ್ರಧಾನ ಸಂಗತಿ ಏನಲ್ಲ. ಮಾವೋವಾದಿಗಳು ಇಂಡಿಯಾದಲ್ಲಿ ‘ಹ್ಯುನಾನ್‌’ ಪ್ರಾಂತ ಕಟ್ಟಲು ಹೊರಟಿದ್ದಾರೆ. ತೆಲಂಗಾಣ ಅವರ ಪಾಲಿನ ಹ್ಯುನಾನ್‌. ಬಲಾತ್ಕಾರದಿಂದ ಎಲ್ಲಿಯೂ, ಯಾರೂ ಸಮಾನತೆಯನ್ನು ಸಾಧಿಸಲಾಗದು.
‘ಲೋಹಿಯಾವಾದ’ ಒಂದು ಪರಿಪೂರ್ಣ ರಾಜಕೀಯ ಸಿದ್ಧಾಂತವಾಗಿ ಮೂಡಿಬಂತೇ? ನೀವು ಲೋಹಿಯಾ ಅವರೊಂದಿಗೆ ಸೈದ್ದಾಂತಿಕವಾಗಿ ಚರ್ಚಿಸಿದವರು. ನೀವೇ ಇದನ್ನು ಖಚಿತವಾಗಿ ಹೇಳಬಲ್ಲಿರಿ. ಹಾಗಾಗಿ ಈ ಪ್ರಶ್ನೆ?
ನೋ ಲೋಹಿಯಾ ಇಸಂ. ಇಟ್‌ ಈಸ್‌ ಸೋಷಲಿಸಂ. ಲೋಹಿಯಾವಾದ ಅನ್ನೋದು ತಪ್ಪು. ಲೋಹಿಯಾ ಸಮಾಜವಾದವನ್ನು ತಿಳಿಸಿದರು. ಅವರು ನೀಡಿದ ಕಾರ್ಯಕ್ರಮಗಳು ಮತ್ತು ನೀತಿಗಳು ‘ಸಮಾಜವಾದಿ’ ಯಾಗಿದ್ದವು. ಲೋಹಿಯಾ ತಮ್ಮ ಕೊನೆಯ ಲೇಖನದಲ್ಲಿ ಹೇಳ್ತಾರೆ. ಸಮಾಜವಾದ ಅಂದ್ರೆ ಸಮಾನತೆ, ಸಮೃದ್ಧತೆ. ಸಮೃದ್ಧತೆ ಒಂದೇ ಬಾರಿಗೆ ಅಲ್ಲ. ಕಾಲಾಂತರದಲ್ಲಿ ಹಂತಹಂತವಾಗಿ ಬರ್ತದೆ. ಅದೊಂದು ಪ್ರಕ್ರಿಯೆ. ಅದನ್ನು ಜಾರಿಗೊಳಿಸಲು ಬಲವಾದ ಸಂಘಟನಾ ಸಾಮರ್ಥ್ಯಬೇಕು.
‘ಧಾರ್ಮಿಕ ಸಮಾನತೆ, ಆಧ್ಯಾತ್ಮಿಕ ಸಮಾನತೆ’ ಬರಬೇಕು ಎಂದಿರಲ್ಲ ಸ್ವಲ್ಪ ಬಿಡಿಸಿ ಹೇಳಿ?
ಬಿಸ್ಮಿಲ್ಲಾಖಾನ್‌ರು ಪ್ರತೀದಿನ ಕಾಶಿ ವಿಶ್ವನಾಥ ದೇವಸ್ಥಾನದಲ್ಲಿ ಶಹನಾಯಿ ನುಡಿಸ್ತಿದ್ರು. ಇದು ಭಾರತ್‌ ತೋಡೋ ಪಾರ್ಟಿಗೆ ತಿಳಿಯೋದಿಲ್ಲ. ಇಲ್ಲಿ ಇನ್ನೂ ಅಜ್ಞಾನ ಇದೆ. ಹಿಂದೂ ಧರ್ಮ ಎನ್ನುತ್ತಾರೆ. ದೇವರ ನಿಜವಾದ ಕಲ್ಪನೆ ನಿರಾಕಾರ, ನಿರ್ಗುಣ. ಇವರೆಲ್ಲಾ ಆಕಾರ ಕಟ್ಟಿಕೊಂಡ ಹೊಡೆದಾಡುತ್ತಾರೆ. ಕೇರಳದಲ್ಲಿ ನಾರಾಯಣಗುರು ಅವರು ದೇವಸ್ಥಾನವೊಂದನ್ನು ಕಟ್ಟಿಸಿದ್ದಾರೆ. ಗರ್ಭಗುಡಿಯಲ್ಲಿ ದೊಡ್ಡ ಕನ್ನಡಿಯನ್ನಿಟ್ಟಿದ್ದಾರೆ. ಅದರ ಅರ್ಥ ಏನಂದ್ರೆ ‘ನಿನ್ನಷ್ಟಕ್ಕೆ ನೀನು ನೋಡಿಕೋ’ ಅಂತ. ಸ್ವಯಂ ದರ್ಶನ. ನಿನ್ನೊಳಗೆ ಎಷ್ಟು ಮಾಲಿನ್ಯ ಇದೆ. ಎಂಥ ದೋಷ ಇದೆ, ಎಷ್ಟು ಪ್ರೀತಿ ಇದೆ, ನಿನ್ನನ್ನು ನೀನು ಕಾಣು ಎಂದು ಅದರರ್ಥ. ಈಗಲೂ ಇದೆ. ಆ ದೇವಸ್ಥಾನ.
ಕೊನೆಗೂ ದೈವದ ಕಲ್ಪನೆ ಅಸಮಾನ ಸಮಾಜದ ಯಥಾಸ್ಥಿತಿಗೆ ಕಾರಣವಾಗುವುದಿಲ್ಲವಾ? ದೇವರ ಹುಟ್ಟಿನ ಚರಿತ್ರೆ ಹೇಳಿದವರು ನೀವು?
ನೋಡಿ, ನಾನು ಶ್ಲೋಕಗಳನ್ನು ಪಠಿಸುತ್ತೇನೆ. ಬೆಳಿಗ್ಗೆ ಪ್ರಾರ್ಥಿಸುತ್ತೇನೆ. ದೇವರು ಏನೆಂದು ಹೇಳೋದು ಕಷ್ಟ. ಆದರೆ ನಮ್ಮ ಇಂದ್ರಿಯ ಗ್ರಹಿಕೆಗಳಾಚೆ ಏನೋ ಇದೆ. ನಾವಿರೋದೇ ಸತ್ಯವಲ್ಲ. ಅಂತಿಮವಲ್ಲ. ಇದರಾಚೆ ನಿಗೂಢವಾದದ್ದು ಇದೆ. ಆ ನಿಗೂಢ, ರಹಸ್ಯ ಶಕ್ತಿ ಈ ಲೋಕದ ಎಲ್ಲವನ್ನೂ ನಿಯಂತ್ರಿಸುತ್ತಿದೆ. ನಾವು ನಮ್ಮಿಂದಲೇ ಆದವರಲ್ಲ. ಪ್ರಜ್ಞೆ ಎನ್ನೋದೇ ಬ್ರಹ್ಮ. ನಾನು ಪ್ರತಿದಿನ ಭಗವದ್ಗೀತೆಯ ೧೦ ಶ್ಲೋಕಗಳನ್ನು ಪಠಿಸುತ್ತೇನೆ. ಆದ್ರೆ ನಾನು ಪುನರ್ಜನ್ಮವನ್ನು ನಂಬಲ್ಲ. ಸ್ವರ್ಗ, ನರಕಗಳೆಲ್ಲವೂ ಮನುಷ್ಯನ ಸೃಷ್ಟಿಗಳು.
ನನಗೆ ಬಹಳ ಪ್ರಿಯವಾದ, ಇಷ್ಟವಾದ ಚಾರ್ವಾಕರ ಸಾಲುಗಳು ಇವು,
ನತ್ಚಹಂ ಕಾಮಯೇ ರಾಜ್ಯಂ ನಸ್ವರ್ಗಂ, ನ ಅಪುರ್ಭರಂ
ಕಾಮಯೇ ದುಃಖ ತಪ್ತಾನಾಂ ಪ್ರಾಣಿನಾಂ ಆರ್ತೋನಾಶಾನಂ
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೭. ಪಾರ್ಲಿಮೆಂಟರಿಗಿನ ಬೆಟರ್‌ ಸಿಸ್ಟಂ ಇಲ್ಲ (೧)
ಯಾವ ಅಧಿಕಾರವನ್ನು ಪಡೆಯದೆ, ದೇಹದಲ್ಲಿ ಶಕ್ತಿ ಇರುವವರೆಗೂ ಹೋರಾಟಗಳನ್ನು ಮಾಡಿ, ಪುಟ್ಟ ಕೋಣೆಯಲ್ಲಿ ಒಂಟಿ ಜೀವನ ಕಳೆಯುತ್ತಿರುವ ಕ್ರಿಯಾಶೀಲ ಸಮಾಜವಾದಿ, ಕಾಶಿನಾಥ ಬೇಲೂರೆಯವರು. ರಾಜ್ಯದ ಉತ್ತರದ ತುದಿಯಲ್ಲಿ ಸಮಾಜವಾದಿ ಚಳವಳಿಯನ್ನು ವಿಸ್ತರಿಸಿದ ಬೇಲೂರೆ ಅವರು ವಕೀಲರಾಗಿ, ಸಕ್ರಿಯ ರಾಜಕಾರಣಿಯಾಗಿ, ತಮ್ಮ ಮುಪ್ಪಿನ ದಿನಗಳಲ್ಲೂ ಜನರೊಟ್ಟಿಗೆ ಸಂಪರ್ಕವಿಟ್ಟುಕೊಂಡ ಹೋರಾಟಗಾರರು. ಎರಡು ಬಾರಿ ಚುನಾವಣೆಯಲ್ಲಿ ಸೋತರೂ, ತಾವು ಕಟ್ಟಿದ ಶಿಕ್ಷಣ ಸಂಸ್ಥೆಯಿಂದ ತಾವೇ ದೂರಾಗುವಂತಹ ಸಂದರ್ಭ ಬಂದರೂ ನಿರಾಶರಾಗದೆ, ಸಿನಿಕರಾಗದೆ, ವಿಶಿಷ್ಟ ವ್ಯಕ್ತಿತ್ವದ ಬೇಲೂರೆ ಅವಿವಾಹಿತರಾಗಿಯೇ ಬದುಕಿರುವವರು.
ಮಧ್ಯಮವರ್ಗದ ಕುಟುಂಬದಲ್ಲಿ ೧೯೩೨ರಂದು ಜನಿಸಿದ ಕಾಶಿನಾಥ ಬೇಲೂರೆ, ಶಾಲೆಯೇ ಇಲ್ಲದ ಪರಿಸರದಲ್ಲಿ ಮರಾಠಿ ಅಕ್ಷರಾಭ್ಯಾಸ ಮಾಡಿದರು. ೧೯೪೯ರಲ್ಲಿ ಹೈದ್ರಾಬಾದ್‌ನಲ್ಲಿ ಹೈಯರ್‌ ಸೆಕೆಂಡರಿ ಮುಗಿಸಿ, ವಿಜ್ಞಾನ ವಿಭಾಗದಲ್ಲಿ ಸೀಟು ಸಿಗದಿದ್ದಕ್ಕಾಗಿ ಬಿ.ಕಾಂ. ಮಾಡಿದರು. ಹೈದ್ರಾಬಾದ್‌ನಲ್ಲಿ ವಿದ್ಯಾಭ್ಯಾಸ ಮಾಡುವ ಹೊತ್ತಿಗೆ ಆರ್ಯ ಸಮಾಜದ ಚಟುವಟಿಕೆಗಳಿಂದ ಪ್ರೇರಣೆ ಪಡೆದು ಸಾಮಾಜಿಕ ಚಿಂತನೆ ರೂಢಿಸಿಕೊಂಡರು. ಹೈದ್ರಾಬಾದ್‌ ರಾಜ್ಯ ಗ್ರಂಥಾಲಯದಲ್ಲಿ ಸತತ ಅಧ್ಯಯನ ಮಾಡಿದರು. ಜೀವಿತದ ಅಗತ್ಯಕ್ಕಾಗಿ ಟೈಪಿಂಗ್‌ ಕೆಲಸಕ್ಕೆ ಸೇರಿ ಸ್ವಾವಲಂಬಿ ಬದುಕಿನ ಪ್ರಥಮ ಪಾಠ ಕಲಿತರು.
ಬಿ.ಕಾಂ. ಹೊತ್ತಿಗೆ ಕಾಣಿಸಿಕೊಂಡ ದೈಹಿಕ ಅನಾರೋಗ್ಯ ಇವರನ್ನು ಕೊನೆವರೆಗೂ ಕಾಡಿತು. ೧೯೫೨ – ೫೩ರಲ್ಲಿ ಪದವಿ ಶಿಕ್ಷಣವನ್ನು, ೧೯೬೫ರಲ್ಲಿ ಕಾನೂನು ವಿದ್ಯಾಭ್ಯಾಸವನ್ನೂ ಮುಗಿಸಿ ವಕೀಲ ವೃತ್ತಿಯನ್ನು ಆರಂಭಿಸಿದರು. ಈ ಹೊತ್ತಿಗೆ ಹಿರಿಯ ಸಮಾಜವಾದಿ ಆರ್‌.ವಿ. ಬೀಡಪ್ಪ ಅವರ ಸಂಪರ್ಕ ಲಭಿಸಿತು. ಕೋಟಗ್ಯಾಳ ಗ್ರಾಮದಲ್ಲಿ ಬಾವಿ ನೀರಿನ ಬಳಕೆಗೆ, ದಲಿತರು ವಾರ್ಷಿಕ ಶುಲ್ಕ ಒಪ್ಪಿಸಬೇಕಿದ್ದ ಸ್ಥಿತಿಕಂಡು, ತಾವೇ ದಲಿತರಿಗೆ ಬಾವಿತೋಡಿಸಿ ಕೊಡುವ ಮೂಲಕ, ಸಮಾಜ ಸುಧಾರಣಾ ಕಾರ್ಯಗಳಿಗೆ ಮುಂದಾದರು. ಬೀಡಪ್ಪ ಅವರ ಪ್ರೇರಣೆಯಿಂದ ೧೯೬೭ರಲ್ಲಿ ಸಂಯುಕ್ತ ಸಮಾಜವಾದಿ ಪಕ್ಷವನ್ನು ಸೇರಿ, ಸಂಘಟಿಸಿದರು.
ತುರ್ತುಪರಿಸ್ಥಿತಿಯನ್ನು ವಿರೋಧಿಸಿ ಜೈಲು ಸೇರಿದ ಬೇಲೂರೆ ಈ ದೀರ್ಘ ಬಂಧನದ ಅವಧಿಯಲ್ಲಿ ಜಾಗತಿಕ ಇತಿಹಾಸದ ೧೦ ಸಂಪುಟಗಳನ್ನು ಅಭ್ಯಸಿಸಿದರು. ಭೂರಹಿತ ರೈತರ ಭೂಮಿಯ ಹಕ್ಕಿಗಾಗಿ ೧೯೭೭ರಲ್ಲಿ ಭೂ ಗ್ರಹಣ ಹೋರಾಟ ಮಾಡಿ ಸರಕಾರಿ ಜಮೀನನ್ನು ಆಕ್ರಮಿಸಿ ೧೫೦ ರೈತರೊಂದಿಗೆ ಮತ್ತೊಮ್ಮೆ ಬಂಧಿತರಾದರು. ಬಂಧನದ ಅವಧಿಯಲ್ಲಿ ಹರ್ನಿಯಾ ಸಮಸ್ಯೆ ಉಲ್ಬಣಿಸಿದ್ದರಿಂದ ಜೈಲಿನಲ್ಲಿಯೇ ಶಸ್ತ್ರ ಚಿಕಿತ್ಸೆ ಮಾಡಿಸಿಕೊಳ್ಳಬೇಕಾಯಿತು. ೧೯೭೩ರಲ್ಲಿ ನಡೆದ ಸಂಡೂರು ಹೋರಾಟದಲ್ಲಿಯೂ ಇವರು ಭಾಗವಹಿಸಿದ್ದರು.
೧೯೭೮ರಲ್ಲಿ ಜನತಾ ಪಕ್ಷದ ಜಿಲ್ಲಾಧ್ಯಕ್ಷರಾಗಿ, ೧೯೭೮ ಮತ್ತು ೧೯೮೩ರ ವಿಧಾನಸಭಾ ಚುನಾವಣೆಗಳಲ್ಲಿ ಔರಾದ್‌ ಕ್ಷೇತ್ರದಿಂದ ಸ್ಪರ್ಧಿಸಿ ಎರಡು ಬಾರಿಯೂ ಸೋತರೂ. ೧೯೮೦ರಲ್ಲಿ ಇಡಿಯಾ ಚೀನಾ ಫ್ರೆಂಡ್‌ಶಿಪ್‌ ಅಸೋಷಿಯೇಷನ್‌ನಿಂದ ಚೀನಾಕ್ಕೆ ಹೋಗಿ ಒಂದು ತಿಂಗಳು ಇದ್ದು ಬಂದರು.
ನಾರಂಜ ಸಕ್ಕರೆ ಸಹಕಾರಿ ಕಾರ್ಖಾನೆಯ ಸ್ಥಾಪನೆಗಾಗಿ ಶ್ರಮಿಸಿ ಅದರ ನಿರ್ದೇಶಕರಾಗಿ ಕಾರ್ಯನಿರ್ವಹಿಸಿ, ಸಕ್ಕರೆ ಕಾರ್ಖಾನೆ ಪುನಶ್ಚೇತನಕ್ಕಗಿ, ಕಬ್ಬು ಬೆಳೆಗೆ ನ್ಯಾಯದ ಬೆಲೆಗಾಗಿ, ಹಾವನೂರು ವರದಿ ಜಾರಿಗಾಗಿ ಹೋರಾಟಗಳನ್ನು ಸಂಘಟಿಸಿದ ಕಾಶಿನಾಥ ಬೇಲೂರೆಯವರು, ಶಿಕ್ಷಣ ಸಂಸ್ಥೆಯನ್ನು ಕಟ್ಟಿ ಬೆಳೆಸಿ ದೂರ ಉಳಿದರು. ರಾಮಕೃಷ್ಣ ಹೆಗೆಡೆಯವರ ಸರಕಾರದಲ್ಲಿ ವಿಧಾನ ಪರಿಷತ್‌ ಸದಸ್ಯ ಸ್ಥಾನಕ್ಕೆ ಬಂದ ಅವಕಾಶವನ್ನು ನಿರಾಕರಿಸಿದರು.
ಜನರ ಬಾಯಲ್ಲಿ ಗೌರವದಿಂದ ಕಾಶಿನಾಥರಾವ್‌ ಆಗಿರುವ ಬೇಲೂರೆ ವಕೀಲರು, ಈಗಲೂ ಆಗಾಗ ತಮ್ಮ ಕೇಸುಗಳ ಮೇಲೆ ಕಣ್ಣಾಡಿಸುತ್ತಾರೆ… ಈಗಷ್ಟೇ ತಮ್ಮ ಕಪ್ಪು ಕೋಟನ್ನು ಪಕ್ಕಕ್ಕೆ ನೇತು ಹಾಕಿದ್ದಾರೆ.
*
ನಿಮ್ಮ ನೆನಪೀಲೆ ಈ ಭಾಗಾದಾಗ ರಮಾನಂದ ತೀರ್ಥರ ಕ್ಯಾಂಪುಗಳು ಇದ್ವಾ?
ಇಲ್ಲ, ಅವಾಗ ಇರ್ಲಿಲ್ಲ. ಅಷ್ಟೊತ್ತಿಗೆ ಇದ್ವೋ, ಆಗಲೇ ಹೋಗಿದ್ವೋ ಅವಾಗ ಉಮ್ಮೀ ಬ್ಯಾಂಕ್‌ ಅಂತಾ ಇತ್ತು. ಅದನ್ನ ರಮಾನಂದ ತೀರ್ಥ ಅವರ ಕಡೇ ಜನ ಮೂಮೆಂಟ್ ನಡೆಸ್ಲಾಕ ಅಂತ ಲೂಟಿ ಮಾಡಿದ್ರು. ರೊಕ್ಕದ ಪ್ರಶ್ನಾ ಬರ್ತಾದ ನೋಡ್ರೀ. ಉಮ್ರೀ ಬ್ಯಾಂಕ್‌ ಜಗಲೂರು ಆಚೇಕ್‌ ಅದಾ. ರೊಕ್ಕದಾಗ ಇವ್ರೆಲ್ಲಾ ಸೋಲಾಪುರ, ಬಾರ್ಸಿ, ಅಲ್ಲೆಲ್ಲಾ ಹಳ್ಳೀ ಮ್ಯಾಲ ಕ್ಯಾಂಪ್‌ ಮಾಡ್ತಿದ್ರು. ಅಲ್ಲೆಲ್ಲಾ ಹೋಗಿ ಜನಾ ಟ್ರೈನಿಂಗ್‌ ಆಗ್ತಿದ್ರು. ಇದೆಲ್ಲಾ ಐದಾರು ತಿಂಗಳು ಒಳಗೆ ನಡೀತು.
ಐದಾರು ತಿಂಗಳು ಆದಮ್ಯಾಲೆ ಏನೇನಾತು?
ಆಮ್ಯಾಲ ಈ ಜನ್ರ ಅಟ್ರಾಸಿಟೀನೂ ಹೆಚ್ಚಾತು, ಮುಸ್ಲೀಂರ್ದು ಮತ್ತಾ ಜರಾ ಮುಸ್ಲೀಂರ್ದು ದುರುಪಯೋಗನೂ ಮಾಡ್ಕಂಡ್ರು. ಎಲ್ಲಿ ಕಳ್ಳತನ ಮಾಡ್ಸಿದ್ರು, ಎಲ್ಲಿ ರೊಕ್ಕಾ ಲೂಟ್‌ ಮಾಡ್ಸಿದ್ರು, ಎಲ್ಲಿ ಹೆಣ್ಮಕ್ಳಿಗೆ ಇದು ಮಾಡಿಸಿದ್ರು, ಎಲ್ಲಾ ಖರೆ, ಅಂದ್ರಾ ರಜಾಕಾರರ ಎಲ್ಲಾ ಮಾಡ್ಲಿಲ್ಲ. ಅವ್ರ ಹೆಸರ್ನ್ಯಾಗ ಯಾರ್ಯಾರ ಮಾಡಿದ್ರು. ಈ ಕಾಶೀಂ ರಜ್ವಿ ಅವ್ನು ಇರಾದು ಹೈದ್ರಾಬಾದಕ್ಕಾ. ಮೂವ್‌ಮೆಂಟ್‌ ಆತು. ಮೂವ್‌ಮೆಂಟ್‌ ಆಗಾಣ, ಪೋಲೀಸ್‌ ಯ್ಯಾಕ್ಷನ್‌ ಆತು. ಪೋಲೀಸ್‌ ಯ್ಯಾಕ್ಷನ್‌ ಆಗಾಣ ಕಮ್ಯಾಂಡ್‌ ಕೊಟ್‌ ಬಿಟ್ಟಿದ್ರಂತ. ಕಮ್ಯಾಂಡ್‌ ಆಗಾಣ ಕಂಟ್ರೋಲ್‌ ತಗಂಡ ಮ್ಯಾಲ ಹೈದ್ರಾಬಾದನ್ನ ಪೂರಾ ಇಂಡಿಯನ್ ಯೂನಿಯನ್ನ್ಯಾಗ ಡಿಕ್ಲೇರ್‌ ಆತು. ಡಿಕ್ಲೇರ್ ಆದ ಮ್ಯಾಲ ಅಂವ ಓಡಿ ಹೋದ.
ರಜಾಕಾರದ ಅಟ್ರಾಸಿಟಿ ಆತಲ್ಲ. ಹಿಂಗಾಗ್ಬಾರ್ದು ಅಂತಾ ಹೇಳಾ ಮುಸಲ್ಮಾನ್ರು ಯಾರೂ ಇರಲಿಲ್ಲವೇನು?
ಇದ್ರಲ್ಲ. ಇದ್ರು. ಅವಂಗ ಹೊಡ್ಡು ಹಾಕಿದ್ರಲ್ಲ. ಅವ್ನು ಇಮ್ರೋಜ್‌ ಅಂತಾ ಪೇಪರ್‌ ಬರೀತಿದ್ದ. ಅವನಿಗೆ ರಾತ್ರಿ ಹನ್ನೊಂದು ಗಂಟೀಕಾ ಖೂನ್‌ ಮಾಡಿದ್ರು. ಹಂಗಾ ಜನಾ ಥೋಡೆ ಇದ್ರು. ಆದ್ರ ಇವ್ನು ಪೇಪರ್ನ್ಯಾಗ ಬರದಿದ್ದಕ್ಕ ಹೊಡದು ಹಾಕಿ ಬಿಟ್ರು. ಗುಡ್‌ ರೈಟರ್ರು.
ಸ್ವಾತಂತ್ರ್ಯ ಬಂತಲ್ಲ, ಅವತ್ತು ನೀವದನ್ನು ಹೆಂಗ ಆಚರಿಸಿದ್ರೀ, ಜನರಿಗೆ ಅದೆಲ್ಲಾ ಅರ್ಥಾ ಆಯ್ತಾ?
ಅರ್ಥಾ ಏನು ಬಂತು? ಆ ಕಡೀಂದ ಮಿಲ್ಟ್ರೀ ಬಂತು. “ಆ ರಹೇ ಹೈ” ಅಂತಾ ಜನಾ ಹಳ್ಳೀ ಗುಂಟಾ ಎಲ್ಲಾ ಎತ್ತುಗಳ ಮ್ಯಾಲ ಜನ ಕೂಡ್ತಿದ್ದಿಲ್ಲ. ಅವಾಗ ನಂದೀಮ್ಯಾಲ ಸವಾರಿ ಮಾಡ್ತಿದ್ದಿಲ್ಲ ನಂದೀಮ್ಯಾಲ ಸವಾರಿ ಮಾಡಕಾ ಶುರು ಆತು. ಇನ್ನು ನಿಜಾಮ ಸರಕಾರ ಹೊಂಟೋಯ್ತು ಇನ್ನು ಇಂಡಿಯಾ ಸರ್ಕಾರ ಅಂತ ಜನ ತಿಳ್ಕೊಂಡ್ರು. ಆಗಿನ್ನೂ ಟೆನ್ತ್‌ (೧೦)ನ್ಯಾಕ ಇದ್ದೆ ನಾನು. ಜನ್ರಿಗೆಲ್ಲಾ ಭಾಳಾ ಖುಷಿ ಆಗಿತ್ತು. ನಾವು ಹಳ್ಳಿ ಹಳ್ಯಾಗೆಲ್ಲ ತಿರಂಗ ಝಂಡಾ ಹಾರಿಸಿದೆವು. ಭಾಷಣ ಮಾಡಿದೆವು. ಬಲ್ಲೂರು, ಕಮಾಲನಗರ, ನಮ್ಮೂರು ಸುತ್ತುಮುತ್ತಾ, ಎಲ್ಲಾ ನಾವು ಹೋಗಿದ್ವಿ. ಪ್ರಭಾತ್‌ ಪೇರಿ ಹೋಗ್ತಿದ್ವಿ. ಜನ್ರೂ ಬರ್ತಿದ್ರು. ಮತ್ತ ಎಲ್ಲಾ ಊರ ಪಂಚಾಯತಿಯವ್ರು ಎಲ್ಲಾ ಆಕ್ಟ್ಯಿವ್‌ ಇದ್ರು. ಜನ್ರೀಗೆಲ್ಲಾ ಖರೇ ಖುಷಿ ಆಗಿತ್ತು.
೪೮ರಾಗ ಗಾಂಧೀ ಕೊಲೆ ಆತಲ್ಲ. ಅವಾಗೆಲ್ಲ ಜನ ಹೆಂಗ ಪ್ರತಿಕ್ರಿಯಿಸಿದ್ರು?
ಗಾಂಧೀ ಕೊಲೆ ಆತು. ಆವಾಗೆಲ್ಲ ಕಲ್ಕತ್ತಾ, ದಿಲ್ಲೀ, ಪೂನಾ, ಆ ಕಡೀಗೆಲ್ಲಾ ಗದ್ಲ ಆತು. ಇಲ್ಲೆಲ್ಲಾ ಗಾಂಧಿ ಬಗ್ಗೆ ಪ್ರೇಮ ಇತ್ತು. ಅವಂಗ ಕೊಂದಂವ ಆರ್.ಎಸ್‌.ಎಸ್‌ನವ. ನಾವೆಲ್ಲಾ ಆರ್‌.ಎಸ್.ಎಸ್‌ಗೆ ವಿರೋಧ ಇದ್ವೀ.
ಅವಾಗೆಲ್ಲ ಅದು ಇತ್ತಾ ಇಲ್ಲಿ?
ಇತ್ತಲ್ಲ. ಇಲ್ಲೆಲ್ಲಾ ಅವ್ರು ಕ್ಲಾಸ್‌ ನಡಿಸ್ತಿದ್ರು. ಅದೇನೋ ಶಾಖಾ ಇತ್ತು. ಶಾಖಾ ಇರಾಣ ಹತ್ತೂ ಇಪ್ಪತ್ತು ಹುಡುಗ್ರು ಬಡಗಿ (ದಂಡ) ತಗಂಡು ವ್ಯಾಯಾಮ ಮಾಡ್ತಿದ್ರು. ಆ ಶಾಖಾ ಇರೋ ಕಡೀಂದ್ಲೆ ಎಲ್ಲಾ ಕಡೆ ಆಗಿದ್ದು. ನಾವೂ ಅವ್ರ ಬಗ್ಗೆ ಭಾಳಾ ಸ್ಟಡೀ ಮಾಡಿದ್ವಿ. ಅವ್ರ ಜೋಡಿ ಭಾಳಾ ಚರ್ಚಾ ಮಾಡಿದ್ವಿ. ಅವ್ರು ಶಾಖಾದಾಗ ಎಸ್ಸೀ ಮಂದಿ ಇರ್ತಿರ್ಲಿಲ್ಲ. ಆ ಶಾಖಾದಾಗ ಎಸ್ಸೀ, ಎಸ್ಟೀ, ಮಂದಿ ಯಾಕಿಲ್ಲ ಅಂತಾ ಕೇಳಿದ್ರೆ ಯಾರೂ ಉತ್ರಾ ಕೊಡ್ತಿದ್ದಿಲ್ಲ. ಅಲ್ಲಿ ಬ್ರಾಂಬ್ರು ಇರಾರು. ಅಲ್ಲೀ ವ್ಯಾಪಾರೀ ಜನಾ ಇರಾರು. ಆ ಶಾಖಾ ದಾಗನೂ ಮುಸ್ಲೀಂ ಮನ್ಪ್ಯಾ ಲೇಬರ್‌ ಕ್ಲಾಸ್‌ ಮನ್ಪ್ಯಾ ಬ್ಯಾಕ್‌ವರ್ಡ್‌ ಕ್ಲಾಸ್‌ ಮನ್ಪ್ಯಾ ಯಾರೂ ಇತ್ತಿದ್ದಿಲ್ಲ. ಹಿಂಗದಾ.
ಬೇಲೂರೆಯವರೇ ನಿಮ್ಮ ಕುಟುಂಬದ ಹಿನ್ನೆಲೆಯನ್ನು ಸ್ವಲ್ಪ ಹೇಳ್ತಿರಾ?
ನಾವೆಲ್ಲ ಒಕ್ಕಲುತನ ಮಾಡ್ತಿದ್ವಿ. ನಮ್ಮ ತಂದೆಯವರು ಒಕ್ಕಲುತನ ಮಾಡ್ತಿದ್ರು. ಹೊಲಾ ಇತ್ತು. ಹಿಂಗಾ ಕಲೀತಾ ಕಲೀತಾ ಪಿ.ಯು.ಸಿ ಮಾಡ್ದೆ. ಹಂಗಾ ಮುಂದೆ ಹೋದೆ.
ಒಕ್ಕಲುತನಾ ಭಾಳಾ ಇತ್ತೇನ್ರಿ?
ಭಾಳಾ ಏನೂ ಇದ್ದಿಲ್ಲ. ಥೋಡೆ ಇತ್ತು. ಒಂದು ಹತ್ತಿಪ್ಪತ್ತು ಎಕ್ರೇ ಇತ್ತು. ಅದ್ರಾಗ ಎಲ್ಲಾ ಅಗ್ತಿತ್ತು.
ಕಾಶಿನಾಥ‘ರಾವ್‌’ ಅಂತೈತಿ. ನಿಮ್ಮ ಹೆಸರ ಮುಂದ್ಯಾಕ ‘ರಾವ್‌’ ಅಂತಾ ಬಂತು?
ಏ… ನನಗ ಕಾಶಿನಾಥ ಅಂತ್ಲೇ ಅಂತಿದ್ರು, ಹಿಂಗಾ ವಕಾಲತ್ತು. ಗಿಕಾಲತ್ತು ಮಾಡಿದ ಮ್ಯಾಲ ‘ರಾವ್‌’ ಅಂತಾ ಕರಿಯಾಕ ಶುರು ಮಾಡಿದ್ರು, ನನ್ನ ಹೆಸರು ಕಾಶಿನಾಥ ಬೇಲೂರೆ ಅಂತಾ.
ಈಗ ನಿಮಗ ಹೇಳ್ತೀನಿ. ಐ ಡೊಂಟ್‌ ಬಿಲೀವ್‌ ಇನ್‌ ಕ್ಯಾಸ್ಟ್‌. ಲಿಂಗಾತ್ರು ಇದ್ವಿ ನಾವು. ನಾನು ಎಲ್ಲೂ ಬರೆಸಲ್ನೂ, ಹೇಳಲ್ನೂ, ಸಪೋರ್ಟೂನ್ನೂ ಮಾಡಲ್ಲ. ಜನ್ರು ಬಂದು ರಾವ್‌, ರಾವ್‌ ಅಂತಾರ ಈಗೆಲ್ಲಾ ದೇಶದಾಗ ಬಿ.ಜೆ.ಪಿ.ದು ಜಾತೀವಾದದ ಜನಾ ಹೆಚ್ಚದಾರಾ. ಸರ್ಕಾರಾಭೀ ನಡೆಸ್ಯಾರ, ಎಲ್ಲಾ ಜಾತೀವಾದದ ಆಧಾರದಾಗ ನಡಸ್ತದಾರ. ಸರ್ಕಾರ ನಡೀತಲ್ಲ, ವಾಜಪೇಯಿ ಸರ್ಕಾರ ನಡಿಯಾತನಾ ಹೆಚ್ಚಾತು ಇಲ್ಲಾಂದ್ರ ಆಗ್ತಿರ್ಲಿಲ್ಲ. ಆ ಮೊದ್ಲು ಎಲ್ಡಾ ಎಲ್ದಾ ಎಂಪೀ ಬರ್ತಿರಾದು. ಆ ಮ್ಯಾಲ ಬಾಕೀ ಮಂದೀ ತಪ್ಪೇನ್‌ ಮಾಡಿದ್ರು, ಅದಕ್ಕ ಅವ್ರು ಎಯ್ಟೀ (೮೦) ಮಂದೀ ಬಂದ್ ಬಿಟ್ರು. ಅಲ್ಲಿಂದೆಲ್ಲಾ ಹಾಳಾಗಿ ಬಿಡ್ತು.
ಯಾರಿಂದ ಹಂಗಾತು?
ರಾಜ ನಾರಾಯಣ ಒಬ್ಬ ಇದ್ದ ಮತ್ತೊಬ್ಬ ಯಾರೊ…ಇದ್ದ…
ಲೋಹಿಯಾ ಏನ್‌ ಹೇಳತಿದ್ರು ಅದಕ್ಕ?
ಲೋಹಿಯಾ ಅವ್ರೇನು ಅದಕ್ಕ ಒಪ್ಗೀನಾ ಕೊಡ್ಲಿಲ್ಲ. ಇದೆಲ್ಲಾ ಯಾಕ? ಸ್ಟ್ರಗಲ್‌ ಮಾಡ್ಬೇಕು ಅಂತಿದ್ರು. ಈ ಚುನಾವ ಬಂತು. ಚುನಾವ್ ಬಂದಿದ್ದಕ್ಕೆ ಎಲ್ಲಾ ಹಾಳಾಗಿ ಹೋತು. ಪಾರ್ಲಿಮೆಂಟದಾಗ ಅಲ್ಲಿ ಲೋಹಿಯಾ ಫಸ್ಟ್‌ ಎಲೆಕ್ಟ್‌ ಆಗಿ ಹೋಗಿದ್ಮ್ಯಾಕ ಅಲ್ಲಿ ಕಾಂಗ್ರೆಸ್‌ನೋರು ಏನ್ಮಾಡಿದ್ರು ಎಷ್ಟು ಓಟ್‌ನಿಂದಾ ಬಂದೀ ಅಂತಾ ಅವನಿಗಂದ್ರು. ಅವನು ಇಂಟಲಿಜೆಂಟ್‌ ಮನ್ಪ್ಯಾನಾ ಇದ್ದ ಲೋಹಿಯಾ. ಅಂವಾ “ತುಮ್‌ ಜಿತನೇ ಹೈ ಉತನೇ ಓಟ್‌ಸೇ ಆಯಾ ಹ್ಞೂಂ.” ಅಂದಾ. ನೀವೆಷ್ಟು ಮಂದೀ ಅದೀರಿ ಅಷ್ಟು ಓಟೀಲೆ ಗೆದ್ದು ಬಂದೀನಿ ಅಂದಾ. ಏನ್‌ ತೀನ್‌ಸೇ (೩೦೦) ಚಾರ್‌ಸೇ (೪೦೦) ಮಂದೀ ಇದ್ರು ಅವ್ರು, ಪಾರ್ಲಿಮೆಂಟ್‌ದಾಗ, ಇವ್ರೂನೂ ಚಾರ್‌ಸೇ ಓಟ್‌ನ್ಯಾಗ ಗೆದ್‌ ಬಂದಿದ್ರು. ಅದಕ್ಕಾ ಅವರ‍್ನಾ ಕಡೆಗಣಿಸ್ಬೇಕು ಅಂತಾ ಕೇಳಿದ್ರು ಕಾಂಗ್ರೆಸ್‌ನೋರು. ನೀನೆಷ್ಟು ಓಟೀಲೆ ಬಂದೀ ಅಂತಾ.
ಇನ್ನು ನಿಮ್ಮ ಸಮಾಜವಾದಿ ಪಕ್ಷದ ವಿಷಯಕ್ಕಾ ಬರೋಣ. ನೀವು ಅಂದುಕೊಂಡಮಟ್ಟಕ್ಕ ಜನರ ನಡುವೆ ಸಮಾಜವಾದಿ ವಿಚಾರಗಳ್ನ ಒಯ್ಯಾಕ ಆಯ್ತಾ?
ಇಲ್ಲ ಇಲ್ಲ ಆಗಿಲ್ಲ. ಜಾತೀವಾದಿ ಮಂದೀ, ಪಟೇಲ್ ಪಟವಾರೀ ಮಂದಿ, ಇವಕ್ಕೆಲ್ಲ ಸಮಾಜವಾದಿ ವಿಚಾರ ಗೊತ್ತಾ ಇಲ್ಲ. ಎಲ್ಲಿ ಹೋದ್ರೂ ಅದಾ ಪಟವಾರೀ ಮಂದೀ, ಅದೇ ಪಾಂಡೆ, ಅದೇ ಗೌಡ್ರು ಶ್ಯಾನುಭೋಗರು, ಇವ್ರಾ ಹಾಳು ಮಾಡಿದ್ರು. ಅವರು ಸಮಾಜವಾದ ಅಂದ್ರೇನಂತಾನೇ ಜನರಿಗೆ ತಿಳಿಸಿಲ್ಲ.
ಅಂದ್ರೆ ಈ ವರ್ಗಾನೆ ಸಮಾಜವಾದ ಜನರ ನಡುವೆ ಪ್ರವೇಶಿಸುವದಕ್ಕ ಅಡ್ಡಿಯಾತು ಅಂತೀರಾ?
ಆಯ್ತು, ಆಯ್ತು, ಫ್ಯೂಡಲ್ ಸಿಸ್ಟಮ್ಮೇ ಸಮಾಜವಾದಕ್ಕ ಅಡ್ಡೀ ಆತು. ಇವತ್ತಿಗೂ ಅದಾ ಅಡ್ಡೀ ಆಗಿರೋದು. ಸೋಷಲಿಸ್ಟ್ ಪ್ಯಾಟರ್ನ್‌ ಆಫ್‌ ಸೊಸೈಟಿ ಅಂದ್ರಾ ಎಷ್ಟು ಮಂದೀ ತಿಳೀತಾರ?
ಪ್ರಜಾಪ್ರಭುತ್ವ ಅನ್ನೋ ವ್ಯವಸ್ಥಾ ಬಂದ ಮ್ಯಾಗನೂ ಈ ಫ್ಯೂಡಲ್‌ ಸೆಟ್‌ ಅಪ್‌ ಛೇಂಜ್‌ ಆಗೇ ಇಲ್ಲ ಅಂತೀರಿ?
ಆಗಿಲ್ಲ. ಆಗಿಲ್ಲ. ಅದೇ ಪಟವಾರೀ, ಅದೇ ಪಾಂಡೇ, ಹಳ್ಳಿಯಾಗೀನ ಈ ಸಿಸ್ಟಂ ಮಾಡ್ಯಾರ. ಚುನಾವ್ ಪದ್ಧತಿ ಆದಮ್ಯಾಲ ಅದ್ರಾಗ ಸ್ವಲ್ಪ ಛೇಂಜ್‌ ಆಗೇತಿ. ಈಗೇನದಾ ಆ ಕಾಸ್ಟ್‌ ಹಿಡ್ಕೊಂಡೀ ಬ್ಯಾಕ್‌ ವರ್ಡ್‌ ಆದ್ರ ಬ್ಯಾಕ್‌ ವರ್ಡಾ ಬರ್ಬೇಕು, ಎಸ್ಸೀ ಆದ್ರಾ ಎಸ್ಸೀನಾ ಬರ್ಬೇಕು. ಹಿಂಗಾ ಏನ್ ಐದ್‌ ಕೆಟಗರೀ ಮಾಡ್ಯಾರ ಈ ಕೆಟಗರೀ ಪ್ರಕಾರ ಗರೀಬ್‌ ಮನ್ಪ್ಯಾಗ ರಿಸರ್ವೇಶನ್‌ ಮಾಡ್ಯಾರೆ. ಅದರಿಂದ ಈ ಜನರಿಗೆ ಸ್ವಲ್ಪ ಅರಿವು ಬಂದದ.
ಮತ್ತು ಫ್ಯೂಡಲ್‌ ಸಿಸ್ಟಂ ನಾಶ ಆಗ್ಬೇಕಂದ್ರ ಯಾವ ಥರದ ಹೋರಾಟ ಆಗ್ಬೇಕು?
ಅದು ನಾಶ ಆಗ್ಬೇಕಾದ್ರೆ… ಲ್ಯಾಂಡ್‌ ರಿಫಾರ್ಮ್‌ ಆಗಬೇಕು. ಲ್ಯಾಂಡ್‌ ರಿಫಾರ್ಮ್‌ ಇಲ್ಲಾ, ಏನಿಲ್ಲ, ಮತ್ತೆಂಗಾಗಬೇಕು. ಮತ್ತಾ ಈ ಅರ್ಬನ್ ಪ್ರಾಪರ್ಟಿ ಏನದಾ ಅದು ಡಿಸ್ಟ್ರಿಬ್ಯೂಟ್‌ ಆಗ್ಬೇಕು. “ಜಮೀನ್ ಬಾಟೋ ಚಾಯ್‌ದಾತ್‌ ಬಾಟೋ” ಇವ್ಯಾನಿಲ್ಲ. ತಕ್ಸೀಮ್‌ (ಉಪದೇಶ) ಮಾಡಾದು. ಮ್ಯಾಲರೇ ಮ್ಯಾಲ ನೀವು ಅದುಮಾಡ್ರಿ, ಸರಕಾರೀ ನೌಕ್ರೀ ಹಚ್ಚೋಳ್ರೀ ಇಷ್ಟಾ ಆಗ್ಲಿಕ್ಕತ್ತೇತಿ. ಖರೇ…. ಅಂದ್ರಾ ಇವತ್ನೂ ಒಬ್ಬೊಬ್ಬ ಮ್ಯಾಲೂ ಒಂದೊಂದು ಸಾವಿರ ಎಕ್ರೀ ಜಮೀನ್ ಅದಾ. ಇವತ್ನೂ ಅದಾ ನಾ ತೋರಿಸ್ತೀನಿ. ಇವತ್ತ ನಮ್ಮಲ್ಲಿ ಇಲ್ಲೀ ಬೊಂತೀನಾಯಕ ಅಂತವನಾ. ಅವನ್ಹ ಎರಡು ಸಾವಿರ ಎಕ್ರೀ ಅದಾ. ಅಂವಾ ಹೆಂಗ ಮಾಡ್ಯಾನ. ಒಂದು ನಾಯಿ ಹೆಸ್ರಮ್ಯಾಲ ಮಾಡ್ಯಾನ. ಒಂದು ಕುರೀ ಹೆಸರ ಮ್ಯಾಲ ಮಾಡ್ಯಾನ. ಒಂದು ದನದ ಹೆಸರ ಮ್ಯಾಲ… ಹಿಂಗಾ ಆ ಜನ ಎಲ್ಲಾ ಅವನ ಕೆಳಾಗ ಇರ್ಬೇಕು. ಉಳುವವನಿಗೆ ಭೂಮಿ ಅನ್ನಾದು ಆಗ್ಲೇ ಕೊಟ್ಟಿಲ್ಲ. ಈ ಸಮಾವಾದೀ ಮೂವ್‌ಮೆಂಟ್‌ ಮಾಡಾ ಮಂದೀನೂ ಎಲ್ಲಾ ಅವ್ರ ಶಿಷ್ಯರೇ. ನಾಯಕರೂ ಅವ್ರಾ ಶಿಷ್ಯರೂ…
ದೇವರಜ ಅರಸು ಜಾರಿಗೆ ತಂದ್ರಲ್ಲ. ಅದ್ರ ಪರಿಣಾಮ ಏನೂ ಆಗಿಲ್ಲೇನು?
ಪರಿಣಾಮ ಆತು. ಚಂದ ಎಫೆಕ್ಟ್‌ ಆಗೇತಿ. ಆದ್ರ ಅಂವ ನೈನ್ತ್‌ ಶೆಡ್ಯೂಲ್‌ ಹಾಕಿಸ್ದಾ. ಜಮೀನು ಯಾರದಾರಾ ಕೊಟ್ರು, ಆ ಮ್ಯಾಲ ಅವ್ರೂ ಅದನ್ನ ಸಡ್ಲು ಮಾಡಿಬಿಟ್ರು. ಕಾನೂನೇನಿತ್ತು ಕ್ಲಾಜ್‌, ಸಬ್‌ಕ್ಲಾಜ್‌ ಹಾಕೀ ಅದನ್ನ ಕಮ್‌ಜೋರ್‌ ಮಾಡಿದ್ರು. ಗೇಣೀದಾರಗ ಏನ್‌ ಮೂಲಕ ಮಾಡಿದ್ರು. ಆ ಮನ್ಷ್ಯಾನ ಹೋಗಿ ಕಬ್ಜಾ ತಗೋತಿದ್ದಾ, ಒಂದೀಸ್‌ ದಿನಾ ಅವಂಗ ಪೋಲೀಸ್‌ ಪ್ರೊಟೆಕ್ಷನ್ ಸಿಗ್ತಿತ್ತು. ಆ ಮ್ಯಾಲೇನದಾ ಪ್ರೊಟೆಕ್ಷನ್ ವಾಪಾಸ್ ತಕ್ಕೊಂಡ್ರು. ನಾನೂ ಎಲ್ಡು ಮೂರು ಕೇಸ್‌ ನೋಡೀನಿ. ಭೂಮೀ ತಗಂಡವ್ರು ಆ ಮ್ಯಾಲ ಆ ಕಡೀ ಹೋಗೇ ಇಲ್ಲ. ಈಗಿಲ್ಲೇ ಅಶೋಕ ಖೇಣಿ ಅಂತದಾನ ನೋಡ್ರೀ, ಇಲ್ಲೀ ಅವ್ರೆಲ್ಲಾ ನಮಗೆಲ್ಲಾ ಕ್ಲೈಂಟ್‌ಗಳು. ಇವ್ರೆಲ್ಲಾ ಏನರಾ ಜಮಾನಾದಿಂದ ಸಮಾಜಕ್ನೂ ಶೋಷಣಾ ಮಾಡಿ ಮಾಡಿ ಶ್ರೀಮಂತ ಆಗಿ ಮುಂದೆಲ್ಲಾ ರೊಕ್ಕ ಮಾಡಿಕೊಂಡು ಶಹರಕ್ಕ ಹೋದ್ರು.
ಅಂದ್ರದು ದೊಡ್ಡ ಶೋಷಕ ಮನೆತನ?
ಶೋಷಕ ಮಂದೀನಾ ಅವ್ರು. ಏನದಾ, ಬಡ್ಡೀ ವ್ಯವಹಾರಾ ಮಾಡಾದು. ಬಡ್ಡೀ ವ್ಯವಹಾರ ಅಲ್ದಾ ಮತ್ತೇನು ವ್ಯವಹಾರ ಅದಾ ಅವರ್ದು? ಬರೇ ಬಡ್ಡೀ ವ್ಯವಹಾರಾನ. ಈಗ ಅದ್ರೊಳಗ ಈ ವೀರಶೈವ ಲಿಂಗಾಯಿತರಿಂದ ಅವ್ರಿಗೆ ಪ್ರೊಟೆಕ್ಷನ್ನು. ಆ ದೃಷ್ಟಿಯಿಂದ ಅವ್ರೆಲ್ಲಾ ಮಾಡಾದು. ಆ ಊರಾಗ ರಂಜೋಳ ಖೇಣಿ ಏನದಾ ಸುತ್ತಾಮುತ್ತಾ ಅವರದಾಭೂಮಿ. ಎಲ್ಲಾ ಫರ್ಟೈಲ್ ಭೂಮಿ ಅವರದಾ ಕಬ್ಜಾದಾಗ ಇರಾಭೂಮಿ. ಜನಾ ಕಲ್ಟಿವೇಟ್‌ ಮಾಡ್ಬೇಕು. ಪುನಃ ಒಯ್ದು ಅವನಿಗಾ ಕೊಡ್ಬೇಕು. ಅದ್ರಿಂದ ಲಾಖೋಂ (ಲಕ್ಷಾಂತರ) ಖಂಡಿಗಳು ಅವರಬಲೇ ಎಲ್ಲಾ. ಧಾನ್ಯ ಅವರಬಲೇ ಹೋಗೋದು, ಜ್ವಾಳಾ ಅವರ ಬಲೆ ಹೋಗೋದು, ಬಡ್ಡೀ ವ್ಯವಹಾರ ಮಾಡಿದ ರೊಕ್ಕಾ ಅವರ ಬಲೇ ಹೋಗೋದು, ಆ ಪ್ರಕಾರ ಅವರ ಮನಿತನ ನಡೀತು. ಅವರ ಕಡೇಗಾ ಎಲ್ಲಾ ನಮ್ಮ ದೋಸ್ತಗಳಾ ಇದ್ರು. ನರೇಂದ್ರ ಖೇಣಿ ಅಂತಿದ್ದಾ, ಮತ್ತಾ… ಯಾರು ಯಾರೋ ಇದ್ರು.
ಅಂದಾಜು ಎಷ್ಟಿರಬಹುದು ಅವರ ಆಸ್ತೀ?
ಈಗೆಲ್ಲಾ ಕಮ್‌ (ಕಡಿಮೆ) ಮಾಡ್ಯಾರ ಅವ್ರು.
ಅವಾಗ, ನಿಮಗ ಗೊತ್ತಿದ್ದಂಗ ಅಂದಾಜು…?
ಅಂದಾಜು ಒಂದೈದು ಸಾವಿರ ಎಕ್ರೀ ಇತ್ತು.
ಅಂಥಾ ಭೂಮಾಲಿಕರ ವಿರುದ್ಧ ನೀವೊಂದು ಹೋರಾಟ ಮಾಡ್ಬೇಕು ಅಂತಾ ಅನ್ನಿಸ್ಲಿಲ್ಲೇನು?
ಮಾಡಿದ್ವೆಲ್ಲ. ಮಾಡಿದ್ವಿ. ಭೂಮಿಮುಕ್ತಿ ಆಂದೋಲನ ಅಂತಾ ೧೯೭೪ – ೭೫ ಆಗ ಅದೆಲ್ಲಾ ಮಾಡಿದ್ಮ್ಯಾಕೇ ಅವ್ರೆಲ್ಲಾ ಬಿಟ್ಟು ಕೊಟ್ರು. ಮಾಡಿಲ್ಲಂತಿಲ್ಲ. ಆ ಮ್ಯಾಲ ಹಿಂದಿನಿಂದ ಏನು ಮಾಡಿದ್ರು ನರೇಂದ್ರ ಖೇಣಿ ಸ್ವತಃ ಅವರೇ ಎಂ.ಎಲ್ಸಿ. ಆದ್ರು. ಅವರೇ ಬಂದು ಕುಂತ್ರು. ಭಾಳಾ ಜಮೀನು ಮಾರ್ಕೊಂಡು, ರೊಕ್ಕ ಇಟ್ಕೊಂಡ್ರು. ಆಮ್ಯಾಲ ಟ್ರಿಬ್ಯೂನಲ್‌ ಬಂತು. ಆದ್ರೂನೂ ಅವ್ರದ್ದು ಇನ್ನೂ ಅದಾ. ಆ ಬೆಂಗಳೂರು – ಮೈಸರೂ ಕಾರಿಡಾರ್‌ ಏನದಾ ಅವರಪ್ಪನ ರೊಕ್ಕಲೇ ಇವ್ನು ಇದನ್ನೆಲ್ಲಾ ಮಾಡ್ಲಿಕ್ಕತ್ಯಾನು.
ಭೂಮಿ ಮುಕ್ತಿ ಆಂದೋಲನ ಎಲ್ಲೆಲ್ಲೆ ನಡೀತು?
ಬೀದರ್‌ ಜಿಲ್ಲಾ ಅಂತಿತ್ತು. ಅದೇ ಹಳ್ಳಿಗಳು. ಅಂದ್ರ ನೆಲವಾಡ, ಅಂತಾ ಊರದ, ಅಲ್ಲಿ ಹರಿಜನರಿಗೆ ಭೂಮಿ ಕೊಡಿಸಿದ್ವೀ ಇವತ್ತಿಗೂ ಅಲ್ಲಿದರಾ ಆ ಜನಾ… ಮುಂದೆ ಥೋಡೆ ಮರಾಠ ಮಂದೀ ಸಿಕ್ತು. ಅಲ್ಲಿಂದು ಥೋಡೇ ಜಾಗ ಅವ್ರೂ ಕಬ್ಜಾ ಮಾಡ್ಕಂಡ್ರು. ಹಿಂಗೆಲ್ಲಾ ಫಾಯದಾ ಆಗೆದಾ, ಫಾಯೆದ ಆಗಿಲ್ಲ ಅಂತಿಲ್ಲ. ಆದ್ರ ಅದು ಏನ್‌ ಪ್ರಕಾರ ಎಷ್ಟು ಎಫೆಕ್ಟಿವ್‌ ಆಗ್ಬೇಕಿತ್ತು ಅಷ್ಟು ಆಗಿಲ್ಲ.
ಅಂದಾಜು ಎಷ್ಟು ಎಕರೆ ಭೂಮಿ ನಿಮ್ ಹೋರಾಟದಿಂದ ರೈತರಿಗೆ ಸಿಕ್ಕಿರಬಹುದು?
ಹಂಡ್ರಡ್‌ ಅಂಡ್‌ ಫಿಪ್ಟೀ ಎಕರ್ಸ್. ಅಷ್ಟೇ ಅದಕ್ಕೂ ಹೆಚ್ಚೇನಾಗಿಲ್ಲ.
ಅಂದ್ರೆ ಅರಸು ಬಂದು, ಸಮಾಜವಾದಿಗಳ ಆಶಯ ಈಡೇರಿಸಿದ. ಹೀಗಾಗಿ ಜನ ಅವನ ಹಿಂದ ಹೋದರು ಅಂತೀರಾ?
ಹೋದ್ರಲ್ಲ ಜನಾ ಏನು. ಈ ನಮ್ಮ ಜನಾನೂ ಹೋದ್ರಲ್ಲ. ಎಲ್ಲಾ ಕಾಂಗ್ರೆಸ್ಸಿಗೆ ನಮ್ಮ ಲೀಡರ್ಸೆಲ್ಲಾ ಹೋದ್ರು.
ಯಾರ್ಯಾರು ಹೋದ್ರು?
ಹೋದ್ರಲ್ಲ, ಮೂವ್‌ಮೆಂಟ್‌ ಮಾಡೋರು ಹೋದ್ರು, ಅಶೋಕ್‌ ಮೆಹ್ತಾ ಹೋದ್ರು, ಅವನ ಜೋತೇಲಿ ಎಷ್ಟೊಂದು ಮಂದೀ ಹೋದ್ರು. ಅದ್ರಿಂದ್ಲೇ ಎಲ್ಲಾ ಹಾಳಯ್ತು. ಮತ್ತಾ ಇಲ್ಲಿ ಒಬ್ಬಾ ಇದ್ದ. ಭೀಮಣ್ಣ ಖಂಡ್ರೆ ಅಂತಾ ಭಾಳಾ ದೊಡ್ಡ ಸಮಾಜವಾದಿ ಇದ್ದ. ಆ ಹೊತ್ತೀಗೆಲ್ಲ ಅವ್ನೂ ಹೋದ. ಆ ಮ್ಯಾಲ ಈ ಖೇಣಿ ಅವ್ರೆಲ್ಲ ಕಾಂಗ್ರೆಸ್ಸಿಗೆ ಕಂಟೆಸ್ಟ್‌ ಮಾಡಿದ್ರು, ಅಲ್ಲಿಂದು ನೋಡ್ರೀ ಹೈದ್ರಾಬಾದ್‌ನ್ಯಾಗ ಭಾಳಾ ದೊಡ್ಡ ಲೀಡರ್‌ ಇದ್ದ. ಅವ್ನೂ ಹೋದ ಹಿಂಗೆಲ್ಲಾ
ಯಾಕೆ ಅವ್ರೆಲ್ಲಾ ಸಮಾಜವಾದಿ ಪಾರ್ಟಿ ಮ್ಯಾಲ ವಿಶ್ವಾಸ ಕಳ್ಕೊಂಡ್ರು?
ಅದೇ, ಸಕ್ಸಸ್‌ ಆಗಲ್ಲ ಅಂತಾ ಹೋದ್ರು. ಜನ್ರು ಓಟೇ ಕೊಡ್ತಿದ್ದಿಲ್ಲ. ಇವ್ರಿಗೆ.
ಅಂದ್ರೆ ಓಟ್‌ ಪಾಟಿಟಿಕ್ಸ್‌ ಮುಖ್ಯ ಅನ್ನಂಗಾತಲ್ಲ?
ಹಂಗೇ ಆತಲ್ಲ ಮತ್ತಾ.
ಆದ್ರೆ ಲೋಹಿಯಾ ಯಾವತ್ತರ ಹಂಗ ಅಂದ್ಕೊಂಡಿದ್ರಾ?
ಲೋಹಿಯಾನ ಮಾತು ಖರೇ. ಆದ್ರ ಸ್ವಾತಂತ್ರ್ಯ ಬಂದಿದ್ಮ್ಯಿಕ ವೋಟ್‌ ಪಾಲಿಟಿಕ್ಸ್‌ ಹೆಚ್ಚಾತ. ಯಾರು ಹೆಚ್ಚು ಓಟ್‌ ತಗಂತಿದ್ರು ಅವ್ರಾ ಮುಂದ ಪಾರ್ಲಿಮೆಂಟಿನ್ಯಾಗ, ಅಸೆಂಬ್ಲಿಯಾಗ ಸೀಟ್‌ ತಗಂತಿದ್ರು, ಅವರ್ದೇ ಎಲ್ಲಾ ವಿಧಾನಮಂಡಲ ನಡೀತಿದ್ವು. ಇಲ್ಲಂದ್ರ ಅವರ ವ್ಯವಹಾರ ಎಲ್ಲ ಹ್ಯಾಂಗೆ ನಡೀಬೇಕು… ಹಿಂಗೆಲ್ಲಾ.
ಈ ಅನುಭವ ನೋಡಿದ್ರೆ ಈ ಓಟು ಪಾಲಿಟಿಕ್ಸು, ನಾವು ಅಂದ್ಕೊಂಡ “ಸಮಾಜವಾದೀ ಸಮಾಜ ತರೋದಕ್ಕ ಅಡ್ಡೀ ಆಗ್ತದೆ. ಅಂತಾ ಅನಿಸೋದಿಲ್ವಾ?
ಬಿಲ್‌ ಕುಲ್‌ (ಖಂಡಿತ) ಅಡ್ಡೀ ಆಗ್ತದೆ. ಈ ಪಾಲಿಟಿಕ್ಸ್ ನ್ಯಾಗ ಸಮಾನ ವ್ಯವಸ್ಥೆ ಬರಾದಿಲ್ಲ. ಯಾಕಂದ್ರ ಈ ಓಟ್‌ ಪಾಲಿಟಿಕ್ಸ್‌ ನ್ಯಾಗ, ಈ ಜಾತಿ ಬರೋದು, ಶ್ರೀಮಂತಿಕೆ ಬರಾದು, ಹಿಂಗೆಲ್ಲ ಶ್ರೀಮಂತಿಕೆ ಇದ್ರೇನಾ ಮುಂದೆ ಹೋಗಿ ಮತ್ತ ರೊಕ್ಕ ಮಾಡಾದು. ಹಿಂಗೆಲ್ಲಾ ಆಗೇದಲ್ಲ.
ಹಿಂಗಂದ್ರೆ ಮತ್ತ ಪಾರ್ಲಿಮೆಂಟರಿ ಸಿಸ್ಟಂನ್ಯಾಗ ವಿಶ್ವಾಸ ಕಳ್ಕೋಬೇಕಾ?
ಪಾರ್ಲಿಮೆಂಟರಿ ಸಿಸ್ಟಂದಾಗ ಎಲ್ಲಾದೂ ಸರಿ ಅದಾ ಅಂತಾ ಹೇಳಾನಿಲ್ಲ. ಆದ್ರ ಅದಕ್ಕ ಬೆಟರ್ಸಿಸ್ಟಂ ಯಾವ್ದೂ ಇಲ್ಲ ಈಗ. ಅದಕ್ಕಾ ಒಂದು ಬೆಟರ್‌ ಸಿಸ್ಟಂ ಇದ್ರ ತಗೊಳ್ತಿದ್ವಿ. ಅದಕ್ಕಾ ಈ ಸಿಸ್ಟಂಕಾ ಬೆಟರ್‌ ಮಾಡೋನು ಅಂತಾ ಇದನ್ನ ತಗೋಂಡಿದ್ದು.
 
 
ಇನ್ನು ಕೆಲವು ವಾದ ಅದಾವು. ಪಾರ್ಲಿಮೆಂಟರಿ ಸಿಸ್ಟಂ, ಫ್ಯೂಡಲ್ಸ್‌ ಮತ್ತು ಕ್ಯಾಪಿಟಲಿಸ್ಟಗಳ ಫೋರಂ ಆಗ್ತದೆ. ಹಂಗಾಗಿ ಈ ಸಿಸ್ಟಂ ಸ್ಟ್ರಗಲ್‌ನಿಂದ ಸೋಶಿಯಲ್‌ ಛೇಂಜ್‌ ಮಾಡ್ಬೇಕು. ಅಂತಾ…?
ಹೌದು… ಸೋಶಿಯಲ್‌ ಛೇಂಜ್‌ ಮಾಡಾನಂತ ಮೂವ್‌ಮೆಂಟ್‌ನಡಿಸ್ತೀರಿ. ಛೇಂಜ್‌ ಮಾಡ್ತೀರಿ ಖರೆ, ಮುಂದೆ ಹೋಗಾಣ ಏನಾಗತ್ತ? ನೀವು ಪಾರ್ಲಿಮೆಂಟರಿ ಇದಕ್ಕಾ ಬರ್ಬೇಕಲ್ಲ.
ಪಾರ್ಲಿಮೆಂಟರಿ ಬ್ಯಾಡ ಅಂತಾ ‘ಮಾವೋವಾದಿ’ಗಳು ಅನ್ನಾಕತ್ಯಾರಲ್ಲ ಅದನ್ನ?
ಠೀಕ್‌ (ಸರಿ) ಅದಾ. ಆದ್ರಾ ಅದರ ಪರಿಣಾಮ ಏನದಾ, ನೀವು ನಕ್ಸಲ್ ವಿಚಾರ ಹೋರಾಟದ ಬಗ್ಗೆ ಏನ್ಹೇಳ್ತೀರಿ ಅದರ ಸಿಸ್ಟಮ್ಮೇ ಇಷ್ಟದ. ಅದು ಒಬ್ಬನಿಗೆ ವೈಪ್‌ಔಟ್‌ ಮಾಡೋದು.
ವೈಪ್‌ ಔಟ್‌ ಹೌದು. ಆದ್ರ ಯಾರಿಗೆ?
ಯಾವನು ವಿರೋಧ ಅದಾನಾ ಅವನಿಗೆ.
ಅಂದ್ರ ಎನಿಮಿಗೆ, ಫ್ಯೂಡಲ್‌ಗೆ?
ಹಿಂಗ ಎನಿಮೀ ಯಾರ್ಯರ ಆಗಬಹ್ದು, ಫ್ಯೂಡಲ್‌ಗೆ ಅಷ್ಟಾ ವೈಪ್‌ಔಟ್‌ ಮಾಡ್ತಾರ ಅಂತಾ ಏನದ. ಯಾವನು ವಿರೋಧ ಅದಾನ ಅವನಿಗೂ ಮಾಡ್ತಾರ. ಮಾಡಲ್ಲ ಅಂತಾ ಏನದ? ಇದ್ರಿಂದ ಮುಂದೇನು ಪರಿಣಾಮ ಆಗ್ತದ. ಇದರಲ್ಲಿ ‘ಸಲ್ಯೂಶನ್‌’ ಏನದೆ ಅದು ಆಗಾದಿಲ್ಲ. ಈ ಕಡೇಂದ ನಾವೂ ನಕ್ಸಲೈಟ್‌ ಆಗ್ತಿದ್ವಿ. ಆಗಲ್ಲ ಅಂತಾ ಏನಲ್ಲ. ನಾವು ಆಗ್ಲಿಲ್ಲ. ಬ್ಲಡ್‌ ರೆವಲ್ಯೂಷನ್‌ ಕಾ ನಾವ್ಯಾಕ ವಿಶ್ವಾಸ ಮಾಡ್ಲಿಲ್ಲಂದ್ರ ಮುಂದ ಹೋಗ್ತಾ… ಏನಾಗ್ತದ ಒಬ್ಬನಿಗೊಬ್ಬನಿಗೆ ಕುತ್ಗೀ ಹೊಡೆಯೋದು ಬಿಟ್ರೆ ಮತ್ತೇನಾಗಾ ನಿಲ್ಲ. ಅದಕ್ಕ ನಾವು ಅದ್ರಮ್ಯಾಲ ವಿಶ್ವಾಸ ಮಾಡಿಲ್ಲ. ಖರೇನಂದ್ರ ನಿಮ್ಮ ಮುಂದೆ ನಾಳೆ ಯಾಂವ ಅನಾ? ಯಾಂವ ಅಪೋನೆಂಟ್‌ ಅನಾ ಅವನಿಗೂ ನೀವು ಹೊಡೀಬಹ್ದು. ಅದ್ರೊಳಗ ಇದಕ್ಕ ಜಸ್ಟಿಫಿಕೇಶನ್‌ ಏನ್‌ ಮಾಡ್ತೀರಿ? ಹಿಂಗಾ ಜಸ್ಟಿಫಿಕೇಶನ್‌ ಪ್ರಶ್ನೀ ಬರ್ತದ. ಖರೇ ವಾಯಲೆನ್ಸಿ ನ್ಯಾಗ ಜಸ್ಟೀಸ್‌ ನೀತಿ ಏನಿಲ್ಲಲ್ಲ. ಅದ್ರಿಂದ ಯಾವಾಗ ಹೆಂಗ ಆಗ್ತದೆ ಹೇಳಾಕಾಗಾನಿಲ್ಲ. ಮುಂದೆ ನಕ್ಸಲಿಸಂ ಬೆಳೀತಾ ಬೇಳಿತಾ ತಮ್ಮ ತಮ್ಮೊಳಗಾ ಹೊಡ್ಕಾಳಾಕ ಶುರು ಆಗ್ತಾರ.
ಅಂಥಾ ವಾಯಲೆನ್ಸ್‌ ಬಿಟ್ಟು, ಪಾರ್ಲಿಮೆಂಟರಿ ಸಿಸ್ಟಂನೊಳಗಾ ಕಮ್ಯುನಿಸಂ ತರ್ಬೇಕು ಅನ್ನೋ ಪಾರ್ಟಿಗಳದಾವಲ್ಲ. ಅವುಗಳ ಬಗ್ಗೆ ಏನೇಳ್ತೀರಿ?
ಅದ್ರಾಗ ಏನ್‌ ಆಗ್ಲಿಕತ್ತ್ಯಾದ. ಸಿ.ಪಿ.ಐ., ಸಿ.ಪಿ.ಎಂ. ಇದ್ರಾಗ, ಯಾವನು ಅಧಿಕಾರದಾಗ ಬರ್ತಾನ, ಅವಂಗ ಫೆಸಿಲಿಟಿ ಸಿಗ್ತಾವ. ನೌಕರಿಗೋಳು ಅವಂಗ ಬರ್ತಾವ. ರೇಷನ್‌ಗಳು ಏನವ ಪಹಲೆ ಅವನಿಗೆ ಹೋಗ್ತದ.
ಅಂಥಾ ಉದಾಹರಣೇ ಇದ್ದಾವ?
ಅವಾ, ಅವಾ, ಮತ್ತಾ ರಷ್ಯಾದಾ ಸರ್ಕಾರ ಯಾಕ ಬಿತ್ತು? ರಷ್ಯಾದಾಗ ಸರ್ಕಾರ ಭೀಳಾಕ ಹೆಚ್ಚು ಕಡಿಮೆ ಕಾರಣಾನಾ ಇದು.
ಅಂದ್ರೆ ಪವರ್‌ ಸಿಕ್ರೆ ಕರಪ್ಟ್‌ ಆಗ್ತಾನ ಅಂತೀರಾ?
ಕರಪ್ಟ್‌ ಆಗ್ತಾನ, ಫೆಸಿಲಿಟೀಸ್‌ ಎಲ್ಲಾ ಅವನವು ಆಗ್ತಾವ.
ಹಂಗೇನರಾ ಆಗಿದ್ರಾ, ವೆಸ್ಟ್‌ ಬೆಂಗಾಲದಾಗ ೨೯ ವರ್ಷ ಕಂಟಿನ್ಯೂ ಆಗಿ ಸರ್ಕಾರ ಇರಾಕ ಆಗ್ತಿರಲಿಲ್ಲೇನೂ ಅನಿಸ್ತದೆ?
ಬಸು ಏನಿದ್ದ, ಅಂವ ಒಂದು ಪ್ರಕಾರ ಸಿಸ್ಟಮೆಟಿಕ್‌ ಆಗಿ ಇಟ್ಕಂಡು ನಡಸ್ಯಾನ. ಆದರ ಅವನ ಮಗಾನಾ ಕ್ಯಾಪಿಟಲಿಸ್ಟ್‌ ಅದಾನ. ಒಪ್ಪಲ್ಲಾ ಅಂತಾಲ್ಲ. ಒಪ್ತೀನಿ ಅದನ್ನಾ. ಆದ್ರ ಪೂರ್ಣಲ್ಲ. ಅಲ್ಲಿ ಪೈಂತೀಸ್‌ ವರ್ಷಾ ಸರಕಾರ ಇರಲಾಗೀನೂ ಅಲ್ಲಿ ಪಾವರ್ಟಿ ಹೋಗಿಲ್ಲ.
ಪಾವರ್ಟಿ ಹೋಗೇ ಇಲ್ಲ ಅಂತೀರಾ?
ಎಲ್ಲದ ಬಡತನ ಅದಾ ಬಿಕ್ಷಾ ಬೇಡ್ತೀರತಾವ ಮಂದೀ. ಇದೆಲ್ಲಾ ಹೋಗಬೇಕಿತ್ತಲ್ಲಾ.
ಆದ್ರೆ ಬೇರೆ ರಾಜಕೀಯ ಸಿದ್ಧಾಂತಗಳಿಗೆ ಹೋಲಿಸಿದ್ರೆ ಏನನ್ನಿಸ್ತದೆ?
ಅದಕ್ಕ ನಾವು ಒಪ್ತೀವಲ್ಲ. ಕಮ್ಯುನಿಸಂ ಬಂದ್ರೆನು ತಪ್ಪಿಲ್ಲ ಅಂತಾ.
ನೀವು ‘ಸಮಾಜವಾದ’ ಚಟುವಟಿಕೆಗಳನ್ನು ಮಾಡೋವಾಗ ಸ್ಥಳೀಯ ಕಮ್ಯುನಿಸ್ಟರ ಜೊತೆ ನಿಮ್ಮ ಸಂಬಂಧ ಹ್ಯಾಗಿತ್ತು?
ಚೆನ್ನಾಗಿತ್ತು. ಹೋಯಿತ್ತಿದ್ದೆವು. ಬರ್ತಿದ್ದೆವು. ಮೂವ್‌ಮೆಂಟ್‌ ಮಾಡ್ತಿದ್ದೆವು. ಸುಂದರ ರಾಜ್‌ ಅಂತಾ ಇದ್ರು, ಸಂಗ್ರಾಮ ಅಂತ ತಿಳ್ಕೊಂಡು ಬರ್ತಿದ್ರು, ಅದೆಲ್ಲಾ ಛಂದಿತ್ತು. ನಮ್ಗೆಲ್ಲ ಇದು ಇತ್ತು. ಆದ್ರೂ ಮುಂದ್ಹೋಗಿ ಅನೇಕ್ರು ಈಗ ಅವ್ರಿಗೂ ರಿವಿಸನಿಸಂ ಶುರು ಆಯ್ತು. ಹಾಗಾಗಿ ಅಂತೇ ಒಡೆದು ಹೋಯ್ತು. ಕಮ್ಯುನಿಸ್ಟ್‌ ಪಕ್ಷ ಕಡಿ ಮುಟ್ಟಿದೆ ಅವ್ರೂನೂ.
ಅದನ್ನ ಐಡಿಯಾಲಜಿಕಲ್‌ ಪ್ರಾಬ್ಲಂ ಅಂತ ಗುರ್ತಿಸ್ತೀರೋ ಅಥವಾ ಫಂಕ್ಷನಿಂಗ್‌ ಪ್ರಾಬ್ಲಂ ಅಂತಾ ಗುರ್ತಿಸ್ತೀರೋ?
ಐಡಿಯಾಲಿಸ್ಟಿಕ್‌ ಆದದ್ರೆ ಏನೂ ಪ್ರಶ್ನೆ ಇದ್ದಿಲ್ಲ. ಫಂಕ್ಷನಿಂಗ್‌ದ್ರಾಗ ಬಂದು ಇದಾಯ್ತು. ಈಗ ಅವರೇನ್ಮಾಡಿದ್ರು ಫಂಕ್ಷನಿಂಗ್‌ದ್ರಾಗ ಊರಾಗ್ಬಂದು, ಒಂದಕ್ಕೊಂದು ತಗಲ್ಮಾಡಿದ್ರು. ಹಳ್ಳಿ ಒಳಗ, ಒಂದು ಸ್ಮಾಲ್‌ ಊರು, ಯಾವುದು ಈ ಜೌರಾದ್‌ ಹತ್ರ. ಅಲ್ಲಿ ಒಂದ್ನಾಕೈದು ಹಳ್ಳಿ, ಅವಾರಿ, ಮರಾಠ ಊರು ವಗೈರ. ಅಲ್ಲಿ ಅದೇ ಆಗಿ ಝಗಡ (ಜಗಳ) ಶುರುವಾಯ್ತು. ಆಗಿ ಅದು ಒಬ್ರಿಗೊಬ್ರು ಕೊಲೆ ಆಯ್ತು.
ಯಾರ್ಯಾರ ನಡುವೆ ಅದು ಜಗಳ ಆಗಿದ್ದು?
ಅದೇ ಇವರು ಕಾರ್ಯಕರ್ತರ ನಡುವೆ, ಅಲ್ಲಿಂದು ಸುಂದಾಳಂತ ಊರ ಅದೆ. ಅಲ್ಲಿ ಜನರ ತಗಿಯಾರು. ಮುಂದ ಹೋಗಿ ಸುಂದಾಳದಾಗಲಾನೂ ಥೋಡಿ (ಕೆಲವು) ದಿವ್ಸ ಕೆಲ್ಸ ಮಾಡಿದ್ರು. ಥೋಡಿ ಮೂವ್‌ಮೆಂಟ್‌ ನಡೀತು. ಈ ಪ್ರಕಾರ ಆಯಿತು.
ಬೀದರ್‌ ಜಿಲ್ಲೆಯಲ್ಲಿ ಹೇಳಿಕೊಳ್ಳುವಷ್ಟು ಕಮ್ಯುನಿಸ್ಟ್‌ ಮೂವ್‌ಮೆಂಟ್‌ ಬಂತಾ?
ಅಷ್ಟು ಬಂದಿಲ್ರೀ ಎಲೆಕ್ಷನ್‌ ಬರಾನ ಓಟಿಂಗ್‌ ಅಷ್ಟು ಮಾಡ್ತಿದ್ರು. ಆದ್ರೇನ್‌ ಅವರ್ದು ಇಲ್ಲಿ ಲ್ಯಾಂಡೆಡ್‌ ಪೀಸಂಟ್ರೀ ಇತ್ತು. ಜನ ದೊಡ್ಡೋರು ಎಲ್ಲ ಅವರ್ಜೊತೆ ಇರ್ತಿದ್ರು. ಹುಮ್ನಾಬಾದ್‌ ಪಟೇಲ್‌ ಇದ್ದಾಗ ಓಟಲ್ಲೇ ಹಾಕಿಸ್ತಿದ್ರು. ಇವರೆಲ್ಲಾ ಮಾಡೇ ಅಷ್ಟು ಓಟಿಂಗ್‌ ಮಾಡಿದ್ರು. ಒಂದು ಮೂಮೆಂಟರಿಯಾಗಿ ಮಾಡ್ಲಿಲ್ಲ.
ಯಾಕೆ ಇಲ್ಲಿ ನಿಮ್ಮಂಥವರಿದ್ದೂ ಸೋಷಲಿಸ್ಟ್‌ ಮೂವ್‌ಮೆಂಟ್‌ ಕಟ್ಟಾಕ್ಕಗ್ಲಿಲ್ಲ. ಮತ್ತು ಅವ್ರಿಗೂ ಕಮ್ಯುನಿಸ್ಟ್‌ ಮೂವ್‌ಮೆಂಟ್‌ ಕಟ್ಟಾಕಾಗ್ಲಿಲ್ಲ. ಯಾಕೆ ‘ಐಡಿಯಾಲಜಿ’ ಬೇಸ್ಡ್‌ ಪಾರ್ಟಿಗಳನ್ನ ಕಟ್ಟಾಕ್ಕಾಗ್ಲಿಲ್ಲ?
ಹೇಸಿ ಏನೈತಿ ಇಲ್ಲಿ. ಕಾಸ್ಟ್‌ ವೀರಶೈವ ಲಿಂಗಾಯಿತರು. ನಾವಾದ್ರೂ ವೀರಶೈವದಿಂದ ಬಂದವರಿದ್ದೀವಿ. ಇವರು ವಿ.ಎನ್‌. ಪಾಟೀಲ್‌ ಆದ್ರೂನೂ ಲಿಂಗಾಯ್ತರೇ. ಮತ್ತು ಲಿಂಗಾಯ್ತು ಜನ ಅವ್ರಿಗೆ ಓಟು ಕೊಟ್ಟಿರೋದು. ಎಲ್ಲಿ ಆಮೂಲಾಗ್ರ ಛೇಂಜ್‌ ಮಾಡ್ಲಿಕ್ಕಾಗಿಲ್ಲ.
ಈ ಸಿದ್ಧಾಂತ ಅನ್ನೋದು ಈ ಜಾತಿವ್ಯವಸ್ಥೆ ಮನಸ್ಥಿತಿಯನ್ನ ಹೋಗಲಾಡಿಸುವಾ ಕೆಲಸ ಮಾಡ್ಬೇಕಿತ್ತು?
ಮಾಡ್ಬೇಕಿತ್ತು. ಮಾಡಿಲ್ಲದು. ಮಾಡಿಲ್ಲ ಅವರ್ಯಾರೂ. ತತ್ಪೂರ್ತಿಕ ಅಷ್ಟು ಪೂರ್ತೆಕ ನೋಡಿದ್ರು. ಈ ಕ್ಯಾಸ್ಟ್ ದು ಅಷ್ಟು ಸೀವಿಯರ್‌ ಅದೆ. ಎಲ್ಲ ಹಾಳ್ಮಾಡಿದ್ರು.
ಕ್ಲಾಸ್‌ ಸಿಸ್ಟಂ ಛೇಂಜ್‌ ಆದ್ರೆ ಅದರ ಗುಂಟ ಕ್ಯಾಸ್ಟ್‌ ಸಿಸ್ಟಮ್‌ ಛೇಂಜ್‌ ಆಗ್ತದೆ ಅನ್ನೋ ವಾದಕ್ಕ ಏನಂತೀರಿ?
ಕ್ಲಾಸ್ ಛೇಂಜ್‌ ಆಗಬಹುದು. ಕ್ಯಾಸ್ಟ್‌ ಆಗಲ್ಲ. ಕ್ಲಾಸ್‌ ಏನದೆ, ಇಟ್‌ ಈಸ್‌ ಕ್ವಶ್ಯನ್‌ ಆಫ್‌ ದಿ ಡಿಗ್ರೀ. ಥೋಡೆ ಗ್ರೂಪ್‌ ಇದಾಗಿ ಕ್ಲಾಸ್‌ ಆಗಿ ಈಗ ಶ್ರೀಮಂತ ಆಗಿ ಈ ಕ್ಯಾಸ್ಟ್‌ ಹೋಗಬೇಕಂದ್ರೆ ಅದು ಭಾಳಾ ದಿವ್ಸ ಬೇಕು. ಅದು ಮೋರ್‌ ಸೀವಿಯರ್ ದ್ಯಾನ್‌ ಕ್ಲಾಸ್‌.
ಈ ಭಾಗದಲ್ಲಿ ಭೂಮಾಲಕಶಾಹಿ ಇರೋದು ಯಾವ್‌ ಜಾತಿಯಲ್ಲಿ?
ಲಿಂಗಾಯಿಟ್ಸ್‌ ಕಮ್ಯೂನಿಟೀನೇ ಲ್ಯಾಂಡ್‌ ಲಾರ್ಡ್‌ ಕಮ್ಯುನಿಟಿ.
ಹಾಗೆ ನೋಡಿದ್ರೆ, ಬಸವ ಚಳವಳಿ ನಡೆದ ಪ್ರದೇಶ ಇದು, ಉತ್ತರ ಕರ್ನಾಟಕ, ಬಸವಣ್ಣನವರ ವಿಚಾರಗಳು ಪೂರ್ಣ ಪ್ರಮಾಣದ ‘ಲಿಂಗಾಯಿತರ’ ಮೇಲೆ ಪ್ರಭಾವ ಬೀರಲಿಲ್ವಾ?
ಈಗ ನೋಡ್ರೀ ಅವರು ಬಸವಣ್ಣ ಅಂದ್ರು ಹೊಂಟೋದ್ರು, ಮುಂದೇನಾಗ್ಯದೇ… ಅದೇ ಪುನಃ ಜಾತಿವಾದಿ ಆಗದಾಗ್ಲೀ ವೋಟಿಂಗ್‌ ಈ ಎಲ್ಲ ಅದ್ರಿಂದೇನ್‌ ಛೇಂಜ್‌ ಆಗಿಲ್ಲ. ಪರಿಸ್ಥಿತಿ ಈಗ ಅಪಾಯಿಂಟ್‌ಮೆಂಟ್‌ ಆಗಾದೂ ಅದರ್ಮೇಲೇ ಐತಿ, ನೌಕರಿ ಸಿಗಾದೂ ಅದರ್ಮೇಲೇ ಐತಿ, ಈ ಪ್ರಕಾರ ಕ್ಯಾಸ್ಟ್‌ ಸಿಸ್ಟಂ ಆಗ್ಯದ.
ಬೀದರ್‌, ಬಸವ ಕಲ್ಯಾಣ ಇವೆಲ್ಲಾ ಬರೀ ಲಿಂಗಾಯತ ಏನಲ್ಲ?
ಮರಾಠಾನೂ ಸ್ಟ್ರಾಂಗ್‌ ಅದಾ ಇಲ್ಲಿ. ಆ ಪ್ರಕಾರ ಒಂದೇ ಇದರ್ಮ್ಯಾಲೆ ಹೋಗೋವಂಥ ಜನ ಇಲ್ಲ. ಬಸವೇಶ್ವರನ ಎಷ್ಟು ಮಂದಿ ಫಾಲೋಯರ್ಸ್‌ ಅದಾರ. ಅಷ್ಟೇ ಈ ಮರಾಠದಾರು. ಸಂತ ತುಕಾರಾಂ, ನಾಮದೇವ, ಎಲ್ಲ ಅವರು ಅದನ್ನ ಫಾಲೋ ಮಾಡ್ತಾರ.
ಮರಾಠ ಇದ್ದ್ರಿಂದ ಬಾಂಡೆಡ್‌ ಪೆಸೆಂಟ್ರೀ ಇದೆ ಇಲ್ಲಿ. ಇಲ್ಲಿ ಭಾಷಾವರು ಪ್ರಾಂತ ರಚನೆ ಮೂವ್‌ಮೆಂಟ್‌ ನಡೀತು. ಹಾಗಾಗಿ ಅವರು ಏನ್ಮಾಡಿದ್ರು ಈ ಮಂದಿ ನಾವ್‌ ಮಹಾರಾಷ್ಟ್ರದಾಗ ಹೋಗ್ತೀವಂತ ಥೋಡೆ ಮಂದಿ ಇದು ಮಾಡಿದ್ರು. ಎಷ್ಟು ಬಸವೇಶ್ವರನ ಫಾಲೋಯರ್ಸ್‌ ಇದ್ರು ಅವರು ಅಷ್ಟೇನೂ ರಿಜಿಡ್‌ ಇರ್ಲಿಲ್ಲ. ಆದ್ರೆ ಈ ಮರಾಠ ಮಂದಿ ಏನದ ಹೆಚ್ಚು ರಿಜಿಡ್‌. ಎಲ್ಲಕ್ಕಿಂತ ಹೆಚ್ಚು ಭೂಮಿ ಅವರ ಬಳಿ ಇತ್ತು. ಮರಾಠ ಮಂದಿ ಬಲ್ಲಿ.
ಹೆಚ್ಚು ಭೂಮಿ ಇರಾದು ಮರಾಠಿ ಸಮುದಾಯದಲ್ಲಿನಾ?
ಹಾಂ. ಅವರ ವಿರುದ್ಧ ಯಾರೂ ಮೂವ್‌ಮೆಂಟ್‌ ಮಾಡ್ಲಿಲ್ಲ ಇಲ್ಲಿ. ಅವರ ಮ್ಯಾಲೆ ಯಾವ ಪರಿಣಾಮಗಳೂ ಆಗಿಲ್ಲ. ಲ್ಯಾಂಡ್‌ ರಿಫಾರ್ಮ್‌ನ ಮೂವ್‌ಮೆಂಟ್‌ದಾಗ ಭೂಮಿನ್ನೂ ಹಂಚಿಕೆ ಆಗಿಲ್ಲ.
ಒಟ್ಟಾರೆ ಸಮಾಜವಾದ ಜಾರಿಗೆ ಏನಡ್ಡಿ ಇದೆ ಅಂತೀರಿ ಇಂಡಿಯಾದಲ್ಲಿ?
ಕ್ಯಾಸ್ಟೇ. ಸಮಾಜವಾದ ಫೇಲ್‌ ಆಗೋದಿಕ್ಕೂ ಅದೇ ಕಾರಣ. ಇದು ಎಲ್ಲಿ ಎಂಟ್ರೀ ಆಗ್ತದೋ ಐಡಿಯಾಲಜಿ ಬಿದ್ದೋಗ್ಬಿಡ್ತದೆ. ಜನರೂ ಇದು ಮಾಡ್ಕೊಂಡಿಲ್ಲ ಡ್ಯೂಟು ದಿಸ್‌ ಕ್ಯಾಸ್ಟ್‌
ಈ ಜಾತಿ ಅಡ್ಡ ಗೋಡೆ ಒಡೆಯೋದು ಹೇಗಂತೀರಿ?
ಇದಕ್ಯಾನಿಲ್ಲ. ಸ್ಟ್ಯಾಂಡರ್ಡ್‌ ಆಫ್‌ ಎಜುಕೇಷನ್‌ ಆಗ್ಬೇಕು. ಜನರ ಎಕಾನಮಿ ಛೇಂಜ್‌ ಆಗ್ಬೇಕು. ಅಲ್ಲಿಂದು ಇದು ಹೋಗುತ್ತೆ.
ಎಕಾನಮಿ ಛೇಂಜ್‌ ಆದ್ರೆ ಕ್ಯಾಸ್ಟ್‌ ಹೋಗ್ಬಿಡುತ್ತಾ?
ಜನ್ರುದ್ರು ಸ್ಟ್ಯಾಂಡರ್ಡ್‌ ಆಫ್‌ ಲಿವಿಂಗ್‌ ಬೆಳೀಬೇಕು. ವಿಚಾರಧಾರೆ, ಸಿಸ್ಟಂ, ಇಂಟರ್‌ ಕ್ಯಾಸ್ಟ್‌ ಮ್ಯಾರೇಜ್‌ ಆಗ್ಬೇಕು.
ವರ್ಗ ಹೋರಾಟದಿಂದ?
ವರ್ಗ ಹೋರಾಟದಿಂದ ಆಗಲ್ಲ, ಮತ್ತ ಇದೇನ ಬಸವೇಶ್ವರ ಅಷ್ಟು ಇದು ಮಾಡ್ದ. ಅವ್ನು ಹೋದ ಖರೆ ಕ್ಯಾಸ್ಟ್‌ ಹೋಗ್ಲಿಲ್ಲ.
ಬಸವಣ್ಣನ ತತ್ವಗಳಿಂದ ‘ಲಿಂಗಾಯಿತ’ ಸಮುದಾಯ ಅತ್ಯಂತ ಪ್ರಗತಿಪರ ಸಮುದಾಯ ಆಗ್ಬೇಕಿತ್ತು?
ಆಗ್ಬೇಕಿತ್ತು. ಬಡದಾಡಿದ್ರು ಅದಕ್ಕೂನೂ ಥೋಡೆ ಜನ. ಲಿಂಗಾಯಿತ್‌ಸಂ ಅಂತ. ಅವರೇನು ಕ್ಯಾಸ್ಟ್‌ ಲೆಸ್ ಸೊಟೈಟಿ ಮಾಡ್ಲಿಲ್ಲ. ಈಗ ಅವರೇ ಕ್ಯಾಸ್ಟ್‌ ಬೆಳೆಸ್ತಾಯಿದ್ದಾರೆ. ಯಾಕಂದ್ರೆ ಅವನು ಏನ್ಮಾಡ್ಯಾನ ಅದರ ಬೆನಿಫಿಟ್ಟು ಇವರು ತಗಂಡ್ರು.
ನಿಮಗ ಈ ಲೋಹಿಯಾವಾದದ ಪ್ರಭಾವ ಆಗಿದ್ದು ಹೆಂಗ್ಸಾರ್‌?
ನಾ ಹೈದ್ರಾಬಾದ್ಕಿದ್ದೆ ಮೊದ್ಲಿಂದ. ಅವಾಗ ನಾ ಹೈದ್ರಾಬಾದ್‌ ಆಸ್ಟ್ರೀಯಾ ಲೈಬ್ರರಿ ಅಂತ ಇತ್ತು. ಅಲ್ಲಿ ಎಲ್ಲಾ ನಮೂನಿ ಪುಸ್ತಕ ಸಿಗ್ತಾ ಇದ್ವು.ಲೈಬ್ರರಿಯಲ್ಲಿ ಓದ್ತಾ ಇದ್ದೆ.
ಅಂದ್ರೆ ಪುಸ್ತಕ ಓದ್ತಾನೆ ಸಮಾಜವಾದಿಗಳಾದಿರೋ, ಇಲ್ಲಾ ಅಲ್ಲಿ ಚಟುವಟಿಕೆಗಳ ಸಂಪರ್ಕ ಏನಾರ ಬಂತೋ?
ಆಕ್ಯ್ಟಿವಿಟೀಸ್‌ ಇತ್ತು. ಕಿಸಾನ್‌ ಮೂಮೆಂಟ್ಸ್‌ ಇತ್ತು. ಅವ್ರು ಅಷ್ಟು ಇದು ಇದ್ದಿಲ್ಲ. ಭಾಳಾ ಡಿಫರೆಂಟ್‌ ಕೈಂಡ್‌ ಆಫ್‌ ಲೋಹಿಯಾ ಅವರು ಬರ್ತಿದ್ರು. ಭಾಷಣ ಮಾಡ್ತಿದ್ರು.
ಲೋಹಿಯಾ ಅವರ ಭಾಷಣ ಕೇಳಿಸಿಕೊಂಡಿದ್ದಿರೇನು?
ಕೇಳಿಸಿಕೊಂಡೀವಿ, ಹೈದ್ರಾಬಾದ್‌ನಲ್ಲಿ. “ಅರೌಂಡ್‌ ದಿ ವರ್ಲ್ಡ್‌” ಅಂತಾ ಅವರು ನಿಜಾಂ ಕಾಲೇಜಿನಲ್ಲಿ ಭಾಷಣಾ ಮಾಡಿದ್ರು. ಏಳುದಿವಸ ಲೆಕ್ಚರ್‌ ಆಗಿತ್ತು. ಅವರ್ದು. ಅವರು ವರ್ಲ್ಡ್‌ ಎಲ್ಲ ತಿರುಗ್ಯಾಡಿ ಬಂದಿದ್ರು.
ನೀವು ವಿದ್ಯಾರ್ಥಿ ಆಗಿದ್ರೇನು ಅವಾಗ ಹೈದ್ರಾಬಾದ್‌ನಲ್ಲಿ?
ಹೂಂ. ಇಂಟರ್‌ ಮೀಡಿಯೇಟ್‌. ನಮ್ಮ ಜೊತೇಲಿ ಥೋಡೆ ಜನ ಬಂದ್ರು. ರೆಡ್ಡಿ ಜನ, ಈ ಜನ. ಹೈದ್ರಾಬಾದ್‌ ಆಲ್‌ರೆಡೀ ಕಮ್ಯುನಿಸ್ಟ್‌ ಮೂವ್‌ಮೆಂಟ್‌ ಭಾಳ ಸ್ಟ್ರಾಂಗ್‌ ಇತ್ತು.
ನೀವು ಭಾಗವಹಿಸಿದ್ರೇನು ಅದರಾಗ?
ಹಾಂ. ಕಮ್ಯುನಿಸ್ಟ್‌ ಸಾಹಿತ್ಯ ಓದಿದೆ. ಮಾವೋ ಓದಿದೆ, ಲೆನಿನ್‌ ಓದಿದೆ.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೭. ಪಾರ್ಲಿಮೆಂಟರಿಗಿನ ಬೆಟರ್‌ ಸಿಸ್ಟಂ ಇಲ್ಲ (೨)
ನೀವು ಒಂದ್ಸಲ ಚೈನಾಕ್ಕ ಹೋಗಿದ್ರಲ್ಲ, ಅದರ ಹಿನ್ನೆಲೆ ಏನು?
ಇಂಡೋ ಚೀನಾ ಫ್ರೆಂಡ್‌ಶಿಪ್‌ ಅಸೋಷಿಯೇಷನ್‌ಗೆ ಹೋಗಿದ್ದೆ. ಚೈನದಾಗ ಒಂತಿಂಗಳಿದ್ದೆ. ಹೋಗಿ ನಾ ಎಲ್ಲ ಪುಸ್ತಕ ತಂದೆ.
ಯಾವಾಗ ಸಾರ್‌ ಅದು?
೮೩ದಾಗ.
ಏನ್‌ಸ್ಟಡೀ ಮಾಡಿದ್ರಿ ಅಲ್ಲಿ?
ಅದೇ ಆ ಜನ್ರು ಹ್ಯಾಂಗಿರ್ತಾರ..ಅದೆಲ್ಲ.
ಆದರೆ ಅಲ್ಲಿಯ ಸಾಮಾಜಿಕ ಮತ್ತು ಆರ್ಥಿಕ ವ್ಯವಸ್ಥೆಯನ್ನು ಅಧ್ಯಯನ ಮಾಡಾಕ ಸಾಧ್ಯ ಆಯ್ತಾ?
ನೋಡಿದೆವು. ಆದ್ರೆ ಅವರು ಕೆಲ ಲಿಮಿಟೆಡ್‌ ಇದು ಇಡ್ತಾರ ಅವ್ರು. ಲೈಫ್‌ ಲಿಮಿಟೆಡ್‌ ಇದರೊಲಗೆ ಇಟ್ಟಾರ ಅವ್ರು. ಒಬ್ಬ ಮಜ್ದೂರ್‌ ಹಾನಂದ್ರ ಅವನಿಗೆ ಏನು ಲಿಮಿಟೆಡ್‌ ನೆಸೆಸಿಟೀಸ್‌ ಅದಾವ, ಅಷ್ಟು ಅವರು ಪೂರ್ತಿ ಮಾಡ್ತಾರು. ಅನ್‌ಲಿಮಿಟೆಡ್‌ ಇಲ್ಲ. ಅನ್‌ಲಿಮಿಟೆಡ್‌ ಹೋಗಿನ್ಮ್ಯಾಕ ಪ್ರಶ್ನೆ ಬರಾದಿಲ್ಲ.
ನೀವು ಯಾವುದಾದ್ರೂ ವರ್ಕಿಂಗ್‌ ಸೆಕ್ಷನ್ನನ್ನು ಭೇಟಿ ಆದ್ರಾ?
ಹೋಗಿದ್ದೇವ್‌. ಪೇಸೆಂಟ್ರಿ ಸೆಕ್ಷನ್ನನ್ನು. ಟೀಗಾರ್ಡನ್‌ದಾಗ, ಕೆಲ್ಸ ಮಾಡೋರ್ನ ಹೋಗಿ ಭೆಟ್ಟಿ ಆಗಿದ್ದೇವ್‌. ಕೋಲ್ಡ್‌ ಮಂತ್‌. ಅಂದ್ರೆ ಅವರು ರಗ್ಗು, ಒಂದು ಹೊಚ್ಕೊಳ್ಳಾಕ, ಉನ್‌ಬಟ್ಟಿ, ಇಷ್ಟು ತಂದು ಕೊಡ್ತಾ ಇದ್ರು. ಕೆಲಸಗಾರರಿಗೆ ವರ್ಷಕ್ಕ ಬಟ್ಟೀತಂದು ಕೊಡ್ತಾರ. ಸರ್ಕಾರನಾ ಕೊಡ್ತದೆ. ಅಲ್ಲಿ ಬೆಗ್ಗರಿ ನೋಡ್ಲಿಲ್ಲ. ಯಾರೂ ಭಿಕ್ಷುಕ ಬರ್ಲಿಲ್ಲ. ಕರಪ್ಷನ್‌ ನೋಡಿಲ್ಲ.
ಹೈದ್ರಾಬಾದ್‌ನಿಂದ ಈ ಕಡೀಗೆ ಬಂದಿದ್ದು ಯಾವಾಗ ಸಾರ್‌?
ಬಿ.ಎ. ಮುಗಿಸ್ಕೊಂಡು ಬಂದೆ.
ಕಾಲೇಜ್‌ ದಿನಗಳಲ್ಲಿ ಏನಾದ್ರೂ ಚಟುವಟಿಕೆ ಮಾಡಿದ್ರಾ?
ಅದೇ ಹೋಯ್ತಿವ್‌. ಆಕಡೆ ಈ ಕಡೆ ಎಲ್ಲೆಲ್ಲಿ ಮೂವ್‌ಮೆಂಟ್‌ ನಡೀತಾ ಇದ್ವು. ಅಲ್ಲಿ ಹೋಗ್ತಿದ್ದೆವ್‌. ಕಮ್ಯುನಿಸ್ಟ್‌ ಮೂವ್‌ಮೆಂಟ್‌ ಎಲ್ಲೆಲ್ಲಿ ನಡೀತಾ ಇದ್ವು ಅಲ್ಲೆಲ್ಲ ಹೋಗ್ತಾಯಿದ್ವು, ವಿಲೇಜ್‌ಗಳಿಗೆಲ್ಲ ಹೋಯ್ತಿದ್ವು. ಯೂನಿಟಿ ಇರ್ತಾ ಇತ್ತು.
ಅವರು ಪ್ರಮುಖ ಹೋರಾಟಗಳು ಏನಾದ್ರೂ ಮಾಡಿದ್ರಾ?
ನಾವೇನೂ ಹೋಗಿಲ್ಲ ಅಲ್ಲಿ. ಓರಂಗಲ್ಲು, ಥೋಡೆ ಇತ್ತು ಅಲ್ಲಿ. ಇಲ್ಲಿ ಮತ್ತೆ ಮೂವ್‌ಮೆಂಟ್‌ ಮಾಡೋದು ಅಲ್ಲಿ ಜನ, ಆಕ್ಯ್ಟಿವ್‌ ಆಗಿ ಇರ್ತಿದ್ರು. ಆರ್ಮ್‌ ಸ್ಟ್ರಗಲ್‌ ತಗೋಬೇಕು ಅಂತಿರು. ದೆವರ್ಕ್ಡ್‌ ಟು ಟೇಕ್‌ ಆರ್ಮ್‌ ಸ್ಟ್ರಗಲ್‌.
ನೀವು ಬೀದರ್‌ಗೆ ಬಂದ ತಕ್ಷಣ ಕೈಗೆತ್ತಿಕೊಂಡ ಚಟುವಟಿಕೆಗಳೇನು?
ಅನ್‌ಟಚಬಲಿಟೀ ಮೂಮೆಂಟ್‌ ಕೈಗೆತ್ತಿಕೊಂಡೆ. ದಿಸ್‌ ಈಸ್‌ ಟೂ ಮಚ್‌ ಅಂಡ್‌ ವೆರೀ ಸಿವಿಯರ್‌ ಹಿಯರ್‌. ಅದು ತಗೊಂಡು ಸ್ಟ್ರಗಲ್‌ ಮಾಡದೆವ್‌. ಹಳ್ಳಿಗಳಿಗೆ ಹೋಗಿದ್ವೀ ಕೆಲಸ ಮಾಡಿದೆವ್‌ ಇವತ್ತಿಗೂ ಅಸ್ಪೃಶ್ಯತಾ ಅದಾರೀ.
ಒಂದು ಮೂವ್‌ಮೆಂಟ್‌ ತಗೊಂಡು ಫ್ರಂ ಬೀದರ್‌ ಟು ಬೆಂಗಳೂರು ನಾ ಪಾದಯಾತ್ರೆ ಮಾಡ್ಡೆ. ಔರಾದ್‌ನಿಂದ ಒಂದು ಹಳ್ಳಿ ಅದ. ಆ ಹಳ್ಳಿಲಿಂದ ಶುರು ಮಾಡ್ದೆ, ೨೬ ಜನವರಿ ೧೯೮೩. ಮಾಡಿ ದೀಡ್‌ ತಿಂಗಳ ನಡ್ದೆ ನಾನು. ಒನ್‌ ಅಂಡ್‌ ಹಾಫ್‌ ಮಂತ್‌.
ಯಾವ ಬೇಡಿಕೆಯನ್ನ ಇಟ್ಕೊಂಡು?
ಅದಾ ನಾವು ವಿಷಮತ ಮುಕ್ತಿ ಆಂದೋಲನಕ್ಕ ನಾವು ಮೂಮೆಂಟ್‌ ಮಾಡಿದೆವ್‌. ಅನ್‌ ಈಕ್ವಾಲಿಟಿ ಇದೆ ಅದು ಹೋಗ್ಬೇಕು. ಅದು ತಗಂಡ್ಹೋಗಿ ಮೂಮೆಂಟ್‌ ಮಾಡಿ, ಹೆಗಡೆ ಗೌರ್ಮೆಂಟು ಇವ್ರೆಲ್ಲಾ ಸಿಂಧ್ಯಾ…ಎಲ್ಲಾ ಇದ್ರು. ಅವ್ರೆಲ್ಲ ಸರ್ಕಾರದಾಗ ಇದ್ರು, ನಮ್ಮ ಸ್ಟ್ರೆಂಥ್ ೧೫ ಜನ ಇದ್ದೇವ್. ಅಂದ್ರ ಹುಡುಗರಿಗೆ ತಗೊಂಡಿದ್ದೇವ್‌. ಅವರಿಗೆಲ್ಲ ತಗಂಡ್ಹೋಗಿ ಮೂಮೆಂಟ್‌ ಮಾಡಿ ಸ್ಲೋಗನ್‌ ಕೊಡ್ತಾ ಇದ್ದೇವ್‌. ಡೇಲಿ ನಾವು ೩೦ ಮೈಲಿ ನಡೀತಿದ್ದೇವ್ ಈ ಎಲ್ಲಾ ಕ್ಯಾಂಪ್‌ ಮಾಡ್ತಾ ಹೋಗಿದ್ದೇವ್‌. ಬೀದರ್‌ದಿಂದು ಹುಮ್ನಾಬಾದಕ್ಕ ಮಾಡಿದೆವ್‌, ಹುಮ್ನಾಬಾದ್‌ದಿಂದು ಗುಲ್ಬರ್ಗಕ್ಕ ಮಾಡಿದೆವ್‌, ಗುಲ್ಬರ್ಗದಾಗ ಇವ್ರೆಲ್ಲ ವೈಜನಾಥ ಪಾಟೀಲ ಇವ್ರೆಲ್ಲ ಸಭೆ ಮಾಡಿದೆವ್‌ ಅಲ್ಲಿ. ಸುರಪುರ, ಶಹಪುರ, ಹಂಗಾ ಮಾಡಿಕೋತ ಹೋಗಿದೇವ್‌. ಆ ಟೈಮ್‌ ನ್ಯಾಗ ನಂಗೆ ಭಾಳ ಅನುಭವ ಆತು. ಇದು ಯಾನದೆ ಟು ನೋ ದಿ ಕಂಟ್ರೀಯ ಯು ಮಸ್ಟ್‌ ಟೇಕ್‌ದ ಪಾದಯಾತ್ರ. ಸೋ ಆ ಇದ್ರಿಂದ ಇನ್‌ಫ್ಲೋಯೆನ್ಸ್‌ ಆಗಿದ್ದು ನಾವೆಲ್ಲ. ಎಲ್ಲಕ್ಕಿಂತ ಹೆಚ್ಗೆ ನಮ್ಗೆ ತ್ರಾಸಂದ್ರೆ ಬೆಂಗಳೂರಿಗೆ ಹೋಗಿದ್ಮ್ಯಾಕೆ ಆಯ್ತು.
ಅದ್ಹೆಂಗೆ?
ಅಲ್ಲಿ ನೀರು ಸಿಗಾದಿಲ್ಲ. ಯಾರೂ ನೀರು ಕೊಡಾದಿಲ್ಲ. ಎಲ್ಲೂ ನಳ್ಳೀಗೆ ಹೋಗಿ. ಸ್ನಾನ ಮಾಡ್ಕಂಬಾದು ಎಲ್ಲ ಆಯ್ತಲ್ಲ. ಇಲ್ಲಿ ಭೀ ಭಾರೀ ಇತ್ತು. ಸ್ನಾನ ಮಾಡ್ಕೋಂತಿದ್ವು, ಹೋಯ್ತಿದ್ವ್‌.ಈಗಲ್ಲಿ ಯಾರ್‌ ಕೊಡೋರ್‌, ಬೆಂಗ್ಳೂರ್ದು ಏರಿಯಾದಾಗ ಹೋಗಿಂದ್ಮ್ಯಾಕೆ ನೀರಿಂದು ತ್ರಾಸ್‌ ಬಂತು. ಹದಿನೈದು ಜನ್ರನ್ನೂ ಒಯ್ಯಾದು, ಮೈ ತೊಳ್ಸೋದು ಎಲ್ಲ ತ್ರಾಸಾಯ್ತು, ಮುಂದೆ ಸಿಟಿ ಮಾರ್ಕೆಟ್ ಬಲ್ಲಿ, ಥೋಡೆ ದಿವ್ಸ, ಬಸ್‌ಸ್ಟ್ಯಾಂಡ್‌ ಬಲ್ಲಿ ಥೋಡೆ ದಿವ್ಸ ಮುಕ್ಕಾಂ ಮಾಡಿದೆವ್‌.
ಮತ್ತೆ ಯಾವ್ಯಾದ ಬೇಡಿಕೆ ಇಟ್ಕೊಂಡಿದ್ರೀ ಸಾರ್‌ ಆ ಆಂದೋಲನಕ್ಕ?
ಡಿಮ್ಯಾಂಡ್ಸ್‌ ಇವೇ, ವಿಷಮತ ಮುಕ್ತಿ ಆಂದೋಲನ.ಈ ಯೂನಿಟಿ ಮಾಡ್ರೀ, ಸಮಾಜದಾಗ, ಶಿಕ್ಷಣದಾಗ ಏನದ ಫ್ರೀ ಶಿಕ್ಷಣ ಮಾಡ್ರೀ, ಜಮೀನು ಇದೆಲ್ಲ ಅಂದೆವು. ಖರೆ ಏನಾಗ್ಲಿಲ್ಲ. ಮತ್ತೊಂದದ ಈ ದೇಶದಾಗ ಎಲ್ಲ ನಾವ್‌ ಮಾತಾಡ್ತೇವ್‌ ಖರೆ ಭೂಮಿ ಹಂಚ್ಕಿದಾಗ ಬಂತು, ಭೂಮಿ ಹಂಚ್ಕಿ ಮಾಡ್ಲಿಲ್ಲ.
ಮುಖ್ಯ ಅಂದ್ರೆ ಭೂಮಿ ಹಂಚ್ಕಿ ಆಗ್ಬೇಕು ಅಂತೀರಾ?
ಆಗ್ಬೇಕು. ಮಾಡಲ್ಯಾರು. ಸುಮ್ಕೆ ಹೇಳ್ತಾರ, ಮಾತ್ಹೇಳ್ತಾರ. ಈ ಮೂವ್‌ಮೆಂಟ್‌ ಬಂತು, ಆ ಮೂವ್‌ಮೆಂಟ್‌ ಬಂತು, ರಿಫಾರ್ಮ್‌ ಮಾಡಿದೆವ್‌ ಅಂತಾ ಹೇಳ್ತಾರೆ. ಭೂಮಿ ಹಂಚ್ಚೋಡ್ಲಾಕ ಯಾರೂ ತಯಾರಿಲ್ಲ.
ಆಗ ಯಾರೇ ಒಬ್ರು ಹಿಡ್ಕೊಂಡಾಗ, ಸಾವಿರ ವರ್ಷ ಆದ್ರೂ ಅವರೇ ಕಬ್ಜೀದಾರ ಅದಿಕ್ಕೆ. ಎಲ್ಲಿ ಛೇಂಜ್‌ ಆಗುತ್ತೆ ಅಗಲ್ಲ. ಅದು ಆದ್ರೆ ಸುಧಾರಿಸ್ತೆ, ಇಲ್ದಿದ್ರೆ ಇಲ್ಲ.ಈಗ ಅಸ್ಪೃಶ್ಯತಾ ಏನ್‌ ಹೋಯ್ತೂ? ಏನ್‌ ಹೋಗಲ್ಲ. ಈಗ್ಲೂ ಅಸ್ಪೃಶ್ಯತಾ ಅದಾ. ಹಳ್ಳಿಗೆ ಹೋಗ್ರಿ ಇವರ ಓಣಿ ಬಾಜೂಕದ, ಅವರ ಓಣಿ ಬಾಜೂಕದ. ಇಲ್ಲಿ ಔರಾದ್‌ ತಾಲೂಕಿಂದು ನಾ ಮೂಮೆಂಟ್‌ ತಗೊಂಡ್ವಿ. ತಗೊಂಡಿ ಹಿಪ್ಪಳಗಾಂವ್‌ ಅಂತಾ ಊರದ. ಆ ಹಿಪ್ಪಳ ಗಾಂವ್‌ದು ಊರಾಗ ಎಲ್ಲ ಮಂದೀನೂ ಇದ್ರು. ಅಲ್ಲಿ ಹನುಮಾನ್‌ ಟೆಂಪಲ್ ಇತ್ತು. ಹನುಮಾನ್ ಟೆಂಪಲ್‌ ಮ್ಯಾಲೆ ನಾ ಏರಿ ಭಾಷಣ ಮಾಡಾದು, ಇದು ಮಾಡಾದು. ಅಲ್ಲಿ ಏನಾಯ್ತು ಆ ಊರಾಗ ಎಸ್ಸೀ ಮನ್ಪ್ಯಾಗ, ಒಬ್ಬ, ಹುಡ್ಗುಗಾ ನೌಕರಿ ಕೊಡ್ಸಿದ್ದೆ. ಅಂವ ಬಂದು ಕುಂತ ಪುನಃ ಅಲ್ಲಿ ಗೌಡ ಬಂದು ಆಬ್ಜೆಕ್ಷನ್‌ ಮಾಡ್ದ. ಅಂವ ಎಸ್ಸೀ ಮನ್ಪ್ಯಾ, ಅಂವ ಹೆಂಗ ಬಂದು ಕುಂತ ಅಂತ. ಟೆಂಪಲ್‌ ಮ್ಯಾಲೆ ಹೆಂಗ ಬಂದುಕುಂತ ಅಂತ ತಕಾರಾರು ಎತ್ತಿರು. ಇಂತಾವೆಲ್ಲ ಘಟನಾಗಳು ನಾ ನೋಡೀನಿ. ಇವತ್ತಿಗೂ ಅಲ್ಲಿ ಭಜನಿ ಮಾಡಾಂವ ಅವೆಲ್ಲ.
ಮುಂದೇನಾತ್ರಿ ಅದು?
ತಕರಾರೆತ್ತಿದ್ರು. ನಾಮುಂದುಕ್ಹೊಂಟೋದ್ವಿ, ಅಂವ ಬಿಟ್ಬಿಟ್ಟ. ಅಂವ ಬ್ಯಾಡ ಅಂದ ಬಿಟ್ಬಿಟ್ಟೆವು.
ನಿಮ್ಮ ಇಂಥ ಚುಟುವಟಿಕೆಗಳಿಗೆ ಹಳ್ಳೀ ಜನ ಹ್ಯಾಗೆ ಪ್ರತಿಕ್ರಿಯಿಸ್ತಿದ್ರು?
ಹಳ್ಳೀದಾಗ ಇವ್ರು ನಮ್ಮ ಲಿಂಗಾಯಿತ ಜನ ಎಷ್ಟು ಇರ್ತೀದ್ರು, ಅಷ್ಟು ಪ್ರೋಗೆಸ್ಸಿವ್‌ ಇರ್ತಾ ಇದ್ವು. ಅವ್ರು ಅಷ್ಟು ಜನ ಇದ್ದಿದ್ದಿಲ್ರೀ. ಆದ್ರೆ ಈ ಮರಾಠ ಜನ ಏನದಾರ, ಹೆಚ್ಗೀ ಕನ್ಸರ್‌ವೇಟಿವ್‌. ಲ್ಯಾಂಡೆಡ್‌ ಪೆಸೆಂಟ್ರೀ ಏನದ ಅವರ್ದು. ಅಷ್ಟು ಪ್ರೋಗ್ರೆಸ್ಸಿವ್‌ ಇಲ್ಲ. ಶಿಕ್ಷಣಾನೂ ಇಲ್ಲ, ಇದೂನ್ನೂ ಇಲ್ಲ, ಅವ್ರಿಗೆ, ಈ ನಮ್ಮ ಏರಿಯಾದಾಗ ಎಲ್ಡೂ ಪ್ರಕಾರದ ಹಳ್ಳಿಗಳು, ಮರಾಠರ ಹಳ್ಳಿಗಳ್ನೂ, ಲಿಂಗಾಯಿತರ ಹಳ್ಳಿಗಳ್ನೂ ಇದಾವು. ಎಲ್ಲಕ್ಕೂ ನಾವು ಇದನ್ಮಾಡ್ಕೊಂಡು ಹೋಯ್ತಿದ್ದೇವ್‌.
ಲಿಂಗಾಯಿತ್ರೂ ನಿಮಗೆ ವಿರೋಧ ಮಾಡ್ಲಿಲ್ಲ?
ಇಲ್ಲ, ಇಲ್ಲ. ಅವ್ರು ಲಿಂಗಾಯಿತ ಧರ್ಮದಾಗ ಇಷ್ಟೇ ಬಂದು ಕೂಡ್ಲಾಕ, ಮಾಡ್ಲಾಕ ಅದ. ಖರೆ, “ರೋಟಿ ಬೇಟಿ” ಎಲ್ಲಿ ಕೊಡ್ತಾರ. ಖರೇ ಇದು ಏನೂ ಇಲ್ಲ ಅಲ್ಲಿ. ಇದ್ದಿದ ಪರಸ್ಥಿತಿ ಹಂಗೇ ನಡ್ದದ ಅಲ್ಲಿ. ಶೇಕಡೋಂ ವರ್ಷದಿಂದ ಅದು ಹಂಗೇ ನಡ್ದದ. ಮನೀನೂ ಹಂಗೇ ನಡ್ದದ. ಯಾರೂ ಶ್ರೀಮಂತ ಅದಾನ, ಅವನು ಶ್ರೀಮಂತರಗಾ ಕೊಡ್ತಾನ. ಲಿಂಗಾಯಿತ ಮನ್ಷ್ಯಾ ಲಿಂಗಾಯಿತ್ರ ಮನ್ಷ್ಯಾಗ ಕೊಡ್ತಾನ. ಜಮೀನ್‌ ಯಾರ್ದದ ಅಲ್ಲೀನ ಕೊಡ್ತಾನ. ಇಲ್ದೇ ಹೋದ್ರೆ ಯಾವನೋ ನೆಂಟಸ್ತನ ಮಾಡ್ತಾರ, ಎಂಗೇಜ್‌ಮೆಟ್‌ ಮಾಡ್ತಾರ, ಯಾರಬಲ್ಲಿ ಎಷ್ಟು ಭೂಮಿ ಅದ ಅಂತ ಕೇಳ್ತಾರ, ಅಲ್ಲಿ ಕೊಡ್ತಾರ.
ಇಂಟರ್‌ಕ್ಯಾಸ್ಟ್ ನಿಂದ ಈ ವ್ಯವಸ್ಥೇನಾ ಬದಲಿಸಬಹುದು ಅನ್ನಿಸ್ತದ ನಿಮ್ಗ?
ಇಂಟರ್‌ಕ್ಯಾಸ್ಟ್ ಸಿಸ್ಟಂ ಇಟ್‌ ಈಸ್‌ ಸಲ್ಯೂಷನ್‌ ಖರೆ. ಎಷ್ಟು ಮಂದೀ ಕೊಡ್ತಾರ? ಎಲ್ಲಿ ಆಗ್ತದ ಇಂಟರ್‌ಕ್ಯಾಸ್ಟ್‌ ಮ್ಯಾರೇಜು. ಮಾಡ್ಬೇಕು ಖರೆ. ಆಗಲ್ಲ ಅದು. ಅದು ಆಗೇದಂದ್ರೂ ಈ ಭೂಮಿ ಯಾರ ಕೊಡ್ತಾರ? ಇವತ್ತು ಏನದ, ಬಿಹಾರ ಪ್ರಶ್ನೇಭೀ ಅದೇ ಅದ. ನಿಮ್ಮ ಆಂದ್ರಾ ಪ್ರಶ್ನೆಭೀ ಅದೇ ಅದ. ಜಮೀನ್‌ ಬಾಟೋ, ಅವ್ರು ಅದೇ ಅಂತಾರ. ಭೂಮಿ ಹಂಚ್ಕೇ ಆಗ್ಬೇಕು.
ಕಬ್ಬು ಬೆಳೆ ಹೋರಾಟ ಮಾಡಿದ್ರಲ್ಲ ಅದರ ಸ್ವಲ್ಪ ವಿವರ ಹೇಳ್ರೀ?
ಅದೂನೂ ಭಾಳಾ ಇದು ಅದ. ಒಂತಿಗ್ಳು ಜನ್ರು ಎಲ್ಲ ಜನ್ರು ಪ್ರತಿಯೊಬ್ರು ಇದು ಆಗ್ಬೇಕಂತಾರ, ಕಟಿಂಗ್‌ ಆರ್ಡರ್ದು ಭಾಳಾ ಪ್ರಾಬ್ಲಂ ಇತ್ತು ಆಗ. ಕಟಿಂಗ್‌ ಆಡ್ರು ಸಿಗ್ದೇ ಹೋದ್ರೆ ಅವನ ಕಬ್ಜೇ ಹೊಂಟೋಯ್ತಿತ್ತು. ಅವನ ಮನೀನೆ.
ಮುಖ್ಯ ಬೇಡಿಕೆ ಏನಾಗಿದ್ವು?
ಬೇಡಿಕೆ ಅಂತಂದ್ರೆ ಪೂರ್ಣ ಕಬ್ಬು ತಗೋಬೇಕು. ಫ್ಯಾಕ್ಟ್ರಿದವ್ರು. ಏನು ಭಾವ್‌ ಅದ… ದೋನ್‌ (ಎರಡು) ಹಜಾರ್‌ ರೂಪಾಯಿ ಟನ್‌, ಏನ್‌ ಭಾವ್‌ ಅದಾ ಫಿಕ್ಸ್‌ ಮಾಡ್ಬೇಕು. ಟ್ರಾನ್ಸ್‌ ಪೋರ್ಟ್‌ದಾಗ ಆಟೋಮೆಟಿಕ್‌ ಮೆಷಿನ್‌ ತಂದುಕೂಡ್ಸಿ ಅಂತಿದ್ದೇವ್‌. ಹಳೇ ಮಷಿನ್‌ ಕೂಡ್ಸಿ ಅದರ ಮೇಲೆ ತೂಕ ಮಾಡ್ತಿರು. ಅದ್ರಾಗ ಮನಸ್ಸಿಗೆ ಬಂದಂಗ ಒಬ್ರಿಗೆ ಹೆಚ್ಚಿಗೆ ಮಾಡೋರು, ಒಬ್ರಿಗೆ ಕಮ್ಮಿ ಮಾಡೋರು.
ಹೋರಾಟದ ಪರಿಣಾಮ ಏನಾತು?
ಹೋರಾಟದ ಪರಿಣಾಮ ಫ್ಯಾಕ್ಟರೀಗಳಾದ್ವು. ಜನ್ರಿಗೆ ಸುಖ ಆಯ್ತು. ಈಗೇನ್‌ ಕಷ್ಟಾ ನಿಂತಿಲ್ಲ. ಅದು ಕಬ್ಬಿಂದು ಕೂಡ ಪ್ರಾಬ್ಲಂ ಇತ್ತು. ಅದು ಪರಿಹಾರ ಮಾಡಿದೆವ್‌. ಈಗ ಕಬ್ಬಿಂದು ಅಂತ ಇಲ್ಲ. ಈಗ ಯಾನದೆ ಬೆಲೆ ಅದಕ್ಕೆ ಎಷ್ಟದೆ ತೇರಾಸೆ (೧೩೦೦) ಚೌರಾಸೆ (೧೪೦೦) ಪಂದ್ರಾಸೆ (೧೫೦೦) ಕೊಡ್ಲಿಕತ್ತಾರ. ಹಂಗಾ ಅವ್ರಿಗೆ ಭಾವ್‌ ಸಿಗ್ಬೇಕು.
ನಿಮ್ಗೆ ಕಾಗೋಡು ಸತ್ಯಾಗ್ರಹದ್ದು ಚೆನ್ನಾಗಿ ನೆನಪಿದೆಯಲ್ಲವಾ?
ಆಗಿದೆ ಖರೆ, ನಾ ಅವಾಗೇನು ಹೋಗಿಲ್ಲ. ಅವರು ಇನ್‌ವೈಟ್‌ ಮಾಡ್ಲಿಲ್ಲ. ನಾವೂ ಹೋಗ್ಲಿಲ್ಲ. ಇಲ್ಲೇ ಹೈದ್ರಾಬಾದ್‌ ಕರ್ನಾಟಕದಾಗೇ ಉಳಕೊಂಡ್ವಿ.
ಅದಾದ ನಂತರ ನೀವು ಸೀರಿಯಸ್ಸ್‌ ಎಂಟ್ರೀ ತಗೊಂಡಿದ್ದು ಸಂಡೂರು ಹೋರಾಟಕ್ಕ, ಅದರ ಅನುಭವಗಳನ್ನು ಹೇಳ್ರಿ?
ಹಾಂ ಸಂಡೂರು ಹೋರಾಟಕ್ಕ. ಹಾಂ, ಸಂಡೂರಿಗೆ ನಾವು ಹೋಗಿದ್ದೇವ್‌. ಒಂದು ತಿಂಗಳೂ ಇದ್ದೇವು, ಹೋಯ್ತಾ, ಬರ್ತಾ ಇದ್ದೇವ್‌. ಗುಲ್ಬರ್ಗಾಕ್ಕೆ ಹೋಯ್ತಿದ್ದೆವ್‌. ಅಲ್ಲಿಂದ ಲಾರಿ ಹಿಡಿತಿದ್ದೇವ್‌. ಮುಂಜಾಲೆ ಮುಂಜಾಲೇನೆ ಅಲ್ಲಿ ಬಳ್ಳಾರಿಗೆ ಇಳೀತಿದ್ದೇವ್‌. ಅಲ್ಲಿಂದ ಬಸ್ಸಿಗೆ ಹೋಯ್ತಿದ್ದೇವ್‌. ನಾವು ೮, ೧೦ರತನ ಅಲ್ಲಿ ಹೋದಾಗ ಮೂಮೆಂಟ್‌ ಮಾಡಿ ಬರ್ತಿದ್ದೆವ್‌. ಇಷ್ಟು ಸ್ಟ್ರಗಲ್‌ ಮಾಡಿದೆವ್‌.
ಸಾರ್‌ ಆ ಅನುಭವ ಹೇಳ್ರೀ… ನಿಮ್ಮ ನೆನಪ್ನ್ಯಾಗ ಇರಾದೆಲ್ಲ?
ಸಂಡೂರು ಮೂಮೆಂಟ್‌ ಘೋರ್ಪಡೆನಾ ವಿರುದ್ಧ ನಮ್ಮ ಸ್ಟ್ರಗಲ್‌ ಇತ್ತು. ಹಿ ವಾಸ್‌ ಎ ಜಮೀನ್ದಾರ್‌, ಇನಾಂದಾರ್‌, ಅಂಡ್‌ ಕಿಂಗ್ ಆಫ್‌ ದ ಏರಿಯಾ. ಸಂಡೂರು ಪೂರಾ ಅವನ ಆಸ್ತಿ ಇತ್ತು. ತಿಮ್ಮಪ್ಪ ಅಂತಾ ಇದ್ದ. ಅಂವ ಅವನಿಗೆ ವಿರುದ್ಧ ಇದ್ದ. ಅವನಿಗೆ ತಗೊಂಡು ನಾವು ಸ್ಟ್ರಗಲ್‌ ಮಾಡಿದೇವ್‌. ಸಂಡೂರ್ದು ಅಲ್ಲಿ ಕಾರ್ತಿಕ್‌ ಸ್ವಾಮಿ ದೇವಸ್ಥಾನ ಇತ್ತು. ಅಲ್ಲಿ ಹೋಯ್ತಾ ಬರ್ತಾ ಇದ್ದೇವ್‌. ಅಲ್ಲೆಲ್ಲ ಪೂರಾ ಅವನಿಗೆ ಪ್ರಾಪರ್ಟಿ ಇತ್ತು. ಅಲ್ಲಿ ನಾವು ಸ್ಟ್ರಗಲ್‌ ಮಾಡಿದೆವ್‌. ಅಲ್ಲಿ ಸತ್ಯಾಗ್ರಹ ಮಾಡಿದೆವ್‌. ಐ ವಾಸ್ ಫಸ್ಟ್‌ ಸತ್ಯಾಗ್ರಹಿ ಆಫ್‌ ಕಾರ್ತಿಕಸ್ವಾಮಿ ದೇವಸ್ಥಾನ. ನಾಲ್ಕು ಮೈಲಿ ನಡ್ಕೊಂಡು ಬಂದೇವ್‌. ಇಲ್ಲಿ ಸಂಡೂರು ಹತ್ರ ಅರೆಸ್ಟ್‌ ಮಾಡಿದ್ರು, ತಹಸೀಲ್‌ ಮುಂದೆ ಮಾಡಿ ಬಿಟ್ಟಿಟ್ರು. ಅದು ನಾನೇ ಮಾಡಿರೋದು ಪೈಲೆ. ಅಲ್ಲಿಂದ ಪುನಃ ಮಹೇಶ್ವರಪ್ಪ ಅವರು ಮಾಡಿದರು.
ಅವ್ರು ಸ್ಟೇಟ್‌ ಪ್ರಸಿಡೆಂಟ್‌ ಇದ್ರು ಅವಾಗ?
ಹಾಂ.
ನೀವು ಪಾರ್ಟಿಯೊಳಗೆ ಏನಾದ್ರೂ ಸ್ಥಾನ ತಗೊಂಡಿದ್ರಾ?
ಹಾಂ, ಇದ್ನೆಲ್ಲ, ನಾನು ಪಾರ್ಟಿ ಒಂದ್‌ ಮಾಡಿದೆವ್‌ ನಾವು. ಇದು ಸಮಾಜವಾದಿ ಪಾರ್ಟೀ…ಸೇರ್ಸಿ ಮಾಡ್ವೆಲ್ಲ. ಅವಾಗ ಸ್ಟೇಟ್‌ ಪ್ರಸಿಡೆಂಟ್‌ ಆಫ್‌ ದಿ ಪಾರ್ಟಿ. ಅವಾಗ ನಾ ಹೋಗಿದ್ಮ್ಯಾಕ ಕಾಗೋಡು ತಿಮ್ಮಪ್ಪ ನಂಜೋಡಿ ಮಾತಾಡ್ದ. ನೋಡಿ ಬೇಲೂರೆ ನೀವು ತಪ್‌ ಮಾಡ್ಲಾಕತ್ತೀರಿ. ಈ ಎಲ್ಲಾ ಪಕ್ಷಗಳಿಗೆ ಸಮಾಪ್ತಿ ಮಾಡಿ ಒಂಡು ಮಾಡ್ಲಾಕತ್ತೀರಿ. ತಪ್ಪು ಮಾಡ್ಲಾಕತ್ತೀರಿ. ಇದು ಆಗದಿಲ್ಲ ಅಂತಂದ. ಕರೆಕ್ಟ ಅಂದ ಅಂವ. ಆದ್ರೂ ಥೋಡೆ ದೇವೇಗೌಡ್ನಂತೋರು, ಹೆಗೆಡೆಯಂತೋರು ಚೀಫ್‌ ಮಿನಿಸ್ಟ್ರು ಆದ್ರು. ಒಂದ್ಮಾಡಿ, ಕೂಡ್ಸಿ, ಸಮಾಜವಾದಿ ಪಕ್ಷ, ಆ ಪಕ್ಷ ಈ ಪಕ್ಷ ಒಂದ್ಮಾಡಿ ಈವನ್‌ ಸಮಾಜವಾದಿ ಪಕ್ಷಾನೂ ಸಮಾಪ್ತಿ ಮಾಡಿ ಹಾಕಿ ಜನತಾಪಕ್ಷ ಮಾಡಿದೆವ್‌. ಅಲ್ಲಿಂದ ಜನತಾ ಪಕ್ಷ ಫಸ್ಟ್‌ ಮಾಡಿ ಪಾಟೀಲ್‌ನ ಅಧ್ಯಕ್ಷ ಮಾಡಿದೆವ್.
ನೀವೇನಾಗಿದ್ರಿ ಅದಕ್ಕ?
ನಾವೇ ನಿದ್ದಿಲ್ಲ. ಸೋಷಿಯಲ್‌ ಪಾರ್ಟಿಗೆ ಅಧ್ಯಕ್ಷ ಇದ್ದೆ. ಹಾಂ, ಜನತಾ ಪಕ್ಷ ಆಗಿಂದೆ ನನ್ನ ಸೆಕ್ರೆಟರಿ ಮಾಡಿತು. ಡಿಸಿಪ್ಲೇನರೀ ಎಕ್ಸಿಕ್ಯುಟಿವ್‌ ಕಮಿಟಿಗೆ ಚೇರಮನ್‌ ಮಾಡಿರು, ಮೀಟಿಂಗ್‌ನೂ ಆಯ್ತಿತ್ತು. ಪಂದ್ರ ದಿನಕ್ಕೆ, ಇಪ್ಪತ್ತು ದಿನಕ್ಕೆ. ಮುಂದೆ ಹೋಗಿ ಏನೂ ಆಗ್ಲಿಲ್ಲ. ಅದೇ ಮತ್ತೆ ಎಲ್ಲ ಪುನಃ ಒಂದೇ ಆದ್ರು. ಎಲ್ಲ ಕೆಳಗ ಮ್ಯಾಗ ಮಾಡಿ ಮುಗಿಸೇ ಬಿಟ್ರು.ನ
ನಂತರ ಹೆಗಡೆ ಮುಖ್ಯಮಂತ್ರಿ ಆದ್ರಲ್ಲ. ಅವರ ಬಗ್ಗೆ, ಆಡಳಿತದ ಬಗ್ಗೆ ಏನನ್ನಿಸ್ತದೆ ನಿಮಗೆ?
ಹೆಗಡೆ ಹಿ ವಾಸ್ ಪ್ಯೂರ್‌ ಮ್ಯಾನ್‌ ಅಂಡ್‌ ಹಿಸ್‌ ಅಡ್ಮಿನಿಸ್ಟ್ರೇಷನ್‌ ವಾಸ್ ಫ್ರೀ ಅಂಡ್‌ ಫ್ರ್ಯಾಂಕ್‌. ಮತ್ತು ಯಾವ ಪ್ರಕಾರ್ದು ಲಂಚ, ಗಿಂಚ ಅಂವ ಇಟ್ಟಿಲ್ಲ. ಕರೆಕ್ಟ ಇದ್ದ ಮನುಷ್ಯ. ಅವನ ಸುತ್ತ ಬ್ರಾಹ್ಮಣರು ಇದ್ರೂ ಎಲ್ಲಾ. ಎಲ್ಲ ಸೇರ್ಕೊಂಡು.
ಬಂಗಾರಪ್ಪರ ಆಡಳಿತದ ಬಗ್ಗೆ ಏನನ್ನಿಸ್ತದ ಅವ್ರೂ ಸೋಷಲಿಸ್ಟರಲ್ಲ?
ರೊಕ್ಕ ಮಾಡಾದು ಅದ್ರಿಂದ್ಲೆ ಹಾಳಾದ ಅಂವ. ಯಾವುದ್ನೋಡಿದ್ರೂ ರೊಕ್ಕದ್ದೇ ಮಾತು. ಅವನೇನೂ ಮಾಡ್ಲಿಲ್ಲ.
ಅವರು ಮಾಡಿದ ಅಕ್ಷಯ, ಆಶ್ರಯ ಯೋಜನೆಗಳು ಬಗ್ಗೆ ಏನೇಳ್ತೀರಿ?
ಮಾಡಿದ್ರು, ಜನರ ಬಗ್ಗೆ ಭಾಳಾ ಇದು ಇತ್ತು. ಅವರೇನು ಡೈನಾಮಿಕ್‌ ಛೇಂಜ್‌ ಮಾಡ್ಲಿಲ್ಲ. ಥೋಡೆ ಬಹುತ್‌ ಛೇಂಜ್‌ ಮಾಡ್ಯಾನಂದ್ರೆ ದೇವರಾಜ ಅರಸ್‌ ಮಾಡ್ಯಾನ.
ಗೋಪಾಲಗೌಡರ ಜೊತೆಗೆ ನಿಮ್ಮ ಸಂಪರ್ಕ ಇತ್ತಾ?
ಹಾಂ, ಇತ್ತು. ಒಂದ್ವರ್ಷ, ಎರಡ್ವರ್ಷ ಅಲ್ಲಿಂದ ಅವರ ಹೆಲ್ತು ಇದೂ ಆತು.
ಅವರೇನಾದ್ರೂ ಬಂದಿದ್ರಾ ಈ ಕಡೆಗೆ?
ಈ ಕಡೆ ಬಂದಿರ್ಲಿಲ್ಲ. ಟೂರ್‌ ಹಾಕ್ಕೊಂಡಿರು, ಒಂದ್ಸಲ ಏನೋ ಈ ಕಡೆ ಬಂದೀರು ಗುಲ್ಬರ್ಗಕ್ಕ.
ನಂಜುಂಡ ಸ್ವಾಮಿ ಅವ್ರೂ ಸೋಷಲಿಸ್ಟಾ ಇದ್ರಲ್ಲ. ಅವ್ರು ರಾಜ್ಯ ರೈತ ಸಂಘ ಕಟ್ಟಿದ್ರಲ್ಲ ಅದರ ಬಗ್ಗೆ ಏನ್ಹೇಳ್ತೀರಿ?
ಹಾಂ, ಇದ್ದೆ. ನಾ ಅವರ ಸಂಘದಾಗ ಮೂಮೆಂಟ್‌ ಮಾಡಿದೆವು ಇಲ್ಲಿ. ಆದ್ರ ಅದು ಏನರಾ ಎಲೈಟು. ಕಾಮನ್‌ ಮನುಷ್ಯಾರಾಗ ಹೋಗಿಲ್ಲ ಅವ್ರು. ಓನ್ಲೀ ಎಜುಕೇಟೆಡ್‌ ಪೀಪಲ್‌ ಹಿಡಿದ್ರು. ಆ ಹುಡುಗರಿಗೆ ತಗೊಂಡ್ರು. ಅದೇ ಅಲ್ಲಿ ಮೂಮೆಂಟ್‌ ಮಾಡ್ತಿದ್ರು. ಕಾಮನ್‌ ಮನುಷ್ಯಾಬಲ್ಲಿ ಇದು ಆಗಿಲ್ಲ.
ಆದ್ರವರು ಶ್ರೀಮಂತ ರೈತನೇ, ಅವನೂ ಕಷ್ಟದಲ್ಲಿದ್ದಾನೆ ಅಂತಿದ್ರು?
ಎಷ್ಟೊಂದು ಬಡ ರೈತರ್ದು ಭೂಮಿ ತಿಂದು ಹಾಕ್ಯಾರ ಅವರು, ಶ್ರೀಮಂತ ರೈತರು…ಖರೇ…ತೆಲಂಗಾಣ, ಶ್ರೀ ಕಾಕುಳಂ ಇವಕ್ಕೆ ಪೊಲಿಟಿಕಲ್‌ ಟೋನ್‌ ಇತ್ತದಕ್ಕೆ. ಪೊಲಿಟಿಕಲ್‌ ಟೋನ್‌ ಇಲ್ದೇ ಯಾವುದೇ ಮೂವ್‌ಮೆಂಟ್‌ಗೆ ಸ್ಟ್ರೆಂತ್‌ ಬರಾದೇ ಇಲ್ಲ.
ನಿಮ್ಮ ನ್ಯಾಷನಲ್‌ ಲೀಡರ್ಸ್‌ ಜೊತೆಗೆ ನಿಮಗೆ ಸಂಪರ್ಕ ಇತ್ತಾ?
ಹಾಂ, ಎಲ್ಲರ ಜೊತೆಗೆ.
ಯಾರ ಜೊತೆಗೆ?
ನ್ಯಾಷನಲ್‌ ಲೀಡರ್ಸ್‌ ಅಂದ್ರೆ ಮೊದ್ಲು ಜಾರ್ಜ್‌ ಫರ್ನಾಂಡೀಸ್‌ ಜೊತಿಗೆ ಇತ್ತು. ಭಾಳಾ ಗೊತ್ತ ಹಿಡೀತಾರ ನನಗೆ. ಇಲ್ಲಿ ಬಂದ ಮ್ಯಾಗ ಕೇಳ್ತಾನ. ಓಥೇ ವಕೀಲ್‌, ಓ ಕಹಾಂ ಹೈ (ಆ ವಕೀಲ್ರು ಇದ್ದರಲ್ಲ, ಅವರೆಲ್ಲ ಇದ್ದಾರೆ) ಅಂತಾನ.
ಫರ್ನಾಂಡೀಸ್‌ ಕೇಂದ್ರದ ಮಂತ್ರಿ ಆಗಿದ್ರಲ್ಲ?
ಹಾಂ, ಆದ್ರು ಆದ್ರು, ಬಿ.ಜೆ.ಪಿ ಸಂಗಟ ಹೋದ್ರು, ನಾ ವಿರೋಧ ಇದ್ದೆ. ಬಿ.ಜೆ.ಪಿ ಹೋಗೋಣಿದ್ದಿಲ್ಲ. ವಿರೋಧ ಮಾಡ್ದೆ.
ಅವ್ರೂ ಬಿ.ಜೆ.ಪಿ. ಗೇನೂ ಹೋಗ್ಲಿಲ್ಲ. ತಮ್ಮ ಪಕ್ಷದಾಗ ಇದ್ದು ಹೊಂದಾಣಿಕೆ ಮಾಡ್ಕಂಡ್ರು?
ಹೊಂದಾಣಿಕೆ ದೃಷ್ಟಿಯಿಂದ ನಮ್ದು, ಅವರ್ದೂ ಭಾಳಾ ಇದು ಆಯ್ತು. ನಾನು ಪುನಃ ಅವರ ಕಡೆ ಹೋಗಿಲ್ಲ.
ಒಂದು ಕಾಲಕ್ಕೆ ಕಾಂಗ್ರೆಸ್‌ ತುರ್ತು ಪರಿಸ್ಥಿತಿ ಹೇರಿದ ಪಕ್ಷ ಅದನ್ನು ಸೋಲಿಸಲಿಕ್ಕಾಗಿ ಬಿ.ಜೆ.ಪಿ ಕಡೆ ಹೋದ್ರೆ ತಪ್ಪೇನಿಲ್ಲ ಅಂತ ಅವರ ವಾದ?
ಯಾನ್ಮಾಡಿದ್ರೂ ಯಾನ್‌ ತಪ್ಪೇ, ನೀವು ನಿಮಗ ಬೇಕಾದ್ರೆ ಯಾನರ ನೆವ ಹೇಳ್ಬಹ್ದು. ಶಾಸ್ತ್ರ ಹೇಳ್ಬಹ್ದು, ಒಂದು ವಿಷ ಅದು.ಅದ ಬೆಳಿಸ್ರು ಅಂದ್ರೆ ವಿಷಾನೇ ಬೆಳೀತದ. ಎನ್‌.ಡಿ.ಎ. ಪಾಯಿಸನ್‌ ಅದಾ. ನೀವು ಪಾಯಿಸನ್‌ ಬೆಳೆಸಿದ್ರೀ. ವಿಷ ವೃಕ್ಷ. ಅದ್ನೇಸೇ ನಾವ್‌ ಇದು ಮಾಡಿದೆವ್‌.
ಹಾಗಂತ ಏನಾದ್ರೂ ನಿಮ್ಮ ಅಭಿಪ್ರಾಯ ತಿಳಿಸಿದಿರಾ ಫರ್ನಾಂಡೀಸ್‌ರಿಗೆ?
ಹೇಳಿದ್ನಲ್ಲ. ಒರಿಸ್ಸಾದೊಳಗ, ಭುವನೇಶ್ವರದಾಗ ಹೇಳಿದೆ ನಾ. ಆಲ್‌ ಇಂಡಿಯಾ ಕಾನ್ಪರೆನ್ಸು ಇತ್ತಲ್ಲ ನಮ್ದು. ಅಲ್ಲಿ. ವಿ.ಪಿ.ಸಿಂಗ್‌ ಇದ್ರು. ವಿ.ಪಿ.ಸಿಂಗ್‌ ಹೇಳಿದ್ದು ಕೇಳಿದೇವ್. “ಬಿಲ್ಡಿಂಗ್‌ ಮೆ ರಹನೇವಾಲೇ ಘರ್‌ ನಹೀ ಬನಾಸಕ್ತೀ, ಗರೀಬಿನಹೀ ಹಟಾಸಕ್ತೆ”. ದೊಡ್ಡ ದೊಡ್ಡ ಬಿಲ್ಡಿಂಗ್ನ್ಯಾಗ ಇರೋರು ಗರೀಬರಿಗೆ ಮನಿ ಕಟ್ಟಾಕ ಆಗಲ್ಲ. “ಕಾರ್ ಮೆ ಫಿರ್‌ನೇ ವಾಲೇ ಗರೀಬೀಕೋ ಹಟಾ ನಹೀ ಸಕ್ತೇ” ಅಂದ್ರು. ಈಗ ಕರೆಕ್ಟ್‌ ಅದು. ಸುರೇಂದ್ರ ಮೋಹನ ಅದಾನ ಐಡಿಯಾಲಜಿಕಲ್‌ಗೆ. ಸುರೇಂದ್ರ ಮೋಹನ ಭಾಳಾ ಬರೀತಾನ. ಅವರದು ಇಲ್ಲೇ (ಹೈದರಾಬಾದ್‌) ಇರ್ತಾನ. ರೂಂ. ನಂ. ಪಂದ್ರಾ (೧೫)ದಾಗ, ಮೀಟ್‌ ಮಾಡ್ರೀ ಅಂತಾನ.
ಹೋಗಿ ಬರ್ತಿರ್ತೀರೇನು?
ಹಾಂ, ಈಗ್ಲೂ ಅಲ್ಲೇ ಇರ್ತಾನ. ನಮ್ಮ ಪಾರ್ಟೀದು, ವಿಮರ್ಶೆ ಬರೀತಾನ, ಕೇಳ್ತಾನ ಬೇಲೂರೆ ಸಾಬ್‌ ಕೈಸೆ ಹೈ, ಕ್ಯಾ ಚಲ್‌ ರಹಾ ಹೈ, ಕ್ಯಾ ನಹೀ.
ಇವತ್ತಿನ ಪರಿಸ್ಥಿತಿ ನೋಡಿದ್ರೆ ಏನ್‌ ಅನ್ನಿಸತೈತಿ ನಿಮಗ, ಸಮಾಜವಾದಿ ಚಳವಳೀನಾ ಕಟ್ಟಿದ್ರೀ, ಬೆಳೆಸಿದ್ರೀ…ಈಗಿಂದು ಏನನ್ನಿಸ್ತೈತಿ?
ಏನೈತಿ, ಬಡುವ್ರೆಲ್ಲ ಸತ್ತು ಹೋಯ್ತಾರ. ಅವರು ಶ್ರೀಮಂತ ಆಯ್ತಾರ. ಎಲ್ಲ ಶ್ರೀಮಂತ ಆಗಿ ಕಾರ್ದಾಗ ಕುಂತು ತಿರುಗ್ತಾರ. ಅವ್ರು ಮುಂದ ಹೋಯ್ತಾರ, ಬಡವರ್‌ ಮಂದೀ ಕೂಲಿ ಮಜ್ದೂರಿ ಮಾಡ್ತಾ ಹೊಯ್ತಾರ ಏನಿಲ್ಲ. ಅವ್ರು ರೊಕ್ಕ ಬಿಟ್ಟು ಮಾತೇ ಆಡಲ್ಲ ಹಂಗದೆ.
ಅಲ್ಲ, ಮುಂದೇ ಒಳ್ಳೇ ದಿನಗಳು ಬರಬಹ್ದಾ?
ಒಳ್ಳೆ ದಿನ ಅಂದ್ರೆ ಯಾರ್ಬಲ್ಲೀ ರೊಕ್ಕ ಅದಾವು ಅವರಿಗೆ ಬರ್ತಾವು. ನಮ್ಗ ನಿಮ್ಗೆ ಬರಲ್ಲ. ಒಳ್ಳೇ ದಿನ ರೊಕ್ಕ ಇದ್ದವರಿಗೆ ಅಷ್ಟೇ. ರೊಕ್ಕ ಇದ್ದವರಿಗೆ ಕರೀತಾನ, ದೇವಬರ್ಲೀ ಯಾರ ಬರ್ಲೀ. ರೊಕ್ಕ ಇದ್ದವ್ರಿಗೇ ಕರೀತಾನ ಆ ಪೂಜಾರೀನೂ. ನಮ್ಮ ದಲಿತ ಕಾರ್ಯಕರ್ತ ನಿದಾನ ಅಂವ ದಲಿತನಾಗೇ ಉಳ್ದಾನ.
ದಲಿತರ ಬಗ್ಗೆ ನೀವು ಏನಾದ್ರೂ ಹೋರಾಟ, ಸತ್ಯಾಗ್ರಹ ಮಾಡಿದ್ರಾ?
ಹಾಂ, ಮೂಮೆಂಟ್ ಮಾಡಿದೆವ್‌, ಸತ್ಯಾಗ್ರಹ ಮಾಡಿದೆವ್‌. ಅಸ್ಪೃಶ್ಯತಾ ನಿವಾರಣಾ… ಮಾಡಿದೇವ್‌, ಮಾಡಿಲ್ಲಂತಲ್ಲ. ಪ್ರಿನ್ಸಿಪಾಲ್‌ ಮಾಡೀವ್‌ ನಾವ್‌… ಸಿಂಧ್ಯಾ ಅಂತ ಇದಾರ.
ಈ ಜಾತಿ ವ್ಯವಸ್ಥೇಲಿ ನೀವೂ ಒಂದು ಜಾತಿಯನ್ನು ಪ್ರತಿನಿಧಿಸ್ತೀರಿ?
ಈಗ ನಿಮಗೆ ಒಂದು ಮಾತೇಳ್ಲೀ. ನಾ ಜಾತೀದು ವಿರುದ್ಧ ಇದ್ದ ಮನುಷ್ಯಾ. ಆದ್ರೂ ಲಿಂಗಾಯಿತ ಅಂತಾ ಗುರ್ತಿಸ್ತಾರ. ಲಿಂಗಾಯಿತನ್ನೂ ಅಂಬಲ್ಲ. ಅಂಬೋರು ಅಂಬ್ತಾರ, ನಂಗೆ ಬ್ರಾಹ್ಮ ಣಾನೂ ಅಂಬಲ್ಲ. ಯಾರೂನೂ ನಂಬಲ್ಲ. ಬೇಕಾರ್‌ ಮನುಷ್ಯಾ ಅಂತ.
ನೀವು ಲಿಂಗಾಯಿತ ಧರ್ಮದ ಒಳಗೇ ಸಂಘರ್ಷ ಮಾಡೋ ಸಂದರ್ಭ ಏನಾದ್ರೂ ಬಂತಾ?
ಸಂಘರ್ಷ ಮಾಡೋದೇನದ. ಅದರ ಪೂಜೆ ಮಾಡಲ್ಲ, ಅವರಿಗೆ ದಕ್ಷಿಣ ಕೊಡಲ್ಲ, ಅವರ ಸಂಗಟ ಹೋಗಲ್ಲ. ಈಬತ್ತಿ ಹಚ್ಚಲ್ಲ, ಲಿಂಗ ಪೂಜೆ ಮಾಡಲ್ಲ. ಯಾತಕ್ಕ ವಿಶ್ವಾಸ ಮಾಡ್ತಾರು. ಲಿಂಗ ಕಟ್ಕೊಂಡು, ಪೌಡ್ರು ನೆತ್ತೀ ಮ್ಯಾಲ ಹಾಕ್ಕೊಂಡು ಪೂಜೆ ಮಾಡಿದ್ರೆ ಲಿಂಗಾಯಿತ. ಇಲ್ದಿದ್ರೆ ಯಾವ ಲಿಂಗಾಯಿತ. ನಂದು ಅದ್ರಾಗ ಎಂತಾನೂ ವಿಶ್ವಾಸ ಇಲ್ಲ.
ಏನೈತಿ ಎಲ್ಲನೂ ಈ ಪ್ರಕಾರ ಆಗ್ಯದೆ. ಹ್ಯಾಂಗ ಜನ ಬರ್ತಾರ…ನಮ್ಮ ಸಂಗಟ. ರೊಕ್ಕ ಇದ್ರೆ ಬರ್ತಾವು. ರೊಕ್ಕ ಇರ್ಬೇಕಾದ್ರೆ…ಶುರು ಮಾಡ್ಬೇಕಾಯ್ತದೆ. ಪ್ರಾಕ್ಟಿಕಲ್‌ ಲೈಫೇ ಬದ್ಲಿ ಅದೆ. ಅಂವ ಲೆನಿನ್‌ ಅಂತಾ, “ಥೇರಿ ಈಸ್‌ ಗ್ರೀನ್ ಬಟ್‌ ಎವರ್‌ಗ್ರೀನ್‌ ಈಸ್‌ ಲೈಫ್‌” ಜೀವ್‌ನ್ಕಾ ಏನ್ಮಾಡ್ದ ಅದೇ ಖರೆ. ಅದ್ರೊಳಗೆ ಎಲ್ಲ ಬರ್ತದೆ. ನಾವ್‌ ಥೇರಿ ಆಡ್ತೇವ್‌, ಶಾಸ್ತ್ರ ಹೇಳ್ತೇವ್‌, ಎಲ್ಲ ಹೇಳ್ತೇವ್‌. ಖರೇ ಅದಾ, ಮುಂದ. ನಡಕ್ಲ ಏನ್‌ ವ್ಯವಸ್ಥೆ ಅದಾ ಅದೇನು ಉಪಯೋಗವಿಲ್ಲ.
ಈ ಶಿಕ್ಷಣ ಸಂಸ್ಥೆ ಚಾಲು ಮಾಡ್ಬೇಕು ಅಂತ ಯಾಕನ್ನಿಸ್ತು ನಿಮಗ?
ಯಾಕಂದ್ರ ಯಾರಿಗೂ ಎಜುಕೇಶನ್‌ ಇದ್ದಿಲ್ಲ. ಜನ್ರನ್ನ ಎಜುಕೇಟ್‌ ಮಾಡ್ಬೇಕಂತ ಮಾಡಿವ್‌.
ಅಂದ್ರೆ ಸಮಾಜ ಸೇವಾ?
ಹಾಂ, ಸಮಾಜ ಸೇವಾ ಆಗ್ಲಿ ಅಂತ ಮಾಡೇವ್‌. ಭಾಳ ಇತ್ತು. ಜನ್ರಿಗೆ ಜಾಗೃತಿ ಮಾಡ್ಬೇಕು, ಎಲ್ಲಾ ಇತ್ತು. ಆ ದೃಷ್ಟಿಯಿಂದ ಮಾಡಿದೇವ್. ಆದ್ರೆ ಮುಂದ ಹೋಗಿ ಅಲ್ಲೀನೂ ಅಲ್ಲಿನೂ ನಮ್ಮ ಎಂ.ಎಲ್‌.ಸಿ. ಇದ್ರು ಔರಾದ್‌ಕ ಅವರಿಗೆ ಸ್ಕೂಲ್‌ ತಗದುಕೊಟ್ಟೆ. ಪುಂಡಲೀಕರಾವ್‌. ಈ ಥರದ ಬಾಳಾ ಮಾಡೇವ್‌.
ಮೆಡಿಕಲ್‌, ಎಂಜಿನಿಯರಿಂಗ್‌ ಸಿಕ್ರೆ ಮಾಡ್ರೀರ?
ಹಾಂ ಮಾಡ್ತೇವ್‌. ಬೊಮ್ಮಾಯಿ ಮೊದ್ಲೇ ಯಾಕೆ ಕೇಳಿಲ್ರೀ, ಈಗ ಕೇಳ್ತೀರಿ ಅಂತಂದ್ರು. ಮೊದ್ಲೇನೆ ಒಮ್ಮೆಗೆ ನಾವ್‌ ಬೆಳ್ಸಿ ದೊಡ್ಡದಕ್ಕ ಹೋಗ್ಬೇಕು ಅಂತಂದೆವು.
ನೀವು ಮೆಡಿಕಲ್‌, ಇಂಜಿನಿಯರಿಂಗ್‌ ಮಾಡಿದ್ರೆ ಬಡ ಮಕ್ಕಳಿಗೆ ಸೀಟೇ ಸಿಗಲಾರದಂತಹ ಪರಿಸ್ಥಿತಿ ಐತಲ್ಲ. ಮ್ಯಾನೆಜ್‌ಮೆಂಟ್‌ ಅಂತಂದ್ರೆ ಲಕ್ಷಾಂತರ ರೂ. ತಗಂಡು, ಶೋಷಣಾ ಮಾಡ್ಲೇಬೇಕು ಅನ್ನುವಂತ ಪರಿಸ್ಥಿತಿ ಅದ. ನಿಮ್ಮ ಸಂಸ್ಥೆ ಕೂಡ ಹಾಗೇ ಆಗ್ತದೆ ನಾಳೆ”?
ಆಗೇ ಆಗೆದ. ಹಂಗೇ ಆಗ್ಯದ.
ಅವರು ಯಾರೋ ಬಂದಿ, ೫ ಲಕ್ಷ ೬ ಲಕ್ಷ ತಗೊಂಡು ಬೇರೆಯವರಿಗೆ ಕೊಡ್ತಾರ.
ಹಂಗಾಗಿದೆ ಅನ್ನೋ ಕಾರಣಕ್ಕೆ ನೀವು ಹೊರಗ ಬಂದ್ರೇನು?
ಹಾಂ. ಅದೇ ಇವರು ನಮಗೆ ರೊಕ್ಕ ತಿಂದ್ಲೊಡಲ್ಲ. ಇದು ಮಾಡಲ್ಲ ಅಂತಾ ಇದು ಮಾಡಿದು.
ಸಂಸ್ಥಾ ಕಟ್ಟಿದವರು ನೀವಾ ಅಲ್ಲೇನು?
ಕಟ್ಟಿದೇವ್‌, ಜಾಗ ತಗೊಂಡೇವ್‌, ಬಿಲ್ಡಿಂಗ್‌ ತಗೊಂಡೇವ್‌, ಎಲ್ಲಾ ಮಾಡಿದೇವ್‌. ಮುಂದೆ ಮುಂದೆ ಹೋಗಿ ಅವರು ನಮಿಗೆ ಇದು ಮಾಡಿರು.
ನಿಮ್ಮಂತವರು ಥೇರಿಗೆ ಬದ್ಧರಾಗಿ ಐಡಿಯಲ್‌ ಆಗಿ ಉಳಿದುಬಿಡ್ತೀರಿ. ಹೊಂದಾಣಿಕೆ ಮಾಡ್ಕಂಡು, ಅಧಿಕಾರ ತಗಂಡು ಆಮ್ಯಾಲೆ ವ್ಯವಸ್ಥಾ ಬದಲಿಸಬಹುದು ಅಂತಾ ಅನ್ನಿಸಲ್ಲೇನು ನಿಮಗ?
ಆಗಲ್ಲ ಅದು. ಆಗಲ್ಲ ಆಗಲ್ಲ. ನೀವು ಹೇಳಕ್ಹೋದ್ರೆ ನೀನೇ ಮಾಡಿದೆಲ್ಲ ಅಂತಾರ. ಅವರೆಲ್ಲ ಬಂದು ಕೂಡ್ತಾರ. ಹಿಂಗೆಲ್ಲಾ ಇದು ಮಾಡಿದಿ, ಎಲ್ಲಾ ಕೊಡು ಅಂತಾರ. ನೀನೇ ಮಾಡಿದಿಈ, ಯಾ ನಮಗೆ ಕೊಡಲ್ಲ ಅಂತಾರ. ನಾವು ಒಂದು ತಪ್ಪು ಮಾಡಿದ್ಮ್ಯಾನಕೆ ಎಲ್ಲ ಮಾಡೇ ಬೇಕಾಯ್ತದೆ. ಈಗ ನಮ್ದು ಥೇರಿ ಅದೇ.
ಸಾರ್‌, ನಾನು ಕಂಡ್ಕಂಡಂಗೆ ನಿಮ್ಮಂತವರು ಸಮಾಜವಾದಿ ಪಾರ್ಟಿಯಲ್ಲಿ ಅಲ್ಲಲ್ಲಿ ವ್ಯಕ್ತಿಗಳಾಗಿ ಉಳಿದ್ರೀ. ಪಾರ್ಟೀ ಡೆವಲಪ್‌ ಆಗ್ಲಿಲ್ಲ, ಯಾಕಿಂಗಾತು?
ಹಾಂ, ನಾವೂ ಭೀ ಪವರ್‌ ತಗಂಡಿಲ್ಲ.
ಪವರ್‌ನೂ ತಗಳ್ಳಿಲ್ಲ. ಸೆಕೆಂಡ್‌ ಲೈನ್‌ ಲೀಡರ್‌ ಶಿಪ್‌ನೂ ಬರ್ಲಿಲ್ಲ. ಯಾಕ ಹಿಂಗಾತು. ಇಂಡ್ಯುವಿಶುಲ್‌ ಆಗಿ ನಾನು ಸಮಾಜವಾದಿ ಪಾರ್ಟಿ ಅಂತಾ ಉಳ್ಕಂಡೀರಿ. ಆದ್ರ ಪಾರ್ಟಿ ಕಟ್ಟಿ ಬೆಳಸ್ಬೇಕು ಅಂತಾ ಯಾಕ ಅಂದ್ಕೊಳ್ಳಿಲ್ಲ?
ಏನ್‌, ಚುನಾವ್‌ ಬರ್ತಿದ್ವು, ಅದ್ರಿಂದ ಎಲ್ಲಾ ಹಾಳಾಗೋಯ್ತು. ಅಲ್ಲಿಂದು..ರೊಕ್ಕ ಬರ್ತಿತ್ತು. ಅದ್ರೊಳಗ ನಾವು ಚುನಾವ್‌ ಕಂಟೆಸ್ಟ್‌ ಮಾಡ್ಲಿಕ್ಕೆ ಹೋಗಿ ಥೋಡೆ ಖರ್ಚನ್ನು ಮಾಡ್ಕೋತಿದ್ದೇವ್‌. ಈಗ ಚುನಾವ್‌ ಅಂದ್ರ ಏನದ ಜಾತಿವಾದಿ ಆಗ್ಯದ. ಲಿಂಗಾಯಿತ್‌ ಜನ ಲಿಂಗಾಯಿತನಿಗೆ ಓಟ್‌ ಕೊಡ್ರೀ ಮತ್ತೊಬ್ಬ ಮರಾಠನ, ಮರಾಠ ಜನ ಅವನಿಗೆ ಓಟ್‌ ಕೊಡ್ರೀ…ಅವನು ಮತ್ತೊಬ್ಬ ಎಸ್‌.ಸಿ. ಅನ, ಅವನಿಗೆ ಓಟ್‌ ಕೊಡ್ರೀ ಇದೇ ಚುನಾವ್‌ ಅದ. ಚುನಾವ್‌ದಾಗ ಥೇರಿ, ಐಡಿಯಾಲಜಿ, ತತ್ವ ಇದೇನಿಲ್ಲ. ಆದ್ರಿಂದ್ಲೇ ಹಾಳಾಯ್ತು ನಮ್ದು ಎಲ್ಲ.
ಹಂಗಂದ್ರೇ….ಚುನಾವಣಾ ವ್ಯವಸ್ಥೆನೇ ಬದಲಾಗಬೇಕು ಅನಿಸೋದಿಲ್ಲೇನು?
ಚುನಾವ್‌ ವ್ಯವಸ್ಥೆ ಬದ್ಲೀ ಮಾಡ್ರೀ ಅಂತಾ ನಾವಂತೀವಿ. ಈ ಸಿಸ್ಟಂ ಏನದೆ, ವ್ಯಕ್ತಿ ಹೆಸರು ಕೊಟ್ಟೇಕೇಸೆ ಚುನಾವ್‌ ಆಗ್ಬಾರ್ದು. ಆ ಪಕ್ಷಕ್ಕೆ ಓಟ್‌ ಕೊಡ್ರೀ ಹಂಗಾಗ್ಬೇಕು.
ನೀವ್‌ ವಿಧಾನ ಸಭಾ ಎಲೆಕ್ಷನ್‌ಗೆ ನಿಂತಿದ್ರಲ್ಲ ಸ್ವಲ್ಪ ಅದರ ಬಗ್ಗೆ ಹೇಳ್ತೀರಾ?
ಮೊದಲನೇ ಸಲ ನಿಂತಿದ್ದು ಯಾವಾಗಾ?
ಸೆವೆಂಟಿ ಏಟ್‌ದಾಗ. ಆಫ್ಟರ್‌ ಎಮರ್ಜೆನ್ಸಿ.
ಆವಾಗ ಯಾಕ ಸೋತಿರಿ ನೀವು?
ರೊಕ್ಕದ್ದಾ. ಫಂಡ್‌ ಕಡ್ಮೀ, ಎಲ್ಲ ರೊಕ್ಕ ಅಂತಾ ಬರೋರು. ಯಾರಿಗೆಂತ, ಕೋಡೋನು ರೊಕ್ಕ ಇಲ್ಲದ್ಬಳಿಕ.
ನಿಮ್ಮ ಪಾರ್ಟಿ ಪರಿಸ್ಥಿತಿ ಎಲ್ಲಾ ಹೆಂಗಿತ್ತು?
ಸಮಾಜವಾದಿ ಪಕ್ಷದಿಂದ ಟಿಕೇಟ್‌ ಕೊಟ್ಟೀರು. ಮಾಡಿದೆವ್‌, ಇನ್ನು ಎರಡ್ಡಿನ ಅದೆ ಅಂದಾಗ ಪಚ್ಚೀಸ್‌ ಹಜಾರ್‌ (೨೫ ಸಾವಿರ) ರೂಪಾಯಿ ಕೊಟ್ರು. ಯಾರೂ… ನಮ್ಮ ವೆಂಕಟರಾಮ್‌ ಅಂತಾ ಇದ್ರು. ಎಸ್‌.ಎನ್‌.ಜೋಷಿ ಅಂತಾ ಇದ್ದ, ಅಂವ.
ನೀವು ಎಲೆಕ್ಷನ್‌ಗೆ ನಿಂತು ಗೆಲ್ಲುವಷ್ಟು ಪಾರ್ಟಿ ಬಲವಾಗಿತ್ತಾ ಬೀದರ್‌ನಲ್ಲಿ?
ಅಷ್ಟು ಭೀ ಎಲ್ಲಿ ಅದೆ. ಯಾರು ಸಮಾಜವಾದಿ ಇದು ಮಾಡ್ಕೊಂಡ್ರು. ಲಿಂಗಾಯಿತ ಅಂದ್ರೆ ನಮ್ಮ ವಿರುದ್ಧ ನಿಂತ ಲಿಂಗಾಯಿತ್ರು ಸ್ಟ್ರಾಂಗ್‌ ಇದ್ರು ಜನ. ಲಿಂಗಾಯಿತ್ರು ಅವನಿಗ್ಯಾಕೆ ಓಟ್‌ ಕೊಡ್ಬೇಕು. ಇವನಿಗ್ಯಾಕೆ ಕೊಡಬಾರ್ದು ಅಂಬ ಜನಾನೆ ಇತ್ತು.
ಲಿಂಗಾಯಿತ ಅಂತಾ ನೋಡಿದ್ರು?
ಹಾಂ,
ಅವ್ರು ಯಾವ ಪಕ್ಷದವ್ರು, ಗೆದ್ದವರು?
ಕಾಂಗ್ರೆಸ್‌ದಾಗ ಇದ್ದ.
ನೀವು ಗೆಲ್ಲೋವಷ್ಟು ಪಾರ್ಟಿಯನ್ನು ಕಟ್ಟೋಕೆ ಯಾಕೆ ಆಗ್ಲಿಲ್ಲ ಅಂತಾ. ಅದೇ ನನ್ನ ಮುಖ್ಯ ಪ್ರಶ್ನೆ?
ಕಾರ್ಯತರ್ಕರು ತಯಾರಿಗ್ಲಿಲ್ಲ. ನಾವು ಬೆಳ್ಸೀನೂ ಅವರು ತಯಾರಾಗ್ಲಿಲ್ಲ. ಈ ಪ್ರಕಾರ ಆಗಿನೂ ಆಯ್ತು. ಈಗ ಸುಗರ್‌ ಫ್ಯಾಕ್ಟ್ರೀ ಚುನಾವ್‌ ಬಂತು… ಅವರಿಗೇ ನೋಡಿ ಓಟು ಕೊಡೋರು.
ಫಸ್ಟ್‌ಟೈಂ ಎಷ್ಟು ಓಟ್‌ ತಗೊಂಡ್ರಿ ಸಾರ್‌ ನೀವು?
ಏನೋ ಒಂದು ಹಜಾರ್‌, ದೀಡ್‌ ಹಜಾರ್‌ ಓಟ್‌ದಲ್ಲಿ ಸೋತೀನಿ.
ಬಹುಶಃ ಒಳ್ಳೇ ಕಾರ್ಯಕರ್ತರಿದ್ದಿದ್ರರೆ ಗೆಲ್ತಿದ್ರೇನೋ?
ಇರ್ಬಹ್ದು. ಅವ್ರು ಪ್ರತಿಯೊಂದು ಓಟಿಗೂ ಎಲ್ಡೆಲ್ಡು ನೂರು ರೂಪಾಯಿ ಕೊಟ್ಟು ಖರೀದಿ ಮಾಡ್ಯಾರ. ಕಾಂಗ್ರೆಸ್‌ದು ರೊಕ್ಕ ಬಂತು.
ನಿಮಿಗೆ ಪಾರ್ಟಿ ಫಂಡ್‌ ಬರ್ಲಿಲ್ಲ?
ಆಗ್ಲೆ ಹೇಳಿದ್ನೆಲ್ಲ. ಪಂಚೀಸ್‌ ಹಜಾರ್ (೨೫ ಸಾವಿರ) ರೂಪಾಯಿ ಕೊಟ್ರು. ಅದು ಎಲ್ಲರಿಗೆ ಹಜಾರ್‌ ಬೇಕು, ಪಾಂಸೆ (೫೦೦) ಬೇಕು, ಚಾರಸೇ (೪೦೦) ಬೇಕಂತ ಬೂತ್‌ಬಲ್ಲಿ ಒಯ್ತಾ ಇದ್ರು.
ಎರಡನೇ ಸಾರಿ ನಿಂತಾಗೆಷ್ಟು ಓಟ್‌ ತಗೊಂಡ್ರೀ?
ಆವಾಗ ಭಾಳಾ ಕಡಿಮೀ ಬಿದ್ವು. ಔರಾದಕ್ನ ಹೋಗಿನಿಂತೆ. ಎಲ್ಲೀ ನಿಂತ್ರೂ ಮಿನಿಸ್ಟ್ರೇ ಬರ್ಬೇಕು..ಅಲ್ಲಿ ಅಕ್ಕಿನೇ ಕೊಟ್ಟ, ಊಟ ಮಾಡಿ ಓಟ್‌ ಕೊಡ್ತಾರ, ಹಿಂಗಾಯ್ತು.
ಸರ್‌. ದೇಶದಾಗ ಕಮ್ಯುನಿಸ್ಟ್‌ ಪಕ್ಷಗಳು ಕೆಲ್ಸ ಮಾಡ್ತಿರೋದು ಹೆಂಗನಿಸ್ತದ?
ಅನ್ನಿಸೆ. ಭಾಳ ಮಾಡ್ಯಾರ ಅವರು. ನೇಪಾಳದಾಗ ಏನಾಯ್ತು. ಅವರು ಮಾಡಿದಂತೆ ನೇಪಾಳ ಛೇಂಜ್‌ ಆಯ್ತು. ಮಾಡ್ಯಾರ. ಈ ಕಡಿ ಕೇರಳದಾಗ ಮಾಡಿರು. ಬೇರೆ ಬೇರೆ ಕಡಿ ಮಾಡ್ಯಾರ, ಮಾಡಿಲ್ಲಂತಿಲ್ಲ. ಬಿ.ಎಸ್‌.ಪಿ.ಯವರಿದ್ದಾರೆ.ಈಕಿ ಮಾಯಾವತಿ ಮಾಡ್ಲಕ್ಕತ್ಯಾಳ. ಹೆಣ್ಮಗ್ಳು ಇದ್ದಾಳ ಅವಳು.
ಏನನ್ನಿಸ್ತೈತಿ ನಿಮಗೆ ಮಾಯಾವತಿ ಧೋರಣೆ?
ಮಾಯಾವತಿ ಸ್ಟ್ಯಾಂಡ್‌ ಕರೆಕ್ಟ್‌ ಅದ. ಖರೇ ಆಕಿ ಫೈಟ್ ಕೂಡ್ಲಿಕ್ಕತ್ತಾಳ.
ಸಂದರ್ಭ ಬಂದ್ರೆ ಬಿ.ಜೆ.ಪಿ. ಜೊತೀಗೆ ಹೋಗೋಣಾ ಅನ್ಲಿಕ್ಕತ್ಯಾರಲ್ಲ?
ಹೋಗ್ಯಾಳಲ್ಲ. ಆಗೇ ಆಕಿ ಹಾಳಾಗಾದು. ಅಷ್ಟು ತಾಳಲಾಕ ಶಕ್ತಿ ಇರಲ್ಲ ಅವರ ಬಲ್ಲಿ.
ಅದು ತಪ್ಪು ಅಂತೀರಿ ನೀವು?
ಹಾಂ, ಹೋಗಿದ್‌ ತಪ್ಪು, ಹೋಗದಂಗ್‌ ಇದ್ದಿದ್ರೆ ಆಕೀದು ಇಮೇಜ್‌ ಜನರದೊಳಗ ಸ್ಟ್ರಾಂಗ್‌ ಇರ್ತಿತ್ತು. ವೀಕ್‌ ಆತು.
ಸಾರ್‌, ಈ ಜಾಗತೀಕರಣದ ಬಗ್ಗೆ ಏನಂತೀರಿ?
ಭಾಳಾ ಪರಿಣಾಮ ಆಗಿದೆ. ಅದ್ರಿಂದು. ಮಂದೀದು ಎಕಾನಮಿ ಮೇಲೇನೂ ಭಾಳಾ ಪರಿಣಾಮ ಆಗ್ತದೆ. ಸ್ಮಾಲ್‌ ಹೋಲ್ಡರ್‌, ಸ್ಮಾಲ್‌ ಬ್ಯುಸಿನೆಸ್‌ ಮ್ಯಾನ್‌, ಇವ್ರೆಲ್ಲಕ್ಕೂನೂ ಒಂದೇ ಇದ್ರೊಳಗ ನಡ್ಡದ.
ಅದಕ್ಕೇನು ಮಾಡ್ಬೇಕು ಹೊರಾಗ ಬರಾಮ, ಹೋರಾಟ ಮಾಡಾದು?
ಈಗದು ಮಾಡ್ಬೇಕಂದ್ರ ಏನೂ ಇಲ್ಲ. ಎಲ್ಲ ಬುಷ್‌ ಕೈದಾಗ ಹೊಕ್ಕಂಬಿಟ್ಟದ. ಎಲ್ಲರೂ ಬುಷ್‌ ಅಂತಾರ. ಆ ಬುಷ್‌ ಹೆಂಗಂತಾನ ಹಂಗ ಕೇಳ್ತಾರ. ಹೊರಗ್ಬರ್ಬೇಕಾದ್ರೆ ಪುನಃ ಮತ್ತೊಂದು ಇದು ಕಟ್ಬೇಕು.
ಏನು?
ಸ್ಟ್ರಗಲ್‌ ಮಾಡ್ಬೇಕು.
ನೀವಂದುಕೊಂಡಂಗೆ ಸಮಾಜದ ಬದಲಾವಣೆಗೆ, ಈ ಜಾಗತೀಕರಣ ವಿರುದ್ಧ ಎಲ್ಲಾ ಯಾವ ತತ್ವದಾಗ ಹೋರಾಟ ಸಾಧ್ಯ ಅಂತೀರಿ?
ಸಮಾಜವಾದ, ಕಮ್ಯುನಿಸ್ಟರು, ನಕ್ಸಲೈಟರು, ದಲಿತವಾದ, ಇವೆಲ್ಲ ಅದಾವು ಇವ್ರು ದಲಿತ, ಸಮಾಜವಾದಿಗಳೆಲ್ಲ ಒಂದೇ ಲೈನ್‌ ಮ್ಯಾಲೆ ಇದಾರ. ಸ್ವಲ್ಪ.ಎಲ್ಲರ ಉದ್ದೇಶ ಒಂದೇ ಅದ ಸೋಷಲಿಸ್ಟರದು, ಮಾರ್ಕ್ಸ್ ವಾದಿಗಳದ್ದು. ಆದ್ರೆ ಬಿ.ಜೆ.ಪಿ. ಅಂತಾ ಹೋದ್ರೆ ಆಗಲ್ಲ. ಎಲ್ಲಾರೂ ಕೂಡಿ ಸ್ಟ್ರಗಲ್‌ ಮಾಡ್ಬೇಕು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೮. ಗಾಂಧಿ ಸತ್ತಾಗ ಅವ್ರು ಪೇಡೆ ತಿಂದ್ರು (೧)
ಅಬ್ಬಿಗೇರಿ ವಿರೂಪಾಕ್ಷಪ್ಪ ಮಾತಿಗೆ ಶುರುವಿಟ್ಟುಕೊಂಡರೆ ಕೇಳುಗರೇ ಸೋಲಬೇಕು ಹೊರತು ಅವರು ದಣಿಯುವದಿಲ್ಲ. ಅಪಾರ ಓದಿನ ಹರವು ಮತ್ತು ವಾಕ್ಪಟುತ್ವಗಳ ಸಮಸಾಮರ್ಥ್ಯ ಹೊಂದಿರುವ ಇವರು ಕರ್ನಾಟಕದ ಸೈದ್ಧಾಂತಿಕ ಸಮಾಜವಾದಿಗಳಲ್ಲಿ ಒಬ್ಬರು. ವೃತ್ತಿಯಲ್ಲಿ ಶಿಕ್ಷಕರಾಗಿದ್ದುಕೊಂಡೇ ಸೇವಾವಧಿಯುದ್ದಕ್ಕೂ ಸಮಾಜವಾದಿ ಚಳವಳಿಯ ವಿದ್ಯಮಾನಗಳನ್ನು ಗಮನಿಸುತ್ತಾ ತಮ್ಮ ಮಿತಿಯಲ್ಲಿಯೇ ಸ್ಪಂದಿಸಿದವರು. ಲೇಖನಗಳು ಮತ್ತು ರೇಡಿಯೋ ಭಾಷಣಗಳ ಮೂಲಕ ಸಮಾಜವಾದಿ ದೃಷ್ಟಿಕೋನವನ್ನು ಪ್ರಸ್ತುತ ಪಡಿಸಿದವರು.
ಸಾಮಾನ್ಯ ಕೃಷಿ ಕುಟುಂಬದಲ್ಲಿ ಹುಟ್ಟಿದ ವಿರೂಪಾಕ್ಷಪ್ಪ ವಿದ್ಯಾರ್ಥಿದೆಸೆಯಲ್ಲಿ ಕ್ವಿಟ್‌ ಇಂಡಿಯಾ ಚಳವಳಿಯಲ್ಲಿ ಭಾಗವಹಿಸಿ ಬಂಧಿತರಾಗಿದ್ದರು. ೪೦ರ ದಶಕದ ಕೊನೆಯಲ್ಲಿ ಸಮಾಜವಾದಿ ಚಿಂತನೆಗಳತ್ತ ಆಕರ್ಷಿತರಾಗಿ ಕೆಲಕಾಲ ಸಮಾಜವಾದಿ ಪಕ್ಷದ ರೋಣ ತಾಲೂಕಿಇನ ಕಾರ್ಯದರ್ಶಿಯೂ ಆಗಿದ್ದರು. ಕಿಸಾನ್‌ ಪಂಚಾಯತ್‌ ಕಾರ್ಯಕರ್ತರಾಗಿ ಸಂಘಟನೆಯಲ್ಲಿ ತೊಡಗಿಸಿಕೊಂಡು ೧೯೫೦ರಲ್ಲಿ ಲೋಹಿಯಾ ಅವರನ್ನು ಅವರ ಕರ್ನಾಟಕ ಪ್ರವಾಸ ಕಾರ್ಯಕ್ರಮಗಳ ಭಾಗವಾಗಿ ರೋಣಕ್ಕೆ ಕರೆ ತಂದರು. ಮುಂಬೈ ವಿಶ್ವವಿದ್ಯಾಲಯದಿಂದ ಮೆಟ್ರಿಕ್ಯುಲೇಷನ್‌ ಪಡೆದು ಕೆಲಕಾಲ ಗೃಹರಕ್ಷಕದಳದ ಕಾರ್ಯಕರ್ತರಾಗಿಯೂ ಕೆಲಸ ಮಾಡಿ ೧೯೫೨ರಲ್ಲಿ ವೃತ್ತಿಯನ್ನು ಆರಂಭಿಸಿದರು.
ಲುಮಾಂಬಾ ಕೊಲೆ ಪ್ರತಿಭಟಿಸಿ. ಕಾರ್ಯಕ್ರಮವನ್ನು ಸಂಘಟಿಸಿ ಸ್ಥಳೀಯ ಬೆಳವಣಿಗೆಗಳ ಹಿನ್ನೆಲೆಯಲ್ಲಿ ಅಲ್ಲಿನ ಕಾಂಗ್ರೆಸ್‌ ಕಾರ್ಯಕರ್ತರಿಂದ ಹಲ್ಲೆ ಪ್ರಯತ್ನಗಳನ್ನು ಎದುರಿಸಿದರು. ಈ ಕುರಿತು ರಾಷ್ಟ್ರಮಟ್ಟದ ಗಮನಸೆಳೆದು ಇ.ಎಂ.ಎಸ್‌. ಭೂಪೇಶ ಗುಪ್ತಾ, ಮುಖ್ಯೂಮ್‌ ಮೊಹಿದ್ದೀನ್‌ ಮೊದಲಾದವರಿಂದ ಬೆಂಬಲದ ಸಂದೇಶಗಳನ್ನು ಪಡೆದರು.
೧೯೮೦ರಲ್ಲಿ ಶಿಕ್ಷಕ ವೃತ್ತಿಯಿಂದ ನಿವೃತ್ತರಾಗಿ ಪೂರ್ಣ ಪ್ರಮಾಣದಲ್ಲಿ ಅಧ್ಯಯನ ಮತ್ತು ಬರಹಗಳಲ್ಲಿ ತೊಡಿಗಿಸಿಕೊಂಡರು. ಆಳವಾದ ಇಂಗ್ಲಿಷ್‌ ಭಾಷಾಜ್ಞಾನವನ್ನು ಹೊಂದಿರುವ ಅಬ್ಬಿಗೇರಿ ವಿರೂಪಾಕ್ಷಪ್ಪ ತಮ್ಮ ವೃದ್ದಾಪ್ಯದ ದಿನಗಳಲ್ಲೂ ನಿರಂತರ ಅಧ್ಯಯನದಲ್ಲಿ ತೊಡಗಿಸಿಕೊಂಡಿದ್ದಾರೆ. ರಾಜ್ಯ ಸರ್ಕಾರವು ಇವರಿಗೆ ಸುವರ್ಣ ಕರ್ನಾಟಕ ಏಕೀಕರಣ ಪುರಸ್ಕಾರ ಪ್ರಶಸ್ತಿ ನೀಡಿ ಗೌರವಿಸಿದೆ.
*
ಲೋಹಿಯಾವಾದ ಅನ್ನೋದು ಗಾಂಧೀವಾದದ ಮುಂದುವರಿಕೆ ಅಂತನ್ನಿಸೋದಿಲ್ವಾ?
ಲೋಹಿಯಾ ಮೊದಲಿಂದಾ ಗಾಂಧಿಯನ್‌, ಗಾಂಧೀ ನಿಂತಿಲ್ಲ, ನಿರಂತರ ಸಾತತ್ಯ ಅದ. ಆದ್ರ ಅದನ್ನ ಮುಂದುವರಿಸಿಕೊಂಡು ಹೇಗೆ ಹೋಗಬೇಕು ಅನ್ನೋ ದಾರಿ ಲೋಹಿಯಾ ತೋರಿಸಿದ್ರು.
ಅಂದ್ರೆ ಗಾಂಧೀವಾದವನ್ನ ಲೋಹಿಯಾ ವಿಸ್ತಿರಿಸಿದ್ರು, ಸಮಕಾಲೀನಗೊಳಿಸಿದ್ರು ಅಂತನ್ನಬಹುದಾ?
ಹಾಂ, ಹಾಂ ಸರಿ ಇದೆ. ಅದ್ರೆ ಇದನ್ನ ಗಾಂಧೀವಾದಿಗಳೂ ತಿಳ್ಕೊಳ್ಳಿಲ್ಲ, ಲೋಹಿಯಾವಾದಿಗಳೂ ತಿಳ್ಕೊಂಡಿಲ್ಲ ಭಾಳಾ ಮಟ್ಟಿಗೆ.
ಲೋಹಿಯಾ ಮಾರ್ಕ್ಸ್ ವಾದಿ ದೃಷ್ಟಿಕೋನದ ಸಹಾಯವನ್ನೂ ತಗೊಂಡಿದ್ರು ಅಲ್ವಾ?
ಹಾಂ, ಹಿ ವಾಸ್ ನಾಟ್‌ ಆಯಂಟಿ ಮಾರ್ಕ್ಸಿಸ್ಟ್‌, ನಾಟ್‌ ಈವನ್ ಮಾರ್ಕ್ಸಿಸ್ಟ್‌. ಲೋಹಿಯಾರಲ್ಲಿ, ಸ್ವಂತಿಕೆ ಭಾಳ. ಭಾರತದ ರಾಜಕಾರಣಿಗಳಲ್ಲಿಯೇ ಅತ್ಯಂತ ವಿಭನ್ನ ರಾಜಕೀಯ ಚೈತನ್ಯ ಅಂತಂದ್ರೆ ಲೋಹಿಯಾ ಏನಂತೀರಿ? ಈ ನೋಡೀ ಈ ರಾಜಕಾರಣದಲ್ಲಿ ಜಾತೀಯತೆಯ ವಿರುದ್ಧ ಹೋರಾಟ ಸಾಗ್ಬೇಕು ಅಂತ ಮೊಟ್ಟಮೊದಲು ಪಟ್ಟುಹಿಡಿದು ಪ್ರತಿಪಾದನೆ ಮಾಡಿದಂಥ ಧೀಮಂತ ಲೋಹಿಯಾ.
ಆದ್ರೆ ಲೋಹಿಯಾವಾದೀ ಸೈದ್ಧಾಂತಿಕ ರಾಜಕಾರಣದ ಗತಿಯ ಬದಲಾವಣೆಗೆ ಕಾರಣ ಏನಂತೀರಿ?
ಅದಕ್ಕೆ ಕಾರಣ ಅಂತಂದ್ರೆ ಈ ಸಂಧಿಸಾಧಕ ರಾಜಕಾರಣಿಗಳು. ಯಾಕಂದ್ರೆ ಲೋಹಿಯಾರ ಜತೆಗಿದ್ದವರು, ಲೋಹಿಯಾರ ಹೆಗಲಿಗೆ ಹೆಗಲು ಹಚ್ಚಿ ಕೆಲಸ ಮಾಡಿದಂಥವರು, ಲೋಹಿಯಾರ ಹೆಜ್ಜೆಗಳಲ್ಲಿ ಹೆಜ್ಜೆಯಿಟ್ಟು ಸಾಗಿದಂಥವರು ಮುಂದೆ ಬರ್ಲಿಲ್ಲ ಅದು ಭಾಳ ದುರಂತ. ಎಂಥಾ ಕ್ರಾಂತಿಕಾರಿಗಳೂ ಎಂಥಾ ಲೋಹಿಯಾವಾದಿಗಳೂ ಇವತ್ತು ಏನಾಗ್ಬಿಟ್ಟರಲ್ಲ ಅಂತಾ ಅನ್ನಿಸ್ತದೆ. ಉದಾಹರಣೆಗೆ ಫರ್ನಾಂಡೀಸ್‌. ಫರ್ನಾಂಡೀಸ್‌ ತುಂಬಾ ದೊಡ್ಡ ಮನುಷ್ಯ. ಆ ಮಾತು ಬೇರೆ. ಆದರೆ ಏನ್‌ ಮಾಡಿಬಿಟ್ರು. ಇವ್ರು, ಏನ್‌ ದಾರಿ ತಪ್ಪಿ ಬಿಟ್ರು ಏನ್‌ ಹೇಳ್‌ಬಿಟ್ರು ನಾನ್‌ ಮಾಡಿದ್ದಾ ಸರಿ, ನಾನ್‌ ವಾಜಪೇಯಿ ಹಿಂದ ಹೋಗಿದ್ದ ಸರಿ, ಬಿಜೆಪೀನೂ ಸರಿ ಅಂತಿದ್ದಾರೆ. ಅವ್ರೇನು ಒಂಥರದ ಬುದ್ಧಿವಂತಿಕೆ ಇದೆ, ತಮ್ಮ ನಿಲುವನ್ನು ತಾವು ಸಮರ್ಥಿಸಿಕೊಂಡುಬಿಡ್ತಾರೆ. ಜನ್ರನ್ನ ಮರಳು ಮಾಡಿ ಬಿಡ್ತಾರೆ. ಜನ್ರಲ್ಲಿ ವಿಮರ್ಶಕ ದೃಷ್ಟಿಯಿಂದ ನೋಡೋ ಬುದ್ಧಿ ಇಲ್ಲ, ಅದಕ್ಕೆ ಜನ್ರನ್ನ ದಾರಿ ತಪ್ಪಿಸ್ತಾರೆ ಇವ್ರು. ಅದಕ್ಕೆ ಈ ಸಮಾಜವಾದಿ ಪಕ್ಷ ಭಿನ್ನ, ವಿಭನ್ನ ಆಯ್ತು ಏನಂತೀರಾ. ಇದು ಸಮಾಜವಾದಿ ಪಕ್ಷದ ದುರಂತ ಅಂತ ಹೇಳ್ಬೇಕು.
ಈ ದುರಂತ ಬೇರುಗಳು ಇರೋದೆಲ್ಲಿ? ‘ಸಿದ್ಧಾಂತದೊಳಗೇನಾ ಅಥವಾ ಅದನ್ನ ಅರ್ಥೈಸಿಕೊಳ್ಳುವ, ಅನ್ವಯಿಸುವ ಕ್ರಮದಲ್ಲಿನಾ?
ಇಲ್ಲ. ಸಿದ್ಧಾಂತದೊಳಗ ಏನೂ ಲೋಪ ಇಲ್ಲ. ಸಿದ್ಧಾಂತದ ಮೂಲ ನೆಲೆ ಏನದೆ ಅದನ್ನ ತಿಳಿದುಕೊಳ್ಳೋದಕ್ಕೆ ಸಮಾಜವಾದಿಗಳು ತಪ್ಪಿದ್ರು. ಸೋಷಲಿಸಂ ಶುಡ್‌ ನಾಟ್‌ ಬಿ ಎ ಬಾರೋಡ್‌ ಥಿಂಗ್‌, ಅದೊಂದು ಜೀವಂತ ತತ್ವವಾಗಿ ಬೆಳೆದು ಬರ್ಬೇಕು. ಅದರ ಡೈನಮಿಕ್‌ ಇಂಟರ್‌ ಪ್ರಿಟೇಶನ್‌ ಮಾಡೋದ್ರಲ್ಲಿ ತಪ್ಪಿಬಿಟ್ರು. ಈ ದೃಷ್ಟಿಯಿಂದ ಸಮಾಜವಾದದ ಸಿದ್ಧಾಂತದೊಳಗಾ ಲೋಪ ಇದೆ ಅನ್ನೋದನ್ನ ಒಪ್ಲಿಕ್ಕೆ ಆಗೋದಿಲ್ಲ. ಸಮಾಜವಾದದ ಮೂಲ ತಾತ್ವಿಕ ಜೀವ ಸೆಲೆ ಏನಿದೆ ಅದನ್ನ ಕಂಡುಕೊಳ್ಳಲಿಕ್ಕೆ ಈ ಸಮಾಜವಾದಿಗಳು ತಪ್ಪಿದ್ರು ಅನ್ನಿಸ್ತದೆ. ಇದೂ ಒಂದು. ಸಮಾಜವಾದವನ್ನ ಸರಿಯಾಗಿ ಅರ್ಥೈಸಿಕೊಂಡು ಅದನ್ನ ಈ ಭಾರತ ಸಂದರ್ಭದೊಳಗ ಅವಳವಡಿಸಿಕೊಂಡು ರಾಜಕೀಯದೊಳಗ ಸಾಗಬೇಕು, ಅಂಥಾ ಸಮರ್ಥರಿದ್ದರು. ಉದಾಹರಣೆ ಜೆ.ಪಿ. ಯವರಿದ್ರು, ನರೇಂದ್ರ ದೇವ ಇದ್ರು, ಅಚ್ಯುತ ಪಟವರ್ಧನ್‌ ಇದ್ರು, ಅರುಣಾ ಅಸಫ್‌ ಅಲಿ ಇವರೆಲ್ಲ ಸ್ವಲ್ಪ ಭಿನ್ನತೆ ಇದ್ದು ಬೇರೆ ಬೇರೆ ಆಗಿಬಿಟ್ರು. ಹೇಳ್ಬೇಕಂದ್ರೆ ಸಮಾಜವಾದಿ ಪಕ್ಷವನ್ನು ಇಂಡಿಯಾದೊಳಗೆ ಕಟ್ಟಿದಂಥ ಮೊಟ್ಟ ಮೊದಲ ಧೀಮಂತ ಕ್ರಾಂತಿ ವಿಭೂತಿ ಅಂತಂದ್ರೆ ಜೆ.ಪಿ. ಆದ್ರೆ ಜೆ.ಪಿ.ಗೆ ಏನಾತು ಮುಂದೆ ಹೇಳ್ರಿ? ೧೯೫೨ರೊಳಗೆ ಬೋಧಗಯಾದೊಳಗೆ ವಿನೋಭಾಜಿಯವರ ಪ್ರವಚನ ಕೇಳಿ ಈ ರಾಜಕೀಯ ಬೇಡ ಅಂತಿಳ್ಕೊಂಡು ಸರ್ವೋದಯಕ್ಕೆ ಹೋದ್ರು. ಅಲ್ಲಾ…ಎಂಥಾ ರಾಜಕಾರಣಿ ಏನಾಗ್ಬಿಟ್ನಲ್ಲ ಅಂತಾ.
ಅದೊಂದು ತಪ್ಪು ಹೆಜ್ಜೆ ಅಂತಾ ವಿಷಾದಿಸ್ತೀರಾ?
ಅದು ತಪ್ಪು ಹೆಜ್ಜೆ ಅಂತಾ ಅವಸರದಲ್ಲಿ ನಿರ್ಣಯಿಸೋಕೆ ಆಗೋದಿಲ್ಲ ಭಾಷಾರವರೆ. ಅದನ್ನ ‘ಸಮಾಜವಾದದಿಂದ ಸರ್ವೋದಯದ ಕಡೆಗೆ’ ಅಂತಾ ಒಂದು ಪುಸ್ತಕ ಬರೆದಿದ್ದಾರೆ ಜೆ.ಪಿ..ಅದನ್ನ ನೋಡಿದ್ರೆ ಗೊತ್ತಾಗ್ತದೆ. ಏನೋ ಒಂದು ಅತ್ಯಂತ ಗೂಢವಾದ ಆಧ್ಯಾತ್ಮಿಕ ಸತ್ಯದ ಅವಿಷ್ಕಾರ ಅವ್ರಿಗೆ ಆಗೇದ ಅಂತಾ ಗಾಂಧೀಜಿ ಹೇಳ್ತಾರ.
ಯಾರಿಗೆ?
ಜೆ.ಪಿ.ಯವರಿಗೆ. ಯಾಕಂದ್ರೆ ಆ ಸಾಕ್ಷಾತ್ಕಾರ ಮತ್ತು ಜೀವನದ ಪರಾತ್ಪರ ಸತ್ಯದ ಮಾತೇನಿದೆಯಲ್ಲ ಅದನ್ನ ತಿಳ್ಕೋಳ್ಳಿಕ್ಕೆ ಬರೋದಿಲ್ಲ. ಇಟ್‌ ಈಸ್‌ ಟುಬಿ ರಿಯಲೈಸ್ಡ್‌. ಅದನ್ನ ಅನುಭವಿಸಬೇಕಾಗ್ತದೆ. ಸಕ್ಕರೆ ಎಷ್ಟು ಸಿಹಿಯಾಗಿದೆ ಅಂತಿಳ್ಕೊಂಡು ಅದನ್ನ ಡಿಗ್ರಿಯೊಳಗೆ ಹೇಳ್ಲಿಕ್ಕೆ ಬರೋದಿಲ್ಲ. ಹಿಂಗ, ಆ ಸರ್ವೋದಯದ ಸಾಕ್ಷಾತ್ಕಾರದ ವಿಚಾರ ಅವ್ರು ಹೇಳ್ತಾರ.
ಲೌಕಿಕತೆಯಿಂದ ಆಧ್ಯಾತ್ಮಿಕದೆಡೆಗಿನ ಪಯಣ ಒಂದು ರೀತಿ?
ಅಂದ್ರೆ ಸರ್ವೋದಯದೊಳಗೆ ವಿನೋಬಾ ಹಂಗೆ ಹೇಳ್ತಾರೆ. ಸ್ಥಿತಿ ಪ್ರಜ್ಞಾವಸ್ಥೆ ವಗೈರೆ ಇದನ್ನೆಲ್ಲ. ಆದ್ರೆ ಇದು ಏನದೆ ಕಲಬೆರಕೆ ಆಗಿಬಿಡ್ತು. ಈ ಜೆ.ಪಿ.ಯವರು ಆಧ್ಯಾತ್ಮಕ್ಕೆ ಮಾರುಹೋಗಿ ಸರ್ವೋದಯಕ್ಕೆ ಹೋಗೋದು ತಪ್ಪು ಅಂತಾ ಕಾಣಿಸ್ತದೆ. ಆದ್ರೆ ಅವ್ರ ದೃಷ್ಟಿಯೊಳಗೆ ಹಾಗಿರ್ಲಿಲ್ಲ. ಇದೇ ರೀತಿಯಿಂದ ಮತ್ತೊಂದು ತಪ್ಪು ಮಾಡಿದ್ರು ಅಚ್ಯುತ್‌ ಪಟವರ್ಧನ್‌. ೧೯೪೨ರ ಕ್ವಿಟ್‌ ಇಂಡಿಯಾ ಕ್ರಾಂತಿಯೊಳಗೆ ಅದಕ್ಕೊಂದು ಚಾರಿತ್ರಿಕ ಕೀರ್ತಿ ಬರ್ಬೇಕಾದ್ರೆ ಸಮಾಜವಾದಿ ಪಕ್ಷದ ಮುಖಂಡ್ರು ಮಾಡಿದ ಕೆಲಸ ಭಾಳ ದೊಡ್ಡದು. ಹೌದಲ್ರೀ. ಜೆ.ಪಿ.ಯವರು ಹಜಾರಿಬಾಗ್‌ ಜೈಲ್ ಒಡೆದು ಹೊರಗ ಬಂದಿದ್ರು. ಅವರ ಜೊತೆಗಿದ್ದವರು ಬಿಹಾರದ ಬಹುದೊಡ್ಡ ಕೃಷಿಕ ನೇತಾರ ರಮಾನಂದನ ಮಿಶ್ರ. ಅರುಣಾ ಅಸಫ್ ಅಲಿಯಂತೂ ಬಾಂಬ್‌ ತಯಾರ ಮಾಡ್ದಾಕಿ. ಗೊತ್ತಿರಬೇಕಲ್ಲ. ಅಚ್ಯತ್ ಪಟವರ್ಧನ್‌ ಭಾಳ ಬುದ್ಧಿವಂತ ಮನುಷ್ಯ. ಅವರಿಗೇನಾಯ್ತೋ ಏನೋ ಮಾರಾಯ್ರಿಗೆ ಆತ ಜಿಡ್ಡು ಕೃಷ್ಣಮೂರ್ತಿಯವರ ಭಕ್ತನಾದ. ಅಲ್ಲಿ ಅವರು ವಾರಣಾಸಿಗೆ ಹೋಗಿ ಆಶ್ರಮದಾಗೋ ಏನೋ ಹೋಗಿ ಬಿಟ್ರು. ಆ ಮೇಲೆ ರಮಾನಂದನ ಮಿಶ್ರ ಅವರೂ ಸರ್ವೋದಯಕ್ಕ ಹೋಗಿಬಿಟ್ರು. ಏನಾತ್ರೀ… ಇಂಥಿಂಥಿ ಧೀರ ಸಮಾಜವಾದಿ ನೇತಾರರು ಪಕ್ಷ ಬಿಟ್ಬಿಟ್ರು. ಆಚಾರ್ಯ ನರೇಂದ್ರದೇ ದೇವ್ರಿಗೆ ಮುಪ್ಪುನೂ ಭಾಳಾ ಆಗಿತ್ತು. ಅವ್ರಿಗೂ ಆಮೇಲೆ ಏನೂ ಮಾಡ್ಲಿಕ್ಕಾಗ್ಲಿಲ್ಲ. ಅವ್ರಲ್ಲಿ ಏಕೈಕ ವೀರನಾಗಿ ಹೋರಾಟ ಮಾಡ್ಲಿಕ್ಕೆ ಭಾರತೀಯ ರಾಜಕಾರಣದೊಳಗೆ, ಒಬ್ಬ ಶಕ್ತಿವಂತ ವ್ಯಕ್ತಿಯಾಗಿದ್ದವರಪ್ಪಾ ಅಂದ್ರೆ ನಮ್ಮ ಲೋಹಿಯಾ ಏನಂತೀರಾ?
ಅವ್ರು ಆಧ್ಯಾತ್ಮಕ ಪ್ರಭಾವಕ್ಕೆ ಸಿಲುಕಲಿಲ್ಲ?
ಆಧ್ಯಾತ್ಮದ ಪ್ರಭಾವಕ್ಕೆ ಸಿಲುಕಿಲಿಲ್ಲ… ಆದ್ರೆ ಕೊನೆ ಕೊನೆಗೆ ಏನಿದೆಯಲ್ಲ ಒಂದು ಸ್ಪಿರಿಚ್ಯುವಲ್‌ ಈಕ್ವಾಲಿಟಿ ಅಂತಮ ಬರ್ತದೆ. ಆಧ್ಯಾತ್ಮಿಕ ಸಮತಾಭಾವ ಬರ್ತದೆ, ಲೋಹಿಯಾರೊಳಗೆ. ಅದನ್ನ ನೋಡ್ಬೇಕು. ಆದ್ರೆ ಸಾಂಪ್ರದಾಯಿಕವಾಗಿ ಆಧ್ಯಾತ್ಮ ಆಧ್ಯಾತ್ಮ ಅಂತಾ ಏನಂತಾರ, ಅಂತಾ ಆಧ್ಯಾತ್ಮವಾದಿ ಯಾಗಿರ್ಲಿಲ್ಲ. ಅಷ್ಟೇ ಅಲ್ಲ ಆಧ್ಯಾತ್ಮ, ವೇದಾಂತ ಮತ್ತು ಪಾರಮಾರ್ಥಿಕ ವಿಚಾರಗಳಿಗೆ ಛಲೋ ವೈಚಾರಿಕ ಪೆಟ್ಟು ಕೊಟ್ಟವರಪ್ಪಾ ಅಂತಂದ್ರೆ ಲೋಹಿಯಾರವರು.
ಸಮಾಜವಾದ ಅನ್ನೋದು ಭೌತಿಕ ವಾಸ್ತವವಾದಿ ಚಿಂತನಾಕ್ರಮವಾಗಿ ಬಂತು. ಆದ್ರೆ ಭಾರತದ ಸಂದರ್ಭ ಅದರ ಒಳಗೆ ಸೂಕ್ಷ್ಮಸ್ತರದಲ್ಲಿ ‘ಭಾವನಾವಾದೀ…’ ಅಂಶಗಳು ಉದಾಹರಣೆಗೆ ‘ಸ್ಪಿರಿಚುವೆಲ್‌ ಈಕ್ವಾಲಿಟಿ’, ಜೆ.ಪಿ. ಮನಗಂಡ ‘ಸರ್ವೋದಯ’ವಾಗಲಿ…. ಇಂಥವೆಲ್ಲ ಅಂತರ್ಗತವಾಗಿದ್ದವು. ಅಚ್ಯುತ ಪಟವರ್ಧನ್ ಜಿಡ್ಡು ಕೃಷ್ಣಮೂರ್ತಿ ಅವರ ಹಿಂದೆ ಹೋಗಿದ್ದು ಒಂದು ಉದಾಹರಣೆ ಅನ್ಬೇಕು. ಹೀಗೆ ಭಾರತೀಯ ಸಮಾಜವಾದ ತನ್ನೊಳಗಿನ ಈ ವೈರುಧ್ಯಗಳಿಗೆ ಉತ್ತರ ಕಂಡುಕೊಳ್ತಾ?
ಸರಿ, ಸರೀ, ಈಗೇನದೆ ಈ ವಾಸನೆ ಮತ್ತು ವಿಕಾರದಿಂದ ಮನುಷ್ಯನ ಚಾರಿತ್ರ್ಯದೊಳಗೆ ವ್ಯತ್ಯಾಸವಾಗ್ತದೆ, ಅಂತಂದು ಭಾರತೀಯ ಪಾರಮಾರ್ಥಿಕ ವಿಚಾರಧಾರೆ ಹೇಳ್ತದೆ. ಆದ್ರೆ ಈ ಭೌತವಾದದೊಳಗೆ ಮಾರ್ಕ್ಸ್‌ ಹಾಗೆ ಹೇಳ್ಲಿಲ್ಲ ಅದಕ್ಕೆ ಲೋಹಿಯಾ, ಉಪನಿಷತ್ತಿನ ಒಂದು ಶ್ಲೋಕವನ್ನು ಉದಾಹರಿಸಿ, ಈ ವಿಷಮತೆಗೆ ಮೂಲಕಾರಣ ಏನಿದೆಯಲ್ಲ ಅದು ವಾಸನಾ ಭಾವ. ಈ ವಾಸನಾ ಭಾವವನ್ನ ಮೀರ್ಬೇಕು ಅಂತ ಅಂದ್ರು. ವಾಸನೆಗಳು ಅಂತಂದ್ರೆ ಏನು? ರಾಗ, ರತಿ, ಮೋಹ, ಮಾಯೆ, ಆಸೆ, ಆಮಿಷಗಳು ಕೂಡಿದ ಭ್ರಾಮಕ ಮನೋಭಾವ ಏನಿದೆಯಲ್ಲ, ಈ ವಾಸನೇಗಳೇ ಹೋಗೋ ಹಂಗೆ ಆಗ್ಬೇಕು. ಅದಕ್ಕೆ ಮನುಷ್ಯನಿಗೆ ಅವನ ಪ್ರಾಣಕ್ಕೆ ಒಳ್ಳೇ ಸಂಸ್ಕಾರ ಸಿಗಬೇಕು ಅಂತಿಳ್ಕೊಂಡು ಹೀಗೂನು ಒಂದು ಕಡೆ ಪ್ರತಿಪಾದನೇ ಮಾಡ್ತಾರೆ ಲೋಹಿಯಾರವರು. ಮಾರ್ಕ್ಸ್ ಏನಿದ್ದಾನಲ್ಲ, ಮನುಷ್ಯನ ಸ್ವಭಾವ ತಿದ್ದಲಿಕ್ಕೆ ಆಗದಂಥ ಕೆಟ್ಟದ್ದದೆ ಅಂತಾ ಹೇಳ್ತಾನೆ. ಈ ದೃಷ್ಟಿಯಿಂದ ನೋಡಿದ್ರೆ ಆಧುನಿಕ ಯುರೋಪಿನ ನಾಗರಿಕತೆ ಅಭಿವೃದ್ಧಿ ಒಂದು ರೀತಿ ಭ್ರಮಾಲೋಕದಲ್ಲಿ ಅಂತಾ. ಒಂದು ಶಾಂತಿ, ಒಂದು ತೃಪ್ತಿ, ಇಲ್ಲ ಅಂತಂದು. ಲೋಹಿಯಾ ನಮ್ಮನೇಗೆ ಬಂದಿದ್ರು. ಒಳ್ಳೇ ಮಾನವೀಯ ಅಂತಃಕರಣ, ಕರುಣಾಭಾವ ಭಾಳ ಇತ್ತು ಹೇಳ್ಬೇಕಂತಂದ್ರೆ. ಭಾಳಾತನ ಕುಂತಿದ್ರು ಲೋಹಿಯಾ.
ಲೋಹಿಯಾ ಅವರೊಂದಿಗೆ ಒಂಬತ್ತು ತಾಸು ಅಂತಾ ನೀವು ಒಂದುಕಡೆ ಬರೆದ್ರೀ?
ಹೌದೌದು, ಬರ್ದೆ, ಆಮೇಲೆ ‘ಸಂಕ್ರಮಣ’ದಲ್ಲಿ, ಲೋಹಿಯಾ ವ್ಯಕ್ತಿ ಮತ್ತು ವಿಚಾರ ಕುರಿತು ವಿಶೇಷಾಂಕ ತರ್ತೀನಿ ಕಳಿಸ್ರೀ ಅಂತಾ ಚಂಪಾ ಬರ್ದಾಗ, ಅದೇ ಲೇಖನ ಹಿಗ್ಗಿಸಿ ಬರ್ದೆ. ‘ಲೋಹಿಯಾ, ನಾನು ಕಂಡಂತೆ…’ ಹೀಗೆ ಬರ್ದೆ. ಲೋಹಿಯಾ ಅವರ ನೋಟ, ಮಾಟ, ನಡೆ ನುಡಿ ಇವನ್ನೆಲ್ಲ. ಅವರ ವೈಚಾರಿಕ ನಿಲುವಿನ ಬಗ್ಗೆ ಒಂದೆರಡು ರೇಡಿಯೋ ಟಾಕ್‌ ಕೂಡ ಕೊಟ್ಟೆ ಆದ್ರೆ ಇವತ್ತು ಭಾಳಾಮಟ್ಟಿಗೆ ಆ ವಿಚಾರ ಸಾಕಾರ ಆಗವಲ್ದಲ್ಲಾ ವಿಶೇಷವಾಗಿ ಯುವ ಪೀಳಿಗೆ ಮನಸ್ಸು ಮಾಡ್ಬೇಕು. ಹೇಳ್ಬೇಕಂತಂದ್ರೆ.
ಯುವ ಪೀಳಿಗೆ ಇವತ್ತು. ‘ಬಹುಮುಖ’ ಆಕರ್ಷಣೆಗಳಲ್ಲಿ ಸಿಕ್ಕಿ ಹಾಕಿಕೊಂಡಿದೆ ಅನ್ಸುತ್ತೆ?
ಯಾಕಾ ಇರ್ಲೀ. ಯಾಕಾಗವಲ್ದು ಅವರಿಗೆ ಇವತ್ತು ಅವರಿಗೆ ಎಷ್ಟು ಅವಕಾಶಗಳು ಇದ್ದಾವಲ್ಲ, ನಾವೆಲ್ಲ ನೋಡ್ರೀ ಕಿತ್ತು ತಿನ್ನೋ ಬಡತನದೊಳಗ ಇದ್ರೂ ಚಳವಳಿಯೊಳಗ ಬಂದ್ವೀ ನಾನೊಬ್ಬ ಸ್ವಾತಂತ್ರ್ಯ ಯೋಧ…ಗೊತ್ತಲ್ಲಾ?
ಗೊತ್ತು, ಗೊತ್ತು ಸಾರ್‌. ನೀವು ಕ್ವಿಟ್‌ ಇಂಡಿಯಾ ಮೂವ್‌ಮೆಂಟ್‌ನಲ್ಲಿ ಭಾಗವಹಿಸಿ ಜೈಲಿನಲ್ಲಿದ್ದದ್ದು, ಅಲ್ಲಿ ಬಸವರಾಜ ಕಟ್ಟೀಮನಿಯವರ ಸಂಪರ್ಕಕ್ಕೆ ಬಂದಿದ್ದು, ಕಟ್ಟೀಮನಿಯವರೇ ತಮ್ಮ ಆತ್ಮ ಚರಿತ್ರೆಯಲ್ಲಿ ನಿಮ್ಮನ್ನು ಪ್ರಸ್ತಾಪಿಸಿದ್ದಾರ?
ಹಾಂ, ಹೌದೌದು ನಿಮಗೆ ಹ್ಯಾಗೆ ಗೊತ್ತಾಯ್ತು? ಬಸವರಾಜ ಕಟ್ಟೀಮನಿ ನಮಗ ಭಾಳ ಇದುರಿ. ಜೈಲಿನೊಳಗೆ ನಾವು ಜೊತೆಗೇ ಇದ್ವಿ. ಕಟ್ಟೀಮನಿಯವರ ‌ಪ್ರೇರಣೆ ಭಾಳ ಆಯ್ತು ನನಗೆ. ಇಲ್ಲಿಗೆ ಬಂದಿದ್ರು ಅವ್ರೆಲ್ಲ. ಭಾಳಾ ದೊಡ್ಡಮನುಷ್ಯ. ಕನ್ನಡ ಸಾಹಿತ್ಯದೊಳಗ ಮೊಟ್ಟ ಮೊದಲು ಬಂಡಾಯದ ಬಾವುಟವನ್ನು ಎತ್ತಿದಂಥ ಧೀಮಂತ ಬಸವರಾಜ ಕಟ್ಟೀಮನಿ. ಅವರೇನದಲ್ಲ ಬರೇ ಬರೀಲಿಲ್ಲ. ಬರ್ಕೋತ ಭಾಳಾ ಹೋರಾಟ ಮಾಡಿದ್ರು. ಧಾರವಾಡದಾಗ ಇರೋ ಹೊತ್ನ್ಯಾಗ “ಸೆರೆಯಿಂದ ಹೊರಗೆ” ಅಂತಾ ಒಂದು ಕಥೆ ಬರೆದು, ಪತ್ರಿಕೆಯೊಳಾಗ ಪ್ರಕಟಣೆಗೆ ಕೊಟ್ಟಾಗ ಹಾವೇರಿ ಪೇಟೆಯೇನಿದೆಯಲ್ಲ, ಅಲ್ಲಿ ಮೃತ್ಯುಂಜಯ ಸ್ವಾಮಿಗಳ ಭಕ್ತರೆಲ್ಲ ಅವರನ್ನ ಹೊಡಿಯಾಕ ಬಂದ್ರು. ಯಾಕಂದ್ರೆ… ‘ಸೆರೆಯಿಂದ ಹೊರೆ’ ಅಂದ್ರೆ ಮುರುಘಾಜೇಂದ್ರ ಸ್ವಾಮಿಗಳ ಬೋರ್ಡಿಂಗ್ ನೊಳಗೆ ಒಬ್ಬ ಹುಡಗ ಇತ್ತಾನೆ. ಆಚಾರ ಕಟ್ಟು ನಿಟ್ಟಿನಲ್ಲಿ ಬಂಧಿಯಾಗಿರ್ತಾನೆ. ಬೋರ್ಡಿಂಗ್ ಒಳಗಿನ ಕರಾಳ ದೌರ್ಜನ್ಯವನ್ನು ಆ ಹುಡುಗ ಹೇಳ್ತಾನೆ. ಆ ಕತೆ, ‘ಜಯಂತಿ’ ಪತ್ರಿಕೆಯಲ್ಲಿ ಪ್ರಕಟವಾಯ್ತು. ಬೆಟಗೇರಿ ಕೃಷ್ಣಶರ್ಮ ಸಂಪಾದಕರು. ಆಮೇಲೆ… “ಜರತಾರಿ ಜಗದ್ಗುರು”, ಉರವಕೊಂಡು ಸ್ವಾಮಿಗಳ ಬಗ್ಗೆ ಬರೆದ್ರು, ಏನವಾಗ ಉರವಕೊಂಡ ಸ್ವಾಮೀನ ಆಧುನಿಕ ವಿದ್ಯಾರಣ್ಯ ಅಂತಾ ಮೆರೆಸಿ ಬಿಟ್ರು.
ಜೆ.ಹೆಚ್‌. ಪಟೇಲರು ಅವರ ಶಿಷ್ಯರಾಗಿದ್ರು ಅಲ್ವಾ?
ಇವರೆಲ್ಲ ಲಿಂಗವಂತ್ರು ಕೂಡ್ಕಂಡು ಒಂದ್‌ನಮೂನಿ ಅವರನ್ನ ಮೆರೆಸಿದ್ರು, ಸ್ವಾಮೀನ. ಇವರ ಬಗ್ಗೆ ಕಟ್ಟೀಮನಿ ‘ಜರತಾರೀ ಜಗದ್ಗುರು’ ಬರೆದ್ರು, ಇವರ ಪ್ರೇಯಸಿಯವರ ಬಗೆಗೆಲ್ಲಾ ಬರೆದು ಬಿಟ್ಟಿದ್ರು. ಅವಾಗ ಗುಂಡು ಹಾಕೋಕೆ ಹೋಗಿದ್ರು ಕಟ್ಟೀಮನಿಯವರಿಗೆ. ಎ ರೈಟರ್‌ ಶುಡ್‌ ಬಿ ಫೈಟರ್‌ ಅಂತಾರಲ್ಲ, ಹಂಗೆ ಅವ್ರು ಕ್ವಿಟ್‌ ಇಂಡಿಯಾ ಚಳವಳಿಯೊಳಗ ಭಾಳಾ ಕೆಲಸ ಮಾಡಿದ್ರು.
ಸಾರ್‌, ನಿಮ್ಮ ಮನಿತನದ ಹಿನ್ನೆಲೆ ಹೇಳ್ರೀ?
ಹಾ…. ಕೇಳ್ರೀ… ನಮ್ಮ ತಂದೆ ಒಬ್ಬ ಒಕ್ಕಲಿಗ. ಕೃಷಿಕರು ಅನ್ನೋದಕ್ಕಿಂತ ಕೃಷಿ ಕಾರ್ಮಿಕ ಮನೆತನದವರು. ನಂದು ಪ್ರಾಥಮಿಕ ಶಿಕ್ಷಣ ಇಲ್ಲೇ ಆತು ಬಿಡ್ರೀ. ಆಮ್ಯಾಲೆ ನಾನಿನ್ನೂ ಪ್ರಾಥಮಿಕ ಶಾಲೆಯೊಳಗೆ ಓದ್ತಿದ್ದಾಗೇನೆ ಕೆಲವು ರಾಷ್ಟ್ರೀಯ ಮುಖಂಡ್ರು ಈ ಕಡೆಗೆ ಬರ್ತಿದ್ರು ಏನ್ರೀ. ಸ್ವಾತಂತ್ರ್ಯ ಹೋರಾಟದ ನೇತಾರರು. ಮುಖ್ಯವಾಗಿ ದೊಡ್ಡಮೇಟಿ ಅಂದಾನಪ್ಪ ನಮ್ಮ ತಾಲೂಕಿನವರು. ಅಂದಾನಪ್ಪ ದೊಡ್ಡ ಮೇಟಿಯವರು ರೋಣ ತಾಲ್ಲೂಕಿನವರು ಅಂತ ಮಾತ್ರ ಅಲ್ಲ, ಆಧುನಿಕ ಕರ್ನಾಟಕದ ನಿರ್ಮಾಪಕರಲ್ಲಿ ಒಬ್ಬರು. ಕರ್ನಾಟಕ ಏಕೀಕರಣಕ್ಕಾಗಿ ಹೋರಾಟ ಮಾಡಿದ ಧೀಮಂತ ಪುರುಷ. ಅವಾಗ ಅವರ ಭಾಷಣ ಕೇಳ್ತಿದ್ದೆ. ಅವರ ಭಾಷಣ ಮತ್ತೆ ಹೊಸಮನಿ ಸಿದ್ದಪ್ಪ ಅವರ ಭಾಷಣ, ಇಂಥವ್ರೆಲ್ಲರ ಭಾಷಣ ಕೇಳಿದ ಮ್ಯಾಲೆ ಸ್ವಾತಂತ್ರ್ಯ ಹೋರಾಟಕ್ಕೆ ಧುಮುಕುವ ಪ್ರೇರಣೆಯಾಗ್ತಿತ್ತು.
ನನ್ನ ಪ್ರಾಥಮಿಕ ಶಿಕ್ಷಣ ಮುಗಿಸ್ಕೊಂಡು ಮಾಧ್ಯಮಿಕ ಶಿಕ್ಷಣಕ್ಕಂತ ಗದಗಿಗೆ ಹೋದೆ. ಅಲ್ಲಿಂದ, ನವಲುಗುಂದಕ್ಕ ಹೋದ್ಮೇಲೆ ೪೨ರ ಕ್ವಿಟ್‌ ಇಂಡಿಯಾ ಚಳವಳಿ ಪ್ರಾರಂಭ ಆತು. ಆವಾಗ್ಲೆ ನಮಗೆ, ಬಡ ಮಕ್ಕಳಿಗೆ ವಿದ್ಯಾಭ್ಯಾಸಕ್ಕಂತ ಅನುಕೂಲತೆಗಳಿರ್ಲಿಲ್ಲ. ಇಡೀ ರೋಣ ತಾಲೂಕಿನ್ಯಾಗ ಯಾವೊಂದು ಊರಿನ್ಯಾಗೂ ಮಾಧ್ಯಮಿಕ ಇಂಗ್ಲೀಷ್‌ ಸ್ಕೂಲು ಇರ್ಲಿಲ್ಲ. ಅವಾಗ ನವಲುಗುಂದದಾಗ ಬೋರ್ಡಿಂಗು ವಗೈರೆ ಇರ್ಲಿಲ್ಲ. ನಾನು ರೋಣದಾಗ ಓದ್ತಿರಬೇಕಾದ್ರೆ ವಾರಾನ್ನದ ಮನೆಯಲ್ಲಿ ಊಟ ಮಾಡಿದೆ ಇರ್ಲೀ, ಅಲ್ಲಿಂದ ನವಲುಗುಂದಕ್ಕೆ ಹೋದಮ್ಯಾಲೆ ಅಲ್ಲಿ ನವಲುಗುಂದದ ಬಸವಲಿಂಗಮಠದಲ್ಲಿ ಊಟದ ವ್ಯವಸ್ಥೆ ಇತ್ತು. ಅವ್ರು ರಾವ್‌ಸಾಹೇಬ್‌, ರಾವ್‌ಬಹದ್ದೂರ್‌ ಅವ್ರಿಗೆ ಸನ್ಮಾನ ಮಾಡುವ ಸ್ವಾಮಿ ಆತ, ಗೊತ್ತಾ ತೇನ್ರಿ. ನಾವು ಚಳವಳಿ ಅಂತ ಮಾಡ್ತಿರಬೇಕಾದ್ರೆ ಅವ್ರು ಭಾಳ ಸಿಟ್ಟಿಗೇಳ್ತಿದ್ರು. “ಹಂಗ್ಮಾಡ ಬ್ಯಾಡ, ಹಾಂಗ್ಮಾಡಿದ್ರೆ ನೀನು ಮಠದಾಗ ಇರಬ್ಯಾಡ. ನೀನು ಚಲೋತಂಗ ಅಭ್ಯಾಸ ಮಾಡು” ಅಂತಿಳ್ಕೊಂಡು. ನಾನೂ ಬಿಡ್ಲಿಲ್ಲ, ಏನ್‌ ತಿಳೀತಾ ಏನೋ ೪೨ರ ಚಳವಳಿಯೊಳಗ ಆಗಸ್ಟ್‌ ೮ಕ್ಕೆ ಕ್ವಿಟ್‌ ಇಂಡಿಯಾ ಘೋಷಣೆ ಆತಲ್ಲ. ೯ನೇ ತಾರೀಖು ದೇಶಾದ್ಯಂತ ಶುರು ಆತು. ೧೦ನೇ ತಾರೀಖಿನ ಪತ್ರಿಕೆಗಳಲ್ಲಿ ಅದು ಬಂತು. ಪತ್ರಿಕೆ ನೋಡಿದಾಗ ದೇಶದ ಮುಖಂಡ್ರು ಕೈದು ಆಗಿ ಬಿಟ್ಟಿದ್ರು. ಮಹಾತ್ಮ ಗಾಂಧೀಜೀದು ಭಾಷಣದ್ದು ಪೂರ್ತಿ ಪಾಠ ಪ್ರಕಟ ಆಗಿತ್ತು. ಅದನ್ನ ಓದಿ ನಾವೂ ಪಿಕೆಟಿಂಗ್‌ ಮಾಡ್ಬೇಕು ಅಂತಂದೆ. ಅವಾಗ ಶಿಕ್ಷಕರೆಲ್ಲ, ನೋಡು ವಿರುಪಾಕ್ಷಪ್ಪ ಹಿಂಗೆಲ್ಲಾ ಗಲಾಟೆ ಮಾಡ್ಬೇಡ ಅಂತಂದ್ರು. ಅವಾಗ ಅವಾಗ ಒಂದು ಮೆರವಣಿಗೆ ತೆಗೆದ್ವಿ ನಾವು ನವಲುಗುಂದದ ರಾಜಮಾರ್ಗದ ಗುಂಟ.
ಅವಾಗೇನಾತು ಸಬ್‌ ಇನ್‌ಸ್ಪೆಕ್ಟ್ರು ಮತ್ತು ಪೋಲೀಸ್‌ ಸಿಬ್ಬಂದಿ ಕೂಡ್ಕೊಂಡು ಅಗ್ದೀ ಲಾಠಿ ಎಲ್ಲಾ ತಗಂಡು ಬಂದುಬಿಟ್ರು. ಶ್ರೀಮಂತ ಮಕ್ಕೂ ಬಂದಿದ್ರು. ಅವರ ಹಿರಿಯರಿಗೆ ಕರೆಸಿದ್ರು. ಅವರೆಲ್ಲ ಕ್ಷಮಾಪಣೆ ಕೇಳ್ಕೊಂಡು ಹೋಗಿಬಿಟ್ರು. ಕೊನೆಗೆ ಉಳಿದವರೆಂದರೆ ನಾವು ಮೂವರು. ನಾನು, ಅರಳೀಕಟ್ಟಿ ಬಸವರಾಜ, ಶಿವು ಮಡಿವಾಳರ ಅಂತಂದು.
ಅವಾಗ ನಮ್ಮ ಕೈಯಾಗ ನಿಶಾನೆ ಇತ್ತು. ಅದನ್ನ ಕಸ್ಕೊಂಡಿದ್ರು. ಆ ನಿಶಾನೆ ಕೊಡ್ದಾ ಹೊರತು ಹೋಗೋದಿಲ್ಲ ಅಂತಂದು ಕಛೇರಿಯ ಮಹಾದ್ವಾರದೊಳಗ ಕೂತುಬಿಟ್ಟಿ. ೯ ಗಂಟೆ ತನಕ ಕುಂತ್ರೂ ಕೊಡ್ಲಿಲ್ಲ ಅವ್ರು. ಇಲ್ಲ ನೀವು ಕ್ಷಮೆ ಕೇಳಬೇಕು, ಅವಾಗ ಧ್ವಜ ಕೊಡ್ತೀವಿ ಅಂತಂದ್ರು, ತಿರಂಗೀ ಝಂಡಾ. ಆಮ್ಯಾಲೆ ಯಾರೋ ಒಬ್ರು ಮಹನೀಯರು ಬಂದ್ರು. ಅವರು ತಹಶೀಲ್‌ಗ ಹೋಗಿ ಕೊಟ್ಬಿಡ್ರೀ ಅಂತಾ ಹೇಳಿ ಕೊಡಿಸಿ, ಇನ್ನೊಮ್ಮೆ ಹಿಂಗ ಮಾಡ್ಬ್ಯಾಡ್ರೀ ಅಂತಾ ಹೇಳಿ ಕಳಿಸ್ಬಿಟ್ರು.
ಅವಾಗ ನೋಡ್ರೀ… ಅವತ್ತಿನ ದಿವ್ಸಾ ನಾವು ಪಂಥಾ ಮಾಡಿದ್ವಿ. ಈ ಚಳವಳಿಯೊಳಗ ನಾನು ಧುಮುಕಬೇಕು. ಬೇಕಾದ್ದಾಗ್ಲೀ ನಾವು ಸಹಿಸ್ಕೋಬೇಕು ಅಂತಾ. ಆಮ್ಯಾಲೆ ವಿಧ್ವಂಸಕ ಚಟುವಟಿಕೆ ಅಂತ, ಅದನ್ನ ಮಾಡಿದ್ವಿ. ಕಲ್ಹಾಳ್‌ ಗೋವಿಂದರೆಡ್ಡಿ, ಮಾಸ್ತಿ ವೆಂಕಟೇಶರೆಡ್ಡಿ… ಕೆಲವರು ಲೀಡರ್ಸು ಇದ್ರು. ಅವರನ್ನ ಕೂಡಿಕೊಂಡು ಭೂಗತರಾಗಿ ಕೆಲಸ ಮಾಡಿದ್ವಿ. ಒಂದು ತಿಂಗಳ ತನಕ ನಾವು ಬಿಟ್ಟೂ ಬಿಡದೆ ಕುರಿಗಾರರ ವೇಷ ಹಾಕ್ಕೊಂಡು, ಭಿಕ್ಷುಕರ ವೇಷ ಹಾಕ್ಕೊಂಡು, ಎಲ್ಲಾ ಮಾಡೀವಿ. ತಾರು ಕಂಬಾನ್ನ ಕೀಳೋದು, ತಂತಿ ಕತ್ತರಿಸೋದು, ಸ್ಟೇಷನ್ ಸುಡೋದು, ಇವನ್ನೆಲ್ಲ. ಆಮ್ಯಾಲೆ ನಮ್ಮ ಬಂಧನ ಆಯ್ತು. ಮತ್ತು ಬುಲೆಟಿನ್ಸ್‌ ಮಾಡ್ತಿದ್ವಿ. ನಮಗೆ ಬೇರೆ ಕಡೆಯಿಂದ ಬರ್ತಿದ್ವು. ನಾವು ಅದನ್ನ ಪ್ರತಿ ಮಾಡ್ತಿದ್ವಿ. ಹಂಚ್‌ತಿದ್ವಿ.
ಬಂಧನ ಆದಮ್ಯಾಲೆ, ನಮ್ಮನ್ನ ನವಲುಗುಂದದ ಲಾಕಪ್ಪಿನಲ್ಲಿ ಹಾಕಿದ್ರು. ಆಮ್ಯಾಲೆ ಅಲ್ಲೊಂದು ಎಂಟ್ಹತ್ತು ದಿವ್ಸಾ ಇಟ್ರು. ನಂತರ ನಮ್ಮನ್ನೆಲ್ಲ ಮ್ಯಾಜಿಸ್ಟ್ರೇಟ್‌ ಕೋರ್ಟಿಗೆ ಒಯ್ದ್ರು. ಸಾಲ್ಡಾನ ಅಂತಾ ನ್ಯಾಯಾಧೀಶ. ಬಹಳ ದೊಡ್ಡ ಮನುಷ್ಯ ಆಂಗ್ಲೋ ಇಂಡಿಯನ್‌. ನಮ್ಮನ್ನು ಕೋರ್ಟಿನ್ಯಾಗ ಹಾಜರು ಪಡಿಸಿದ್ರು. ಹಿಂಗಾದಾಗ…
ಒಳ್ಳೇದು, ಒಳ್ಳೇದು… ಅಂತ ವಿಚಾರಣೆ ಸ್ವಲ್ಪ ನಿಲ್ಲಿಸಿ. ‘ಸರಿ, ನೀವು ಎಲ್ಲದಕ್ಕೂ ಸಿದ್ಧರೇ?”
“ಹೌದು, ಸಾರ್‌, ಎಲ್ಲದಕ್ಕೂ ಸಿದ್ಧ”.
ಓ… ಯೂ… ಬೋಲ್ಡ್‌ ಚಾಪ್ಸ್‌ ಅಂತಾ ಅಂದು, ನೀವು ಭಾರತದ ಕಾಯ್ದೆಗೆ ವಿರುದ್ಧವಾಗಿ ವರ್ತಿಸಿದ್ದೀರಿ. ನಿಮಗೆ ಇಷ್ಟು ಶಿಕ್ಷೆ ಅಂತ ಹೇಳಿ ಅವಾಗ ನನಗೆ ಬಂಧೀವಾಸದ ಶಿಕ್ಷೆ, ಮತ್ತು ಮೇಲೆ ದಂಡ ಅಂತಾ ನಾನಂದೆ, ಸಾರ್‌, ನಾವು ತುಂಬಾ ಬಡವರು ದಂಡ ಕೊಡ್ಲಿಕ್ಕೆ ಆಗಾದಿಲ್ಲ. ಇನ್ನು ಜೈಲುವಾಸದ ಶಿಕ್ಷೇನಾ ಹೆಚ್ಚು ಮಾಡ್ರೀ ಅಂತ. ಅವಾಗ ಅವ್ರು ಹೇಳಿದ್ರು ಹಾಗೆ ಮಾಡ್ಲಿಕ್ಕೆ ಬರಾದಿಲ್ಲ. ನೀವು ಮಾಡಿದ ಅಪರಾಧಕ್ಕೆ ಹೀಗೇನೇ ಶಿಕ್ಷೆ ನೀಡಬೇಕಾಗಿದೆ ಅಂದ. ನಾವು ಬಡವರಿದ್ದೀವಿ. ಕೊಡಲಿಕ್ಕೆ ಆಗೋದೇ ಇಲ್ಲಾ ಅಂದ್ವಿ. ಆಗ ಆತ ಹಿಂಗಾ ಕಣ್ಣು ಮುಚ್ಚಿಕಂಡು ಕೂತ ಮೆಲ್ಲಗೆ ಕಣ್ಣು ತೆಗೆದು ಸಮ್‌ ಡಿವೈನ್‌ ಲಾ ವಿಲ್‌ ಹೆಲ್ಪ್‌ ಯೂ ಅಂತ. ಆಮ್ಯಾಲೆ ನಮಗೆ ಆ ಮಾತಿನ ಅರ್ಥಾ ಆಯ್ತು. ಇರ್ಲೀ….
ಜೈಲಿಗೆ ಹೋದ್ವಿ. ಹಿಂಡಲಗಾ ಜೈಲಿಗೆ. ಅಲ್ಲಿ ಶಿಕ್ಷೆಯನ್ನ ಅನುಭವಿಸಿದ್ವಿ. ಹೇಳ್ಬೇಕಂದ್ರೇ ಅಲ್ಲಿ ಎಲ್ಲಾ ಥರದ ಜನ ಬಂದಿದ್ರು, ಅದು ಒಂದು ವಿಶ್ವವಿದ್ಯಾಲಯ ತರಾ ಇತ್ತು ಅಂತ ಹೇಳಬಹ್ದು. ನಮಗೆ, ಭಾಷಾ ಅವರೇ, ನಮ್ಮ ಬೆಳೆಗಾಂವ್‌ ಕಡೆಯವರು, ಪೂನಾ ಕಡೆಯವರು, ಮರಾಠ ಕಡೆಯವರೆಲ್ಲಾ ಬಂದಿದ್ರು ಸಮಾಜವಾದಿ ವಿಚಾರವಾದಿಗಳು ಬಂದಿದ್ರು, ಕಮ್ಯುನಿಸ್ಟ್ರು ಬಂದಿದ್ರು ಭಾಳಾ ಬುದ್ಧಿವಂತರು ಬಂದಿದ್ರು. ಅಲ್ಲಿ ನನ್ನ ರಾಷ್ಟ್ರೀಯ ಭಾವನೆ ಮತ್ತಷ್ಟು ಪ್ರಜ್ವಲಗೊಳಿಸ್ತು. ಹಾಗೆ ನಮ್ಮ ಜೈಲುವಾಸ ಮುಂದುವರೀತು. ಇರ್ಲೀ ಪಠ್ಯ ಪುಸ್ತಕಗಳಿಗೆ ಸೀಮಿತವಾದ ಶಿಕ್ಷಣಾ ಅಲ್ಲ. ಬಾಹ್ಯಜಗತ್ತಿನ ಪ್ರಜ್ಞೆ ಬೆಳೀತು. ಲೋಕಮುಖದ ಒಂದು ಪರಿಚಯ ನನಗೆ ಆತು. ಹೀಗಾಗಿ ನಾನೊಬ್ಬ ಶಕ್ತಿವಂತ ಯುವಕನಾಗಿ ಹೊರಗೆ ಬಂದೆ.
ಎಷ್ಟು ತಿಂಗಳು ಇದ್ರೀ…. ಜೈಲಿನಲ್ಲಿ?
ಆರು ತಿಂಗಳು.
ಅಲ್ಲೇ ನಿಮಗೆ ಕಟ್ಟಿಮನಿಯವರ ಸಂಪರ್ಕ ಆತು ಅಂತಕೇಳೀನಿ. ಕಟ್ಟೀಮನಿಯವರ ಸಂಪರ್ಕದಲ್ಲಿ ಏನ್‌ ಚರ್ಚಿಸ್ತಿದ್ರೀ…?
ಹಾಂ. ಕಟ್ಟೀಮನಿ. ಹೇಳ್ತೀನಿ. ಹೇಳ್ತೀನಿ, ನಮಗೆ ಒಂದೊಂದು ಬ್ಯಾರಕ್‌ಗೆ ಒಂದೊಂದು ಪತ್ರಿಕೆ ಬರ್ತಿತ್ತು. ಅದನ್ನ ಓದಿ ಹೇಳ್ತಿದ್ವಿ ಒಬೊಬ್ರು. ಏನೋ ಜೈಲಿಂದು ಒಂದು ಲೈಬ್ರರಿ ಇತ್ತಂತೆ. ಅಲ್ಲಿ ಯಾರು ಪುಸ್ತಕ ಓದ್ತಿದ್ರೋ ಗೊತ್ತಿಲ್ಲ. ನನಗೆ ಓದೋ ಕುತೂಹಲ ಇತ್ತಲ್ಲ ಇಟ್ಕೊಂಡು ಸುತ್ತಾಡ್ತಿದ್ದೆ. ಕಟ್ಟೀಮನಿಯವರ ಬ್ಯಾರಕ್‌ ಬ್ಯಾರೆ. ಆ ಬ್ಯಾರಕ್ಕಿಗೆ ಹೋದ್ಮೇಲೆ ಅವ್ರು ತಲೆ ಹಿಂದೆ ಒಂದು ಪುಸ್ತಕ ಇಟ್ಕೊಂಡು ಮಕ್ಕೊಂಡಿದ್ರು. ಅದು ಇಂಗ್ಲೀಷ್‌ ಪುಸ್ತಕ. ನಿಮಗೊತ್ತಿರ್ಲಿಕ್ಕಿಲ್ಲ. ಅವ್ರು ಕಿವುಡರು, ಏನ್ರೀ ಈ ಪುಸ್ತಕ ನಿಮ್ದಾ ಏನು ಅಂತಾ ಕೇಳ್ದೆ. ಅವ್ರು ಏನು? ಪುಸ್ತಕಾ ಓದ್ತೀರಾ? ಇಂಗ್ಲೀಷ್‌ ಬರ್ತದೇನು ಅಂತಾ ಕೇಳಿದ್ರು. ಹೂಂ, ಬರ್ತದೆ ಅಂದೆ. ಪುಸ್ತಕ ಕೊಟ್ರು. ಆಮ್ಯಾಲೆ ಎಲ್ಲಾ ಮಾತಾಡಿದ್ರು, ಹೆಂಗ ಹೋರಾಟ ಮಾಡಿದ್ರೀ…
ಏನು…ಎಂತೆಲ್ಲ. ಅವಾಗ ಕಟ್ಟೀಮನಿ ಒಬ್ಬ ಉದಯೋನ್ಮುಖ ಲೇಖಕರು. ಅವರು ರಾಮಕೃಷ್ಣ ಪರಮಹಂಸರಿಗಿಂತ ವಿವೇಕಾನಂದರ ಸಾಹಿತ್ಯ ಓದ್ರೀ ಅಂತಿದ್ರು, ಹೀಗೆ ನನಗೆ ಸೇವೆ ಮಾಡ್ಲಿಕ್ಕೆ, ಮತ್ತು ಕ್ರಾಂತಿಕಾರಕವಾಗಿ ಬದುಕಲಿಕ್ಕೆ ಬರೀಲಿಕ್ಕೆ ಪ್ರೇರಣೆ ನೀಡಿದವರಂದ್ರೆ ಕಟ್ಟೀಮನಿಯವರು. ಅದು ಅಷ್ಟಕ್ಕಾ ಆಗ್ಲಿಲ್ಲಾ ಜೈಲಿನಿಂದ ಹೊರಗೆ ಬಂದಮ್ಯಾಲೂ ಕಟ್ಟೀಮನಿಯವರ ಸಂಪರ್ಕ ಮುಂದುವರೀತು. ಆಮ್ಯಾಲೆ ಬಂದೆ. ಬಂದ ಮ್ಯಾಲೆ ಜನ ಭಾಳಾ ಮೆಚ್ಚೊಂಡ್ರು. ಆಮ್ಯಾಲೆ ೪೩ರಲ್ಲಿ ವೈಯಕ್ತಿಕ ಸತ್ಯಾಗ್ರಹ ಮಾಡಿದವರು ಈ ಊರಿನಲ್ಲಿ ೧೫ ಜನ ಇದ್ರು.
ಆ ಹೈದಿನೈದು ಜನಾನೂ ಜೈಲಿಗೆ ಹೋಗಿ ಬಂದ್ರಾ?
ಹಾಂ, ಹೌದು, ಎಲ್ಲರೂ ಜೈಲಿಗೆ ಹೋಗಿ ಬಂದ್ರು. ೪ ತಿಂಗಳಾ, ೬ ತಿಂಗಳಾ, ಹೀಗೆ. ನಾನಿನ್ನೂ ಆವಾಗ ಪ್ರಾಥಮಿಕ ಶಾಲೆಯಲ್ಲಿ ೪ನೇ ತರಗತಿ ೫ನೇ ತರಗತಿ ಓದುತ್ತಿದ್ದ ಒಬ್ಬ ವಿದ್ಯಾರ್ಥಿ. ಅವಾಗ ಗಾಂಧೀಯವರ ಘೋಷಣಾ ಇತ್ತು. ಹಿಂದೀಯೊಳಗ. ನಾನಿಂಗ ವೈಯಕ್ತಿಕ ಸತ್ಯಾಗ್ರಹ ಮಾಡ್ತೀನಿ ಅಂತಾ ಪೋಲೀಸರಿಗೆ ಮೊದಲೇ ತಿಳಿಸ್ತಿದ್ರು. ಗಾಂಧಿ ಘೋಷಣಾ ಕೂಗ್ತಿದ್ರು. ಪೊಲೀಸ್ರು ಬಂದು ಹಿಡ್ಕಂಡು ಹೋಗ್ತಿದ್ರು. ಕೆಲವರಿಗೆ ಈ ಘೋಷಣೆ ಅರ್ಥಾ ಏನೂ ಆಗ್ತಿರಲಿಲ್ಲ. ಅವಾಗ ನನಗೆ ಸ್ವಲ್ಪ ಭಾಷಣ ಮಾಡಲಿಕ್ಕೆ ಬರ್ತಿತ್ತು. ನಮಗೆ ಇಲ್ಲಿ ಬಾಗೂರು ವೀರಯ್ಯ ಅಂತ ಪಾಪ ಭಾಳಾ ಚಲೋ ಮನ್ಷ್ಯಾ ಇದ್ರು. ಪಾಪ ಅವರ ಹೆಸರೂ ಇರ್ಲೀ, ಈ ಊರೊಳಗೆ ಏನಿದೆಯಲ್ಲ, ಹುಡುಗರಿಗೆ ಒಂದು ರಾಷ್ಟ್ರೀಯತೆಯ ಭಾವನೆ ಮೂಡಿ ಬರುವಂತೆ ದುಡಿದ ಪುಣ್ಯಪುರುಷ ಆತ. ಈ ಹದಿನೈದು ಜನರೂ ಒಕ್ಕಲಿಗ(ರೈತ)ರ ಮಕ್ಕಳು, ಕೂಲಿಕಾರ್ರು, ಬಡವರು, ಅಂಥವರಿಗೆ ಒಂದು ರಾಷ್ಟ್ರೀಯತೆಯ ದೀಕ್ಷೆಯನ್ನು ಕೊಟ್ಟು ಅವ್ರೂ ಜೈಲಿಗೆ ಹೋಗಿ ಬಂದವ್ರು.
ಅವ್ರು ನನಗೆ ಭಾಷಣ ಮಾಡ್ಲಿಕ್ಕೆ ಹೇಳ್ತಿದ್ರು. ನಾನು ವೈಯಕ್ತಿಕ ಸತ್ಯಾಗ್ರಹದ ಬಗ್ಗೆ, ಗಾಂಧೀಜಿಯವರು ಕೊಟ್ಟ ಘೋಷಣೆ ಬಗ್ಗೆ ಭಾಷಣ ಮಾಡ್ತಿದ್ದೆ. ಅದೇನು ಘೋಷಣ ಅಂದ್ರೆ; ಈ ಯುದ್ಧದೊಳಗ ಜನರಿಂದಾಗ್ಲೀ ಧನದಿಂದಾಗ್ಲೀ ಸಹಾಯ ಮಾಡೋದು ಅಪರಾಧ. ಎಲ್ಲ ಯುದ್ಧಗಳನ್ನು ಅಹಿಂಸೆಯಿಂದಲೇ ಎದುರಿಸಬೇಕು.
ಈ ಮಧ್ಯೆ ಅದೊಂದು ಮಾತು ಹೇಳಿ ಬಿಡ್ತೀನಿ. ನನಗೆ ನ್ಯಾಯಾಧೀಶರು ಜೈಲುವಾಸದ ಜೊತೆಗೆ ‘ದಂಡ’ವನ್ನೂ ವಿಧಿಸಿದರಲ್ಲ ಆಮ್ಯಾಲೆ ಗಜೇಂದ್ರಗಢದ ಠಾಣೆಯಿಂದ ಪೋಲೀಸರು ಫೋಜುದಾರ ತಮ್ಮ ಸಿಬ್ಬಂದಿ ಕರ್ಕೊಂಡು ಬಂದಾರ. ಫೌಜುದಾರ್ರು ಬಂದ್ರು, ಮಲ್ಲಪ್ಪ ಅಂದ್ರಾ ನೀನಾ ಏನು ಅಂತಾ ನಮ್ಮಪ್ಪಗ ಕೇಳ್ಯಾರ. ‘ದನಗಿನಾ ಎಲ್ಲಿ ಕಟ್ಟೀ’ ಅಂದಾರ. ಇಲ್ರೀ ಸಾಹೇಬ್ರ ಈ ವರ್ಷ ಹೊಟ್ಟು ಮೇವು ಬರ್ಲಿಲ್ಲ ದನಾ ಗಿನ ಎಲ್ಲಾ ಕೊಟ್ಟು ಬಿಟ್ಟೆ ಅಂದಾನ. ಮತ್ತ, ಕಾಳ್ ಕಡೀ ಎಲ್ಲಾ ಎಲ್ಲದವ ಅಂದಾರ. ಕಾಳ ಕಡೀ ಏನೂ ಇಲ್ರೀ. ಆಗಾ ಸಂತೀಯಿಂದ ತಂದು ಜೀವನ ಮಾಡ್ತೀವಿ. ಇಲ್ರೀ ಸಾರ ನಾವು ಬಡುವ್ರು ಅಂತಾ ದೈನೇಸಿಯಿಂದ ಹೇಳ್ಯಾರ. ಅವಾಗ ಇಲ್ಲ ಚಿಂತಿ ಮಾಡಬ್ಯಾಡ ಮ್ಯಾಲಿಂದ ಆದೇಶ ಬಂದದೆ. ಅದಕ್ಕಾ ನಾವು ಬಂದೀವಿ. ಅಂತಾ ವಾಪಸ್‌ ಹೋಗ್ಯಾರ. ಅಂದ್ರೆ ದಂಡ ವಸೂಲು ಆಗಿಲ್ಲ ತಿಳೀತೇನ್ರೀ. ಇದು ೪೨ರ್ದು.
ಆಮೇಲೆ ೪೬ಕ್ಕ ನಾನು ಗಜೇಂದ್ರಗಢಕ್ಕ ಹೋದೆ. ಅಲ್ಲಿ ರಾಷ್ಟ್ರ ಸೇವಾದಳದ ಸಂಘಟನ ಮಾಡಿದ್ವಿ. ಯಾಕಪ್ಪ ಅಂದ್ರಾ ಅಲ್ಲಿ ರಾಷ್ಟ್ರೀಯ ಸ್ವಯಂ ಸೇವಕ ಸಂಘಾ ಅಂತಾ ಇತ್ತು. ಗಜೇಂದ್ರಗಡ ದಮನಿತ ಜನ, ಶೋಷಿತಜನ, ಕಾರ್ಮಿಕ ಜನರಿದ್ದ ಊರು. ಅಲ್ಲಿಂದ ಈ ಕೋಮುವಾದಿ ಪ್ರತಿಗಾಮಿ ಆರ್.ಎಸ್‌.ಎಸ್‌. ಬೇಳೀತಿತ್ತಪ್ಪಾ ಅಂದ್ರ ನನಗೆ ಭಾಳಾ ಸಿಟ್ಟು ಬರ್ತಿತ್ತು. ಏನ್ರೀ. ಇಷ್ಟೇ ಅಲ್ಲಿ ಮುಂಜಾನೆ ಮತ್ತು ಸಂಜೆಗೆ ಅವ್ರು ಲಾಠಿ ಹಿಡ್ಕೊಂಡು ಅಭ್ಯಾಸ ಮಾಡ್ತಿದ್ರು. ನಮಿಗೂ ಅವ್ರಿಗೂ ವಾಗ್ವಾದ ಆಗ್ತಿತ್ತು. ಕೊನೆಗೆ ನಾವು ಅಲ್ಲೇ ರಾಷ್ಟ್ರಸೇವಾ ದಳ ಸ್ಥಾಪನೆ ಮಾಡಿದ್ವಿ. ಆಗ ನಾವು ರಾಷ್ಟ್ರ ಸೇವಾದಳ ಸ್ಥಾಪನೆ ಮಾಡಿದಾಗ ಬಂದವರು ಅಂತಂದ್ರೆ ಕುಮುಚಗಿ ಶಿವಣ್ಣ ಜ. ರಾಜಬಹದ್ದೂರ್‌, ನಾಲಬಂದ್‌ ನಜೀರ ಸಾಹೇಬ, ಚೆಂಗಳಯಲ್ಲಪ್ಪ, ಬಸವಲಿಂಗಪ್ಪ ವಾಲೀ, ಹೀಗೆಲ್ಲಾ ಇನ್ನೂ ನಾಲ್ಕಾರು ಜನ. ಇದೆಲ್ಲಾ ಬಂತು.
೪೭ರ ಸ್ವಾತಂತ್ರ್ಯ ದಿನದ ಅನುಭವ ಏನು ಅಂತಾ… ಹೇಳ್ರಿ?
ಈ ಸ್ವಾತಂತ್ರ್ಯ ಏನು ಬಂತು, ಇದೂ ನಿಜವಾಗಿ ಸ್ವಾತಂತ್ರ್ಯ ಹೋರಾಟಗಾರರು ಏನು ಅಂದುಕೊಂಡಿದ್ರು ಅವರ ಕನಸಿನ ಸ್ವಾತಂತ್ರ್ಯ ಅಲ್ಲ. ೨೮ ದಿವ್ಸ, ಪಾಕಿಸ್ತಾನದ ವಿಚಾರ ಬಿಟ್ಬಿಡಬೇಕು ಅಂತಾ ಜಿನ್ನಾ ಸಾಹೇಬರ ‘ದಿಲ್‌ಖುಷ್‌’ ಬಂಗಲೆಗೆ ಹೋದ್ರು ಗಾಂಧೀಜಿ. ಅವು ಕೊನೆಗೂ ಮಾತುಕತೆಗಳು ವಿಫಲಗೊಂಡ್ವು. ರಾಜಿಯಾಗ್ಲಿಲ್ಲ, ಗಾಂಧೀ ಮತ್ತು ಜಿನ್ನಾ. ಅವಾಗ ವರ್ಕಿಂಗ್‌ ಕಮಿಟಿ ಕಾಂಗ್ರೆಸ್ಸಿಂದು ಮೀಟಿಂಗ್ ಮಾಡ್ತು. ಅವಾಗ, ಗಾಂಧೀ ಇನ್ನೂ ಭಾರತ ಅಖಂಡ ಭಾರತಾನ ಆಗ್ಬೇಕು ಅಂತಿದ್ರು. ಆದ್ರೆ ಈ ವಲ್ಲಭಭಾಯಿ ಪಟೇಲ್ರು ಏನದಾರ ಇಲ್ಲೀ ಪಾಕಿಸ್ತಾನದ್ದು ಮುಗಿಸಿಬಿಡ್ಬೇಕು ಅಂತಾ ಕುಂತಿದ್ರು. ಲೋಹಿಯಾ ಆ ಸಭೆಗೆ ವಿಶೇಷ ಆಮಂತ್ರಿತರಾಗಿ ಹೋಗಿದ್ರು. ಲೋಹಿಯಾರಿಗೆ ಗಾಂಧಿ ಬಹಳ ಮಹತ್ವ. ಕೊಡ್ತಾ ಇದ್ರು, ವಯಸ್ಸಿನಲ್ಲಿ ಭಾಳಾ ಸಣ್ಣವರಿದ್ರು ಕೂಡ. ಅವಾಗೆಲ್ಲ ಲೋಹಿಯಾ ಮತ್ತು ವಲ್ಲಭಬಾಯಿ ಅವರ ನಡುವೆ ಸಣ್ಣ ಮಾತಿನ ಚಕಮಕಿಗಳೇ ಆಗಿದ್ದವು. ಸ್ವಲ್ಪ ಈ ವಲ್ಲಭಭಾಯಿ ಈ ಸಮಾಜವಾದಿಗಳ ತಲೀಗೆ ಬಡೀತಿದ್ರು.
ಕೊನೆಗೆ ದೇಶಾ ಒಡೀತು. ಸರೀ ಸ್ವಾತಂತ್ರ್ಯ ಬಂತು. ನಾವೂ ಕೂಡ ಈ ಪ್ರಥಮ ಸ್ವಾತಂತ್ರ್ಯ ಸಂಭ್ರಮದಾಗ ಪಾಲ್ಗೊಂಡಿದ್ವಿ. ಇಲ್ಲಿ ಸ್ವಾತಂತ್ರ್ಯ ಹೋರಾಟಗಾರರಿಗೆ ಸನ್ಮಾನ ಆತು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೮. ಗಾಂಧಿ ಸತ್ತಾಗ ಅವ್ರು ಪೇಡೆ ತಿಂದ್ರು (೨)
ಧ್ವಜಾರೋಹಣ ಇಲ್ಲಿ ಯಾರೂ ಮಾಡಿದ್ರು ಸಾರ್‌?
ಇಲ್ಲೇನದಲ್ಲ…ವೀರಯ್ಯಾ ಬಾಗೂರು ಇದ್ರಲ್ಲ ಅವರು ಮಾಡಿದ್ರು.
ಅವಾಗ ಗಾಂಧೀಯವರು ಒಂದು ಸಂದೇಶ ಕೊಟ್ರು. ನೆನಪು ಮಾಡ್ಕೋಬೇಕು ಅದನ್ನೆಲ್ಲ ಫ್ರಂ ಟುಡೇ ಯು ವೇರ್‌ ದಿ ಕ್ರೌನ್‌ ಆಫ್‌ ಥಾರ್ನ್‌. ಪವರ್‌ ಮೇಕ್ಸ್‌ ಮ್ಯಾನ್‌ ಕರಪ್ಟ್‌. ಬಿವೇರ್‌ ಆಫ್‌ ಪವರ್‌ ಇದು ಗಾಂಧಿ ಕೊಟ್ಟ ಸಂದೇಶ. ಇಂದಿನಿಂದ ನೀವು ನಿಮ್ಮ ತಲೆಯ ಮೇಲೆ ಮುಳ್ಳಿನ ಕಿರೀಟ ಧರಿಸಿದ್ದೀರಿ. ಅಧಿಕಾರ ಕೆಟ್ಟದ್ದು ಅಧಿಕಾರದ ಮಾಯೆಗೊಳಗಾಗಬೇಡಿರಿ. ಎಚ್ಚರವಾಗಿರಿ. ಈ ದೇಶದ ಹಳ್ಳಿಗಾಡಿನ ಜನರ ಸೇವೆ ಮಾಡಲು ಅಧಿಕಾರವನ್ನು ವಹಿಸಿಕೊಳ್ತಾ ಅದೀರಿ. ಅನ್ನೋವಂಥ ಮಾತನ್ನ ಹೇಳಿದ್ರು. ಆದ್ರೆ….ದುರಂತ ಏನಾತು? ಅವಾಗ ಇನ್ನೂ ಗಾಂಧಿ ಬದುಕಿದ್ರು. ಮದ್ರಾಸ್‌ನೊಳಗ ಪ್ರಾರ್ಥನಾ ಸಭೆಯಲ್ಲಿ ಭಾಷಣ ಮಾಡುವಾಗ ಕೊಂಡ ವೆಂಕಟಪ್ಪ ಒಂದು ಚೀಟಿ ಕಳಿಸಿದ್ರು. ಆಡಳಿತ ಯಂತ್ರದಾಗ ವ್ಯತ್ಯಾಸ ಆಗ್ಲಿಕ್ಹತ್ತಿದೆ. ಭ್ರಷ್ಟಾಚಾರ ಕಾಣಿಸಿಕೊಂಡಿದೆ ಅಂತಾ. ಅವಾಗ ಗಾಂಧಿ ನಿಟ್ಟುಸಿರು ಬಿಟ್ಟು…ಕಾಂಗ್ರೆಸ್‌ ಇನ್ನು ರಾಜಕೀಯ ಪಕ್ಷವಾಗಿ ಮುಂದುವರಿಯಬಾರದು ಅಂತಾ ಹೇಳ್ತಾರೆ.
ಮುಂದೆ ೪೮, ಜನವರಿ ೨೯ನೇ ತಾರೀಖಿನ ಮಧ್ಯರಾತ್ರಿ ಯಾವ ಗಾಂಧಿ ನಿದ್ದೀಗೆದ್ದಿದ್ದ, ಆ ಗಾಂದೀ ನಿದ್ದಿ ಹಾರಿಬಿಡ್ತು. ಅವತ್ತು ಅಪರಾತ್ರಿ ಒಳಗಾ ಗಾಂಧಿಗೆ ನಿದ್ರಾಭಂಗ ಆತು. ಫಕ್ಕನ ಎದ್ದು ಕೂತ್ರು. ಎಡಕ್ಕ ಬಲಕ್ಕ, ಮನು ಮತ್ತು ಅಭಾ ಇದ್ರು. ಈ ಎಪಿಸೋಡೂ ತಿಳ್ಕಾಬೇಕು. ಯಾಕೆ ಬಾಪು ಹಿಂಗಾ ಎದ್ದು ಕುಂತ್ರೀ ಅಂದ್ರ ಹೇಳ್ತಾರ ಗಾಂಧಿ…“ನೋಡು ಮನು, ಅಭಾ…ನನ್ನ ಮಾತನ್ನ ಇನ್ನು ಯಾರು ಕೇಳ್ತಾರ? ಭೀಕರವಾದ ದಂಗೆ ಅಗ್ಲಿಕ್ಕೇ ಹತ್ತೇದ. ನಾನು ೧೨೫ ವರ್ಷ ಬಾಳ್ಬೇಕು ಅಂತಿದ್ದೆ. ನಾನಿನ್ನು ಇರೋದಿಲ್ಲ ಸಾಕು. ನನ್ನ ಜೀವನ ಯಾತ್ರೇನಾ ಮುಗಿಸ್ತೀನಿ” ಅಂತಿಳ್ಕೊಂಡು ಮರುದಿನಾನೇ ಗೋಡ್ಸೆ ಗಾಂಧೀನ್ನ ಮುಗಿಸ್ದಾ.
ಅವಾಗ ನಾನು ಕಣ್ಣಾರೆ ಕಂಡೆ, ಭಾಷಾ ಅವರೇ… ರಾಷ್ಟ್ರೀಯ ಸ್ವಯಂ ಸೇವಕ ಸಂಘದ ಕಾರ್ಯಕರ್ತರು, ಅವ್ರು ಬರೋಬ್ಬರೀ ಪೇಡೆ ತಿಂದ್ರು, ಹಾಲುಕುಡಿದ್ರು… ಅದೇ ಗಜೇಂದ್ರಗಢದಾಗ. ನರೇಗಲ್‌ದಾಗ ಒಬ್ಬ ಭಟ್ಟ ತುಪ್ಪದ ದೀಪ ಹಚ್ಚಿದ್ದ. ಅದೆಲ್ಲಾ ಇರ್ಲಿ. ಇಲ್ಲೀ ನಾವು ಗಜೇಂದ್ರಗಢದಾಗ ಪ್ರತ್ಯಕ್ಷ ಕಂಡೀವಿ. ಕುಲಕರ್ಣಿ ಅಂತಾ, ಉಮಚಗಿ ಡಾಕ್ಟರ್‌ ಅಂತಾ, ಅಂವ ಆರ್‌.ಎಸ್‌.ಎಸ್ಸಿನ ಸಂಘಚಾಲಕ ಇದ್ದ. ಇಂಥಾ ಒಂದು ಈ ಘೋರವಾದ ಕೋಮುವಾದಿ ಸಂಸ್ಥೆ ಅಲ್ಲಿ ಗಜೇಂದ್ರಗಢದಾಗ ಇತ್ತು. ಇವ್ರು ಗಾಂಧಿಯನ್ನು ಬಲಿತಗೊಂಡ್ರು. ಗಾಂಧೀಯಿಂದ ಭಾರತೀಯ ಸಂಸ್ಕೃತಿಗೆ ಕೇಡ್‌ ಆಗ್ತದೆ ಅಂತಾ ಈ ಮಂದಿ ಹೇಳ್ತಿದ್ರು.
ಗಾಂಧಿ ಕೊಲೆ ಹಿಂದೆ ದೊಡ್ಡ ಷಡ್ಯಂತ್ರ ಇದೆ. ಅದರ ಹಿಂದೆ ದೊಡ್ಡ ದೊಡ್ಡ ಸಂಸ್ಥಾನಿಕರು ಇದ್ರು. ಜಹಗೀರುದಾರ್ರು, ಜಮೀನುದಾರ್ರು, ಶ್ರೀಮಂತರು ಇದ್ರು. ಪಟಿಯಾಲದಾಗ ಹೇಳಿದ್ರಂತೆ ಅವರು…“ಏ ಗಾಂಧಿ ಕುತ್ತಾ ತೋ ಮರ್‌ಗಯಾ, ಭಗವಾ ಝಂಡಾ ಜಿಂದಾಬಾದ್‌” ಅಂತ. ಇದೇ ಧಾರವಾಡದಾಗ ಮಿಷನ್‌ ಹೈಸ್ಕೂಲ್‌ನ್ಯಾಗ ಒಬ್ಬ ವಿದ್ಯಾರ್ಥಿ ೪ ಗಂಟೆಗೆ, ಗಾಂಧೀ ಕೊಲೆ ಆಗ್ತೈತಿ ಅಂತಾ ಮುಂಚೇನೇ ಹೇಳಿದ್ದ. ಆ ಪ್ರಕಾರಾನೇ ಆತು. ಇದೆಲ್ಲ ನಾನು ಕಲ್ಪಿಸಿಕೊಂಡು ಹೇಳ್ತಾ ಇಲ್ಲ. ಇಷ್ಟು ದೇಶೋವಿಶಾಲವಾಗಿ ಈ ಕೋಮುವಾದೀ ರಕ್ಕಸರ ಜಾಲ ಈಗೀಗಂತೂ  ಭಾಳಾ ಬೆಳೀಲಿಕ್ಕೆ ಹತ್ತಿದೆ ಏನ್ರೀ.
ಅವಾಗ ಬಸವರಾಜ ಕಟ್ಟೀಮನಿಯವರು ಸಮಾಜ ಪತ್ರಿಕೆಯೊಳಗ “ಕಾಳಿಂಗ ಮತ್ತೆ ಹೆಡೆ ಎತ್ತುತಿದೆ” ಅಂತೆಲ್ಲಾ ಬರ್ದಿದ್ರು.
ಹೀಗಾಗುವಾಗ ಯಾವ ಸಮಾಜವಾದಿ ಪಕ್ಷ ಕಾಂಗ್ರೆಸ್ಸಿನೊಳಗಾ ಇತ್ತಲ್ಲ, ಇನ್ನು ನಾವು ಕಾಂಗ್ರೆಸ್ಸಿನ ಭಾಗವಾಗಿರಾದು ಬ್ಯಾಡ ಅಂತಾ, ಒಂದು ನಿರ್ಣಯ ತಗೊಂಡು, ನಾಸಿಕ್‌ದಾಗ ೧೯೪೮ ದಾಗ ಒಂದು ಅಧಿವೇಶನ ಸೇರ್ತು. ನರೇಂದ್ರದೇವ, ಜೆ.ಪಿ. ಇವರೆಲ್ಲ ಸೇರ್ಕೊಂಡು ಸಮಾಜವಾದಿ ಪಕ್ಷ ಕಾಂಗ್ರೆಸ್ಸಿನಿಂದ ಹೊರಗೆ ಬರಬೇಕೆಂದು ನಿರ್ಣಯ ತಗಂಡ್ರು. ಹೊರಗ ಬಂದ್ರು. ಅಷ್ಟೊತ್ತಿಗೆ ನನಗೆ ಸಮಾಜವಾದದ ಕಡೆಗೆ ಒಲವು ಇತ್ತು. ನನಗ ಹಿಮದಿ ಬರ್ತಿತ್ತು. ಆಮ್ಯಾಲೆ ಕಾಂಗ್ರೆಸ್ಸಿನಿಂದ ಹೊರ ಬಂದ ಮೇಲೆ ಸಮಾಜವಾದಿ ಪಕ್ಷದ ಸಂಘಟನೆ ಶುರುವಾಯ್ತಲ್ಲ, ಆವಾಗ ‘ಸಮಾಜವಾದ ಏಕೆ’ ಅಂತ ಜಯಪ್ರಕಾಶರ ಪುಸ್ತಕ, ಅದನ್ನ ಓದ್ಕೊಂಡೆ, ಅದನ್ನ ಓದಿ ನಾನು ಲೋಹಿಯಾರ ಸೆಳೆತಕ್ಕ ಓಳಗಾದೆ. ಯಾಕಂತಂದ್ರೆ ೪೨ರ ಚಳವಳಿಯೊಳಗೆ ಲಾಹೋರ ತುರಂಗದೊಳಗಿದ್ರು. “ಆಯನ್‌ ಎಪಿಸೋಡ್‌ ಇನ್ ಯೋಗ” ಅಂತಾ ಒಂದು ಬರ್ದಾರ. ಅದನ್ನ ಓದಿದೆ. ಆಮೇಲೆ ಮುಂದೆ ನಮ್ಮ ತಾಲೂಕಿನೊಳಗೆ ಈ ಪಕ್ಷ ಶುರು ಮಾಡ್ಬೇಕು ಅನ್ಕಂಡು ೧೯೫೦ ಬಂತು. ಅವಾಗ ರಾಷ್ಟ್ರಪತಿ ರಾಜೇಂದ್ರ ಪ್ರಸಾದ್ ಅವರು ಬನಾರಸ್‌ನೊಳಗ ಗಂಗಾನದಿ ತೀರದೊಳಗ ೨೦೦ ಬ್ರಾಹ್ಮಣರ ಪಾದ ತೊಳೆದಿದ್ರು. ಇದು ಭಾಳಾ ತಪ್ಪು ರಾಷ್ಟ್ರಪತಿಯಾಗಿ ಹಿಂಗ ಮಾಡಿದ್ದು ಅಂತಾ ಸ್ಪಷ್ಟನುಡಿಗಳಲ್ಲಿ ಖಂಡಿಸಿದವರು ಲೋಹಿಯಾ, ಅದೆಲ್ಲಾ ಪತ್ರಿಕೆಗಳಲ್ಲಿ ಬಂತು. ಆಮೇಲೆ….
ನಮ್ಮ ತಾಲೂಕಿನಲ್ಲಿ ಸಮಾಜವಾದಿ ಪಕ್ಷ ಸಂಘಸೋದಕ್ಕೆ ಮೊಟ್ಟ ಮೊದಲು ಶುರು ಮಾಡ್ದೋನೇ ನಾನು. ನನಗೆ ಭಾಳ ಹೆಮ್ಮೆ ಅನ್ನಿಸ್ತದೆ. ಅವಾಗ ಭಾಳಾ ಕಠಿಣ ಇತ್ತು. ಭಾಷಾ ಅವರೆ ಭಾಳಾ ಕೆಟ್ಟ ಕಣ್ಣಿನಿಂದ ನೋಡ್ತಾ ಇದ್ರು. ಈಗೇನ್ರಿ ಎಲ್ಲರೂ ಸಮಾಜವಾದಿಗಳು ಅಂತಾ ಭಾಷಣ ಮಾಡ್ತಾರೆ. ಅವಾನ ನಾನೇ ಒಬ್ಬ. ನಾನು ರೋಣದಾಗ ಇದ್ದೆ. ಅವಾಗೆಲ್ಲ ನೀಲಗಂಗಯ್ಯ ಪೂಜಾರ, ರಂಗನಾಥ ಕುಲಕರ್ಣಿ ಅವರೆಲ್ಲ ಧಾರವಾಡದಾಗ ಇದ್ರು. ಅವರಷ್ಟೇ ಅಲ್ಲಿ ಅದೂ ಇದು ಮಾಡ್ತಿದ್ರು. ಖಾದ್ರಿ ಶಾಮಣ್ಣ, ಗರುಡ ಶರ್ಮ, ಭಾಸ್ಕರ ಗೋಖಲೆ ವಕೀಲ್ರು ಅವರೆಲ್ಲಾ ಇದ್ರು. ಅಲ್ಲಿ ಮಾಡೋದು ದೊಡ್ಡಮಾತಲ್ಲ. ಇಲ್ಲಿ ಮಾಡೋದು ಕಷ್ಟ ಇತ್ತು. ಅವಾಗ ನಾನು ಸಭೆ ಮಾಡ್ಲಿಕ್ಕೆ ಹತ್ತಿದೆ. ಮೊಟ್ಟ ಮಾತಲ್ಲ. ಇಲ್ಲಿ ಮಾಡೋದು ಕಷ್ಟ ಇತ್ತು. ಹೀಂಗಾಗಿ ಅವರಿಗೆ ನಮ್ಮ ಮೇಲೆ ಅಭಿಮಾನ ಇತ್ತು, ಅವಾಗ ಕೆಲವೊಂದು ಕಡೆಗೆ ಗಲಾಟೀನೂ ಆಗ್ತಿತ್ತು ಆ ಮಾತು ಬೇರೆ.
ಅವಾಗ ನಾವು, ಕಿಸಾನ್‌ ಪಂಚಾಯತ್‌ ಮಾಡಿದ್ವಿ. ಸಮಾಜವಾದಿ ಪಕ್ಷದ ಕೃಷಿ ವಿಭಾಗ. ಕೊನೆಗೆ ಧಾರವಾಡ ಜಿಲ್ಲೆಯೊಳಗೆ ಲೋಹಿಯಾರವರ ಸಂಚಾರ ಕಾರ್ಯಕ್ರಮ ಏರ್ಪಡಿಸಿದ್ರು. ಅವಾಗ ನಾವು ಹೋಗಿ, ನಮ್ಮ ತಾಲೂಕಿನ್ಯಾಗ ಸಮಾಜವಾದಿ ಪಕ್ಷ ಚಲೋ ಸಂಘಟಿಸೀವಿ ಬರ್ಲೇ ಬೇಕು ಅಂತಂದು ಕರ್ದಿದ್ದಿ. ಧಾರವಾಡ ಜಿಲ್ಲೆಯೊಳಗೆ ಮೂರು ಕಡೆಗೆ ಪಕ್ಷ ಚಲೋ ಸಂಘಟನೆಯಾಗಿತ್ತು. ಧಾರವಾಡದ್ಹತ್ರ ಗರಗದೊಳಗ, ಆಮ್ಯಾಲೆ ಧಾರವಾಡ ನಗರದೊಳಗಿತ್ತು. ಆಮ್ಯಾಲೆ ಮೂಟೆಬೆನ್ನೂರಿನೊಳಗೆ ಮೂಟೆಪ್ಪ ಮೈಲಾರ ಅಂತ ಮತ್ತ ಹಾವೇರಿಯೊಳಗ ಕ್ಷೌರದ ರಾಮಣ್ಣ ವಗೈರೆ ಅವರೆಲ್ಲ. ಮತ್ತು ನಮ್ಮ ತಾಲೂಕಿನೊಳಗ, ಗಜೇಂದ್ರಗಢ ಅವಾಗ ಚಟುವಟಿಕೆಗಳ ಕೇಂದ್ರ. ಅವಾಗ ಲೋಹಿಯಾ ಅವರ ಸಂಚಾರ ಕಾರ್ಯಕ್ರಮವನ್ನು ಏರ್ಪಡಿಸಿದೆವು. ಭಾಳಾ ಖುಷಿಗೊಂಡ್ರು ಲೋಹಿಯಾ ಅವರು, ಮೊದಲನೆಯದಾಗಿ ಗಜೇಂದ್ರಗಢ, ಆಮೇಲೆ ಸೂಡಿ, ಆಮೇಲೆ ರೋಣ. ಅವರ ಸಂಚಾರ ಕಾರ್ಯಕ್ರಮದೊಳಗ ನಾನು ಅನುಭವಿಸಿದಂತಹ ರಸನಿಮಿಷಗಳನ್ನ ಹೇಳ್ಬೇಕಂತ ಅನ್ನಿಸ್ತದೆ.
ಹೇಳ್ರೀ… ಹೇಳ್ರೀ…?
ಲೋಹಿಯಾ ಬಂದು ಚೆಂಗಲಲಿ ಅಡಿವೆಪ್ಪನ ಮನಿಯಾಗ ಕುಂತಿದ್ರು. ಇಲ್ಲಿಂದ ಹೋಗಿದ್ವಿ. ಅವಾಗ ರೋಣ ಮತ್ತು ಸೂಡಿ ರೇಷಾಮಾರ್ಗ ಇರಲಿಲ್ಲ. (ಮೋಟಾರ್‌ ಮಾರ್ಗ) ಲೋಹಿಯಾ ಅವರ ದರ್ಶನ, ಅಂದ್ರೆ ದೇವರ ದರ್ಶನಕ್ಕ ಭಕ್ತಿ ಭಾವದಿಂದ ಭಕ್ತ ಹೇಗೆ ತವಕಪಡ್ತಾನೋ ಹಾಗೆ ಹೋದ್ವಿ. ಅಲ್ಲಿ ಚೆಂಗಲಿ ಅಡೆವೆಪ್ಪ ಅಂತಾ, ಅವರ ಮನಿಯ ಪಡಸಾಲಿಯಲ್ಲಿ ಗಜೇಂದ್ರಗಢದಾಗ ಕೂತಿದ್ರು, ನಾವು ಇಲ್ಲಿಂದ ೩-೪ ಜನ ಹೋಗಿದ್ವಿ. ಭಾಸ್ಕರ ಗೋಖಲೆ, ಅವರೂ, ಇವರೂ ಭಾಳಾ ಜನ ಕೂತಿದ್ರು.ನಾನು ಲೋಹಿಯಾ ಮುಖವನ್ನು ದಿಟ್ಟಿಸಿ ಕಣ್ತುಂಬ ನೋಡ್ದೆ. ಪ್ರತಿಯಾಗಿ ಲೋಹಿಯಾ ನನ್ನನ್ನು ನೋಡಿದ್ರು. ‘ಏ ಕೌನ್‌ ಹೈ’ ಅಂತಾ ಪಕ್ಕದಲ್ಲಿರೋರ್ನ ಕೇಳಿದ್ರು. ನನ್ನ ಪರಿಚಯ ಅಲ್ಲಿರೋರ್ಗೂ ಗೊತ್ತಿರಲಿಲ್ಲ. ನನಗೆ ಮಾತಾಡಲಿಕ್ಕೆ ‘ರಸಗವಳ’ ಸಿಕ್ಕಂಗಾತು. ‘ಮೈ ಬಿ ಏಕ್‌ ಸಮಾಜವಾದಿ ಕಾರ್ಯಕರ್ತ ಹೂಂ’ ಅಂದೆ. ಹಿಂಗೇ ಮಾತಾಡಿದೆ. ನಾನು ಪುಟಪುಟ ಹಿಂದಿ ಮಾತಾಡಿದ್ದು ಲೋಹಿಯಾ ಅವರಿಗೆ ಒಳ್ಳೇ ಇಂಪ್ರೆಶನ್‌ ಆತು. ಆಮೇಲೆ ಅಲ್ಲಿ ಲೋಹಿಯಾ ಅವರಿಗೆ ಸ್ವಾಗತ ಮಾಡ್ಲಿಕ್ಕೆ ಒಂದು ಸ್ವಾಗತ ಗೀತೆ ಬರೀರಿ ಅಂತಾ ಅಲ್ಲಿಯವರು ನನಗೆ ಹೇಳಿದ್ರು. ಅವಾಗ ಹಿಂದೀಯೊಳಗ ಬರೀಲಿಕ್ಕೆ. ‘ವಜೀರ್‌ ಸಾಬ್‌ ನಾಲಬಂದ್‌’ ಅಂತಾ ಒಬ್ಬಾ ಕಾರ್ಯಕರ್ತ, ಆಗ್ದೀ ಚಲೋ ಹಾಡ್ತಿದ್ದ. ಆತ ಹಾಡಿದ್ದ.
ಆಮೇಲೆ ಸಂಕನೂರು ಹತ್ರ ಹಳ್ಳಕ್ಕೆ ಸೇತುವೆ ಆಗಿರ್ಲಿಲ್ಲ. ಆ ಉಸುಕಿನ ಮ್ಯಾಲೆ ಕಾರು ಹೋಗಂರಗಿರ್ಲಿಲ್ಲ. ಎಲ್ಲರೂ ಇಳೀಬೇಕಾಯ್ತು. ಲೋಹಿಯಾ ಇಳಿದು ಉಸುಕಿನ ಮ್ಯಾಲೆ ಕೂತ್ರು. ಕಾರನ್ನ ಒತ್ತಬೇಕಿತ್ತು. ಒತ್ತಾಕ ಹತ್ತಿದ್ವಿ. ಲೋಹಿಯಾ ಸುಮ್ನ ಕುಂದುರ್ಲಿಲ್ರೀ, ತಾವೂ ಕೈ ಹಚ್ಚಿದ್ರ. ಹಿಂಗ ಬಂದ್ರು, ಬಿದರಿ ಬಸಪ್ಪನ ಬಾವಿ ಹತ್ರ ಬಂದುನಿಂತ್ರು, ಅಲ್ಲಿ ಸೇವಾದಳದ ಕಾರ್ಯಕರ್ತರು ಲಾಠಿ ಗೌರವರಕ್ಷೆ ಕೊಟ್ರು. ಹಿಂಗಾ ಘೋಷಣೆ ಮಾಡ್ಕಂತಾ ಬಂದು ಬಜಾರದ ಬಸಣ್ಣನ ಗುಡಿ ಮುಂದೆ ಪೆಂಡಾಲ್‌ ಹಾಕಿಸಿದ್ವಿ. ಅದು ಚೆಂಡ ಪ್ರಚಂಡ ಸಭೆಯಾಗಿತ್ತು.
ಆವಾಗ ನಮಗೆ ಆಡಳಿತ ಪಕ್ಷದವರು ತೊಂದ್ರೆ ಕೊಟ್ತಿದ್ರು.ಲೋಹಿಯಾ ಅರು ನಮಗೆ ಕೇಳಿದ್ರು ಏನು ನಿಮ್ಮ ತೊಂದ್ರೆ ಅಂದಾಗ ಹೇಳಿದ್ವಿ. ಅವರು ಬಹಿರಂಗ ಭಾಷಣದಾಗ ಅದನ್ನು ಪ್ರಸ್ತಾಪಿಸಿ ಖಂಡಿಸಿದರು. ಒಂದೂವರೆ ತಾಸು ಅದ್ಬುತ ಭಾಷಣ ಮಾಡಿ ಮುಗಿಸಿದ್ರು. ಅವರ ಭಾಷಣದ ಸಾರಾಂಶವನ್ನು ಗೋಖಲೆ ವಕೀಲ್ರು ಕನ್ನಡದಾಗ ಹೇಳ್ತಿದ್ರು. ಹಿಂಗಾಗಿ ಸಭೆ ಮುಗೀತು. ಅಷ್ಟು ಮುಗಿಯೋ ಹೊತ್ತಿಗೆ ಒಂದು ಯುದ್ಧ ಗೆದ್ದಂಗ ಆಗಿತ್ತು. ಲೋಹಿಯಾರ ಜೊತೆಗೆ ಶಾಂತಿನಾಯಕ ಅಂತಾ ಮಹಾರಾಷ್ಟ್ರದ ಕಾರ್ಯಕರ್ತರೂ ಬಂದಿದ್ರು. ಇಲ್ಲೇ ನಮ್ಮನಿಗೆ ಬಂದು ಎಲ್ಲರೂ ಒಂದು ಕಂಬಳಿ ಮ್ಯಾಲೆ ಕುಂತಿದ್ರು. ಹಿಂಗಾ ಮಾತಾಡ್ತಾ ಕುಂತಿದ್ವಿ.
ಅವಾಗ ನೆಹರೂ ಅವರಿಗೆ ೬೦ ವರ್ಷ ತುಂಬಿದ್ವು. ೬೦ ವರ್ಷ ತುಂಬಿದ ಸಂದರ್ಭದೊಳಗ, ‘ಬ್ಲಿಟ್ಜ್’ ಪತ್ರಿಕೆಯ ಸಂಪಾದಕ ಕರಂಜಿಯಾ ಜವಹರಲಾಲ್‌ ನೆಹರು ಗೆಳೆಯ, ಒಂದು ವಿಶೇಷ ಸಂಚಿಕೆ ಪ್ರಕಟಿಸಿದ್ರು. ‘ಸಿಕ್ಸ್ ಟೀ ಗ್ಲೋರಿಯರ್ಸ್‌ ಇಯರ‍್ಸ್‌’ ಅಂತ ಮುಖಪುಟಕ್ಕೆ ನೆಹರೂ ರೇಖಾಚಿತ್ರ ಬಂದಿತ್ತು. ಅದನ್ನ ಕತ್ತರಿಸಿ ನಮ್ಮ ಮನೆ ಗೋಡೆಗೆ ಹಾಕಿದ್ದೆ. ಲೋಹಿಯಾ ಅದನ್ನು ದಿಟ್ಟಿಸಿ ನೋಡಿ “ಓ…ಯಹಾಂ ಭೀ ನೆಹರೂ ಆಯಾ, ಏಕ್‌ ಸಮಾಜವಾದಿಕೇ ಘರ್‌ ಮೇ ನೆಹರೂ ಆಯಾ…” ಹೀಗೆ ಉದ್ಗರಿಸಿದ್ರು. ಹಿಂಗ ಎಲ್ಲಾ ಮಾತಾಡಿ…ನಮ್ಮ ಅಡಿಗೆ ಮನ್ಯಾಗ ಕುತ್ಕಂಡು ಊಟ ಮಾಡಿದ್ರು. ಹಿಂಗಾ ಊಟ ಮುಗಿಸಿ ಹೊರಟ್ವಿ ಕಾರಿನ್ಯಾಗಾಸಿ. ಇಲ್ಲಿ ಕೆಲವು ಆರ್ಕಿಯಾಲಜಿಕಲ್‌ ಮಾನುಮೆಂಟ್ಸ್‌ ಅದಾವು. ಅಲ್ಲಿ ಮಲ್ಲಿಕಾರ್ಜುನ ದೇವಸ್ಥಾನ ಅಂತಾ ಐತಿ ಊರು ಸ್ವಲ್ಪ ದಾಟಿದ ಮೇಲೆ…ಅದನ್ನ ಗೋಪುರ ನೋಡಿ ಏನದು ಅಂತಾ ಕೇಳಿದ್ರು. ನಾನು ಹೇಳಿದೆ. ಅದಕ್ಕವರು “ವೆದರ್‌ ಹಿ ನಾನು ಗಾಡ್‌ ಆರ್‌ ಶಿ ಗಾಡ್‌” ಅಂತಾ ಕೇಳಿದ್ರು ಎಂಥಾ ಸೂಕ್ಷ್ಮತೆ ನೋಡಿ. ಅದಕ್ಕ ನಾನು ‘ಗಾಡ್‌ ಕಮ್‌ ಗಾಡೆಸ್ಸೆಸ್‌’ ಅಂದೆ ಮುಂದೆ ರೋಣಕ್ಕ ಹೋದ್ವಿ. ಅಲ್ಲಿ ಕೆಲವು ಕಾಂಗ್ರೆಸ್ಸಿಗರು ಲೋಹಿಯಾರು ಕಾರ್ಯಕ್ರಮಕ್ಕೆ ವಿರೋಧ ಮಾಡ್ತಿದ್ರು. ಅಲ್ಲಿ ಮಾಡಾಗೊಡಬಾರ‍್ದು ಅಂತಾ ಪಟ್ಟು. ಅಲ್‌ಇಲ ನಿಷ್ಠಾವಂತ ಕಾರ್ಯಕರ್ತರೇನು ಇರ‍್ಲಿಲ್ಲ. ಕೆಲವು ಅಭಿಮಾನಿಗಳು ಇದ್ರು. ವೀರನಗೌಡ ಅವರೆಲ್ಲ ಇದ್ರು. ಕೆಲವರೆಲ್ಲ ನೋಡಾಣ ಬಿಡು ವಿರುಪಾಕ್ಷಪ್ಪ ಯಾರದರಾ, ನೋಡೇಬಿಡಾನು ಅಂತಂದ್ರು. ನಮ್ಮ ಸಭೇನಾ ಕೆಡಿಸೇ ಬಿಡೋಣ ಅಂತಂದ್ರು, ಹತ್ತಾರು ಕಾಂಗ್ರೆಸ್‌ ಕಾರ್ಯಕರ್ತರು ನಮ್ಮ ಸಭೆ ನಡೆಯೋ ಎದಿರು ಒಂದು ದೇಸ್ಥಾನದ ಮಾಳಿಗೆಯ ಮೇಲೆ ಕೂತಿದ್ದರು. ಲೋಹಿಯಾರವರ ಭಾಷಣ ಶುರುವಾಯ್ತು. ಎಲ್ಲಿ ಗದ್ಲ ಆದೀತೋ ಅನ್ನೋ ಭಯ ನಮಗಿದ್ದೇ ಇತ್ತು. ಅವಾಗ ಅವರ ಭಾಷಣ ಶುರು ಆಗಿ ೧೫-೨೦ ನಿಮಿಷ ಆಗಿರ‍್ಬಹ್ದು. ಆವಾಗ ಏಕದಂ ಒಬ್ಬ ಮನುಷ್ಯ ಎದ್ದು ನಿಂತು “ತುಮ್‌ ಝೂಟ್‌ ಬೋಲ್ತಾ ಹೈ” ಅಂದ. ಇದು ಅಶುದ್ಧ ಹಿಂದಿ. ಅವಾಗ ಲೋಹಿಯಾರಿಗೆ ಸಿಟ್ಟು ಬಂತು. “ಅರೆ ಮಾಮೂಲಿ ಔರ್ ಜಂಗಲ್ ಆದ್ಮೀ, ಕ್ಯುಂ ಬಖ್‌ ತಾ ಹೈ, ಬಖವಾಸ್‌ ಕರ್‌ತಾಹೈ…ಕ್ಯಾ ಮೈ ಝೂಟ್‌ ಬೋಲ್ತಾ ಹೂಂ. ಆವೋ ಉತರ್‌ಕರ್‌ ಸಾಬೀತ್‌ ಕರೋ…ಕೀ ಮೈ ಝೂಟ್‌ ಬೋಲ್ತಾ ಹೂಂ ತೋ ಮೈ ರಾಜಕಾರಣ ಛೋಡ್‌ ದೂಂಗಾ…” ಹಿಂಗ ಪುಟುಪುಟು ಸಿಟ್ಟಿನ್ಯಾಗ ಮಾತಾಡಿ ಬಿಟ್ರು. ಹೀಂಗಂದು ಕುಂತು ಬಿಟ್ರೀ. ಅರೆರೆ…ಇದೇನಿದು ಅವರ ಮುಖ ನೋಡ್ತೀವಿ ಕಾಯಿಸಿದ ತಂಬ್ಗೀಹಂಗದ ಅವರ ಮುಖ,ಕೋಪದಿಂದ ಕುದೀತಾ ಇದೆ. ನಮಗೆಲ್ಲಾ ಹೆದ್ರಿಕೀ ಬಂತು. ಎರಡು ನಿಮಿಷ ಮೂರುನಿಮಿಷ ಕಾರ್ಯಕ್ರಮ ಸ್ಥಗಿತ ಆಯ್ತು. ನಾನು ವಿನಂತಿಸಿಕೊಂಡೆ ಮಾತಾಡ್ರೀ ಅಂತ. ಆದ್ರೆ ಲೋಹಿಯಾ ಒಪ್ಪಲೇ ಇಲ್ಲ. ನನ್ನ ಮುಂದಿನ ಗದಗ ಕೊಪ್ಪಳದ ಕಾರ್ಯಕ್ರಮ ರದ್ದು ಮಾಡ್ರೀ ನಾನು ಆ ಮನುಷ್ಯ ನಾನು ಸುಳ್ಳು ಹೇಳ್ತೀನಿ ಅನ್ನೋದನ್ನ ಸಾಬೀತು ಮಾಡೋವರಿಗೂ ಇಲ್ಲೇ ಕೂಡ್ತೀನಿ ಅಂದುಬಿಟ್ರು.
ಆಮೇಲೆ ಒಂದು ಕ್ಷಣ ಎದ್ದು ನಿಂತು ಮತ್ತೆ ಮುಂದುವರಿಸಿದ್ರು ಏನು, ನಿಮ್ಮ ಕಾಂಗ್ರೆಸ್‌ ಪಕ್ಷ ಸರಕಾರದ ಖಜಾನೆಯಿಂದ ನಾಸಿಕ್‌ ಅಧಿವೇಶನಕ್ಕೆ ೧೫ ಲಕ್ಷ ಕೊಟ್ಟಿರೋದು ಸುಳ್ಳಾ? ಹಿಂಗ ಸವಾಲ ಮೇಲೆ ಸವಾಲು ಹಾಕಿದ ಮೇಲೆ ಆ ಮನುಷ್ಯ ಮೋಟು ಮರದಂಗ ನಿಂತಾ ಇದ್ದ. ಅವನಿಗೆ ಏನೂ ತಿಳೀಲಾರದ ಕಡೀಕ ‘ನೆಹರೂ ಹಮಾರಾ ನೇತಾ ಹೈ’ ಅಂತಾ ಘೋಷಣೆ ಹಾಕಿಬಿಟ್ಟ. ಅವಾಗಾ ಲೋಹಿಯಾ ಮುಗುಳ್ನಕ್ಕು… “ನಹೀಂ, ನಹೀಂ,  ಹಿಂದುಸ್ತಾನ್‌ ಕೇ ನೇತಾ ಏಕೀ ಹೈ, ವೊ ಮಹಾತ್ಮಾಗಾಂಧೀ” ಅಂದುಬಿಟ್ರು. ಮುಂದೇ ಅದ್ಬುತವಾಗಿ ಭಾಷಣ ಮಾಡಿಬಿಟ್ರು. ಅವಾಗ ಅವರ ಬಾಯಿಂದ ಇಂಗ್ಲೀಷ್‌ ಮಾತು ಬರ‍್ತಿರ‍್ಲಿಲ್ಲ. ಕಟ್‌ಸೆಂಟೆನ್ಸ್ ಅಂತೀವಲ್ಲ ಹಂಗ ಇಂಗ್ಲೀಷ್‌ ಯಾವಾಗಾದ್ರೂ ಬರ್ತಿತ್ತು. ಆಮೇಲೆ ಕಾರ್ಯಕ್ರಮ ಮುಗೀತು ನನ್ನ ಹೆಗಲಮೇಲೆ ಕೈ ಇಟ್ವು “ವಿರುಪಾಕ್ಷಪ್ಪ ತುಮ್‌ ಅಪನೀ ಮಂಜಿಲ್‌ ಕೀ ತರಫ್‌ ಅಪನೀ ಕದಂ ಬಡಾಕೇ ರಖನಾ” ಅಂದು ಮುಂದೆ ಹೋದ್ರು.
ಸಾರ್‌, ನೀಲಗಂಗಯ್ಯ ಪೂಜಾರ್‌ ಅವರು ಆ ಹೊತ್ತಿನ್ಯಾಗ ರೋಣ ಭಾಗದಾಗ ಸಮಾಜವಾದಿ ಚಟುವಟಿಕೆ ಮಾಡ್ತಿದ್ರಲ್ಲ?
ಅವಾಗ ಇದ್ರು… ಕೇಳ್ರೀ ಹೇಳ್ತೀನಿ. ಅವಾಗ ಧಾರವಾಡದಾಗ ಇದ್ರು. ಈ ರೋಣ ತಾಲೂಕಿನ್ಯಾಗ ಸಮಾಜವಾದಿ ಚಟುವಟಿಕೆ ಆರಂಭಿಸುವಂತಹ ಒಂದೇ ಒಂದು ಸಭೆಯೊಳಗೆ ನೀಲಗಂಗಯ್ಯ ಇದ್ರು. ಆಮ್ಯಾಲೆ ಉಳಿದದ್ದೆಲ್ಲ ನಾನೇ ಮಾಡೀನಿ ಹೇಳ್ಬೇಕಂದ್ರೆ. ಮುಂದೆ ಅವ್ರು  ಹೆಬ್ಬಳ್ಳಿ ಮತ್ತು ಅಮ್ಮಿನಬಾವಿ ಅಲ್ಲಿ ಕೆಲಸ ಮಾಡಿದ್ರು. ಇಲ್ಲಿ ರಂಗರಾಜ ಕುಲಕರ್ಣಿ ಮತ್ತು ನಾವು ಪಾದಯಾತ್ರೆ ಮಾಡಿದ್ವಿ ಇಲ್ಲಿ.
ಲೋಹಿಯಾ ಅವರು ಬಂದಾಗ ನೀಲಗಂಗಯ್ಯ ಇದ್ರೋ–ಇಲ್ವೋ?
ಇಲ್ಲ, ಇಲ್ಲ, ಅವಾಗ ಇರ‍್ಲಿಲ್ಲ. ಬಸವರಾಜ ಕಟ್ಟೀಮನಿ ಮತ್ತು ಚನ್ನವೀರ ಕಣವಿ ಅವರನ್ನೂ ಕರೆಸಿಕೊಂಡಿದ್ವಿ. ಕಟ್ಟೀಮನಿ ಸಮಾಜವಾದೀನೂ ಆಗಿದ್ರು. ಆ ಸಂದರ್ಭದಾಗೂ ನೀಲಗಂಗಯ್ಯ ಪೂಜಾರ್‌ ಇರ‍್ಲಿಲ್ಲ. ಯಾಕೀ ಮಾತು ಹೇಳ್ತೀನಿ ಅಂದ್ರೆ, ಕಟ್ಟಿಮನಿಯವರ ಮೇಲೆ ಕೆಲವು ಟೀಕಾಪರ ಲೇಖನಗಳು ಬಂದ್ವು. ಇಂಡಿಕೇಟ್‌, ಸಿಂಡಿಕೇಟ್‌ ಆದ್ಮೇಲೆ. ಅವಾಗೇನದಲ್ಲ. ನೀಲಗಂಗಯ್ಯ ಪೂಜಾರ‍್ರು ಒಂದು ಟೀಕಾಪರ ಲೇಖನ ಕಟ್ಟೀಮನಿಯವರ ಮೇಲೆ ಬರದ್ರು, ಏನಂತ ತಿಳ್ಕೊಂಡು ಅಂದ್ರ. “ಹಿಂದಕ್ಕ ರೋಣದ ಸಭೆಯೊಳಗ ಸಮಾಜವಾದಿ ಪಕ್ಷ ಅಂತ ಘೋಷಣಾ ಮಾಡಿದವ್ರು ಈಗ ಇಂದಿರಾ ಪಕ್ಷಕ್ಕ ಹೋಗ್ಯಾರು” ಅನ್ನೋ ಅರ್ಥದಲ್ಲಿ. ಆದ್ರೆ ನಿಜವಾಗ್ಲೂ ಹಂಗ ಇರ‍್ಲಿಲ್ಲ, ಅವಾಗ ಅಲ್ಲಿ ನವನಿರ್ಮಾಣ ಕ್ರಾಂತಿ ಅಂತಾ ಇತ್ತಲ್ಲ ಚಂದ್ರಶೇಖರ ಪಾಟೀಲ್‌ ಜೊತೀ ಕೂಡ್ಕೊಂಡು ಅವಾಗಿನ್ನೂ ಕಟ್ಟೀಮನಿಯವರು ‘ಇಂಡಿಕೇಟ್‌’ ಪಕ್ಷದೊಳಗಾ ಇದ್ರು. ಅದು ಇವರಿಗೆ ಭಾಳಾ ಅಪ್ರಿಯ ಅನ್ಸಿತ್ತು. ಚಂದ್ರಶೇಖರ ಪಾಟೀಲರಂತೂ ಅವರಿಗೆ ಭಾಳಾ ತೊದರೇನೂ ಕೊಟ್ರು ಬಿಡ್ರೀ. ಅವರ ಮನೀತನಕ ಹೋಗಿ ಗಲಾಟೆ ಮಾಡಾದು ಹಾಗೆಲ್ಲ ಮಾಡಿದ್ರು.
ಅವಾಗ ಪಾಟೀಲ ಪುಟ್ಟಪ್ಪನ ‘ಪ್ರಪಂಚ’ದೊಳಗೂ ಕಲ್ಲೆ ಶಿವೋತ್ತಮರಾವ್‌ ಅವರ ‘ಜನ ಪ್ರಗತಿ’ ಪತ್ರಿಕೆಗಳಲ್ಲಿನೂ ಲೇಖನ ಬಂದ್ವು. ಹೀಗೆ ರೋಣದ ಸಭೆಯೊಳಗ ನೀಲಗಂಗಯ್ಯ ಪೂಜಾರ್ ಹೀಗೆ ವರ್ತಿಸಿದ್ರು ಅಂತ. ಕೊನೆಗೆ ಇಂದಿರಾ ಅವರ ಕಾಂಗ್ರೆಸ್ಸಿಗೆ ಜಯಕಾರ ಹಾಕಾಕತ್ಯಾರ ಅನ್ನೋ ಅರ್ಥದ ಲೇಖನ ಕಲ್ಲೇಶಿವೋತ್ತಮರಾವ್‌ ಅವರ ಪತ್ರಿಕೆಯೊಳಗ ಬಂದಿತ್ತು. ಅವಾಗ ಕಟ್ಟೀಮನಿಯವರನ್ನ ಎತ್ತಿ ಹಿಡಿಯೋರು ಯಾರೂ ಇರಲಿಲ್ಲ. ಎತ್ತೀನೂ ಹಿಡೀಬೇಕಾಗಿರ‍್ಲಿಲ್ಲ. ಆದ್ರ ನಿಜವಾಗಿ ರೋಣದ ಸಭೆಯಲ್ಲಿ ಏನು ನಡೀತು, ಅದರ ಸರಿಯಾದ ವೃತ್ತಾಂತವನ್ನ ಯಾರೂ ಬರೀಲಿಲ್ಲ, ಅಂತ ಅವರಿಗೆ ನೋವಾಗಿತ್ತು. ಕಟ್ಟೀಮನಿಯವರ ವಿರುದ್ಧ ಏನು ಲೇಖನ ಬರ‍್ತಾವು ಅದನ್ನ ಪುಟ್ಟಪ್ಪ ಪ್ರಕಟ ಮಾಡ್ಲಿಕ್ಕೆ ಹತ್ತಿಬಿಟ್ಟ. ಅವಾಗಾ ನನಗೊಂದು ಪತ್ರ ಬರೆದ್ರು, ಕಟ್ಟೀಮನಿಯವರು. ವಿರುಪಾಕ್ಷಪ್ಪ ನಾನು ರೋಣದ ಸಭೆಯೊಳಗ ಬಂದಿದ್ದೆ, ನೀವು ಕರಿದಿದ್ರೀ. ಆದ್ರೆ ಸಭೆಯೊಳಗ ಏನಾತು ಅನ್ನೋದ್ರ ಬಗ್ಗೆ ಕೆಲವು ವಿಪರೀತ ಟೀಕಾ ಮಾಡಿದಾರ. ಆದ್ರೆ ಏನಾತು ಅಂತ ನಿಜವಾದದ್ದನ್ನ ನೀವು ಮಾತ್ರ ಹೇಳಬಲ್ಲಿರಿ ಅಂತ. ಅವಾಗ ನಾನು ಬರ‍್ದೆ. ಅದನ್ನ ಪುಟ್ಟಪ್ಪನ ‘ಪ್ರಪಂಚ’ ಕ್ಕೆ ಕಳಿಸಿದೆ. ಅವಾಗ ಅದನ್ನ ಪುಟ್ಟಪ್ಪ ಪ್ರಕಟ ಮಾಡ್ಲಿಲ್ಲ. ಯಾವ ಪತ್ರಿಕೆಯೊಳಗ ಪ್ರಕಟ ಆತು. ಎರಡು ಕಂತುಗಳಲ್ಲಿ. ಆಮೇಲೆ ಕಟ್ಟೀಮನಿಯವರು ಪತ್ರ ಬರೆದ್ರು ಪಾಪ. ಈ ಹೊತ್ತಿನ್ಯಾಗ ನೀನು ಆಸರ ಆದಿ ವಿರುಪಾಕ್ಷಪ್ಪ. ನಿನ್ನನ್ನ ಕಲ್ಲು ತೂರಿ ಅಂತಾ ಹುಚ್ಚಾಟ ಮಾಡ್ತಾರ. ಮಾಡ್ಲಿ ನೋಡೋಣ ಅಂತ. ಈ ಮಾತನ್ನ ಯಾಕ ಹೇಳಿದೆ ಅಂತಂದ್ರ….ನೀಲಗಂಗಯ್ಯ ಹಂಗ ಮಾಡಿದ್ರು.
ನಮ್ಮ ತಾಲೂಕಿನ ಪರಿಮಿತಿಯಾದಂತಹ ಕ್ಷೇತ್ರದೊಳಗ ಸಮಾಜವಾದಿ ಪಕ್ಷವನ್ನು ಸಂಘಟಿಸಬೇಕು ಅಂತ ತೀವ್ರ ಹಂಬಲ ನನಗಿತ್ತು. ಆದ್ರೆ ಒಳ್ಳೊಳ್ಳೆ ನಿಷ್ಠಾವಂತ ಕಾರ್ಯಕರ್ತರು ನನಗೆ ಸಿಗಲಿಲ್ಲ. ಇದ್ದವರಲ್ಲಿ ಎಷ್ಟೋ ಜನ ಹೋಗಿಬಿಟ್ರು. ನನಗೆ ಗಜೇಂದ್ರಗಢದ್ದು ಮತ್ತೆ ಮತ್ತೆ ನೆನಪಾಗ್ತದೆ. ಇಂವ, ರಾಜೇಸಾಹೇಬ, ನೂಲ್ವಿ ವೀರಭದ್ರಪ್ಪ ಅಂತಾ ಇದ್ರು. ಗಜೇಂದ್ರಗಢದಲ್ಲಿ ವ್ಯಾಪಾರಿ ಮಿಲ್‌ಗಳಿಗೆ ಹಾನಿಯಾದ ನಂತರ, ಅನಿರೀಕ್ಷಿತವಾಗಿ ನಮ್ಮ ಪಕ್ಷಕ್ಕೆ ಬಂದ್ರು.ನೂಲ್ವಿ ವೀರಭದ್ರಪ್ಪ ಗಜೇಂದ್ರಗಢದಾಗ ನಮ್ಮ ಪಕ್ಷದ ನಡುಗಂಬಂದಂಗಿದ್ರು. ಅದೇನಾ ಇರ‍್ಲೀ ಸಮಾಜವಾದಿ ಮುಖಂಡ್ರು ಎಲ್ಲಾ ಚದುರಿ ಹೋಗಿ ಬಿಟ್ರು.
ಲೋಹಿಯಾ ಅವರು ಇದ್ದಾಗ್ಲೇ ಬಿರುಕು ಬಂತು. ಲೋಹಿಯಾರನ್ನು ಪಕ್ಷದಿಂದ ಸಸ್ಪೆಂಡ್‌ ಮಾಡಿದ್ರಲ್ಲಾ. ಆಮೇಲೆ ಇವರ‍್ಗೆ ಕೂಡಿ ನಡೀಲಿಲ್ಲ. ಸಂಯುಕ್ತ ಸಮಾಜವಾದಿ ಪಕ್ಷ ಮಾಡಿದ್ರು ಲೋಹಿಯಾರವರು. ಅವಾಗ ಅದರ ಜೊತೀಲಿದ್ದಂಥ ಮಧುಲಿಮಯೆ, ಫರ್ನಾಂಡೀಸ್‌, ಎಸ್‌.ಎಮ್‌.ಜೋಶಿ ಅವರೆಲ್ಲ ಆಮೇಲೆ ಬಿಟ್ಟು. ಕೊನೆಗೆ ಕಾಂಗ್ರೆಸ್‌ ಅಗ್ದಿ ಬಲಾಢ್ಯಪಕ್ಷಕ್ಕೆ ಪರ್ಯಾಯ ಕಟ್ಟಬೇಕಂತಂದು, ಪಕ್ಷಗಳ ಧೃವೀಕರಣ ಮಾಡಿದ್ರು. ಏನಾಯ್ತು ಜನಸಂಘವನ್ನೂ ಇದ್ರಾಗ ಕೂಡಿಸಿಕೊಳ್ಳಬೇಕೆಂಬ ಪ್ರಯತ್ನ ಮಾಡಿದ್ರು. ಇದು ಲೋಹಿಯಾರವರು ಮಾಡಿದ ದೊಡ್ಡ ತಪ್ಪು ಅಂತಾ ಹೇಳೋರು ಇವಾಗ್ಲೂ ಇದ್ದಾರೆ.
ಲೋಹಿಯಾರವರ ಆ ಧೋರಣೆ ಬಗ್ಗೆ ನಿಮಗೆ ಏನನ್ನಿಸ್ತು?
ನನಗೂ ಕೂಡ ಲೋಹಿಯಾ ಹಿಂಗ್ಯಾಕ ಮಾಡಿದ್ರು ಅಂತನ್ಸುತ್ತೆ. ಅಲ್ಲಾ ಹಿಂದೆ ಕಿಶನ್‌ ಪಟ್ನಾಯಕ್‌ ಕೂಡ ಮಾತಾಡ್ಡೆ ನಾನು. ಇಲ್ಲ, ಆ ಮಟ್ಟಿಗೆ ಅದು ಸರೀನೇ ಇತ್ತು ಅದು ಅಂತಂದ್ರು. ಅದಕ್ಕೆ ವಿವರವಾಗಿ ಉತ್ರ ಕೊಡ್ಲಿಲ್ಲ ಅವ್ರು. ತೇಲಿಸಿ ಉತ್ರ ಕೊಟ್ರು. ಒಮ್ಮೊಮ್ಮೆ ಏನದಲ್ಲ, ಆರ್‌.ಎಸ್‌.ಎಸ್‌.ನ ಸಮಾವೇಶಕ್ಕೂ ಲೋಹಿಯ ಹೋಗಿದ್ರು. ಯಾಕ ಹೋಗಿದ್ರೋ ಹೋಗಿದ್ರು. ಯಾಕ ಹೋಗಿದ್ರೋ ಹೋಗಿದ್ರು.
ಯಾವ ಸಂದರ್ಭ ಅದು?
ಅದು ನನಗೆ ನಿಕ್ಕಿ ಗೊತ್ತಿಲ್ಲ. ಆದ್ರೆ ಲೋಹಿಯಾರವರು ಆರ್‌.ಎಸ್‌.ಎಸ್‌.ನ ಸಮಾವೇಶಕ್ಕ ಹೋಗಿದ್ರು. ಅಂದ್ರೆ ಅಗ್ದೀ ಸರ್‌ ಪ್ರೈಜ್ ವಿಸಿಟ್‌. ಹೋಗಿ ಇದ್ದು, ‘ಪರವಾ ಇಲ್ಲ’ ಅಂತಾ ಹೇಳಿ ಬಂದ್ರು ಅಂತಾ ಪತ್ರಿಕಾದೊಳಗಾ ಬಂದಿತ್ತು. ಆರ್.ಎಸ್‌.ಎಸ್‌ ನವರು ಪಂಜಾಬಿನ ಅಂಬಾಲದೊಳಗ ಅವರು ಭಾಷಣ ಮಾಡೋವಾಗ ಲೋಹಿಯಾ ಅವ್ರಿಗೆ ಕಲ್ಲು ಹೊಡೆದ್ರು. ರಕ್ತ ಕೂಡಾ ಬಂತು. ಇಂಥ ಆರ್‌.ಎಸ್‌.ಎಸ್‌ನ ಸಮಾವೇಶಕ್ಕೆ ಲೋಹಿಯಾ ಯಾಕ ಹೋಗಿದ್ರು… ಅವರಿಗೆ ಆ ಸೇಡಿನ ಮನೋಭಾವ ಆ ಹ್ಯಾವ ಅನ್ನೋದು ಇರ‍್ಲಿಲ್ಲ, ಅಂತಾನೂ ನಾನು ಅನ್ನಬೇಕಾಗಿಲ್ಲ. ಆದ್ರೆ ಇಂಥಾ ಒಂದು ಕೋಮುವಾದಿ ಪಕ್ಷದೊಳಗೆ ಏನ್‌ ಚಲೋ ಕಂಡ್ರು ಲೋಹಿಯಾ…ಇದು ಒಂದು ಗೂಢ, ಒಡೆಯಲಾಗದ ಒಗಟು. ಆದ್ರೆ ಅದೇನೋ ಪಾಸಿಂಗ್ ಮೂಡ್‌ನೊಳಗ ಆತು ಅಂತಾನಾ ತಿಳ್ಕೋಳ್ಳೋಣ.
ಅದರ ಪರಿಣಾಮ ಮುಂದಿನ ಸಮಾಜವಾದೀ ರಾಜಕಾರಣದ ಮೇಲೆ ಯಾವ ಪರಿಣಾಮ ಬೀರ‍್ತು?
ಆಯ್ತ್ರೀ. ಮತ್ತು ಈ ಥರಾದ ತಪ್ಪುಗಳನ್ನ ಜೆ.ಪಿ. ಯವರೂ ಮಾಡಿದ್ರು. ಲೋಹಿಯಾ ಅವರಿಗಿಂತಲೂ ತಪ್ಪು ಮಾಡಿದ್ರು…ತಪ್ಪು (ಯೋಚಿಸಿ) ತಪ್ಪು ಅಂತ ಅನ್ನೋದು ಬ್ಯಾಡ ವ್ಯತ್ಯಾಸ ಅಂತಾ ಅನ್ನೋಣು. ಇದು ಹೆಂಗಾಯ್ತಪ್ಪ ಅಂತಂದ್ರೆ, ೧೯೭೨ ರೊಳಗೆ ಏನದೇ ಬಿಹಾರದೊಳಗ ಅಬ್ದುಲ್ ಗಫೂರ್‌ ಸರ್ಕಾರ, ಭಾಳಾ ಭ್ರಷ್ಟಾಚಾರದಲ್ಲಿ ತೊಡಗಿತ್ತು. ಅವಾಗ ಇಂದಿರಾ ಸರ್ಕಾರ ಇತ್ತು. ಅವಾಗ ಹುಚ್ಚೆದ್ದು ಬತ್ತಲೆ ಕುಣಿಯಾಕ ಹತ್ತಿತ್ತು ಭ್ರಷ್ಟಾಚಾರ. ಇದೆಲ್ಲಾ ಸಿಂಡಿಕೇಟ್‌ ಇದು. ಚರಣಸಿಂಗರದು ಭಾರತೀಯ ದಳ ಆಯ್ತು. ರಾಜಾಜಿಯ ಸ್ವತಂತ್ರ ಪಕ್ಷ ಇತ್ತು ಮತ್ತು ಜನಸಂಘ ಇತ್ತು.  ಇಷ್ಟೆಲ್ಲಾ ರಾಜಕೀಯ ಪಕ್ಷಗಳಿದ್ರೂ ಇಂದಿರಾ ಗಾಂಧಿ ಎದುರು ತರಗೆಲೆಗಳಂಗೆ ಆಗಿಬಿಟ್ಟಿದ್ರು. ಇಂಥಾ ಪ್ರಸಂಗದೊಳಗ ಜೆ.ಪಿ. ಬಂದ್ರು. ಸರ್ವೋದಯಕ್ಕ ಹೋಗಿದ್ರು ರಾಜಕೀಯ ಬೇಡ ಅಂತ, ವಿರಕ್ತರಾಗಿಬಿಟ್ಟಿದ್ದ ಜೆ.ಪಿ.ಬಂದ್ರು. ಪಾಟ್ನಾನಗರದ ಬೀದಿಯಲ್ಲಿ ನಿತ್ಕೊಂಡು ಈ ಭ್ರಷ್ಟಾಚಾರ ತಡೀಬೇಕು ಅಂತಂದು ಘೋಷಣಾ ಮಾಡಿದ್ರು. ಅವಾಗ ಲೋಹಿಯಾರವರು ಏನು ಸಪ್ತಕ್ರಾಂತಿ ಬಹಿಷ್ಕರಿಸೋದಕ್ಕೆ ಕರೆ ನೀಡಿದ್ರು ಅವಾಗ ಈ ಎಲ್ಲ ರಾಜಕಾರಣಿಗಳು ಅವರನ್ನ ಸುತ್ತುವರೆದ್ರು. ಬ್ಯಾಕ್‌, ಅಂದ್ರು. ನಂದು ಪಾರ್ಟಿಲೆಸ್‌ ಡೆಮಾಕ್ರಸಿ. ಪಕ್ಷಾರಹಿತ ಪ್ರಜಾಪ್ರಭುತ್ವ ಅಂದ್ರು. ಅವಾಗ ಈ ವಾಜಪೇಯಿ ಅವರೆಲ್ಲ….ಶಾಂತಂ ಪಾಪಂ ಹೇಳಿ, ಆದದ್ದೆಲ್ಲ ಆತು ಇನ್ನು ತಮ್ಮ ಮಾರ್ಗದರ್ಶನದಲ್ಲಿ ಸಾಗ್ತೀವಿ ಅಂತ್ಹೇಳಿ.
ಸಾರ್‌, ಈ ನಡುವೆ ತುರ್ತು ಪರಿಸ್ಥಿತಿ ಘೋಷಣೆ ಆಯ್ತು. ಅದ್ರಲ್ಲಿ ನಿಮ್ಮ ಅನುಭವವೇನು?
ಅದಕ್ಕೇನೂ ಮಾಡಂಗಿರ‍್ಲಿಲ್ಲ. ಪತ್ರಿಕಾದೊಳಗ ಲೇಖನ ಬರೆಯೋವಂಗಿರ‍್ಲಿಲ್ಲ. ಎಲ್ಲರೂ ಏನೂ ಮಾಡ್ಲಿಲ್ಲ ಹೇಳೋಕಂದ್ರೆ. ಯಾವಾಗ ಪತ್ರಿಕೆಗಳಿಗೆ ಬ್ಯಾನ್‌ ಹಾಕಿದ್ರು ಆವಾಗ ಪತ್ರಿಕೆಗಳು ಸ್ವರವನ್ನೇ ಬದ್ಲಿ ಮಾಡಿಬಿಟ್ವವು. ಅವಾಗ ಜಾರ್ಜ್‌ ಫರ್ನಾಂಡೀಸ್‌ “ಹೇಡಿತನಕ್ಕಾಗಿ ಬಹುಮಾನವನ್ನೇನಾದ್ರೂ ಕೊಡಬೇಕಾದ್ರೆ ಅದು ಭಾರತದ ಪತ್ರಿಕೆಗಳಿಗೆ ಕೊಡಬೇಕು” ಅಂತಾ ಹೇಳ್ದ. ಅವಾಗ ಯಾರ‍್ಗೂ ಏನೂ ಮಾಡ್ಲಿಕ್ಕಾಗ್ಲಿಲ್ಲ.
ಅಲ್ಲ, ಧಾರವಾಡದಾಗ ಗುಪ್ತ ಚಟುವಟಿಕೆಗಳು ನಡೀತಿದ್ವು, ಕಾರ್ಯಕರ್ತರು ನಾಯಕರು ಭೂಗತರಾದ್ರು… ಸಮಾಜವಾದಿಗಳು ತೀವ್ರವಾಗಿ ಪ್ರತಿಭಟಿಸಿದ್ರು?
ಅಲ್ಲಿ ಕೆಲವರು ಮಾಡಿದ್ರು ಬಿಡ್ರೀ. ಅಲ್ಲಿ ಕೆಲವರು ನವ ನಿರ್ಮಾಣ ಕ್ರಾಂತಿ ಮಾಡ್ಬೇಕಂತಂದು ಚಂಪಾ, ಸಿದ್ದಲಿಂಗ ಪಟ್ಟಣಶೆಟ್ಟಿ ಅವರೆಲ್ಲ ಅರೆಸ್ಟಾದ್ರು ಬಿಡ್ರೀ. ಪಟ್ಟಣಶೆಟ್ಟಿ ತಪ್ಪಾತು ಅಂತ್ಹೇಳಿ ಬರ‍್ದು ಕೊಟ್ಟು ಬಂದ. ಅದೆಲ್ಲ ಆತು ಬಿಡ್ರೀ. ಆದ್ರೆ ಅದೆಲ್ಲಾ ವ್ಯಾಪಕವಾಗಿ ಏನೂ ಆಗ್ಲಿಲ್ಲ. ಧಾರವಾಡದ ಮಟ್ಟಿಗೆ. ಉಳಿದ ಕಡೆಗೆ ಏನೇನಾತೋ ಅದರ ಪರಿಣಾಮ ನನಗೇನು ಕಂಡು ಬರ‍್ಲಿಲ್ಲ. ಉತ್ತರ ಭಾರತದಾಗ ವಗೈರೆ ಆಗಿರ‍್ಬೇಕು ಅದು.
ಸಾರ್‌, ನಿಮ್ಮ ಮಟ್ಟಿಗೆ ಅಂತಹ ಪ್ರತಿರೋಧ ಚಟುವಟಿಕೆಗಳನ್ನು ಮಾಡ್ಲಿಕ್ಕಾಯ್ತಾ ಅಂತಾ…?
ಮಾಡ್ಲಿಕ್ಕಾಗ್ಲಿಲ್ಲ. ಯಾಕಂದ್ರೆ ಮಾಡೋವಂಥ ಸಂದರ್ಭ ಭಾಳಾ ಬಿಗಿಯಿತ್ತು. ಹೇಳ್ಬೇಕಂತಂದ್ರೆ. ಯಾರೂ ಮಾಡ್ಲಿಲ್ಲ ಧಾರವಾಡದಾಗಾನೂ ಕೆಲವರು ಒಬ್ಬಿಬ್ರು ಮಾಡಿದ್ರು ಬಿಡ್ರೀ ಬೆಂಗಳೂರು ವಗೈರೆ ಆಯ್ತು.
ತುರ್ತುಪರಿಸ್ಥಿತಿ ಬಗ್ಗೆ ನಿಮ್ಮ ವಿಶ್ಲೇಷಣೆ ಏನು?
ಇಂದಿರಾ ಗಾಂಧಿ ತುರ್ತುಪರಿಸ್ಥಿತಿ ಹೇರಿದ್ದು ಸರಿಯೋ ತಪ್ಪೋ ಅನ್ನೋದರ ಬಗ್ಗೆನೂ ಹೇಳ್ಬೇಕಾಗ್ತದೆ. ಆಕೀ ನನ್ನನ್ನು ಕೇಳಿದ್ರೆ ಕೇವಲ ಅಧಿಕಾರಕ್ಕಾಗಿ ತುರ್ತುಪರಿಸ್ಥಿತಿ ಹೇರಿದ್ಲು ಅಂದ್ರೆ ಅದು ಭಾಳಾ ತಪ್ಪು. ಪ್ರಜಾತಂತ್ರದ ತತ್ವ, ಸಿದ್ಧಾಂತ, ಮೌಲ್ಯಗಳನ್ನು ತುಳಿದಲ್ಲಿ, ಇದೂ ಒಂದು ಮಾತು. ಆದರೆ ಇನ್ನೊಂದು ಮಗ್ಗಲನ್ನು ನಾವು ನೋಡಿದ್ರೆ ಆಕಿ ಈ ದೇಶದ ಜನಸಾಮಾನ್ಯರ ಹಿತ ಕಲ್ಯಾಣ ಸಾಧಿಸ್ತೀನಿ ಅಂತಿಳ್ಕೊಂಡು ‘ಗರೀಬಿ ಹಟಾವೋ’ ಅಂಥಾ ಸ್ಲೋಗನ್‌ ಕೊಟ್ಲು. ಅವರಪ್ಪ ಕೂಡ ಮಾಡಲಾರದಂಥ ಕೆಲಸ ಆಕಿ ಮಾಡಿದ್ಲು. ೨೦ ಅಂಶದ ಕಾರ್ಯಕ್ರಮಗಳನ್ನು ನಾವು ನೋಡ್ಬೇಕಾಗ್ತದೆ. ಯಾವ ಕಾಂಗ್ರೆಸ್‌ನೊಳಗ, ಈ ಬಂಡವಾಳಶಾಹಿ ಮತ್ತು ಪಟ್ಟಭದ್ರ ಶಕ್ತಿಗಳ ಕೈಗೆ ಕಾಂಗ್ರೆಸ್‌ ಹೋಗ್ತದೆ ಅಂತಿಳ್ಕೊಂಡು, ಅದನ್ನ ತಪ್ಪಿಸ್ಬೇಕು ಅಂತಾ ಪ್ರಯತ್ನ ಮಾಡಿದ್ಲು. ಅವಾಗ ಇಂದಿರಾಗಾಂಧಿ ಮಾಡಿದ ಈ ಕೆಲಸ ದೊಡ್ಡದು ಅಂತಿಳ್ಕೊಂಡು ಮುಲ್ಕಾ ಗೋವಿಂದರೆಡ್ಡಿ ಅಂಥ ಸಮಾಜವಾದಿಗಳು ಕಾಂಗ್ರೆಸ್ಸಿಗೆ ಹೋದ್ರು. ಅಲಹಾಬಾದ್‌ ಹೈಕೋರ್ಟ್‌ನ ತೀರ್ಪಿನ ಪ್ರಕಾರ ಆಕಿ ತನ್ನ ಅಧಿಕಾರದಿಂದ ಇಳೀಲಿಕ್ಕೆ ಮನ್ಸು ಮಾಡ್ಲಿಲ್ಲ. ಆಕಿ ಪ್ರಧಾನಮಂತ್ರೀನಾ ಆಗ್ಬೇಕಂತಾ ಕೂತ್ಲಲ್ಲ, ಮತ್ತಾ ರೇ ವಗೈರೆ ಸುಪ್ರೀಂ ಕೋರ್ಟಿನ ಚೀಫ್‌ ಜಸ್ಟೀಸ್‌ ಅವರೆಲ್ಲಾ ಅಕೀ ಹಂಗಾ ಕುಣಿದ್ರು. ಏನಾ ಆಗ್ಲೀ ಆಕೀ ಈ ನ್ಯಾಯಾಂಗ ವ್ಯವಸ್ಥೆನಾ ಘಾತ ಮಾಡಿದ್ಲು ಅಂತಾ ಹೇಳ್ಬೇಕಾಗ್ತದೆ.
ನೋಡ್ರೀ… ೨೦ ಅಂಶದ ಕಾರ್ಯಕ್ರಮ ಏನದೆಯಲ್ಲ, ಬಹಳ ಮಹತ್ವದ್ದು. ಅಗ್ರಿಕಲ್ಚರಲ್‌ ಕಮೀಷನ್, ಈ ಭೂ ಸುಧಾರಣೆ, ಇವೆಲ್ಲ ಏನಾಗ್ಬೇಕು ಅಂತ ಆಕೀ ಮಾರ್ಗದರ್ಶನ ಸೂತ್ರ ಹಾಕಿಕೊಟ್ಲು. ಅದೇ ಪ್ರಕಾರ ನಮ್ಮ ಕರ್ನಾಟಕ ರಾಜ್ಯದೊಳಗ ನಮ್ಮ ದೇವರಾಜ ಅರಸು ಮಾಡ್ದ. ಇದನ್ನ ನಾವು ನೋಡ್ಬೇಕ್ಕಾಗ್ತದೆ. ಎಲ್ಲವನ್ನೂ ಅಲ್ಲಗಳಿಯೋದಕ್ಕೆ ಆಗೋದಿಲ್ಲ. ಗುಲಾಬಿಗೆ ಮುಳ್ಳದಾವು ಅಂತಾ ಹೇಳೋದಕ್ಕಿಂತಲೂ ಅದರ ಮಕರಂದ, ಸೌಂದರ್ಯ ನೋಡ್ಬೇಕಾಗುತ್ತೆ. ಇಂದಿರಾ ಗಾಂಧಿ ಮಾಡಿದ್ದು ಕೆಲವೊಂದು ಒಳ್ಳೆಯದನ್ನೂ ನೋಡ್ಬೇಕಾಗ್ತದೆ. ನೀಲಗಂಗಯ್ಯ ಪೂಜಾರ್‌ ಅವರೆಲ್ಲ ಇಂದಿರಾ ಕಾಂಗ್ರೆಸ್‌ಗೆ ಹೋಗಿದ್ರು. ಇಂಡಿಕೇಟ್‌ಗೆ ಹೋಗಿದ್ರು, ಅವರೆಲ್ಲ ಮೊದ್ಲು ಸಮಾಜವಾದಿ ಪಕ್ಷದೊಳಗೆ ಇದ್ದವರು. ಆಮೇಲೆ ಟಿಕೇಟ್‌ ಸಿಗಲಿಲ್ಲ ಅಂತ ಬಿಟ್ರು. ಅವನ್ನೆಲ್ಲ ಬಿಡಿಸಿ ಹೇಳೋಕೂ ಆಗಲ್ಲ. ಅಂದಾನಪ್ಪ ದೊಡ್ಡ ಮೇಟಿಯವರು ತೀರ‍್ಕೊಂಡ ನಂತರ ರೋಣ ತಾಲೂಕಿನಿಂದ ಸ್ಪರ್ಧಿಸಲು ಯಾರೂ ಸಿಗದೇ ಇದ್ದಾಗ ನೀಲಗಂಗಯ್ಯ ಪೂಜಾರ್‌ರಿಗೆ ಇದನ್ನ ಮಾಡಿದ್ರು. ಆ ಮಾತು ಬೇರೆ ಬಿಡ್ರಿ. ಅದಕ್ಕಿಂತ ಮೊದ್ಲು ಕಾಂಗ್ರೆಸ್‌ ಟಿಕೇಟ್‌ ಅವರು ಬೇಡಿದ್ರು. ಇಂಡಿಕೇಟ್ ಟಿಕೇಟು, ಅದು ಸಿಗಲಿಲ್ಲ. ಕೆ.ಎಚ್‌.ಪಾಟೀಲ ಅವರೆಲ್ಲ ಸೇರ‍್ಕೊಂಡು ತಪ್ಪಿಸಿದ್ರು.
ದೇವರಾಜ ಅರಸ ಭೂ ಸುಧಾರಣೆ ಕಾಯ್ದೆ ತಂದು ೧೯೭೩ ರೊಳಗ ಮೈಸೂರು ಲ್ಯಾಂಡ್‌ ರಿಫಾರ್ಮ್‌‌ನ ಆಕ್ಟ್‌ ಏನು ಮಾಡಿದ, ಅದನ್ನು ಯಾವ ಕಮ್ಯುನಿಸ್ಟ್ ಸರಕಾರ ಕೂಡ ಮಾಡ್ಲಿಕ್ಕೆ ಸಾಧ್ಯವಿಲ್ಲ. ಅಂವ ಇಂಡಿಕೇಟ್‌ದಾಗ ಇದ್ದ. ದೇವರಾಜ ಅರಸ್‌, ದೊಡ್ಡ ಕೆಲಸ ಮಾಡ್ದ. ಮತ್ತೆ ಹಿಂದುಳಿದ ವರ್ಗದವರಿಗೆ, ಅಲ್ಪ ಸಂಖ್ಯಾತರಿಗೆ ಚಲೋ ಸ್ಥಾನಮಾನ ಕೊಟ್ಟಿದ್ದ. ಹಾವನೂರು ವರದಿ ಅವರ ಕಾಲದಲ್ಲೇ ಬಂತು. ಇಟ್‌ ಈಸ್‌ ದಿ ಬೈಬಲ್‌ ಆಫ್‌ ದಿ ಬ್ಯಾಕ್‌ ವರ್ಡ್ಸ್‌. ಕೆಲವಂದು ಒಳ್ಳೆಯವನ್ನೆಲ್ಲ ಮೆಚ್ಚಲೇಬೇಕಾಗ್ತದೆ. ಆದರೇ ದೇವರಾಜ ಅರಸ್‌ರ ಅವಧಿಯಲ್ಲಿ ಭ್ರಷ್ಟಾಚಾರ ಹೆಚ್ಚಾಯ್ತು ಅಂತ ಅದನ್ನೇ ನಾವು ಎತಿ ತೋರಿಸೋದಕ್ಕಿಂತಲೂ ಮಾಡಿದಂಥ ದೊಡ್ಡ ಕೆಲಸಾನ ನೋಡ್ಬೇಕಾಗ್ತದೆ.
ಇಂದಿರಾಗಾಂಧಿ ಗರೀಬಿ ಹಟಾವೋ ಮತ್ತು ೨೦ ಅಂಶದ ಕಾರ್ಯಕ್ರಮಗಳನ್ನು ಜಾರಿಗೆ ತಂದದ್ದು ತುರ್ತು ಪರಿಸ್ಥಿಯ…?
ಹೌದೌದು ಪ್ಲಸ್‌ ಪಾಯಿಂಟ್‌. ಭಾಳ ಕೆಲಸ ಮಾಡಿದ್ಲು. ಆದ್ರೆ ಅಧಿಕಾರಿಗಳು ಭಾಳಾ ಘಾತ ಮಾಡಿದ್ರು. ಇಂದಿರಾಗಾಂಧಿ ಆಕೆಯ ಕಾನೂನು, ಯೋಜನೆ, ಉಪಕ್ರಮ ಇವನ್ನೆಲ್ಲ ಕಾರ್ಯಗತ ಮಾಡ್ಬೇಕಂದ್ರೆ ಅಧಿಕಾರಿ ವರ್ಗ ಘಾತ ಮಾಡಿದ್ರು. ಉದಾಹರಣೆಗೆ ಕುಟುಂಬ ನಿಯಂತ್ರಣ. ಅವಾಗೆಲ್ಲ ಇವರೆಲ್ಲ ವೈದ್ಯರು ಮನಸ್ಸಿಗೆ ಬಂದಂಗ ಮಾಡಿಬಿಟ್ರು. ಹಿಂಗಾಗಿ ಅತಿರೇಕ ಆಗಿ ಬಿಡ್ತು. ಹಿಂಗಾದಾಗ ಏನಾತು ಇದೆಲ್ಲ ಇಂದಿರಾ ಗಾಂಧೀದ ಕಾರುಬಾರು ಅನ್ನಂಗಾತು. ಆಮೇಲೆ ಇಂದಿರಾಗಾಂಧೀನೂ ಕ್ಷಮೆ ಕೇಳಿದ್ಲು, ತುರ್ತು ಪರಿಸ್ಥಿತಿ ಹೇರಿದ್ದಕ್ಕ ಅಂತಾ ಕೆಲವರು ಹೇಳ್ತಾರ. ಗೊತ್ತಿಲ್ಲ ಅದು ಅವ್ರಿಗೆ. ಹಾಗಂದವ್ರಿಗೆ ನಾನು ಹೇಳಿದೆ, ಇಂದಿರಾಗಾಂಧಿ ತುರ್ತುಪರಿಸ್ಥಿತಿ ಸಾರಿದ್ದು ತಪ್ಪು ಅಂತಾ ಒಪ್ಕೊಂಡಿಲ್ಲ, ನಾನು ತುರ್ತು ಪರಿಸ್ಥಿತಿ ಸಾರಿದ ಕಾಲಕ್ಕೆ ಕೆಲವೊಂದು ಅತಿರೇಕಗಳು ಆದ್ವು ಅದಕ್ಕಾಗಿ ನಾ ಕ್ಷಮೆ ಕೇಳ್ತೀನಿ ಅಂತಂದ್ಲು. ಅಂತ ನಾ ಹೇಳ್ತೀನಿ. ಆದ್ರೆ ಒಂದೇ ಒಂದು ದೊಡ್ಡ ತಪ್ಪು ಅಂದ್ರೆ ಆಕಿ ಪ್ರಜಾಪ್ರಭುತ್ವದ ಪರಮೋಚ್ಛ ಸಿದ್ಧಾಂತದಂಗೆ ನಡಕ್ಕೊಳ್ಳಿಲ್ಲ. ಅದು ಆಕೀದು ನೈತಿಕವಾಗಿ ದೊಡ್ಡ ಅಧಃಪತನ. ಎಲ್ಲದನ್ನೂ ಸಿನಿಕತನದಿಂದ ಮಾತಾಡ್ಬಾರ‍್ದು.
ಇನ್ನು ಜನತಾಪಕ್ಷದ್ದು ತಗಳ್ಳೋಣ. ಜನತಾ ಪಕ್ಷ ಆಗೋವರಿಗೂ ಸಾಧಾರಣ ೨೭ ವರ್ಷ ಕೇಂದ್ರದೊಳಗೂ ಮತ್ತು ರಾಜ್ಯಗಳಲ್ಲೂ ಇಡೀ ಇಂಡಿಯಾದೊಳಗ ಕಾಂಗ್ರೆಸ್‌ ಸರಕಾರ ಇತ್ತು. ಆಮೇಲೆ ಜನತಾ ಪಕ್ಷ ಉದಯವಾಗಿ ಅಧಿಕಾರಕ್ಕೆ ಬಂದದ್ದು ದೊಡ್ಡ ಐತಿಹಾಸಿಕ ಸಂದರ್ಭ. ಅವಾಗ ಮುರಾರ್ಜಿ ದೇಸಾಯಿ ಮುಖ್ಯಮಂತ್ರಿ ಆದರು. ಅವಾಗ ಮುರಾರ್ಜಿ ದೇಸಾಯಿ ಬಗ್ಗೆ ಗೊತ್ತಿದ್ದವರೆಲ್ಲ ತಕರಾರು ಮಾಡಿದ್ರು. ಮುರಾರ್ಜಿ ದೇಸಾಯಿ ಯಾಕೆ? ಎಲೆಕ್ಷನ್‌ ಆಗಲಿ, ಧುರೀಣತ್ವಕ್ಕ ಅಂತ, ಮಧುಲಿಮಯೆ ಅವರೆಲ್ಲ ಪಟ್ಟು ಹಿಡಿದ್ರು, ಫರ್ನಾಂಡೀಸ್‌ ಅವರೆಲ್ಲ, ಮುರಾರ್ಜಿ ಪ್ರಧಾನಮಂತ್ರಿ ಆಗಲಿಕ್ಕೆ ಅವರಿಗೆ ಮನಸ್ಸು ಇರಲಿಲ್ಲ. ಸ್ವಲ್ಪ ಬೂರ್ಝ್ವಾ, ಕ್ಯಾಪಿಟಲಿಸ್ಟ್‌ ಮನುಷ್ಯ, ಸಮಜವಾದಿತನ ಇಲ್ಲ, ಅವಾಗ ಜೆ.ಪಿ. ಮತ್ತು ಕೃಪಲಾನಿ ಇವರೆಲ್ಲ…ಸೇರಿ ಒಪ್ಪಿಸಿದ್ರು. ಮಹತ್ಮಾಗಾಂಧಿ ಸಮಾಧಿ ಬಳಿ, ರಾಜಘಾಟನಲ್ಲಿ ಪ್ರತಿಜ್ಞೆ ಸ್ವೀಕಾರ ಮಾಡಿದ್ರು, ಮುಂದೆ ಆಳ್ವಿಕೆ ಸಾಗ್ತು. ನಮಗೆ ಪಕ್ಷ ನಿಷ್ಠೆ ಬಹಳ ಮಹತ್ವದ್ದಲ್ಲ ಹೇಳ್ಬೇಕಂದ್ರೆ. ಕೊನೆಗೆ ಜಗಜೀವನರಾಂ, ಮುರಾರ್ಜಿ, ಚರಣಸಿಂಗ್‌ ಪ್ರಧಾನಮಂತ್ರಿ ಸ್ಥಾನಕ್ಕಾಗಿ ಕಚ್ಚಾಡಲಿಕ್ಕೆ ಹತ್ತಿದ್ರು, ಕೊನೆ ಕೊನೆಗೆ ಭಾಳಾ ಹದಗೆಡ್ಲಿಕ್ಕೆ ಹತ್ತತ್ತು. ಕೊನೆಕೊನೆಗೆ ಜೆ.ಪಿ. ನನ್ನ ಕಣ್ಣಮುಂದೆ ನಾನು ಕಸಿ ಮಾಡಿದ ತೋಟ ಹಾಳಾಯ್ತು ಅಂತಾ ನೊಂದುಕೊಂಡ್ರು.
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೮. ಗಾಂಧಿ ಸತ್ತಾಗ ಅವ್ರು ಪೇಡೆ ತಿಂದ್ರು (೩)
ಸಾರ್, ಕರ್ನಾಟಕದಲ್ಲಿ ಸಮಾಜವಾದಿ ರಾಜಕೀಯ ಬೆಳವಣಿಗೆಯ ಸ್ವರೂಪ ಏನಾಗಿತ್ತು?
ಕರ್ನಾಟಕ ಏಕೀಕರಣ ಆಗೋಕ್ಕೂ ಮೊದ್ಲು ಹಳೇ ಮೈಸೂರು ರಾಜ್ಯದಲ್ಲಿ ಶಾಂತವೇರಿ ಗೋಪಾಲಗೌಡ್ರು, ಕೋಣಂದೂರು ಲಿಂಗಪ್ಪ, ಅವರೆಲ್ಲ ಒಳ್ಳೇ ಕೆಲಸ ಮಾಡಿದ್ರು, ಮಹೇಶ್ವರಪ್ಪ, ಜೆ.ಹೆಚ್‌.ಪಟೇಲ್ರು ಅವರೆಲ್ಲ. ಇನ್ನು ನಮ್ಮ ಭಾಗಕ್ಕೆ, ಧಾರವಾಡದ ಮಟ್ಟಿಗಂತೂ ಹೇಳಿಕೊಳ್ಳೋರು ಯಾರೂ ಇರ‍್ಲಿಲ್ಲ. ಖಾದ್ರಿ ಶಾಮಣ್ಣ ಮತ್ತು ಭಾಳಾ ಡೆಡಿಕೇಟೆಡ್‌ ಮನುಷ್ಯ ಗರುಡಶರ್ಮ ಇವ್ರೆಲ್ಲ ಕೆಲಸ ಮಾಡಿದ್ರು. ಆದ್ರೆ ಸಭೆ ಸಮಾರಂಭಗಳು ಆದ್ವು. ನಿಶ್ಚಿತವಾದ ಒಂದು ಕಾರ್ಯಕ್ಷೇತ್ರ ಆಯ್ದುಕೊಂಡು ಕೆಲಸ ಮಾಡ್ಲಿಕ್ಕೆ ಅವ್ರು ಮುಂದಾಲಿಲ್ಲ. ಗರಗದಲ್ಲಿ ಕೆಲವರು ಇದನ್ನು ಮಾಡಿದ್ರು. ಗರಗ, ಮೋಟೆಬೆನ್ನೂರು, ರೋಣ ತಾಲೂಕುಗಳಲ್ಲಿ ಇಲ್ಲಿ ಬೆರಳೆಣಿಕೆಯ ಕೆಲಸ ಆದ್ವು. ಇಲ್ಲಿ ಗಜೇಂದ್ರಗಢ ೨೭ ಹಳ್ಳಿಗಳ ಒಂದು ಜಹಗೀರು. ಅಲ್ಲಿ ಸಂಸ್ಥಾನಿಕರು ಇದ್ರು. ಕೊನೆಗೆ ೧೯೫೮ರಲ್ಲಿ ಜಾರಿಗೆ ಬಂತಲ್ಲ ನೂಲ್ವಿ ವೀರಭದ್ರಪ್ಪ ರೈತರಿಗೆ ಪಟ್ಟ ಕೊಡಿಸೋ ಭಾಳಾ ಒಳ್ಳೇ ಕೆಲಸ ಮಾಡಿದ್ರು.
ಜಹಗೀರುದಾರಿಕೆ ವಿರುದ್ಧ, ಭೂಮಿಗಾಗಿ ಹೋರಾಟ ಆಗಿರಬೇಕಲ್ಲ?
ಇಲ್ಲ ಹಾಗೇನೂ ಆಗ್ಲಿಲ್ಲ. ಮಾಡಲಿಕ್ಕೆ ಆಗ್ತಿತ್ತು. ಇಲ್ಲಿ ಭೂಮಾಲಿಕರು, ಜಹಗೀರುದಾರರ ಶೋಷಣೆ ಇತ್ತು. ಆದ್ರೆ ಮಾಡ್ಲಿಕ್ಕೆ ಆಗ್ಲಿಲ್ಲ.
ನಿಮಗೆ ಕಾಗೋಡಿನ ಚಳವಳಿಯ ಸಂಪರ್ಕ ಇತ್ತಾ?
ಇಲ್ಲಾ ಇಲ್ಲ. ಇರ್ಲಿಲ್ಲ.
ನಿಮಗೆ ರಾಜ್ಯದ ಯಾವ ಯಾವ ಸಮಾಜವಾದಿಗಳೊಂದಿಗೆ ಸಂಪರ್ಕ ಇತ್ತು?
ಅವರ ಜೊತೆ ಕೂಡಿ ಕೆಲಸ ಮಾಡೋ ಸಂದರ್ಭ ಬರಲಿಲ್ಲ. ಅವ್ರು ಮೈಸೂರು ಕಡೆಯವ್ರು. ನಾವು ಈ ಕಡೆಯವ್ರು. ನಮಗೆ ಸ್ಥಾನಿಕವಗಿ ಒಂದು ಪಕ್ಷವನ್ನು ಸಮರ್ಥವಾಗಿ ಸಂಘಟಿಸಲಿಕ್ಕೆ ಆಗ್ಲಿಲ್ಲ. ಅಂಥಾ ಪರಿಸ್ಥಿತಿ ಬರ‍್ಲಿಲ್ಲ. ಆದ್ರೆ ವೈಚಾರಿಕವಾಗಿ ಸಮಾಜವಾದಿಯಾಗಿ ಬದುಕಿದ್ದಂಥ ಮನುಷ್ಯ ನಾನೂ ಒಬ್ಬ ಅಂತ ಹೇಳ್ಬೇಕಾಗ್ತದೆ.
ಕರ್ನಾಟಕದಲ್ಲಿ ಸಮಾಜವಾದೀ ಚಳವಳಿ ವಿಸ್ತರಿಸೋಕೂ ಸಾಧ್ಯವಾಗ್ಲಿಲ್ಲ ಯಾಕೆ?
ಯಾಕೆ ಸಾಧ್ಯವಾಗ್ಲಿಲ್ಲ ಅಂದ್ರೆ ಸಮಾಜವಾದಿ ಪಕ್ಷವನ್ನು ಕಟ್ಟಿದ ನೇತಾರರೇ ಬಹಳದಿನ ಕೂಡಿ ಇರ‍್ಲಿಲ್ಲ. ಹರಿದು ಹಂಚಿ ಹೋಗ್ಬಿಟ್ರು. ಸಮಾಜವಾದವೇ ಛಿನ್ನ ವಿಚ್ಛಿನ್ನ ಆಗಿಬಿಡ್ತು. ಇದಕ್ಕೆ ಕಾರಣವೇನಂದ್ರೆ ಮುಖಂಡ್ರು.
ಸಮಾಜವಾದದ ವಿಭಿನ್ನ ವ್ಯಾಖ್ಯಾನಗಳಿಂದಾಗಿ ಒಂದು ಸಮಾಜವಾದವನ್ನು ಕಟ್ಟಿಕೊಳ್ಳೋಕೆ, ಆ ಮೂಲಕ ಒಂದು ವ್ಯಾಪಕ ಚಳವಳಿ ಕಟ್ಟೋಕೆ ಸಮಸ್ಯೆಗಳಾದವು ಅನಿಸ್ತದೆ ಅಲ್ವಾ?
ಸೋಷಲಿಸಂನ್ನು ಇಂಟರ್‌ ಪ್ರಿಟ್‌ ಮಾಡೋವಾಗ ವ್ಯತ್ಯಾಸಬರ‍್ತದೆ. ಗಾಂಧೀವಾದ ಮತ್ತು ಸಮಾಜವಾದದ ಸಮನ್ವಯ ಅಂತ ಜೆ.ಪಿ. ಹೇಳಿದ್ರು. ಆಚಾರ್ಯ ನರೇಂದ್ರದೇವ ‘ವರ್ಗ ಪ್ರಜ್ಞೆಯನ್ನು ಮುಖ್ಯವಾಗಿ ಪರಿಗಣಿಸಿದ್ರು. ಲೋಹಿಯಾ ಬರೇ ವರ್ಗಪ್ರಜ್ಞೆ ಅಲ್ಲ, ಬೇರೆದನ್ನೂ ನೋಡಬೇಕಾಗ್ತದೆ ಅಂದ್ರು. ಹೀಗೆ ಇವರಲ್ಲೇ ವೈಚಾರಿಕ ಮತಭೇದ ಇತ್ತು. ಇದೂ ಒಂದು ಕಾರಣ. ಹಾಗಾಗಿ ಪಾರ್ಟಿ ಹೋಗಿಬಿಡ್ತು. ಹಿಂಗಾಗಿ ಗಟ್ಟಿಯಾಗಿ ನೆಲೆ ನಿಂತು, ಪಾರ್ಟಿಯನ್ನು ಗಟ್ಟಿಗೊಳಿಸೋದಕ್ಕೆ ಇವರ್ಯಾರೂ ಪ್ರಯತ್ನ ಪಡಲಿಲ್ಲ.
ಲೋಹಿಯಾ ಅವರ್ದು ಒಂದು ಸಿದ್ಧಾಂತ ಆಗ್ಲಿಲ್ಲ. ಅದೇ ಹೇಳಿದ್ನೆಲ್ಲ, ಜೆ.ಪಿ.ಯವರು ಸಮಾಜವಾದವನ್ನ ಸರ್ವೋದಯದ ಕಡೆ ಒಯ್ದ್ರು. ಅರುಣಾ ಅಸಫ್‌ ಅಲಿ ಪಾರ್ಟಿಯನ್ನು ಬಿಟ್ರು. ಬಿಡೋವಾಗ ಒಂದು ಪುಸ್ತಕ ಬರಿದ್ಲು ಆಕೆ “ಇಂಡಿಯನ್ ಸೋಷಲಿಸ್ಟ್‌ ಪಾರ್ಟಿ ಇಟ್ಸ್‌ ರಿಜೆಕ್ಷನ್‌ ಮಾರ್ಕ್ಸಿಸಂ”, ಅಂತ. ಭಾಳಾ ಮಹತ್ವದ ಪುಸ್ತಕ ಅಂದ್ರೆ ಇವರು ‘ಮಾರ್ಕ್ಸ್ ವಾದವನ್ನು ಬಳಸಿಕೊಳ್ಳಲಿಲ್ಲ ಅಂತ ಆಕೀದು ಆಪಾದನೆ’.
ಮಾರ್ಕ್ಸ್ ವಾದವನ್ನ ಒಳಗೊಳ್ಳದೇ ಹೋದ್ರೆ ಸಮಾಜವಾದ ಅಪೂರ್ಣ ಅಂತಾ?
ಅಂತಾ ಅರುಣಾ ಅಸಿಫ್‌ ಅಲಿ ಪ್ರತಿಪಾದನೆ. ಆದ್ರೆ ಲೋಹಿಯಾ ಅಂದ್ರು ಮಾರ್ಕ್ಸ್ ವಾದದಲ್ಲೂ ಕೆಲವೊಂದು ದೋಷಗಳಿದ್ದಾವೆ. ಇದ್ದಕ್ಕಿದ್ದಂತೆ ನಾವು ಸ್ವೀಕಾರ ಮಾಡಬಾರ್ದು ಅಂತಂದ್ರು. ಮತ್ತು ಇಂಡಿಯಾದ ವರ್ಣ, ಜಾತಿ ಪದ್ಧತಿ ಇಲ್ಲಿಯ ಪರಂಪರೆ ಮಾರ್ಕ್ಸ್‌ ನಿಗೆ ಅರಿವಿರಲಿಲ್ಲ. ‘why marx failed in India’ ಅದಕ್ಕೆ ಅವ್ರು ಹೇಳ್ತಾರೆ. ಲೋಹಿಯಾ ಇಂಡಿಯಾದಲ್ಲಿ ಎಷ್ಟೋ ಚಳವಳಿಗಳ ಪ್ರವರ್ತಕ. ರೈತರ ಚಳವಳಿಗೆ ಭಾಳ ಮುಂದಾದ ಮನುಷ್ಯ. ೧೯೫೨ರೊಳಗ ಆಜಂಗಢದೊಳಗ ಉತ್ತರ ಪ್ರದೇಶದೊಳಗ ಒಂದು ಬೃಹತ್‌ ರೈತರ ಪ್ರತಿಭಟನಾ ನಡೆಸಿದ್ರು. ಉತ್ತರ ಪ್ರದೇಶ ಸರ್ಕಾರ ನೀರಾವರಿ ಕರವನ್ನು ಹೆಚ್ಚು ಮಾಡಿದ್ದಕ್ಕ. ೧೯೩೫ರೊಳಗ ಆಲ್‌ ಇಂಡಿಯಾ ಕಿಸಾನ್ ಸಭಾ ಕಟ್ಟೋದ್ರೋಳಗ ಕಮ್ಯುನಿಸ್ಟರಿಗಿಂತ ಸೋಷಲಿಸ್ಟ್ ರ ಪಾತ್ರ ಭಾಳ ದೊಡ್ಡದು. ಲೋಹಿಯಾ ವಾದವನ್ನ ಕೆಟ್ಟಲಿಕ್ಕೆ ಸಮರ್ಥ ನಾಯಕತ್ವ ಬರಲಿಲ್ಲ. ಮಾಸ್‌ ಲೀಡರ್‌, ನಂತರ ಯಾರೂ ಬರ್ಲಿಲ್ಲ. ಕಾರ್ಯಕರ್ತರು ಹೊಸಬರು ಹುಟ್ಟಿಕೊಳ್ಳಲಿಲ್ಲ. ಜನರ ನಡುವಿನಿಂದ್ಲೇ ಒಬ್ಬ ‘ಮಾಸ್‌ ಲೀಡರ್‌’ ಬರ್ಲಿಲ್ಲ.
ಈ ಮಾತಿನ ಇನ್ನೊಂದು ಬದಿಯನ್ನ ಸ್ಪರ್ಶಿಸೋದಾದ್ರೆ, ಲೋಹಿಯಾವಾದ ಮಾಸ್‌ ಮೂಮೆಂಟ್‌ ಕಟ್ಟೋದಕ್ಕಿಂತ ಪಾಲಿಟಿಕ್ಸ್‌ ಅದ್ರಲೂ ಪವರ್‌ ಪಾಲಿಟಿಕ್ಸ್‌ ಕಡೆ ಹೆಚ್ಚು ಲಕ್ಷ್ಯ ವಹಿಸಿದ್ದು ಹಿನ್ನೆಡೆಗೆ ಕಾರಣವಾಯ್ತು. ಅನಿಸಲ್ವಾ?
ನೀವಂತೀರಿ, ಆದ್ರೆ ಲೋಹಿಯಾರಂತ ಅಗ್ದೀ ಪಾರ್ಲಿಮೆಂಟರೀ ಟ್ಯಾಲೆಂಟ್‌ ಇರೋ ಮನುಷ್ಯ ಚುನಾವಣೆ ಗೊಡವಿಗೆ ಹೋಗ್ಲಿಲ್ಲ, ತಿಳೀತೇನ್ರಿ. ಕೊನೆಗೆ ಅನಿವಾರ್ಯವಾಗಿ ೧೯೬೩ ರೊಳಗ ಉಪಚುನಾವಣೆಯೊಳಗ ಸ್ಪರ್ಧಿಸಿ ಆರಿಸಿ ಬಂದ್ರು ಆ ಮಾತು ಬೇರೆ. ನಾಲ್ಕೇ ವರ್ಷ ಅವ್ರು ಲೋಕಸಭಾ ಸದಸ್ಯರಾಗಿದ್ರೂ ಭಾಳಾ ಕೆಲ್ಸ ಮಾಡಿದ್ರು. ಆ ವಿಚಾರ ಇರ್ಲಿ. ಕೊನೆಕೊನೆಗೆ ಅವರೇನು ಹೇಳಿದ್ರು, ಈ ಚುನಾವಣಾ ಪದ್ಧತಿ ಏನದೆ ಇದು ಭಾಳಾ ತಪ್ಪದೆ. ಸಮಾಜವಾದಿಗಳು ಹಂಗ್ಮಾಡಬಾರ್ದು ಅಂತ್ಹೇಳಿದ್ರು. ಅಂವ ಸಾರ್ತ್ರೆ ಫ್ರೆಂಚ್‌ನ ಭಾಳಾ ದೊಡ್ಡ ವಿಚಾರವಾದಿ. ಈ ಕ್ಯಾಪಿಟಲಿಸ್ಟ್‌ ಸ್ಟೇಜ್‌ ಆಫ್‌ ಸೊಸೈಟಿ ಏನದೆಯಲ್ಲ, ಇಲ್ಲಿ ಬ್ಯಾಲೆಟ್‌ ಬಾಕ್ಸ್‌ ಈಜ್‌ ಎ ಹೋಕ್ಸ್‌ ಅಂತಾ ಹೇಳ್ತಾನೆ. ಮತಪೆಟ್ಟಿಗೆ ಒಂದು ಮಾಯಾಪೆಟ್ಟಿಗೆ ಅಂತ. ಅವನೂ ಮಾರ್ಕ್ಸಿ ಸ್ಟೇ ಹಂಗಾಗಿ ಚುನಾವಣೆ ಮುಖ್ಯ ಆಗಬಾರ್ದು ಅಂತಂದು ಲೋಹಿಯಾ, ಮತಪೆಟ್ಟಿಗೆ ಮತ್ತು ಜೈಲು ಇವು ಮೂರನ್ನೂ ಹೇಳಿದ್ರು. ಒಂದಕ್ಕಷ್ಟೇ ಕಟ್ಟು ಬೀಳ್ಲಿಲ್ಲ.
ಸಮಾಜವಾದ ಅಂದ್ರೆ ಏನು ಅಂತಾ ಅದರ ಕಾರ್ಯಕರ್ತರಿಗೆ ಮೂಲಭೂತ ತಿಳಿವಳಿಕೆ ಬೇಕು. ಕಾಲಕಾಲಕ್ಕೆ ಶಿಬಿರಗಳನ್ನು ಏರ್ಪಡಿಸುವುದು. ಈ ತರಹದ ಸಮಾಜವಾದಿ ಶೈಕ್ಷಣಿಕ ಆಂದೋಲನ ಬೇಕು. ಹಾಗೆ ಮಾಡ್ಲಿಲ್ಲ. ಅಶೋಕ ಮೆಹ್ತಾ ಅವ್ರೆಲ್ಲ ಹೀಗೆ ಮಾಡ್ಬೇಕು ಅಂತಂದ್ರು. ಆದ್ರೆ ಏನೂ ಆಗ್ಲೇ ಇಲ್ಲ. ಆದ್ರೆ ಕಮ್ಯುನಿಸ್ಟ್ರು ಈ ಕೆಲ್ಸ ಭಾಳಾ ಮಾಡಿದ್ರು. ಒಪ್ಕೋಬೇಕು ಅವ್ರನ್ನ. ಅವ್ರು, ಕಮುನಿಸ್ಟ್‌ ಆಗಿ ಬರ್ತೀನಂದ್ರ ಒಮ್ಮಿಂದೊಮ್ಮೆಗೆ ಸದಸ್ಯತ್ವ ಕೊಡ್ತಿದ್ದಿಲ್ಲ. ಆ ಪಾರ್ಟಿಸೆಲ್‌ನಿಂದ ಶಿಫಾರಸ್‌ ಬೇಕಾಗ್ತಿತ್ತು. ಹೀಗೆ ಸಮಾಜವಾದವಾಗ್ಲೀ, ಸಾಮ್ಯವಾದವೇ ಆಗ್ಲೀ, ಕ್ರಾಂತಿ ಬಗ್ಗೇನೇ ಆಗಲಿ, ಜನರೊಳಗಡೆ ಒಂದು ಪ್ರಜ್ಞೆಯನ್ನು ಬಿತ್ತುವಂತಹ ದೇಶೋವಿಶಾಲವಾದ ಒಂದು ಸಾಂಸ್ಕೃತಿಕ ಆಂದೋಲನ ಸಾಗ್ಬೇಕು. ಇದು ನನ್ನ ಅಭಿಪ್ರಾಯ. ಈಸಿ ಛೇರ್‌ ಮಾಡ್ತೀನಿ ಅಂದ್ರೆ ಅದೂ ಆಗೋದಿಲ್ಲ. ನಮ್ಮ ದೇಶದೊಳಗೆ ನಿರಕ್ಷರಿಗಳು ಬಹಳ ಜನ. ಶ್ರಮಿಕ ಜನರೇ ನಿರಕ್ಷರಿಗಳು. ಕ್ರಾಂತಿಕಾರಿ ಕಾವ್ಯ ಬರೆದ್ರೆ ಏನುಪಯೋಗ. ಆ ಜನರ ಮಧ್ಯೆ ಹೋಗ್ಬೇಕು. ಅದಕ್ಕ ನೇರವಾಗಿ ಕ್ರಾಂತಿಯ ಭೂಮಿಗೇ ಇಳೀಬೇಕಾಗ್ತದೆ.
ರಷ್ಯಾದೇಶದಲ್ಲಿ ಕ್ರಾಂತಿ ಆಗೋವಾಗ ಮಾಸ್ಕೋ ನಗರದ ಪದವೀಧರ ಯುವತಿಯರು ಹಳ್ಳಿಯ ಹುಂಬರನ್ನು ಮದವೆಯಾದ್ರು ತಾವಾಗೇ. ಅವರಿಕೆ ಕಮ್ಯುನಿಸಂನ ವಿಚಾರವನ್ನ ಅವರ ಅಂತಃಕರಣದೊಳಗ ಬಿತ್ತಬೇಕು ಅಂತಿಳ್ಕೊಂಡು. ಹಿಂಗಾ…ಈ ವೈಚಾರಿಕ ಜಾಗೃತಿ ಭಾಳಾ ಆಗ್ಬೇಕು. ಯಾಕಂದ್ರೆ ಸಮಾಜವಾದ ಅಂತಂದ್ರೆ ನಮ್ಮ ದೇಶಕ್ಕೆ ವಿಸಂಗತ ಅಂತಾ ಬಹಳ ಜನ ತಿಳ್ಕೊಂತಾರೆ. ಯಾರ ಸಲುವಾಗಿ ಸಮಾಜವಾದ ಬೇಕೋ, ಅವರಿಗೇ ಇದು ಗೊತ್ತಿಲ್ಲ. ಕಾಂಗ್ರೆಸ್‌ನವರೂ ಸಮಾಜವಾದ ಹೇಳ್ತಾರ. ಈಗಂತೂ ಸಮಾಜವಾದ ಅನ್ನೋದೇನಿದೆಯಲ್ಲ ಇದು ಇಂತ ಭ್ರಷ್ಟ ರಾಜಕಾರಣಿಗಳ ಹೊಲೆ ಬಳಕೆಗಿಳಿದು ಬಿಟ್ತು ನನಗೆ ಕೇಳಿದ್ರೆ.
ನಮ್ಮ ದೇಶದೊಳಗೆ ಈ ಧರ್ಮ ಅನ್ನೋದು ಅಡ್ಡಬರ್ತದೆ. ಶಾಸ್ತ್ರಗಳು ಅಡ್ಡಬರ್ತವೆ. ಸಂಪ್ರದಾಯ ಅವನ್ನೆಲ್ಲ ನಾವು ಮುರೀಬೇಕಾಗ್ತದೆ. ಅದಕ್ಕ ನಮ್ಮ ದೇಶದೊಳಗ ಕ್ರಾಂತಿಯಾಗೋದು ಭಾಳಾ ಕಠಿಣ. ಈ ಮಠಾಧೀಶರು ಪುರೋಹಿತಶಾಹಿಗಳು ಇದೆಲ್ಲಾ ಕರ್ಮ ಸಿದ್ಧಾಂತನಾ. ಅದು ಈ ಜನರಿಗೆ ಗೊತ್ತಾಗಬೇಕು. ಇದು ಜನರನ್ನು ಮರಳು ಮಾಡೊ ಗತ್ತಿನಾಟ, ಅಂತ. ಅದಕ್ಕ ಒಂದು ವೈಚಾರಿಕ ಆಂದೋಲನ ಆಗ್ಬೇಕಾಗ್ತದ.
ಬಸವಣ್ಣನ್ನೇ ತಗೊಳ್ರೀ, ಆತ ಕ್ರಾಂತಿಗೆ ಕಾರಣ ಪುರುಷ ನನಗೆ ಕೇಳಿದ್ರೆ. ಇವ್ರು ಭಕ್ತಿ ಭಂಡಾರಿ ಅಂತಾರೆ. ಭಕ್ತಿ ಭಂಡಾರಿ ಅನ್ನೋ ಹೆಸರು ಅಷ್ಟು ಒಪ್ಪೋದಿಲ್ಲ. ಬಸವಣ್ಣನ ಸಾಮಾಜಿಕ ಕ್ರಾಂತಿಯ ಮುಖವನ್ನ ನಾವು ಎತ್ತಿ ತೋರಿಸ್ಬೇಕಾಗ್ತದೆ. ಅಂವ ಸಾಮಾಜಿಕ ಕ್ರಾಂತಿಯ ಹರಿಕಾರ. ಹೀಗೆ ಅದರ ಡೈನಮಿಕ್‌ ಇಂಟರ್‌ ಪ್ರೆಟೇಶನ್‌ ಮಾಡ್ಬೇಕಾಗತ್ತೆ. ಬಂಡವಾಳಶಾಹಿ ವ್ಯವಸ್ಥೆಯಲ್ಲಿ ಪಟ್ಟಭದ್ರ ಶಕ್ತಿಗಳು ಜನರ ಕ್ರಿಯಾ ಚೈತನ್ಯವನ್ನು ಅದುಮಿಡ್ತವೆ. ಅದಕ್ಕೆ ಮಾರ್ಕ್ಸ್ ಹೇಳಿದಂತೆ ಇಂಥ ವ್ಯವಸ್ಥೆಯಲ್ಲಿ ಧರ್ಮ ಅನ್ನೋದು ಬಡವರ ಪಾಲಿನ ಅಫೀಮು ಆಗ್ತದೆ. ಇವತ್ತಿನ ಇಂಡಿಯಾದ ಸಂದರ್ಭದೊಳಗೆ ಮಾರ್ಕ್ಸ್ ಹೇಳಿದ್ದು ಸರಿ ಅನ್ಸಾಕ ಹತ್ತೇದೆ. ಅದಕ್ಕ ವೈಚಾರಿಕ ಆಂದೋಲನ ಆಗ್ಬೇಕು ಭಾಷಾರವರೇ. ಅದು ಮಹಾರಾಷ್ಟ್ರದಲ್ಲಿ ನಡ್ಲಿಕ್ಕೆ ಹತ್ತೇದೆ.
ಈಗ ನೋಡ್ರೀ ನಿಜವಾದ ಲಿಂಗಾಯಿತ ಧರ್ಮದ ಸ್ಥಾಪಕರು ಯಾರು ಅಂತಾ ಶುರುಮಾಡ್ಕಂಡಾರ. ಪಂಚಾಚಾರ್ಯರು ಅಂತ, ಏನದು ‘ಪಂಚಾಚಾರ್ಯರು’ ಅವೈಜ್ಞಾನಿಕ. ಅವರು ಲಿಂಗದಿಂದ ಉದ್ಭವವಾದ್ರೂ ಹಾಗೆ, ಹೀಗೆ ಅಂತ. ಅದು ಹೋಗ್ಲೀ ಈಗ ಬಸವಣ್ಣನವರನ್ನೂ ಅಲ್ಲಗಳೆವಂಥ ಲಿಂಗಾಯಿತ್ರು ಇದ್ದಾರೆ. ಯಾರು ಈ ಮಠಾಧೀಶರು. ಈ ರಾಜಕಾರಣಿಗಳ ಜೊತೆ ಕೂಡ್ಕೊಂಡು ಇವ್ರೂ ಒಂದನಮೂನಿ ರಾಜಕೀಯ ಮಾಡ್ಲಿಕ್ಕತ್ಯಾರ. ಇವರಿನ್ನೂ ಸ್ವಾಮಿಗಳಾಗೇ ಇರ್ಬೇಕು. ಇನ್ನೂ ಮೆರೆದಾಡ್ಬೇಕು ಅನ್ನೋರು. ಹಿಂಗೆ ಬಸವಣ್ಣನ ಹಿಡ್ಕಂಡು ಹೋದ್ರೆ ತಮ್ಮ ಆಟ ನಡಿಯೋದಿಲ್ಲ ಅಂತನಕ್ಕಂಡು ಈ ಒಂದು ಗತ್ತಿನಾಟ ನಡಿಸ್ಯಾರ. ನನಗೆ ಕೇಳಿದ್ರೆ ಈ ಮಠಾಧೀಶರೇ ಇರ್ಬೇಕಾಗಿಲ್ಲ. ಇದು ಪುರೋಹಿತಶಾಹಿಯ ಒಂದು ಭಾಗ, ಒಂದು ರೂಪ ಇದು. ‘ರಿಲಿಜಿಯನ್ ಅಂಡ್ ದಿ ರೈಸ್ ಆಫ್‌ ಕ್ಯಾಪಿಟಲಿಸಂ’ ಅಂತ ಒಂದು ಒಳ್ಳೇ ಪುಸ್ತಕ. ಅದನ್ನ ನೋಡಿದ್ರೆ ಗೊತ್ತಾಗ್ತದೆ ನಿಮ್ಗೆ. ಧರ್ಮಕ್ಕ ಪೂರಕವಾಗಿ ಬಂಡವಾಳಶಾಹಿ ಹೆಂಗ ಬೆಳೀತು, ಬಂಡವಾಳಶಾಹಿ ಬೆಳೆದ ಮ್ಯಾಗ ಈ ಚರ್ಚೆ-ಗಿರ್ಚೆ ಎಲ್ಲಾ ಹೆಂಗ ಬದ್ಲಾತು ಅಂತ ಚೆನ್ನಾಗಿ ಬರ್ದಾನ.
ಯಾರ್ದು ಸಾರ್ ಆ ಪುಸ್ತಕ?
ಅದು ‘ಟಾನಿ’ ಬರ್ದದ್ದು. ಅದು ಬಹಳ ಹಿಂದಿನ ಪುಸ್ತಕ ಈಗ ನೋಡ್ರೀ ಹೇಳ್ತಾ ಎಲ್ಲದನ್ನೂ ಹೇಳ್ಬೇಕಾಗ್ತದೆ. ಹೆಚ್ಚಿಗೆ ಸಮಾನತೆಗೆ ಅವಕಾಶ ಕೊಡೋ ಧರ್ಮ ಅಂದ್ರೆ ಇಸ್ಲಾಂ ಧರ್ಮ, ಈಗ ಅಲ್ಲೇನಾಗಿಬಿಡ್ತು, ಅದ್ರೊಳಗೂ ವರ್ಗಗಳು ಆಗಿಬಿಟ್ಟಾವು. ಅಶ್ರಫ್‌, ಅಲ್ಜಾಫ್….ಹಿಂಗೆಲ್ಲ. ಅದಕ್ಕ ಇದ್ರೊಳಗೂ ಚಳವಳಿ ಸಾಗಬೇಕು ಅಂತಿಳ್ಕೊಂಡು ಹಮೀದ್ ದಲವಾಯಿ ಅಂತ ಮಹಾರಾಷ್ಟ್ರದೊಳಗ ಭಾಳಾ ದೊಡ್ಡ ಮನುಷ್ಯ. ಆತ ಮುಸ್ಲೀಂ ಪಾಲಿಟಿಕ್ಸ್‌ ಬಗ್ಗೆ ಬರ್ದಾರ. ಕೊನೆಗೆ ಆತ ತೀರಿಕೊಂಡ ನಂತರ ಸ್ಮಶಾನದೊಳಗೆ ಆತನ್ನ ಹುಗೀಲಿಕ್ಕೆ ಮುಸಲ್ಮಾನರು ಮುಲ್ಲಾಗಳು ಅವಕಾಶ ಮಾಡಿಕೊಡ್ಲಿಲ್ಲ. ಹಮೀದ್‌ ದಲವಾಯಿ ಅತ್ಯಂತ ಸಮಾಜವಾದಿ ಮನಷ್ಯ. ಮುಲ್ಲಾಗಳ ಪ್ರಭುತ್ವದ ವಿರುದ್ಧ ಹೋರಾಡಿದ ಮನುಷ್ಯ. ಈಗಲೂ ಅಸ್ಗರ್‌ ಅಲಿ ಇಂಜಿನಿಯರ್‌ ‘ಇಸ್ಲಾಮಿಕ್‌ ಸ್ಟಡೀ ಸೆಂಟರ್‌’ ಅಂತಂದು ಒಳ್ಳೇ ಕೆಲ್ಸ ಮಾಡ್ಲಿಕ್ಕೆ ಹತ್ಯಾರ. ಲೋಹಿಯಾ ಹೇಳ್ತಿದ್ರು. ಈ ನಮ್ಮ ಸ್ವಾಮಿಗಳು ಭಾರತ ಅಂದ್ರೆ ಧರ್ಮದ ನಾಡು ಅಂತಾ ಬಣ್ಣದ ಮಾತು ಮಾತಾಡ್ತಾರೆ. ಈಗ ಇಂಡಿಯಾದೊಳಗೆ ‘ಮಾರ್ಟಿನ್ ಲೂಥರ್‌’ ಬೇಕಿವತ್ತು. ಜರ್ಮನಿಯೊಳಗ ಕ್ರಾಂತಿ ಮಾಡಿದ್ನಲ್ರೀ. ಆತ ೯೨ ಸವಾಲುಗಳನ್ನು ಬರ್ದು ಇದಕ್ಕ ಉತ್ತರ ಕೊಡ್ರೀ ಅಂತಂದು ಚರ್ಚಿನ ಮಹಾದ್ವಾರಕ್ಕ ಅಂಟಿಸಿದ. ಆತನ್ನ ಗಡಿಪಾರು ಮಾಡಿದ್ದೂ ಆತು. ಕಡೀಗೆ ಆತ ರೋಮನ್‌ ಕ್ಯಾಥೋಲೀಕರ ವಿರುದ್ಧ ಶುರುಮಾಡ್ಬಿಟ್ಟ. ಕಡೀಕ್ಕ ಅವಂದಾ ಪ್ರೊಟೆಸ್ಟಂಟ್‌ ಪಂಥ ಶುರು ಆತು ಬಿಡ್ರೀ. ಕರ್ನಾಟಕದ ಸಂದರ್ಭದಲ್ಲಿ ೧೨ನೇ ಶತಮಾನದ ಜಂಗಮ ಪರಿಕಲ್ಪನೆ ೨೦ನೇ ಶತಮಾನದ ಹೊತ್ತಿಗೆ ಮಠಗಳಲ್ಲಿ ಪರ್ಯಾವಸಗೊಂಡಿದ್ದೂ ಹಿಂಗಾ ಅಂತಾ ಅನಿಸ್ತದೆ.
ಇದೆಲ್ಲಾ ನೋಡಿದ್ರೆ ಇನ್ನೂ ಭಾಳ ಕೆಲ್ಸ ಆಗ್ಬೇಕು ಅನ್ನಿಸ್ತದ. ಆದ್ರ ಈ ಸಂಘರ್ಷನೂ ಜೋರ್‌ದಾರ್‌ ನಡದದ ಅನ್ನಿಸ್ತದ. ಹಳತು ಮತ್ತು ಹೊಸತರ ನಡುವೆ, ಈ ಪ್ರತಿಗಾಮಿತನ ಮತ್ತು ಪ್ರಗತಿಗಾಮಿಗಳ ನಡುವೆ ನಮ್ಮ ಕಣ್ಣೆದುರು ಇರೋದನ್ನಾ ಮಾತಾಡೋಣ. ಈಗೇನದೆ ಈ ಸಂಘಪರಿವಾರದವರಂತೂ ಭಾಳಾ ಬೆಳೀಲಿಕ್ಕೆ ಹತ್ಯಾರ. ಇದು ಭಾಳಾ ತಪ್ಪು, ಅಂತಿಳ್ಕೊಂಡು ಪ್ರತಿಭಟನಾ ಮಾಡೋಕೆ ದೇಶಾದ್ಯಂತ ಪ್ರಗತಿಗಾಮಿ ಶಕ್ತಿಗಳೂ ತಯಾರಾಗ್ಲಿಕ್ಕೆ ಹತ್ತ್ಯಾವ. ಇದು ಜೋರ್ದಾರ್ ನಡದದ ಅಂತಳ್ದೀನಿ ನಾನು. ಗುಜರಾತ್‌ನಲ್ಲೇನು ನಡೀತು….ಆ ಕೋಮುವಾದಿ ಶಕ್ತಿಗಳನ್ನು ಬಗ್ಗುಬಡೀಲಿಕ್ಕೆ ಎಲ್ಲಾ ಪ್ರಗತಿಪರ ಮತ್ತು ಕ್ರಾಂತಿಕಾರಕ ಶಕ್ತಿಗಳು ಒಗ್ಗೂಡಬೇಕು, ಒಂದು ವೈಚಾರಿಕ ಯುದ್ಧ ನಡೀಬೇಕು. ಆಯನ್ ಐಡಿಯಾಲಜಿಕಲ್ ವಾರ್
ಅದಕ್ಕೆ ಕಮ್ಯುನಿಷ್ಟರೇ, ಮಾಡ್ಬೇಕು, ಸೋಷಲಿಸ್ಟರೇ ಮಾಡ್ಬೇಕು ಅಂತೇನಿಲ್ಲ. ಇವತ್ತು ಹೊಸಗಾಲದ ವಿಚಾರಗಳನ್ನು ಮಂಡಿಸ್ಬೇಕು. ಅದಕ್ಕ ಪಕ್ಷಾನ ಬೇಕಂತಾ ಏನು ನನಗನ್ನಿಸಾದಿಲ್ಲ.
ಈ ಕೋಮುವಾದ ಅಂತೀರಲ್ಲ, ಅದು ಯಾಕೆ ಈ ಕಾಲಘಟ್ಟದಲ್ಲಿ ತನ್ನ ಸಾಮರ್ಥ್ಯ ಹೆಚ್ಚಿಸಿಕೊಳ್ತಿದೆ. ಇದಕ್ಕೂ ಈ ಜಾಗತೀಕರಣದ ಪ್ರಕ್ರಿಯೆಗೂ ಬಂಡವಾಳಶಾಹಿ ಬೆಳವಣಿಗೆಗೂ ಒಳಸಂಬಂಧ ಇದೇನಾ?
ಇದು ಒಳ್ಳೇ ಅರ್ಥಪೂರ್ಣ ಪ್ರಶ್ನೆ. ಗೊತ್ತಾತು. ಈಗ ಈ ಕೋಮುವಾದಿ ಶಕ್ತಿಗಳು ಬೇಳೀಬೇಕಾದ್ರೆ ತನ್ನಿಂದತಾನೇ ಬೆಳೀಲಿಲ್ಲ.ಈ ಕೋಮುವಾದ ಅನ್ನೋದೇನಿದೆಯಲ್ಲ ಇದು ಮುಖವಾಡ. ಸಂಘಪರಿವಾರವನ್ನ ತಗೊಳ್ರಿ ೧೯೨೫ರಲ್ಲಿ. ಡಾ. ಹೆಡಗೆವಾರ ಇದನ್ನ ಹುಟ್ಟು ಹಾಕಿದ ..ಆರ್‌.ಎಸ್‌.ಎಸ್‌ನ ಶನಿ ಸಂತಾನ ಬಿಡ್ರೀ ಇವೆಲ್ಲ, ಇತ್ತೀಚಿನ ಈ ಕೋಮು ಸಂಘಟನೆಗಳೆಲ್ಲ. ಇದರ ಹಿಂದೆ ಏನಿದೆಯಲ್ಲ ಈ ದೇಶದ ಸಂಸ್ಥಾನಿಕರು, ಜಮೀನ್ದಾರ್ರು, ಭೂಮಾಲಿಕರು ದೊಡ್ಡ ದೊಡ್ಡ ಮಾರ್ವಾಡಿ ಬನಿಯಾಗಳು ಭಾಳಾ ಅವರಿಗೆ ಹಣ ಕೊಡ್ತಾರ. ಒಟ್ಟಾರೆ ಈ ಎಲ್ಲ ಪಟ್ಟಭದ್ರರು ಕೂಡಿಕೊಂಡು ಈ ಕಾಲದ ಜನತೆಯ ಕ್ರಾಂತಿ ಚೈತನ್ಯವನ್ನು ತಡೀಲಿಕ್ಕಾಗಿ ಇವರ ಹಿಂದೆ ಕೂತ್ಕೊಂಡು ಬಿಟ್ಟಿದ್ದಾರೆ. ಅವ್ರು ಹುಟ್ಟು ಹಾಕಿದ ಪರಿಣಾಮ ಇವ್ರು ಬೆಳೆದು ಬಿಟ್ಟಿದ್ದಾರ. ಆದ್ರೆ ಅದು ಹಂಗಾ ಬೆಳೀಲಿಕ್ಕೆ ಸಾಧ್ಯ ಆಗಾದಿಲ್ಲ. ಯಾಕಂದ್ರ ಅವರಿಗೆ ಅಂಥಾ ಜೋರ್ದಾರ್ ಪ್ರತಿಭಟನೆ ಆಳ್ವಿಕೆಯಿಂದ ಬೇಸತ್ತು ಜನಸಂಘದವರಿಗೂ ಛಾನ್ಸ್‌ ಕೊಡೋಣ ಅಂತಾ ಛಾನ್ಸ್ ಕೊಟ್ರು. ಅಂದ್ರೆ ಬಿ.ಜೆ.ಪಿ. ದವರಿಗೆ ಉತ್ತರ ಪ್ರದೇಶದೊಳಗೆ ಇವ್ರ ‘ಕಲ್ಯಾಣಸಿಂಗ್‌’ ಮುಖ್ಯಮಂತ್ರಿ ಸರ್ಕಾರ ಬಂದ ಮೇಲೆ ಬಾಬ್ರಿ ಮಸೀದಿ ಕೆಡವಿಬಿಟ್ರು. ಅವಾಗಿನಿಂದ ಗಮ್ಮತ್ತು. ಏನದೆ ಜನ ತಿಳ್ಕೊಂಡು ಬಿಟ್ರು. ಈಗಂತೂ ಕೋಮುವಾದಿಗಳ ವಿರುದ್ಧ ಶಕ್ತಿ ಜೋರ್‌ ಆಗ್ಲಿಕ್ಹತ್ತಿದೆ. ಇನ್ನೂ ಆಪೇಕ್ಷಿತ ಮಟ್ಟದಲ್ಲಿ ಇಲ್ಲ ಆ ಮಾತು ಬ್ಯಾರೆ. ಇನ್ನು ಗ್ರಾಮ ಗ್ರಾಮ ಮಟ್ಟದಲ್ಲೂ ಆಗ್ಬೇಕು.
ಈಗ ಏನ್‌ ಮಾಡ್ಯಾರ ಆರ್.ಎಸ್‌.ಎಸ್‌. ನವರು ಪೇಡ್‌ ಅಪ್‌ ವರ್ಕರ್ಸ್ ನ ತಯಾರು ಮಾಡ್ಯಾರ. ಇಲ್ಲಿಗೂ ಬಂದಿದ್ರು ಕೆಲವರು. ಈ ತಾಲ್ಲೂಕಿನಲ್ಲೂ ಕೆಲವೊಂದು ಹಳ್ಳಿಗಳಲ್ಲಿ ಆ ಹುಡುಗ್ರು ದಲಿತ್ರು. ಅವ್ರು ನನ್ನ ಕಡೆಗೆ ಬಂದಿದ್ರು. ಹಿಂಗ ಹೊಳೆಆಲೂರುನೊಳಗ ಆರ್‌.ಎಸ್‌.ಎಸ್‌. ಸಮಾವೇಶ ಅದ ದುಡ್ಡು ಕೊಡ್ರೀ ಅಂತಾ. ಅವಾಗ ಅವರ್ಗೆ ಚೋಲೋತಂಗ ನೀರಿಳಿಸಿ ಕಳ್ಸೀನಿ. ಅಲ್ಲಾ ನನಗ ಏನಂತ ತಿಳ್ಕಂಡೀರಿ ಅಂತಾ.
ಅವ್ರು ಏನಂತ ಹೇಳ್ಕಂತಾರ, ಹಿಂದು ಸಂಸ್ಕೃತಿ, ಭವ್ಯ ಸಂಸ್ಕೃತಿ, ನಮ್ಮ ಧರ್ಮ ಸಾಮ್ರಾಜ್ಯ ಕಟ್ಟಿದವರು ಶಿವಾಜಿ ಮಹಾರಾಜ…ಹಾಗೆ ಹೀಗೆ ಎಲ್ಲಾ ಹೇಳಿ ದಾಳಿಕೋರ ಮುಸಲ್ಮಾನ್ರು ನಮ್ಮ ದೇಶದ ಧರ್ಮ ಸಂಸ್ಕೃತೀನಾ ಹಾಳು ಮಾಡಿದ್ರು, ಹಿಂಗೆಲ್ಲಾ ಭಾಳಾ ರಮ್ಯವಾಗಿ ಹೇಳಿ ಸಂಘ ಕಟ್ತಾರೆ. ಅದೇ ಶಿವಾಜಿನೇ ಎಷ್ಟು ಘಾಥ ಮಾಡಿದ್ದು, ಗೊತ್ತಿದ್ದೋರಿಗೇ ಗೊತ್ತು.
ನೀವು ಗಮನಿಸಿದಂಗೆ ಕೋಮುವಾದ ಬೆಳವಣಿಗೆ ಹಿಂದೆ ಮೇಲ್ವರ್ಗದ ಹಿತಾಸಕ್ತಿ?
ಶೇಟ್‌ಜೀ, ಬಾಟ್‌ಜಿ(ನಗು).
ಹಾಂ, ಇವತ್ತಿನ ಕೋಮು ಶಕ್ತಿಗಳ ಜೊತೆ ಜಾಗತಿಕ ಬಂಡವಾಳಿಗ ಶಕ್ತಿಗಳು ಇದ್ದಾವೆ ಅಂತಾ ಅನ್ನಿಸಾದಿಲ್ವ?
ಹೌದು, ಇದ್ದಾವ ಹೌದು.
ಹಾಗನ್ನೋದಾದ್ರೆ ಜಾಗತೀಕರಣದ ಶಕ್ತಿಗಳು ಮತ್ತು ಕೋಮುವದಿ ಶಕ್ತಿಗಳ ವಿರೋಧ ಅದು ಒಂದೇ ಆಗಿರ್ತದೆ, ಅಥವಾ ಏಕಕಾಲದಲ್ಲಿ ನಡೀಬೇಕಾಗ್ತದೆ. ಇಂತಹ ಪ್ರತಿರೋಧ ಇವತ್ತು ‘ಗಾಂಧೀವಾದ’ ಮೂಲಕ ಸಾಧ್ಯವಾ?
ಇಲ್ಲ… ಇಲ್ಲ. ಹಾಗೆ ಆಗೋದಿಲ್ಲ, ಅವಾಗ ಗಾಂಧಿ ಬೋಧಿಸಿದ ಸತ್ಯಾಗ್ರಹದ ತಂತ್ರದಿಂದ ಈಗ ಮಾಡ್ಲಿಕ್ಕೆ ಆಗೋದಿಲ್ಲ. ಮಾಡಿದ್ರೆ ಸಫಲ  ಆಗೋದಿಲ್ಲ. ಅದಕ್ಕಿಂತ ಹೆಚ್ಚು ಕ್ರಾಂತಿಕಾರಕವಾಗ್ಬೇಕು. ಗಾಂಧೀ ಮಾದರಿಯಲ್ಲೇ ಸಾಗಿದ್ರೆ ಆಗೋದಿಲ್ಲ.
ಕ್ರಾಂತಿಕಾರಕ ಅನ್ನೋದಂದ್ರೇನು? ಅಹಿಂಸೆ ಅನ್ನೋದನ್ನ ಬಿಡೋದಾ?
ಇಲ್ಲ, ಅಹಿಂಸಾ ಅಂದ್ರೇನು? ಗಾಂಧಿ ಬೋಧಿಸಿದ ಅಹಿಂಸಾ ಏನಿದೆಯಲ್ಲಾ ಅದರ ಕ್ರಾಂತಿಕಾರಕ ಮುಖವನ್ನೂ ನಾವು ನೋಡ್ಬೇಕಾಗ್ತದೆ. ಹಿಟ್ಲರ್‌ ಎರಡನೇ ಮಹಾಯುದ್ಧದ ಕಾಲಕ್ಕ ಪೊಲೆಂಡ್‌ ದೇಶದ ಮೇಲೆ ದಾಳಿ ಮಾಡಿದಾಗ ಗಾಂಧೀಗೆ ಒಬ್ರು ಪತ್ರಕರ್ತರು ಕೇಳಿದ್ರು. ನೀವು ‘ಅಹಿಂಸಾ ಅಂತಿರ್ತೀರಿ. ಪೋಲೆಂಡ್‌ ಮೇಲೆ ಬಾಂಬ್‌ ದಾಳಿ ಆಗ್ಲಿಕ್ಕತ್ತದೆ. ಈ ಹೊತ್ನ್ಯಾಗ ಏನ್‌ ಮಾಡ್ಬೇಕು. ಶಾಂತಿ ಅಹಿಂಸೆ ಅಂತಾ ಕುಂತ್ರೆ ಹೆಂಗೆ, ಅಂತ ಕೇಳ್ದಾಗ, ಅವಾಗ ಗಾಂಧಿ ಹೇಳ್ತಾರ ‘ನಂದ ಅಹಿಂಸಾ ಹಂಗಿಲ್ಲ. ಇವತ್ತು ಫಾಸಿಸ್ಟ್‌ ಶಕ್ತಿಯ ದೌರ್ಜನ್ಯದ ವಿರುದ್ಧ ಹೋರಾಡಬೇಕು ಅನ್ನಂಗಿದ್ರೆ, ಪೋಲೆಂಡಿನ ಸ್ವಾತಂತ್ರ್ಯ ಕಾಪಾಡಬೇಕು ಅನ್ನಂಗಿದ್ರೆ ಎವರೆಇ ಪೋಲಿಸಷ್‌ ಶುಡ್‌ ಟೇಕ್‌ ಅಪ್‌ ಎ ಗನ್‌ ಅಂಡ್‌ ಫೈಟ್‌ ಅಗೆನೆಸ್ಟ್‌ ಫಾಸಿಸಂ’ ಅಂತಾರೆ. ಹಂಗೆ ಅದಕ್ಕೆ ಅಂಹಿಂಸೆಯ ದರ್ಶನ ಕೂಡ ಬದಲಾಗ್ಬೇಕಾಗ್ತದೆ. ಯುದ್ಧವನ್ನು ಯುದ್ಧದಿಂದಲೇ ಗೆಲ್ಲಬೇಕಾಗ್ತದೆ. ಶಸ್ತ್ರಾಸ್ತ್ರದಿಂದಲೇ ಅದು ಅನಿವಾರ್ಯ. ಅಹಿಂಸೆಯ ತಂತ್ರವನ್ನು ಸಂಪ್ರದಾಯದ ರೀತಿಯಲ್ಲಿ ಬಳಸಿಕೊಂಡ್ರೆ ಉಪಯೋಗ ಆಗಾದಿಲ್ಲ. ಇವತ್ತು ರಾಷ್ಟ್ರ ಸಂರಕ್ಷಣೆಗೆ ಯಾವ ರೀತಿ ಸೈನಿಕ ಶಕ್ತಿ ಬೇಕೋ ಅದನ್ನ ನಮ್ಮದೇ ಆದ ರೀತಿಯಲ್ಲಿ ನಾವು ಬಳಸ್ಕೋಬೇಕಾಗ್ತದೆ.
ನಿಮ್ಮ ಈ ಮಾತಿನ ಮುಂದುವರಿಕೆಯಾಗಿ ಕೇಳ್ತಿದ್ದೇನೆ. ಇವತ್ತು. ‘ನಕ್ಸಲೀಯರು’ ಕೈಗೆತ್ತಿ ಕೊಂಡಿರೋದು ನಿಮ್ಮ ಅರ್ಥಕ್ಕಿಂತ ಹೇಗೆ ಭಿನ್ನವಾಗ್ತದೆ?
ಹಾಂ, ಕೇಳಿ ನನಗೆ ಕೇಳಿದ್ರೆ… ಈ ಪ್ರಜಾಪ್ರಭುತ್ವ, ಆ ಸಿದ್ಧಾಂತ, ಈ ಸಿದ್ಧಾಂತ, ಮಾರ್ಕ್ಸ್‌ ವಾದ ಗಾಂಧೀವಾದ ಇವನ್ನೆಲ್ಲ ತಿಳ್ಕೊಂಡು ಇವುಗಳಿಂದೀ ಬದಲಾವಣೆ ಮಾಡೋದಕ್ಕೆ ಸಾಧ್ಯವಿಲ್ಲ ಅಂತಾ ಅವರ ದೃಢವಾದ ನಂಬಿಕೆ. ಚಾರು ಮುಜುಂದಾರ್‌, ಕನು ಸನ್ಯಾಲ್‌ ಅವರೆಲ್ಲ ಭಾಳಾ ಬುದ್ಧಿವಂತ್ರು. ಈ ಪ್ರಜಾಪ್ರಭುತ್ವದ ಹೆಸರಿನಲ್ಲಿ ಈ ಫ್ಯೂಡಲ್‌ ಮತ್ತು ಕ್ಯಾಪಿಟಲಿಸ್ಟ್‌ ಏನದೆ ಅದರ ವಿರುದ್ಧ ಸಶಸ್ತ್ರ ಕ್ರಾಂತೀನೇ ಮಾಡಬೇಕು ಅಂತಾ ಅವರ ಬಲವಾದ ನಂಬಿಕೆ. ಒಂದು ವೇಳೆ ಅದರ ಬಗ್ಗೆ ನಿಮ್ಮ ಅಭಿಪ್ರಾಯ ಏನು ಅಂತ ಕೇಳಿದ್ರೆ ಅದಕ್ಕ ನಾ ಹೇಳ್ತೇನೆ ಒಂದು ವೇಳೆ ಅವರು ನಕ್ಸಲೈಟ್‌ ಯಾಕಾದ್ರು? ಮೂಲಭೂತ ಪ್ರಶ್ನೆ ಅಲ್ಲದೆ, ಅವರು ಯಾಕ ನಕ್ಸಲೈಟ್‌ ಆದ್ರು ಅದನ್ನ ತಿಳ್ಕಂಡು ಅದಕ್ಕ ಪರಿಹಾರ ಕಂಡುಕೊಳ್ಳೋಕೆ ಪ್ರಯತ್ನ ಮಾಡಬೇಕೋ ಹೊರತು ಬರೀ ನಕ್ಸಲೈಟ್ರು ಉಗ್ರವಾದಿಗಳಿದ್ದಾರೆ, ಹಿಂಸಾವಾದಿಗಳಿದ್ದಾರೆ ಅಂತ ಬರೀ ಅವ್ರನ್ನ ಸಪ್ರೆಸ್‌ ಮಾಡ್ಲಿಕ್ಕೆ ಹೋದ್ರೆ ಈ ಸಮಸ್ಯೆ ಮುಗಿಯೋದಿಲ್ಲ. ಅಂದ್ರೆ ನಕ್ಸಲೈಟರ ಚಟುವಟಿಕೆ ಸರಿ ಅಂತಾ ನಾನನ್ನೋದಿಲ್ಲ. ಅವ್ರು ನಂಬಿಕೆ ಹಾಗಿದೆ. ಅವ್ರು ಯಾಕ ಬಂದ್ರು ಆ ನಿರ್ಣಯಕ್ಕ ಅನ್ನೋದನ್ನ ನವು ತಟಸ್ಥ ಇರೋ ಜನ ಕಂಡ್ಕೋಬೇಕು.
ಈಗ ನೋಡ್ರಿ ಒಂದೆರಡು ವರ್ಷದ ಹಿಂದೆ ಒಬ್ಬ ಮನುಷ್ಯ ‘ಸಾಕೇತ ರಾಜನ್‌’ ಅಂತಾ. ಈ ಸಾಕೇತ್‌ ರಾಜನ್‌ ಅಂದ್ರೆಯಾರು ಅಂದ್ರೆ, ಸಾಕೀ ಅನ್ನೋದು ಆತನ ಕಾವ್ಯನಾಮ. ‘ಮೇಕಿಂಗ್‌ ಹಿಸ್ಟರಿ’ ಅಂತಾ ಆತನ ಕೃತಿಗಳು ಎರಡು ಭಾಗದಲ್ಲಿ ಬಂದಿವೆ. ಭಾಳ ಅಭ್ಯಾಸ ಮಾಡಿ ಬರೆದ ಪುಸ್ತಕಗಳು. ಅವಾಗ ಸಾಕಿ ಯಾರಂತ ಯಾರಿಗೂ ಗೊತ್ತಿದ್ದಿಲ್ಲ. ನಂತರ ಆತ ನಕ್ಸಲೈಟು ಅಂತಾ ಗೊತ್ತಾತು…. ಸರಿ. ಯಾಕೆ ಹೀಗೆ ಸಾಕೇತ ರಾಜನ್‌ನಂಥಾ ಬುದ್ಧಿವಂತ ಮನುಷ್ಯ ಸಶಸ್ತ್ರ ಕ್ರಾಂತಿಗೆ ಇಳಿದ್ನಪ್ಪಾ ಅಂದ್ರೆ ಅದು ಆತನ ವಿಶ್ವಾಸ. ಯಾಕ ಹಿಂಗಾದ ಅಂತ ನೋಡ್ಬೇಕಾಗ್ತದೆ. ಡಾಕ್ಟರ್‌ ಆಪರೇಷನ್‌ ಮಾಡೋವಾಗ ರಕ್ತ ಬರ್ತದೆ. ಅದು ಹಿಂಸೆಯ ಕೃತಿ ಅಂತಾ ಕಾಣಿಸ್ತದೆ. ಆಪರೇಷನ್‌ ಮಾಡೋವಂಥ ಪ್ರಸಂಗ ಯಾಕ ಬಂತು? ಎಲ್ಲಿ ದೋಷ ಅದೆ, ಎಲ್ಲಿ ರೋಗ ಅದೆ, ಈ  ತರಹದ ಪ್ರಾಕ್ಟಿಕಲ್‌ ಅಂಶವನ್ನು ನಾವು ಗುರುತಿಸಬೇಕಾಗ್ತದೆ ಹಿಂಗಾಗಿ ಈ ಹಿಂಸೆ ಅಗತ್ಯವೇನೋ ಅನಿಸ್ತದೆ.
ಅದಕ್ಕ ಅವರವರ ಪ್ರಯೋಗ ನಡದದೆ ಈಗ. ಇದು ತಪ್ಪು ಅದು ತಪ್ಪು ಅಂತ ನಾವಿಂಗೆ ವಿಮರ್ಶಾತ್ಮಕ ಅಭಿಪ್ರಾಯ ಪಡೋದಕ್ಕಿಂತಲೂ ಅವ್ರು ಮೊದಲು ಮೂಲಭೂತ ಯೋಚ್ನೆ ಮಾಡ್ತಾರೆ. ‘ನೀತಿ ಹೇಳೋದಕ್ಕಿನ ಮೊದ್ಲು ಹೊಟ್ಟೆಗೆ ಹಾಕು’ ಅಂತಾ. ಇದೆಲ್ಲ ಸರಿ ಹೀಗೆ ಮಾಡ್ದೀ, ಹಾಗೆ ಮಾಡ್ದೀ, ದಾರಿಬಿಟ್ಟೀ, ಇದು ಅನೀತಿ ಅನ್ನೋದಕ್ಕಿಂತಲೂ ಹಿಂಗೆ ಯಾಕಾದ? ಅದಕ್ಕೆ ಗಾಂಧೀ ಹೇಳ್ತಾರೆ, ಈವನ್‌ ಗಾಡ್‌ ಅಪಿಯರ್ಸ್‌ ಇನ್‌ದ ಫಾರ್ಮ್‌ ಆಫ್‌ ಬ್ರೆಡ್‌ ಫಾರ್‌ ಹಂಗ್ರಿ ಮ್ಯಾನ್‌. ಹಸಿದವನಿಗೆ ದೇವರು ರೊಟ್ಟಿಯ ತುತ್ತಿನ ರೂಪದಲ್ಲಿ ಕಾಣಿಸಿಕೊಳ್ತಾನೆ. ಅಂತ. ಆರೆಸ್ಸೆಸ್‌ನವರು ಹೇಳಿದ್ರು ಗಾಂಧೀ ದೇಶ ಒಡಿಸ್ದಾ ಅಂತಂದು. ದೇಶಾ ಒಡೀಲಿಕ್ಕೆ ಗಾಂಧೀ ಕಾರಣ ಅಂತ ಕೊಲೆ ಮಾಡಿದ್ರು. ಇವ್ರೆಲ್ಲ ಈ ದೇಶ ಗುಲಾಮಗಿರೀಲಿ ಬೀಳ್ತಿರಬೇಕಾದ್ರೆ ಗುಲಾಮಗಿರಿ ತೊಲಗಿಸ್ಲಿಕ್ಕೆ ಏನ್ಮಾಡಿದ್ರು? ಸರಿ ಕಾಂಗ್ರೆಸ್ಸಿನವರು ಗಾಂಧೀ ನೇತ್ರತ್ವದಾಗ ದೇಶ ಒಡಿದ್ರು ಅಂತಾರ ಹಂಗನ್ನಂಗಿದ್ರೆ ಇವ್ರು ಅದಕ್ಕ ಪ್ರತಿಭಟನೆಯನ್ನಾದ್ರೂ ಯಾಕ ಮಾಡ್ಲಿಲ್ಲ. ಏ…. ನಮ್ಮದು ಸಾಂಸ್ಕೃತಿಕ ಕ್ಷೇತ್ರ ರಾಜಕೀಯ ನಮಗೆ ಸಂಬಂಧ ಇಲ್ಲ ಅಂತಿಳ್ಕೊಂಡು ಸುಮ್ಮನಾ ಕುಂತಿದ್ರು, ಒಳಗೊಳಗಾ ಇಂಥಾ ಕಾರಸ್ಥಾನ ಮಾಡ್ತಿದ್ರು. ಏನಂತೀರಿ? ಏನ್ಮಾಡಿದ್ರು ಅವ್ರು? ಏನೇನೂ ಮಾಡ್ದವ್ರು ಅಲ್ಲ, ಈ ದೇಶದ ಸ್ವಾತಂತ್ರ್ಯದ ಸಲುವಾಗಿ.
ಲೋಹಿಯಾ, ಈ ದೇಶದ ೨೭ ಕೋಟಿ ಜನರ ಆದಾಯ ತಲಾ ೩ ಆಣೆಗಿಂತ ಕಡಿಮೆ ಅದಾ ಅಂತಾ ಲೋಕಸಭೆಯಲ್ಲಿ ಹೇಳ್ದಾಗ, ಲೋಕಸಭೆ ದಂಗು ಬಡೀತು. ಹೇಳ್ಬೇಕಂದ್ರೆ, ಗುಲ್ಜಾರಿಲಾಲ್‌ನಂದಾ, ನೆಹರು ಇವರು ದಿಕ್ಕು ತಪ್ಪಿದ್ರು. ಅಂಥಾ ವಿಚಾರವಂತ ಪಾರ್ಲಿಮೆಂಟೇರಿಯನ್‌. ಇನ್ನು ಈ ವಾಜಪೇಯಿ ಗೀಜಪೇಯಿ ಉತ್ತಮ ಸಂಸದೀಯ ಪಟು ಹಂಗೇ ಹೀಂಗೇ…ಅದ್ರೆ ಏನ್ಮಾಡಿದ್ರು ಇವ್ರೆಲ್ಲ? ಸುಮ್ನೆ ಭಾಳಾ ದೊಡ್ಡೋರು ಮಾಡ್ಬಿಟ್ರು ಇವ್ರನ್ನ. ಅಂವ ಸ್ವಾತಂತ್ರ್ಯ ಚಳವಳಿ ಕಾಲಕ್ಕ ಬ್ರಿಟೀಷರಿಗೆ ತಪ್ಪೊಪ್ಪಿಗೆ ಕೊಟ್ಟಿದ್ದು ನಿಜ. ಆತನ ಹಸ್ತಾಕ್ಷರದಾಗ ಪತ್ರಾನು ಐತಿ. ಅಂಥವನ್ನ ದೊಡ್ಡ ಹೀರೋನ್ನ ಮಾಡ್ಬಿಟ್ರು… ಆಂ, ಅವ್ರೇನು ಮಾಡ್ಯಾರ. ಏನೇನೂ ಮಾಡ್ದವರಲ್ಲ ಅವ್ರು ಈ ದೇಶಕ್ಕ. ಇನ್ನುಈ ಅದ್ವಾನಿ ಗಿದ್ವಾನಿ ಇವ್ರೆಲ್ಲಾ ಏನು, ಎತ್ತ ಭಾಳಾ ಘಾತ ಮಾಡ್ಕೊಂತ ಬಂದ್ರು. ಇತ್ತೀಚೆಗೆ ಗಾಂಧಿ ಬಗ್ಗೆ ಭಾಳ ಅಪಚಾರಾನೂ ನಡೀತನದ. ನಾಟ್ಕ ಮಾಡಿದ್ರು ಅದು ಮಾಡಿದ್ರು ಆದ್ರೆ ಸೂರ್ಯನ ಕಡೆ ಉಗುಳಿದ್ರೆ, ಆ ಮೂರ್ಖನ ಮುಖದ ಮೇಲೇ ಬೀಳ್ತದೆ ಬಿಡ್ರೀ ಇಂಥಾದ್ದು ಮಾಡ್ಕೋತ ಬಂದ್ರು. ಈಗೆಲ್ಲಾ ಅವು ಹೂರಣ ಬಯಲಿಗೆ ಬರ್ಲಿಕ್ಕೆ ಹತ್ತ್ಯಾದ. ಇನ್ನ ಅವ್ರುದು ಏನೂ ನಡಿಯಾದಿಲ್ಲ. ಈಗ ಕ್ರಾಂತಿಕಾರಿ ಶಕ್ತಿ ಕೋಮುವದಿ ಶಕ್ತಿನಾ ಎದುರಿಸಿ ನಿಂತು ಬಿಟ್ಟಿದೆ.
ಅಂಥಾ ಒಂದು ಕ್ರಾಂತಿಕಾರಿ ಶಕ್ತಿಯನ್ನು ಹೆಂಗ ಗುರ್ತಿಸ್ತಿರಿ ನೀವು? ಎಲ್ಲಿದೆ?
ಕ್ರಾಂತಿಕಾರಿ ಶಕ್ತಿಯನ್ನ ಪಕ್ಷದಲ್ಲೇ ಹುಡುಕಬೇಕಾಗಿಲ್ಲ ನೀವು. ಅನೇಕ ವ್ಯಕ್ತಿಗಳು, ಸಂಘಟನೆಗಳು…ಅವುಗಳಲ್ಲಿ ಒಂದು ಚೈತನ್ಯ ಕಾಣ್ಲಿಕ್ಕೆ ಹತ್ಯಾದ. ಈಗ ಬಾಬಾಬುಡನ್‌ಗಿರೀ ಒಳಾಗ ಏನ್‌ ನಡೀತದ ಅದಕ್ಕ ಒಂದು ಪಕ್ಷ ಮಾಡ್ಲಿಕ್ಕೆ ಹೋಗ್ಲಿಲ್ಲ. ಎಲ್ಲರೂ ಸೇರಿ ಪ್ರತಿಭಟನೆ ಮಾಡಿದ್ರು. ಕ್ರಾಂತಿಕಾರಿ ಶಕ್ತಿ ಬೆಳೀಲಿಕ್ಕೆ ಹತ್ತಿದೆ. ಇದು ಆಗ್ಬೇಕು. ಇಲ್ಲೇನಿದೆ ಒಂದೇ ಓಣಿಯೊಳಗ ಮುಸಲ್ಮಾನ್ರು, ಹಿಂದೂಗಳು ಅಣ್ಣತಮ್ಮಂದ್ರಂಗ ಜೀವನ ಮಾಡಾಕ ಹತ್ತ್ಯಾರ ಅವ್ರೊಳಗ ಭೇಧ ಹುಟ್ಟಿಸ್ಲಿಕ್ಕೆ ಹತ್ತ್ಯಾರ. ಯಾಕ ಮಾಡ್ಬೇಕದು.
ಕರ್ನಾಟಕದಲ್ಲಿ ಆರಂಭದಿಂದ ಈಗಿನವರೆಗೂ ಸಾಗಿ ಬಂದ ಲೋಹಿಯಾವಾದಿ ಸಮಾಜವಾದಿ ಪಕ್ಷಗಳಲ್ಲಿನ ನಾಯಕತ್ವವನ್ನು ಈವರೆಗೂ ಒಬ್ಬ ದಲಿತ ತಗೊಳ್ಳೋಕೆ ಆಗ್ಲಿಲ್ಲ. ದಲಿತರು ಗಮನಾರ್ಹ ಪ್ರವೇಶ ಪಡೆಯೋಕೇ ಸಾಧ್ಯ ಆಗಿಲ್ಲ. ಇವತ್ತಿಗೂ ಕರ್ನಾಟಕದ ಸೋಷಲಿಸ್ಟರು ಅಂದ್ರೆ ಲಿಂಗಾಯಿತರೇ ಹೆಚ್ಚು. ದಲಿತರು ಪ್ರಾತಿನಿಧಿಕವಾಗಿ ಇರಬಹ್ದು. ಆದರೆ ಗಣನೀಯ ಪ್ರಮಾಣದಲ್ಲಿ ಆಗಿಲ್ಲ ಅಂತ?
ಒಪ್ಪುವಂಥ ಮಾತೇ. ಆದ್ರೆ ಇಲ್ಲೇನಾತು, ಅಂಬೇಡ್ಕರ್‌ ದಲಿತರ ವಿಮೋಚನೆಯ ಸಲುವಾಗಿ ಮುಂದಾದಾಗ ಲೋಹಿಯಾರವರು ಏನ್‌ ಹೇಳಿದ್ರು ಅಂಬೇಡ್ಕರ್‌ ಮಹಾಬುದ್ಧಿವಂತ ನಿಜ. ಆದ್ರೆ ಬರೀ ಹರಿಜನ, ಅಸ್ಪೃಶ್ಯ ಸಮಾಜದ ಮುಂದಾಳಾಗ್ಬಾರ್ದು. ದಮನಿತ ಎಲ್ಲಾ ಶೋಷಿತ ಜನರ ನಾಯಕನಾಗ್ಬೇಕು ಅಂತಂದ್ರು. ಅಂಬೇಡ್ಕರ್‌ ಮತ್ತು ಗಾಂಧೀನ ಭೆಟ್ಟಿ ಮಾಡಿಸ್ಲಿಕ್ಕೆ ಲೋಹಿಯಾ ಭಾಳಾ ಪ್ರಯತ್ನ ಮಾಡಿದ್ರು.
ಏನಾತು ಅಂತಂದ್ರೆ, ಈ ಸಮಾಜವಾದಿ ಚಳವಳಿಗೆ ದಲಿತರು ಮತ್ತು ಇತರ ಹಿಂದುಳಿದ ವರ್ಗದ ಸಮಾಜದ ಜನ ಯಾಕೆ ಬರ್ಲಿಲ್ಲ ಅಂತಂದ್ರೆ ತಮ್ಮ ತಮ್ಮ ಸಮಾಜದ ಮುಖಂಡರ ನಾಯಕತ್ವದಲ್ಲಿದ್ರು. ಅದನ್ನೂ ಪೂರಾ ಆಗ್ಲಿಲ್ಲ ಬಿಡ್ರೀ. ಜಗಜೀವನರಾಂ, ಅವ್ರೂ…ಇದ್ದಂಗೆ ಬಹುತೇಕ ಕಾಂಗ್ರೆಸ್ಸಿನ ಪ್ರಭಾವದಲ್ಲೇ ಇದ್ರು. ನನಗೆ ತಿಳಿದಂಗೆ ಈ ಸಮಾಜವಾದಿಗಳು ದಲಿತರನ್ನ ತಗೊಳ್ಳೋಕೆ ವಿಶೇಷ ಪ್ರಯತ್ನ ಏನೇನೂ ಮಾಡ್ಲಿಲ್ಲ. ಮತ್ತು ಆ ವರ್ಗಗಳು ಅಂಬೇಡ್ಕರ ನಮ್ಮ ಮುಖಂಡ ಅಂತ ಹಿಡ್ಕೊಂಡ್ರು. ಹಿಂಗಾಗಿ ಈ ಜನ ಬರ್ಲಿಲ್ಲ ಸಮಾಜವಾದಿ ಚಳವಳಿಯೊಳಗೆ.
ನನಗನ್ನಿಸೋದು, ಕರ್ನಾಟಕದಲ್ಲಿ ಬಹುತೇಕ ಲಿಂಗಾಯಿತ ಸಮಾಜವಾದಿಗಳ ವರ್ಗ ಗುಣ ಕೂಡ ದಲಿತರು ಸಮಾಜವಾದಿ ಪಕ್ಷದಲ್ಲಿ ಬರದಂತೆ ತಡೀತು ಅಂತ. ಅವ್ರು ಬಸವತತ್ವದಂತೆಯೂ ನಡೀಲಿಲ್ಲ. ಜೆ.ಹೆಚ್‌.ಪಟೇಲ, ಮಹೇಶ್ವರಪ್ಪ, ಈಶ್ವರಪ್ಪ ಇವ್ರೆಲ್ಲ. ಇವ್ರು ಲೋಹಿಯಾರವರ ವ್ಯಾಪಕ ತಾತ್ವಿಕತೆಯನ್ನ ಅರ್ಥ ಮಾಡಿಕೊಳ್ಲಿಲ್ಲ. ಅವ್ರು ಹಂಗ ವಚನ ಹೇಳೋದು, ಸ್ವಾಮೀಜಿಗಳಿಗೆ ಅಡ್ಡ ಬೀಳೋದು ಹಿಂಗಾ. ಒಂದ್ಸಲ ಪೂರ್ಣಚಂದ್ರ ತೇಜಸ್ವಿ ಜೆ.ಹೆಚ್‌.ಪಟೇಲ್ರಿಗೆ ಭಾಳಾ ಟೀಕೆ ಮಾಡ್ಬಿಟ್ಟ. ನೀವು ಸಮಾಜವಾದಿಗಳು ಅಂತ ಹೇಳ್ತೀರಿ. ನೀವು ಚಿತ್ರದುರ್ಗದ ಸ್ವಾಮಿಗಳಿಗೆ ಅಡ್ಡಬೀಳ್ತೀರಲ್ಲ. ನಮಸ್ಕಾರ ಯಾಕ ಮಾಡ್ತೀರಿ ಅಂತ. ಅದಕ್ಕ ಪಟೇಲ್ರು “ಏನಾತು? ಒಬ್ಬ ಮನುಷ್ಯನ ದೇಹದ ಒಂದು ಅಂಗ, ಮತ್ತೊಬ್ಬ ಮನುಷ್ಯ ಒಂದು ಅಂಗಕ್ಕೆ ತಾಕಿದರೆ ಏನ್‌ ತಪ್ಪಾತು ಅಂತ. ಈತ ತರ್ಕಪಟು ಜೆ.ಹೆಚ್‌.ಪಟೇಲ್‌ ಅಂದ. ಅವಾಗ ಮತ್ತು ತೋಡಿಕೊಟ್ಟ ತೇಜಸ್ವೀ. ‘ಒಳ್ಳೇದು. ನಿಮ್ಮ ಹಣೆ ಮತ್ತೊಬ್ಬರ ಪಾದಕ್ಕೆ ಬಿದ್ರೆ ಏನೂ ತಪ್ಪಿಲ್ಲ ಅಂತೀರಿ. ಆದ್ರೆ ಒಬ್ಬ ತನ್ನ ಕಾಲಿನಿಂದ ಯಾವನ ಪಾದದ ಮೇಲೆ ಹಣೆ ಇಡ್ಬೇಕಾಗಿದೆಯೋ, ಅವನಿಗೆ ಒದ್ರೇನಾಗ್ತದೆ ಅಂತಾ’ ಕೇಳಿದ. ಅಂದ್ರೆ ಒಬ್ಬ ಭಕ್ತನ ಕಾಲು ಸ್ವಾಮಿಗೆ ಬಡಿದ್ರೆ ಏನಾಗ್ತದೆ ಅಂತಾ. ಹಿಂಗಾಗಿ ಈ ರಾಜಶೇಕರ ಮೂರ್ತಿ ಅವ್ರು ಇವ್ರು ಏನೇನೋ ಮಾಡ್ಬಿಟ್ರು. ಹಿಂಗಾಗಿ ಇವ್ರೆಲ್ಲ ನಿಷ್ಠಾವಂತ ಸಮಾಜವಾದಿಗಳು ಅಲ್ವೇ ಅಲ್ಲ.
ವಿಶ್ವನಾಥ ರೆಡ್ಡಿ ಮುದ್ನಾಳ್‌ ಇವ್ರೆಲ್ಲ ಒಂದು ಕಾಲಕ್ಕೆ ಸಮಾಜವಾದದ ಜೊತೆಗೆ ಗುರುತಿಸಿ ಕೊಂಡವರು…?
ಅಯ್ಯೋ ವಿಶ್ವನಾಥರೆಡ್ಡಿ ಮುದ್ನಾಳ ಅವ್ರೆಲ್ಲಾ… ಛೇ… ಛೇ…. ಛೇ ಅವ್ರೆಲ್ಲಾ ಭಾದ್‌ ಮನ್‌ಷ್ಯಾರು ಅವ್ರೆಲ್ಲ. ತಮಿಗೆ ತಾವು ಸಮಾಜವಾದಿಗಳು ಅಂತಾ ಅಂದುಕೊಂಡ್ರೋ ಏನೋ… ಅವ್ರೆಲ್ಲಾ ಪಟ್ಟಭದ್ರರು…. ಮುದ್ನಾಳ ಗಿದ್ನಾಳ್ ಖಂಡ್ರೆ ಇವ್ರೆಲ್ಲ ಪ್ರಸಿದ್ಧಿಗಾಗಿ ಮಾಡೋ ಮನ್ಷ್ಯಾರು. ಬಸವಣ್ಣನವರ ವಿಚಾರ ಗಿಚಾರ ಏನೂ ಇಲ್ಲ. ಪಟೇಲ ಭಾಳಾ ಮುತ್ಸದ್ಧಿ ರಾಜಕಾರಣಿಯಾಗಿದ್ದ. ಆದ್ರೆ ಕರ್ನಾಟಕದ ಮುಖ್ಯಮಂತ್ರಿಯಾಗಿದ್ದಾಗ ಒಬ್ಬ ಸಮಾಜವಾದಿಯಾಗಿ ಏನು ಮಾಡೋಕೆ ಸಾಧ್ಯ ಇತ್ತು ಅದನ್ನ ಮಾಡ್ಲಿಲ್ಲ. ಚಂದ್ರಶೇಖರ ಪ್ರಧಾನಮಂತ್ರಿಯಾಗಿದ್ದ ಮಾಡಬೇಕು ಅಂತಾ ಅಂದ್ಕೊಂಡಿದ್ದ ಆದ್ರೆ ಮಾಡೋಕೆ ಆಗ್ಲಿಲ್ಲ. ಜೆ.ಹೆಚ್‌.ಪಟೇಲ್‌ ಕರ್ನಾಟಕದ ಮುಖ್ಯಮಂತ್ರಿಯಾಗಿದ್ದಾಗ, ಲೋಹಿಯಾರ ದಿನಾಚರಣೆ ಮಾಡೋಕೆ ಸಿ. ಚನ್ನಬಸವಣ್ಣ ಅವ್ರೆಲ್ಲ ಲಂಕೇಶರಿಗೆ ಕರೆಯೋಕೆ ಹೋದಾಗ ‘ಅದೇನು ಲೋಹಿಯಾ ದಿನ ಮಾಡ್ತೀರಿ ನೀವು, ಲೋಹಿಯಾವಾದಿ ಅಂದ್ಕೊಂಡು ಪಟೇಲ್ರು ಮುಖ್ಯಮಂತ್ರಿಯಾಗಿ ಅದೆಷ್ಟು ‘ಚಾರಿತ್ರ್ಯಭ್ರಷ್ಟ’ ನಾಗ್ಯಾನ ಅಂತಾ, ಬರಲ್ಲ ಅಂತ ಹೇಳಿ ಕಳ್ಸಿದ್ದ. ದೊಡ್ಡ ದೊಡ್ಡ ಸಮಾಜವಾದಿಗಳೆಲ್ಲ ಭ್ರಷ್ಟರಾಗಿ ಹೋಗ್ಯಾರ, ಲೋಹಿಯಾರ ಹೆಸರನ್ನ ಹಾಳ್‌ ಮಾಡಿಬಿಟ್ಟೀರಿ ಅಂತಾ ಬೈದು ಕಳಿಸಿದ್ದ. ಈಗಂತೂ ಭಾಳಾ ಹದಗೆಟ್ಟು ಹೋಗಿ ಬಿಟ್ಟೈತಿ.
ಕರ್ನಾಟಕದಲ್ಲಿನ ರಾಜಕಾರಣ, ಅಥವಾ ಚಳವಳಿ ನಿಜವಾಗಿ ಸಮಾಜವಾದಿ ಸ್ವರೂಪ ಪಡೀತಾ ಅಂತಾ?
ಈಗ, ಕರ್ನಾಟಕದೊಳಗ ‘ಸಮಾಜವಾದಿ’ ಶಕ್ತಿಯನ್ನು ಹಾಳು ಮಾಡ್ಲಿಕ್ಕೆ ಈ ಸಂಧಿಸಾಧಕ ರಾಜಕಾರಣಿಗಳೆಲ್ಲ ಕಾರಣರಾದ್ರು. ಇವತ್ತಿನ ಮಟ್ಟಿಗೆ ಈ ದೇವೇಗೌಡ ಅವ್ರೆಲ್ಲ ಬಿ.ಜೆ.ಪಿ. ಜೊತೆಗೆ ಸೇರ್ಕಂಡು ಸರಕಾರ ರಚನೆ ಮಾಡ್ತಾರಂದ್ರೆ ಏನದು?
ಸಮಾಜವಾದಿ ಹೋರಾಟಗಾರರ ಸಂದರ್ಶನ: ೮. ಗಾಂಧಿ ಸತ್ತಾಗ ಅವ್ರು ಪೇಡೆ ತಿಂದ್ರು (೪)
ದೇವೇಗೌಡರು ಸಮಾಜವಾದೀನಾ?
ಅಲ್ಲ, ಆಗಿರ್ಲಿಲ್ಲ ಆದ್ರೆ ಜೆ.ಹೆಚ್‌.ಪಟೇಲ್‌ ವಗೈರೆ ಇವರೆಲ್ಲ, ಇವರ ಜೊತೆ ಕೂಡ್ಕೊಂಡು ಜನತಾ ರಾಜಕಾರಣ ಮಾಡಿದ್ರಲ್ಲ. ಇವ್ರ ಹಿರಿತನದೊಳಗ ಮಾಡಿದ್ರಲ್ಲ. ಇವ್ರು ಸಮಾಜವಾದಿ ಇದ್ದಾನ ಅಂತ ಮಾಡಿದ್ದು ಇದು ಇಲ್ಲೀಗೆ ಬಂತು. ಒಟ್ಟಿನಲ್ಲಿ ಕರ್ನಾಟಕದಲ್ಲಿ ಯಾವ ಮಟ್ಟದಲ್ಲಿ ಸಮಾಜವಾದ ಬೆಳೀಬೇಕಿತ್ತೋ ಅದು ಅಷ್ಟು ಬೆಳೀಲಿಲ್ಲ. ಭಾರತದ ಯಾವ ರಾಜ್ಯದಲ್ಲೂ ಬೆಳೀಲಿಲ್ಲ. ಪ್ರತಿಯಾಗಿ ಬಿ.ಜೆ.ಪಿ. ಅಧಿಕಾರ ಪಡೀತು. ಗಟ್ಟಿಯಾತು.
‘ಅಹಿಂದ’ದ ಹೆಸರಿನಲ್ಲಿ ಏನು ಪ್ರಯತ್ನ ನಡೀತಿದೆ, ಅದನ್ ಏನಂತೀರಿ?
ಇವತ್ತಿನ ಮಟ್ಟಿಗೆ ಅದು ಸರೀನಾ ಅದೆ. ಆದ್ರೆ ಅಂವ (ಸಿದ್ದರಾಮಯ್ಯ) ಈ ಕಾಂಗ್ರೆಸ್‌ ಪಾರ್ಟಿಗೆ ಬರೋದರ ಬದಲಾಗಿ ದೇವನೂರು ಮಹಾದೇವ ವಗೈರೆ ಅವರ ಕರ್ನಾಟಕದ ಸರ್ವೋದಯ ಪಕ್ಷ ಏನದೆಯಲ್ಲ ಅದ್ರಾಗ ಹೋಗ್ಬೇಕಾಗಿತ್ತು. ಇದು ನನಗೇನು ಹಂಗನ್ನಿಸ್ತದೆ. ಇವರೇನಂತಾರೆ ಒಂದು ವೈಯಕ್ತಿಕ ಮಹತ್ವಾಕಾಂಕ್ಷೆ ಇಟ್ಕಂಡು ಒಂದು ದೊಡ್ಡ ಪ್ರಬಲ ರಾಜಕೀಯ ಕೊಟ್ಟರೂ ಬೇಡ, ನಾನು ‘ಅಹಿಂದ ಚಳವಳಿ’ ಕಟ್ತೀನಿ ಅನ್ನೋ ಛಲ ಬೇಕಾಗಿತ್ತು. ಮತ್ತ ಇವರ ಕೂಡ ಕೂಡ್ಕೊಂಡ. ಇವರ್ದು ‘ಗೋದಲಿ ಒಳಗ ನಾಯಿ ನಿಂತೈತೆ’. ಹುಲ್ಲನ್ನು ತಾನೂ ತಿನ್ನಲ್ಲ, ತಿನ್ನೋದನಕ್ಕೂ ತಿನ್ನಾಕ ಬಿಡಲ್ಲ’ ಅಂತಾ ಪಾಲಸಿ. ಇವ್ರ ಮೇಲೆಲ್ಲ ಪ್ರಭಾವ ತಿನ್ನಲ್ಲ, ತಿನ್ನೋದನಕ್ಕೂ ತಿನ್ನಾಕ ಬಿಡಲ್ಲ’ ಅಂತಾ ಪಾಲಸಿ. ಇವ್ರ ಮೇಲೆಲ್ಲ ಪ್ರಭಾವ ಬೀರಿ ಪಕ್ಷದ ನಾಯಕತ್ವ ತಗೊಳ್ಳೋ ಸಾಮರ್ಥ್ಯ ಸಿದ್ದರಾಮಯ್ಯನವರಿಗೆ ಅದಾನೋ, ಇಲ್ಲೋ  ಹೆಂಗೆ ಹೇಳ್ಬೆಕು ಹಿಂಗ ಭಾಳಾ ಮಂದಿ ದಾರಿ ತಪ್ಕೋತ ಬಂದ್ರು… ಏನ್ಮಾಡೋದು.
ನಂಜುಂಡಸ್ವಾಮಿಯವರು ಒಂದು ಮಟ್ಟಕ್ಕೆ ಸಮಾಜವಾದಿ ತಾತ್ವಿಕತೆಯ ಹಿನ್ನೆಲೆಯಲ್ಲಿ  ರಾಜ್ಯದಲ್ಲಿ ‘ರೈತಸಂಘ’ ಕಟ್ಟೋಕೆ ಸಾಧ್ಯ ಆಯ್ತು ಅನ್ನಿಸ್ತದೆ?
ಭಾಳ ಸಂಘಟನೆ ಮಾಡಿದ್ರು. ರೈತರಿಗೆ ಒಂದು ಜಾಗತಿಕ ವೇದಿಕೆಯನ್ನು ತಂದುಕೊಟ್ಟ ದೊಡ್ಡ ಮನುಷ್ಯ ಆತ. ಆಮೇಲೆ ಅದ್ರಲ್ಲೂ ನಂಜುಂಡಸ್ವಾಮಿ ಭಾಳಾ ಸರ್ವಾಧಿಕಾರಿ ಅದಾನ, ಅಂತೆಲ್ಲ ಏನೆಲ್ಲ ಆತು. ಪುಟ್ಟಣ್ಣಯ್ಯ ಅವ್ರೆಲ್ಲ. ಒಬ್ಬ ಸಮರ್ಥ ವ್ಯಕ್ತಿಯ ನೇತ್ರತ್ವವನ್ನು ಒಪ್ಲಿಕ್ಕೆ ಈ ಜನ ತಯಾರು ಆಗೋದಿಲ್ಲೇನೋ ಅನ್ನಿಸ್ತದೆ ಒಮ್ಮೊಮ್ಮೆ.
ಆದ್ರೆ ನಂಜುಂಡ ಸ್ವಾಮಿಯವರ ‘ರೈತಸಂಘ’ ಕ್ಕೆ ಜಮೀನುದಾರ ರೈತರ ಹಿತಾಸಕ್ತಿ ಮುಖ್ಯವಾಯ್ತೋ ಹೊರತು ಜಮೀನು ಇಲ್ಲದ ರೈತರ, ಅಥವಾ ಕೃಷಿ ಕಾರ್ಮಿಕರ ಹಿತಾಸಕ್ತಿಯನ್ನು ಅವರ ಕಾರ್ಯಕ್ರಮ ಒಳಗೊಂಡಿರಲಿಲ್ಲ ಅಂತ ವಿಮರ್ಶೆ ಇದೆ?
ಅಲ್ಲ, ಈಗ ಅವೆಲ್ಲ ವಿಮರ್ಶೆ ಬಂದವು ನಿಜ. ಆದ್ರೆ ಕರ್ನಾಟಕದಲ್ಲಿ ಅಷ್ಟೊಂದು ವ್ಯಾಪಕವಾಗಿ ರಾಜ್ಯದ ಹಳ್ಳಿಯ ರೈತರಿಗೆ ಒಂದು ಸ್ವಾಭಿಮಾನ ತಂದುಕೊಟ್ನಲ್ಲ. ರೈತರು ಒಂದು ಶಕ್ತಿ ಅಂತಾ ತೋರಿಸ್ದ. ಹಳ್ಳಿನಾಗೆಲ್ಲ ಬೋರ್ಡ್‌ ಹಾಕಿಸ್ದ ರೈತರನ್ನ ಭೇಟಿ ಮಾಡೋ ಸಮಯ ಇಂತಿಂತಾದ್ದು ಅಂತಾ. ಇವೆಲ್ಲಾ ಏನದೆ ಬರೀ ದೊಡ್ಡ ರೈತರು, ಕುಲಕ್ಸ್‌ ಅಂತಾ ಅವರಿಗಷ್ಟೇ ಅಲ್ಲ ಸಾಮಾನ್ಯ ರೈತರೂ ಅಧಿಕಾರಿಗಳ ಮುಂದೆ ಧೈರ್ಯದಿಂದ ಮಾತಾಡೋಹಂಗೆ ಮಾಡ್ದ. ಅಲ್ಲ…ಬಹಳಷ್ಟು ಎಲ್ಲಾ ಮಾಡ್ಲಿಕ್ಕಾತು ಅಂತ ಅಲ್ಲ. ಆದ್ರೆ ಅಷ್ಟರೊಳಗಾ ಏನಾತು, ನಂಜುಂಡಸ್ವಾಮಿ ಸರ್ವಾಧಿಕಾರಿ, ಹಿಟ್ಲರ್ ಮಾಡ್ದಂಗ ಮಾಡ್ತಾನ ಅಂತಾ ಅದ್ರಗೂ ಎರಡು ಗುಂಪು ಆದ್ವು. ರಾಮಚಂದ್ರೇಗೌಡ, ಪುಟ್ಟಣ್ಣಯ್ಯ. ಲಂಕೇಶ್‌ ಅವ್ರೆಲ್ಲಾ ಆರೋಪ ಮಾಡಿದ್ರು. ಅಲ್ಲ ಒಂದಿಷ್ಟು ಲೋಪದೋಷಗಳು ಇದ್ದಿರ್ಬೇಕು. ಅದನ್ನಾ ಬೆಳೆಸಾಕ ಹೋಗಬಾರ್ದು. ಗುಲಾಬಿಗೆ ಮುಳ್ಳದಾವು ಅನ್ನಾದ ಮುಖ್ಯ ಅಲ್ಲ. ಆದರೆ ಆತ ಚಾರಿತ್ರಿಕ ಕಳಂಕ ಇರೋ ಮನ್ಷ್ಯಾ ಅಲ್ವೇ ಅಲ್ಲ. ಮಾನವೀಯ ಗುಣ ಭಾಳಾ ದೊಡ್ಡದಿತ್ತು. ಕೊನೆಗಾತ ಉಳೀಲಿಲ್ಲ ಪಾಪ, ಪುಪ್ಪುಸದ ಕ್ಯಾನ್ಸ್‌ರ್‌ ಆತು. ಆತ ಬರೀ ಕರ್ನಾಟಕದಾಗ ಅಲ್ಲ, ಭಾರತದಾಗ ಯಾರೂ ಮಾಡ್ಲಾರದಂತ ಕೆಲಸಮಾಡಿದ. ಗ್ಲೋಬಲ್‌ ಲೆವೆಲ್‌ನ್ಯಾಗ ರೈತರ  ಸಂಘಟನೆ ಮಾಡ್ದ. ಆತ ಲೋಹಿಯಾ ಅವರಿಗೆ ಭಾಳ ಸಮೀಪದಾಗ ಇದ್ದ. ಸಮಾಜವಾದಿ ಪಕ್ಷದಾಗೂ ಇದ್ದ. ಅವಾಗೆಲ್ಲಾ ಈತನ್ನ ಸೇರ್ತಿದ್ದಿಲ್ಲ. ‘ಮಾನವಂತ’ ಅಂತಾ ಪತ್ರಿಕೆ ತೆಗೀತಿದ್ದ ಕೆಲವು ಸಂಚಿಕೆಗಳ ಒಳಾಗೆ… ಕರ್ನಾಟಕದ ಸಮಾಜವಾದಿಗಳ ಬಗ್ಗೇ ಬರ್ದಿದ್ದ. ತುಂಬಾ ನಿಷ್ಠುರಿ ಮನುಷ್ಯ. ಈ ಬ್ರಾಹ್ಮಣಿಕೆ ವಿರುದ್ಧ ಜೋರ್ದಾರ್ ಮಾಡಿದ ಮನುಷ್ಯ. ಈ ವೈದಿಕ ಪುರೋಹಿತಶಾಹಿ ನಮ್ಮ ದೇಶದೊಳಗ ಎಂದಿನಿಂದಲೂ ಈ ದೇಶದ ಕೋಟಿಕೋಟಿ ಜನರಿಗೆ ಅರಿಯದಂತೆ ತುರ್ತುಪರಿಸ್ಥಿತಿ ಹೇರಿದೆ ಅಂತ್ಹೇಳ್ತಿದ್ರು. ಕಾಣದಂತ ತುರ್ತುಪರಿಸ್ಥಿತಿ ಅದು. ಹಾವನೂರು ವರದಿ ಆಗ್ಬೇಕಾದ್ರೆ ಅವರ ಪಾತ್ರ ಭಾಳಾ ದೊಡ್ಡದಿದೆ. ಇದನ್ನೆಲ್ಲ  ನಾವು ತಿಳ್ಕಾ ಬೇಕು ಪಾಪ ಭಾಳಾ ಲಗೂ ತೀರ್ಕೊಂಡ. ಭಾಳಾ ದೊಡ್ಡ ಮನ್ಷ್ಯಾ.
ನನಗೆ ಅಲಿ ಸರ್ದಾರ ಜಾಫ್ರಿ ಅವರ ಈ ಕವಿತೆ ಭಾಳಾ ಇಷ್ಟ. ನಾನಿದನ್ನ ಹಾಡಬೇಕಂತ ಅನ್ಕಂಡಿದ್ದೀನಿ. ಸ್ವಲ್ಪ ಹಾಡನ್ನೂ ಕೇಳಬಹುದು, ಅಲ್ವಾ ಬಾಷಾ ಅವರೇ. ಕೇಳ್ರೀ,
ಮೈನೇ ಲಾಖೋಂ ಬಹಾರೇ ದೇಖೀ ಹೈ
ಆಗ್‌ಕೇ ಫೂಲ್‌, ಆಗ್‌ ಕೇ ಗುಲ್ಜಾರ್‌
ಅಂಖಡಿಯೊಂಕೇ ದಡಕತೆ ಅಂಗಾರೇ
ಆಂಖೇ ಶೋಲೇ, ಆಂಸೂವೋಂಕೇ ಗುಲ್ಜಾರ್‌
ರೂಮ್‌ ಯುನಾನ್‌ಕೇ ಗುಲಾಮ್‌ ಉಠೇ
ಜೈಸೆ ಪಿಂಜರೋಂಸೇ ಛೂಟ್‌ ಗಯೇ
ಜಾಲಿಮೌಂಕೆ ಮಹಲ್‌ ಅರ್ಜನೇ ಲಗೇ
ಹಾತ್‌ ತರ್ರಾಯೆ ಜಾಮ್‌ ಟೂಟ್‌ ಗಯೇ
ಜಿನ್‌ ಕೋ ಕುಚಲಾಗಯಾ ಹೈ ಸದಿಯೊಂಸೆ
ಆಜಬೀ ಉನ್‌ಕೆ ದಿಲ್‌ ಧಡಕತೇ ಹೈ
ಜುಲ್ಮ್ ಔರ್‌ ಜಬ್ರಂಕೆ ಅಂಧೇರೇಮೆ
ಶೇಕಡೌಂ ಬಿಜಲಿಯಾ ಚಮಕತೀ ಹೈಂ
ಫಸಲಕೀ ಸಾತ್‌ ಸಾತ್‌, ಉಗ್‌ರಹೇ ಹೈ
ಬಗಾವತೌಂಕೀ ಸಿಪಾಹತ್‌
ಮಿಲ್‌ ಸಕೇಗೀ ಜಾಲಿಮೌಂಕೋ ನಪನಾಹ
ಮೈನೆ ಲಾಖೋಂ ಬಹಾರೀ ದೇಖಿ ಹೈ
ಆಗ್‌ಕೆ ಫೂಲ್‌ ಆಗ್‌ಕೇ ಗುಲ್ಜಾರ್‌
ಉರ್ದು ಶಾಹಿರಿಗಳನ್ನು ಧ್ವನಿಪೂರ್ಣವಾಗೇನೇ ಹಾಡಬೇಕು. ಅಲಿ ಸರ್ದಾರ್ ಜಾಫ್ರಿಯವರ ‘ಏಶಿಯಾ ಜಾಗ್‌ ಉಠಾ’ ಅದ್ರಾಗಿನ ಕೆಲವೊಂದು ಸಾಲುಗಳು ಇವು. ಇದು ನನ್ನ ಅತ್ಯಂತ ಪ್ರೀತಿಯ ಕವನ ಅಂತ ನಾನು ನೆನಪಿಟ್ಟೀನಿ.
ಕೆಲ ಗೀತೆಗಳ ಐತಿಹಾಸಿಕ ಪಠ್ಯಗಳನ್ನು ವರ್ತಮಾನದಲ್ಲಿ ಬಳಸಿಕೊಳ್ಳುವಾಗ ಅದರ ಸಮಕಾಲೀನ ಹಿತಾಸಕ್ತಿಯ ಪ್ರಶ್ನೆಯೂ ಮುಖ್ಯವಾಗ್ತದೆ. ಇವತ್ತಿನ ‘ವಂದೇ ಮಾತರಂ’ ಅನ್ನ ಇಟ್ಕಂಡು ಇದನ್ನ ಹೇಗೆ ವಿಶ್ಲೇಷಿಸಬಹುದು?
ವಂದೇ ಮಾತರಂ, ಬಂಕಿಮಚಂದ್ರ ಚಟರ್ಜಿಯವರ ‘ಆನಂದಮಠ’ ಕಾದಂಬರಿಯಲ್ಲಿ ಬರ್ತದೆ. ಅದ್ರಲ್ಲಿ ಸನ್ಯಾಸಿ ಆಂದೋಲನ, ವಹಾಬಿ ಆಂದೋಲನ, ಇದೂ ಬರ್ತದೆ. ಇದ್ರಲ್ಲಿ ಏನದೆ ಭಾರತದ ಭೌಗೋಳಿಕ ವರ್ಣನೆ ಬರ್ತದೆ. ಮುಸಲ್ಮಾನ್ರು ಏನಂತಾರೆ ‘ಅಲ್ಲಾಹನ ಹೊರತಾಗಿ ಬೇರೆ ಯಾವುದರ ಎದಿರೂ ತಲೆ ಬಾಗಿಸಬಾರ್ದು’ ಅಂತಾರೆ. ಹಿಂದೆ ಬಾಂಬೆ ಮುನ್ಸಿಪಲ್‌ ಕಾರ್ಪೋರೇಶನ್‌ದಾಗ ಈ ಗೀತೆ ಹಾಡೋವಾಗ ಕೆಲವೊಂದು ಮುಸ್ಲೀಂ ಸದಸ್ಯರು ಈ ಆಕ್ಷೇಪ ತೆಗೆದ್ರು.
ನನಗೆ ಕೇಳಿದ್ರೆ ಇದು ಭಾರತೀಯರಿಗೆಲ್ಲ ಸ್ಫೂರ್ತಿ ಕೊಟ್ಟಿದೆ. ಇದ್ರಲ್ಲಿ ಮತೀಯ ಭಾವನೆಗೆ ಅವಕಾಶ ಇಲ್ಲ. ಸುಮ್ನೆ ಇದ್ರಲ್ಲಿ ಓವರ್‌ ಎಸ್ಟೀಮೇಶನ್‌ ಅಂಡರ್‌ ಎಸ್ಟೀಮೇಶನ್‌ ಇದು ಬರ್ಲಿಕ್ಕೆ ಹತ್ಯಾದ. ಕೋಮುವಾದಿಗಳು ಇದನ್ನ ‘ರಾಷ್ಟ್ರಗೀತೆ’ ಅನ್ನೋಮಟ್ಟಿಗೆ ಹೆಚ್ಚು ವೈಭವೀಕರಿಸ್ಲಿಕ್ಕೆ ಹತ್ತಿದ್ರು. ಅವಾಗ ಇನ್ನೊಂದು ಕಡೆಗೆ ಇವ್ರು ಅಂಡರ್‌ ಎಸ್ಟೀಮೇಟ್‌ ಮಾಡ್ಲಿಕ್ಕೆ ಹತ್ಯಾರೆ ಅಂತ ನನ್ನ ಅಭಿಪ್ರಾಯ. ಹಂಗಾಗಿ ವಂದೇ ಮಾತರಂ ಅನ್ನ ಆಕ್ಷೇಪ ಮಾಡೋದು ನನಗೇನು ಅಷ್ಟು ಸರಿ ಅಲ್ಲ ಅಂತ ಅನ್ನಿಸ್ತದೆ.
ನೀವಂದಂಗೆ ಎರಡು ಅತಿಗಳು ಇವೆ. ‘ಹಾಡ್ಲೇಬಾರ್ದು’ ಅನ್ನೋದು ಒಂದು ಅತಿಯಾದ್ರೆ…‘ಹಾಡ್ಲೇಬೇಕು’ ಅನ್ನೋದು ಇನ್ನೊಂದು. ಈ ಕಡ್ಡಾಯದ ‘ಅಹಂ’ ಗೆ ಜಗಳಕಾಯುವ ಗುಣ ಇದೆ ಅಲ್ವ?
ಅದನ್ನ ಸಂವಿಧಾನ (ಘಟನಾ) ಸಮಿತಿ ಅದನ್ನ ಕಡ್ಡಾಯ ಮಾಡೇ ಇಲ್ಲ. ರಾಷ್ಟ್ರಗೀತಿ ಅಂತ ಮಾಡಿದ್ದು ‘ಜನಗಣಮನ’ವನ್ನ. ವಂದೇ ಮಾತರಂ ಗೀತೆಗಿಂತ ವ್ಯಾಪಕ ರಾಷ್ಟ್ರೀಯ ಭಾವನೆ ಜನಗಣಮನದೊಳಗೆ ಇದೆ. ಆದ್ದರಿಂದ ‘ವಂದೇ ಮಾತರಂ’ ಅನ್ನಾ ರಾಷ್ಟ್ರಗೀತೆ ಆಗ್ಬೇಕು ಅನ್ನೋ ವಿಚಾರಾನೂ ಸರಿ ಅಲ್ಲ. ಅದು ಭಾರತೀಯರಿಗೆ ಸ್ಫೂರ್ತಿಯಾಗಿದ್ದ ಗೀತೆ ಹೌದು. ಆದ್ರೆ ‘ಏಕಸಾರ್ವಭೌಮ’ ಗೀತೆಯಾಗ್ಬೇಕು ಅನ್ನೋ ಪ್ರತಿಪಾದನೆ ‘ಓವರ್‌ ಎಸ್ಟೀಮೇಶನ್‌’ ಮಾಡಿದಂತೆ ಆಗ್ತದೆ. ಹೈದ್ರಾಬಾದ್‌ ವಿಮೋಚನಾ ಹೋರಾಟದಾಗ ‘ವಂದೇ ಮಾತರಂ’ ಚಳವಳೀನೇ ಸಾಗ್ತು ಅದು. ಅದನ್ನ ಶುರು ಮಾಡ್ದವರು ಆರ್ಯ ಸಮಾಜದವರು. ಆರ್ಯಸಮಾಜದವರು ಕೋಮುವಾದಿಗಳು ಅನ್ನೋ ಮಾತನ್ನ ನಾನು ಒಪ್ತೀನಿ. ಆದ್ರೆ ವಂದೇ ಮಾತರಂ ಭಾರತೀಯರಿಗೆ ಸ್ಫೂರ್ತಿ ಮತ್ತು ಪ್ರೇರಣೆ ನೀಡಿದ ಒಂದು ಮಹತ್ವದ ಗೀತೆ ಅಂತಾ ಹೇಳಬಹ್ದು.
‘ಆರ್ಯ ಸಮಾಜ’ದ ಸ್ಥಾಪಕ ದಯಾನಂದ ಸರಸ್ವತಿಯವರು ಸಂಪ್ರದಾಯನಿಷ್ಠತೆ ಮತ್ತು ಜಾತಿವಾದವನ್ನು ನಿರಾಕರಿಸಿರಲಿಲ್ವೆ?
ಹೌದು ಅವರು ಈ ಸಂಪ್ರದಾಯನಿಷ್ಠ ಹಿಂದೂವಾದವನ್ನ ಅಲ್ಲಗಳೆದ್ರು. ಅವರು ‘ಸತ್ಯಾರ್ಥ ಪ್ರಕಾಶ’ ಅಂತ ವೇದಗಳಿಗೆ ತಮ್ಮದೇ ಆದ ಕಾಮೆಂಟರಿ ಬರ್ದಾರ. ಅದ್ರೊಳಗೆ ಅವರು ವರ್ಣ ಪದ್ಧತಿ ಜಾತಿ ಪದ್ಧತಿಯನ್ನು ಅವರೊ ಒಪ್ಪಾದಿಲ್ಲ. ಆದ್ರೆ ಇದನ್ನ ಸಂಪೂರ್ಣ ಆರ್ಯಾವರ್ತ ಮಾಡಬೇಕೆಂದು ಅವರು ಪ್ರತಿಪಾದನೆ ಮಾಡ್ತಾರ. ಆರ್ಯ ಸಂಸ್ಕೃತೀನೇ ಆರ್ಯಾವರ್ತ ಅಂದ್ರಲ್ಲ. ಅದರೊಡನೆ ಈ ಸಾವರ್ಕರ್‌ ಅವರೆಲ್ಲ ಹುಟ್ಟಿ ಬಂದ್ರು. ಆ ವೈಭವೀಕರಣ ಏನದೆ ಇವರಿಗೆ ಪ್ರೇರಣೆ ಆಯ್ತು.
ಆರ್ಯಸಮಾಜ ಹೈದ್ರಾಬಾದ್‌ ವಿಮೋಚನಾ ಹೋರಾಟದಲ್ಲಿ ಪ್ರಮುಖ ಪಾತ್ರ ವಹಿಸಿತ್ತಲ್ವ?
ಹೌದು, ಪ್ರಮುಖ ಪಾತ್ರ ವಹಿಸಿತ್ತು. ಆದ್ರೆ ಹೈದ್ರಾಬಾದ್ ಸಂಸ್ಥಾನಿಕರ ನಿರಂಕುಶ ಪ್ರಭುತ್ವದ ವಿರುದ್ಧ ಹೋರಾಡೋದಕ್ಕಿಂತಲೂ ಅಲ್ಲೇನು ಮತಾಂತರ ನಡೀತಿತ್ತಲ್ಲ, ಆ ಮತಾಂತರ ತಪ್ಪಿಸುವುದಕ್ಕಾಗಿ ಹಿಂದೂಗಳಲ್ಲಿ ಜಾಗೃತಿ ಮೂಡಿಸೋದೇ ಇವರಿಗೆ ಮುಖ್ಯವಾಗಿತ್ತು. ಆರ್ಯಸಮಾಜದ್ದು. ಇದನ್ನು ತಪ್ಪಿಸಲಿಕ್ಕೆ ಮುಂದಾದವರು ಸ್ವಾಮಿ ರಮಾನಂದ ತೀರ್ಥರು. ಇವರು ಆ ವಿಮೋಚನಾ ಹೋರಾಟಕ್ಕೆ ವ್ಯಾಪಕತೆಯನ್ನು ತಂದು ಕೊಟ್ರು. ಆರ್ಯ ಸಮಾಜದವರು ‘ಮುಸ್ಲಿಂ ಪ್ರಭುತ್ವ’ ಬೆಳೀತದೆ ಅಂತಂದು ಹಿಂದೂ ಸಂಘಟನೆ, ಹಿಂದೂ ಜಾಗೃತಿ ಮಾಡ್ಲಿಕ್ಕೆ ಹತ್ತಿದ್ರು. ಇದರಿಂದಾಗಿ ಮತೀಯ ಭಾವನೆ ಬೆಳೀತದೆ ಅಂತಂದು, ಸ್ವಾಮಿ ರಮಾನಂದ ತೀರ್ಥರು ಅದನ್ನು ತಪ್ಪಿಸಿದ್ರು.
ಹೈದ್ರಾಬಾದ್‌ ನಿಜಾಮರ ಆಳ್ವಿಕೆ ಕಾಲಕ್ಕೆ ಶಾಲೆ ಪಾಠಶಾಲೆ ಕಾಲೇಜು ವಿದ್ಯಾಲಯಗಳಲ್ಲಿ ನಿಜಾಮರನ್ನ ಸ್ತುತಿಸುವ ಗೀತೆಯನ್ನ ಹಾಡ್ತಿದ್ರಂತೆ. ಕೆಲವೊಂದರ ರಾಷ್ಟ್ರೀಯ ಮನೋಭಾವದ ವಿದ್ಯಾರ್ಥಿಗಳು ಈ ಗೀತೆಯನ್ನು ಹಾಡೋದಿಲ್ಲಂತ ಬಾಯ್ಕಟ್‌ ಮಾಡಿದ್ರು. ಅವಾಗ ವಂದೇ ಮಾತರಂ ಹಾಡ್ಲಿಕ್ಕೆ ಹತ್ತಿದ್ರು. ಇದಕ್ಕ ಆರ್ಯ ಸಮಾಜದ ಪ್ರೇರಣೆ ಇತ್ತು. ಆದ್ರೆ ಅವರು ವಿಮೋಚನಾ ಚಳವಳಿಯನ್ನು ಸಂಘಟಿಸಲಿಲ್ಲ. ಆದ್ರೆ ಅದಕ್ಕೆ ನಿರ್ದಿಷ್ಟ ವ್ಯಾಪಕ ಸ್ವರೂಪ ಕೊಟ್ಟವರಂದ್ರೆ ಸ್ವಾಮಿ ರಮಾನಂದ ತೀರ್ಥರು ಮತ್ತು ಕೆಲ ಹೋರಾಟಗಾರರು. ರಮಾನಂದ ತೀರ್ಥರು, ಕಾರ್ಮಿಕ ಚಳವಳಿಯನ್ನು ಕಟ್ಟಿದ ಎಸ್‌.ಎಂ. ಜೋಶಿಯವರ ಜೊತೆ ಕೆಲಸ  ಮಾಡಿದಂಥವರು. ಎಸ್‌.ಎಂ.ಜೋಶಿ. ಎಡಪಂಥೀಯರು. ಅವರ ಪ್ರಭಾವಕ್ಕೆ ಒಳಗಾದವರು ರಮಾನಂದ ತೀರ್ಥರು. ಸ್ವಾಮಿ ಅಂದ್ರೆ ಹೆಸರಿನಲ್ಲಷ್ಟೇ. ಅವರು ಅವಿವಾಹಿತರು. ಇಲ್ಲೇ ಬಿಜಾಪುರ ಜಿಲ್ಲಾ ಸಿಂಧಗಿ ತಾಲೂಕಿನವರು. ದೊಡ್ಡ ಜಮೀನ್ದಾರ ಮನೆತನದವ್ರು. ಭಾಳಾ ದೊಡ್ಡ ತ್ಯಾಗ ಮಾಡಿದವರು. ಅವರು ಎಂ.ಎ. ಪದವೀಧರರು. ಮರಾಠದೊಳಗ, ನಾಂದೇಡ್ಲ್‌ ದೊಳಗ ಸ್ವಾಮಿ ರಮಾನಂದ ತೀರ್ಥ ಯೂನಿವರ್ಸಿಟಿ ಅಂತದ. ಇವರಿಗ್ಯಾಕ ಸ್ವಾಮಿ ಅಂತ ಬಂತಂದ್ರು, ಅವರ ಪೂರ್ವಾಶ್ರಮದ ಹೆಸರು ಖೇಡಗೀಕರ ವೆಂಕಟರಾಯರು. ವೆಂಕಟರಾಯ ಅಂತ. ಖೇಡಗೀಕರ್, ಮನೆತನದ ಹೆಸರು ಮುಂದೆ ಅವರು ಪಾರಮಾರ್ಥಿಕ ವಿಚಾರಕ್ಕೆ ಹೋದ್ರು ವೈರಾಗ್ಯಕ್ಕ ಹೋದ್ರು ಅಂತಲ್ಲ. ಸ್ವಾಮಿ ರಾಮತೀರ್ಥರ ಫಿಲಾಸಫಿ ಅಭ್ಯಾಸ ಮಾಡಿದ್ರು. ಹಾಗಾಗಿ ಸ್ವಾಮಿ ರಾಮತೀರ್ಥರ ಹೆಸರಿಟ್ಟಕೊಂಡ್ರು.
ಸಮಾಜವಾದದ ರಾಜಕಾರಣದ ಸಂದರ್ಭದಲ್ಲಿ ಅನೇಕ ಬಾರಿ ಉದಾರಧೋರಣೆಗಳು ಕಾಣಿಸಿಕೊಂಡವು. ಇವು ಮೂಲ ಸಿದ್ಧಾಂತಕ್ಕೆ ಧಕ್ಕೆ ಕೂಡ ತಂದವು ಅಂತಾ ಅನಿಸೋದಿಲ್ವಾ?
ಸಿದ್ಧಾಂತ ಪ್ರತಿಪಾದನೆ ಅವರಿಗೆ ಮುಖ್ಯವಾಗಿರ್ಲಿಲ್ಲ, ಲೋಹಿಯಾವಗೈರೆ ಅವರಿಗೆ. ಬದ್ಲೂ ಆಗ್ಬೇಕಾಗ್ತದೆ. ಡಾಗ್ಮ್ಯಟಿಕ್ ಆಗ್ಬಾರ್ದು. ಸಿದ್ಧಾಂತ ಕೂಡ ಬದಲಾಗಬೇಕಾಗ್ತದೆ. ಎಲಿಮೆಂಟ್ ಈಸ್‌ ಒನ್‌. ಬಟ್‌ ದಿ ಕಂಡೀಷನ್ ಶುಡ್‌ ಬಿ ಚೇಂಜಿಂಗ್ ಅಕಾರ್ಡಿಂಗ್ ಟು ಮೂವ್‌ಮೆಂಟ್‌ ಆಫ್‌ ಟೈಮ್‌. ಮೂಲ ಇಂಡಿಯಾ ಐಡಿಯಾಲಜಿ ವಿಸಂಗತ ಆಗ್ಬಾರ್ದು. ದೇಶ, ಕಾಲ, ಪರಿಸ್ಥಿತಿಗೆ ತಕ್ಕಂತೆ ಇರ್ಬೇಕಾಗ್ತದೆ. ಮಧುಲಿಮಯೆ ದ್ವಿಸದಸ್ಯತ್ವ ಬೇಡ ಅಂದ್ರು. ಜನಸಂಘ ಜನತಾಪಕ್ಷದೊಳಗೆ ವಿಲೀನ ಆಗೋ ಹೊತ್ತಿಗೆ ದ್ವಿಸದಸ್ಯತ್ವದ ಬಗ್ಗೆ ಭಾಳಾ ವಿರೋಧ ಬಂತು. ಒಮ್ಮೊಮ್ಮೆ ಸಮಯದ ಒತ್ತಡ ಬಂದಾಗ ಸಿದ್ಧಾಂತ ಸ್ವಲ್ಪತೊಂದ್ರೆ ಆತು. ಬರೀ ಅದನ್ನೇ ಹಿಡ್ಕಂಡು ಕುಂದ್ರುಬಾರ್ದು. ಲೆನಿನ್‌ ಕೂಡ ರೆವಲ್ಯೂಷನಿಸ್ಟ್‌ ಸ್ಟ್ರೆಟಜಿ ಅಂತಾ ಹೇಳ್ದ. ದೇಶ, ಕಾಲ, ಪರಿಸ್ಥಿತಿಗೆ ತಕ್ಕಂತೆ ಕ್ರಾಂತಿಯ ವಿಧಾನಗಳೂ ಬದಲಾಗ್ಬೇಕಾಗ್ತದೆ. ಒನ್‌ಸ್ಟೆಪ್‌ ಫಾರ್ವ್‌ರ್ಡ್‌, ಟು ಸ್ಟೆಪ್‌ ಬ್ಯಾಕ್‌ವರ್ಡ್‌ ಅಂತಾ ಕೂಡ ಹೇಳ್ತಾನ.
ಡಾಗ್ಮ್ಯಟಿಕ್‌ ಆಗ್ಬಾರ್ದು, ಸ್ಟ್ರೆಟಜಿ ಇರ್ಬೇಕು ಸರಿ. ಆದ್ರೆ ಲೋಹಿಯಾ ಬದುಕಿರುವ ಕಾಲಕ್ಕೇನೆ, ತಮ್ಮ ಪ್ರತಿಪಾದನೆಯ ವಿರುದ್ಧ ದಿಕ್ಕಿನ ಕಡೆ ಚಲನೆ ಕಂಡುಕೊಳ್ಳೋವಂಗೆ ಆಯ್ತಾ ಅಂತ?
ಅವಾಗ ಭಾರತದ ಸಂದರ್ಭ ಹಂಗಿತ್ತು. ಕಾಂಗ್ರೆಸ್ ಮಲೆತು ನಿಂತ ಒಂದು ದೊಡ್ಡ ಪಕ್ಷವಾಗಿತ್ತು. ಆ ಪಕ್ಷದ ವಿರುದ್ಧ ಭಾರತದ ಎಲ್ಲ ಪಕ್ಷಗಳೂ ತಮ್ಮ ಮತಭೇದ ಮೀರಿ ಅದಕ್ಕೊಂದು ಪೆಟ್ಟು ಕೊಡಬೇಕಾಗಿತ್ತು. ಆವಾಗ ಜನಸಂಘದಂತಹ ಪಕ್ಷದ ಜೊತೆಗೆ ಮೈತ್ರಿ ಮಾಡಕೋಬೇಕಾಯ್ತು. ಇದರಿಂದ ಸಿದ್ಧಾಂತಕ್ಕೇನೂ ಚ್ಯುತಿ ಬರ್ಲಿಲ್ಲ. ಇದು ಒಂದು ತಂತ್ರ ಮಾತ್ರ ಆಗಿತ್ತು. ಹೊರ್ತು ಲೋಹಿಯಾ ಎಡವಿದ್ರು ಅನ್ನೋಕಾಗಲ್ಲ.
ಒಮ್ಮೊಮ್ಮೆ ತಂತ್ರಗಳೇ ಸೈದ್ಧಾಂತಿಕ ಹಿನ್ನೆಡೆಗೆ ಕಾರಣವಾಗ್ತದೆ. ಸಿದ್ಧಾಂತಕ ಭಾಗವಾಗಿ, ಅದನ್ನು ಮುನ್ನಡೆಸಿಕೊಂಡು ಹೋಗುವಂತೆ ತಂತ್ರಗಳಿರ್ಬೇಕೋ, ಅಥವಾ ತಂತ್ರಗಳೇ ಸಿದ್ಧಾಂತದ ಅಸ್ತಿತ್ವ ನಿರ್ಧರಿಸಬೇಕೋ?
ಸಿದ್ಧಾಂತವನ್ನು ಪ್ರಯೋಗದೊಳಗೆ ತರ್ಬೇಕಾಗ್ತದೆ. ಆ ಕಾಲಕ್ಕೆ ವ್ಯತ್ಯಾಸ ಆಗ್ತದೆ. ಲೋಹಿಯಾ ಪ್ರಯೋಗ ಮಾಡಿದ್ರು, ಯಶಸ್ವಿ ಯಾಗ್ಲಿಲ್ಲ ಅಂತ ಹೇಳ್ಬೇಕಾಗ್ತದೆ. ಅದಕ್ಕೆ ಆ ವಿಧಾನ ಸರಿಯಾಗಿರ್ಲಿಲ್ಲ ಅಂತ ಹೇಳ್ಬಹ್ದು. ಸಿದ್ಧಾಂತ ಸರಿಯಾಗಿರ್ಲಿಲ್ಲ ಅನ್ನಕ್ಕಾಗಲ್ಲ. ಒಟ್ಟಾರೆ ನೋಡಿ ಕಾಂಗ್ರೆಸ್ಸು ಮಲೆತು ನಿಂತ ರಾಕ್ಷಸೀ ಶಕ್ತಿ ಅಂತಿಳ್ಕೊಂಡು ಅದರ ವಿರುದ್ಧ ಜನಸಂಘದವರನ್ನೂ ಕೂಡಿಸ್ಕೊಂಡು ಒಂದು ಶಕ್ತಿ ಕಟ್ಟುವ ಅವಸರದ ನಿರ್ಣಯಕ್ಕೆ ಬಂದ್ರು ಅಂತನ್ನಬಹ್ದು. ಒಂದೊಂದ್ಸಲ ಪಾಸಿಂಗ್‌ ಮೂಡ್‌ನಲ್ಲಿ ಹಿಂಗಾಗ್ತದೆ.
ಈ ‘ಭೂದಾನ’ ಯಥಾಸ್ಥಿತಿ ವಾದೀ ರಾಜಕಾರಣದಲ್ಲಿ ಜೆ.ಪಿ. ಕೂಡ ಕಳೆದುಹೋದ್ರು ಹೀಗೆ ಸಮಾಜವಾದಿ ಚಳವಳಿಯ ನಿರ್ಮಾಪಕರೇ ಅವನತಿಗೆ ನಾಂದಿ ಹಾಡಿದ್ರು ಅನಿಸಲ್ವಾ?
ವಿನೋಭಾರ ಭೂದಾನ ಚಳವಳಿ ಮೊದ್ಲು ಆಂಧ್ರದ ಪೋಚಂಪಲ್ಲಿಯೊಳಗ ಶುರುವಾಯ್ತು. ‘ರಾಮಚಂದ್ರರೆಡ್ಡಿ’ ಮೊದಲು ಭೂದಾನ ಮಾಡಿದ. ಅವಾಗೇನದೆ ‘ತೆಲಂಗಾಣ’ದೊಳಗ ಸಶಸ್ತ್ರ ಹೋರಾಟ ನಡೆದಿತ್ತು. ಹಿಂಗಾಗಿ ಆ ಹೊತ್ತು ಶುರುವಾದ ಭೂದಾನದ ಹಿಂದೆ ಇಂದಿರಾಗಾಂಧಿಯ ಒಂದು ಜಾಣತನ ಇತ್ತಾ ಅಂತಾ ಅನ್ನಿಸಬಹ್ದು. ಆದ್ರೆ ನನಗನ್ನಿಸೋದು ಅಂಥಾದ್ದೇನೂ ಇರ್ಲಿಲ್ಲ. ಆದ್ರೆ ವಿನೋಬಾಜಿಯವರದು ಒಂದು ಪಾರಮಾರ್ಥಿಕ ಯೋಚನೆ ಇತ್ತು. ಇದು ಕಮ್ಯುನಿಸ್ಟರ ಕೈಗೆ ಸಿಗ್ತದಾ ಅಂದ್ರ ದೇಶೋವಿಶಾಲವಾಗಿ ಹಬ್ಬತದೆ ಅಂತಿಳ್ಕೊಂಡು ಆತ ಗಾಂಧೀಜಿಯ ಅಹಿಂಸಾತತ್ವದ ಹಿನ್ನೆಲೆಯಲ್ಲಿ ಈ ಚಳವಳಿಯನ್ನು ಹೂಡಿದ. ಆಮೇಲೆ  ನೆಹರೂ ಮತ್ತು ವಲ್ಲಭಾಯಿಯಂಥವರಿಗೂ ಇದಾ ಬೇಕಾಗಿತ್ತು. ಅವರು ಆಂಧ್ರದ ಸಶಸ್ತ್ರ ರೈತ ಹೋರಾಟವನ್ನು ಸದೆಬಡೆಯಬೇಕಾಗಿತ್ತು. ಅವರು ರಾಜಕೀಯ ಉದ್ದೇಶ ಇತ್ತು. ಆದ್ರೆ ಆ ಹೊತ್ತು ಜಯಪ್ರಕಾಶರು ತ್ಮ ಸಮಾಜವಾದೀ ಪಾರ್ಟಿ ಕಟ್ಟೋ ರೀತಿಯಲ್ಲಿ ಇದರಲ್ಲಿ ಮಧ್ಯ ಪ್ರವೇಶ ಮಾಡಬಹುದಿತ್ತು. ಆದರೆ ಹಂಗೆ ಮಾಡ್ಲಿಲ್ಲ…ಜಯಪ್ರಕಾಶ ಒಂಥರಾ ‘ಹೇಪ್ಲ್ಯಾ’ ಕೆಲಸ ಮಾಡಿದ್ರು ಅಂತಾನೂ ಅನ್ನಿಸ್ತದೆ. ವಿನೋಬಾನ ಸರ್ವೋದಯಕ್ಕ ಹೋಗಿಬಿಟ್ರು. ಕ್ರಾಂತಿಯ ಒಂದು ಪರಿಪಕ್ವ ಹಂತದಲ್ಲಿ ಇವರು ಮುಂಚೂಣಿಯಿಂದ ಹಿಂದಕ್ಕ ಸರಿದು ಸರ್ವೋದಯಕ್ಕ ಹೋಗಿಬಿಟ್ರು. ಎಂಥಾ ಕ್ರಾಂತಿಕಾರಿ ಏನಾಗ್ಬಿಟ್ಟನಲ್ಲ. ಕಮ್ಯುನಿಸ್ಟರ ಕ್ರಾಂತಿಗಿಂತ, ತಮ್ಮ ಶಾಂತಿ ಅಹಿಂಸೆಯ ಭೂದಾನದ ಮೂಲಕ ಕ್ರಾಂತಿ ಮಾಡ್ತೀನಿ ಅಂತಾ ಹೋದ ವಿನೋಬಾರ ಪ್ರಯತ್ನಗಳೂ ಯಶಸ್ವಿಯಾಗ್ಲಿಲ್ಲ. ಉದ್ದೇಶ ಈಡೇರ್ಲಿಲ್ಲ.
ವಿನೋಬಾ ಅವರಿಗೆ  ‘ಕಮ್ಯುನಿಸ್ಟರು ಮತ್ತು ಸಮಾಜವಾದಿಗಳ’ ಭೂ ಹೋರಾಟಗಳನ್ನು ದಮನಿಸುವ ಉದ್ದೇಶ ಇತ್ತಾ?
ವಿನೋಬಾ ಅವರಿಗೆ ಆ ಉದ್ದೇಶ ಇತ್ತು ಅಂತಾ ಅನ್ನಿಸಲ್ಲ. ಆದ್ರೆ ಅದರ ಪರಿಣಾಮ ಮಾತ್ರ ಹಾಗಾಯ್ತು.
ಭೂಮಾಲಕರನ್ನು ಮನವೋಲಿಸಿ ಶಾಂತಿಯುತವಾಗಿ ಭೂಮಿ ಪಡೆಯುವುದು ಸಾಧ್ಯನಾ?
ಹಂಗಂತ ವಿನೋಬಾಗೆ ನಂಬಿಕೆ ಇತ್ತು. ಅವಾಗ ಎಲ್ಲ ರಾಜಕೀಯ ಪಕ್ಷಗಳ ಜೊತೆಗೆ ‘ಯಳವಾಲ’ ಸಮ್ಮೇಳನದಾಗ ಚರ್ಚೆ ಆತದು. ಅದಕ್ಕ ಡಾಂಗೆ ಹೋಗಿದ್ರು, ಎಸ್‌.ಎಂ. ಜೋಶಿ ಹೋಗಿದ್ರು, ಆ ಸಮ್ಮೇಳನವನ್ನ ವಿನೋಬಾನೇ ಕರ್ದಿದ್ರು. ಎಲ್ಲ ಕಮ್ಯುನಿಸ್ಟರೂ ಹೋಗಿದ್ರು. ಅಲ್ಲಿ ತಮ್ಮ ಮತ ಭೇದಗಳನ್ನ ಜಾಹಿರು ಮಾಡಿದ್ರು. ಆದ್ರೆ ಉದ್ದೇಶದಲ್ಲಿ ತಪ್ಪಿದೆ ಅಂತ ಯಾರೂ ಹೇಳ್ಳಿಲ್ಲ.
ಇಂಡಿಯಾದ ವ್ಯವಸ್ಥೆಯಲ್ಲಿ ಇನ್ನೂ ಜೀವಂತವಿರುವ ‘ಊಳಿಗಮಾನ್ಯ ಅಂಶ’ಗಳನ್ನು ಕಿತ್ತು ಹಾಕುವ ಕುರಿತಾಗಿ ಲೋಹಿಯಾರ ಸಮಾಜವಾದ ಮನಗಂಡಿತು. ಆದರೆ ಅದನ್ನು ಸಾಧಿಸುವ ‘ಕಾರ್ಯ ಯೋಜನೆ’ ಇತ್ತಾ?
ಆಪೇಕ್ಷಿತ ರೀತಿಯಲ್ಲಿ ಇರ್ಲಿಲ್ಲ ಅಂತ ಒಪ್ಟೋಳ್ಳಬಹ್ದು. ಕಿಸಾಸ್‌ ಸಭಾದವರು ಕಮ್ಯುನಿಸ್ಟ್ರು ಅದನ್ನ ಮಾಡ್ಕೋತ ಬಂದ್ರು. ಅಂಥಾ ದೊಡ್ಡ ಸಂಘಟನೆಯನ್ನು ಇವ್ರು ಸಮಾಜವಾದಿಗಳು ಕಟ್ಟಲಿಲ್ಲ. ಊಳಿಗಮಾನ್ಯ ವ್ಯವಸ್ಥೆಯ ನಾಶವನ್ನು ಗಂಭೀರವಾಗಿ ಪರಿಗಣಿಸಿದ್ರು ಅಂತನ್ನಿಸ್ತದೆ. ಯಾಕಂದ್ರೆ ಬಿಹಾರದ ಚಂಪಾರಣ್‌ ಬಗ್ಗೆ ಅವರ ವರದಿ ಏನಿತ್ತು ಅದನ್ನ ಚರ್ಚಿಸ್ತದೆ. ಭೂಮಾಲಿಕರ ಪದ್ಧತಿ ನಾಶವಾಗ್ಬೇಕು ಅಂತಾ ಅವರಿಗೆ ಸ್ಪಷ್ಟವಿತ್ತು. ಆದರೆ ಅದನ್ನು ಹೇಗೆ ತೊಲಗಿಸ್ಬೇಕು ಅನ್ನೋ ಆ ತಂತ್ರ, ಪ್ರೋಗ್ರಾಂ ಹಾಕಿಕೊಳ್ಳಲಿಲ್ಲವೇನೋ ಅನ್ನಿಸ್ತದೆ. ಅದು ಆಗ್ತಿತ್ತೇನೋ.ಆದ್ರೆ ಒಡೆದು ಒಡೆದು ಹೋಗ್ಬಿಟ್ರು ನೋಡ್ರಿ. ಅದಕ್ಕೆ ಆಗ್ಲಿಲ್ಲ ಅನ್ನಿಸ್ತದೆ. ಜೆ.ಪಿ.ಯವರು ಸರ್ವೋದಯಕ್ಕೆ ಹೋದ್ರು. ಅಚ್ಯುತ್ ಪಟವರ್ಧನ್‌ ರಮಣ ಮಹರ್ಷಿ ಶಿಷ್ಯಾ ಆದ್ರು, ಹಿಂಗಾ…ಏನೆಲ್ಲಾ ಆತು ನೋಡ್ರಿ.
ಅಂದ್ರೆ ಲೋಹಿಯಾರವರು ‘ಕಟ್ಟುತ್ತಿದ್ದ ಸಮಾಜವಾದ’ ಅದಕ್ಕಿನ್ನೂ ಸ್ಪಷ್ಟ ರೂಪ ಬರುವ ಮೊದಲೇ ಸಡಿಲಾಗ್ತಾ ಹೋಯ್ತು ಅನ್ನಬಹ್ದಾ?
ಹಂಗೇ ದಾರಿ ತಪ್ತಾ ಬಂತು. ಅಷ್ಟರಲ್ಲಿ ಲೋಹಿಯಾ ನಿಧನಹೊಂದಿಬಿಟ್ರು. ಅದೊಂದು ಪಕ್ವ ಸಿದ್ಧಾಂತವಗಿ ರೂಪುಗೊಳ್ಳಕ್ಕ ಹತ್ತಿತ್ತು. ಮೊಳಕೆ ಒಡೀಲಿಕ್ಕೆ ಹತ್ತಿತ್ತು. ಅದನ್ನ ಬೆಳೆಸಿ ಕಸಿ ಮಾಡೋ ಕೆಲಸ ಜೊತೆಗಿದ್ದವರು, ಕಾರ್ಯಕರ್ತರು ಮಾಡ್ಲಿಲ್ಲ. ಫರ್ನಾಂಡೀಸ್‌ನಂತಹ ಮನುಷ್ಯ ಹಿಂಗೆಲ್ಲ ಆಗಿಬಿಟ್ಟಾ. ಲೋಹಿಯಾರನ್ನ ಅವರ ಅಪ್ಪಟ ಶಿಷ್ಯರೇ ಅರ್ಥ ಮಾಡ್ಕೊಳ್ಳಿಲ್ಲ. ಇದೊಂದು ದುರಂತ.
ನೀವು ಕೆಲವು ಸಾರಿ ಕಮ್ಯುನಿಸಂ ಕಡೆ ಒಲವು ತೋರಿಸಿದವರು, ಅಂತಾ ಕೇಳಿದ್ದೀನಿ…ಹೌದಾ?
ಕೆಲವೊಂದು ಸಂದರ್ಭದೊಳಗ, ದೇಶದಲ್ಲಿ ರಾಜಕೀಯ ಜನಜಾಗೃತಿ ಮಡೋ ಕಾರ್ಯದೊಳಗ ಸಮಾಜವಾದಿಗಳಿಗಿಂತ ಕಮ್ಯುನಿಸ್ಟರು ಮುಂದೆ ಇದ್ದಾರೆ ಅಂತ ಅನ್ನಿಸಿತ್ತು. ಸಮಾಜವಾದಿ ಕ್ರಾಂತಿ ಹೋಳು ಹೋಳು ಆಗಿ, ಪಕ್ಷ ಒಡೆದು, ಕೆಲ ನಾಯಕ ಧೋರಣೆ ಕೆಲವೊಮ್ಮೆ ಪ್ರತಿಗಾಮಿ ಅನ್ನಿಸ್ತಿತ್ತು. ಅವಾಗ ಕಮ್ಯುನಿಸ್ಟರು ಮಾಡ್ತಿದ್ದ ಹೋರಾಟ, ಬದ್ಧತೆ, ಸಂಘಟನೆಗಳನ್ನ ನೋಡಿ ‘ಕಮ್ಯುನಿಸ್ಟ್ರೇ ಚೊಲೋ’ ಅಂತ ಒಮ್ಮೊಮ್ಮೆ ನನ್ನ ಅಭಿಪ್ರಾಯ ವ್ಯಕ್ತಪಡಿಸಿದ್ದೆ. ನನಗೆ ಕೆಲವೊಮ್ಮೆ ‘ಕಮ್ಯುನಿಸ್ಟ್‌’ ಅಂತ ಕರೆದದ್ದೂ ಉಂಟು.
ನಾವು ಲುಮಾಂಬ (ಬೆಲ್ಜಿಯಂ ಸಾಮ್ರಾಜ್ಯಶಾಹಿ ವಿರುದ್ಧ ಹೋರಾಟಗಾರ)ನ ಕೊಲೆ ಆದಾಗ ಸಾರ್ವಜನಿಕವಾಗಿ ಶ್ರದ್ದಾಂಜಲಿ ಆಚರಿಸಿದ್ವಿ. ಅವಾಗ ಸ್ಥಳೀಯವಾಗಿ ಗಲಾಟೆ ಆಯ್ತು. ಅದಕ್ಕೆ ಕಾರಣ ಬೇರೇನೆ ಇತ್ತು. ಸ್ಥಳೀಯ ಕಾಂಗ್ರೆಸ್ಸಿನವರು ಅವರಿಗೆ ‘ಲುಮಾಂಬ’ ಬಗ್ಗೆ ಏನೂ ಗೊತ್ತಿರಲಿಲ್ಲ. ಅದಕ್ಕೆ ಸಂಬಂಧವೇ ಇರಲಿಲ್ಲ. ಅವಾಗ ನಾನು ಗೋಪಾಲ ಹಲ್ದಾರ್‌, ನಂಬೂದ್ರಿಪಾದ್‌, ಹಿರೇನ್‌ ಮುಖರ್ಜಿ, ಅವರಿಗೆಲ್ಲಾ ಪತ್ರ ಬರ್ದು ಹಿಂಗೆಲ್ಲಾ ‘ಲುಮಾಂಬಾ ಶ್ರದ್ಧಾಂಜಲಿ ಮಾಡೋಕಾಲಕ್ಕೆ  ಹಿಂಗೆಲ್ಲ ಆತು ನಿಮ್ಮ ಸಂದೇಶ ಕಳಿಸ್ರೀ’ ಅಂತಾ ಬರ್ದಿದ್ದೆ. ಅವ್ರೆಲ್ಲ ಸಂದೇಶ ಕಳ್ಸಿದ್ರು. ಅವಾಗ ಇವ್ರು ನನ್ನನ್ನ ಕಮ್ಯುನಿಸ್ಟ್‌ ಅದಾನ ಅಂತ ಅಂದ್ಕೊಂಡ್ರು. ಇಲ್ಲೆಲ್ಲಾ ಕಾಂಗ್ರೆಸ್ಸಿನವರಿಗೆ ಕಮ್ಯುನಿಸ್ಟರ ಬಗ್ಗೆ ಭಾಳಾ ಹೆದರಿಕೇರಿ, ಸೋಷಲಿಸ್ಟರ ಬಗ್ಗೆ ಇಲ್ಲ. ದೊಡ್ಡ ಮೇಟಿ ಅಂದಾನಪ್ಪರ ಹೇಳ್ತಿದ್ರು, “ಏನಾದ್ರ ಗದ್ಲ ಮಾಡ್ಬೇಕಂದ್ರೆ ಕಮ್ಯುನಿಸ್ಟ್ರು” ಅಂತಾ.
ನನಗೆ ಕಮ್ಯುನಿಸ್ಟರ ಬಗ್ಗೆ ಒಲವು ಇತ್ತು. ಆದ್ರೆ ಸೈದ್ಧಾಂತಿಕವಾಗಿ ನಾನು ಕಮ್ಯುನಿಸ್ಟಲ್ಲ. ಲುಮಾಂಬನ ಬಗ್ಗೆ ಸಂದೇಶ ಕೇಳಿ ಕಮ್ಯುನಿಸ್ಟ್‌ ಲೀಡರ್ಸ್‌ಗೆ ನಾನು ಪತ್ರ ಬರ್ದಾಗ ನನ್ನ ಮನಿಗೆ ಎರಡು ಸಲ ಸೆಂಟ್ರಲ್‌ ಸಿ.ಐ.ಡಿ.ಗಳು ಬಂದಿದ್ರು. ಯಾಕಂದ್ರೆ ಅವಾಗ ಚೀನಾ ಭಾರತ ಯುದ್ಧ ನಡೀತಿತ್ತಲ್ಲ. ಆಗ ಕಮ್ಯುನಿಸ್ಟರ ಜೊತೆ ಸಂಪರ್ಕ ಇಟ್ಟುಕೊಂಡವರ ಬಗ್ಗೆ ಸರಕಾರ ಬೇಹುಗಾರಿಕೆ ಮಾಡ್ತಿತ್ತು. ಇಲ್ಲಿಯವರೆಲ್ಲ ಏನೇನೋ ಹೇಳಿ ಗಜೇಂದ್ರಗಢದ ಪೋಲಿಸ್‌ ಸ್ಟೇಷನ್ನಿನ್ಯಾಗ ನನ್ನ ಹೆಸರಿತ್ತು. ದೇಶಪಾಂಡೆ ಸೆಂಟ್ರಲ್‌ ಸಿ.ಐ.ಡಿ. ಇನ್‌ಸ್ಪೆಕ್ಟ್ರು ಮನಿಗೆ ಬಂದು ಎಲ್ಲಾ ವಿಚಾರಿಸಿ ನನ್ನೆಲ್ಲ ಕರೆಸ್ಪಾಂಡೆನ್ಸು ನೋಡಿದ್ದ. ಅಂವ ಚಲೋ ತಿಳ್ಕಂಡಿದ್ದು. ಇಂಡಿಯಾದ ಸಮಾಜದೊಳಗ ಹೆಂಗ ಕಮ್ಯುನಿಸ್ಟ್‌ ಕ್ರಾಂತಿ ಮಾಡ್ಬೇಕು ಅಂತಾ ಕಮ್ಯುನಿಸ್ಟ್ರು ತಪ್ಪಿದ್ರು. ಹಂಗಾಗಿ ಇವತ್ತು ನಿರೀಕ್ಷಿತ ಮಟ್ಟದಲ್ಲಿ ಕಮ್ಯುನಿಸ್ಟ್‌ ಕ್ರಾಂತಿ ಈ ದೇಶದಲ್ಲಿ ಆಗ್ಲಿಲ್ಲ.
ಪಶ್ಚಿಮ ಬಂಗಾಳದಲ್ಲಿ ಕಮ್ಯುನಿಸ್ಟರ ಸರಕಾರ ಭೂಸುಧಾರಣೆ  ಮತ್ತು ಒಟ್ಟಾರೆ ಅಭಿವೃದ್ಧಿ ಸ್ವರೂಪದ ಬಗ್ಗೆ ನೀವೇನಂತೀರಿ?
ಅಲ್ಲೀನೂ ಏನದೆ, ಇನ್ನೂ ಸಂಪೂರ್ಣವಾಗಿ ಭೂಕ್ರಾಂತಿ ಆಗಿಲ್ಲ. ಅಲ್ಲಿ ಒಳಗಿಂದೇನು ಇನ್ನೂ ಸರಿಯಾಗಿ ಹೊರಗ ಬಂದಿಲ್ಲ. ಆದ್ರೆ ಒಂದೇನು ಅಲ್ಲಿ ಕಮ್ಯುನಿಸ್ಟರ ಪ್ರಭಾವಕ್ಕೆ ಬಂಗಾಳ ಒಳಗಾಗಿ ಬಿಟ್ಟಿದೆ. ಅಲ್ಲೀ ಜನರಿಗೆ ಕಮ್ಯುನಿಸಂ ಬಹುತೇಕ ಒಗ್ಗಿದೆ ಅಂತನ್ನಿಸ್ತದೆ. ‘ವರ್ಗಭೇದ’ ವನ್ನ ಹೇಗೆ ನಿರ್ಮೂಲನ ಮಾಡ್ಬೇಕು ಅನ್ನೋದ್ರ ಬಗ್ಗೆ ಅವ್ರು ವಿಫಲಾನೂ ಆಗ್ಯಾರ. ಭೂಮಿ ಹಂಚಿಕೇನೂ ಸರಿಯಾಗಿ ಆಗಿಲ್ಲ. ಈಗೀಗ ‘ಮಾವೋವಾದಿಗಳು’ ಸಶಸ್ತ್ರ ಕ್ರಾಂತಿ ಮಾಡ್ಬೇಕು ಅಂತಾರಲ್ಲ. ಅದೂ ಭಾಳಮಟ್ಟಿಗೆ ಯಶಸ್ಟಿ ಆಗ್ತದೆ ಅಂತ ನನಗನ್ನಿಸೋದಿಲ್ಲ. ಯಾಕಂದ್ರೆ ಏನ್ಮಾಡಬೇಕಂದ್ರೂ ಜನ ಮಾಡ್ಬೇಕ್ಕಾಗ್ತದೆ. ಆದ್ರೆ ಈ ದೇಶದ ಜನರಿಗೆ ಈ ರೀತಿ ಕ್ರಾಂತಿಯಲ್ಲಿ ನಂಬಿಕೆಯಿಲ್ಲ. ನಾವು ಈ ಹೊತ್ತಿಗೆ ‘ಮಧ್ಯಮ ಮಾರ್ಗ’ವನ್ನ ಅನುಸರಿಸಿ ಸಮಾಜವಾದಿ ಕ್ರಾಂತಿ ಮಾಡ್ಬೇಕಾಗ್ತದೆ.
ಅಂದ್ರೆ ಹ್ಯಾಗದು. ಬರೇ ಚುನಾವಣದ ರಾಜಕಾರಣದ ಮೂಲಕನೋ ಹೋರಾಟಗಳ ಮೂಲಕಾನೊ?
ಹಂಗಲ್ಲ, ಒಮ್ಮೊಮ್ಮೆ ಬೀದಿಯಲ್ಲಿ ನಿಂತೂ ಹೋರಾಟ ಮಾಡ್ಬೇಕಾಗ್ತದೆ. ಲೋಹಿಯಾ ಹೇಳ್ತಿದ್ರು. ನಾವು ಬರೀ ಪಾರ್ಲಿಮೆಂಟಿನಲ್ಲಿ ಅಷ್ಟೇ ಅಲ್ಲ ಬೀದಿ ಕಾಳಗವನ್ನೂ ಮಾಡ್ಬೇಕಾಗ್ತದೆ ಅಂತ. ಅವಾಗ ಪಾಟೀಲ ಪುಟ್ಟಪ್ಪ, “ಲೋಹಿಯಾ, ಲೋಕಸಭೆಯನ್ನು ಬಜಾರಕ್ಕ ತಂದ್ರು” ಅಂತಾ ಟೀಕೆ ಮಾಡಿದ್ದು ನನಗೆ ನೆನಪಿದೆ. ಮಾರ್ಕ್ಸ್ ವಾದಿಗಳು ಸೆಲೆಕ್ಟೆಡ್‌ ಏರಿಯಾಸ್‌ ಅನ್ನ ಹಿಡ್ಡಾರ. ಕೆಲವು ಕಡೆ ಅವರ ಹೆಸರೂ ಇಲ್ಲ. ಕಮ್ಯುನಿಸ್ಟರು ಅಂದ್ರೆ. ‘ಹಿಂಸಾವಾದಿ’ಗಳು ಅಂತಾ ಅಪಪ್ರಚಾರ ಭಾರೀ ಆಗಿದೆ.
ಇಷ್ಟಾದ್ರೂ, ನಕ್ಸಲ್‌ ವಾದಿಗಳು ಕರ್ನಾಟಕದಲ್ಲಿ ಸಕ್ರಿಯವಾಗಿರುವಂತಹ ವರ್ತಮಾನ ಇದೆ. ಸಮಾಜವಾದಿಗಳ ಭಾಳಾ ಪ್ರಭಾವವಿದ್ದ ಈ ರಾಜ್ಯದಲ್ಲಿ ನಕ್ಸಲ್‌ ವಾದ ಚಿಗಿರೋದಕ್ಕೆ ಯಾವ ಅಂಶಗಳು ಕಾರಣವಾಗಿರಬಹ್ದು, ಅಂತೀರಿ?
ಈಗ, ಈ ಎಲ್ಲ ರಾಜಕೀಯ ಪಕ್ಷಗಳು ಜನರಿಗೆ ದ್ರೋಹ ಮಾಡ್ಕೊಂತ ಬಂದ್ವು. ನಿಜವಾದ ರಾಜಕೀಯ ಪ್ರಜ್ಞೆ ಈ ನಮ್ಮ ಜನ್ರಿಗೆ ಇಲ್ಲ. ರಾಜಕೀಯ ಪ್ರಜ್ಞೆ ಮೂಡಿಸೋದಕ್ಕೆ ಈ ರಾಜಕೀಯ ಪಕ್ಷಗಳು ಏನೂ ಕೆಲಸ ಮಾಡ್ಲಿಲ್ಲ. ಹೀಗಾಗಿ ಘೋರವಾದ ನಿರಾಶೆ ನಮ್ಮ ಜನ್ರನ್ನ ಕಾಡ್ಲಿಕ್ಕೆ ಹತ್ತದೆ. ಇಂತಹ ಪರಿಸ್ಥಿತಿಯಲ್ಲಿ ಜನಪರವಾದ ವಿಷಯಗಳನ್ನ ಎತ್ತಿಕೊಂಡು ಜನರ ಮಧ್ಯೆ ನಕ್ಸಲವಾದಿಗಳು ನಿಲ್ಲೋದಕ್ಕೆ ಕಾರಣವಾಗಿದೆ ಅಂತಾ ಅನ್ನಿಸ್ತದೆ. ಈಗೇನದ ಕ್ರಾಂತಿಗೆ ಹದವಾದ ಹೊತ್ತು ಅವರಿಗೆ ಬಂದದೆ. ಇದು ಪೂರ್ತಿ ಯಶಸ್ವಿ ಆಗ್ತದೆ ಅಂತಾನೂ ಅಲ್ಲ. ಇದು ಹದವಾದ ಹೊತ್ತು ಅವರಿಗೆ ಅನಿಸಿ ಪ್ರಯೋಗಮಾಡ್ಲಿಕ್ಕೆ ಹತ್ತ್ಯಾರ ಅನ್ನಿಸ್ತದೆ. ಇದರ ಪರಿಣಾಮ ಏನಾಗ್ತದೆ ಅಂತಾ ಸ್ವಲ್ಪ ಕಾದು ನೋಡ್ಬೇಕು ಅನ್ನಿಸ್ತದೆ.
ಲೋಹಿಯಾವಾದ ರಾಜಕೀಯ ಮತ್ತು ಸಾಮಾಜಿಕ ಚಿಂತನೆಯ ಮೇಲೆ ಮೂಡಿಸಿದ ಪ್ರಭಾವ ಮತ್ತು ಅದರಿಂದಾದ ಇತ್ಯಾತ್ಮಕ ಪರಿಣಾಮಗಳನ್ನ ಹೇಗೆ ಗುರುತಿಸಬಹುದು?
ಲೋಹಿಯಾ ಈ ದೇಶದ ಸಾಮಾಜಿಕ ವ್ಯವಸ್ಥೆಯ ದೋಷ ಮತ್ತು ಲೋಪಗಳು ಏನೇನು ಎಂಬುದನ್ನು ಕಂಡುಹಿಡಿದರು. ಈ ದೇಶದ ಶ್ರೇಣಿ ವಿಭಜನೆ ಯಾಕಾಯ್ತು, ಇದನ್ನ ತೊಲಗಿಸ್ಲಿಕ್ಕೆ ಏನೇನು ಉಪಾಯಗಳು ಅನ್ನೋದರ ಬಗ್ಗೆ ಕೆಲವೊಂದು  ಕಾರ್ಯಕ್ರಮಗಳನ್ನು ಹಾಕಿಕೊಟ್ರು. ಆದ್ರೆ ಆ ಕಾರ್ಯಕ್ರಮದ ಪ್ರಕಾರ ಕೆಲಸ ಸಾಗ್ಲಿಲ್ಲ. ಅವರು ಹೇಳಿದ ಗುದ್ದಲಿ, ಚುನಾವಣೆ ಪೆಟ್ಟಿಗೆ ಮತ್ತು ಜೈಲು ಇವು ಅತ್ಯಂತ ಪರಿಣಾಮಕಾರಿ ವಿಧಾನಗಳು, ಈ ದೇಶದಲ್ಲಿ ಸಮಾಜವಾದಿ ಕ್ರಾಂತಿ ಮಾಡೋದಿಕ್ಕೆ. ಆದ್ರೀಗ ಈ ಚುನಾವಣೆಗಳು ಭಾಳಾ ಹದಗೆಟ್ಟಿಬಿಟ್ಟಿವೆ. ಕಂಡಾಬಟ್ಟೆ ಹಣದ ಸೂರೆ ಆಗ್ತಾಯಿದೆ. ಮತದಾನ ಸರಿಯಾಗಿ ಆಗ್ತಾಯಿಲ್ಲ. ಅದಕ್ಕೆ ‘ಎಲೆಕ್ಷನಿಸಂ’ ಕೂಡ ಸರಿಯಾದುದಲ್ಲ ಅಂತ ಲೋಹಿಯಾ ಕೊನೆಕೊನೆಗೆ ಹೇಳಿದ್ರು. ಒಂದು ಕಾಲಕ್ಕೆ ಸಂಯುಕ್ತ ವಿಧಾಯಕ ದಳ ಅಂತ ಮಾಡಿ, ಯು.ಪಿ. ಮತ್ತು ಬಿಹಾರದೊಳಗ ಏನು ಸಮಾಜವಾದಿಗಳು ಅಧಿಕಾರಕ್ಕೆ ಬಂದ್ರಲ್ಲ, ಅವ್ರು ಲೋಹಿಯಾರವರು ಹಾಕಿಕೊಟ್ಟು ಕಾರ್ಯಕ್ರಮ ಜಾರಿ ಮಾಡೋದಕ್ಕೆ ಇವ್ರೇ ತಪ್ಪಿದ್ರು. ಅವ್ರು ಅತ್ಯಂತ ಸಮರ್ಪಕ ಹಾಗೂ ಪರಿಣಾಮಕಾರಿ ಕಾರ್ಯಕ್ರಮ ಹಾಕಿಕೊಟ್ಟಿದ್ರು. ಆದ್ರೆ ಅವನ್ನ ಜಾರಿಗೊಳಿಸುವಲ್ಲಿ ಇವರೇ ವಿಫಲರಾದ್ರು.
ನಮ್ಮ ಕರ್ನಾಟಕದ ಮಟ್ಟಿಗೆ, ಇಲ್ಲಿನ ಸಮಾಜವಾದಿಗಳು ಮಾಡಿದ ಯಶಸ್ವಿ ಹೋರಾಟಗಳನ್ನ ನೆನಪಿಸಿಕೊಳ್ಳೋದಾದ್ರೆ ಯಾವುವು ಅನ್ನಬಹ್ದು?
ಕಾಗೋಡ್ದು.
ಅಧಿಕಾರಕ್ಕೆ ಬಂದ ಸಮಾಜವಾದಿಗಳು ಜಾರಿಗೊಳಿಸಿದ ನೀತಿಗಳ ಬಗ್ಗೆ ಹೇಳೋದಾದ್ರೆ?
ಆ… ಹಾಂ… ಈ ಅಧಿಕಾರಕ್ಕೆ ಬಂದಮೇಲೆ ಇವ್ರು ಯಾರೂ ಅಷ್ಟು ಸರಿಯಾಗಿ ಕೆಲಸ ಮಾಡ್ಲಿಲ್ಲ ಅಂತ ಅನ್ಸುತ್ತೆ. ಬಂಗಾರಪ್ಪಂತೂ ಭಾಳಾ ಇದಾಗಿಬಿಟ್ಟಿ. ಒಂದು ಕಾಲಕ್ಕೆ ಸಮಾಜವಾದೀನೋ, ಲೋಹಿಯಾ ವಾದೀನೋ ಏನೇನೋ ಆಗಿದ್ದ. ಅಧಿಕಾರಕ್ಕೆ ಬಂದಮೇಲೆ ಸಮಾಜವಾದಿ ನೀತಿಗಳನ್ನೇನೂ ಮಾಡ್ಲಿಲ್ಲ. ಪಟೇಲ್ರು, ಅವ್ರು ಮಾಡುವಷ್ಟು ಮುತ್ಸದ್ಧಿಗಳಾಗಿದ್ರು. ಆದ್ರೆ ಅವರು ಅಷ್ಟೇನೂ ಮಾಡ್ಲಿಲ್ಲ. ಅವ್ರು ಒಂದಿಷ್ಟು ಈ ಲೋಹಿಯಾವಾದಿ ಸಾಹಿತ್ಯ ಬೆಳೀಬೇಕು ಹಾಗೆ, ಹೀಗೆ ಅಂತಂದು ಕೆಲವೊಂದು ಯೋಜನೆ ಹಾಕ್ಕೊಂಡ್ರು. ಆದ್ರೆ ಸಮಗ್ರವಾಗಿ ಜನಪರ ನೀತಿಗಳಾಗಿ ಏನೂ ಮಾಡ್ಲಿಲ್ಲ. ನನಗೆ ಕೇಳಿದ್ರೆ ಸಮಾಜವಾದಿ ಪಕ್ಷದ ಮನುಷ್ಯ ಅಲ್ದೇ ಇದ್ರೂ ಕೂಡ, ನಮ್ಮ ಕರ್ನಾಟಕ ರಾಜ್ಯದೊಳಗ ಒಂದು ಚಳವಳಿಯ ಪರಿಣಾಮ ಮೂಡಿಸ್ಲಿಕ್ಕೆ, ಅಥವಾ ಸಮಾಜವಾದಿ ಕಾರ್ಯಕ್ರಮದ ಜಾರಿಗೆ ರಾಜಕೀಯವಾಗಿ ಕೆಲಸ ಮಾಡಿದ ಮನುಷ್ಯ ಅಂದ್ರೆ ದೇವರಾಜ ಅರಸ. ಆತ ಸಮಾಜವಾದಿ ಆಗಿರ್ಲಿಕ್ಕಿಲ್ಲ. ಆದ್ರೆ ಭಾಳಾ ದೊಡ್ಡ ಕೆಲ್ಸ ಮಾಡ್ದ. ಮತ್ತ, ನಿಮಗ ಗೊತ್ತಿರಬೇಕಲ್ಲ, ಹಿಂದೆ ಒಂದ್ಸಲ ಈ ಜೆ.ಹೆಚ್‌.ಪಟೇಲ್ರು ಅವರೆಲ್ಲ ಅರಸು ಪಕ್ಷಕ್ಕೆ ಹೋಗಿದ್ರು. ಒಬ್ಬ ಮುಖ್ಯಮಂತ್ರಿಯಾಗಿ ಈ ರಾಜ್ಯದೊಳಗೆ ‘ಸಮಾಜವಾದಿ ಕ್ರಾಂತಿ’ಯನ್ನು ಅಥವಾ ಸಮಾಜವಾದಿ ಕಾರ್ಯ ಮತ್ತು ಯೋಜನೆಗಳನ್ನು ಅನುಷ್ಠಾನಗೊಳಿಸಿದ್ದಕ್ಕೆ ಪ್ರಯತ್ನ ಮಾಡಿದವರು ಅಂದ್ರೆ, ಆತ ಸಮಾಜವಾದಿ ಆಗ್ಲಿ, ಆಗ್ದೇ ಇರ್ಲೀ, ಆದ್ರೆ ಸಮಾಜವಾದಿ ಕ್ರಾಂತಿ ಮಾಡಿದವರು ಅಂದ್ರೆ ದೇವರಾಜ ಅರಸ.

